ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ಪ್ರಧಾನ ಸಂಪಾದಕರ ಮಾತು
ಚರಿತ್ರೆ ಬರವಣಿಗೆ ಕ್ರಮದಲ್ಲಿ ಮಹತ್ತರ ಬದಲಾವಣೆಯನ್ನು ಕಳೆದ ಶತಮಾನದಲ್ಲಿ ಮತ್ತು ಈ ಶತಮಾನದ ಮೊದಲ ದಶಕದಲ್ಲಿ ನೋಡಬಹುದು. ನಮ್ಮ ದೇಶದ ಅಥವಾ ನಮ್ಮ ಪ್ರದೇಶದ ಚರಿತ್ರೆ ಬರೆಯುವ ಸಂದರ್ಭದಲ್ಲಿ ನಮಗೆ ನಮ್ಮನ್ನು ಅರ್ಥ ಮಾಡಿಕೊಳ್ಳುವ ಚರಿತ್ರೆಯನ್ನು ರೂಪಿಸಲು ಸಾಧ್ಯವಾಗಲಿಲ್ಲವಲ್ಲ ಎಂಬ ವಿಚಾರ ಗಮನಾರ್ಹವಾದುದು. ವಸಾಹತುಶಾಹಿ ಚರಿತ್ರೆಕಾರರು ಹಾಕಿಕೊಟ್ಟ ಚೌಕಟ್ಟಿನೊಳಗೆ ನಮ್ಮ ಬಹುತೇಕ ಚರಿತ್ರೆ ಬರವಣಿಗೆಗಳು ರೂಪಿಸಲ್ಪಟ್ಟಿವೆ. ವಸಾಹತುಶಾಹಿ ಚರಿತ್ರೆ ಬರವಣಿಗೆ ಯನ್ನು ಉಗ್ರವಾಗಿ ಟೀಕಿಸಿದ ರಾಷ್ಟ್ರೀಯವಾದಿಗಳಾಗಲಿ ಅಥವಾ ಈ ಎರಡೂ ಕ್ರಮಗಳನ್ನು ತೀವ್ರವಾಗಿ ವಿಶ್ಲೇಷಣೆಗೆ ಒಳಪಡಿಸಿದ ಮಾರ್ಕ್ಸ್‌ವಾದಿ ಬರವಣಿಗೆ ಕ್ರಮವಾಗಲಿ ಇದಕ್ಕೆ ಹೊರತಲ್ಲ. ವಸಾಹತೋತ್ತರ ದಿನಗಳಲ್ಲಿ ಹೊರಬಂದ ರಾಷ್ಟ್ರೀಯವಾದಿ ಮತ್ತು ಮಾರ್ಕ್ಸ್‌ವಾದಿ ಹಿನ್ನೆಲೆಯ ಅತ್ಯದ್ಭುತ ಕೃತಿಗಳೆಲ್ಲ ಇದಕ್ಕೆ ಸಾಕ್ಷಿಯಾಗಿವೆ. ವ್ಯವಸ್ಥೆಯನ್ನು ಅರ್ಥ ಮಾಡಿಕೊಳ್ಳುವ ಸಂದರ್ಭದಲ್ಲಾಗಲಿ, ವಸಾಹತು ವಿರೋಧಿ ಹೋರಾಟದ ಸಂದರ್ಭದಲ್ಲಾಗಲಿ, ರಾಷ್ಟ್ರೀಯ ಹೋರಾಟದ ಸಂದರ್ಭದಲ್ಲಾಗಲಿ ಅಥವಾ ಹೊಸ ರಾಷ್ಟ್ರದ ನಿರ್ಮಾಣದ ಸಂದರ್ಭದಲ್ಲಾಗಲಿ ಈ ಕ್ರಮಗಳೆಲ್ಲ ಭಾರತದ ನೆಲದಲ್ಲಿ ಅಥವಾ ಹೊರಗೆ ದೊರೆತ ಎಲ್ಲ ಬಗೆಯ ಲಭ್ಯ ಆಕರಗಳನ್ನು ಆಧರಿಸಿ ಚರಿತ್ರೆಯನ್ನು ಬರೆಯುವ ಪ್ರಯತ್ನವನ್ನು ಮಾಡಿದವು. ಸೈದ್ಧಾಂತಿಕವಾಗಿ ವಿರೋಧಾಭಾಸಗಳಿದ್ದರೂ ರಾಷ್ಟ್ರೀಯವಾದಿ ಹಾಗೂ ಮಾರ್ಕ್ಸ್‌ವಾದಿ ಬರಹಗಳು ಆಯಾ ವಿದ್ವಾಂಸರು ಆಶಿಸಿದ ಭವಿಷ್ಯದ ಭಾರತವನ್ನು ಕಟ್ಟಲು ಚರಿತ್ರೆಯ ಬರವಣಿಗೆಗೆ ಮಾರು ಹೋದದ್ದನ್ನು ಗಮನಿಸಬಹುದು.
ಚರಿತ್ರೆಯನ್ನು ತಳದಿಂದ ನೋಡಬೇಕು ಎನ್ನುವ ಸಬಾಲ್ಟರ‍್ನ್ ಚರಿತ್ರೆಕಾರರೂ ಇದಕ್ಕೆ ಹೊರತಾಗಿಲ್ಲ. ಸಬಾಲ್ಟರ‍್ನ್ ಚರಿತ್ರೆ ಬಿಟ್ಟು ಉಳಿದೆಲ್ಲ ಚರಿತ್ರೆಗಳು ‘ಎಲೈಟ್’ ಚರಿತ್ರೆ ಎಂದು ಬಲವಾಗಿ ನಂಬಿದ ಸಬಾಲ್ಟರ‍್ನ್ ಚರಿತ್ರೆಕಾರರು ಕೂಡ ಈ ನಿಟ್ಟಿನಲ್ಲಿ ಮಾರ್ಕ್ಸ್‌ವಾದಿ ಚರಿತ್ರೆಕಾರರಂತೆ ‘ಒಪ್ಪಿತ ಚರಿತ್ರೆಗೆ’ ಸವಾಲುಗಳನ್ನು ಹಾಕಿದರು ಮತ್ತು ಸವಾಲುಗಳನ್ನು ಹಾಕಿಸಿಕೊಂಡರು. ಚರಿತ್ರೆ ಬರವಣಿಗೆ ಪರಂಪರೆಯಲ್ಲಿ ಇದೊಂದು ನಿರಂತರ ಪ್ರಕ್ರಿಯೆ.
ಭಾರತದ ಚರಿತ್ರೆಯನ್ನೇ ಪುನಾರಚಿಸಬೇಕೆಂಬ ಪುನರುತ್ಥಾನವಾದಿಗಳಿಗಿಂತ ಭಿನ್ನ ಸೈದ್ಧಾಂತಿಕತೆಯಿರುವ ಅನೇಕ ವಿದ್ವಾಂಸರು ಈ ದಿಸೆಯಲ್ಲಿ ಚರಿತ್ರೆಯ ಘಟನೆಗಳನ್ನು ಮತ್ತು ಚರಿತ್ರೆಕಾರರನ್ನು ತೀವ್ರವಾಗಿ ವಿಶ್ಲೇಷಿಸುತ್ತಾ ಅವರವರ ಬದುಕಿಗೆ ಹತ್ತಿರವಿರುವ ಸತ್ಯಗಳನ್ನು ಹುಡುಕುತ್ತಿರುವುದು ಸರಿಯಷ್ಟೆ. ಭಾರತ ಉಪಖಂಡದ ಚರಿತ್ರೆಯನ್ನು ರೂಪಿಸಲು ಪಡುತ್ತಿರುವ ಸಂಕೀರ್ಣ ಸಂದರ್ಭದಲ್ಲಿ ವಿಶ್ವದ ವಿವಿಧೆಡೆಯ ಚರಿತ್ರೆಯನ್ನು ಕನ್ನಡದಲ್ಲಿ ಚರ್ಚಿಸುವುದರ ಸವಾಲು ಭಿನ್ನ ರೀತಿಯದು. ಪಾಶ್ಚಾತ್ಯರು ಭಾರತವನ್ನು ನೋಡಿದ ರೀತಿಯಲ್ಲಿ ಭಾರತೀಯರು ತಮ್ಮ ಅನುಭವದ ಮೂಲಕ ಪಾಶ್ಚಾತ್ಯರನ್ನು, ಆಫ್ರಿಕಾದವರನ್ನು ನೋಡಬೇಕೆಂಬ ತವಕ ನಮಗಿದ್ದರೂ ಬರವಣಿಗೆ ಕ್ರಮದ ಅನೇಕ ಮಿತಿಗಳು ನಮ್ಮನ್ನು ಬಿಡಲಿಲ್ಲ. ಕನ್ನಡ ವಿಶ್ವವಿದ್ಯಾಲಯದಲ್ಲಿ ಇಂತಹ ಪ್ರಶ್ನೆಗಳು ಎದುರಾದಾಗಲೆಲ್ಲ ಅವುಗಳನ್ನು ಬಗೆಹರಿಸುವುದು ಹೇಗೆ ಎಂಬ ಚಿಂತನೆಯೂ ಆರಂಭವಾಗುತ್ತದೆ. ಇಂತಹ ಚಿಂತನೆಯ ಹಿನ್ನೆಲೆಯಲ್ಲಿ ನಾವು ‘ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳನ್ನು’ ಹೊರತರುತ್ತಿದ್ದೇವೆ.
ಚರಿತ್ರೆಯು ಪ್ರತಿಯೊಬ್ಬರ ಜೀವನದ ಭಾಗವಾಗಿ ಕೆಲಸ ಮಾಡುತ್ತಿರುವ ಪ್ರತಿ ಸಮುದಾಯ/ವರ್ಗದ ನೆರಳಾಗಿ ಕಾಡುತ್ತಾ, ಸಮಸ್ಯೆಗಳನ್ನು ಅರ್ಥ ಮಾಡಿಕೊಳ್ಳುತ್ತಿರುವ ಜ್ಞಾನಶಿಸ್ತಾಗಿ ರೂಪುಗೊಂಡ ಬಗೆಗಳನ್ನು ಪ್ರಸ್ತುತ ಸಂಪುಟಗಳು ಅನಾವರಣಗೊಳಿಸಲು ಯತ್ನಿಸಿವೆ. ಜನರಲ್ ನಾಲೆಡ್ಜ್‌ನ ಭಾಗವಾಗಿ ಚರಿತ್ರೆಯನ್ನು ನೋಡುವ ಕ್ರಮಕ್ಕಿಂತ ಭಿನ್ನವಾದ ಕ್ರಮ ಇದು. ನಮ್ಮದಲ್ಲದ ಸಂಸ್ಕೃತಿ, ನಾಗರಿಕತೆ, ರಾಜಕೀಯ ಬೆಳವಣಿಗೆಗಳು, ರಾಜ್ಯಗಳ ರೂಪುಗೊಳ್ಳುವಿಕೆ, ವ್ಯವಸ್ಥೆಯ ವಿವಿಧ ಮಜಲುಗಳು, ಸಂಘರ್ಷ, ಹೋರಾಟ ಮುಂತಾದ ಪ್ರಕ್ರಿಯೆಗಳನ್ನು ಏಷ್ಯಾ, ಯುರೋಪ್, ಆಫ್ರಿಕಾಗಳ ಸಂದರ್ಭದಲ್ಲಿ ದಾಖಲಿಸಲು ಪ್ರಸ್ತುತ ಸಂಪುಟಗಳು ಪ್ರಯತ್ನಿಸಿವೆ. ಭಾರತ ಉಪಖಂಡ ಸಂಪುಟಗಳು ಹಾಗೂ ಸಮಕಾಲೀನ ಸಂಪುಟವು ನಮ್ಮೊಳಗಿನ ಸಂಕೀರ್ಣ ವ್ಯವಸ್ಥೆ, ಸಂಘರ್ಷ, ಸೌಹಾರ್ದತೆ ಮತ್ತು ವೈರುಧ್ಯಗಳ ವಿವಿಧ ಆಯಾಮಗಳನ್ನು ಒಳಗೊಳ್ಳುವ ಪ್ರಯತ್ನಗಳನ್ನು ಮಾಡಿವೆ. ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನದ ಸಂಪುಟವು ಜಗತ್ತಿನ ಬೇರೆ ಬೇರೆ ಪರಂಪರೆಗಳ ಬೌದ್ದಿಕ ವಾಙ್ಮಯಗಳನ್ನು ಕನ್ನಡದಲ್ಲಿ ಚರ್ಚಿಸುವ ಪ್ರಯತ್ನವನ್ನು ಮಾಡಿದೆ.
ಕನ್ನಡ ವಿಶ್ವವಿದ್ಯಾಲಯದ ಕುಲಪತಿಗಳಾಗಿದ್ದ ಡಾ. ಎಚ್.ಜೆ.ಲಕ್ಕಪ್ಪಗೌಡ ಅವರ ಸಂದರ್ಭದಲ್ಲಿ (೨೦೦೧ರಲ್ಲಿ) ಬಿಡುಗಡೆಯಾದ ‘ಚರಿತ್ರೆ ವಿಶ್ವಕೋಶ’ಕ್ಕೆ ನಂತರದ ದಿನಗಳಲ್ಲಿ ಅಷ್ಟೊಂದು ಬೇಡಿಕೆ ಇರುತ್ತದೆ ಎಂದು ನಾನಾಗಲಿ ಅಥವಾ ನಮ್ಮ ಸಂಪಾದಕ ಬಳಗದ ಸದಸ್ಯರಾಗಲಿ ಅಂದುಕೊಂಡಿರಲಿಲ್ಲ. ೧೯೯೬ರಲ್ಲಿ ನಮ್ಮ ಆರಂಭಿಕ ಕುಲಪತಿ ಗಳಾಗಿದ್ದ ಡಾ. ಚಂದ್ರಶೇಖರ ಕಂಬಾರ ಹಾಗೂ ಆಗಿನ ಕುಲಸಚಿವರಾಗಿದ್ದ ಡಾ. ಕೆ.ವಿ.ನಾರಾಯಣ ಅವರ ಒತ್ತಾಸೆಯ ಫಲವೇ ಚರಿತ್ರೆ ವಿಶ್ವಕೋಶ ಎಂದರೆ ಅತಿಶಯೋಕ್ತಿ ಯೇನಲ್ಲ. ನಂತರದ ಕುಲಪತಿಗಳಾಗಿದ್ದ ಡಾ. ಬಿ.ಎ.ವಿವೇಕ ರೈ ಅವರ ಮಾರ್ಗದರ್ಶನದಲ್ಲಿ ಮತ್ತು ಚರಿತ್ರೆ ವಿಭಾಗದ ಮುಖ್ಯಸ್ಥರಾಗಿದ್ದ ಡಾ. ಕೆ.ಮೋಹನ್‌ಕೃಷ್ಣ ರೈ ಅವರ ಸಹಕಾರದಿಂದ ವಿಭಾಗದ ಯೋಜನೆಯಾಗಿ ಬಲು ಬೇಡಿಕೆಯಿದ್ದ ಚರಿತ್ರೆ ವಿಶ್ವಕೋಶವನ್ನು ಬಿಡಿ ಬಿಡಿ ಪುಸ್ತಕಗಳನ್ನಾಗಿ ತರುವ ಯೋಜನೆಯನ್ನು ೨೦೦೫ರಲ್ಲಿ ಕೈಗೆತ್ತಿಕೊಳ್ಳಲಾಯಿತು. ಈ ಸಂದರ್ಭದಲ್ಲಿ ಸಂಶೋಧಕರಿಗೆ, ಅಧ್ಯಾಪಕರಿಗೆ ಮತ್ತು ಬಹಳ ಮುಖ್ಯವಾಗಿ ವಿದ್ಯಾರ್ಥಿಗಳಿಗೆ ಸುಲಭ ಬೆಲೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ಚರಿತ್ರೆ ಸಂಪುಟಗಳು ಸಿಗುವಂತೆ ಯೋಜನೆಯನ್ನು ಕಾರ್ಯಗತಗೊಳಿಸಲಾಯಿತು. ಹೀಗಾಗಿ ಚರಿತ್ರೆ ವಿಶ್ವಕೋಶದ ಪ್ರತಿ ಬಿಡಿ ಭಾಗಗಳನ್ನು ಪರಿಷ್ಕಾರಕ್ಕೆ ಒಳಪಡಿಸಬೇಕೆಂದು ತೀರ್ಮಾನಿಸಿ ಅದಕ್ಕೆ ಸಂಬಂಧಿಸಿದ ಕೆಲಸಗಳನ್ನು ಆರಂಭಿಸಲಾಯಿತು. ಹಾಗೆಯೇ ಅನೇಕ ಬಿಡಿ ಭಾಗಗಳಲ್ಲಿ ತೀರಾ ಅಗತ್ಯವಾಗಿ ಬೇಕಾಗಿದ್ದ ಇನ್ನೂ ಕೆಲವು ಲೇಖನಗಳನ್ನು ಸಿದ್ಧಪಡಿಸಿ ಪ್ರತಿ ಸಂಪುಟವು ಓದುಗರ ಅಪೇಕ್ಷೆಯನ್ನು ಪೂರ್ಣಗೊಳಿಸುವಂತೆ ಅವಿರತ ಶ್ರಮವನ್ನು ಹಾಕಲಾಯಿತು. ಚರಿತ್ರೆ ವಿಶ್ವಕೋಶದ ಸಂಪಾದಕೀಯ ಸಮಿತಿಯಲ್ಲಿದ್ದ ಡಾ. ಕೆ.ಮೋಹನ್‌ಕೃಷ್ಣ ರೈ ಹಾಗೂ ಡಾ. ಎನ್.ಚಿನ್ನಸ್ವಾಮಿ ಸೋಸಲೆ ಅವರೊಂದಿಗೆ ಈ ಯೋಜನೆಯಲ್ಲಿ ಡಾ. ವಿರೂಪಾಕ್ಷಿ ಪೂಜರಹಳ್ಳಿ ಅವರು ಪಾಲ್ಗೊಂಡು ಪರಿಷ್ಕೃತ ಆವೃತ್ತಿಗಳನ್ನು ಯಶಸ್ವಿಯಾಗಿ ಹೊರತರಲು ಶ್ರಮ ವಹಿಸಿದರು. ಈ ಹಿನ್ನೆಲೆಯಲ್ಲಿ ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನ, ಭಾರತ ಉಪಖಂಡದ ವಸಾಹತುಪೂರ್ವ ಚರಿತ್ರೆ, ಭಾರತ ಉಪಖಂಡದ ಆಧುನಿಕ ಚರಿತ್ರೆ, ಏಷ್ಯಾ, ಯುರೋಪ್, ಆಫ್ರಿಕಾ, ಅಮೆರಿಕ ಹಾಗೂ ಸಮಕಾಲೀನ ಕರ್ನಾಟಕದ ಮೇಲೆ ವಿವಿಧ ಸಂಪುಟಗಳನ್ನು ಸಿದ್ಧಪಡಿಸಲಾಗಿದೆ. ಏಷ್ಯಾ ಮತ್ತು ಯುರೋಪ್‌ನ ಸಂಪುಟಗಳ ಸಂಪಾದಕರಾಗಿ ಡಾ. ಕೆ.ಮೋಹನ್‌ಕೃಷ್ಣ ರೈ ಅವರು, ಆಫ್ರಿಕಾ ಹಾಗೂ ಸಮಕಾಲೀನ ಕರ್ನಾಟಕ ಸಂಪುಟಗಳ ಸಂಪಾದಕರಾಗಿ ಡಾ. ಎನ್.ಚಿನ್ನಸ್ವಾಮಿ ಸೋಸಲೆ ಅವರು, ಅಮೆರಿಕ ಸಂಪುಟದ ಸಂಪಾದಕರಾಗಿ ಡಾ. ವಿರೂಪಾಕ್ಷಿ ಪೂಜರಹಳ್ಳಿ ಅವರು, ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನ ಸಂಪುಟದ ಸಂಪಾದಕರಾಗಿ ಡಾ. ವಿಜಯ್ ಪೂಣಚ್ಚ ತಂಬಂಡ ಮತ್ತು ಡಾ. ವಿರೂಪಾಕ್ಷಿ ಪೂಜರಹಳ್ಳಿ ಅವರು ಹಾಗೂ ಡಾ. ವಿಜಯ್ ಪೂಣಚ್ಚ ತಂಬಂಡ ಸಂಪಾದಕತ್ವದಲ್ಲಿ ‘ಭಾರತ ಉಪಖಂಡ ವಸಾಹತುಪೂರ್ವ ಮತ್ತು ಆಧುನಿಕ ಚರಿತ್ರೆ’ ಎಂಬ ಸಂಪುಟಗಳು ಹೊರಬಂದಿವೆ. ಪ್ರಧಾನ ಸಂಪಾದಕನಾಗಿ ಈ ಎಂಟು ಸಂಪುಟಗಳನ್ನು ಹೊರತರಬೇಕೆಂದು ಹಾಕಿಕೊಂಡ ಯೋಜನೆಯ ಸಫಲತೆಗೆ ಕಾರಣರಾದ ಸಂಪಾದಕ ಮಂಡಳಿಯ ನನ್ನ ಸಹೋದ್ಯೋಗಿಗಳಿಗೆ, ಸಂಪುಟಗಳಲ್ಲಿ ಲೇಖನಗಳನ್ನು ಬರೆದ ಎಲ್ಲ ಲೇಖಕರಿಗೆ ಹಾಗೂ ಅನುವಾದಕರಿಗೆ ನಾನು ಆಭಾರಿಯಾಗಿದ್ದೇನೆ.
ಏಕೀಕರಣಪೂರ್ವ ಕರ್ನಾಟಕ ಚರಿತ್ರೆಯನ್ನು ಕನ್ನಡ ವಿಶ್ವವಿದ್ಯಾಲಯವು ಈಗಾಗಲೇ ಏಳು ಸಂಪುಟಗಳಲ್ಲಿ ಪ್ರಕಟಿಸಿರುವುದರಿಂದ ಅವುಗಳನ್ನು ಇಲ್ಲಿ ಪೂರ್ಣ ಪ್ರಮಾಣದಲ್ಲಿ ಚರ್ಚಿಸಿಲ್ಲ. ಪ್ರಸ್ತುತ ಎಂಟು ಕೃತಿಗಳಲ್ಲಿ ಪ್ರಾಚೀನ ಹಾಗೂ ಮಧ್ಯಯುಗೀನ ಚರಿತ್ರೆಗಳಿಗೆ ಸಂಬಂಧಿಸಿದಂತೆ ಇರುವ ಅನೇಕ ವಿವರಗಳನ್ನು ಮತ್ತು ಚರಿತ್ರೆ ಬರವಣಿಗೆ ಕ್ರಮದಲ್ಲಿನ ಸಮಸ್ಯೆಗಳನ್ನು ಚರ್ಚಿಸಲಾಗಿದೆ. ಭಾರತ ಉಪಖಂಡದ ವಸಾಹತುಪೂರ್ವ ಸಂಪುಟ ಬಿಟ್ಟರೆ ಉಳಿದ ಸಂಪುಟಗಳು ಆಧುನಿಕ ಚರಿತ್ರೆಯನ್ನು ಪ್ರಮುಖವಾಗಿ ವಿಶ್ಲೇಷಿಸಿವೆ. ಸಾಮ್ರಾಜ್ಯಶಾಹಿ ಶಕ್ತಿಗಳು ಬೇರೆ ಬೇರೆ ಖಂಡಗಳ ಅನೇಕ ದೇಶಗಳನ್ನು ವಸಾಹತುಗಳನ್ನಾಗಿ ಮಾಡಿದ ಹಾಗೂ ಆ ವಸಾಹತುಶಾಹಿ ಸರಕಾರಗಳಿಗೆ ವಿರೋಧವಾಗಿ ಜನಾಂದೋಲನಗಳನ್ನು ಸಂಘಟಿಸಿದ ಸ್ಥಳೀಯ ರಾಷ್ಟ್ರೀಯ ಹೋರಾಟಗಳನ್ನು ಇವು ಒಳಗೊಂಡಿವೆ. ಹೋರಾಟದ ಪ್ರತಿಕ್ರಿಯೆಗಳ ಪ್ರಕ್ರಿಯೆಗಳನ್ನು ಈ ಸಂಪುಟಗಳು ವಿವರವಾಗಿ ಚರ್ಚಿಸಲು ಪ್ರಯತ್ನಿಸಿವೆ. ಆಫ್ರಿಕಾ ಮತ್ತು ಅಮೆರಿಕಾಗಳಲ್ಲಿನ ಮೂಲನಿವಾಸಿ ಬುಡಕಟ್ಟುಗಳು ಸಾಮ್ರಾಜ್ಯಶಾಹಿಗಳ ತುಳಿತಕ್ಕೆ ನೇರವಾಗಿ ಬಲಿಯಾದ ಚರಿತ್ರೆಯ ವಿವಿಧ ಘಟ್ಟಗಳನ್ನು ದಾಖಲು ಮಾಡಲು ಪ್ರಯತ್ನಿಸಲಾಗಿದೆ. ಈ  ಮೂಲನಿವಾಸಿಗಳ ಪ್ರತಿಭಟನೆಯನ್ನು ಅವರ ಸಾಂಸ್ಕೃತಿಕ ಗುರುತೇ ಇಲ್ಲದ ರೀತಿಯಲ್ಲಿ ಮಟ್ಟ ಹಾಕಿ ವಸಾಹತುಶಾಹಿಗಳು ಭದ್ರವಾಗಿ ಬೇರುಬಿಟ್ಟ ಬಗೆಗಳನ್ನು ಅರಿಯಲು ಈ ಸಂಪುಟಗಳು ಪ್ರಯತ್ನಿಸಿವೆ.
ವಸಾಹತುಶಾಹಿಗಳು ಇದೇ ರೀತಿಯಲ್ಲಿ ಏಷ್ಯಾದ ದೇಶಗಳನ್ನೂ ಸುಲಿಗೆ ಮಾಡಿ ಜನರ ಹೋರಾಟಗಳನ್ನು ಸುಮಾರು ಒಂದೂವರೆ ಶತಮಾನಗಳ ಕಾಲ ದಮನಿಸಿದವು. ಆದರೂ, ದ್ವಿತೀಯ ಮಹಾಯುದ್ಧದ ನಂತರ ಮುಖ್ಯವಾಗಿ ಏಷ್ಯಾದಲ್ಲಿ ತಮ್ಮದೇ ಗುರುತನ್ನು ಸ್ಥಾಪಿಸಲು ಈ ರಾಷ್ಟ್ರೀಯ ಹೋರಾಟಗಳಿಗೆ ಸಾಧ್ಯವಾಯಿತು. ವಸಾಹತುಶಾಹಿ ಚರಿತ್ರೆಯನ್ನು ವಿಶ್ಲೇಷಿಸು ವುದರೊಂದಿಗೆ ಪ್ರಸಕ್ತ ವಿದ್ಯಮಾನಗಳನ್ನು ಸಂದರ್ಭೋಚಿತವಾಗಿ ನಮ್ಮ ಸಂಪುಟಗಳಲ್ಲಿ ವಿದ್ವಾಂಸರು ಚರ್ಚಿಸಿದ್ದಾರೆ. ಭಿನ್ನ ಭಿನ್ನ ಬೌದ್ದಿಕ ಸಿದ್ಧಾಂತಗಳು, ಸಾಮಾಜಿಕ ಹಾಗೂ ರಾಷ್ಟ್ರೀಯ ಪ್ರಜ್ಞೆಗಳು ಧ್ರುವೀಕರಣಗೊಳ್ಳುವ ಭಿನ್ನ ಭಿನ್ನ ಬಗೆಗಳನ್ನು ಅರ್ಥ ಮಾಡಿಕೊಳ್ಳುವ ಪ್ರಯತ್ನಗಳನ್ನು ಪ್ರಸ್ತುತ ಸಂಪುಟಗಳು ಮಾಡಲು ಪ್ರಯತ್ನಿಸಿವೆ. ಇದರೊಂದಿಗೆ ಪ್ರಥಮ ಮತ್ತು ದ್ವಿತೀಯ ಮಹಾಯುದ್ಧಗಳು, ಶೀತಲಯುದ್ಧ, ಸೋವಿಯತ್ ರಷ್ಯಾದ ವಿಘಟನೆ ಹಾಗೂ ಜಗತೀಕರಣ ಪ್ರಕ್ರಿಯೆಗಳ ರಾಜಕೀಯ-ಸಾಮಾಜಿಕ-ಸಾಂಸ್ಕೃತಿಕ ಸಂಘರ್ಷಗಳನ್ನು ದಾಖಲಿಸುವ ಯತ್ನವನ್ನು ಮಾಡಲು ನಮ್ಮ ಸಂಪುಟಗಳು ಪ್ರಯತ್ನಿಸಿವೆ. ಹಾಗೆಯೇ ಬೇರೆ ಬೇರೆ ದೇಶಗಳ ಮತ್ತು ಜನರ ಸಾಮಾಜಿಕ, ಆರ್ಥಿಕ ಸಾಮ್ಯತೆಗಳನ್ನು, ಭಿನ್ನತೆಗಳನ್ನು, ಸಾಮರಸ್ಯಗಳನ್ನು, ಸಂಘರ್ಷಗಳನ್ನು ಮತ್ತು ಸಂಕೀರ್ಣ ಸಂಬಂಧಗಳನ್ನು ಪ್ರಸ್ತುತ ಸಂಪುಟಗಳು ವಿಶ್ಲೇಷಿಸುವ ಪ್ರಯತ್ನಗಳನ್ನು ಮಾಡಿವೆ.
ಆಧುನಿಕ ಚರಿತ್ರೆಯ ನಿರ್ಮಾಣ ಪ್ರಕ್ರಿಯೆಯಲ್ಲಿ ಏಷ್ಯಾದ ಚರಿತ್ರೆಯು ತನ್ನ ಪ್ರಭಾವ ವನ್ನು ಅಚ್ಚೊತ್ತಿದೆ. ‘ಪಾಶ್ಚಾತ್ಯ’ ಜಗತ್ತು ಎನ್ನುವ ವಲಯಕ್ಕೆ ‘ಪೌರಾತ್ಯ’ ಎನ್ನುವ ಜಗತ್ತಿಲ್ಲ ದಿದ್ದರೆ ಅರ್ಥವೇ ಇಲ್ಲವೇನೊ ಎನ್ನುವಷ್ಟರ ಮಟ್ಟಿಗೆ ಏಷ್ಯಾದ ಪ್ರಭಾವವು ದಟ್ಟವಾಗಿದೆ. ದಕ್ಷಿಣ ಏಷ್ಯಾಕ್ಕೆ ಸಂಬಂಧಿಸಿದಂತೆ ಎರಡು ಸಂಪುಟಗಳು ಈ ದಿಸೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳ ಭಾಗವಾಗಿ ಹೊರಬಂದಿರುವುದರಿಂದ ಪಶ್ಚಿಮ ಮತ್ತು ಪೂರ್ವ ಏಷ್ಯಾಗಳ ಸವಿಸ್ತಾರವಾದ ಅಧ್ಯಯನವನ್ನು ಪ್ರಸ್ತುತ ‘‘ಏಷ್ಯಾ- ಚರಿತ್ರೆಯ ವಿವಿಧ ಆಯಾಮಗಳು’’ ಸಂಪುಟವು ಒಳಗೊಂಡಿದೆ. ಬಹುತೇಕವಾಗಿ ವಸಾಹತು ಕಾಲಘಟ್ಟದ ಸಂಕೀರ್ಣತೆಯೊಂದಿಗೆ ಏಷ್ಯಾದಲ್ಲಿ ಉದಯಿಸಿದ ರಾಷ್ಟ್ರೀಯತೆಯ ಅನೇಕ ಮಗ್ಗಲುಗಳನ್ನು ಈ ಸಂಪುಟವು ಅಭ್ಯಸಿಸಲು ಪ್ರಯತ್ನಿಸಿದೆ. ಪ್ರಸ್ತುತ ಸಂಪುಟದ ಸಂಪಾದಕರಾದ ಡಾ.ಕೆ.ಮೋಹನ್‌ಕೃಷ್ಣ ರೈ ಅವರಿಗೆ ಅಭಿನಂದನೆಗಳು.
ಡಾ. ಎಸ್.ಎ.ಬಾರಿ ಹಾಗೂ ಡಾ. ರಾಜರಾಮ ಹೆಗಡೆ ಅವರ ಮಾರ್ಗದರ್ಶನದಲ್ಲಿ ಚರಿತ್ರೆ ವಿಶ್ವಕೋಶವನ್ನು ಸಮರ್ಥವಾಗಿ ರಚಿಸಲು ಸಾಧ್ಯವಾದದ್ದನ್ನು ನಾನು ನೆನಪಿಸಿ ಕೊಳ್ಳಲೇಬೇಕು. ಪ್ರಸ್ತುತ ಕುವೆಂಪು ವಿಶ್ವವಿದ್ಯಾನಿಲಯದ ಕುಲಪತಿಗಳಾದ ಡಾ. ಎಸ್.ಎ. ಬಾರಿ ಹಾಗೂ ಚರಿತ್ರೆ ವಿಭಾಗದ ಪ್ರಾಧ್ಯಾಪಕರಾದ ಡಾ. ರಾಜರಾಮ ಹೆಗಡೆ ಅವರು ನಮ್ಮ ಸಂಪುಟಗಳ ವಿಷಯತಜ್ಞರಾಗಿ ಸಾಕಷ್ಟು ಸಲಹೆ-ಸೂಚನೆ ನೀಡಿದ ಹಿನ್ನೆಲೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳನ್ನು ಯಶಸ್ವಿಯಾಗಿ ಹೊರತರಲು ಸಾಧ್ಯವಾಯಿತು. ಈ ಇಬ್ಬರು ವಿದ್ವಾಂಸರಿಗೆ ಸಂಪಾದಕ ಮಂಡಳಿಯು ಆಭಾರಿಯಾಗಿದೆ.
ಪ್ರಸ್ತುತ ಸಂಪುಟಗಳನ್ನು ಹೊರತರಲು ನಮಗೆ ಎಲ್ಲ ಬಗೆಗಳಿಂದಲೂ ಪ್ರೋ ನೀಡಿದ ಮಾನ್ಯ ಕುಲಪತಿಗಳಾದ ಡಾ. ಎ.ಮುರಿಗೆಪ್ಪ ಅವರಿಗೆ, ಕುಲಸಚಿವರಾದ ಹಾಗೂ ಪ್ರಸಾರಾಂಗದ  ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ, ಹಿಂದಿನ ಕುಲಸಚಿವರಾದ ಡಾ. ಹಿ.ಚಿ.ಬೋರಲಿಂಗಯ್ಯ ಅವರಿಗೆ, ಪ್ರಸಾರಾಂಗದ ಹಿಂದಿನ ನಿರ್ದೇಶಕರಾದ ಡಾ. ಮೋಹನ ಕುಂಟಾರ್ ಅವರಿಗೆ ಸಂಪಾದಕ ಮಂಡಳಿಯ ಪರವಾಗಿ ನಾನು ಕೃತಜ್ಞತೆಯನ್ನು ಸಲ್ಲಿಸುತ್ತಿದ್ದೇನೆ. ಚರಿತ್ರೆ ವಿಭಾಗದ ಮುಖ್ಯಸ್ಥರಾದ ಡಾ. ಎನ್.ಚಿನ್ನಸ್ವಾಮಿ ಸೋಸಲೆ ಅವರ ಸಹಕಾರಕ್ಕಾಗಿ ನಾನು ಆಭಾರಿಯಾಗಿದ್ದೇನೆ. ಪ್ರಸ್ತುತ ಸಂಪುಟ ಹೊರಬರಲು ನಿರಂತರವಾಗಿ ನಮಗೆ ಸಹಕರಿಸಿದ ಚರಿತ್ರೆ ವಿಭಾಗದ ಸಹೋದ್ಯೋಗಿ ಡಾ. ಸಿ.ಆರ್.ಗೋವಿಂದರಾಜು ಹಾಗೂ ಪ್ರೊ. ಲಕ್ಷ್ಮಣ್ ತೆಲಗಾವಿ ಇವರಿಗೆ ಸಂಪಾದಕ ಮಂಡಳಿ ಆಭಾರಿಯಾಗಿದೆ.
ಪ್ರಸ್ತುತ ಸಂಪುಟಗಳ ಪುಟವಿನ್ಯಾಸ ಮಾಡಿದ ಪ್ರಸಾರಾಂಗದ ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ,  ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಯು.ಟಿ.ಸುರೇಶ್ ಅವರಿಗೆ, ಅಕ್ಷರ ಜೋಡಣೆ ಮಾಡಿದ ಶ್ರೀ ಸಾವಳಗಿ ಶಿವಲಿಂಗೇಶ್ವರ ಗ್ರಾಫಿಕ್ಸ್‌ನ ಶ್ರೀಮತಿ ರಶ್ಮಿ ಕೃಪಾಶಂಕರ್ ಅವರಿಗೆ ಹಾಗೂ ಸಂಪುಟಗಳನ್ನು ಮುದ್ರಿಸಿದ  ಲಕ್ಷ್ಮೀಮುದ್ರಣಾಲಯ ದವರಿಗೆ ನನ್ನ ಕೃತಜ್ಞತೆಗಳು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ಸಂಪುಟ ಸಂಪಾದಕರ ಮಾತು
ಜಾಗತಿಕ ಚರಿತ್ರೆಯಲ್ಲಿ ಏಷ್ಯಾದ ಚರಿತ್ರೆ ವಿಶಿಷ್ಟವಾದ ಸ್ಥಾನವನ್ನು ಪಡೆದು ಕೊಂಡಿದೆ. ಏಷ್ಯಾದ ಚರಿತ್ರೆಯ ವಿವಿಧ ಆಯಾಮಗಳ ಅಧ್ಯಯನ ನಡೆಸುವಾಗ ಅದರ ವಿಶೇಷತೆಗಳು ಮನವರಿಕೆಯಾಗುತ್ತವೆ. ಪ್ರಸ್ತುತ ಸಂಪುಟವು ಮೆಸಪಟೋಮಿಯಾದ ನಾಗರಿಕತೆಯಿಂದ ಪ್ರಾದೇಶಿಕ ಒಕ್ಕೂಟಗಳವರೆಗಿನ ಚರಿತ್ರೆಯನ್ನು ಒಳಗೊಂಡಿದೆ. ಏಷ್ಯಾದ ಪ್ರತಿಯೊಂದು ದೇಶವೂ ತನ್ನದೇ ಆದ ಜೀವನಕ್ರಮವನ್ನು ಹೊಂದಿದ್ದು, ಶತಮಾನಗಳಿಂದಲೂ ಅಸ್ತಿತ್ವವನ್ನು ಉಳಿಸಿಕೊಂಡು ಬಂದಿರುವುದು ಚರಿತ್ರೆಯ ಪುಟ ಗಳಿಂದ ತಿಳಿದುಬರುತ್ತದೆ. ಯುರೋಪಿಯನ್ನರ ಆಗಮನದವರೆಗಿನ ಏಷ್ಯಾದ ಚರಿತ್ರೆ ಮೇಲ್ನೋಟಕ್ಕೆ ವಿಘಟಿತವಾಗಿ ಕಂಡುಬಂದರೂ, ಗಟ್ಟಿಯಾದ ಸಾಂಸ್ಕೃತಿಕ ಗುರುತುಗಳನ್ನು ಹೊಂದಿತ್ತು. ಈ ಗುರುತುಗಳನ್ನು ಅಳಿಸಿಹಾಕುವ ಪ್ರಯತ್ನ ಆರಂಭಗೊಂಡಿದ್ದು, ವಸಾಹತುಶಾಹಿ ಶಕ್ತಿಗಳು ಪ್ರವೇಶ ಪಡೆದ ಬಳಿಕ. ಯುರೋಪಿಯನ್ನರ ಆಗಮನ ಏಷ್ಯಾದ ಚರಿತ್ರೆಯಲ್ಲಿ ಎಂದೂ ಕಂಡರಿಯದ ಬದಲಾವಣೆಗಳನ್ನು ತಂದಿತು. ಪ್ರಮುಖ ನಾಗರಿಕತೆಗಳನ್ನು ಹೊಂದಿದ ಏಷ್ಯಾವು ಯುರೋಪಿಯನ್ ಮಾದರಿಯ ನಾಗರಿಕತೆಯ ಪ್ರಭಾವಕ್ಕೆ ಸಿಲುಕಿ ತನ್ನತನವನ್ನು ಕಳೆದುಕೊಳ್ಳಬೇಕಾಯಿತು. ಯುರೋಪಿನ ರಾಷ್ಟ್ರಗಳು ತಮ್ಮನ್ನು ಆಧುನಿಕ ಹಾಗೂ ನಾಗರಿಕ ಎಂಬುದಾಗಿ ಘೋಷಿಸಿಕೊಂಡು ಏಷ್ಯಾ ಖಂಡದ ದೇಶಗಳನ್ನು ಅನಾಗರಿಕ ರೀತಿಯಲ್ಲಿ ಲೂಟಿ ಮಾಡಿದವು. ಹೀಗಾಗಿ ಏಷ್ಯಾದ ದೇಶಗಳು ತಮ್ಮ ಅಸ್ತಿತ್ವಕ್ಕಾಗಿ ಪರದಾಡುವ ಸ್ಥಿತಿ ತಲುಪಿದವು. ಆದರೆ ಈ ಸ್ಥಿತಿ ಮುಂದೆ ರಾಷ್ಟ್ರೀಯ ಚಳುವಳಿಯ ಹುಟ್ಟಿಗೂ ಕಾರಣವಾಯಿತು.
ಪ್ರಸ್ತುತ ಸಂಪುಟವು ವಸಾಹತುಪೂರ್ವ ಹಾಗೂ ವಸಾಹತು ಏಷ್ಯಾದ ಸಾಂಸ್ಕೃತಿಕ ಹಾಗೂ ರಾಜಕೀಯ ಆಯಾಮಗಳ ವಿಶ್ಲೇಷಣೆ ನಡೆಸುವ ಪ್ರಯತ್ನವನ್ನು ಮಾಡಿದೆ. ಪಶ್ಚಿಮ ಏಷ್ಯಾ, ಆಗ್ನೇಯ ಏಷ್ಯಾ ಹಾಗೂ ಪೂರ್ವ ಏಷ್ಯಾಗಳಲ್ಲಿ ಸಮಾಜ ಮತ್ತು ಸಂಸ್ಕೃತಿ ರೂಪುಗೊಂಡ ಬಗೆ ಹಾಗೂ ಈ ದೇಶಗಳು ಪಾಶ್ಚಿಮಾತ್ಯ ದೇಶಗಳೊಂದಿಗೆ ಹೊಂದಿದ್ದ ಸಂಬಂಧಗಳು, ಸಾಮ್ಯತೆಗಳು ಹಾಗೂ ಭಿನ್ನತೆಗಳು ಪರಿಣಾಮಕಾರಿಯಾಗಿ ಇಲ್ಲಿನ ಲೇಖನಗಳಲ್ಲಿ ಮೂಡಿಬಂದಿವೆ. ಅದೇ ರೀತಿ ಆಂತರಿಕವಾಗಿ ಈ ದೇಶಗಳು ಅಧಿಕಾರಕ್ಕಾಗಿ ಪರಸ್ಪರ ನಡೆಸಿದ ಹೋರಾಟಗಳು, ಇಸ್ಲಾಂ ಧರ್ಮದ ಉದಯ, ಅರೇಬಿಯನ್ನರ ಆಕ್ರಮಣ ಮುಂತಾದ ವಿಚಾರಗಳೂ ಇಲ್ಲಿ ಸಾಕಷ್ಟು ಚರ್ಚಿತವಾಗಿವೆ. ಪಶ್ಚಿಮ ಏಷ್ಯಾದ ದೇಶಗಳಾದ ಇರಾಕ್, ಇರಾನ್, ಲೆಬನಾನ್, ಸಿರಿಯಾ, ಸೌದಿ ಅರೇಬಿಯಾ, ಜೋರ್ಡಾನ್ ಹಾಗೂ ಈಜಿಪ್ಟ್, ಆಗ್ನೇಯ ಏಷ್ಯಾದ ದೇಶಗಳಾದ ಬರ್ಮಾ, ಕಾಂಬೋಡಿಯಾ, ವಿಯೆಟ್ನಾಂ, ಥೈಲ್ಯಾಂಡ್, ಲಾವೋಸ್, ಫಿಲಿಫೈನ್ಸ್, ಸಿಂಗಪೂರ್, ಮಲೇಷಿಯಾ ಹಾಗೂ ಬ್ರುನಿ, ಪೂರ್ವ ಏಷ್ಯಾದ ದೇಶಗಳಾದ ಚೀನಾ ಮತ್ತು ಜಪಾನ್ ಈ ದೇಶಗಳಲ್ಲಿ ವಸಾಹತುಶಾಹಿಯ ಆಗಮನದ ಮೊದಲು ಇದ್ದ ಸಾಂಸ್ಕೃತಿಕ ಹಾಗೂ ರಾಜಕೀಯ ಆಯಾಮಗಳು ಹಾಗೂ ವಸಾಹತುಶಾಹಿಯ ಆಗಮನದ ಬಳಿಕ ಕಾಣಿಸಿಕೊಂಡ ವಿದ್ಯಮಾನಗಳು ಅಚ್ಚರಿಯ ಅಧ್ಯಯನಕ್ಕೆ ಎಡೆಮಾಡಿ ಕೊಡುತ್ತವೆ. ಈ ದೇಶಗಳಲ್ಲಿ ೧೮, ೧೯ ಮತ್ತು ೨೦ನೆಯ ಶತಮಾನಗಳಲ್ಲಿ ಕಾಣಿಸಿಕೊಂಡ ಸಾಮ್ರಾಜ್ಯ ಶಾಹಿ ಹಾಗೂ ಅದಕ್ಕೆ ವಿರುದ್ಧದ ರಾಷ್ಟ್ರೀಯವಾದಿ ಹೋರಾಟಗಳ ಸ್ವರೂಪದ ಚಿತ್ರಣವನ್ನು ಈ ಸಂಪುಟದಲ್ಲಿ ನೀಡಲಾಗಿದೆ. ಸಾಮ್ರಾಜ್ಯಶಾಹಿ ಹಾಗೂ ವಸಾಹತುಶಾಹಿ ಧೋರಣೆಗಳು ಯುರೋಪಿಯನ್ನರ ಆಗಮನದ ಆರಂಭಿಕ ಹಂತದಲ್ಲಿ ಇತ್ತಾದರೂ, ಅದು ಶೋಷಕ ಸ್ವರೂಪದ್ದಾಗಿ ಕಂಡುಬಂದದ್ದು ಬಂಡವಾಳಶಾಹಿಯ ಪ್ರವೇಶದೊಂದಿಗೆ. ವಸಾಹತುಗಳನ್ನು ಲೂಟಿ ಮಾಡಿಯೇ ಸಾಮ್ರಾಜ್ಯ ನಿರ್ಮಿಸಬೇಕೆನ್ನುವ ಧೋರಣೆ ನಿಧಾನವಾಗಿ ಕಾಣಿಸಿಕೊಳ್ಳ ಲಾರಂಭಿಸಿತು. ಏಷ್ಯಾದ ದೇಶಗಳ ನಡುವೆಯೂ ಆಂತರಿಕ ಭಿನ್ನಾಭಿಪ್ರಾಯಗಳು ಮನೆ ಮಾಡಿದ್ದು ಯುರೋಪಿಯನ್ನರ ಉದ್ದೇಶ ಈಡೇರಿಕೆಗೆ ನೆರವಾಯಿತು. ಬಂಡವಾಳಶಾಹಿ ದೇಶಗಳು ತಮ್ಮ ಆರ್ಥಿಕ ಬಿಕ್ಕಟ್ಟನ್ನು ವಸಾಹತುಗಳ ಮೂಲಕ ನಿವಾರಿಸಿಕೊಂಡವು.
ಇಪ್ಪತ್ತನೆಯ ಶತಮಾನದಲ್ಲಿ ಪ್ರಬಲವಾಗಿ ಕಾಣಿಸಿಕೊಂಡ ವಸಾಹತುಶಾಹಿತ್ವ, ನಿರ್ವಸಾಹತೀಕರಣ ಹಾಗೂ ನವವಸಾಹತುಶಾಹಿ ಧೋರಣೆಗಳ ಕುರಿತಾಗಿ ಪ್ರಸ್ತುತ ಸಂಪುಟದಲ್ಲಿ ವಿವರವಾಗಿ ಚರ್ಚಿಸಲಾಗಿದೆ. ವಸಾಹತುಶಾಹಿ ವ್ಯವಸ್ಥೆಯನ್ನು ನಿರ್ವಸಾಹತೀ ಕರಿಸುವಲ್ಲಿ ಏಷ್ಯಾದ ದೇಶಗಳು ಯಶಸ್ವಿಯಾದರೂ, ನವವಸಾಹತುಶಾಹಿಯ ಹಿಡಿತದಿಂದ ತಪ್ಪಿಸಿಕೊಳ್ಳುವಲ್ಲಿ ಯಶಸ್ವಿಯಾಗಿಲ್ಲ. ಇಪ್ಪತ್ತನೆಯ ಶತಮಾನದ ಮೊದಲಾರ್ಧದಲ್ಲಿ ವಸಾಹತುಶಾಹಿಯ ವಿರುದ್ಧ ಕಾಣಿಸಿಕೊಂಡ ರಾಷ್ಟ್ರೀಯ ಚಳವಳಿಗಳು ರಾಜಕೀಯ ಸ್ವಾತಂತ್ರ್ಯವನ್ನು ಪಡೆದುಕೊಳ್ಳುವಲ್ಲಿ ಯಶಸ್ವಿಯಾದವು. ಏಕೆಂದರೆ ಏಷ್ಯಾದ ದೇಶಗಳು ವಸಾಹತುಶಾಹಿ ಆಳ್ವಿಕೆಯಲ್ಲಿ ಆರ್ಥಿಕವಾಗಿ ಅತ್ಯಂತ ಕೆಳಮಟ್ಟವನ್ನು ತಲುಪಿದ್ದವು. ಈ ಕಾರಣದಿಂದಾಗಿ ನವವಸಾಹತುಶಾಹಿ ಎನ್ನುವ ಹೊಸ ವ್ಯವಸ್ಥೆ ಅಥವಾ ಹಳೆ ವ್ಯವಸ್ಥೆಯ ಪರಿಷ್ಕೃತ ರೂಪ ಏಷ್ಯಾದ ದೇಶಗಳಲ್ಲಿ ಸ್ವತಂತ್ರವಾಗಿ ವ್ಯವಹರಿಸುವಂತಾಯಿತು. ಬಂಡವಾಳಶಾಹಿ ದೇಶಗಳಿಂದ ಮೂರನೆಯ ಜಗತ್ತು ಎಂಬುದಾಗಿ ಗುರುತಿಸಲ್ಪಟ್ಟ ಏಷ್ಯಾ ಆರ್ಥಿಕ ಸ್ವಾತಂತ್ರ್ಯವಿಲ್ಲದೆ ತನ್ನ ಅಸ್ತಿತ್ವಕ್ಕಾಗಿ ಮತ್ತೊಮ್ಮೆ ಪರದಾಡುವ ಸ್ಥಿತಿಯನ್ನು ತಲುಪಬೇಕಾಗಿ ಬಂತು. ಜಗತೀಕರಣ ಹಾಗೂ ಅದರ ಅಂಗ ಸಂಸ್ಥೆಗಳು ನವವಸಾಹತು ಶಾಹಿಯ ಮೂಲಕ ಏಷ್ಯಾದ ದೇಶಗಳನ್ನು ನವವಸಾಹತುಗಳನ್ನಾಗಿ ಪರಿವರ್ತಿಸುವಲ್ಲಿ ಯಶಸ್ವಿಯಾದವು. ಏಷ್ಯಾದ ದೇಶಗಳಂತೆ ಆಫ್ರಿಕಾದ ದೇಶಗಳೂ ಪಶ್ಚಿಮದ ಈ ಅವಲಂಬನೆಗೆ ಒಳಗಾದವು. ಏಷ್ಯಾದ ಹಲವಾರು ದೇಶಗಳು ರಾಜಕೀಯ ಸ್ವಾತಂತ್ರ್ಯವನ್ನು ಪಡೆದುಕೊಂಡಿದ್ದರೂ, ಆಂತರಿಕ ಸ್ಥಿರತೆಯನ್ನು ಕಾಪಾಡಿಕೊಳ್ಳುವಲ್ಲಿ ವಿಫಲವಾದವು. ಇದಕ್ಕೆ ಅಂತಾರಾಷ್ಟ್ರೀಯ ಮಟ್ಟದ ರಾಜಕಾರಣ ಮೂಲಕಾರಣವಾಯಿತು.
ಆಂತಾರಾಷ್ಟ್ರೀಯ ಮಟ್ಟದ ರಾಜಕಾರಣವನ್ನು ಎರಡನೇ ಜಾಗತಿಕ ಯುದ್ಧಾನಂತರದ ಸಂದರ್ಭದಲ್ಲಿ ಕಾಣಬಹುದಾಗಿದೆ. ಇಡೀ ಜಗತ್ತು ಬಂಡವಾಳಶಾಹಿ ಹಾಗೂ ಸಮಾಜವಾದಿ ಬಣಗಳಾಗಿ ವಿಭಜನೆಗೊಂಡು ಶೀತಲ ಸಮರ ಆರಂಭವಾದಾಗಿನಿಂದ ಏಷ್ಯಾದ ದೇಶಗಳು ತಮ್ಮ ಇಷ್ಟಕ್ಕೆ ವಿರುದ್ಧವಾಗಿಯಾದರೂ ಈ ಬಣಗಳಲ್ಲಿ ಯಾವುದಾದರೂ ಒಂದು ಬಣಕ್ಕೆ ಪರವಾಗಿರುವ ಅನಿವಾರ್ಯತೆಗೆ ಅಥವಾ ಬಿಕ್ಕಟ್ಟಿಗೆ ಸಿಲುಕಿದವು. ಏಷ್ಯಾದ ದೇಶಗಳು ಈ ಸಂದಿಗ್ಧತೆಗೆ ಸಿಲುಕಿದ ವಿಚಾರದ ಕುರಿತು ಇಲ್ಲಿನ ಲೇಖನಗಳು ಚರ್ಚಿಸುತ್ತವೆ. ಸೋವಿಯತ್ ಒಕ್ಕೂಟದ ವಿಘಟನೆಯೊಂದಿಗೆ ಅಮೆರಿಕಾ ಪ್ರಪಂಚದ ಏಕೈಕ ಸೂಪರ್ ಪವರ್ ಆಗಿ ಹೊರಹೊಮ್ಮಿದ ಮೇಲಂತೂ ಏಷ್ಯಾದ ರಾಜಕೀಯಕ್ಕೆ ಅಮೆರಿಕಾದ ಹಸ್ತಕ್ಷೇಪ ಅನಿವಾರ್ಯವೇನೋ ಎನ್ನುವ ಭಾವನೆ ಮೂಡುವಂತೆ ಆಯಿತು. ಅಮೆರಿಕಾದ ಯಜಮಾನಿಕೆಯನ್ನು ಒಪ್ಪಿಕೊಳ್ಳುವಂತೆ ಮಾಡಿದ ಅಂತಾರಾಷ್ಟ್ರೀಯ ಜಲ ಹಾಗೂ ಅದು ಬೀಸಿದ ಬಲೆ ಈ ಸಂಪುಟದಲ್ಲಿ ಹೆಚ್ಚು ಚರ್ಚಿತವಾಗಿದೆ. ಅಮೆರಿಕಾ ನಡೆಸಿದ ಅರಬ್ ರಾಜಕೀಯ ಹಲವಾರು ದೇಶಗಳ ಅಸ್ತಿತ್ವವನ್ನೇ ಇಲ್ಲವಾಗಿಸಿತು. ಇಸ್ರೇಲ್ ಒಂದು ರಾಜಕೀಯ ಶಕ್ತಿಯಾಗಿ ರೂಪುಗೊಳ್ಳುವಲ್ಲಿ ಅಮೆರಿಕಾ ಸಹಾಯಹಸ್ತ ನೀಡಿತು. ಆದರೆ ಪ್ಯಾಲೆಸ್ಟೈನ್ ಸಮಸ್ಯೆ ಬಗೆಹರಿಯಲಾಗದ ಹಂತ ತಲುಪಿತು. ಅಮೆರಿಕಾ ಏಷ್ಯಾದಲ್ಲಿ ತನ್ನ ನೆಲೆಯನ್ನು ಭದ್ರಪಡಿಸಿಕೊಳ್ಳುವುದಕ್ಕೋಸ್ಕರ ನಡೆಸಿದ ಅರಬ್ ರಾಜಕೀಯ ಅರಬ್ ದೇಶಗಳಿಗೇ ಮಾರಣಾಂತಿಕವಾಗಿ ಪರಿಣಮಿಸಿತು. ಅಮೆರಿಕಾ ಹುಟ್ಟುಹಾಕಿದ ಆಂತರಿಕ ಬಿಕ್ಕಟ್ಟು ಹಾಗೂ ಅದು ನಡೆಸಿದ ಮಧ್ಯಪ್ರವೇಶ ಏಷ್ಯಾದ ದೇಶಗಳ ಆರ್ಥಿಕ ಸ್ವಾತಂತ್ರ್ಯ ವನ್ನು ಕಬಳಿಸಿದ್ದೇ ಅಲ್ಲದೆ ರಾಜಕೀಯವಾಗಿಯೂ ಯಾವುದೇ ಸ್ಪಷ್ಟ ತೀರ್ಮಾನಗಳನ್ನು ತೆಗೆದುಕೊಳ್ಳಲು ಸಾಧ್ಯವಾಗದ ರೀತಿಯಲ್ಲಿ ಕಟ್ಟಿಹಾಕಿತು. ಈ ರೀತಿಯ ಕೆಟ್ಟ ಅನುಭವಗಳಿಗೆ ಒಳಗಾದ ಏಷ್ಯಾದ ದೇಶಗಳೆಂದರೆ ಪಶ್ಚಿಮ ಏಷ್ಯಾದ ದೇಶಗಳು. ಇವು ತಮ್ಮ ಚರಿತ್ರೆಯ ಕರಾಳ ದಿನಗಳನ್ನು ಆಧುನಿಕ ಸಂದರ್ಭದಲ್ಲಿ ಕಾಣಬೇಕಾಗಿ ಬಂದಿರುವುದು ವಿಪರ್ಯಾಸ.
ಪ್ರಸ್ತುತ ಸಂಪುಟದಲ್ಲಿ ಏಷ್ಯಾದಲ್ಲಿ ಪ್ರಾದೇಶಿಕ ಒಕ್ಕೂಟಗಳು ಅಸ್ತಿತ್ವಕ್ಕೆ ಬಂದಿರುವ ಬಗೆ ಹಾಗೂ ಅವು ಹೊಂದಿದ ಉದ್ದೇಶಗಳ ಕುರಿತಾಗಿ ಚರ್ಚಿಸಲಾಗಿದೆ. ಒಪೆಕ್, ಒಎಪೆಕ್, ಅರಬ್‌ಲೀಗ್, ಸಾರ್ಕ್ ಮುಂತಾದ ಒಕ್ಕೂಟಗಳು ಪರಸ್ಪರ ಸಂಬಂಧಗಳನ್ನು ಬಲಗೊಳಿಸುವ ಹಾಗೂ ಸಹಯೋಗ ನೀತಿಯನ್ನು ಪಾಲಿಸುವ ಉದ್ದೇಶವನ್ನು ಇಟ್ಟು ಕೊಂಡು ಸ್ಥಾಪನೆಯಾದಂತವು. ಆಂತರಿಕ ಬಿಕ್ಕಟ್ಟುಗಳನ್ನು ನಿವಾರಿಸಿಕೊಂಡು ಜಾಗತಿಕ ಮಟ್ಟದಲ್ಲೂ ತಮ್ಮ ವರ್ಚಸ್ಸನ್ನು ಕಾಯ್ದುಕೊಂಡು ಹೋಗುವ ನಿಟ್ಟಿನಲ್ಲಿ ಪ್ರಾದೇಶಿಕ ಒಕ್ಕೂಟಗಳು ತಕ್ಕಮಟ್ಟಿನ ಯಶಸ್ಸನ್ನು ಪಡೆದವು. ಯುರೋಪ್ ಹಾಗೂ ಅಮೆರಿಕಾ ಏಷ್ಯಾದ ದೇಶಗಳ ಮೇಲೆ ತಂದೊಡ್ಡಿದ ಆಪಾಯಗಳೇ ಪ್ರಾದೇಶಿಕ ಒಕ್ಕೂಟಗಳು ರಚನೆಗೊಳ್ಳುವುದಕ್ಕೆ ಮೂಲಕಾರಣವಾಯಿತು. ಹೀಗೆ ಏಷ್ಯಾ ತನ್ನ ಆರಂಭಿಕ ದಿನಗಳಿಂದ ಆಧುನಿಕ ಸಂದರ್ಭದವರೆಗೆ ಹಲವಾರು ರೀತಿಯ ಸ್ಥಿತ್ಯಂತರಗಳಿಗೆ ಒಳಗಾಗಿದ್ದು, ಅವುಗಳನ್ನು ಸಾಧ್ಯವಾದಷ್ಟು ಮಟ್ಟಿಗೆ ಗುರುತಿಸಿ, ಚರ್ಚಿಸುವ ಪ್ರಯತ್ನವನ್ನು ಪ್ರಸ್ತುತ ಸಂಪುಟದ ಲೇಖನಗಳು ಮಾಡಿವೆ.
ಪ್ರಸ್ತುತ ಸಂಪುಟವು ಚರಿತ್ರೆ ವಿಶ್ವಕೋಶದಲ್ಲಿ ಒಂದು ಭಾಗವಾಗಿ ಈ ಹಿಂದೆ ಪ್ರಕಟವಾಗಿತ್ತು. ಅಲ್ಲಿದ್ದ ಲೇಖನಗಳನ್ನು ಪರಿಷ್ಕರಿಸಿ ಹಾಗೂ ಕೆಲವು ಹೊಸ ಲೇಖನಗಳನ್ನು ಸೇರಿಸುವುದರ ಮೂಲಕ ಈ ಸಂಪುಟವು ಹೊಸ ಆಲೋಚನೆಗಳೊಂದಿಗೆ ಹೊಸದಾಗಿ ರೂಪುಗೊಂಡಿದೆ. ಚರಿತ್ರೆ ವಿಶ್ವಕೋಶ ಯೋಜನೆಯು ಆರಂಭಗೊಂಡಿದ್ದು ಕನ್ನಡ ವಿಶ್ವವಿದ್ಯಾಲಯದ ಮೊದಲ ಕುಲಪತಿಗಳಾದ ಡಾ.ಚಂದ್ರಶೇಖರ ಕಂಬಾರ ಅವರ ಅವಧಿಯಲ್ಲಿ. ಅವರು ನೀಡಿದ ಸ್ಫೂರ್ತಿಯೇ ಇಂದು ಈ ಸಂಪುಟ ಪ್ರಕಟಗೊಳ್ಳುತ್ತಿರುವುದಕ್ಕೆ ಮೂಲ ಕಾರಣ. ಅವರಿಗೆ ನಾನು ಕೃತಜ್ಞನಾಗಿದ್ದೇನೆ. ಪ್ರಸ್ತುತ ಕುಲಪತಿಗಳಾದ ಡಾ.ಎ.ಮುರಿಗೆಪ್ಪ ಅವರು ಈ ಸಂಪುಟವನ್ನು ಹೊರತರುವಲ್ಲಿ ಎಲ್ಲ ರೀತಿಯ ಸಹಕಾರ ನೀಡಿದ್ದು ಅವರಿಗೆ ನಾನು ಕೃತಜ್ಞನಾಗಿದ್ದೇನೆ. ಈ ಸಂಪುಟವು ಹೊರ ಬರುವಲ್ಲಿ ನೆರವಾದ ಕುಲಸಚಿವರಾದ ಹಾಗೂ ಪ್ರಸಾರಾಂಗದ ನಿರ್ದೇಶರಾದ ಡಾ.ಮಂಜುನಾಥ ಬೇವಿನಕಟ್ಟಿ ಅವರಿಗೆ ಕೃತಜ್ಞತೆಗಳು. ಚರಿತ್ರೆ ವಿಭಾಗದ ಮುಖ್ಯಸ್ಥರಾದ ಡಾ.ಎನ್.ಚಿನ್ನಸ್ವಾಮಿ ಸೋಸಲೆ ಅವರ ಎಲ್ಲ ರೀತಿಯ ಸಹಕಾರಕ್ಕಾಗಿ ಕೃತಜ್ಞನಾಗಿದ್ದೇನೆ. ಈ ಸಂಪುಟದ ಪ್ರಧಾನ ಸಂಪಾದಕರಾದ ಪ್ರೊ.ತಂಬಂಡ ವಿಜಯ್ ಪೂಣಚ್ಚ ಅವರು ಪ್ರತಿಯೊಂದು ಹಂತದಲ್ಲೂ ಸೂಕ್ತ ಸಲಹೆ ಸೂಚನೆ ಹಾಗೂ ನೆರವನ್ನು ನೀಡಿ ಸಂಪುಟ ರೂಪುಗೊಳ್ಳುವುದಕ್ಕೆ ಕಾರಣರಾಗಿದ್ದಾರೆ. ಅವರಿಗೆ ನಾನು ಆಭಾರಿಯಾಗಿದ್ದೇನೆ. ಈ ಸಂಪುಟದ ವಿಷಯತಜ್ಞರಾಗಿ ಸಾಕಷ್ಟು ಸಲಹೆ ಸೂಚನೆ ನೀಡಿದ ಕುವೆಂಪು ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ.ಎಸ್.ಎ.ಬಾರಿ ಹಾಗೂ ಕುವೆಂಪು ವಿಶ್ವವಿದ್ಯಾಲಯದ ಚರಿತ್ರೆ ವಿಭಾಗದ ಪ್ರಾಧ್ಯಾಪಕರಾದ ಡಾ.ರಾಜರಾಮ ಹೆಗಡೆ ಅವರಿಗೆ ಅಭಾರಿಯಾಗಿದ್ದೇನೆ. ಚರಿತ್ರೆ ವಿಭಾಗದ ನನ್ನ ಸಹೋದ್ಯೋಗಿಗಳಾದ ಪ್ರೊ.ಲಕ್ಷ್ಮಣ್ ತೆಲಗಾವಿ, ಡಾ.ಸಿ.ಆರ್.ಗೋವಿಂದರಾಜು ಹಾಗೂ ಡಾ.ವಿರೂಪಾಕ್ಷಿ ಪೂಜರಹಳ್ಳಿ ಅವರು ನೀಡಿದ ನೆರವನ್ನು ಕೃತಜ್ಞತೆಯಿಂದ ನೆನೆಯುತ್ತೇನೆ. ಈ ಸಂಪುಟದ ಲೇಖನಗಳನ್ನು ಪರಿಷ್ಕರಿಸುವಲ್ಲಿ ನೆರವಾದ ಹಾಗೂ ಏಷ್ಯಾದ ಚರಿತ್ರೆಯ ವಿವಿಧ ಆಯಾಮಗಳನ್ನು ತಮ್ಮ ಲೇಖನಗಳಲ್ಲಿ ಸಮರ್ಥವಾಗಿ ಬಿಂಬಿಸಿದ ಮಂಗಳೂರು ವಿಶ್ವವಿದ್ಯಾಲಯದ ಚರಿತ್ರೆ ವಿಭಾಗದ ಪ್ರವಾಚಕರಾದ ಡಾ.ಬಿ.ಉದಯ ಅವರನ್ನು ವಿಶೇಷವಾಗಿ ನೆನೆಯುತ್ತೇನೆ. ಈ ಸಂಪುಟಕ್ಕೆ ಲೇಖನಗಳನ್ನು ಬರೆದುಕೊಟ್ಟ ಎಲ್ಲ ವಿದ್ವಾಂಸರಿಗೆ ಹಾಗೂ ಇಂಗ್ಲಿಶ್ ಲೇಖನಗಳನ್ನು ಕನ್ನಡದಲ್ಲಿ ಅನುವಾದ ಮಾಡಿಕೊಟ್ಟ ಭಾಷಾಂತರಕಾರರಿಗೆ ನಾನು ಕೃತಜ್ಞನಾಗಿದ್ದೇನೆ. ಸಂಪುಟವನ್ನು ಅಚ್ಚುಕಟ್ಟಾಗಿ ಹೊರತರುವಲ್ಲಿ ನೆರವಾದ ಪ್ರಸಾರಾಂಗದ ಹಿಂದಿನ ನಿರ್ದೇಶಕರಾದ ಡಾ.ಎ.ಮೋಹನ ಕುಂಟಾರ್ ಅವರಿಗೆ ನಾನು ಕೃತಜ್ಞನಾಗಿದ್ದೇನೆ. ಸಂಪುಟದ ಪುಸ್ತಕವಿನ್ಯಾಸ ಮಾಡಿದ ಶ್ರೀ ಬಿ.ಸುಜ್ಞಾನಮೂರ್ತಿ ಅವರಿಗೆ, ಮುಖಪುಟ ವಿನ್ಯಾಸವನ್ನು ಮಾಡಿದ  ಶ್ರೀ ಯು.ಟಿ.ಸುರೇಶ್ ಅವರಿಗೆ ಹಾಗೂ ಅಕ್ಷರ ಸಂಯೋಜನೆ ಮಾಡಿದ ಶ್ರೀಮತಿ ಬಿ.ರಶ್ಮಿ ಕೃಪಾಶಂಕರ್ ಅವರಿಗೆ ಕೃತಜ್ಞತೆಗಳು.

ಮೆಸಪಟೋಮಿಯಾದ ನಾಗರಿಕತೆಯನ್ನು ಅರ್ಥ ಮಾಡಿಕೊಳ್ಳಲು ನಮಗೆ ಪ್ರಾಚ್ಯವಸ್ತು ಆಕರಗಳ ಮತ್ತು ಬರವಣಿಗೆಯ ಪ್ರಕಾರದ ಆಧಾರಗಳು ಸಿಗುತ್ತವೆ. ಬರವಣಿಗೆಯ ಆಧಾರಗಳು ನಮಗೆ ಪುರಾತನ ಬೆಬಿಲೋನಿಯ ಮತ್ತು ಅಸ್ಸಿರಿಯ ದಾಖಲೆಗಳಲ್ಲಿ ದೊರೆಯುತ್ತವೆ.
ಮೆಸಪಟೋಮಿಯ ಎಂಬ ಶಬ್ದವನ್ನು ಪುರಾತನ ಗ್ರೀಕರು ಸೃಷ್ಟಿಸಿರುತ್ತಾರೆ. ಗ್ರೀಕ್ ಭಾಷೆಯಲ್ಲಿ ಮೆಸಪಟೋಮಿಯ ಎಂದರೆ ‘‘ನದಿಗಳ ನಡುವಿನ ದೇಶ’’ ಮತ್ತು ಈ ಶಬ್ದವು ‘‘ಸುಮೇರ್’’ಗೆ ಮಾತ್ರ ಅನ್ವಯಿಸದೆ ‘‘ಅಕ್ಕಡ್’’ ಪ್ರದೇಶಗಳಿಗೂ ಅನ್ವಯಿಸುತ್ತದೆ. ಬೆಬಿಲೋನಿಯ ಮತ್ತು ಅಸ್ಸಿರಿಯ ಪ್ರದೇಶಗಳ ಸುತ್ತ, ಪೂರ್ವಕ್ಕೆ ಟೈಗ್ರಿಸ್ ಮತ್ತು ಪಶ್ಚಿಮಕ್ಕೆ ಯುಫ್ರೆಟಿಸ್ ನದಿಗಳು ಹರಿಯುತ್ತಿದ್ದವು.
ಪರಿಸರ
ಈ ಪ್ರದೇಶವು ಉತ್ತರ ಮತ್ತು ಪೂರ್ವದಲ್ಲಿ ಬೆಟ್ಟಗಳಿಂದಲೂ ಮತ್ತು ದಕ್ಷಿಣ ಮತ್ತು ಪಶ್ಚಿಮಕ್ಕೆ ಮರಳುಗಾಡಿನಿಂದಲೂ ಆವೃತ್ತವಾಗಿದೆ. ಆಧುನಿಕ ಇರಾಕ್ ದೇಶಕ್ಕೆ ಈಗ ಇರುವಂತೆಯೇ ಗಡಿಯ ಪ್ರದೇಶವು ಅಂದಿನ ಮೆಸಪಟೋಮಿಯ ದೇಶಕ್ಕೂ ಇತ್ತು. ಆದರೆ ಹವಾಗುಣ ಮಾತ್ರ ಒಂದು ಪ್ರದೇಶದಿಂದ ಮತ್ತೊಂದು ಪ್ರದೇಶಕ್ಕೆ ಭಿನ್ನವಾಗಿತ್ತು. ಉತ್ತರಕ್ಕೆ ಹವಾಗುಣವು ಖಂಡಾವೃತ ಮಾದರಿಯದಾಗಿದ್ದು ಸಾಕಷ್ಟು ಮಳೆಯನ್ನು ಪಡೆಯುತ್ತಿದ್ದರಿಂದ, ನಾಲೆಯ ವ್ಯವಸ್ಥೆಯಿಲ್ಲದೆಯೇ ಸಹಜವಾಗಿ ಬೇಸಾಯ ನಡೆಸಲು ಅನುಕೂಲಕರವಾಗಿತ್ತು. ಆದರೆ ಮೊದಲ ನಾಗರಿಕತೆಯು ಹುಟ್ಟಿದ ದಕ್ಷಿಣದಲ್ಲಿ ಹವಾಗುಣ ಒಣಹವೆಯಿಂದ ಕೂಡಿದ್ದರಿಂದ ಮಳೆಯ ಪ್ರಮಾಣ ಕಡಿಮೆಯಿದ್ದು, ನೀರನ್ನು ಶೇಖರಿಸಿದ ಕಾಲುವೆಯ ವ್ಯವಸ್ಥೆಯಿಂದ ಮಾತ್ರ ವ್ಯವಸಾಯ ಸಾಧ್ಯವಿತ್ತು. ದಕ್ಷಿಣ ಮೆಸಪಟೋಮಿಯ ದೇಶದ ಮೇಲ್ಮೈ ಲಕ್ಷಣವನ್ನು ರೂಪಿಸಿದ ಎರಡು ಮಹಾನದಿಗಳಲ್ಲಿ ಯುಫ್ರೆಟಿಸ್ ನದಿಯನ್ನು ತುಂಬ ಮುಖ್ಯವಾದದ್ದೆಂದು ಆದಿಕಾಲದ ನಾಗರಿಕತೆಯಲ್ಲಿ ಪರಿಗಣಿಸಲಾಗಿದೆ. ಏಕೆಂದರೆ ನಿಧಾನವಾಗಿ ಹರಿಯುವ ಈ ನದಿಯ ನೀರನ್ನು ವ್ಯವಸಾಯಕ್ಕೆ ಬಳಸಿಕೊಳ್ಳಬಹುದಿತ್ತು. ಪ್ರಾಚೀನ ಕಾಲದ ನದಿಯು ಮೆಕ್ಕಲು ಮಣ್ಣಿನ ಬಯಲಿಗೆ ಹರಿದು ಬರುವಷ್ಟರಲ್ಲಿ ಕಿರುನದಿಗಳಾಗಿ ಹಂಚಿಕೊಂಡಿತ್ತು. ಇದರ ಮುಖ್ಯ ಭಾಗವೊಂದು ಅದರ ಇಂದಿನ ಮಾರ್ಗದಂತೆ ಸಮತಟ್ಟಾದ ಭೂಮಿಯ ಮಧ್ಯಭಾಗದಲ್ಲಿ ಹಾದು ಹೋಗಿತ್ತು. ಈ ಮುಖ್ಯ ನದಿಯ ಅಂಚಿನಲ್ಲಿಯೇ ಅತಿ ಪ್ರಾಚೀನ ಮಹಾನಗರಗಳು ಹುಟ್ಟಿಕೊಂಡದ್ದು.
ಫಲವತ್ತಾದ ಮೆಕ್ಕುಲುಮಣ್ಣಿನಲ್ಲಿ ಸರಿಯಾಗಿ ವ್ಯವಸಾಯ ಮಾಡಿದಾಗ ಉತ್ತಮ ಬೆಳೆ ಬರುತ್ತಿದ್ದುದು ಆಗತಾನೆಯ ದೊಡ್ಡದಾಗಿ ಬೆಳೆಯುತ್ತಿದ್ದ ಮೊದಲ ನಗರಗಳಲ್ಲಿ ವಾಸಿಸುವ ಹೆಚ್ಚಿನ ಜನಸಂಖ್ಯೆಗೆ ಆಹಾರ ಒದಗಿಸುವಲ್ಲಿ ತುಂಬ ಸಹಕಾರಿಯಾಗಿತ್ತು. ಇದರ ಜತೆಗೆ ಪ್ರವಾಹಗಳು, ಬದಲಾಗುತ್ತಿದ್ದ ನದಿಯ ಮಾರ್ಗಗಳು ಮತ್ತು ಸತ್ವಹೀನ ವಾಗುತ್ತಿದ್ದ ಮಣ್ಣಿನ ಅಪಾಯ ಈ ಎಲ್ಲದರ ಪರಿಣಾಮದಿಂದಾಗಿ ಬೆಳೆಯ ಇಳುವರಿಯಲ್ಲಿ ಉಂಟಾಗುತ್ತಿದ್ದ ಅಪಾಯಗಳನ್ನು ಮತ್ತು ಅಡಚಣೆಗಳನ್ನು ಅಂದಿನ ಜನರು ಎದುರಿಸ ಬೇಕಾಗಿತ್ತು. ಇವೆಲ್ಲ ಸಮಸ್ಯೆಗಳ ನಡುವೆಯೂ ಮೆಸಪಟೋಮಿಯದಲ್ಲಿ ಪ್ರಪಂಚದ ಅತಿ ಹಳೆಯ ನಾಗರಿಕತೆ ಹುಟ್ಟಿಕೊಂಡಿತು. ಹೀಗೆ ಮೆಸಪಟೋಮಿಯಾದ ಹಳೆಯ ಇತಿಹಾಸವನ್ನು ಅರ್ಥ ಮಾಡಿಕೊಳ್ಳಲು, ಮೆಸಪಟೋಮಿಯಾದ ನಾಗರಿಕತೆ ಒಳಗೊಂಡ ಸುಮೇರ್, ಅಕ್ಕಡ್, ಬೆಬಿಲೋನಿಯ ಮತ್ತು ಅಸ್ಸಿರಿಯ ಪ್ರದೇಶಗಳ ಇತಿಹಾಸವನ್ನು ಓದಬೇಕು.
ಸುಮೇರ್
ಮೆಸಪಟೋಮಿಯಾದ ವಿವಿಧ ಭಾಗಗಳಲ್ಲಿ ನಡೆಸಿರುವ ಭೂ ಶೋಧನೆಯೂ ಕೂಡ ಮೊದಲ ಮಾನವನ ಬೀಡುಗಳ ಬಗ್ಗೆ ಹೆಚ್ಚಿನ ಮಾಹಿತಿಯನ್ನು ನೀಡುವುದಿಲ್ಲ. ಭೂ ಶೋಧನೆಯ ಆಧಾರದ ಮೇಲೆ ಕ್ರಿ.ಪೂ. ಸುಮಾರು ಸಾವಿರ ವರ್ಷಗಳ ಮೊದಲ ಭಾಗದಲ್ಲಿ ಫಲವತ್ತಾದ ಪ್ರದೇಶಗಳಲ್ಲಿ ಮಾನವನು ಮೊದಲು ನೆಲಸಿದ್ದನೆಂದು ಅಂದಾಜು ಮಾಡಲಾಗಿದೆ. ಈ ಕಾಲವನ್ನು ಪ್ರಾಚ್ಯವಸ್ತುಶಾಸ್ತ್ರದ ಪರಿಭಾಷೆಯಲ್ಲಿ ‘‘ಉಬೈದ್ ಒ’’ ಎಂದು ಕರೆಯುತ್ತಾರೆ.
ಉಬೈದ್ ಒ ಕಾಲವು ವ್ಯವಸಾಯವನ್ನಾಧರಿಸಿದ ಹಳ್ಳಿಗಳ ಕಾಲವನ್ನು ಪ್ರತಿನಿಧಿಸುತ್ತದೆ. ಈ ಕಾಲದಲ್ಲಿ ಇಲ್ಲಿನ ಜನರು ಸುಮಾರಷ್ಟು ಮನೆಗಳನ್ನು ನಿರ್ಮಿಸಿದ್ದರು ಮತ್ತು ಗೋಧಿ ಮತ್ತು ಜವೆ ಧಾನ್ಯಗಳನ್ನು ಬೆಳೆಯುತ್ತಿದ್ದರು. ಈ ಕಾಲದ ಜನರಿಗೆ ಪ್ರಾಣಿಗಳನ್ನು ಸಾಕುವ ವಿಧಾನದ ಪರಿಚಯವಿದ್ದು, ಹಸು, ಕುರಿ, ಆಡು ಮತ್ತು ಹಂದಿಗಳನ್ನು ಸಾಕುತ್ತಿದ್ದರು. ಅತಿ ಮೊದಲ ಮಾನವನ ಬೀಡುಗಳ ಬಗ್ಗೆ ಪ್ರಾಚ್ಯವಸ್ತು ದಾಖಲೆಯ ಕೊರತೆಯಿಂದಾಗಿ ಇನ್ನು ಹೆಚ್ಚಿನದೇನನ್ನೂ ಹೇಳಲಾಗುವುದಿಲ್ಲ.
ಕ್ರಿ.ಪೂ. ೩ ಸಾವಿರ ವರ್ಷಗಳ ವೇಳೆ ಟೈಗ್ರಿಸ್ ಮತ್ತು ಯುಫ್ರೆಟಿಸ್ ನದಿಗಳ ದಕ್ಷಿಣ ಭಾಗದಲ್ಲಿ ಕಣಿವೆಗಳಲ್ಲಿ ನಗರ ರಾಜ್ಯಗಳು ಕಾಣಿಸಿಕೊಳ್ಳಲು ಆರಂಭವಾದವು. ಇಂತಹ ಹಲವು ನಗರ ರಾಜ್ಯಗಳಲ್ಲಿ ಕೆಲವು ಮುಖ್ಯವಾದವುಗಳೆಂದರೆ ಉರ್, ಉರುಕ್ (ವಾಸ್ಕ), ಲಾಸರ್, ಲಗಾಶ್, ನಿಪ್ಪೂರ್, ಕಿಶ್, ಎರಿಡು ಮುಂತಾದವುಗಳು. ಎಲ್ಲ ನಗರ ರಾಜ್ಯಗಳು ಸಮಾನ ವಿಸ್ತ್ರೀರ್ಣವನ್ನು ಹೊಂದಿದ್ದವು. ಉರ್ ಅಥವಾ ಎರಡು ಪ್ರದೇಶದ ಸ್ಮಶಾನವೊಂದು ಬೆಳಕಿಗೆ ಬಂದಿದೆ. ಅಲ್ಲಿ ಸುಮಾರು ಸಾವಿರ ಗೋರಿಗಳನ್ನು ಕಾಣಬಹುದಾಗಿದೆ.
ಉಬೈದ್ ಒ ಕಾಲದ ನಂತರ ಉರುಕ್ ಕಾಲವು ಆರಂಭವಾಯಿತೆಂಬುದು ಸ್ಪಷ್ಟವಾಗಿ ಇನ್ನೂ ತೀರ್ಮಾನವಾಗದ ವಿಷಯವಾಗಿದೆ. ಅಂದಾಜಿನ ಮೇಲೆ ಈ ಸಂಕ್ರಮಣ ಕಾಲವನ್ನು ಸುಮಾರು ಕ್ರಿ.ಪೂ. ೪೫೦೦ ವರ್ಷಗಳಿಗೆ ಗುರುತಿಸಲಾಗಿದೆ. ಈ ಕಾಲದ ಮಡಿಕೆಗಳು ಹೆಚ್ಚಿನ ಸಂಖ್ಯೆಯಲ್ಲಿ ಸಿಕ್ಕಿರುವುದನ್ನು ಬಿಟ್ಟರೆ ಪ್ರಾಚೀನ ಮತ್ತು ಮಧ್ಯಕಾಲದ ಉರುಕ್ ಬಗ್ಗೆ ಹೆಚ್ಚಿನದೇನನ್ನು ಹೇಳಲು ಸಾಧ್ಯವಿಲ್ಲ. ಸ್ವತಂತ್ರವಾಗಿ ಸಮಾನತೆಯ ಬಾಳ್ವೆಯ ಹಳ್ಳಿ ಜೀವನದ ಕಾಲದಿಂದ ಸಾಮಾಜಿಕವಾಗಿ ಶ್ರೇಣೀಕರಿಸಿದ ನಗರ ರಾಜಕೀಯ ಜೀವನವು ಉಗಮವಾಯಿತು. ಹೀಗೆ ಈ ಕಾಲವು ಪ್ರಪಂಚದ ಮೊದಲ ನಗರ ಜೀವನದ ಹುಟ್ಟನ್ನು ಕಂಡಿತು.
ಈ ಬೆಳವಣಿಗೆಯು ಕ್ರಮೇಣ ಸಂಪೂರ್ಣವಾಗಿ ಬೆಳೆದು ಉರುಕ್ ಪಟ್ಟಣ ಸಮಾಜಕ್ಕೆ ಎಡೆ ಮಾಡಿಕೊಟ್ಟಿತು. ಉರುಕ್ ಪ್ರದೇಶವು ಸುಮಾರು ೨೪೭ ಎಕರೆ ಪ್ರದೇಶವನ್ನು ಆವರಿಸಿತ್ತು. ಮತ್ತು ಅಂದಿನ ಕಾಲಕ್ಕೆ ದಕ್ಷಿಣ ಮೆಸಪಟೋಮಿಯಾದ ಬೃಹತ್ತಾದ ಮತ್ತು ತುಂಬ ಮುಖ್ಯವಾದ ನಗರವಾಗಿತ್ತು. ಈ ಕಾಲವು ಸಾಮಾಜಿಕ ವರ್ಗಗಳ ಬೆಳವಣಿಗೆಯನ್ನು ಕಂಡಿತು. ಈ ನಗರದ ಸಾಮಾಜಿಕ ಬೆಳವಣಿಗೆಯು ಅಧಿಕಾರ, ಆಸ್ತಿ ಮತ್ತು ಸಂಪತ್ತಿನ ಮೂಲಗಳನ್ನು ಅವಲಂಬಿಸಿತ್ತು.
ವರ್ಗೀಕೃತ ಸಮಾಜದ ವ್ಯವಸ್ಥೆ ತೀವ್ರವಾದಂತೆಲ್ಲ. ಆಳುವವನ ಅಧಿಕಾರವೂ ಕೂಡ ಕ್ರಮವಾಗಿ ಹೆಚ್ಚಾಯಿತು. ರಕ್ಷಣಾ ವ್ಯವಸ್ಥೆಯ ಅಂಗವಾಗಿ ನಿರ್ಮಿಸಲಾದ ಕೋಟೆಯ ವ್ಯವಸ್ಥೆಯನ್ನು ನಗರವು ಒಳಗೊಂಡಿತ್ತು. ಈ ಕೋಟೆಯ ಗೋಡೆಯು ಅಕಾರದಲ್ಲಿ ತುಂಬ ದೊಡ್ಡದಾಗಿದ್ದು, ಬೃಹತ್ತಾದ ರೂಪವನ್ನು ಹೊಂದಿತ್ತು. ವ್ಯವಸಾಯ ಪದ್ಧತಿಯು ಇನ್ನು ಸುಧಾರಿಸಿತು ಮತ್ತು ಧಾನ್ಯದ ಇಳುವರಿಯಲ್ಲಿ ಗಣನೀಯವಾಗಿ ಆದಾಯ ಹೆಚ್ಚಾಗಿತ್ತು. ಈ ರೀತಿಯ ಉತ್ಪಾದನೆ, ಬೆಳೆಯುತ್ತಿದ್ದ ನಗರ ಜನಸಂಖ್ಯೆಗೆ ಆಹಾರ ಒದಗಿಸಲು ತುಂಬಾ ಅವಶ್ಯಕವಾಗಿತ್ತು. ಈ ಕಾಲದ ಭೌತಿಕವಾದ ವಸ್ತು ಸಂಸ್ಕೃತಿ ಗಣನೀಯವಾದ ಬದಲಾವಣೆಯನ್ನು ಕಂಡಿತು. ಉಬೈದ್ ಒ ಕಾಲದಲ್ಲಿ ಕೈಯಿಂದ ಮಾಡಿದ ಮಡಿಕೆಗಳಿಗೆ ಬದಲಾಗಿ ಚಕ್ರದ ಸಹಾಯದಿಂದ ಮಾಡಿದ ಮಡಿಕೆಗಳೂ ಬಳಕೆಗೆ ಬಂದವು. ಉರುಕ್ ಕಾಲ ಮುಗಿಯುವ ವೇಳೆಗೆ ರೂಪುರೇಖೆ ಮತ್ತು ಉಬ್ಬುತಗ್ಗುಗಳು ಸ್ಪಷ್ಟವುಳ್ಳ ಪ್ರತಿಮೆಗಳನ್ನು ಕೊರೆಯುವುದು ಮತ್ತು ಜೇಡಿಮಣ್ಣಿನಿಂದ ಮಾಡಿದ, ಆವಿಯಲ್ಲಿ ಸುಟ್ಟ, ದುಂಡಾಕಾರದ ಅಚ್ಚುಗಳನ್ನು ಮಾಡುವುದು ಆರಂಭವಾಗಿತ್ತು. ಭೂ ಶೋಧನೆಯಿಂದ ಹೊರ ತೆಗೆಯಲಾಗಿರುವ ವಸ್ತುಗಳು ಕಲೆಯಲ್ಲಿ ಸಾಧಿಸಲಾಗಿರುವ ಪರಿಣತಿಯನ್ನು ಸ್ಪಷ್ಟಪಡಿಸುತ್ತವೆ. ದುಂಡಾಕಾರದ ಅಚ್ಚುಗಳ ಮೇಲೆ ಕೆತ್ತಲಾಗಿರುವ ದೃಶ್ಯಗಳು, ಈ ವಸ್ತುವಿನ ಒಡೆಯನನ್ನು ಗುರುತಿಸುವಲ್ಲಿ ಸಹಾಯ ಮಾಡುತ್ತವೆ.
ಉರುಕ್ ಕಾಲದಲ್ಲಿ ಬರವಣಿಗೆಯೂ ಆರಂಭವಾಯಿತು. ಪ್ರಾಚೀನ ಕಾಲದಲ್ಲಿ ಸೃಷ್ಟಿಸಿದ ಈ ಲಿಪಿಗಳು ಸುಮಾರು ೧೨೦೦ ಇದ್ದು, ಇವುಗಳನ್ನು ಮಣ್ಣಿನ ಹಲಗೆಗಳ ಮೇಲೆ ರಚಿಸಲಾಗಿದೆ. ಈ ಲಿಪಿಗಳಿಂದ ಬರೆಯಲಾಗಿರುವ ಭಾಷೆ ಸುಮೇರಿಯನ್ ಆಗಿದೆ. ಈ ಬರವಣಿಗೆಗಳು ಮುಖ್ಯವಾಗಿ ವ್ಯಾಪಾರದ ಅಥವಾ ವಾಣಿಜ್ಯಕ್ಕೆ ಸಂಬಂಧಿಸಿದ ವಿಷಯಗಳನ್ನು ಒಳಗೊಂಡಿದೆ.
ಈ ಪ್ರಾಚೀನ ನಗರ-ರಾಜ್ಯಗಳು ತಮ್ಮ ವಾಣಿಜ್ಯ ಮತ್ತು ವ್ಯಾಪಾರದ ವಸಾಹತುಗಳನ್ನು ಇರಾನ್, ಉತ್ತರ ಮೆಸಪಟೋಮಿಯ, ಸಿರಿಯ, ಆನಟೋಲಿಯ ಮತ್ತು ಈಜಿಪ್ಟ್ ರಾಷ್ಟ್ರಗಳಲ್ಲಿ ಸ್ಥಾಪಿಸಿದ್ದವು.
ಹೀಗೆ ದಕ್ಷಿಣ ಮೆಸಪಟೋಮಿಯಾದ ನಗರ-ರಾಜ್ಯಗಳು ಬೆಳವಣಿಗೆಯನ್ನು ಮುಂದು ವರೆಸಿದವು. ಬರವಣಿಗೆಯ ಪದ್ಧತಿಯಲ್ಲಿ ಉಂಟಾದ ತೀವ್ರವಾದ ಬೆಳವಣಿಗೆಯಿಂದಾಗಿ ಲಿಪಿಗಳ ಸಂಖ್ಯೆಯು ಕಡಿಮೆಯಾಯಿತು ಮತ್ತು ಕೆಲವು ಲಿಪಿಗಳು ಸರಳಗೊಂಡವು, ಚಿಕ್ಕದಾದವು. ಟೊಳ್ಳು ಕಡ್ಡಿಯಿಂದ ಒತ್ತಿ ಬರೆಯಲಾದ ರೇಖ ನಾಗರ ಬರವಣಿಗೆಯ ಶೈಲಿಯು ಹುಟ್ಟಿಕೊಂಡಿದ್ದರಿಂದ ಲಿಪಿಗಳಿಗೆ ಸಮಾನ ರೂಪಾಕಾರಗಳನ್ನು ಕೊಡುವುದು ಸಫಲವಾಯಿತು.
ವ್ಯವಸಾಯದಿಂದ ಹೆಚ್ಚಿನ ಆದಾಯವು ನಗರದ ಆಳುವ ವರ್ಗದವರನ್ನು ಶ್ರೀಮಂತರ ನ್ನಾಗಿ ಮಾಡಿತು. ಇವರುಗಳು ತುರ್ಕಿ, ಸಿರಿಯಾ, ಅರೇಬಿಯಾ, ಇರಾನ್, ಅಫಘಾನಿಸ್ತಾನ ಮತ್ತು ಇಂಡಸ್ ಕಣಿವೆಯಿಂದ ಕಚ್ಚಾವಸ್ತುಗಳನ್ನು ಆಮದು ಮಾಡಿಕೊಳ್ಳುತ್ತಿದ್ದರು. ಉರ್‌ನ ರಾಜಮನೆತನಕ್ಕೆ ಸೇರಿದ ಗೋರಿಗಳ ಭೂ ಶೋಧನೆಯಿಂದ ಹೊರತೆಗೆಯಲಾಗಿರುವ ಪಾತ್ರೆ-ಪಡವಟ್ಟುಗಳು ಚಿನ್ನ, ವಜ್ರ, ಬೆಳ್ಳಿ, ಚಿಪ್ಪಿನ ಹರಳುಗಳಿಂದ ಮತ್ತು ನೀಲೋಪಲ್ಯ, ವೈಡೂರ್ಯಗಳಿಂದ ಶೃಂಗಾರಗೊಂಡಿವೆ. ಇವುಗಳಲ್ಲಿ ಆಮದು ಮಾಡಿಕೊಂಡ ಹರಳುಗಳು ಕೂಡ ಇವೆ.
ಸುಮಾರು ಕ್ರಿ.ಪೂ. ೨೪೦೦ ವರ್ಷದಿಂದೀಚೆಗೆ ಬರೆಯಲಾಗಿರುವ ಇತಿಹಾಸದ ಬರಹಗಳ ದೊಡ್ಡ ಸಂಗ್ರಹ ಲಗಶ್‌ನ ಗಿರ್ಸು ಎನ್ನುವ ಪ್ರಾಂತದಿಂದ ಬಂದಿರುತ್ತದೆ. ಈ ಬರಹಗಳು ಉಮ್ಮಾ ಎನ್ನುವ ಮತ್ತೊಂದು ನಗರ-ರಾಜ್ಯದೊಡನೆ ನಡೆಯುತ್ತಿದ್ದ ಗಡಿ ವಿವಾದದ ಬಗ್ಗೆ ತಿಳಿಸುತ್ತದೆ. ಕಿಶ್ ಎಂಬುದು ತುಂಬ ಮುಖ್ಯವಾದ ಆಚರಣೆಗಳ ನಗರವಾಗಿ ಬೆಳೆದಿತ್ತು. ಈ ನಗರದಲ್ಲಿ ರಾಜರು ತಮಗೆ ಬೇಕಾದಂತೆ ಕಿಶ್ ದೇಶದ ರಾಜನೆಂದು ಬಿರುದುಗಳನ್ನು ಪಡೆದುಕೊಳ್ಳುತ್ತಿದ್ದರು. ಈ ಕಾಲದಲ್ಲಿ ಸುಮಾರು ರಾಜರು ಸುಮೇರ್ ನಗರ-ರಾಜ್ಯವನ್ನು ಆಳಿದರು. ಕಡೆಯದಾಗಿ ಲುಗಾಲ್ ಝಗ್ಗೇರಿ ಎನ್ನುವವನ ಆಳ್ವಿಕೆಯ ಕಾಲದಲ್ಲಿ ಉಮ್ಮ ನಗರ-ರಾಜ್ಯವು ಉರುಕ್, ಅದಬ್, ಎರಿಡು ಎನ್ನುವ ನಗರ-ರಾಜ್ಯಗಳ ಮೇಲೆ ಅಧಿಕಾರ ಸ್ಥಾಪಿಸುವಲ್ಲಿ ಯಶಸ್ವಿಯಾಯಿತು. ಲುಗಾಲ್ ಝಗ್ಗೇರಿಯು ತನ್ನ ಅಧಿಕಾರವನ್ನು ಸುಮೇರ್‌ನ ಎಲ್ಲಾ ಪ್ರಾಂತ್ಯಗಳಿಗೆ ವಿಸ್ತರಿಸಿ, ಉರುಕ್ ನಗರ-ರಾಜ್ಯವನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಇವನು ಸುಮೇರನ್ನು ಆಳಿದ ಕಟ್ಟ ಕಡೆಯವರಲ್ಲಿ ಅತಿ ಪ್ರಮುಖನಾಗಿದ್ದಾನೆ.
ಅಕ್ಕಡಿಯನ್ನರ ಮತ್ತು ಉರ್‌ನ ಮೂರನೆಯ ಸಂತತಿಯವರ ಕಾಲದಲ್ಲಿ ಮೆಸೊ ಪೊಟೋಮಿಯ ದಕ್ಷಿಣ ಪ್ರಾಂತ್ಯದಲ್ಲಿ ಸುಮೇರಿಯನ್ನರು ಅತಿಮುಖ್ಯವಾದ ಜನಾಂಗವಾಗಿ ಉಳಿದುಕೊಂಡಿದ್ದಾಗ, ಸುಮಾರು ಕ್ರಿ.ಪೂ. ೨೭೦೦ರಲ್ಲಿ ಮೆಸಪಟೋಮಿಯಾದ ಉತ್ತರ ಭಾಗವು ಅಕ್ಕಡಿಯನ್ನರೆಂಬುವ ಜನಾಂಗದವರಿಂದ ವಾಸಿಸಲ್ಪಟ್ಟಿತ್ತು. ಅಕ್ಕಡ್ ಎನ್ನುವವರು ಅದೇ ಹೆಸರಿನ ಮೆಸಪಟೋಮಿಯಾದ ಅತಿಮುಖ್ಯವಾದ ನಗರ-ರಾಜ್ಯವೊಂದನ್ನು ಸ್ಥಾಪಿಸಿದರು. ಅಕ್ಕಡ್ ಎನ್ನುವುದೇ ಅದರ ರಾಜಧಾನಿಯೂ ಆಗಿತ್ತು. ಅಕ್ಕಡಿಯನ್ನರೆಂಬುವ ಜನಾಂಗವು ಅಳಿದು ಹೋದ ನಂತರವೂ ಈ ಪ್ರದೇಶವು ಅಕ್ಕಡ ಪ್ರದೇಶವೆಂದೇ ಗುರುತಿಸಲ್ಪಡುತ್ತಿತ್ತು. ಆದರೆ ದಕ್ಷಿಣ ಪ್ರಾಂತ್ಯಕ್ಕೆ ಸುಮೇರ್ ಎನ್ನುವ ಹೆಸರಿತ್ತು. ಅಲೆಮಾರಿ ಜನಾಂಗಕ್ಕೆ ಸೇರಿದವರಾಗಿದ್ದ ಅಕ್ಕಡಿಯನ್ನರು ಸುಮೇರಿಯನ್ನರ ಸಂಸ್ಕೃತಿಯನ್ನೇ ಸ್ವೀಕರಿಸಿ, ನಂತರ ಬೆಳೆಸಿದರು.
ಸರ್ಗೀಯನ್ ಎಂಬುವವನು ಕ್ರಿ.ಪೂ.೨೩೪೦ರ ವೇಳೆಗೆ ಅಕ್ಕಡವನ್ನು ಆಳುವವನಾಗಿ, ಸುಮೇರಿಗೆ ಸೇರಿದ ಎಲ್ಲ ನಗರಗಳನ್ನು ಒಟ್ಟುಗೂಡಿಸಿ ಇಡೀ ಅಕ್ಕಡ ಪ್ರಾಂತ್ಯವನ್ನು ಒಂದೇ ತೆರನಾದ ಆಡಳಿತ ಕ್ರಮಕ್ಕೆ ಒಳಪಡಿಸಿದನು. ನಿಜವಾದ ಅರ್ಥದಲ್ಲಿ ಹೇಳುವುದಾದರೆ ಇವನೆಯ ಅಕ್ಕಡ ಸಂತತಿಯ ಮೂಲಪುರುಷ. ಸರ್ಗೀಯನ್ನನ ರಾಜಕೀಯ ಬಯಕೆಗಳು ಚುಮೇಕ್ ಮತ್ತು ಅಕ್ಕಡ್ ನಗರಗಳಿಂದ ಮಾತ್ರ ಸೀಮಿತವಾಗಿರಲಿಲ್ಲ. ಇವನ ಆಳ್ವಿಕೆಯ ಅಂತಿಮ ಕಾಲಕ್ಕೆ ಒಂದು ಸಾಮ್ರಾಜ್ಯವನ್ನೇ ಕಟ್ಟಿದ್ದನು. ಈ ಸಾಮ್ರಾಜ್ಯಕ್ಕೆ ಉತ್ತರದ ಮೆಸಪಟೋಮಿಯ ಮತ್ತು ಸಿರಿಯಾ ಮತ್ತು ಪಶ್ಚಿಮ ಇರಾನಿನ ಕೆಲವು ಭಾಗಗಳು ಕೂಡ ಸೇರಿದ್ದವು. ಇವನ ಸಾಮ್ರಾಜ್ಯವು ೫೪೦೦ ಸೈನಿಕರನ್ನು ಒಳಗೊಂಡಿತ್ತಾದರೂ ಆಂತರಿಕ ದಂಗೆಗಳು ಆಗಾಗ ಜರುಗುತ್ತಿದ್ದವು. ಇವನ ಮೊಮ್ಮಗನಾದ ನೊರಮ್-ಸಿನ್ನನ ಆಳ್ವಿಕೆಯ ಕಾಲದಲ್ಲಿ ಮಾತ್ರ ಈ ದಂಗೆಗಳನ್ನು ಹತ್ತಿಕ್ಕಲು ಸಾಧ್ಯವಾಯಿತು.
ಕೇಂದ್ರೀಕೃತ ಆಡಳಿತ ಪದ್ಧತಿಯನ್ನು ಸುಧಾರಿಸಲು ನೊರಮ್-ಸಿನ್ ಪ್ರಾದೇಶಿಕ ಆಳ್ವಿಕೆಯ ಪದ್ಧತಿಯನ್ನು ಜರಿಗೆ ತಂದು, ಪ್ರತಿ ಪ್ರದೇಶದಲ್ಲೂ ರಾಜ ಮನೆತನಕ್ಕೆ ಸೇರಿದ ವ್ಯಕ್ತಿಯನ್ನು ಅಲ್ಲಿ ಆಳ್ವಿಕೆದಾರರನ್ನಾಗಿ ಮಾಡಿದನು. ಕೇಂದ್ರೀಕೃತ ಹೊಸ ಆಡಳಿತ ವ್ಯವಸ್ಥೆಯ ಭಾಷೆಯನ್ನು ಅಕ್ಕಡಿಯನ್ನಾಗಿ ಮಾಡಿದನು.
ಅಕ್ಕಡಿಯನ್ನರ ಕಾಲವು, ಅದರಲ್ಲೂ ನೊರಮ್-ಸಿನ್ನನ ಕಾಲವು ಮೆಸಪಟೋಮಿ ಯಾದ ಇತಿಹಾಸದಲ್ಲಿ ಕಲೆಯ ಉನ್ನತ ಸ್ಥಿತಿಯನ್ನು ಪ್ರತಿನಿಧಿಸುತ್ತದೆ. ತಾಮ್ರದ ಪ್ರತಿಮೆಗಳ ಮೇಲೆ ಮಾಡಿರುವ ಕಲಾಕೃತಿ ಮತ್ತು ದುಂಡಾಕಾರದ ಅಚ್ಚುಗಳ ಮೇಲೆ ಮಾಡಿರುವ ಕಲ್ಲಿನ ಕೆತ್ತನೆಗಳು ಕಲೆಯ ಜಗತ್ತಿನಲ್ಲಿ ಸಾಧಿಸಲಾಗಿದ್ದ ಪರಿಣತಿಯನ್ನು ಸೂಚಿಸುತ್ತವೆ.
ನೊರಮ್-ಸಿನ್ನನು ಮಾಡಿದ ಸುಧಾರಣೆಗಳಿದ್ದಾಗ್ಯೂ ಇವನ ಮಗ ಶರ್-ಕಲಿಶರ್ರ‍ಿ (ಕ್ರಿ.ಪೂ.೨೨೧೭-೨೧೯೩)ಯ ಕಾಲದಲ್ಲಿ ಸಾಮ್ರಾಜ್ಯವು ಮುರಿದು ಬೀಳಲು ಆರಂಭವಾಯಿತು. ಜಗರೂಸ್ ಬೆಟ್ಟಗಳಿಂದ ಬಂದ ಗುತಿಯನ್ ಎನ್ನುವ ಬುಡಕಟ್ಟಿನ ಜನಾಂಗವೊಂದು ಅಕ್ಕಡಿಯನ್ ಸಾಮ್ರಾಜ್ಯದ ಅಧಃಪತನದಲ್ಲಿ ಮುಖ್ಯ ಪಾತ್ರವನ್ನು ವಹಿಸಿತು. ದಂಗೆ ಮತ್ತು ಗಲಭೆಗಳು ನಡೆಯುತ್ತಿದ್ದ ಕಾಲದಲ್ಲಿ ಗುತಿಯನ್ನರು ಫಲವತ್ತಾದ ಉತ್ತರದ ಭಾಗವನ್ನು ಆಕ್ರಮಿಸಿಕೊಂಡರು.
ಗುದಿಯ ಕಾಲ ಮತ್ತು ಉರ್‌ನ ಮೂರನೆಯ ಸಂತತಿ
ಕ್ರಿಸ್ತಪೂರ್ವ ೨೨ನೆಯ ಶತಮಾನದುದ್ದಕ್ಕೂ ಇರಾನಿನ ನೈರುತ್ಯದಿಂದ ಬಂದ ಗುದಿಯನ್ನರ ಮತ್ತು ಎಲಮೈಟರ ಕಿರುಕುಳ ಹಿಂಸೆಗಳನ್ನು ಅಕ್ಕಡ ಸಹಿಸಿಕೊಳ್ಳಬೇಕಾಯಿತು. ಆದರೆ ಸುಮೇರರನ್ನು, ಅಕ್ಕಡಕ್ಕೆ ಹೋಲಿಸಿ ನೋಡಿದಾಗ, ಶಾಂತವಾಗಿಯೂ, ಸುಭದ್ರ ವಾಗಿಯೂ, ಇರುವುದರ ಜತೆಗೆ ಪ್ರಗತಿಯನ್ನು ಕೂಡಾ ಸಾಧಿಸಿತ್ತು. ಈ ಕಾಲದಲ್ಲಿ ಲಗಾಶ್ ನಗರ ರಾಜ್ಯವು ತನಗಿದ್ದ ಸ್ವಾತಂತ್ರ್ಯವನ್ನು ಬಳಸಿಕೊಂಡು ಅಭಿವೃದ್ದಿಯನ್ನು ಸಾಧಿಸಿತ್ತು. ಗುದಿಯ(ಕ್ರಿ.ಪೂ.೨೧೦೦) ಎಂಬುವವನು ಲಗಾಶ್‌ನ ಮುಖ್ಯ ಆಡಳಿತ ಗಾರನಾದನು. ಇವನ ನಿಜವಾದ ಎತ್ತರದ ಕಪ್ಪು ಕಲ್ಲಿನಲ್ಲಿ ಕೆತ್ತಿರುವ ಸುಮಾರಷ್ಟು ಶಿಲಾಮೂರ್ತಿಗಳು ಗಿರ್ಸು ಎನ್ನುವ ಪ್ರಾಂತ್ಯದಲ್ಲಿ ದೊರೆತಿವೆ. ಈ ಕಪ್ಪು ಕಲ್ಲನ್ನು ಇಂಡಸ್ ಕಣಿವೆಯಿಂದ ಆಮದು ಮಾಡಿಕೊಂಡಿರುವುದರಿಂದ ಸುಮೇರ್ ಮತ್ತು ಇಂಡಸ್ ನಡುವೆ ಈ ಕಾಲದಲ್ಲಿ ಇದ್ದ ವ್ಯಾಪಾರ ಸಂಬಂಧವನ್ನು ತಿಳಿಸುತ್ತದೆ.
ಗುದಿಯನ್ನು ಲಗಾಶನು ಆಳುತ್ತಿದ್ದಾಗ, ಉರುಕ್‌ನ ಉತು-ಹೆಗಲ್ (ಕ್ರಿ.ಪೂ.೨೧೧೯-೨೧೧೩) ಸುಮೇರಿನಿಂದ ಗುದಿಯನ್ನರನ್ನು ಹೊರಕ್ಕೆ ಅಟ್ಟಿ ಮತ್ತು ಹತ್ತಿರದ ಉರ್ ಪ್ರಾಂತವನ್ನು ಆಕ್ರಮಿಸಿಕೊಳ್ಳುವುದರ ಮೂಲಕ ಸುಮೇರ್ ದೇಶವನ್ನು ಪುನಃ ಒಂದುಗೂಡಿಸಲು ಪ್ರಥಮ ಹೆಜ್ಜೆಯಿಟ್ಟನು. ಇವನ ನಂತರ ಆಳ್ವಿಕೆಗೆ ಬಂದ ಇವನ ರಾಜ್ಯಪಾಲ ಉರ್-ನಮ್ಮು ಎಂಬುವವನು ಸುಮೇರ್ ಮತ್ತು ಅಕ್ಕಡ್ ಅನ್ನು ಒಂದುಗೂಡಿಸುವ ಕಾರ್ಯದಲ್ಲಿ ಯಶಸ್ವಿಯಾದನು. ಈ ಕಾರಣಕ್ಕಾಗಿ ಉತ್ತರದ ಭಾಗದಲ್ಲಿ ವಾಸವಾಗಿದ್ದ ಎಲಮೈಟರನ್ನು ಹೊಡೆದು ಓಡಿಸಿದನು. ಇದರಿಂದಾಗಿ ಉರ್ ಎನ್ನುವ ಮೂರನೆಯ ಮುಖ್ಯನಗರವೊಂದು ಅಸ್ತಿತ್ವಕ್ಕೆ ಬಂತು. ಇದು ಸುಮೇರಿಯನ್ ಇತಿಹಾಸದಲ್ಲಿ ಪ್ರಮುಖವಾದ ನಗರವಾಗಿರುತ್ತದೆ. ಇಲ್ಲಿ ತುಂಬ ದೊಡ್ಡ ಕಟ್ಟಡಗಳನ್ನು ನಿರ್ಮಿಸಲಾಗಿದೆ. ಉರ್, ನಿಪ್ಪೂರ್ ಮತ್ತು ಎರಿಡು ಎನ್ನುವ ಸ್ಥಳಗಳಲ್ಲಿ ಉರ್ -ನಮ್ಮು ಮತ್ತು ಇವನ ಉತ್ತರಾಧಿಕಾರಿ ಶುಲ್ಗಿ (ಕ್ರಿ.ಪೂ.೨೦೯೪-೨೦೩೭) ಎಂಬುವವನು ಜಿಗುರಾತ್ ಎನ್ನುವ ಬಹು ಅಂತಸ್ತಿನ ದೇವಸ್ಥಾನದ ಮಂಟಪಗಳನ್ನು ನಿರ್ಮಿಸಿದರು. ಈ ದೇವಸ್ಥಾನಗಳು ಉರ್, ನಿಪ್ಪೂರ್ ಮತ್ತು ಉರುಕ್ ಪ್ರಾಂತ್ಯಗಳಲ್ಲಿ ಸುಮಾರು ೧೫೦೦ ವರ್ಷಗಳಿಗೂ ಹೆಚ್ಚು ಕಾಲ ಉಳಿದಿದ್ದವು.
ಉರ್-ನಮ್ಮು ಅಥವಾ ಶುಲ್ಗಿ, ಇಬ್ಬರಲ್ಲಿ ಒಬ್ಬನು ಮೊದಲಿಗೆ ಕಾನೂನುಗಳ ಪಟ್ಟಿ ಮಾಡಿಸಿದನು. ಪ್ರತೀಕಾರದ ಕಾನೂನು ಅಸ್ತಿತ್ವದಲ್ಲಿರಲಿಲ್ಲ. ದೇಹಕ್ಕೆ ಆದ ಗಾಯ ಮತ್ತು ನೋವುಗಳಿಗೆ ಹಣಕಾಸಿನ ಪರಿಹಾರ ನೀಡಲಾಗುತ್ತಿತ್ತು. ಅಂಗ ಊನ ಮಾಡುವ ಅಥವಾ ಮರಣದಂಡನೆ ಇನ್ನೂ ತಿಳಿದಿರಲಿಲ್ಲ.
ಶುಲ್ಗಿಯು ರಾಜ್ಯವನ್ನು ಕೇಂದ್ರೀಕೃತ ಆಡಳಿತಶಾಹಿಯನ್ನಾಗಿ ಪರಿವರ್ತಿಸಿದನು. ರಾಜ್ಯವನ್ನು ಹಲವು ಪ್ರಾಂತಗಳನ್ನಾಗಿ ವಿಂಗಡಿಸಿ, ಸ್ಥಳೀಯ ಆಳುವ ಮನೆತನಗಳ ಜನರನ್ನು ರಾಜ್ಯಪಾಲರನ್ನಾಗಿ ನೆಯಮಿಸಿದನು. ಈ ರಾಜ್ಯಪಾಲರ ಜತೆಗೆ ಸೈನಿಕ ಮುಖ್ಯಸ್ಥರನ್ನು ನೆಯಮಿಸಿ, ಸೈನಿಕ ಮುಖ್ಯಸ್ಥರ ಸ್ಥಾನಕ್ಕೆ ಸ್ಥಳೀಯರಾಗಿರದ ತನಗೆ ನಿಷ್ಠಾವಂತರಾದ ಹೊರಗಿನವರನ್ನು ನೆಯಮಿಸಿದನು. ಹೀಗೆ ಶುಲ್ಗಿಯು ಸ್ಥಳೀಯ ಮುಖ್ಯರನ್ನು ಸಂತಸದಿಂದಿಡುವುದರ ಜತೆಗೆ ಅವರ ಮೇಲೆ ಹತೋಟಿಯನ್ನೂ ಸಾಧಿಸಿದ್ದನು.
ಆರ್ಥಿಕ ವ್ಯವಸ್ಥೆಗೆ ಸಂಬಂಧಿಸಿದ ಎಲ್ಲ ರೀತಿಯ ಕಡತಗಳನ್ನು ಕರಾರುವಕ್ಕಾಗಿ ಉಳಿಸಿಕೊಂಡು ಬಂದಿದ್ದನು. ಇವನ ಕಾಲದಲ್ಲಿ ಸಾಮ್ರಾಜ್ಯವನ್ನು ಉತ್ತರ ಮತ್ತು ಪೂರ್ವ ದಿಕ್ಕುಗಳಲ್ಲಿ ವಿಸ್ತರಿಸಿದನು ಮತ್ತು ರಾಜ್ಯದ ಮಧ್ಯಭಾಗವನ್ನು ಕ್ಷೇಮದಿಂದಿಡಲು, ಆಡಳಿತ ಕ್ರಮವನ್ನು ಉನ್ನತವಾಗಿಟ್ಟಿರಲು ಇದನ್ನು ಹಲವಾರು ಪ್ರಾಂತಗಳನ್ನಾಗಿ ರಚಿಸಿದ್ದನು. ಪಶ್ಚಿಮದಿಂದ ಬರುತ್ತಿದ್ದ ಅಲೆಮಾರಿ ಬುಡಕಟ್ಟು ಜನರಿಂದ ಶುಲ್ಗಿಯು ಕಷ್ಟವನ್ನು ಅನುಭವಿಸಬೇಕಾಗಿ ಬಂತು. ಈ ರೀತಿಯ ತೊಂದರೆಗಳಿಂದ ರಾಜ್ಯವನ್ನು ರಕ್ಷಿಸಲು ರಾಜ್ಯದ ವಾಯುವ್ಯ ಗಡಿಯುದ್ದಕ್ಕೂ ಕೋಟೆಯನ್ನು ಕಟ್ಟಿಸಿದ್ದನು. ಈ ಗೋಡೆಯು ಬಹುರೀತಿಯಾಗಿ ಜನರಿಗೆ ತಿಳಿದಿದ್ದು, ‘‘ಬೆಟ್ಟಗಳ ಮುಂದಿನ ಗೋಡೆ’’ಯೆಂದು ಪ್ರಸಿದ್ಧವಾಗಿತ್ತು.
ಶುಲ್ಗಿಯ ನಂತರ ಇವನ ಮಗ ೯ ವರ್ಷಗಳ ಕಾಲ ರಾಜ್ಯಭಾರ ಮಾಡಿದನು. ನಂತರ ಇವನ ಚಿಕ್ಕ ತಮ್ಮ ಶೂಶಿನ್ (ಕ್ರಿ.ಪೂ.೨೦೩೭-೨೦೨೯) ಎಂಬುವವನು ರಾಜ್ಯಭಾರ ಮಾಡಿದನು. ಅನಂತರ ಇವನ ಕಿರಿಯ ಮಗ ಇಬ್ಬಿ-ಸಿನ್ (ಕ್ರಿ.ಪೂ.೨೦೨೮-೨೦೦೪) ಎಂಬುವವನು ಅಧಿಕಾರಕ್ಕೆ ಬಂದನು. ಇವನ ಆಳ್ವಿಕೆಯ ೫ನೆಯ ವರ್ಷದಲ್ಲಿ ‘‘ಮರ್ದು’’ ಎನ್ನುವ ಬುಡಕಟ್ಟಿನ ಜನರಿಂದ ರಾಜ್ಯವು ಅನಿರೀಕ್ಷಿತವಾದ ಅನಾಹುತವನ್ನು ಅನುಭವಿಸಿತು. ಇಬ್ಬಿ-ಸಿನ್ನನು ಸುಮಾರು ೨೪ ವರ್ಷಗಳ ಕಾಲ ಆಳ್ವಿಕೆ ನಡೆಸಿದನಾದರೂ, ಇವನ ಆಳ್ವಿಕೆಯ ಐದನೆಯ ವರ್ಷದ ನಂತರ ಉರ್ ಪ್ರಾಂತಕ್ಕಿಂತ ವಿಸ್ತಾರವಾದ ರಾಜ್ಯವನ್ನೇನೂ ಆಳಲಿಲ್ಲ.
ಇಬ್ಬಿ-ಸಿನ್ನನು ತನ್ನ ೧೨ ಅಥವಾ ೧೩ನೆಯ ವರ್ಷದ ಆಳ್ವಿಕೆಯನ್ನು ನಡೆಸುತ್ತಿದ್ದಾಗ ಇವನ ಸಂಸ್ಥಾನಿಕ ಇಶ್ ಬಿ-ಈರ ಎಂಬುವವನು ಇರಿನ್ ಎಂಬ ಪ್ರಾಂತ್ಯವನ್ನು ಕ್ರಿ.ಪೂ.೨೦೧೭ರಲ್ಲಿ ತನ್ನ ಅಧಿಕಾರಕ್ಕೆ ವಶಪಡಿಸಿಕೊಂಡನು. ಸುಮಾರು ಕ್ರಿ.ಪೂ.೨೦೦೪ರ ವೇಳೆಗೆ ಈಲಂ ಎನ್ನುವವರು ಇಬ್ಬಿ-ಸಿನ್ನನ ಮೇಲೆ ದಾಳಿ ಮಾಡಿ, ಅವನನ್ನು ಸೆರೆ ಹಿಡಿದನು. ಇದರ ಜತೆಗೆ ಇಶ್ ಬಿ-ಈರ ಎಂಬುವವರ ಆಳ್ವಿಕೆಯಿಂದ ಸುಮೇರ್ ರಾಜ್ಯವು ಮತ್ತೊಮ್ಮೆ ಕೊನೆಯನ್ನು ಕಂಡಿತು.
ಬೆಬಿಲೋನಿಯ
ಉರ್ ಪ್ರಾಂತ್ಯವನ್ನು ನಾಶಪಡಿಸಿದವರ ಮೇಲೆ ಇರಿನ್ ರಾಜ್ಯದ ಇಶ್ ಬಿ-ಈರ ಸೇಡನ್ನು ತೀರಿಸಿಕೊಳ್ಳುವುದರ ಜತೆಗೆ, ಸುಮೇರ್ ಮತ್ತು ಅಕ್ಕಡನ್ನು ಆಕ್ರಮಿಸಿಕೊಂಡಿದ್ದ ಎಲಮೈಟ್ ಎನ್ನುವ ಬುಡಕಟ್ಟಿನ ಜನರನ್ನು ಅಲ್ಲಿಂದ ಹೊರಗೆ ಓಡಿಸಿದನು. ಎಲಮೈಟರನ್ನು ರಾಜ್ಯದಿಂದ ಹೊರಹಾಕಿದ ನಂತರ ದಕ್ಷಿಣ-ಮೆಕ್ಕಲು ಪ್ರದೇಶವು ಸುಮಾರು ಒಂದು ನೂರುವರ್ಷಗಳ ಕಾಲ ಯಾರಿಂದಲೂ ತೊಂದರೆಗೆ ಒಳಗಾಗದೆ ಕ್ಷೇಮವಾಗಿದ್ದಿತು. ಈ ಕಾಲವು ಇರಿನ್-ಲಾರ್ಸನ ಆಳ್ವಿಕೆಯ ಮೊದಲನೆಯ ಹಂತವಾಗಿತ್ತು. ಆದರೆ ಕ್ರಿ.ಪೂ.ಸುಮಾರು ೨೦ನೆಯ ಶತಮಾನದ ವೇಳೆಗೆ ಅಮೋರೈಟ್ಸ್ ಎನ್ನುವ ಜನರು ವಾಯುವ್ಯ ದಿಕ್ಕನ್ನು ಆವರಿಸಿಕೊಳ್ಳುತ್ತ ಬಂದುದರ ಪರಿಣಾಮವಾಗಿ ಸುಮಾರು ನಗರಗಳು ಅವರ ಆಡಳಿತಕ್ಕೆ ಒಳಪಟ್ಟವು.
ಕ್ರಿ.ಪೂ.೧೯ನೆಯ ಶತಮಾನದ ವೇಳೆಗೆ ಮೆಸಪಟೋಮಿಯಾದ ಪ್ರಸ್ಥಭೂಮಿಯಲ್ಲಿ ಸುಮಾರು ರಾಜ್ಯಗಳು ಅಸ್ತಿತ್ವಕ್ಕೆ ಬಂದಿದ್ದವು. ಅವುಗಳಲ್ಲಿ ಪ್ರಮುಖವಾದುವುಗಳೆಂದರೆ- ಇಸಿನ್, ಲಾಸಕ, ಉರುಕ್ ಮತ್ತು ಬೆಬಿಲೋನಿಯ. ಈ ರಾಜ್ಯಗಳಲ್ಲಿ ಅಮೋರೈಟ್ ಸಂತತಿಯ ರಾಜರೇ ಆಳ್ವಿಕೆ ನಡೆಸುತ್ತಿದ್ದರೂ, ಮೆಸಪಟೋಮಿಯ ಹಳೆಯ ಸಂಪ್ರದಾಯ, ಸಂಸ್ಕೃತಿಗಳನ್ನು ಅನುಸರಿಸುತ್ತಿದ್ದರು.
ಕ್ರಿ.ಪೂ.೧೮ನೆಯ ಶತಮಾನದ ಆರಂಭದ ಕಾಲಕ್ಕೆ ದಕ್ಷಿಣ ಮೆಸಪಟೋಮಿಯಾದ ರಾಜಕೀಯ ವ್ಯವಸ್ಥೆ ತುಂಬ ಸರಳವಾಗಿತ್ತು. ಕ್ರಿ.ಪೂ.೧೯೧೪ರಲ್ಲಿ ಲಾರ್ಸದ ಒಂದನೆಯ ಹಿಸಿನ್ (ಕ್ರಿ.ಪೂ.೧೮೨೨-೧೭೬೩) ಎಂಬುವವನು ಇನ್ ನಗರ ರಾಜ್ಯವನ್ನು (ಕ್ರಿ.ಪೂ. ೧೭೯೪)ರಲ್ಲಿ ಗೆದ್ದುಕೊಂಡ ನಂತರ, ದಕ್ಷಿಣದಲ್ಲಿ ಲಾರ್ಸ್ ನಗರರಾಜ್ಯ ಮತ್ತು ಉತ್ತರದಲ್ಲಿ ಬೆಬಿಲೋನಿಯ ನಗರ-ರಾಜ್ಯವು ಪ್ರಸ್ಥಭೂಮಿಯ ಮೇಲೆ ಅಧಿಕಾರ ಸ್ಥಾಪಿಸಲು ಹೊಡೆದಾಟ ನಡೆಸುತ್ತಿದ್ದವು. ಇದೇ ಕಾಲಕ್ಕೆ ಸರಿಯಾಗಿ ಅಮ್ಮೋರೈಟ್‌ರ ಒಂದನೆಯ ಶಂಸಿ ಆದಬನು (ಕ್ರಿ.ಪೂ.೧೮೧೩-೧೭೮೧) ಉತ್ತರ ಮೆಸಪಟೋಮಿಯಾದಲ್ಲಿ ಯುಫ್ರಟೀಸ್ ನದಿಯಿಂದಿಡಿದು ಜಗ್ರೋಸ್ ಬೆಟ್ಟಗಳ ತನಕ ತನ್ನ ಅಧಿಕಾರವನ್ನು ಸ್ಥಾಪಿಸಿದನು.
ಪ್ರಾಚೀನ ಬೆಬಿಲೋನಿಯದ ಕಾಲ
ಬೆಬಿಲೋನಿಯಾದ ಇತಿಹಾಸದ ಪ್ರಾರಂಭವನ್ನು ಸಾಂಪ್ರದಾಯಿಕವಾಗಿ ಉರ್‌ನ ಮೂರನೆಯ ಸಂತತಿಯ ಅವನತಿಯ ಕಾಲಕ್ಕೆ ಗುರುತಿಸಲಾಗಿದೆ. ಉರ್‌ನ ಮೂರನೆಯ ಸಂತತಿಯವರ ಆಳ್ವಿಕೆಯು ಮುಗಿದ ನಂತರ ದೇಶದ ಉದ್ದಗಲಕ್ಕೆ ಸ್ಥಳೀಯ ಅಮ್ಮೋರೈಟ್ ಸಂತತಿಯು ಹುಟ್ಟಿಕೊಂಡಿತ್ತು. ಕ್ರಿ.ಪೂ.೧೮ನೆಯ ಶತಮಾನದ ಮೊದಲ ಅರ್ಧ ಕಾಲದಲ್ಲಿ ಶಂಸಿ-ಆದಬನ ಸಾವಿನೊಂದಿಗೆ ಅವನ ರಾಜ್ಯಕ್ರಮವು ಅವನತಿ ಹೊಂದಿ, ದಕ್ಷಿಣ ಮೆಸಪಟೋಮಿಯಾದ ಎಲ್ಲ ಪ್ರಾಂತಗಳು ಬೆಬಿಲೋನಿಯ ರಾಜ್ಯಕ್ಕೆ ಸೇರಲ್ಪಟ್ಟವು. ಹೀಗೆ ಎಲ್ಲ ಪ್ರಾಂತಗಳನ್ನು ಒಂದುಗೂಡಿಸಿ ಬೆಬಿಲೋನಿಯ ಸಾಮ್ರಾಜ್ಯವನ್ನು ಕಟ್ಟಿದ ದಕ್ಷ ಆಡಳಿತಗಾರ ಮತ್ತು ಮಹಾ ಪರಾಕ್ರಮಶಾಲಿ ದೊರೆ ಹಮುರಾಬಿ (ಕ್ರಿ.ಪೂ.೧೭೯೨-೧೭೫೦). ಮೆಸಪಟೋಮಿಯಾದ ರಾಜನಾದ ಕೂಡಲೇ ಹಮುರಾಬಿಯು ಬೆಬಿಲೋನನ್ನು ತನ್ನ ಮುಖ್ಯಗುರಿಯನ್ನಾಗಿಟ್ಟುಕೊಂಡನು. ಲಾರ್ಸ (೧೭೬೩), ಈಲಂ(೧೭೬೪), ಮರಿ(೧೭೬೦-೧೭೫೭) ಮತ್ತು ಎಶ್ನುನ್ನ(೧೭೫೫)ಗಳ ಮೇಲೆ ಸುಮಾರು ಬಾರಿ ಯುದ್ಧವನ್ನು ಮಾಡಿದನು.
೧೫,೦೦೦ಕ್ಕೂ ಹೆಚ್ಚಿನ ಸಂಖ್ಯೆಯಲ್ಲಿ ದೊರೆತಿರುವ ಮಣ್ಣಿನ ಹಲಗೆಗಳು ಹಮುರಾಬಿಯ ಕಾಲದ ಇತಿಹಾಸವನ್ನು ಪುನಾರಚಿಸಲು ಇರುವ ಬಹುಮುಖ್ಯ ಪ್ರಾಥಮಿಕ ಆಧಾರವಾಗಿವೆ.
ಬೆಬಿಲೋನಿಯಾದ ಅತಿಮುಖ್ಯವಾದ ಪ್ರಾಚ್ಯವಸ್ತು ಎಂದರೆ ಹಮುರಾಬಿಯ ಶಾಸನಗಳನ್ನು ಕೆತ್ತಲಾಗಿರುವ ಹರಳುಗಳುಳ್ಳ ಕಪ್ಪುಬಣ್ನದ ಪಾರದರ್ಶಿಕೆಯ ಕಲ್ಲು. ಇರಾನಿನ ಸುಸ ಎಂಬುವಲ್ಲಿ ಪಾಳು ಬಿದ್ದಿದ್ದ ಅವಶೇಷದಲ್ಲಿ ಇದು ಸಿಕ್ಕಿದೆ. ಈ ಕಲ್ಲನ್ನು ಕ್ರಿ.ಪೂ. ೧೨ನೆಯ ಶತಮಾನದಲ್ಲಿ ನಡೆದ ಯುದ್ಧವೊಂದರ ಫಲಕವನ್ನಾಗಿ ಸ್ವೀಕರಿಸಲಾಗಿತ್ತು. ಈ ಶಿಲಾಸ್ತಂಭವು ಸುಮಾರು ೭.೫ ಅಡಿ (೨.೩ಮೀ. ಎತ್ತರವಾಗಿದ್ದು) ರಾಜ್ಯವನ್ನೆಲ್ಲ ಒಂದುಗೂಡಿಸಿದ ನಂತರ ಬೆಬಿಲೋನಿಯದಲ್ಲಿ ಕೆತ್ತಿಸಲಾಗಿದೆ. ಈ ಶಿಲಾಶಾಸನದಲ್ಲಿನ ಪ್ರಸ್ತಾವನೆಯು ರಾಜ್ಯವು ತನ್ನ ಉತ್ತುಂಗ ಸ್ಥಿತಿಯಲ್ಲಿದ್ದಾಗಿನ ಕಾಲವನ್ನು ಸೂಚಿಸುತ್ತದೆ. ಈ ಕಾಲದಲ್ಲಿ ಹಮುರಾಬಿಯ ಅಧಿಕಾರವು ಟೈಗ್ರಿಸ್ ನದಿಯಾಚೆಗಿನ ನಿನೆವೆಲ್ ಮತ್ತು ಯುಫ್ರೆಟಿಸ್ ನದಿಯಾಚೆಗಿನ ಟುಟ್ಟುಲ್ ಹಾಗೂ ಯುಫ್ರಟಿಸ್ ಮತ್ತು ಬಾಲಿಹ್ ನದಿಗಳ ಸಂಗಮದಿಂದಾಚೆಗಿನ ಪ್ರಾಂತಗಳಿಗೆ ಹಬ್ಬಿತ್ತು. ಶಿಲಾಶಾಸನದ ಪ್ರಸ್ತಾವನೆಯು ಬೆಬಿಲೋನಿಯ ಉನ್ನತ ಸ್ಥಿತಿಯಲ್ಲಿರಲು ಸಹಕಾರಿಯಾಗಿದ್ದ ಧಾರ್ಮಿಕ ಸ್ಥಿತಿಯನ್ನು ತಿಳಿಸುತ್ತದೆ; ಮಹಾದೇವತೆಗಳಾದ ಅನು ಮತ್ತು ಮನು ಎಂಟಿಲ್ ಎನ್ನುವವರುಗಳು ಮನುಕುಲಕ್ಕೆ ಸಂಬಂಧಿಸಿದ ಎಂಟಿಲ್‌ನ ಎಲ್ಲ ಅಧಿಕಾರಗಳನ್ನು ಬಿಬಿಲೋನಿಯಾದ ಅತಿಮುಖ್ಯ ದೇವತೆಯಾದ ಮರ್ಡುಕ್‌ಗೆ ಒಪ್ಪಿಸಿದ್ದವು.
ಆರಂಭದ ಶಾಸನ ಸಂಹಿತೆಗಳು ಉರ್, ಐಸಿನ್ ಮತ್ತು ಎಶ್ನುನ್ನ ಎಂಬ ರಾಜ್ಯಗಳಿಂದ ಬಂದಿದ್ದವು. ಈ ತೆರನಾದ ಸಂಹಿತೆಗಳು ದಿನನಿತ್ಯದ ನ್ಯಾಯಪಾಲನೆಗಿಂತ ಮಿಗಿಲಾಗಿ ಒಂದು ಆದರ್ಶಪ್ರಾಯವಾದ ಸಮಾಜದ ಕೈಗನ್ನಡಿಯಂತಿವೆ. ಹಮುರಾಬಿ ಶಾಸನದ ಪ್ರತಿಗಳನ್ನು ರಾಜ್ಯದ ಮುಖ್ಯ ನಗರಗಳಲ್ಲಿ ಇಡಲಾಗಿತ್ತು. ಹೀಗೆ ಹಮುರಾಬಿ ಶಾಸನವು ಅತಿ ಪ್ರಾಚೀನವಾದ ಮತ್ತು ಸುದೀರ್ಘವಾದ ಶಾಸನಗಳ ಸಂಹಿತೆಯಾಗಿದ್ದು, ಅಂದಿನ ಸಮಾಜದ ಕೈಗನ್ನಡಿಯಂತಿದೆ.
ಹಮುರಾಬಿಯ ನಂತರ ಅವನ ತುಂಬಾ ದುರ್ಬಲನಾದ ಮಗ ಸಂಸುಯಿಲೂನನು ಪಟ್ಟಕ್ಕೆ ಬಂದನು. ಇವನು ನಿಸರ್ಗದತ್ತವಾದ ಮತ್ತು ಕಠಿನ ರಾಜಕೀಯವಾದ ಸಮಸ್ಯೆಗಳನ್ನು ತನ್ನ ಕಾಲದಲ್ಲಿ ಎದುರಿಸಬೇಕಾಗಿ ಬಂತು. ಯುಫ್ರೆಟಿಸ್ ನದಿಯ ಪಥವು ಪಶ್ಚಿಮ ದಿಕ್ಕಿಗೆ ಬದಲಾದ ಕಾರಣದಿಂದಾಗಿ ಜನರು ತುಂಬ ಮುಖ್ಯವಾದ ದಕ್ಷಿಣದ ಮತ್ತು ಮಧ್ಯಪ್ರಸ್ಥಭೂಮಿಯಲ್ಲಿನ ನಗರಗಳನ್ನು ತೊರೆಯಬೇಕಾಯಿತು.
ಹದಿನೆಯಳನೆಯ ಶತಮಾನದುದ್ದಕ್ಕೂ ಬೆಬಿಲೋನಿಯ ಸಾಮ್ರಾಜ್ಯವು ದಿನೆಯ ದಿನೆಯ ಕ್ಷೀಣವಾಗುತ್ತಿದ್ದರೂ ಉಳಿದಿತ್ತು. ಕ್ರಮೇಣ ಹಿಟ್ಟೈಟ್‌ನ ರಾಜ ಒಂದನೆಯ ಮುರ್ಸಿಲಿಸ್ ಕ್ರಿ.ಪೂ.೧೫೯೫ರಲ್ಲಿ ಬೆಬಿಲೋನಿನ ಮೇಲೆ ದಾಳಿ ಮಾಡಿ ತನ್ನ ಆಳ್ವಿಕೆ ಆರಂಭಿಸಿದನು. ಸೀಲಾಂಡ್ ಎನ್ನುವ ಸಂತತಿಗೆ ಸೇರಿದ ರಾಜರು ದಕ್ಷಿಣದ ಅಂಚಿನಲ್ಲಿ ಹುಟ್ಟಿಕೊಂಡು, ಕ್ರಿ.ಪೂ.೧೮ನೆಯ ಶತಮಾನದ ಅಂತ್ಯಭಾಗದಲ್ಲಿ ಸ್ವಲ್ಪ ಕಾಲದವರೆಗೆ ಬೆಬಿಲೋನನ್ನು ಉತ್ತರದಲ್ಲಿ ನಿಪ್ಪೂರ್‌ವರೆಗೆ ಆಳಿದರು. ಸುಮಾರು ರಾಜರುಗಳು ಆಶ್ಚರ್ಯಪಡುವಂತೆ ಸುಮೇರಿಯಾದ ಹೆಸರುಗಳನ್ನು ಹೊಂದಿದ್ದು, ಹಿಟ್ಟೈಟ್ ಸಂತತಿಯವರು ಬೆಬಿಲೋನನ್ನು ಧಾಳಿ ಮಾಡಿದ ನಂತರ ಸ್ವಲ್ಪಕಾಲ ಬೆಬಿಲೋನನ್ನು ಆಳಿರುವಂತೆ ಕಾಣಿಸುತ್ತದೆ. ಹಿಟ್ಟೈಟ್ ಸಂತತಿಯವರು ಬೆಬಿಲೋನನ್ನು ದಾಳಿ ಮಾಡಿದ ನಂತರ ಸುಮಾರು ೧೫೦ ವರ್ಷಗಳ ಕಾಲ ಅವರ ರಾಜ್ಯಕ್ಕೆ ಮತ್ತು ಬೆಬಿಲೋನಿಗೆ ಏನಾಯಿತೆಂಬುದರ ಯಾವ ಸುದ್ದಿಯೂ ತಿಳಿದಿಲ್ಲ.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧. ಮೆಸಪಟೋಮಿಯಾದ ನಾಗರಿಕತೆ ಹುಟ್ಟು ಹಾಗೂ ಬೆಳವಣಿಗೆ (1)
ಕಸ್ಸೈಟರ ಕಾಲ
ಹಳೆಯ ಬೆಬಿಲೋನಿಯ ಸಾಮ್ರಾಜ್ಯವು ಮುರಿದು ಬಿದ್ದ ನಂತರ ಮೆಸಪಟೋಮಿ ಯಾದವರಲ್ಲದ ಕಸ್ಸೈಟ್ ಎನ್ನುವ ಸಂತತಿಯವರು ಬೆಬಿಲೋನಿನಲ್ಲಿ ಅಧಿಕಾರವನ್ನು ಸ್ಥಾಪಿಸಿದರು. ಮೆಸಪಟೋಮಿಯಾದಲ್ಲಿ ಅದರ ಮಧ್ಯಭಾಗದ ಉದ್ದಕ್ಕೆ ಹರಿಯುತ್ತಿದ್ದ ಯುಫ್ರೆಟಿಸ್ ನದಿಯನ್ನು ವಾಯುವ್ಯ ದಿಕ್ಕಿನಲ್ಲಿ, ಕ್ರಿ.ಪೂ.೧೫ನೆಯ ಶತಮಾನದ ಮಧ್ಯ ಭಾಗದಲ್ಲಿ ಮೊದಲು ಎದುರುಗೊಂಡರು. ಕ್ರಿ.ಪೂ.೧೩ನೆಯ ಶತಮಾನದ ಅಂತ್ಯಕ್ಕೆ ಕಸ್ಸೈಟ್ ಸಂತತಿಯ ರಾಜರು ಬೆಬಿಲೋನಿಯಾದ ಮೇಲೆ ತಮ್ಮ ಅಧಿಕಾರವನ್ನು ಪುನಃ ಸ್ಥಾಪನೆ ಮಾಡಿದರು. ಸುಮಾರು ೩೦೦ ವರ್ಷಗಳ ಕಾಲ ರಾಜ್ಯವು ಒಂದುಗೂಡಿತ್ತು.
ಕಸ್ಸೈಟ್ ಸಂತತಿಯವರಿಗೆ ತಮ್ಮದೇ ಆದ ಸಂಸ್ಕೃತಿಯಿಲ್ಲದಿದ್ದುದರಿಂದ ಮೆಸಪಟೋ ಮಿಯಾ ಸಂಸ್ಕೃತಿಯನ್ನೇ ತಮ್ಮದನ್ನಾಗಿ ಬೆಳೆಸಿಕೊಂಡು, ಮೆಸಪಟೋಮಿಯಾದ ಹಳೆಯ ಬರವಣಿಗೆಯ ಪದ್ಧತಿಗಳನ್ನು ಮುಂದುವರಿಸಿಕೊಂಡು ಹೋದರು. ಇವರು ಸುಮೇರಿಯನ್ ನಗರದ ಸುಮಾರು ದೇವಾಲಯವನ್ನು ದುರಸ್ತಿ ಮಾಡಿಸಿದರು ಮತ್ತು ಕಾಲುವೆ ಪದ್ಧತಿಯನ್ನು ಮತ್ತಷ್ಟು ಬಿಗಿ ಮಾಡುವುದರ ಮುಖಾಂತರ ವ್ಯವಸಾಯೋತ್ಪನ್ನಗಳನ್ನು ಹೆಚ್ಚಿಸಿದರು. ಇವರ ಕಾಲದಲ್ಲಿ ನಿಪ್ಪೂರ್ ನಗರವು ಅಧಿಕವಾಗಿ ಅಭಿವೃದ್ದಿಗೊಂಡು ರಾಜ್ಯದ ಒಂದು ಮುಖ್ಯ ನಗರವಾಗಿ ಬೆಳೆಯಿತು.
ಯುಫ್ರೆಟಿಸ್ ಮತ್ತು ಟ್ರೈಗ್ರಿಸ್ ನದಿಗಳ ಸಂಗಮದ ಕಿರಿದಾದ ಸ್ಥಳದಲ್ಲಿ ದುರ್-ಕುರಿಗಲ್ಜು ಎನ್ನುವ ನಗರವೊಂದನ್ನು ಕಸ್ಸೈಟರು ನಿರ್ಮಿಸಿದರು. ಉತ್ತರದಿಂದ ಬೆಬಿಲೋನಿಯಾಕ್ಕೆ ಬರಬಹುದಾದ ದಾಳಿಕೋರರಿಂದ ಬೆಬಿಲೋನನ್ನು ರಕ್ಷಿಸಲು ಈ ನಗರವನ್ನು ನಿರ್ಮಿಸಿದ್ದರು.
ವಿದೇಶಿ ಸಂಬಂಧಗಳಿಗೆ ಸಂಬಂಧಿಸಿದಂತೆ ಹೇಳುವುದಾದರೆ ತಮ್ಮ ಮೊದಲಿನ ರಾಜರುಗಳಿಗಿಂತ ಕಸ್ಸೈಟರು ಇನ್ನೂ ವಿಸ್ತಾರವಾದ ಜಗತ್ತಿನಲ್ಲಿ ವ್ಯವಹರಿಸುತ್ತಿದ್ದರು. ಕ್ರಿ.ಪೂ.೧೪ನೆಯ ಶತಮಾನದ ಆರಂಭದಲ್ಲಿ ಬೆಬಿಲೋನಿಯ ರಾಜ್ಯವು ಪ್ರಪಂಚದ ಅತಿ ಮುಖ್ಯವಾದ ರಾಜ್ಯಗಳಾದ ಈಜಿಪ್ಟ್, ಮಿಟ್ಟಾನಿ ಮತ್ತು ಹಿಟ್ಟೈಟ್ ಸಾಮ್ರಾಜ್ಯಗಳಲ್ಲಿ ಒಂದಾಗಿತ್ತು. ಈ ದೇಶಗಳು ಪೂರ್ವದ ಹೆಚ್ಚಿನ ಭಾಗವನ್ನು ಆಳುತ್ತಿದ್ದವು. ಮಣ್ಣಿನ ಹಲಗೆಗಳ ಶೋಧ ಅಂದಿನ ಕಾಲದ ರಾಜಕೀಯ ವಿಷಯಗಳ ಬಗ್ಗೆ ವಿಶೇಷವಾದ ಬೆಳಕು ಚೆಲ್ಲಿದೆ.
ಕ್ರಿ.ಪೂ.೧೪ನೆಯ ಶತಮಾನದ ಮಧ್ಯಭಾಗದಿಂದ ಮುಂದಕ್ಕೆ ಒಂದನೆಯ ಅಶುರ್-ಉಬಾಲಿತ್‌ನ (ಕ್ರಿ.ಪೂ.೧೩೬೩-೧೩೨೮) ಆಳ್ವಿಕೆಯಲ್ಲಿ ಅಸ್ಸಿರಿಯವು ಹೆಚ್ಚು ಪ್ರಬಲವಾಗಿ ಬೆಳೆಯುತ್ತಿತ್ತು. ಬೆಬಿಲೋನಿಯ ಮತ್ತು ಅಸ್ಸಿರಿಯಗಳು ಒಂದಕ್ಕೊಂದು ತುಂಬ ಹತ್ತಿರ ವಾದ ಸಂಬಂಧವನ್ನು ಹೊಂದಿದ್ದರೂ ಅವುಗಳ ಮಧ್ಯದಲ್ಲಿ ಆಗಾಗ ಉಂಟಾಗುತ್ತಿದ್ದ ಬಿಕ್ಕಟ್ಟಿನಿಂದಾಗಿ ಅಧಿಕಾರದಲ್ಲಿ ಏರುಪೇರುಗಳಾಗುತ್ತಿದ್ದವು.
ಕ್ರಿ.ಪೂ.೧೨೨೦ರ ಕಡೆಯ ಭಾಗದಲ್ಲಿ ಮಧ್ಯ ಅಸ್ಸಿರಿಯಾದ, ತುಂಬ ಪ್ರಬಲನಾದ ದೊರೆ ಒಂದನೆಯ ನಿನೂರ್ತ (ಕ್ರಿ.ಪೂ.೧೨೪೩-೧೨೦೭) ಕಸ್ಸೈಟರು ಮೊದಲು ಬೆಬಿಲೋನನ್ನು ವಶಪಡಿಸಿಕೊಂಡಿದ್ದರು ಎನ್ನುವ ವಾದದೊಡನೆ, ಬೆಬಿಲೋನಿಯವನ್ನು ಅಸ್ಸಿರಿಯಾಕ್ಕೆ ಸೇರಿಸಿಕೊಂಡನು. ಕ್ರಿ.ಪೂ.೧೨೨೪ರಲ್ಲಿ ಒಂದನೆ ಟುಕುತೆ ನಿನೂರ್ತ ಬೆಬಿಲೋನಿಯಾದ ರಾಜನನ್ನು ಕೆಳಗಿಳಿಸಿ ಸಿಂಹಾಸನವನ್ನು ತನ್ನ ವಶಮಾಡಿಕೊಂಡನು. ನಂತರ ತನ್ನ ಹೆಸರಿ ನಲ್ಲಿ ರಾಜ್ಯಭಾರ ಮಾಡಲು ಒಬ್ಬರಾದ ಮೇಲೊಬ್ಬರಂತೆ ಸ್ಥಳೀಯರನ್ನು ನೆಯಮಿಸಿದನು. ಈ ನಡುವೆ ಎಲಮೈಟರು ಬೆಬಿಲೋನಿಯಾಕ್ಕೆ ಸಮಸ್ಯೆಗಳನ್ನು ಒಡ್ಡುತ್ತಿದ್ದರು. ಎಲಾಮ್ ದೇಶದ ಶುತ್ರುಕ್-ನಹ್ಹುಂತೆ ಎಂಬುವವನು ಸುಮಾರು ಕ್ರಿ.ಪೂ.೧೧೬೦ರ ವೇಳೆಗೆ ಬೆಬಿಲೋನನ್ನು ದಾಳಿ ಮಾಡಿ, ಅಪಾರವಾದ ಆಸ್ತಿಯನ್ನು ಲೂಟಿ ಮಾಡುವುದರ ಜತೆಗೆ ಹಮುರಾಬಿಯ ಶಾಸನದ ಕಲ್ಲನ್ನು ಕೂಡ ತೆಗೆದುಕೊಂಡು ಹೋದನು. ಹೀಗೆ ಬೆಬಿಲೋನಿಯಾದ ಇತಿಹಾಸ ಕೊನೆಮುಟ್ಟಿತು. ಕಸ್ಸೈಟರ ಕಾಲದ ಬೆಬಿಲೋನಿಯಾದ ಇತಿಹಾಸವು ಅಷ್ಟೇನೂ ದಾಖಲಾಗಿಲ್ಲ.
ಅಸ್ಥಿರ ಸ್ಥಿತಿಗಳು
ಕಸ್ಸೈಟರ ನಂತರ ಬೆಬಿಲೋನನ್ನು ಆಳಿದವರಲ್ಲಿ ಅತಿ ಪ್ರಶಂಸೆಗೊಳಗಾಗಿರುವವನು ನೆಬು-ಕಡ್‌ನಜರ್ (ಕ್ರಿ.ಪೂ.೧೧೨೫-೧೧೦೪). ಇವನು ಸುಸವನ್ನು ತನ್ನ ವಶಕ್ಕೆ ತೆಗೆದುಕೊಂಡು ಮರ್ಡುಕ್‌ನ ಪ್ರತಿಮೆಯನ್ನು ವಶಪಡಿಸಿಕೊಂಡನು. ಇವನು ಮತ್ತು ಇವನ ಉತ್ತರಾಧಿಕಾರಿ ಗಳು ಗಡಿ ಪ್ರದೇಶವಾದ ಅಸ್ಸಿರಿಯಾದ ಮೇಲೆ ದಾಳಿ ನಡೆಸಿದರು ಮತ್ತು ನಿರ್ಮಾಣ ಕೆಲಸಗಳಲ್ಲಿ ತೊಡಗಿಸಿಕೊಂಡರು. ಈ ಸಾವಿರ ವರ್ಷಗಳ ಅಂತ್ಯಕ್ಕೆ ಬೆಬಿಲೋನಿಯಾವನ್ನು ಭಾಗಶಃ ಅಲೆಮಾರಿ ಬುಡಕಟ್ಟಿನ ಮತ್ತು ಅರಬ ಮತ್ತು ಯಹೂದಿ ಭಾಷೆಯನ್ನು ಮಾತನಾಡುತ್ತಿದ್ದ ಆರ್ಮೇನಿಯನ್ನರು ಮತ್ತು ಚಾಲ್ಡಿಯನ್ನರು ಪದೇ ಪದೇ ದಾಳಿ ಮಾಡಿದರು. ಹತ್ತನೆಯ ಶತಮಾನದ ಕಗ್ಗತ್ತಲ ಕಾಲದಲ್ಲಿ ಬೆಬಿಲೋನಿಯಾದ ಸ್ಥಿತಿಗತಿ ಗಳು ಸಂಪೂರ್ಣವಾಗಿ ಹದಗೆಟ್ಟು ಹೋದವು.
ಕ್ರಿ.ಪೂ. ಒಂಬತ್ತನೆಯ ಶತಮಾನದ ಅರ್ಧಭಾಗದಿಂದ ಏಳನೆಯ ಶತಮಾನದ ಅಂತ್ಯದವರೆಗೆ ತನ್ನ ವಿಸ್ತಾರವನ್ನು ಹೆಚ್ಚಿಸಿಕೊಳ್ಳಬೇಕೆಂಬ ಬಯಕೆಯನ್ನು ಹೊಂದಿದ್ದ ಅಸ್ಸಿರಿಯಾ ದೇಶವನ್ನು ಸದೆ ಬಡಿಯುವ ಕೆಲಸವನ್ನು ಬೆಬಿಲೋನಿಯ ಮಾಡಬೇಕಾಯಿತು. ಅಸ್ಸಿರಿಯನ್ನರು ಬೆಬಿಲೋನಿಯಾದ ಆಳ್ವಿಕೆ ವಿಷಯದಲ್ಲಿ ಸಂಪೂರ್ಣವಾಗಿ ಸಫಲರಾಗಿ, ಕ್ರಮೇಣ ತಮ್ಮ ಮಕ್ಕಳನ್ನು ಬೆಬಿಲೋನಿಯಾದ ಸಿಂಹಾಸನದ ಮೇಲೆ ಕೂರಿಸಿ ಅಲ್ಲಿನ ರಾಜ್ಯಭಾರವನ್ನು ನಡೆಸುವಂತಾದರು. ದಂಗೆಗಳು ಪದೇ ಪದೇ ಏಳಲು ಆರಂಭವಾದುವು. ಕಡೆಗೆ ಅಸ್ಸಿರಿಯಾದ ಚೆನ್ನಚೆರಿಬ್ (ಕ್ರಿ.ಪೂ.೯೦೪-೬೮೧) ಎಂಬುವವನು ಬೆಬಿಲೋನನ್ನು ಸಂಪೂರ್ಣವಾಗಿ ನಾಶಪಡಿಸಿದನು. ಆದರೆ ಚೆನ್ನಚೆರಿಬನ ಮಗನಾದ ಈಸರ್‌ಹದನ್ (ಕ್ರಿ.ಪೂ.೬೮೦-೬೬೯) ಎಂಬುವವನು ತನ್ನ ತಂದೆಯ ಮರಣದ ನಂತರ ಬೆಬಿಲೋನಿ ಯಾವನ್ನು ಪುನಃ ನಿರ್ಮಿಸಿದನು. ಕಾರಣವೆಂದರೆ ಅಸ್ಸಿರಿಯನ್ನರಿಗೆ ದಕ್ಷಿಣ ಮೆಸಪಟೋಮಿ ಯಾದ ಸಂಸ್ಕೃತಿಯ ಬಗ್ಗೆ ಮತ್ತು ದೇವರುಗಳ ಬಗ್ಗೆ ಅಪಾರವಾದ ಗೌರವವಿತ್ತು. ಈಸರ್‌ಹದನನ ಮಗ ಶಮಸ್-ಉಕಿನ್ನನು (ಕ್ರಿ.ಪೂ.೬೬೭-೬೪೮) ಬೆಬಿಲೋನಿಯಾದ ಪಟ್ಟವನ್ನು ಏರಿದನು. ಹೀಗಾಗಿ ಬೆಬಿಲೋನಿಯಾವು ಸುಮಾರು ೪ ದಶಕಗಳ ಕಾಲ ಶಾಂತಿಯುತವಾದ ವಾತಾವರಣವನ್ನು ಕಂಡಿತು. ಆದರೆ ತನ್ನ ತಮ್ಮ ಅಶುರ್‌ಬನಿಪಾಲನ ಮೇಲೆ ಕ್ರಿ.ಪೂ.೬೫೨ರಲ್ಲಿ ದಂಗೆಯೆದ್ದನು. ಪರಿಣಾಮವಾಗಿ ಅಸ್ಸಿರಿಯನ್ನರು ಬೆಬಿಲೋನಿ ಯದಲ್ಲಿ ಸಾಧಿಸಿದ್ದ ಸಾಮಾಜಿಕ ಸ್ಥಿರತೆ ಮತ್ತು ರಚಿಸಿದ್ದ ರಾಜಕೀಯ, ಆರ್ಥಿಕ ಮತ್ತು ಸೈನಿಕ ಭದ್ರ ಬುನಾದಿ ಕ್ರಿ.ಪೂ.೭ನೆಯ ಶತಮಾನದ ವೇಳೆಗೆ ಕ್ಷೀಣಿಸುತ್ತಾ ಬಂತು.
ಅನಂತರ ನಬೋಪೂಲ್ಲಸರ್ (ಕ್ರಿ.ಪೂ.೬೨೫-೬೦೫) ಎಂಬುವವನು ಬೆಬಿಲೋನಿಯ ವನ್ನು ಅಸ್ಸಿರಿಯನ್ನರಿಂದ ಮುಕ್ತಿಗೊಳಿಸುವುದರ ಜತೆಗೆ ಉತ್ತರ ಇರಾನಿನ ಮೀಡ್ಸ್ ಜನಗಳ ಸಹಾಯವನ್ನು ತೆಗೆದುಕೊಂಡು, ಕ್ರಿ.ಪೂ.೬೧೫ರಿಂದ ೬೦೯ ನಡುವೆ ಅಸ್ಸಿರಿಯಾದ ಮೇಲೆ ಒಂದಾದ ಮೇಲೊಂದರಂತೆ ದಾಳಿ ನಡೆಸಿ ಅದನ್ನು ಸಂಪೂರ್ಣವಾಗಿ ಧ್ವಂಸಗೊಳಿಸಿದನು.
ನವ–ಬೆಬಿಲೋನಿಯ ಸಾಮ್ರಾಜ್ಯ
ನೆಪೋಪೊಲ್ಲಸ್ ಮತ್ತು ಇವನ ಮಗ ಎರಡನೆ ನೆಬುಖಡ್ನಝರ್ ಅವರು ಬೆಬಿಲೋನಿಯಾವನ್ನು ಆಳುತ್ತಿದ್ದ ಕಾಲದಲ್ಲಿ ಅಸ್ಸಿರಿಯಾ ಸಾಮ್ರಾಜ್ಯದ ಪಶ್ಚಿಮ ಭಾಗದಲ್ಲಿ ತಮ್ಮ ಅಧಿಕಾರವನ್ನು ಸ್ಥಾಪಿಸಿದ್ದರು. ಎರಡನೆ ನೆಬುಖಡ್ನಝರ್ ಪಟ್ಟಕ್ಕೆ ಬಂದ ನಂತರ ಪಶ್ಚಿಮ ಅಸ್ಸಿರಿಯಾದ ಸೋಲಿನ ದಾಳಿಯನ್ನು ಮುಂದುವರಿಸಿದನು. ಕ್ರಿ.ಪೂ.೫೯೭ರಲ್ಲಿ ಜರುಸಲೆಂ ಅನ್ನು ಗೆದ್ದುಕೊಂಡನು. ನಂತರ ಮತ್ತೊಮ್ಮೆ ಅದೇ ನಗರದ ಮೇಲೆ ದಾಳಿ ಮಾಡಿ ಕ್ರಿ.ಪೂ.೫೮೬ರಲ್ಲಿ ಸಂಪೂರ್ಣವಾಗಿ ಧ್ವಂಸ ಮಾಡಿದನು. ಹೊಸ ಬೆಬಿಲೋನಿಯಾ ಸಾಮ್ರಾಜ್ಯದ ಬೇರೆ ಭಾಗಗಳಲ್ಲಿ ಇವನು ನಡೆಸಿದ ಯುದ್ಧಗಳ ಬಗ್ಗೆ ಹೆಚ್ಚಿನದೇನೂ ತಿಳಿದುಬಂದಿಲ್ಲ.
ತಮ್ಮಲ್ಲಿರುವ ಅಸ್ತಿ, ಶ್ರೀಮಂತಿಕೆಯನ್ನು ಬಳಸಿಕೊಂಡು ಸಾಮ್ರಾಜ್ಯದ ಹೊಸ ರಾಜಧಾನಿಗೆ ಒಪ್ಪುವಂತೆ ಬೆಬಿಲೋನಿಯಾವನ್ನು ದುರಸ್ತಿಗೊಳಿಸಿದರು. ನಗರದ ಅರಮನೆ ಮತ್ತು ದೇವಸ್ಥಾನಗಳನ್ನು ವಿಸ್ತರಿಸಿದರು. ಸೂರ್ಯನ ಬೆಳಕಿನಲ್ಲಿ ಒಣಗಿಸಿದ ಇಟ್ಟಿಗೆಗಳಿಗೆ ಬದಲಾಗಿ ಬೇಯಿಸಿದ ಇಟ್ಟಿಗೆಗಳನ್ನು ಬಳಸಿದರು. ಮೆರವಣಿಗೆಯ ರಸ್ತೆಗಳನ್ನು ಸ್ಥಿರಗೊಳಿಸಲು ವಿವಿಧ ಬಗೆಯ ಕಲ್ಲುಗಳನ್ನು ಹೊರಗಡೆಯಿಂದ ಆಮದು ಮಾಡಿಕೊಂಡರು. ರಸ್ತೆಯ ಎರಡು ಪಕ್ಕಗಳಲ್ಲೂ ವರ್ಣಮಯ ಇಟ್ಟಿಗೆಗಳಿಂದ ಸಿಂಹಗಳನ್ನು ನಿರ್ಮಿಸಿದರು. ಅಂತೆಯೇ, ಮೆರವಣಿಗೆಯು ಹಾದು ಹೋಗುವ ಮತ್ತೊಂದು ದ್ವಾರವಾದ ಇಸ್ಥರ್ ಅನ್ನು ಗೂಳಿಗಳು ಮತ್ತು ಬೆಂಕಿ ಕಾರುವ ರೆಕ್ಕೆಯಿರುವ ಮೊಸಳೆಯಾಕಾರದ ಪೌರಾಣಿಕ ಭಯಂಕರ ಪ್ರಾಣಿಗಳಿಂದ ಶೃಂಗರಿಸಿದರು.
ತನ್ನ ಮೆಡಿಯಾದ ಹೆಂಡತಿಗಾಗಿ ನೆಬುಖಡ್ನಝರ್ ತೂಗು ಉದ್ಯಾನವನ್ನು ನಿರ್ಮಿಸಿದನು. ನೆಬುಖಡ್ನಝರ್‌ನ ಸಾವಿನ ನಂತರ ಬೆಬಿಲೋನಿಯಾ ಮತ್ತೆ ದ್ವಂದ್ವ ಸ್ಥಿತಿಯನ್ನು ಮುಟ್ಟಿತು. ಈ ಕಾಲದಲ್ಲಿ ಇವನ ಮಗ, ಅಳಿಯ ಮತ್ತು ತುಂಬ ಕಿರಿಯವರಾದ ಮೊಮ್ಮಕ್ಕಳು ಒಬ್ಬರಾದ ಮೇಲೆ ಒಬ್ಬರಂತೆ ಪಟ್ಟವನ್ನೇರಿದರು. ಕಡೆಯ ರಾಜನು ಸತ್ತ ನಂತರ ಅಸ್ಸಿರಿಯನ್ನರು ಹರ್ರಾನಿನ ರಾಜ್ಯಪಾಲನ ಮಗನಾದ ನಬೋನಿದಸ್ (ಕ್ರಿ.ಪೂ.೫೫೫-೫೫೯) ಎಂಬುವವನಿಗೆ ಅಧಿಕಾರವನ್ನು ವಹಿಸಿಕೊಟ್ಟರು. ನಬೋನಿದಸ್ ಕೂಡ ತುಂಬ ಒಳ್ಳೆಯ ರಾಜನಲ್ಲದ ಕಾರಣ ಬೆಬಿಲೋನಿಯ ಮತ್ತೆ ಕತ್ತಲ ಯುಗವನ್ನು ಪ್ರವೇಶಿಸಿತು. ಕಡೆಗೆ, ಪರ್ಷಿಯದ ರಾಜ ಎರಡನೆ ಸಿರಸ್‌ನು (ಕ್ರಿ.ಪೂ.೫೫೯-೫೩೦) ನಬೋನಿದಸ್ಸನ ಮೇಲೆ ದಾಳಿ ಮಾಡಿ ಬೆಬಿಲೋನಿಯಾವನ್ನು ತನ್ನ ಆಳ್ವಿಕೆಗೆ ಒಳಪಡಿಸಿ ಕೊಂಡನು.
ಅಸ್ಸಿರಿಯಾ
ಪಶ್ಚಿಮದಲ್ಲಿ ಟೈಗ್ರಿಸ್ ನದಿಯಿಂದ, ಆಗ್ನೇಯದಲ್ಲಿ ಜಬ್ ನದಿಯಿಂದ ಮತ್ತು ಉತ್ತರದಲ್ಲಿ ಜಗ್ರೂಸ್ ಪರ್ವತ ಶ್ರೇಣಿಯಿಂದ ಆವೃತಗೊಂಡಿದ್ದ ಅಸ್ಸಿರಿಯಾ ದೇಶದ ಮುಖ್ಯ ಭೂಭಾಗವು, ೧೪ನೆಯ ಶತಮಾನದ ಮಧ್ಯಭಾಗದಿಂದ ಕ್ರಿ.ಪೂ.೭ನೆಯ ಶತಮಾನದ ಕಡೆಯವರೆಗೆ, ಒಂದು ತ್ರಿಕೋನಾಕೃತಿಯನ್ನು ಹೋಲುತ್ತಿತ್ತು. ಈ ಮುಖ್ಯ ಭೂಭಾಗವು ಅಶುರ್, ಅರ್ಬೆಲ ಮತ್ತು ನಿನೆವೆಲ್ಸ್ ಎಂಬುವ ಮುಖ್ಯ ನಗರಗಳನ್ನು ಒಳಗೊಂಡಿತ್ತು. ಈ ನಗರಗಳು ಅಸ್ಸಿರಿಯಾದಲ್ಲಿ ಬಹುಮುಖ್ಯವಾಗಿದ್ದವು ಮತ್ತು ಪ್ರಬಲ ರಾಜರುಗಳು ಇಲ್ಲಿ ಆಳುವಾಗ ಅಸ್ಸಿರಿಯಾವನ್ನು ವಿಸ್ತರಿಸಲು ಪ್ರಯತ್ನಪಡುತ್ತಿದ್ದರು. ಹಾಗೆಯೇ ದುರ್ಬಲರಾದವರು ಇಲ್ಲಿಯ ರಾಜರಾದಾಗ ಈ ಪ್ರದೇಶವು ಸಣ್ಣದಾಗುತ್ತಿತ್ತು. ಅಸ್ಸಿರಿಯಾವನ್ನು ಒಂದುಗೂಡಿಸುವ ಪ್ರಯತ್ನ ಪ್ರಪ್ರಥಮವಾಗಿ ಅಶುರದ ರಾಜನಾದ ಒಂದನೆಯ ಅಶುರ್-ಉಬಾಲ್ಲಿತ್ ಎನ್ನುವವನಿಂದ (ಕ್ರಿ.ಪೂ.೧೩೬೩ರಿಂದ ೧೩೨೮) ಆರಂಭವಾಯಿತು. ಇವನು ಅಸ್ಸಿರಿಯಾವು ಒಂದು ಸಾಮ್ರಾಜ್ಯವಾಗಿ ಬೆಳೆಯಲು ಭದ್ರ ಬುನಾದಿಯನ್ನು ಹಾಕಿದನು.
ಕ್ರಿ.ಪೂ.೧೪ನೆಯ ಶತಮಾನದ ಹಿಂದೆಯೇ ಅಶುರ್ ನಗರವು ಮಧ್ಯಮ ಮಾರ್ಗವನ್ನು ಅನುಸರಿಸಿತ್ತು. ಕ್ರಿ.ಪೂ.ಮೂರು ಸಾವಿರ ವರ್ಷಗಳ ಅಂತ್ಯದಲ್ಲಿ ಅಶುರ್ ನಗರವನ್ನು ದಕ್ಷಿಣ ಮೆಸಪಟೋಮಿಯಾವು ಆಳುತ್ತಿತ್ತು. ನಮ್ಮ ಅನುಕೂಲಕ್ಕಾಗಿ ಅಸ್ಸಿರಿಯಾದ ಇತಿಹಾಸವನ್ನು ಮೂರು ಕಾಲಗಳನ್ನಾಗಿ ವಿಂಗಡಿಸಬಹುದಾಗಿದೆ.
೧. ಪುರಾತನ ಅಸ್ಸಿರಿಯಾ
೨. ಮಧ್ಯ ಅಸ್ಸಿರಿಯಾ
೩. ಆಧುನಿಕ ಅಸ್ಸಿರಿಯಾ
ಪುರಾತನ ಅಸ್ಸಿರಿಯಾದಲ್ಲಿ (ಕ್ರಿ.ಪೂ.೨೦೦೦ ರಿಂದ ೧೭೫೦) ಅಶುರ್ ನಗರವು ಒಂದು ವಾಣಿಜ್ಯ ಕೇಂದ್ರವಾಗಿತ್ತು. ಜವಳಿ ಮತ್ತಿತರ ವಸ್ತುಗಳನ್ನು ಅನತೋಲಿಯಾಕ್ಕೆ ಕೊಟ್ಟು ಪ್ರತಿಯಾಗಿ ಚಿನ್ನ ಮತ್ತು ಬೆಳ್ಳಿಯನ್ನು ವಸ್ತುವಿನಿಮಯ ಮಾಡಿಕೊಳ್ಳುತ್ತಿತ್ತು. ಕ್ರಿ.ಪೂ.೧೯ನೆಯ ಶತಮಾನದ ಅಂತ್ಯದ ವೇಳೆಗೆ ಅಶುರ್ ನಗರವು ಅಮ್ಮೋರೈಟರ ಆಳ್ವಿಕೆಗೆ ಒಳಪಟ್ಟಿತು. ಒಂದನೆಯ ಶಂಶಿ ಆದಬ್ (ಕ್ರಿ.ಪೂ.೧೮೧೩ ರಿಂದ ೧೭೮೧) ಅಮ್ಮೋರೈಟರಲ್ಲಿ ಅತಿ ಮುಖ್ಯನಾದ ರಾಜ. ಇವನು ‘‘ಅಶುರದ ರಾಜನೆಂಬ’’ ಬಿರುದನ್ನು ಹೊಂದಿದ್ದನು. ಪಶ್ಚಿಮದಲ್ಲಿ ಯುಫ್ರೆಟಿಸ್ ನದಿಯಿಂದ ಉತ್ತರದ ಮೆಸಪಟೋಮಿಯವನ್ನು ಬಳಸಿಕೊಂಡು ಜಗ್ರೂಸ್ ಬೆಟ್ಟಗಳ ನಡುವಿನ ವಿಸ್ತಾರವಾದ ಸಾಮ್ರಾಜ್ಯವನ್ನು ಒಂದನೆಯ ಶಂಶಿ ಆದಬ್ ಆಳುತ್ತಿದ್ದನು. ಏನೆಯ ಆದರೂ ಈ ವಿಶಾಲವಾದ ಸಾಮ್ರಾಜ್ಯ ಅವನ ಸಾವಿನ ನಂತರ ಹಾಗೆಯೇ ಉಳಿಯಲಿಲ್ಲ. ನಂತರದ ಶತಮಾನಗಳ ಅಶುರ್ ರಾಜ್ಯದ ಇತಿಹಾಸ ತಿಳಿದಿಲ್ಲ. ಕ್ರಿ.ಪೂ.೧೫ನೆಯ ಶತಮಾನದ ನಂತರ ಉತ್ತರದ ಮೆಸಪಟೋಮಿಯ ಮತ್ತು ಉತ್ತರ ಸಿರಿಯಾವನ್ನು ಆಳುತ್ತಿದ್ದ ರಾಜ್ಯವು ಅಶುರವನ್ನು ಆಳುತ್ತಿತ್ತು ಎಂದು ತಿಳಿದುಬಂದಿದೆ.
ಒಂದನೆಯ ಅಶುರ ಉಬಾಲಿತ್‌ನ ಆಡಳಿತಾವಧಿಯಲ್ಲಿ ಅಂದರೆ ಕ್ರಿ.ಪೂ.೧೪ನೆಯ ಶತಮಾನದಲ್ಲಿ ಅಸ್ಸಿರಿಯಾವು ಪೂರ್ಣ ಸ್ವಾತಂತ್ರ್ಯವನ್ನು ಮತ್ತು ಸಾಮ್ರಾಜ್ಯವಾಗಿ ಬೆಳೆಯುವ ಭದ್ರ ಬುನಾದಿಯನ್ನು ಹೊಂದಿತ್ತು. ಮಿಟ್ಟಾನಿ ರಾಜ್ಯದ ಜತೆ ಒಂದು ದೊಡ್ಡ ಯುದ್ಧವು ಶುರುವಾಯಿತು. ಈ ಯುದ್ಧದಲ್ಲಿ ಒಂದನೆ ಅಶುರ ಉಬಾಲಿತ್ ನ ಉತ್ತರಾಧಿಕಾರಿ ಒಂದನೆಯ ಶಲಮನೆಸರ್ ಮಿಟ್ಟಾನಿ ರಾಜ್ಯದ ಅರ್ಧ ಭಾಗವನ್ನು ಗೆದ್ದು ಅಸ್ಸಿರಿಯಾಕ್ಕೆ ಸೇರಿಸಿದನು.
ಬೆಬಿಲೋನಿಯಾದಲ್ಲಿ ನಡೆದ ಕ್ರಾಂತಿಯಿಂದಾಗಿ ಅಲ್ಲಿನ ರಾಜಮನೆತನವು ಉರುಳಿ ಬಿದ್ದಿದ್ದಾಗ ಒಂದನೆಯ ಅಶುರ-ಉಬಾಲಿತನು ಆ ರಾಜಮನೆತನವನ್ನು ಮತ್ತೆ ಅಧಿಕಾರಕ್ಕೆ ತಂದನು. ಒಂದನೆಯ ಅಶುರ ಉಬಾಲಿತನ ಸಾವಿನ ನಂತರ ಬೆಬಿಲೊನಿಯ ಮತ್ತು ಅಸ್ಸಿರಿಯಾಗಳ ನಡುವೆ ದೀರ್ಘವಾದ ಯುದ್ಧವು ಟ್ರೈಗ್ರಿಸ್ ನದಿಯ ಮೇಲೆ ನಡೆಯಿತು. ಈ ಯುದ್ಧದಲ್ಲಿ ಅಸ್ಸಿರಿಯನ್ನರಿಗೆ ಜಯ ಲಭಿಸಿತು. ಕಾರಣ ಅವರ ಯುದ್ಧ-ತಂತ್ರಗಳು ಉತ್ತಮ ಗುಣಮಟ್ಟದವಾಗಿದ್ದವು.
ಒಂದನೆಯ ತುಕುಲ್ತಿ ನಿನೂರ್ತನ ಕಾಲದಲ್ಲಿ (ಕ್ರಿ.ಪೂ.೧೨೪೩ರಿಂದ ೧೨೦೭) ಅಸ್ಸಿರಿಯಾವು ತುಂಬಾ ಪ್ರಾಬಲ್ಯಕ್ಕೆ ಬಂದಿತು. ಇದೇ ವೇಳೆಗೆ ಅಸ್ಸಿರಿಯಾದ ಮಧ್ಯ ಯುಗದ ಪ್ರಥಮ ಭಾಗದ ಇತಿಹಾಸ ಅಂತ್ಯಕ್ಕೆ ಬಂತು.
ಒಂದನೆಯ ತುಕುಲ್ತಿ ನಿನೂರ್ತ ತುಂಬ ಶಕ್ತಿಯುತನಾದ ಯೋಧನಾಗಿದ್ದನು. ಇವನು ಉತ್ತರದ ಮತ್ತು ಪೂರ್ವದ ಬೆಟ್ಟದ ಬುಡಕಟ್ಟಿನವರ ಮೇಲೆ ಮತ್ತು ಪಶ್ಚಿಮದಲ್ಲಿ ಹಿಟ್ಟಿಯವರ ಮೇಲೆ, ದಕ್ಷಿಣದಲ್ಲಿ ಬೆಬಿಲೋನಿಯರ ಮೇಲೆ ಯುದ್ಧವನ್ನು ಮಾಡಿದನು. ಬೆಬಿಲೋನಿಯವನ್ನು ದಾಳಿ ಮಾಡಿ ಅದನ್ನು ಧ್ವಂಸ ಮಾಡಿದನು. ಅದರ ಆಸ್ತಿಯೆಲ್ಲವನ್ನು ಮತ್ತು ಮರ್ಡುಕ್ ದೇವರ ಮೂರ್ತಿಯನ್ನು ಅಸ್ಸಿರಿಯಾ ದೇಶಕ್ಕೆ ಕೊಂಡು ಹೋದನು. ಹೀಗೆ ಇವನ ಕಾಲದಲ್ಲಿ ಅಸ್ಸಿರಿಯಾವು ಪಶ್ಚಿಮದಲ್ಲಿ ಸಿರಿಯಾವರೆಗೂ ಮತ್ತು ಯುಫ್ರೆಟಿಸ್ ನದಿಯವರೆಗೂ ಹಬ್ಬಿತ್ತು. ಬೆಬಿಲೋನನ್ನು ವಶಪಡಿಸಿಕೊಂಡ ನಂತರ ಅಸ್ಸಿರಿಯಾದ ಬಳಿ ಒಂದು ಹೊಸನಗರವನ್ನು ನಿರ್ಮಿಸಿದನು ಮತ್ತು ಅಶುರದಿಂದ ಟೈಗ್ರಿಸ್ ನದಿಯ ಮೇಲ್ಭಾಗಕ್ಕೆ ಕರ್-ತುಕುತಿ-ನಿರ್ನೂತ ಎಂಬುವನ್ನು ನಿರ್ಮಿಸಿದನು.
ಅಸ್ಸಿರಿಯಾವು ಸಂಪಾದಿಸಿದ್ದ ಪ್ರಾಬಲ್ಯವು ಅದರ ದುಂಡಾಕಾರದ ಅಚ್ಚುಗಳಿಂದ ನಮಗೆ ತಿಳಿದುಬರುತ್ತದೆ. ಸುಂದರೆ ಸಹಜವಾದ ನಿಸರ್ಗದ ರಮಣೀಯ ದೃಶ್ಯಗಳಿಂದ ಮತ್ತು ಕಾಲ್ಪನಿಕ ಹಾಗೂ ಸಹಜ ಪ್ರಾಣಿ, ಗಿಡ, ಮರ, ಪೊದೆಗಳನ್ನು ದುಂಡಾಕಾರದ ಅಚ್ಚುಗಳ ಮೇಲೆ ಕೆತ್ತಿದ್ದರು.
ಮೊದಲನೆಯ ತುಕುಲ್ತಿ ನಿನೂರ್ತನು ಕೊಲೆಯಾದ ನಂತರ ಸುಮಾರು ದಶಕಗಳ ಕಾಲ ಅಸ್ಸಿರಿಯಾ ಬಹಳ ದುರ್ಬಲವಾಯಿತು. ಒಂದನೆಯ ಟಿಗ್ಯಾತ್ ಪಿಲಾಸರನು (ಕ್ರಿ.ಪೂ.೧೧೧೪ ರಿಂದ ೧೦೭೬) ಅಸ್ಸಿರಿಯಾದ ಆಳ್ವಿಕೆಗೆ ಬಂದ ನಂತರ ಅದರ ಪ್ರಾಬಲ್ಯವು ಮತ್ತೆ ಹೆಚ್ಚಾಯಿತು. ಪಶ್ಚಿಮದಲ್ಲಿ ಆರ್ಮೆನಿಯನ್ನರ ವಿರುದ್ಧ ಸುಮಾರು ಯುದ್ಧಗಳನ್ನು ಮಾಡಿದನು. ಮೆಸಪಟೋಮಿಯಾದ ದಕ್ಷಿಣ ದಿಕ್ಕಿಗೆ ದಂಡೆತ್ತಿ ಹೋಗಿ ಬೆಬಿಲೋನಿಯಾದ ತುಂಬ ಮುಖ್ಯವಾದ ನಗರಗಳನ್ನು ಆಕ್ರಮಣ ಮಾಡಿಕೊಂಡನು. ಒಂದನೆಯ ಪಿಲಾಸರನ ಮರಣದ ನಂತರ ಹೊರಗಿನವರ ದಾಳಿಗಳಿಂದ ಅಸ್ಸಿರಿಯಾವು ಮತ್ತೆ ನಾಶವಾಯಿತು.
ಆಧುನಿಕ ಅಸ್ಸಿರಿಯ
ಕ್ರಿ.ಪೂ.೧೦ನೆಯ ಶತಮಾನದ ವೇಳೆಗೆ ಟೈಗ್ರಿಸ್ ನದಿಯ ಪೂರ್ವ ದಿಕ್ಕಿಗೆ ಅಸ್ಸಿರಿಯಾವು ಮತ್ತೆ ತಲೆ ಎತ್ತತೊಡಗಿತು. ಈ ಅವಧಿಯಲ್ಲಿ ಎರಡನೆಯ ಅಶುರ್ ನಸಿರಪಾಲ (ಕ್ರಿ.ಪೂ.೮೮೩ರಿಂದ ೮೫೯) ಮತ್ತು ಮೂರನೆ ಶಲ್ಮನೆಯಸರ್ (ಕ್ರಿ.ಪೂ.೮೫೮ ರಿಂದ ೮೨೪) ಎಂಬುವವರುಗಳು ಅಸ್ಸಿರಿಯಾವನ್ನು ಆಳಿದರು.
ಎರಡನೆಯ ಅಶುರ್ ನಸಿರಪಾಲನು ಹಲವು ಯಶಸ್ವಿ ದಂಡಯಾತ್ರೆಗಳನ್ನು ನಡೆಸಿದನು. ಇದರಿಂದಾಗಿ ಆಸ್ಸಿರಿಯಾ ಸಾಮ್ರಾಜ್ಯವನ್ನು ಉತ್ತರದಲ್ಲಿ ಮತ್ತು ಪೂರ್ವದಲ್ಲಿ ಬೆಟ್ಟಗಳವರೆಗೆ ಮತ್ತು ಯುಫ್ರೆಟಿಸ್ ನದಿಯಿಂದಾಚೆಗೆ ಹಾಗೂ ಮೆಡಿಟರೇನಿಯನ್ ಸಾಗರದ ಆಚೆಗೆ ವಿಸ್ತರಿಸಿದನು. ತನ್ನ ದಂಡಯಾತ್ರೆಗಳಿಂದ ತಂದ ಆಸ್ತಿ ಮತ್ತು ಐಶ್ವರ್ಯದಿಂದ ನಿನೆವೆಹದ ದಕ್ಷಿಣಕ್ಕಿರುವ ಕಲ್ಹು ಎನ್ನುವಲ್ಲಿ ಒಂದು ನಗರವನ್ನು ನಿರ್ಮಿಸಿದನು. ತನಗಾಗಿಯೇ ಪ್ರತ್ಯೇಕವಾದ ಒಂದು ಅರಮನೆಯನ್ನು ನಿರ್ಮಿಸಿಕೊಂಡನು. ಇದರ ಗೋಡೆಗಳು ೬ ಅಡಿ ಎತ್ತರವಿದ್ದವು ಮತ್ತು ಗೋಡೆಗಳ ಮೇಲಿನ ಕಲ್ಲಿನ ಚಪ್ಪಡಿಗಳ ಮೇಲೆ ತನ್ನ ಯುದ್ಧಗಳ ಚಿತ್ರಗಳನ್ನು ಕೆತ್ತಿಸಿದನು. ಬೇಟೆಯಲ್ಲಿ ಹಾಗೂ ದೈವೀಕತೆಯಲ್ಲಿ ಇವನಿಗೆ ಉತ್ತಮ ಹೆಸರಿತ್ತು. ಇದು ಇವನ ಆಳ್ವಿಕೆಯನ್ನು ಸುಗಮಗೊಳಿಸಿತ್ತು.
ಇವನ ನಂತರ ಮೂರನೆಯ ಶಲ್ನನೆಸರ್ ಆಳ್ವಿಕೆಗೆ ಬಂದನು. ತನ್ನ ಉತ್ತರದ ಶತ್ರುವಾದ ವ್ರಾರ್ತು ಮೇಲೆ ಸತತ ಯುದ್ಧವನ್ನು ನಡೆಸಿದನು. ಪಶ್ಚಿಮದಲ್ಲಿನ ಸಣ್ಣಪುಟ್ಟ ರಾಜ್ಯಗಳನ್ನು ವಶಪಡಿಸಿಕೊಂಡು ಇಸ್ರೇಲ್‌ವರೆಗೆ ರಾಜ್ಯ ವಿಸ್ತಾರ ಮಾಡಿದನು. ಬೆಬಿಲೋನಿಯಾದ ಮೇಲೂ ದಂಡೆತ್ತಿ ಹೋಗಿದ್ದನು. ಹಲವು ಯುದ್ಧಗಳನ್ನು ಮಾಡಿದ ನಂತರ ನಿರ್ಮಾಣ ಕಾರ್ಯದಲ್ಲೂ ಸ್ವಲ್ಪ ಗಮನ ಹರಿಸಿದನು. ಕಲ್ಹು ಕೋಟೆಯಲ್ಲಿನ ಶಲ್ಮನೆಸರ್‌ನಲ್ಲಿ ಇವನು ಒಂದು ಬೃಹತ್ತಾದ ಶಸ್ತ್ರಾಗಾರವನ್ನು ನಿರ್ಮಿಸಿದನು.
ಇವನ ನಂತರ ದುರ್ಬಲರಾದ ರಾಜರು ವ್ಯವಸ್ಥೆಯಲ್ಲಿನ ಉಳುಕುಗಳನ್ನು ಉಪಯೋಗಿಸಿಕೊಂಡು ಆಳ್ವಿಕೆಗೆ ಬಂದರು. ಪರಿಣಾಮವಾಗಿ ವ್ರಾರ್ತು ಹೆಚ್ಚು ಪ್ರಬಲವಾಗಿ ಬೆಳೆದು ಅಸ್ಸಿರಿಯನ್ನರಿಗೆ ಸಮಸ್ಯೆಗಳನ್ನು ಒಡ್ಡಿತು.
ಮುಂದಿನ ಶತಮಾನಗಳಲ್ಲಿ ಮೂರನೆಯ ತಿಗಾಲತ್ (ಕ್ರಿ.ಪೂ.೭೪೪-೭೨೭) ಅಕ್ರಮವಾಗಿ ಅಧಿಕಾರಕ್ಕೆ ಬಂದನು. ಕಳೆದು ಹೋಗಿದ್ದ ಅಸ್ಸಿರಿಯಾದ ಘನತೆಯನ್ನು ಅದಕ್ಕೆ ಮರಳಿ ತಂದುಕೊಟ್ಟ ಮಹಾನ್ ಆಡಳಿತಗಾರ ಇವನಾಗಿದ್ದನು. ಈಜಿಪ್ಪಿನವರೆಗೆ ರಾಜ್ಯ ವಿಸ್ತಾರ ಮಾಡಿದನು ಮತ್ತು ಬೆಬಿಲೋನಿಯವನ್ನು ಅಸ್ಸಿರಿಯಾದ ಆಳ್ವಿಕೆಗೆ ಒಳಪಡಿಸಿದನು. ರಾಜಮನೆತನದ ಅಧಿಕಾರವನ್ನು ಹೆಚ್ಚಿಸುವ ಸಲುವಾಗಿ ಮತ್ತು ಆಂತರಿಕ ದಂಗೆಗಳನ್ನು ಹತ್ತಿಕ್ಕಲು ಅನುಕೂಲವಾಗುವಂತೆ ಸೈನ್ಯವನ್ನು ಪುನಾರಚಿಸಿದನು ಹಾಗೂ ಅಸ್ಸಿರಿಯಾದ ಪ್ರಾಂತ್ಯಗಳ ವಿಸ್ತಾರವನ್ನು ಕಡಿಮೆ ಮಾಡಿದನು. ಈ ಸುಧಾರಣೆಗಳು ಅಸ್ಸಿರಿಯಾವು ಶತಮಾನದ ಅಂತ್ಯಕ್ಕೆ ಮಹಾನ್ ದೇಶವಾಗಿ ಬೆಳೆಯಲು ಬುನಾದಿಯನ್ನು ಹಾಕಿದವು.
ಎರಡನೆಯ ಸರ್ಗಾನ್ (ಕ್ರಿ.ಪೂ.೭೨೧-೭೦೫) ವಾಯುವ್ಯ ದಿಕ್ಕಿನಲ್ಲಿರುವ ಉರಾಟುವಿನ ಪ್ರಾಬಲ್ಯವನ್ನು ಸಂಪೂರ್ಣವಾಗಿ ಮುರಿದು ಹಾಕಿದನು. ಆದರೆ ಸ್ವತಂತ್ರರಾದ ಬೆಬಿಲೋನಿಯನ್ನರ ಜತೆ ಅವನ ಆಳ್ವಿಕೆಯ ಅವಧಿಯ ಕಡೆಯ ತನಕವೂ ಯುದ್ಧ ಮಾಡಬೇಕಾಯಿತು.
ಎರಡನೆಯ ಸರ್ಗಾನಿನ ಮರಣಾನಂತರ ಇವನ ಮಗ ಸೆನ್ನಚೆರಿಬ್ (ಕ್ರಿ.ಪೂ.೭೦೪-೬೮೧) ತನ್ನ ತಂದೆಯ ಕಾಲದ ರಾಜಧಾನಿಯನ್ನು ತ್ಯಜಿಸಿ ನಿನೆವೆಹ್‌ನಲ್ಲಿ ತನ್ನದೇ ಆದ ರಾಜಧಾನಿಯನ್ನು ನಿರ್ಮಿಸಿದನು. ನಗರದ ಸುತ್ತ ಕೋಟೆಯನ್ನು ನಿರ್ಮಿಸಿದನು ಮತ್ತು ಕೆರೆಗಳನ್ನು ಕಟ್ಟಿಸಿ, ನಾಲೆಗಳನ್ನು ನಿರ್ಮಿಸುವುದರ ಮುಖಾಂತರ ನೀರಾವರಿ ವ್ಯವಸ್ಥೆಯನ್ನು ಉತ್ತಮಪಡಿಸಿದನು. ಇವನ ಕಾಲದಲ್ಲಿ ಕಲೆಗೂ ಕೂಡ ಪ್ರಾಶಸ್ತ್ಯ ನೀಡಲಾಗಿತ್ತು. ಇವನು ಅರಮನೆಯ ಗೋಡೆಗಳ ಮೇಲೆ ಯುದ್ಧದ ವಿವರವಾದ ಕೆತ್ತನೆಗಳನ್ನು ಮಾಡಿಸಿದ್ದನು. ದಂಗೆಯೆದ್ದಿದ್ದ ಬೆಬಿಲೋನಿಯಾದವರನ್ನು ಮತ್ತು ಬೆಬಿಲೋನಿಯಾವನ್ನು ಸಂಪೂರ್ಣವಾಗಿ ನಾಶ ಮಾಡಿದನು.
ಸೆನ್ನಚೆರಿಬ್‌ನ ನಂತರ ಇವನ ಮಗ ಈಸರ್‌ಹಡ್ಡನ್ (ಕ್ರಿ.ಪೂ.೬೦೦-೬೦೯) ಅಧಿಕಾರಕ್ಕೆ ಬಂದನು. ಇವನು ಈಜಿಪ್ಟ್‌ನ್ನು ಅಸ್ಸಿರಿಯಾಕ್ಕೆ ಸೇರ್ಪಡೆ ಮಾಡಿದನು. ಇವನು ಇದು ಸೈನ್ಯಶಕ್ತಿಯ ಮುಖ್ಯವಾದ ಸಾಧನೆಯಾಗಿದೆ. ಬೆಬಿಲೋನಿಯಾವನ್ನು ಸರಿಪಡಿಸಿ ತನ್ನ ಮಗ ಶಮಶ್ ಶುಮಕಿನ್(ಕ್ರಿ.ಪೂ.೬೬೭-೬೪೮)ನ ಅಲ್ಲಿಯ ಪಟ್ಟದ ಮೇಲೆ ಕುಳ್ಳಿರಿಸಿದನು. ಇದೇ ಸಮಯದಲ್ಲಿ ತನ್ನ ಮತ್ತೊಬ್ಬ ಮಗ ಅಶುರಬನಿಪಾಲನನ್ನು ಅಸ್ಸಿರಿಯಾದ ಸಿಂಹಾಸನಕ್ಕೇರಿಸಿದನು.
ಅಶುರಬನಿಪಾಲನು ಉತ್ತಮವಾದ ಮೇಧಾವಿಯಾಗಿದ್ದನು. ಇವನು ನಿನೆವೆಹ್ ಎಂಬಲ್ಲಿ ಬೃಹತ್ತಾದ ಗ್ರಂಥಾಲಯವೊಂದನ್ನು ನಿರ್ಮಿಸಿದನು. ಇದರಿಂದ ದೊರೆತ ಆಧಾರಗಳು ಇಂದು ನಮಗೆ ಅಂದಿನ ಕಾಲದ ಮೆಸಪಟೋಮಿಯಾದ ಇತಿಹಾಸ ಮತ್ತು ಸಂಸ್ಕೃತಿಯ ಪುನಾರಚನೆ ಮಾಡುವಲ್ಲಿ ಸಹಕಾರಿಯಾಗಿವೆ. ತನಗಾಗಿಯೇ ಒಂದು ಪ್ರತ್ಯೇಕವಾದ ಅರಮನೆಯೊಂದನ್ನು ನಿರ್ಮಿಸಿಕೊಂಡನು. ಅದರ ಗೋಡೆಗಳ ಮೇಲೆ ತಾನು ನಡೆಸಿದ ಯುದ್ಧಗಳ ಮತ್ತು ಬೇಟೆಗಳ ಸುಂದರವಾದ ಕೆತ್ತನೆಗಳನ್ನು ಮಾಡಿಸಿದ್ದನು. ಕಲ್ಲಿನ ಮೇಲೆ ಮಾಡಿರುವ ಉಬ್ಬು ಕೆತ್ತನೆಗಳು ಅಸ್ಸಿರಿಯಾವು ಅಂದು ಕಲೆಯಲ್ಲಿ ಸಾಧಿಸಿದ್ದ ಉನ್ನತಿಯನ್ನು ತೋರಿಸುತ್ತವೆ.
ಕ್ರಿ.ಪೂ.೬೫೨ರಲ್ಲಿ ತನ್ನ ತಮ್ಮನ ಮೇಲೆ ಶಮರ್-ಸುಹ್ಮ ಉಕಿನ್ ಎಂಬುವವನು ದಂಗೆಯೆದ್ದನು. ಇವನನ್ನು ಅಶುರ್‌ಬನಿಪಾಲನು ಸಂಪೂರ್ಣವಾಗಿ ಸೋಲಿಸಿದನು. ದುರದೃಷ್ಟವೆಂದರೆ ಅಶುರ್‌ಬನಿಪಾಲನ ಕಡೆಯ ದಿನಗಳ ಬಗ್ಗೆ ಅಥವಾ ಅವನ ನಂತರ ಅಧಿಕಾರಕ್ಕೆ ಬಂದವರ ಬಗ್ಗೆ ಹೆಚ್ಚಿನ ವಿಷಯವೇನು ದೊರೆತಿರುವುದಿಲ್ಲ. ಅಂತಿಮವಾಗಿ ಮೇಡಿಸರು ಮತ್ತು ಬೆಬಿಲೋನಿಯನ್ನರು ಜತೆಗೂಡಿ ನಡೆಸಿದ ಯುದ್ಧಗಳಿಂದಾಗಿ ಅಸ್ಸಿರಿಯಾವು ಅಧಃಪತನಗೊಂಡಿತು. ಅಸ್ಸಿರಿಯಾದ ಕಟ್ಟಕಡೆಯ ರಾಜನೆಂದರೆ ಎರಡನೆಯ ಅಶುರ್ ಉಬಾಲಿತ್ (ಕ್ರಿ.ಪೂ.೬೧೧-೬೦೯). ಇವನು ಅಸ್ಸಿರಿಯಾದ ಕೆಲವು ಭಾಗಗಳನ್ನು ಆಳುತ್ತಿದ್ದನು. ಆದರೆ ಅಸ್ಸಿರಿಯಾದ ಅಂತ್ಯವು ಇನ್ನೂ ಮೂರು ವರ್ಷಗಳ ಮೊದಲೆ ಅಂದರೆ, ಕ್ರಿ.ಪೂ.೬೧೨ರಲ್ಲಿ ನಿನೆವೆಹದ ಗೋಡೆಗಳು ಕುಸಿದುಬಿದ್ದಾಗ ಮತ್ತು ಅರಮನೆಯ ಬೆಂಕಿಯಲ್ಲಿ ಸುಟ್ಟು ಹೋದಾಗಲೇ ಪೂರ್ಣವಾಯಿತು.
ಈಗಾಗಲೇ ಹೇಳಿರುವಂತೆ ಮೆಸಪಟೋಮಿಯಾದ ನಾಗರಿಕತೆಯ ಹುಟ್ಟು ಮತ್ತು ಬೆಳವಣಿಗೆಯನ್ನು ಅರ್ಥ ಮಾಡಿಕೊಳ್ಳಬೇಕಾದರೆ ಸುಮೆರ್, ಅಕ್ಕಡ್, ಬೆಬಿಲೋನಿಯ ಮತ್ತು ಅಸ್ಸಿರಿಯಾದ ಇತಿಹಾಸವನ್ನು ಅರ್ಥ ಮಾಡಿಕೊಳ್ಳಬೇಕು. ಈ ಎಲ್ಲ ರಾಷ್ಟ್ರಗಳ ಇತಿಹಾಸವನ್ನು ಒಟ್ಟುಗೂಡಿಸಿದರೆ ಮೆಸಪಟೋಮಿಯಾದ ಇತಿಹಾಸವಾಗುತ್ತದೆ.
ಹಮುರಾಬಿ ಶಾಸನ (ಕ್ರಿ.ಪೂ.೧೯೭೨–೧೭೫೦)
ಬೆಬಿಲೋನನ್ನು ಆಳಿದ ಮೊದಲನೆಯ ಸಂತತಿಗೆ ಸೇರಿದ ಆರನೆಯ ರಾಜನ ಹೆಸರು ಹಮುರಾಬಿ. ಇವನು ವಿಶ್ವದಲ್ಲೇ ಮೊದಲ ಬಾರಿಗೆ ಶಾಸನ ಸಂಹಿತೆಯನ್ನು ರಚಿಸಿದ್ದಕ್ಕಾಗಿ ಹೆಸರುವಾಸಿಯಾಗಿದ್ದಾನೆ. ಈ ಶಾಸನಗಳನ್ನು ಹರಳುಗಳುಳ್ಳ ಪಾರದರ್ಶಿಕೆಯ ಕಪ್ಪು ಬಣ್ಣದ ಕಲ್ಲಿನ ಮೇಲೆ ಕೆತ್ತಲಾಗಿದ್ದು, ಈಗ ಈ ಶಿಲಾಶಾಸನ ಪ್ಯಾರಿಸ್‌ನ ವಸ್ತು ಸಂಗ್ರಹಾಲಯದಲ್ಲಿದೆ.
ಹಮುರಾಬಿಯ ಶಾಸನ ಸಂಹಿತೆಯು ಜರಿಗೆ ಬರುವ ಮೊದಲು ಉರ್, ಇಸಿನ್ ಮುಂತಾದ ದೇಶಗಳಲ್ಲಿ ಶಾಸನ ಸಂಹಿತೆಗಳು ಅಸ್ತಿತ್ವದಲ್ಲಿದ್ದವು. ದಿನನಿತ್ಯದ ನ್ಯಾಯಪಾಲನೆಗೆ ಈ ಸಂಹಿತೆಯನ್ನು ಬಳಸಿಕೊಳ್ಳುವ ಬದಲಾಗಿ ಅವು ಒಂದು ಆದರ್ಶ ಸಮಾಜದ ಪ್ರತಿಬಿಂಬವಾಗಿದ್ದವು. ಹಮುರಾಬಿಯ ಕಾಲಕ್ಕೆ ಮುನ್ನವೇ ಆಸ್ತಿತ್ವದಲ್ಲಿದ್ದ ಶಾಸನ ಸಂಹಿತೆಗಳು ಈ ಕೆಳಕಂಡಂತಿವೆ:
೧. ಉರುಕಾಗಿರುವ – ಸುಮೇರಿಯನ್ನಿನ ರಾಜ (ಕ್ರಿ.ಪೂ.೨೩೫೦)
೨. ಉರ್ – ನಮ್ಮು ಶಾಸನ – ಸುಮೇರಿಯನ್‌ನ ರಾಜ(ಕ್ರಿ.ಪೂ.೨೧೧೨-೨೦೯೮)
೩. ಲಿಪಿತ್ ಇಶ್ ತಾರ್ ಶಾಸನ-ಸುಮೇರಿಯನ್ ರಾಜ(ಕ್ರಿ.ಪೂ.೧೯೩೪-೧೯೨೪)
೪. ಎಶ್ಚುನ್ನ ಶಾಸನ – ಬೆಬಿಲೋನಿಯಾದ ರಾಜ (ಕ್ರಿ.ಪೂ.೧೯೦೦)
ಹಮುರಾಬಿಯು ತನ್ನ ಶಾಸನ ಸಂಹಿತೆಯನ್ನು ರಚಿಸುವಾಗ ಈ ಮೊದಲೇ ಅಸ್ತಿತ್ವದಲ್ಲಿದ್ದ ಶಾಸನಗಳನ್ನು ಬಳಸಿಕೊಂಡಿದ್ದಾನೆ. ಉದಾ : ಎಶ್ನುನ್ನದ ಶಾಸನಗಳು ತೆರಿಗೆ ಮತ್ತು ಬೆಲೆಗಳು, ಮತ್ತು ವೇತನ; ವಿವಾದ, ಕುಟುಂಬ ಹಾಗೂ ಅಪರಾಧಗಳ ಬಗ್ಗೆ; ಮರಣದಂಡನೆಗಳ ಹಾಗೂ ಹಲವು ಬಗೆಯ ಅಪರಾಧಗಳ ಬಗ್ಗೆ ವಿಷಯಗಳನ್ನು ಹೊಂದಿದ್ದವು.
ಲಿಖಿತದ ಶಾಸನವು ಸುಮಾರು ಹೊಸದು ಎನ್ನುವಂತೆ ಕಾಣುತ್ತದೆ. ಗುಲಾಮರ ಸ್ಥಾನಮಾನ ಕಾಲ, ಕದ್ದು ಓಡಿ ಹೋಗುವ ಗುಲಾಮಗಿರಿಗೆ ವಿಧಿಸುವ ದಂಡ ಹಾಗೂ ಇನ್ನೂ ಮುಂತಾದ ವಿಷಯಗಳನ್ನು ಒಳಗೊಂಡಿತ್ತು.
ಈ ಕಾಲದ ಅತಿ ಮುಖ್ಯವಾದ ಶಾಸನ ಸಂಹಿತೆಯೆಂದರೆ ಹಮುರಾಬಿ ಶಾಸನ ಸಂಹಿತೆ. ಹರಳುಗಳುಳ್ಳ ಪಾರದರ್ಶಿಕೆಯ ಕಪ್ಪು ಕಲ್ಲಿನ ಮೇಲೆ ಇವುಗಳನ್ನು ಕೆತ್ತಲಾಗಿದ್ದು, ಶಾಸನಗಳ ಸಂಹಿತೆಯ ಕೆಲವು ಭಾಗಗಳನ್ನು ಮಣ್ಣಿನ ಹಲಗೆಗಳ ಮೇಲೂ ಸಂಗ್ರಹಿಸಲಾಗಿದೆ, ಕಾರಣ ಈ ಶಾಸನಗಳನ್ನು ಸುಮಾರು ಕ್ರಿ.ಶ.೧ನೆಯ ಶತಮಾನದವರೆಗೆ ಶಾಲೆಗಳಲ್ಲಿ ಅಭ್ಯಸಿಸುತ್ತಿದ್ದರು.
ಶಾಸನ ರಚಿಸಿರುವ ಶಿಲೆಯ ಮೇಲ್ಭಾಗದಲ್ಲಿ ರಾಜನು ಶಮಶ್ ನ್ಯಾಯದೇವತೆಯಾದ ಸೂರ್ಯನಿಗೆ ಮುಖಾಮುಖಿಯಾಗಿ ಕುಳಿತಿರುವುದನ್ನು ಕಾಣಬಹುದಾಗಿದೆ. ಶಾಸನಗಳನ್ನು ಕಲ್ಲಿನ ಎರಡೂ ಮಗ್ಗುಲುಗಳಲ್ಲಿ ಕೆತ್ತಲಾಗಿದೆ.
ಶಾಸನ ಸಂಹಿತೆಯು ದೀರ್ಘವಾದ ಮುನ್ನುಡಿಯಿಂದ ಆರಂಭವಾಗುತ್ತದೆ. ಈ ಮುನ್ನುಡಿಯಲ್ಲಿ ದೇವತೆಗಳು ರಾಜನಿಗೆ ಅಧಿಕಾರವನ್ನು ಕೊಟ್ಟು ದುರ್ಬಲರನ್ನು, ಅನಾಥರನ್ನು, ವಿಧವೆಯರನ್ನು ಉಳ್ಳವರ ಬರ್ಬರತೆಯಿಂದ ಕಾಪಾಡುವಂತೆ ತಿಳಿಸಿವೆ ಎಂದು ಹೇಳಲಾಗಿದೆ.
ಮುನ್ನುಡಿಯ ನಂತರ ೨೮೨ ಶಾಸನಗಳಿವೆ. ಈ ಶಾಸನಗಳು ಬೆಬಿಲೋನಿಯಾದ ಪ್ರಸ್ತುತ ಸಮಾಜದ ಎಲ್ಲ ವಿಷಯಗಳನ್ನು ಒಳಗೊಂಡಿರುತ್ತವೆ. ಆರ್ಥಿಕ ನೀತಿ, ಕೌಟುಂಬಿಕ ಶಾಸನ, ಅಪರಾಧ ಶಾಸನಗಳನ್ನೂ ಈ ಸಂಹಿತೆಯು ಒಳಗೊಂಡಿರುತ್ತದೆ. ದಂಡ ವಿಧಿಸುವ ಪದ್ಧತಿಯು ಅಪರಾಧಿಯ ಸ್ಥಾನಮಾನ ಮತ್ತು ಅಪರಾಧದ ತೀವ್ರತೆ ಯನ್ನು ಅವಲಂಬಿಸಿದೆ. ದಂಡನೆಯ ಶಾಸ್ತ್ರವು ಸಮನಾದ ಪ್ರತೀಕಾರದ ನಿಯಮದ ಮೇಲೆ ಆರಂಭವಾಗಿದೆ.
ಈ ಸಂಹಿತೆಯು ಮನೆ ಕಟ್ಟುವವರ, ಇಟ್ಟಿಗೆ ಮಾಡುವವರ, ಹೊಲಿಗೆಯವರ, ಕಲ್ಲು ಕುಟ್ಟುವವರ, ಬಡಗಿಗಳ, ಕೂಲಿಕಾರರ, ದನ ಕಾಯುವವರ ಮತ್ತು ದೋಣಿ ಹಾಯಿಸುವವರಿಗೆ ನೀಡಬೇಕಾದ ವೇತನದ ಬಗ್ಗೆ ವಿವರವಾದ ಮಾಹಿತಿಯನ್ನು ನೀಡುತ್ತದೆ.
ಪಿತ್ರಾರ್ಜಿತ ಆಸ್ತಿಯ ಹಕ್ಕುಬಾಧ್ಯತೆಗಳಿಗೆ ಸಂಬಂಧಿಸಿದಂತೆ ಪುರುಷನಿಂದ ಮಕ್ಕಳಿಗೆ ಆಸ್ತಿಯ ಹಕ್ಕು ಸಹಜವಾಗಿ ಮತ್ತು ನೆಯರವಾಗಿ ಬರುತ್ತದೆ. ಹೆಂಡತಿಗೆ ಹಕ್ಕು ಬರುವುದಿಲ್ಲ. ಕಾನೂನಿನ ಪ್ರಕಾರ ರಾಜನೆಯ ಅಂತಿಮ ನ್ಯಾಯಾಧೀಶ ಹಾಗೂ ರಾಜ್ಯದ ಮೇಲೆ ಪ್ರಜೆಗಳಿಗೆ ಯಾವ ಹಕ್ಕು ಇರುವಂತೆ ತೋರುವುದಿಲ್ಲ. ಮುನ್ನುಡಿಯು ರಾಜ್ಯವು ಟೈಗ್ರಿಸ್ ನದಿಯಿಂದ ನಿನೆವೆಹುವರೆಗೆ, ಯುಫ್ರೆಟಿಸ್‌ನಿಂದ ಟುಟ್ಟುಲ್ ವರೆಗೆ ಹಬ್ಬಿದ್ದು ರಾಜನ ಸಾರ್ವಭೌಮತ್ವ ಉನ್ನತ ಸ್ಥಿತಿಯಲ್ಲಿದ್ದ ಬಗ್ಗೆ ತಿಳಿಸುತ್ತದೆ. ಹೀಗೆ ಶಾಸನಗಳು ಪ್ರಸ್ತುತ ಬೆಬಿಲೋನಿಯ ಸಮಾಜದ ಎಲ್ಲ ವಿಷಯಗಳ ಮೇಲೆ ಬೆಳಕು ಚೆಲ್ಲುತ್ತವೆ. ಸಂಹಿತೆಯು ಒಂದು ರೀತಿಯಲ್ಲಿ ಸಂಕ್ಷಿಪ್ತವಾಗಿ ಅಂತಿಮಗೊಳ್ಳುತ್ತದೆ. ಸಂಹಿತೆಯು ಕ್ರಮಬದ್ಧವಾದ ಮನೋಧೋರಣೆಯನ್ನಾಗಲಿ, ಸಾಧ್ಯವಿರುವ ಎಲ್ಲ ಸನ್ನಿವೇಶಗಳನ್ನಾಗಲಿ ತಿಳಿಸುವುದಿಲ್ಲ. ಆದರೆ ಇದು ಪುರಾತನ ಸಂಸ್ಕೃತಿಯಲ್ಲಾದ ಒಂದು ಬೃಹತ್ ಬೆಳವಣಿಗೆಯನ್ನು ತೋರಿಸುತ್ತದೆ.
ಧರ್ಮ
ಮೆಸಪಟೋಮಿಯಾದ ಪುರಾಣಗಳ ಪ್ರಕಾರ ಪ್ರಪಂಚವನ್ನು ಒಂದು ಹಿಡಿಯಷ್ಟು ದೇವರುಗಳು ಮಾತ್ರ ಆಳುತ್ತಿದ್ದರು. ದೇವತೆಗಳು ತುಂಬಾ ಶಕ್ತಿಯುತರಾಗಿದ್ದರು ಮತ್ತು ಶಾಶ್ವತರಾದವರು. ದೇವರುಗಳು ವೈಯಕ್ತಿಕವಾಗಿ ಪ್ರಕೃತಿಯ ಪ್ರಬಲವಾದ ಶಕ್ತಿಯನ್ನು ಪ್ರತಿನಿಧಿಸುತ್ತಿದ್ದರು. ಇವುಗಳಲ್ಲಿ ಭೂಮಿ, ಆಕಾಶ, ಚಂದ್ರ, ಗುಡುಗು, ಗಾಳಿ, ಶುದ್ಧ ಮತ್ತು ಉಪ್ಪು ನೀರಿನ ಮುಂತಾದ ದೇವತೆಗಳಿದ್ದರು. ಪ್ರತಿ ದೇವತೆಗೂ ತನ್ನದೇ ಆದ ದೇವಸ್ಥಾನವಿದ್ದು ಅದರಲ್ಲಿ ವಾಸವಾಗಿದ್ದರು.
ಹೀಗಾಗಿ ಸುಮೇರಿಯಾದ ನಗರವು ದೇವಸ್ಥಾನಗಳ ದೇವತೆಯೊಬ್ಬನ ಮನೆಯ ಸುತ್ತ ಬೆಳೆದು ಬಂದಿತ್ತು. ನಗರದ ಜನರು ಆರಾಧಿಸಿದರೆ ದೇವತೆಯು ಸಂತಸಗೊಳ್ಳುತ್ತಿತ್ತು ಮತ್ತು ನಂಬಿದವರನ್ನು ಅಪಾಯದಿಂದ ರಕ್ಷಿಸುತ್ತಿತ್ತು. ದೇವತೆಗಳು ತೃಪ್ತರಾಗದಿದ್ದರೆ ಪ್ರವಾಹ, ಕ್ಷಾಮವು ಕಾಣಿಸಿಕೊಳ್ಳುತ್ತಿತ್ತು, ಶತ್ರುಗಳಿಂದ ದಾಳಿಯಾಗುತ್ತಿತ್ತು. ದೇವರನ್ನು ಪೂಜಿಸಲು ‘‘ವಿಶೇಷವಾದ ಸೇವಕರು’’ಗಳನ್ನು ಗೊತ್ತು ಮಾಡಲಾಗಿತ್ತು. ಮೆಸಪಟೋಮಿ ಯಾದ ಸಮಾಜದಲ್ಲಿ ಪುರೋಹಿತರು ತುಂಬ ಪ್ರಬಲವಾಗಿದ್ದರು.
ದೇವಸ್ಥಾನವು ಒಂದು ಪ್ರಬಲವಾದ ಸಂಸ್ಥೆಯಾಗಿ ಪುರಾತನ ಮೆಸಪಟೋಮಿಯಾದಲ್ಲಿ ಬೆಳೆದಿತ್ತು. ದೇವಸ್ಥಾನಗಳು ಆರ್ಥಿಕವಾಗಿ ಸ್ವತಂತ್ರವಾಗಿದ್ದವು. ಅವುಗಳಿಗೆ ತಮ್ಮದೇ ಆದ ಭೂಮಿ, ದವಸಧಾನ್ಯಗಳ ಉಗ್ರಾಣಗಳು, ಪ್ರಾಣಿಗಳು ಇರುತ್ತಿದ್ದವು ಹಾಗೂ ವ್ಯವಸಾಯವೇ ದೇವಸ್ಥಾನಗಳ ಮುಖ್ಯ ಆದಾಯದ ಮೂಲವಾಗಿತ್ತು.
ಪುರಾತನ ಮೆಸಪಟೋಮಿಯನ್ನರು ಪ್ರಕೃತಿ ದೇವತೆಗಳನ್ನು ನಂಬಿದ್ದರು. ಸಣ್ಣ ಪ್ರದೇಶಗಳು ದೊಡ್ಡ ನಗರವಾಗಿ ಬೆಳೆದಂತೆ ಸಾಮಾನ್ಯ ದೇವತೆಯನ್ನು ಉನ್ನತ ಸ್ಥಿತಿಗೆ ಏರಿಸಲಾಗುತ್ತಿತ್ತು. ಮೆಸಪಟೋಮಿಯವನ್ನು ಕೇಂದ್ರೀಕೃತ ಆಡಳಿತ ವ್ಯವಸ್ಥೆಗೆ ಒಳಪಡಿಸಿದಾಗ ಕೆಲವು ದೇವತೆಗಳನ್ನು ದೇಶದ ದೇವತೆಗಳ ಸ್ಥಾನಕ್ಕೆ ಏರಿಸಲಾಯಿತು. ಹೀಗೆ ರಾಜ್ಯಧರ್ಮವೆಂಬ ಕಲ್ಪನೆ ಮೂಡಿಬಂತು. ರಾಜ್ಯಧರ್ಮವು ದೊಡ್ಡ ಪಂಥವನ್ನೇ ಸೃಷ್ಟಿಸಿತ್ತು. ರಾಜ್ಯದ ದೇವತೆಗಳಿಗೆ ಬೃಹತ್ತಾದ ದೇವಸ್ಥಾನಗಳನ್ನು ನಿರ್ಮಿಸಿದ್ದರು. ಉದಾಹರಣೆಗೆ ಚಂದ್ರ ದೇವತೆಯ ಪಂಥದ ನನ್ನ ದೇವರಿಗೆ ಉರ್ ಎನ್ನುವ ಬಳಿ ಬೃಹತ್ತಾದ ದೇವಾಲಯವನ್ನು (ಜಿಗುರಾತ್) ನಿರ್ಮಿಸಿರುವುದನ್ನು ಇಲ್ಲಿ ಸ್ಮರಿಸಬಹುದು.
ಕ್ರಮೇಣ ಬೆಬಿಲೋನಿಯಾದ ಕಾಲ ಆರಂಭವಾದ ಮೇಲೆ ಮರ್ಡುಕ್ ಬೆಬಿಲೋನಿಯ ರಾಜ್ಯದ ದೇವರಾದನು. ಮುಖ್ಯವಾದ ನಗರಗಳಲ್ಲಿ ಇವನಿಗೆ ಬೃಹತ್ತಾದ ದೇವಾಲಯಗಳನ್ನು ನಿರ್ಮಿಸಲಾಗಿತ್ತು. ಬೆಬಿಲೋನಿಯನ್ನರು ಸೂರ್ಯದೇವನಾದ ಶಮಶ್‌ನನ್ನು ಪೂಜಿಸು ತ್ತಿದ್ದರು. ಅಸ್ಸಿರಿಯನ್ನರ ಆಗಮನದಿಂದಾಗಿ ಅಶುರ್ ದೇವತೆಯು ಮೆಸಪಟೋಮಿಯದಲ್ಲಿ ತುಂಬ ಪ್ರಬಲನಾದನು. ಹೀಗೆ ಅತಿಮುಖ್ಯರಾದ ದೇವತೆಗಳೆಂದರೆ ಇಶ್ತಾಕ್, ನಿನೂರ್ತ, ಚಂದ್ರದೇವ ಸಿನ್ ಮುಂತಾದವರುಗಳು.
ಮೆಸಪಟೋಮಿಯಾದ ಇತಿಹಾಸದಲ್ಲಿ ಹಲವು ನಗರಗಳು ಧರ್ಮದ ಕೇಂದ್ರ ಬಿಂದುಗಳಾದವು. ಉದಾಹರಣೆಗೆ ಸುಮೇರಿಯನ್ ನಗರ-ರಾಜ್ಯಗಳು ಉನ್ನತಿಯನ್ನು ತಲುಪಿದಾಗ ಕಿಶ್ ಎನ್ನುವ ಸ್ಥಳ ಒಂದು ಧಾರ್ಮಿಕ ಕೇಂದ್ರವಾಯಿತು. ಸುಮೇರಿನ ಮೇಲೆ ಚಕ್ರಾಧಿಪತ್ಯವನ್ನು ಸ್ಥಾಪಿಸಿದ ರಾಜರೆಲ್ಲರೂ ‘‘ಕಿಶ್‌ನ ರಾಜ’’ ಎಂಬ ಬಿರುದನ್ನು ಇದರಿಂದಾಗಿಯೇ ಹೊಂದಿರುತ್ತಿದ್ದರು. ಬೆಬಿಲೋನಿಯ ಮತ್ತು ಅಸ್ಸಿರಿಯಾದ ಕಾಲದಲ್ಲಿ ನಿಪ್ಪೂರ್ ಒಂದು ಧಾರ್ಮಿಕ ಕೇಂದ್ರವಾಗಿ ಬೆಳೆಯಿತು. ಹೀಗಾಗಿ ಆ ಪ್ರದೇಶವನ್ನು ಆಕ್ರಮಿಸಿಕೊಂಡ ಪ್ರತಿ ದೊರೆಯು ನಿಪ್ಪೂರನ್ನು ಧಾರ್ಮಿಕ ರಾಜಧಾನಿಯನ್ನಾಗಿ ಪರಿಗಣಿ ಸುತ್ತಿದ್ದನು. ಹೀಗೆ ಮೇಲೆ ಹೇಳಿದ ಬಿರುದು ಸಾಂಕೇತಿಕವಾಗಿ ಅ ಪ್ರಾಂತ್ಯದ ಮೇಲಿನ ರಾಜನ ಅಧಿಕಾರವನ್ನು ಸೂಚಿಸುತ್ತಿತ್ತು.
ದೇವಸ್ಥಾನಗಳು ರಾಜ್ಯದ ಉಗ್ರಾಣಗಳಾಗಿಯೂ ಕೆಲಸ ನಿರ್ವಹಿಸುತ್ತಿದ್ದವು ಮತ್ತು ಧಾರ್ಮಿಕ ಜತ್ರೆಗಳಿಗೆ ದೇವತೆಗಳನ್ನು ಕೊಟ್ಟು ತೆಗೆದುಕೊಳ್ಳುವ ಪದ್ಧತಿಗೆ ಕೇಂದ್ರವಾಗಿದ್ದವು. ದೇವಸ್ಥಾನವು ಶ್ರೇಣೀಕೃತ ಆಡಳಿತ ವ್ಯವಸ್ಥೆಯ ಮೇಲ್ತುದಿಯಲ್ಲಿ ನಗರದ ಮುಖ್ಯಸ್ಥನಾದ ಎನ್ಸಿ ಎನ್ನುವವನಿದ್ದನು. ಇವನು ದೇವಸ್ಥಾನದ ಖಜನೆಯ ಮುಖ್ಯಸ್ಥನೂ ಆಗಿದ್ದನು.
ಈ ಮೊದಲೇ ಹೇಳಿರುವಂತೆ ಪಂಥದ ದೇವರು ಮತ್ತು ದೇವತೆಗಳಿಗೆ ದೇವಸ್ಥಾನಗಳನ್ನು ನಿರ್ಮಿಸುತ್ತಿದ್ದರು. ಮೊದಲನೆಯದಾಗಿ ದೇವಸ್ಥಾನಗಳು ತುಂಬ ಸರಳವಾಗಿರುತ್ತಿದ್ದವು ಹಾಗು ಇಟ್ಟಿಗೆಯಿಂದ ಸಾಮಾನ್ಯ ಜಗಲಿಯ ಮೇಲೆ ನಿರ್ಮಿಸಲಾಗುತ್ತಿತ್ತು. ನಗರಗಳು ಬೆಳೆದಂತೆ ದೇವಸ್ಥಾನಗಳು ಎತ್ತರವಾಗಿ, ದೊಡ್ಡದಾಗಿ ಪುರಾಣಗಳ ಕಥೆಗಳ ಏಳು ಮಹಡಿಯ, ನೂರಾರು ಅಡಿ ಎತ್ತರದ ಜಿಗುರಾತ್ ದೇವಸ್ಥಾನದವರೆಗೂ ಬೆಳೆಯಿತು. ದೇವಸ್ಥಾನದ ಸುತ್ತಮುತ್ತ ಉಗ್ರಾಣ ಹಾಗೂ ಪುರೋಹಿತರು ವಾಸಿಸುವ ಮನೆಗಳು ಹುಟ್ಟಿಕೊಂಡವು.
ಜಿಗುರಾತ್‌ನ ದೇವಸ್ಥಾನದ ಗೋಡೆಗಳನ್ನು ಕಲ್ಲಿನಿಂದ ಹಾಗೂ ಬೇಯಿಸಿದ ಮಣ್ಣಿನ ಆಕೃತಿಗಳಿಂದ ಶೃಂಗರಿಸಲಾಗಿತ್ತು. ಇವುಗಳನ್ನು ಎಷ್ಟೊಂದು ಸುಂದರವಾಗಿ ಜೋಡಿಸಲಾಗಿತ್ತು ಎಂದರೆ ಸಮತಲವಾದ ದೇವಸ್ಥಾನದ ತುದಿಗಳು ರೇಖ ನಾಗರ ಆಕೃತಿಗಳಿಂದ ರಂಜಿಸಿ ದ್ದವು. ಹೀಗೆ ಧರ್ಮವು ಮೆಸಪಟೋಮಿಯಾದ ನಾಗರಿಕತೆಯಲ್ಲಿ ಬಹಳ ಮುಖ್ಯವಾದ ಪಾತ್ರವನ್ನು ವಹಿಸಿತ್ತು.
ಸಾಹಿತ್ಯ
ಮೆಸಪಟೋಮಿಯಾದ ನಾಗರಿಕತೆಯ ಬಹಳ ದೊಡ್ಡ ಸಾಧನೆಯೆಂದರೆ ಅವರಲ್ಲಿ ಬೆಳೆದಿದ್ದ ಲಿಪಿ ಪದ್ಧತಿ. ಇದು ಕ್ರಿ.ಪೂ.ಮೂರು ಸಾವಿರ ವರ್ಷಗಳಿಂದಲೇ ಆರಂಭಗೊಂಡಿತ್ತು. ಆರಂಭದಲ್ಲಿ ಲಿಪಿಗಳು ಚಿತ್ರಮಾದರಿಯಾಗಿದ್ದವು. ಇದು ಕ್ರಮೇಣ ಕೋನಾಕೃತಿ ಬರವಣಿಗೆಗೆ ಎಡೆ ಮಾಡಿಕೊಟ್ಟಿತು.
‘‘ಕ್ಯುನಿಫಾರಂ’’ ಎನ್ನುವುದು ಲ್ಯಾಟಿನ್ ಶಬ್ದ. ಲ್ಯಾಟಿನ್ ಭಾಷೆಯಲ್ಲಿ ಕೋನಾಕೃತಿ ಎಂದರೆ ಅಲಗು ರೀತಿ ಎಂದರ್ಥ. ಇದು ಕೊರೆದಾಕಾರದ ಚಿತ್ರವಾಗಲು ಕಾರಣ ಆರಂಭದಲ್ಲಿ ಇದನ್ನು ಹಸಿಯಾದ ಮಣ್ಣಿನ ಹಲಗೆಯ ಮೇಲೆ ಕೊಳವೆ ಕಡ್ಡಿಯಿಂದ ಬರೆಯಲಾಗುತ್ತಿತ್ತು. ಕೊಳವೆಯ ಕಡ್ಡಿಯಿಂದ ಬರೆದ ಅಕ್ಷರ ತ್ರಿಕೋನಾಕಾರದ ಅಥವಾ ಕೊರೆದಾಕಾರದಲ್ಲಿ ಇರುತ್ತಿದ್ದುದರಿಂದ ಇದಕ್ಕೆ ಕೋನಾಕೃತಿ ಎಂಬ ಹೆಸರು ಬಂದಿತು.
ಕೋನಾಕೃತಿ ಬರವಣಿಗೆಯ ಮಾದರಿಯನ್ನು ಆರ್ಥಿಕ ವಹಿವಾಟುಗಳನ್ನು ನಡೆಸಲು ಸೃಷ್ಟಿಸಲಾಗಿತ್ತು. ಮಣ್ಣಿನ ಸಣ್ಣ ಚೂರುಗಳನ್ನು ನಾಣ್ಯಗಳಾಗಿ ಬಳಸಲಾಗುತ್ತಿತ್ತು. ಕ್ರಮೇಣ ಇದನ್ನೇ ಲಿಪಿಯಾಗಿ ಬಳಸಲಾಯಿತು ಮತ್ತು ಸಾಹಿತ್ಯ ಪ್ರಕಾರಗಳಿಗೆ ಇದನ್ನೇ ಮೆಸಪಟೋಮಿಯದ ಪುರಾತನ ನಾಗರಿಕತೆಯಲ್ಲಿ ಬಳಸಲಾಯಿತು.
ಬರವಣಿಗೆಯು ಆರಂಭವಾದ ದಿನಗಳನ್ನು ಕ್ರಿ.ಪೂ.ಸುಮಾರು ೩೪೦೦ರಿಂದ ೩೦೦೦ದ ನಡುವೆ ನಡೆದಿರಬಹುದೆಂದು ಗುರುತಿಸಲಾಗಿದೆ. ಆದರೆ ಕೋನಾಕೃತಿ ಮಾದರಿಯ ಲಿಪಿ ಕ್ರಿ.ಪೂ.ದ ಅಂತ್ಯಕ್ಕೆ ರೂಪುಗೊಂಡಿದೆ. ಸುಮಾರು ಕ್ರಿ.ಪೂ.೨೦೦೦ ವರ್ಷದ ವೇಳೆಗೆ ದಕ್ಷಿಣದ ಇರಾಕಿನಲ್ಲಿ ಹುಟ್ಟಿದ ಲಿಪಿಯ ಪ್ರಕಾರ ಮೆಸಪಟೋಮಿಯಾದ ಉದ್ದಗಲಕ್ಕೆ ಹರಡಿಕೊಂಡಿತು. ಆರಂಭದಲ್ಲಿ ಸುಮೇರಿಯನ್ ಭಾಷೆಯನ್ನು ಬರೆಯಲು ಇದನ್ನು ಬಳಸಲಾಯಿತು. ನಂತರ ಇದನ್ನು ಅಕ್ಕಾಡಿಯನ್ ಭಾಷೆಯನ್ನು ಬರೆಯಲು ಬಳಸಲಾಯಿತು.
ಲಿಪಿಯು ಹೆಚ್ಚೆಚ್ಚು ಪ್ರಯೋಜನಕಾರಿಯಾಗಿ ಕಂಡಂತೆಲ್ಲ ಬರವಣಿಗೆಯ ಶಾಲೆಗಳನ್ನು ಸ್ಥಾಪಿಸಲಾಯಿತು. ಬರವಣಿಗೆಯು ಪ್ರತಿದಿನದ ಬಳಕೆಗೆ ಬಂದಂತೆಲ್ಲ ಗುರುತಿಸಬಹುದಾಗಿದ್ದ ಚಿತ್ರಗಳು ಮಾಯವಾದವು. ಪ್ರತಿಯಾಗಿ ಬರವಣಿಗೆಯ ಚಿಹ್ನೆಗಳನ್ನು ಕೆಲವೇ ಸುಧಾರಿಸಿದ ರೇಖೆಗಳಿಗೆ ಸೀಮಿತಗೊಳಿಸಲಾಯಿತು.
ಈ ಕಾಲದ ಸಾಹಿತ್ಯವು ಪುರಾಣ ಕತೆಗಳನ್ನು, ಮಂತ್ರಗಳನ್ನು, ಜನಪದವನ್ನು, ಜ್ಞಾನ ಸಾಹಿತ್ಯ, ಇತಿಹಾಸ, ವ್ಯಾಪಾರ ಮತ್ತು ವಹಿವಾಟುಗಳನ್ನು ಒಳಗೊಂಡಿತ್ತು. ಈ ಕಾಲದ ಮುಖ್ಯವಾದ ಪುರಾಣಿಕತೆ ಅಂದರೆ
ಅ. ಗಿಲ್ಗಮೇಶ್ ಮಹಾಕಾವ್ಯ
ಆ. ಅತ್ರ-ಹರಿಸ್
ಇ. ಅಡಪ
ಈ. ಪಾತಾಳಲೋಕಕ್ಕೆ ಇಷಾಟರ್ ದೇವತೆಯ ಪ್ರವೇಶ
ಉ. ಪ್ರವಾಹ ಮುಂತಾದ ಕಥೆಗಳು
ಇವುಗಳ ಗಂಭೀರವಾದ ಅಧ್ಯಯನವು ನಮಗೆ ಅಂದಿನ ಕಾಲದ ಮೆಸಪಟೋಮಿಯದ ನಾಗರಿಕತೆಯ ಬಗ್ಗೆ ಹೆಚ್ಚು ವಿಷಯ ತಿಳಿಸುತ್ತದೆ.
ಸಮಾಜದ ಆರ್ಥಿಕತೆ
ಈ ಕಾಲದ ಆರ್ಥಿಕ ವ್ಯವಹಾರ ಬೇಸಾಯದ ಮೇಲೆ ನಿಂತಿತ್ತು. ಆದರೆ ಇದನ್ನು ಪಶು ಸಾಕಾಣಿಕೆ, ವಾಣಿಜ್ಯ, ವ್ಯಾಪಾರಗಳಿಂದ ಇನ್ನೂ ಮುಂದುವರಿಸಲಾಗಿತ್ತು.
ಅರಮನೆ ಮತ್ತು ದೇವಾಲಯಗಳು ಆರ್ಥಿಕತೆಯ ಬಹುಮುಖ್ಯವಾದ ಸಂಸ್ಥೆಗಳಾಗಿದ್ದವು. ಇವು ವಿಸ್ತಾರವಾದ ಭೂಮಿಯನ್ನು ಹೊಂದಿದ್ದು, ವ್ಯಾಪಾರವನ್ನು ನಡೆಸುತ್ತಿದ್ದವು. ಹಣದ ವ್ಯವಸ್ಥೆ ಇಲ್ಲದಿದ್ದುದರಿಂದ ವ್ಯಾಪಾರವು ವಸ್ತುವಿನಿಮಯ ಪದ್ಧತಿಯ ಮೇಲೆ ನಡೆಯುತ್ತಿತ್ತು. ಆದರೆ ವ್ಯವಸ್ಥಿತವಾದ ಅಳತೆ ಮತ್ತು ತೂಕದ ವ್ಯವಸ್ಥೆಯಿತ್ತು.
ಈ ಕಾಲದ ಮುಖ್ಯ ಬೆಳೆಗಳೆಂದರೆ ಬಾರ್ಲಿ, ಖರ್ಜೂರ, ಧಾನ್ಯಗಳು, ಹಣ್ಣುಗಳು ಮುಂತಾದವು. ಮೀನು ಈ ಕಾಲದಲ್ಲಿ ಯಥೇಚ್ಛವಾಗಿ ಸಿಗುತ್ತಿತ್ತು.
ಮೆಸಪಟೋಮಿಯಾದಲ್ಲಿ ಆಂತರಿಕ ಮತ್ತು ಬಾಹ್ಯ ವಾಣಿಜ್ಯ ವ್ಯಾಪಾರ ನಡೆಯುತ್ತಿತ್ತು. ಆಂತರಿಕ ವ್ಯಾಪಾರವು ಹಲವು ಬಗೆಯ ಕಚ್ಚಾವಸ್ತುಗಳನ್ನು ವ್ಯಾಪಾರಕ್ಕೆ ತರುವಲ್ಲಿ ಯಶಸ್ವಿಯಾಗಿತ್ತು. ಮೆಸಪಟೋಮಿಯಾದ ಜನರು ಬಿರುಸಿನ ವಿದೇಶಿ ವ್ಯಾಪಾರವನ್ನು ಕೂಡ ಮಾಡುತ್ತಿದ್ದರು. ಇಂಡಸ್ ಕಣಿವೆ ಮತ್ತು ಈಜಿಪ್ಟ್ ಮುಖ್ಯವಾದ ವಿದೇಶಿ ವ್ಯಾಪಾರ ಕೇಂದ್ರಗಳಾಗಿದ್ದವು. ಚಕ್ರಗಳುಳ್ಳ ಗಾಡಿಗಳು ಮತ್ತು ಪ್ರಾಣಿಗಳಿಂದ ಎಳೆಯುವ ಗಾಡಿಗಳಿಂದ ಭೂಮಾರ್ಗದಲ್ಲೂ ಹಾಗೂ ದೋಣಿ ಮತ್ತು ಹಡಗುಗಳಿಂದ ಸಾಗರದ ಮೇಲೂ ವ್ಯಾಪಾರ ನಡೆಸುತ್ತಿದ್ದರು.
ಮುಖ್ಯವಾದ ಆಮದು ವಸ್ತುಗಳೆಂದರೆ- ಭಾರತದಿಂದ ಚಿನ್ನ, ಏಷಿಯಾಮೈನರ್ ನಿಂದ ಬೆಳ್ಳಿ, ಅಫಘಾನಿಸ್ತಾನದಿಂದ ನೀಲವರ್ಣದ ಕಲ್ಲು, ಇರಾನಿನಿಂದ ಬಟ್ಟಲುಗಳನ್ನು ಮಾಡಲು ಕಲ್ಲುಗಳನ್ನು ಮತ್ತು ಅನಟೋಲಿಯದಿಂದ ತಾಮ್ರ, ಹಿಮಾಲಯದಿಂದ ಮರ ಮತ್ತು ವಜ್ರ, ವೈಢೂರ್ಯಗಳನ್ನು ಆಮದು ಮಾಡಿಕೊಳ್ಳುತ್ತಿದ್ದರು. ಸಮಾಜವು ಶ್ರೇಣೀಕೃತ ವ್ಯವಸ್ಥೆಯನ್ನು ಹೊಂದಿತ್ತು. ರಾಜನು ತುತ್ತತುದಿಯಲ್ಲಿ, ಗುಲಾಮರು ಕಟ್ಟಕಡೆಯಲ್ಲಿ ಇದ್ದರು. ಈ ಎರಡು ವರ್ಗಗಳ ಮಧ್ಯದಲ್ಲಿ ಶ್ರೀಮಂತರು, ಸ್ವತಂತ್ರ ಜನರು, ನಾಗರಿಕ ಅಧಿಕಾರಿಗಳು, ವ್ಯಾಪಾರಿಗಳು, ಕುಶಲಕರ್ಮಿಗಳು ಇದ್ದರು. ವರ್ಗವ್ಯವಸ್ಥೆಯು ತುಂಬ ಕಠಿಣವಾಗಿತ್ತು. ಸಮಾಜದ ಮೇಲ್ವರ್ಗದ ಜನ ಹೆಚ್ಚು ಸವಲತ್ತುಗಳನ್ನು ಅನುಭವಿಸುತ್ತಿದ್ದರು.
ಅಂದಿನ ಕಾಲದ ಕಲೆಯ ಉನ್ನತಿಯನ್ನು ಮುದ್ರೆಗಳ ಆಕಾರದಲ್ಲಿ ಕಾಣಬಹುದಾಗಿದೆ. ಸುಮೇರಿಯನ್ನರ ಮುದ್ರೆಗಳು/ಅಚ್ಚುಗಳು ದುಂಡಾಕಾರದಲ್ಲಿವೆ. ವಿರುದ್ಧ ದಿಕ್ಕಿನಲ್ಲಿ ಚಿತ್ರಗಳನ್ನು ದುಂಡಾಕಾರದ ವಸ್ತುವಿನ ಮೇಲೆ ಕೆತ್ತುವುದರಿಂದ ಅಚ್ಚುಗಳನ್ನು ತಯಾರಿಸ ಲಾಗುತ್ತಿತ್ತು. ಈ ಅಚ್ಚನ್ನು ಹಸಿ ಮಣ್ಣಿನ ಮೇಲೆ ಅಡ್ಡಲಾಗಿ ಉರುಳಿಸಿದಾಗ ಅದು ಮುದ್ರೆಯನ್ನು ಒತ್ತುತ್ತದೆ. ಈ ಅಚ್ಚುಗಳಲ್ಲಿ ಕೋನಾಕೃತಿ ಮತ್ತು ಚಿತ್ರದ ಬರಹಗಳೆರಡೂ ಇವೆ. ಸಾವಿರಾರು ದುಂಡಾಕಾರದ ಅಚ್ಚುಗಳನ್ನು ಪತ್ತೆ ಹಚ್ಚಲಾಗಿದೆ.
ಆ ಕಾಲದ ಹಲವು ಕಲ್ಲಿನ ವಿಗ್ರಹಗಳು ಹಾಗೂ ಮೂರ್ತಿಗಳು ಸಿಕ್ಕಿವೆ. ಆದರೆ ಅವು ನೆಯತ್ರಾನಂದವನ್ನೇನೂ ನೀಡುವುದಿಲ್ಲ. ಸಂಕ್ಷಿಪ್ತವಾಗಿ ಹೇಳುವುದಾದರೆ, ಮೆಸಪಟೋಮಿ ಯಾದ ನಾಗರಿಕತೆಯು ಇಡೀ ವಿಶ್ವದಲ್ಲೇ ಮೊದಲ ನಾಗರಿಕತೆಯಾಗಿರುವುದರಿಂದ ಏಷ್ಯಾ ಭಾಗಕ್ಕೆ ಇದು ತನ್ನದೇ ಆದ ಕೊಡುಗೆಯನ್ನು ನೀಡಿದೆ. ಅದರಲ್ಲೂ ಸಾಹಿತ್ಯದಲ್ಲಿ, ಆಡಳಿತ ವ್ಯವಸ್ಥೆಯಲ್ಲಿ ಮೆಸಪಟೋಮಿಯಾದ ಉತ್ತಮ ಮಟ್ಟದ ಸಾಧನೆಗಳನ್ನು ನಾವು ಕಾಣಬಹುದಾಗಿದೆ. ಆದ್ದರಿಂದ ಅಂದಿನ ಕಾಲದ ಕಲೆಯನ್ನು ಅರ್ಥ ಮಾಡಿಕೊಳ್ಳಬೇಕಾದರೆ ತುಂಬ ಸೀಮಿತವಾದ ಆಧಾರಗಳು ಮಾತ್ರ ದೊರೆತಿವೆ. ಪ್ರಾಯಶಃ ತಮ್ಮ ಕಲಾಪ್ರಕಾರಗಳನ್ನು ಬಳಸಿ ತಮ್ಮ ಪಂಥದ ದೇವತೆಗಳ ಮೂರ್ತಿಯನ್ನು ಕೆತ್ತಿದ್ದಿರಬಹುದು. ಈ ಮೂರ್ತಿಗಳನ್ನು ತುಂಬ ಬೆಲೆಬಾಳುವ ವಸ್ತುಗಳಿಂದ ಮಾಡಿದ್ದರು, ಆದ್ದರಿಂದ ಈವತ್ತಿಗೆ ಅವಾವು ಉಳಿದುಕೊಂಡಿಲ್ಲ. ದುರದೃಷ್ಟಕರವಾಗಿ ಸುಮೇರಿಯನ್ ಸಂಸ್ಕೃತಿಯ ಮೇರು ಕಲಾಕೃತಿಗಳನ್ನೂ ನಾಶಪಡಿಸಲಾಯಿತು.
 
ಪರಾಮರ್ಶನಗ್ರಂಥಗಳು
೧. ಪಾರ್ಕರ್, ಜೆಫ್ರಿ(ಸಂ). ೧೯೮೯. ದಿ ವಲ್ಡ್ ಇಲ್ಲಸ್ಟ್ರೇಟೆಡ್ ಹಿಸ್ಟರಿ, ಹಾರ್ಪರ್ ಆಂಡ್ ಕೌಲ್, ನ್ಯೂಯಾರ್ಕ್
೨. ಮೆಕ್‌ನಿಲ್, ವಿಲಿಯಂ ಹೆಚ್. ೧೯೯೦. ಎ ಹಿಸ್ಟರಿ ಆಫ್ ದಿ ಹ್ಯೂಮನ್ ಕಮ್ಯೂನಿಟಿ: ಪ್ರಿ ಹಿಸ್ಟರಿ ಟು ದಿ ಪೆಸೆಂಟ್, ನ್ಯೂಜರ್ಸಿ : ಪ್ರಿಂಚಿಸ್ ಹಾಲ್.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨. ಚೀನಿ ನಾಗರಿಕತೆ ಹುಟ್ಟು ಹಾಗೂ ಬೆಳವಣಿಗೆ
ಚೀನಾ ಗಣರಾಜ್ಯವು ವಿಸ್ತಾರದಲ್ಲಿ ಇಡೀ ಯುರೋಪ್‌ಗಿಂತಲೂ ದೊಡ್ಡದು ಮತ್ತು ಪ್ರಪಂಚದ ಒಟ್ಟು ಭೂ ಪ್ರದೇಶದ ೧/೧೩ ಕ್ಕೆ ಸಮನಾಗಿದೆ. ಇವರಲ್ಲಿ ಇಪ್ಪತ್ತ ಮೂರು ಪ್ರಾಂತ್ಯಗಳಿವೆ ಹಾಗೂ ಮಂಗೋಲಿಯ ಒಳಪ್ರದೇಶ ಮತ್ತು ಸಿನ್ ಕಿಯಾಂಗ್ ವಿಗುರ್ ಸ್ವಾಯತ್ತ ಪ್ರದೇಶಗಳಿವೆ.
ದಕ್ಷಿಣ ಚೀನಾದ ಸಾರಿಗೆಯ ಬಹುಭಾಗ ಒಳನಾಡು ಜಲಸಾರಿಗೆ ಮೂಲಕ ಆಗುತ್ತದೆ. ಶತಶತಮಾನಗಳಿಂದಲೂ ಇದೇ ನಡೆದುಬಂದಿದೆ. ಯಾಂಗ್ಟ್ ಜಿ ಮತ್ತು ಸಿಕಿಯಾಂಗ್ ನಂತಹ ಮಹಾನದಿಗಳು, ಅವುಗಳ ಉಪನದಿಗಳು ಮತ್ತು ಕಾಲುವೆಗಳೇ ಈ ಸಾರಿಗೆಗೆ ಜಲಮಾರ್ಗಗಳು. ಉತ್ತರ ಚೀನಾ ಪರ್ವತಗಳ ಪ್ರದೇಶ. ಇಲ್ಲಿ ರೇಷ್ಮೆಮಾರ್ಗ ಅಭಿವೃದ್ದಿಯಾದಾಗಿನಿಂದ ಬಂಡಿ ಸಾರಿಗೆಯನ್ನು ಬಳಸಲಾಗುತ್ತಿದೆ.
ಚೀನಾದ ಪ್ರಾಚೀನ ನಾಗರಿಕತೆಯನ್ನು ಅರ್ಥ ಮಾಡಿಕೊಳ್ಳುವುದಕ್ಕೆ ದೊರೆಯುವ ಮೂಲಗಳು ಬಹಳ ಕಡಿಮೆ. ಏಕೆಂದರೆ, ಚೀನಾದ ನಾಗರಿಕತೆ ಅನೇಕ ಭಿನ್ನ ಭಿನ್ನ ಬೇರುಗಳಿಂದ ಹಬ್ಬಿ ಬೆಳೆದಿದೆ. ಇವುಗಳಲ್ಲಿ ಪ್ರಾಗೈತಿಹಾಸಿಕ ಶೋಧನೆಯಿಂದ ತಿಳಿದು ಬಂದ ಸಂಸ್ಕೃತಿಗಳಲ್ಲಿ ಕರಾರುವಕ್ಕಾಗಿ ಯಾವುದು ಚೀನಿ ನಾಗರಿಕತೆಯ ಅತಿ ಪ್ರಾಚೀನ ಮೂಲ ಎಂಬುದನ್ನು ವಿಂಗಡಿಸಿ ನೋಡುವುದು ನಿಷ್ಕೃಷ್ಟವಾಗಿ ಅರ್ಥೈಸಬೇಕಾದ ವಿಷಯ.
ಚೀನಾದ ವಿವಿಧ ಭಾಗಗಳಲ್ಲಿ ಇತ್ತೀಚೆಗೆ ನಡೆಸಿದ ಪ್ರಾಚ್ಯವಸ್ತು ಶೋಧನೆಗಳಲ್ಲಿ ಚೀನಾದ ಅನೇಕ ಪ್ರಾಚೀನ ಕೃಷಿಸಂಸ್ಕೃತಿಗಳು ಬೆಳಕಿಗೆ ಬಂದಿವೆ. ಈ ಹೊಸ ಸಂಶೋಧನೆಗಳಿಂದ ತಜ್ಞರು ಚೀನಾ ದೇಶದ ಸಾಂಪ್ರದಾಯಿಕ ಇತಿಹಾಸವನ್ನು ಪುನರ್ ವಿಮರ್ಶೆ ಮಾಡಬೇಕಾಗಿ ಬಂದಿದೆ. ಚೀನಾದ ಈ ಸಾಂಸ್ಕೃತಿಕ ನಿವೇಶನಗಳಿಂದ, ಚೀನಾದೇಶದ ಪ್ರಾಚೀನ ಇತಿಹಾಸದಲ್ಲಿ ಹೊಸ ವಿಚಾರಗಳು ಸ್ಪಷ್ಟಗೊಳ್ಳುತ್ತಿವೆ ಮತ್ತು ಹೊಸ ವ್ಯಾಖ್ಯಾನಗಳಿಗೆ ಎಡೆ ಮಾಡಿಕೊಡುತ್ತಿವೆ.
ಚೀನಾದ ಪ್ರಾಗಿತಿಹಾಸ ಮಾನವನ ಉಗಮದ ಕಾಲದಷ್ಟೇ ಪ್ರಾಚೀನ ಮತ್ತು ಪೂರ್ವಶಿಲಾಯುಗ ಮತ್ತು ಮಧ್ಯಶಿಲಾಯುಗದ ಕಾಲದಷ್ಟು ಹಿಂದಿನ ಅನೇಕ ಸಂಸ್ಕೃತಿಗಳನ್ನು ಹೊಂದಿದೆ. ಆದರೆ ಈ ಲೇಖನದಲ್ಲಿ ನವಶಿಲಾಯುಗದ ಆರಂಭದಿಂದ ಒಂದು ಸಂಕ್ಷಿಪ್ತ ವಿವರ ನೀಡಲಾಗಿದೆ ಮತ್ತು ತರುವಾಯ ಚೀನಾದ ಆರಂಭದ ನಾಗರಿಕತೆಯನ್ನು ಕುರಿತು ಚರ್ಚಿಸಲಾಗುತ್ತದೆ.
ನವಶಿಲಾಯುಗದ ಸಂಸ್ಕೃತಿಗಳ ಆರಂಭ
ಹೊಲೋಸೀನ್ ಯುಗದ (ಸುಮಾರು ಕ್ರಿ.ಪೂ.೧೧,೦೦೦) ಪ್ರಾರಂಭದಲ್ಲಿ ಚೀನಾ ದೇಶದಲ್ಲಿ ನವಶಿಲಾಯುಗದ ಸಂಸ್ಕೃತಿ ಕಾಣಬಂದಿತು. ಪ್ರಾಚ್ಯವಸ್ತು ಸಂಶೋಧಕರ ಪ್ರಕಾರ ಚೀನಾದ ಸಂಸ್ಕೃತಿಯಲ್ಲಿ ಪ್ರಾಚೀನ ಶಿಲಾಯುಗದ ಕೊನೆಕೊನೆಯ ಭಾಗದಿಂದ ನವಶಿಲಾಯುಗವು ಬೆಳೆದು ಬಂದಿತು (ಸುಮಾರು ಕ್ರಿ.ಪೂ.೫೦,೦೦೦-೧೦,೦೦೦ವರೆಗೆ). ಇದು ಹಳೆಯ ಶಿಲಾಯುಗದ ಮತ್ತು ನವಶಿಲಾಯುಗದ ಹಂತಗಳ ನಡುವಿನ ಪಿಂಗಾಣಿಪೂರ್ವ ಸಂಸ್ಕೃತಿಯನ್ನು ಸೂಚಿಸುತ್ತದೆ. ಇಲ್ಲಿ ಮಧ್ಯಶಿಲಾಯುಗದ ಕುರುಹೇ ಇಲ್ಲ.
ಹೀಗಾಗಿ ಚೀನಾದಲ್ಲಿನ ನವಶಿಲಾಯುಗದ ಪ್ರಾರಂಭಿಕ ಹಂತವು ಕ್ರಿ.ಪೂ.೧೦,೦೦೦ ದಿಂದ ೮,೦೦೦ ವರೆಗಿನ ಅವಧಿಯಲ್ಲಿ ಬರುತ್ತದೆ. ಪ್ರಾರಂಭಿಕ ಹಂತವು ಪಿಂಗಾಣಿ ಪೂರ್ವ ಕಾಲದ್ದಾಗಿದ್ದು ಈ ಅವಧಿಯ ಉತ್ತರ ಭಾಗದಲ್ಲಿ, ಪರಿಪಕ್ವದಲ್ಲಿದ್ದ ಕುಂಭ ಗಾರಿಕೆಯ ಅವಶೇಷಗಳು ಕಾಣಬರುತ್ತವೆ. ದಕ್ಷಿಣ, ಪಶ್ಚಿಮ ಮತ್ತು ಉತ್ತರ ಚೀನಾಗಳಲ್ಲಿ ಅವನ್ನು ಬೆಳಕಿಗೆ ತರಲಾಗಿದೆ. ಕ್ರಿ.ಪೂ.೮೦೦೦ದಿಂದ ೫೦೦ದವರೆಗಿನ ಕಾಲಾವಧಿಯನ್ನು ಮಧ್ಯಕಾಲೀನ ನವಶಿಲಾ ಯುಗದ ಹಂತ ಎಂದು ಕರೆಯಲಾಗುತ್ತದೆ. ಹೆಚ್ಚು ಪ್ರಗತಿ ಹೊಂದಿದ ನೆಲಸುದಾಣಗಳು ಚೀನಾದುದ್ದಕ್ಕೂ ಅನೆಯಕ ಕಡೆ ಬೆಳೆದವು. ಈ ಕಾಲದ ಕುಂಭಾಗಾರಿಕೆ ಆರಂಭದ ಒರಟು ಮಾದರಿಗಳಿಗಿಂತ ಉತ್ತಮವಾಗಿದ್ದವು. ಈ ಕಾಲದ ಶಿಲಾಯುಧಗಳು ಉತ್ತಮ ಕೆಲಸಗಾರಿಕೆಯನ್ನು ನಯಗಾರಿಕೆಯನ್ನು ಹೊಂದಿದ್ದವು.
ಉತ್ತರ ಹೆನಾವ್ ಮತ್ತು ದಕ್ಷಿಣ ಹೆಬಿ ಪ್ರಾಂತ್ಯಗಳಲ್ಲಿ ಮಾಡಿದ ಶೋಧನೆಗಳಿಂದ ಅಪ್ರಬುದ್ಧ ಕೃಷಿಗಾರಿಕೆಯ ಸೂಚನೆ ಕಾಣಬರುತ್ತದೆ. ಇಲ್ಲಿ ನವಣೆ ಪ್ರಮುಖವಾದ ಬೆಳೆ. ಮಧ್ಯ ನವಶಿಲಾಯುಗದಲ್ಲಿ ಕೆಲವು ನಿರ್ಮಿತಿಗಳು ಸಹ ಕಂಡುಬಂದಿದ್ದು ಮನೆಗಳನ್ನು ದೊಡ್ಡ ಹಜರ ಮತ್ತು ಕೊಠಡಿಗಳಾಗಿ ವಿಂಗಡಿಸಿರುವುದು ಕಾಣಬರುತ್ತದೆ. ಮಧ್ಯಮ ನವಶಿಲಾಯುಗದಲ್ಲಿ ಭೂ ಭಾಗದಲ್ಲಿ ಅನೆಯಕ ಶಿಲಾಯುಧಗಳು ಮತ್ತು ಮಡಿಕೆ ಕುಡಿಕೆ ಗಳು ದೊರೆತಿವೆ. ಈ ಅವಶೇಷಗಳಲ್ಲಿ ಮೂಳೆಗಳು ಮತ್ತು ಮೂಳೆಯ ಆಯುಧಗಳು ಸೇರಿವೆ. ಇವರ ಜೊತೆಗೆ ಕೆಲವು ಜೇಡ್ ಕಲ್ಲಿನ ಕರಕುಶಲ ವಸ್ತುಗಳೂ ಇವೆ.
ಉತ್ತರ ನವಶಿಲಾಯುಗದ ನಿವಾಸಿಗಳು
ಚೀನಾದಲ್ಲಿ ನವಶಿಲಾಯುಗದ ಉತ್ತರಭಾಗ ಸುಮಾರು ಕ್ರಿ.ಪೂ.೫೦೦೦ದಿಂದ ೩೫೦೦ರ ಕಾಲದ್ದು. ಸುಮಾರು ಕ್ರಿ.ಪೂ. ೩೫೦೦ರಿಂದ ಇತಿಹಾಸ ಪ್ರಾರಂಭವಾಗುತ್ತದೆ. ಆದರೆ ಇನ್ನೊಂದು ಗುಂಪಿನ ವಿದ್ವಾಂಸರ ಪ್ರಕಾರ ತಾಮ್ರಶಿಲಾ ಹಂತವು ಲಾಂಗ್ ಶಾನ್ ಸಂಸ್ಕೃತಿಯೊಂದಿಗೆ (ಸು.ಕ್ರಿ.ಪೂ.೨೬೦೦-೨೧೦೦) ಪ್ರಾರಂಭವಾಗುತ್ತದೆ. ಈ ಅವಧಿ ಉತ್ತರ ನವಶಿಲಾಯುಗದ ಸರಳ ಹಳ್ಳಿಗಳಿಂದ ಬೃಹತ್ ನಗರಗಳ ಬೆಳವಣಿಗೆಯ ಕಾಲ. ಅಂದರೆ ತಾಮ್ರಶಿಲಾ ಸಂಸ್ಕೃತಿಯ ಅಂತ್ಯ ಭಾಗ.
ಚೀನಾದಲ್ಲಿ ನವಶಿಲಾಯುಗದ ಉತ್ತರ ಭಾಗದಲ್ಲಿ ಹಳ್ಳಿಗಳ ಬೆಳವಣಿಗೆಯ ಜೊತೆ ಜೊತೆಯಲ್ಲೇ ಐಹಿಕ ಸಂಸ್ಕೃತಿಯಲ್ಲೂ ಪ್ರಗತಿ ಉಂಟಾಗಿದೆ. ಈ ಅವಧಿಯಲ್ಲಿ ನವಣೆ ಮತ್ತು ಭತ್ತದ ವ್ಯವಸಾಯ ಕಂಡುಬರುತ್ತದೆ. ನೇಗಿಲು, ಕುಂಟೆ ಇತ್ಯಾದಿ ಕೃಷಿ ಉಪಕರಣಗಳ ಬಳಕೆ ಪ್ರಾರಂಭವಾಗುತ್ತದೆ. ಪ್ರಾಣಿ ಸಾಕುವಿಕೆ ಈ ಸಂಸ್ಕೃತಿಯ ಇನ್ನೊಂದು ಪ್ರಮುಖ ಅಂಶ. ಮನೆಯಲ್ಲಿ ಸಾಕಲಾರಂಭಿಸಿದ ಪ್ರಾಣಿಗಳೆಂದರೆ ಹಂದಿ, ನಾಯಿ, ದನಕರು ಮತ್ತು ಕುರಿ.
ಈ ಹಂತದ ಕೆಲವು ಶೋಧಗಳಿಂದ ಕೆಲವು ಧಾರ್ಮಿಕ ಆಚರಣೆಗಳು ಇರುವುದೂ ಕಂಡುಬರುತ್ತದೆ. ಉತ್ಖನನ ನಡೆಸಿದ ಅನೇಕ ನಿವೇಶನಗಳಲ್ಲಿ ಅನೇಕ ಚಚ್ಚೌಕ ಅಥವಾ ಆಯಾತಾಕಾರದ ಪೂಜ ವೇದಿಕೆಗಳಿದ್ದುದು ಕಂಡುಬಂದಿದೆ (ಡಾಂಗ್ ಶನ್ ಜುಯಿ ನಿವೇಶನ). ಇಲ್ಲಿ ಪೂಜ ವೇದಿಕೆಯ ಮೇಲೆ ಮಡಿಕೆ ಕುಡಿಕೆಗಳು, ವಿವಿಧ ಗಾತ್ರದ ಹೆಣ್ಣು ದೈವಗಳ ಮೂರ್ತಿಗಳು ಕಂಡುಬಂದಿವೆ. ಅನೇಕ ಪ್ರಾಣಿಗಳ ಮೂಳೆಗಳೂ ಪತ್ತೆಯಾಗಿವೆ. ಇದರಿಂದ ಪ್ರಾಣಿಬಲಿ ಪದ್ಧತಿ ಇತ್ತೆಂಬುದು ಗೊತ್ತಾಗುತ್ತದೆ. ವಿದ್ವಾಂಸರ ಪ್ರಕಾರ ಇವು ಬಹುಶಃ ಭೂಮಿ, ಆಕಾಶ ಮತ್ತು ಪೂರ್ವಿಕರನ್ನು ಆರಾಧಿಸಲು ಬಳಸುತ್ತಿದ್ದ ಪೂಜ ವೇದಿಕೆಗಳು.
ನವಶಿಲಾಯುಗದ ಉತ್ತರ ಭಾಗದಲ್ಲಿ ಅಪ್ರಬುದ್ಧ ಲೋಹಗಾರಿಕೆ ಮತ್ತು ತಾಮ್ರದ ಕುರುಹುಗಳನ್ನು ಈಗಾಗಲೇ ಕಂಡಿದ್ದರೂ ಈ ಅವಧಿಯಲ್ಲಿ ಲೋಹಗಾರಿಕೆಯಲ್ಲಿ ಇನ್ನಷ್ಟು ಪ್ರಗತಿ ಆಗಿರುವುದನ್ನು ಕಾಣಬಹುದು. ಅದರಲ್ಲೂ ಎರಕ ಕಲೆ ಮತ್ತು ಕುಲುಮೆ ತಂತ್ರಕಲೆಯಲ್ಲಿ ಪ್ರಗತಿ ಕಾಣುತ್ತದೆ. ತಂತ್ರಜ್ಞಾನದ ಪ್ರಗತಿಯು ವ್ಯವಸ್ಥಿತವಾಗಿ ನೆಲೆ ಯೂರಲು ಮತ್ತು ಕುಂಭಕಲೆಯ ತಯಾರಿಕೆ ಸುಧಾರಿಸಲು ಸಹಾಯ ಮಾಡಿತು. ಈ ಕಾಲದ ಕುಂಭಕಲೆ ಕುಂಬಾರ ಚಕ್ರದಿಂದ ತಯಾರಿಸಲಾದದ್ದು ಮತ್ತು ಇನ್ನಷ್ಟು ಕುಸುರಿ ಕೆಲಸ ಹಾಗೂ ವರ್ಣವಿನ್ಯಾಸಗಳನ್ನು ಹೊಂದಿರುತ್ತದೆ. ಡ್ವೆಂಕು ಸಂಸ್ಕೃತಿಯ ಕುಂಭಕಲೆಯಲ್ಲಿ ಅಕ್ಷರ ವಿನ್ಯಾಸಗಳು ಕಂಡುಬಂದಿವೆ. ಇದು ಚೀನಾದ ಲಿಪಿಯ ಮೂಲದ ಅಧ್ಯಯನಕ್ಕೆ ಬಹಳ ಮಹತ್ವಕಾರಿಯಾದದ್ದು.
ವಾಸ್ತುಕಲೆಯಲ್ಲಿ, ಉತ್ತರ ನವಶಿಲಾಯುಗದ ಕಾಲದ ಅಭಿವೃದ್ದಿಯಲ್ಲಿ ನೆಲ ಹಾಗೂ ಗೋಡೆಗಳಿಗೆ ಸುಣ್ಣಗಾರೆ ಗಿಲಾವು ಮಾಡಿರುವುದು ಕಂಡುಬರುತ್ತದೆ. ಕುಟ್ಟಿ ಘಟ್ಟಿಸಿದ ಮಣ್ಣನ್ನು ಅಡಿಪಾಯಕ್ಕೆ ಹಾಕಲು ಬಳಸಲಾಗುತ್ತಿತ್ತು. ಅದರ ಮೇಲೆ ಮರದ ನಿರ್ಮಿತಿಗಳನ್ನು ಕಟ್ಟಲಾಗುತ್ತಿತ್ತು. ಈ ತಂತ್ರವನ್ನು ಈಗಲೂ ಚೀನಾದಲ್ಲಿ ಬಳಸ ಲಾಗುತ್ತಿದೆ.
ಚೀನಾದ ಆರಂಭದ ನಾಗರಿಕತೆ
ತಾಮ್ರ ಶಿಲಾಯುಗದ ಸಂಸ್ಕೃತಿಯ ತರುವಾಯ ಕಂಚಿನಯುಗ ಪ್ರಾರಂಭವಾಯಿತು. ವಾಸ್ತವವಾಗಿ ಚೀನಾದ ಪ್ರಾರಂಭಿಕ ನಾಗರಿಕತೆಯ ಆರಂಭದ ಘಟ್ಟವನ್ನು ಇದು ಪ್ರತಿನಿಧಿಸುತ್ತದೆ. ಮೊದಲೇ ಹೇಳಿದಂತೆ ಚೀನಿ ಇತಿಹಾಸದ ಆರಂಭದ ನಾಗರಿಕತೆಯನ್ನು ಪುನರ್ ರಚಿಸಲು ಸಿಗುವ ಆಧಾರಗಳು ಅತ್ಯಲ್ಪ. ಈ ಆಧಾರಗಳೂ ಪ್ರಮಾಣಭೂತ ವಾದವಲ್ಲ. ಏಕೆಂದರೆ ನಾವು ಹೇಳುತ್ತಿರುವ ಆರಂಭದ ಇತಿಹಾಸ ಐತಿಹ್ಯಗಳನ್ನು ಆಧರಿಸಿರುವಂತಹುದು. ಚೀನಾದ ಆರಂಭಿಕ ಇತಿಹಾಸ ಮೂರು ಐತಿಹಾಸಿಕ ವಂಶಾವಳಿ ಯನ್ನು ಕುರಿತು ಹೇಳುತ್ತದೆ. ಅಂದರೆ ಕ್ಸಿಯಾ, ಶಾಂಗ್ ಮತ್ತು ಜವ್ ವಂಶಗಳು. ಇತ್ತೀಚೆಗೆ ಪ್ರಾಗೈತಿಹಾಸಿಕ ಉತ್ಖನನ ನಿವೇಶನಗಳಿಗೂ ಈ ವಂಶಗಳಿಗೂ ಸಂಬಂಧ ಕಲ್ಪಿಸಲಾಗುತ್ತಿದೆ.
ಆದರೆ ಕ್ಸಿಯಾ ವಂಶದೊಂದಿಗೆ ಎರ್ಲಿಕೌವ್ ನಿವೇಶನಕ್ಕೆ ಸಂಬಂಧ ಕಲ್ಪಿಸಿರುವುದು ಎಲ್ಲೆಡೆ ಅಂಗೀಕೃತವಾಗಿಲ್ಲ. ಏಕೆಂದರೆ ಬಹಳ ಹಿಂದಿನ ಕಾಲದ ಐತಿಹ್ಯಗಳು ಮೂವರು ಸಂತರು ಹಾಗೂ ಐದು ಚಕ್ರವರ್ತಿಗಳ ಬಗ್ಗೆ ಹೇಳುತ್ತವೆ. ಇವರನ್ನು ಯಾವುದೇ ಸಂಸ್ಕೃತಿ ಅಥವಾ ಪ್ರಾಗೈತಿಹಾಸಿಕ ನಿವೇಶನದೊಂದಿಗೆ ನಿರ್ದಿಷ್ಟವಾಗಿ ಸಂಬಂಧ ಕಲ್ಪಿಸಲಾಗದಿದ್ದರೂ ಈ ಪೂರ್ವದ ವಂಶಾವಳಿಗಳಿಗಿಂತ ಹಿಂದೆ, ನಾಗರಿಕತೆ ಮತ್ತು ಸಂಸ್ಕೃತಿಯ ಕೆಲವು ಗುಣಲಕ್ಷಣಗಳನ್ನು ತೋರಿಸುವ ನಿವೇಶನಗಳಿದ್ದವು ಎಂಬುದು ಸ್ಪಷ್ಟ. ಈಶಾನ್ಯದ ಲಾಂಗ್ ಶಾನ್ ಮತ್ತು ಲಾವರ್ ಕ್ಸಿಯಾಜಿಯಡಿಯಾನ್ ಪೂರ್ವದ ವೆಂಕೂ ಭಾಗದ ಲಿಂಗ್ ಜೂ ಮತ್ತು ನೈರುತ್ಯದ ಪೂರ್ವ ಸಾನ್ ಸಿಂಗ್ ದುಯಿ ಕೆಲವು ನಿದರ್ಶನಗಳಾಗಿವೆ.
ಹೀಗೆ ಮೇಲೆ ಹೇಳಿದ ಅಪ್ರಬುದ್ಧ ನಾಗರಿಕತೆ ಚೀನಾದಲ್ಲಿ ಮುಂದಿನ ಬದಲಾವಣೆ ಗಳಾಗುವುದಕ್ಕೆ ತಕ್ಕ ನೆಲೆಗಟ್ಟನ್ನು ಒದಗಿಸಿದವು ಮತ್ತು ಅಗೋಚರ ರೀತಿಯಲ್ಲಿ ವಂಶಾವಳಿಗಳ ಯುಗದಲ್ಲಿ ಲೀನವಾದವು.
ಕ್ಸಿಯಾ ಮತ್ತು ಶಾಂಗ್
ಕ್ಸಿಯಾ ವಂಶವನ್ನು ಕುರಿತು ಐತಿಹಾಸಿಕ ಪುಸ್ತಕಗಳಲ್ಲಿ ಹೇಳಲಾಗಿದೆ. ತೀರ ಇತ್ತೀಚಿನವರೆಗೆ ಅದನ್ನು ಪೌರಾಣಿಕ ವಂಶ ಎಂದು ಪರಿಗಣಿಸಲಾಗಿತ್ತು. ಆದರೆ ಎರ್ಲಿತಾವ್ ನಲ್ಲಿನ ಶೋಧನೆಗಳು ಕ್ಸಿಯಾವಂಶಕ್ಕೆ ಸಂಬಂಧಪಟ್ಟಿವೆ ಹಾಗೂ ಈ ನಿವೇಶನ ಕ್ರಿ.ಪೂ.೨೦೦೦ದ ಆರಂಭದಷ್ಟು ಪುರಾತನ ಎಂದು ಗುರುತಿಸಲಾಗಿದೆ. ನಿಸ್ಸಂದಿಗ್ಧವಾದ ಹಾಗೂ ಭೂಪದರಗಳ ಪುರಾವೆಗಳಿಂದ ಇದು ಕ್ಸಿಯಾ ವಂಶಾವಳಿಗೆ ಸರಿ ಹೊಂದುತ್ತದೆ. ಇತ್ತೀಚಿನ ಉತ್ಖನನಗಳಿಂದ ಈ ನಿವೇಶನದಲ್ಲಿ ಒಂದು ನಗರದ ಸುತ್ತಲೂ ಕೋಟೆ, ಒಳಗಡೆ ದೊಡ್ಡ ಮತ್ತು ಚಿಕ್ಕಮನೆಗಳು, ಸಂಗ್ರಹ ಗುಂಡಿಗಳು, ಬಾವಿಗಳು ಹಾಗು ರಸ್ತೆಗಳು ಕಂಡುಬಂದಿವೆ. ಮತ್ತೊಂದು ಸ್ವಾರಸ್ಯಕರ ಅಂಶವೆಂದರೆ ವಾಸ್ತುಶಿಲ್ಪವುಳ್ಳ ಕಟ್ಟಡವೊಂದರ ಪತ್ತೆ. ಇದು ಅರಮನೆ ಇರಬಹುದೆಂದು ಊಹಿಸಲಾಗಿದೆ. ಕೆಲವು ಗೋರಿಗಳೂ ಪತ್ತೆಯಾಗಿವೆ. ಅವುಗಳಲ್ಲಿ ನರಬಲಿಯ ಕುರುಹುಗಳು ಕಂಡುಬಂದಿವೆ. ಶಿವದಾನಿಗಳ ಕುರುಹುಗಳು ಮತ್ತು ನಾಯಿಯ ಅಸ್ಥಿಪಂಜರ ಈ ಕಾಲದಲ್ಲಿ ಪತ್ತೆಯಾದ ಮಹತ್ವಪೂರ್ಣ ಅಂಶಗಳು. ಜೇಡ್ ಶಿಲೆಯನ್ನು ವಿವಿಧ ಆಕಾರದಲ್ಲಿ ಕೊರೆಯಲಾಗಿದೆ. ಕವಡೆಗಳು, ಮರದ ಮೇಲೆ ಅರಗಿನ ಬಣ್ಣ ಮತ್ತು ಟಾರ್ಕಾಯಿಷ್ ಹುದುಗು ಕಲೆಯುಳ್ಳ ವಸ್ತುಗಳು ಈ ಕಾಲದ ಇನ್ನಿತರ ಸ್ವಾರಸ್ಯಕರ ಅಂಶಗಳು. ಬರಹವಿಲ್ಲದ ಭವಿಷ್ಯವಾಣಿ ಮೂಳೆಗಳು ಸಹ ಕಂಡುಬಂದಿವೆ.

ಸಿಂಧು ನಾಗರಿಕತೆ ಅಥವಾ ಹರಪ್ಪನ್ ನಾಗರಿಕತೆ ಕ್ರಿಸ್ತ ಪೂರ್ವ ಮೂರು ಸಹಸ್ರ ವರ್ಷಗಳ ಮಧ್ಯಭಾಗದಲ್ಲಿ, ಈಚಿನ ಪಾಕಿಸ್ತಾನ ಮತ್ತು ವಾಯುವ್ಯ ಭಾರತದ ಸಿಂಧು ಕಣಿವೆಯ ಬಯಲು ಪ್ರದೇಶದಲ್ಲಿ ಕಾಣಿಸಿಕೊಂಡಿತು. ಈಗ ಪೂರ್ಣ ವಿಕಸಿತ ಹರಪ್ಪನ್ ಸಂಸ್ಕೃತಿಯ ಅವಧಿಯನ್ನು ಕ್ರಿಸ್ತ ಪೂರ್ವ ೨೫೦೦ರಿಂದ ೨೦೦೦ ಎಂದು ಅಂದಾಜು ಮಾಡಲಾಗಿದೆ. ಮೊಹೆಂಜೋದಾರೊ ಮತ್ತು ಹರಪ್ಪ ಪ್ರದೇಶಗಳು ಬೃಹತ್ ನಗರ ಕೇಂದ್ರಗಳಾಗಿ ಕಾರ್ಯನಿರ್ವಹಿಸುತ್ತಿದ್ದಂಥ ಕಾಲ ಅದು. ಸಿಂಧು ನಾಗರಿಕತೆಯನ್ನು ಕೇವಲ ಪ್ರಾಚ್ಯ ವಸ್ತುಗಳ ಸಾಕ್ಷ್ಯಾಧಾರಗಳ ಮೇಲೆ ಅವಲಂಬಿಸಿ ಮಾತ್ರವೇ ಅರ್ಥಮಾಡಿಕೊಳ್ಳ ಬೇಕಾಗಿರುವುದು ದುರಾದೃಷ್ಟಕರ. ಹರಪ್ಪನ್ ನಾಕರಿಕತೆಯ ಜನರು ಬರಹ ಬಲ್ಲವರಾಗಿ ದ್ದರೂ ಸಹ ಅವರ ಲಿಪಿಯನ್ನು ಪೂರ್ಣವಾಗಿ ಅರ್ಥಮಾಡಿ ಕೊಳ್ಳಲು ಆಗಿಲ್ಲ. ವಿದ್ವಾಂಸರು ಈಗಲೂ ಸಹ ಅವರ ಲಿಪಿಯನ್ನು ಅರ್ಥಮಾಡಿಕೊಳ್ಳಲು ಪ್ರಯತ್ನಿಸುತ್ತಿದ್ದಾರೆ. ಆದರೆ ಅವರು ಏಕಾಭಿಪ್ರಾಯಕ್ಕೆ ಬಂದಿಲ್ಲ.
ಪಾಕಿಸ್ತಾನದ ಪಶ್ಚಿಮ ಪಂಜಬಿನಲ್ಲಿರುವ ರಾವಿ ನದಿಯ ದಡದ ಮೇಲೆ ಹರಪ್ಪ ಎಂಬ ಸ್ಥಳದಲ್ಲಿ ದೊರೆತ ವಿಶಿಷ್ಟ ಚೌಕಾಕಾರದ ಅಂಚೆ ಮೊಹರುಗಳಿಂದ, ೧೯ನೆಯ ಶತಮಾನದಲ್ಲಿ ಈ ಸಂಶೋಧನಾ ಕಾರ್ಯ ಮೊದಲಾಯಿತು. ಮೇಜರ್ ಕ್ಲಾರ್ಕ್ ಎಂಬುವರು ೧೮೭೫ರಷ್ಟು ಹಿಂದೆಯೇ ಈ ಮೊಹರನ್ನು ಸಂಗ್ರಹಿಸಿದ್ದರು. ಕನ್ನಿಂಗ್‌ಹ್ಯಾಮ್ ಎಂಬುವರು ಕೂಡ ಇದನ್ನು ಸಂಗ್ರಹಿಸಿದ್ದರು. ಆದರೆ ಅವು ಮುಖ್ಯವಾಗಿ ಐತಿಹಾಸಿಕ ಮಹತ್ವವುಳ್ಳ(ಪ್ರೋ ಹಿಸ್ಟಾರಿಕಲ್) ಮೊಹರುಗಳು ಎಂಬುದನ್ನು ಅವರು ಗುರುತಿಸದೆ ಹೋದರು.
ಭಾರತದ ಪ್ರಾಚ್ಯ ವಸ್ತು ಸಂಶೋಧನಾ ಇಲಾಖೆಯ ಮಹಾ ನಿರ್ದೇಶಕರಾಗಿದ್ದ ಸರ್ ಜನ್ ಮಾರ್ಷಲ್ ಅವರು ೧೯೨೦ರಿಂದ ೧೯೨೧ರ ಅವಧಿಯಲ್ಲಿ ತಮ್ಮ ಸಹೋದ್ಯೋಗಿ ಯಾದ ರಾಯ್ ಬಹಾದ್ದೂರ್ ದಯಾರಾಮ ಸಾಹನಿ ಎಂಬುವರನ್ನು ಹರಪ್ಪ ಸ್ಥಳದಲ್ಲಿ ಉತ್ಖನನಕ್ಕಾಗಿ ಕಳುಹಿಸಿದರು. ಸಾಹನಿಯವರಿಗೆ ಮತ್ತಷ್ಟು ಮೊಹರುಗಳು ದೊರೆತವು. ಆದರೆ ಅವುಗಳಿಗೆ ಸಂಬಂಧ ಕಲ್ಪಿಸಿ ಯಾವುದೇ ತೀರ್ಮಾನಕ್ಕೆ ಬರಲಾಗಲಿಲ್ಲ. ಇದಕ್ಕೆ ಒಂದು ವರ್ಷ ಮೊದಲು ಭಾರತ ಪ್ರಾಚ್ಯ ವಸ್ತು ಸಂಶೋಧನಾ ಇಲಾಖೆಯ ಪಶ್ಚಿಮ ವಲಯದ ಅಧೀಕ್ಷಕ ಪ್ರಾಚ್ಯವಸ್ತು ಶಾಸ್ತ್ರಜ್ಞರಾದ ರಾಖಲ್ ದಾಸ್ ಬ್ಯಾನರ್ಜಿ ಎಂಬುವರು ಸಿಂಧ್ ಪ್ರಾಂತ್ಯದ ನದಿಯ ದಡದ ಮೇಲೆ ಹರಪ್ಪ ಎಂಬ ಸ್ಥಳಕ್ಕೆ ಆಗ್ನೇಯ ದಿಕ್ಕಿನಲ್ಲಿ ೪೦೦ ಮೈಲಿಗಳಷ್ಟು ದೂರದ ಮೊಹೆಂಜೋದಾರೊ ಎಂಬ ಸ್ಥಳಕ್ಕೆ ಭೇಟಿ ಕೊಟ್ಟಿದ್ದರು. ಈ ಸ್ಥಳದ ಹೆಸರನ್ನು ೧೯೧೧-೧೨ರಲ್ಲಿ ಪ್ರಥಮ ಬಾರಿಗೆ ದಾಖಲು ಮಾಡಲಾಗಿದ್ದರೂ ಅದರ ಪ್ರಾಮುಖ್ಯತೆಯನ್ನು ಮನಗಂಡಿರಲಿಲ್ಲ. ಬ್ಯಾನರ್ಜಿಯವರು ಮೆಹೆಂಜೊದಾರೊನಲ್ಲಿ ಸಣ್ಣ ಪ್ರಮಾಣದ ಉತ್ಖನನ ಕಾರ್ಯವನ್ನು ಮಾಡಿದರು ಮತ್ತು ಬರಹವುಳ್ಳ ಅಂಚೆ ಮೊಹರುಗಳಷ್ಟೇ ಅಲ್ಲದೆ ಇನ್ನೂ ಕೆಲವು ವಸ್ತುಗಳನ್ನು ಬೆಳಕಿಗೆ ತಂದರು.
ಮತ್ತೊಮ್ಮೆ ೧೯೨೪-೨೬ರ ಅವಧಿಯಲ್ಲಿ ಕೆಲವು ತಂಡಗಳು ಎರಡೂ ಸ್ಥಳಗಳಲ್ಲಿ ಉತ್ಖನನ ಕಾರ್ಯವನ್ನು ಕೈಗೊಂಡವು. ಭಾರತ ಪ್ರಾಚ್ಯ ಮತ್ತು ಸಂಶೋಧನಾ ಇಲಾಖೆಯ ಮಹಾ ನಿರ್ದೇಶಕರಾದ ಜನ್ ಮಾರ್ಷಲ್‌ರವರು ೧೯೨೪ರ ಸೆಪ್ಟೆಂಬರ್ ೨೦ರಲ್ಲಿ ಇಲ್ಲಸ್ಟ್ರೇಟೆಡ್ ಲಂಡನ್ ನ್ಯೂಸ್ ಎಂಬ ಪತ್ರಿಕೆಯಲ್ಲಿ ತಮ್ಮ ಪ್ರಥಮ ಲೇಖನವನ್ನು ಬರೆದರು. ಅದರಲ್ಲಿ ‘‘ಸಿಂಧು ಕಣಿವೆಯಲ್ಲಿ ಮೆಸಪಟೋಮಿಯಾದಷ್ಟೇ ಪ್ರಾಚೀನವಾದ ಮತ್ತು ಅಷ್ಟೇ ಮಹತ್ತಾದ ಒಂದು ನಾಕರೀಕತೆ ಬೆಳಕಿಗೆ ಬಂದಿದೆ’’ ಎಂದು ತಿಳಿಸಿದರು. ಈ ಮಾತು ವಿಶ್ವದ ಎಲ್ಲ ಪ್ರಾಚ್ಯವಸ್ತು ಸಂಶೋಧಕರನ್ನು ಆಶ್ಚರ್ಯಗೊಳಿಸಿತು. ಈ ಲೇಖನ ವನ್ನು ೧೯೨೨ರಲ್ಲಿ ಹರಪ್ಪದಲ್ಲಿ ದಯಾರಾಮ್ ಸಾಹನಿಯವರು ಮತ್ತು ಮೊಹೆಂಜೋ ದಾರೊನಲ್ಲಿ ಆರ್.ಡಿ.ಬ್ಯಾನರ್ಜಿಯವರು ನಡೆಸಿದ ಪ್ರಾಥಮಿಕ ಉತ್ಖನನವನ್ನು ಆಧರಿಸಿ ಬರೆದುದಾಗಿತ್ತು. ೧೯೩೧ರವರೆಗೆ ಸರ್ ಜನ್ ಮಾರ್ಷಲ್, ಇ.ಜೆ.ಹೆಚ್.ಮ್ಯಾಕ್‌ರವರು ಮೊಹೆಂಜೋದಾರೊದಲ್ಲಿ ಮತ್ತು ಎಮ್.ಎಸ್.ವಾಲ್ಸ್ ಮತ್ತು ಇತರ ಸಹೋದ್ಯೋಗಿಗಳು ಹರಪ್ಪದಲ್ಲಿ ಅಧಿಕ ಪ್ರಮಾಣದ ಉತ್ಖನನ ಕಾರ್ಯವನ್ನು ನಡೆಸಿದರು.
ಪ್ರಬುದ್ಧ ಹರಪ್ಪನ್ ಸಂಸ್ಕೃತಿಯ ಕಾಲ ನಿರ್ಣಯವನ್ನು ರೇಡಿಯೋ ಕಾರ್ಬನ್ ದಿನಾಂಕವನ್ನು ಆಧರಿಸಿ ಮಾಡಲಾಗಿತ್ತು. ಇದರ ಜೊತೆಗೆ ಸಮಕಾಲೀನ ನಾಗರಿಕತೆಯನ್ನು ಆಧರಿಸಿ ಕಾಲ ನಿರ್ಣಯವನ್ನು ಮಾಡಲಾಗಿತ್ತು. ಉದಾಹರಣೆಗೆ ಮೆಸಪಟೋಮಿಯಾದಲ್ಲಿನ ಅಕ್ಕೇಡಿಯನ್ ಅವಧಿಯು ಪ್ರಬುದ್ಧ ಹರಪ್ಪನ್ ಸಂಸ್ಕೃತಿಯ ಅವಧಿಗೆ ಹೊಂದುತ್ತದೆ. ಹರಪ್ಪನ್ ಸ್ಥಳದಲ್ಲಿ ದೊರೆತ ಚೌಕಾಕಾರದ ಅಂಚೆ ಮೊಹರುಗಳು, ಕುಸುರಿ ಕೆಲಸ ಮಾಡಿದ ಕೆಂಪು ಪ್ರಶಸ್ತ ಮಣಿಗಳು ಮತ್ತು ಇತರ ವಸ್ತುಗಳಾದ ಮಾನವ ನಿರ್ಮಿತ ವಸ್ತುಗಳು ಅಕ್ಕೇಡಿಯನ್ ಸಂಸ್ಕೃತಿಯ ಸ್ಥಳಗಳಲ್ಲೂ ಸಹ ದೊರೆತಿವೆ. ಮೆಸಪಟೋಮಿಯಾದ ಕೆಲವು ಸಾಹಿತ್ಯ ಕೃತಿಗಳು ‘‘ಮೆಲೂಹಾ’’ ಎಂಬ ಹೆಸರನ್ನು ಉಲ್ಲೇಖಿಸುತ್ತವೆ. ಇದು ಸಿಂಧು ನಾಗರಿಕತೆಗೆ ಇದ್ದ ಮೆಸಪಟೋಮಿಯಾದ ಹೆಸರು ಎಂದು ಗುರುತಿಸಲಾಗಿದೆ. ಹೀಗೆ ಕಾಲ ನಿರ್ಣಯದ ಆಧಾರದ ಮೇಲೆ ಈ ನಾಗರಿಕತೆಯ ಸಾಮಾನ್ಯ ಕಾಲ ನಿರ್ಣಯವನ್ನು ಮಾಡಲಾಗಿದೆ.
ಭೂ ವಿವರಣೆ
ಪ್ರಬುದ್ಧ ಹರಪ್ಪನ್ ಅವಧಿಯ ಜನವಸತಿ ಪ್ರದೇಶಗಳು ಒಂದು ದಶಲಕ್ಷ ಚದುರ ಕಿಲೋಮೀಟರುಗಳನ್ನು ಮೀರಿದ ವಿಸ್ತಾರವಾದ ಪ್ರದೇಶದಲ್ಲಿ ಹರಡಿ ಹೋಗಿರುವುದು ಕಂಡುಬಂದಿದೆ. ಪಶ್ಚಿಮ ತುದಿಯ ಇಂಡಿಸ್ ಜನವಸತಿಯ ಪ್ರದೇಶವು ಸುಟ್ ಕಾಗೆನ್ ಡೋರ್ ಎಂದು ಕರೆಯಲಾಗುವ ಕೋಟೆಯಿಂದಾವೃತವಾದ ಸ್ಥಳವಾಗಿದ್ದು, ಇದು ಅರೇಬಿಯನ್ ಸಮುದ್ರದ ಬಳಿಯ ಪಾಕಿಸ್ತಾನ ಮತ್ತು ಇರಾನ್ ದೇಶಗಳ ಗಡಿ ಪ್ರದೇಶ ದಲ್ಲಿದೆ. ಒಮ್ಮೆ ಇದನ್ನು ಬಂದರು ಎಂದು ಭಾವಿಸಲಾಗಿತ್ತು. ಆದರೆ ಈಗ ಈ ಅಭಿಪ್ರಾಯ ವನ್ನು ಅಲ್ಲಗಳೆಯಲಾಗಿದೆ. ಗುಜರಾತ್‌ನಲ್ಲಿನ ಲೋಥಲ್ ಎಂಬ ಸ್ಥಳ ಪ್ರಬುದ್ಧ ಹರಪ್ಪನ್ ನಾಗರಿಕತೆಯ ಈಶಾನ್ಯ ತುದಿ. ಇದರ ನೈರುತ್ಯ ಎಲ್ಲೆಗಳು ಉತ್ತರ ಪ್ರದೇಶದ ಬಹುಪಾಲು ಸಹಾರಾನಪುರ ಜಿಲ್ಲೆಯಲ್ಲಿ ದೋ ಅಬ್ ಎಂಬ ಗಂಗಾ-ಯಮುನಾ ನದಿಯ ಮೇಲ್ಭಾಗದಲ್ಲಿ ಇದೆ. ಇದರ ಪೂರ್ಣ ತುದಿಯ ವಸಾಹತು ಸಟ್ಲೆಜ್ ನದಿಯ ಮೇಲ್ದಂಡೆಯ ರೊಪಾರನ್ ಬಳಿಯಿರುವ ಜಮ್ಮುವಿನ ಮಂಡಾ ಎಂಬಲ್ಲಿ ಇದೆ. ಈ ವಸಾಹತುಗಳ ಅತ್ಯಂತ ಹೆಚ್ಚಿನ ಸಾಂದ್ರತೆ ಕಂಡುಬರುವುದು ಪಾಕಿಸ್ತಾನದ ಬಹಾವಾಲಾಪುರ ಮತ್ತು ರಹೀಮ್ ಯಾರ್ ಖಾನ್ ಜಿಲ್ಲೆಗಳ ಖೋಲಿಸ್ತಾನ್(ಮರುಭೂಮಿ) ಎಂಬಲ್ಲಿ. ಇಲ್ಲಿ, ಹಿಂದಿನ ಸರಸ್ವತಿ ನದಿ ಅಥವಾ ಕಾಕ್ರ ನದಿಯ ಹರಿವಿನ ಕೊನೆಯ ಸುತ್ತಮುತ್ತ ಅತ್ಯಂತ ಹತ್ತಿರ ನೆಲೆಸಿರುವ ೧೮೫ ಸ್ಥಳಗಳನ್ನು ಗುರುತಿಸಲಾಗಿದೆ. ಉತ್ತರ ತುದಿಯ ಸ್ಥಳವನ್ನು ಉತ್ತರ ಆಫ್‌ಘಾನಿಸ್ತಾನದ ಓಕ್ಸ್‌ಸ್ ನದಿಯ ದಡದಲ್ಲಿರುವ ಶಾರ್ ತುಗಲ್ ಎಂದು ಗುರುತಿಸಲಾಗಿದೆ. ಇದು ಬಹುಪಾಲು ಖಚಿತವಾಗಿ ಒಂದು ವ್ಯಾಪಾರ ಕೇಂದ್ರವಾಗಿ ದ್ದಿರಬಹುದು.
ಹರಪ್ಪನ್ ಪೂರ್ವ ಸಂಸ್ಕೃತಿಗಳು
ಪ್ರಬುದ್ಧ ಹರಪ್ಪನ್ ಸಂಸ್ಕೃತಿಯನ್ನು ತಿಳಿದು ಕೊಳ್ಳುವುದಕ್ಕೆ ಮುಂಚೆ ಹರಪ್ಪನ್ ಪೂರ್ವ ಸಂಸ್ಕೃತಿಯ ಬಗ್ಗೆ ಸಂಕ್ಷಿಪ್ತವಾಗಿ ತಿಳಿದು ಕೊಳ್ಳಬೇಕು. ಹರಪ್ಪನ್ ಪೂರ್ವದ ಸಂಸ್ಕೃತಿಗಳು ಮುಖ್ಯವಾಗಿ ಆಫ್‌ಘಾನಿ ಮತ್ತು ಬಲೂಚಿಸ್ತಾನ್ ಪ್ರದೇಶಗಳಲ್ಲಿ ಮತ್ತು ಸಿಂಧು ಕಣಿವೆಯಲ್ಲಿ ಕಂಡುಬಂದಿವೆ. ಭಾರತಕ್ಕೆ ಸಂಬಂಧಪಟ್ಟಂತೆ ಹೇಳುವುದಾದರೆ ಹರಪ್ಪನ್ ಪೂರ್ವ ಸಂಸ್ಕೃತಿಯ ಸ್ಥಳ ಕಾಲಿಬಂಗನ್ ಎಂಬಲ್ಲಿ ಮಾತ್ರ ಕಂಡುಬಂದಿದೆ. ಹೊಸ ಪ್ರಾಚ್ಯ ಮತ್ತು ಸಂಶೋಧನಾ ದಾಖಲೆಗಳ ಆಧಾರದ ಮೇಲೆ ಹರಪ್ಪನ್ ಪೂರ್ವ ಸಂಸ್ಕೃತಿಯ ಬೆಳವಣಿಗೆಯನ್ನು ನಾಲ್ಕು ಹಂತಗಳಲ್ಲಿ ಗುರುತಿಸಲಾಗಿದೆ. ಇದರ ಅತಿ ಮುಖ್ಯ ಸ್ಥಳಗಳು ಎಂದರೆ ಮುಂಡಿಗಾರ್, ಮೆಹ್ ಗರ್, ಕಲಿ ಗುಲ್ ಮೊಹಮ್ಮದ್, ರಾನಾ ಘುಂಡಾಯ್, ಡಾಮ್ಬ್ ಸಾದಾತ್, ಅಂಜೀರಾ, ಕುಲ್ಲಿ, ಮೆಹಿ, ಕೋಟ್-ಡಿಜಿ, ಅಮ್ರಿ ಮತ್ತು ಇತರ ಸ್ಥಳಗಳು. ಆದರೆ ಹರಪ್ಪನ್ ಪೂರ್ವ ಸಂಸ್ಕೃತಿಗಳು ಎಷ್ಟರಮಟ್ಟಿಗೆ ಹರಪ್ಪನ್ ಸಂಸ್ಕೃತಿಗೆ ಪೂರಕವಾಗುವುವು ಎಂಬುದು ಇನ್ನೂ ಸರಿಯಾಗಿ ವಿವರಿಸಲಾರದ ಪ್ರಶ್ನೆಯಾಗಿ ಉಳಿದಿದೆ. ಹರಪ್ಪನ್ ಪೂರ್ವ ಸಂಸ್ಕೃತಿಯಲ್ಲಿ ಇದುವರೆಗೂ ಯಾವುದೇ ಬೃಹತ್ತಾದ ನಗರಗಳು ಅಥವಾ ವಸಾಹತುಗಳು ಕಂಡುಬಂದಿಲ್ಲ. ಸಾಮಾಜಿಕ ಸ್ತರಗಳಿರುವ ಸೂಚನೆಯೂ ಇಲ್ಲ. ಕುಶಲ ಕಲೆಯಲ್ಲೂ ಸಹ ಸಾಕಷ್ಟು ಪರಿಣತಿಯನ್ನು ಹೊಂದಿರುವುದು ಕಂಡುಬಂದಿಲ್ಲ. ಇತರ ವಸ್ತುಗಳ ಜೊತೆಯಲ್ಲಿ ಕಂಡುಬಂದಿರುವ ಮಣ್ಣಿನ ಪಾತ್ರೆಗಳು, ಪ್ರಬುದ್ಧ ಹರಪ್ಪನ್ ಸಂಸ್ಕೃತಿಯ ಕಾಲದಲ್ಲೂ ಕಂಡುಬಂದಿರುವುದು ಹರಪ್ಪನ್ ಪೂರ್ವ ಸಂಸ್ಕೃತಿಯ ಸಂಶೋಧನೆಯ ಒಂದು ಮಹತ್ವವಾದ ಅಂಶ. ಆಮ್ರಿ ಮತ್ತು ಕೋಟ್-ಡಿಮಿ ಎಂಬಲ್ಲಿ ಪ್ರಾಥಮಿಕ ಮತ್ತು ಗೋಡೆಗಳ ಉಲ್ಲೇಖಗಳು ಅತ್ಯಲ್ಪ ಪ್ರಮಾಣದಲ್ಲಿ ದೊರೆತಿವೆ. ಹರಪ್ಪನ್ ಪೂರ್ವದ ಸಂಸ್ಕೃತಿಯಲ್ಲಿ ಬರಹ ವ್ಯವಸ್ಥೆ ಕಂಡುಬಂದಿಲ್ಲ. ಹರಪ್ಪನ್ ಪೂರ್ವದ ಸಂಸ್ಕೃತಿಯ ಅವಧಿಯನ್ನು ಕ್ರಿಸ್ತ ಪೂರ್ವ ೩೦೦೦ರಿಂದ ೨೫೦೦ ವರ್ಷಗಳವರೆಗೆ ಎಂದು ಹೇಳಬಹುದು. ಕ್ರಿಸ್ತ ಪೂರ್ವ ೨೫೦೦ರಿಂದೀಚೆಗೆ ಸಿಂಧು ನಾಗರಿಕತೆಯ ನಗರ ಅಥವಾ ಸಂಕೀರ್ಣ ಸಾಮಾಜಿಕ-ಸಾಂಸ್ಕೃತಿಕ ಸಂಸ್ಥೆಗಳ ಅಸ್ತಿತ್ವವಿದ್ದುದು ಸ್ಪಷ್ಟವಾಗಿ ಗೋಚರಿಸುತ್ತದೆ.
ಮುಖ್ಯ ವಸಾಹತುಗಳು  
ಮೊಹೆಂಜೋದಾರೊ ಮತ್ತು ಹರಪ್ಪ, ಸಿಂಧೂ ನಾಗರಿಕತೆಯ ಮುಖ್ಯ ವಸಾಹತುಗಳು. ಇದರ ಮುಖ್ಯ ಸ್ಥಳಗಳು ಎಂದರೆ ಜನುವಾರೊ, ಲೋಥಲ್, ಧೋಲಾವಿರಾ, ಕಾಲಿಬಂಗನ್, ಬನವಾಲಿ ಮತ್ತು ಇತರ ಸ್ಥಳಗಳು. ಈ ಎಲ್ಲ ಸ್ಥಳಗಳ ಪೈಕಿ ಹರಪ್ಪ ಮತ್ತು ಮೊಹೊಂಜೊ ದಾರೊ ಸ್ಥಳಗಳು ಅವುಗಳ ವಸಾಹತುಗಳೊಂದಿಗೆ ಮತ್ತು ಉತ್ಖನನ ಕಾಲದಲ್ಲಿ ದೊರೆತ ಸಾಮಗ್ರಿಗಳ ವೈವಿಧ್ಯತೆಯಿಂದಾಗಿ ವಿಶಿಷ್ಟವಾಗಿ ನಿಲ್ಲುತ್ತವೆ. ಇವೆರಡೂ, ಈ ವಿಸ್ತಾರ ರಾಜ್ಯದ ಎರಡು ಜೋಡಿ ರಾಜಧಾನಿಗಳಾಗಿದ್ದವೆಂದು ಸಾಮಾನ್ಯವಾಗಿ ಹೇಳಲಾಗುತ್ತದೆ. ಆದರೆ ಈ ನಗರಗಳು ರಾಜಧಾನಿಗಳೂ ಆಗಿದ್ದವೆಂದು ಹೇಳಲು ಯಾವುದೇ ನಿರ್ದಿಷ್ಟ ಸಾಕ್ಷ್ಯಗಳು ದೊರೆತಿಲ್ಲ. ಸಾಹಿತ್ಯಕ ಆಕರಗಳು ಯಾವುವೂ ಇಲ್ಲದಿರುವುದರಿಂದ ಅ ಅವಧಿಯ ರಾಜಕೀಯ ಸ್ಥಿತಿಯ ಬಗ್ಗೆ ಏನನ್ನೂ ಹೇಳುವುದು ಕಷ್ಟವಾಗುತ್ತದೆ. ಲಭ್ಯವಿರುವ ಕಾಲಮಾನ ವನ್ನು ಆಧರಿಸಿ ಕೇವಲ ಊಹೆಯನ್ನಷ್ಟೇ ಮಾಡಬಹುದು. ಉದಾಹರಣೆಗೆ ಹರಪ್ಪನ್ ಸಂಸ್ಕೃತಿಯ ಉದ್ದಕ್ಕು ಇದ್ದಂತ ಎಲ್ಲ ಪ್ರದೇಶಗಳಲ್ಲೂ ವಸ್ತುಗಳ ಪ್ರತಿ ವರ್ಗದ ವ್ಯಾಪಕ ವ್ಯಾಪಾರಕ್ಕೆ ಸಾಕ್ಷಿಯಾಗಿರುವ ತೂಕ ಮತ್ತು ಮಾನಕಗಳು, ಏಕರೂಪದ ಬರಹ, ಏಕರೂಪದ ಮೊಹರುಗಳ ಚಲಾವಣೆ ಮತ್ತು ಕಲೆ ಮತ್ತು ಧರ್ಮದಲ್ಲಿನ ಏಕರೂಪದ ಅಂಶಗಳು.
ಮೊಹೆಂಜೋದಾರೊ  
ಈ ದಕ್ಷಿಣ ನಗರ ಸಿಂಧು ನದಿಯ ಬಲ ದಂಡೆಯ ಮೇಲೆ ನೆಲೆಸಿದೆ. ಇಲ್ಲಿಯ ಉತ್ಖನನ ಕಾರ್ಯವನ್ನು ಸರ್ ಜನ್ ಮಾರ್ಷಲ್ ಮತ್ತು ಮ್ಯಾಕ್ ಎಂಬುವರು ನಡೆಸಿದರು. ಭಾರತ ಮತ್ತು ಪಾಕಿಸ್ತಾನಗಳ ವಿಭಜನೆಯ ನಂತರ ವ್ಹೀಲರ್ ಎಂಬುವರು ಈ ಕಾರ್ಯವನ್ನು ಮುಂದುವರಿಸಿದರು. ಇತ್ತೀಚೆಗೆ ಡೇಲ್ಸ್ ಎಂಬುವರು ಈ ಸ್ಥಳದಲ್ಲಿ ಉತ್ಖನನ ಕಾರ್ಯವನ್ನು ಮುಂದುವರಿಸಿದ್ದಾರೆ. ಆದರೆ ನೀರಿನ ಮಟ್ಟ ಇಲ್ಲಿ ಸಾಕಷ್ಟು ಏರುವುದರಿಂದ ಯಾವ ಪ್ರಾಚ್ಯ ವಸ್ತು ಸಂಶೋಧಕರೂ ಹರಪ್ಪನ್ ಸಂಸ್ಕೃತಿಯ ವಸಾಹತು ಇದ್ದಿತು ಎನ್ನಲಾಗುವ ಸ್ಥಳದ ತಳವನ್ನು ಮುಟ್ಟಲಾಗಿಲ್ಲ.
ಹರಪ್ಪ  
ಇದು ಪಂಜಬ್ (ಪಾಕಿಸ್ತಾನ)ನ ಈಗ ಒಣಗಿ ಹೋಗಿರುವ ರಾವಿ ನದಿಯ ಎಡ ದಂಡೆಯ ಮೇಲಿದೆ. ಇಲ್ಲಿನ ಪ್ರಮುಖ ಉತ್ಖನನ ಕಾರ್ಯವನ್ನು ಎಮ್.ಎಸ್.ವಾಟ್ಸ್ ಎನ್ನುವವರು ೧೯೨೦ರಿಂದ ೧೯೩೪ರ ವರೆಗೆ ನಡೆಸಿದರು.
ಈ ಸ್ಥಳಗಳಲ್ಲದೆ ಬೆಳಕಿಗೆ ಬಂದಿರುವ ಎರಡನೆಯ ಶ್ರೇಣಿಯ ಸ್ಥಳಗಳ ನಗರಗಳು ಮೂಲಭೂತ ವಿನ್ಯಾಸವನ್ನು ನೆನಪಿಗೆ ತರುವಂಥ ಲಕ್ಷಣಗಳನ್ನು ಹೊಂದಿವೆ. ವಸಾಹತಿನಲ್ಲಿ ಚಿಕ್ಕವಾದರೂ ಅವುಗಳು ಸರ್ಕಾರದ ಪ್ರಾಂತೀಯ ಕೇಂದ್ರಗಳು ಎಂದು ಪರಿಗಣಿಸಲಾಗಿವೆ. ಉದಾಹರಣೆಗೆ ಕಾಲಿಬಂಗನ್, ಲೋಥಲ್, ಸುರ್ ಕೊಟ್ ಡಾ, ಸುಟ್ ಕಾಗೆನ್ ಡೋರ್, ಬನವಾಲಿ ಮತ್ತು ಮುಂತಾದವುಗಳು. ಈ ಸ್ಥಳಗಳ ಪೈಕಿ ಗುಜರಾತ್ ನಲ್ಲಿ ಕ್ಯಾಂಬೆ ಕೊಲ್ಲಿಯ ಮೂಲದಲ್ಲಿ ನೆಲೆಸಿರುವ ಲೋಥಲ್ ಎಂಬ ಸ್ಥಳ ಆ ಸ್ಥಳದಲ್ಲಿನ ಪ್ರಬುದ್ಧ ಹರಪ್ಪನ್ ವ್ಯಾಪಾರದ ಹಾಗೂ ಹರಪ್ಪನ್ ನಂತರದ ಸಂಸ್ಕೃತಿಯನ್ನು ಅರ್ಥಮಾಡಿಕೊಳ್ಳಲು ನೆರವಾಗುತ್ತದೆ.
ಧೋಲಾವಿರಾ  
ರಾಜಸ್ಥಾನದ ಕಚ್ ಪ್ರದೇಶದಲ್ಲಿರುವ ಈ ಸ್ಥಳದ ಉತ್ಖನನ ಕಾರ್ಯ ನಡೆದಿದೆ. ಈ ಸ್ಥಳ ಕೋಟೆಯಿಂದ ಆವೃತವಾಗಿದೆ. ಇದು ಪ್ರಾಥಮಿಕ ಅಥವಾ ಹರಪ್ಪನ್ ಪೂರ್ವ ಸಂಸ್ಕೃತಿಯಿಂದ ಪ್ರಬುದ್ಧ ಹರಪ್ಪನ್ ಮತ್ತು ಅನಂತರದ ಸಂಸ್ಕೃತಿಯ ಸ್ತರಗಳನ್ನು ಹೊಂದಿದೆ.
ಕಾಲಿಬಂಗನ್  
ಇದು ರಾಜಸ್ಥಾನದಲ್ಲಿ ಫಗ್ಗಾರ್ ನದಿಯ(ಈಗ ಒಣಗಿದ) ದಡದಲ್ಲಿದೆ. ಇದು ಸಿಂಧು ನಾಗರಿಕತೆಯ ಪ್ರಾದೇಶಿಕ ಕೇಂದ್ರಕ್ಕೆ ಒಂದು ಒಳ್ಳೆಯ ಉದಾಹರಣೆ. ಇದು ಹರಪ್ಪನ್ ಸಂಸ್ಕೃತಿಯ ಪ್ರಾಥಮಿಕ ಹಾಗೂ ಪ್ರಬುದ್ಧ ಅವಸ್ಥೆಗಳ ಅವಶೇಷಗಳನ್ನು ಹೊಂದಿದೆ.
ಸಿಂಧು ನಗರ ಯೋಜನೆ ಮತ್ತು ವಸಾಹತು ಮಾದರಿಗಳು  
ದೊಡ್ಡ ಪ್ರಮಾಣದ ವಸಾಹತುಗಳು ನಗರಗಳಿರಲಿ ಅಥವಾ ಪಟ್ಟಣಗಳಿರಲಿ ಒಂದು ನಿರ್ದಿಷ್ಟ ಮಾದರಿಯ ಮೂಲಭೂತ ವಿನ್ಯಾಸವನ್ನು ಹೊಂದಿವೆ. ಹರಪ್ಪ, ಮೆಹೆಂಜೋದಾರೊ ಮತ್ತು ಕಾಲಿಬಂಗನ್‌ಗಳು ಎರಡು ವಿಶಿಷ್ಟವಾದ ಭಾಗಗಳನ್ನೊಳಗೊಂಡಿದೆ. ಪಶ್ಚಿಮದಲ್ಲಿ ರುವ ಕೋಟೆಯಂತಹ ದಿಬ್ಬವನ್ನು ಉತ್ತರ ಮತ್ತು ದಕ್ಷಿಣಕ್ಕೆ ಉದ್ದವಾದ ಮತ್ತು ಪೂರ್ವದ ಕಡೆಗೆ ಮಣ್ಣಿನ ಇಟ್ಟಿಗೆಗಳಿಂದ ಉತ್ತರದ ವೇದಿಕೆಯ ಮೇಲೆ ಕಟ್ಟಲಾಗಿದೆ. ಇದರ ಮತ್ತೊಂದು ಭಾಗ ಎಂದರೆ ಕೆಳಗಿನ ನಗರದಲ್ಲಿರುವ ಮುಖ್ಯ ವಾಸದ ಪ್ರದೇಶ. ಕೋಟೆ ಮತ್ತು ಕೆಲವೊಮ್ಮೆ ಕೆಲ ನಗರಗಳು ಬೃಹತ್ ಗಾತ್ರದ ಮಣ್ಣಿನ ಗೋಡೆಯಿಂದಾವೃತ ವಾಗಿವೆ. ಇದಕ್ಕೆ ಉದಾಹರಣೆ ಕಾಲಿಬಂಗನ್. ಈ ಗೋಡೆ ಚಚ್ಚೌಕದ ಗೋಪುರಗಳನ್ನು ಮತ್ತು ಬುರುಜುಗಳನ್ನು ಹೊಂದಿದೆ. ಇದರ ಮುಖ್ಯ ದ್ವಾರವನ್ನು ಉತ್ತರದ ಕಡೆಗಿರುವ ಗೋಡೆಯಲ್ಲಿ ಅಳವಡಿಸಲಾಗಿದೆ ಮತ್ತು ದಕ್ಷಿಣದ ಕಡೆಗೆ ಮತ್ತೊಂದು ದ್ವಾರ ಇದೆ. ಅಗಲವಾದ ರಸ್ತೆಗಳು ಪರಸ್ಪರ ಸಮಕೋನದಲ್ಲಿವೆ. ಹೀಗೆ ನಗರವನ್ನು ವ್ಯವಸ್ಥಿತ ಜಲದ ಮಾದರಿಯಲ್ಲಿ ಅನೇಕ ಬ್ಲಾಕುಗಳನ್ನಾಗಿ ವಿಂಗಡಿಸಲಾಗಿದೆ. ರಸ್ತೆಗಳ ಅಗಲದಲ್ಲೂ ಕೂಡ ಒಂದು ರೀತಿಯ ಸಾಮಾನ್ಯ ಸಮನ್ವಯವಿರುವಂತೆ ಕಾಣುತ್ತದೆ. ಅತಿ ದೊಡ್ಡ ರಸ್ತೆಗಳು ಸಣ್ಣ ರಸ್ತೆಗಳಿಗಿಂತ ಎರಡರಷ್ಟು ಅಗಲವಾಗಿದ್ದರೆ ಅಡ್ಡ ರಸ್ತೆಗಳಿಗಿಂತ ಅವು ಮೂರರಿಂದ ನಾಲ್ಕು ಪಟ್ಟು ದೊಡ್ಡದಾಗಿವೆ.
ನಾಗರಿಕ, ಧಾರ್ಮಿಕ ಅಥವಾ ಆಡಳಿತ ಕಟ್ಟಡಗಳು ಹಾಗೂ ಹಗೇವುಗಳಂಥ ಮುಖ್ಯ ನಿರ್ಮಾಣಗಳು ಕೋಟೆಯೊಳಗಿರುವ ನಗರಗಳಲ್ಲಿವೆ. ಸಿಂಧು ಸಂಸ್ಕೃತಿಯ ಬಹುಪಾಲು ಎಲ್ಲ ನಗರ ಕೇಂದ್ರಗಳಲ್ಲಿ ಇದೇ ರೀತಿಯ ಸಾಮಾನ್ಯ ಮಾದರಿಯ ವಿನ್ಯಾಸವನ್ನು ನಾವು ಕಾಣುತ್ತೇವೆ. ಆದರೆ ಲೋಥಲ್‌ನಲ್ಲಿರುವ ಮಧ್ಯಮ ಗಾತ್ರದ ವಸಾಹತುಗಳ ವಿನ್ಯಾಸವು ಸ್ವಲ್ಪ ಮಟ್ಟಿಗೆ ಭಿನ್ನವಾಗಿವೆ. ಹರಪ್ಪನ್ ವ್ಯಾಪಾರ ಕೇಂದ್ರವಾಗಿ ಇದು ನಿರ್ವಹಿಸಿದ ಭಿನ್ನ ರೀತಿಯ ಪಾತ್ರವೇ ಇದಕ್ಕೆ ಕಾರಣ. ಈ ಪ್ರದೇಶ ಚತುರಸ್ರಾಕಾರದಲ್ಲಿದ್ದು, ಉತ್ತರ ದಕ್ಷಿಣಕ್ಕೆ ಹೆಚ್ಚು ಉದ್ದವಾಗಿದೆ. ಇದು ಸಬರಮತಿ ನದಿಯ ಉಪನದಿಗೆ ಹತ್ತಿರವಾದ ಕೆಳ ಮಟ್ಟದ ನೆಲದ ಮೇಲೆ ಇದ್ದುದರಿಂದಾಗಿ ಪ್ರವಾಹಕ್ಕೆ ರಕ್ಷಣೆಗಾಗಿ ಬೃಹತ್ ಗಾತ್ರದ ಇಟ್ಟಿಗೆಯ ಗೋಡೆಯಿಂದ ಇದು ಆವೃತವಾಗಿದೆ. ಈ ವಸಾಹತಿನ ಪೂರ್ವದಲ್ಲಿ, ೨೧೯x೩೭ ಮೀಗಳಷ್ಟು ಉದ್ದವಿರುವ ಮತ್ತು ೪.೫ ಮೀ.ಗಳಷ್ಟು ಎತ್ತರವಿರುವ ಇಟ್ಟಿಗೆಯ ಗೋಡೆಗಳಿಂದ ನಿರ್ಮಾಣವಾದ ಒಂದು ಇಟ್ಟಿಗೆಯ ಚೌಗುಳಿಯಾಕಾರದ ನಿರ್ಮಾಣವಿದೆ. ಡಾ.ಎಸ್.ಆರ್. ರಾಯಿಟ್ ಅವರು, ಇದು ಪಕ್ಕದಲ್ಲೇ ಇದ್ದ ಅಳಿವೆಗಾಗಿ ಕಾಲುವೆಗಳ ಮೂಲಕ ಸಂಪರ್ಕ ಕಲ್ಪಿಸಲಾದ ಹಡಗುಕಟ್ಟೆ ಇರಬಹುದು ಎಂದಿದ್ದಾರೆ. ಉಬ್ಬರವಿಳಿತದಿಂದಾಗಿ ಒಳಗೆ ಹರಿದುಬರುವ ನೀರನ್ನು ನಿಯಂತ್ರಿಸಲು ಮತ್ತು ಕಾಲುವೆಗಳಲ್ಲಿ ನೀರು ತಾನಾಗಿಯೇ ಹರಿದು ಹೋಗುವಂತೆ ಮಾಡಲು ಹೊರ ಹರಿವಿನ ನಿಯಂತ್ರಣ ವ್ಯವಸ್ಥೆಯನ್ನು ಅಳವಡಿಸಿರುವುದು ಕಂಡುಬರುತ್ತದೆ. ಲೋಥಲ್‌ನಲ್ಲಿ ನಡೆಸಲಾದ ಅನಂತರದ ಉತ್ಖನನದ ಕಾಲಗಳಿಂದ, ಇತರ ಕಟ್ಟಡಗಳ ಜೊತೆಗೆ ಉಗ್ರಾಣಗಳೂ ಹಾಗೂ ಹಗೇವುಗಳು, ಅಡಿಪಾಯಗಳು ಬೆಳಕಿಗೆ ಬಂದಿವೆ.
ಹರಪ್ಪನ್ ಪೂರ್ವದಲ್ಲಿರುವ ಎಲ್ಲ ನಿರ್ಮಾಣಗಳಲ್ಲೂ ನಗರ ಯೋಜನೆಯಲ್ಲಿ ಕಾಣಬಹುದಾದಂಥ ರೀತಿಯ ಏಕರೂಪತೆ ಕಂಡುಬರುತ್ತದೆ. ಅಲ್ಲಿ ಬಳಸಲಾದ ಸುಟ್ಟ ಇಟ್ಟಿಗೆಗಳು ಮತ್ತು ಮಣ್ಣಿನ ಇಟ್ಟಿಗೆಗಳ ಗಾತ್ರದಲ್ಲೂ ಸಹ ಒಂದು ಏಕರೂಪತೆ ಇದೆ. ಇಟ್ಟಿಗೆಯ ಗಾತ್ರದ ಸಾಮಾನ್ಯ ದಾಮಾಕ್ಷ ೪:೨:೧. ಕೆಲವು ನಿರ್ಮಾಣಗಳಲ್ಲಿ ಅವರು ಬಳೆಯಾಕಾರದ ಇಟ್ಟಿಗೆಗಳನ್ನು ಬಳಸಿರುವುದು ಕಂಡುಬಂದಿದೆ. ಗೋಡೆಗಳಿಗೆ ಗಾರೆ ಕೆಲವೊಮ್ಮೆ ಇಟ್ಟಿಗೆಯ ಜೊತೆಯಲ್ಲಿ ಜಿಪ್ಸೆಮ್ ಗಾರೆಯನ್ನು ಸಹ ಬಳಸಲಾಗಿದೆ.
ವಾಸದ ಮನೆಗಳು
ವಾಸದ ಮನೆಗಳ ಗಾತ್ರದಲ್ಲಿ ಸಾಕಷ್ಟು ವೈವಿಧ್ಯತೆ ಇದೆ. ಒಂದೇ ಕೋಣೆಯಿರುವ ಮನೆಯಿಂದ ಅಂಗಳವಿರುವ ಮನೆ ಹಾಗೂ ೧೨ ಕೋಣೆಗಳಿರುವ ಮನೆಯವರೆಗೂ ವಿಭಿನ್ನ ಗಾತ್ರದ ಮನೆಗಳು ಕಂಡುಬಂದಿವೆ. ಸಾಮಾನ್ಯವಾಗಿ ಎಲ್ಲ ದೊಡ್ಡ ಮನೆಗಳಲ್ಲೂ ಖಾಸಗಿ ಬಾವಿಗಳಿವೆ. ಕೋಣೆಗಳಲ್ಲಿ ಬೆಂಕಿ ಗೂಡುಗಳು ಇರುವುದು ಸಾಮಾನ್ಯವಾಗಿ ಕಂಡುಬಂದಿದೆ. ಪ್ರತಿ ಮನೆಯಲ್ಲೂ ಸ್ನಾನ ಗೃಹ ಇದ್ದು ಹೊರ ಹರಿವಿನ ಕಾಲುವೆಗಳನ್ನು ಹೊಂದಿವೆ. ಅವು ಇಳಿಗಾಲುವೆಗಳಿಗೆ ಸಂಪರ್ಕ ಹೊಂದಿದ್ದು ನೇರವಾಗಿ ರಸ್ತೆಯ ಮುಖ್ಯ ಚರಂಡಿಗಳಿಗೆ ಸೇರುತ್ತವೆ.
ಮುಖ್ಯರಸ್ತೆಗಳಿಗೆ ಸಮಕೋನದಲ್ಲಿರುವ ಇಕ್ಕಟ್ಟಾದ ರಸ್ತೆಗಳ ಕಡೆಯಿಂದ ಇರುವ ಮನೆಗಳಿಗೆ ಪ್ರವೇಶ ದ್ವಾರಗಳಿವೆ. ಕೆಳ ನಗರದಲ್ಲಿ ಅನೇಕ ಉಪ ರಸ್ತೆಗಳು, ಮುಖ್ಯ ರಸ್ತೆಗಳಲ್ಲಿ ಇಟ್ಟಿಗೆಯ ಚರಂಡಿ ವ್ಯವಸ್ಥೆ ಇದ್ದು ಅವುಗಳನ್ನು ಇಟ್ಟಿಗೆಗಳಿಂದ ಅಥವಾ ಕೆಲವೊಮ್ಮೆ ಕಲ್ಲು ಚಪ್ಪಡಿಗಳಿಂದ ಮೇಲೆ ಮುಚ್ಚಲಾಗಿದೆ. ಇವುಗಳಿಗೆ ಮನೆಗಳಿಂದ ಬರುವ ಹೊರ ಹರಿವುಗಳು ಸೇರುತ್ತವೆ. ಇದರ ಇತರ ಚರಂಡಿಗಳು ನೇರವಾಗಿ ಬೃಹತ್ ಗಾತ್ರದ ಗುಂಡಿಗಳಿಗೆ ಅಥವಾ ಹಳ್ಳಗಳಿಗೆ ಸೇರುತ್ತವೆ. ಹೀಗೆ ಸಿಂಧು ನಾಗರಿಕತೆ ವೈಜ್ಞಾನಿಕವಾದ ಒಳಚರಂಡಿ ವ್ಯವಸ್ಥೆಗೆ ಹೆಸರಾಗಿದೆ. ಮೊಹೆಂಜೋದಾರೊ ಮತ್ತು ಹರಪ್ಪಗಳಲ್ಲಿ ಒಂದೇ ಕೋಣೆಯಿರುವ ಬೋಳು ಕಟ್ಟಡಗಳೂ ಕಂಡುಬಂದಿವೆ. ಬಹುಶಃ ಇವು ಬಡ ವರ್ಗಕ್ಕೆ ಸೇರಿದ ಮನೆಗಳಾಗಿರಬೇಕು. ಕೆಳಗಿನ ಬಡಾವಣೆಯಲ್ಲಿ ಅಂಗಡಿಗಳು ಹಾಗೂ ಕುಶಲಕಲೆಗಳ ಕಾರ್ಯಾಗಾರಗಳು ಸಾಕಷ್ಟು ಸಂಖ್ಯೆಯಲ್ಲಿ ಇದ್ದಿರಬೇಕು. ಸಿಂಧು ನಾಗರಿಕತೆಯ ಅತ್ಯಂತ ಪ್ರಮುಖವಾದ ಸ್ಮಾರಕಗಳೆಂದರೆ
೧. ಮೊಹೆಂಜೋದಾರೊವಿನ ಬೃಹತ್ ಸ್ನಾನ ಗೃಹ(ಗ್ರೇಟ್ ಬಾತ್): ಈ ಸ್ನಾನಗೃಹ ೧೨.೭ ಮೀ.ಗಳಷ್ಟು ವಿಸ್ತಾರವಾಗಿದ್ದು ಸುಮಾರು ೩ ಮೀ.ಗಳಷ್ಟು ಆಳವಾಗಿದೆ. ಕೋಟೆಯ ಒಳಗೆ ಇರುವ ಇದಕ್ಕೆ ಹೋಗಲು ಎರಡೂ ಕಡೆಯಿಂದ ಮೆಟ್ಟಿಲುಗಳಿವೆ. ಸ್ನಾನಗೃಹದ ನೆಲವನ್ನು ಸಿದ್ಧ ಇಟ್ಟಿಗೆಗಳಿಂದ ಕಟ್ಟಲಾಗಿದೆ. ಅದರ ಬದಿಗಳಿಗೆ ಬಿಟುಮನ್ ಗಾರೆಯ ಒಂದು ಪದರ ದೊಂದಿಗೆ ಜಿಪ್ಸ್‌ಮ್ ಗಾರೆಯನ್ನು ಬಳಿಯಲಾಗಿದೆ. ಇದಕ್ಕೆ ನೀರನ್ನು ಪಕ್ಕದ ಕೋಣೆಯಲ್ಲಿ ರುವ ಒಂದು ದೊಡ್ಡ ಬಾವಿಯಿಂದ ಪೂರೈಸಲಾಗುತ್ತಿತ್ತೆಂದು ಊಹಿಸಬಹುದು. ಮತ್ತು ಸ್ನಾನಗೃಹದ ಒಂದು ಮೂಲೆಯಲ್ಲಿ ಹೊರ ಹರಿವಿನ ಕೊಳವೆಯಿದ್ದು ಅದು ದಿಬ್ಬದ ಪಶ್ಚಿಮ ಬದಿಗೆ ತೆರೆದುಕೊಳ್ಳುವ ಒಂದು ಎತ್ತರದ ಚಾಚುಗಲ್ಲಿನಿಂದ ಮುಚ್ಚಲಾಗಿರುವ ಚರಂಡಿಗೆ ಸೇರುತ್ತದೆ. ಈ ಸ್ನಾನಗೃಹಕ್ಕೆ ಒತ್ತಿಕ್ಕೊಂಡ ಹಾಗೆ ಒಂದು ಪೋರ್ಟಿಕೋ ಇದೆ. ಇದರೊಂದಿಗೆ ಮಹಡಿಗೆ ಹೋಗುವ ದಾರಿಯನ್ನು ಒಳಗೊಂಡ ಒಂದು ಕೋಣೆಯಿದೆ. ಈ ಬೃಹತ್ ಸ್ನಾನದ ಗೃಹವನ್ನು ಯಾವುದೋ ಆಚರಣೆ ಸಂಬಂಧವಾಗಿ ಬಳಸಿಕೊಳ್ಳಲಾಗುತ್ತಿತ್ತು ಎಂದು ಅಭಿಪ್ರಾಯಪಡ ಲಾಗಿದೆ.
೨. ಸಭಾಂಗಣ : ಮೊಹೆಂಜೋದಾರೊವಿನಲ್ಲಿ ನಾವು ನೋಡಬಹುದಾದ ಬಹುಮುಖ್ಯ ಕಟ್ಟಡ ಸಭಾಂಗಣವಾಗಿದೆ. ಇಟ್ಟಿಗೆಗಳಿಂದ ಕಟ್ಟಲಾದ ಚೌಕಾಕಾರದ ಬೃಹತ್ ಸ್ತಂಭಗಳನ್ನು ಇದು ಹೊಂದಿದೆ. ಮೇಲ್ಛಾವಣಿಗೆ ಮರವನ್ನು ಬಳಸಲಾಗಿತ್ತು ಹಾಗು ಅವು ಈಗ ನಾಶವಾಗಿವೆ ಎಂದು ಅಭಿಪ್ರಾಯಪಡಲಾಗಿದೆ.
೩. ಉಗ್ರಾಣಗಳು : ಉಗ್ರಾಣಗಳೂ ಮೆಹೆಂಜೋದಾರೊವಿನಲ್ಲಿ ಸಿಕ್ಕಿವೆ. ನದಿಯ ತೀರದಲ್ಲಿ ೧೬ ಮೀ x ೬ ಮೀ ಅಳತೆಯಷ್ಟಿರುವ ೬ ಉಗ್ರಾಣಗಳನ್ನು ಪತ್ತೆ ಹಚ್ಚಲಾಗಿದೆ. ಈ ರೀತಿಯ ಉಗ್ರಾಣಗಳು ಪಹರಪ್ಪಾದಲ್ಲೂ ಇವೆ. ಉಗ್ರಾಣದ ದಕ್ಷಿಣ ಭಾಗದಲ್ಲಿ ಗೋಧಿ ಮತ್ತು ಬಾರ್ಲಿಯನ್ನು ಶುಚಿ ಮಾಡುವ ಕೋಣೆಗಳಿದ್ದವು. ಆದರೆ ಇಲ್ಲಿಯವರೆಗೆ ಎಲ್ಲೂ ದೇವಾಲಯಗಳಿರುವ ಬಗ್ಗೆ ಕುರುಹುಗಳು ದೊರೆತಿಲ್ಲ.
ನಗರ ಕೇಂದ್ರಗಳಲ್ಲಿ ಹಳ್ಳಿ ಮತ್ತು ಪಟ್ಟಣಗಳಿಗೆ ಬೇಕಾಗುವ ವಸ್ತುಗಳನ್ನು ತಯಾರಿಸ ಲಾಗುತ್ತಿತ್ತು. ಈ ಕೇಂದ್ರಗಳು ಆಡಳಿತ, ಧರ್ಮ ಹಾಗೂ ವ್ಯಾಪಾರ ಕೇಂದ್ರಗಳೂ ಆಗಿದ್ದವು. ಹರಪ್ಪಾ ಮತ್ತು ಮೊಹೆಂಜೋದಾರೋವಿನ ಜನರು ಕೃಷಿ ಉತ್ಪನ್ನಗಳನ್ನು ಬೆಳೆಯದ್ದರಿಂದ ಅವರು ಸುತ್ತಮುತ್ತಲಿನ ಹಳ್ಳಿಗಳ ರೈತರನ್ನು ಆಹಾರಕ್ಕಾಗಿ ಅವಲಂಬಿ ಸಿದ್ದರು. ಸ್ಥಳೀಯವಾಗಿ ದೊರಕದ ಅನೇಕ ಐಷಾರಾಮದ ವಸ್ತುಗಳನ್ನು ಶ್ರೀಮಂತರು ಬಳಸುತ್ತಿದ್ದರು. ಈ ಕಾರಣಕ್ಕಾಗಿಯೇ ಈ ನಗರಗಳು ವ್ಯಾಪಾರವನ್ನೇ ತೀವ್ರವಾಗಿ ಅವಲಂಬಿಸಿದ್ದವು.
ಆಡಳಿತ  
ನಾಗರಿಕತೆಯ ಬೆಳವಣಿಗೆ ಎಂದರೆ ರಾಜ್ಯ ಎಂದು ಕರೆಯುವ ನಿರ್ಧಾರ ತೆಗೆದುಕೊಳ್ಳುವ, ಒಂದು ಕೇಂದ್ರೀಕೃತ ವ್ಯವಸ್ಥೆಯ ಉದ್ಭವ ಎಂದೇ ಅರ್ಥ. ಹರಪ್ಪನ್ ಅವಧಿಯ ಆಡಳಿತದ ರೀತಿಯ ಬಗ್ಗೆ ಯಾವುದೇ ಸುಳಿವು ದೊರೆತಿಲ್ಲ. ಏಕೆಂದರೆ ಆಗಿನ ಲಿಪಿಯನ್ನು ಇನ್ನೂ ಬಿಡಿಸಲಾಗಿಲ್ಲ. ಆದರೂ, ನಗರಗಳಲ್ಲಿ ಪುರಸಭೆ ಅಸ್ತಿತ್ವದಲ್ಲಿತ್ತೆಂದು ಊಹಿಸಬಹುದಾಗಿದೆ. ಅನೇಕ ನಗರಗಳಲ್ಲಿ ಉಪರಸ್ತೆಗಳು ಹಾಗೂ ರಸ್ತೆಗಳಲ್ಲಿ ಚರಂಡಿಗಳನ್ನು ಇಟ್ಟಿಗೆಗಳಿಂದ ಮುಚ್ಚಲಾಗಿದ್ದು, ಹೀರುಗುಂಡಿಗಳು ಇರುವುದು ಕಂಡು ಬಂದಿದೆ. ವ್ಯವಸ್ಥಿತವಾದ ಚರಂಡಿ ವ್ಯವಸ್ಥೆ ನಿರ್ಮಾಣ ಹಾಗೂ ನಿರ್ವಹಣೆಗಳಿಗೆ ಚೆನ್ನಾಗಿ ಅಭಿವೃದ್ದಿ ಹೊಂದಿದ ಒಂದು ಪುರಸಭಾ ವ್ಯವಸ್ಥೆ ಇರುವುದು ಅಗತ್ಯ. ಹಾಗೆಯೇ, ಧಾನ್ಯಾಗಾರ ಇದ್ದಿತೆಂಬ ವಿಷಯವೂ ಸಹ ಸುತ್ತಮುತ್ತಲ ಹಿನ್ನಾಡುಗಳಿಂದ ಆಹಾರ ಧಾನ್ಯಗಳನ್ನು ಸಂಗ್ರಹಿಸಿ ಅದನ್ನು ಜನರಿಗೆ ಪುನಃ ಹಂಚಿಕೆ ಮಾಡುವ ಒಂದು ಪ್ರಾಧಿಕಾರವಿದ್ದಿರಬೇಕೆಂಬುದನ್ನು ಸೂಚಿಸುತ್ತದೆ.
ಹರಪ್ಪನ್ ವಸಾಹತುಗಳಲ್ಲಿ ಉಪಯೋಗಿಸುತ್ತಿದ್ದ ಸಾಧನಗಳು, ಆಯುಧಗಳು ಹಾಗೂ ಇಟ್ಟಿಗೆಗಳ ವಿನ್ಯಾಸಗಳಲ್ಲಿ ಆಶ್ಚರ್ಯಕರವೆನಿಸಿದ ಏಕರೂಪತೆಯಿದೆ. ತಾಮ್ರ ಮತ್ತು ಕಲ್ಲುಗಳಿಂದ ಮಾಡಲಾದ ಕೊಡಲಿ, ಉಳಿ, ಚಾಕುಗಳು ಹಾಗೂ ಸನಿಕೆಗಳಂಥ ಸಾಧನಗಳ ತಯಾರಿಕೆ ಹಾಗೂ ವಿತರಣೆಗಳನ್ನು ನೋಡಿದಾಗ, ನಿರ್ಧಾರವನ್ನು ಕೈಗೊಳ್ಳುವ ಒಂದು ಕೇಂದ್ರೀಕೃತ ವ್ಯಾಪಾರಿ ತಂಡಗಳು ಅಥವಾ ಆಡಳಿತಗಾರ ಅಸ್ತಿತ್ವವನ್ನು ಮತ್ತೊಮ್ಮೆ ದೃಢಪಡಿಸುತ್ತದೆ. ಹರಪ್ಪನ್ ಕಾಲದಲ್ಲಿ ಆಡಳಿತ ನಡೆಸುವ ವರ್ಗವಿತ್ತೆಂಬುದನ್ನು ಮೇಲಿನ ಅಂಶಗಳು ಸ್ಪಷ್ಟಪಡಿಸುತ್ತವೆ. ಸ್ಮಾರಕವಾಗಿ ಇರುವ ನಿರ್ಮಿತಿಗಳು ಬಹುಶಃ ಧಾರ್ಮಿಕ ಹಾಗೂ ರಾಜಕೀಯ ಅಧಿಕಾರದ ಕೇಂದ್ರಗಳಾಗಿದ್ದವು ಎನಿಸುತ್ತದೆ. ನಗರವಾಸಿಗಳು ಬಳಸುತ್ತಿದ್ದ ಭೋಗವಸ್ತುಗಳೂ ಸಹ ಸಮಾಜದಲ್ಲಿ ಇದ್ದಿರಬಹುದಾದ ವರ್ಗ ವ್ಯವಸ್ಥೆಯನ್ನು ತಿಳಿಸುತ್ತದೆ. ಇವುಗಳಲ್ಲಿ ಅನೇಕವನ್ನು ದೂರದೇಶಗಳಿಂದ ಆಮದು ಮಾಡಿಕೊಂಡಿರುವಂಥದ್ದಾಗಿವೆ. ಈ ಉತ್ಪನ್ನಗಳಿಂದ, ಸಿಂಧೂ ನಾಗರಿಕತೆಯಲ್ಲಿ ಎರಡು ಅಥವಾ ಅದಕ್ಕೂ ಹೆಚ್ಚಿನ ರಾಜಕೀಯ ಬಣಗಳಿದ್ದಿರಬಹುದು ಎಂದು ವಿದ್ವಾಂಸರು ಅಭಿಪ್ರಾಯಪಡುತ್ತಾರೆ. ಹೀಗೆ ನಗರಗಳು ರಾಜಕೀಯ-ಆರ್ಥಿಕ-ಅಧಿಕಾರದ ಕೇಂದ್ರಗಳಾಗಿ ಬೆಳೆದವು.
ಜೀವನೋಪಾಯ  
ಸಿಂಧೂ ಸಂಸ್ಕೃತಿಯ ಜೀವನೋಪಾಯ ಕಸಬುಗಳೆಂದರೆ ಕೃಷಿ, ಪಶು ಸಂಗೋಪನೆ, ಮೀನುಗಾರಿಕೆ, ಬೇಟೆ ಮತ್ತು ಕಂದಮೂಲಾದಿ ಸಂಗ್ರಹಣೆಯಾಗಿತ್ತು. ಮುಖ್ಯ ಬೆಳೆಗಳೆಂದರೆ ಖರ್ಜೂರ ಹಾಗೂ ಅನೇಕ ಬಗೆಯ ದ್ವಿದಳ ಧಾನ್ಯಗಳು ಎಂದರೆ ಬಟಾಣಿ, ಎಳ್ಳು, ಸಾಸಿವೆ ಮುಂತಾದವು. ಹತ್ತಿ ಸಾಗುವಳಿ ಈ ಕಾಲದ ಪ್ರಮುಖ ಸಾಧನೆ. ಕೃಷಿಯಲ್ಲಿ ಅವರು ಬಳಸುತ್ತಿದ್ದ ಸಾಧನಗಳು ಯಾವುವು ಎಂಬ ಬಗ್ಗೆ ದೊರೆತಿರುವ ಪುರಾವೆಗಳು ಬಹು ಕಡಿಮೆ. ಕಾಲಿಬಂಗನ್‌ನಲ್ಲಿ ಜಮೀನುಗಳ ಮೇಲೆ ನೇಗಿಲ ಗುರುತುಗಳು ಕಂಡುಬಂದಿವೆ. ಈ ಗುರುತುಗಳಿಂದ ಮರದ ನೇಗಿಲನ್ನು ಬಳಸಲಾಗಿತ್ತೆಂದು ಊಹಿಸಬಹು ದಾಗಿದೆ. ಲೋಥಲ್ ಎಂಬ ಸ್ಥಳದಲ್ಲಿ ನೇಗಿಲಿನ ಟೆರಕೋಟ ಮಾದರಿ ದೊರೆತಿದೆ.
ಸಿಂಧೂ ಕಣಿವೆಯ ಜನ ಸಾಕಿದ ಹಾಗೂ ಕಾಡು ಪ್ರಾಣಿಗಳನ್ನು ಆಹಾರಕ್ಕಾಗಿ ಬಳಸುತ್ತಿದ್ದರು. ಕುರಿ, ಮೇಕೆ, ಜನುವಾರು, ಎಮ್ಮೆ, ಹಂದಿ ಹಾಗೂ ನಾಯಿಗಳು ಕೆಲವು ಮುಖ್ಯ ಸಾಕು ಪ್ರಾಣಿಗಳು. ಆನೆ ಮತ್ತು ಒಂಟೆಗಳ ಮೂಳೆಗಳೂ ಅಪರೂಪವಾಗಿ ದೊರೆತಿವೆ. ಮೊಹರುಗಳ ಮೇಲೆ ಆನೆಯ ಚಿತ್ರ ಬಹು ಸಾಮಾನ್ಯ. ಪಕ್ಷಿಗಳ ಪೈಕಿ, ಸಾಕಿದ ಕೋಳಿಯ ಮೂಳೆಗಳು ದೊರೆತಿರುವುದು ಗಮನಿಸಬೇಕಾದ ಅಂಶ. ಉತ್ಖನನ ಕಾಲದಲ್ಲಿ ಅನೇಕ ಗಾಳಗಳು ದೊರೆತಿದ್ದು ಅವರಿಗೆ ಮೀನು ಹಿಡಿಯುವುದು ತಿಳಿದಿತ್ತೆಂಬುದನ್ನು ಹಾಗೂ ಸಸ್ಯಾಹಾರದ ಜೊತೆಯಲ್ಲಿ ಮೀನುಗಳು ಅವರ ಮುಖ್ಯ ಆಹಾರವಾಗಿತ್ತೆಂಬುದನ್ನು ಸೂಚಿಸುತ್ತದೆ.
ವ್ಯಾಪಾರ ಮತ್ತು ಸಾರಿಗೆ
ಹರಪ್ಪನ್ ನಾಗರಿಕತೆಯ ಕಾಲದಲ್ಲಿ ಇತ್ತೆಂದು ಊಹಿಸಲಾದ ಸಾಮಾಜಿಕ ವ್ಯವಸ್ಥೆ ಹಾಗೂ ಜೀವನ ಮಟ್ಟವನ್ನು, ಅತ್ತುತ್ತಮವಾಗಿ ಅಭಿವೃದ್ದಿ ಹೊಂದಿದ್ದ ಸಂಪರ್ಕ ವ್ಯವಸ್ಥೆ ಹಾಗೂ ವ್ಯಾಪಕ ವ್ಯಾಪಾರ ಜಲ ನಿರ್ವಹಿಸುತ್ತಿದ್ದಿರಬೇಕು. ವ್ಯಾಪಾರಕ್ಕೆ ವಿನಿಮಯ ನಿಯಂತ್ರಣ ವ್ಯವಸ್ಥೆ ಅಗತ್ಯ. ಹರಪ್ಪನ್ ಕಾಲದಲ್ಲಿ ಈ ನಿಯಂತ್ರಣ ವ್ಯವಸ್ಥೆಯಿತ್ತೆಂಬುದನ್ನು ಅವರ ಸಾಂಸ್ಕೃತಿಕ ಪ್ರದೇಶಗಳಲ್ಲಿ ದೊರೆತಿರುವ ಏಕರೂಪದ ಮಾನಕಗಳು ಮತ್ತು ಮಾಪಕಗಳು ದೃಢಪಡಿಸುತ್ತವೆ. ಮೊಹರುಗಳು ಮತ್ತು ಮೊಹರು ಮಾಡಿರುವುದು ಅವರ ಕಾಲದಲ್ಲಿನ ಅತಿ ದೂರದೇಶಗಳೊಂದಿಗೆ ಇರಬಹುದಾದ ವ್ಯಾಪಾರವನ್ನು ಸೂಚಿಸುತ್ತದೆ. ಉತ್ಪಾದನೆಗಳ ಗುಣಮಟ್ಟಕ್ಕೆ ಖಾತರಿ ನೀಡಲು ಹಾಕಲಾದ ಮಾಲೀಕತ್ವದ ಗುರುತು ಈ ಮೊಹರುಗಳು.
ಹರಪ್ಪನ್ ಜನರು ಒಳಗಿನ ಹಾಗೂ ಹೊರಗಿನ ವ್ಯಾಪಾರಗಳನ್ನು ನಡೆಸುತ್ತಿದ್ದರು. ಕಚ್ಚಾ ಪದಾರ್ಥಗಳನ್ನು ಸಂಗ್ರಹಿಸುವ ರಾಜ್ಯದ ದೂರ ಪ್ರದೇಶಗಳಂಥ ಹಾಗೂ ಕೆಲಸ ನಡೆಸುವ ಸ್ಥಳಗಳ ನಡುವೆ ಅದರ ಸಾಂಸ್ಕೃತಿಕ ವಲಯದೊಳಗೆ ಆಂತರಿಕ ವ್ಯಾಪಾರಗಳು ನಡೆಯುತ್ತಿದ್ದವು. ಉದಾಹರಣೆಗೆ ಆಫ್‌ಘಾನಿನ ಬಡಾಕ್ಷನ್‌ನಿಂದ ನೀಲ ಹರಳುಗಳನ್ನು ಮತ್ತು ವೈಢೂರ್ಯಗಳನ್ನು ಬಲೂಚಿಸ್ತಾನ್, ರಾಜಸ್ಥಾನಿನ ಮತ್ತು ಕೇತ್ರಿ ಪ್ರದೇಶಗಳಿಂದ ತಾಮ್ರವನ್ನು, ರಾಜಸ್ಥಾನದ ಕೇತ್ರಿ ಪ್ರದೇಶ, ಕಾಶ್ಮೀರ, ಚೆರ್ಟ್(ಉತ್ತರ ಸಿಂಧೂ ಪ್ರದೇಶದ ರೋಹ್ರಿ ಬೆಟ್ಟಗಳು)ಗಳಿಂದ ಚಿನ್ನ ಮತ್ತು ಬೆಳ್ಳಿಯನ್ನು ಗುಜರಾತ್, ಪಶ್ಚಿಮ ಘಟ್ಟಗಳು ಮತ್ತು ಬಲೂಚಿಸ್ತಾನಗಳಿಂದ ಮೃದು ಕಲ್ಲು ಅಥವಾ ಸಾಬೂನು ಕಲ್ಲನ್ನು, ಭಾರತದ ಪಶ್ಚಿಮ ಕರಾವಳಿಯಿಂದ ಕಪ್ಪೆ ಚಿಪ್ಪುಗಳನ್ನು, ಹಿಮಾಲಯದಿಂದ ಮರಮುಟ್ಟುಗಳನ್ನು ತರಿಸಿ ಬಳಸುತ್ತಿದ್ದರು. ವಿದೇಶಗಳೊಡನೆ ಎಂದರೆ ಆಫ್‌ಘಾನಿಸ್ತಾನ್, ಮಧ್ಯ ಏಷ್ಯಾ, ಇರಾನ್ ಪ್ರಸ್ತಭೂಮಿ ಮತ್ತು ಮೆಸಪಟೋಮಿಯಾ ನಡುವೆ ವ್ಯಾಪಾರವನ್ನು ನಡೆಸ ಲಾಗುತ್ತಿತ್ತು.
ಹರಪ್ಪನ್ ಜನರು ತಮ್ಮ ವ್ಯಾಪಾರ ಚಟುವಟಿಕೆಗಳನ್ನು ಭೂ ಮಾರ್ಗ ಹಾಗೂ ಜಲ ಮಾರ್ಗಗಳೆರಡರ ಮೂಲಕವೂ ನಡೆಸುತ್ತಿದ್ದರು. ಕೆಲವು ಹರಳು, ವೈಢೂರ್ಯ, ಮುತ್ತು, ತೇಗ, ಹಸಿ ಖರ್ಜೂರ, ತಾಮಗ್ರ, ಚಿನ್ನ ಮುಂತಾದವುಗಳು ಸಿಂಧೂ ಕಣಿವೆಯಿಂದ ಮೆಸಪಟೋಮಿಯಾಕ್ಕೆ ರಫ್ತು ಮಾಡುತ್ತಿದ್ದ ಕೆಲವು ಮುಖ್ಯ ವಸ್ತುಗಳು. ಆಹಾರ ವಸ್ತುಗಳು, ತೈಲ ಹಾಗೂ ಬಟ್ಟೆ ಮುಂತಾದವುಗಳನ್ನು ಮುಖ್ಯವಾಗಿ ಆಮದು ಮಾಡಿಕೊಳ್ಳುತ್ತಿದ್ದರು.
ಮೆಸಪಟೋಮಿಯಾದಲ್ಲಿ ದೊರೆತ ಹರಪ್ಪದ ಮಾನವ ನಿರ್ಮಿತ ವಸ್ತುಗಳಾದ ಮೊಹರುಗಳು, ಕುಸುರು ಕೆಲಸ ಮಾಡಿದ ಕೆಂಪು ಮಣಿಗಳು, ಮಣ್ಣಿನ ವಸ್ತುಗಳು ಹರಪ್ಪ ಪ್ರದೇಶ ಮತ್ತು ಮೆಸಪಟೋಮಿಯಾಗಳ ನಡುವೆ ವ್ಯಾಪಾರ ಚಟುವಟಿಕೆಗಳು ನಡೆಯು ತ್ತಿದ್ದವು ಎಂಬಂಶವನ್ನು ದೃಢಪಡಿಸುತ್ತವೆ. ಆದರೆ ಮೆಸಪಟೋಮಿಯಾದಲ್ಲಿ ತಯಾರಾದ ವಸ್ತುಗಳು ಸಿಂಧೂ ಕಣಿವೆಯಲ್ಲಿ ಅತಿ ಕಡಿಮೆ ದೊರೆತಿವೆ ಮತ್ತು ಈ ವಿಷಯಕ್ಕೆ ಸಂಬಂಧಿಸಿದಂತೆ ಪ್ರಾಚ್ಯವಸ್ತುಶಾಸ್ತ್ರಜ್ಞರಲ್ಲಿ ಭಿನ್ನಾಭಿಪ್ರಾಯವಿದೆ. ಮೆಸಪಟೋಮಿಯಾದ ಸಾಹಿತ್ಯದಲ್ಲಿ ತೇಗ, ತಾಮ್ರ, ಚಿನ್ನ, ದಂತೆ ಮುಂತಾದವುಗಳನ್ನು ತಂದ ಮೆಲುಹ್ವಾದ ವ್ಯಾಪಾರಿಗಳ ಉಲ್ಲೇಖವಿದೆ. ಮೆಲುಹ್ವಾ ಪ್ರದೇಶವನ್ನು ಸಿಂಧೂ ಕಣಿವೆ ಪ್ರದೇಶದೊಡನೆ ಗುರುತಿಸಲಾಗಿದೆ.
ಸಾರಿಗೆ  
ಎತ್ತಿನ ಗಾಡಿಗಳು ಭೂ ಮಾರ್ಗದ ಸಾರಿಗೆಯ ಸಾಮಾನ್ಯ ವಿಧಾನವಾಗಿತ್ತು. ಉತ್ಖನನ ಕಾಲದಲ್ಲಿ ದೊರೆತ ಎತ್ತಿನ ಗಾಡಿಗಳ ಜೇಡಿ ಮಣ್ಣಿನ ಮಾದರಿಗಳೂ ಇದನ್ನೇ ದೃಢಪಡಿಸು ತ್ತವೆ. ಕಷ್ಟಕರವಾದ ಹಾಗೂ ಕಾಡುಗಳ ಮೂಲಕವಾಗಿ ಮಾಡಬೇಕಾಗುವ ದೀರ್ಘಕಾಲದ ಪ್ರಯಾಣಗಳಿಗೆ ಬಳಸುತ್ತಿದ್ದ ಸಾರಿಗೆ ಎಂದರೆ ಎತ್ತಿನ ಬಂಡಿಗಳು.
ಅವರು ಬಳಸುತ್ತಿದ್ದ ಜಲಮಾರ್ಗದ ಸಾರಿಗೆ ವ್ಯವಸ್ಥೆಯೆಂದರೆ ದೋಣಿಗಳು ಹಾಗೂ ಹಡಗುಗಳು. ಹರಪ್ಪ ಮೊಹೆಂಜೋದಾರೊಗಳಲ್ಲಿ ದೊರೆತಿರುವ ಮೊಹರುಗಳ ಮೇಲೆ ಹಡಗುಗಳ ಚಿತ್ರವಿರುವುದು ಕಂಡುಬಂದಿದೆ. ಅದಲ್ಲದೆ ಲೋಥಲ್‌ನಲ್ಲಿ ದೊರೆತಿರುವ ಜೇಡಿಮಣ್ಣಿನ ಹಡಗಿನ ಪ್ರತಿಕೃತಿ ಹಾಗೂ ಗೋಡೆಗಳ ಮೇಲೆ ದೊರೆತಿರುವ ಹಡಗಿನ ರೇಖಾ ವಿನ್ಯಾಸಗಳು ವ್ಯಾಪಾರ ಚಟುವಟಿಕೆಗಳಿಗೆ ಜಲ ಮಾರ್ಗದ ಬಳಕೆಯನ್ನು ಸೂಚಿಸುತ್ತವೆ.

ಶಾಂಗ್ ವಂಶ (ಸು.ಕ್ರಿ.ಪೂ.೧೭೭೬ ರಿಂದ ೧೧೨೨)
ಕ್ರಿ.ನೆಪೂ.೧ಯ ಶತಮಾನದಲ್ಲಿ ಚರಿತ್ರೆ ಬರೆದ ಗುಮಾಶಿಯಾನ್ ಎಂಬ ಇತಿಹಾಸಕಾರನು ಆರಂಭದ ಸುಮಾರು ೩೦ ಶಾಂಗ್ ರಾಜರ ಹೆಸರುಗಳನ್ನು ಪಟ್ಟಿ ಮಾಡಿದ್ದಾನೆ. ಆದರೆ ತೀರ ಇತ್ತೀಚಿನವರೆಗೆ ಅನೆಯಕ ವಿಚಾರವಾದಿಗಳು ಶಾಂಗ್ ವಂಶ ಎಂಬುದು ಅಸ್ತಿತ್ವದಲ್ಲಿತ್ತೇ ಎಂಬ ಬಗ್ಗೆ ಸಂಶಯವನ್ನು ಹೊಂದಿದ್ದರು. ಆದರೆ ಭವಿಷ್ಯವಾಣಿ ಮೂಳೆಗಳು ಅಥವಾ ‘ಡ್ರಾಗನ್’ ಮೂಳೆಗಳ ಸುಮಾರು ೧೦೦,೦೦೦ ತುಂಡುಗಳು ಪತ್ತೆಯಾಗಿ ಪ್ರಾಚ್ಯ ಸಂಶೋಧಕರ ಗಮನ ಸೆಳೆದಿವೆ. ಆ ತರುವಾಯ ಹೊನಾನ್ ಪ್ರಾಂತ್ಯದಲ್ಲಿ ಮಾಡಲಾದ ಉತ್ಖನನದಲ್ಲಿ, ಕಂಚಿನಯುಗ ಅಥವಾ ಶಾಂಗ್ ಯುಗದ ಕಾಲದವು ಎಂದು ಹೇಳ ಬಹುದಾದ ಅನೆಯಕ ಕುತೂಹಲಕಾರಿ ವಸ್ತುಗಳು ದೊರಕಿವೆ. ಈ ಉತ್ಖನನದಲ್ಲಿ ಅನೆಯಕ ಕುಟ್ಟಿಘಟ್ಟಿಸಿದ ಮಣ್ಣಿನ ಗೋಡೆಗಳು ಬೆಳಕು ಕಂಡಿವೆ. ಕೆಲವು ಸ್ಥಳದಲ್ಲಿ ಅವು ೨೯-೫ ಅಡಿ ಎತ್ತರದವಾಗಿವೆ ಮತ್ತು ತಳ ೧೧೮ ಅಡಿ ಅಗಲದ್ದಾಗಿದೆ. ಈ ಗೋಡೆಗಳ ಸುತ್ತಳತೆ ೪.೩ ಮೈಲುಗಳು (೭ಕಿ.ಮೀ). ಗೋಡೆಯ ಒಳಗೆ ತುಳಿದು ಘಟ್ಟಿಸಿದ ಮಣ್ಣಿನ ಅಡಿಪಾಯಗಳು ಮತ್ತು ದೊಡ್ಡ ಕಂಭಗಳುಳ್ಳ ಸ್ಥಳಗಳು ಕಂಡುಬಂದಿವೆ.
ನಗರದ ಕೋಟೆಯ ಹೊರಭಾಗದಲ್ಲಿ ಜನಸಾಮಾನ್ಯರದೆಂದು ಹೇಳಬಹುದಾದ ಸಣ್ಣ ಮನೆಗಳು, ಕಾರ್ಯಾಗಾರಗಳು ಮತ್ತು ಗೋರಿಗಳು ಕಂಡುಬಂದಿವೆ. ಶಾಂಗ್ ವಂಶಾವಳಿ ಅನೇಕ ರಾಜಧಾನಿಗಳನ್ನು ಹೊಂದಿತ್ತು. ಅವರು ಮೊದಲು ಬೋದಲ್ಲಿದ್ದರು. ತರುವಾಯ ಅವೂಗೆ ತಮ್ಮ ರಾಜಧಾನಿಯನ್ನು ಸ್ಥಳಾಂತರಿಸಿದರು. ಕೊನೆಯಲ್ಲಿ ಯಿನ್ ಅನ್ನು ತಮ್ಮ ರಾಜಧಾನಿಯನ್ನಾಗಿ ಮಾಡಿಕೊಂಡರು. ಕೊನೆಯ ರಾಜಧಾನಿ ಯಿನ್ ಪ್ರಾಗೈತಿಹಾಸಿಕವಾಗಿ ಪ್ರಸಿದ್ಧವಾದದ್ದು. ಐತಿಹಾಸಿಕ ದಾಖಲೆಗಳು ಮತ್ತು ಅರೆಕಲ್ ಮೂಳೆಗಳ ಪ್ರಕಾರ ಕೊನೆಯ ೧೨ ರಾಜರು ಇಲ್ಲಿ ೨೭೩ ವರ್ಷಗಳ ಕಾಲ ರಾಜ್ಯವಾಳಿದರು. ರಾಜರ ಸಮಾಧಿಗಳನ್ನು ಕ್ರಮಬದ್ಧವಾಗಿ ಉತ್ಖನನ ಮಾಡುವುದಕ್ಕೆ ಮುಂದೆ ಬಹಳವಾಗಿ ಲೂಟಿ ಮಾಡಲಾಗಿದೆ. ಆದರೆ ಈ ಅವಧಿ ಕಂಚಿನ ಪಾತ್ರೆಗಳಿಗೆ ಪ್ರಸಿದ್ಧವಾಗಿದೆ. ಅವುಗಳಲ್ಲಿ ಅನೆಯಕ ಪಾತ್ರೆಗಳ ಮೇಲೆ ಲೇಖನಗಳು ಕಂಡುಬಂದಿವೆ. ಹೀಗೆ ಶಾಂಗ್ ವಂಶದ ಕಾಲದ ಜನರು ಕ್ರಿ.ಪೂ.೧೫೨೩ರಿಂದ ೧೦೨೭ರವರೆಗೆ ಒಂದು ಪ್ರಬುದ್ಧ ಕಂಚಿನಯುಗದ ಸಂಸ್ಕೃತಿಯನ್ನು ಹೊಂದಿದ್ದರು ಎಂಬುದು ಈಗ ಸಂಪೂರ್ಣವಾಗಿ ಸ್ಪಷ್ಟವಾಗಿದೆ. ಹೀಗೆ ಕ್ರಿ.ಪೂ.೧೫೦೦ರ ಸುಮಾರಿಗೆ ಚೀನಾದಲ್ಲಿ ಒಂದು ಸ್ಪಷ್ಟ ಸಂಸ್ಕೃತಿ ರೂಪುಗೊಂಡಿತ್ತು. ಮತ್ತು ಇಲ್ಲಿನ ಜನರು ದೊಡ್ಡ ಮನೆಗಳಲ್ಲಿ ವಾಸಿಸುತ್ತಿದ್ದರು. ಚೆನ್ನಾಗಿ ಅಭಿವೃದ್ದಿ ಹೊಂದಿದ ಕೃಷಿ ಅರ್ಥವ್ಯವಸ್ಥೆ ಅವರದ್ದಾಗಿತ್ತು. ಕವಡೆಗಳು ವಿನಿಮಯ ಮಾಧ್ಯಮ ಎಂದರೆ ಹಣದ ರೂಪದಲ್ಲಿ ಬಳಕೆಯಾಗುತ್ತಿದ್ದವು. ರಾಜರ ಸಮಾಧಿಗಳು, ಸಮಾಧಿ ಸರಕುಗಳು ಮತ್ತು ನರಬಲಿ ಅಥವಾ ನಾಯಿಬಲಿ ಅವಶೇಷಗಳನ್ನು ಹೊಂದಿದ್ದವು. ಈ ಸಮಾಧಿ ಸರಕುಗಳನ್ನು ಶವದಾನಿಯೊಳಗೆ ಇರಿಸುತ್ತಿದ್ದರು. ಆದರೆ ಬಹಳಷ್ಟು ಬಾರಿ ಶವದಾನಿಯ ಹೊರಗೆ ಆದರೆ ಸಮಾಧಿ ಒಳಗೆ ಇರಿಸಿರುತ್ತಿದ್ದರು.
ಶಾಂಗ್ ವಂಶದ ಸಮಕಾಲೀನ ನಿವೇಶನಗಳು ಚೀನಾದ ಉದ್ದಗಲಕ್ಕೂ ದೊರೆಯುತ್ತವೆ. ಹೀಗೆ ಶಾಂಗ್ ವಂಶವು ಚೀನಾದ ವಿವಿಧ ರಾಜವಂಶಗಳಲ್ಲಿ ಅತ್ಯಂತ ಹಳೆಯದ್ದೆಂದು ಹೇಳಬಹುದು. ಅವರು ಉತ್ತರದ ಹಳದಿ ನದಿಯ ಕಣಿವೆಯಲ್ಲಿ ಒಂದು ವಿಶಾಲ ನಾಗರಿಕತೆಯನ್ನು ಸ್ಥಾಪಿಸಿದರು ಮತ್ತು ಯಿನ್ ರಾಜಧಾನಿ ನಗರದಲ್ಲಿ ಇದು ಸಾಂದ್ರ ವಾಗಿತ್ತು. ಆದರೆ ಒಟ್ಟಾರೆ ನೋಡಿದಾಗ ಶಾಂಗ್ ಎನ್ನುವುದು ಮೂಲತಃ ಒಂದೆಡೆಯಿಂದ ಇನ್ನೊಂದೆಡೆಗೆ ಅಲೆದಾಡುತ್ತಿದ್ದ ಒಂದು ಅಲೆಮಾರಿ ಬುಡಕಟ್ಟಿನ ಹೆಸರಾಗಿರುವಂತಿದೆ. ಅಂತಿಮವಾಗಿ ಇದು ಆಧುನಿಕ ಹೊನಾನ್ ಪ್ರಾಂತದ ಶಾಂಗ್ ಚ್ಲಿಯು ಪ್ರದೇಶದಲ್ಲಿ ನೆಲೆಗೊಂಡಿರುವಂತಿದೆ. ಹೆಚ್ಚು ಮುಂದುವರಿದ ಬುಡಕಟ್ಟುಗಳ ಸಂಸರ್ಗದಿಂದ ಇದು ಕ್ರಮೇಣ ಕೃಷಿಗಾರಿಕೆ ಬೆಳೆಸಿಕೊಂಡಿತು ಮತ್ತು ನೆಲೆನಿಂತ ಸಮಾಜದ ಶಿಷ್ಟ ಸಂಸ್ಕೃತಿಯನ್ನು ತನ್ನದಾಗಿಸಿಕೊಂಡಿತು. ಹೀಗಿದ್ದರೂ ಅದು ತನ್ನ ಅಲೆಮಾರಿ ಗುಂಪಿನ ಚೈತನ್ಯ ಮತ್ತು ಚುರುಕುತನವನ್ನು ಕಳೆದುಕೊಳ್ಳಲಿಲ್ಲ. ಕ್ರಿ.ಪೂ.೧೮ನೆಯ ಶತಮಾನದಲ್ಲಿ ಒಬ್ಬ ಮಹಾನ್ ನಾಯಕ ಹುಟ್ಟಿಕೊಂಡನು. ಆತ ಸಂಧಾನ ಮತ್ತು ಯುದ್ಧತಂತ್ರಗಳಿಂದ ನೆರೆಹೊರೆಯ ಬಹಳಷ್ಟು ರಾಜ್ಯಗಳನ್ನು ಗೆದ್ದು ತನ್ನ ರಾಜ್ಯಕ್ಕೆ ಸೇರಿಸಿಕೊಂಡನು. ಚೀನಾದ ಬುಡಕಟ್ಟುಗಳು ಕ್ಸಿಯಾ ಅಥವಾ ಸಿಯಾಗಳ ಅನುಯಾಯಿಗಳಾಗಿರುವುದನ್ನು ಬಿಟ್ಟು ತನ್ನ ಅನುಯಾಯಿ ಗಳಾಗುವಂತೆ ಮಾಡುವಲ್ಲಿ ಯಶಸ್ವಿಯಾದನು. ಹೀಗೆ ಶಾಂಗ್ ವಂಶ ವಿದ್ಯುಕ್ತವಾಗಿ ನೆಲೆಯೂರಿತು. ಈ ವಂಶ ಹೀಗೆ ನೆಲೆಗೊಂಡದ್ದು ಕ್ರಿ.ಪೂ.೧೭೬೬ರಲ್ಲಿ ಎಂದು ಪರಂಪರಾನುಗತವಾಗಿ ತಿಳಿದುಬಂದಿದೆ. ಹಿಂದೆ ಹೇಳಿದಂತೆ ಅವರು ತಮ್ಮ ಆಡಳಿತಾವಧಿಯಲ್ಲಿ ರಾಜಧಾನಿಯನ್ನು ಅನೆಯಕ ಬಾರಿ ಒಂದೆಡೆಯಿಂದ ಇನ್ನೊಂದೆಡೆಗೆ ಬದಲಾಯಿಸಿದ್ದಾರೆ. ಇದರಿಂದ ಅವರು ತಮ್ಮ ದನಗಾಹಿ ಹಂತದಿಂದ ಪೂರ್ಣವಾಗಿ ಹೊರಬಂದಿಲ್ಲ ಅಥವಾ ಪದೇ ಪದೇ ಸಾಗುವಳಿ ಮಾಡಿ ಭೂಮಿಯ ಫಲವತ್ತತೆ ನೀಗುವಂತೆ ಅನೇಕ ಸಲ ಮಾಡಿರುತ್ತಾರೆ ಎಂದು ಅರಿವಾಗುತ್ತದೆ. ಎರಡೂ ಸಿದ್ಧಾಂತದಲ್ಲಿ ಬಹುಶಃ ಸತ್ಯಾಂಶವಿರುವಂತಿದೆ. ಅಂತೂ ಕೃಷಿ ಅವರ ಮುಖ್ಯ ವೃತ್ತಿಯಾಗಿತ್ತು. ನವಣೆ, ಗೋಧಿ, ಅಕ್ಕಿ ಅವರ ಮುಖ್ಯ ಬೆಳೆಗಳು. ನವಣೆ ಅವರ ಪ್ರಮುಖ ದೈನಂದಿನ ಆಹಾರವಾಗಿತ್ತು ಮತ್ತು ಮದ್ಯ ತಯಾರಿಸಲೂ ಬಳಸುತ್ತಿದ್ದರು. ರೇಷ್ಮೆ ಕೃಷಿ ಅವರಿಗೆ ತಿಳಿದಿತ್ತು ಮತ್ತು ರೇಷ್ಮೆ ಉತ್ಪನ್ನವನ್ನು ತಯಾರಿಸುತ್ತಿದ್ದರು. ಹಸು, ಕುದುರೆ, ನಾಯಿ ಮುಂತಾದುವನ್ನು ಮನೆಯಲ್ಲಿ ಸಾಕುತ್ತಿದ್ದರು.
ರಣರಂಗದಲ್ಲಿ ಸಾಮಾನ್ಯ ಸೈನಿಕರು ಪದಾತಿ ದಳದಲ್ಲಿ ಯುದ್ಧ ಮಾಡಿದರೆ, ಗಣ್ಯ ಯೋಧರು ಅಶ್ವರಥಗಳಲ್ಲಿ ಕಾದಾಡುತ್ತಿದ್ದರು. ಉತ್ತರ ಚೀನಾದಲ್ಲಿ ಅರಣ್ಯಗಳಿದ್ದುದರಿಂದ ರಾಜಮನೆತನಗಳಲ್ಲಿ ಬೇಟೆ ಬಹಳ ಪ್ರಸಿದ್ಧವಾದ ಕ್ರೀಡೆಯಾಗಿತ್ತು. ಉತ್ಖನನಗಳಿಂದ ದೊರೆತ ಆಧಾರಗಳಿಂದ ರೈತರು ಹಾಗು ಜನಸಾಮಾನ್ಯರು ಚೆಡ್ ಗುಡಿಸಲುಗಳಲ್ಲಿ ವಾಸಿಸುತ್ತಿದ್ದರು. ಇಡೀ ಕುಟುಂಬ ಒಂದು ವಿಶಾಲವಾದ ಆಯತಾಕಾರದ ಕೋಟೆಯಲ್ಲಿ ವಾಸಿಸುತ್ತಿತ್ತು. ಇದನ್ನು ಮರದ ಹಲಗೆಗಳಿಂದ ಅಡುಗೆಮನೆ ಹಾಗೂ ವಾಸದ ಮನೆಯಾಗಿ ವಿಂಗಡಿಸಲಾಗುತ್ತಿತ್ತು. ಶ್ರೀಮಂತರ ಮನೆ ಇನ್ನೂ ಅನುಕೂಲಕರ ವಾಗಿರುತ್ತಿತ್ತು. ಯಿನ್ ಅವಶೇಷಗಳಲ್ಲಿ ಕಲ್ಲಿನ ಅಡಿಪಾಯಗಳು ಕಂಡುಬಂದಿದೆ.
ಶಾಂಗ್ ವಂಶ ಕಂಚಿನ ಲೋಹಗಾರಿಕೆ ಹಾಗೂ ಲಿಖಿತ ಭಾಷೆಯ ಅಭಿವೃದ್ದಿಗೆ ಹೆಸರಾಗಿದೆ. ಕಂಚಿನ ಸಾಮಗ್ರಿಗಳು ಇವರ ಕಾಲದಲ್ಲೇ ಪರಿಪಕ್ವತೆ ಕಂಡವು. ಸಮಕಾಲೀನ ನಾಗರಿಕತೆಗಳಿಗೆ ಹೋಲಿಸಿದರೆ, ಕಂಚಿನ ಎರಕಗಾರಿಕೆಯಲ್ಲಿ ಶಾಂಗ್ ವಂಶ ಸಿದ್ಧಹಸ್ತ ವಾಗಿತ್ತು. ಈ ಕಂಚಿನ ವಸ್ತುಗಳು ವಿವಿಧ ಬಗೆಯವಾಗಿದ್ದವು. ಮನೆಯ ಪಾತ್ರೆ ಪಡಗಗಳು ಪೂಜ ಸಾಮಗ್ರಿಗಳು ಹೀಗೆ. ಈ ಪೂಜ ಪಾತ್ರೆಗಳು ಕೊರೆದ ಕೆತ್ತನೆ ಅಥವಾ ಉಬ್ಬು ಕೆತ್ತನೆಯ ಕುಸುರಿ ಕೆಲಸವನ್ನು ಹೊಂದಿದ್ದವು. ಯುದ್ಧದ ಶಸ್ತ್ರಾಸ್ತ್ರ ತಯಾರಿಕೆಗೂ ಕಂಚನ್ನು ಬಳಸಲಾಗುತ್ತಿತ್ತು. ಭರ್ಜಿಗಳು, ಈಟಿಗಳು, ಬಾಣಗಳು, ಕತ್ತಿಗಳು, ಚಾಕುಗಳು ಹಾಗೂ ಯೋಧರ ಶಿರಸ್ತ್ರಾಣಗಳಿಗೆ ಬಣ್ಣ ಬಳಿದಿರುತ್ತಿದ್ದರು. ಕಂಚಿನ ಜೊತೆಗೆ ಅವರು ಕಲ್ಲಿನ ಹಾಗೂ ಮೂಳೆಗಳ ಸಾಧನಗಳನ್ನು ಬಳಸುತ್ತಿದ್ದರು.
ಶಾಂಗ್ ಕಾಲಾವಧಿಯಲ್ಲಿ ಪತ್ತೆಯಾದ ಇನ್ನೊಂದು ವಸ್ತುವೆಂದರೆ ಮೆರುಗು ಕೊಟ್ಟ ಮಡಿಕೆಗಳು. ಇವನ್ನು ಅತ್ಯಂತ ಉತ್ತಮವಾದ ಜೇಡಿಮಣ್ಣಿನಿಂದ ತಯಾರಿಸಲಾಗಿದೆ ಮತ್ತು ಅವುಗಳ ಮೇಲೆ ಪ್ರಾಣಿಗಳ ವರ್ಣಚಿತ್ರ ಅಥವಾ ಉಬ್ಬು ರೇಖಾಚಿತ್ರ ಮತ್ತು ಜಮಿತಿ ವಿನ್ಯಾಸಗಳನ್ನು ಬರೆದಿರಲಾಗುತ್ತಿತ್ತು.
ಜೇಡ್ ಕಲ್ಲುಗಳನ್ನು ಮನುಷ್ಯರು, ಕಾಡುಮೃಗಗಳು, ಹಕ್ಕಿಗಳು, ಮೀನುಗಳು ಮತ್ತು ಕಪ್ಪೆಗಳು ಮುಂತಾದ ಆಕಾರದಲ್ಲಿ ಕೆತ್ತಲಾಗುತ್ತಿತ್ತು. ಕಲ್ಲುಗಳನ್ನು ಮನುಷ್ಯರು, ಪ್ರಾಣಿಗಳು ಮತ್ತು ಹಕ್ಕಿಗಳ ಮೂರ್ತಿಗಳಾಗಿ ಕೆತ್ತಲಾಗಿತ್ತು. ಜೇಡ್ ಹಾಗೂ ಇತರ ಅಮೂಲ್ಯ ರತ್ನಗಳಿಂದ ವಿವಿಧ ಬಗೆಯ ಒಡವೆಗಳನ್ನು ತಯಾರಿಸುತ್ತಿದ್ದರು. ಈ ವಸ್ತುಗಳು ಅವುಗಳು ಕಂಡುಬಂದ ಪ್ರದೇಶಗಳಲ್ಲಿ ತಯಾರಾಗುತ್ತಿರಲಿಲ್ಲವಾದ ಕಾರಣ ವ್ಯಾಪಾರ ಬಹಳ ವ್ಯಾಪಕವಾಗಿ ನಡೆಯುತ್ತಿದ್ದಿರಬಹುದು. ಕವಡೆಗಳನ್ನು ವಿನಿಮಯ ವಸ್ತು ಅಥವಾ ಹಣದ ರೂಪದಲ್ಲಿ ಬಳಸಲಾಗುತ್ತಿತ್ತು.
ಶಾಂಗ್ ಜನರು ಧಾರ್ಮಿಕ ನಂಬಿಕೆಯುಳ್ಳವರಾಗಿದ್ದರು. ಅವರಿಗೆ ಆತ್ಮಗಳ ಬಗ್ಗೆ ನಂಬಿಕೆ ಇತ್ತು. ಅವರು ಪಿತೃಪೂಜೆಯಲ್ಲಿ ನಂಬಿಕೆ ಇಟ್ಟಿದ್ದರು. ಬಲಿ ನೀಡುವುದು ಸರ್ವೆಸಾಮಾನ್ಯವಾಗಿತ್ತು. ಕೇವಲ ಪ್ರಾಣಿಬಲಿಯಷ್ಟೇ ಅಲ್ಲ, ನರಬಲಿಯೂ ನಡೆಯುತ್ತಿತ್ತು. ಧಾರ್ಮಿಕ ವಿಧಿಗಳಿಗಾಗಿ ಪೂಜರಿಗಳು ಭವಿಷ್ಯವಾಣಿಗಾಗಿ ಮೂಳೆಗಳನ್ನು ಬಳಸುತ್ತಿದ್ದರು. ಅವನ್ನು ಆಮೆಚಿಪ್ಪು ಅಥವಾ ಪ್ರಾಣಿಗಳ ಮೂಳೆಗಳಿಂದ ತಯಾರಿಸುತ್ತಿದ್ದರು. ಅವುಗಳ ಮೇಲೆ ಏನೋ ಬರೆದಿರುತ್ತಿತ್ತು. ಅದನ್ನು ಕೇವಲ ಪೂಜರಿಯು ತನ್ನ ಮಂತ್ರಸೂತ್ರದ ಮೂಲಕ ವ್ಯಾಖ್ಯಾನ ಮಾಡುತ್ತಿದ್ದನು. ಈವರೆಗೆ ಈ ಲಿಪಿಯ ಎರಡು ಸಾವಿರಕ್ಕಿಂತಲೂ ಹೆಚ್ಚು ಲಿಖಿತ ಅಕ್ಷರಗಳನ್ನು ಓದಲಾಗಿದೆ ಮತ್ತು ಅವುಗಳಲ್ಲಿ ಬಹಳಷ್ಟನ್ನು ಇಂದಿನ ಚೀನಿ ಲಿಪಿಯ ಅಕ್ಷರಗಳ ಸಂವಾದಿ ಎಂದು ಗುರುತಿಸಲಾಗಿದೆ. ಅದ್ದರಿಂದ ಚೀನಾದಲ್ಲಿ ಬರಹ ಕಡೇಪಕ್ಷ ಕ್ರಿ.ಪೂ.೨೦೦೦ರ ಹೊತ್ತಿಗೇ ಪ್ರಾರಂಭವಾಗಿತ್ತು.
ಇಂದು ಚೀನಿಭಾಷೆ ಜಗತ್ತಿನ ಜೀವಂತ ಭಾಷೆಗಳಲ್ಲೇ ಹಳೆಯದು. ಇದರ ವಿಶಿಷ್ಟತೆ ಏನೆಂದರೆ ಇದು ಧ್ವನಿ ಆಧಾರಿತವಲ್ಲ. ಇದು ಚಿತ್ರಲಿಪಿ ಮತ್ತು ಭಾವಲಿಪಿಯಿಂದ ಆರಂಭ ವಾಯಿತು. ಇದು ಕಲಿಯಲು ಅತಿಕಷ್ಟವಾದ ಭಾಷೆಗಳಲ್ಲೊಂದು ಎಂದು ಪರಿಗಣಿಸಲಾಗಿದೆ. ಇದಕ್ಕೆ ಕಾರಣವೆಂದರೆ ಅದು ಧ್ವನಿ ಆಧಾರಿತವಲ್ಲದ ಭಾಷೆ ಆಗಿರುವುದು. ಹೀಗೆ ಶಾಂಗ್ ವಂಶದ ಕಾಲ ಚೀನಿಯರ ನಾಗರಿಕೆಯಲ್ಲಿ ಅತ್ಯಂತ ಪ್ರಮುಖ ಸಾಂಸ್ಕೃತಿಕ ಘಟ್ಟವಾಗಿದೆ.
ಚೌ ವಂಶ
ಕ್ರಿ.ಪೂ.೧೧ನೆಯ ಶತಮಾನದಲ್ಲಿ ಪಶ್ಚಿಮದಿಂದ ಬಂದ ಚೌ ಅಲೆಮಾರಿ ಬುಡಕಟ್ಟಿನವರು ಶಾಂಗ್ ಬುಡಕಟ್ಟಿನವರನ್ನು ಪರಾಜಿತರಾಗಿಸಿದರು. ಇವರು ಶಾಂಗ್ ಸಂಸ್ಕೃತಿಯ ಅನೆಯಕ ಲಕ್ಷಣಗಳನ್ನು ಉಳಿಸಿಕೊಂಡರು. ಶಾಂಗ್ ವಂಶಕ್ಕಿಂತ ಚೆನ್ನಾಗಿ ಚೌ ವಂಶದ ಐತಿಹಾಸಿಕ ಅಸ್ತಿತ್ವ ಸ್ಥಾಪಿತವಾಗಿದೆ ಮತ್ತೆ ಅದಕ್ಕೆ ಪೂರಕವಾಗಿ ಪುರಾತತ್ವ ಸಾಕ್ಷ್ಯಗಳೂ ಇವೆ. ಚೌ ವಂಶಸ್ಥರ ಆರಂಭದ ಕಾಲವನ್ನು ಪಶ್ಚಿಮ ಚೌ ಕಾಲ ಎಂದು ಕರೆಯಲಾಗುತ್ತದೆ. ಅವರು ಇಂದಿನ ಸಿಯಾನ್ ನಗರದ ಬಳಿಯ ವೆಯ್ ಕಣಿವೆಯಲ್ಲಿ ವಾಸಿಸುತ್ತಿದ್ದರು. ವೆಯ್ ನದಿ ಹಳದಿಯ ನದಿಯ ಒಂದು ಉಪನದಿ. ಚೌಗಳು ಶಾಂಗ್ ವಂಶಸ್ಥರಷ್ಟು ನಾಗರಿಕರಾಗಿರಲಿಲ್ಲ. ನವಶಿಲಾಯುಗದ ಕಪ್ಪು ಮಡಿಕೆ ಸಂಸ್ಕೃತಿಯಂತೆ ಇವರ ನಾಗರಿಕತೆ. ಆದರೆ ಶಾಂಗ್ ಸಂಸ್ಕೃತಿಯವರಿಗಿಂತ ಯುದ್ಧಪ್ರಿಯರು.
ಭವಿಷ್ಯವಾಣಿ ಮೂಳೆಯ ಪ್ರಕಾರ ಅವರು ಶಾಂಗ್ ವಂಶಸ್ಥರೊಂದಿಗೆ ಕೆಲವೊಮ್ಮೆ ಮಿತ್ರರಾಗಿ ಕೆಲವೊಮ್ಮೆ ಶತ್ರುಗಳಾಗಿ ಸಂಬಂಧ ಹೊಂದಿದ್ದರು ಎಂದು ತಿಳಿದುಬರುತ್ತದೆ.
ಕ್ರಿ.ಪೂ.೧೦೫೦ರ ಹೊತ್ತಿಗೆ ಉತ್ತರದ ಅಲೆಮಾರಿಗಳು ಮತ್ತು ಪೂರ್ವದ ಬಂಡುಕೋರ ಬುಡಕಟ್ಟುಗಳೊಂದಿಗೆ ಹೋರಾಡಿ ಹೋರಾಡಿ ಶಾಂಗ್ ವಂಶಸ್ಥರು ದುರ್ಬಲರಾಗಿದ್ದರು. ಈ ಅವಕಾಶವನ್ನು ಚೌ ಜನಾಂಗ ಬಳಸಿಕೊಂಡರು ಮತ್ತು ವಿಶ್ವಾಸ ಕಳೆದುಕೊಂಡಿದ್ದ ನಗರ ರಾಜ್ಯಗಳೊಂದಿಗೆ ಮೈತ್ರಿ ಬೆಳೆಸಿಕೊಂಡರು ಮತ್ತು ಶಾಂಗ್ ವಂಶಸ್ಥರನ್ನು ಆಕ್ರಮಿಸಿ ಗೆದ್ದರು.
ಚೌ ವಂಶಸ್ಥರೂ ಶಾಂಗ್ ಸಂಸ್ಕೃತಿಯ ಜೀವನ ವಿಧಾನವನ್ನೇ ಅನುಸರಿಸಿದರು. ವ್ಯವಸಾಯವೇ ಅರ್ಥವ್ಯವಸ್ಥೆಯ ಪ್ರಮುಖ ಅಂಗವಾಗಿತ್ತು. ಸಮಾಜವೂ ವಿವಿಧ ಸ್ತರಗಳಾಗಿ ವಿಂಗಡಿಸಲ್ಪಟ್ಟಿತ್ತು. ಅವು ಹೀಗಿವೆ
೧. ರಾಜರು-ಅರಸುಮನೆತನದವರು
೨. ಅಧಿಕಾರಿಗಳು ಮತ್ತು ಯೋಧರು
೩. ರೈತರು
೪. ಗುಲಾಮರು-ಮನೆವಾರ್ತೆ ನೌಕರರು.
ಭಾವಲಿಪಿ ಬರಹದ ಚೀನಿ ಬರವಣಿಗೆ ಯಾವುದೇ ಆಡೆತಡೆ ಇಲ್ಲದೆ ಅಭಿವೃದ್ದಿ ಹೊಂದಿತು. ಕಂಚಿನ ಉತ್ಸವ ಪಾತ್ರೆಗಳನ್ನು ಈ ಕಾಲದಲ್ಲೂ ಎರಕ ಹೊಯ್ದು ತಯಾರಿಸ ಲಾಗುತ್ತಿತ್ತು. ಆದರೆ ಅವುಗಳಲ್ಲಿ ಶಾಂಗ್ ಕಾಲದ ಪಾತ್ರೆಗಳ ಸೂಕ್ಷ್ಮ ಕೆತ್ತನೆ ಇರುತ್ತಿರಲಿಲ್ಲ.
ಚೌ ಜನಾಂಗದವರು ಪಶ್ಚಿಮದ ತಮ್ಮ ರಾಜಧಾನಿಯನ್ನು ಇಟ್ಟುಕೊಂಡರು. ಆದರೆ ಹಳದಿ ನದಿಯ ದಕ್ಷಿಣದ ತಿರುವಿನಲ್ಲಿ ಲೊಯಾಂಗ್‌ನಲ್ಲಿ ಇನ್ನೊಂದು ರಾಜಧಾನಿಯನ್ನು ಸ್ಥಾಪಿಸಿದರು. ರಾಜಕೀಯವಾಗಿ ಚೌ ಜನಾಂಗದವರು ಶಾಂಗ್ ಜನಾಂಗದವರ ಅಡಿಯಲ್ಲಿ ಶಿಥಿಲವಾಗಿ ರೂಪುಗೊಂಡಿದ್ದ ಊಳಿಗಮಾನ್ಯ ಪದ್ಧತಿಯನ್ನು ಇನ್ನೂ ನಿಖರವಾದ ಪದ್ಧತಿಯನ್ನಾಗಿ ಮಾಡಿದರು. ತಮ್ಮ ಭೂಭಾಗಗಳನ್ನು ಈ ಹೊಸ ಶ್ರೀಮಂತ ಪ್ರಭುತ್ವ ದಲ್ಲಿ ಜಹಗೀರುಗಳಾಗಿ ವಿಂಗಡಿಸಿದರು. ಇದು ಬೇಸಾಯ ಅರ್ಥವ್ಯವಸ್ಥೆಯನ್ನು ಆಧರಿಸಿದ್ದಾಗಿತ್ತು ಮತ್ತು ರೈತಾಪಿವರ್ಗ ಬಹಳವಾಗಿತ್ತು. ಆದರೆ ಮೊದಲಿನಿಂದಲೂ ಅಸ್ಥಿರತೆಯ ಕುರುಹುಗಳು ಕಂಡುಬರುತ್ತಿದ್ದವು. ಅನೇಕ ಚಿಕ್ಕಪುಟ್ಟ ಸಂಸ್ಥಾನಗಳು ಸಿಡಿದು ಬೇರ್ಪಡಲು ಪ್ರಯತ್ನಿಸುತ್ತಿದ್ದವು. ಅವು ಉತ್ತರ ಹಾಗೂ ವಾಯುವ್ಯದ ಕಡೆಯಿಂದ ಬರುತ್ತಿದ್ದ ದಾಳಿಯನ್ನು ಎದುರಿಸಲು ಅಸಮರ್ಥವಾಗಿದ್ದವು. ಕೊನೆಗೆ ಕ್ರಿ.ಪೂ.೭೭೧ರ ಹೊತ್ತಿಗೆ, ಪಶ್ಚಿಮ ಚೌ ವಂಶಸ್ಥರ ವೈ ಕಣಿವೆ ರಾಜಧಾನಿಯನ್ನು ಬರ್ಬರರು ದಾಳಿ ಮಾಡಿ ಗೆದ್ದರು. ಕೊನೆಯ ಚೌ ಚಕ್ರವರ್ತಿ ಬಹಳ ದುರ್ಬಲನಾಗಿದ್ದ ಕಾರಣ ದಾಳಿಕೋರರು ಅವನನ್ನು ಕೊಂದು ಚೌ ರಾಜಧಾನಿಯನ್ನು ಸೂರೆ ಮಾಡಿದರು.
ಸಿಂಹಾಸನ ಏರಬೇಕಾಗಿದ್ದ ಯುವರಾಜ ತನ್ನ ಕೆಲವು ಆಸ್ಥಾನಿಕರೊಂದಿಗೆ ತಪ್ಪಿಸಿಕೊಂಡು ಇನ್ನೂರು ಮೈಲಿ ಪೂರ್ವದಲ್ಲಿದ್ದ ಹಳದಿ ನದಿಯ ತಿರುವಿನ ದಕ್ಷಿಣದಲ್ಲಿದ್ದ ತಮ್ಮ ಎರಡನೆಯ ರಾಜಧಾನಿ ಲೊಯಾಂಗ ಪಟ್ಟಣಕ್ಕೆ ಓಡಿಬಂದನು. ಈ ಘಟ್ಟದಿಂದ ಚೀನಿ ಇತಿಹಾಸವನ್ನು ಪೂರ್ವದ ಚೌಗಳ ಕಾಲ ಎಂದು ಕರೆಯಲಾಗುತ್ತದೆ. ಲೊಯಾಂಗ್‌ಗೆ ಓಡಿಬಂದ ಮೇಲೆ ಚೌ ರಾಜರು ತಮ್ಮ ಈ ಹಿಂದಿನ ಅಧಿಕಾರದ ಹಿಡಿತವನ್ನು ಮತ್ತೆ ಪಡೆದುಕೊಳ್ಳುವುದು ಸಾಧ್ಯವಾಗಲಿಲ್ಲ.
ಪೂರ್ವದ ಚೌಗಳು
ಈ ಹಿಂದೆ ಹೇಳಿದಂತೆ ಪೂರ್ವದ ಚೌಗಳು ಲೊಯಾಂಗ್ ಅನ್ನು ತಮ್ಮ ರಾಜಧಾನಿಯನ್ನಾಗಿ ಮಾಡಿಕೊಂಡರು. ಅವರ ಈ ರಾಜಧಾನಿ ಸಂಸ್ಕೃತಿ ಹಾಗೂ ಧಾರ್ಮಿಕ ಆಚರಣೆಗಳ ಕೇಂದ್ರಸ್ಥಾನವಾಯಿತು. ಪೂರ್ವದ ಚೌಗಳ ಕಾಲದ ಮೊದಲ ಘಟ್ಟವನ್ನು ವಸಂತ ಮತ್ತು ಗ್ರೀಷ್ಮಕಾಲ ಎಂದು ಕೆಲವೊಂದು ಬಾರಿ ಕರೆಯಲಾಗಿದೆ. ಇದು ಕ್ರಿ.ಪೂ.೭೨೨ರಿಂದ ೪೮೧ರವರೆಗಿನ ಕಾಲವನ್ನು ಒಳಗೊಳ್ಳುತ್ತದೆ. ಎರಡನೆಯ ಘಟ್ಟವನ್ನು ಕ್ರಿ.ಪೂ.೪೦೧ರಿಂದ ೨೫೬ರವರೆಗಿನ ಕಾಲಾವಧಿಯನ್ನು ಯುದ್ಧನಿರತ ರಾಜ್ಯಗಳ ಕಾಲ ಎಂಬ ಹೆಸರಿನಲ್ಲಿ ಕರೆದ ಚರಿತ್ರೆಯ ಆಧಾರದ ಮೇಲೆ ಹಾಗೆಂದೇ ಕರೆಯಲಾಗಿದೆ. ಹೀಗೆ ಪೂರ್ವದ ಚೌಗಳ ಕಾಲದಲ್ಲಿ ರಾಜಕೀಯದ ಚಿತ್ರ ಬಹಳ ಗೊಂದಲಮಯವಾಗಿದೆ. ವಸಂತ ಮತ್ತು ಗ್ರೀಷ್ಮಕಾಲದಲ್ಲಿ ಚೌ ಅಧಿಕಾರ ಎರಡು ಹೋಳಾಗಿ ಒಡೆಯಿತು. ಆದರೂ ಅನೆಯಕ ಬಗೆಯ ನಾಗರಿಕತೆಗಳು ಸಮೃದ್ಧವಾಗಿ ಬೆಳೆಯುತ್ತಾ ಹೋದವು. ಅದರಲ್ಲೂ ಉತ್ತರ ಚೀನಾ ಮತ್ತು ಮಧ್ಯದ ಮೈದಾನ ಭಾಗಗಳಲ್ಲಿ ಅನೆಯಕ ಸ್ವಾಯತ್ತ ರಾಜ್ಯಕ್ಷೇತ್ರಗಳು ಬೆಳೆದವು. ದೊಡ್ಡ ದೊಡ್ಡ ರಾಜ್ಯಗಳು ತಮ್ಮ ಗಡಿಸೀಮೆಯೊಳಗಿನ ಪ್ರದೇಶಗಳನ್ನು ಕ್ರೋಡೀಕರಿಸಲು ಪ್ರಾರಂಭಿಸಿದವು. ಅವು ಬುಡಕಟ್ಟು ಜನರನ್ನೂ ತಮ್ಮಲ್ಲಿ ವಿಲೀನಗೊಳಿಸಿಕೊಂಡವು. ಸಣ್ಣ ದುರ್ಬಲ ರಾಜ್ಯಗಳನ್ನು ಆಕ್ರಮಿಸಿ ರಾಜ್ಯಕ್ಷೇತ್ರವನ್ನು ವಿಶಾಲ ಮಾಡಿಕೊಂಡವು.
ಆಕ್ರಮಣಕಾರಿ ರಾಜ್ಯಕ್ಷೇತ್ರಗಳ ವಿರುದ್ಧ ತಮ್ಮನ್ನು ರಕ್ಷಿಸಿಕೊಳ್ಳುವುದಕ್ಕಾಗಿ ಹಾಗೂ ಚೌ ರಾಜರುಗಳು ಪರಿಣಾಮಕಾರಿಯಾಗಿ ಅಧಿಕಾರ ಚಲಾಯಿಸದೇ ಇದ್ದ ಕಾರಣ ಸಣ್ಣಪುಟ್ಟ ರಾಜ್ಯಗಳವರು ರಕ್ಷಣಾತ್ಮಕ ಮೈತ್ರಿ ಸಂಘಟನೆಯನ್ನು ಮಾಡಿಕೊಂಡಿದ್ದರು. ಅತಿ ಪ್ರಾಚೀನವಾದ ಇಂತಹ ಮೈತ್ರಿಕೂಟ ಕ್ರಿ.ಪೂ.೬೮೧ರಲ್ಲಿ ರೂಪುಗೊಂಡಿತು. ದಕ್ಷಿಣದಲ್ಲಿ ಯಾಂಗ್ ಟಿ ನದಿಯ ದಡದಲ್ಲಿ ರೂಪುಗೊಂಡ ಅರೆಬರ್ಬರ ರಾಜ್ಯದ ವಿರುದ್ಧ ಇದನ್ನು ಸ್ಥಾಪಿಸಲಾಯಿತು. ಸಣ್ಣಪುಟ್ಟ ರಾಜ್ಯಗಳ ರಾಜಕುಮಾರರು ಮತ್ತು ನಾಯಕರು ತಮ್ಮದೇ ಆದ ಒಬ್ಬ ಅಧಿರಾಜನನ್ನು ಉತ್ತರದ ರಾಜ್ಯಕ್ಷೇತ್ರ ಆಳಲು ಆಯ್ಕೆ ಮಾಡಿದರು ಮತ್ತು ಆತನಿಗೆ ಹಣ ಹಾಗೂ ಸೈನಿಕ ಬೆಂಬಲ ನೀಡುವುದಾಗಿ ಆಣೆ ಮಾಡಿದರು. ಒಂದು ಗೂಳಿಯನ್ನು ಬಲಿಕೊಟ್ಟು ಅವರೆಲ್ಲರೂ ಪ್ರಮಾಣವಚನ ಸ್ವೀಕರಿಸಿದರು. ಮುಂದಿನ ಎರಡು ಶತಮಾನಗಳಲ್ಲಿ ಈ ಮೈತ್ರಿಕೂಟ ಬದಲಾಯಿತು ಮತ್ತು ಆಧಿಪತ್ಯ ಕೂಡ ಬದಲಾಯಿತು.
ಕ್ರಿ.ಪೂ.ಐದನೆಯ ಶತಮಾನದ ಹೊತ್ತಿಗೆ ಈ ಎಲ್ಲ ರಕ್ಷಣಾತ್ಮಕ ಮೈತ್ರಿಕೂಟಗಳು ಮುರಿದುಬಿದ್ದವು. ಶಕ್ತಿಶಾಲಿ ರಾಜ್ಯಗಳು ದುರ್ಬಲ ನೆರೆರಾಜ್ಯಗಳನ್ನು ಕಬಳಿಸಿದವು. ಗಡಿನಾಡಿನ ರಾಜ್ಯಗಳು ಶಕ್ತಿ ಹಾಗೂ ಗಾತ್ರದಲ್ಲಿ ಬೃಹತ್ ಆಗಿ ಬೆಳೆದವು. ಅಂತರರಾಜ್ಯ ಸ್ಥಿರತೆ ಮಾಯವಾಯಿತು.
ನಾಲ್ಕನೆಯ ಶತಮಾನದ ಹೊತ್ತಿಗೆ ಕೇವಲ ಎಂಟು ಅಥವಾ ಒಂಬತ್ತು ರಾಜ್ಯಗಳು ಸ್ಪರ್ಧಿಗಳಾಗಿ ಉಳಿದವು. ಇಲ್ಲಿ ನಾವು ಚೀನಿ ರಾಜಕೀಯ ಸಂದರ್ಭ ಮತ್ತು ಚೀನಿ ಸಮಾಜದಲ್ಲಿ ಬದಲಾವಣೆ ಕಾಣುವುದು ಮಾತ್ರವಲ್ಲ, ವ್ಯವಸಾಯದ ಮತ್ತು ಜನ ಸಮುದಾಯ ಹಬ್ಬುವಿಕೆಯ ಕ್ಷೇತ್ರದಲ್ಲೂ ಬದಲಾವಣೆ ಕಾಣುತ್ತೇವೆ. ಅನೆಯಕ ಚೌಗು ಭೂಮಿಗಳನ್ನು ವ್ಯವಸಾಯಕ್ಕೆ ಬಳಸಿಕೊಂಡಿರುವುದನ್ನು ಕಾಣುತ್ತೇವೆ ಮತ್ತು ಇಲ್ಲಿನ ಅರ್ಥವ್ಯವಸ್ಥೆ ಸಂಪೂರ್ಣವಾಗಿ ಕೃಷಿ ಅರ್ಥವ್ಯವಸ್ಥೆ ಆಗಿರುತ್ತದೆ. ಕಬ್ಬಿಣದ ಶೋಧವಾದ ನಂತರ ಇದು ಮತ್ತಷ್ಟು ಶಕ್ತಿಶಾಲಿಯಾಯಿತು. ನೀರಾವರಿ ಮತ್ತು ಹರಿಗಾಲುವೆಗಳು ಮೊದಲಬಾರಿಗೆ ಪ್ರಮುಖವಾದವು.
ಈ ಅವಧಿಯ ಇನ್ನೊಂದು ಮಹತ್ವಪೂರ್ಣವಾದ ಬೆಳವಣಿಗೆ ಎಂದರೆ ರಾಜ್ಯಕ್ಷೇತ್ರಗಳು ರೂಪುಗೊಂಡಿದ್ದು ಮತ್ತು ವಾಣಿಜ್ಯ ವ್ಯವಹಾರ ಹೆಚ್ಚಿದುದು. ಕ್ರಿ.ಪೂ.೩ನೆಯ ಶತಮಾನದಲ್ಲಿ ಒಂಟೆ ಚೀನಾವನ್ನು ಪ್ರವೇಶಿಸಿತು ಮತ್ತು ಅಗ್ಗವಾದ ಸರಕು ಸಾಗಾಣಿಕೆಗೆ ಅವಕಾಶ ಕಲ್ಪಿಸಿತು. ತಾಮ್ರದ ನಾಣ್ಯಗಳು, ರೇಷ್ಮೆ ಮತ್ತು ಅಮೂಲ್ಯ ಲೋಹಗಳನ್ನು ವಿನಿಮಯ ವಸ್ತುಗಳನ್ನಾಗಿ ಬಳಸಲಾಗುತ್ತಿತ್ತು. ಇನ್ನೂ ಅನೆಯಕ ಸಾಂಸ್ಕೃತಿಕ ವಸ್ತುಗಳು ಚೌ ಅವಧಿಯಲ್ಲಿ ಕಂಡುಬಂದಿದೆ.
ಈ ನಗರ ರಾಜ್ಯಗಳಲ್ಲಿ ಕಂಡುಬಂದ ಮೂರನೆಯ ಬದಲಾವಣೆ ಎಂದರೆ ಒಂದು ಹೊಸ ರೀತಿಯ ಸೇವೆ ರೂಪುಗೊಂಡಿದ್ದು, ಅನೇಕ ಯುದ್ಧರಥಗಳನ್ನು ಸೇರ್ಪಡೆ ಮಾಡಲಾಯಿತು. ಈ ಕಾಲದ ಮುಖ್ಯವಾದ ಆಯುಧ ಅಡ್ಡಬಿಲ್ಲು ಮತ್ತು ಅನೆಯಕ ಕಬ್ಬಿಣದ ಹತಾರಗಳು.
ಸರಕಾರದಲ್ಲೂ ಬದಲಾವಣೆ ಉಂಟಾಯಿತು. ಹೊಸ ರಾಜ್ಯಕ್ಷೇತ್ರಗಳ ನಾಯಕರುಗಳು ತಮ್ಮನ್ನು ರಾಜರೆಂದು ಕರೆದುಕೊಳ್ಳಲಾರಂಭಿಸಿದರು. ಅನೇಕ ಕಡೆ, ರಾಜಸಭೆ ಹಾಗು ಆಸ್ಥಾನಿಕರು ಕಡಿಮೆಯಾಗುತ್ತಾ ಬಂದರು. ಬದುಕಿ ಉಳಿಯುವುದಕ್ಕಾಗಿ ಈ ಹೊಸ ರಾಜ್ಯಗಳು ತಮ್ಮ ವ್ಯವಸಾಯ ಹಾಗೂ ವಾಣಿಜ್ಯದಿಂದ ಬಂದ ಹಣವನ್ನು ಸೈನ್ಯ ಬಲದಲ್ಲಿ ತೊಡಗಿಸಬೇಕಾಯಿತು. ತೆರಿಗೆ ಸಂಗ್ರಹಿಸಲು ಅಧಿಕಾರಿಗಳನ್ನು ನೆಯಮಿಸಲಾಯಿತು ಮತ್ತು ಅವರುಗಳು ದಾಖಲೆ ನಿರ್ವಹಿಸಿಕೊಂಡು ಬರುವಂತೆ ಸೂಚಿಸಲಾಯಿತು.
ಇದು ಗಮನೀಯ ಬೌದ್ದಿಕ ಪ್ರಗತಿಯಾದ ಕಾಲವೂ ಆಗಿದೆ. ಈ ಸಂಕೀರ್ಣ ರಾಜಕೀಯ ಪರಿಸ್ಥಿತಿ ಅನೆಯಕ ಸಲಹೆಗಾರರು ಹುಟ್ಟಿಕೊಳ್ಳುವಂತೆ ಮಾಡಿತು. ಅವರು ವಿವಿಧ ಪಾಳೆಯಗಾರರ ಆಸ್ಥಾನದಲ್ಲಿದ್ದು ಪರಸ್ಪರ ವಿರುದ್ಧವಾದ ವಿಚಾರವಾದಗಳನ್ನು ಮಂಡಿಸಿದರು. ಈ ಕಾಲದ ಅತ್ಯಂತ ಪ್ರಸಿದ್ಧ ತತ್ವಜ್ಞಾನಿಗಳೆಂದರೆ ಕನ್‌ಪ್ಯೂಷಿಯಸ್, ಮೆನ್ಷಿಯಸ್, ಚುಯಂನ್‌ಟ್ಚು ಈ ನೂರು ವಿಚಾರಧಾರೆಗಳ ಕಾಲದಲ್ಲಿದ್ದರು (ಇದರ ಬಗ್ಗೆ ಮುಂದೆ ವಿವರಣೆಯಿದೆ) ಮತ್ತು ಇವರಿಂದ ಚೀನಾದ ಮಹಾನ್ ರಾಜಕೀಯ ಸಂಪ್ರದಾಯ ಬೆಳೆಯಿತು.
ಚಿನ್ ವಂಶ
ಹೀಗೆ ಅಂತಿಮ ಯುದ್ಧದಲ್ಲಿ ಮತ್ತೊಂದು ವಂಶ ಈ ಪರಿಸ್ಥಿತಿಯಲ್ಲಿ ವಿಜೇತವಾಗಿ ಬಂದಿತು. ಅವರನ್ನು ಚೀನಾದ ಇತಿಹಾಸದಲ್ಲಿ ಚಿನ್ ವಂಶ ಎಂದು ಕರೆಯಲಾಗಿದೆ. ಚಿನ್ ರಾಜರು ರಾಜ್ಯದ ಕೇಂದ್ರಶಕ್ತಿಯನ್ನು ಬಲಪಡಿಸಲು ಕ್ರಮಬದ್ಧವಾಗಿ ತೊಡಗಿದರು. ಅದರ ರಾಜತಂತ್ರಜ್ಞರು ಕನ್‌ಪೂಷಿಯಸ್‌ನ ನೈತಿಕ ರಾಜಕೀಯ ತತ್ವಜ್ಞಾನವನ್ನು ತಿರಸ್ಕರಿಸಿದರು. ಅಧಿಕಾರಶಾಹಿಯನ್ನು ಜರಿಗೆ ತರಲಾಯಿತು. ಜೀತದುಡಿಮೆಯಿಂದ ನೀರಾವರಿ ಕಾಮಗಾರಿಗಳನ್ನು ನಿರ್ಮಿಸುತ್ತಿದ್ದರು ಮತ್ತು ಜನರನ್ನು ಬಲವಂತದಿಂದ ಸೇನೆಗೆ ಸೇರಿಸಲಾಗುತ್ತಿತ್ತು. ಒಂದೊಂದಾಗಿ ಅವರು ಸುತ್ತಲ ರಾಜ್ಯಗಳನ್ನು ಆಕ್ರಮಿಸಿ ಗೆದ್ದರು ಮತ್ತು ಕ್ರಿ.ಪೂ.೨೨೨ರಲ್ಲಿ ಚೌಗಳ ಕೊನೆಯ ಮತ್ತು ಮಹಾನ್ ಶತ್ರು ರಾಜ್ಯನನ್ನು ಸೋಲಿಸಲಾಯಿತು. ಈ ರಾಜ ಮುಂದೆ ಶಿಹ್ವಾಂಗ್ ಟಿ ಎಂಬ ಹೆಸರಿನಲ್ಲಿ ಪ್ರಸಿದ್ಧನಾದನು ಮತ್ತು ಮೊತ್ತಮೊದಲ ಬಾರಿಗೆ ಚೀನಿ ಇತಿಹಾಸದಲ್ಲಿ ಕೇಂದ್ರೀಕೃತ ರಾಜಡಳಿತದ ಅಧಿರಾಜನಾಗಿ ತನ್ನನ್ನು ಘೋಷಿಸಿಕೊಂಡನು.
ತತ್ವಜ್ಞಾನದ ನೂರು ವಿಚಾರಧಾರೆಗಳು
ಪರಸ್ಪರ ಕಚ್ಚಾಡುತ್ತಿದ್ದ ರಾಜ್ಯಗಳ ಗೊಂದಲ ಅನಿಶ್ಚಿತತೆಗಳ ನಡುವೆಯೂ ನಗರಗಳು ಹೆಚ್ಚು ಹೆಚ್ಚು ಪ್ರಗತಿಹೊಂದಿ ಸಮೃದ್ಧವಾದವು. ಇವು ಗ್ರಾಮದಲ್ಲೂ ದೊಡ್ಡದಾದವು. ಅಲ್ಲೆಲ್ಲ ತಂತ್ರಜ್ಞಾನ ಮುಂದುವರಿಯಿತು ಹಾಗೂ ವ್ಯಾಪಾರ ಅಭಿವೃದ್ದಿ ಹೊಂದಿತು. ಅರಾಜಕತೆಯ ಧೀಮಂತರು ಬೆಳೆಯಲು ಅವಕಾಶ ಮಾಡಿಕೊಟ್ಟಿತು. ರಾಜರುಗಳು ತಮ್ಮ ಬುದ್ದಿ ಮಾತುಗಳಿಗೆ ಕಿವಿ ಕೊಡುತ್ತಿರಲಿಲ್ಲವಾದ್ದರಿಂದ ಅವರು ಪುಸ್ತಕಗಳನ್ನು ಬರೆಯಬೇಕಾಯಿತು. ಹೀಗೆ ಈ ಯುದ್ಧನಿರತ ರಾಜ್ಯಗಳು, ತಮ್ಮ ಮಾತನ್ನು ಕೇಳಲು ಸಿದ್ಧನಾದ ಯಾವುದೇ ರಾಜವಂಶಸ್ಥನಿಗೆ ತತ್ವಜ್ಞಾನಿಗಳು ಬುದ್ದಿವಾದ ನೀಡುತ್ತಿದ್ದುದರಿಂದ ಈ ರೀತಿ ನೂರು ವಿಚಾರಧಾರೆ ಹೊರಹೊಮ್ಮಲು ಕಾರಣವಾದವು. ಇವೇ ಮುಂದೆ ಕನ್‌ಪ್ಯೂಷಿಯನಿಸಂ, ಟಾವೊಇಸಂ, ಮೊಹಿಸಂ, ಲೀಗಲಿಸಂ ಎಂದು ರೂಪುಗೊಂಡವು.
ಕನ್‌ಪ್ಯೂಷಿಯನಿಸಂ
ಇದು ಸುಮಾರು ೨೦೦೦ ವರ್ಷಗಳವರೆಗೆ ಚೀನಾದ ಜನತೆ ನಡೆಸುತ್ತಿದ್ದ ಜೀವನವನ್ನು ಪ್ರತಿನಿಧಿಸುತ್ತದೆ. ಈ ವಿಚಾರ ಸಿದ್ಧಾಂತವನ್ನು ಮೊದಲು ಪ್ರತಿಪಾದಿಸಿದವನು ಕನ್‌ಫ್ಯೂಷಿಯಸ್. ಕನ್‌ಫ್ಯೂಷಿಯಸ್‌ನ ಸಂಹಿತೆಯ ಪ್ರತಿಯೊಬ್ಬ ವ್ಯಕ್ತಿ ಹೇಗೆ ತನ್ನ ಜೀವನ ನಡೆಸಬೇಕು ಎನ್ನುವುದಕ್ಕೆ ಒಂದು ಮಾರ್ಗದರ್ಶಿ ಸೂತ್ರವಾಯಿತು. ಇಂದಿಗೂ ಕನ್‌ಪ್ಯೂಷಿಯನಿಸಂ ಚೀನಾದೇಶದ ಸಂಸ್ಕೃತಿಯಲ್ಲಿ ಸಾವಿರಾರು ವರ್ಷಗಳಿಂದ ನಡೆದುಬಂದ ನೀತಿಸಂಹಿತೆಯಾಗಿದೆ. ಕನ್‌ಪ್ಯೂಷಿಯನಿಸಂ ಅನ್ನು ಕೆಲವು ಬಾರಿ ಒಂದು ವ್ಯವಸ್ಥೆ ಮತ್ತು ಕೆಲವು ಬಾರಿ ಒಂದು ಧರ್ಮವಾಗಿ ನೋಡಲಾಗುತ್ತದೆ. ಇದು ಚೀನಿ ಧರ್ಮದ ಬಹಳ ಮೆಚ್ಚಬಹುದಾದಂತಹ ಕೆಲವು ಅಂಶಗಳನ್ನು, ಅಂದರೆ ದೇವರ ಬಗ್ಗೆ ಭಕ್ತಿ ಮತ್ತು ಹಿರಿಯರ (ಪಿತೃಗಳ) ಪೂಜೆ ಮುಂತಾದವನ್ನು ತನ್ನಲ್ಲಿ ಅಳವಡಿಸಿಕೊಂಡಿತು. ಕನ್‌ಪ್ಯೂಷಿಯನಿಸಂನ ಮತ್ತೊಂದು ವೈಶಿಷ್ಟ್ಯವೆಂದರೆ ಚೀನಿಯರು ಟಾವೊಧರ್ಮ, ಬೌದ್ಧಧರ್ಮ ಅಥವಾ ಕ್ರೈಸ್ತಧರ್ಮಗಳನ್ನು ಅವಲಂಬಿಸಲಾರಂಭಿಸಿದರೂ ಆಂತರಿಕವಾಗಿ ಅವರು ಕನ್‌ಪ್ಯೂಷಿಯಸ್ ಸಿದ್ಧಾಂತ ಅನುಯಾಯಿಗಳಾಗಿಯೇ ಉಳಿದಿರುತ್ತಾರೆ. ಇದು ಚೀನಿಯರು ಮತ್ತು ಅವರ ಸಮಾಜದ ಬದುಕಿನಲ್ಲಿ ಬಲುಮುಖ್ಯವಾದ ಪಾತ್ರವನ್ನು ವಹಿಸಿದೆ.
ಕನ್‌ಪ್ಯೂಷಿಯಸ್‌ನ ಬದುಕಿನ ಬಗ್ಗೆ ತಿಳಿದುಬಂದಿರುವುದು ಬಹಳ ಕಡಿಮೆ. ಆತ ಹುಟ್ಟಿದ್ದು ಕ್ರಿ.ಪೂ.೫೫೧ರಲ್ಲಿ. ಚಿಕ್ಕವಯಸ್ಸಿನಲ್ಲೇ ತಂದೆಯನ್ನು ಕಳೆದುಕೊಂಡನು. ಚಿಕ್ಕ ಅಧಿಕಾರಿಯಾಗಿ ಹಾಗೂ ಉಪಾಧ್ಯಾಯನಾಗಿ ಕೆಲಸಕ್ಕೆ ಸೇರಿಕೊಂಡನು. ರಾಜಕುಮಾರರಿಗೆ ಸಲಹೆ, ಬುದ್ದಿವಾದಗಳನ್ನು ನೀಡಲು ಅನೇಕ ಸ್ಥಳಗಳಿಗೆ ಸಂಚಾರ ಮಾಡಿದ್ದಾನೆ. ಆತ ತನ್ನ ೭೦ನೆಯ ವಯಸ್ಸಿನಲ್ಲಿ ಅಂದರೆ ಕ್ರಿ.ಪೂ.೪೭೯ರಲ್ಲಿ ದಿವಂಗತನಾದನು. ಮೊದಲೇ ಹೇಳಿದಂತೆ ಅವನ ಹಿತೋಪದೇಶಗಳು ಧಾರ್ಮಿಕವಾದದಲ್ಲಿ, ನೀತಿ ಸಂಹಿತೆಗಳು. ಕನ್‌ಪ್ಯೂಷಿಯಸ್‌ನ ಪ್ರಕಾರ ಆದರ್ಶ ನೀತಿವಂತನೆಂದರೆ ‘‘ಸದ್ಗೃಹಸ್ಥ’’ನಾದ ವ್ಯಕ್ತಿ. ಸದ್ಗೃಹಸ್ಥನಾದವನಲ್ಲಿ ಇರಬೇಕಾದ ಕಲ್ಯಾಣ ಗುಣವೆಂದರೆ ಚೆನ್ (ಮಾನವೀಯತೆ ಮತ್ತು ದಯಾಗುಣ), ಆತ ಚಂಗ್ ಅನ್ನು ಮಾಡುವವನಾಗಿರಬೇಕು (ತನ್ನ ಕೈಲಾದಷ್ಟು ಒಳಿತು ಮಾಡುವುದು) ಹಾಗೂ ಶು(ಇತರರಿಗೆ ಏನು ಬೇಕೆಂಬುದನ್ನು) ತಿಳಿಯುವವನಾಗಿರ ಬೇಕು. ಇವು ಅತ್ಯುನ್ನತ ಸಾಮಾಜಿಕ ಆದರ್ಶಗಳು.
ಕನ್‌ಪ್ಯೂಷಿಯಸ್ ವಿಚಾರಧಾರೆ
ಕನ್‌ಪ್ಯೂಷಿಯಸ್ ತನ್ನ ವಿಧವೆ ತಾಯಿಯ ಆರೈಕೆಯಲ್ಲಿ ಬೆಳೆದನು ಮತ್ತು ಅವನು ಸ್ವತಃ ವಿದ್ಯಾವಂತನಾದನು. ಮೊದಲೇ ಹೇಳಿದಂತೆ ಅವನ ಬೋಧನೆಗಳು ಸಹಜ, ಮಾನವೀಯ ಮತ್ತು ಸರಳ. ಆತ ಯಾವಾಗಲೂ ಚಾರಿತ್ರ್ಯ ಮತ್ತು ಋಜು ಮಾರ್ಗದಲ್ಲಿ ನಡೆದುಕೊಳ್ಳುವುದಕ್ಕೆ ಬಹಳ ಒತ್ತನ್ನು ನೀಡುತ್ತಿದ್ದನು. ಉದಾಹರಣೆಗೆ ಕನ್‌ಪ್ಯೂಷಿಯಸ್‌ನ ಸೂಕ್ತಿ ಹೀಗಿದೆ, ಶ್ರೇಷ್ಠ ವ್ಯಕ್ತಿಯಾದವನು ತನ್ನ ಸದ್ಗುಣ ಚಾರಿತ್ರ್ಯಗಳಿಗೆ ಬೆಲೆ ಕೊಡು ತ್ತಾನೆ. ಕೀಳುವ್ಯಕ್ತಿ ತನ್ನ ಭೂಮಿಯ ಬಗ್ಗೆ ಯೋಚಿಸುತ್ತಿರುತ್ತಾನೆ. ಹೀಗೆಯೇ ಶ್ರೇಷ್ಠ ವ್ಯಕ್ತಿಯಾದವನು ಯಾವುದು ಸರಿ ಯಾವುದು ತಪ್ಪು ಎಂಬುದನ್ನು ಅರಿತುಕೊಳ್ಳಬಲ್ಲವ ನಾಗಿರುತ್ತಾನೆ. ಆದರೆ ಕೀಳುವ್ಯಕ್ತಿ ಯಾವುದು ಲಾಭದಾಯಕ ಎಂಬುದನ್ನು ಅರ್ಥ ಮಾಡಿಕೊಳ್ಳುತ್ತಾನೆ. ಕನ್‌ಪ್ಯೂಷಿಯಸ್‌ನ ಪ್ರಕಾರ ಯಾವುದು ಚೆನ್ ಗುಣವನ್ನು ಹೊಂದಿ ಅದರಂತೆ ನಡೆದು ಕೊಳ್ಳುತ್ತದೊ ಅದೇ ಉತ್ತಮ ಸಮಾಜ.
ಧಾರ್ಮಿಕ ಅಂಶಗಳು
ಕನ್‌ಪ್ಯೂಷಿಯನಿಸಂ ಅನ್ನು ಕೆಲವೊಮ್ಮೆ ಧರ್ಮ ಎಂದು ಪರಿಗಣಿಸಲಾಗುತ್ತದೆ. ಆತ ಪ್ರಾರ್ಥಿಸುತ್ತಿದ್ದ, ಉಪವಾಸವಿರುತ್ತಿದ್ದ, ಭಗವಂತನಿಗೆ ಬಲಿ ನೀಡುವ ಹಬ್ಬಗಳಲ್ಲಿ ಭಾಗವಹಿಸುತ್ತಿದ್ದ ಮತ್ತು ದೇವಲೋಕದ ಹೆಸರಿನಲ್ಲಿ ಆಣೆ ಮಾಡುತ್ತಿದ್ದ.
ಕನ್‌ಪ್ಯೂಷಿಯಸ್ ಬರೆದ ಪುಸ್ತಕದ ಹೆಸರು ಲುನ್ ಯು(ಸಂವಾದಗಳು ಅಥವಾ ಸಂಕಲನ). ಇದು ಆತನ ಶಿಷ್ಯರು ತಮ್ಮ ಗುರು ಆಗಾಗ್ಗೆ ನೀಡುತ್ತಿದ್ದ ತತ್ವಬೋಧೆ ಸಂಭಾಷಣೆಗಳ ಕಾಲಾನುಸಾರವಾಗಿ ಇಟ್ಟುಕೊಂಡು ಬಂದ ಟಿಪ್ಪಣಿ ಮತ್ತು ಪ್ರವಾಸ ಕಥನಗಳ ಸಂಕಲನ. ಈ ಕೃತಿಯಲ್ಲಿ ೨೦ ವಿಭಾಗಗಳಿದ್ದು ಅದರಲ್ಲಿ ೪೯೬ ಅಧ್ಯಾಯಗಳಿವೆ. ಈ ಕೃತಿ ಅತಿ ಪ್ರಾಚೀನವಾದದ್ದೂ ಮತ್ತು ಕನ್‌ಪ್ಯೂಷಿಯಸ್‌ನ ಬದುಕು ಮತ್ತು ಬೋಧನೆಗಳ ಬಗ್ಗೆ ಅತ್ಯಂತ ನಂಬಲರ್ಹವಾದ ಮೂಲವಾಗಿದೆ. ಈ ಕೃತಿಯ ಈಗಿರುವ ಆವೃತ್ತಿ ಕ್ರಿಸ್ತಶಕದ ಆರಂಭದ ಭಾಗದಲ್ಲಿ ರೂಪುಗೊಂಡಂತಹುದು.
ತನ್ನ ಜೀವನದ ಉತ್ತರಾರ್ಧದಲ್ಲಿ ಕನ್‌ಪ್ಯೂಷಿಯಸ್ ತತ್ತ್ವಬೋಧನೆಯಲ್ಲಿ ನಿರತ ನಾದನು. ಈ ಕಾರ್ಯದ ಅಂಗವಾಗಿ ಅವನು ವುಚಿಂಗ್ (ಐದು ಚಿರಂತನ ಕೃತಿಗಳ) ಸಂಪಾದನೆಯ ಕಾರ್ಯವನ್ನು ಮಾಡಿದನು ಎಂದು ಪರಂಪರೆಯ ಮೂಲಕ ತಿಳಿದುಬಂದಿದೆ. ಅವು ಯಾವುದೆಂದರೆ ಚಿಂಗ್ (ಪರಿವರ್ತನೆಗಳ ಚಿರಂತನ ಕೃತಿ), ಶಿಚಿಂಗ್ (ಕಾವ್ಯದ ಚಿರಂತನ ಕೃತಿ), ಶುಚಿಂಗ್ (ಇತಿಹಾಸ ಕುರಿತ ಚಿರಂತನ ಕೃತಿ), ಲಿಚಿಂಗ್ (ಧಾರ್ಮಿಕ ವಿದಿ ವಿಧಾನಗಳ ಸಂಗ್ರಹ) ಚುನ್ ಚಿ (ವಸಂತ ಮತ್ತು ಗ್ರೀಷ್ಮದ ವಾರ್ಷಿಕಗಳು). ಅವನಿಗೆ ೭೦ರಿಂದ ೭೨ ಪ್ರಧಾನ ಶಿಷ್ಯರಿದ್ದರು. ಅವರು ತಮ್ಮ ಗುರುವಿನ ಮರಣಾನಂತರ ಬೋಧನಾ ಕಾರ್ಯವನ್ನು ಮುಂದುವರಿಸಿದರು.
ಟಾವೊಇಸಂ
ಲಾವೊಟ್ಜು ಈ ತತ್ವ ಸಿದ್ಧಾಂತದ ಮುಖ್ಯ ಪ್ರತಿನಿಧಿ. ಇದೂ ಕನ್‌ಪ್ಯೂಷಿಯಸ್ ಸಿದ್ಧಾಂತದಂತೆ ಮುಖ್ಯವಾಗಿ ಮಾನವರ ಸಮಸ್ಯೆಗಳನ್ನು ಕುರಿತು ಚಿಂತನೆ ನಡೆಸಿದಂತಹುದು. ಲಾವೊಟ್ಟು ಅಥವಾ ವೃದ್ಧ ತತ್ತ್ವಜ್ಞಾನಿ ಚೌ ರಾಜಧಾನಿ ಲೋಯಾಂಗ್‌ನ ರಾಜ ಪತ್ರಾಗಾರದ ಪರಿಪಾಲಕನಿದ್ದಿರಬಹುದು. ಆತನ ಜೀವನದ ಬಗ್ಗೆ ತಿಳಿದುಬಂದಿರುವುದು ಅತ್ಯಲ್ಪ. ಆತನ ಹೆಸರಿನೊಂದಿಗೆ ಸಂಬಂಧಿಸಿದ ಒಂದು ಪುಸ್ತಕದ ಹೆಸರು, ಟಾವೋ ಟೆ ಚಿಂಗ್ (ಸಚ್ಚಾರಿತ್ರ್ಯದ ಮಾರ್ಗ). ಇದರಲ್ಲಿ ಪರಸ್ಪರ ಕಚ್ಚಾಡುತ್ತಿದ್ದ ರಾಜ್ಯಗಳ ಅವಧಿಯ ಬಗ್ಗೆ ಬಹಳ ಸೂಕ್ತವಾದ ಟೀಕು ಟಿಪ್ಪಣಿಗಳಿವೆ. ಟಾವೋ ಸಿದ್ಧಾಂತದವರ ಪ್ರಕಾರ ಸಾಮಾಜಿಕ ವಿಕಾಸವು ಪಾಳೇಗಾರಿಕೆ ಕಾರಣದಿಂದಾಗಿ ತಪ್ಪುದಾರಿ ಹಿಡಿದಿದೆ. ಅವರು ಹ್ಸ ಇಯಾ ವಂಶದವರಿಗಿಂತ ಹಿಂದಿನ ಕಾಲದಲ್ಲಿ ಇದ್ದ ಪ್ರಾಚೀನ ಕೂಡು ಸಮಾಜವೇ ಸರಿ ಎಂದು ಹೇಳುತ್ತಾರೆ. ಈ ರೀತಿಯ ತಾತ್ವಿಕವಾಗಿ ಟಾವೋ ಸಿದ್ಧಾಂತ ಕನ್‌ಪ್ಯೂಷಿಯಸ್‌ನ ಸಿದ್ಧಾಂತವನ್ನು ಒಂದೊಂದು ಅಂಶದಲ್ಲೂ ವಿರೋಧಿಸುತ್ತದೆ ಮತ್ತು ಅನೇಕರು ಟಾವೋ ತತ್ತ್ವಜ್ಞಾನವನ್ನು ಟೀಕಿಸಿದ್ದಾರೆ.
ಟಾವೊ ಸಿದ್ಧಾಂತದಲ್ಲಿ ಮಾರ್ಗ ಎಂದರೆ ಮಾನವನ ಮಾರ್ಗವಲ್ಲ. ಪ್ರಕೃತಿಯ ಮಾರ್ಗ, ಲಾವೊಟ್ಸು ಪ್ರಕಾರ ಟಾವೋ ಎಲ್ಲ ವಸ್ತುಗಳ ಮಾರ್ಗ, ತತ್ವ, ಸಾರ ಹಾಗೂ ಮಾನಕವಾಗಿರುತ್ತದೆ. ಅದನ್ನೇ ಎಲ್ಲರೂ ಪಾಲಿಸಬೇಕು. ಒಟ್ಟಾರೆ ಅದು ಶಾಶ್ವತ, ಸಂಪೂರ್ಣ, ದೇಶಕಾಲಾತೀತ. ಅದು ಪ್ರಕೃತಿಯ ತಾತ್ವಿಕ ಮಾದರಿ ಮತ್ತು ಅದು ‘ಸ್ವಯಂಭೂ’. ಅದು ಒಂದು ಪ್ರತ್ಯೇಕ ವಸ್ತುವಿನಲ್ಲಿ ಒಳಗೊಂಡಾಗ ಅದು ಅದರ ಗುಣವಿಶೇಷವಾಗುತ್ತದೆ. ವ್ಯಕ್ತಿಯ ಆದರ್ಶ ಬದುಕು, ಸಮಾಜದ ಆದರ್ಶ ವ್ಯವಸ್ಥೆ ಮತ್ತು ಆದರ್ಶ ರಾಜಡಳಿತ ಎಲ್ಲವನ್ನೂ ಇದನ್ನೇ ಆಧರಿಸಿ ರೂಪಿಸಲಾಗುತ್ತದೆ. ಉತ್ತಮ ಬದುಕು ಸರಳ, ಸ್ವಯಂಸ್ಫೂರ್ತವಾಗಿರುವುದರ ಜೊತೆಗೆ ಶಾಂತಿ ನೆಮ್ಮದಿ ಕೂಡಿದ್ದಾಗಿರುತ್ತದೆ. ಇದೇ ಪ್ರಾಕೃತಿಕ ಸ್ವರೂಪದ ಗುಣಲಕ್ಷಣ.
ಹೀಗೆ ಟಾವೋಗಳು ಅಥವಾ ಟಾವೋ ಸಿದ್ಧಾಂತ ಕನ್‌ಪ್ಯೂಷಿಯಸ್‌ಗಿಂತಲೂ ಹೆಚ್ಚು ಆಧ್ಯಾತ್ಮಿಕವಾಗಿದ್ದಾರೆ. ವಾಸ್ತವವಾಗಿ ಲಾವೋಟ್ಜು ಚೀನೀ ತತ್ವಜ್ಞಾನವನ್ನು ಆಧ್ಯಾತ್ಮಿಕ ಆಧಾರದ ಮೇಲೆ ಪ್ರತಿಪಾದಿಸಿದ ಮೊದಲ ವಿದ್ವಾಂಸ ಆಗಿದ್ದರೂ ಅದು ವ್ಯವಹಾರಿಕ ಜಗತ್ತಿಗೆ ವಿಮುಖವಾಗಿಯೇನೂ ಇರಲಿಲ್ಲ. ಎಷ್ಟಿದ್ದರೂ ಟಾವೋಲೋಕಾಂತರ್ಗತವಾದದ್ದು ಮತ್ತು ಅದರ ಚಲನೆಗೆ ಕಾರಣವಾದದ್ದು. ಅಂತಿಮವಾಗಿ ಹೇಳುವುದಾದರೆ ಅದು ವಸ್ತುಗಳು ವರ್ತಿಸಬೇಕಾದ ರೀತಿ ಮತ್ತು ಟಾವೋವಾದಿಗಳು ಸಾಂಪ್ರದಾಯಿಕ ನೈತಿಕತೆಯನ್ನು ಖಂಡಿಸಿದರೂ, ಪ್ರೇಮ, ಜ್ಞಾನ, ಶಾಂತಿ ಮತ್ತು ಸಾಮರಸ್ಯವನ್ನು ಕನ್‌ಫ್ಯೂಷಿಯಸ್ ವಾದಿಗಳಷ್ಟೇ ಸಮವಾಗಿ ಪ್ರತಿಪಾದಿಸಿದರು.
ಮೊಹಿಸಂ
ಮೊಹಿಸಂ ಅನ್ನು ಮಾವೊಟ್ಸು ಕ್ರಿ.ಪೂ.೫ನೆಯ ಶತಮಾನದಲ್ಲಿ ಸ್ಥಾಪಿಸಿದನು. ಅದು ಒಂದು ರೀತಿಯಲ್ಲಿ ಕನ್‌ಪ್ಯೂಷಿಯನಿಸಂ ಹಾಗೂ ಟಾವೊಇಸಂಗಳ ಸಮ್ಮಿಶ್ರಣ. ಮಾಹಿಇಸಂ ಚೀನಿ ಇತಿಹಾಸದಲ್ಲಿ ಬಹಳ ಜನಪ್ರಿಯವಾದ ತತ್ವಜ್ಞಾನವಾಗಿ ಉಳಿಯಿತು. ಮೊಹಿಸಂನಲ್ಲಿ ಅಂತಿಮಗುರಿ ಸ್ವರ್ಗಸಾಧನೆ. ಹೀಗಾಗಿ ಈ ತತ್ವಜ್ಞಾನವು ಇನ್ನಾವುದೇ ಪ್ರಾಚೀನ ತತ್ವಜ್ಞಾನಕ್ಕಿಂತಲೂ ಹೆಚ್ಚು ಧಾರ್ಮಿಕವಾಯಿತು. ಮಾವೋಟ್ಜುನ ಮೂಲಭೂತ ಬೋಧನೆಯೆಂದರೆ ‘‘ವಿಶ್ವಪ್ರೇಮ ಮತ್ತು ಪರಸ್ಪರ ಮಾನವೀಯ ಪ್ರಯೋಜನಗಳು.’’
ನ್ಯಾಯಿಕವಾದ
ಈ ತತ್ವಜ್ಞಾನದ ಪ್ರತಿಪಾದಕ ಹ್ಯಾನ್ ಫೈಟ್ಜು. ಅವನು ಪಾಳೆಯಗಾರ ರಾಜರಿಗೆಂದೇ ಇದನ್ನು ಪ್ರತಿಪಾದಿಸಿದನು. ಆಳುವ ವರ್ಗದ ಹಿತಾಸಕ್ತಿಗೆ ಅದು ಪ್ರಭಾವ ಬೀರುವಷ್ಟಕ್ಕೆ ಬಿಟ್ಟರೆ ಉಳಿದಂತೆ ಅದು ಪೂರ್ವದ ಆರ್ಷೇಯ ಸಂಸ್ಕೃತಿಯಾಗಲಿ ಅಥವಾ ವ್ಯಕ್ತಿಗಳ ಖಾಸಗಿ ಜೀವನದ ಬಗ್ಗೆಯಾಗಲಿ ಚಿಂತನೆ ನಡೆಸಿಲ್ಲ. ಅದರ ಏಕೈಕ ಗುರಿ ಎಂದರೆ ಆಳರಸರಿಗೆ, ಹೇಗೆ ಬದುಕುಳಿಯುವುದು ಮತ್ತು ಇಂದಿನ ಜಗತ್ತಿನಲ್ಲಿ ಏಳ್ಗೆ ಹೊಂದುವುದು ಎಂಬುದನ್ನು ಬೋಧಿಸುವುದಾಗಿತ್ತು.
ನ್ಯಾಯಿಕವಾದದ ಬೋಧಕರು ವಿದ್ಯಾಭ್ಯಾಸ ಮತ್ತು ನೈತಿಕ ತರಬೇತಿಯ ಅಗತ್ಯವನ್ನು ಒತ್ತಿ ಹೇಳಿದರು. ಇದೇ ರೀತಿ ಚೌಗಳ ಆಡಳಿತಾವಧಿಯಲ್ಲಿ ಇನ್ನೂ ಅನೇಕ ತತ್ವಜ್ಞಾನದ ವಿಚಾರಧಾರೆಗಳು ಮೂಡಿ ಅರಳಿದವು. ಮತ್ತೊಂದು ಪ್ರಮುಖ ತತ್ವಜ್ಞಾನದ ವಿಚಾರಧಾರೆಯಾಗಿ ಬೌದ್ಧಮತವು ಚೀನಾವನ್ನು ತರುವಾಯದ ದಿನಗಳಲ್ಲಿ ಪ್ರವೇಶಿಸಿತು.
ಚೀನಿ ಕಲೆ
ಶಾಂಗ್ ಮತ್ತು ಚೌ ವಂಶಗಳ ಕಾಲದ ಕಲೆ ಮುಖ್ಯವಾಗಿ ಕಂಚಿನ ಕಲೆಯಾಗಿ ಅಂದರೆ ಕಂಚಿನ ಬಲಿ ಪಾತ್ರೆಗಳ ರೂಪದಲ್ಲಿ ಉಳಿದಿದೆ. ಈ ಪಾತ್ರೆಗಳ ಮೇಲೆ ಬಲುಸುಂದರ ಕುಸುರಿ ಕೆತ್ತನೆ ಇದೆ. ಈ ಕಾಲದ ಇತರ ಕಲಾಕೃತಿಗಳೆಂದರೆ ಮುಖವಾಡಗಳು. ಈ ಮುಖ ವಾಡಗಳು ಶಾಂಗ್ ಕಾಲದುದ್ದಕ್ಕೂ ಸಮರೂಪವನ್ನೇ ಹೊಂದಿರುತ್ತದೆ. ಹುಲಿ ಮತ್ತು ಎತ್ತಿನ ನಡುವಿನ ಒಂದು ರೂಪ ಸಾಮಾನ್ಯವಾಗಿ ಇದಕ್ಕೆ ಕೊಂಬು ಇರುತ್ತದೆ. ದೊಡ್ಡ ದೊಡ್ಡ ಕಣ್ಣುಗಳು ಮತ್ತು ಕೋರೆದಾಡೆಗಳುಳ್ಳ ಮೇಲು ದವಡೆ ಇರುತ್ತದೆ. ಕೆಳದವಡೆ ಇರುವುದಿಲ್ಲ. ತರುವಾಯದಲ್ಲಿ ಡ್ರಾಗನ್‌ನ ಮುಖವಾಡಗಳು ಕಂಡುಬಂದವು.
ಲಲಿತಕಲೆಗಳಲ್ಲಿ ಚೀನಿಯರು ವರ್ಣಚಿತ್ರದ ಕಲೆಯನ್ನು ಬೆಳೆಸಿಕೊಂಡರು. ಮನುಷ್ಯ ನನ್ನು ವಿಶ್ವ ಅಥವಾ ಪ್ರಕೃತಿಗೆ ಅನುಗುಣವಾಗಿ ರೂಪಿಸುವುದಕ್ಕೆ ಚೀನಿ ವಿಚಾರಧಾರೆ ಕೇಂದ್ರೀಕರಿಸಿದ ಕಾರಣ, ಪ್ರಾಕೃತಿಕ ಚಿತ್ರಗಳು ಪ್ರಕೃತಿಯ ಸಾರ್ವತ್ರಿಕ ಕಲ್ಪನೆ ಹಾಗೂ ಅದರಲ್ಲಿ ಮಾನವನ ಸ್ಥಾನವನ್ನು ಚಿತ್ರಿಸಿದವು. ಹೀಗೆ ಇಲ್ಲಿನ ಚಿತ್ರಕಾರರು ಒಂದು ನಿರ್ದಿಷ್ಟ ಘಟನೆ ಅಥವಾ ವಸ್ತುವನ್ನು ಕುರಿತು ಚಿತ್ರಿಸುವುದಕ್ಕಿಂತ, ಪ್ರಕೃತಿ ಅಂತಿಮವಾಗಿ ತಿಳಿಸುವ ರೂಪುರೇಷೆಗಳನ್ನು ಚಿತ್ರಿಸಿದರು. ಚೀನಿಯರು ಕಲಾತ್ಮಕ ಲಿಪಿ ಚಿತ್ರಣಕ್ಕೂ ಹೆಸರು ವಾಸಿಯಾದವರು.
ಹೀಗೆ ಚೀನಾದಲ್ಲಿ ನಾಗರಿಕತೆಯ ಬೆಳವಣಿಗೆ ಸುದೀರ್ಘ ಹಾಗೂ ನಿರಂತರ ಪ್ರಕ್ರಿಯೆ ಯಾಗಿತ್ತು ಮತ್ತು ಇದರಲ್ಲಿ ಅನೇಕ ಪ್ರದೇಶಗಳು ಮತ್ತು ಅಭಿವೃದ್ದಿಯ ವಿವಿಧ ತಂತುಗಳು ಒಳಗೊಂಡಿದ್ದವು. ಮಧ್ಯಭಾಗದ ಬಯಲುಗಳ ನಿವೇಶನಗಳೇ ನಾಗರಿಕತೆಯ ಒಂದು ನೇರ ಬೆಳವಣಿಗೆಯನ್ನು ಪ್ರತಿಬಿಂಬಿಸುತ್ತವೆ ಎಂದು ನಾವು ಹೇಳುವಂತಿಲ್ಲ. ಅನೇಕ ಸಂಸ್ಕೃತಿಗಳು ಪರಸ್ಪರ ಹೆಣೆದುಕೊಂಡು ಒಂದಕ್ಕೊಂದು ಅನೇಕ ಗುಣವಿಶೇಷಗಳನ್ನು ಕೊಡುಗೆ ನೀಡಿ ತಮ್ಮದೇ ರೀತಿಯಲ್ಲಿ ಅವನ್ನು ರೂಪಿಸಿದೆ. ನಾಗರಿಕತೆಯನ್ನು ಸೃಷ್ಟಿಸಿದೆ ಎಂದು ಪರಿಗಣಿಸಬೇಕಾಗಿದೆ.

೩. ಕ್ಲಾರ್ಕ್, ಗ್ರಾಹಂ , ೧೯೭೭. ವರ್ಲ್ಡ್ ಪ್ರಿ ಹಿಸ್ಟರಿ, ಇನ್ ನ್ಯೂ ಪರ್ಸ್‌ಪೆಕ್ಟಿವ್, ೩ನೆಯ ಆವೃತ್ತಿ, ಕೇಂಬ್ರಿಡ್ಜ್ : ಯೂನಿವರ್ಸಿಟಿ ಪ್ರೆಸ್.
೪. ಪೌಲ್ ಎಚ್., ೧೯೮೮, ಕ್ಲೈಡ್ ಬರ್ಟನ್, ಎಫ್.ಬೀರ್ಸ್, ದಿ ಫಾರ್ ಈಸ್ಟ್: ಎ ಹಿಸ್ಟರಿ ಆಫ್ ದಿ ವೆಸ್ಟ್ರನ್ ಇಂಪ್ಯಾಕ್ಟ್ ಆನ್ ಈಸ್ಟರನ್ ರೆಸ್ಪಾನ್ಸಸ್, ೧೮೩೦–೧೯೭೫, ಆರನೆಯಆವೃತ್ತಿ, ನವದೆಹಲಿ : ಪ್ರೆಂಟಿಸ್ ಹಾಲ್ ಆಫ್ ಇಂಡಿಯಾ ಫ್ರೈ(ಲಿ).
೫. ಮೆಕ್‌ನಿಲ್ ವಿಲಿಯಂ ಎಚ್., ೧೯೯೦, ‘‘ಎ ಹಿಸ್ಟರಿ ಆಫ್ ದಿ ಹ್ಯೂಮನ್ ಕಮ್ಯೂನಿಟಿ, ಪ್ರಿ ಹಿಸ್ಟರಿ ಟು ದಿ ಪ್ರೆಸೆಂಟ್’’, ಮೂರನೆಯ ಆವೃತ್ತಿ, ನ್ಯೂಜರ್ಸಿ : ಪ್ರಿಂಟಿಸ್ ಹಾಲ್.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೬. ವಸಾಹತುಪೂರ್ವ ಪಶ್ಚಿಮ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಪಶ್ಚಿಮ ಏಷ್ಯಾದ ಇತಿಹಾಸವೆಂದರೆ ಒಂದು ಭೌಗೋಳಿಕ ಪ್ರದೇಶ, ಅದರ ವಿಭಿನ್ನ ಬಗೆಯ ಜನರ ಇತಿಹಾಸದ ನಿರೂಪಣೆಯೇ ಹೊರತು ಒಂದು ರಾಷ್ಟ್ರ ಇತಿಹಾಸವಲ್ಲ. ೧೯೧೮ರಿಂದ ಆಧುನಿಕ ಕಾಲದವರೆಗೆ, ಈ ಇತಿಹಾಸ ಅಟ್ಟೊಮನ್ ಹಾಗೂ ಪರ್ಷಿಯನ್ ಸಾಮ್ರಾಜ್ಯಗಳ ಸುತ್ತ ಸುತ್ತುತ್ತದೆ. ಮೊದಲನೆಯ ಮಹಾಯುದ್ಧದ ತರುವಾಯ ಇದು ಪ್ರಮುಖವಾಗಿ ಹೊಸ ರಾಷ್ಟ್ರಗಳಾದ ಇರಾಕ್, ಇಸ್ರೇಲ್, ಜೋರ್ಡಾನ್, ಲೆಬನಾನ್, ಸಿರಿಯಾ, ಸೌದಿ ಅರೇಬಿಯಾ, ತುರ್ಕಸ್ಥಾನ, ಈಜಿಪ್ಟ್ ಹಾಗೂ ಇರಾನ್ ದೇಶಗಳ ಹುಟ್ಟಿನ ಕುರಿತು ನಿರೂಪಿಸುತ್ತದೆ.
ವ್ಯವಸ್ಥಿತವಾಗಿ ರೂಪುಗೊಂಡ ಈ ಪ್ರದೇಶ, ಏಷ್ಯಾ ಹಾಗೂ ಯುರೋಪ್‌ಗಳ ಜನರ ದಾಳಿಗೆ ಹಲವು ಬಾರಿ ಗುರಿಯಾದರೂ, ಪಶ್ಚಿಮ ಏಷ್ಯಾದ ಇತಿಹಾಸದುದ್ದಕ್ಕೂ, ಅದರ ಸಂಸ್ಕೃತಿಯ ಶ್ರೀಮಂತ ಗುಣಗಳು ಆ ಪ್ರದೇಶದ ಮೇಲೆ ದಾಳಿ ಮಾಡಿದ ಸುತ್ತಮುತ್ತಲಿನ ಬರ್ಬರರ ಮೇಲೆ, ರಾಜಕೀಯ ಆಕ್ರಮಣಕಾರರ ಮೇಲೆ ನಾಗರಿಕತೆಯ ದೃಷ್ಟಿಯಿಂದ ಗಾಢ ಪರಿಣಾಮ ಬೀರಿವೆ. ಇತ್ತೀಚಿನ ವರ್ಷಗಳಲ್ಲಿ ಮಾತ್ರ ಪಶ್ಚಿಮದ ಮೇಲೆ, ಪಶ್ಚಿಮ ಏಷ್ಯಾವು ಪ್ರಭಾವ ಬೀರುವುದಕ್ಕಿಂತ ಹೆಚ್ಚಾಗಿ ಪಶ್ಚಿಮ ಏಷ್ಯಾದ ಸಂಸ್ಕೃತಿಯ ಮೇಲೆ ವಿದೇಶಗಳ ಪ್ರಭಾವ ಅಧಿಕವಾಗಿರುವುದು ಎದ್ದು ಕಾಣುತ್ತದೆ. ಪಶ್ಚಿಮ ಏಷ್ಯಾದ ಸಂಸ್ಕೃತಿಯಲ್ಲಿ ಆದ ಇಂಥ ತಿರುವು ಮುರುವು, ಅದರ ಇತ್ತೀಚಿನ ಹಾಗೂ ವರ್ತಮಾನ ಇತಿಹಾಸದ ಗಮನಾರ್ಹ ಲಕ್ಷಣವಾಗಿದೆ.
ಲಿಖಿತ ಇತಿಹಾಸದ ಆರಂಭ ಕಾಲದಲ್ಲಿ ಈಜಿಪ್ಟ್, ಮೆಸಪಟೋಮಿಯಾ ಹಾಗೂ ಪ್ಯಾಲೆಸ್ಟೈನ್ ದೇಶಗಳಲ್ಲಿ ಪಾಶ್ಚಿಮಾತ್ಯ ನಾಗರಿಕತೆಯ ಮೂಲಭೂತ ಅಂಶಗಳು ಬೆಳೆದುಬಂದವು. ಪಶ್ಚಿಮದ ಮೂಲಭೂತ ಸಾಮಾಜಿಕ ಸಂಸ್ಥೆಗಳು ಹಾಗೂ ಅಲ್ಲಿಯ ಜನರ ನೈತಿಕ ಹಾಗೂ ಆಧ್ಯಾತ್ಮಿಕ ಪರಿಕಲ್ಪನೆಗಳು ಈ ಅವಧಿಯಲ್ಲಿ ರೂಪು ತಳೆದವು. ಪೂರ್ವ ಹಾಗೂ ಪಶ್ಚಿಮಗಳೆರಡರಲ್ಲೂ ಈ ಪರಂಪರೆ ಸಮಾನವಾಗಿದ್ದರೂ ಜೀವನ ಹಾಗೂ ವಿಚಾರಧಾರೆಯಲ್ಲಿ ಅವೆರಡರಲ್ಲೂ ಅವುಗಳದೇ ಆದ ವಿಭಿನ್ನತೆ ಕಂಡುಬರುತ್ತದೆ. ಏಕೆಂದರೆ ಪಶ್ಚಿಮ ಏಷ್ಯಾದ ಜನರೊಂದಿಗೆ ಮೊದಲ ಸಂಪರ್ಕ ದೊರೆತಾಗ ಪಾಶ್ಚಿಮಾತ್ಯರು ಅವರನ್ನು ವಿಚಿತ್ರ ಜನ ಹಾಗೂ ಸುಲಭಗ್ರಾಹ್ಯರಲ್ಲ ಎಂದೇ ಭಾವಿಸಿದರು. ಪಶ್ಚಿಮದ ಕುರಿತು ರುಡ್‌ಯಾರ್ಡ್ ಕಿಪ್ಲಿಂಗ್ ಹೇಳಿದ ರೀತಿ ಪರಿಣಾಮಕಾರಿ ಎನಿಸುತ್ತದೆ.
ಪೂರ್ವ ಪೂರ್ವವೇ ಪಶ್ಚಿಮ ಪಶ್ಚಿಮವೇ. ಅವೆರಡೂ ಯಾವಾಗಲೂ ಸಮಾನಾಂತರವೇ. ಅವುಗಳ ಮಿಲನ ಎಂದಿಗೂ ಸಾಧ್ಯವಿಲ್ಲ.
ಯುರೋಪ್ ಹಾಗೂ ಅಮೆರಿಕಾಗಳಿಗೆ ವಲಸೆ ಹೋಗಿ ಪಾಶ್ಚಾತ್ಯ ಸಂಸ್ಕತಿಯನ್ನು ಮೈಗೂಡಿಸಿಕೊಂಡ ಅಸಂಖ್ಯಾತ ಪೌರ್ವಾತ್ಯರು ಹಾಗೂ ಹಲವು ಖ್ಯಾತ ಯುರೋಪಿ ಯನ್ನರೂ ಈ ಅಂತರವನ್ನು ಹೋಗಲಾಡಿಸುವಲ್ಲಿ ಯಶಸ್ವಿಯಾದದ್ದು ಈ ವಿಚಾರದ ಅಸಂಗತತೆಗೆ ಸಾಕ್ಷಿ. ಪರಸ್ಪರರಲ್ಲಿ ತಿಳಿವಳಿಕೆ, ಸಹಾನುಭೂತಿ ಹಾಗೂ ಸದಿಚ್ಛೆಗಳಿದ್ದರೆ ಪೂರ್ವ ಹಾಗೂ ಪಶ್ಚಿಮಗಳೆರಡರ ಮಿಲನ ಸಾಧ್ಯ.
ಪಶ್ಚಿಮ ಏಷ್ಯಾ ಹಾಗೂ ಪಾಶ್ಚಿಮಾತ್ಯ ದೇಶಗಳ ಜನರ ನಡುವೆ ವ್ಯತ್ಯಾಸ ಕಂಡು ಬರಲು ಇರುವ ಪ್ರಮುಖ ಕಾರಣಗಳು ಇತಿಹಾಸ ಸ್ವರೂಪವುಳ್ಳವುಗಳಾಗಿವೆ. ಪಾಶ್ಚಿಮಾತ್ಯರು, ಮುಖ್ಯವಾಗಿ ಕೈಗಾರಿಕಾ ಯುಗದ ಸಂಕೀರ್ಣ ಸಮಾಜದಲ್ಲಿ ಬದುಕುವಂತಹವರು. ಸಮೀಪ ಪ್ರಾಚ್ಯವು ಮಧ್ಯಯುಗದಿಂದ ಪೂರ್ಣವಾಗಿ ಹೊರಗೆ ಬಂದಿಲ್ಲ. ಅವರ ವಿಚಾರಧಾರೆ ಹಾಗೂ ಸಂಸ್ಥೆಗಳು ಅತ್ಯಂತ ಹಿಂದಿನ ಕಾಲದವುಗಳಾಗಿದ್ದು, ಪಾಶ್ಚಾತ್ಯರಿಂದ ಬಹಳ ದೂರದಲ್ಲಿವೆ. ಈಗಿನ ಪಶ್ಚಿಮ ಏಷ್ಯಾದ ಬಗ್ಗೆ ತಿಳಿದುಕೊಳ್ಳ ಬಯಸಿದರೆ ಪೌರ್ವಾತ್ಯರು ಈ ಐತಿಹಾಸಿಕ ಕೊರಕಲನ್ನು ದಾಟಲೇ ಬೇಕಾಗುತ್ತದೆ.
ಪಶ್ಚಿಮ ಏಷ್ಯಾದ ಪ್ರಾಕೃತಿಕ ಲಕ್ಷಣ ಹಾಗೂ ಹವಾಮಾನಗಳು ಅಲ್ಲಿಯ ಸಾಂಸ್ಕೃತಿಕ, ಆರ್ಥಿಕ ಹಾಗೂ ರಾಜಕೀಯ ಅಭಿವೃದ್ದಿಯ ಮೇಲೆ ಗಾಢ ಪರಿಣಾಮ ಬೀರಿವೆ. ನೈಲ್, ಟ್ರೈಗ್ರಿಸ್ ಹಾಗೂ ಯೂಫ್ರೆಟಿಸ್ ನದಿಕೊಳ್ಳಗಳ ಸಂಸ್ಕತಿಗಳಲ್ಲಿ ಪುರಾತನ ಕಾಲದ ಜನರಿಗೆ ಕೃಷಿಯೇ ಪ್ರಧಾನ ಉದ್ಯೋಗವಾಗಿದ್ದರೂ ಉತ್ಸಾಹಿ ರೈತರು ನಗರ ಪ್ರದೇಶಗಳ ಅಭಿವೃದ್ದಿಗೆ ಅಗತ್ಯವಾದ ಸಂಪತ್ತನ್ನು ಸೃಜಿಸಿದರು. ಇದರಿಂದ ಕೈಗಾರಿಕೆ ಹಾಗೂ ವಾಣಿಜ್ಯ ಬೆಳೆದು, ಹಣ ರಾಶಿಯಾಗಿ, ಬಡತನ ಹಾಗೂ ನಿಯಂತ್ರಣಗಳೆರಡನ್ನು ಹೊಂದಿರುವ ಅಲ್ಪಸಂಖ್ಯೆಯ ಗುಂಪಿಗಾಗಿ, ಉನ್ನತ ಸಾಂಸ್ಕೃತಿಕ ಮಟ್ಟದ ನಾಗರಿಕ ಜೀವನದ ಉಗಮವಾಯಿತು.
ಪುರಾತನ ಕಾಲದಲ್ಲಿ ಪಶ್ಚಿಮ ಏಷ್ಯಾ ಪ್ರದೇಶವು ಕೈಗಾರಿಕೆ ಹಾಗು ವ್ಯಾಪಾರ ಚಟುವಟಿಕೆಗಳ ಕೇಂದ್ರವಾಯಿತಲ್ಲದೆ ಕೃಷಿ ಉತ್ಪನ್ನ ಕೇಂದ್ರವೂ ಆಗಿತ್ತು. ಕೃಷಿಕರು ಕೈಗಾರಿಕೆ ಹಾಗೂ ವಾಣಿಜ್ಯ ನಗರಗಳಿಗೆ ಆಹಾರವನ್ನು ಪೂರೈಸಿದರು. ಕುಶಲಕರ್ಮಿಗಳು ದೂರದೂರದ ಮಾರುಕಟ್ಟೆಗಳಿಗೆ ತಮ್ಮ ಉತ್ಪಾದನೆಗಳನ್ನು ಒದಗಿಸಿದರು. ನದಿ ತೀರಗಳ ಗುಂಟ ಮುಖ್ಯ ರಸ್ತೆಗಳಲ್ಲಿ ಮೊದಲು ವಾಣಿಜ್ಯ ಬೆಳೆಯಿತು; ದೂರದ ಪ್ರದೇಶಗಳಿಗೆ ಕಾರವಾನ ಹಾಗೂ ಸಮುದ್ರ ಮಾರ್ಗಗಳ ಮೂಲಕ ವಾಣಿಜ್ಯ ವಿಸ್ತರಿಸಿತು. ದೂರದೂರದ ಯುರೋಪ್, ಏಷ್ಯಾ ಹಾಗೂ ಆಫ್ರಿಕಾ ದೇಶಗಳಿಗೆ ಪಶ್ಚಿಮ ಏಷ್ಯಾದ ನಗರಗಳು ವ್ಯಾಪಾರ ಮಾರ್ಗಗಳು ಪ್ರಾರಂಭ ಬಿಂದುವಾದವು. ನದಿಗಳ ಗುಂಟ, ಮರುಭೂಮಿಗಳು ಹಾಗೂ ಹುಲ್ಲುಗಾವಲುಗಳು ಮತ್ತು ಸಮುದ್ರಗಳನ್ನು ದಾಟಿ ವ್ಯಾಪಾರ ಪೂರ್ವ ಪಶ್ಚಿಮವಾಗಿ, ದಕ್ಷಿಣೋತ್ತರವಾಗಿ ಬೆಳೆಯಿತು. ಮಧ್ಯ ಏಷ್ಯಾದ ಮೂಲಕವಾಗಿ ಚೀನಾದತ್ತ ಕಾರವಾನ್ ಮಾರ್ಗಗಳು ಬೆಳೆದವು. ಏಜಿಯನ್ ಜಲಸಂಧಿ (ದಾಂರ್ಡನೆಲಿಸ್, ಮಾರಮೊರಾ ಸಮುದ್ರ ಹಾಗೂ ಬೊಸ್‌ಪೊರಸ್) ಹಾಗೂ ಕಪ್ಪು ಸಮುದ್ರದ ಮೂಲಕ ಜನರು ಪೂರ್ವ ಯುರೋಪಿನ ನದಿಗಳಿಗೆ ಸುಲಭ ಜಲಮಾರ್ಗವನ್ನು ಕಂಡುಹಿಡಿದರು. ಇದರಿಂದ, ಉರಾಲ್ ಪರ್ವತಗಳಿಂದ ವೊರ್ಗಿಸ್ ಪರ್ವತ ಶ್ರೇಣಿಯವರೆಗೆ ಹರಡಿದ್ದ ಯುರೇಷಿಯನ್ ಬಯಲು ಪ್ರದೇಶಕ್ಕೆ ಪ್ರವೇಶ ದೊರೆಯಿತು. ಕೆಂಪು ಸಮುದ್ರ ಹಾಗೂ ಪರ್ಷಿಯನ್ ಗಲ್ಫ್‌ಗಳು ಪೂರ್ವ ಯುರೋಪ್ ಹಾಗೂ ಭಾರತಕ್ಕೆ ರಾಜಮಾರ್ಗವನ್ನು ಒದಗಿಸಿದವು. ಮೆಡಿಟರೇನಿಯನ್ ಸಮುದ್ರದ ಮೂಲಕ ಉತ್ತರ ಆಫ್ರಿಕಾ ಹಾಗೂ ನೈರುತ್ಯ ಯುರೋಪ್‌ಗಳಿಗೆ ವ್ಯಾಪಾರ ಸುಗಮವಾಯಿತು. ಖಂಡಗಳ ನಡುವಣ ಸಾರಿಗೆ ವ್ಯವಸ್ಥೆಗೆ ಮಾರ್ಗವಾಗಿದ್ದ ಕಾರವಾನ್ ಮಾರ್ಗಗಳು ಅನಟೋಲಿಯ, ಸಿರಿಯ, ಪ್ಯಾಲೆಸ್ತಿನ್ ಹಾಗೂ ಅರಬ್ ದೇಶಗಳಿಗೆ ವ್ಯಾಪಾರ ಸಂಬಂಧವನ್ನು ಕಲ್ಪಿಸಿದವು. ಪಶ್ಚಿಮ ಏಷ್ಯಾವು ಹಲವು ಶತಮಾನಗಳವರೆಗೆ ವ್ಯಾಪಾರ ಮಾರ್ಗಗಳಿಗೆ ಸಂಪರ್ಕ ಕೊಂಡಿಯಾಗಿ ಪರಿಣಮಿಸಿ ಆರ್ಥಿಕ ಅಭ್ಯುದಯದ ದೃಷ್ಟಿಯಿಂದ ಉತ್ತಮ ಭೌಗೋಳಿಕ ಪ್ರದೇಶ ಎನಿಸಿಕೊಂಡಿತು.
ಪಶ್ಚಿಮ ಏಷ್ಯಾದ ಪ್ರಾಕೃತಿಕ ಲಕ್ಷಣಗಳು, ಅದರ ಅಭಿವೃದ್ದಿ ಹಾಗೂ ಸಾಂಸ್ಕೃತಿಕ ಪ್ರಗತಿಗೆ ನೀಡಿದ ಕೊಡುಗೆ ಎಷ್ಟೇ ಮಹತ್ವದ್ದಾಗಿದ್ದರೂ, ಅವು ತಮ್ಮದೇ ಆದ ರೀತಿಯಲ್ಲಿ ಹಾನಿಯನ್ನು ಉಂಟುಮಾಡಿದವು. ಕಾರವಾನ್ ಹಾಗೂ ಸಮುದ್ರ ಮಾರ್ಗ ಗಳಿಂದಾಗಿ ಇಂಡೋ-ಯುರೋಪಿಯನ್ ಅಲೆಮಾರಿಗಳು ಉತ್ತರ ಭಾಗದಿಂದ ಹಾಗೂ ತುರ್ಕಿಸ್ಥಾನ ಹಾಗೂ ಮಂಗೋಲಿಯಾದ ಅಲೆಮಾರಿಗಳು ಪೂರ್ವದಿಂದ ದಾಳಿ ಮಾಡಲು ಅವಕಾಶವಾಯಿತು. ವ್ಯಾಪಾರ ಮಾರ್ಗಗಳಿಗೆ ಹಾಗೂ ನಗರವಾಸಿಗಳಿಗೆ ಆತಂಕಕಾರಿಗಳೇ ಆಗಿದ್ದ ಅಲೆಮಾರಿ ಬುಡಕಟ್ಟು ಜನರಿಗೆ ಮಾತ್ರ ಯೋಗ್ಯವಾಗಿದ್ದ ಬಂಜರು ಹಾಗೂ ಅರೆ ಬಂಜರು ಭೂಮಿಗಳ ಮೂಲಕ ಕಾರವಾನ್ ಮಾರ್ಗಗಳು ಹಾದು ಹೋಗಿದ್ದವು. ಪಶ್ಚಿಮ ಏಷ್ಯಾದ ನಗರಗಳ ಸಂಪತ್ತು ಬರ್ಬರ ಹಾಗೂ ಕಿರಾತಕರ ಕಣ್ಣು ಕುಕ್ಕಿಸಿತು.
ಸುಭದ್ರತೆ ಹಾಗೂ ಅಧಿಕಾರಕ್ಕಾಗಿ ಹೋರಾಟ
ಪಶ್ಚಿಮ ಏಷ್ಯಾ ಅಥವಾ ಸಮೀಪ ಪ್ರಾಚ್ಯ ದೇಶಗಳ ಅಭ್ಯುದಯ ಹಾಗೂ ಸಂಸ್ಕೃತಿಯ ಅಡಿಗಲ್ಲುಗಳಾದ ಕಾನೂನು ಸುವ್ಯವಸ್ಥೆ ಹಾಗೂ ಸುಭದ್ರತೆಯನ್ನು ನೆಲೆ ಗೊಳಿಸಲು ರಾಜಕೀಯ ಅಧಿಕಾರದ ಕೇಂದ್ರಸ್ಥಾನಗಳು ನೈಲ್, ಯೂಪ್ರಟಿಸ್ ಹಾಗೂ ಟೈಗ್ರಿಸ್ ನದಿಗಳ ಕಣಿವೆಗಳಲ್ಲಿ ಉಗಮವಾದವು. ಈಜಿಪ್ಟ್‌ನಲ್ಲಿ ರಾಷ್ಟ್ರೀಯ ಸರ್ಕಾರ, ಸುಮೇರಿಯಾದಲ್ಲಿ ನಗರ-ರಾಜ್ಯಗಳು ಹುಟ್ಟಿದವು. ಆದರೆ ಕಾಲಕ್ರಮೇಣ ಈಜಿಪ್ಟ್ ಹಾಗೂ ಮೆಸಪಟೋಮಿಯಾಗಳಲ್ಲಿ ಸಾಮ್ರಾಜ್ಯಗಳು ಹುಟ್ಟಿಕೊಂಡರೂ, ಅವುಗಳು ಸಮೀಪ ಪ್ರಾಚ್ಯದ ಮೇಲೆ ಅಧಿಪತ್ಯ ಸ್ಥಾಪಿಸಲು ವ್ಯರ್ಥವಾಗಿ ಹೆಣಗಿದವು. ಆದರೆ ಸಾಮ್ರಾಜ್ಯಗಳ ನಡುವಣ ಯುದ್ಧದಿಂದಾಗಿ ಏಳಿಗೆಗೆ ಅಗತ್ಯವಿದ್ದ ಭದ್ರತೆ ಶಿಥಿಲಗೊಂಡಿತು.
ಕ್ರಿಸ್ತಪೂರ್ವ ೬ನೆಯ ಶತಮಾನದಲ್ಲಿ ಪಶ್ಚಿಮ ಏಷ್ಯಾದಲ್ಲಿ ಪರ್ಶಿಯನ್ನರು ರಾಜಕೀಯ ಸ್ಥಿರತೆಯನ್ನು ಸ್ಥಾಪಿಸುವವರೆಗೆ ಅದು ಶಿಥಿಲವಾಗಿಯೇ ಉಳಿದಿತ್ತು. ಪರ್ಷಿಯನ್ನರು, ದಕ್ಷಿಣ ಹಾಗೂ ಪೂರ್ವ ಪ್ರದೇಶದ ಮೇಲೆ ಹಾಗೂ ಜಲಮಾರ್ಗದ ಮೇಲೆ ನಿಯಂತ್ರಣ ಸಾಧಿಸಿದ ತರುವಾಯ ತಮ್ಮ ಅಧೀನರಾದ ಈಜಿಪ್ಟಿಯನ್ನರು ಹಾಗೂ ಪೊಲಿನೆಯಷಿಯನ್ ರೊಂದಿಗೆ ಸೇರಿ ಗ್ರೀಕರಿಂದ ಉತ್ತರ ಹಾಗೂ ಪಶ್ಚಿಮ ಪ್ರದೇಶದ ವ್ಯಾಪಾರ ಮಾರ್ಗಗಳನ್ನು ಕಸಿದುಕೊಳ್ಳಲು ಹೆಣಗಿದರು. ಈ ಹೋರಾಟವೇ ನಮಗೆ ಪರಿಚಿತವಿರುವ ಪರ್ಷಿಯನ್ ಯುದ್ಧ. ಈ ಮುಗಿಯದ ಯುದ್ಧದಲ್ಲಿ ಪಶ್ಚಿಮ ಏಷ್ಯಾ ಹಾಗೂ ಏಷ್ಯಾದ ಇತರ ವ್ಯಾಪಾರ ಮಾರ್ಗಗಳ ಆಯಕಟ್ಟಿನ ಸ್ಥಳಗಳು ಪರ್ಷಿಯನ್ನರ ಕೈಯಲ್ಲಿ ಉಳಿದು, ಗ್ರೀಕರು ಎಜಿಯನ್ ಹಾಗೂ ಮೆಡಿಟರೇನಿಯನ್ ಸಮುದ್ರ ಮಾರ್ಗಗಳ ಮೇಲೆ ತಮ್ಮ ಆಧಿಪತ್ಯವನ್ನು ಸ್ಥಾಪಿಸಿಕೊಂಡರು. ಈ ಅಸ್ಥಿರಸ್ಥಿತಿ ಪರ್ಷಿಯನ್ ಸಾಮ್ರಾಜ್ಯದ ಆಳುವ ವರ್ಗಕ್ಕೆ ಹಾಗೂ ಗ್ರೀಕ್ ನಗರ ರಾಜ್ಯಗಳಿಗೆ ಅಸಮಾಧಾನವನ್ನುಂಟುಮಾಡಿತು.
ಗ್ರೀಕರು ಹೆಲೆನಿಸಂ ಹಾಗೂ ಹೆಲೆಸಿಜೀವನ ರೀತಿಗಾಗಿ ಬರ್ಬರ ಪರ್ಷಿಯನ್ನರ ವಿರುದ್ಧ ಹೋರಾಡಿದರು. ಈ ಹೋರಾಟ ಗ್ರೀಕ್ ನಗರ ರಾಜ್ಯಗಳ ರಾಜಕೀಯ ವೈಯಕ್ತಿಕತೆ ಹಾಗೂ ಬಹುರಾಷ್ಟ್ರೀಯ ಹೋರಾಟವಾಗಿ ತೋರಿತು. ಇದಕ್ಕೆ ಇದ್ದ ಪ್ರಮುಖ ಆಕರ್ಷಣೆಗಳೆಂದರೆ, ಸಮೀಪ ಪ್ರಾಚ್ಯದ(ಪಶ್ಚಿಮ ಏಷ್ಯಾದ) ಶ್ರೀಮಂತ ಕೈಗಾರಿಕಾ ಉತ್ಪಾದನಾ ಕೇಂದ್ರಗಳು ಹಾಗೂ ಅಂತರಖಂಡ ವ್ಯಾಪಾರ ಮಾರ್ಗಗಳ ಮೇಲಣ ನಿಯಂತ್ರಣ. ಈ ಬಿಕ್ಕಟ್ಟನ್ನು ೧೪೮ ವರ್ಷಗಳ ತರುವಾಯ ಅಲೆಕ್ಸಾಂಡರು ಕ್ರಿ.ಶ.ಪೂರ್ವ ೩೩೧ರಲ್ಲಿ ಬಗೆಹರಿಸಿದನು. ಗ್ರೀಕ್ ನಗರ ರಾಜ್ಯಗಳನ್ನು ನಿಯಂತ್ರಣಕ್ಕೆ ತೆಗೆದುಕೊಂಡು, ಈಜಿಪ್ಟನ್ನು ಗೆದ್ದು, ಪರ್ಶಿಯ ದೇಶವನ್ನು ನಾಶ ಮಾಡಿದನು. ಇದರಿಂದ ಪಶ್ಚಿಮ ಏಷ್ಯಾ ಇರಾನ್ ಹಾಗೂ ಮಧ್ಯ ಏಷ್ಯಾ ಪ್ರದೇಶಗಳೆಲ್ಲವನ್ನು ಸೇರಿ ಏಕಚಕ್ರಾಧಿಪತ್ಯವನ್ನು ಅವನು ಸ್ಥಾಪಿಸಿದಂತಾಯಿತು.
ಆದರೆ, ಅಲೆಕ್ಸಾಂಡರನ ಉತ್ತರಾಧಿಕಾರಿಗಳು ಅಧಿಕಾರಕ್ಕಾಗಿ ಹೋರಾಡುವಾಗ ಈ ತಾತ್ಕಾಲಿಕ ರಾಜಕೀಯ ಸಂಘಟನೆ ಕೊನೆಗೊಂಡಿತು. ಕ್ರಿಸ್ತಪೂರ್ವ ೩೨೩ರಲ್ಲಿ ಅಲೆಕ್ಸಾಂಡರ್ ನಿಧನ ಹೊಂದಿದ ಮೇಲೆ ಸುಮಾರು ೨೦೦ ವರ್ಷಗಳ ತರುವಾಯ ರೋಮನ್ನರು ಗೆಲ್ಲುವವರೆಗೆ ಪಶ್ಚಿಮ ಏಷ್ಯಾವು ಈಜಿಪ್ಟನ ಟೊಲ್‌ಮಿ ಆಳರಸರು ಏಷ್ಯಾ ಮೈನರ್ ಸೆಲ್ಯುಸಿಡರು ಹಾಗೂ ಮೆಸ್ಸಿಡೋನಿಯದ ಆಂಟೊನಿಡ್‌ರ ಪ್ರತಿಸ್ಪರ್ಧೆಗಳಿಗೆ ಬಲಿಯಾಯಿತು. ರೋಮನ್ ಗಣರಾಜ್ಯವು ಪೂರ್ವ ಹಾಗೂ ಪಶ್ಚಿಮ ಮೆಡಿಟರೇನಿಯನ್ ಪ್ರದೇಶಗಳ ಹಾಗೂ ಅದರ ಹಿನ್ನಾಡುಗಳ ಮೇಲೆ ನಿಯಂತ್ರಣ ಸಾಧಿಸುವವರೆಗೆ ಈ ರಾಜಮನೆತನಗಳು ಹಾಗೂ ಉಳಿದ ಗ್ರೀಕ್ ನಗರ ರಾಜ್ಯಗಳ ನಡುವಣ ಹೊಡೆದಾಟ ನಡೆದೇ ಇತ್ತು.
ತತ್ಪರಿಣಾಮವಾಗಿ ಉಂಟಾದ ರಾಜಕೀಯ ಹಾಗೂ ಆರ್ಥಿಕ ಏಕತೆ ಪಾಕ್ಸ್ ರೋಮಾನಾನ ಆಳ್ವಿಕೆಯಲ್ಲಿ ಸಮೀಪ ಪ್ರಾಚ್ಯಕ್ಕೆ ಅಭಿವೃದ್ದಿ ತಂದಿತು. ಕ್ರಿ.ಶ.೩ನೆಯ ಶತಮಾನದ ವೇಳೆಗೆ ರೋಮನ್ ಸಾಮ್ರಾಜ್ಯದಲ್ಲಿ ಉಲ್ಬಣಿಸಿದ ಅವ್ಯವಸ್ಥೆಯಿಂದಾಗಿ ಹಾಗೂ ಪರ್ಶಿಯಾದಲ್ಲಿ ಸಸಾಸಿಡ್ ರಾಜವಂಶ ಕಾಣಿಸಿಕೊಂಡ ಕಾರಣದಿಂದಾಗಿ(೨೨೬ ರಿಂದ ೬೫೧) ಪೂರ್ವ ವ್ಯಾಪಾರ ಮಾರ್ಗಗಳ ಮೇಲೆ ರೋಮನ್‌ರಿಗಿದ್ದ ನಿಯಂತ್ರಣ ತಪ್ಪಿತಲ್ಲದೆ, ಪಶ್ಚಿಮ ಏಷ್ಯಾದ ರಾಜಕೀಯ ಸುಭದ್ರತೆ ಹಾಗೂ ಆರ್ಥಿಕ ಪ್ರಗತಿ ಶಿಥಿಲಗೊಂಡಿತು. ಪಶ್ಚಿಮ ಏಷ್ಯಾದ ಆರ್ಥಿಕ ಸಮೃದ್ದಿಗೆ ಹೋಲಿಸಿದರೆ ಇಟಲಿಯ ಮಹತ್ವ ಕುಗ್ಗುತ್ತಿದ್ದುದನ್ನು ನೋಡಿ ಸಾಮ್ರಾಟ ಕಾನ್‌ಸ್ಟೆಂಟೈನ್-೧ ಎಂಬುವವನು ೩೭೫ರಲ್ಲಿ ತನ್ನ ರಾಜಧಾನಿಯನ್ನು ಬೆಸೆಂಟೈಮ್ ಎಂಬ ಪ್ರಾಚೀನ ಗ್ರೀಕ್ ನಗರದ ಬೊಸ್‌ಪೊರಸ್ ಎಂಬಲ್ಲಿ ಸ್ಥಾಪಿಸಲು ನಿರ್ಧರಿಸಿದನು. ಮೊದಲು ಕ್ರಿಶ್ಚಿಯನ್ ನಗರವಾದ ಈ ಹೊಸ ನಗರ ರೋಮ್ ಎಂದು ಹೆಸರನ್ನು ಪಡೆಯಿತು. ಇದರಿಂದಾಗಿ, ಇದು ರಾಜಕೀಯ ಹಾಗೂ ಆಡಳಿತಾತ್ಮಕ ಕೇಂದ್ರವಾಗಿ, ರೋಮನ್ ಸಾಮ್ರಾಟರು ಹಾಗೂ ಅವರ ಉತ್ತರಾಧಿಕಾರಿಗಳಾದ ಬೆಜೆಂಟೈನರು ಸಾವಿರಾರು ವರ್ಷಗಟ್ಟಲೆ ಪರ್ಶಿಯನ್ನರ ಮೇಲೆ ಹಾಗೂ ಸಸೇನಿಯನ್‌ರ ಮೇಲೆ ನಿಯಂತ್ರಣ ಸಾಧಿಸಿ ಟುಟೋನಿಕ್ ಸ್ಲಾವಿಕ್ ಹಾಗೂ ತುರೇನಿಯನ್ ಆಕ್ರಮಣಕಾರ ರೊಂದಿಗೆ ಹೋರಾಡಲು ಹಾಗೂ ಅನಟೋಲಿಯಾವನ್ನು ಅರಬ್ ಮುಸಲ್ಮಾನರಿಂದ ರಕ್ಷಿಸಲು ಶಕ್ತರಾದರು.
೩೯೫ರಲ್ಲಿ ರೋಮನ್ ಸಾಮ್ರಾಜ್ಯವು ವಿಭಜನೆಯಾದ ಮೇಲೆ ಕಾನ್‌ಸ್ಟಾಂಟಿನೋಪಲ್‌ನ ಕ್ರಿಶ್ಚಿಯನ್ ಚಕ್ರವರ್ತಿಗಳು ಪಶ್ಚಿಮ ಏಷ್ಯಾದ ಬಹುಭಾಗದ ಮೇಲೆ ಆಧಿಪತ್ಯ ಹೊಂದಿದರು. ೭ನೆಯ ಶತಮಾನದಲ್ಲಿ ಮುಸಲ್ಮಾನ ಅರಬರು ಇಡಿಯ ನೈರುತ್ಯ ಏಷ್ಯಾ ವನ್ನು ಹಾಗೂ ಈಜಿಪ್ಟನ್ನು ವಶಪಡಿಸಿಕೊಂಡರು. ೬೪೨ರಲ್ಲಿ ಸಿರಿಯಾದಲ್ಲಿ ಬೈಜೆನ್‌ಟೈನ ಸೈನ್ಯ ಪರಾಭವಗೊಳ್ಳುವವರೆಗೆ ಹಾಗೂ ೧೪೫೩ರಲ್ಲಿ ಕಾನ್‌ಸ್ಟಾಂಟಿನೋಪಲ್‌ನ್ನು ವಶಪಡಿಸಿಕೊಳ್ಳುವವರೆಗೆ ಪಶ್ಚಿಮ ಏಷ್ಯಾವು ಕ್ರಿಶ್ಚಿಯನ್ ಹಾಗೂ ಮುಸಲ್ಮಾನ ಧರ್ಮಗಳ ನಡುವಣ ಸಂಘರ್ಷದ ಪ್ರಮುಖ ರಣಭೂಮಿಯಾಗಿ ಪರಿಣಮಿಸಿತು.
ಪಶ್ಚಿಮ ಏಷ್ಯದಲ್ಲಿ ಸಂಸ್ಕೃತಿ ಹಾಗೂ ಸಮಾಜದ ಉಗಮ
ವಿಶಾಲ ಸಾಮ್ರಾಜ್ಯಗಳು ಹಾಗೂ ಸಾಮ್ರಾಜ್ಯವ್ಯಾಪಿ ನಾಗರಿಕತೆಗಳು ಬೆಳೆದಂತೆಲ್ಲ ಧಾರ್ಮಿಕ ರೂಪಾಂತರ ಉಂಟಾಯಿತು. ಆವರೆಗಿನ ಧರ್ಮಗಳು, ಆಯಾ ಪ್ರದೇಶಗಳು ಹಾಗೂ ಭೌಗೋಳಿಕ ಪರಿಸರಕ್ಕೆ ತಕ್ಕಂತೆ ಇದ್ದ ಚಿಕ್ಕ ಸಮುದಾಯಗಳಿಗೆ ಮಾತ್ರ ಸೀಮಿತವಾಗಿದ್ದವು. ಸಾಮಾಜಿಕವಾಗಿ, ಜನರಲ್ಲಿ ಪ್ರತಿಸ್ಪಂದನ ಹೆಚ್ಚಿಸಿದಂತೆಲ್ಲ ವಿವಿಧ ಜನರು ಒಂದೇ ದೇವರನ್ನು ಅಂಗೀಕರಿಸಿದರು. ಪುರಾತನ ಪಶ್ಚಿಮ ಏಷ್ಯಾದ ಜನರು ದೇವತೆಗಳಿಗೆ ಮನೆತನಗಳಿಗೆ, ಪಂಗಡಗಳಿಗೆ, ಗ್ರಾಮಗಳಿಗೆ ಹಾಗೂ ಪಟ್ಟಣಗಳಿಗೆ ಸಂಬಂಧಿಸಿದವರಾಗಿದ್ದರು. ಜನಗಳಲ್ಲಿ ಸಂಪರ್ಕ ಬೆಳೆದಂತೆ ದೇವತೆಗಳನ್ನು ಜಾಗತಿಕ ಸ್ವರೂಪದಲ್ಲಿ ಗುರುತಿಸಿ ಸಾಮ್ರಾಜ್ಯಗಳ ದೇವತೆಗಳು, ಅಧಿಕಾರಶಾಹಿ ವರ್ಗದ ದೇವತೆಗಳು, ವಿಜೇತರ ದೇವತೆಗಳು, ಪ್ರವಾಸಿಗರ, ವ್ಯಾಪಾರಿಗಳ ಹಾಗೂ ಪುರೋಹಿತರ ದೇವತೆಗಳು ಕಾಣಿಸಿಕೊಂಡು, ಈ ವರ್ಗದವರು ಒಂದೇ ಪ್ರದೇಶಕ್ಕೆ ಸೀಮಿತವಾಗಿಲ್ಲದಿದ್ದು ದರಿಂದ, ಆ ದೇವತೆಗಳ ಪೂಜೆ ದೂರದೇಶಗಳವರೆಗೂ ಹರಡುವುದಕ್ಕೆ ಕಾರಣವಾಯಿತು. ಸಕಲ ದೇವತೆಗಳ ದೇವಾಲಯ ಹಾಗೂ ದೇವತೆಗಳ ತಾರತಮ್ಯದ ಪರಿಕಲ್ಪನೆಯಿಂದ ವಿವಿಧ ಮತಗಳ ಸಮನ್ವಯ ಹಾಗೂ ದೇವತೆಗಳ ಏಕತ್ವದ ಭಾವನೆ ಮೂಡಿತು. ತಮ್ಮ ತಮ್ಮ ಸ್ಥಳೀಯ ಪಂಥಗಳು ಹಾಗೂ ಪೂಜ ವಿಧಾನಗಳನ್ನು ಕಾಪಾಡಿಕೊಂಡು ವಿಭಿನ್ನ ಬಗೆಯ ಜನರು ಒಂದೇ ಜಗತ್ತಿನಲ್ಲಿ ಬಾಳುವಂತಾಯಿತು.
ದೊಡ್ಡ ದೇವತೆಗಳ ವಿಶ್ವವ್ಯಾಪಿ ಶ್ರೇಷ್ಠತೆಯಿಂದಾಗಿ ಜನರಲ್ಲಿ ದೇವನೊಬ್ಬ, ಅವನು ಇಡೀ ವಿಶ್ವಕ್ಕೆ ಹಾಗೂ ಇಡಿಯ ಮಾನವ ಕುಲಕ್ಕೆ ಒಬ್ಬನೆಯ ಎಂಬ ಭಾವನೆಗೆ ಹಾದಿಯಾಯಿತು. ಈ ಏಕತೆಯ ಪರಿಕಲ್ಪನೆಯನ್ನು ಮೊಟ್ಟಮೊದಲು ಪ್ರಾಚೀನ ಇಸ್ರೇಲಿನ ಪ್ರವಾದಿಗಳು ಬೋಧಿಸಿದರು. ತರುವಾಯ ಕ್ರಿಸ್ತಪೂರ್ವ ೭ನೆಯ ಶತಮಾನದಲ್ಲಿ ಜೋರಾಸ್ಟರ್ ಎಂಬ ಇರಾನಿ ಪ್ರವಾದಿಯು ಬೋಧಿಸಿದನು. ಕ್ರಿಶ್ಚಿಯನ್ ಹಾಗೂ ಆ ತರುವಾಯ ಮುಸಲ್ಮಾನ ಮತಗಳು, ದೇವರು ಒಬ್ಬನೆಯ ಎಂಬ ಅಂಶವನ್ನೂ, ಅವನ ಪ್ರಭುತ್ವವನ್ನೂ ಬೋಧಿಸಿದರು. ಅವರ ಮಹತ್ವವನ್ನು ಸಾರುವುದು ಮಾನವ ಕುಲದ ಕರ್ತವ್ಯವೆಂದು ಬೋಧಿಸಿದರು.
ಜುಡಾಯಿಸಂ, ಜೋರಾಸ್ಟರ್ ಪಂಥ ಹಾಗೂ ಕ್ರಿಶ್ಚಿಯನ್ ಧರ್ಮಗಳು ರೋಮನ್ ಬೈಜೆನ್‌ಟೈನ್ ಹಾಗೂ ಸಸೆನಿಯನ್ ಸಾಮ್ರಾಜ್ಯಗಳಲ್ಲಿ ಬಹುತೇಕ ಎಲ್ಲ ಜನರ ಧರ್ಮ ಹೇಗೆ ಆದವು ಎಂಬ ಇತಿಹಾಸವನ್ನು ಇಲ್ಲಿ ಹೇಳಲಾಗದು. ಆದರೆ, ಮಧ್ಯ ಏಷ್ಯಾದ ಹೊಸ ವಿಚಾರಧಾರೆ ಹಾಗೂ ತತ್ವಗಳ ಪ್ರಕಾರ ಮತ್ತು ಪಶ್ಚಿಮ ಏಷ್ಯಾದ ಜನರ ನಡುವೆ ಸಂಪರ್ಕ ಹೆಚ್ಚುತ್ತಿದ್ದುದು ಹಾಗೂ ಹೊಸ ಸಾಮ್ರಾಜ್ಯಗಳ ಬೆಂಬಲದಿಂದಾಗಿ ದೇವತಾರಾಧನೆಯಿಲ್ಲದ ಧರ್ಮಗಳನ್ನು ಇಸ್ಲಾಂ ಉದಯದಿಂದಾಗಿ ಜಾಗತಿಕ ಧರ್ಮಗಳು ಆವರಿಸಿದವು. ಇರಾಕಿನ ಸ್ವಲ್ಪ ಭಾಗ ಹಾಗೂ ಬಹುತೇಕ ಇರಾನ್ ಪ್ರದೇಶದಲ್ಲಿ ಜೊರಾಷ್ಟ್ರಿಯನ್ ಪಂಥ ಪ್ರಚಲಿತವಾಯಿತು. ಇರಾಕ್ ದೇಶದ ಅಲ್ಪಭಾಗ, ಇರಾನ್ ಪೂರ್ತಿ, ಝರತುಷ್ಠ ಧರ್ಮದ ಮುಖ್ಯ ಶಾಖೆಗಳಾದ ಮನಿಕೆನಿಸಂ ಹಾಗೂ ಮೆಡೆಯಿಸಂ ಸೇರಿದಂತೆ ಝರತುಷ್ಠ ಪಂಥವನ್ನು ಸ್ವೀಕರಿಸಿತು. ಇರಾಕ್ ದೇಶದ ಸ್ವಲ್ಪ ಭಾಗ ಹಾಗೂ ಬೈಜೆನ್‌ಟೈನ್ ಸಾಮ್ರಾಜ್ಯ ಕ್ರಿಶ್ಚಿಯನ್ ಧರ್ಮದ ಹಲವು ಶಾಖೆಗಳಲ್ಲಿ ಒಂದನ್ನು ಸ್ವೀಕರಿಸಿತು. ಇಸ್ಲಾಂ ಉದಯಿಸಿದಾಗ ಈಜಿಪ್ಟ್‌ನಲ್ಲಿ ಕಾಪ್ಪಿಕ್ ಚರ್ಚ್ ಇದ್ದು ಸಿರಿಯಾದಲ್ಲಿ ಜಕೊಬೈಟ್ ಚರ್ಚ್ ಅಸ್ತಿತ್ವದಲ್ಲಿತ್ತು. ಇರಾಕ್‌ನಲ್ಲಿ ನೆಸ್ಟೊರಿಯನ್ ಚರ್ಚ್ ಇತ್ತು. ಅರ್ಮೆನಿಯದಲ್ಲಿ ಅರ್ಮೆನಿಯನ್ ಹಾಗೂ ಅನಟೋಲಿಯ ಹಾಗೂ ಚಾಲಕನ ಪ್ರದೇಶಗಳು ಗ್ರೀಕ್ ಸಾಂಪ್ರದಾಯಿಕ ಚರ್ಚೆಗೆ ಬದ್ಧವಾಗಿದ್ದವು. ಯಹೂದಿ ಸಮುದಾಯ ಹಾಗೂ ಕೆಲ ದೇವತಾರಾಧನೆ ಇಲ್ಲದ ಧರ್ಮಗಳು ಆ ಪ್ರದೇಶದ ತುಂಬ ಹುಟ್ಟಿಕೊಂಡವು.
ಏಕದೈವ ಪರಿಕಲ್ಪನೆಯ ಪಂಥಗಳು, ನಂಬಿಕೆಗಳು ಇದೇ ರೀತಿಯದಾಗಿದ್ದವು. ದೇವರು ಒಬ್ಬನೆಯ ಇದ್ದು, ಅವನು ಇಸ್ರೇಲಿನ ತನ್ನ ಜನರ ಮೇಲೆ ಅಧಿಕಾರ ಸ್ಥಾಪಿಸಿ ಕೊಳ್ಳುವವನೆಂದು ಹಾಗೂ ತನ್ನ ಪವಿತ್ರ ಶಾಸನವನ್ನು ನೆರವೇರಿಸಿಕೊಳ್ಳುವವನೆಂದು ಹಾಗೂ ಇಹಪರಗಳೆರಡರಲ್ಲೂ ಜನರ ಬಗ್ಗೆ ನಿರ್ಣಯಿಸುವವನು ಅವನೆಯ ಎಂದು ಯಹೂದಿ ಪಂಥ ಉಪದೇಶಿಸಿತು. ಜೊರಾಸ್ಟರ್ ಪಂಥವು ದೇವರು ಒಬ್ಬನೆ ಹಾಗೂ ಆತ ಅಹೂರಮಾಜ ಎಂದು ನಂಬಿತ್ತು. ಆತನೆಯ ಈ ಭೂಮಿಯ ಸೃಷ್ಟಿಕರ್ತ. ಅವನು ಬೆಳಕು ಹಾಗೂ ಸತ್ಯದ ದೇವತೆ ಎಂಬುದು ನಂಬಿಕೆಯಾಗಿತ್ತು. ಕೆಡುಕು ಹಾಗೂ ಅಜ್ಞಾನ ಅಂಧಕಾರದ ವಿರುದ್ಧ ದೇವರು ಮಾಡುವ ಹೋರಾಟದಿಂದ ಈ ಜಗತ್ತಿನ ಹಣೆಬರಹ ನಿರ್ಣಯವಾಗುತ್ತದೆ ಎಂಬುದು ಅವನ ನಂಬಿಕೆಯಾಗಿತ್ತು. ಹಾಗೂ ಮನುಷ್ಯ ಈ ಹೋರಾಟದ ಒಂದು ಅಂಗ ಮಾತ್ರ, ತನ್ನ ಕೃತಿ ಹಾಗೂ ನಂಬಿಕೆಗಳ ಮೂಲಕ ಒಳ್ಳೆಯತನ ಹಾಗೂ ಪ್ರಕಾಶದ ವಿಜಯಕ್ಕೆ ಸಹಕಾರಿಯಾಗುವುದು ಅವನ ಕರ್ತವ್ಯ ಎಂಬುದು ಅವರ ಬೋಧನೆಯಾಗಿತ್ತು. ಜೋರಾಸ್ಟರ್ ಪಂಥವು ಯಹೂದಿ ಪಂಥದಂತೆ ಮಾನವನ ನೈತಿಕ ಹೊಣೆಯನ್ನು ಬಿಂಬಿಸುವ ಧರ್ಮವಾಗಿತ್ತು. ಕ್ರಿಶ್ಚಿಯನ್ ಧರ್ಮದ ನಂಬಿಕೆಗಳು ಇದೇ ಮಾದರಿಯಾಗಿದ್ದರೂ ಅವರ ಬಗೆ ವಿಭಿನ್ನವಾಗಿತ್ತು. ಕ್ರಿಶ್ಚಿಯನ್ ಧರ್ಮದ ತತ್ವ ಎಂದರೆ ದೇವರು ಮೂರು ಮುಖಗಳು. ತಂದೆ, ಮಗ ಹಾಗೂ ಪವಿತ್ರ ಆತ್ಮದ ರೂಪದಲ್ಲಿ ದೇವರು ಇರುತ್ತಾನೆ. ಕ್ರಿಸ್ತನ ಅಪರಾವತಾರವಾದ ಲೋಗೋಸ್ ಮಗ. ಕ್ರಿಸ್ತನು ತಾನು ಶಿಲುಬೆಗೆ ಏರಿ ತನ್ನನ್ನು ನಂಬಿದವರನ್ನು ರಕ್ಷಿಸಿದ. ಕ್ರಿಶ್ಚಿಯನ್ ಧರ್ಮಕ್ಕೆ ಬಲವಾದ ನೈತಿಕ ಬುನಾದಿಯಿತ್ತು. ಮಾನವನ ಸ್ವಭಾವದ ಮೂಲಭೂತ ಗುಣವಾದ ಕೆಡಕು ಹಾಗೂ ಕೋಟಲೆಗಳನ್ನು ಕ್ರಿಸ್ತನಲ್ಲಿಯ ನಂಬಿಕೆಯ ಮೂಲಕವೇ ಕಳೆದುಕೊಂಡು ಮುಕ್ತಿ ಪಡೆಯುವುದೇ ಕ್ರಿಶ್ಚಿಯನ್ ಧರ್ಮದ ಮುಖ್ಯ ಆಶಯ.
ತತ್ವ ಬೋಧನೆಯ ರೀತಿ ವಿಭಿನ್ನವಾಗಿದ್ದರೂ ಯಹೂದಿ ಪಂಥ, ಜೊರಾಸ್ಟರ್ ಪಂಥ ಹಾಗೂ ಕ್ರಿಶ್ಚಿಯನ್ ಪಂಥಗಳ ಮೂಲ ಲಕ್ಷಣಗಳು ಒಂದೇ ಆಗಿದ್ದವು. ಎಲ್ಲವೂ ಪಾರಮಾರ್ಥಿಕ ಸ್ವರೂಪದವುಗಳಾಗಿದ್ದವು. ಲೌಕಿಕ ಜೀವನದ ಹೊರತಾಗಿ ಒಂದು ಉನ್ನತವಾದ ಪರಲೋಕವಿದ್ದು, ಅದು ದೈವಿಕತೆಯ ಆವಾಸವಾಗಿರುತ್ತದೆ. ಇದನ್ನು ನೈತಿಕ ಕಾರ್ಯಗಳ ಮೂಲಕ ಅಥವಾ ದೈವ ಶ್ರದ್ಧೆಯ ಮೂಲಕ ಮಾತ್ರವೇ ಸಾಧಿಸಬಹುದಾಗಿದೆ ಎಂಬುದು ಅವುಗಳ ಅಭಿಪ್ರಾಯವಾಗಿತ್ತು. ತ್ಯಾಗ, ಪ್ರಾರ್ಥನೆಗಳ ಮೂಲಕ ಪಾಪ ಹಾಗೂ ಮರಣದಿಂದ ಮುಕ್ತಿಯನ್ನು ಪಡೆದು ಶಾಶ್ವತ ಸತ್ಯಲೋಕಕ್ಕೆ ಹೋಗಲು ಮಾರ್ಗ ಎಂಬ ನಂಬಿಕೆಯಿತ್ತು. ಅಲ್ಲದೆ ಈ ಧರ್ಮಗಳು ವಿಶ್ವವ್ಯಾಪ್ತಿಯಾಗಿದ್ದು, ಭಗವಂತನೆ ಇಡಿಯ ವಿಶ್ವವನ್ನು ಸೃಷ್ಟಿಸಿದ್ದು, ಆತನೆಯ ಅದನ್ನು ಆಳುವನೆಂದು ನಂಬಿದ್ದರು. ದೇವರಿಗಿಂತ ಮೊದಲು ಆಯಾ ಧರ್ಮಾನುಯಾಯಿಗಳೇ, ಇಂತಹ ನಂಬಿಕೆ ಹಾಗೂ ನೈತಿಕ ಮಟ್ಟವನ್ನು ಬೆಳೆಸಿಕೊಂಡಿದ್ದು, ಪರಸ್ಪರ ಬಾಂಧವ್ಯ ಭಾವನೆಯನ್ನು ಹೊಂದಿದ್ದರು. ಏಕೆಂದರೆ, ಜೀವನ ರೀತಿ ಹಾಗೂ ಮುಕ್ತಿಯ ಅನ್ವೇಷಣೆ ವಿಚಾರ ಅವರಲ್ಲಿ ಒಂದೇ ಆಗಿತ್ತು.
ತಮ್ಮನ್ನು ತಾವು ಗುರುತಿಸಿಕೊಳ್ಳುವ ಪ್ರಜ್ಞೆ ಹಾಗೂ ಜೀವನದ ವಿಧಾನದಲ್ಲಿ ಸಮಾನತೆಗಳು ಧಾರ್ಮಿಕ ಸಂಸ್ಥೆಗಳ ರಚನೆಗೆ ನಾಂದಿಯಾದವು. ಇದಕ್ಕೆ ಮೊದಲ ಉದಾಹರಣೆ ಎಂದರೆ ಚರ್ಚ್‌ಗಳ ಆವಿರ್ಭಾವ. ಚರ್ಚ್ ಎಂಬುದು ಆಧ್ಯಾತ್ಮಿಕವಾಗಿ ಹಾಗೂ ಆಡಳಿತಾತ್ಮಕವಾಗಿ ಪೀಠಾಧಿಪತಿಗಳ ಕ್ರಮಬದ್ಧ ಶ್ರೇಣಿಯಾಗಿದ್ದು, ಧರ್ಮ ಬೋಧನೆಯ ದೃಷ್ಟಿಯಿಂದ ಹಾಗೂ ಸಂಘಟನೆಯ ದೃಷ್ಟಿಯಿಂದ ಹಿರಿಯ ಮುಖ್ಯಸ್ಥನು ಪರಮ ಅಧಿಕಾರವನ್ನು ಹೊಂದಿದ್ದನು. ಆತ ಪ್ರಾದೇಶಿಕವಾಗಿ ಸಂಘಟಿಸಲಾಗಿದ್ದ ಸಂಘಟನೆಯ ಕ್ರಮಬದ್ಧ ಶ್ರೇಣಿಯ ಪೀಠಾಧಿಕಾರಿಗಳ ಮೂಲಕ ಅನುಯಾಯಿಗಳೊಂದಿಗೆ ಸಂಪರ್ಕ ಹೊಂದಿದ್ದನು. ಪೋಪರು ಹಾಗೂ ಪೆಟ್ರಿಯಾರ್ಕರು ಪರಮ ಅಧಿಕಾರವನ್ನು ಹೊಂದಿದ್ದರು. ಅವರು ಬಿಷಪ್‌ರನ್ನು ನೆಯಮಿಸಿದ್ದು ಅವರು ಡಯೊಸಿಸ್ ಎಂದು ಕರೆಯಲಾಗುತ್ತಿದ್ದ ಜಿಲ್ಲೆಗಳನ್ನು ನೋಡಿಕೊಳ್ಳುತ್ತಿದ್ದರು. ಬ್ರಿಟಿಷರು ಪ್ಯಾರಿಷ್ ಪ್ರೀಸ್ಟ್ ರನ್ನು ನೆಯಮಿಸುತ್ತಿದ್ದರು. ಜೊರಾಸ್ಟರ್ ಪಂಥದಲ್ಲಿ ಮೊಬಾದ್ಸ್ ಅಥವಾ ಅಗ್ನಿ ಪುರೋಹಿತರಿದ್ದು, ಮೂರನೆಯ ಶತಮಾನದಲ್ಲಿ ಪ್ರಧಾನ ಮೊಬದ್ ಎಂಬ ಸ್ಥಾನ ಕಾಣಿಸಿಕೊಂಡಿತು. ಅದು ಕ್ರಿಶ್ಚಿಯನ್ ಧರ್ಮದ ಪಾದ್ರಿ ಹುದ್ದೆಗೆ ಸಮಾನವಾದುದಾಗಿತ್ತು. ಈ ಅಧಿಕಾರಿ ಸ್ತರಗಳು ವಿವಿಧ ಪ್ರದೇಶಗಳನ್ನು ಒಂದೇ ಪ್ರದೇಶವಾಗಿ ಒಗ್ಗೂಡಿಸಿ ತನ್ಮೂಲಕ ಆ ಮತದಲ್ಲಿ ಪರಿಭಾಷಿಸಲಾದ ತತ್ವಗಳು ಹಾಗೂ ಉಪದೇಶಗಳನ್ನು ಎಲ್ಲ ಸದಸ್ಯರು ಅನುಸರಿಸುತ್ತಿದ್ದರು.
ಪ್ಯಾರಿಷ್ ಪ್ರೀಸ್ಟ್‌ರು ಸ್ಥಳೀಯ ಹಂತದಲ್ಲಿ ಚರ್ಚಿನ ತತ್ವಗಳನ್ನು ಅನುಷ್ಠಾನಕ್ಕೆ ತರುತ್ತಿದ್ದರು. ಈ ಹಂತದಲ್ಲಿ ಚರ್ಚುಗಳು ಜತ್ಯತೀತ ಹಾಗೂ ಧಾರ್ಮಿಕ ವಿಷಯ ಗಳೆರಡರಲ್ಲೂ ತಮ್ಮ ಧರ್ಮದ ಅನುಯಾಯಿಗಳ ಮೇಲೆ ಗಣನೀಯ ಅಧಿಕಾರವನ್ನು ಚಲಾಯಿಸಿದವು. ಚರ್ಚುಗಳು ನ್ಯಾಯಾಲಯಗಳಾಗಿಯೂ ಪಾತ್ರ ವಹಿಸುತ್ತಿದ್ದು ಕುಟುಂಬ, ಆಸ್ತಿ, ವಾಣಿಜ್ಯ ಹಾಗೂ ಇತರ ಸಿವಿಲ್ ಕಾನೂನು ಕ್ಷೇತ್ರಗಳಿಗೆ ಸಂಬಂಧಿಸಿದಂತೆ ಅಧಿಕಾರ ವ್ಯಾಪ್ತಿಯನ್ನು ಹೊಂದಿದ್ದವು. ಚರ್ಚ್ ಒಂದು ಮಹತ್ವದ ಶೈಕ್ಷಣಿಕ ಸಂಸ್ಥೆಯಾಗಿತ್ತು. ಬಿಷಪ್‌ರು ಹಲವು ಬಾರಿ ನಗರಗಳ ಆಡಳಿತಗಾರರಾಗಿದ್ದು ಡಯೋಸಿಸ್‌ಗಳು ನಿರ್ಮಾಣವಾದಲ್ಲಿ ಅವರ ಅಧಿಕಾರ ವ್ಯಾಪ್ತಿ ಇರುತ್ತಿತ್ತು. ಚರ್ಚ್ ಎಂಬುದು ಕೇವಲ ಆ ಧರ್ಮದ ಅನುಯಾಯಿಗಳ ಸಂಘಟನೆ ಮಾತ್ರವೇ ಆಗಿರದೆ ಸಾಮುದಾಯಿಕ ಜೀವನದ ವ್ಯವಸ್ಥಾಪನೆಗಾಗಿ ಇದ್ದ ಒಂದು ಸಂಘಟನೆಯೂ ಆಗಿತ್ತು. ಬಿಷಪ್‌ರು ನ್ಯಾಯಾಧಿಕಾರಿಗಳಾಗಿ, ಚರ್ಚ್‌ನಲ್ಲಿ ಧರ್ಮದ ಆಧಾರದ ಮೇಲೆ ಪೌರ ನಿಗಮದ ರೀತಿಯಲ್ಲಿ ಕಾರ್ಯನಿರ್ವಹಿಸುತ್ತಿದ್ದರು. ಮಾನವನು ತನ್ನ ಸುತ್ತಲಿನ ಸಾಮಾಜಿಕ ಹಾಗೂ ಪ್ರಾಕೃತಿಕ ಪರಿಸರದ ಬಗ್ಗೆ ತಿಳಿದು ಕೊಳ್ಳಲು ಸಾಧ್ಯವಾಗುವಂಥ ಪರಿಕಲ್ಪನೆಗಳನ್ನು ಕಲ್ಪಿಸಲಾಗುತ್ತಿತ್ತು. ಪೂಜೆ, ನ್ಯಾಯ ಪರಿಪಾಲನೆ, ಶಿಕ್ಷಣ, ಸ್ಥಳೀಯ ಆಡಳಿತಗಳನ್ನು ನಡೆಸುವಂಥ ಸಂಸ್ಥೆಯಾಗಿತ್ತು.
ಯಹೂದಿ ಸಮುದಾಯಗಳು ಕೂಡ ಸ್ಥಳೀಯ ಪ್ಯಾರಿಷ್ ಸಮುದಾಯಕ್ಕೆ ಸಮಾನವಾದ ರೀತಿಯಲ್ಲಿ ಸಂಘಟಿತವಾಗಿದ್ದವು. ಯಹೂದಿಯರು ರೂಪಿಸಿದ ಸಮುದಾಯಗಳಲ್ಲಿ ಧರ್ಮಶ್ರದ್ಧೆ ಹಾಗೂ ದೇವಪೂಜೆಯೊಂದಿಗೆ ಕಾನೂನು ಪಾಲನೆ, ಶಿಕ್ಷಣ ಹಾಗೂ ಧರ್ಮಕಾರ್ಯಗಳು ಮೇಳವಿಸಿದ್ದವು. ಯಹೂದಿ ಸಮುದಾಯದ ಮುಖ್ಯಸ್ಥರು ರಾಜ್ಯದ ಅಧಿಕಾರದಲ್ಲಿ ಸ್ಥಾನ ಪಡೆದಿದ್ದರು. ಆದರೂ, ಯಹೂದಿಗಳಲ್ಲಿ ಪೀಠಾಧಿಕಾರದ ಕ್ರಮ ಶ್ರೇಣಿಯುಳ್ಳ ಸಂಘಟನೆಯಿರಲಿಲ್ಲ. ಆದರೆ ವಿದ್ಯಾರ್ಹತೆಯ ದೃಷ್ಟಿಯಿಂದ ಕ್ರಮಶ್ರೇಣಿಯ ವಿಷಯದಲ್ಲಿ ಸಂಬಂಧವಿತ್ತು ಹಾಗೂ ಗೌರವವಿತ್ತು.
ಇಸ್ಲಾಮ್ ಧರ್ಮದ ಉದಯವಾಗುವ ವೇಳೆಗೆ ಪಶ್ಚಿಮ ಏಷ್ಯಾದಲ್ಲಿ ರಾಜಕೀಯವಾಗಿ ಹಾಗೂ ಸಾಂಸ್ಕೃತಿಕವಾಗಿ ಎರಡು ಮಹತ್ವದ ವಿಭಾಗಗಳು ಕಾಣಿಸಿಕೊಂಡವು. ಬೈಜೆನ್ ಟೈನ್ ಹಾಗೂ ಸೆಸೇನಿಯನ್ ಎರಡು ರಾಜಕೀಯ ವಿಭಾಗಗಳಾದರೆ, ಕ್ರಿಶ್ಚಿಯನ್ ಹಾಗೂ ಜೊರಾಸ್ಟ್ರಿಯನ್ ಎರಡು ಮತಪಂಥಗಳು. ಇವೆರಡರಲ್ಲಿ ಸಾಕಷ್ಟು ವಿಭಿನ್ನತೆಗಳು ಇದ್ದರೂ, ಪಶ್ಚಿಮ ಏಷ್ಯಾ ನಾಗರಿಕತೆಯ ಎರಡು ಭಾಗಗಳು – ಸಾಮ್ರಾಜ್ಯಗಳನ್ನು ಕಟ್ಟು ವಲ್ಲಿ ಧಾರ್ಮಿಕ ಹಾಗೂ ಸಾಮುದಾಯಿಕ ಜೀವನ ನಿರ್ಮಾಣದ ವಿಷಯದಲ್ಲಿ ಎರಡು ವಿಭಾಗಗಳಲ್ಲಿಯ ಸಮಾನ ಅಂಶಗಳನ್ನು ಮೈಗೂಡಿಸಿಗೊಂಡವು. ಪ್ರತಿಯೊಂದು ನಾಗರಿಕತೆಯಲ್ಲಿ ಒಂದೊಂದು ಚಿಕ್ಕಚಿಕ್ಕ ಸಮುದಾಯದ ಅಸಂಖ್ಯ ಜನಸ್ತೋಮ ತಮ್ಮ ಸಾಮಾಜಿಕ ಹಾಗೂ ಸಾಂಸ್ಕೃತಿಕ ವೈಶಿಷ್ಟ್ಯವನ್ನು ಉಳಿಸಿಕೊಂಡವು. ಅವುಗಳ ಮುಖ್ಯಸ್ಥರು ತಮ್ಮ ಏಕತೆಯನ್ನು ಉಳಿಸಿಕೊಂಡು ಸಮಾನ ಧರ್ಮ ಹಾಗೂ ಸಾಮ್ರಾಜ್ಯಗಳನ್ನು ಕಟ್ಟಿದರು. ಧರ್ಮ ಹಾಗೂ ಸಾಮ್ರಾಜ್ಯ ಹೆಚ್ಚು ನಿಕಟ ಸಂಬಂಧವನ್ನು ಹೊಂದಿದ್ದವು. ಸಾಮ್ರಾಜ್ಯಗಳು ಚರ್ಚ್‌ಗಳನ್ನು ಗೌರವಿಸಿದವು; ಅವರಿಗೆ ಆಶ್ರಯ ನೀಡಿದವು; ದಾನಗಳನ್ನು ಕೊಟ್ಟವು. ಸೆಸೆನಿಯನ್ ಸಾಮ್ರಾಜ್ಯದಲ್ಲಿ ಹೆಚ್ಚಿನ ಮತ ಸಹಿಷ್ಣುತೆ ಕಂಡುಬಂತು. ಬೈಜೆನ್‌ಟೈನ್ ಸಾಮ್ರಾಜ್ಯಕ್ಕಿಂತ ಇಲ್ಲಿ ಹಲವಾರು ಧರ್ಮಗಳಿದ್ದು ಚರ್ಚಿನ ವ್ಯವಸ್ಥಿತ ನಿಯಂತ್ರಣ ಇತ್ತು. ಧಾರ್ಮಿಕ ಸಮುದಾಯಗಳು ಸಾಮ್ರಾಟನ ಹೆಸರಿನಲ್ಲಿ ಆಳ್ವಿಕೆಗೆ ಸಹಾಯ ಮಾಡಿದವು.
ರಾಜಕೀಯ ಹಾಗೂ ಧಾರ್ಮಿಕ ಅಂಶಗಳ ದೃಷ್ಟಿಯಿಂದ ವಿಭಿನ್ನವಾಗಿದ್ದ ಎರಡು ಪ್ರದೇಶಗಳು ತಮ್ಮ ಸಮಾನ ಮನೋಧರ್ಮದಿಂದಾಗಿ ಒಂದೇ ಪಶ್ಚಿಮ ಏಷ್ಯಾ ನಾಗರಿಕತೆಯಾಗಿ ಒಗ್ಗೂಡಿದವು. ಏಳನೆಯ ಶತಮಾನದಲ್ಲಿ ಬಂದ ಅರಬ್ ಆಕ್ರಮಣಕಾರರು ಹಾಗೂ ಇಸ್ಲಾಮ್ ಮತಗಳು ಪಶ್ಚಿಮ ಏಷ್ಯಾದ ಸಂಸ್ಥೆಗಳನ್ನು ಉಳಿಸಿಕೊಂಡವು. ಕೌಟುಂಬಿಕ ಆನುವಂಶಿಕತೆ ಮತ್ತು ಪರಿವಾರ ಹಾಗೂ ಜನಾಂಗೀಯ ಸಮುದಾಯಗಳು ಮುಂದುವರಿದು ಐತಿಹಾಸಿಕವಾದ ಬದಲಾವಣೆಗಳಾದರೂ ಕೂಡ ಸಮಾಜದ ಅಡಿಗಲ್ಲು ಗಳಾಗಿ ಉಳಿದುಕೊಂಡವು. ಪ್ರಾದೇಶಿಕ ಪರಿಸರ ಕೃಷಿಕ ಹಾಗೂ ನಾಗರಿಕ ಸಮುದಾಯಗಳನ್ನು ಅವಲಂಬಿಸಿ ಮುಂದುವರಿಯಿತು. ಮಾರುಕಟ್ಟೆ ಹಾಗೂ ಹಣ ವಿನಿಮಯ ವ್ಯವಹಾರ ಗಳನ್ನನುಸರಿಸಿ ಆರ್ಥಿಕ ವ್ಯವಸ್ಥೆ ಕಾರ್ಯ ನಿರ್ವಹಿಸುತ್ತಿತ್ತು. ಅಧಿಕಾರಶಾಹಿ ಆಡಳಿತ ಸೇರಿದಂತೆ ರಾಜ್ಯಸಂಘಟನೆಯ ವಿಭಿನ್ನ ವಿಧಗಳು, ಜಾಗತಿಕ ಹಾಗೂ ಪಾರಮಾರ್ಥಿಕ ನಂಬಿಕೆಗಳಿಗೆ ಒತ್ತು ನೀಡಲಾದ ಧರ್ಮ ಪ್ರಧಾನ ಜೀವನ ವೈಖರಿ ಹಾಗೂ ಪ್ಯಾರಿಷ್ ಮಾದರಿಯ ಸಮಾಜ ಸಂಘಟನೆಯನ್ನು ಕಾಯ್ದುಕೊಂಡು ಬರಲಾಗಿತ್ತು. ಪಶ್ಚಿಮ ಏಷ್ಯಾದ ಜನರನ್ನು ಸಾಮಾಜಿಕವಾಗಿ ಗುರುತಿಸುವ ಬಗೆಯನ್ನು ಹಾಗೂ ಅವರ ಧಾರ್ಮಿಕ ನಂಬಿಕೆಗಳನ್ನು ಇಸ್ಲಾಂ ಧರ್ಮದಲ್ಲಿ ಪುನಃ ಪರಿಭಾವಿಸಲಾಯಿತು; ತಮ್ಮನ್ನು ಆಳುತ್ತಿದ್ದ ಸಾಮ್ರಾಜ್ಯಗಳನ್ನು ಮರುಸಂಘಟಿಸಲಾಯಿತು.
ಇಸ್ಲಾಂ ಧರ್ಮದ ಉದಯ ಮತ್ತು ಅರಬರು (ಕ್ರಿ.ಶ.೬೦೦ರಿಂದ ೧೨೦೦)
೪೭೩ರಲ್ಲಿ ರೊಮ್ ಸಾಮ್ರಾಜ್ಯದ ಆಳರಸರು ತೀವ್ರವಾದ ಬಿಕ್ಕಟ್ಟನ್ನು ಅನುಭವಿಸಿದರು. ಟ್ಯೂಟೋನಿಕ್, ಸ್ಲೇವಿ ಹಾಗೂ ಮಂಗೋಲಿಯನ್ ಪಂಗಡಗಳ ದಾಳಿಗೆ ಒಳಗಾದುದಲ್ಲದೆ, ಪೂರ್ವ ಯುರೋಪ್ ಹಾಗೂ ದಕ್ಷಿಣ ರಷ್ಯಾದ ಪ್ರಮುಖ ನದಿ ಮಾರ್ಗಗಳ ಗುಂಟ ಇದ್ದ ವ್ಯಾಪಾರವನ್ನು ತೊಂದರೆಗೆ ಈಡು ಮಾಡಿಕೊಂಡುದೇ ಅಲ್ಲದೆ, ಕಾನ್ ಸ್ಟಾಂಟಿನೋಪಲ್‌ನ ಆಳರಸರು ಪಶ್ಚಿಮದ ತೀವ್ರ ಅವನತಿಯ ಕಾರಣದಿಂದಾಗಿ ದೀರ್ಘಾ ವಧಿಯ ಆರ್ಥಿಕ ಮುಗ್ಗಟ್ಟನ್ನು ಅನುಭವಿಸಬೇಕಾಯಿತು. ಪಶ್ಚಿಮ ರೋಮನ್ ಸಾಮ್ರಾಜ್ಯದ ರಾಜಕೀಯ ಒಡಕಿನಿಂದಾಗಿ ಆಯಾ ಸಾಮಾಜಿಕ ಬದುಕು ಅವ್ಯವಸ್ಥಿತವಾದು ದಲ್ಲದೆ ಆರ್ಥಿಕ ಬಿಕ್ಕಟ್ಟು ತಲೆದೋರಿತು. ವ್ಯಾಪಾರ ವ್ಯವಹಾರ ಸ್ಥಗಿತವಾಯಿತು. ಆರನೆಯ ಶತಮಾನದಲ್ಲಿ ಬಂದ ಪೂರ್ವದ ಸಾಮ್ರಾಟನಾದ ಜಸ್ಟೀನಿಯನ್ ಎಂಬುವನು ಆರ್ಥಿಕತೆಯ ದೃಷ್ಟಿಯಿಂದ ಪಶ್ಚಿಮ ಏಷ್ಯಾ ಪ್ರದೇಶಕ್ಕೆ ಮಹತ್ವದವುಗಳಾದ ಪಶ್ಚಿಮ ಪ್ರದೇಶಗಳ ಮೇಲೆ ನಿಯಂತ್ರಣವನ್ನು ಸಾಧಿಸಲು ತೀವ್ರವಾಗಿ ಪ್ರಯತ್ನಿಸಿದನು. ಅವನು ಭಾಗಶಃ ಯಶಸ್ವಿಯಾದನಾದರೂ, ಆತನ ಈ ಪ್ರಯತ್ನಗಳು ಹಾಗೂ ಯಶಸ್ಸು ತಾತ್ಕಾಲಿಕ ಎಂಬುದು ಸಾಬೀತಾಯಿತು. ಏಕೆಂದರೆ, ಪಶ್ಚಿಮದ ಕುರಿತಾದ ಆತನ ಕಾರ್ಯನೀತಿ ಪಶ್ಚಿಮ ಏಷ್ಯಾದಲ್ಲಿ ಅವನ ಅಧಿಕಾರವನ್ನು ತಗ್ಗಿಸಿತು.
ಏಳನೆಯ ಶತಮಾನದ ವೇಳೆಗೆ ಬೈಜೆನ್‌ಟೈನ್ ಸಾಮ್ರಾಜ್ಯ ಸಹ ಶಕ್ತಿಗುಂದಿತ್ತು. ಉತ್ತರದಲ್ಲಿ ಏಷ್ಯಾದ ಅಲೆಮಾರಿಗಳು ಕಪ್ಪು ಸಮುದ್ರದ ಪ್ರದೇಶದಲ್ಲಿ ವ್ಯಾಪಾರಕ್ಕೆ ತೊಂದರೆಯುಂಟುಮಾಡಿದ್ದು ಬಾಲ್ಕನ್ ಸಮುದ್ರದಲ್ಲಿ ಅವರು ಖಾಯಂ ತಲೆನೋವಾಗಿದ್ದರು. ಇಳಿಮುಖವಾದ ವರಮಾನ ಹಾಗೂ ಬಡತನ ಜನರಲ್ಲಿ ಅಸಮಾಧಾನ ವನ್ನುಂಟು ಮಾಡಿದವು. ಸಾಮ್ರಾಜ್ಯದ ದಕ್ಷಿಣ ಭಾಗದಲ್ಲಿ ಬೈಜೆನ್‌ಟೈನ್ ಸರ್ಕಾರದ ಬಗ್ಗೆ ಜನರಿಗೆ ಇದ್ದ ವಿಧೇಯತೆ ಕುಗ್ಗಿತ್ತು. ಕಾನ್‌ಸ್ಟಾಂಟಿನೋಪಲ್‌ನಲ್ಲಿಯ ಗ್ರೀಕ್ ಆಳರಸರಿಗಿಂತ ಈಜಿಪ್ಟ್ ಹಾಗೂ ಸಿರಿಯಾಗಳ ಜನರಿಗೆ ಭಾಷಿಕವಾದ, ಸಾಂಸ್ಕೃತಿಕವಾದ ವಿಭಿನ್ನತೆಗಳು ಸಾಕಷ್ಟು ಇದ್ದು ಅವರಲ್ಲಿ ರಾಷ್ಟ್ರೀಯತೆಯ ಮನೋಭಾವ ಮೂಡಿತು. ಪಶ್ಚಿಮ ಏಷ್ಯಾದ ಕ್ರಿಶ್ಚಿಯನ್ನರ ಧಾರ್ಮಿಕ ಬೋಧನೆಯಿಂದಾಗಿ, ಒಡಕುಗಳಿಂದಾಗಿ ಈ ವಿಭಿನ್ನತೆಗಳು ಇನ್ನಷ್ಟು ಹೆಚ್ಚಿದವು. ಆರ್ಥಿಕ ಅಸಮಾಧಾನಗಳಿಂದಾಗಿ ಸಾಂಸ್ಕೃತಿಕ ಹಾಗೂ ಧಾರ್ಮಿಕ ಜಗಳಗಳು ಪರಿಸ್ಥಿತಿಯನ್ನು ವಿಕೋಪಕ್ಕೆ ಕೊಂಡೊಯ್ದವು. ಇದರಿಂದಾಗಿ ಅರಬ್ ದೇಶದ ಮುಸಲ್ಮಾನ ದಾಳಿಕೋರರು ಬೈಜೆನ್‌ಟೈನ್ ಸಾಮ್ರಾಜ್ಯದ ಮೇಲೆ ದಾಳಿ ಮಾಡಲು ಅವಕಾಶವಾಯಿತು.
ಆರನೆಯ ಶತಮಾನದ ಉತ್ತರಾರ್ಧ ಹಾಗೂ ಏಳನೆಯ ಶತಮಾನದ ಪೂರ್ವಾರ್ಧದಲ್ಲಿ ಅರೇಬಿಯಾದಲ್ಲಿ ರಾಜಕೀಯ ಹಾಗೂ ಧಾರ್ಮಿಕ ಕ್ರಾಂತಿ ಸಂಭವಿಸಿತು. ಮಹಮ್ಮದ್ ಪೈಗಂಬರರು ಅಲೆಮಾರಿ ಪಂಗಡಗಳನ್ನು ಹಾಗೂ ಚಿಕ್ಕಪುಟ್ಟ ಅರಬ ರಾಜ್ಯಗಳನ್ನು ಮಕ್ಕಾದ ವ್ಯಾಪಾರಿಗಳ ನಿಯಂತ್ರಣಕ್ಕೊಳಪಡಿಸಿದರು. ಈ ಹಿರಿಯ ಪ್ರವಾದಿಯು ತನ್ನ ಹೊಸಧರ್ಮವನ್ನು ಏಕದೇವ ಪರಿಕಲ್ಪನೆಯ ಆಧಾರದ ಮೇಲೆ ಸ್ಥಾಪಿಸಿ, ದಾನ್-ಉಲ್ -ಇಸ್ಲಾಂ ಎಂಬ ರೂಪದಲ್ಲಿ ಇಡೀ ಮನುಕುಲ ಅಲ್ಲಾಹ್‌ನಿಗೆ ಸೇರಿದ್ದೆಂದು ಬೋಧಿಸಿದನು. ಮಹಮ್ಮದನ ಮರಣಾನಂತರ, ಆತನ ಉತ್ತರಾಧಿಕಾರಿಗಳಾದ ಇಸ್ಲಾಮಿನ ಖಲೀಫರು ಅರಬ್ ಅಲೆಮಾರಿಗಳಲ್ಲಿ ಧಾರ್ಮಿಕ ಹುಮ್ಮಸ್ಸು ತುಂಬಿ, ಕೊಳ್ಳೆ ಹೊಡೆಯಲು ಅವರನ್ನು ಉದ್ದೀಪಿಸಿ ಪಶ್ಚಿಮ ಏಷ್ಯಾದ ಮೇಲೆ ದಾಳಿ ಮಾಡಲು ಪ್ರೇರೇಪಿಸಿದರು. ಬೈಜೆಂಟೈನ್ ಸಾಮ್ರಾಜ್ಯವು ಅನಟೋಲಿಯಾ ಹಾಗೂ ಬಾಲ್ಕನ್‌ಗಳ ಮೇಲೆ ನಿಯಂತ್ರಣ ಸಾಧಿಸಲು ಸಮರ್ಥವಾಗಿದ್ದರೂ, ಪರ್ಶಿಯನ್ ಸಾಮ್ರಾಜ್ಯ ನಾಶವಾಗಿ, ಅಲ್ಲಿಯ ಜನರ ಮೇಲೆ ಇಸ್ಲಾಂ ತನ್ನ ಹಿಡಿತ ಸಾಧಿಸಿತು.

೪. ಏಷ್ಯಾದ ಪ್ರಮುಖ ಧರ್ಮಗಳು ಉಗಮ ಮತ್ತು ವಿಕಸನ
ಸುಮಿತ್ರಾ ವಿ.ಭಟ್
 
ಧರ್ಮವು ಪ್ರಾಥಮಿಕವಾಗಿ ದೇವಾಂಶದ ಬಗೆಗಿನ ಒಂದು ನಂಬಿಕೆ. ಧರ್ಮದ ಉಗಮವನ್ನು ಕುರಿತು ವಿವಿಧ ಬಗೆಗಳ ವಿವರಗಳು ಕಾಣಸಿಗುತ್ತವೆ. ಒಂದು ಮಹತ್ವದ ಸೈದ್ಧಾಂತಿಕ ದೃಷ್ಟಿಕೋನವೆಂದರೆ, ನಿಸರ್ಗವನ್ನು ಬಹುತೇಕ ವಿಷಯ-ವಿಚಾರಗಳಲ್ಲಿ ನಂಬಿಕೊಂಡಿದ್ದ ಜನತೆಗೆ ಅ ನಿಸರ್ಗದ ವೈಚಿತ್ರ್ಯಗಳನ್ನು ಅರ್ಥ ಮಾಡಿಕೊಳ್ಳಲು ಒಂದು ವ್ಯವಸ್ಥಿತ ಹಾಗು ತರ್ಕಬದ್ಧ ವಿವರಣೆ ಅಗತ್ಯವಾಗಿದ್ದರಿಂದ ಧರ್ಮವೆಂಬ ಪರಿಕಲ್ಪನೆ ಉದಯವಾಯಿತು. ಇನ್ನೊಂದು ಸೈದ್ಧಾಂತಿಕ ದೃಷ್ಟಿಕೋನವು ಧರ್ಮವನ್ನು ‘ಸಾಮಾಜಿಕ ಐಕ್ಯತೆಗೆ ಸಾಧನವಾಗಿ ಬಳಸಲ್ಪಡುವ ಒಂದು ಸಾಮಾಜಿಕ ಸಂಸ್ಥೆ’ ಎಂದು ವಿವರಿಸುತ್ತದೆ. ಸಮಾಜದಲ್ಲಿ ಅಪರಾಧಗಳನ್ನು ತಡೆಗಟ್ಟಿ, ಸದಸ್ಯರೆಲ್ಲರೂ ಸಾಮಾಜಿಕ ಮಲ್ಯ-ನಿಯಮಗಳಿಗೆ ಬದ್ಧರಾಗಿದ್ದು, ಸಮಾಜೀಕರಣ ಪ್ರಕ್ರಿಯೆಯು ಸುಗಮವಾಗಿ ಸಾಗುವಂತೆ ನೋಡಿಕೊಳ್ಳುವ ಕಾರ್ಯಕ್ಕೆಂದು ‘ಧರ್ಮ’ವು ಹುಟ್ಟಿತೆಂದೂ ಕೆಲವು ಸಮಾಜ ವಿಜ್ಞಾನಿಗಳು ತರ್ಕಿಸಿದ್ದಾರೆ. ಒಟ್ಟಿನಲ್ಲಿ ಧರ್ಮವು ಸಾಮಾಜಿಕ ಸ್ಥಿರತೆ ಮತ್ತು ಐಕ್ಯತೆಗಳನ್ನು ಕಾಪಾಡುವಲ್ಲಿ ಹಾಗೂ ಸಾಮಾಜಿಕ ಬದಲಾವಣೆಯನ್ನು ನಿಯಂತ್ರಿಸಿ-ನಿರ್ದೇಶಿಸುವಲ್ಲಿ ಮಹತ್ವದ ಪಾತ್ರ ವಹಿಸುವುದೆಂಬ ಅಂಶವನ್ನು ಇಲ್ಲಿ ಗಮನಿಸುವುದು ಅಗತ್ಯ.
ಧರ್ಮವು ಮಾನವನ ಆಂತರಂಗಿಕ ಭಾವನೆಗಳ ಅಭಿವ್ಯಕ್ತಿಗೆ ಒಂದು ಹೆದ್ದಾರಿ. ಸಂಸ್ಕೃತಿಯ ಇತಿಹಾಸವನ್ನು ಸೂಕ್ಷ್ಮವಾಗಿ ಅವಲೋಕಿಸಿದಾಗ ಮಾನವನಿಗೆ ತನ್ನ ದಿನನಿತ್ಯದ ಜೀವನ ನಿರ್ವಹಣೆಯಲ್ಲಿ ವಿನಾಶದ ಭೀತಿ ಬೆಂಬತ್ತಿ ಅವನನ್ನು ಕಾಡಿಸುತ್ತಲೇ ಇರುತ್ತದೆ. ಈ ಭಯದಿಂದ ಪಾರಾಗಿ, ತನ್ನ ಮಾನಸಿಕ ಸಮತೋಲನವನ್ನುಳಿಸಿಕೊಳ್ಳಲು, ಮಾನವನು ತನಗಿಂತ ಹೆಚ್ಚು ಶಕ್ತ ಹಾಗೂ ಶ್ರೇಷ್ಠ ಶಕ್ತಿಗಳನ್ನು ಪೂಜಿಸಿ ಅವುಗಳ ಮೊರೆ ಹೊಕ್ಕಿದ್ದಾನೆ. ಫ್ರೆಂಚ್ ಸಮಾಜಶಾಸ್ತ್ರಜ್ಞ ಎಮೈಲ್ ಡರ್ಕ್‌ಹೈಮ್‌ನ ವಿಚಾರಗಳು ಧರ್ಮವೆಂಬ ಪರಿಕಲ್ಪನೆಯ ವಿಶ್ಲೇಷಣೆಯಲ್ಲಿ ಮಹತ್ವದ್ದಾಗಿದೆ. ಮನುಷ್ಯನ ಜೀವನದಲ್ಲಿ ‘ಸಾಮಾನ್ಯ’ ಮತ್ತು ‘ಅಸಾಮಾನ್ಯ’ ಎಂಬ ಪರಿಭೇದಗಳು ಮಹತ್ವದವಾಗಿದ್ದು ‘ಸಾಮಾನ್ಯ’ ಸಾಮಾಜಿಕ ಸಂಗತಿಗಳನ್ನು ದಿನನಿತ್ಯದ ಜೀವನದಲ್ಲೂ, ಅಸಾಮಾನ್ಯವಾದ ‘ಪವಿತ್ರ’ ಸಂಗತಿಗಳನ್ನು ನಿತ್ಯಜೀವನಕ್ಕೆ ಹೊರತಾದ ಸಾಮಾಜಿಕ ಸಂಗತಿಗಳನ್ನು ವಿಶ್ಲೇಷಿಸಲು ಬಳಸುವ ಪರಿಕಲ್ಪನೆ ಇವನದ್ದಾಗಿದೆ. ‘ನಮ್ಮ ಸಮಸ್ಯೆಗಳಿಗೆ ಉತ್ತರವನ್ನು ಕಂಡುಕೊಳ್ಳುವ ಪ್ರಯತ್ನದಲ್ಲಿ ನಾವು ದೇವರು-ಧರ್ಮಗಳನ್ನು ಸೃಷ್ಟಿಸುತ್ತೇವೆ. ನಂತರ ದೇವರೇ ನಮ್ಮನ್ನು ಸೃಷ್ಟಿಸಿರುವನೆಂದು ನಂಬಿ ಕ್ರಿಯೆಗಳಲ್ಲಿ ತೊಡಗುತ್ತೇವೆ’ ಎಂಬುದು ಡರ್ಕ್‌ಹ್ಯಾಮ್‌ನ ವಾದ. ಎಂದರೆ ನಿಸರ್ಗದ ವಿರಾಟ್ ಶಕ್ತಿಗಳನ್ನು ದೇವತೆಗಳೆಂದು ಕರೆದು ಪೂಜಿಸಿ ತನ್ನ ರಕ್ಷಕರನ್ನಾಗಿಸಿಕೊಳ್ಳುವಲ್ಲಿ ಮಾನವನು ಪ್ರಯತ್ನಶೀಲನಾದ. ಈ ಹಿನ್ನೆಲೆ ದೇವರು ಪೂಜೆ – ದೇವಮಂದಿರ ಮುಂತಾದ ಕಲ್ಪನೆಗಳ ಹುಟ್ಟಿಗೆ ಕಾರಣವಾಯಿತು.
ಮನುಷ್ಯನು ತನ್ನ ಕೆಟ್ಟಗುಣಗಳ ನಿರ್ಮೂಲನೆಯ ಪ್ರಯತ್ನದಲ್ಲಿ ಬೇಕಾದ ಕ್ರಿಯೆ-ಆದರ್ಶಗಳ, ನಿಯಮ-ಮಲ್ಯಗಳ ವ್ಯವಸ್ಥಿತ ತಿಳುವಳಿಕೆಗಾಗಿ ಧರ್ಮಗ್ರಂಥಗಳನ್ನು ಕಟ್ಟಿದನೆಂಬುದು ಬಹುಜನರು ಒಪ್ಪಿರುವ ವಾದ. ‘ಧರ್ಮದ ರಕ್ಷಾಕವಚ ಮಾನವನಿಗೆ ಅನಿವಾರ್ಯ’ ಎಂಬುದು ಧಾರ್ಮಿಕ ವಿದ್ವಾಂಸರ ವಾದ ಸರಣಿ. ಭಾರತೀಯ ಸಂಸ್ಕೃತಿಯ ಪರಂಪರೆಯಲ್ಲಿ ‘ಧಾರಣಾತ್ ಧರ್ಮಮ್’ ಎಂದು ಹೇಳಲಾಗಿದೆ, ಅಂದರೆ, ಧರ್ಮವು ಮನುಷ್ಯನನ್ನು ಧರಿಸುತ್ತದೆ. ಮಾನವನನ್ನು ಅಪೂರ್ಣತೆಗಳಿಂದ ಸೀಮಿತ ಭಾವನೆಗಳಿಂದ, ಪೀಡನೆಯಿಂದ ಮುಕ್ತನನ್ನಾಗಿ ಅಭಯ ನೀಡಲು ಧರಿಸುತ್ತದೆ ಎಂದು ಅರ್ಥೈಸಬಹುದು. ‘ಯತಃಅಭ್ಯುದಯ ನಿಃಶ್ರೇಯಸ ಸಿದ್ದಿಃ ಸ ಧರ್ಮಃ’ ಎನ್ನುವವರೂ ಇದ್ದಾರೆ. ಯಾವುದರಿಂದ ಶ್ರೇಯಸ್ಸು ಸಿಗುವುದೋ ಅದೇ ಧರ್ಮವೆನ್ನುವುದು ಇವರ ವಾದ.
ವಿಭಿನ್ನ ಧರ್ಮಗಳು ತಮ್ಮ ಅಭಿಪ್ರಾಯಗಳನ್ನು ಹಾಗೂ ವಿಚಾರಗಳನ್ನು ಬೆಳಸಿಕೊಂಡಿವೆ. ಪ್ರವಾಸಿ, ಪವಿತ್ರಗ್ರಂಥ, ದೇವಾಲಯ, ಆಳ್ವಿಕೆ ಈ ಎಲ್ಲವೂ ವಿಭಿನ್ನವಾಗಿದ್ದುವಲ್ಲದೆ ವಿಭಿನ್ನ ಭಾಷೆ, ಭೌಗೋಳಿಕ ಹಿನ್ನೆಲೆ, ಕುಲ, ರಾಷ್ಟ್ರೀಯ ಗತಿ, ವಾಯುಗುಣಗಳ ಆಧಾರದ ಮೇಲೆ ವಿವಿಧ ಧರ್ಮಗಳನ್ನು ನಾವು ಕಾಣಬಹುದು. ಧಾರ್ಮಿಕ ಗ್ರಂಥಗಳಿಂದ ತೆಗೆದುಕೊಂಡ ವಿಚಾರಗಳ ಆಧಾರದ ಮೇಲೆ ಬೇರೆ ಬೇರೆ ಧರ್ಮಗಳನ್ನು ಅಭ್ಯಸಿಸಬಹುದು. ಧರ್ಮವು ಜೀವನಕ್ಕೆ ವಿಮುಖವಾಗದೆ ಬದುಕಿನಲ್ಲಿ ಶ್ರದ್ಧೆಯನ್ನು ಮೂಡಿಸುವಂತಾಗಬೇಕು. ಮನುಷ್ಯನ ಜೀವನಕ್ಕೊಂದು ಬೆಲೆ ತರುವ, ಹೋರಾಟಕ್ಕೊಂದು ಅರ್ಥ ಕೊಡುವ, ಜೀವನವನ್ನು ವ್ಯವಸ್ಥಿತಗೊಳಿಸಿ ಸಕಲ ಜೀವಿಗಳೂ ಸುವ್ಯವಸ್ಥೆಯಿಂದ ಬಾಳಲು ಅಣಿಗೊಳಿಸುವ ಶಕ್ತಿ ಧರ್ಮಕ್ಕಿದೆ. ಅದಕ್ಕೆಂದೇ ಇಂದಿಗೂ ಧರ್ಮ ಜೀವಂತವಾಗಿದೆ. ಏಷ್ಯಾದ ಪ್ರಮುಖ ಧರ್ಮಗಳ ಐತಿಹಾಸಿಕ ಉಗಮ-ವಿಕಸನ-ಪ್ರಮುಖ ಧ್ಯೇಯೋದ್ದೇಶಗಳು ಮುಂತಾದವುಗಳ ಸ್ಥೂಲ ವಿವರಣೆ ಹಾಗೂ ಚರ್ಚೆ ಈ ಲೇಖನದ ಉದ್ದೇಶ.
ಜೋರಾಷ್ಟ್ರಿಯನ್ ಧರ್ಮ
ಝರತುಷ್ಟ್ರ ಧರ್ಮ (ಪಾರ್ಸಿ ಧರ್ಮ)ವು ಒಂದು ಕಾಲದಲ್ಲಿ ಜಗತ್ತಿನ ಅತಿ ಮಹತ್ವದ ಧರ್ಮಗಳಲ್ಲಿ ಒಂದಾಗಿತ್ತು. ಈ ಧರ್ಮದ ಇಂಥ ಐತಿಹಾಸಿಕ ಪ್ರಾಮುಖ್ಯತೆಗೆ ಕಾರಣವೆಂದರೆ ಈ ಧರ್ಮವು ಈಜಿಪ್ಟ್‌ನಿಂದ ಭಾರತದವರೆಗೂ ಸುಮಾರು ೩೦೦ ವರ್ಷಗಳ ಕಾಲ (ಕ್ರಿ.ಪೂ.೫೨೧-೩೨೧) ಹಬ್ಬಿದ ಪರ್ಶಿಯಾ ಸಾಮ್ರಾಜ್ಯದ ರಾಜಧರ್ಮ ವಾಗಿತ್ತು. ‘ಜೋರಾಷ್ಟ್ರ’ ಎಂಬ ಈಗಿನ ಶಬ್ದವು ಪರ್ಶಿಯನ್ ಭಾಷೆಯ ‘ಝರತುಷ್ಟ್ರ’ ಎಂಬ ಪದದ ತದ್ಭವ ಶಬ್ದವಾಗಿ ಬಳಕೆಯಾಗುತ್ತಿರುವುದು ಈ ಐತಿಹಾಸಿಕ ಸತ್ಯವನ್ನು ನಿಖರವಾಗಿ ಸೂಚಿಸುತ್ತದೆ.
ಝರತುಷ್ಟ್ರ ಧರ್ಮವು ಅವನತಿಯ ಹಾದಿಯಲ್ಲಿ ಸಾಗುತ್ತಿದ್ದುದನ್ನು ಗಮನಿಸಿದ ‘ಅಶದೀರ್’ ಸಾಮ್ರಾಟನು ಇದರ ಪುನರುಜ್ಜೀವನಕ್ಕಾಗಿ ಅನೆಯಕ ಝರತುಷ್ಟ್ರ ದಾರ್ಶನಿಕರ ಒಂದು ಮಹಾಮಂಡಲಿಯನ್ನೇ ಕರೆದಿದ್ದನೆಂದು ಇತಿಹಾಸವು ನಮಗೆ ತಿಳಿಸುತ್ತದೆ. ಸುಮಾರು ಅರವತ್ತು ಸಾವಿರ ಜನರು ಈ ಸಭೆಯಲ್ಲಿ ಭಾಗವಹಿಸಿದ್ದರೆಂದು ಐತಿಹ್ಯಗಳು ಹೇಳುತ್ತವೆ. ಜೋರಾಷ್ಟ್ರಧರ್ಮದ ಈ ಪುನರುಜ್ಜೀವನ ಕಾರ್ಯವು ಕ್ರೈಸ್ತಧರ್ಮವು ಹುಟ್ಟಿ ಸುಮಾರು ೧೫೦ ವರ್ಷಗಳ ನಂತರ ನಡೆಯಿತೆನ್ನಲಾಗಿದೆ. ಇದರಿಂದ ಪುನಃ ಪ್ರಕಾಶಕ್ಕೆ ಬಂದ ಈ ಮತವು ಕ್ರಿ.ಶ.೭ನೆಯ ಶತಮಾನದಲ್ಲಿ ಮಹಮ್ಮದೀಯರು ನಾಶಮಾಡುವವರೆಗೂ ಸಾಕಷ್ಟು ಜನಪ್ರಿಯವಾಗಿತ್ತು. ಮಹಮ್ಮದೀಯರ ದಾಳಿಯಲ್ಲಿ ಅಳಿದುಳಿದ ಈ ಧರ್ಮೀಯರು ತಲೆಮರೆಸಿಕೊಂಡು ಮಧ್ಯಪ್ರಾಚ್ಯಪ್ರಾಂತದಿಂದ ಭಾರತಕ್ಕೆ ಓಡಿಬಂದು ಆಶ್ರಯ ಪಡೆದರು. ಪರ್ಶಿಯಾ ದೇಶದಿಂದ ವಲಸೆ ಬಂದ ಕಾರಣದಿಂದ ಇವರು ‘ಪಾರ್ಸಿ’ಗಳೆಂದು ಗುರುತಿಸಲ್ಪಟ್ಟರು.
ಇಂದು ಭಾರತದಲ್ಲಿ ನೆಲೆಯೂರಿದ ಉಳಿದ ಧರ್ಮದ ಅನುಯಾಯಿಗಳಿಗೆ ಹೋಲಿಸಿದಾಗ ಪಾರ್ಸಿಗಳು ಬಹು ಕಡಿಮೆ ಸಂಖ್ಯೆಯಲ್ಲಿದ್ದಾರೆನ್ನುವುದು ಸ್ಪಷ್ಟ. ಹಾಗಿದ್ದರೂ ಅವರು ನಮ್ಮ ದೇಶದ ಸಾಮಾಜಿಕ, ಸಾಂಸ್ಕೃತಿಕ, ಆರ್ಥಿಕ ರಂಗಗಳ ಮೇಲೆ ಗಣನೀಯ ಪ್ರಭಾವ ಬೀರಿದ್ದಾರೆ. ವಿಶ್ವಾಸಾರ್ಹತೆ ಹಾಗೂ ಬುದ್ದಿವಂತಿಕೆಗಳಿಗೆ ಹೆಸರಾದ ಈ ಸಮುದಾಯವು ‘ಬ್ಯಾಂಕಿಂಗ್’ ಕ್ಷೇತ್ರದಲ್ಲಿ, ಬೃಹತ್ ಕೈಗಾರಿಕೆಗಳಲ್ಲಿ ಹಾಗೂ ನಗರ ವ್ಯವಸ್ಥೆಯ ಕಾರ್ಯಕ್ರಮಗಳಲ್ಲಿ ಬಹಳ ಪ್ರಸಿದ್ದಿ ಪಡೆದಿದೆ. ಜೇಮಶೇಟಜಿ ಟಾಟಾರವರಂಥ ಪಾರ್ಸಿ ಹೆಸರುಗಳು ಭಾರತದ ಮೂಲೆ ಮೂಲೆಯಲ್ಲಿಯೂ ಮನೆಮಾತು. ಪಾರ್ಸಿಗಳ ಹುಟ್ಟೂರಾದ ಇರಾನ್ (ಪರ್ಶಿಯಾ) ದೇಶದಲ್ಲಿ ಇಂದು ಕೇವಲ ಕೆಲವೇ ಸಂಖ್ಯೆಯಲ್ಲಿ ಪಾರ್ಸಿಗಳಿದ್ದು ಆ ಧರ್ಮವು ಭಾರತದಲ್ಲಿ ಬೀಡುಬಿಟ್ಟಿರುವ ಧರ್ಮವೆಂದೇ ಈಗ ಪರಿಗಣಿಸಲ್ಪಡುತ್ತದೆ. ಝರತುಷ್ಟ್ರಧರ್ಮರು ಜೂಧರ್ಮ(ಜೂಡಾಯಿಸಮ್) ಮತ್ತು ಕ್ರೈಸ್ತಧರ್ಮಗಳ ಮೇಲೆ ಸಾಕಷ್ಟು, ಪ್ರಭಾವ ಬೀರಿದೆ ಎಂಬ ಮಾತಿನಿಂದ ಈ ಧರ್ಮದ ದಾರ್ಶನಿಕ-ಧಾರ್ಮಿಕ ಮಹತ್ವವನ್ನು ಅಳೆಯಬಹುದು. ಉದಾಹರಣೆಗೆ ಸೈತಾನ್ (ಜಗತ್ತಿನ ಎಲ್ಲ ಕೆಟ್ಟ ವಿಷಯಗಳ ವ್ಯಕ್ತೀಕರಣ) ಎಂಬ ಪರಿಕಲ್ಪನೆಯ ಜೊತೆಗೇ ಕಾಪಾಡುವ ದೇವತೆಗಳು, ಪಿತೃ ಆತ್ಮಗಳು ಮುಂತಾದ ಪರಿಕಲ್ಪನೆಗಳು ಪಾರ್ಸಿ ಧರ್ಮದ ಮೂಲದಿಂದ ಬಂದವು.
ಜೋರಾಷ್ಟ್ರಿಯನ್ ಧರ್ಮದ ಪ್ರವರ್ತಕನಾದ ಜೋರಾಷ್ಟ್ರನು ಈ ಧರ್ಮದ ಬಹುಮುಖ್ಯ ವಕ್ತಾರನೆಯ ಹೊರತು ಈ ಧರ್ಮದ ಸಂಸ್ಥಾಪಕನಲ್ಲ. ಇವನ ಹುಟ್ಟಿನ ಹಾಗೂ ಬಾಲ್ಯದ ವರ್ಷಗಳ ವಿವರಗಳ ಕುರಿತು ಸಾಕಷ್ಟು ಜಿಜ್ಞಾಸೆಗಳು ಹಾಗೂ ಭಿನ್ನಾಭಿಪ್ರಾಯಗಳು ಇವೆ. ಸಾಮಾನ್ಯವಾಗಿ ಇವನ ಕಾಲವನ್ನು ಕ್ರಿಸ್ತಪೂರ್ವ ೭ನೆಯ ಶತಮಾನವೆಂದು ಗಣಿಸಲಾಗಿದೆ. ಪರ್ಶಿಯಾ ಧರ್ಮದ ನಂಬಿಕೆಗಳು ಕ್ರೋಡೀಕರಿಸಿ, ಅವುಗಳನ್ನು ಶೋಧಿಸಿ, ರೂಪಾತ್ಮಕವಾಗಿ ಅವಕ್ಕೆ ನೈತಿಕ ತಳಹದಿಯನ್ನು ಕೊಟ್ಟಿದ್ದರಿಂದ ಪಾರ್ಸಿಧರ್ಮದ ‘ಶುದ್ದೀಕೃತ’ ರೂಪದಲ್ಲಿ ಜೋರಾಷ್ಟ್ರನನ್ನು ಧರ್ಮಸಂಸ್ಥಾಪಕನೆಂದು ಹೇಳಲಡ್ಡಿಯಿಲ್ಲ. ಇವನು ನೀಡಿದ ಧಾರ್ಮಿಕ ವಿಚಾರಗಳು ಜೀವನದ ನಂತರದ ಪ್ರಶ್ನೆಗಳಿಗಿಂತ ಹೆಚ್ಚಾಗಿ ಮಾನವ ಜೀವಿತ ಕಾಲದ ಪ್ರಶ್ನೆಗಳಿಗೇ ಉತ್ತರಿಸುತ್ತವೆ. ಆದ್ದರಿಂದಲೇ ಝರತುಷ್ಟ್ರಧರ್ಮವನ್ನು ಒಂದು ದಾರ್ಶನಿಕ ಮಾದರಿ ಎನ್ನುವುದಕ್ಕಿಂತ ಜೀವನದ ವಿಧಾನವೆಂದು ಹೇಳುವುದೇ ಹೆಚ್ಚು ಸೂಕ್ತವಾದುದು ಎಂಬುದು ಸಮಾಜಶಾಸ್ತ್ರಜ್ಞರ ಅಭಿಮತ. ಜೋರಾಷ್ಟ್ರನು ರಾಜಮನೆತನದಿಂದ ಬಂದಿರಬಹುದೆಂದು ಊಹಿಸಲಾಗುತ್ತದೆ ಹಾಗೂ ಪರ್ಶಿಯನ್ ಸಾಮ್ರಾಟನ ವಿಶ್ವಾಸ ಗಳಿಸಿ ತನ್ನ ಧರ್ಮವನ್ನು ಜನಪ್ರಿಯ ಗೊಳಿಸುವಲ್ಲಿ ಸಾಕಷ್ಟು ಯಶಸ್ವಿಯಾದನೆಂದು ಊಹಿಸಲಾಗಿದೆ. ಇವನ ಜೀವನದ ಬಗ್ಗೆ ಹೆಚ್ಚು ವಿವರಗಳು ಸಿಗುವುದಿಲ್ಲ. ಸಿಕ್ಕರೂ ವಿವರಗಳಲ್ಲಿಯೂ ಭಕ್ತಿ, ಭಾವುಕತೆಗಳೇ ತುಂಬಿದ್ದು, ನೈಜ ವಿವರಣೆಗಳು ಅಪರೂಪವೇ ಆಗಿವೆ. ಆದ್ದರಿಂದ ಒಂದು ಚಾರಿತ್ರಿಕ ವ್ಯಕ್ತಿಯಾಗಿ ಜೋರಾಷ್ಟ್ರನನ್ನು ಅಭ್ಯಸಿಸುವುದು ಅಥವಾ ಅವನ ವಿಷಯದಲ್ಲಿ ಖಚಿತವಾಗಿ ಹೇಳುವುದು ಕಷ್ಟ. ‘ಮೆಯಾ’ ಎಂಬ ಸ್ಥಳ ಅವನ ಹುಟ್ಟೂರೆಂದೂ ಕ್ರಿ.ಪೂ.೬ರಿಂದ ೧೦ನೆಯ ಶತಮಾನದಲ್ಲಿ ಇದ್ದಿರಬಹುದೆಂದು ಅರ್ವಾಚೀನ ಇತಿಹಾಸಜ್ಞರು ಹೇಳುವರು.
ಝರತುಷ್ಟ್ರಧರ್ಮದಲ್ಲಿ ಮಾನವಜೀವನದ ನೈತಿಕತೆ ಎಂಬುದೇ ಅತ್ಯಂತ ಪ್ರಧಾನ ಅಂಶ. ನೈತಿಕತೆಯು ನಿರಂತರವಾದುದು. ಇದರ ಜೊತೆಗೇ ವ್ಯಕ್ತಿಯ ಕರ್ತವ್ಯ ಹಾಗೂ ವೈಯಕ್ತಿಕ ಜವಾಬ್ದಾರಿಗಳು ಪ್ರಮುಖವಾಗುತ್ತವೆ ಎಂದರೆ ಮನುಷ್ಯನು ತನ್ನ ಜೀವಿತದ ಅವಧಿಯಲ್ಲಿಯೇ ಒಳ್ಳೆಯ ಅಥವಾ ಕೆಟ್ಟ ಕಾರ್ಯಗಳನ್ನು ಆರಿಸಿಕೊಳ್ಳುವ ಸ್ವಾತಂತ್ರ್ಯ ಪಡೆದಿರುತ್ತಾನೆ. ಜಗತ್ತಿನಲ್ಲಿ ಎರಡು ರೀತಿಯ ಶಕ್ತಿಗಳಿವೆ. ಇವೆರಡೂ ಕ್ರಿಯಾತ್ಮಕ ವರ್ಚಸ್ಸು ಪಡೆದಿವೆ. ಇಂಥವುಗಳಲ್ಲಿ ಸಕಾರಾತ್ಮಕ (ಸತ್) ಶಕ್ತಿಯು ‘ಆಹೋರಾಮಜದಾ’ (ಅಹುರ್ ಮಜ್ದ) ಅಥವಾ ಅಪರಿಮಿತ ಧೀಮಂತ ಶಕ್ತಿ ಎಂದು ಕರೆಯಲ್ಪಟ್ಟಿದೆ. ಈ ಶಕ್ತಿಯೇ ಮನುಷ್ಯನ ಜೀವನದ ದಾರಿದೀಪ; ಎಲ್ಲ ಒಳ್ಳೆಯ ವಸ್ತು, ವಿಷಯಗಳ ಮೂಲ ಹಾಗೂ ಉತ್ತಮ ಗುಣ-ನಡತೆಗಳ ಘನೀಭೂತ ದೈವೀಶಕ್ತಿ. ಇದಕ್ಕೆ ವಿರೋಧವಾಗಿ ಅನೈತಿಕ, ಅಸತ್ಯ ಹಾಗೂ ಕತ್ತಲೆಯ ಕುರೂಪಿ ಪ್ರತಿನಿಧಿ ‘ಅಹಿರ್ಮಾನ್’(ಅಹ್ರಿಮನ್ಯು) ಅಥವಾ ‘ಆಂಗ್ರಾಮೈನ್ಯಂ’. ಇದರ ಶಾಬ್ದಿಕ ಅರ್ಥ ದುಷ್ಠಶಕ್ತಿ ಅಥವಾ ತಾಮಸಶಕ್ತಿ ಎಂದಾಗುತ್ತದೆ. ಮಾನವ ಜೀವನದ ಸದ್ಬಳಕೆಯೆಂದರೆ ದುಶ್ಶಕ್ತಿಯ ಮೇಲೆ ಶಿಷ್ಟ ಶಕ್ತಿಯ ವಿಜಯವನ್ನು ಸಾಧಿಸುವುದು. ಇದಕ್ಕೆಂದೇ ಮಾನವನು ‘ಅಹೋರಾಮಜದಾ’ ಶಕ್ತಿಯನ್ನು ಪೂಜಿಸಬೇಕು. ಪರ್ಶಿಯನ್ ಧರ್ಮದ ನಂಬಿಕೆಯಂತೆ ಮಾನವರು ಹೆಚ್ಚಿನ ಸಂಖ್ಯೆಯಲ್ಲಿ ಶಿಷ್ಟಶಕ್ತಿಯನ್ನು ನಂಬಿ, ನೈತಿಕತೆಯ ತಳಹದಿಯ ಮೇಲೆ ಜೀವನವನ್ನು ಮಾಡುತ್ತಾರೆ; ಹಾಗಿದ್ದರೂ ಸಾವಿನ ನಂತರ ಅವರ ಕೆಲಸಗಳ ಫಲಾಫಲಗಳು ನ್ಯಾಯದ ತಕ್ಕಡಿಯಲ್ಲಿ ತೂಗಲ್ಪಡುತ್ತವೆ. ಮನುಷ್ಯರ ಜೀವನದ ಅವಧಿಯ ಎಲ್ಲ ಮಾತು, ಕ್ರಿಯೆ ಹಾಗೂ ವಿಚಾರಗಳು ಅವನ ‘ಜೀವನ ಪುಸ್ತಕ’ದಲ್ಲಿ ದಾಖಲಿಸಲ್ಪಟ್ಟು, ಕೆಟ್ಟ ಕೆಲಸಗಳು ಒಳ್ಳೆಯ ಕೆಲಸಕ್ಕಿಂತ ಹೆಚ್ಚಿದ್ದಲ್ಲಿ, ವ್ಯಕ್ತಿಯು ದುಷ್ಟ ಶಕ್ತಿಯ ಮೂಲಕ ನರಕದಲ್ಲಿ ತಳ್ಳಲ್ಪಡುತ್ತಾನೆ. ಇದಕ್ಕೆ ಬದಲಾಗಿ ಸತ್ಕಾರ್ಯದಲ್ಲಿ ನಿರತನಾದ ವ್ಯಕ್ತಿಯು ಸದ್ಗತಿಯನ್ನು ಸಂಪಾದಿಸುತ್ತಾನೆ.
ಝರತುಷ್ಟ್ರ ಧರ್ಮದಲ್ಲಿ ಚರ್ಚಿಸಿದಂತೆ ಸಮಾಜದ ಏಳಿಗೆಯಲ್ಲಿ ಮಾನವನ ಜವಾಬ್ದಾರಿ ಬಹುಮುಖ್ಯವಾದದ್ದು. ಮೊದಲನೆಯದಾಗಿ ವ್ಯಕ್ತಿಯು ಒಳ್ಳೆಯ ಹಾಗೂ ಕೆಟ್ಟ ಕೆಲಸಗಳನ್ನು ಬೇರ್ಪಡಿಸಿ ನೋಡಬೇಕು. ಏಕದೈವತ್ವದ ಕಲ್ಪನೆಯನ್ನು ಪಾರ್ಸಿಧರ್ಮವು ನಿರಾಕರಿಸುವುದರಿಂದ ಶಿಷ್ಟಶಕ್ತಿಯ ಸದ್ಗುಣದ ರೂಪದಲ್ಲಿ ಎಲ್ಲರಲ್ಲಿಯೂ ಹಂಚಿಹೋಗು ವುದೆಂದು ಈ ಧರ್ಮದಲ್ಲಿ ನಂಬಲಾಗಿದೆ. ಈ ಧರ್ಮದ ಆತ್ಮ-ಪರಮಾತ್ಮಗಳ ದ್ವೈತ್ವವು ಮಾನವನ ಜೀವನದ ಸಕಾರತ್ಮಕತೆಯ ಪ್ರತೀಕ. ಶಿಷ್ಟಶಕ್ತಿಯ ವರ್ಚಸ್ಸು ಮತ್ತು ಮಾನವನ ಕ್ರಿಯಾತ್ಮಕ ಓಜಸ್ಸು ಎರಡೂ ಸಮ್ಮಿಳಿತವಾದಾಗಲೇ ದುರ್ಗುಣದ ಮೇಲೆ ಸದ್ಗುಣವು ಪರಾಜಯವನ್ನು ಸಾಧಿಸಲು ಶಕ್ಯವಾಗುತ್ತದೆ. ಝೋರಾಷ್ಟ್ರಿಯನ್, ಧರ್ಮದ ನಂಬಿಕೆಯಂತೆ ‘ಅಹೋರಾಮಜದಾ’ ಮತ್ತು ‘ಅಹಿರ್ಮಾನ್’ ಇವರಿಬ್ಬರೂ ಅವಳೀ ಸಹೋದರರಾಗಿದ್ದರು. ವಿಶ್ವದ ಭವಿಷ್ಯವನ್ನು ನಿರ್ಣಯಿಸುವಲ್ಲಿ ಉಂಟಾದ ಅವರಿಬ್ಬರ ನಡುವಿನ ಸಂಘರ್ಷದಲ್ಲಿ ದುಷ್ಟಶಕ್ತಿಯು ಶಿಷ್ಟಶಕ್ತಿಯಿಂದ ಪರಾಜಯಗೊಂಡಿತೆಂದೂ ಪಾರ್ಸಿಧರ್ಮವು ಸಾದರಪಡಿಸುತ್ತದೆ. ‘ಅಹುರ್ ಮಜ್ಜ’ನಿಂದಲೇ ಪಂಚಭೂತಗಳ ಸೃಷ್ಟಿಯಾಗಿದೆಯಾದ್ದರಿಂದ ಅವುಗಳನ್ನು ಅಪವಿತ್ರಗೊಳಿಸುವುದು ಧಾರ್ಮಿಕ ಅಪರಾಧ ಎನ್ನುವ ಭಾವನೆ ಇದೆ. ಆದ್ದರಿಂದಲೇ ಪಾರ್ಸಿಗಳು ಮೃತದೇಹಗಳನ್ನು ಭೂಮಿಯಲ್ಲಿ ಹುಗಿಯುವುದು, ಬೆಂಕಿಯಲ್ಲಿ ಸುಡುವುದು, ನೀರಿನಲ್ಲಿ ತೇಲಿಬಿಡುವುದು ಸರಿಯಲ್ಲವೆಂದು ನಂಬುತ್ತಾರೆ ಹಾಗೂ ಅವರಲ್ಲಿ ಜಡದೇಹಗಳನ್ನು ಪಕ್ಷಿಗಳಿಗೆ ಉಣಬಡಿಸುವ ಸಂಪ್ರದಾಯವಿದೆ. ಈ ರೀತಿ ಪಕ್ಷಿಗಳಿಗೆಂದೇ ಶವ ಇಡುವ ಕಟ್ಟಡಕ್ಕೆ ‘ದೊಕ್ಮಾ’ ಎಂದು ಕರೆಯುತ್ತಾರೆ. ಪಾರಸೀಗಳ ಅಗ್ನಿ ದೇವಾಲಯಗಳಂತೆ ‘ದೋಕ್ಮಾ’ದಲ್ಲೂ ವಿಜಾತಿಯರಿಗೆ ಪ್ರವೇಶವಿಲ್ಲ.
ಝರತುಷ್ಟ್ರಧರ್ಮ ಹಾಗು ಕ್ರೈಸ್ತಧರ್ಮದ ನಡುವೆ ತುಂಬಾ ಸಾಮ್ಯತೆಗಳನ್ನು ಗುರುತಿಸಬಹುದೆಂಬ ಅಂಶವನ್ನು ಈ ಮೊದಲೇ ಹೇಳಿದೆ. ಈಗಾಗಲೇ ಚರ್ಚಿಸಿದಂತೆ ಸೈತಾನನ ವ್ಯಕ್ತಿತ್ವ, ಅವನನ್ನು ಸರ್ಪವೆಂದು ಗುರುತಿಸುವುದು, ವ್ಯಕ್ತಿಯ ಸ್ವತಂತ್ರ ಅಭಿಪ್ರಾಯ, ಆಯ್ಕೆಯ ಮೇಲೆ ಒತ್ತು, ಸಾವಿನ ನಂತರ ದುಷ್ಟ-ಶಿಷ್ಟಶಕ್ತಿಗಳ ನಡುವಿನ ಶಕ್ತಿಗಳ ವ್ಯತ್ಯಂತರ, ಸ್ವರ್ಗ-ನರಕಗಳ ಕಲ್ಪನೆ, ಇಹಲೋಕದಲ್ಲಿ ಒಂದೇ ಜನ್ಮ, ಕಾಯುವ ದೇವತೆಗಳು ಮುಂತಾದವುಗಳು ಈ ಎರಡೂ ಧಾರ್ಮಿಕ ಪದ್ಧತಿಗಳಲ್ಲೂ ಪ್ರಚಲಿತವಾಗಿವೆ. ಏಸುಕ್ರಿಸ್ತನ ಪುನರಾಗಮನದ ರೀತಿಯಲ್ಲೇ ಝರತುಷ್ಟ್ರಧರ್ಮವು ನಂತರದ ಶತಮಾನಗಳಲ್ಲಿ ‘ಸಾವೊಶಂತ್’(ವಿಶ್ವರಕ್ಷಕ)ನ ಪುನರಾಗಮನವನ್ನು ಚರ್ಚಿಸಿದೆ. ಭಾರತದಲ್ಲಿ ಹರಡಿದ ಹಿಂದೂ ಧರ್ಮದ ಪುನರ್ಜನ್ಮ, ಪರಮಾತ್ಮನಲ್ಲಿ ಐಕ್ಯತೆ, ಏಕ ಪ್ರಮುಖ ದೇವತಾರಾಧನೆ ಮುಂತಾದವುಗಳಿಂದ ಪಾರ್ಸಿ ಧರ್ಮವು ಬಹಳಷ್ಟು ವ್ಯತ್ಯಾಸಗಳನ್ನು ಹೊಂದಿರುವುದು.
ಪಾರ್ಸಿ ಧರ್ಮದಲ್ಲಿ ಬೆಂಕಿಯನ್ನು ಸತ್ಯದ ಪ್ರತೀಕವೆಂದು ಗುರುತಿಸಲಾಗುತ್ತದೆ. ಅಗ್ನಿಯ ಪ್ರಕಾಶವು ಸತ್ಯವನ್ನು ಪ್ರತಿಬಿಂಬಿಸುವುದೆಂದೂ, ಸತ್ಯವು ಜೀವನದ ಅತ್ಯಮೂಲ್ಯ ಗುಣವೆಂದು ನಂಬುತ್ತಾರೆ. ಇವರ ಧರ್ಮಗ್ರಂಥಗಳಲ್ಲಿ ‘ಪವಿತ್ರಭೋಜನ’ ಮತ್ತು ಧರ್ಮದಲ್ಲಿ ಲೀನತೆಗಳ ಉಲ್ಲೇಖಗಳು ದೊರೆಯುತ್ತವೆ. ಪಾರಸೀ ಧರ್ಮದಲ್ಲಿ ಹೇಳಿದ ಅನೆಯಕ ಧಾರ್ಮಿಕ ಗ್ರಂಥಗಳು ಇಂದು ನಮಗೆ ಉಪಲಬ್ಧವಿಲ್ಲದಿದ್ದರೂ ಪ್ರವಾದಿಯ ಹೇಳಿಕೆಗಳು, ಉಪದೇಶಗಳು ಅವನ ಶಬ್ದದಲ್ಲಿಯೇ ಹೇಳಲ್ಪಟ್ಟ ‘ವಿಸ್ತಸ್ವಾ’(ವೀಸ್ವರತ್) ದಲ್ಲಿರುವ ಕವಿತೆಗಳಲ್ಲಿ ಸಿಗುತ್ತವೆ. ಜೋರಾಷ್ಟ್ರನು ತಾನು ಪಾರ್ಸಿ ಧರ್ಮವನ್ನು ಪುನಃಸ್ಥಾಪಿಸಲು ದೇವರಿಂದ ಕಳಿಸಲ್ಪಟ್ಟ ದೇವದೂತನೆಂದು ನಂಬಿದ್ದರಿಂದ ತನ್ನ ಆ ಕರ್ತವ್ಯವನ್ನು ಅತ್ಯಂತ ಶ್ರದ್ಧೆಯಿಂದ ನಿರ್ವಹಿಸಿದ್ದನ್ನು ಕಾಣುತ್ತೇವೆ. ಪರ್ಸಿಯಾ ದೇಶದಲ್ಲಿ ನಂತರದಲ್ಲಿ ಪ್ರಚಲಿತವಿದ್ದ ‘ಪೆಹಲವಿ’ ಭಾಷೆಯಲ್ಲಿ ಪ್ರವಾದಿಯ ಅನೆಯಕ ವಿಚಾರಗಳು ಭಾಷಾಂತರಿಸಲ್ಪಟ್ಟಿವೆ. ‘ಝೆಂಡ್’ ಎಂದು ಕರೆಯಲ್ಪಡುವ ಈ ಭಾಷಾಂತರದ ಕ್ರೋಡೀಕೃತರೂಪವೊಂದು ‘ಝೆಂಡಾ ಅವೆಸ್ತಾ’ ಎಂಬ ಪವಿತ್ರಗ್ರಂಥವಾಗಿ ಮಾರ್ಪಟ್ಟಿದೆ. ಜೋರಾಷ್ಟ್ರನ ಸ್ವಂತ ಶಬ್ದಗಳಲ್ಲಿ ಹೇಳಲ್ಪಟ್ಟ ಉಪದೇಶಗಳು-ಗಾಥೆಗಳು-ಯಾಸನಾ(ಯಸ್ನ) ಪಾರ್ಸೀ ಧರ್ಮದ ಪ್ರಮುಖ ಪ್ರಾರ್ಥನಾ ಗ್ರಂಥದಲ್ಲಿ ದಾಖಲಿಸಲ್ಪಟ್ಟಿವೆ. ಅಂತಃಸ್ವರೂಪವಾದ ಅಧ್ಯಾತ್ಮ ತತ್ವ ಹಾಗೂ ಬಾಹ್ಯಸ್ವರೂಪವಾದ ಮಾನವನ ನೈತಿಕ ಜೀವನ ಎರಡಲ್ಲೂ ಈ ಧರ್ಮವು ಉನ್ನತಮಟ್ಟದ ಬೆಳವಣಿಗೆ ಹೊಂದಿದೆ ಎನ್ನುವುದರಲ್ಲಿ ಸಂದೇಹವಿಲ್ಲ.
ಜೈನ ಧರ್ಮ
ಭಾರತೀಯ ಧಾರ್ಮಿಕ ಪರಂಪರೆಯಲ್ಲಿ ಅನೆಯಕ ಧರ್ಮಗಳು, ಮತ-ಪಂಥಗಳು ಹುಟ್ಟಿಕೊಂಡು ಹಿಂದೂ ಧರ್ಮದ ಆಚಾರ-ವಿಚಾರಗಳನ್ನು ಪ್ರಶ್ನಿಸಿರುವವರು ಮತ್ತು ತಮ್ಮದೇ ಆದ ಮತಾಚಾರ ಪದ್ಧತಿಗಳನ್ನು ಸಮಾಜಕ್ಕೆ ನೀಡಿರುವುದು ಎಲ್ಲರಿಗೂ ತಿಳಿದ ವಿಷಯ. ಇದು ಇಂದಿಗೂ ತನ್ನ ಪ್ರಭಾವವನ್ನು ಗಣನೀಯವಾಗಿ ಉಳಿಸಿಕೊಂಡು ಬಂದಿದೆ
‘ಜೈನ’ ಎಂಬ ಶಬ್ದವು ‘ಜಿನ’ ಎಂದ ಪದದಿಂದ ಬಂದಿರುವುದಾಗಿದ್ದು, ಈ ಪದದ ಅರ್ಥ ‘ಗೆದ್ದವನು’ ಎಂದಾಗುತ್ತದೆ. ಅವನು ಕರ್ಮಬಂಧನದಿಂದ ಮುಕ್ತನಾದ ದಿವ್ಯಾತ್ಮನು ಎಂದು ಭಾವಿಸಲಾಗಿದೆ. ಭಾರತದಲ್ಲಿ ಪ್ರಚಲಿತವಿರುವ ಉಳಿದ ಧರ್ಮಗಳಿಗೆ ಹೋಲಿಸಿ ನೋಡಿದಾಗ, ಪಾರಸೀ ಧರ್ಮವನ್ನು ಹೊರತುಪಡಿಸಿದರೆ ಜೈನ ಧರ್ಮದಲ್ಲಿ ಅತ್ಯಂತ ಕಡಿಮೆ ಅನುಯಾಯಿಗಳಿರುವುದು ಕಂಡುಬರುತ್ತದೆ. ಜಗತ್ತಿನಲ್ಲಿ ಜೈನ ಧರ್ಮವನ್ನು ಅನುಸರಿಸುವವರ ಸಂಖ್ಯೆ ಹದಿನೈದು ಲಕ್ಷವನ್ನು ಮೀರಿರಲಾರದೇನೋ. ಅವರಲ್ಲಿ ಬಹುಮಂದಿ ಭಾರತೀಯರು, ಇದರರ್ಥವೆಂದರೆ ಇದು ಭಾರತದ ಗಡಿಯನ್ನು ದಾಟಿ ಉಳಿದ ಭೌಗೋಳಿಕ ಪ್ರದೇಶಗಳ ಮೇಲೆ ತನ್ನ ಪ್ರಭಾವವನ್ನು ಬೀರುವಲ್ಲಿ ಹೆಚ್ಚಿನ ಯಶ ಕಂಡಿಲ್ಲ.
ಚಾರಿತ್ರಿಕವಾಗಿ ನೋಡಿದರೆ ಜೈನಧರ್ಮವು ಇತಿಹಾಸಪೂರ್ವದ ಧರ್ಮ. ಆದ್ದರಿಂದ ಈ ಧರ್ಮದ ಕುರಿತು ನಮಗೆ ಸಿಗುವ ದಾಖಲೆ ಪುರಾವೆಗಳು ಗ್ರಂಥ ಸಾಹಿತ್ಯವನ್ನೇ ಹೆಚ್ಚಾಗಿ ಅವಲಂಬಿಸಿವೆ. ವರ್ಧಮಾನ ಅಥವಾ ಮಹಾವೀರರು ತೀರ್ಥಂಕರರಲ್ಲಿ (ಜೈನ ಮುನಿಗಳಲ್ಲಿ) ೨೪ ನೆಯವನೆಂದು ಪರಿಗಣಿಸಲ್ಪಡುತ್ತಾನೆ. ಇವನಿಂದ ಈ ಧರ್ಮದ ಎಲ್ಲ ಪವಿತ್ರ ವಿಚಾರಗಳೂ ನೀಡಲ್ಪಟ್ಟಿವೆಯೆಂದು ಜೈನ ಧರ್ಮೀಯರು ನಂಬುತ್ತಾರೆ. ‘ತೀರ್ಥಂಕರ’ ಎಂಬ ಶಬ್ದವು ‘ತೀರ್ಥ’ ಎಂಬ ಪದದಿಂದ ಬಂದುದಾಗಿದ್ದು, ಈ ಶಬ್ದವನ್ನು ದಾಟುವುದು ಎಂದು ಅರ್ಥೈಸಬಹುದು. ಎಂದರೆ ಈ ‘ಭವ’ ಸಾಗರವನ್ನು ಕೈಹಿಡಿದು ದಾಟಿಸುವವವನ್ನು ತೀರ್ಥಂಕರ ಎಂದು ಜೈನಧರ್ಮದ ಪರಿಭಾಷೆಯಲ್ಲಿ ವಿಸ್ತರಿಸಲಾಗಿದೆ. ಮೊದಲನೆ ತೀರ್ಥಂಕರನೆಂದು ಹೇಳಲ್ಪಡುವ ವೃಷಭದೇವನು ಜೈನಧರ್ಮದ ತಳಪಾಯವನ್ನು ಹಾಕಿದನೆಂದು ಐತಿಹ್ಯವಿದೆಯಾದರೂ, ಇವನ ಕುರಿತು ಮಹತ್ವದ ಚಾರಿತ್ರಿಕ ಆಧಾರಗಳೇನೂ ದೊರೆತಿಲ್ಲ. ಬದಲಾಗಿ, ವೈಷಭದೇವನಿಗೆ ಸಂಬಂಧಿಸಿದ ಅನೆಯಕ ಕಥೆಗಳು ಮಾತ್ರವೇ ಜೈನಪುರಾಣಗಳಲ್ಲಿ ಲಭ್ಯವಾಗಿವೆ. ಇಂಥ ಕಥೆಗಳನ್ನು ಐತಿಹಾಸಿಕ ಪುರಾವೆಗಳೆಂದು ದಾಖಲಿಸಲು ಸಾಧ್ಯವಾಗುವುದಿಲ್ಲವಾದ್ದರಿಂದ ತೀರ್ಥಂಕರರ ಸಾಲಿನಲ್ಲಿ ಮೊದಲ ೨೨ ತೀರ್ಥಂಕರರು ಧಾರ್ಮಿಕ ಹಾಗೂ ಅತಿ ಪವಿತ್ರ ಮಾನವರೆಂದಷ್ಟೇ ಲಭ್ಯವಾಗಿದ್ದಾರೆ. ವರ್ಧಮಾನ ಮಹಾವೀರನಿಗಿಂತ ಹಿಂದಿನವನಾದ ೨೩ನೆಯ ತೀರ್ಥಂಕರ ಪಾರ್ಶ್ವನಾಥನ ಕುರಿತು ತುಸು ಸಾಕ್ಷಾಧಾರಗಳು ಸಿಗುತ್ತವೆ. ಅದೇನೆಯ ಇರಲಿ, ಜೈನ ಧರ್ಮವು ಪ್ರಸ್ತುತ ಆಚರಣೆಯಲ್ಲಿರುವ ಅತ್ಯಂತ ಪುರಾತನ ಧರ್ಮಗಳಲ್ಲಿ ಒಂದು ಎನ್ನುವುದರಲ್ಲಿ ಯಾವ ಸಂಶಯವೂ ಇಲ್ಲ. ಚರಿತ್ರೆಯ ದೃಷ್ಟಿಯಲ್ಲಿ ವರ್ಧಮಾನ ಮಹಾವೀರನು ಈ ಧರ್ಮವನ್ನು ಕ್ರೋಡೀಕರಿಸಿ, ಸಂಶೋಧಿಸಿ, ಅಗತ್ಯವಿದ್ದಷ್ಟು ಸಂಸ್ಕರಿಸಿ ಒಂದು ವ್ಯವಸ್ಥಿತ ನಂಬಿಕೆಯ ಪದ್ಧತಿಯಾಗಿ ಮಾರ್ಪಡಿಸಿದ್ದರಿಂದ ಐತಿಹಾಸಿಕವಾಗಿ ಮಹಾವೀರನನ್ನೇ ಜೈನ ಧರ್ಮದ ಸಂಸ್ಥಾಪಕನೆಂದು ಹೇಳಲಡ್ಡಿಯಿಲ್ಲ.
ತೌಲನಿಕವಾಗಿ ನೋಡಿದರೆ ಬೌದ್ಧ ಮತ್ತು ಜೈನಧರ್ಮಗಳಲ್ಲಿ ಗಣನೀಯ ಸಾಮ್ಯತೆ ಕಂಡುಬರುತ್ತದೆ. ಗೌತಮ ಬುದ್ಧನಂತೆಯೇ ಮಹಾವೀರನೂ ಕೂಡ ಕ್ಷತ್ರಿಯ ಕುಲದಲ್ಲಿ ಹುಟ್ಟಿದವನು. ಇಬ್ಬರೂ ಪುರೋಹಿತಶಾಹಿ ಧಾರ್ಮಿಕ ನಂಬಿಕೆಗಳನ್ನು ಅಲ್ಲಗಳೆದು ಸಾಮಾನ್ಯ ಜನರ ಭಾವನೆಗಳಿಗೆ ಸ್ಪಂದಿಸಿದವರು. ಈ ಎರಡೂ ಧರ್ಮಗಳಲ್ಲೂ ಎಲ್ಲ ಪ್ರಾಣಿಗಳಿಗೂ ಸಮಾನ ಕರುಣೆ ತೋರಿಸಲು ಉಪದೇಶಿಸಲಾಗಿದೆ ಹಾಗೂ ಅದೇ ಕಾರಣದಿಂದ ಕರ್ಮದ ಧಾರ್ಮಿಕ ವಿಧಿಗಳನ್ನೂ, ಯಜ್ಞ-ಯಾಗಗಳಲ್ಲಿ ಪಶುಬಲಿಯನ್ನು ನಿಷೇಧಿಸಲಾಗಿದೆ. ವೇದಗಳ ಅಪೌರುಷೇಯ ಮತ್ತು ಅಮಾನುಷ ಶಕ್ತಿಗಳನ್ನು ಈ ಧರ್ಮಗಳು ನಂಬುವುದಿಲ್ಲ. ಜಾತಿಪದ್ಧತಿಯ ಆಚರಣೆಗೆ ಎರಡು ಧರ್ಮಗಳಲ್ಲಿ ವಿರೋಧವಿದೆ. ಇಷ್ಟಿದ್ದರೂ ಬೌದ್ಧಧರ್ಮದಂತೆ ಜೈನಧರ್ಮದ ಮೇಲೆ ಕೂಡ ಹಿಂದೂ ಧರ್ಮದ ಪ್ರಭಾವ ಸ್ಪಷ್ಟವಾಗಿ ಗೋಚರಿಸುತ್ತದೆ. ಉದಾಹರಣೆಗೆ ಜೈನಧರ್ಮವು ಕರ್ಮ ತತ್ವವನ್ನು ನಂಬುತ್ತದೆ ಹಾಗೂ ಮರಣದ ನಂತರ ಮಾನವನ ಆತ್ಮವು ಯಾವುದಾದರೊಂದು ರೂಪದಲ್ಲಿ ಪರಲೋಕಕ್ಕೆ ಪ್ರಯಾಣ ಬೆಳೆಸುವುದೆಂಬ ಮಾತಿನಲ್ಲಿ ವಿಶ್ವಾಸವಿಡುತ್ತದೆ. ಈ ಕಾರಣದಿಂದಲೇ ಹಿಂದುಗಳಂತೆ ಜೈನರಿಗೆ ಕೂಡ ‘ಪುನರ್ಜನ್ಮ’ದಲ್ಲಿ ನಂಬಿಕೆ ಇದೆ. ಆದರೆ ಇನ್ನೊಂದು ಆಯಾಮದಲ್ಲಿ, ಮರಣದ ನಂತರವೂ ಆತ್ಮವು ಪರಮಾತ್ಮನಲ್ಲಿ ಲೀನ ವಾಗದೆ ತನ್ನ ಪ್ರತ್ಯೇಕತೆಯನ್ನು ಪಡೆದಿರುವುದೆಂದು ಜೈನಧರ್ಮವು ವಾದಿಸುತ್ತದೆ. ಈ ವಾದವು ಹಿಂದೂ ಧರ್ಮದ ಮೂಲಭೂತ ಅದ್ವೈತ ತತ್ವವಾದ ಆತ್ಮವು ಪರಮಾತ್ಮನಲ್ಲಿ ಲೀನವಾಗುವ ವಾದಕ್ಕೆ ಪ್ರತಿವಾದಿಯಾಗಿ ಗೋಚರಿಸುತ್ತದೆ.
ಸುತ್ತಲಿನ ಪರಿಸರವನ್ನು ಬಳಸಿದ್ದ ಹಿಂದೂ ಮತ ಸಂಪ್ರದಾಯಗಳಿಂದ ಗಣನೀಯವಾಗಿ ಪ್ರಭಾವಿಸಲ್ಪಟ್ಟಿದ್ದರೂ ಜೈನಧರ್ಮವು ಇಂದಿಗೂ ತನ್ನ ಸ್ವತಂತ್ರ್ಯ ಧಾರ್ಮಿಕ ಅಸ್ತಿತ್ವವನ್ನು ಕಾಯ್ದುಕೊಂಡು ಬಂದಿದೆ. ಉದಾಹರಣೆಗೆ, ಜೈನರ ಪವಿತ್ರ ಗ್ರಂಥಗಳು ಹಾಗೂ ಧಾರ್ಮಿಕ ನಂಬಿಕೆಗಳು ಹಿಂದೂ ಧರ್ಮದಿಂದ ಬಹಳ ಬೇರೆಯವೇ ಆಗಿದ್ದು ಮತಾಚರಣೆ ಗಳು, ಮಂದಿರಗಳು, ಪೂಜರಿಗಳು ಹಾಗೂ ಪ್ರವಾದಿಗಳ ಪ್ರವರಗಳೆಲ್ಲವೂ ಜೈನರಿಗೆ ತಮ್ಮದೇ ಆದ ವಿಶಿಷ್ಟತೆಯನ್ನು ತಂದುಕೊಟ್ಟಿವೆ. ಉದಾಹರಣೆಗೆ, ಮೋಕ್ಷ ಹಾಗೂ ಜೀವಾತ್ಮಗಳ ಕಲ್ಪನೆಯ ಜೈನಧರ್ಮದಲ್ಲಿ ಉಳಿದ ಪ್ರಮುಖ ಧರ್ಮಗಳಿಗಿಂತ ವಿಶಿಷ್ಟವಾಗಿದೆ.
ವರ್ಧಮಾನ ಮಹಾವೀರನ ಜೀವನದ ದಾಖಲೆಗಳು ಅಷ್ಟಾಗಿ ಸಿಗುತ್ತಿಲ್ಲವಾದರೂ ಅವನು ಕ್ರಿ.ಶ.೫೯೯ರಲ್ಲಿ ಜನಿಸಿರುವುದನ್ನು ಇತಿಹಾಸಜ್ಞರು ಒಪ್ಪುತ್ತಾರೆ. ಬಿಹಾರದ ವೈಶಾಲಿ ನಗರದಲ್ಲಿ ಶ್ರೀಮಂತ ಅರಸು ಮನೆತನದ ಸಿದ್ಧಾರ್ಥ ಹಾಗೂ ತ್ರಿಶಾಲಾ ದಂಪತಿಗಳಿಗೆ ಜನಿಸಿದ ಮಹಾವೀರನು ಜನಮತ ಸಂಪ್ರದಾಯದಲ್ಲಿ ಕಟ್ಟುನಿಟ್ಟಾಗಿ ಬೆಳೆಸಲ್ಪಟ್ಟವನು. ಮದುವೆಯಾಗಿ ಒಬ್ಬಳು ಮಗಳನ್ನು ಪಡೆದ ಮಹಾವೀರನು ತನ್ನ ೩೦ನೆಯ ವಯಸ್ಸಿನಲ್ಲಿ ತಂದೆ ತಾಯಿಗಳ ಮರಣಾನಂತರ ಸನ್ಯಾಸ ದೀಕ್ಷೆ ಪಡೆದನೆಂದು ನಂಬಲಾಗಿದೆ. ಮುಂದಿನ ೧೨ ವರ್ಷಗಳ ಕಾಲ ಆತನು ಸಂಚಾರಿ ಜೀವನವನ್ನು ಕೈಗೊಂಡು ತಪಸ್ಸು ಮತ್ತು ಧ್ಯಾನಗಳಲ್ಲಿ ತನ್ನನ್ನು ಸಂಪೂರ್ಣವಾಗಿ ತೊಡಗಿಸಿಕೊಳ್ಳುತ್ತಾನೆ. ಅವಧಿಯ ಕೊನೆಯಲ್ಲಿ ಮಹಾವೀರನು ತನ್ನನ್ನು ತಾನೆಯ ಕಂಡುಕೊಂಡು ‘ಸ್ವಯಂಭೂ’ ಸ್ಥಿತಿಗೆ ತಲುಪುತ್ತಾನೆಂದು ಜೈನಧರ್ಮವು ತಿಳಿಸುತ್ತದೆ; ಝ್ರಿಂಭಿಕಾ ಗ್ರಾಮದಲ್ಲಿ ಕೇವಲ ಜ್ಞಾನವನ್ನು ಪಡೆಯುತ್ತಾನೆ. ಹಿಂದಿನ, ಇಂದಿನ ಹಾಗೂ ಮುಂದಿನ ಎಲ್ಲ ವಿಷಯಗಳ ಪೂರ್ಣಜ್ಞಾನವನ್ನು ಗ್ರಹಿಸಿದ ವರ್ಧಮಾನನು ಸಾಮಾನ್ಯ ಪೀಡೆಗಳಾದ ಹಸಿವು, ನಿದ್ರೆ, ಮೈಥುನಗಳ ಬಾಧೆಯಿಂದ ಮುಕ್ತನಾಗಿ ದೇವದೂತನ ಪದವಿಗೆ ಏರುತ್ತಾನೆ. ಮುಂದಿನ ೩೦ ವರ್ಷಗಳ ಕಾಲ ಇವನು ಜೈನಧರ್ಮವನ್ನು ಬೋಧಿಸುತ್ತಿದ್ದು ತನ್ನ ೭೨ನೆಯ ವಯಸ್ಸಿನಲ್ಲಿ ನಿರ್ವಾಣವನ್ನು ಹೊಂದುತ್ತಾನೆ. ಇದು ನಮಗೆ ಗ್ರಾಂಥಿಕ ಸಾಹಿತ್ಯದಲ್ಲಿ ಉಪಲಬ್ಧವಿರುವ ೨೪ನೆಯ ಹಾಗೂ ಕೊನೆಯ ತೀರ್ಥಂಕರನ ಕಥೆ.
ಜೈನ ಸಾಧುಗಳಿಗೆ ೫ ಮಹಾವ್ರತಗಳಿವೆ. ಅಹಿಂಸೆ, ಸತ್ಯ, ಅಸ್ತೇಯ (ಅಚಾರ್ಯ), ಬ್ರಹ್ಮಚರ್ಯ ಹಾಗೂ ಅಪರಿಗ್ರಹ. ವರ್ಧಮಾನನು ತಿಳಿಸುವಂತೆ ಜೈನಧರ್ಮದ ತಿರುಳು ಅಹಿಂಸೆಯಲ್ಲಡಗಿದೆ. ಅಹಿಂಸೆಯೇ ಅತ್ಯುತ್ಕೃಷ್ಟ ಧರ್ಮ ಎಂದು ಅವನು ಸಾರುತ್ತಾನೆ. ಆದ್ದರಿಂದಲೇ ಜೈನಧರ್ಮದ ಅನುಯಾಯಿಗಳು ಪ್ರತಿಯೊಂದು ಜೀವಿಯೂ ಪವಿತ್ರವೆಂದು ಹಾಗೂ ಈ ಜೀವಿಯು ಕೆಲಸ, ಶಬ್ದ ಹಾಗೂ ವಿಚಾರಗಳಿಂದ ಘಾತಿಸಲ್ಪಡಬಾರದೆಂದು ನಂಬುತ್ತಾರೆ. ಹಾಗಿದ್ದರೂ ಜೀವರಾಶಿಗಳು ತಮ್ಮ ಸಂವೇದನೆಯ ಸಂಖ್ಯೆಯಿಂದ ವಿಭಾಗಿಸಲ್ಪಡುತ್ತವೆ. ಏಕಸಂವೇದನಾ ಜೀವಿಗಳಾದ ಹಣ್ಣು, ತರಕಾರಿ, ಬೀಜಗಳು ಮುಂತಾದವು ಆಹಾರಕ್ಕೆಂದು ಅಗತ್ಯವಿದ್ದಷ್ಟರ ಮಟ್ಟಿಗೆ ಬಳಸ್ಪಡಬಹುದು. ಎಲ್ಲ ಮಾಂಸಜನ್ಯ ಜೀವಿಗಳೂ ಆಹಾರ ಸ್ವರೂಪದಲ್ಲಿ ನಿಷೇಧ. ಸಂಪ್ರದಾಯಸ್ಥ ಜೈನರು ಜೇನುತುಪ್ಪ ಹಾಗೂ ಗಡ್ಡೆ-ಗೆಣಸುಗಳನ್ನು ಕೂಡ ಆಹಾರಕ್ಕೆಂದು ಬಳಸುವುದಿಲ್ಲ. ಅಂತೆಯೇ ಪ್ರಾಣಿಹತ್ಯೆಗೆ ಅನುವು ಮಾಡುವ ಯಾವ ಕೆಲಸದಲ್ಲಿಯೂ ಜೈನ ಧರ್ಮೀಯರು ತೊಡಗುವುದು ನಿಷಿದ್ಧ. ಒಬ್ಬ ಜೀವಿಯಾಗಿ ಮತ್ತೊಂದು ಜೀವಿಗೆ ಕೊಡುವ ರಕ್ಷಣೆ ಜೈನ ಧರ್ಮದ ಮೊದಲನೆಯ ಧಾರ್ಮಿಕ ಸೂತ್ರ.
ಜೈನ ಧರ್ಮದ ಎರಡನೆಯ ಸೂತ್ರವೆಂದರೆ ಯಾವಾಗಲೂ ಸತ್ಯವನ್ನೇ ನುಡಿಯುವುದು. ಹಾಗಿದ್ದರೂ ಇಲ್ಲಿ ಒಂದು ಧರ್ಮಸೂಕ್ಷ್ಮತೆಯನ್ನು ಕಾಣಬಹುದು. ಈ ಸೂತ್ರದ ಒಂದು ಅಂಶವಾಗಿ ಜೈನಧರ್ಮವು ಮತ್ತೊಬ್ಬರ ಕುರಿತಾದ ಗುಟ್ಟನ್ನು ರಟ್ಟು ಮಾಡುವುದೂ ಸಹ ಪಾಪವೆಂದು ತಿಳಿಸುತ್ತದೆ. ಮೂರನೆಯದಾಗಿ, ಯಾವುದೇ ರೀತಿಯ ಕಳುವು ಜೈನಧರ್ಮದಲ್ಲಿ ಮಹಾಪಾಪವೆಂದು ಬೋಧಿಸಲ್ಪಟ್ಟಿದೆ. ಅಪ್ರಾಮಾಣಿಕತೆ, ಕದ್ದ ವಸ್ತುಗಳನ್ನು ಖರೀದಿಸುವುದು, ತೂಕ-ಅಳತೆಗಳಲ್ಲಿ ಮಾಡುವ ಮೋಸ ಇವೆಲ್ಲವೂ ಪಾಪ ಕರ್ಮಗಳೆಂದು ಜೈನ ಧರ್ಮವು ಸಾರುತ್ತದೆ. ಈ ಧರ್ಮದ ನಾಲ್ಕನೆಯ ಸೂತ್ರ ಕಾಯನಿಗ್ರಹ. ಮದುವೆಯ ನಂತರವೂ ಕೂಡ ದೈಹಿಕ ಬೇಡಿಕೆಗಳನ್ನು ಧರ್ಮದ ಚೌಕಟ್ಟಿನಲ್ಲಿಯೇ ಪೂರೈಸಿಕೊಳ್ಳಬೇಕೆಂದು ಜೈನ ಧರ್ಮವು ಅನುಯಾಯಿಗಳಿಗೆ ಆದೇಶಿಸುತ್ತದೆ. ಐದನೆಯ ಹಾಗೂ ಕೊನೆಯ ಸೂತ್ರದಲ್ಲಿ ಜೈನಧರ್ಮವು ಅಗತ್ಯಕ್ಕಿಂತ ಹೆಚ್ಚಿನ ಸಂಪತ್ತನ್ನು ಪಡೆಯದಿರುವಂತೆ ಎಚ್ಚರಿಸುತ್ತದೆ. ಈ ಅಪರಿಗ್ರಹ ಸೂತ್ರವು ವ್ಯಕ್ತಿಯು ತನಗೆ ಹಾಗೂ ತನ್ನ ಕುಟುಂಬಕ್ಕೆ ತೀರ ಅವಶ್ಯಕವಿರುವ ವಸ್ತುಗಳನ್ನಷ್ಟೇ ಗಳಿಸಿ, ಉಳಿಸಿ, ಬಳಸಿಕೊಳ್ಳುವ ಅಧಿಕಾರ ನೀಡುತ್ತದೆ.
ಈ ಐದು ಸೂತ್ರಗಳನ್ನು ಪಂಚಮಹಾವ್ರತವೆಂದು ಜೈನರು ಪರಿಗಣಿಸುತ್ತಾರೆ. ಈ ಐದು ಸೂತ್ರಗಳು ಜೈನ ಮುನಿಗಳಿಗೆ ಹಾಗೂ ಜೈನ ಸಂಸಾರಿಗಳಿಬ್ಬರಿಗೂ ಬೋಧಿಸಲ್ಪಟ್ಟಿ ದ್ದರೂ, ಜೈನಮುನಿಗಳು ಇವೆಲ್ಲವನ್ನೂ ಪರಿಪೂರ್ಣವಾಗಿ ಪಾಲಿಸಬೇಕು. ನಡೆಯುವಾಗ ಉಳಿದ ಜೀವಿಗಳಿಗೆ ಹಿಂಸೆ ಆಗಬಹುದೆಂಬ ಕಾರಣದಿಂದ ಜೈನ ಸನ್ಯಾಸಿಯು ತನ್ನ ಪ್ರತಿಯೊಂದು ಹೆಜ್ಜೆಯನ್ನೂ ಅತ್ಯಂತ ಎಚ್ಚರದಿಂದ ಇಡಬೇಕು. ನೀರನ್ನು ಶೋಧಿಸಿ (ಸೋಸಿ) ಕುಡಿಯಬೇಕು. ಬೆಂಕಿಯನ್ನು ಹಚ್ಚಕೂಡದು ಹಾಗೂ ಬಾಯಿಗೆ ಬಟ್ಟೆಕಟ್ಟಿ ಉಸಿರಾಡಬೇಕು. ಜೈನ ಸನ್ಯಾಸಿಯು ಪೂರ್ಣ ಬ್ರಹ್ಮಚರ್ಯವನ್ನು ಪರಿಪಾಲಿಸಬೇಕು ಹಾಗೂ ಸ್ವಲ್ಪವೂ ಕೂಡ ವೈಯಕ್ತಿಕ ಆಸ್ತಿ-ಪಾಸ್ತಿಗಳನ್ನು ಹೊಂದಿರಕೂಡದು. ಈ ಐದು ವ್ರತಗಳಲ್ಲದೆ ಜೈನ ಸನ್ಯಾಸಿಯು ಇನ್ನೂ ಏಳು ಶಪಥಗಳನ್ನು ಮಾಡಬೇಕಾಗುವುದು. ಈ ಶಪಥಗಳು ಉಪವಾಸ ಹಾಗೂ ಜೀವನದ ಉಳಿದ ಶಿಸ್ತು ಸಂಯಮಗಳಿಗೆ ಅನುವು ಮಾಡಿಕೊಡುವ ಕಟ್ಟಳೆಗಳ ರೂಪದಲ್ಲಿ ಹೇಳಲ್ಪಟ್ಟಿವೆ. ಜೈನಧರ್ಮವು ಮುಖ್ಯವಾಗಿ ಸಾಂಘಿಕವಾದ ಧರ್ಮವಾಗಿದ್ದು, ಜೈನ ಮುನಿಯು ಇಂಥ ಮಠಗಳ ನಿರ್ವಾಹಕನಾಗಿರುತ್ತಾನೆ.
ಜೈನಧರ್ಮದಲ್ಲಿ ಆತ್ಮ ಪರಿಕಲ್ಪನೆಗೆ ಸಾಕಷ್ಟು ಪ್ರಾಶಸ್ತ್ಯ ನೀಡಲಾಗಿದೆ. ‘‘ಆತ್ಮವೇ ಸೃಷ್ಟಿ ಲಯಗಳಿಗೆ ಕಾರಣ. ಸುಖದುಃಖಗಳಿಗೆ ಮೂಲ. ಆತ್ಮಕ್ಕೆ ಆತ್ಮವೇ ಸ್ನೇಹಿತ ಹಾಗೂ ವೈರಿ. ಆತ್ಮವು ತನ್ನ ಒಳಿತು ಕೆಡಕುಗಳನ್ನು ನಿರ್ಣಯಿಸುತ್ತದೆ ಮತ್ತು ನರದಲ್ಲಿದೆಯೆಂದೆ ಹೇಳಲಾದ ವೇಯಾರಣ ನದಿಯನ್ನು ತನಗೆ ತಾನೆಯ ಸೃಷ್ಟಿಸಿಕೊಳ್ಳುತ್ತದೆ.’’ ಆತ್ಮದ ಅತ್ಯಂತ ಬಲಿಷ್ಟವಾದ ಶತ್ರುವು ವಿಷಯಾಸಕ್ತಿ ಹಾಗೂ ರಾಗ-ದ್ವೇಷಗಳು ಕೋಪ, ಸೊಕ್ಕು, ವಂಚನೆ ಹಾಗೂ ದುರಾಸೆಗಳು ಆತ್ಮವನ್ನು ಅವನತಿಯೆಡೆ ಒಯ್ಯುತ್ತವೆ. ಚಿಂತೆ, ಭಯ, ಅಸಹ್ಯ ಪಡುವಿಕೆ ಹಾಗೂ ಕಾಮ ಪ್ರಚೋದನೆಗಳು ಕೂಡ ಆತ್ಮವನ್ನು ಕೆಳಮಟ್ಟಕ್ಕೆ ಇಳಿಸುತ್ತವೆ. ಇದು ಆತ್ಮಕ್ಕೆ ಸಂಬಂಧಿಸಿದಂತೆ ಜೈನಧರ್ಮದ ಅತಿ ಮಹತ್ವದ ಅಂಶ.
ಪ್ರಾರಂಭದ ದಿನಗಳಿಂದಲೇ ಜೈನ ಧರ್ಮದಲ್ಲಿ ಎರಡು ಮಹತ್ವದ ಪಂಥಗಳು ಹುಟ್ಟಿಕೊಂಡವು; ದಿಗಂಬರ ಪಂಥ (ಅಕಾಶವನ್ನೇ ಬಟ್ಟೆಯಾಗಿಟ್ಟುಕೊಂಡವರು) ಹಾಗೂ ಶ್ವೇತಾಂಬರ ಪಂಥ (ಬಿಳಿ ಬಟ್ಟೆ ಧರಿಸುವವರು). ವಸ್ತುತಃ ಇವರಲ್ಲಿ ಹೆಚ್ಚಿನ ರೀತಿಯ ತಾತ್ವಿಕ ಮತಭೇದವಿಲ್ಲ. ದಿಗಂಬರರ ಪ್ರಕಾರ ತೀರ್ಥಂಕರರು ಆಹಾರವಿಲ್ಲದೆ ಜೀವಿಸು ವರೆಂದೂ, ಶ್ವೇತಾಂಬರ ತೀರ್ಥಂಕರರು ಆಹಾರದಿಂದ ಜೀವಿಸುವರೆಂದು ಹೇಳುವರು. ದಿಗಂಬರ ಪಂಥವು ಸ್ತ್ರೀಗೆ ನಿರ್ವಾಣ(ಮೋಕ್ಷ) ಸ್ಥಿತಿ ಇಲ್ಲವೆಂದು ವಾದಿಸುತ್ತದೆ, ಎಂದರೆ ನಿರ್ವಾಣ ಪಡೆಯಲು ಆಕೆಯು ಪುರುಷ ಜನ್ಮ ಪಡೆಯದೆ ಬೇರೆ ದಾರಿಯೇ ಇಲ್ಲ. ಆದರೆ ಶ್ವೇತಾಂಬರ ಪಂಥದಲ್ಲಿ ಇಂಥ ನಂಬಿಕೆ ಇಲ್ಲ. ದಕ್ಷಿಣ ಭಾರತದಲ್ಲಿ ದಿಗಂಬರ ಪಂಥವು ಹೆಚ್ಚು ಪ್ರಚಲಿತವಾಗಿದ್ದು, ಭಾರತದ ಇತರೆಡೆಗಳಲ್ಲಿ, ವಿಶೇಷವಾಗಿ ಪಶ್ಚಿಮ ಭಾರತದಲ್ಲಿ ಶ್ವೇತಾಂಬರ ಪಂಥವು ಹೆಚ್ಚು ಆಳವಾಗಿ ಬೇರುಬಿಟ್ಟಿದೆ. ಸಂಖ್ಯೆಯಲ್ಲಿ ಕಿರಿಯದಾಗಿದ್ದರೂ ಜೈನ ಧರ್ಮಕ್ಕೆ ಪ್ರಾಮುಖ್ಯತೆ ದೊರಕಲು ಒಂದು ಮಹತ್ವದ ಕಾರಣವೆಂದರೆ ಈ ಧರ್ಮದ ಅನುಯಾಯಿಗಳು ವ್ಯಾಪಾರ-ವಹಿವಾಟುಗಳಲ್ಲಿ ತೊಡಗಿದ್ದು ಸ್ಥಿತಿವಂತರಾಗಿರು ತ್ತಾರೆ. ಜೈನರಲ್ಲಿ ಸಾಕ್ಷರತೆಯ ಪ್ರಮಾಣವು ಗಣನೀಯವಾಗಿ ಹೆಚ್ಚು ಇದೆ. ಈ ಧರ್ಮೀಯರು ತಮ್ಮ ಮತಾಚಾರಗಳನ್ನು ಇಂದಿಗೂ ತಪ್ಪದೆ ಪಾಲಿಸುತ್ತಾರೆ ಹಾಗೂ ದೇಶದ ಎಲ್ಲೆಡೆಯ ಜೈನ ಬಾಂಧವರೊಂದಿಗೆ ಸಂಪರ್ಕವಿರಿಸಿಕೊಂಡಿರುತ್ತಾರೆ. ಮಹಾವೀರನ ಉಪದೇಶಗಳೆಲ್ಲ ಪಾಲಿ ಭಾಷೆಯಲ್ಲಿದೆ. ಇವರ ಪವಿತ್ರ ಗ್ರಂಥವು ‘ಅಂಗ’ ಎಂದೂ, ದೇವಾಲಯಗಳು ‘ಬಸ್ತೀ’ ಎಂದೂ ಪ್ರಸಿದ್ದಿಯಲ್ಲಿವೆ. ಬೌದ್ಧ ರತ್ನತ್ರಯಗಳ ಒಕ್ಕೂಟದಂತೆ ಜೈನರಲ್ಲೂ ಸಮ್ಯಕ್ ದರ್ಶನ (ಜೈನ ತತ್ವಗಳಲ್ಲಿ ಇಡುವ ಅಪರಿಮಿತ ನಂಬಿಕೆ), ಸಮ್ಯಕ್ ಜ್ಞಾನ(ಸತ್ಯಸ್ಥಿತಿಯ ಅರಿವು) ಹಾಗೂ ಸಮ್ಯಕ್ ಚಾರಿತ್ರ್ಯ (ರಾಗ-ದ್ವೇಷ ರಹಿತನಾಗಿರುವುದು) ಎಂಬ ರತ್ನತ್ರಯಗಳಿವೆ.
ಒಟ್ಟಿನಲ್ಲಿ ಜೈನಧರ್ಮವು ಸಂಖ್ಯೆಯ ದೃಷ್ಟಿಯಿಂದ ಕಿರಿದಾಗಿದ್ದರೂ ಪ್ರಭಾವದಿಂದ ಸಾಕಷ್ಟು ಹಿರಿದಾಗಿದೆ. ಉಳಿದವರ ವಿಷಯದಲ್ಲಿ ಅತ್ಯಂತ ಸೌಮ್ಯವಾಗಿ ವರ್ತಿಸುವ ಜೈನರು ತಮ್ಮದೇ ವಿಚಾರದಲ್ಲಿ ಬಹಳ ಕಠೋರರೂ, ಕಟ್ಟುನಿಟ್ಟಿನವರೂ ಆಗಿ ವರ್ತಿಸುವುದು ಆಸಕ್ತಿಯ ವಿಚಾರ. ಸಮಾಜಕ್ಕೆಂದು ಅರವಟ್ಟಿಗೆಗಳನ್ನು, ಆಸ್ಪತ್ರೆಗಳನ್ನು ಕಟ್ಟಿಸಿಕೊಡುವ ಜೈನರು ತಮ್ಮ ಮುಕ್ತಿಗೆಂದು ಉಪವಾಸ-ವನವಾಸಗಳಿಂದ ತಮ್ಮನ್ನೇ ದಂಡಿಸಿಕೊಳ್ಳುವುದು ಒಂದು ವಿರೋಧಾಭಾಸವಾಗಿ ಹೊಸಬರಿಗೆ ಕಂಡರೆ ಅಚ್ಚರಿಯಿಲ್ಲ. ಆದರೆ ಈ ಧರ್ಮವನ್ನು ಇಡಿಯಾಗಿ ಗಮನಿಸಿದಾಗ ಸಾಂಸ್ಥಿಕ ಹಿತಕ್ಕೆಂದು ಸ್ವಹಿತವನ್ನು ಕಡೆಗಣಿಸುವ ಈ ಧಾರ್ಮಿಕ ನಂಬಿಕೆಯ ವ್ಯವಸ್ಥೆ ಇಂದಿಗೂ ಅನುಯಾಯಿಗಳನ್ನು ಒಂದುಗೂಡಿಸಿ ಇಟ್ಟಿರುವುದರಲ್ಲಿ ತಥ್ಯ ಕಾಣುತ್ತದೆ.
ಬೌದ್ಧ ಧರ್ಮ
ಬೌದ್ಧಧರ್ಮವು ಸುಮಾರು ೮೦ ಕೋಟಿಗೂ ಹೆಚ್ಚು ಅನುಯಾಯಿಗಳನ್ನು ಹೊಂದಿರುವ ಧರ್ಮ. ಭಾರತದಲ್ಲಿ ಜನಿಸಿದ ಈ ಧರ್ಮವು ಇಂದು ಚೀನಾ, ಜಪಾನ್, ಟಿಬೆಟ್, ದಕ್ಷಿಣ ಮತ್ತು ಉತ್ತರ ಕೊರಿಯಾ, ಮಂಚೂರಿಯಾ, ಮುಂಗೋಲಿಯಾ, ಶ್ರೀಲಂಕಾ, ಥೈಲ್ಯಾಂಡ್ ಮುಂತಾದ ದೇಶಗಳಲ್ಲಿಯೂ ಆಶ್ರಯ ಪಡೆದಿದೆ. ಪೌರ್ವಾತ್ಯ ದೇಶಗಳಲ್ಲಿ ಇದರ ಪ್ರಭಾವವು ಹೆಚ್ಚಾಗಿದ್ದರೂ ಪಶ್ಚಿಮದ ರಾಷ್ಟ್ರಗಳಲ್ಲಿಯೂ ಸಹ ಬೌದ್ಧಧರ್ಮದ ಅನುಯಾಯಿಗಳು ತುಸು ಸಂಖ್ಯೆಯಲ್ಲಿ ಕಾಣಸಿಗುತ್ತಾರೆ. ಆದ್ದರಿಂದ ಬೌದ್ಧಧರ್ಮವನ್ನು ಜಗತ್ತಿನ ಅತಿಪ್ರಮುಖ ಧರ್ಮಗಳಲ್ಲಿ ಒಂದೆಂದು ಪರಿಗಣಿಸಲಾಗಿದೆ. ಬಹು ದೇಶದಲ್ಲಿ ಹರಡಿದ ಪ್ರಕ್ರಿಯೆಯಿಂದಾಗಿ ವಿವಿಧ ಸಾಮಾಜಿಕ-ಸಾಂಸ್ಕೃತಿಕ ಅಂತರ್ ಕ್ರಿಯೆಗಳಿಗೆ ಒಳಗಾಗಿ ಬೌದ್ಧಧರ್ಮದಲ್ಲಿ ವೈವಿಧ್ಯಮಯ ರೂಪಗಳು ಕಂಡುಬರುತ್ತವೆ.
ಬೌದ್ಧಧರ್ಮದ ಸಂಸ್ಥಾಪಕನು ಗೌತಮ ಬುದ್ಧನೆಂಬುದರಲ್ಲಿ ಯಾವುದೇ ಸಂದೇಹವೂ ಇಲ್ಲ. ಇತಿಹಾಸಕಾರರು ಇವನ ಹುಟ್ಟಿದ ವರ್ಷವನ್ನು ಬೇರೆ ಬೇರೆಯಾಗಿ ಗುರುತಿಸಿದ್ದರೂ ಸಾಮಾನ್ಯವಾಗಿ ಕ್ರಿಸ್ತಪೂರ್ವ ೫೬೬ನ್ನು ಬುದ್ಧನು ಹುಟ್ಟಿದ ವರ್ಷವೆಂದು ಚರಿತ್ರೆಯಲ್ಲಿ ದಾಖಲಿಸಲಾಗಿದೆ. ಗೌತಮ ಬುದ್ಧನ ಪೂರ್ವಾಶ್ರಮದ ಹೆಸರು ಸಿದ್ಧಾರ್ಥ. ಇವನು ಕ್ಷತ್ರಿಯ ವಂಶಜನಾದ ‘ಕಪಿಲವಸ್ತು’ ರಾಜ್ಯದ ರಾಜನಾಗಿದ್ದ ಶುದ್ಧೋದನ ಹಾಗೂ ಮಾಯಾದೇವಿಯ ಪುತ್ರ. ಲುಂಬಿಣಿಯಲ್ಲಿ ಜನಿಸಿದ್ದಾನೆ ಎಂದು ನಂಬಲಾಗಿದೆ. ಬುದ್ಧನ ಮೂಲ ಕುಟುಂಬದ ಹೆಸರು ಗೌತಮನೆಂಬುದಾಗಿದ್ದು ‘ಕೋಲಿರಾಜ್ಯ’ದ ರಾಜನ ಪುತ್ರಿ ಯಶೋಧರೆ ಅವನ ಪತ್ನಿಯಾಗಿದ್ದಳು. ಬಿಲ್ಲು ವಿದ್ಯೆಯಲ್ಲಿ ಪ್ರವೀಣನಾದ ಅವನು ಸಂಪತ್ತಿನಲ್ಲಿ ತೇಲಾಡುತ್ತಿರುವ ಕಾಲದಲ್ಲಿ ‘ನಾಲ್ಕು ಚಿಹ್ನೆ’ಗಳಾದ ಮುದುಕ, ರೋಗಿ, ಶವ ಹಾಗೂ ಸನ್ಯಾಸಿಗಳನ್ನು ನೋಡುತ್ತಾನೆ. ಈ ದೃಶ್ಯಗಳಿಂದ ಸಿದ್ಧಾರ್ಥನಿಗೆ ಜೀವನದ ಕಟು ಸತ್ಯಗಳಾದ ವೃದ್ಧಾಪ್ಯ, ರೋಗ ಹಾಗೂ ಸಾವುಗಳು ಗೋಚರಿಸಿ ಸಂಪತ್ತಿನ ನಿರುಪಯುಕ್ತತೆ ಮನದಟ್ಟಾಗುತ್ತದೆ. ಹಾಗೂ ಇವುಗಳನ್ನು ಪರಿತ್ಯಜಿಸಿದ ಸನ್ಯಾಸಿ ಜೀವನವು ಅತ್ಯಂತ ಅರ್ಥಪೂರ್ಣವಾಗಿ ಕಂಡುಬರುತ್ತದೆ. ಮಾನವ ಜೀವನದ ಸಮಸ್ಯೆ ಗಳನ್ನು ಅರ್ಥಮಾಡಿಕೊಂಡ ರಾಜಕುಮಾರ ಸಿದ್ಧಾರ್ಥನು ಮಡದಿ ಯಶೋಧರೆ ಹಾಗೂ ಮಗ ರಾಹುಲನನ್ನು ತೊರೆದು, ಮಧ್ಯರಾತ್ರಿ ಮನೆಬಿಟ್ಟು ಸನ್ಯಾಸಿಯಾಗುತ್ತಾನೆ. ಬೋಧಿ ವೃಕ್ಷದ (ಬುದ್ದಿವಂತಿಕೆಯ ಮರ) ಕೆಳಗೆ ಧ್ಯಾನಾಸಕ್ತನಾಗಿ ಬೋಧೀಸತ್ವನಾಗುತ್ತಾನೆ; ಬುದ್ಧನಾಗುತ್ತಾನೆ. ಲೋಕದ ಚಿರಸತ್ಯಗಳು ಬುದ್ಧನಿಗೆ ಗೋಚರಿಸುತ್ತವೆ. ಹೀಗೆ ಬೌದ್ಧಧರ್ಮದ ಸಂಸ್ಥಾಪನೆಗೆ ನಾಂದಿಯಾಗುತ್ತದೆ.
ಬೌದ್ಧಧರ್ಮವು ತನ್ನ ಸಮಕಾಲೀನ ಹಿಂದೂಧರ್ಮದ ಅನೇಕ ಮೂಲಭೂತ ಧಾರ್ಮಿಕ ನಂಬಿಕೆಗಳನ್ನು ಪ್ರಶ್ನಿಸುತ್ತದೆ. ಮೇಲ್ನೋಟಕ್ಕೆ ಬುದ್ಧನ ಉಪದೇಶಗಳು ದ್ವಂದ್ವಾತ್ಮಕವಾಗಿ ಕಾಣುತ್ತವೆ. ಐಹಿಕ ಜೀವನದ ಭೋಗ-ಲಾಲಸೆಗಳನ್ನು, ಸುಖ-ಸಂಪತ್ತುಗಳನ್ನು ಬಿಡುವಂತೆ ಬುದ್ಧನು ಉಪದೇಶಿಸುವನು. ಆದರೆ ಒಳಹೊಕ್ಕು ನೋಡಿದಾಗ ಇಲ್ಲಿ ಯಾವುದೇ ದ್ವಂದ್ವವಿಲ್ಲ. ಪೂರ್ಣಪರಿತ್ಯಾಜ್ಯವೇ ಸುಖಕ್ಕೆ ಮೆಟ್ಟಿಲು. ಇದು ಬುದ್ಧನ ಉಪದೇಶಗಳಲ್ಲಿ ತೋರುವ ಮಹತ್ವದ ಅಂಶ. ಕಷ್ಟದ ಅನುಭವಕ್ಕೆ ಸಂಬಂಧ ಪಟ್ಟಂತೆ ಬೌದ್ಧಧರ್ಮವು ನಾಲ್ಕು ಸತ್ಯಗಳನ್ನು ಗುರುತಿಸುತ್ತದೆ. ಮೊದಲನೆಯದಾಗಿ ಜೀವನವು ನೋವಿನಿಂದ ತುಂಬಿದೆ. ಇಲ್ಲಿ ರೋಗ, ನಾಶ, ಸಾವು, ಆಸೆ ಹಾಗೂ ಅಸಂತುಷ್ಟಿಗಳಿವೆ. ಎರಡನೆಯದಾಗಿ ಜೀವನದಲ್ಲಿ ಯಾವುದಾದರೊಂದು ವಸ್ತುವಿಗಾಗಿ ಇರುವ ಅತಿಯಾದ ಆಸೆಯೇ ದುಃಖಕ್ಕೆ ಮೂಲ. ಇಂಥ ಉತ್ಕಟ ಬಯಕೆಯು ಜಗತ್ತಿನಲ್ಲಿರುವ ವಸ್ತುಗಳ ಬಯಕೆಯಾಗಿರಬಹುದು ಅಥವಾ ಭವಿಷ್ಯದ ಜೀವನದ ಸುಖಕ್ಕಾಗಿ ಹಾತೊರೆಯುವ ಆಸೆಯಾಗಿರಬಹುದು. ಇಂತಹ ಉತ್ಕಟ ಬಯಕೆಯಿಂದ ತಪ್ಪಿಸಿಕೊಳ್ಳಲು ಸಾಧ್ಯವಾಗುವುದು ಎಂಬುದು ಮೂರನೆಯ ಸತ್ಯ. ನಾಲ್ಕನೆಯ ಸತ್ಯದಲ್ಲಿ ಈ ಮೂರು ಸತ್ಯಗಳನ್ನು ಸಾಧಿಸುವ ದಾರಿಯನ್ನು ಚರ್ಚಿಸಲಾಗಿದೆ.
‘ಅತ್ಯುತ್ಕೃಷ್ಟ ಅಷ್ಟಮಾರ್ಗವು’ ಮೇಲಿನ ನಾಲ್ಕು ಸತ್ಯಗಳಿಗೂ ದಾರಿ. ಆ ಅಷ್ಟಮಾರ್ಗದ ಎಂಟು ಮೆಟ್ಟಿಲುಗಳೆಂದರೆ ನ್ಯಾಯಸಮ್ಮತ ದೃಷ್ಟಿಕೋನ, ನ್ಯಾಯಸಮ್ಮತ ಆಸೆಗಳು, ಸರಿಯಾದ ಮಾತು, ಸರಿಯಾದ ನಡತೆ, ಜೀವನ ನಡೆಸುವ ಸರಿಯಾದ ವಿಧಾನ ಮತ್ತು ಸೂಕ್ತ ಪ್ರಯತ್ನ, ಸೂಕ್ತ ಬುದ್ದಿವಂತಿಕೆ (ಸಂದರ್ಭೋಚಿತ ವಿಚಾರಗಳು) ಮತ್ತು ಶ್ರದ್ಧೆ. ಬೌದ್ಧಧರ್ಮವು ಆತ್ಮವೆಂಬ ಪರಿಕಲ್ಪನೆಯ ವಿರುದ್ಧ ಸಮರ ಸಾರಿದೆ. ದೇಹ ಹಾಗೂ ಸ್ವಂತಿಕೆಗಳೆರಡು ಪ್ರತಿದಿನವೂ, ಪ್ರತಿಕ್ಷಣವೂ ಬದಲಾಗುತ್ತಲೇ ಇರುತ್ತವೆ. ಆದ್ದರಿಂದ ಪೂರ್ಣ ಹಾಗೂ ಅವಚ್ಛಿನ್ನ ‘ಆತ್ಮ’ ಎಂಬುದು ಒಂದು ಮಿಥ್ಯೆ. ನಮ್ಮನ್ನು ಸಮಗ್ರವಾಗಿ ಪ್ರತಿನಿಧಿಸುವ ವ್ಯಕ್ತಿತ್ವವೆಂಬ ತಪ್ಪು ಗ್ರಹಿಕೆಯು ಐದು ರೂಪಾತ್ಮಕ  ಆಸೆಗಳಿಂದೊಡಗೂಡಿದೆ. ಬೌದ್ಧ ಧರ್ಮದಲ್ಲಿ ಇಂಥ ಆಸೆಗಳನ್ನು ‘ಸ್ಕಂದಗಳು ಎನ್ನಲಾಗಿದೆ. ಇಂಥ ‘ಸ್ಕಂದ’ಗಳು ಮನುಷ್ಯನ ಸಾವಿನ ನಂತರವೂ ಮುಂದುವರಿಯುತ್ತವೆ. ಆದರೆ ಜೀವಿಯು ತನ್ನ ಈ ಉತ್ಕಟ ಬಯಕೆಯನ್ನು ಪೂರ್ಣವಾಗಿ ನಾಶಮಾಡಿಕೊಂಡಾಗ ಇವು ಬಯಕೆಯೊಂದಿಗೆ ಮಾಯವಾಗುತ್ತದೆ. ‘ಸ್ಕಂದಗಳು’ ನಾಶವಾಗದಿದ್ದಲ್ಲಿ ಅವು ಆ ವ್ಯಕ್ತಿಯ ಪುನರ್ಜನ್ಮದಲ್ಲಿ ಪುನಃ ಬಯಕೆಗಳಾಗಿ ಕಾಡುತ್ತವೆ. ಬೌದ್ಧಧರ್ಮದಲ್ಲಿ ‘ಆತ್ಮ’ ಎಂಬ ಕಲ್ಪನೆಯ ನಿರಾಕರಣೆಯಿದ್ದರೂ ಪುನರ್ಜನ್ಮ ಹಾಗೂ ಕರ್ಮಗಳ ನಂಟು ‘ಸ್ಕಂದ’ಗಳ ದೆಸೆಯಿಂದ ಮುಂದುವರಿಯುತ್ತವೆ. ಹಿಂದೂ ಧರ್ಮದಂತೆಯೇ ಬೌದ್ಧ ಧರ್ಮದಲ್ಲಿಯೂ ಕೂಡ ‘ಮೋಕ್ಷ’ ಅಥವಾ ‘ನಿರ್ವಾಣ’ವೆಂದರೆ ಪುನರ್ಜನ್ಮವಿಲ್ಲದ ಪೂರ್ಣಸ್ಥಿತಿ.
ಬೌದ್ಧಧರ್ಮವು ಧಾರ್ಮಿಕ ಸಂಸ್ಥೆ(ಸಂಘ)ಗಳಲ್ಲಿ ವಿಶ್ವಾಸವಿಡುತ್ತದೆ. ಬುದ್ಧನ ಅನುಯಾಯಿಗಳು ಬುದ್ಧನಿಗೆ, ಧರ್ಮಕ್ಕೆ ಮತ್ತು ಸಂಘಕ್ಕೆ ಸಂಪೂರ್ಣವಾಗಿ ಶರಣಾಗುವುದಾಗಿ ಘೋಷಿಸುತ್ತಾರೆ. ಬುದ್ಧನ ಕಾಲದಲ್ಲಿ ಪ್ರಸಿದ್ಧವಾಗಿದ್ದ ಕರ್ಮಠ ಹಿಂದೂ ಯಜ್ಞ-ಯಾಗಾದಿ ಕ್ರಿಯೆಗಳನ್ನು ವಿರೋಧಿಸುವ ಹಾಗೂ ಧಾರ್ಮಿಕ ವ್ಯವಸ್ಥೆಯಲ್ಲಿ ಕೆಳವರ್ಗದವರನ್ನು ವಿರೋಧಿಸುವ ಹಾಗೂ ಧಾರ್ಮಿಕ ವ್ಯವಸ್ಥೆಯಲ್ಲಿ ಕೆಳವರ್ಗದವರನ್ನು ಸೇರಿಸಿ ಸಂಘಟಿಸುವ ಕೆಲಸವನ್ನು ಬೌದ್ಧಧರ್ಮವು ಯಶಸ್ವಿಯಾಗಿ ನಿರ್ವಹಿಸಿತೆನ್ನಬಹುದು. ಇದರಿಂದಾಗಿ ಈ ಧರ್ಮಕ್ಕೆ ಹೆಚ್ಚಿನ ಜನಮನ್ನಣೆ ದೊರೆಯಿತೆನ್ನುವ ಅಂಶವನ್ನು ವಿದ್ವಾಂಸರು ಒಪ್ಪಿಕೊಳ್ಳುತ್ತಾರೆ. ಈ ಧರ್ಮದಲ್ಲಿ ಮನ್ನಣೆ ಪಡೆದ ‘ತ್ರಿಪೀಠಿಕಾ’ ಎಂಬ ಗ್ರಂಥವು ಧರ್ಮಸೂಕ್ಷ್ಮತೆಯನ್ನು ಅತ್ಯಂತ ಸರಳ ಹಾಗೂ ಸೂಕ್ಷ್ಮವಾದ ರೀತಿಯಲ್ಲಿ ವಿವರಿಸುತ್ತದೆ. ಮೇಲ್ಜಾತಿಯ ಹಾಗೂ ಆಳುವ ವರ್ಗದ ಭಾಷೆಯಾಗಿದ್ದ ಸಂಸ್ಕೃತವನ್ನು ಬಿಟ್ಟು ಸಾಮಾನ್ಯರ ಭಾಷೆಯಾದ ಪಾಲಿ ಮತ್ತು ಪ್ರಾಕೃತಗಳಲ್ಲಿ ವಿಚಾರಗಳನ್ನು ಮಂಡಿಸಿದ್ದರಿಂದ ಈ ಧರ್ಮಕ್ಕೆ ಅಪಾರ ಜನಮನ್ನಣೆ ಮತ್ತು ತತ್ಪರಿಣಾಮವಾಗಿ ರಾಜಶ್ರಯಗಳು ದೊರಕಿತು.
ಬೌದ್ಧಧರ್ಮದಲ್ಲಿಯೂ ಜೈನಧರ್ಮದಂತೆಯೇ ಎರಡು ಪ್ರಮುಖ ಪಂಥಗಳನ್ನು ಕಾಣಬಹುದು. ಮೊದಲನೆಯದಾದ ‘ಮಹಾಯಾನ’(ಬೃಹತ್ ವ್ಯವಸ್ಥೆ) ಪಂಥವು ಜೀವನವನ್ನು ಹೆಚ್ಚು ಮುಕ್ತ ದೃಷ್ಟಿಯಿಂದ ಕಾಣುತ್ತದೆ. ಈ ಪಂಥದಲ್ಲಿ ಮುಖ್ಯವಾಗಿ ಎರಡು ವಿಚಾರಗಳು ಪ್ರಚಲಿತವಾಗಿವೆ. ಮೊದಲನೆಯದಾಗಿ, ತನ್ನ ಸುತ್ತಲಿನ ದುಃಖಿಗಳನ್ನು ಉದ್ಧರಿಸುವ ಸಲುವಾಗಿ ‘ವೈರೋಚನ’(ಧರ್ಮತಾಯ)ನು ಬೋಧಿಸತ್ವನ ರೂಪದಲ್ಲಿ ಅನೆಯಕ ಬಾರಿ ಜನ್ಮ ತಾಳುತ್ತಾನೆ. ಅತಿ ಮೇಧಾವಿ ಶಕ್ತಿಯು ‘ನಿರ್ವಾಣ’ ಹೊಂದುವ ಮೊದಲು ತನ್ನ ಜನರಿಗೆ ‘ಪೂರ್ಣಜ್ಞಾನ’ವನ್ನು ಕೊಡುವ ಪ್ರಯತ್ನವು ಇದಾಗಿದೆಯೆಂದು ಮಹಾಯಾನ ಪಂಥದವರು ನಂಬುತ್ತಾರೆ. ಎರಡನೆಯದಾಗಿ ಮಾನವನ ಆತ್ಮ ಅನೆಯಕ ಸ್ವರ್ಗ ಅಥವಾ ನರಕಗಳನ್ನು ದಾಟಿದ ನಂತರವೇ ಅಂತಿಮ ಸ್ಥಿತಿಯಾದ ನಿರ್ವಾಣವನ್ನು ತಲುಪುತ್ತದೆ. ಈ ಅಂಶಗಳೆಲ್ಲವೂ ‘ಕಮಲಸೂತ್ರ’(ಪದ್ಮಸೂತ್ರ)ದಲ್ಲಿ ವಿವರವಾಗಿ ಚರ್ಚಿಸಲ್ಪಟ್ಟಿವೆ. ಎರಡನೆಯ ಪಂಥವಾದ ‘ಹೀನಾಯಾನ’(ಚಿಕ್ಕವ್ಯವಸ್ಥೆ)ವು ದಕ್ಷಿಣ ಭಾರತದಲ್ಲಿ ಹೆಚ್ಚು ಪ್ರಚಲಿತವಿದೆ. ಹೀನಾಯಾನ ಪಂಥದಲ್ಲಿ ಬೋಧಿಸತ್ವನ ಪುನರ್ಜನ್ಮ ಕಲ್ಪನೆ ಇಲ್ಲ. ಉತ್ತಮ ಕಾರ್ಯಗಳಿಂದ ಶ್ರೇಷ್ಠತೆ ದೊರಕುವುದೆಂಬುದು ಹೀನಾಯಾನ ಪಂಥದ ಬಲವಾದ ನಂಬಿಕೆ. ಹೀನಾಯಾನ ಪಂಥವು ನಿಸರ್ಗ ಪೂಜೆಯ ತತ್ವಗಳನ್ನು ತುಸು ಪ್ರಮಾಣದಲ್ಲಿ ಒಪ್ಪಿಕೊಳ್ಳುತ್ತದೆ.
ಬೌದ್ಧಧರ್ಮದ ಪ್ರಮುಖ ಅಂಶಗಳಲ್ಲಿ ವ್ಯಕ್ತಿತ್ವದ ಮಹತ್ವವೂ ಒಂದು. ಮಾನವನು ತನ್ನನ್ನು ತಾನೆಯ ರಕ್ಷಿಸಿಕೊಳ್ಳಬೇಕು. ಅವನ ಸ್ವಪ್ರಯತ್ನವಿಲ್ಲದೆ ಯಾವುದೇ ದೇವರು ಅಥವಾ ಧಾರ್ಮಿಕ ವಿಧಿಗಳು ಅವನನ್ನು ರಕ್ಷಿಸಲಾರವು. ವಿಶ್ವದ ಪ್ರಾರಂಭ, ಕೊನೆ., ಅನಂತತೆ, ಮುಂತಾದ ವಿಚಾರಗಳ ಚರ್ಚೆಯನ್ನು ಬುದ್ಧನು ಪ್ರೋ ಆದ್ದರಿಂದ ಬೌದ್ಧ ಧರ್ಮದಲ್ಲಿ ಆಚಾರಕ್ಕೆ ಬಹಳ ಮಹತ್ವವಿದೆ. ಸ್ವಾರ್ಥದ ತ್ಯಾಜ್ಯ ಹಾಗೂ ಜಗತ್ತಿನ ‘ಶ್ರೇಷ್ಠಹಾದಿ’ಯಲ್ಲಿ ಹಂತಹಂತವಾಗಿ ಮುಂದುವರಿಯುವುದು ಅಂತಿಮ ಅನನ್ಯ ಅನುಭವಕ್ಕೆ ದಾರಿ. ತನ್ನತನವನ್ನು ತ್ಯಜಿಸುವುದು ಇಂತಹ ಶ್ರೇಷ್ಠ ಮಾರ್ಗದ ಪ್ರಾರಂಭವಾದರೆ ನಿರ್ವಾಣವು ಈ ಮಾರ್ಗದ ಕೊನೆಯ ಗುರಿ ಎಂದು ಬೌದ್ಧ ಧರ್ಮವು ಉಪದೇಶಿಸುತ್ತದೆ. ಬೌದ್ಧ ಧರ್ಮದ ಧಾರ್ಮಿಕ ದರ್ಶನವು ‘ತ್ರಿಪೀಠಿಕಾ’ ಗ್ರಂಥದಲ್ಲಿ ಮೂರು ಪ್ರಮುಖ ವಿಭಾಗಗಳಾಗಿ ವಿಂಗಡಿಸಲ್ಪಟ್ಟಿವೆ. ಮಹತ್ವದ ಧಾರ್ಮಿಕ ವಿಚಾರಗಳು ತಾತ್ವಿಕವಾಗಿ ಒಂದೇ ತೆರನಾಗಿದ್ದರೂ ಬೌದ್ಧಧರ್ಮದ ಆಚರಣೆಯು ದೇಶದಿಂದ ದೇಶಕ್ಕೆ ಬದಲಾಗಿದ್ದನ್ನು ನಾವು ಗಮನಿಸಬಹುದು. ಮೂರ್ತಿಪೂಜೆಯನ್ನು ಸ್ವತಃ ಬುದ್ಧನೆಯ ಒಪ್ಪಿಕೊಳ್ಳದಿದ್ದರೂ ಬುದ್ಧನ ನಂತರದ ಶತಮಾನಗಳಲ್ಲಿ ಅವನೆಯ ಸ್ವತಃ ಮೂರ್ತಿಯ ರೂಪದಲ್ಲಿ ಪೂಜಿಸಲ್ಪಟ್ಟಿದ್ದು ಒಂದು ವಿಪರ್ಯಾಸವೆನ್ನಬಹುದು. ಅಂತೆಯೇ ಅನೆಯಕ ಬುದ್ಧರೂ ಹಾಗೂ ಬೌದ್ಧ ಸಂತರೂ ಮುಂದಿನ ಶತಮಾನಗಳಲ್ಲಿ ದೈವೀ ಪಟ್ಟ ಪಡೆದಿರುವುದು ಗಮನಾರ್ಹ.
ಬೌದ್ಧ ಧರ್ಮವು ಸಾಂಪ್ರದಾಯಿಕ ಹಿಂದೂ ಧರ್ಮದ ಆಚಾರ ವಿಚಾರಗಳಿಗೆ ಸಂವಾದಿಯಾಗಿ ಹುಟ್ಟಿಕೊಂಡಿರುವ ನಂಬಿಕೆಯ ವ್ಯವಸ್ಥೆ. ಧರ್ಮದರ್ಶನವು ಕೇವಲ ಕೆಲವೇ ಬುದ್ದಿಜೀವಿಗಳ ಮತ್ತು ಅಧಿಕಾರವುಳ್ಳವರ ಸೊತ್ತೆಂದೂ, ಧಾರ್ಮಿಕ ವಿಧಿ-ವಿಧಾನಗಳು ಸಮಾಜದ ಕೆಳಸ್ತರದ ಜನರಿಗೆ ಸಿಗಲಾರದೆಂದೂ ನಂಬಿದ್ದ ಬುದ್ಧನು ಪರ್ಯಾಯ ನಂಬಿಕೆಯ ವ್ಯವಸ್ಥೆಯನ್ನು ಸಾಮಾನ್ಯರಿಗೆಂದು ತಲುಪಿಸುವಲ್ಲಿ ಯಶಸ್ವಿ ಯಾಗಿದ್ದಾನೆ. ಪ್ರಾರಂಭದ ದಿನಗಳಲ್ಲಿ ಸನಾತನ(ಬ್ರಾಹ್ಮಣ) ನಂಬಿಕೆಯ ಬೌದ್ಧ ಧರ್ಮವನ್ನು ಅಷ್ಟಾಗಿ ವಿರೋಧಿಸದಿದ್ದರೂ ಕ್ರಮೇಣ ವಿರೋಧವು ಪ್ರಬಲವಾಯಿತು. ತುಲನಾತ್ಮಕವಾಗಿ ಮುಚ್ಚಿದ ಸಾಮಾಜಿಕ ಧಾರ್ಮಿಕ ವ್ಯವಸ್ಥೆಯನ್ನು ಹೊಂದಿದ್ದ ಪ್ರಬಲ ಹಿಂದೂ ಧರ್ಮದ ನಡುವೆ ಬೌದ್ಧ ಧರ್ಮವು ಸ್ವತಂತ್ರವಾಗಿ ಬೆಳೆಯುವಲ್ಲಿ ಪೂರ್ಣ ಯಶಸ್ಸನ್ನು ಕಾಣಲಿಲ್ಲ. ಬದಲಾಗಿ ಪೌರ್ವಾತ್ಯ ಸಮಾಜಗಳಾದ ಚೀನ, ಮಲೇಶಿಯಾ, ಇಂಡೋನೆಶಿಯಾ, ಕೊರಿಯಾ, ಜಪಾನ್ ಮುಂತಾದ ಕಡೆಗಳಲ್ಲಿ ನಿಸರ್ಗ ಪೂಜೆ, ಪ್ರಾಣಿ ಪೂಜೆಗಳ ಕಲ್ಪನೆಯ ಧರ್ಮಗಳ ನಡುವೆ ಬೌದ್ಧ ಧರ್ಮವು ತನ್ನ ಆಳವಾದ ವಿಚಾರಗಳಿಂದ ಹೆಚ್ಚು ಶಕ್ತಿಯುತವಾಗಿ ಹರಡಲು, ಉಳಿಯಲು ಹಾಗೂ ಬೆಳೆಯಲು ಸಾಧ್ಯವಾಯಿತು. ಬೌದ್ಧ ಧರ್ಮವು ಹುಟ್ಟಿದ ಭಾರತದಲ್ಲಿ ಈ ಧರ್ಮದ ಅನುಯಾಯಿಗಳು ಕಡಿಮೆ ಸಂಖ್ಯೆಯಲ್ಲಿದ್ದು ‘ಅಲ್ಪಸಂಖ್ಯಾತರೆಂದು’ ಪರಿಗಣಿಸಲ್ಪಡುತ್ತಾರೆ. ಪೂರ್ವದ ಅನೆಯಕ ರಾಷ್ಟ್ರಗಳಲ್ಲಿ ಸಂಖ್ಯೆ. ಶಕ್ತಿ ಮತ್ತು ವರ್ಚಸ್ಸುಗಳ ಕಾರಣದಿಂದ ಬೌದ್ಧ ಧರ್ಮವು ರಾಷ್ಟ್ರಧರ್ಮವಾಗಿ ನೆಲೆಯೂರಲು ಸಾಧ್ಯವಾಯಿತು.

ಧರ್ಮ
ಹರಪ್ಪ ಧರ್ಮ ಹೇಗೆ ಹುಟ್ಟಿ, ಹೇಗೆ ಬೆಳೆಯಿತು ಎಂಬ ಬಗ್ಗೆ ಏನನ್ನೂ ಹೇಳುವುದು ಕಷ್ಟ. ಲಭ್ಯವಿರುವ ಮಾಹಿತಿಯನ್ನಾಧರಿಸಿ, ಸಿಂಧೂ ಸಂಸ್ಕೃತಿಯ ಕಾಲದಲ್ಲಿ ಅನುಸರಿಸುತ್ತಿದ್ದ ಧರ್ಮದ ಸ್ಪಷ್ಟ ಚಿತ್ರವನ್ನು ಕೊಡಲು ವಿದ್ವಾಂಸರು ಪ್ರಯತ್ನಿಸಿದ್ದಾರೆ. ಹರಪ್ಪ ಮತ್ತು ಮೊಹೆಂಜೋದಾರೊಗಳಲ್ಲಿ ಸ್ಮಾರಕಗಳಾಗಿ ಉಳಿದಿರುವ ಕೆಲವು ಕಟ್ಟಡಗಳನ್ನು ದೇವಸ್ಥಾನ ಗಳೆಂದು ಗುರುತಿಸಲಾಗಿದೆ. ಈ ಬಗ್ಗೆ ಮಾಹಿತಿ ದೊರೆತಿರುವುದು ಆಗಿನ ಕಾಲದ ಜೇಡಿಮಣ್ಣಿನ ಸಣ್ಣ ಪ್ರತಿಮೆಗಳು ಹಾಗೂ ಮೊಹರುಗಳ ಮೇಲಿರುವ ಚಿತ್ರಗಳಿಂದ. ಹರಪ್ಪ ಪ್ರದೇಶದಲ್ಲಿ ತುಂಬ ಒಡವೆಗಳನ್ನು ಧರಿಸಿರುವ ಜೇಡಿಮಣ್ಣಿನ ಹೆಣ್ಣು ಪ್ರತಿಮೆಗಳು ಸಾಕಷ್ಟು ದೊರೆತಿವೆ. ಇವುಗಳನ್ನು ಪ್ರಾಚೀನ ಕಾಲದಿಂದಲೂ ಪಶ್ಚಿಮ ಏಷ್ಯಾದಲ್ಲಿ ಪೂಜಿಸುತ್ತಾ ಬಂದಿರುವ ಆದಿಶಕ್ತಿಯೊಂದಿಗೆ ಹೋಲಿಸಲಾಗಿದೆ. ಶಿಶ್ನಪೂಜೆ ಮಾಡುತ್ತಿದ್ದರು ಎಂಬುದಕ್ಕೆ ಸಹಾ ಪುರಾವೆಗಳಿವೆ.
ಮೊಹರುಗಳ ಮೇಲೆ ಸಾಮಾನ್ಯವಾಗಿ ಒಂದು ಧಾರ್ಮಿಕ ನಂಬಿಕೆಯ ಬಗ್ಗೆ ಮಾಹಿತಿ ಸಿಗುತ್ತದೆ. ಅನೇಕ ಧಾರ್ಮಿಕ ಆಚರಣೆಗಳ ಬಗ್ಗೆ ಅವು ತಿಳಿಸುತ್ತವೆ. ಉದಾಹರಣೆಗೆ ಒಂದು ಪ್ರಖ್ಯಾತ ಮೊಹರಿನ ಮೇಲೆ, ಕೊಂಬುಗಳಿರುವ ದೇವತೆಯೊಂದು ಯೋಗ ಭಂಗಿಯಲ್ಲಿ ಕುಳಿತಿದ್ದು, ಅದರ ಸುತ್ತ ಅನೇಕ ಸಂಖ್ಯೆಯಲ್ಲಿ ಪ್ರಾಣಿಗಳಿದ್ದು ಅದನ್ನು ಸರ್ ಜನ್ ಮಾರ್ಷಲ್ ಅವರು ಪಶುಪತಿ ದೇವರು ಎಂದು ಗುರುತಿಸಿದ್ದಾರೆ. ಇನ್ನೊಂದು ಮೊಹರಿನ ಮೇಲೆ ಒಬ್ಬ ಯೋಗಿ ಹಾಗೂ ಹೆಡೆಬಿಚ್ಚಿದ ನಾಗರಹಾವಿನ ಚಿತ್ರವಿದೆ. ಇನ್ನೂ ಅನೇಕ ಮೊಹರುಗಳ ಮೇಲೆ ಆಲ ಅಥವಾ ಇತರ ವೃಕ್ಷದೊಡನೆ ವೃಕ್ಷದೇವತೆಯನ್ನು ಚಿತ್ರಿಸಲಾಗಿದೆ. ಕೆಲವೊಮ್ಮೆ ಪೂಜಿಸುವವರನ್ನೂ ಚಿತ್ರಿಸಿದ್ದಾರೆ. ಕೆಲವು ಮೊಹರುಗಳ ಮೇಲೆ ಸಂಯುಕ್ತ ಪ್ರಾಣಿ ಚಿತ್ರಗಳನ್ನು ತೋರಿಸಲಾಗಿದೆ. ಉದಾಹರಣೆಗೆ ಏಕ ಶೃಂಗಿ ಮತ್ತು ಆನೆ ಅಥವಾ ಮನುಷ್ಯ ಮತ್ತು ಸಿಂಹ. ಅವು ಒಂದು ಪಂಥದ ಚಿತ್ರಗಳಾಗಿರುವ ಸಾಧ್ಯತೆಯಿದೆ. ಆಲದ ಎಲೆ ಅಥವಾ ಸ್ವಸ್ತಿಕ್ ಚಿತ್ರಗಳು ಹರಪ್ಪನ್ನರಿಗೆ ಧಾರ್ಮಿಕ ಪ್ರಾಮುಖ್ಯತೆಯಿದ್ದವುಗಳಾಗಿ ದ್ದವು. ಹರಪ್ಪನ್ ನಾಗರಿಕತೆಯಂತೆಯೇ ಸಿಂಧು ಸಂಸ್ಕೃತಿಯ ಧಾರ್ಮಿಕ ಕರ್ಮಾ ಚರಣೆಯಲ್ಲಿ ನೀರಿಗೆ ಬಹುಮುಖ್ಯ ಸ್ಥಾನವಿದೆ. ಶುಚಿತ್ವಕ್ಕೆ ಹರಪ್ಪ ಜನರು ಅತ್ಯಂತ ಪ್ರಾಮುಖ್ಯತೆಯನ್ನು ನೀಡಿದ್ದರು. ಇದಕ್ಕೆ ಮೊಹೆಂಜೋದಾರೊದ ಬೃಹತ್ ಸ್ನಾನಗೃಹವೇ ಸಾಕ್ಷಿ.
ಕಾಲಿಬಂಗನ್‌ನಲ್ಲಿ ಬೂದಿ ಹಾಗೂ ಪ್ರಾಣಿಗಳ ಮೂಳೆಗಳಿರುವ, ಇಟ್ಟಿಗೆಯ ಅಂಚು ಕಟ್ಟಿರುವ ಹೊಂಡಗಳು ಕಂಡುಬಂದಿವೆ. ಅದನ್ನು ಯಜ್ಞವೇದಿಕೆಯಾಗಿ ಬಳಸಿರಬಹುದೆಂದು ಕಾಣುತ್ತದೆ. ಹರಪ್ಪ ನಾಗರಿಕತೆಯ ವಿವಿಧ ಪ್ರದೇಶಗಳಲ್ಲಿನ ಜನ ಬೇರೆ ಬೇರೆ ರೀತಿಯ ಧಾರ್ಮಿಕ ಆಚರಣೆಗಳನ್ನು ಅನುಸರಿಸುತ್ತಿದ್ದರೆಂಬುದನ್ನು ಇದು ಸೂಚಿಸುತ್ತದೆ. ಹೀಗೆ ಹರಪ್ಪ ನಾಗರಿಕತೆಯ ಕಾಲದಲ್ಲಿ, ವಿಗ್ರಹ ಪೂಜೆ ಹಾಗೂ ವಿಗ್ರಹ ರಹಿತ ಪೂಜೆ ಒಟ್ಟೊಟ್ಟಿಗೆ ಆಚರಣೆಯಲ್ಲಿದ್ದವು.
ಲಿಪಿ ಮತ್ತು ಭಾಷೆ
ಸಿಂಧೂ ಕಾಲದ ಭಾಷೆಯ ಬಗ್ಗೆ ಯಾವುದೇ ನಿಶ್ಚಿತ ಜ್ಞಾನವಿಲ್ಲ ದಿರುವುದು ಸಿಂಧೂ ಲಿಪಿಯನ್ನು ಓದುವುದಕ್ಕೆ ಇರುವ ಅತಿ ದೊಡ್ಡ ಅಡಚಣೆಯಾಗಿದೆ. ವಿದ್ವಾಂಸರು ಸಿಂಧೂ ಭಾಷೆಯನ್ನು ಓದುವ ಹಲವಾರು ಪ್ರಯತ್ನಗಳನ್ನು ಮಾಡಿದ್ದಾರೆ. ಅವರಲ್ಲಿ ಪ್ರತಿಯೊಬ್ಬರೂ ಸಿಂಧೂ ಸಂಸ್ಕೃತಿಯ ಭಾಷೆಯನ್ನು ಓದುವ ಪ್ರಯತ್ನದಲ್ಲಿ ತಮ್ಮದೇ ಆದ ಅತಿ ಮುಖ್ಯ ಸಿದ್ಧಾಂತಗಳನ್ನು ಮುಂದಿಟ್ಟಿದ್ದಾರೆ. ಅವುಗಳಲ್ಲಿ ಅತಿ ಮುಖ್ಯ ಸಿದ್ಧಾಂತಗಳೆಂದರೆ
೧. ಇಂಡೋ ಸುಮೇರಿಯನ್ ಮೂಲ
೨. ಪ್ರೋ ದ್ರವೀಡಿಯನ್
೩. ಇಂಡೋ-ಯುರೋಪಿಯನ್
೪. ಪ್ರೋ-ಬ್ರಾಹ್ಮಿ ಮತ್ತು ಇತ್ಯಾದಿ
ಹಂಟರ್, ಲ್ಯಾಂಗ್ ಡನ್ ಮತ್ತು ಇತರರು ಪರ್ಪೊಲಾ ಮತ್ತು ಅವರ ಸ್ಕಾಂಡಿನೇವಿ ಯನ್ ಸಹೋದ್ಯೋಗಿಗಳು, ಐರಾವತ ಮಹದೇವನ್, ಕಿನ್ನರ್ ಇಲ್ಸನ್ ಮತ್ತು ಎಸ್.ಆರ್.ರಾವ್ ಮತ್ತು ಇತರರು ಈ ದಿಕ್ಕಿನಲ್ಲಿ ಕೆಲಸ ಮಾಡುತ್ತಿರುವ ಕೆಲವು ಪ್ರಮುಖ ವಿದ್ವಾಂಸರು. ಸಿಂಧೂ ಲಿಪಿಯನ್ನು ಓದಬಹುದೆಂದು ಹಲವರು ಹೇಳಿದರೂ ಅದನ್ನು ಓದಲಾಗಿಲ್ಲ ಎಂಬುದು ವಾಸ್ತವ ಸಂಗತಿ. ಹೀಗಾಗಿ ಹರಪ್ಪನ್ನರ ಭಾಷೆ ಇದುವರೆವಿಗೂ ನಿಗೂಢವಾಗಿಯೇ ಇದೆ ಮತ್ತು ಹರಪ್ಪನ್ ಲಿಪಿಯನ್ನು ಓದಲು ಸಾಧ್ಯವಾಗುವವರೆಗೆ ನಿಗೂಢವಾಗಿಯೇ ಉಳಿಯುತ್ತದೆ.
ಕಲೆ ಮತ್ತು ಕುಶಲಕಲೆ  
ಹರಪ್ಪ ಸಂಸ್ಕೃತಿಯ ಅತಿ ಮುಖ್ಯ ಸಾಧನೆಯೆಂದರೆ ಕಲೆ ಮತ್ತು ಕುಶಲಕಲೆಗಳ ಕ್ಷೇತ್ರದಲ್ಲಿನ ಅವರ ಸಾಧನೆ. ಏಕೆಂದರೆ ಭಾರತದಲ್ಲಿ ಪ್ಲಾಸ್ಟಿಕ್ ಕಲೆ ಅಭಿವೃದ್ದಿ ಹೊಂದಿದ್ದು ಸಿಂಧೂ ಕಾಲದ ಅನಂತರ, ಕರಕುಶಲಕಲೆ, ತಂತ್ರಜ್ಞಾನ ಮತ್ತು ಕಲೆಗಳ ಎಲ್ಲೆಗಳನ್ನು ನಿಶ್ಚಿತವಾಗಿ ಗುರುತು ಮಾಡುವುದು ಸಾಧ್ಯವಿಲ್ಲದ ಮಾತು. ಅವು ಒಟ್ಟೊಟ್ಟಿಗೆ ಅಸ್ತಿತ್ವ ದಲ್ಲಿರುತ್ತವೆ. ಕಲಾವಸ್ತುಗಳ ಸೂಕ್ಷ್ಮ ಅಧ್ಯಯನದಿಂದ ಸಾಮಾಜಿಕ ಮಲ್ಯಗಳು ಹಾಗೂ ಧಾರ್ಮಿಕ ನಂಬಿಕೆಗಳನ್ನು ನಾವು ಅರ್ಥಮಾಡಿಕೊಳ್ಳಬಹುದು. ಆದರೆ ಪ್ರಬುದ್ಧ ಹರಪ್ಪ ಸಂಸ್ಕೃತಿಯ ಅವಧಿಯಲ್ಲಿನ ಶಿಲ್ಪಗಳು ಕೆಲವೇ ದೊರೆತಿದ್ದು, ಅವುಗಳಲ್ಲಿ ಬಹುಪಾಲು ಭಗ್ನಗೊಂಡಿವೆ.
ಮುಖ್ಯವಾಗಿ ಉತ್ತರ ಮತ್ತು ದಕ್ಷಿಣ ಬಲೂಚಿಸ್ತಾನಗಳಲ್ಲಿ ಇದ್ದ ಏಷ್ಯಾದ ಮೊದಲ ಕೃಷಿ ಸಮುದಾಯ ಹರಪ್ಪ ಕಲೆಯ ಮೇಲೆ ಪ್ರಭಾವ ಬೀರಿದೆ. ಪ್ರಾಥಮಿಕ ಸ್ವರೂಪದ ಕಲೆ ಕಂಡುಬರುವ ಪ್ರಮುಖ ಸ್ಥಳಗಳೆಂದರೆ ಉತ್ತರ ಹಾಗೂ ದಕ್ಷಿಣ ಬಲೂಚಿಸ್ತಾನದ ಜಬ್, ಕುಲ್ಲಿ ಮತ್ತು ಮೇಹಿ ಪ್ರದೇಶಗಳಲ್ಲಿ. ಈ ಎರಡು ಸಂಸ್ಕೃತಿಗಳೂ ಸ್ವತಂತ್ರವಾಗಿ ಒಂದೇ ರೀತಿಯಾಗಿ ಒಂದೇ ಕಾಲದಲ್ಲಿ ಬೆಳೆದು ಬಂದರೂ ಕೊನೆಯಲ್ಲಿ ಪ್ರಚಲಿತವಾಗಿ ಪ್ರಭಾವಿತವಾಗಿದ್ದರೂ ಸಹ ತದನಂತರದಲ್ಲಿ ಅವು ಒಂದು ಸ್ವತಂತ್ರ ಕಲಾ ಪ್ರಕಾರವಾಗಿ ಬೆಳೆದವು.
ಕಲಾವಸ್ತುಗಳನ್ನು ಸಿದ್ಧಪಡಿಸಲು ಅವರು ಬಳಸುತ್ತಿದ್ದ ಕಚ್ಚಾ ಪದಾರ್ಥಗಳೆಂದರೆ ಲೋಹ, ತಾಮ್ರ, ಕಂಚು, ಕಲ್ಲು, ಮರ, ಜೇಡಿಮಣ್ಣು ಹಾಗೂ ಟೆರಕೋಟಾ. ಆ ಅವಧಿಯ ಲೋಹ ಶಿಲ್ಪಗಳನ್ನು ಅಥವಾ ವಸ್ತುಗಳನ್ನು ಅವರು ಅಚ್ಚುಗಳ ಮೂಲಕ ತಯಾರಿಸಿ ಅದಕ್ಕೆ ನುಣುಪು ನೀಡುತ್ತಿದ್ದರು. ಶಿಲಪ್ಪ ಶಿಲ್ಪಗಳನ್ನು ಅಚ್ಚುಗಳ ಸಹಾಯದಿಂದ ಹಾಗೂ ಕೈಗೆಲಸದಿಂದ ತಯಾರಿಸುತ್ತಿದ್ದರು. ಕೆಲವೊಮ್ಮೆ ಎರಡೂ ವಿಧಾನಗಳನ್ನು ಅಳವಡಿಸಿಕೊಂಡು ತಯಾರಿಸುತ್ತಿದ್ದರು.
ಆದರೆ ದುರಾದೃಷ್ಟಾವಶಾತ್, ಉತ್ಖನನದ ಸಮಯದಲ್ಲಿ ಹೊರತೆಗೆದ ಬಹುಪಾಲು ಶಿಲ್ಪಗಳು ಊನಗೊಂಡಿವೆ ಇಲ್ಲವೆ ತುಂಡುತುಂಡಾಗಿವೆ. ಬಹುಪಾಲು ಶಿಲ್ಪಗಳು ಮತ ಶ್ರದ್ಧೆಯ ಮೂರ್ತಿಗಳಾಗಿರುವಂತೆ ಕಂಡುಬರುತ್ತವೆ. ಸಾಮಾನ್ಯವಾಗಿ ಬಳಸುತ್ತಿದ್ದ ಕಲ್ಲು ಗಳೆಂದರೆ ಮೇರಶಿಲೆ, ಸುಣ್ಣಕಲ್ಲು, ಹಾಲುಗಲ್ಲು ಮುಂತಾದವುಗಳು. ಅವುಗಳಲ್ಲಿ ಗಮನ ಸೆಳೆಯುವ ಶಿಲ್ಪಗಳೆಂದರೆ, ಗಡ್ಡವಿರುವ ಮುಖ ಹಾಗೂ ಭುಜಗಳಿರುವ ಶಿಲ್ಪಗಳೂ ಮತ್ತು ಕೂದಲನ್ನು ಗಂಟು ಹಾಕಿರುವ ಅಥವಾ ಹೆಣೆದ ಉದ್ದ ಜಡೆಯಿರುವ ಬಗ್ಗೆ ಕುಳಿತಿರುವ ಅಥವಾ ಮೊಣಕಾಲೂರಿ ಕುಳಿತಿರುವ ಎರಡು ಸಣ್ಣ ಶಿಲ್ಪಗಳೂ ದೊರೆತಿವೆ. ಮನುಷ್ಯರ ಕೆತ್ತನೆ ಚಿತ್ರಗಳಿಗೆ ಹೋಲಿಸಿದರೆ ಪ್ರಾಣಿಗಳ ಕೆತ್ತನೆಗಳು ಅಪರೂಪವೇ.
ಹರಪ್ಪದಲ್ಲಿ ತಲೆ ಮತ್ತು ಕೈಕಾಲುಗಳನ್ನು ಜೋಡಿಸಲು ಅನುಕೂಲವಾಗುವಂತೆ ಹಾಗೂ ಅದರಲ್ಲಿ ಜೋಡಿಸುವ ಒಳಬೆಣೆ ಇರುವ ಕಲ್ಲು ಆಕೃತಿಗಳೂ ದೊರೆತಿವೆ. ಉತ್ತಮ ಮಾದರಿಯಲ್ಲಿ ಈ ಆಕೃತಿಗಳನ್ನು ತಯಾರಿಸಲಾಗಿದೆ. ಮೊಹೆಂಜೋದಾರೊದಲ್ಲಿ ಮುಖ್ಯ ವಾಗಿ ಕಂಚಿನ ಅಚ್ಚು ಆಕೃತಿಗಳು ದೊರೆತಿವೆ. ಇಲ್ಲಿಯವರೆಗೂ ದೊರೆತಿರುವುದರಲ್ಲೆಲ್ಲ ನೃತ್ಯಭಂಗಿಯಲ್ಲಿರುವ ಬಾಲೆ ಅತಿ ಮುಖ್ಯವಾದುದು. ಇದು ೧೧.೫ ಸೆಂಟಿಮೀಟರು ಎತ್ತರವಿದೆ. ತಲೆ ಹಿಂದಕ್ಕೆ ಬಾಗಿದ್ದು ಕಣ್ಣುಗಳು ಕೆಳಗೆ ನೋಡುತ್ತಿವೆ. ಬಲಗೈ ಪೃಷ್ಠದ ಮೇಲಿಟ್ಟು ಎಡಗೈ ತುಂಬ ಬಳೆಗಳಿದ್ದು ಇಳಿಬಿಡಲಾಗಿದೆ. ಕೊರಳಿನ ಕಂಠೀಹಾರ ಉಳಿದು ವಿಗ್ರಹ ನಗ್ನವಾಗಿದೆ ಮತ್ತು ಕೂದಲನ್ನು ಆಕರ್ಷಕವಾಗಿ ಕಟ್ಟಲಾಗಿದೆ.
ಕಂಚಿನ ಪ್ರಾಣಿ ಆಕೃತಿಗಳಲ್ಲಿ ಎಮ್ಮೆ ಮತ್ತು ಟಗರಿನ ಆಕೃತಿಗಳು ಗಣನೀಯ. ಆಟದ ಎತ್ತಿನಗಾಡಿಗಳು ಹಾಗೂ ಇತರ ಸಣ್ಣ ಆಟದ ವಸ್ತುಗಳೂ ದೊರೆತಿವೆ. ಗಟ್ಟಿ ಜೇಡಿಮಣ್ಣಿನ ಸಣ್ಣ ಪ್ರತಿಮೆಗಳು ಸಿಕ್ಕಿವೆ. ಅವುಗಳನ್ನು ಆಟದ ವಸ್ತುಗಳನ್ನಾಗಿ ಹಾಗೂ ಉಪಾಸನೆಯ ವಸ್ತುಗಳನ್ನಾಗಿ ಬಳಸುತ್ತಿದ್ದರು. ಈ ಪ್ರತಿಮೆಗಳನ್ನು ಕೈಯಿಂದ ಮಾಡಲಾಗಿದೆ. ಕೆಲವನ್ನು ಒಂದೇ ಅಚ್ಚಿನಲ್ಲಿ ಮಾಡಲಾಗಿದೆ. ಮನುಷ್ಯಾಕೃತಿಗಳು ಪ್ರಾಣಿ ಆಕೃತಿಗಳು ತಮ್ಮದೇ ಆದ ಶೈಲಿ ಮತ್ತು ರೀತಿಯಿಂದ ವಿಶಿಷ್ಟವಾಗಿವೆ. ಗಟ್ಟಿ ಜೇಡಿಮಣ್ಣಿನ ಪ್ರತಿಮೆಗಳಲ್ಲಿ ವಿವಿಧ ಪಕ್ಷಿಗಳು ಹಾಗೂ ಕೋತಿ, ನಾಯಿ, ಕುರಿ ಹಾಗೂ ಜನುವಾರುಗಳೂ ಸೇರಿದಂತೆ ಅನೇಕ ಬಗೆಯ ಪ್ರಾಣಿಗಳಿವೆ. ಡುಬ್ಬವಿರುವ ಹಾಗೂ ಇಲ್ಲದಿರುವ ಗೂಳಿಗಳೂ ಕಂಡುಬಂದಿವೆ. ಅವುಗಳನ್ನು ಉತ್ತಮ ರೀತಿಯಲ್ಲಿ ತಯಾರಿಸಲಾಗಿದೆ.
ಅನೇಕ ಸ್ತ್ರೀ ಪುರುಷರ ಪ್ರತಿಮೆಗಳೂ ದೊರೆತಿವೆ. ಹೆಣ್ಣು ಪ್ರತಿಮೆಗಳಿಗೆ ಅತಿಯಾಗಿ ಒಡವೆಗಳನ್ನು ಬಿಡಿಸಲಾಗಿದ್ದು, ಅಂಗಗಳು ಪ್ರಮುಖವಾಗಿ ಎದ್ದು ಕಾಣುವ ರೀತಿಯಲ್ಲಿ ರಚಿಸಲಾಗಿದೆ. ಇವು ಸ್ತ್ರೀ ದೇವತೆಯನ್ನು ಪ್ರತಿನಿಧಿಸುವ ಪ್ರತಿಮೆಗಳಿರಬೇಕೆಂದು ಗುರುತಿಸಲಾಗಿದೆ. ಇನ್ನೂ ಕೆಲವು ಸ್ತ್ರೀ ಪ್ರತಿಮೆಗಳಿಗೆ ಅಲಂಕಾರಿಕವಾದ ತಲೆಮುಡಿಗೆ ತೊಡಿಸಿ ಒಡವೆಗಳನ್ನು ಬಿಡಿಸಲಾಗಿದೆ. ಗಟ್ಟಿ ಜೇಡಿಮಣ್ಣಿನ ಅನೇಕ ಆಟದ ಬಂಡಿಗಳೂ ದೊರೆತಿವೆ.
ಮೊಹರುಗಳು
ಇವು ಹರಪ್ಪ ಕಲೆಯ ಅತಿ ಮುಖ್ಯ ಜೀವಂತ ಉದಾಹರಣೆಗಳಾಗಿವೆ. ಇಲ್ಲಿಯವರೆಗೆ ೨೦೦ಕ್ಕೂ ಹೆಚ್ಚಿನ ಮೊಹರುಗಳು ದೊರೆತಿವೆ. ಈ ಬಹುಪಾಲು ಮೊಹರುಗಳ ಮೇಲೆ ಸಂಕ್ಷಿಪ್ತವಾದ ಕೆಲವು ಮಾತುಗಳಿದ್ದು, ಪ್ರಾಣಿ ಚಿತ್ರವನ್ನು ಕೆತ್ತಲಾಗಿದೆ, ಇದರಲ್ಲಿ ಕಾಣುವ ಸಾಮಾನ್ಯ ಚಿತ್ರವೆಂದರೆ ಡುಬ್ಬವಿರುವ ಗೂಳಿಯ ಪಾರ್ಶ್ವ ನೋಟ. ಇದನ್ನು ಕುದುರೆಯ ಮೈಯೂ ಒಂದೇ ನೇರ ಕೊಂಬೂ ಇರುವ ಗ್ರೀಕ್ ಪುರಾಣ ಪ್ರಸಿದ್ಧವಾದ ಏಕಶೃಂಗಿಯ ಚಿತ್ರವೆಂದು ಗುರುತಿಸಲಾಗಿದೆ; ಮೊಹರುಗಳ ಮೇಲಿರುವ ಇತರ ಪ್ರಾಣಿಗಳ ಚಿತ್ರಗಳೆಂದರೆ ಆನೆ, ಕಾಡೆಮ್ಮೆ, ಫೆಂಡಾಮೃಗ ಹಾಗೂ ಹುಲಿ. ಇವನ್ನು ಉತ್ತಮ ರೀತಿಯಲ್ಲಿ ತಯಾರಿಸ ಲಾಗಿದ್ದು ಪ್ರಾಣಿಗಳ ಚಿತ್ರವನ್ನು ಬಿಡಿಸಿರುವುದರಲ್ಲೂ ಸಾಕಷ್ಟು ನೈಪುಣ್ಯ ಕಾಣುತ್ತದೆ.
ಆ ಅವಧಿಯಲ್ಲಿ, ದೊರೆತಿರುವ ಚಿನ್ನದ ಗುಂಡುಗಳು ಹಾಗೂ ಒಡವೆಗಳೂ ಸಹ ಆ ಕಾಲದ ಕಲಾತ್ಮಕ ಸಾಧನೆಯ ಸಾಕ್ಷಿಗಳಾಗಿವೆ. ಹರಪ್ಪನ್ನರು ಪ್ರಶಸ್ತ ಹಾಗೂ ಅರೆ ಪ್ರಶಸ್ತ ಕಲ್ಲುಗಳನ್ನು ಬಳಸಿ ಅನೇಕ ಬಗೆಯ ಮಣಿಗಳನ್ನು ತಯಾರಿಸಿದ್ದಾರೆ. ಉದಾಹರಣೆಗೆ ವೈಢೂರ್ಯ, ನೀಲ, ಹಸಿರು ಹವಳಗಲ್ಲು, ಮೇದುಶಿಲ ಮತ್ತು ಮುಂತಾದವುಗಳು. ಚನುದಾರೊ ಮತ್ತು ಲೋಥಲ್ ಪಟ್ಟಣಗಳಲ್ಲಿ ಮಣಿ ತಯಾರಕರ ಕಾರ್ಯಾಗಾರಗಳು ಇದ್ದವೆಂಬುದಕ್ಕೆ ಸಾಕ್ಷಿ ದೊರೆತಿದೆ. ಹೀಗೆ ಹರಪ್ಪನ್ನರ ಕಲೆ ಸ್ವಾಭಾವಿಕವಾಗಿ ದೊರೆಯುವ ವಸ್ತುಗಳಿಂದ ಮಾಡಿ ನಿರ್ಮಿತಿಗಳಿಗೆ ಪ್ರಸಿದ್ಧವಾಗಿತ್ತು.
ತಂತ್ರಜ್ಞಾನ
ಸಿಂಧು ಸಂಸ್ಕೃತಿಯ ಬೇರೆ ಬೇರೆ ಸ್ಥಳಗಳಲ್ಲಿ ಕುಂಬಾರರು, ಕಲ್ಲು ಕೆಲಸಗಾರರು, ಮೊಹರು ತಯಾರಿಕೆಯ ಕಮ್ಮಾರರಂಥ ಅನೇಕ ಪರಿಣತ ಕುಶಲಕರ್ಮಿಗಳ ತಂಡಗಳಿದ್ದ ವೆಂಬುದು ಕಂಡುಬಂದಿದೆ.
ಪ್ರಬುದ್ಧ ಹರಪ್ಪನ್ನರ ಕಾಲದಲ್ಲಿ ತಾಮ್ರ ಹಾಗೂ ಕಂಚು ತಂತ್ರಜ್ಞಾನ ಉತ್ತಮ ರೀತಿ ಯಲ್ಲಿ ಅಭಿವೃದ್ದಿಗೊಂಡಿತ್ತು. ಚಪ್ಪಟೆ, ಕೊಡಲಿ, ಉಳಿ, ಚಾಕು, ಈಟಿಮೊನೆ, ಅಂಬಿನ ತಲೆ ಹಾಗೂ ಸಣ್ಣ ಗರಗಸಗಳಂಥ ಅಗತ್ಯ ಆಯುಧಗಳನ್ನು ಎರಕ ಹೊಯ್ಯುವ ಮೂಲಕ ಅಥವಾ ಉಳಿಯಿಂದ ಕೆತ್ತುವ ಹಾಗೂ ಸುತ್ತಿಗೆಯಿಂದ ಹೊಡೆಯುವ ಮೂಲಕ ತಯಾರಿಸಲಾಗುತ್ತಿತ್ತು.
ದೊರೆತಿರುವ ತಾಮ್ರ ಹಾಗೂ ಕಂಚಿನ ಪಾತ್ರೆಗಳಿಂದಲೂ ಸಹ ಆಗಿನ ಕಾಲದವರ ನೈಪುಣ್ಯತೆ ತಿಳಿದುಬರುತ್ತದೆ. ತಾಮ್ರ ಹಾಗೂ ಕಂಚನ್ನು ಎರಕ ಹೊಯ್ದು ವಸ್ತುಗಳನ್ನು ತಯಾರಿಸುತ್ತಿದ್ದರೆಂಬುದನ್ನು ನೋಡಿದಾಗ ಸಿಂಧೂ ಸಂಸ್ಕೃತಿಯ ಕಾಲದಲ್ಲಿದ್ದ ಜನರು ತಂತ್ರಜ್ಞಾನವನ್ನು ಚೆನ್ನಾಗಿ ಅರಿತಿದ್ದರೆಂಬುದನ್ನು ತಿಳಿಯಬಹುದು. ಲೋಹದಷ್ಟೇ ವ್ಯಾಪಕ ವಾಗಿ ಕಲ್ಲನ್ನೂ ಅವರು ಬಳಸಿದ್ದಾರೆ. ಅದರಲ್ಲಿ ತಯಾರಿಸಿದ ವಸ್ತುಗಳೆಂದರೆ ವಿವಿಧ ರೀತಿಯ ಉದ್ದನೆಯ ಕತ್ತಿಗಳು, ಆಲಗುಗಳು.
ಸಿಂಧು ಕಾಲದ ಮಣ್ಣಿನ ಸಾಮಾನುಗಳಲ್ಲಿ ಬಲೂಚಿಸ್ತಾನದ ಮತ್ತು ಭಾರತದ(ಕಾಲಿ ಬಂಗನ್) ಸಂಪ್ರದಾಯಗಳ ಮಿಶ್ರಣವನ್ನು ಕಾಣಬಹುದು. ಈ ಕಾಲದ ಮಣ್ಣಿನ ಸಾಮಾನು ಗಳನ್ನು ತಿಗುರಿಯನ್ನು ಬಳಸಿ ಮಾಡಿದವುಗಳಾಗಿವೆ. ಬಹುಪಾಲು ಮಣ್ಣಿನ ಸಾಮಾನು ಸಾದಾ ಸ್ವರೂಪದವು ಮತ್ತು ಬಹುಪಾಲು ಮಣ್ಣಿನ ಸಾಮಾನುಗಳ ಮೇಲೆ ಕೆಂಬಣ್ಣದ ಉದ್ದ ಪಟ್ಟಿಗಳಿದ್ದು ಕಪ್ಪು ಬಣ್ಣದಲ್ಲಿ ಅಲಂಕರಿಸಲಾಗಿದೆ. ಸಿಂಧೂ ಕಾಲದ ಮಣ್ಣಿನ ಸಾಮಾನುಗಳು ಕೆಂಬಣ್ಣದ ಮೇಲೆ ಕಪ್ಪು ಬಣ್ಣವಿರುವ ಸಾಮಾನುಗಳೆಂದೇ ಪ್ರಸಿದ್ದಿ. ಅವುಗಳ ಮೇಲೆ ಸಾಮಾನ್ಯವಾಗಿ ಜಮಿತಿಯ ವಿನ್ಯಾಸಗಳು, ಹಕ್ಕಿಗಳು, ಮೀನು, ಪ್ರಾಣಿಗಳು, ಗಿಡ ಮರಗಳು, ಆಲದೆಲೆಗಳಂಥ ಪ್ರಾಕೃತಿಕ ಚಿತ್ರಗಳು ಮತ್ತು ಮೀನುಗಳ ಚರ್ಮದ ವಿನ್ಯಾಸ, ಚುಕ್ಕಿಗಳು, ವಿವಿಧ ವಿನ್ಯಾಸದ ವೃತ್ತಗಳು ಮುಂತಾದವನ್ನು ಬಿಡಿಸಲಾಗಿದೆ. ಕೆಲವೊಂದು ದಂತ ಕೆತ್ತನೆಗಳೂ ಉತ್ಖನನ ಕಾಲದಲ್ಲಿ ದೊರೆತಿವೆಯೆಂದು ವರದಿ ಯಾಗಿದೆ. ಇವುಗಳಲ್ಲಿ ಬಾಚಣಿಗೆಗಳು, ಅಳತೆಪಟ್ಟಿ ಹಾಗೂ ಚದುರಂಗದ ಕಾಯಿಗಳೂ ಮುಂತಾದವುಗಳಿವೆ. ನೇಯ್ಗೆ ಈ ಅವಧಿಯ ಪ್ರಮುಖವಾದ ಹಾಗೂ ಸಾಮಾನ್ಯವಾಗಿ ಕಂಡುಬಂದಿರುವಂಥ ಕುಶಲಕಲೆ.
ಶವಸಂಸ್ಕಾರ ಪದ್ಧತಿಗಳು  
ಹರಪ್ಪನ್ನರ ಸ್ಮಶಾನಗಳು ಜನವಸತಿಯಿಂದ ದೂರ ಊರ ಹೊರಗೆ ಇರುತ್ತಿದ್ದವು. ಮೊಹೆಂಜೋದಾರೊ, ಹರಪ್ಪ, ಲೋಥಲ್ ಮತ್ತು ಕಾಲಿಬಂಗನ್‌ಗಳಲ್ಲಿ ಅನೇಕ ಸ್ಮಶಾನ ಗಳಿದ್ದುದು ವರದಿಯಾಗಿದೆ. ಮುಖ್ಯವಾಗಿ, ದೇಹವನ್ನು ನೀಳವಾಗಿರಿಸಿ ಉತ್ತರಾಭಿಮುಖ ವಾಗಿ ಹೂಳುವ ಶವಸಂಸ್ಕಾರ ಪದ್ಧತಿಯಿದ್ದುದು ಕಂಡುಬಂದಿದೆ. ಮಣ್ಣಿನ ಪಾತ್ರೆಗಳು, ಒಡವೆಗಳು, ತಾಮ್ರ ಹಾಗೂ ಕಂಚಿನ ಅನೇಕ ವಸ್ತುಗಳೊಡನೆ ಹೆಣವನ್ನು ಹೂಳುತ್ತಿದ್ದರು. ಕಾಲಿಬಂಗನ್‌ನಲ್ಲಿ ಇನ್ನೆರಡು ರೀತಿಯ ಹೆಣ ಹೂಳುವ ಪದ್ಧತಿ ಕಂಡುಬಂದಿದೆ.
೧. ಇತರ ಮಣ್ಣಿನ ಸಾಮಾನುಗಳೊಡನೆ ದೊಡ್ಡ ಗಾತ್ರದ ಗಡಿಗೆಗಳಿರುವ ಆದರೆ ಅಸ್ಥಿ ಪಂಜರದ ಉಳಿಕೆಗಳಿಲ್ಲದ ವೃತ್ತಾಕಾರದ ಚಿಕ್ಕ ಗುಂಡಿಗಳು.
೨. ಸಂಗ್ರಹಿಸಿದ ಮೂಳೆಯ ಉಳಿಕೆಗಳಿರುವ ಹೆಚ್ಚು ಸಾಂಪ್ರದಾಯಿಕ ರೀತಿಯ ಹೆಣ ಹೂಳುವ ಗುಂಡಿಗಳು.
ಸ್ತ್ರೀ ಹಾಗೂ ಪುರುಷ ಅಸ್ತಿಪಂಜರಗಳನ್ನು ಜೋಡಿಯಾಗಿ ಒಂದೇ ಗೋರಿಯಲ್ಲಿ ಮಣ್ಣು ಮಾಡಿರುವ ಇನ್ನೊಂದು ಬಗೆಯ ಪದ್ಧತಿಯ ಅನೇಕ ಉದಾಹರಣೆಗಳು ಲೋಥಲ್‌ನಲ್ಲಿ ದೊರೆತಿವೆ.
ಕಾಲಗಣನೆ  
ಹರಪ್ಪನ್ ನಾಗರಿಕತೆಯ ಕಾಲವನ್ನು ಕಂಡುಹಿಡಿಯಲು ಎರಡು ವಿಧಾನಗಳನ್ನು ಅನುಸರಿಸಲಾಗಿದೆ.
೧. ತೌಲನಿಕ ಕಾಲಗಣನೆ ಪದ್ಧತಿ
೨. ವೈಜ್ಞಾನಿಕ ಕಾಲಗಣನೆ ಪದ್ಧತಿ
ಸಿಂಧೂ ನಾಗರೀಕತೆಯ ಬಗೆಗೆ ಪ್ರಾರಂಭದಲ್ಲಿ ಕೆಲಸ ಮಾಡಿದ ವಿದ್ವಾಂಸರಾದ ಜನ್ ಮಾರ್ಷಲ್ ಮತ್ತು ಜೆ.ಗಡ್ ಅವರು ತೌಲನಿಕ ಕಾಲಗಣನೆ ಪದ್ಧತಿಯನ್ನು ಅನುಸರಿಸಿದರು. ಮೆಸಪಟೋಮಿಯ ನಾಗರಿಕತೆಯೊಂದಿಗೆ ಸಾಮಾನ್ಯವಾಗಿ ಹೊಂದುವ ಕಾಲದ ಆಧಾರದ ಮೇಲೆ ಅದರ ನಿರ್ಧಾರ ಸಿದ್ಧಾಂತ ರೂಪುಗೊಂಡಿತ್ತು. ಹೀಗೆ, ಅದರ ಕಾಲ ಕ್ರಿಸ್ತ ಪೂರ್ವ ೨೫೦೦-೧೫೦೦ರವರೆಗಿನ ಒಟ್ಟು ಅವಧಿಯಿರಬಹುದೆಂಬ ಬಗ್ಗೆ ಸಾಮಾನ್ಯ ಒಪ್ಪಿಗೆಯಿತ್ತು. ಕ್ರಿ.ಪೂ.೨೩೦೦ರಿಂದ ೨೦೦೦ ಇಸವಿಯ ನಡುವೆ ಮೆಸಪಟೋಮಿಯಾ ಜೊತೆ ಮುಖ್ಯ ವ್ಯಾಪಾರ ವ್ಯವಹಾರಗಳನ್ನು ಹೊಂದಿದ್ದ ಈ ನಾಗರಿಕತೆಯ ಕೊನೆಯನ್ನು ಸುಮಾರು ಕ್ರಿ.ಪೂ.೧೮೦೦ ಎಂದು ಹೇಳಲಾಗಿದೆ. ೧೯೬೪ರಲ್ಲಿ ಡಿ.ಪಿ.ಅಗರ್‌ವಾಲ್ ಎಂಬುವರು ರೇಡಿಯೋ-ಕಾರ್ಬನ್ ಡೇಟಿಂಗ್ ಎಂಬ ವೈಜ್ಞಾನಿಕ ರೀತಿಯ ಕಾಲಗಣನೆಯನ್ನು ಮಾಡಿ ಈ ಸಂಸ್ಕೃತಿಯ ಒಟ್ಟು ಕಾಲಾವಧಿಯು ಸುಮಾರು ಕ್ರಿಸ್ತಪೂರ್ವ ೨೩೦೦ರಿಂದ ೧೭೫೦ ಎಂದು ಹೇಳಿದ್ದಾರೆ. ಗ್ರಾಂಥಿಕ ಆಧಾರಗಳನ್ನು ಆಧರಿಸಿ ಎಂದರೆ ಮೆಲುಹಾ(ಸಿಂಧೂ ಕಣಿವೆ), ದಿಲ್ಮನ್ (ಪರ್ಷಿಯನ್ ಕೊಲ್ಲಿ) ಮತ್ತು ಮಗನ್(ಮಕ್ರನ್ ಕರಾವಳಿ)ಗಳಿಂದ ಮೆಸಪಟೋ ಮಿಯಕ್ಕೆ ಆಮದು ಮಾಡಿಕೊಂಡ ಉಲ್ಲೇಖಗಳನ್ನು ಆಧರಿಸಿ ಇನ್ನೊಂದು ರೀತಿಯಲ್ಲೂ ಕಾಲಗಣನೆ ಮಾಡಿದ್ದಾರೆ. ಹೀಗೆ ಇದರಿಂದ ಪ್ರಬುದ್ಧ ಹರಪ್ಪ ಸಂಸ್ಕೃತಿಯ ಕಾಲವನ್ನು ಕ್ರಿಸ್ತಪೂರ್ವ ೨೫೦೦ರಿಂದ ೨೦೦೦ ಎಂದು ಹೇಳಲಾಗಿದೆ.
ಅವನತಿ  
ಹರಪ್ಪ ನಾಗರಿಕತೆಯ ಅವನತಿಯನ್ನು ಕುರಿತಂತೆ ವಿದ್ವಾಂಸರು ಅನೇಕ ಸಿದ್ಧಾಂತಗಳನ್ನು ಮಂಡಿಸಿದ್ದಾರೆ. ಮೊಹೆಂಜೋದಾರೊ, ಹರಪ್ಪ ಮತ್ತು ಕಾಲಿಬಂಗನ್ ಗಳು ನಗರ ಯೋಜನೆ ಮತ್ತು ಗೃಹ ನಿರ್ಮಾಣದಲ್ಲಿ ಕ್ರಮೇಣ ಅವನತಿ ಹೊಂದಿರುವುದು ಆ ನಗರಗಳ ಸೂಕ್ಷ್ಮ ಅಧ್ಯಯನದಿಂದ ತಿಳಿದುಬರುತ್ತದೆ. ಮುಂದೆ ಮೆಹೆಂಜೋದಾರೊ ಮತ್ತು ಹರಪ್ಪ ವಸಾಹತು ಗಳನ್ನು ತ್ಯಜಿಸಲಾಯಿತು. ಆದರೆ ಇತರ ಬಹುಪಾಲು ಕಡೆಗಳಲ್ಲಿ ಜನ ವಾಸಿಸುವುದನ್ನು ಮುಂದುವರೆಸಿದರೂ, ಬರಹ, ಏಕರೂಪದ ತೂಕಗಳು, ಮಣ್ಣಿನ ಸಾಮಾನುಗಳು, ವಾಸ್ತು ಶಿಲ್ಪದ ಶೈಲಿಯಂಥ ಹರಪ್ಪನ್ ನಾಗರಿಕತೆಗೆ ವಿಶೇಷವಾದ ಕೆಲವು ಮುಖ್ಯ ಲಕ್ಷಣಗಳು ಕಣ್ಮರೆಯಾದವು. ಈ ಕಣ್ಮರೆ ಹರಪ್ಪ ನಾಗರಿಕತೆ ಅವನತಿ ಹೊಂದಿದ್ದರ ಲಕ್ಷಣ ಎಂದು ವಿದ್ವಾಂಸರು ವ್ಯಾಖ್ಯಾನಿಸಿದ್ದಾರೆ. ಇದಕ್ಕೆ ಮುಂಚೆ ಸಿಂಧೂ ನಾಗರಿಕತೆ ಇದ್ದಕ್ಕಿದ್ದಂತೆ ನಾಟಕೀಯವಾಗಿ ಅವನತಿ ಹೊಂದಿತು ಎಂದು ವಿದ್ವಾಂಸರು ನಂಬಿದ್ದರು. ಹೀಗಾಗಿ ಅವರು ನಗರ ಸಮುದಾಯವನ್ನೇ ನಿರ್ಮೂಲ ಮಾಡಿದಂಥ ವಿಪರೀತ ಘಟನೆ ಯಾವುದು ಎಂಬ ಬಗ್ಗೆ ಯೋಚಿಸುತ್ತಿದ್ದರು. ಸಿಂಧು ನಾಗರಿಕತೆಯ ಅವನತಿಗೆ ಕೊಟ್ಟಿರುವ ಮೂರು ಮುಖ್ಯ ಕಾರಣಗಳೆಂದರೆ
೧. ನೈಸರ್ಗಿಕ ವಿಕೋಪದಿಂದಾಗಿ ವಿನಾಶ
೨. ನಾಕರಿಕತೆಯನ್ನು ನಾಶಗೊಳಿಸಿದಂಥ ಪೈಶಾಚಿಕ ಆಕ್ರಮಣ
೩. ಪರಿಸರ ನಾಶ
ನೈಸರ್ಗಿಕ ವಿಕೋಪದ ಸಿದ್ಧಾಂತಕ್ಕೆ ಬೆಂಬಲವಾಗಿ ಮೊಹೆಂಜೋದಾರೊದ ಪ್ರವಾಹ ವನ್ನು ಅನೇಕರು ಬಳಸಿದ್ದಾರೆ. ಅದು ಅನೇಕ ಪ್ರವಾಹಗಳನ್ನು ಎದುರಿಸಿದ್ದು ಅದರಲ್ಲಿ ಕೆಲವು ಅತ್ಯಂತ ವಿನಾಶಕಾರಿಯಾಗಿದ್ದಿರಬೇಕೆಂದು ಕಂಡುಬಂದಿದೆ. ಸಿಂಧೂ ನದಿಯ ದಡದಲ್ಲಿ ನೆಲೆಸಿದ್ದ ನಗರಗಳಲ್ಲಿ ಬಂದ ಪ್ರವಾಹದ ಕಾರಣದಿಂದಾಗಿ ಸಿಂಧೂ ನಾಗರಿಕತೆ ಅವನತಿ ಹೊಂದಿತು ಎಂಬುದಾಗಿ ಕೆಲವು ವಿದ್ವಾಂಸರು ವಾದಿಸಿದ್ದಾರೆ. ಎರಡನೆಯದಾಗಿ ಕರಾವಳಿ ಪ್ರದೇಶಗಳು ಉತ್ಕರ್ಷ ಹೊಂದಿದುದರಿಂದ ಅದು ಸಿಂಧೂ ನಗರಗಳ ನಾಶಕ್ಕೆ ಹಾಗೂ ನದಿ ಮತ್ತು ಕರಾವಳಿ ಸಂಪರ್ಕವನ್ನು ಆಧರಿಸಿದ್ದ ಉದಾಹರಣೆಗೆ ಲೋಥಲ್ ನಗರಗಳ ಅವನತಿಗೆ ಕಾರಣವಾಗಿರಬೇಕೆಂದು ಹೇಳಲಾಗಿದೆ. ಸಿಂಧೂ ನಾಗರಿಕತೆ ನಾಶವಾಗಲು ಪ್ರವಾಹ ಕಾರಣ ಎಂಬ ಸಿದ್ಧಾಂತಗಳನ್ನು ಸಂಪೂರ್ಣವಾಗಿ ಒಪ್ಪಿಕೊಳ್ಳಲು ಸಾಧ್ಯವಿಲ್ಲ. ಮತ್ತೊಂದು ವಿದ್ವಾಂಸರ ಗುಂಪಿನ ಅಭಿಪ್ರಾಯದಂತೆ ಸಿಂಧೂ ನದಿಯ ಮಾರ್ಗ ಬದಲಾವಣೆ ಮೊಹೆಂಜೋದಾರೊದ ಅವನತಿಗೆ ಕಾರಣ ಎನ್ನಲಾಗಿದೆ.
ಎರಡನೆಯ ಸಿದ್ಧಾಂತವನ್ನು ಮಂಡಿಸಿದವನು ಮಾರ್ಟಿಮರ್ ವ್ಹೀಲರ್ ಎಂಬಾತ. ಆರ್ಯರ ಆಕ್ರಮಣದಿಂದಾಗಿ ಸಿಂಧೂ ನಾಗರಿಕತೆ ನಾಶವಾಯಿತು ಎಂಬುದು ಇವನ ಅಭಿಪ್ರಾಯ. ಉತ್ಖನನ ಕಾಲದಲ್ಲಿ, ಸರಿಯಾಗಿ ಹೂಳದೇ ರಸ್ತೆಗಳಲ್ಲಿ ಬಿದ್ದಿದ್ದ ಮಾನವ ಅಸ್ಥಿಪಂಜರಗಳು ಮೊಹೆಂಜೋದಾರೊದಲ್ಲಿ ದೊರೆತಿರುವುದು ಇದಕ್ಕೆ ಸಾಕ್ಷಿ ಎನ್ನುತ್ತಾನೆ. ಆದರೆ ಈ ಅಸ್ಥಿಪಂಜರಗಳು ಒಂದೇ ಪದರದಲ್ಲಿ ದೊರೆತಿಲ್ಲ. ಎರಡನೆಯದಾಗಿ, ಮೆಹೆಂಜೋದಾರೊ ನಿರ್ವಸಿತವಾಗಿರುವುದು ಕ್ರಿಸ್ತಪೂರ್ವ ೧೮೦೦ರಲ್ಲಿ, ಆರ್ಯನ್ನರು ಭಾರತಕ್ಕೆ ಬಂದದ್ದು ಕ್ರಿಸ್ತಪೂರ್ವ ೧೨೦೦ರಲ್ಲಿ. ಆದ್ದರಿಂದ ಸಿಂಧು ನಾಗಕರಿಕತೆಯ ಅಂತ್ಯಕ್ಕೆ ಆರ್ಯನ್ನರು ಕಾರಣ ಎಂದು ಹೇಳಲಾಗುವುದಿಲ್ಲ.
ಫೇರ್ ಸರ್ವಿಸ್‌ನಂಥ ಲೇಖಖರು ಹರಪ್ಪ ನಾಗರಿಕತೆ ಅವನತಿ ಹೊಂದುವುದಕ್ಕೆ ಜೀವಿ ಪರಿಸ್ಥಿತಿ ಸಮಸ್ಯೆಗಳು ಕಾರಣ ಎಂದು ನಿರೂಪಿಸುವುದಕ್ಕೆ ಪ್ರಯತ್ನಿಸಿದ್ದಾರೆ. ಹರಪ್ಪ ನಗರವಾಸಿಗಳು ತಮ್ಮ ಸೂಕ್ಷ್ಮ ಪರಿಸರವನ್ನು ಹಾಳು ಮಾಡಿದರು ಎಂದು ಅವನು ನಂಬುತ್ತಾನೆ. ಮಾನವ ಹಾಗೂ ಪ್ರಾಣಿಗಳಲ್ಲಿ ಹೆಚ್ಚಿದ ಸಂಖ್ಯೆಯಿಂದಾಗಿ ಸಂಪನ್ಮೂಲಗಳ ಕೊರತೆಯುಂಟಾದಾಗ ಭೂಭಾಗ ನಶಿಸಿರಬೇಕು. ಅರಣ್ಯಗಳು ಹಾಗೂ ಹಸಿರು ಹೊದಿಕೆ ನಾಶವಾಗಿರಬೇಕು. ಅತಿವೃಷ್ಟಿ ಅನಾವೃಷ್ಟಿಗಳುಂಟಾಗಿರಬೇಕು. ಇವುಗಳಿಂದುಂಟಾದ ಒತ್ತಡದಿಂದಾಗಿ ಕೊನೆಗೆ ನಗರ ಸಂಸ್ಕೃತಿ ಕುಸಿಯಿತು. ಈ ಸಿದ್ಧಾಂತವನ್ನು ಸಹ ಸಂಪೂರ್ಣ ವಾಗಿ ಒಪ್ಪಲು ಸಾಧ್ಯವಾಗುವುದಿಲ್ಲ. ಏಕೆಂದರೆ ಲಕ್ಷಾಂತರ ವರ್ಷಗಳಿಂದ ಉಳಿದುಬಂದಿರುವ ಭಾರತ ಉಪಖಂಡದ ಮಣ್ಣಿನ ಫಲವತ್ತತೆ ಈ ಊಹೆಯನ್ನು ತಳ್ಳಿ ಹಾಕುತ್ತದೆ.
ನಗರಗಳು, ಪಟ್ಟಣಗಳು, ಗ್ರಾಮಗಳು ಸಮುದಾಯಗಳು, ಕೃಷಿ ಸಮುದಾಯ ಹಾಗೂ ಅಲೆಮಾರಿ ಸಮುದಾಯಗಳು ಇವುಗಳ ನಡುವಿನ ಸಂಬಂಧದ ಸೂಕ್ಷ್ಮ ಸಮತೋಲನ ನಗರದ ಅಸ್ತಿತ್ವವನ್ನು ನಿಯಂತ್ರಿಸುತ್ತದೆ. ವ್ಯಾಪಾರಕ್ಕೆ ಮುಖ್ಯವಾಗಿರುವ ಅನೇಕ ಖನಿಜ ಗಳನ್ನು ಹೊಂದಿರುವ ನೆರೆಯ ಪ್ರದೇಶದ ನಡುವಿನ ಸಂಬಂಧ ಕಡಿದು ಹೋಗಬಹು ದಾದಂಥಹುದಾದರೂ ಅದು ಇಲ್ಲಿ ಮುಖ್ಯಪಾತ್ರವಹಿಸುತ್ತದೆ. ಹಾಗೆಯೇ, ಸಮಕಾಲೀನ ನಾಗರಿಕತೆಗಳೊಡನೆ ಸಂಪರ್ಕವಿರಿಸಿಕೊಳ್ಳುವುದೂ ಮುಖ್ಯವಾಗುತ್ತದೆ. ಈ ಸಂಬಂಧಗಳ ಸರಪಣಿಯ ಯಾವುದೇ ಕೊಂಡಿ ಕಳಚಿದರೂ ಅದು ನಗರಗಳ ಅವನತಿಗೆ ಕಾರಣವಾಗ ಬಹುದು.
ಸಿಂಧೂ ನಾಗರಿಕತೆಯ ಅವನತಿಗೆ ಕಾರಣಗಳನ್ನು ವಿಶ್ಲೇಷಿಸಿದಾಗ ಅದು ನಾಕರಿಕತೆಯ ಅವನತಿ ಅಥವಾ ಕಣ್ಮರೆ ಅಲ್ಲ. ಅದು ಸಾಕ್ಷರತೆಯ ನಾಗರಿಕತೆಯ ಅವನತಿ. ಮೊಹರುಗಳು ಮತ್ತು ಮೊಹರು ಸಾಧನಗಳ ಕಣ್ಮರೆ. ಒಟ್ಟಿನಲ್ಲಿ ಅವನತಿ ಎಂದರೆ ನಗರ ಹಂತದ ಅಂತ್ಯ. ಅನೇಕ ಅತಿ ಸಣ್ಣ ಸ್ಥಳಗಳು ಉಳಿದು ಮುಂದುವರಿದಿವೆ. ಅಂಥ ಅನೇಕ ಸ್ಥಳಗಳು ರಾಜಸ್ಥಾನ, ಹರಿಯಾಣ, ಗುಜರಾತ್ ಮುಂತಾದೆಡೆಗಳಲ್ಲಿ ಕಂಡುಬಂದಿವೆ. ಸಿಂಧೂ ನಾಗರಿಕತೆಯ ಅನೇಕ ಕೃಷಿ ಸಮುದಾಯಗಳು ಸ್ಥಳೀಯ ಕೃಷಿ ಸಮುದಾಯಗಳಾಗಿ ಮಾರ್ಪಟ್ಟವು. ಉದಾಹರಣೆಗೆ ಸಿಂಧ್‌ನಲ್ಲಿ ಆಮ್ರಿ ಮತ್ತು ಚನ್ಹುದಾರೊನಂಥ ಮೊದಲಾದ ಹರಪ್ಪನಲ್ಲಿನ ಪಟ್ಟಣಗಳಲ್ಲಿ, ಜನ ಸ್ವಲ್ಪ ವಿಭಿನ್ನವಾದ ಝಕಾರ್ ಎಂದು ಕರೆಯಲಾಗುವ ಮಣ್ಣಿನ ಸಾಮಾನುಗಳನ್ನು ಬಳಸಲು ಪ್ರಾರಂಭಿಸಿದರು. ಅಲ್ಲಿ ಕೆಲವು ಹೊಸ ವಸ್ತುಗಳ ಜೊತೆಗೆ ಬರಹವಿಲ್ಲದ ತಾಮ್ರದ ನಾಣ್ಯಗಳು ದೊರೆತಿವೆ. ಅವರು ಇಟ್ಟಿಗೆಗಳಿಂದ ನಿರ್ಮಾಣವಾದ ಮನೆಗಳಲ್ಲೇ ವಾಸಿಸುತ್ತಿದ್ದರು. ಆದರೆ ಯೋಜಿತ ವಿನ್ಯಾಸವನ್ನು ಅನುಸರಿಸುವುದನ್ನು ಬಿಟ್ಟರು. ಹೀಗೆ, ಇಲ್ಲಿ ಹರಪ್ಪ ನಗರಗಳ ಅಂತ್ಯ ಎಂದರೆ, ಜನರು ವ್ಯಾಪಾರ ಮತ್ತು ವಿನಿಮಯಕ್ಕಾಗಿ ಕಡಿಮೆ ವಸ್ತುಗಳನ್ನು ಬಳಸುತ್ತಿದ್ದರು ಎಂದರ್ಥ.
ಪಂಜಬ್, ಹರಿಯಾಣ ಮತ್ತು ರಾಜಸ್ತಾನಗಳಲ್ಲಿ ಸಿಂಧ್‌ನ ಪೂರ್ವಕ್ಕಿರುವ ಪ್ರದೇಶ ಗಳಲ್ಲಿ ಮಣ್ಣಿನ ಸಾಮಾನುಗಳ ಸಂಪ್ರದಾಯವಿರುವ ಅನೇಕ ಸ್ಥಳಗಳು ಕಂಡು ಬಂದಿವೆ. ಉದಾಹರಣೆಗೆ ಮಥಾಥಲ್, ಬಾರಾ, ರೂಪರ್ ಮತ್ತು ಸಿಸ್ಟಾಲ್ ಪ್ರಖ್ಯಾತವಾದವುಗಳು. ಬಹುತೇಕ ಪ್ರದೇಶಗಳಲ್ಲಿ ಜನರು ನಗರೋತ್ತರ ಹಂತದಲ್ಲಿ ವಾಸಿಸುತ್ತಿದ್ದರು. ಈ ಸ್ಥಳ ಗಳಲ್ಲಿ, ಮೊದಲ ಸಿಂಧೂ ಕಾಲದಲ್ಲಿ ಬಳಕೆಯಲ್ಲಿದ್ದ ಕುಂಭಕಲೆಯ ವಿಶಿಷ್ಟ  ಸಂಪ್ರದಾಯ ವಿದೆ. ನಗರ ಹಂತದಲ್ಲಿ ಈ ಕುಂಭಕಲೆಯ ಸಂಪ್ರದಾಯಗಳು ಹರಪ್ಪನ್ ಕುಂಭಕಲೆಯ ಸಂಪ್ರದಾಯದ ಜೊತೆಗೇ ಮುಂದುವರಿದವು. ನಗರ ಹಂತ ಕೊನೆಯಾಗುತ್ತಿದ್ದಂತೆಯೇ ಈ ಸ್ಥಳೀಯ ಸಂಪ್ರದಾಯಗಳು ಹೊಸ ಚೇತನದೊಂದಿಗೆ ಮತ್ತೆ ತಲೆಯೆತ್ತಿದವು. ಬಾರಾ ಮತ್ತು ಮಿಥಾಥಲ್‌ಗಳಲ್ಲಿ ನಡೆಸಿದ ಉತ್ಖನನಗಳ ಕಾಲದಲ್ಲಿ ಇಟ್ಟಿಗೆಯ ಮನೆಗಳು ಕಂಡುಬಂದಿವೆ. ಕೆಲವು ನಗರಗಳಲ್ಲಿ ಮಾಸಲು ಕಂದು ಹಳದಿ ಬಣ್ಣದ ಮಣ್ಣಿನ ಪಾತ್ರೆಗಳು ಸಹ ದೊರೆತಿವೆ.
ಕಚ್ ಮತ್ತು ಸೌರಾಷ್ಟ್ರಗಳಲ್ಲಿ ನಗರ ಹಂತದ ಅಂತ್ಯವನ್ನು ರಂಗ್ ಪೂರ್ ಮತ್ತು ಸೋಮ್‌ನಾಥ್‌ನಂಥ ಸ್ಥಳಗಳಲ್ಲಿ ಸ್ಪಷ್ಟವಾಗಿ ಕಾಣಬಹುದು. ಪ್ರಬುದ್ಧ ಹರಪ್ಪನ್ ನಾಗರಿಕತೆಯ ಹಂತದಲ್ಲಿಯೂ ಸಹ, ಹರಪ್ಪನ್ ಮಣ್ಣಿನ ಪಾತ್ರೆಗಳೊಂದಿಗೇ ಸ್ಥಳೀಯ ಕುಂಭ ವಸ್ತುಗಳ ವ್ಯಾಪಾರ ಸಂಪ್ರದಾಯವೂ ಇತ್ತು. ಈ ಸಂಪ್ರದಾಯ ಮುಂದಿನ ಹಂತಗಳಲ್ಲೂ ಮುಂದುವರಿಯಿತು. ಆದರೆ, ಜನ ಸಿಂಧ್ ತೂಕಗಳ ಬಳಕೆಯನ್ನು ನಿಲ್ಲಿಸಿದರು. ಮುದ್ರಾಣಾಕ್ಷರ ಮತ್ತು ಸಾಧನಗಳನ್ನು ದೂರ ಪ್ರದೇಶಗಳಿಂದ ಆಮದು ಮಾಡಿಕೊಂಡರು. ಗುಜರಾತಿನಾದ್ಯಂತ ಅನೇಕ ವಸಾಹತುಗಳು ಗಣನೀಯವಾಗಿ ಹೆಚ್ಚಿದವು.
ನಗರಗಳ ಅಂತ್ಯ ಎಂದರೆ ಹರಪ್ಪನ್ ಸಂಪ್ರದಾಯದ ಅಂತ್ಯ ಎಂದಾಗಲಿಲ್ಲ. ಆದರೆ ಕಾರ್ಯನೀತಿ ಹಾಗೂ ಆರ್ಥಿಕ ವ್ಯವಸ್ಥೆಯಲ್ಲಿ ನಿರ್ಣಯ ಕೈಗೊಳ್ಳುವ ಕೇಂದ್ರೀಕೃತ ವ್ಯವಸ್ಥೆಯ ಅಂತ್ಯ ಎಂದಾಗಬಹುದು ಅಷ್ಟೆ.

ಪ್ರಾರಂಭಿಕ ಮುಸಲ್ಮಾನ ಪಂಥದ ಧುರೀಣರು ಮಕ್ಕಾದ ವಾಣಿಜ್ಯ ಸಮೂಹಕ್ಕೆ ಸೇರಿದವರು. ಅಲ್ಲಿ ವ್ಯಾಪಾರಿಗಳಾಗಿದ್ದವರೇ ಧಾರ್ಮಿಕ ಹಾಗೂ ಮಿಲಿಟರಿ ಮುಂದಾಳು ಗಳಾದರು. ಶ್ರೀಮಂತ ಹಾಗೂ ಸಮೃದ್ಧ ಪ್ರದೇಶವಾಗಿದ್ದ ನೈರುತ್ಯ ಏಷ್ಯಾವನ್ನು ವಶಪಡಿಸಿಕೊಂಡು ಅರಬ್ ಅಲೆಮಾರಿ ಜನರ ಸೈನ್ಯ ಕಟ್ಟಿದ ಈ ವ್ಯಾಪಾರಿ ಯೋಧರು ಆರ್ಥಿಕ ಅಭಿವೃದ್ದಿಗೆ ಸುಭದ್ರತೆ ಹಾಗೂ ಸುವ್ಯವಸ್ಥೆ ಅಗತ್ಯವೆಂದು ಕಂಡುಕೊಂಡು, ಆ ಪ್ರದೇಶವನ್ನು ರಾಜಕೀಯವಾಗಿ ಸಂಘಟಿಸಲು ಮುಂದಾದರು. ಇಸ್ಲಾಂ ಧರ್ಮದ ಧುರೀಣರು ತಮ್ಮ ದಿಗ್ವಿಜಯಗಳಿಗೆ ಒಳ್ಳೆಯ ತರಬೇತಾದ ಮಿಲಿಟರಿ ಸೇನೆಗಳನ್ನು ಬಳಸಿಕೊಂಡು, ಭೂಮಾಲೀಕರನ್ನು ಹಾಗೂ ರೈತರನ್ನು ಅರೇಬಿಯಾದ ಅಲೆಮಾರಿಗಳಾದ ಬಿಡಾವಿಗಳ ಆಕ್ರಮಣ ಹಾಗೂ ಸುಲಿಗೆಯಿಂದ ರಕ್ಷಿಸಿ, ವ್ಯಾಪಾರಿಗಳಿಗೆ ಹಾಗೂ ನಗರಗಳ ಕುಶಲಕರ್ಮಿಗಳು ಬಳಸುತ್ತಿದ್ದ ವ್ಯಾಪಾರ ಮಾರ್ಗಗಳ ಗುಂಟ ಸುಭದ್ರತೆಯನ್ನು ಒದಗಿಸಿದರು. ಧಾರ್ಮಿಕ ಉತ್ಸಾಹ ಹಾಗೂ ಆರ್ಥಿಕ ಅಸಕ್ತಿಯಿಂದಾಗಿ ಪೂರ್ವ-ಪಶ್ಚಿಮವಾಗಿ ಇನ್ನಷ್ಟು ಅವರ ಸಾಮ್ರಾಜ್ಯ ಬೆಳೆಯಲು ಆಸ್ಪದವಾಯಿತು. ಮುಸಲ್ಮಾನ ಸೈನಿಕರು ಪರ್ಶಿಯಾದ(ಇರಾನ್) ಉತ್ತರ ಹಾಗೂ ಪೂರ್ವ ಭಾಗಗಳನ್ನು ಗೆದ್ದರು. ಈಜಿಪ್ಟ್‌ದಿಂದ ಪಶ್ಚಿಮದ ಕಡೆ ಸಾಗಿ ಉತ್ತರ ಆಫ್ರಿಕಾ, ಸ್ಪೇನ್‌ಗಳನ್ನು ಗೆದ್ದು ಫ್ರಾನ್ಸ್‌ನಲ್ಲಿ ಅಡಿಯಿಟ್ಟರು. ಆದರೆ, ೭೩೨ರಲ್ಲಿ ಎಂದರೆ ಮೊಹಮ್ಮದ್‌ನ ನಿಧನಾನಂತರ ಸರಿಯಾಗಿ ೧೦೦ ವರ್ಷಗಳಾದಾಗ ಟೂರ್ಸ್ ಕಾಳಗದಲ್ಲಿ ಚಾರ್ಲ್ಸ್ ಮಾರ್ಟಲ್‌ನಿಂದ ಪ್ರತಿಹತರಾದರು.
ಈ ವಿಜಯಗಳಿಂದಾಗಿ ಪಶ್ಚಿಮ ಏಷ್ಯಾ ಪ್ರದೇಶದಲ್ಲಿ ಏಕಮುಖವಾಗಿದ್ದ ವ್ಯಾಪಾರ ಮಾರ್ಗಗಳ ಜಲ ಅರಬರ ಕೈವಶವಾಯಿತು. ಮುಸಲ್ಮಾನ ವ್ಯಾಪಾರಸ್ಥರು ಕೂಡಲೇ ಈ ರಾಜಕೀಯ ಪರಿಸ್ಥಿತಿಯ ಪ್ರಯೋಜನ ಪಡೆದು ಭೂಮಾರ್ಗ-ಜಲಮಾರ್ಗಗಳೆರಡರಲ್ಲೂ ಪೂರ್ವಪಶ್ಚಿಮಕ್ಕೆ ತಮ್ಮ ವ್ಯಾಪಾರವನ್ನು ವಿಸ್ತರಿಸಿದರು. ಅರಬರು ಭಾರತದ ಈಸ್ಟ್ ಇಂಡಿಯಾ ಹಾಗೂ ಪೂರ್ವ ಆಫ್ರಿಕಾದ ವ್ಯಾಪಾರ ಮಾರ್ಗಗಳ ಮೇಲೆ ನಿಯಂತ್ರಣ ಸಾಧಿಸಿದರು. ಅರಬ್ ವ್ಯಾಪಾರಿಗಳು ದೂರದ ಕ್ಯಾಂಟೊನ್‌ನಲ್ಲಿ ತಮ್ಮ ಶಾಖೆಗಳನ್ನು ಸ್ಥಾಪಿಸಿ, ಕಕೇಸಿಯನ್ ಮತ್ತು ಕ್ಯಾಸ್ಪಿಯನ್ ಸಮುದ್ರದ ಉತ್ತರ ಭಾಗದಿಂದ ವೋಲ್ಗಾ ಮತ್ತು ಡಾನ್‌ವರೆಗೆ ಹಾಗೂ ಬಾಲ್ಕನ್‌ನ ಪಶ್ಚಿಮ ಭಾಗದಿಂದ ದಕ್ಷಿಣ ಇಟಲಿ ಹಾಗೂ ಸ್ಪೇನ್‌ವರೆಗೆ ತಮ್ಮ ಕಾರ್ಯಾಚರಣೆಗಳನ್ನು ವಿಸ್ತರಿಸಿದರು. ಇಂಥಾ ಸಂಪತ್ಸಮೃದ್ದಿಯಿಂದಾಗಿ ಪಶ್ಚಿಮ ಏಷ್ಯಾದ ದಕ್ಷಿಣ ಭಾಗದಲ್ಲಿ ಇಸ್ಲಾಂನ ಹೊಸ ಸಂಸ್ಕೃತಿಯ ಉದಯವಾಯಿತು.
ಅರಬರು ಒಂದು ವಿಷಯದಲ್ಲಿ ಪರಾಜಿತರಾದರು. ಅವರು ಅನಟೋಲಿಯಾದಿಂದ ಬೈಜೆನ್‌ಟೈನ್ ಸೈನ್ಯವನ್ನು ಹೊರಗಟ್ಟಿ ಕಾನ್‌ಸ್ಟಾಂಟಿನೋಪಲನ್ನು ವಶಪಡಿಸಿಕೊಂಡು ಉತ್ತರದ ವ್ಯಾಪಾರ ಮಾರ್ಗಗಳನ್ನು ವಶಪಡಿಸಿಕೊಳ್ಳುವವರೆಗೆ ಉತ್ತರದ ವ್ಯಾಪಾರ ಮಾರ್ಗಗಳನ್ನು ವಶಪಡಿಸಿಕೊಳ್ಳುವುದು ಅವರಿಗೆ ಸಾಧ್ಯವಾಗಲಿಲ್ಲ. ೧೧ನೆಯ ಶತಮಾನದಲ್ಲಿ ತುರ್ಕಿ ಗುಡ್ಡಗಾಡು ಪಂಗಡಗಳು ಪಶ್ಚಿಮ ಏಷ್ಯಾದ ಉತ್ತರ ಭಾಗದಲ್ಲಿ ಪ್ರಭಾವ ಶಾಲಿಯಾಗಲು ಮತ್ತು ಧಾನೋಬಿ ಹಾಗೂ ದಕ್ಷಿಣ ರಷ್ಯಾದ ನದಿಗಳ ಮೂಲಕ ಪೂರ್ವ ಯುರೋಪಿನ ವ್ಯಾಪಾರ ಮಾರ್ಗಗಳಿಂದ ಪ್ರಯೋಜನ ಪಡೆಯಲು ಅನಟೋಲಿಯವನ್ನು ವಶಪಡಿಸಿಕೊಳ್ಳುವವರೆಗೆ ಬೈಜೆನ್‌ಟೈನ್ ಸಾಮ್ರಾಜ್ಯ ಮುಂದುವರಿಯಿತು.
ಪಶ್ಚಿಮ ಏಷ್ಯಾಗೆ ಸಂಬಂಧಿಸಿದಂತೆ ಅರಬ ದಿಗ್ವಿಜಯದ ಫಲಿತಾಂಶ ರಾಜಕೀಯ ಸ್ವರೂಪದ್ದಾಗಿರಲಿಲ್ಲ. ಆರ್ಥಿಕ ಸ್ವರೂಪದ್ದೂ ಆಗಿರಲಿಲ್ಲ. ಆದರೆ ಸಾಂಸ್ಕೃತಿಕವಾಗಿ ಹಾಗೂ ಸಾಮಾಜಿಕವಾಗಿ ಪ್ರಯೋಜನವಾಯಿತು. ಪಶ್ಚಿಮ ಏಷ್ಯಾದ ಬಹುಪಾಲು ಜನರು ಮುಸಲ್ಮಾನರಾಗಿ ಮಾರ್ಪಟ್ಟರು. ಮುಸಲ್ಮಾನ ಧರ್ಮ ಈಜಿಪ್ಟ್‌ನಿಂದ ಉತ್ತರ ಆಫ್ರಿಕಾ ಹಾಗೂ ಸ್ಪೇನ್‌ವರೆಗೆ ಮತ್ತು ಭಾರತ ಈಸ್ಟ್ ಇಂಡಿಯಾ ಹಾಗೂ ಚೀನಾದ ಮುಸಲ್ಮಾನರು ರಾಜಕೀಯದಲ್ಲಿ ಮಹತ್ವದ ಪಾತ್ರವನ್ನೇ ವಹಿಸುತ್ತಾರೆ. ಏಷ್ಯಾದ ಅಲೆಮಾರಿಗಳು, ದಕ್ಷಿಣ ರಷ್ಯಾ ಮತ್ತು ಪಶ್ಚಿಮ ಏಷ್ಯಾ ಪ್ರದೇಶಗಳಲ್ಲಿ ತುರೇನಿಯನ್ನರು, ಮುಂಗೋಲರು, ತುರ್ಕಿಸ್ತಾನದವರು, ಟಾಟಾರ್ ಜನಾಂಗದವರು ಮುಸಲ್ಮಾನರಾದರು. ಮುಸಲ್ಮಾನ ತತ್ವಜ್ಞಾನ, ಕಾನೂನು, ನೀತಿ ಸಂಹಿತೆ, ಸಾಮಾಜಿಕ ಸಂಸ್ಥೆಗಳು ಮತ್ತು ಸಂಪ್ರದಾಯಗಳು ಪಶ್ಚಿಮ ಏಷ್ಯಾದ ತುಂಬ ಪ್ರಾಧಾನ್ಯ ಪಡೆದವು. ಮುಸಲ್ಮಾನ ಪಂಥ ಸ್ಥಾಪಿಸಿದ ಹೊಸ ಜೀವನ ರೀತಿಯಿಂದಾಗಿ ಅಲ್ಪಸಂಖ್ಯಾತ ಕ್ರಿಶ್ಚಿಯನ್ ಮತೀಯರು ಹಾಗೂ ಮುಸಲ್ಮಾನ ಬಹುಸಂಖ್ಯಾತರ ಜೀವನ ರೀತಿಯಲ್ಲಿ ದೊಡ್ಡ ಅಂತರವುಂಟಾಯಿತು. ಆ ಅಂತರ ಈವರೆಗೂ ಹಾಗೆಯೇ ಉಳಿದುಕೊಂಡು ಬಂದಿದೆ. ಯುರೋಪಿಯನ್ ಹಾಗೂ ಪಶ್ಚಿಮ ಏಷ್ಯಾದ ಸಂಸ್ಕೃತಿಗಳಲ್ಲಿ ಅಂತರ ಉಂಟಾದುದಕ್ಕೆ ಮುಸಲ್ಮಾನ ಪಂಥದ ಉದಯ ಬಹುಮಟ್ಟಿಗೆ ಕಾರಣವಾಯಿತು.
ಅರಬ ಮುಸಲ್ಮಾನರು ಪಶ್ಚಿಮ ಏಷ್ಯಾದ ಪ್ರದೇಶಗಳಲ್ಲಿ ರಾಜಕೀಯವಾಗಿ ಅಥವಾ ಸಾಂಸ್ಕೃತಿಕವಾಗಿ ಏಕತೆಯನ್ನು ತೋರಲು ಸಾಧ್ಯವಾಗಿರಲಿಲ್ಲ. ಪಶ್ಚಿಮ ಏಷ್ಯಾದ ಉತ್ತರ ಭಾಗದಲ್ಲಿ ಬೈಜೆನ್‌ಟೈನ್‌ರ ನಿಯಂತ್ರಣದಿಂದಾಗಿ ೧೧ನೆಯ ಶತಮಾನದವರೆಗೂ ಕ್ರಿಶ್ಚಿಯನ್ ಧರ್ಮವೇ ಉಳಿದುಕೊಂಡಿತ್ತು. ೯ನೆಯ ಶತಮಾನದಲ್ಲಿ ಸ್ಕ್ಯಾಂಡಿನೆಯವಿಯಾದ ವರಂಗಿಯನ್‌ರು ಕೀವ್‌ದಲ್ಲಿ ಸ್ಥಾಪಿಸಿದ ಮೊದಲ ರಷ್ಯನ್ ರಾಜ್ಯವು ಕಪ್ಪು ಸಮುದ್ರದಿಂದ ಬಾಲ್ಟಿಕ್‌ವರೆಗೆ ನದಿ ವ್ಯಾಪಾರ ಮಾರ್ಗವನ್ನು ವಶಪಡಿಸಿಕೊಂಡಿದ್ದು, ಕಾನ್‌ಸ್ಟಾಂಟಿನೋಪಲ್‌ನ ವ್ಯಾಪಾರ ವಿಸ್ತರಣೆಗೆ ಸಹಾಯಕವಾಯಿತಲ್ಲದೇ, ದಕ್ಷಿಣದಲ್ಲಿ ಅರಬರಿಂದ ಹಾನಿಗೊಳಗಾಗಿದ್ದ ಬೈಜೆನ್‌ಟೈನ್‌ಗೆ ಆರ್ಥಿಕವಾಗಿ ಅನುಕೂಲ ಮಾಡಿಕೊಟ್ಟಿತು. ತರುವಾಯ ಪಶ್ಚಿಮ ಏಷ್ಯಾ ಪ್ರದೇಶವು ಇಬ್ಬರು ರಾಜಕೀಯ ಹಾಗೂ ಆರ್ಥಿಕ ಪ್ರತಿಸ್ಪರ್ಧಿಗಳಲ್ಲಿ ವಿಭಜಿತವಾಯಿತು. ಅಧಿಕಾರಕ್ಕಾಗಿ ಅವರಿಬ್ಬರೂ ನಡೆಸುತ್ತಿದ್ದ ಹೋರಾಟ ಧಾರ್ಮಿಕ ಸಂಘರ್ಷದಿಂದಾಗಿ ಇನ್ನಷ್ಟು ತೀವ್ರವಾಯಿತು. ಮಧ್ಯ ಏಷ್ಯಾದಿಂದ ತುರ್ಕಿಸ್ತಾನದ ಆದಿವಾಸಿ ಅಲೆಮಾರಿಗಳು ಆಕ್ರಮಣ ಮಾಡುವವರೆಗೆ ಕ್ರಿಶ್ಚಿಯನ್ ಮತ್ತು ಮುಸಲ್ಮಾನರ ಮಧ್ಯೆ ಅಹಿತಕರ ಸಮತೋಲನ ಏರ್ಪಟ್ಟಿತು.
ಎಂಟನೆಯ ಶತಮಾನದಲ್ಲಿ ರಾಜಮನೆತನಗಳಲ್ಲಿಯ ಆಂತರಿಕ ಕಾರಣದಿಂದಾಗಿ ಅರಬರ ಅಧಿಕಾರ ತಗ್ಗಿತು. ಡಮಾಸ್ಕಸ್‌ನ ಖಲೀಫರನ್ನು ೭೫೦ರಲ್ಲಿ ಅಬಾಸಿದ್ ಖಲೀಫ್ ರಾಜ್ಯವು ೧೨೫೮ರಲ್ಲಿಯ ಟಾಟರ್ ದಾಳಿಯವರೆಗೂ ಮುಂದುವರಿದರೂ ವಿಸ್ತಾರವಾದ ಮುಸಲ್ಮಾನ ಸಾಮ್ರಾಜ್ಯದ ಮೇಲೆ ನಿಯಂತ್ರಣ ಸಾಧಿಸಲು ಆ ರಾಜರು ಸಮರ್ಥರಾಗಿರಲಿಲ್ಲ. ಇಸ್ಲಾಮಿಕ್ ಸ್ಪೇನ್ ಅಬಾಸಿದರನ್ನು ಮನ್ನಿಸಲು ನಿರಾಕರಿಸಿತು. ಮುಸಲ್ಮಾನ ಈಜಿಪ್ಟಿಯನ್ನರು ೧೦ನೆಯ ಶತಮಾನದಲ್ಲಿ ತಾವು ಸ್ವತಂತ್ರರೆಂದು ಘೋಷಿಸಿ ಪ್ರತಿಸ್ಪರ್ಧಿಯಾಗಿ ಫಾತಿಮಾ ಖಲೀಫ್ ಸಾಮ್ರಾಜ್ಯವನ್ನು ಸ್ಥಾಪಿಸಿದರು. ೯ನೆಯ ಶತಮಾನದ ಆದಿಭಾಗದ ಅತ್ಯಂತ ಅಭ್ಯುದಯದ ರಾಜಕೀಯ ಅಧಿಕಾರದ ತರುವಾಯ ಮಾಸೂನ್ ಅಲ್ ರಶೀದ್‌ನ ಆಳ್ವಿಕೆಯಲ್ಲಿ ಪಶ್ಚಿಮ ಏಷ್ಯಾದ ಅರಬ ಪ್ರದೇಶಗಳ ಮೇಲೆ ನಿಯಂತ್ರಣವನ್ನು ಸಾಧಿಸಲು ಸಾಧ್ಯವಿಲ್ಲದಷ್ಟು ಅಬಾಸಿದ್ ಖಲೀಫ್ ಸಾಮ್ರಾಜ್ಯ ದುರ್ಬಲವಾಯಿತು. ಈ ಕಾರಣದಿಂದಾಗಿ ಅವರು ತುರೇನಿಯನ್ ಅಲೆಮಾರಿ ಪಂಗಡವಾದ ಸಿಲ್‌ಜುಕ್ ತುರ್ಕರ ಮಿಲಿಟರಿ ತಂಡಗಳನ್ನು ಸಹಾಯಕ್ಕಾಗಿ ನೆಯಮಿಸಿಕೊಳ್ಳಬೇಕಾಯಿತು.
೧೦ನೆಯ ಶತಮಾನದಲ್ಲಿ ಅಬಾಸಿದ್ ಅರಸರು ಸಿಲ್‌ಜುಕ್ ತುರ್ಕರ ಕೈಗೊಂಬೆ ಗಳಾಗಿಯೇ ಇದ್ದರು. ೯ನೆಯ ಶತಮಾನದಲ್ಲಿ ತುರ್ಕ ಆದಿವಾಸಿಗಳು ಏಷ್ಯಾ ಮೈನರಿನ ಪೂರ್ವ ಭಾಗದಲ್ಲಿ ಬಹು ಸಂಖ್ಯೆಯಲ್ಲಿ ಪ್ರವೇಶಿಸತೊಡಗಿದರು. ೧೦೭೧ರಲ್ಲಿ ಮೆನ್‌ಜಿಕರ್ಟ್ ಯುದ್ಧದಲ್ಲಿ ಅವರ ವಿರುದ್ಧ ದಾಳಿ ಮಾಡಲು ಕಳಿಸಲಾದ ಬೈಜೆನ್‌ಟೈನ್ ಸೈನ್ಯವು ಪರಾಭವಗೊಂಡಿತು. ೬೩೬ರ ಯಾರ್‌ಮುಖ ಯುದ್ಧದಲ್ಲಿ ಬೈಜೆನ್‌ಟೈನ್ ಸೈನ್ಯದ ಮೇಲೆ ಅರಬರು ಸಾಧಿಸಿದ ವಿಜಯದಿಂದ ಸಿರಿಯಾ ಮತ್ತು ಪ್ಯಾಲೆಸ್ತೈನ್‌ನಲ್ಲಿ ೧೯೧೮ರಲ್ಲಿ ಅಟೋಮನ್ ಸೈನ್ಯದ ವಿರುದ್ಧ ಬ್ರಿಟಿಷರ ವಿಜಯದವರೆಗಿನ ಘಟನೆಗಳ ಪೈಕಿ ಪಶ್ಚಿಮ ಏಷ್ಯಾದ ಸುದೀರ್ಘ ಇತಿಹಾಸದಲ್ಲಿ ತುರ್ಕರ ವಿಷಯವು ನಿರ್ಣಾಯಕ ಯುದ್ಧವಾಗಿದೆ. ನೈರುತ್ಯದಲ್ಲಿ ಯಾರ್‌ಮುಖ ಯುದ್ಧವು, ಇಸ್ಲಾಮಿನ ವಿಜಯವನ್ನು ಖಚಿತಪಡಿಸಿದರೆ, ಮೆನ್‌ಜಿಕರ್ಟ್‌ನಲ್ಲಿಯ ತುರ್ಕರ ವಿಜಯವು ಪೂರ್ವ ಏಷ್ಯಾ ಮೈನರಿನಲ್ಲಿಯ ಮುಸಲ್ಮಾನ ಧರ್ಮ ಹಾಗೂ ಸಂಸ್ಕೃತಿಯ ಪ್ರಾಬಲ್ಯದ ಬಗ್ಗೆ ಮುನ್ಸೂಚನೆ ನೀಡಿತು.
ಸಿಲ್‌ಜುಕ್ ತುರ್ಕರು ಪೂರ್ವ ಹಾಗೂ ಮಧ್ಯ ಏಷ್ಯಾ ಮೈನರಿನ ಮೇಲೆ ತಮ್ಮ ಒಡೆತನ ಸ್ಥಾಪಿಸಿದಲ್ಲಿ ಮುಸಲ್ಮಾನ ತುರ್ಕಿಷ್ ರಾಜ್ಯವನ್ನು ಸ್ಥಾಪಿಸಿದುದರಿಂದ ಸಮೀಪ ಪ್ರಾಚ್ಯದ ಉತ್ತರದ ಭಾಗದವರೆಗೆ ಇಸ್ಲಾಂ ಸಂಸ್ಕೃತಿ ಹರಡಲು ಆರಂಭವಾಯಿತು. ತುರ್ಕಿಷ್ ಮುಸಲ್ಮಾನರ ಅಧಿಕಾರವು ಪಶ್ಚಿಮದವರೆಗೆ ವಿಸ್ತರಿಸಿದುದರಿಂದ ಭೀತನಾದ ಬೈಜೆನ್‌ಟೈನ್ ದೊರೆ ೧ನೆಯ ಅಲೆಕ್ಸಿಯಸ್‌ನು ೧೦೯೪ರಲ್ಲಿ ನಾಸ್ತಿಕರಾಗಿದ್ದ ತುರ್ಕರ ವಿರುದ್ಧ ಹೋರಾಡು ವುದಕ್ಕಾಗಿ ಪಶ್ಚಿಮದಿಂದ ಮಿಲಿಟರಿ ಸಹಾಯ ನೀಡಬೇಕೆಂದು ಎರಡನೆಯ ಪೋಪ್ ಅರ್ಬನ್‌ರನ್ನು ಕೋರಿದನು. ಈ ಕೋರಿಕೆಯಿಂದಾಗಿ ಧರ್ಮಯುದ್ಧಗಳ ಪ್ರಾಶಸ್ತ್ಯ ತಗ್ಗಿ, ತತ್ಪರಿಣಾಮವಾಗಿ ಮುಂದೆ ಬೈಜೆನ್‌ಟೈನ್ ಸಾಮ್ರಾಜ್ಯ ಹಾಗೂ ಪಶ್ಚಿಮ ಏಷ್ಯದಲ್ಲಿ ಪ್ರಮುಖವಾಗಿದ್ದ ಕ್ರಿಶ್ಚಿಯನ್ ಧರ್ಮದ ಉಳಿವಿಗೆ ತೊಂದರೆ ಉಂಟಾಯಿತು.
ಧರ್ಮಯೋಧರು, ತುರ್ಕರು ಹಾಗೂ ಟಾಟರರು
೧೧ನೆಯ ಶತಮಾನದ ಅಂತ್ಯದ ವೇಳೆಗೆ ಪೂರ್ವದ ಕಡೆ ವಿಸ್ತರಿಸಲು ಯುರೋಪಿಗೆ ಅನುಕೂಲ ಪರಿಸ್ಥಿತಿ ಒದಗಿತು. ಇಟಲಿಯ ನಗರ ಪ್ರದೇಶಗಳಲ್ಲಿ ಕೈಗಾರಿಕೆ ಹಾಗೂ ವಾಣಿಜ್ಯ ಕೇಂದ್ರಗಳು ಬೆಳವಣಿಗೆ ಹೊಂದಿದ್ದು, ವೆನಿಸ್, ಜಿನೀವಾಗಳ ವ್ಯಾಪಾರಿಗಳು, ಬ್ಯಾಂಕರರು, ಹಡಗು ಮಾಲೀಕರು ತಮ್ಮ ಆರ್ಥಿಕ ಚಟುವಟಿಕೆಗಳನ್ನು ಏಷ್ಯಾ ಮೈನರಿನಲ್ಲಿ ವಿಸ್ತರಿಸಲು ಅವಕಾಶಕ್ಕಾಗಿ ಕಾಯುತ್ತಿದ್ದರು. ಉತ್ಪಾದನೆ ಹಾಗೂ ವಾಣಿಜ್ಯ ಬೆಳೆದಂತೆ ಇಟಲಿ ನಗರ ಪ್ರದೇಶಗಳ ಆಳುವ ವರ್ಗದವರು, ಪೂರ್ವ ಮೆಡಿಟರೇನಿಯನ್ ಸಮುದ್ರ ಹಾಗೂ ಕಪ್ಪು ಸಮುದ್ರಗಳಲ್ಲಿ ಜಲಮಾರ್ಗ ಹಾಗೂ ವಾಣಿಜ್ಯ ಕೇಂದ್ರಗಳನ್ನು ಪಡೆಯಲು ಹವಣಿಸಿದರು. ಅಷ್ಟರಲ್ಲಿ ಪಶ್ಚಿಮ ಹಾಗು ಮಧ್ಯ ಯುರೋಪಿನ ರಾಜಕೀಯ ಹಾಗೂ ಆರ್ಥಿಕ ವ್ಯವಸ್ಥೆ ಪ್ರಮುಖವಾಗಿ ಜಮೀನ್ದಾರಿ ಸ್ವರೂಪದ್ದಾಗಿತ್ತು. ಸಂಪತ್ತು ಹಾಗು ಅಧಿಕಾರ, ಮುಖ್ಯವಾಗಿ ಭೂಮಾಲೀಕರ ನಿಯಂತ್ರಣದಲ್ಲಿದ್ದು, ಕೈಗಾರಿಕೆ ಹಾಗೂ ವಾಣಿಜ್ಯ ಸಾಕಷ್ಟು ಪ್ರಮಾಣದಲ್ಲಿ ಅಭಿವೃದ್ದಿಗೊಂಡಿರದಿದ್ದುದರಿಂದ, ಇರುವ ಪ್ರದೇಶ ಬೆಳೆಯುತ್ತಿದ್ದ ಜನಸಂಖ್ಯೆಗೆ ಸಾಕಾಗದೆ ಕೃಷಿ ವಿಧಾನಗಳು, ಆ ಪ್ರಮಾಣಕ್ಕೆ ತಕ್ಕಂತೆ ಆಹಾರವನ್ನು ಒದಗಿಸಲು ಅಸಮರ್ಥವಾಗಿದ್ದವು. ರಾಜಕೀಯ ಅಶಾಂತಿ ಹಾಗೂ ಸಾಮಾಜಿಕ ಅಭದ್ರತೆ ರೈತರು ಹಾಗೂ ಪುರ ಜನರಲ್ಲಿ ಆತಂಕ ಉಂಟು ಮಾಡಿತು. ಕೃಷಿಕರು ಹಾಗೂ ವಾಣಿಜ್ಯ ವ್ಯವಹಾರಗಳಿಗೆ ಹೆಚ್ಚಿನ ಅವಕಾಶ ದೊರೆಯಿತು. ಮಹಮ್ಮದೀಯರು ಹಾಗೂ ಕ್ರಿಶ್ಚಿಯನ್ನರ ಮಧ್ಯ ಪ್ರತಿಸ್ಪರ್ಧೆ ಬೆಳೆದು, ಧರ್ಮಯೋಧರಿಗೆ ಭಾವನಾತ್ಮಕವಾದ ವಿಚಾರ ಧಾರೆಯನ್ನು ಬೆಳೆಸಲು ಆಸ್ಪದ ಕೊಟ್ಟಿತು.
ಧರ್ಮಯುದ್ಧಗಳ ೨೦೦ ವರ್ಷಗಳ ಅವಧಿಯಲ್ಲಿ ಬೈಜೆನ್‌ಟೈನ್ ಆಳರಸರು ಹಾಗೂ ಅಬಾಸಿದ್ ಖಲೀಫರು ಯುರೋಪಿಯನ್ ಹಾಗೂ ಏಷ್ಯಾದ ಆಕ್ರಮಣಕಾರರನ್ನು ಎದುರಿಸಲು ಅಸಫಲರಾಗಿದ್ದರು. ರಾಜಕೀಯ ಏಕತೆ ಇಲ್ಲವಾಗಿತ್ತು. ಅಧಿಕಾರ ತುಂಡು ತುಂಡಾಗಿ ವಿಭಜಿತವಾಗಿ, ಪರಸ್ಪರರಲ್ಲಿ ಕಲಹ ನಡೆಯುತ್ತಲೇ ಇದ್ದವು. ಕಾನ್ ಸ್ಟಾಂಟಿನೋಪಲ್ ಹಾಗೂ ಬಾಲ್ಕನ್‌ನಲ್ಲಿ, ಪ್ಯಾಲೆಸ್ತೈನ್ ಹಾಗೂ ಸಿರಿಯಾದಲ್ಲಿ ಈಜಿಪ್ಟ್‌ನ ಮ್ಯಾಮುಲಕರ್‌ನಲ್ಲಿ ಸಂಘರ್ಷಗಳು ನಡೆದೇ ಇದ್ದವು. ಇದಲ್ಲದೆ, ದೂರದ ಮಂಗೋಲಿಯಾದ ಟಾಟರರು, ಪಶ್ಚಿಮ ಏಷ್ಯಾದ ಮೇಲೆ ಆಕ್ರಮಣ ಮಾಡಿದರು.
೧೦೯೪ರಿಂದ ೧೨೯೪ರವರೆಗಿನ ೨೦೦ ವರ್ಷಗಳ ಅವಧಿಯಲ್ಲಿ ಕ್ಷೋಭೆ ಹಾಗೂ ನಾಶವನ್ನು ಅನುಭವಿಸಿದರೂ ಈ ನಾಗರಿಕತೆಗಳು ಉಳಿದು ಬಂದ ಬಗೆಯನ್ನು ನೋಡಿದರೆ ಆಶ್ಚರ್ಯವಾಗುತ್ತದೆ. ಏಕೆಂದರೆ, ಬೈಜೆನ್‌ಟೈನ್ ಸಾಮ್ರಾಜ್ಯ ಹಾಗೂ ಅಬಾಸಿದ್ ಖಲೀಫರಂಥ ತೀವ್ರ ಪ್ರತಿಸ್ಪರ್ಧಿಗಳಿಂದ ಸಂರಕ್ಷಿತವಾದ ಈ ಸಂಸ್ಕೃತಿಗಳು ತರುವಾಯ ತೊಂದರೆಗಳ ಸುಳಿಗೆ ಸಿಲುಕಿದಂತಾಯಿತು. ವೆನಿಸ್‌ನ ವ್ಯಾಪಾರಿ ಬ್ಯಾಂಕರರಿಂದ ಧನಸಹಾಯ ಪಡೆದು ೪ನೆಯ ಧರ್ಮಯುದ್ಧವನ್ನು ಬೈಜೆನ್‌ಟೈನ್ ಸಾಮ್ರಾಜ್ಯದ ವಿರುದ್ಧ ನಡೆಸಲಾಯಿತು. ೧೨೦೪ರಲ್ಲಿ ಯುರೋಪಿಯನ್ ಧರ್ಮಯೋಧರು ಕಾನ್‌ಸ್ಟಾಂಟಿ ನೋಪಲನ್ನು ವಶಪಡಿಸಿಕೊಂಡು ಬೈಜೆನ್‌ಟೈನ್ ಆಳರಸರನ್ನು ಹೊಡೆದಟ್ಟಿ, ಯುರೋಪಿ ಯನ್ ಪ್ರಾಂತ್ಯಗಳನ್ನು ‘‘ರುಮೇನಿಯಾದ ಲ್ಯಾಟಿನ್ ಸಾಮ್ರಾಜ್ಯ’’ ಎಂದು ಹೆಸರಾದ ಊಳಿಗಮಾನ್ಯ ರಾಜ್ಯದ ಜಹಗೀರುಗಳನ್ನಾಗಿ ವಿಭಜಿಸಿದರು. ರಾಜ್ಯಭ್ರಷ್ಟರಾದ ಬೈಜೆನ್‌ಟೈನ್ ಅಧಿಕಾರಿಗಳು ಏಷ್ಯ ಮೈನರಿಗೆ ಹೋಗಿ ಅಲ್ಲಿಯ ಸೀಮಿತ ಕ್ಷೇತ್ರದಲ್ಲಿ ಚಕ್ರಾಧಿಪತ್ಯದ ಸಾಮ್ರಾಜ್ಯವನ್ನು ಕನಸು ಕಾಣುತ್ತಾ, ಕಾನ್‌ಸ್ಟಾಂಟಿನೋಪಲಿಗೆ ಹಿಂದಿರುಗುವವರೆಗೆ ಎಂದರೆ ೧೨೬೧ರವರೆಗೆ ಅದವಲ್ಲೇ ಇದ್ದರು. ಬೈಜೆನ್‌ಟೈನ್ ಸಾಮ್ರಾಜ್ಯದ ಕೈಗಾರಿಕೆ, ಆರ್ಥಿಕ ಅಭಿವೃದ್ದಿಗೆ ಬಿದ್ದ ಪೆಟ್ಟು ಈಗಾಗಲೇ ರಷ್ಯ ಹಾಗೂ ಪೂರ್ವ ಯುರೋಪಿನ ಟಾಟರ ಆಕ್ರಮಣದಿಂದಾಗಿ ನಲುಗಿದ್ದ ಸಮೀಪ ಪ್ರಾಚ್ಯ ಪ್ರದೇಶಕ್ಕೆ ನಾಶವನ್ನೇ ತಂದೊಡ್ಡಿತು. ಟಾಟರರು ಕೆಪನ್ ರಷ್ಯಾಕ್ಕೂ ಅಷ್ಟೇ ಮಾರಕವಾಗಿದ್ದರು. ೧೨೪೦ರಲ್ಲಿ ಮಂಗೋಲರು ಕೆಪ್‌ನನ್ನು ವಶಪಡಿಸಿಕೊಂಡು ನಾಶಗೊಳಿಸಿ, ಕಾನ್‌ಸ್ಟಾಂಟಿನೋಪಲ್ ಹಾಗೂ ರಷ್ಯಾಗಳ ನಡುವೆ ದೀರ್ಘಕಾಲದಿಂದ ಇದ್ದ ಉತ್ತಮ ವಾಣಿಜ್ಯವನ್ನು ನಿಲ್ಲಿಸಿದರು. ೧೩ನೆಯ ಶತಮಾನದ ಪ್ರಾರಂಭದ ದಶಕಗಳಲ್ಲಿ ಉತ್ತಮವಾಗಿ ಅಭಿವೃದ್ದಿ ಗೊಂಡಿದ್ದ ಅನಾಟೋಲಿಯದ ಸಿಲ್ ಜುಕ್ ಸಾಮ್ರಾಜ್ಯವನ್ನು ಮಂಗೋಲಿಯಾದ ಖಾನರು ವಶಪಡಿಸಿಕೊಂಡರು. ಮಂಗೋಲಿಯಾದ ಈ ಅಲೆಮಾರಿಗಳು ಸಿಲ್‌ಜುಕ್ ತುರ್ಕರು ಈವರೆಗೆ ಸಾಧಿಸಿದ ರಾಜಕೀಯ ಸುರಕ್ಷತೆಯನ್ನು ಹಾಳುಮಾಡಿ, ದಕ್ಷಿಣ ರಷ್ಯಾವನ್ನು ಟಾಟರರು ವಶಪಡಿಸಿಕೊಂಡುದರಿಂದ ಉಂಟಾದ ಆರ್ಥಿಕ ಗೊಂದಲವನ್ನು ಇನ್ನಷ್ಟು ಹೆಚ್ಚಿಸಿದರು.
ನೈರುತ್ಯ ಏಷ್ಯಾದಲ್ಲಿ ಧರ್ಮಯೋಧರು ಇಟಲಿಯ ವ್ಯಾಪಾರಿಗಳಿಗೆ ಪೂರ್ವದ ವ್ಯಾಪಾರಕ್ಕೆ ಅವಕಾಶ ಕಲ್ಪಿಸಿಕೊಟ್ಟರು. ಕ್ರಿಶ್ಚಿಯನ್ನರು ಹಾಗೂ ಸಿರಿಯ, ಪಾಲೆಸ್ತೈನ್ ಮತ್ತು ಈಜಿಪ್ಟಿನ ಮುಸಲ್ಮಾನರಿಗೂ ಆಗಾಗ ಯುದ್ಧಗಳು ಆಗುತ್ತಿದ್ದರೂ, ಅರಬ ರಾಜ್ಯಗಳ ಮುಸಲ್ಮಾನ ವ್ಯಾಪಾರಿಗಳಿಗೂ ನಿಕಟವಾದ ವ್ಯಾಪಾರ ಸಂಬಂಧ ಏರ್ಪಟ್ಟಿತು. ಕ್ರಿಶ್ಚಿಯನ್ನರು ಮೆಡಿಟರೇನಿಯನ್ ಜಲಮಾರ್ಗವನ್ನು ವಶಪಡಿಸಿಕೊಂಡರೆ, ಮುಸಲ್ಮಾನ ವ್ಯಾಪಾರಿಗಳು ನೈರುತ್ಯ ಏಷ್ಯಾದಿಂದ ಭಾರತ ಹಾಗೂ ಚೀನಾವರೆಗಿನ ಭೂ ಹಾಗೂ ಜಲಮಾರ್ಗಗಳೆರಡರ ಮೇಲೂ ಹಿಡಿತ ಸಾಧಿಸಿದರು. ಪಶ್ಚಿಮ ಏಷ್ಯಾದ ಅರಬ ದೇಶಗಳಲ್ಲಿ ಧರ್ಮಯೋಧರು ಈ ರೀತಿಯ ವ್ಯಾಪಾರವನ್ನು ಘೋಷಿಸಿ ವ್ಯಾಪಾರಿ ವರ್ಗದ ಅಭ್ಯುದಯಕ್ಕೆ ಕಾರಣರಾದರು. ೧೨೫೮ರಲ್ಲಿ ಹುಲಗು ಎಂಬ ಟಾಟರನು ಮೆಸಪಟೋಮಿಯದ ಮೇಲೆ ದಾಳಿ ಮಾಡಿ ೧೩ನೆಯ ಶತಮಾನದಲ್ಲಿ ಅದನ್ನು ನಾಶಗೊಳಿಸಿ, ನೀರಾವರಿ ವ್ಯವಸ್ಥೆಯನ್ನು ಹಾಳುಗೆಡವಿ ಬಾಗ್ದಾದ್ ನಗರವನ್ನು ಕೊಳ್ಳೆ ಹೊಡೆದು ಅಬಾಸಿದ್ ಖಲೀಫರ ಅಳ್ವಿಕೆಗೆ ಕೊನೆ ತಂದನು.
೧೪ನೆಯ ಶತಮಾನವು ಪ್ರಾರಂಭವಾಗುವ ವೇಳೆಗೆ ಯಾವ ರಾಜ್ಯವೂ ಪಶ್ಚಿಮ ಏಷ್ಯಾಕ್ಕೆ ಸುವ್ಯವಸ್ಥಿತ ಹಾಗೂ ರಕ್ಷಣೆಯನ್ನು ಕೊಡುವಷ್ಟು ಪ್ರಬಲವಾಗಿರಲಿಲ್ಲ. ಹೀಗಾಗಿ ಅಲ್ಲಿಯ ರಾಜಕೀಯ ಸ್ಥಿತಿ ಅವ್ಯವಸ್ಥಿತವಾಗಿತ್ತು. ೧೨೬೧ರಲ್ಲಿ ಕಾನ್‌ಸ್ಟಾಂಟಿನೋಪಲ್‌ನಲ್ಲಿ ಮತ್ತೆ ಸ್ಥಾಪಿತವಾದ ಬೈಜೆನ್‌ಟೈನ್ ಆಳರಸರು ತಮ್ಮನ್ನು ಬೆದರಿಸುತ್ತಿದ್ದ ಸರ್ಬ್ ಹಾಗೂ ಬಲ್‌ಗರ್ ಹಾಗೂ ವೆನೆಯಷಿಯನ್ ಜನರಿಂದಾಗಿ, ಬಾಲ್ಕನ್ ದ್ವೀಪಕಲ್ಪದ ಕೆಲವು ಭಾಗಗಳ ಮೇಲೆ ಮಾತ್ರ ಹಿಡಿತ ಹೊಂದಲು ಸಮರ್ಥರಾಗಿ, ವಾಯುವ್ಯ ಏಷ್ಯಾ ಮೈನರಿನ ಮೇಲೆ ಸೀಮಿತ ಪ್ರಮಾಣದಲ್ಲಿ ಮಾತ್ರ ಹಿಡಿತ ಸಾಧಿಸಿದರು. ಅನಟೋಲಿಯ ದ್ವೀಪಕಲ್ಪ ವನ್ನು ಚಿಕ್ಕ ಚಿಕ್ಕ ತುರ್ಕ ಊಳಿಗಮಾನ್ಯ ರಾಜ್ಯಗಳನ್ನಾಗಿ ವಿಭಜಿಸಲಾಗಿದ್ದು ಆ ಪೈಕಿ  ಯಾರೊಬ್ಬರಿಗೂ ಇಡಿಯಾಗಿ ಅಧಿಕಾರ ಹೊಂದಲು ಸಾಧ್ಯವಾಗಲಿಲ್ಲ. ತುರುಕರು, ಅತಾಬೇಗರು ಸಿರಿಯನ್ ಮರುಭೂಮಿ ಹಾಗೂ ಮೆಸಪಟೋಮಿಯಗಳನ್ನು ಆಳಿದರು. ಪಾಲೆಸ್ತೈನ್ ಹಾಗೂ ಭಾಗಶಃ ಸಿರಿಯಾದ ಮೇಲೆ ನಿಯಂತ್ರಣ ಹೊಂದಿದ ಈಜಿಪ್ತ್‌ನ ಸುಲ್ತಾನರು ದಕ್ಷಿಣ ಏಷ್ಯಾ ಮೈನರಿನ ಮೇಲೆ ನಿಯಂತ್ರಣ ಸಾಧಿಸಲು ಪ್ರಯತ್ನಿಸಿದರು. ಪೂರ್ವ ಮೆಡಿಟರೇನಿಯನ್ ಹಾಗೂ ಎಡಿಯನ್ ಪ್ರದೇಶಗಳ ವ್ಯಾಪಾರ ಮಾರ್ಗಗಳ ಮೇಲೆ ನಿಯಂತ್ರಣ ಸಾಧಿಸಲು ಇಟಲಿ ರಾಜ್ಯಗಳು ಹಾಗೂ ಧರ್ಮಯೋಧರ ಗುಂಪುಗಳ ನಡುವೆ ಪ್ರತಿಸ್ಪರ್ಧೆ ಇದ್ದೇ ಇತ್ತು.
ಉತ್ತರದಲ್ಲಿ ಸಮೀಪ ಪ್ರಾಚ್ಯದುದ್ದಕ್ಕೂ ಹರಡಿದ್ದ ವಿಶಾಲ ಮಂಗೋಲ ಸಾಮ್ರಾಜ್ಯದ ಟಾಟರರು ಪೋಲಾಂಡಿನಿಂದ ಮಂಗೋಲಿಯಯವರೆಗೆ ಯುರೋಪಿಯನ್ ಬಯಲು ಪ್ರದೇಶದ ಮೇಲೆ ನಿಯಂತ್ರಣವನ್ನು ಹೊಂದಿದ್ದರು. ಯುರೋಪ್ ಹಾಗೂ ಏಷ್ಯಾಗಳ ನಡುವಣ ಉತ್ತರ ಕಾರವಾನ್ ಮಾರ್ಗಗಳು ಟಾಟರರ ಹಿಡಿತದಲ್ಲಿದ್ದವು. ಕಾನ್ ಸ್ಟಾಂಟಿನೋಪಲ್, ರಷ್ಯಾದ ನದಿ ಮಾರ್ಗಗಳು ಹಾಗೂ ಏಷ್ಯಾದ ಭೂ ಮಾರ್ಗಗಳೆರಡರ ವ್ಯಾಪಾರವನ್ನು ಕಳೆದುಕೊಂಡಿತ್ತು. ಮುಸಲ್ಮಾನರಾಗಲಿ, ಕ್ರಿಶ್ಚಿಯನ್ನರಾಗಲಿ, ಅರಬರಾಗಲಿ ಅಥವಾ ಗ್ರೀಕರಾಗಲಿ, ಯುರೋಪಿಯನ್ನರಾಗಲಿ ಅಥವಾ ಏಷ್ಯಾನ್ ಮಂಗೋಲರಾಗಲಿ ಪಶ್ಚಿಮ ಏಷ್ಯಾವನ್ನು ವಶಪಡಿಸಿಕೊಂಡು ಅಲ್ಲಿಯ ಜನರ ಸುರಕ್ಷತೆ ಹಾಗೂ ಆರ್ಥಿಕ ಏಳಿಗೆಗೆ ಅಗತ್ಯವಿದ್ದ ರಾಜಕೀಯ ಏಕತೆಯನ್ನು ಸಾಧಿಸಲು ಸಮರ್ಥರಾಗಿರಲಿಲ್ಲ. ಪಶ್ಚಿಮ ಏಷ್ಯಾ ಮೈನರಿನ ತುರ್ಕರು ಮುಂದಿನ ೧೫೦ ವರ್ಷಗಳಲ್ಲಿ ಸಮೀಪ ಏಷ್ಯಾ ಬಾಲ್ಕನ್ ನಡುಗಡ್ಡೆ, ಈಜಿಪ್ಟ್, ಉತ್ತರ ಆಫ್ರಿಕಾದ ಬಹುಭಾಗವನ್ನು ಕೇಂದ್ರೀಕೃತ ಆಡಳಿತ ನಿಯಂತ್ರಣಕ್ಕೊಳಪಡಿಸಲು ಸಾಧ್ಯವಾಯಿತು.
ಪಶ್ಚಿಮ ಏಷ್ಯಾ ಸಮಾಜದಲ್ಲಿ ಇಸ್ಲಾಂ ಪಂಥದ ಉದಯ (ಕ್ರಿ.ಶ.೬೦೦ ರಿಂದ ೧೨೦೦)
ಪಶ್ಚಿಮ ಏಷ್ಯಾದಲ್ಲಿ ಇಸ್ಲಾಂ ನಾಗರಿಕತೆಯನ್ನು ಸ್ಥಾಪಿಸಲು ೭ನೆಯ ಶತಮಾನದಿಂದ ೧೩ನೆಯ ಶತಮಾನದವರೆಗಿನ ಎಂದರೆ ೬೦೦ ವರ್ಷಗಳಷ್ಟು ಸಮಯ ಹಿಡಿಯಿತು. ಎಷ್ಟೇ ಭಿನ್ನತೆಯಿದ್ದರೂ ಇಸ್ಲಾಂ ನಾಗರಿಕತೆ ಪ್ರಾಚೀನ ಪಶ್ಚಿಮ ಏಷ್ಯಾ ಮೂಲದ ಸಂಘಟನೆಗಳು ಹಾಗೂ ಸಂಸ್ಕೃತಿಗಳ ಚೌಕಟ್ಟಿನ ಎರಕವಾಗಿತ್ತು. ಪಶ್ಚಿಮ ಏಷ್ಯಾ ಸಮಾಜವು ಹಲವು ಹಂತಗಳಲ್ಲಿ ಸಂಘಟಿತವಾಯಿತು. ಪ್ರಾರಂಭದಲ್ಲಿ ತುಂಡುತುಂಡಾದ ವಂಶಾನುಗತವಾದ ಆದಿವಾಸಿಗಳ ಹಾಗೂ ಗ್ರಾಮೀಣ ಗುಂಪುಗಳ ಸುತ್ತ ಬೆಳೆದ ಸ್ಥಳೀಯ ಸೀಮಿತ ಕ್ಷೇತ್ರದ ಅಸಂಖ್ಯ ಸಮುದಾಯಗಳಿದ್ದವು. ಮಾರುಕಟ್ಟೆ ವಿನಿಮಯಗಳು ಯಹೂದಿಯರು, ಕ್ರಿಶ್ಚಿಯನ್ನರು ಅಥವಾ ಜೊರಾಸ್ಟ್ರಿಯನ್ನರಂತಹ ದೊಡ್ಡ ಧರ್ಮದ ಸಂಘಟನೆಗಳ ಮೂಲಕ ಈ ಸಮುದಾಯಗಳು ಒಗ್ಗೂಡಿದವು. ಬೈಜೆನ್‌ಟೈನ್ ಹಾಗೂ ಸೆಸೇನಿಯನ್ ಸಾಮ್ರಾಜ್ಯಗಳ ಆಳ್ವಿಕೆಯಲ್ಲಿ ಬೃಹತ್ ಪ್ರಮಾಣದ ಆರ್ಥಿಕ ವ್ಯವಸ್ಥೆ ಹಾಗೂ ಧಾರ್ಮಿಕ ಸಂಘಟನೆಗಳು ರೂಪುಗೊಂಡವು. ಸಾಂಸ್ಕೃತಿಕವಾಗಿ, ಪ್ರಾಚೀನ ಪರಂಪರೆಯು ಏಕದೇವ ಪರಿಕಲ್ಪನೆಯ ಧರ್ಮಗಳು, ಚಕ್ರಾಧಿಪತ್ಯ ಕುರಿತ ಚಿತ್ರಕಲೆ ಮತ್ತು ಸಾಹಿತ್ಯ ತತ್ವಜ್ಞಾನ ಹಾಗೂ ವಿಜ್ಞಾನವನ್ನು ಒಳಗೊಂಡಿತ್ತು. ಈ ಸಂಕೀರ್ಣ ಸಾಂಸ್ಥಿಕ ಹಾಗೂ ಸಾಂಸ್ಕೃತಿಕ ಪರಂಪರೆಯು ಇಸ್ಲಾಂ ವ್ಯವಸ್ಥೆಯಲ್ಲೂ ಮುಂದುವರಿಯಿತು. ಎಷ್ಟೇ ಸಾಮ್ರಾಜ್ಯಗಳು ಹುಟ್ಟಿ ಅಳಿದು ಹೋದರೂ ಆರ್ಥಿಕ ಚಟುವಟಿಕೆಗಳು ಬದಲಾದರೂ ತಂತ್ರಜ್ಞಾನ ಉತ್ಪಾದನಾ ವಿಧಾನ ನೈಸರ್ಗಿಕ ಪರಿಸರದೊಂದಿಗಿನ ಮಾನವನ ಸಂಬಂಧ ಇವುಗಳ ಮೂಲಭೂತ ಅಂಶಗಳು ಹಾಗೆಯೇ ಉಳಿದಿದ್ದವು. ರಾಜ್ಯ ಸಂಘಟನೆ, ಕುಟುಂಬ ಹಾಗೂ ಧಾರ್ಮಿಕ ಸಂಸ್ಥೆಗಳ ಮೂಲಭೂತ ವಿಧಾನಗಳು ಮಾತ್ರ ಬದಲಾಗದೇ ಉಳಿದವು. ಇಸ್ಲಾಮಿಕ್ ಯುಗದ ಪ್ರಮುಖ ಬದಲಾವಣೆಗಳೆಂದರೆ ಹೊಸ ರಾಜಕೀಯ ಹಾಗೂ ಸಾಮಾಜಿಕ ವಿಚಾರಗಳು, ಹೊಸ ಧಾರ್ಮಿಕ ಸಮುದಾಯಗಳ ಸಂಘಟನೆ, ಹಳೆಯ ಕಾಲದ ಅಂಶಗಳಿಂದ ಉದಯಿಸಿದ ಹೊಸ ಸಾಂಸ್ಕೃತಿಕ ವಿನ್ಯಾಸವುಳ್ಳ ಪೀಳಿಗೆ.
ಅರೇಬಿಯಾದಲ್ಲಿ ಪಶ್ಚಿಮ ಏಷ್ಯಾ ಸಮಾಜಗಳಿಗೆ ಹೊಸ ರಾಜಕೀಯ ಹಾಗೂ ಧಾರ್ಮಿಕ ಸ್ವರೂಪ ಕೊಡುವ ಕಾರ್ಯ ಪ್ರಾರಂಭವಾಯಿತು. ಬೈಜೆನ್‌ಟೈನ್ ಹಾಗೂ ಸೆಸೇನಿಯನ್ ನಾಗರಿಕತೆಗಳ ಪ್ರಭಾವದಿಂದಾಗಿ ಅರೇಬಿಯಾವು ಇತರ ಪ್ರದೇಶದೊಡನೆ ಪೂರ್ಣವಾಗಿ ಒಗ್ಗೂಡಿರಲಿಲ್ಲ. ಅರೇಬಿಯಾವು ಮೂಲಭೂತವಾಗಿ ವಂಶಾಧಾರಿತ ಸಮಾಜ. ಇದು ವಂಶಪರಂಪರೆ ಹಾಗೂ ವ್ಯಾಪಾರಿ ಸಮುದಾಯಗಳ ಸಂಘರ್ಷ ಹಾಗೂ ಉಳಿದ ಪಶ್ಚಿಮ ಏಷ್ಯಾದ ಭಾಗದಿಂದ ಉಂಟಾದ ಸಾಂಸ್ಕೃತಿಕ ಪ್ರಭಾವಗಳು, ಮಹಮ್ಮದನಂಥ ಹೊಸ ಪ್ರವಾದಿಯ ಹುಟ್ಟಿಗೆ ಹಾಗೂ ಇಸ್ಲಾಂನಂಥ ಹೊಸ ಧರ್ಮದ ಉದಯಕ್ಕೆ ಕಾರಣವಾದವು.
ಮಹಮ್ಮದನ ಮಟ್ಟಿಗೆ ಭಗವಂತನು ಹೊಸ ಏಕದೇವತ್ವ ವಿಚಾರವನ್ನು ಸೃಷ್ಟಿಸಿದ. ಇಸ್ಲಾಂ ಧರ್ಮವು ತನ್ನ ವಿಶಿಷ್ಟ ಬೋಧನೆ, ಅಂತಿಮಗತಿಯ ಕುರಿತ ವಿಚಾರಧಾರೆ ಹಾಗೂ ಸಾಹಿತ್ಯಿಕ ಗುಣಗಳ ದೃಷ್ಟಿಯಿಂದ ಯಹೂದಿ ಹಾಗೂ ಕ್ರಿಶ್ಚಿಯನ್ ಪಂಥಗಳಿಗಿಂತ ವಿಭಿನ್ನವೆನಿಸಿತು. ಮಹಮ್ಮದನ ಯಹೂದಿ ಹಾಗೂ ಕ್ರಿಶ್ಚಿಯನ್ ಧರ್ಮ ಸಂಘಟನೆಗಳಿಗೆ ಸಮಾನಾಂತರವಾಗಿ ಮುಸಲ್ಮಾನರ ಉಮ್ಮಾ ಎಂಬ ಸಂಘಟನೆಯನ್ನೂ ಕಟ್ಟಿದನು. ಹೊಸ ಸಮಾಜ ತಾತ್ವಿಕವಾಗಿ ಪಶ್ಚಿಮ ಏಷ್ಯಾ ನಾಗರಿಕತೆಯ ರೀತಿಯನ್ನು ಹೋಲುತ್ತಿದ್ದರೂ ಒಂದು ವಿಧವಾಗಿ ವಿಭಿನ್ನವೆನಿಸಿತು. ಏಕೆಂದರೆ ಇಸ್ಲಾಂ ಧರ್ಮವು ರಾಜ್ಯ ಹಾಗೂ ಧಾರ್ಮಿಕ ಮತೀಯ ಸಂಘಟನೆಗಳನ್ನು ಒಂದುಗೂಡಿಸಿತು. ಬೈಜೆಂಟೈನ್ ಕ್ರಿಶ್ಚಿಯನ್ ಹಾಗೂ ಸಸೇನಿಯನ್ ಹಾಗೂ ಝೊರಾಸ್ಟ್ರಿಯನ್ ಸಮಾಜಗಳಂತೆ ಸೀಸರ್‌ನ ಆಳ್ವಿಕೆ ಬೇರೆ, ದೇವರ ಆಳ್ವಿಕೆ ಬೇರೆ ಎನ್ನಲಿಲ್ಲ.
ಮಕ್ಕಾ ಹಾಗೂ ಮದೀನಾಗಳಲ್ಲಿ ಮುಸಲ್ಮಾನ ಸಮುದಾಯ ಸೃಷ್ಟಿಯಾದದ್ದು, ವಂಶಾನುಗತ ಸಮಾಜದಲ್ಲಿ ಧಾರ್ಮಿಕವೆನ್ನಬಹುದಾದ ವಿನಮ್ರ ಸಮುದಾಯವೊಂದರ ಸಮಗ್ರ ಶಕ್ತಿಯ ಸೃಷ್ಟಿ ಎಂಬಂತಿತ್ತು. ಮಹಮ್ಮದ್ ಹಾಗೂ ಆತನ ಅನುಯಾಯಿಗಳು, ಭಾಗ ರೂಪದಲ್ಲಿದ್ದ ಸಮಾಜವನ್ನು, ವಂಶಾನುಗತ ಗುಂಪುಗಳಲ್ಲಿ ಅವುಗಳ ಮೂಲಭೂತ ವಂಶಗತ ಸ್ವರೂಪವನ್ನು ಕಾಪಾಡಿಕೊಂಡು ಆರ್ಥಿಕ ನಿಯಂತ್ರಣ, ರಾಜ್ಯರಚನೆ, ನೈತಿಕ ಸುಧಾರಣೆ ತರಲು ಮಧ್ಯವರ್ತಿಯಾಗಿ ಕಾರ್ಯ ನಿರ್ವಹಿಸುವ ಸಂಘಟನೆಯನ್ನಾಗಿ ರೂಪಾಂತರಗೊಳಿಸಿದರು. ಅರೇಬಿಯಾದಲ್ಲಿ ವಿಭಾಗರೂಪದ ಹಾಗೂ ಧಾರ್ಮಿಕವಾದ ಎರಡು ಹಂತದ ಸಂಘಟನೆ ಇದ್ದುದರಿಂದಾಗಿ ಮಲ್ಯಗಳು ಸಂಕೀರ್ಣಗೊಂಡವು. ಕುರಾನಿನ ಪಾರಮಾರ್ಥಿಕ ತಥ್ಯದ ಪರಿಕಲ್ಪನೆ, ಆದಿವಾಸಿ ಸಂಸ್ಕೃತಿಗೆ ವಿರುದ್ಧವಾದುದಾಗಿತ್ತು. ಆದಿವಾಸಿ ಗುಂಪುಗಳ ವೈಭವೀಕರಣ, ನಿರಂಕುಶತೆ, ಆತ್ಮಸ್ತುತಿ, ಸಂತೋಷಚಿತ್ತ, ಯೋಧನ ಪ್ರಾಧಾನ್ಯತೆಯ ಅಂಶಗಳಿಗೆ ಕುರಾನ್ ತತ್ವ ವಿರುದ್ಧವಾಗಿತ್ತು. ಧಾರ್ಮಿಕ ಸೋದರತ್ವ, ಆತ್ಮನಮ್ರತೆ, ವಿನಯ, ಆತ್ಮನಿಗ್ರಹಗಳ ಸಮುದಾಯ ಅದಾಗಿತ್ತು. ಆದರೂ,  ಪ್ರಾಯೋಗಿಕವಾಗಿ ಅರೇಬಿಕ್ ಜನರ ಕುಟುಂಬ, ವಂಶಾವಳಿ ರಚನೆ ಇಸ್ಲಾಂ ಸಮಾಜದ ಭಾಗವಾದವು. ಇಸ್ಲಾಂ ಧರ್ಮಶ್ರದ್ಧೆಯೊಂದಿಗೆ ದೇವತಾರಾಧನೆ ಮಾಡದ ಇಸ್ಲಾಂ ನೀತಿಯ ಹೊಸ ಅರ್ಥ, ಅರಬ್ಬಿ ಅಲೆಮಾರಿಗಳಲ್ಲಿ ಬಂದವು. ಅರೇಬಿಯಾದ ಮೊದಲ ಇಸ್ಲಾಂ ಸಮಾಜ, ಧಾರ್ಮಿಕ ಪಾರಮಾರ್ಥಿಕತೆ, ಲೌಖಿಕತೆಯ ಮಾರ್ಪಾಡು, ಇಸ್ಲಾಮೇತರ ಅರಬ್ಬಿ ಅಲೆಮಾರಿ ನಾಗರಿಕತೆಗಳ ಸ್ವೀಕಾರದ ಸಮನ್ವಯವಾಗಿತ್ತು. ಇಸ್ಲಾಂ ಧರ್ಮ ಪ್ರಚಾರ ಮೊದಲ ನೋಟಕ್ಕೇ, ವಂಶಾನುಗತ ಹಾಗೂ ಆದಿವಾಸಿ ಸಮಾಜಗಳಲ್ಲಿ ತೀವ್ರವಾದ ಧಾರ್ಮಿಕ ಮಲ್ಯಗಳು, ಮತೀಯ ಭಾವನೆಗಳು ವಾಸ್ತವವಾಗಿ ಹರಿಯುತ್ತವೆ ಎಂಬುದಕ್ಕೆ ಮಾದರಿಯಾಗಿತ್ತು.
ಪಶ್ಚಿಮ ಏಷ್ಯಾ ಇಸ್ಲಾಂ ಸಮಾಜ ನಿರ್ಮಾಣದ ಇನ್ನೊಂದು ಘಟ್ಟವೆಂದರೆ ಅರಬರ ವಿಜಯಗಳು ಹಾಗೂ ವಲಸೆಗಳು. ತತ್ಪರಿಣಾಮವಾಗಿ ಹೊಸ ನಗರಗಳು ಹಾಗೂ ಪಟ್ಟಣಗಳಲ್ಲಿ ಖಲೀಫರ ಹಾಗೂ ಸುಲ್ತಾನರ ಆಳ್ವಿಕೆಗೆ ನಾಂದಿಯಾಗಿ ಹೊಸ ನಾಗರಿಕ ಸಮುದಾಯಗಳು ಜನ್ಮ ತಾಳಿದವು. ವ್ಯಾಪಾರ ಬೆಳೆಯಿತು. ಕೃಷಿ ಕೆಲಸ ಹೆಚ್ಚಿತು. ಪಶ್ಚಿಮ ಏಷ್ಯಾದ ಮಿಲಿಟರಿ ನಗರಗಳು ಯೋಧ ಅರಬ, ಅಲೆಮಾರಿ ವಲಸೆಗಾರರು, ಅರಬೇತರ ಜನರೊಂದಿಗೆ ಮಿಳಿತವಾಗಿ ಹೊಸ ಮಿಶ್ರ ಸಮುದಾಯಗಳು ಹುಟ್ಟಿದವು. ಅರಬರು ನಗರವಾಸಿಗಳಾಗಿ ರೂಪಾಂತರಗೊಂಡರು. ಅವರಲ್ಲಿ ಕೆಲಸಗಾರರು, ಕುಶಲಕರ್ಮಿಗಳು, ವ್ಯಾಪಾರಿಗಳು ಹಾಗೂ ಕುರಾನ್ ಪಠಣ ಮಾಡುವ ಧಾರ್ಮಿಕ ಮುಖಂಡರು, ಕಾನೂನು ತಜ್ಞರು, ಅರೇಬಿಯನ್ ಸಾಹಿತ್ಯಾಭಿಜ್ಞರು, ಪರಮಾರ್ಥ ಬೋಧಕರು ಸೇರಿದ್ದರು. ಪಟ್ಟಣಗಳ ಜನಸಂಖ್ಯೆಯು ರಾಜಕೀಯ ಸ್ಥಾನಮಾನ, ಭೂ ಒಡೆತನ, ಬುಡಕಟ್ಟು ಜನಾಂಗದ ಮುಖಂಡತ್ವದ ಆಧಾರದ ಮೇಲೆ ವರ್ಗೀಕೃತವಾಗಿತ್ತು ಮತ್ತು ಹೊಸ ಧಾರ್ಮಿಕ ಪಂಥಗಳಾಗಿ, ರಾಜಕೀಯ ಆಂದೋಲನಗಳಾಗಿ ಸಂಘಟಿತವಾಗಿತ್ತು.
ಹೊಸ ನಗರ ಸಮುದಾಯಗಳಿಂದ ಉಗಮವಾದ ಸಂಪನ್ಮೂಲಗಳು ಹಾಗೂ ಗೊಂದಲಗಳು, ಖಲೀಫರ ಹಾಗೂ ಚಕ್ರಾಧಿಪತ್ಯದ ಆಳ್ವಿಕೆಗೆ ಹಾದಿ ಮಾಡಿದವು. ಖಲೀಫರಿಗೆ ಪಟ್ಟಣಗಳಿಂದ ಕುಶಲ ಮಾನವ ಶಕ್ತಿ ಹಾಗೂ ಆರ್ಥಿಕ ಸಂಪನ್ಮೂಲಗಳು ದೊರೆಯುತ್ತಿದ್ದವು. ಬಾಗ್ದಾದ್ ಹಾಗೂ ಇತರ ಅರಬ ಪಟ್ಟಣಗಳಲ್ಲಿದ್ದ ವಿಭಿನ್ನ ಬಗೆಯ ಜನರ ಮೇಲೆ ಆಧಾರಿತಗೊಂಡ ಆಳ್ವಿಕೆಯನ್ನು ಆರಂಭಿಸಿದರು. ನಗರದ ಸಾಮಾಜಿಕ ಪರಿವರ್ತನೆಯಿಂದಾಗಿ ಹೊಸ ಹಿತಾಸಕ್ತಿಗಳ ಗುಂಪುಗಳು ಹಾಗೂ ವರ್ಗಗಳು, ಹೊಸ ಸಂಬಂಧಗಳು, ಹೊಸ ರೂಪದ ಕೋಮು ಸಂಘಟನೆಗಳು ಹುಟ್ಟಿದವು. ಇದರಿಂದ ರಾಜಕೀಯ ಆಸಕ್ತಿಗಾಗಿ, ಖಲೀಫ ಸ್ಥಾನಕ್ಕಾಗಿ ಜಗಳಗಳು ಪ್ರಾರಂಭವಾದವು. ಮೊದಲ ಮುಸ್ಲೀಂ ಶಕೆಯಲ್ಲಿ ಯಾದವೀ ಕಲಹಗಳ ಸರಮಾಲೆ-ಅರಬ ಪ್ರಮುಖರಲ್ಲಿಯ ಒಡಕು, ಕೇಂದ್ರ ಹಾಗೂ ಸ್ಥಳೀಯ ಅಧಿಕಾರವನ್ನು ಸರಿದೂಗಿಸುವ ಬಗ್ಗೆ ಹಾಗೂ ಆಳ್ವಿಕೆಯ ಪರಿಕಲ್ಪನೆಯಲ್ಲಿ ಧಾರ್ಮಿಕ ಅಂಶಗಳಿಗೆ ಪ್ರತಿಯಾಗಿ ಇದ್ದ ರಾಜಕೀಯ ಅಂಶಗಳ ಪಾತ್ರ- ಇವೇ ಮುಂತಾದುವು ಕಲಹಗಳಿಗೆ ಕಾರಣಗಳಾಗಿದ್ದವು. ಇಸ್ಲಾಂ ಮತನಿಷ್ಠೆಯ ಕಾರಣದಿಂದಾಗಿ ಒಗ್ಗೂಡಿದ ಗುಂಪುಗಳು ಒಂದೆಡೆಯಾದರೆ, ಅರಬ ಬುಡಕಟ್ಟುಗಳ ತಾತ್ಕಾಲಿಕ ಮಿತ್ರಕೂಟಗಳು ಎದುರು ಪಕ್ಷದಲ್ಲಿದ್ದವು. ಪಂಥಾಭಿಮಾನಿಗಳಾದ ಖಾಸಿಗಳು ಹಾಗೂ ಶೈರ್ಯ ಸಮುದಾಯಗಳು ಎರಡನೆಯ ಯಾದವೀ ಕಲಹಕ್ಕೆ ಹುಟ್ಟು ಹಾಕಿದವು. ಅರಬ ಪ್ರಮುಖರಲ್ಲಿಯ ಒಡಕೂ ಕಾರಣವಾಯಿತು. ಮೂರನೆಯ ಯಾದವೀ ಕಲಹದಿಂದ ಅಬಾಸಿದ್‌ರು ಅಧಿಕಾರಕ್ಕೆ ಬಂದರು. ಇದಕ್ಕೆ ಕಾರಣ, ಸೈನ್ಯದಲ್ಲಿ ಸಕ್ರಿಯರಾಗಿದ್ದ ಸಾಮಾನ್ಯ ಸಮಾಜದೊಡನೆ ಒಂದುಗೂಡಿದ್ದ ಅರಬರಲ್ಲಿ ಆದ ವಿಭಜನೆ. ಅರಬ ಹಾಗೂ ಮುಸ್ಲಿಂರಲ್ಲಿಯ ವಿಚಾರಧಾರೆಯಲ್ಲುಂಟಾದ ವೈಷಮ್ಯ ಹೋರಾಟಕ್ಕೆ ಕಾರಣವಾಯಿತು.
ಪ್ರತಿಯೊಂದು ಯಾದವೀ ಕಲಹದ ಫಲಿತಾಂಶವೆಂದರೆ ಖಲೀಫ್ ಆಳ್ವಿಕೆಯು ರಾಜಕೀಯ ಅಧಿಕಾರವನ್ನು ಕಾಪಾಡಿಕೊಳ್ಳಲು ಸಾಂಸ್ಥಿಕ ತಂತ್ರಗಳನ್ನು ಅಭಿವೃದ್ದಿಪಡಿಸಿ, ವಂಶಪಾರಂಪರರ್ಯ ಅಳ್ವಿಕೆಯನ್ನೇ ಸ್ಥಾಪಿಸಿತು. ತನ್ನ ಸ್ಥಾನಮಾನವನ್ನು ಉಳಿಸಿಕೊಳ್ಳು ವುದಕ್ಕಾಗಿ ಖಲೀಫ ಆಳ್ವಿಕೆಯಲ್ಲಿ ಬೈಜೆಂಟೈನ್ ಮತ್ತು ಸೆಸೇನಿಯನ್ ಸಂಸ್ಥೆಗಳನ್ನು ಮತ್ತು ಅವುಗಳಿಗೆ ಹೊಸ ಇಸ್ಲಾಮಿಕ್ ಅರ್ಥ ನೀಡಲು ಚಕ್ರಾಧಿಪತ್ಯದ ಆಳ್ವಿಕೆಯ ಪರಿಕಲ್ಪನೆಗಳನ್ನು ಅವುಗಳಿಗೆ ನೀಡಲಾಯಿತು. ಉಮಾಯದರು ಹಳೆಯ ಸಾಮ್ರಾಜ್ಯಗಳ ಅಧಿಕಾರಶಾಹಿ ಅಡಳಿತವನ್ನು ಅಳವಡಿಸಿ ವಾಸ್ತುಶಿಲ್ಪಕ್ಕೆ ಆಶ್ರಯ ನೀಡಿದರು. ಇವುಗಳಲ್ಲಿ ಬೈಜೆಂಟೈನ್, ಸೆಸೇನಿಯನ್ ಮತ್ತು ಕ್ರಿಶ್ಚಿಯನ್ ಚಿಹ್ನೆಗಳನ್ನು ಮುಸ್ಲಿಂ ಮಾದರಿಯಲ್ಲಿ ಒಗ್ಗೂಡಿಸಲಾಯಿತು. ಅಬಾಸಿದರು, ಚಕ್ರಾಧಿಪತ್ಯದ ಆಳ್ವಿಕೆಗಾಗಿ ಉಮಾಯದ್ ಪ್ರವೃತ್ತಿ ಯನ್ನು ಪಶ್ಚಿಮ ಏಷ್ಯಾದ ರೀತಿಯಲ್ಲಿ ಮುಂದುವರಿಸಿದರು. ಅಳ್ವಿಕೆಗೆ ರಾಜಸ್ಥಾನವೇ ಕೇಂದ್ರಬಿಂದು. ಆಳರಸರ ಅನುಯಾಯಿಗಳು ಹಾಗೂ ಸೇವಕರ ಮೂಲಕ ಪ್ರಾಂತಗಳ ಆಳ್ವಿಕೆ ನಡೆಯಿತು. ಇಲ್ಲಿ ಸ್ಥಳೀಯ ರಾಜಕುಮಾರರಿಗೆ ಹಾಗೂ ಪಾಳೆಯಗಾರರಿಗೆ ಅಧಿಕಾರ ಹಾಗೂ ಖಲೀಫರ ಸೇವಕರೆಂಬ ಸ್ಥಾನಮಾನ ದೊರೆಯಿತು. ಅವರು ಅಧಿಕಾರ ಶಾಹಿ ತೆರಿಗೆ ವಸೂಲಿ ವಿಧಾನ ಹಾಗೂ ಅರೆ ಊಳಿಗಮಾನ್ಯ ಪದ್ಧತಿಯ ಸಮಿಶ್ರ ಮಾದರಿಯ ಆಳ್ವಿಕೆ ಪ್ರಾರಂಭಿಸಿದರೂ, ಅಬಾಸಿದ್ ಆಡಳಿತ ಪಶ್ಚಿಮ ಏಷ್ಯಾದ ಉದ್ದಗಲಕ್ಕೂ ಧಾರ್ಮಿಕ ಪ್ರಮುಖರ ಮೈತ್ರಿಕೂಟದ ಮೇಲೆ ಅವಲಂಬಿತವಾಗಿತ್ತು. ಈ ಆಳ್ವಿಕೆಯಲ್ಲಿ ಅರಬ ಸೈನಿಕರು, ಇರಾಕ್, ಈಜಿಪ್ಟ್, ಇರಾನ್‌ಗಳ ಭೂಮಾಲೀಕರು, ಯಹೂದಿ ವ್ಯಾಪಾರಿಗಳು, ಏಷ್ಯಾದ ಯುದ್ಧವೀರರು ಮುಂತಾದವರು ಕೇಂದ್ರಾಡಳಿತಕ್ಕೆ ಸಹಾಯಕರಾಗಿದ್ದರು. ಖಲೀಫರ ಕುರಿತ ನಿಷ್ಠೆ, ಕೇಂದ್ರ ಹಾಗೂ ಪ್ರಾಂತಗಳನ್ನು ಬಸಿಯುವಂತ ಅನುಯಾಯಿತನದ ಹಾಗೂ ಕೌಟುಂಬಿಕ ಕೊಂಡಿಗಳು, ಸಾಮ್ರಾಜ್ಯದ ಕುರಿತ ಸಮಾನ ಆಸಕ್ತಿ ಇವುಗಳಿಂದಾಗಿ ಧಾರ್ಮಿಕ ಪ್ರಮುಖರು ಒಗ್ಗೂಡಿದರು. ಆರ್ಥಿಕ ಬದಲಾವಣೆಯ ಅವಧಿ, ಅರಬ ವಿಜಯದಿಂದಾಗಿ ಉಂಟಾದ ಸಾಮಾಜಿಕ ಬದಲಾವಣೆ, ನಗರೀಕರಣದಿಂದಾಗಿ ಈ ಜನ ಲಭಿಸಿದರು. ಅರಬರು ಗೆದ್ದ ಪ್ರಾಂತದನ್ವಯ ಜಾಗತಿಕ ಇಸ್ಲಾಂ ಸಾಮ್ರಾಜ್ಯವನ್ನಾಗಿ ಪರಿವರ್ತಿಸಿದರು. ಈ ಆಳ್ವಿಕೆಯ ಸೂಚಕವಾಗಿ ಹಾಗೂ ಅದರ ಮನ್ನಣೆಗಾಗಿ ಅಬಾಸಿದರು ಸಾಂಸ್ಕೃತಿಕ ಚಟುವಟಿಕೆಗಳಿಗೆ ಬೆಂಬಲವಿತ್ತರು. ಇದರಿಂದ ಅಳ್ವಿಕೆಯ ಐತಿಹಾಸಿಕ ಮೂಲ ದೊರಕಿ, ಇದಕ್ಕೆ ವಿಶ್ವಮಾನ್ಯತೆ ದೊರೆಯಿತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೭. ವಸಾಹತುಪೂರ್ವ ಆಗ್ನೇಯ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಚೀನಾದ ಪಶ್ಚಿಮ ತುದಿಯಿಂದ ಆಸ್ಟ್ರೇಲಿಯಾದ ಉತ್ತರ ಕರಾವಳಿ ಮತ್ತು ಆ ಬಿಂದುವಿನಿಂದ ಭಾರತದ ದಕ್ಷಿಣ ತುದಿ ಹಾಗೂ ಚೈನಾದ ಪಶ್ಚಿಮ ತುದಿಯ ಬಿಂದು, ಈ ತ್ರಿಕೋನದಲ್ಲಿ ಬರುವ ಪ್ರದೇಶ ಎಂದರೆ ಇಂಡೋ ಪ್ಯಾಸಿಫಿಕ್ ದ್ವೀಪಕಲ್ಪ, ಇಂಡೋನೇಷಿಯನ್ ದ್ವೀಪಸ್ತೋಮ ಹಾಗೂ ಫಿಲಿಪೈನ್ಸ್ ದ್ವೀಪಸ್ತೋಮಗಳನ್ನು ಒಳಗೊಳ್ಳುವ ಪ್ರದೇಶವೇ ಆಗ್ನೇಯ ಏಷ್ಯಾ. ಬರ್ಮಾ, ಥೈಲ್ಯಾಂಡ್, ಲಾವೊಸ್, ಕಾಂಬೋಡಿಯಾ, ವಿಯೆಟ್ನಾಂ, ಇಂಡೋನೇಷ್ಯ, ಫಿಲಿಫೈನ್ಸ್, ಸಿಂಗಪೂರ್, ಮಲೇಷಿಯಾ ಹಾಗೂ ಬ್ರೂನಿ ದೇಶಗಳು ಈ ಪ್ರದೇಶದಲ್ಲಿ ಸೇರಿವೆ. ಉಷ್ಣವಲಯದ ಮಾನ್ಸೂನ್ ಹವಾಗುಣದ ಈ ದೇಶಗಳ ಭೌಗೋಳಿಕ ಸ್ವರೂಪ ಒಂದೇ ರೀತಿಯದಾಗಿದ್ದರೂ, ತದ್ವತ್ತಾಗಿಲ್ಲ ಸಿಂಗಪೂರ್ ಒಂದನ್ನು ಹೊರತುಪಡಿಸಿದರೆ ಉಳಿದೆಲ್ಲ ದೇಶಗಳೂ ಆರ್ಥಿಕವಾಗಿ ಹಿಂದುಳಿದಿದ್ದು ಸಾಂಸ್ಕೃತಿಕವಾಗಿ ತುಂಬಾ ಮುಂದುವರಿದಿದೆ. ಎರಡನೆಯ ಮಹಾಯುದ್ಧದ ತರುವಾಯ ಸ್ವತಂತ್ರವಾಗಿದ್ದ ಸರ್ಕಾರಗಳು ಆಗ್ನೇಯ ಏಷ್ಯಾದಲ್ಲಿ ಸೇರಿದವು(ಥೈಲ್ಯಾಂಡ್ ಮಾತ್ರ ವಸಾಹತು ಸಾಮ್ರಾಜ್ಯದ ನಿಯಂತ್ರಣದಲ್ಲಿರದೇ ಯಾವಾಗಲೂ ಸ್ವತಂತ್ರವಾಗಿಯೇ ಉಳಿದಿತ್ತು). ವಸಾಹತು ನಾಡಿನ ಅವಧಿಗಿಂತ ಮುಂಚೆ ಆಗ್ನೇಯ ಏಷ್ಯಾವು ಜಾಗತಿಕ ವ್ಯಾಪಾರ ವ್ಯವಸ್ಥೆಯ ಭಾಗವಾಗಿದ್ದು ಚೀನಾಕ್ಕೆ ಮಧ್ಯಪೂರ್ವದ ಹಾಗೂ ಯುರೋಪಿನ ಎಲ್ಲ ದೇಶಗಳ ಸಂಪರ್ಕ ಲಭಿಸಿತು. ಈ ಸುಸಂಧಿಯಲ್ಲಿ ಅಲ್ಲಿ ಹಿಂದೂ ಧರ್ಮ, ಬೌದ್ಧಮತ, ಇಸ್ಲಾಂ ಮತ್ತು ಕ್ರಿಶ್ಚಿಯನ್ ಧರ್ಮಗಳು ಸಾಂಸ್ಕೃತಿಕವಾಗಿ, ಧಾರ್ಮಿಕವಾಗಿ ವಿವಿಧ ರೂಪಗಳಲ್ಲಿ ಕಾಣಿಸಿಕೊಂಡವು. ಇಂಥ ವಿಭಿನ್ನ ಹಾಗೂ ಸಂಕೀರ್ಣ ರಾಜಕೀಯ, ಸಾಂಸ್ಕೃತಿಕ ಹಾಗೂ ಆರ್ಥಿಕ ಸ್ವರೂಪದಿಂದಾಗಿ ಸಾಮ್ಯ ವೈಷಮ್ಯಗಳನ್ನು ಸರಿದೂಗಿಸಿಕೊಂಡು ಆಗ್ನೇಯ ಏಷ್ಯಾದ ಬಗ್ಗೆ ಅಧ್ಯಯನ ಮಾಡಬೇಕಾಗುತ್ತದೆ.
ಆಗ್ನೇಯ ಏಷ್ಯಾದ ಅನೆಯಕತೆಯ ಮುಖ್ಯ ಕಾರಣ ಅದರ ಭೌಗೋಳಿಕ ವಿಭಜನೆ. ಆಗ್ನೇಯ ಏಷ್ಯಾ ಪ್ರದೇಶ ಬಹಳ ವಿಶಾಲವಾಗಿದೆಯಷ್ಟೇ ಅಲ್ಲದೆ ಏಷ್ಯಾ ಪ್ರದೇಶಕ್ಕೆ ಹೊಂದಿಕೊಂಡಿರುವ ಪ್ರದೇಶ(ಮುಖ್ಯ ಆಗ್ನೇಯ ಏಷ್ಯಾ ಪ್ರದೇಶ ಎಂದು ಕರೆಯಲಾಗುವ) ಹಾಗೂ ಆಗ್ನೇಯ ಏಷ್ಯಾ ದ್ವೀಪದ ಪ್ರದೇಶಗಳ ನಡುವೆ ನೈಸರ್ಗಿಕವಾದ ವಿಭಜನೆ ಏರ್ಪಟ್ಟಿದೆ. ಬರ್ಮಾ, ಥೈಲ್ಯಾಂಡ್, ಲಾವೊಸ್, ಕಾಂಬೋಡಿಯಾ, ವಿಯೆಟ್ನಾಂ ದೇಶಗಳು ಇಂಡೊ-ಪ್ಯಾಸಿಫಿಕ್ ದ್ವೀಪಕಲ್ಪದಲ್ಲಿದ್ದು ಇದು ಚೀನಾದಿಂದ ನೆಯರವಾಗಿ ಸಾಗುತ್ತದೆ. ಇಂಡೋನೇಷ್ಯಾ, ಫಿಲಿಫೈನ್ಸ್, ಸಿಂಗಪೂರ್, ಬ್ರೂನಿ ಹಾಗೂ ಮಲೇಷಿಯಾಗಳು ದ್ವೀಪ ಸಮೂಹದಲ್ಲಿ ಸೇರಿರುವ ದೇಶಗಳು, ಮಲೇಷಿಯಾ ಮುಖ್ಯ ಪ್ರದೇಶಕ್ಕೆ ಸೇರಿದ್ದಾಗಿರುವುದರಿಂದ ಅದನ್ನು ದ್ವೀಪ ಸಮೂಹದಲ್ಲಿ ಸೇರಿಸಿದ ಬಗ್ಗೆ ವಿವಾದವಿದ್ದರೂ ಅಲ್ಲಿಯ ಐತಿಹಾಸಿಕ, ಸಾಂಸ್ಕೃತಿಕ, ಧಾರ್ಮಿಕ, ಆರ್ಥಿಕ, ರಾಜಕೀಯ ಅಂಶಗಳು, ಜನಜೀವನದ ರೀತಿಯು ಸುಮಾತ್ರಾ ದ್ವೀಪಸಮೂಹದ ಇತರ ದೇಶಗಳಲ್ಲಿಯ ರೀತಿಯನ್ನೇ ಹೋಲುವುದರಿಂದ ಅದನ್ನು ಆ ಗುಂಪಿಗೆ ಸೇರಿಸುವುದೇ ಸೂಕ್ತ.
ಆಗ್ನೇಯ ಏಷ್ಯಾದ ಈ ಭೌಗೋಳಿಕ ವಿಭಜನೆಯು ಧರ್ಮದಲ್ಲಿಯೂ ಕಾಣಿಸಿಕೊಂಡಿದೆ. ಮುಖ್ಯ ಪ್ರದೇಶದ ಬಹುತೇಕ ರಾಜ್ಯಗಳಲ್ಲಿ ಬೌದ್ಧಧರ್ಮವೇ ಇದೆ. ಆದರೂ ಹಿಂದೂ, ಮುಸಲ್ಮಾನ ನಿವಾಸಿಗಳು ಕ್ರಿಶ್ಚಿಯನ್ ಅಲ್ಪಮತೀಯ ನಿವಾಸಿಗಳು, ತಾವೋ ಹಾಗೂ ಕನ್‌ಪ್ಯೂಶಿಯಸ್‌ಗಳಂಥ ಚೀನಾ ಧರ್ಮಪಂಥಗಳ ನಿವಾಸಿಗಳೂ ಇದ್ದಾರೆ. ಆಗ್ನೇಯ ಏಷ್ಯಾ ದ್ವೀಪಸಮೂಹದ ಪೈಕಿ ಮಲೇಷಿಯಾ ಹಾಗೂ ಇಂಡೋನೆಯಷ್ಯಾಗಳಲ್ಲಿ ಮುಸಲ್ಮಾನರೇ ಪ್ರಧಾನವಾಗಿದ್ದರೆ, ಫಿಲಿಫೈನ್ಸ್‌ನಲ್ಲಿ ಕ್ರಿಶ್ಚಿಯನ್ ಧರ್ಮ ಹೆಚ್ಚಾಗಿ ಹರಡಿದ್ದು, ಅದರ ದಕ್ಷಿಣ ಭಾಗದಲ್ಲಿ ಮಾತ್ರ ಮುಸಲ್ಮಾನ ಪಂಥವಿದೆ. ಇದಕ್ಕೆ ಅಪವಾದವೆಂಬಂತೆ ಇಂಡೋನೇಷ್ಯಾದ ಬಾಲಿ ನಡುಗಡ್ಡೆಯಲ್ಲಿ ಹಿಂದೂಗಳೂ, ಸಿಂಗಪೂರ್ ನಲ್ಲಿ ಬೌದ್ಧರೂ, ಮಲೇಷಿಯಾದಲ್ಲಿ ಬೌದ್ಧರು ಹಾಗೂ ಹಿಂದೂ ಭಾರತೀಯರೂ ನೆಲೆಸಿದ್ದಾರೆ. ಇಂಥಾ ಧಾರ್ಮಿಕ ಸಂಕೀರ್ಣತೆ ಮಾತ್ರವಲ್ಲದೇ ಇಲ್ಲಿ ಸರ್ವಚೇತನವಾದ, ಅತೀಂದ್ರಿಯ ಸಿದ್ಧಾಂತ ಹಾಗೂ ಇತರ ಸಾಂಪ್ರದಾಯಿಕ ನಂಬಿಕೆಗಳು ರೂಢಿಯಲ್ಲಿದ್ದು ಅವು ಪ್ರಮುಖ ಧರ್ಮಗಳೊಂದಿಗೆ ಬೆರೆತು ಇಲ್ಲಿಯ ಧಾರ್ಮಿಕತೆಗೆ ಸಮನ್ವಯಿತ ಧರ್ಮದ ಸ್ವರೂಪ ನೀಡಿವೆ. ಹೀಗಿದ್ದರೂ ಇಸ್ಲಾಂ ಧರ್ಮದ ಅನುಯಾಯಿಗಳು ಅಧಿಕವಾಗಿದ್ದು, ಆಗ್ನೇಯ ಏಷ್ಯಾದ ಅದರಲ್ಲೂ ವಿಶೇಷವಾಗಿ ಇಂಡೋನೆಯಷ್ಯಾದಲ್ಲಿರುವ ಮುಸಲ್ಮಾನರು ಅತೀಂದ್ರಿಯ ಹಾಗೂ ಇತರ ಕೆಲವು ಮುಸಲ್ಮಾನೇತರ ಪದ್ಧತಿಗಳನ್ನು ಹಾಗೂ ನಂಬಿಕೆಗಳನ್ನು ರೂಢಿಸಿಕೊಂಡಿದ್ದಾರೆ.
ಯಹೂದ್ಯೇತರ ಮತಪಂಥಗಳ ವಿಭಾಗಗಳು ಆಗ್ನೇಯ ಏಷ್ಯಾದ ಭೌಗೋಳಿಕ ಹಾಗೂ ಧಾರ್ಮಿಕ ವಿಭಜನೆಯನ್ನು ಪ್ರತಿಬಿಂಬಿಸುತ್ತವೆ. ಇಸ್ಲಾಮಿಕ್ ದ್ವೀಪಸಮೂಹದಲ್ಲಿ ಮಲಯರು ಎಂದು ಕರೆಯಲಾಗುವ ಮಲಯೋ ಪಾಲಿನೇಷಿಯನ್ ಜನರು ಬಹುಸಂಖ್ಯೆಯಲ್ಲಿ ನೆಲೆಸಿದ್ದಾರೆ. ಈ ಯಹೂದ್ಯೇತರ ಹಿನ್ನೆಲೆಯಿಂದಾಗಿ ಆ ದ್ವೀಪ ಸಮೂಹದ ವಿವಿಧ ಮಲಯರ ಉಪವರ್ಗಗಳ ಸಾಂಸ್ಕೃತಿಕ ಹಾಗೂ ಭಾಷಾ ಅಭಿವೃದ್ದಿಗೆ ಯಾವುದೇ ಅಡ್ಡಿ ಉಂಟಾಗಿಲ್ಲ. ಇಂಡೋನೇಷ್ಯಾವೊಂದರಲ್ಲೇ ಸುಮಾರು ೨೫ ಪ್ರಮುಖ ಭಾಷೆಗಳಿದ್ದು, ೨೫೦ಕ್ಕೂ ಹೆಚ್ಚು ಉಪಭಾಷೆಗಳಿವೆ. ಮುಖ್ಯ ಪ್ರದೇಶದಲ್ಲಿ ನಾಲ್ಕು ಪ್ರಮುಖ ಯಹೂದ್ಯೇತರ ಗುಂಪುಗಳಿದ್ದು ಅವುಗಳಲ್ಲಿ ಸಿನ್‌ಲಾ-ಟಿಬೇಟಿಯನ್ ಸೇರು ತ್ತದೆ. ಇದರಲ್ಲಿ ಬರ್ಮಿಯರು, ಕರಿನ್‌ರು, ಚೀನಿಯರು ಸೇರುತ್ತಾರೆ. ಆಸ್ಟ್ರೋ-ಏಷಿಯಾಟಿಕ್ ಗುಂಪಿನಲ್ಲಿ ವಿಯೆಟ್ನಾಮಿಯರು, ಖೋರುಗಳು ಸೇರುತ್ತಾರೆ. ಥಾಯ್ ಗುಂಪಿನಲ್ಲಿ ಲಾವೋ ಮತ್ತು ಶಾನ್‌ರು ಸೇರುತ್ತಾರೆ. ಮಲಯೋ ಪಾಲಿನೆಯಷಿಯನ್ ಗುಂಪಿನಲ್ಲಿ ಚಾನರು ಅಧಿಕ ಪ್ರಮಾಣದಲ್ಲಿ ಸೇರುತ್ತಾರೆ. ಈ ನಾಲ್ಕು ಪ್ರಮುಖ ಗುಂಪುಗಳು ಈಗಿರುವ ದೇಶಗಳಿಗೆ ಮೂಲವಾದರೂ, ಈ ಗುಂಪುಗಳಲ್ಲೇ ಮತ್ತೆ ಒಳವಿಭಾಗಗಳಿವೆ ಹಾಗೂ ಅವುಗಳಲ್ಲಿ ಧಾರ್ಮಿಕವಾದ ಸಂಬಂಧವಿದೆ(ಉದಾಹರಣೆಗೆ ಇಂಡೋಚೀನಾದ ಅನಾಮಿಗಳು ಹಾಗೂ ಥೈಲ್ಯಾಂಡ್‌ನ ಮಾನ್-ಖಿಮ್ಸ್). ಆಗ್ನೇಯ ಏಷ್ಯಾದ ಮುಖ್ಯ ಪ್ರದೇಶದಲ್ಲಿ ೧೫೦ಕ್ಕೂ ಹೆಚ್ಚು ವಿವಿಧ ಯಹೂದ್ಯೇತರ ಗುಂಪುಗಳಿವೆ. ಆಗ್ನೇಯ ಏಷ್ಯಾದ ಬಹುಭಾಗದಲ್ಲಿ ಗುಡ್ಡಗಾಡು ಜನ ಹಾಗೂ ಯಹೂದ್ಯೇತರರು ಕಂಡುಬರುತ್ತಾರೆ. ಆ ಪೈಕಿ ಹಲವರು, ಈಗಿನ ಪ್ರಧಾನ ಯಹೂದ್ಯೇತರರು ಆಗಮಿಸುವುದಕ್ಕೆ ಮುಂಚೆ ಆ ಪ್ರದೇಶದಲ್ಲಿ ನೆಲೆಸಿದ್ದು, ಈಗಿರುವ ನಿವಾಸಿಗಳ ಆಗಮನದಿಂದಾಗಿ ದೂರದ ಪ್ರದೇಶಗಳಿಗೆ ತಳ್ಳಲ್ಪಟ್ಟರು. ಆಗ್ನೇಯ ಏಷ್ಯಾದ ಮುಖ್ಯ ಪ್ರದೇಶದ ಉತ್ತರ ಭಾಗದಲ್ಲಿ ವಿಯೋ ಎಂಬ ಗುಡ್ಡಗಾಡು ಜನರಿದ್ದು ಅವರು ಆ ಪ್ರದೇಶಕ್ಕೆ ತುಲನಾತ್ಮಕವಾಗಿ ಹೊಸಬರು. ಅವರು ಈಗಿನ ಪ್ರಮುಖ ಗುಂಪಿನಲ್ಲಿ ವಿಲೀನವಾಗಿರುವುದರಿಂದ ಅವರ ಜನಸಂಖ್ಯೆ ಗಣನೀಯವಾಗಿ ಕುಗ್ಗಿದೆ. ಆಗ್ನೇಯ ಏಷ್ಯಾಕ್ಕೆ ಜನರು ವಲಸೆ ಹೋಗುವ ವಿಧಾನದ ಬಗ್ಗೆ ಸಾಕಷ್ಟು ಚರ್ಚೆ ನಡೆದಿದ್ದು, ಖ್ಯಾತ ಇತಿಹಾಸತಜ್ಞ ಡಿ.ಜಿ.ಇ. ಹಾಲ್ ಇದನ್ನು ‘‘ಜನಾಂಗಗಳ ಹಾಗೂ ಭಾಷೆಗಳ ಗೊಂದಲ’’ ಎಂದು ಬಣ್ಣಿಸಿದ್ದಾನೆ.
ಜನಾಂಗೇತರ ಅಂಶಗಳೂ ಆಗ್ನೇಯ ಏಷ್ಯಾದ ಜನರನ್ನು ವಿಭಜಿಸಿವೆ. ಈ ಅಂಶಗಳೊಂದಿಗೆ ಈಗಾಗಲೇ ಉಲ್ಲೇಖಿಸಲಾಗಿರುವ ಜನಾಂಗೇತರ ಹಾಗೂ ಭೌಗೋಳಿಕ ಅಂಶಗಳೂ ಸೇರಿ ಆಚರಣೆ, ನಂಬಿಕೆ ಹಾಗೂ ಸಂಪರ್ಕಗಳ ವಿಧಾನಗಳು ಹಾಸುಹೊಕ್ಕಾಗಿ ಸೇರಿವೆ. ಉದಾಹರಣೆಗೆ ಜನರ ವಾಸಸ್ಥಾನ ಹಾಗೂ ಕೃಷಿ ಪದ್ಧತಿಗಳಿಂದ ಮೇಲಿನ ಭೂಮಿ ಹಾಗೂ ಕೆಳಗಿನ ಭೂಮಿಯ ಗುಂಪುಗಳೆಂದು ವಿಭಜಿಸಬಹುದು. ಮೇಲಿನ ಭೂಮಿಯ ಜನರು ಸಾಮಾನ್ಯವಾಗಿ ಶುಷ್ಕ ಬೇಸಾಯ ಮಾಡುತ್ತಿದ್ದರೆ, ಕೆಳಭೂಮಿಯ ಜನರು ನೀರಾವರಿ ಸಾಗುವಳಿ ಮಾಡುತ್ತಿದ್ದರು. ಹಸಿ ಅಕ್ಕಿ ಸಾಗುವಳಿಗೆ ನೀರು ಪೂರೈಕೆ ಹಾಗೂ ನಿಯಂತ್ರಣದ ಆಧುನಿಕ ವ್ಯವಸ್ಥೆಯ ಅಗತ್ಯವಿದ್ದು, ಇದರಿಂದಾಗಿ ಭೂಮಿಯ ಒಂದು ಚಿಕ್ಕ ಘಟಕದಲ್ಲಿಯೂ ಅತ್ಯುತ್ತಮ ಇಳುವರಿ ಪಡೆಯಬಹುದಾಗಿದೆ. ತತ್ಪರಿಣಾಮವಾಗಿ ಹಳೆಯ ಆಗ್ನೇಯ ಏಷ್ಯಾದಲ್ಲಿ ಜಮೀನು ಆಧಾರಿತ ರಾಜ್ಯಗಳು ಹುಟ್ಟಿಕೊಂಡವು. ಇತಿಹಾಸದ ವಿವಿಧ ಕಾಲಗಳಲ್ಲಿ ಕೆಳಭೂಮಿಯ ಜನರನ್ನು ಕೃಷಿಕರು ಹಾಗೂ ವಣಿಕರೆಂದು ಅಥವಾ ಕೃಷಿಕರು ಹಾಗೂ ಸಮುದ್ರ ವ್ಯಾಪಾರಿಗಳೆಂದು ವಿಭಜಿಸಲಾಗಿದೆ. ಸಮುದ್ರ ವ್ಯಾಪಾರಿಗಳು ಐತಿಹಾಸಿಕವಾಗಿ ಪ್ರಾದೇಶಿಕ ಹಾಗೂ ವಿಶ್ವ ವ್ಯಾಪಾರ ವ್ಯವಸ್ಥೆಯನ್ನು ಆಶ್ರಯಿಸಿದ್ದರು; ಆ ವ್ಯವಸ್ಥೆಗೆ ಅನುಕೂಲಕರವಾಗಿದ್ದ ಆಗ್ನೇಯ ಏಷ್ಯಾ ಪ್ರದೇಶದ ಮೇಲೆ ಏಕಸ್ವಾಮ್ಯ ಸ್ಥಾಪಿಸಿದ್ದರು. ಇದರಿಂದ ಅಪಾರ ಸಂಪತ್ತು ಗಳಿಸಿ, ಈ ವ್ಯವಸ್ಥೆ ಯನ್ನಾಧರಿಸಿ ಪ್ರಬಲ ರಾಜಕೀಯ ಘಟಕಗಳನ್ನು ಕಟ್ಟಿದರು. ಈ ಆರ್ಥಿಕ ವಿಭಾಗಗಳಿಂದಾಗಿ ತೀರ ವಿಭಿನ್ನವಾದ ರಾಜಕೀಯ ಘಟಕಗಳು ಆಗ್ನೇಯ ಏಷ್ಯಾದಲ್ಲಿ ಹುಟ್ಟಿಕೊಳ್ಳಲು ಕಾರಣವಾಯಿತು.
ಪ್ರಾರಂಭಿಕ ಆಗ್ನೇಯ ಏಷ್ಯಾದತ್ತ ಒಂದು ನೋಟ
ಆಗ್ನೇಯ ಏಷ್ಯಾದ ಕೆಲವು ಪ್ರಮುಖ ಐತಿಹಾಸಿಕ ಲಕ್ಷಣಗಳನ್ನು ಹಾಗೂ ರಾಜಕೀಯವಾಗಿ, ಆರ್ಥಿಕವಾಗಿ, ಸಾಂಸ್ಕೃತಿಕವಾಗಿ ಈ ಪ್ರದೇಶ ಬೆಳೆದುಬಂದಿರುವ ಬಗೆಯನ್ನು ವಿವರಿಸುವುದರೊಂದಿಗೆ ಈ ಪ್ರದೇಶದ ಪ್ರಾರಂಭ ಕಾಲದ ಇತಿಹಾಸವನ್ನು ನಿರೂಪಿಸುವ ಪ್ರಯತ್ನ ಇಲ್ಲಿದೆ. ಮೂಲದಲ್ಲಿ ಚೀನಿ ಆಕರಗಳ ಮೂಲಕ, ಕ್ರಿ.ಶ.೨ನೆಯ ಶತಮಾನದಷ್ಟು ಹಿಂದೆ ಫ್ಯೂನಾನ್, ಆಗ್ನೇಯ ಏಷ್ಯಾದ ಪ್ರಾಚೀನತಮ ದೇಶಗಳಲ್ಲೊಂದಾಗಿ ತ್ತೆಂಬ ಅಂಶ ಐತಿಹಾಸಿಕ ದಾಖಲೆಗಳಿಂದ ತಿಳಿಯುತ್ತದೆ. ಟಾಲೆಮಿಯ ಭೂಗೋಳಶಾಸ್ತ್ರದಲ್ಲಿ ಅದಕ್ಕಿಂತ ಪ್ರಾಚೀನ ಕಾಲದಲ್ಲೇ ಆಗ್ನೇಯ ಏಷ್ಯಾದಲ್ಲಿ ಇದ್ದುವೆಂದು ಹೇಳಲಾಗುವ ಕೆಲವು ಸ್ಥಳಗಳ ಹೆಸರುಗಳು ಸಿಗುತ್ತವೆ. ಏಕಮೇವ ರಾಜಕೀಯ ಘಟಕವಾಗಿ ಫ್ಯೂನಾನ್ ಇದ್ದ ಬಗ್ಗೆ ದೊರೆಯುವ ದಾಖಲೆಗಳ ಖಚಿತತೆ ಪ್ರಶ್ನಾತೀತವಾದುದೇನಲ್ಲ. ಪ್ರಾಚ್ಯ ಸಂಶೋಧನಾ ದಾಖಲೆಗಳು ಪುರಾತನ ಸಮಾಜಗಳ ಬಗ್ಗೆ ತಿಳಿಸಿದರೂ, ಈ ರಾಜಕೀಯ ಘಟಕದ ಬಗ್ಗೆ ತುಸುವೇ ತಿಳಿದುಬಂದಿದ್ದು ಆಗ, ನೆಂಟಸ್ತನದ ಗುಂಪುಗಳೇ ಅಧಿಕವಾಗಿದ್ದವು ಎಂದು ಗ್ರಹಿಸಲಾಗಿದೆ. ಜ್ಞಾನವಿಕಾಸವಾದಂತೆ ಈ ಸಮಾಜಗಳಲ್ಲಿದ್ದ ರಾಜಕೀಯ ಸಂಘಟನೆಗಳ ಬಗ್ಗೆ ಹೆಚ್ಚು ಹೆಚ್ಚು ತಿಳಿಯಬಹುದು. ಆದ್ದರಿಂದ ಪ್ರಾರಂಭಿಕ ಆಗ್ನೇಯ ಏಷ್ಯಾದ ಬಗ್ಗೆ ಪ್ರಸ್ತಾಪಿಸುವಾಗ ರಾಜ್ಯದ ಪರಿಕಲ್ಪನೆಯ ಬಗ್ಗೆ ಹೆಚ್ಚು ಜಗರೂಕತೆ ಬೇಕಾಗುತ್ತದೆ. ಆಗ್ನೇಯ ಏಷ್ಯಾದ ಮೇಲೆ ಯುರೋಪಿಯನ್‌ರ ದಾಳಿ ಹಾಗೂ ಅಧಿಕಾರ ಪ್ರವೇಶವಾಗುವ ಪೂರ್ವದ ಅವಧಿಯನ್ನು ಪಾಳೆಯಗಾರಿಕೆಯ ಅಥವಾ ಕೃಷಿ ವ್ಯವಸ್ಥೆಯ ಸಮಾಜ ಎಂದು ಗುರುತಿಸಬಹುದು ಹಾಗೂ ಇಲ್ಲಿ ಮಧ್ಯದಲ್ಲಿ ಕಾಣಿಸಿಕೊಂಡ ಗುಂಪು ಗಳು ಸಾಮುದಾಯಿಕ ಮುಖಂಡತ್ವವನ್ನು ಕಲ್ಪಿಸಿದರೂ ರಾಜ್ಯಗಳೆಂದು ಕರೆಯಬಹುದಾದ ಈ ಪ್ರದೇಶಗಳಲ್ಲಿ ಆರ್ಥಿಕ ಹಾಗೂ ರಾಜಕೀಯ ಸಾಮರ್ಥ್ಯದ ಕೊರತೆ ಕಂಡುಬರುತ್ತಿತ್ತು. ಆಗ್ನೇಯ ಏಷ್ಯಾದ ಪ್ರಾರಂಭದ ರಾಜ್ಯಕ್ಕೆ ಅಸ್ಥಿರ ಸ್ವರೂಪವಿದ್ದು ಮುಖಂಡರು ಮೇಲಿಂದ ಮೇಲೆ ಬದಲಾಗುತ್ತಿದ್ದರು ಹಾಗೂ ಅಧಿಕಾರಕ್ಕಾಗಿ ಪೈಪೋಟಿ ಇತ್ತು.
ಪ್ರಾರಂಭಿಕ ಆಗ್ನೇಯ ಏಷ್ಯಾನ್ ರಾಜ್ಯವಾದ ಫ್ಯೂನಾನ್ ಕ್ರಿ.ಶ.೧ ಅಥವಾ ೨ನೆಯ ಶತಮಾನದಲ್ಲಿ ಇಂಡೋ-ಚೀನಾ ಪ್ರದೇಶದಲ್ಲಿ ಸ್ಥಾಪಿತವಾಯಿತು. ಇದರ ರಚನೆಯ ದಿನಾಂಕ ಇನ್ನೂ ಖಚಿತವಿಲ್ಲ. ಪ್ರಾಚೀನ, ಫ್ಯೂನಾನ್ ಧುರೀಣರು ಚೀನಾದಿಂದ ಮಧ್ಯಪೂರ್ವ ಹಾಗೂ ಯುರೋಪ್ ದೇಶಗಳಿಗೆ ಬೆಳೆಯುತ್ತಿದ್ದ ಸಮುದ್ರ ವ್ಯಾಪಾರವನ್ನು ಮತ್ತಷ್ಟು ಕುದುರಿಸಿದರು. ಫ್ಯೂನಾನ್ ಸ್ಥಾಪಿತವಾಗುವ ವೇಳೆಗೆ ಮುಖ್ಯ ಜಲಮಾರ್ಗಗಳು ಕರಾವಳಿಗುಂಟವೇ ಇದ್ದವು. ಏಕೆಂದರೆ ನೆಯರವಾದ ಸಾಗರ ಪ್ರವಾಸಕ್ಕೆ ತಕ್ಕಂತೆ ನೌಕಾಯಾನದಲ್ಲಿ ಕುಶಲತೆ, ಹಡಗುಗಳ ತಯಾರಿಕೆಯಲ್ಲಿ ಪ್ರಗತಿಯಾಗಿರಲಿಲ್ಲ. ಕರಾವಳಿ ತೀರದ ವ್ಯಾಪಾರ ಬೆಳೆದಂತೆ ಚೀನಾವನ್ನು ಬಿಟ್ಟು ಮಲಯಾ ನಡುಗಡ್ಡೆಯ ಪ್ರದೇಶವು ವ್ಯಾಪಾರ ಮಾರ್ಗಗಳ ಮೊದಲನೆಯ ಆಯಕಟ್ಟಿನ ಸ್ಥಳವಾಯಿತು. ಫ್ಯೂನಾನ್‌ನ ಬಂದರು ಪಟ್ಟಣವಾದ ಏಷ್ಯಾ ದಕ್ಷಿಣ ಚೀನಾ ಹಾಗೂ ಮಲಯಾ ನಡುಗಡ್ಡೆಗಳಿಂದ ನಡುದೂರ ದಲ್ಲಿದ್ದುದರಿಂದ, ಬೇಸಾಯದ ದೃಷ್ಟಿಯಿಂದ ಒಳ್ಳೆಯ ಹಿನ್ನೀರಿನ ಸೌಲಭ್ಯವಿದ್ದು, ಸುರಕ್ಷಿತ ಬಂದರು ಇದ್ದುದರಿಂದ ಬಹು ಬೇಗನೆಯ ಏಳಿಗೆ ಹೊಂದಿತು. ಅಲ್ಲದೇ ಆರಂಭಿಕ ಕಾಲದ ಫ್ಯೂನಾನ್‌ನ ಪ್ರಮುಖರು ಅದನ್ನು ನೆಲೆಗೊಳಿಸಿ ಒಗ್ಗೂಡಿಸಿದ್ದರು. ಪೂರ್ವ ನಿಯೋಜಿತ ಸ್ಥಳನಿಯುಕ್ತಿಯ ಪ್ರಯೋಜನ ಪಡೆದು ಫ್ಯೂನಾನ್, ಸಮುದ್ರಮಾರ್ಗ ವ್ಯಾಪಾರದಿಂದ ಬಂದ ಹೆಚ್ಚುವರಿ ಆದಾಯವನ್ನು ಒಳನಾಡಿನ ಅಕ್ಕಿ ಬೆಳೆಯುವ ಪ್ರದೇಶಗಳ ನಿಯಂತ್ರಣಕ್ಕಾಗಿ ಬಳಸಿತು. ಗುಲ್ಮಗಳ ಜವುಗು ಪ್ರದೇಶಗಳನ್ನು ಒಣಗಿಸಿ, ನೀರಾವರಿ ಸೌಲಭ್ಯ ಬಳಸಿ ಕೃಷಿ ಉತ್ಪಾದನೆಯನ್ನು ಹೆಚ್ಚಿಸಿಕೊಂಡಂತೆ ತೋರುತ್ತದೆ. ವಿವಿಧ ಬಗೆಯ ಪಾಳೆಯಗಾರರು ಅಥವಾ ಮುಖ್ಯಸ್ಥರ ನಾಯಕತ್ವವಿರುವ ರಕ್ತಸಂಬಂಧ ಮೂಲಕವಾದ ನೆಂಟಸ್ತಿಕೆಯ ಗುಂಪುಗಳಿಂದಾರಂಭಿಸಿ ರಾಜಕೀಯ ಸಂಘಟನೆಯ ಪ್ರಕ್ರಿಯೆ ಹಲವಾರು ಶತಮಾನಗಳವರೆಗೆ ಮುಂದುವರಿಯಿತು. ಚಿಕ್ಕ ಚಿಕ್ಕ ಗುಂಪುಗಳಾಗಿ ಇದ್ದ ಜನಸಂಖ್ಯೆಯನ್ನು, ಈಗ ಒಕ್ಕೂಟ ಅಥವಾ ರಾಜ್ಯ ಎಂದು ಕರೆಯಲಾಗುವ ಮಾದರಿ ದೊಡ್ಡ ಘಟಕವಾಗಿ ರೂಪಿಸುವುದಕ್ಕೆ ಅಗತ್ಯವಿದ್ದ ಸಂಪನ್ಮೂಲಗಳನ್ನು ಅಭಿವೃದ್ದಿಪಡಿಸಲಾಯಿತು. ಹೀಗೆ ಸೀಮಿತವಾದ ರಕ್ತಸಂಬಂಧ ಮೂಲಕವಾದ ಗುಂಪುಗಳು, ಮುಖಂಡರು ಬದಲಾಗುತ್ತ ಹೋದಂತೆ ವಿಸ್ತಾರಗೊಂಡವು.
ಫ್ಯೂನಾನ್‌ನ ಮುಂಚಿನ ರಾಜರ ಬಗ್ಗೆ ಏನೂ ತಿಳಿಯದಿದ್ದರೂ, ಚೀನಾ ಆಕರಗಳ ಪ್ರಕಾರ, ಎರಡನೆಯ ಶತಮಾನದ ಉತ್ತಾರರ್ಧದಲ್ಲಿ, ಮೂಲ ಆಳ್ವಿಕೆಗಾರನ ವಂಶಸ್ಥನಾದ ಹೂಣ ಪೆನಾಂಗ್ ಎನ್ನುವವನು ಸುವ್ಯವಸ್ಥೆಯನ್ನು ತರುವುದಕ್ಕಾಗಿ ತನ್ನ ಸೈನ್ಯವನ್ನು ಬಳಸಿ ಸ್ಥಳೀಯ ಮುಖಂಡರಲ್ಲಿ ಕಲಹ ಹುಟ್ಟಿಸಿ, ತನ್ನ ನಿಯಂತ್ರಣವನ್ನು ಸಾಧಿಸಿ, ಗೆದ್ದ ಪ್ರದೇಶಗಳಲ್ಲಿ ತನ್ನ ಮಕ್ಕಳನ್ನು ಗವರ್ನರ್‌ರನ್ನಾಗಿ ಮಾಡಿದನು. ಫ್ಯೂನಾನ್‌ನ ವಿಸ್ತರಣೆ ಕ್ರಿ.ಶ.೫ನೆಯ ಶತಮಾನದವರೆಗೂ ಸಾಗಿದ್ದು ಆಮೇಲೆ ಅಂತಾರಾಷ್ಟ್ರೀಯ ವ್ಯಾಪಾರ ಫ್ಯೂನಾನ್‌ನಿಂದ ಮಲಕ್ಕಾ ಜಲಸಂಧಿಗೆ ಸ್ಥಳಾಂತರಗೊಂಡುದರಿಂದ ಸ್ಥಗಿತಗೊಂಡಿತು. ಹಡಗು ಕಟ್ಟುವ ಹಾಗೂ ನೌಕಾಯಾನದ ಪರಿಣತಿ ಕಾಣಿಸಿಕೊಂಡು, ದಕ್ಷಿಣ ಚೀನಾ ಸಮುದ್ರ ಮಾರ್ಗವಾಗಿ ನೆಯರ ವ್ಯಾಪಾರ ಮಾರ್ಗ ಹುಟ್ಟಿಕೊಂಡಾಗ ಕರಾವಳಿ ಜಲಮಾರ್ಗದ ಪ್ರಾಮುಖ್ಯ ತಗ್ಗಿ, ಅಂತಾರಾಷ್ಟ್ರೀಯ ಚಟುವಟಿಕೆಗಳಿಂದ ಫ್ಯೂನಾನ್‌ಗೆ ಸಿಗುತ್ತಿದ್ದ ಆದಾಯ ಇಳಿಮುಖವಾಯಿತು. ಹೀಗೆ ವ್ಯಾಪಾರ ಇಳಿಮುಖವಾದುದರಿಂದ ಫ್ಯೂನಾನಿನ ಮುಖಂಡರು ಕೃಷಿ ಉತ್ಪಾದನೆಯನ್ನು ಹೆಚ್ಚಿಸಿ, ಕೃಷಿ ಪ್ರಧಾನ ರಾಜ್ಯಕ್ಕೆ ಬೇಕಾದ ಹಿಂದೂ ರಾಜ್ಯ ತಂತ್ರವನ್ನು ಹಾಗೂ ಅದಕ್ಕೆ ತಕ್ಕ ಪದ್ಧತಿಗಳು, ಕಾನೂನು ಸಂಹಿತೆಗಳನ್ನು ಅಳವಡಿಸಿ ಕೊಂಡರು. ಅಂತಾರಾಷ್ಟ್ರೀಯ ವ್ಯಾಪಾರದಿಂದ ಬರುತ್ತಿದ್ದ ವರಮಾನ ಕುಗ್ಗಿದ್ದು ಫ್ಯೂನಾನ್‌ಗೆ ದೊಡ್ಡ ಪೆಟ್ಟು. ಅದಕ್ಕಿಂತ ವಿಸ್ತಾರವಾದ ನೀರಾವರಿ ಕೃಷಿಯನ್ನು ರೂಢಿಸಿ ಕೊಂಡರೂ ೬ನೆಯ ಶತಮಾನದ ಅಂತ್ಯದ ವೇಳೆಗೆ ದುರ್ಬಲಗೊಂಡು, ಚೀಮ್‌ರಿಂದ ವಿಭಜಿತವಾಯಿತು. ಅವರು ಮೆಕಾಂಗ್ ಬಯಲು ಪ್ರದೇಶವನ್ನು ಆಕ್ರಮಿಸಿ ಕೊಂಡರು. ಖೂನಾರ್‌ರು ವಿಸ್ತಾರವಾಗುತ್ತಿದ್ದ ಈಗಿನ ಕಾಂಬೋಡಿಯಾದ ಟಾಲ್‌ಸಾಪ್ ಕೃಷಿ ಭೂಮಿಯನ್ನು ವಶಪಡಿಸಿಕೊಂಡರು.
ಫ್ಯೂನಾನಿನ ಇತಿಹಾಸವು ವಸಾಹತು ಸಾಮ್ರಾಜ್ಯದ ಕಾಲದವರೆಗಿನ ಆಗ್ನೇಯ ಏಷ್ಯಾದ ವ್ಯಾಪಾರದ ರಾಜಕೀಯ ಹಾಗೂ ಆರ್ಥಿಕ ಸ್ಥಿತಿಯ ಏರಿಳಿತಗಳ ಚಿತ್ರವನ್ನು ನೀಡುತ್ತದೆ. ಈ ಪ್ರದೇಶದ ಇತಿಹಾಸವನ್ನು ರೂಪಿಸುವಲ್ಲಿ ಅಂತಾರಾಷ್ಟ್ರೀಯ ವಾಣಿಜ್ಯ ವ್ಯಾಪಾರದ ಆಂದೋಲನಕ್ಕೆ ಮಹತ್ವದ ಸ್ಥಾನವಿದೆ. ದೇಶೀಯ ಕೃಷಿ ಉತ್ಪಾದನೆಯಿಂದ ಸಿಗಬಹುದಾದದ್ದಕ್ಕಿಂತ ಹೆಚ್ಚಿನ ಬಂಡವಾಳವನ್ನು ಪಡೆಯುವ ಮೂಲಗಳನ್ನು ಹಾಗೂ ತಂತ್ರವನ್ನು ಇದೇ ಕಲ್ಪಿಸಿಕೊಟ್ಟಿತು. ಅಂತಾರಾಷ್ಟ್ರೀಯ ವ್ಯಾಪಾರದಿಂದ ಒಬ್ಬ ಕೃಷಿಕ ಮುಖ್ಯಸ್ಥ ಹೆಚ್ಚಿನ ಆರ್ಥಿಕ ಸಂಪನ್ಮೂಲಗಳನ್ನು ಗಳಿಸುವಂತಾದಾಗ, ರಾಜ್ಯ ಸಂಘಟನೆ ಹಾಗೂ ಅಧಿಕಾರ ಬಲಗೊಂಡವು. ಇದಲ್ಲದೇ ಆಗ್ನೇಯ ಏಷ್ಯಾದ ಮುಖ್ಯ ಜಲಮಾರ್ಗಗಳ ಪ್ರಗತಿಗೂ ಹಾಗೂ ಮಧ್ಯ ಏಷ್ಯಾದ ಮೂಲಕವಾದ ಭೂ ಕಾರವಾನ್ ಮಾರ್ಗಗಳಲ್ಲಿ ಶಾಂತಿ ಹಾಗೂ ಸ್ಥಿರತೆ ನೆಲೆಗೊಂಡುದಕ್ಕೂ ಪರಸ್ಪರ ಸಂಬಂಧವಿತ್ತು. ಕ್ರಿ.ಶ.೪ನೆಯ ಶತಮಾನದ ವೇಳೆಗೆ ಎಂದರೆ ಅಲೆಕ್ಸಾಂಡರನು ಮಧ್ಯ ಏಷ್ಯಾದ ಬಹುಭಾಗವನ್ನು ಗೆದ್ದ ತರುವಾಯ ಸಮುದ್ರ ಮಾರ್ಗಕ್ಕಿಂತ ಭೂಮಾರ್ಗ ಬಲಗೊಂಡು ಹಡಗುಗಳಲ್ಲಿ ಪ್ರಾಣಿಗಳನ್ನು ಸಾಗಿಸುವ ಕಾಲ ಉಂಟಾಯಿತು. ಕ್ರಿ.ಪೂ.೩ನೆಯ ಶತಮಾನದ ಅಂತ್ಯದ ವೇಳೆಗೆ ಪಾರ್ಥಿಯನ್‌ರಿಂದ ಭೂಮಾರ್ಗಗಳಿಗೆ ತಡೆಯುಂಟಾಗಿ ಆಗ್ನೇಯ ಏಷ್ಯಾ ಮೂಲಕವಾಗಿ ವ್ಯಾಪಾರವನ್ನು ಭೂಮಾರ್ಗದಿಂದ ಜಲಮಾರ್ಗಕ್ಕೆ ಬದಲಿಸಲಾಯಿತು. ಕ್ರಿಸ್ತಶಕೆಯ ಪ್ರಾರಂಭದ ಶತಮಾನಗಳಲ್ಲಿ ಭೂಮಾರ್ಗಗಳು ಎಷ್ಟೇ ದುರ್ಗಮವಾಗಿದ್ದರೂ ಚೀನಾದಿಂದ ಭಾರತ ಹಾಗೂ ಮಧ್ಯ ಏಷ್ಯಾಕ್ಕೆ ಆಗ್ನೇಯ ಏಷ್ಯಾ ಮಾರ್ಗವಾಗಿ ಹೋಗು ವಾಗ ಮೆಡಿಟರೇನಿಯನ್ ಹಾಗೂ ಯುರೋಪ್‌ಗಳನ್ನು ತಲುಪುವುದಕ್ಕಿಂತ ಮುಂಚಿನ ಸಮುದ್ರಮಾರ್ಗ ಸಮಸ್ಯಾತ್ಮಕವಾಗಿದ್ದುದರಿಂದ ಭೂಮಾರ್ಗವೇ ಉತ್ತಮ ಎನಿಸಿತು. ಅಲ್ಲದೇ ೬ನೆಯ ಶತಮಾನದ ಅಂತ್ಯದವರೆಗೂ ಸಮುದ್ರಮಾರ್ಗದ ಬಳಕೆಗಾಗಿ ರೋಮನರು ಕೆಂಪು ಸಮುದ್ರಕ್ಕೆ ಕಾಲುವೆ ಕಟ್ಟಿದರು. ಭೂಮಾರ್ಗ ಸಾಧ್ಯವಿಲ್ಲದಿದ್ದಾಗ ಆಗ್ನೇಯ ಏಷ್ಯಾದ ಮೂಲಕ ಜಲಮಾರ್ಗವನ್ನು ಬಳಸಿಕೊಳ್ಳಲಾಯಿತು. ಇದರ ಪರಿಣಾಮವಾಗಿ ಆಗ್ನೇಯ ಏಷ್ಯಾದ ಹಲವು ರಾಜ್ಯಗಳಲ್ಲಿ ಅಂತಾರಾಷ್ಟ್ರೀಯ ವ್ಯಾಪಾರದಿಂದ ಆದಾಯ ಹೆಚ್ಚಿತು. ಇದರಿಂದ ಈ ಪ್ರದೇಶದ ಪ್ರಗತಿಯಾಗಿ ಅಧಿಕಾರ ಮುಂದುವರಿಯಿತು.
ಫ್ಯೂನಾನ್ ಅಸ್ತಿತ್ವದಲ್ಲಿದ್ದ ಕಾಲದಲ್ಲಿ ಕೆಲವು ರಾಜ್ಯಗಳಿದ್ದುದಾಗಿ ತಿಳಿದುಬಂದಿದೆ. ಉದಾಹರಣೆಗೆ ಮಲಯಾ ನಡುಗಡ್ಡೆಯ ಈಶಾನ್ಯ ಕರಾವಳಿಯಲ್ಲಿದ್ದ ಲಾಂಗ್ ಕಸುಕ, ಈಸ್ಥಮಸ್ ಮೂಲಕವಾಗಿ ನಡೆಯುತ್ತಿದ್ದ ಅಂತಾರಾಷ್ಟ್ರೀಯ ಭೂಮಾರ್ಗ ವ್ಯಾಪಾರ ನಡೆ ಯುತ್ತಿದ್ದ ಸ್ಥಳದಲ್ಲಿತ್ತು. ಉತ್ತರದ ತುದಿಯಲ್ಲಿದ್ದ ಕ್ರಾ ಈಸ್ಥಮಸ್‌ನ್ನು ಕೂಡ ಸಮುದ್ರ ದಾಚೆಗಿನ ಭೂಮಾರ್ಗದ ವ್ಯಾಪಾರಕ್ಕೂ ಬಳಸಲಾಗುತ್ತಿತ್ತು. ಆದರೆ ಇಲ್ಲಿ ಕೃಷಿಗೆ ಉತ್ತಮ ಬೆಂಬಲವಿಲ್ಲದಿದ್ದುದರಿಂದ ಲಾಂಗ್ ಕಸುಕಾದಷ್ಟು ಮಹತ್ವ ಪಡೆಯಲಿಲ್ಲ. ಅಂತಾರಾಷ್ಟ್ರೀಯ ವ್ಯಾಪಾರದ ಕಾರಣದಿಂದಾಗಿ ಈ ರಾಜ್ಯ ಫ್ಯೂನಾನ್‌ನಂತೆ ಅಭಿವೃದ್ದಿ ಹೊಂದಿದ್ದರೂ, ಲಾಂಗ್ ಕಸುಕ ದಾಟಿ ಮಲಕ್ಕಾ ಜಲಸಂಧಿಯ ಮೂಲಕ ಸಮುದ್ರದಾಳದ ಜಲಮಾರ್ಗವನ್ನು ಬಳಸಲು ನೌಕಾಯಾನವನ್ನು ಅಭಿವೃದ್ದಿಪಡಿಸಿದಾಗ ತೊಂದರೆ ಗೀಡಾಯಿತು.
ಫ್ಯೂನಾನ್‌ನ ಎರಡು ಬದಿಗೂ ಕನಿಷ್ಠ ಪಕ್ಷ ಎರಡು ರಾಜ್ಯಗಳಿದ್ದವೆಂದು ಅವು ಈಗಿನ ಥೈಲ್ಯಾಂಡ್ ಹಾಗೂ ಬರ್ಮಾಗಳ ಪಶ್ಚಿಮಕ್ಕಿದ್ದ ದ್ವಾರಾವತಿ ಹಾಗೂ ವಿಯೆಟ್ನಾಂನ ಮಧ್ಯಭಾಗದಲ್ಲಿದ್ದ ಚಂಪಾ ಎಂದು ಊಹಿಸಲಾಗಿದೆ. ಚಂಪಾದ ಮೊದಲಿನ ಹೆಸರು ಲಿನ್-ಯೀ ಆಗಿರಬೇಕೆಂದು ಹಾಗೂ ಇದು ಕ್ರಿ.ಶ.೧೯೨ರಲ್ಲಿ ಸ್ಥಾಪಿತವಾಗಿರಬೇಕೆಂದು ಚೀನಾದ ದಾಖಲೆಗಳಿಂದ ತಿಳಿದುಬರುತ್ತದೆ. ಹಿಂದೆ ಚೀನಿಯರ ನಿಯಂತ್ರಣದಲ್ಲಿದ್ದ ಪ್ರದೇಶಗಳವರೆಗೆ ಪ್ರದೇಶವನ್ನು ವಿಸ್ತರಿಸಲು ಪ್ರಯತ್ನಗಳು ನಡೆದ ಬಗೆಗಿನ ಚೀನಿ ನಿರೂಪಣೆಗಳಿಂದಲೇ ಲಿನ್-ಯೀ ಬಗ್ಗೆ ಗೊತ್ತಾಗುತ್ತದೆ.
ಈಗಿನ ಥೈಲ್ಯಾಂಡ್‌ನ ಪುರಾತನ ಪ್ರದೇಶದ ರಾಜಕೀಯ ಇತಿಹಾಸ ಮಸುಕಾಗಿಯೇ ಇದೆ. ಥೈಲಾಂಡಿನ ಮಧ್ಯಭಾಗದ ಬಹುಪಾಲು ಪ್ರದೇಶವನ್ನು ವ್ಯಾಪಿಸಿದ್ದ ಮೊದಲ ಸಾಮ್ರಾಜ್ಯ ದ್ವಾರಾವತಿಯು ೭ನೆಯ ಶತಮಾನದಲ್ಲಿ ಸ್ಥಾಪಿತವಾದಂತೆ ಕಂಡುಬರುತ್ತದೆ. ಆದರೂ ಮಾನಂದಿಯ ಕೆಳದಂಡೆಯಿಂದ ಪಶ್ಚಿಮಕ್ಕೆ ಟೆನಾಪೆರಿಂ ಪರ್ವತ ಶ್ರೇಣಿಯ ಅಂಚಿನವರೆಗೆ ಹಾಗೂ ದಕ್ಷಿಣಕ್ಕೆ ಮಲಯಾ ನಡುಗಡ್ಡೆಯವರೆಗೆ ರಾಜ್ಯವನ್ನು ವಿಸ್ತರಿಸುವ ಅದರ ಪ್ರಯತ್ನ ಫಲಕಾರಿಯಾಗಲಿಲ್ಲ. ಈಸ್ಥಮಸ್ ಕ್ರಾ ದಾಟಿ ಸಾಗಾಣಿಕೆ ಮಾಡುವುದರಲ್ಲಿ ದ್ವಾರಾವತಿ ಚುರುಕಾಗಿದ್ದ ಸಾಧ್ಯತೆ ಇರಬಹುದಾದರೂ, ಅದರಿಂದ ಬರುತ್ತಿದ್ದ ಆದಾಯ ಫ್ಯೂನಾನ್‌ನಂತೆ ಅದರ ವಿಸ್ತರಣೆಗೆ ಸಹಾಯಕವಾದಂತೆ ತೋರುವುದಿಲ್ಲ. ಅಲ್ಲದೇ ಶ್ರೀಲಂಕಾದೊಂದಿಗೆ ದ್ವಾರಾವತಿಯ ದೀರ್ಘ ಕಾಲದಿಂದ ಸಂಪರ್ಕವಿಟ್ಟುಕೊಂಡಿದ್ದು ದರಿಂದಾಗಿ ಹಿಂದೂ ಧರ್ಮ, ಸಂಸ್ಕೃತಿ ಹಾಗೂ ಪದ್ಧತಿಗಳನ್ನು ಆಗ್ನೇಯ ಏಷ್ಯಾಕ್ಕೆ ಕೊಂಡೊಯ್ದ ನಾಡುಗಳಲ್ಲೊಂದಾಗಿದ್ದಿರಬೇಕು.
ಬರ್ಮಾದ ಪ್ಯೂ ಜನರೂ ಫ್ಯೂನಾನ್‌ನೊಂದಿಗೆ ಸ್ಪರ್ಧಿಸಲು ಒಂದು ರಾಜ್ಯವಾಗಿ ಸಂಘಟಿತರಾಗಿದ್ದಿರಬೇಕು. ಪ್ಯೂ ಪ್ರಾಂತದ ರಾಜಧಾನಿಯಾದ ಶ್ರೀ ಕ್ಷೇತ್ರದ ಸ್ಥಾಪನೆಯ ದಿನಾಂಕ ಕ್ರಿ.ಶ.೬೩೮ ಎಂಬುದು ಸಮ್ಮತ ಅಂಶವಾಗಿದ್ದರೂ, ಚೀನಾದಿಂದ ಹಾಗೂ ಚೀನಾ ಮಾರ್ಗವಾಗಿ ವ್ಯಾಪಾರಿ ಗುಂಪುಗಳು ಕಾರವಾನ್ ವ್ಯಾಪಾರಿಗಳನ್ನು ಸಂಧಿಸಲು ಇರಾವತಿಯವರೆಗೆ ಪಯಣಿಸುತ್ತಿದ್ದರೆಂದು ಮುಂಚಿನ ದಾಖಲೆಗಳಿಂದ ತಿಳಿದುಬರುತ್ತದೆ. ಪರಿಣಾಮಕಾರಿ ಆಡಳಿತ ನಿಯಂತ್ರಣವಿಲ್ಲದಿರುತ್ತಿದ್ದರೆ ಇಂಥ ಸಂಕೀರ್ಣ ವ್ಯಾಪಾರಿ ಸಂಬಂಧಗಳನ್ನು ಕಾಪಾಡಿಕೊಂಡು ಬರಲು ಆಗುತ್ತಿರಲಿಲ್ಲ.
ಕ್ರಿಸ್ತಶಕೆಯ ಪ್ರಾರಂಭದ ಶತಮಾನಗಳಲ್ಲಿನ ಆಗ್ನೇಯ ಏಷ್ಯಾದ ದ್ವೀಪಸ್ತೋಮದಲ್ಲಿನ ರಾಜ್ಯಗಳ ಬಗ್ಗೆ ಹೆಚ್ಚೇನೂ ವಿದಿತವಿಲ್ಲ. ಕ್ರಿ.ಶ.೪೦೦ ಅಥವಾ ಆ ತರುವಾಯದ ಕಾಲಿಮಂಥನ್(ಬರ್ಮಾ) ಮತ್ತು ಜವಾ ಎಂದರೆ ಜಕಾರ್ತಾ ಶಾಸನಗಳೇ ಮೊದಲ ದಾಖಲೆಗಳು. ಅಂತಾರಾಷ್ಟ್ರೀಯ ಹಡಗು ಮಾರ್ಗಗಳು ದಕ್ಷಿಣದ ಕಡೆಗೆ ಸ್ಥಳಾಂತರ ವಾಗುವವರೆಗೆ ರಾಜ್ಯ ರಚನೆಯ ಬಗ್ಗೆ ಅಷ್ಟೊಂದು ತೀವ್ರತೆ ಇರಲಿಲ್ಲ.
ಆಗ್ನೇಯ ಏಷ್ಯಾದ ದೇಶಗಳು ವ್ಯಾಪಾರ ಕೇಂದ್ರಗಳಾಗಿ ಅಂತಾರಾಷ್ಟ್ರೀಯ ವ್ಯಾಪಾರದ ಓಘವನ್ನು ನಿಯಂತ್ರಿಸಲು ಯತ್ನಿಸಿದುದಷ್ಟೇ ಅಲ್ಲ, ಕೃಷಿ, ಅರಣ್ಯ ಉತ್ಪನ್ನಗಳನ್ನು ಹಾಗೂ ಅಂತರರಾಷ್ಟ್ರೀಯ ವ್ಯಾಪಾರ ಕ್ಷೇತ್ರವನ್ನು ಪ್ರವೇಶಿಸಬಲ್ಲ ಉತ್ಪನ್ನಗಳನ್ನೂ ಇಲ್ಲಿ ಉತ್ಪಾದಿಸಲಾಯಿತು. ಉತ್ಪನ್ನಗಳ ಪಟ್ಟಿ ಕಾಲದಿಂದ ಕಾಲಕ್ಕೆ ಬಂದರಿನಿಂದ ಬಂದರಿಗೆ ಬದಲಾದರೂ ಮೆಣಸು, ಅಕ್ಕಿ, ಚೌಬೀನೆ, ಕರ್ಪೂರ, ತವರ, ಮಸಾಲೆ ಸಾಮಾನು, ರಾಳ, ಬೆಳೆಯುಳ್ಳ ಲೋಹಗಳು ಹಾಗೂ ಔಷಧಿಗಳು ಅದರಲ್ಲಿ ಸೇರಿರುತ್ತಿದ್ದವು. ಕ್ರಿ.ಶ.೧೪ನೆಯ ಶತಮಾನಕ್ಕಿಂತ ಪೂರ್ವದಲ್ಲಿ ಅಂತಾರಾಷ್ಟ್ರೀಯ ವಾಣಿಜ್ಯ ಜಲದಲ್ಲಿ ಆಗ್ನೇಯ ಏಷ್ಯಾದ ಸರಕುಗಳಾದ ಕರ್ಪೂರ, ಪಕ್ಷಿ ಪಂಜರಗಳು, ಸುಗಂಧ ದ್ರವ್ಯಗಳು, ಮುತ್ತುಗಳು, ಸುಗಂಧದ ಮರಗಳು, ಚಿನ್ನ ಇವು ಸೇರಿರುತ್ತಿದ್ದವು. ಆ ತರುವಾಯ ಸಾಗುವಳಿ ಬೆಳೆಗಳಾದ ಮೆಣಸು, ಲವಂಗ ಹಾಗೂ ಅಕ್ಕಿ ವ್ಯಾಪಾರದ ಬಹುಪಾಲನ್ನು ಆಕ್ರಮಿಸಿದರೂ ಬೆಳೆಯುತ್ತಿದ್ದ ನಗರ ಜನಸಂಖ್ಯೆಗೆ ಅಕ್ಕಿ ಮುಖ್ಯ ಆಹಾರವಾಗಿ ಆ ಪ್ರದೇಶದಲ್ಲಿ ಉಳಿದುಕೊಂಡಿತು.
ಮಲಯಾ ನಡುಗಡ್ಡೆಯಿಂದ ಕ್ಯಾಂಟನ್‌ವರೆಗಿನ ಸಾಗಾಣಿಕೆಯ ಕರಾವಳಿ ಮಾರ್ಗದಲ್ಲಿ ಕೊನೆಯ ಪ್ರಮುಖ ನಿಲ್ದಾಣವಾಗಿದ್ದ, ತನ್ನ ಭೌಗೋಳಿಕ ಸ್ಥಾನಮಾನದಿಂದಾಗಿ ಮಹತ್ವ ಪಡೆದಿದ್ದ ಫ್ಯೂನಾನ್, ಹಡಗು ಕಟ್ಟುವ ಹಾಗೂ ನೌಕಾಯಾನದ ಪರಿಣತೆಯಿಂದಾಗಿ ವ್ಯಾಪಾರಿಗಳು ನೆಯರವಾಗಿ ಮಲಕ್ಕಾ ಜಲಸಂಧಿಗೆ ಹೋಗತೊಡಗಿದ ಮೇಲೆ ಅವನತಿ ಹೊಂದಿತು. ಕ್ರಿ.ಶ.೫ನೆಯ ಶತಮಾನದಲ್ಲಿ ಜಲಸಂಧಿಯ ಮೂಲಕ ಭಾರತಕ್ಕೆ ಭೇಟಿ ನೀಡಿದ ಚೀನಾ ಪ್ರವಾಸಿ ಫಾಹಿಯಾನನ ದಿನಚರಿಯಲ್ಲಿ ಅಂಥ ಪ್ರವಾಸಗಳ ಕುರಿತ ಪುರಾವೆ ಸಿಗುತ್ತದೆ. ಆ ತರುವಾಯ ಸಾಮಂತ ಸಂಸ್ಥಾನಗಳ ಕುರಿತಾದ ಚೀನಾ ದಾಖಲೆಗಳಲ್ಲಿ ಜವಾ, ಸುಮಾತ್ರಾಗಳ ದೂತರ ಬಗ್ಗೆ ಉಲ್ಲೇಖವಿದೆ. ಅದಕ್ಕಿಂತ ಮೊದಲಿನ ಆಗ್ನೇಯ ಏಷ್ಯಾದ ದೇಶಗಳ ಉಲ್ಲೇಖ ಫ್ಯೂನಾನ್‌ನಿಂದ ಪ್ರಾರಂಭವಾಯಿತು.
ಕಡಲು ಸಂಬಂಧಿ ಅಥವಾ ವಾಣಿಜ್ಯ ಪ್ರಾಂತಗಳು
ಕರಾವಳಿ ಮಾರ್ಗಗಳಿಂದ ದೂರವಾಗಿ ನೇರವಾಗಿ ಮಲಕ್ಕಾ ಜಲಸಂಧಿಗೆ ವ್ಯಾಪಾರ ಮಾರ್ಗಗಳು ಸ್ಥಳಾಂತರವಾದುದರ ದೀರ್ಘಾವಧಿ ಪರಿಣಾಮದಿಂದಾಗಿ, ಜಲಸಂಧಿಯ ಸುತ್ತ ಆಗ್ನೇಯ ಏಷ್ಯಾದ ದ್ವೀಪಸ್ತೋಮದಲ್ಲಿ ಹೊಸ ಹಾಗೂ ದೊಡ್ಡ ಕಡಲು ಸಂಬಂಧಿ ಪ್ರಾಂತಗಳ ಸೃಷ್ಟಿಯಾಯಿತು. ಈ ದೊಡ್ಡ ಪ್ರಾಂತಗಳ ಪೈಕಿ ಮೊದಲನೆಯದೆಂದರೆ ಸುಮಾತ್ರಾದ ಪಾಲೆಂಬಾಂಗ್‌ನಲ್ಲಿ ಸ್ಥಾಪಿತವಾದ ಶ್ರೀವಿಜಯ. ಅಧಿಕಾರ ಬದಲಾವಣೆ ನೆಯರವಾಗಿ ಪ್ಯೂನಾನ್‌ನಿಂದ ಶ್ರೀವಿಜಯಕ್ಕೆ ಸಾಗಲಿಲ್ಲ. ಮಲಯಾದ ಲಾಂಗ್ ಕಸುಕ, ಥೈಲ್ಯಾಂಡ್‌ನ ದ್ವಾರಾವತಿ, ವಿಯೆಟ್ನಾಂನ ಚಂಪಾ, ಬರ್ಮಾದ ಪ್ಯೂ ಮತ್ತು ಮಾನ್ ಜನರ ಅಸಂಖ್ಯ ಚಿಕ್ಕ ಚಿಕ್ಕ ರಾಜಕೀಯ ಘಟಕಗಳು, ಕ್ರಾ ಈಸ್ಥಮಸ್ ಸುತ್ತಲಿನ ಚಿಕ್ಕಪುಟ್ಟ ರಾಜ್ಯಗಳು ಫ್ಯೂನಾನ್‌ನ ಕಾಲದವುಗಳೇ. ಮಲಯಾ ಹಾಗೂ ತಾನ್ -ತೊ-ಲಿ ಎಂಬ ಬಂದರು ಪ್ರಾಂತ-ಇವು ದ್ವೀಪಸ್ತೋಮದಲ್ಲಿಯ ಶ್ರೀವಿಜಯಕ್ಕಿಂತ ಪೂರ್ವದ ವುಗಳು. ಆದರೂ ಶ್ರೀವಿಜಯವು ದ್ವೀಪಸ್ತೋಮದಲ್ಲಿ ಸಮುದ್ರ ವ್ಯಾಪಾರ ಸಂಚಾರವನ್ನು ಯಶಸ್ವಿಯಾಗಿ ನಿಯಂತ್ರಿಸಿ, ವಿಶಾಲ ಸಾಮ್ರಾಜ್ಯವನ್ನು ಸ್ಥಾಪಿಸಿತು. ಶ್ರೀವಿಜಯವು ಕ್ರಿ.ಶ.೭ರಿಂದ ೧೨ನೆಯ ಶತಮಾನದವರೆಗೆ ಮಲಕ್ಕಾ ಜಲಸಂಧಿಯನ್ನು ನಿಯಂತ್ರಿಸಿತೆಂದು ಭಾವಿಸಲಾಗಿದೆ.
ಶ್ರೀವಿಜಯದ ಏಳಿಗೆಯ ಕಾಲ ಹಾಗೂ ಅದರ ಅಧಿಕಾರದ ವ್ಯಾಪ್ತಿಯ ಭೌಗೋಳಿಕ ವಿಸ್ತಾರದ ಬಗ್ಗೆ ಪ್ರಶ್ನೆಗಳು ಹಾಗೇ ಉಳಿದರೂ, ಲಭ್ಯವಿರುವ ಸಾಕ್ಷ್ಯಾಧಾರಗಳ ಪ್ರಕಾರ, ಅಂತಾರಾಷ್ಟ್ರೀಯ ವ್ಯಾಪಾರ ಮಾರ್ಗಗಳೊಂದಿಗಿನ ಅದರ ಸಂಬಂಧದ ಆಧಾರದ ಮೇಲೆ ಅದು ಒಂದು ನಿರ್ದಿಷ್ಟ ರಾಜಕೀಯ ಹಾಗೂ ಆರ್ಥಿಕ ಸ್ವರೂಪವನ್ನು ಅನುಸರಿಸಿತ್ತು ಎಂಬುದು ತಿಳಿಯುತ್ತದೆ. ಅದು ಒಂದು ಕಡಲು ಸಂಬಂಧಿ ವ್ಯಾಪಾರಿ ಪ್ರಾಂತವೆಂದು ವರ್ಣಿಸಲಾಗಿದೆ. ಆದರೆ ಮಾನವಶಕ್ತಿ ಮೂಲವಾದ ಯಾವುದೇ ಹಿನ್ನಾಡು ಇದಕ್ಕಿರಲಿಲ್ಲ. ಆದರೆ ಮಾನವಶಕ್ತಿಗಾಗಿ ಮಲಯಾ ಸಮುದ್ರದ ಅಲೆಮಾರಿಗಳನ್ನು ಅವಲಂಬಿಸಿತ್ತು. ಶ್ರೀ ವಿಜಯದ ಮುಖ್ಯ ಕೇಂದ್ರ ಪಾಲೆಂಬಾಂಗ್ ಆಗಿದ್ದು, ಇದೊಂದು ಮೈತ್ರಿ ವ್ಯವಸ್ಥೆಯ ಒಕ್ಕೂಟ ಅಥವಾ ಜಮೀನು ಹಿಡುವಳಿದಾರರ ವ್ಯಾಪಾರ ಬಂದರುಗಳ ಸಂಘಟನೆಯಾಗಿತ್ತು. ಫ್ಯೂನಾನ್‌ನಂತೆಯೇ ಶ್ರೀವಿಜಯ ಕೂಡ ಸಾಮುದಾಯಿಕ ವ್ಯಾಪಾರದಿಂದ ಆದಾಯವನ್ನು ಪಡೆಯುತ್ತಿತ್ತು. ಇದಕ್ಕೆ ಪ್ರತಿಯಾಗಿ ಆ ಪ್ರದೇಶದಲ್ಲಿ ಕಡಲ್ಗಳ್ಳತನವನ್ನು ತಡೆಗಟ್ಟಿ ಹಡಗು ಕಟ್ಟಲು, ದುರಸ್ತಿ ಮಾಡಲು, ದಾಸ್ತಾನು ಮಾಡಲು ಹಾಗೂ ವ್ಯಾಪಾರಕ್ಕೆ ರೇವು ಸೌಕರ್ಯ ಒದಗಿಸಿತು. ಆದರೆ ಶ್ರೀವಿಜಯದ ಅಧಿಕಾರ ಶಾಶ್ವತವಾಗಿರಲಿಲ್ಲ. ಚೀನಾಕ್ಕೆ ಕಪ್ಪಕಾಣಿಕೆ ಕಳಿಸುತ್ತಿದ್ದ ದ್ವೀಪಸ್ತೋಮದ ರಾಜ್ಯ ಶ್ರೀವಿಜಯವೊಂದೇ ಆಗಿತ್ತು. ಉಳಿದ ಸಮಯದಲ್ಲಿ ದ್ವೀಪಸ್ತೋಮದ ರಾಜ್ಯಗಳು ಹಾಗೂ ಬಂದರುಗಳಿಂದ ನಿಯೋಗಗಳು ಬರುತ್ತಿದ್ದವು. ಶ್ರೀವಿಜಯವೊಂದೇ ಕಾಣಿಕೆ ಕಳಿಸುತ್ತಿದ್ದುದರಿಂದ, ಇತರರನ್ನು ತಡೆಯಲು ಅದರ ಶಕ್ತಿ ಹಾಗೂ ನಿಯಂತ್ರಣ ಸಾಕಷ್ಟಾಗಬಹುದಿತ್ತು.
ಕಡಲುಸಂಬಂಧಿ ಪ್ರಾಂತಗಳ ಕುರಿತು ಶ್ರೀವಿಜಯಕ್ಕಿದ್ದ ಪೂರ್ವ ಭಾವನೆಯಿಂದಾಗಿ, ಪಾಲೆಂಬಾಂಗ್‌ನಿಂದ ಒಳನಾಡಿನಲ್ಲಿದ್ದ ಜನರೊಂದಿಗೆ ಶ್ರೀವಿಜಯಕ್ಕೆ ಸೀಮಿತ ಸಂಪರ್ಕ ವಿದ್ದುದರಿಂದ ಅದಕ್ಕೆ ಹಿನ್ನಾಡಿನ ಮೇಲೆ ರಾಜಕೀಯ ಹಿಡಿತ ಸಾಧಿಸಲು ಸಾಧ್ಯವಾಗಲಿಲ್ಲ ಎಂದು ತಜ್ಞರು ಭಾವಿಸಿದ್ದಾರೆ. ಆದರೂ ವ್ಯಾಪಾರ ವ್ಯವಹಾರಗಳು ಅಂದಿನ ಸಾಮಾಜಿಕ ವ್ಯವಸ್ಥೆ ಎನಿಸಿದವು. ವಿವಿಧ ಜನರ ಪ್ರತಿನಿಧಿ ಮುಖಂಡರ ನಡುವಣ ಹೊಕ್ಕು ಬಳಕೆ ಸೇನಾ ನಿರ್ವಹಣೆಗೆ ಆಧಾರವಾಯಿತು.
ಆಗ್ನೇಯ ಏಷ್ಯಾದ ದ್ವೀಪಸ್ತೋಮದಲ್ಲಿ ದ್ವೀಪಾಂತರ ಹಾಗೂ ಅಂತಾರಾಷ್ಟ್ರೀಯ ವ್ಯಾಪಾರವು ಇತಿಹಾಸದುದ್ದಕ್ಕೂ ರೂಪುಗೊಂಡು ತೆಸ್ನಾಲೆ, ಮಲಕ್ಕಾ, ಬಂದೆಜರ್ ಮಸಿನ್, ಮಕಾಸರ್, ಪಾಲೆಂಬಾಂಗ್, ಬೆಂತಾಮ್, ಚೆಂಬಾನ್ ಹಾಗೂ ಆಕ್‌ಗಳಂಥ ವಾಣಿಜ್ಯ ಕೇಂದ್ರಗಳಾದ ನಗರ ರಾಜ್ಯಗಳ ಬೆಳವಣಿಗೆಗೆ ಪುಷ್ಟಿ ನೀಡಿತು. ವಾಣಿಜ್ಯ ಪ್ರಾಂತಗಳಾಗಿ ಬೆಳೆದ ರಾಜ್ಯಗಳು, ಪರಸ್ಪರ ಸ್ಪರ್ಧಿಸುತ್ತಿದ್ದ ನಗರ ರಾಜ್ಯಗಳನ್ನು ಶಕ್ತಿಶಾಲಿ ಕೇಂದ್ರವೊಂದರಲ್ಲಿಯ ಸೇನಾಶಕ್ತಿಯ ಮೂಲಕ ಒಗ್ಗೂಡಿಸಲಾಗಿದ್ದ ಒಕ್ಕೂಟಗಳಾಗಿದ್ದವು. ಮಸಾಲೆ ಸಾಮಾನುಗಳ ವ್ಯಾಪಾರ ಬೆಳೆದಂತೆ, ಉದಾಹರಣೆಗೆ ಈಗಿನ ಇಂಡೋನೇಷ್ಯಾದ ಎಂದರೆ ಪೂರ್ವದ ದ್ವೀಪಸ್ತೋಮ ಟೆಸ್ ನೌತಿ, ತನ್ನ ನಾಡಿನ ಪ್ರಧಾನ ಆಹಾರವಾಗಿದ್ದ ಅಕ್ಕಿಯನ್ನು ಆಮದು ಮಾಡಿಕೊಳ್ಳುವುದಕ್ಕಾಗಿ ಮಸಾಲೆ ಸಾಮಾನುಗಳ ಉತ್ಪಾದನೆಗೆ ಒತ್ತು ನೀಡಿತು. ಬಹುಪಾಲು ಅಕ್ಕಿಯನ್ನು ಜವಾದಿಂದ ಖರೀದಿಸಲಾಗುತ್ತಿತ್ತು. ಇತಿಹಾಸದಲ್ಲಿ ಕೆಲವು ಸಲ, ಪ್ರತಿಸ್ಪರ್ಧಿ ರಾಜ್ಯಗಳು ಕಾತರಿಸಿಯೂ, ಉತ್ತಮ ನಾಯಕತ್ವ ಸಂಘಟನೆ, ವಾಣಿಜ್ಯ ಆದಾಯ ಸರಕುಗಳಿಗಿದ್ದ ಬೇಡಿಕೆ, ಸಮುದ್ರ ವ್ಯಾಪಾರ ಮಾರ್ಗಕ್ಕೆ ಬೇಕಾದ ಭೌಗೋಳಿಕ ಲಕ್ಷಣ-ಇವುಗಳ ಕೊರತೆಯಿಂದಾಗಿ ಸಾಧ್ಯವಾಗದ ವಾಣಿಜ್ಯ ಏಕಸ್ವಾಮ್ಯವನ್ನು ಒಂದೇ ನಗರ ರಾಜ್ಯ ಸಾಧಿಸಿದ ನಿದರ್ಶನಗಳಿವೆ. ಹಳೆಯ ಕಾಲದಲ್ಲಿ ಆಗ್ನೇಯ ಏಷ್ಯಾದ ಮಲಕ್ಕಾ, ಕೊನೆಯ ಉತ್ತಮ ನಗರರಾಜ್ಯ ವಾಣಿಜ್ಯ ಕೇಂದ್ರವಾಗಿದ್ದು, ಅಲ್ಲಿಗೆ ವ್ಯಾಪಾರಸಂಬಂಧಿ ಮಾಹಿತಿ ಉತ್ತಮವಾಗಿ ಸಿಗುತ್ತಿತ್ತು.
೧೫ನೆಯ ಶತಮಾನದ ಪ್ರಾರಂಭದವರೆಗೂ, ಮಲಕ್ಕಾವು, ಮಲಯಾ ದ್ವೀಪಕಲ್ಪದಲ್ಲಿ, ನದಿ ಬಯಲು ಪ್ರದೇಶ ಪ್ರಾಂತದ ಸತ್ವಯುತವಾದ, ಆದರೆ ಗಮನಕ್ಕೆ ಬಾರದ ಒಂದು ಮೀನುಗಾರಿಕೆಯ ಗ್ರಾಮವಾಗಿತ್ತು. ಥೈಲ್ಯಾಂಡ್‌ನ ನಿಯಂತ್ರಣದಲ್ಲಿದ್ದ ಕ್ರಾ ಸಾಗಾಣಿಕೆ ಸ್ಥಳದೊಂದಿಗೆ ಸ್ಪರ್ಧಿಸಲು ಮಲಕ್ಕಾ ಜಲಸಂಧಿಯ ಮಾರ್ಗವಾಗಿ ಸುರಕ್ಷಿತ ಮಾರ್ಗವೊಂದು ಬೇಕೆಂಬ ಭಾರತದ ಇಚ್ಛೆ ಹಾಗೂ ಕಾರವಾನ್ ಮಾರ್ಗಗಳು ಕೊನೆಗೊಂಡುದರಿಂದ ಸಾಗರ ವ್ಯಾಪಾರ ಮಾರ್ಗಗಳ ಅಗತ್ಯ ಚೀನಾಕ್ಕಿದ್ದುದು. ಈ ಎರಡು ಕಾರಣಗಳಿಂದಾಗಿ ಮಲಕ್ಕಾ ಕೆಲವೇ ವರ್ಷಗಳಲ್ಲಿ ವಾಣಿಜ್ಯ ಕೇಂದ್ರವಾಗಿ ಬೆಳೆಯಲು ಸಾಧ್ಯವಾಯಿತು.
ವ್ಯಾಪಾರದಲ್ಲಿ ತೀವ್ರ ವಾಣಿಜ್ಯ ಹಿತಾಸಕ್ತಿಯಿದ್ದ ಜವಾದ ಮಜೋಪಾಹಿಟ್ ಹಾಗೂ ಸಯಾಮ್‌ದ ಆಯುಧ್ಯಾಗಳೊಡನೆ ಸ್ಪರ್ಧೆಗಿಳಿದು ಮಲಕ್ಕಾ ತನ್ನ ವಾಣಿಜ್ಯ ಪ್ರಗತಿಗೆ ಮುಂದಾಯಿತು. ಚೀನಾದ ಕೊಲ್ಲಿ ೧೪೦೩ರಲ್ಲಿ ಕಾಣಿಸಿಕೊಂಡರೂ ಮಲಕ್ಕಾದ ಭವಿಷ್ಯ ಸುರಕ್ಷಿತವಾಗಿತ್ತು. ತೈಮೂರ್ ಲಂಗ್ ನು ಮಧ್ಯ ಏಷ್ಯಾಗೆ ಹೋಗುತ್ತಿದ್ದ ಕಾರವಾನ್ ಮಾರ್ಗಗಳನ್ನು ನಿಲ್ಲಿಸಿದ್ದರಿಂದ ಅಂತಾರಾಷ್ಟ್ರೀಯ ವ್ಯಾಪಾರಕ್ಕಾಗಿ ಸಮುದ್ರ ಮಾರ್ಗ ಸಾಧಿಸುವುದಕ್ಕಾಗಿ ಆಗ್ನೇಯ ಏಷ್ಯಾ ತಲುಪುವುದೇ ಚೀನಾ ಕೊಲ್ಲಿಯ ಮಹತ್ವದ ಉದ್ದೇಶವಾಗಿತ್ತು. ಆಯುಧ್ಯಾ ಹಾಗೂ ಮಜೋಪಾಹಿಟ್‌ಗಳ ಆಕ್ರಮಣದ ತೊಂದರೆ ಯಿಲ್ಲದೆ ಮಲಕ್ಕಾಗೆ ತನ್ನ ಪ್ರಾಂತದ ವಿಸ್ತಾರಕ್ಕೆ ಅಗತ್ಯವಿದ್ದ ತಕ್ಷಣದ ರಕ್ಷಣೆಯನ್ನು ಚೀನಾದ ಕೊಲ್ಲಿ ಒದಗಿಸಿತು. ಭಾರತ ಹಾಗೂ ಮಧ್ಯ ಏಷ್ಯಾದಿಂದ ಪೂರ್ವಭಾಗದ ವಾಣಿಜ್ಯ ಮಾರ್ಗವನ್ನು ಪಡೆಯಲು ಪರಮೇಶ್ವರನು ಮಲಕ್ಕಾವನ್ನು ಮುಸಲ್ಮಾನ ಬಂದರನ್ನಾಗಿ ಪರಿವರ್ತಿಸಿದನು.
ವ್ಯಾಪಾರವನ್ನೇ ಸಂಪೂರ್ಣವಾಗಿ ಆಶ್ರಯಿಸಿದ್ದೇ ಮಲಕ್ಕಾ ಹಾಗೂ ಇತರ ನಗರ ರಾಜ್ಯಗಳ ವೈಲಕ್ಷಣ್ಯ. ಒಟ್ಟು ಜನಸಂಖ್ಯೆಯಲ್ಲಿ ವಿದೇಶೀಯರೇ ಹೆಚ್ಚಾಗಿದ್ದು ಮಲಯಾ ದೇಶೀಯರ ಸಂಖ್ಯೆ ಕಡಿಮೆಯಿತ್ತು; ಅಲ್ಲಿಯವರಲ್ಲಿ ಮಧ್ಯಮ ವರ್ಗವೇ ಇರಲಿಲ್ಲ. ಸುರಕ್ಷಿತ ಬಂದರು ಇತ್ತು; ಅಲ್ಲದೇ ಅಗ್ಗದ ಸುಂಕದ ದರಗಳು, ದುರಸ್ತಿ ಸೌಕರ್ಯ, ಸಾಕಷ್ಟು ದಾಸ್ತಾನು ಸೌಕರ್ಯ ಹಾಗೂ ಮತ್ತಿತರ ಅನುಕೂಲಗಳು ಅಂತಾರಾಷ್ಟ್ರೀಯ ಹಡಗು ವ್ಯಾಪಾರಿಗಳನ್ನು ಸೆಳೆದವು. ಇದು ಇದ್ದುದರಿಂದಲೇ ಮಲಕ್ಕಾದಂಥ ವ್ಯಾಪಾರ ಕೇಂದ್ರಗಳು ಅಂತಾರಾಷ್ಟ್ರೀಯ ವ್ಯಾಪಾರವನ್ನು ಅವಲಂಬಿಸಿದ್ದವು. ತರುವಾಯ ಸ್ಥಳೀಯ ಸಮಾಜವನ್ನು ಅಲಕ್ಷಿಸಿ ವ್ಯಾಪಾರ ವ್ಯವಸ್ಥೆಯ ನಿರ್ವಹಣೆ ಹಾಗೂ ವಿಸ್ತರಣೆಗಾಗಿ ಸಂಪನ್ಮೂಲಗಳನ್ನು ಹಂಚಿಕೆ ಮಾಡಲಾಯಿತು. ಅಕ್ಕಿ ಬೆಳೆಯುವ ನಾಡುಗಳಲ್ಲಿಯಂತೆ ಇಲ್ಲಿ ಈ ನಾಡಿನ ಸಂಸ್ಕೃತಿಯ ಬೆಳವಣಿಗೆಗೆ ಹೆಚ್ಚಿನ ಪ್ರಾಧಾನ್ಯ ಸಿಗಲಿಲ್ಲ. ವ್ಯಾಪಾರ ಕೇಂದ್ರಗಳ ಪೈಕಿ ಮಲಕ್ಕಾ ಪ್ರಮುಖವಾಯಿತು; ಏಷ್ಯಾದ ಕೂಡುಹಾದಿ ಎನಿಸಿತು. ಆದರೆ ಯುರೋಪಿಯನ್ನರು ಆಗ್ನೇಯ ಏಷ್ಯಾ ಪ್ರವೇಶಿಸಿದಾಗ ಅವರ ನಿಯಂತ್ರಣಕ್ಕೆ ಮೊದಲ ಬಲಿಯಾಯಿತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೬. ವಸಾಹತುಪೂರ್ವ ಪಶ್ಚಿಮ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಪಶ್ಚಿಮ ಏಷ್ಯಾ ಮತ್ತು ಯುರೋಪಿನ ಉದಯ (೧೩ರಿಂದ ೧೯ನೆಯ ಶತಮಾನ): ೧೩ರಿಂದ ೧೯ನೆಯ ಶತಮಾನದವರೆಗೆ ಪಶ್ಚಿಮ ಏಷ್ಯಾದ ಇಸ್ಲಾಂ ಸಮಾಜಗಳ ಸ್ವರೂಪವು ಸಂಕೀರ್ಣವಾದುದಾಗಿತ್ತು. ವಿಭಿನ್ನ ಬಗೆಯ ಸಮುದಾಯಗಳು ಒಂದು ದೊಡ್ಡ ವ್ಯವಸ್ಥೆ ಯಲ್ಲಿ ಒಂದುಗೂಡಿ ಒಂದು ಆಳಿಕೆಗೆ ಒಳಪಟ್ಟಿದ್ದುದು ಕಂಡುಬರುತ್ತದೆ. ಇಸ್ಲಾಮಿಕ್ ರಾಜ್ಯಗಳು ಅಸಂಖ್ಯ ಪಂಥಗಳು, ಗ್ರಾಮೀಣ ಹಾಗೂ ಬುಡಕಟ್ಟುಗಳ ಜನಾಂಗಗಳು, ನಾಗರಿಕ ಜಮತ್‌ಗಳು, ಸೂಫಿ ಸೋದರ ಸಂಘಗಳು, ಪಂಥಗಳು ಹಾಗೂ ಊಳಿಗಮಾನ್ಯ ಸಂಘಗಳು ಒಂದುಗೂಡಿ ಆದ ಪ್ರಾಂತಗಳಾಗಿದ್ದವು. ಇಂಥ ಪ್ರಾಂತಗಳನ್ನು ಬುಡಕಟ್ಟು ಗ್ರಾಮ ಮತ್ತು ನಾಗರಿಕ ಸಮುದಾಯ, ಮುಸಲ್ಮಾನ ಧಾರ್ಮಿಕ ಸಂಘ ಮತ್ತು ರಾಜ್ಯ ಹೀಗೆ ಪರಸ್ಪರ ಪ್ರತಿಸ್ಪಂದಿಸುವ ಸಂಕೀರ್ಣ ವ್ಯವಸ್ಥೆ ಎಂದು ಭಾವಿಸಬೇಕಾಗುತ್ತದೆ.
ಇಸ್ಲಾಂ ವ್ಯವಸ್ಥೆಯ ರಾಜ್ಯವು ಸುಲ್‌ಜುಕ್ ಕಾಲದ ಇಸ್ಲಾಂ ಸಮಾಜದ ಮಾದರಿಯ ಮೇಲೆ ನಿರ್ಮಾಣವಾಗಿತ್ತು. ಮೊದಲಿನ ಇಸ್ಲಾಂ ಮಾದರಿಯು ಸಾಕಷ್ಟು ಮಾರ್ಪಾಟು ಹೊಂದಿದ್ದರೂ, ಇರಾನ್ ಹಾಗೂ ತುರ್ಕಿಸ್ತಾನಗಳ ವಲಸೆಗಾರರಿಂದ ಕೂಡಿದ್ದರೂ, ದಿಗ್ವಿಜಯಗಳಿಂದಾಗಿ ಏಷ್ಯಾದ ಒಳಭಾಗಕ್ಕೆ ಬಂದಿದ್ದರೂ ಅದು ಎನಟೋಲಿಯ ಮೂಲಕವಾಗಿ ಬಾಲ್ಕನ್‌ನಲ್ಲಿಯ ಅಟ್ಟೊಮನ್ ಸಾಮ್ರಾಜ್ಯಕ್ಕೆ ಸೇರಿತ್ತು. ಮಾದರಿ ಒಂದೇ ಆಗಿದ್ದರೂ ರಾಜ್ಯ ಸಂಘಟನೆ, ಧಾರ್ಮಿಕ ಸಂಸ್ಥೆಗಳು, ಅಂಗೀಕಾರಾರ್ಹತೆಯ ಕುರಿತ ಧಾರ್ಮಿಕ ನಂಬಿಕೆಗಳು, ಪರಿಕಲ್ಪನೆಗಳು ವಿಭಿನ್ನವಾಗಿದ್ದವು. ಅಟ್ಟೊಮನ್ ಸಾಮ್ರಾಜ್ಯದಲ್ಲಿ ಸರ್ಕಾರ ಕೇಂದ್ರೀಕೃತವಾಗಿತ್ತು. ಇರಾನ್ ಹಾಗೂ ಅರಬ್ ದೇಶಗಳ ಕೆಲವು ಭಾಗಗಳಲ್ಲಿ ರಾಜ್ಯಗಳು ದುರ್ಬಲವಾಗಿದ್ದವು. ಏಕೆಂದರೆ ಬುಡಕಟ್ಟು ಸಮಾಜಗಳ ಪ್ರತಿರೋಧ ಅವುಗಳಿಗೆ ಇತ್ತು. ಅಟ್ಟೊಮನ್ ಸಾಮ್ರಾಜ್ಯ ಹಾಗೂ ಸಫಾವಿದ್ ಇರಾನ್‌ಗಳಲ್ಲಿ ಧಾರ್ಮಿಕ ಪ್ರಮುಖರ ನಿಯಂತ್ರಣ ರಾಜ್ಯದ ಮೇಲೆ ಗಣನೀಯವಾಗಿತ್ತು. ಈ ಎರಡೂ ಸಾಮ್ರಾಜ್ಯಗಳಲ್ಲಿ ಇಸ್ಲಾಂ ಹಾಗೂ ಆಧುನಿಕತೆಯ ಗುಣಗಳ ಸಂಗಮಕ್ಕೆ ಮಹತ್ವ ಸಿಕ್ಕಿತು. ಪಶ್ಚಿಮ ಏಷ್ಯಾದ ಅರಬ ಪ್ರಾಂತಗಳಲ್ಲಿ ಇಸ್ಲಾಂ ತತ್ವಗಳಿಗೆ ಪ್ರಾಶಸ್ತ್ಯ ಅಟ್ಟೊಮನ್ ಸಾಮ್ರಾಜ್ಯ, ಏಷ್ಯಾದ ಒಳನಾಡು ಹಾಗೂ ಇರಾನ್‌ಗಳಲ್ಲಿ ಉಲ್ಮಾ ಇಸ್ಲಾಂ ಪ್ರಮುಖವಾಗಿತ್ತು. ಈ ವೈವಿಧ್ಯಗಳನ್ನು ಪೂರ್ಣವಾಗಿ ತಿಳಿದುಕೊಳ್ಳಬೇಕಾದರೆ ಆಯಾ ಪ್ರಾದೇಶಿಕ ಸಮಾಜಗಳನ್ನು ನಿರ್ದಿಷ್ಟ ಲಕ್ಷಣದೊಂದಿಗೆ ಮಾತ್ರವಲ್ಲದೆ ರಾಜ್ಯ ಧರ್ಮ ಹಾಗೂ ಸಾಮುದಾಯಿಕತೆ ಮತ್ತು ಸಂಸ್ಕೃತಿಗಳು ಪ್ರತಿಕ್ರಿಯಿಸುವ ಇಡೀ ವ್ಯವಸ್ಥೆಯೊಂದಿಗೆ ಹೋಲಿಸಿ ನೋಡಬೇಕಾಗುತ್ತದೆ.
ಇರಾನ್ ಸಂಸ್ಕೃತಿ (೧೩ರಿಂದ ೧೮ನೆಯ ಶತಮಾ) (ಯುರೋಪಿಯನ್ನರ ಆಗಮನ ದವರೆಗೆ): ಇರಾನ್ ಮಾದರಿಯ ಇಸ್ಲಾಂ ಸಮಾಜವೆಂದರೆ ರಾಜ್ಯ, ಧರ್ಮ ಹಾಗೂ ಗುಡ್ಡಗಾಡು ಜನರ (ಉಯ್ ಮಾಕ್) ನಡುವಣ ಸಂಬಂಧವೆಂದು ಭಾವಿಸಬೇಕು. ೧೫೦೦ರ ಸಫಾವಿದ್ ವಿಜಯವೇ ಇರಾನ್‌ಗೆ ರೂಪಕೊಟ್ಟಿತು. ಸಫಾವಿದರು ಉಯ್‌ಮಾಕ್ ಹಾಗೂ ಗುಡ್ಡ ಗಾಡು ಜನರ ಧಾರ್ಮಿಕ ಧುರೀಣರಾಗಿದ್ದರು. ಈ ಸಾಮ್ರಾಜ್ಯವನ್ನು ಕ್ರಮೇಣ ಗುಲಾಮ ಬಲ ಹಾಗೂ ಅಧಿಕಾರಶಾಹಿ ಆಡಳಿತ ಆಧಾರದ ಮೇಲೆ ಮರುನಿರ್ಮಿಸಲಾಯಿತು. ಸಫಾವಿದ್ ಆಳ್ವಿಕೆ ಎಂದರೆ ಉಯಿಮಾಕ್ ಪ್ರಾಂತಗಳಾಗಿ ರೂಪಪಡೆದ ಸಮಾಜಕ್ಕೆ ಸಾರ್ವಭೌಮತ್ವವನ್ನು ಆರೋಪಿಸಿದಂತೆ ಇತ್ತು. ಇರಾನದ ಪ್ರತಿಯೊಂದು ಪ್ರದೇಶ ಶಹಾನ ಸಾರ್ವಭೌಮತ್ವಕ್ಕೆ ಒಳಪಟ್ಟಿದ್ದರೂ ಅದನ್ನು ಗುಡ್ಡಗಾಡು ರಾಜ್ಯ, ಏಷ್ಯಾ ಒಳನಾಡಿನ ಮಂಗೋಲಿಯನ್ ಕುಟುಂಬಗಳಿಗೆ ಸೇರಿದ ಯೋಧರು ಆಳುತ್ತಿದ್ದು ಅವರದೇ ಸ್ಥಳೀಯ ಸರ್ಕಾರ, ಹಣಕಾಸು ವ್ಯವಸ್ಥೆ, ಸ್ಥಳೀಯ ಜನರ ಮೇಲೆ ತೆರಿಗೆ ಪದ್ಧತಿ ಇತ್ತು. ಅಲ್ಲಿಯ ರಾಜಕೀಯಶಕ್ತಿ ಚಕ್ರಾಧಿಪತ್ಯದ ರಾಜ್ಯ ಹಾಗೂ ಗುಡ್ಡಗಾಡು ಸಮಾಜಗಳ ನಡುವೆ ವಿಭಜಿತವಾಗಿತ್ತು.
ಕೇಂದ್ರ ಸರ್ಕಾರವು ಮುಸಲ್ಮಾನ ರೀತಿಯಲ್ಲಿ ತನ್ನ ಆಳಿಕೆಯನ್ನು ಅಧಿಕೃತಗೊಳಿಸಲು ಯತ್ನಿಸಿತು. ಸಫಾವಿದ್‌ರು ತಮ್ಮ ಅರಸರು ೭ನೆಯ ಇಮಾಮನ ವಂಶದವರಾಗಿದ್ದುದರಿಂದ ದೇವಾಂಶಸಂಭೂತರೆಂಬ ವಾದದ ಮೇಲೆ ಆಧಾರಿತವಾಗಿತ್ತು. ಸೂಫಿ ಆಂದೋಲನದ ಮುಂದಾಳತ್ವ ವಹಿಸಿ ತಮ್ಮ ಅನುಯಾಯಿಗಳೆಲ್ಲರೂ ತಮಗೆ ಸಂಪೂರ್ಣ ವಿಧೇಯ ರಾಗಿರಬೇಕೆಂದು ಬಯಸಿದರು. ರಾಜ್ಯದ ಗೌರವವನ್ನು ಎತ್ತಿ ಹಿಡಿಯುವುದಕ್ಕಾಗಿ ಸಫಾವಿದರು ರಾಜಸ್ಥಾನದ ಚಿತ್ರ, ವರ್ಣಚಿತ್ರಗಳು, ಪ್ರಾಚೀನ ಪರ್ಶಿಯನ್ ಸಂಪ್ರದಾಯ ಹಾಗೂ ಇಸ್ಲಾಂನ ಗುರುತುಗಳನ್ನು ಸೂಚಿಸುವ ಚಿರಸ್ಥಾಯಿ ವಾಸ್ತುಶಿಲ್ಪಕ್ಕೆ ಪ್ರಾಶಸ್ತ್ಯ ನೀಡಿ ಇರಾನ್-ಇಸ್ಲಾಂ ಮಾದರಿಯ ಸಂಸ್ಕೃತಿಯನ್ನು ಪುಷ್ಟೀಕರಿಸಿದರು. ಆಳ್ವಿಕೆಯ ಮುಖ್ಯ ಗುರುತು ಮುಸಲ್ಮಾನೀಯವೇ ಆಗಿದ್ದರೂ ಸ್ವತಂತ್ರ ಇರಾನದ ಸಾಂಸ್ಕೃತಿಕ ಪರಂಪರೆಯ ಚಿಹ್ನೆಗಳನ್ನೂ ಒಳಗೊಂಡಿತ್ತು.
ಸಫಾವಿದರ ಆಳ್ವಿಕೆಯಲ್ಲಿ ಇರಾನ್ ಸುನ್ನಿಯಿಂದ ಶೈ ಇಸ್ಲಾಂ ಮತಕ್ಕೆ ಪರಿವರ್ತಿತವಾಯಿತು. ಸಫಾವಿದರು ಇರಾನನ್ನು ಗೆದ್ದ ಮೇಲೆ ಶೈ ಪಂಥವನ್ನು ಇರಾನಿನ ಅಧಿಕೃತ ಧರ್ಮವನ್ನಾಗಿ ಮಾಡಿ ಶೈ ಉಲ್ಮಾಗಳ ಶ್ರೇಣಿಯನ್ನು(ಇರಾಕದಿಂದ ಆಮದು ಮಾಡಿಕೊಂಡ) ಸೃಜಿಸಿದರು ಹಾಗೂ ಎದುರಾಳಿ ಧಾರ್ಮಿಕ ಆಂದೋಲನಗಳನ್ನು ಒತ್ತಾಯಪೂರ್ವಕವಾಗಿ ಹತ್ತಿಕ್ಕಿದರು. ಸುನ್ನಿ ಉಲ್ಮಾಗಳು, ಸೂಫಿಗಳು, ಸಫಾಯಿದ್ ಬೆಂಬಲಿಗರನ್ನು ಗಡಿಪಾರು ಮಾಡಿದರು. ೧೭ನೆಯ ಶತಮಾನದ ವೇಳೆಗೆ ಸಫಾವಿದರು ಏಕದೇವತ್ವ ನಂಬಿಕೆಯ ಪಂಥವನ್ನು ಕಟ್ಟಿ, ಇಸ್ಲಾಂ ನಂಬಿಕೆ ಹಾಗೂ ಸಂಘಟನೆಯ ಪ್ರತಿಸ್ಪರ್ಧಿ ಬಣಗಳನ್ನು ಇಲ್ಲವಾಗಿಸಿದರು.
ಆದರೂ ರಾಜ್ಯ ಹಾಗೂ ಶೈ ಉಲ್ಮಾಗಳ ನಡುವಣ ಸಂಬಂಧ ಸಂದಿಗ್ಧವಾಗಿಯೇ ಇತ್ತು. ಇತಿಹಾಸ ದೃಷ್ಟಿಯಿಂದ ಇರಾನದ ಉಲ್ಮಾಗಳು ರಾಜ್ಯದ ಬೆಂಬಲವನ್ನೇ ಅವಲಂಬಿಸಿದ್ದರು. ರಾಜಕೀಯ ಹಾಗೂ ಧಾರ್ಮಿಕ ಸ್ಥಾನಗಳಿಗೆ ನೆಯಮಕಗೊಂಡರು. ಧಾರ್ಮಿಕ ದೇವಸ್ಥಾನಗಳಿಗೆ ದೇಣಿಗೆ ಪಡೆದರು. ಆಳರಸರು ಹಾಗೂ ಜನತೆಯ ಮಧ್ಯೆ ಮಧ್ಯಸ್ಥಗಾರರ ಪಾತ್ರ ವಹಿಸಿದರು. ಒಟ್ಟಿನಲ್ಲಿ ಸಫಾವಿದರಿಗೆ ಅಧೀನರಾಗಿ, ಗುಡ್ಡಗಾಡಿನ ಹಾಗೂ ಧಾರ್ಮಿಕ ಪ್ರತಿಸ್ಪರ್ಧಿಗಳ ವಿರುದ್ಧ ಕೇಂದ್ರಾಡಳಿತಗಾರರನ್ನು ಬೆಂಬಲಿಸಿ, ಸುನ್ನಿ ಹಾಗೂ ಸೂಫಿಗಳಿಗೆ ಕಿರುಕುಳ ಕೊಡಲು ಮುಂದಾದರು. ರಾಜ್ಯ ನಿಯಂತ್ರಣದಿಂದ ಹೊರಬಂದು ಸ್ವತಂತ್ರರಾಗಲು ಉಲ್ಮಾಗಳ ಹವಣಿಕೆ, ಸಫಾವಿದ್ ಆಳ್ವಿಕೆಯ ಕಾನೂನು ಸಮ್ಮತತೆಯ ಬಗ್ಗೆ ಸಂದೇಹ ಹೀಗೆ ಧರ್ಮ ಸಂಬಂಧಿ ಹಾಗೂ ಸಾಮಾಜಿಕ ಸೂಚನೆ ಗಳಿದ್ದವು. ಸಫಾವಿದ ಅವನತಿಯಾಗಿ ಕೊನೆಗೆ ನಶಿಸಿಹೋದ ಮೇಲೆ, ಅರಸರಲ್ಲದೆ ಮುಜಹಿದರೇ ಇಸ್ಲಾಂ ಸಮುದಾಯದ ನಿಜವಾದ ಮುಖಂಡರು ಎಂಬುದು ಕೆಲವು ಉಲೇಮಗಳ ವಾದವಾಗಿತ್ತು. ಇಮಾಂ ಇಲ್ಲದಾಗ ಆಧ್ಯಾತ್ಮಿಕ ವಿಷಯಗಳ ಬಗ್ಗೆ ಮಾರ್ಗ ದರ್ಶನ ನೀಡುವಂಥ ಬುದ್ದಿಮತ್ತೆ ಅವರಿಗಿತ್ತು. ಇವರ ಮೇರೆಗೆ ಅವರ ಉಪದೇಶವನ್ನು ಅನುಸರಿಸುವುದು ಜನರ ಕರ್ತವ್ಯ.
ಇರಾನಿನ ಶೈ ಉಲೇಮಗಳು ಸುನ್ನಿ ಉಲೇಮಗಳಿಗಿಂತ ಹಲವು ಬಗೆಯಲ್ಲಿ ವಿಭಿನ್ನರಾಗಿದ್ದರು. ಇರಾನಿನ ಉಲ್ಮಾಗಳಲ್ಲಿ ಶಯೀ ಉಲ್ಮಾಗಳಿಗಿಂತ ಸುಸಂಗತ ಸಂಘಟನೆ ಇತ್ತು. ಆಧ್ಯಾತ್ಮಿಕ ಹಾಗೂ ಬೌದ್ದಿಕ ಪರಂಪರೆಯುಳ್ಳ ಶಿಕ್ಷಕರು ವಿದ್ಯಾರ್ಥಿಗಳು ಇದ್ದರು. ದೇಶದ ಗಡಿರೇಖೆಗಳ ದೃಷ್ಟಿಯಿಂದಲೇ ಅವರ ಸಂಘಟನೆ ವ್ಯವಸ್ಥಿತವಾಗಿತ್ತು. ಪರಸ್ಪರ ಅಭಿವ್ಯಕ್ತಿ ಯಾವಾಗಲೂ ಸುಸಂಗತವಾಗಿತ್ತು. ಸಾಮಾನ್ಯ ಜನತೆಯ ಮೇಲೆ ಅವರ ಅಧಿಕಾರ ಅಪಾರವಾಗಿತ್ತು. ಅಟ್ಟೊಮನ್ ಸಾಮ್ರಾಜ್ಯ, ಭಾರತ ಹಾಗೂ ಇಂಡೋನೆಯಷಿ ಯಾಗಳ ಉಲ್ಮಾಗಳಂತೆ ಇರಲಿಲ್ಲ ಮತ್ತು ಸೂಫಿ ಅಥವಾ ಸುಧಾರಕರ ಪಂಥಗಳಿದ್ದವು. ಹೀಗೆ ೧೮ನೆಯ ಶತಮಾನಕ್ಕಿಂತ ಮುಂಚೆಯೇ ಇರಾನ್ ಸಮಾಜದಲ್ಲಿ ಕೇಂದ್ರೀಕೃತ ಅರಸೊತ್ತಿಗೆ ಅಲ್ಲದೆ ಗುಡ್ಡಗಾಡು ಜನರಲ್ಲಿ ಅಧಿಕಾರ ವಿತರಣೆಯಾಗಿ ಆಳರಸರು ಬೆಂಬಲ ನೀಡಿ ಏಕದೇವ ಪರಿಕಲ್ಪನೆಯ ಧಾರ್ಮಿಕ ಆಡಳಿತ ಸ್ಥಾಪಿತವಾಯಿತು.
ಅಟೊಮನ್ ಸಾಮ್ರಾಜ
೧೧ನೆಯ ಶತಮಾನದಲ್ಲಿ ಸುಲ್‌ಜುಕ್ ಹಾಗೂ ಇತರ ಗುಡ್ಡಗಾಡು ಆಡಳಿತಗಾರರು ಪಶ್ಚಿಮ ಏಷ್ಯಾದ ಅನಟೋಲಿಯ ಹಾಗೂ ಅರಬ ಪ್ರದೇಶಗಳ ಮೇಲೆ ದಾಳಿ ಮಾಡುವುದರೊಂದಿಗೆ ಹಾಗೂ ತುರ್ಕೀಯರು ಮತ್ತು ಯುರೋಪಿಯನ್ ಧರ್ಮಯೋಧರ ನಡುವಣ ಯುದ್ಧಗಳು ಹಾಗೂ ೧೩ನೆಯ ಶತಮಾನದಲ್ಲಿ ಯುರೋಪಿನ ಮೇಲೆ ಆದ ಮಂಗೋಲಿಯನ್ ಮತ್ತು ತಾತಾರ್ ದಾಳಿಗಳು, ೧೪ ಹಾಗೂ ೧೫ನೆಯ ಶತಮಾನದಲ್ಲಿ ಯುರೋಪಿಯನ್ನರು, ಅಟೊಮನ್ ತುರ್ಕರು ಕ್ರೂರಿಗಳು ಅಶಿಕ್ಷಿತ ಅಲೆಮಾರಿಗಳೆಂದು ಭಾವಿಸಲು ಕಾರಣವಾಯಿತು. ಇದೇ ಭಾವನೆ ಆಧುನಿಕ ಕಾಲದವರೆಗೆ ಮುಂದುವರಿದು ಪಾಶ್ಚಾತ್ಯ ಇತಿಹಾಸಕಾರರು ಅಟೊಮನ್ ಇತಿಹಾಸವನ್ನು ಇದೇ ದೃಷ್ಟಿಕೋನದ ಮೇರೆಗೆ ವಿವರಿಸಿದಂತಾಗಿದೆ.
ಅಟೊಮನ್ ಸಂಸ್ಥೆಗಳು
ಯುರೋಪ್, ಏಷ್ಯಾ ಮತ್ತು ಆಫ್ರಿಕಾಗಳ ವಿಶಾಲ ಸಾಮ್ರಾಜ್ಯಕ್ಕೆ ಅಟ್ಟೊಮನ್ ತುರ್ಕರು ರಾಜರಾದ ಮೇಲೆ, ಅವರ ಸಂಸ್ಥೆಗಳು ಬಹಳ ಮಾರ್ಪಾಟು ಹೊಂದಿ ಬೆಜೆನ್ ಟೈನ್ ಸಾಮ್ರಾಜ್ಯದ ಅಂಶಗಳನ್ನು ಅಳವಡಿಸಿಕೊಂಡವು. ಸಾಂಸ್ಕೃತಿಕವಾಗಿ ಅಟ್ಟೊಮನ್ ಪರಂಪರೆ ಮುಸಲ್ಮಾನ್ ಪರ್ಶಿಯನ್ ಹಾಗೂ ಅರಬ ಮಾದರಿಯದು; ರಾಜಕೀಯವಾಗಿ ಮುಸಲ್ಮಾನ ಹಾಗೂ ಬೆಜೆನ್‌ಟೈನ್ ಮಾದರಿಯದು.
ಮುಸಲ್ಮಾನ ಸಂಸ್ಥೆಗಳು
ಅಟ್ಟೊಮನ್ ಪ್ರಾಂತವು ಇತಿಹಾಸದುದ್ದಕ್ಕೂ ಆಧ್ಯಾತ್ಮಿಕವಾದುವೆಂದೇ ಪ್ರಚಲಿತ. ಅದರ ಮೂಲಭೂತ ಕಾನೂನು ಶರಿಯತ್; ಅದು ಕುರಾನ್ ಆಧಾರಿತ. ಅವರ ರಾಜಸ್ತಾನ ಹಾಗೂ ನ್ಯಾಯಾಂಗಗಳು ಮುಸಲ್ಮಾನ ಮಾದರಿಯವು. ಮುಸಲ್ಮಾನ ಸಂಸ್ಥೆಯ ಹೆಸರಿನಲ್ಲೇ ಆಡಳಿತ, ಕಾನೂನು, ನ್ಯಾಯಾಂಗ ವ್ಯವಸ್ಥೆ ನಡೆಯುತ್ತಿತ್ತು. ಈ ಪ್ರಾಂತದ ಮುಖ್ಯ ಸ್ಥಾನದಲ್ಲಿ ಉಲ್ಮಾಗಳೆಂಬ ಸುಶಿಕ್ಷಿತ ಮುಸಲ್ಮಾನರಿದ್ದು, ಅವರು ಪವಿತ್ರ ಮುಸ್ಲಿಂ ಸಿದ್ಧಾಂತ ಹಾಗೂ ಪ್ರಾಚೀನ ಅರಬ ಸಾಹಿತ್ಯದ ಬಗ್ಗೆ ಪರಿಣಿತರಾಗಿದ್ದು, ಇಲ್ಲಿ ಧಾರ್ಮಿಕವಾಗಿ ಹಾಗೂ ಕಾನೂನುಬದ್ಧವಾಗಿ ಸ್ತರಗಳು ಇದ್ದವು. ಕಾದೀಜ್ (ಮುಸಲ್ಮಾನ ನ್ಯಾಯಾಧೀಶರು) ಹಾಗೂ ಮಫ್ತಿಗಳೆಂಬ(ಹಿರಿಯ ನ್ಯಾಯಾಧೀಶರಿಗೆ ಇರುವ ಅಧಿಕಾರವನ್ನು ಪಡೆದ ಮುಸಲ್ಮಾನ ನ್ಯಾಯವಾದಿಗಳು) ಹುದ್ದೆಗಳೂ ಇದ್ದವು. ಈ ಅಧಿಕಾರಯುತ ಮುಸಲ್ಮಾನ ಸಂಸ್ಥೆಗಳ ಮುಖ್ಯಸ್ಥ ಪ್ರಮುಖ ಮಫ್ತಿಯಾಗಿದ್ದು ಆತ ಕಾನ್‌ಸ್ಟಾಂಟಿನೋಪಲಿನಲ್ಲಿ ನೆಲೆಸಿದ್ದು ಆತನಿಗೆ ಶೇಖ್ ಇಸ್ಲಾಂ ಎಂಬ ಹೆಸರಿತ್ತು. ಅಟೊಮನ್ ಸುಲ್ತಾನ ಅಥವಾ ಆತನ ಮಂತ್ರಿಗಳ ಯಾವುದೇ ಕಾನೂನು ಅಥವಾ ಅಧಿಕಾರದ ಕೃತ್ಯವು ಶರಿಯತ್‌ಗೆ ವಿರೋಧವಾದುದೆಂದು ಹೇಳುವ ಅಧಿಕಾರ ಇಸ್ಲಾಂ ಶೇಖನಿಗಿತ್ತು. ಹೀಗಾಗಿ ಆತ ಹಾಗೂ ಉಲ್ಮಾಗಳು ಸರ್ಕಾರದ ಮೇಲೆ ಶಕ್ತಿಯುತವಾದ ನಿಯಂತ್ರಣವನ್ನು ಹೊಂದಿದ್ದರು.
ಮಸೀದಿಗಳು, ಶಾಲೆಗಳು, ನ್ಯಾಯಾಲಯಗಳು ಹಾಗೂ ದರವೇಶಿಗಳೆಂದು ಹೆಸರಾದ ಹಿರಿಯ ಮುಸಲ್ಮಾನ ಧಾರ್ಮಿಕ ವ್ಯವಸ್ಥೆ ಹಲವು ಉಲ್ಮಾಗಳಿಗೆ ನಿಕಟವಾಗಿ ಸಂಬಂದಿ ಸಿದ್ದು, ಸಾಮ್ರಾಜ್ಯದಲ್ಲಿಯ ಮುಸಲ್ಮಾನ ಜನಜೀವನದ ಪ್ರತಿಯೊಂದು ಹಂತದಲ್ಲಿಯೂ ಅದರ ಪ್ರಭಾವ ಇತ್ತು. ಹಳೆಯ ಸಂಪ್ರದಾಯದ ಧಾರ್ಮಿಕ ಕಾನೂನಿಗೆ ಬದ್ಧವಾಗಿರುವ ಅಟ್ಟೊಮನ್ ಮುಸಲ್ಮಾನ ಸಮಾಜವು ಸಾಮಾಜಿಕವಾಗಿ ಹಾಗೂ ಧಾರ್ಮಿಕವಾಗಿ ತುಂಬ ಸಾಂಪ್ರದಾಯಿಕ ಮಾದರಿಯಾಗಿದ್ದು ಯಾವುದೇ ಸುಧಾರಣೆ ಹಾಗೂ ಮೂಲಭೂತ ಬದಲಾವಣೆಯನ್ನು ವಿರೋಧಿಸುತ್ತಿತ್ತು.
ಮಿಲ್‌ಹತ್ ವ್ಯವಸ್ಥೆ
ಮುಸಲ್ಮಾನ ಧಾರ್ಮಿಕ ಸಂಸ್ಥೆಗಳು ಮತ್ತು ದರವೇಶಿ ಸಂಘಟನೆಗಳು ಮಾತ್ರವೇ ಸಂಪ್ರದಾಯಶೀಲ ಅಥವಾ ತೀವ್ರವಾಗಿ ಪ್ರತಿಸ್ಪಂದಿಸುವಂಥವುಗಳಾಗಿರಲಿಲ್ಲ. ಕ್ರಿಶ್ಚಿಯನ್ನರು ಶರಿಯತ್‌ಗೆ ಶರಣಾಗಲು ಸಾಧ್ಯವಿಲ್ಲದಿರುವುದರಿಂದ ಮತ್ತು ಇಸ್ಲಾಂ ಧಾರ್ಮಿಕ ನ್ಯಾಯಾಲಯಗಳನ್ನು ಒಪ್ಪದಿದ್ದುದರಿಂದ, ಕ್ರಿಶ್ಚಿಯನ್ನರನ್ನು ಹಾಗೂ ಯಹೂದಿಯನ್ನರನ್ನು ಚಕ್ರಾಧಿಪತ್ಯಕ್ಕೆ ಒಳಪಡಿಸುವುದಕ್ಕಾಗಿ ಅಟ್ಟೊಮನ್ ಸರ್ಕಾರದ ಮಿಲ್‌ಹತ್ ವ್ಯವಸ್ಥೆಯನ್ನು ಜರಿಗೆ ತಂದಿತು. ಅರಬ ಸಂಪ್ರದಾಯ ಹಾಗೂ ಬೆಜೆನ್‌ಟೈನ್ ಪದ್ಧತಿಗಳು ವಿದೇಶಿ ಯರಿಗೆ ಸಂಬಂಧಪಟ್ಟಂತೆ ಮತ ನಿಯಮಗಳಿಗೆ ಅನುಸಾರವಾಗಿ ಅಟ್ಟೊಮನ್ ಸುಲ್ತಾನರು ಮುಸಲ್ಮಾನೇತರ ಪ್ರಜೆಗಳಿಗೆ ವಿವಿಧ ಧಾರ್ಮಿಕ ಪಂಥಗಳ ಪ್ರಮುಖರ ಧುರೀಣತ್ವದಲ್ಲಿ ಸೀಮಿತ ಸ್ವಾತಂತ್ರ್ಯವನ್ನು ನೀಡಿದರು. ಸಂಪ್ರದಾಯಬದ್ಧ ಚರ್ಚುಗಳ ಸದಸ್ಯರು, ಅವರು ಅಲ್‌ಬೇನಿಯನ್ ಅರಬ ಬಲ್ಗರ್ ರುಮೇನಿಯನ್ ಅಥವಾ ಗ್ರೀಕ್ ರಾಷ್ಟ್ರೀಯರಾಗಿದ್ದರೂ ಕಾನ್‌ಸ್ಟಾಂಟಿನೋಪಲ್ಲಿನ ಗ್ರೀಕ್ ಸಂಪ್ರದಾಯಬದ್ಧ ಚರ್ಚಿಗೆ ಒಳಪಟ್ಟಿದ್ದರು. ಗ್ರೆಗೋರಿಯನ್ ಅರಮೇನಿಯನ್ ಚರ್ಚಿನ ಸದಸ್ಯರು ಅರಮೇನಿಯನ್ ಚರ್ಚಿಗೆ ಒಳಪಟ್ಟಿದ್ದರು. ಇದೇ ರೀತಿ ಇತರ ಮುಸಲ್ಮಾನೆಯತರ ಧಾರ್ಮಿಕ ಗುಂಪುಗಳು ತಮ್ಮ ಪ್ರಮುಖ ಧಾರ್ಮಿಕ ಗುರುಗಳ ಅಧಿಕಾರ ವ್ಯಾಪ್ತಿಗೆ ಒಳಪಟ್ಟಿದ್ದರು. ಮಿಲ್‌ಹತ್ ವ್ಯವಸ್ಥೆಯಲ್ಲಿ ಚರ್ಚಿಗೆ ಹೆಚ್ಚಿನ ಅಧಿಕಾರಗಳನ್ನು ನೀಡಲಾಯಿತು. ಹೀಗಾಗಿ ಪಾದ್ರಿಗಳಿಗೆ ಸಾಮಾನ್ಯ ಜನತೆಯ ಮೇಲೆ ಗಾಢಪ್ರಭಾವ ಬೀರಲು ಸಾಧ್ಯವಾಯಿತು.
ಮುಸಲ್ಮಾನ ಸಂಸ್ಥೆಗಳು ಹಾಗೂ ಮಿಲ್‌ಹತ್ ವ್ಯವಸ್ಥೆ: ಅಟ್ಟೊಮನ್ ಸಾಮ್ರಾಜ್ಯದುದ್ದಕ್ಕೂ ಮುಸಲ್ಮಾನ ಹಾಗೂ ಕ್ರಿಶ್ಷಿಯನ್ನರ ಮೇಲೆ ಸಮಾನವಾಗಿಯೇ ಸಂಪ್ರದಾಯಶೀಲ ಪ್ರಮುಖರು ಹಿಡಿತ ಸಾಧಿಸಲು ಕಾರಣವಾದವು. ಈ ಸಮಯದಲ್ಲಿ ಯುರೋಪಿನಲ್ಲಿ ಪುನರುತ್ಥಾನ ಹಾಗೂ ಸುಧಾರಣೆಯ ಪರಿಣಾಮವಾಗಿ ಅತೀಂದ್ರಿಯ ಶಕ್ತಿ ಪುರೋಹಿತ ವರ್ಗದ ನಿರಂಕುಶತ್ವವನ್ನು ಪ್ರಶ್ನಿಸಲಾಗುತ್ತಿತ್ತು. ತುರ್ಕಿಯಲ್ಲದ ವರ್ಗದವರು ಮುಸಲ್ಮಾನ ಹಾಗೂ ಕ್ರಿಶ್ಚಿಯನ್ನರಿಬ್ಬರನ್ನು ನಿಯಂತ್ರಿಸಿ ಬೆಳೆಯುತ್ತಿದ್ದರೂ ಉಲೇಮಗಳನ್ನು ಎದುರು ಹಾಕಿಕೊಳ್ಳಲಾಗಲಿಲ್ಲ. ಏಕೆಂದರೆ ಅದರ ಬೆಂಬಲದಿಂದಲೇ ಅದರ ಅಧಿಕಾರ ನಡೆಯುತ್ತಿತ್ತು. ಕ್ರಿಶ್ಚಿಯನ್ ಮಧ್ಯಮ ವರ್ಗಕ್ಕೆ ಸೇರಿದ ವ್ಯಾಪಾರಿಗಳು ಹಾಗೂ ಉದ್ಯೋಗಿಗಳು ತುರ್ಕಿ ಅಧಿಕಾರಿಗಳ ದಬ್ಬಾಳಿಕೆಯಿಂದ ರಕ್ಷಣೆ ಪಡೆದುದರಿಂದ ಇಟಲಿ ನಗರ ರಾಜ್ಯಗಳಲ್ಲಿ ಹಾಗೂ ಪಶ್ಚಿಮ ಯುರೋಪಿನ ರಾಷ್ಟ್ರಿಯ ಪ್ರಾಂತಗಳಲ್ಲಿ ಪಾದ್ರಿಗಳ ವಿರುದ್ಧ ಬೌದ್ದಿಕವಾದ ಹಾಗೂ ಧಾರ್ಮಿಕವಾದ ಕ್ರಾಂತಿಗೆ ತೊಡಗಿ ಅವರನ್ನು ಎದುರು ಹಾಕಿಕೊಳ್ಳಲು ಸಾಧ್ಯವಾಗಲಿಲ್ಲ. ಕ್ರಿಶ್ಚಯನ್ ಪಾದ್ರಿಗಳು ಕ್ರಿಶ್ಚಿಯನ್ನರ ಮೇಲೆ ಅಧಿಕಾರ ವ್ಯಾಪ್ತಿಯುಳ್ಳ ಕೋರ್ಟುಗಳಲ್ಲಿನ ನ್ಯಾಯ ನಿರ್ಣಯಕ್ಕೆ ಹಾಗೂ ಅದರ ಜರಿಗಾಗಿ ಸುಲ್ತಾನ ಸರ್ಕಾರವನ್ನೇ ಅವಲಂಬಿಸಿದುದರಿಂದ ಹಾಗೂ ಪಾದ್ರಿಗಳ ಹಿತಾಸಕ್ತಿಗಳ ನಿರ್ವಹಣೆಗಾಗಿ ಸುಲ್ತಾನರನ್ನೇ ಆಶ್ರಯಿಸಬೇಕಾಗುತ್ತಿತ್ತು.
ಅಟ್ಟೊಮನ್ ಆಡಳಿತ ಪದ್ಧತಿ ಹಾಗೂ ಸಾಮಾಜಿಕ ಸಂಘಟನೆ ಪ್ರಗತಿಗೆ ಅಡ್ಡಿ ಯಾಯಿತು. ಕ್ರಿಶ್ಚಿಯನ್ ಹಾಗೂ ಮುಸಲ್ಮಾನ ಸಂಪ್ರದಾಯಶೀಲತೆ, ಪ್ರಗತಿ ವಿರೋಧಿ ನೀತಿಯು, ಪಶ್ಚಿಮ ಯುರೋಪಿನಲ್ಲಿ ಸಮೀಪ ಪ್ರಾಚ್ಯವು ಶೀಘ್ರಗತಿಯ ಪ್ರಗತಿಯನ್ನು ಸಾಧಿಸಲು ಸಾಧ್ಯವಾಗದಿರುವುದಕ್ಕೆ ಬಹುಮಟ್ಟಿಗೆ ಕಾರಣವಾಯಿತು.
ಜೆನಿಸರಿಗಳು
ಅಟ್ಟೊಮನ್ ಸುಲ್ತಾನರು ಸೃಜಿಸಿದ ಎರಡು ಪ್ರಮುಖ ಸಂಸ್ಥೆಗಳೆಂದರೆ ಜೆನಿಸರಿಗಳ ಮಿಲಿಟರಿ ಸಂಘಟನೆ ಹಾಗೂ ಆಳುವ ವರ್ಗ ಎನಿಸಿದ ನಾಗರೀಕ ಸೇವೆ. ಅಟ್ಟೊಮನ್ ಧುರೀಣರು ಅನಟೋಲಿಯಾದಲ್ಲಿ ಕೈದಿಗಳನ್ನು ಸೈನ್ಯ ತಂಡಗಳಿಗೆ ಸೇರಿಸಿಕೊಳ್ಳುವ ಮೂಲಕ ಈ ಸಂಸ್ಥೆಗಳನ್ನು ಬಳಕೆಗೆ ತಂದರು. ಆ ತರುವಾಯ ಬಾಲ್ಕನ್ ವ್ಯಾಜ್ಯದಲ್ಲಿ ತುರ್ಕರು ಹಿರಿಯ ಮಫ್ತಿಯ ಧಾರ್ಮಿಕ ಒಪ್ಪಿಗೆಯ ಮೇರೆಗೆ ಕ್ರಿಶ್ಚಿಯನ್ನರಿಂದ ನಿರ್ದಿಷ್ಟ ಪ್ರಮಾಣದ ಗಂಡು ಹುಡುಗರನ್ನು ಕಾಣಿಕೆಯಾಗಿ ಪಡೆದರು. ಅವರನ್ನು ಅವರ ಕ್ರಿಶ್ಚಿಯನ್ ಕುಟುಂಬದಿಂದ ಸಂಪೂರ್ಣವಾಗಿ ಬೇರ್ಪಡಿಸಿ ಸುಲ್ತಾನರ ಗುಲಾಮರನ್ನಾಗಿ ಮಾಡಲಾಯಿತು. ಈ ಮಕ್ಕಳನ್ನು ಮುಸಲ್ಮಾನರಾಗಿಯೇ ಬೆಳೆಸಿ ಮುಸಲ್ಮಾನ ಧರ್ಮ ಶ್ರದ್ಧೆಯನ್ನು ಹಾಗೂ ಸುಲ್ತಾನನ ಬಗ್ಗೆ ರಾಜನಿಷ್ಠೆಯನ್ನು ಅವರಲ್ಲಿ ಬೆಳೆಸಲಾಯಿತು. ಆ ಪೈಕಿ ಸಮರ್ಥರಾದವರನ್ನು ಅರಮನೆಯ ಕಾವಲಿಗಾಗಿ ಸೇರಿಸಿ, ರಾಜ್ಯದ ಅಧಿಕಾರ ಸ್ಥಾನಗಳಲ್ಲಿ ಆಡಳಿತಗಾರರನ್ನಾಗಿ ನೆಯಮಿಸಲಾಯಿತು. ಉಳಿದವರನ್ನು ಮಿಲಿಟರಿ ಶಿಕ್ಷಣದಲ್ಲಿ ತರಬೇತುಗೊಳಿಸಿ ಜೆನಿಸರಿ ಸೈನ್ಯದಳದ ಸದಸ್ಯರನ್ನಾಗಿ ಮಾಡಲಾಯಿತು. ೧೫ ಹಾಗೂ ೧೬ನೆಯ ಶತಮಾನದಲ್ಲಿ ಇವರು ಯುರೋಪಿನ ಉತ್ತಮ ಹಾಗೂ ನುರಿತ ಸೈನಿಕರೆಂದು ಹೆಸರಾದರು. ತುರ್ಕರಲ್ಲದ ಹಾಗೂ ಮುಸಲ್ಮಾನರಲ್ಲದ ಪ್ರಜೆಗಳಿಂದ ಮಿಲಿಟರಿ ಹಾಗೂ ಅಧಿಕಾರಿ ತಂಡವನ್ನು ಸಂಘಟಿಸಿದ ಅಟ್ಟೊಮನ್ ಸುಲ್ತಾನರು ಸಾಮ್ರಾಜ್ಯದ ಮೇಲೆ ಉತ್ತಮ ನಿಯಂತ್ರಣವನ್ನು ಸಾಧಿಸಿದರು. ಸೈನ್ಯ ದಳದಲ್ಲಿ ಸಾಮಾನ್ಯವಾಗಿರುವ ಭ್ರಷ್ಟಾಚಾರ, ಪ್ರಮುಖವಾಗಿ ಆಳುವ ವರ್ಗದಲ್ಲಿ ನಿಷ್ಠೆ ಕಡಿಮೆಯಾದಾಗ ಜೆನಿಸರಿ ಸಂಘಟನೆ ಶಿಥಿಲಗೊಂಡಿತು.
ದೇಖತಾಷ್ ದರವೇಶಿಗಳ ಧರ್ಮ ಪಂಥದೊಡನೆ ಜೆನಿಸರಿಗಳಿಗೆ ನಿಕಟ ಸಂಬಂಧವಿತ್ತು. ಅವರ ಆಫಾ ಅಥವಾ ಮುಖ್ಯಸ್ಥನು ಜೆನಿಸರಿ ಸಂಘಟನೆಯಲ್ಲಿ ಕರ್ನಲ್ ಎಂಬ ಪದವಿ ಯನ್ನು ಹೊಂದಿದ್ದನು. ದರವೇಶಿಗಳು ಜೆನಿಸರಿಗಳ ಬ್ಯಾಂಕುಗಳಲ್ಲಿ ಹಾಗೂ ಯುದ್ಧ ಭೂಮಿಯ ಸೈನ್ಯದ ತುಕಡಿಗಳಲ್ಲಿ ಮಿಲಿಟರಿ ಘಟಕಗೊಂದಿಗೆ ಸೇರ್ಪಡೆಯಾಗಿದ್ದರು. ಹೀಗೆ ಜೆನಿಸರಿಗಳು, ಉಲೇಮಗಳು ಮಫ್ತಿಗಳು ಹಾಗೂ ಕಾದಿಗಳಂಥ ಮುಸಲ್ಮಾನ ಸಂಘಟನೆಗಳೊಂದಿಗೆ ನಿಕಟವಾಗಿ ಸೇರಿಕೊಂಡಿದ್ದು, ಸುಲ್ತಾನರಿಗೆ ಭಯ ಹುಟ್ಟಿಸುವ ರೀತಿಯಲ್ಲಿ ರಾಜಕೀಯ ಅಧಿಕಾರ ಸ್ಥಾನಗಳನ್ನು ಸಂಪಾದಿಸಿದರು. ೧೭ನೆಯ ಶತಮಾನದಲ್ಲಿ ಸುಲ್ತಾನರ ಪ್ರಾಬಲ್ಯ ಕುಗ್ಗಿ ಜೆನಿಸರಿಗಳಿಗೆ ಹೆಚ್ಚಿನ ಕುಮ್ಮಕ್ಕು ಲಭಿಸಿತು. ಜೆನಿಸರಿ ಅಧಿಕಾರಿಗಳು, ಮುಸಲ್ಮಾನರು ಸಂದಾಯ ಮಾಡುತ್ತಿದ್ದ ತೆರಿಗೆಗಳಿಂದಲೂ ಕೂಡ ವಿನಾಯಿತಿ ಪಡೆದಿದ್ದರು. ಜೆನಿಸರಿಗಳು ಸಾಮ್ರಾಜ್ಯದಲ್ಲಿ ವಿಶಿಷ್ಟ ಸ್ಥಾನವನ್ನು ಹೊಂದಿದ್ದರೂ ಸರ್ಕಾರಕ್ಕೆ ಹಣಕಾಸಿನ ಬಿಕ್ಕಟ್ಟು ಒದಗಿದಾಗಲೆಲ್ಲ ಅದರ ಪರಿಣಾಮ ಇದರ ಮೇಲೆ ಆಗುತ್ತಿತ್ತು. ಕ್ರಮೇಣವಾಗಿ ಜೆನಿಸರಿ ಸಂಘಟನೆಯ ಸ್ವರೂಪ ಬದಲಾಯಿತು. ಅಧಿಕಾರಿಗಳಿಗೆ ಇದ್ದ ಅವಕಾಶಗಳನ್ನು ನೋಡಿ ಹಲವಾರು ಜನ ತುರ್ಕರು ತಮ್ಮ ಮಕ್ಕಳನ್ನು ಜೆನಿಸರಿ ದಳಕ್ಕೆ ಸೇರಿಸಲು ಬಯಸಿದರು. ೧೭ನೆಯ ಶತಮಾನದ ಅಂತ್ಯ ಭಾಗದಲ್ಲಿ ಜೆನಿಸರಿಗಳು ಕ್ರಿಶ್ಚಿಯನ್ ಕುಟುಂಬಗಳಿಂದ ಸೈನ್ಯ ಭರ್ತಿ ಮಾಡಿಕೊಳ್ಳುವುದನ್ನು ನಿಲ್ಲಿಸಿದರು. ಈ ವೇಳೆಗೆ ಸರಿಯಾಗಿ ವೇತನ ಪಡೆಯದ ಜೆನಿಸರಿ ಜನರು ಕುಶಲಕಲೆಗಳು ಹಾಗೂ ವಾಣಿಜ್ಯ ಚಟುವಟಿಕೆಗಳಲ್ಲಿ ತೊಡಗಿಕೊಂಡು ಮಧ್ಯಯುಗದ ಯುರೋಪಿನಲ್ಲಿ ಕುಶಲಕಲೆಗಳು ಹಾಗೂ ವ್ಯಾಪಾರ ಸಂಘಗಳಂಥ ‘‘ನಿಗಮ’’ಗಳಲ್ಲಿ ಪ್ರಮುಖರಾದರು. ಶಕ್ತಿಶಾಲಿಯಾದ ಧಾರ್ಮಿಕ ಸಂಘಟನೆಯೊಂದರ ನಿಕಟ ಸಂಬಂಧ ಹೊಂದಿದ ಈ ವಿಶೇಷವಾದ ಮಿಲಿಟರಿ ಸಂಘಟನೆಯು ಕೊನೆಯಲ್ಲಿ ಮಹತ್ವಪೂರ್ಣ ಆರ್ಥಿಕ ಸಂಘಟನೆಗಳೊಂದಿಗೆ ನಿಕಟ ಸಂಪರ್ಕ ಬೆಳೆಸಿತು. ಹೀಗೆ ಇದು ಒಂದು ಶಕ್ತಿಶಾಲಿಯಾದ ರಾಜಕೀಯ ಸಂಘಟನೆಯಾಗಿ ಬೆಳೆಯಿತು. ಜೆನಿಸರಿಗಳು, ದಂಗೆಗಳು ಹಾಗೂ ಬಂಡಾಯಗಳ ಮೂಲಕ ದಿವಾನ್ ಹಾಗೂ ವಜೀರರನ್ನು ಕೆಲಸದಿಂದ ತೆಗೆಯುವಂತೆ ಸುಲ್ತಾನರನ್ನು ಒತ್ತಾಯಿಸಿದರಲ್ಲದೆ ಸುಲ್ತಾನರನ್ನೇ ಕಿತ್ತೆಸೆದರು. ಇದನ್ನು ಇತಿಹಾಸಕಾರರು ಪ್ರಾಕ್ಟೋರಿಯನ್ ಗಾರ್ಡ್ ಎಂದು ಕರೆದಿದ್ದಾರೆ. ಜೆನಿಸರಿ ದಳವು ಇತರ ಅಟ್ಟೊಮನ್ ಸಂಘಟನೆಗಳೊಂದಿಗೆ ಸಂಯೋಜಿತವಾಗಿದ್ದು ಯಾವುದೇ ಸೈನ್ಯ ದಳಕ್ಕಿಂತ ಹೆಚ್ಚಿನ ಸಂಪರ್ಕಗಳನ್ನು ಹೊಂದಿತ್ತು.
ಜೆನಿಸರಿ ದಳದಲ್ಲಿ ಬೆಳೆಯುತ್ತಿದ್ದ ಭ್ರಷ್ಟಾಚಾರದೊಂದಿಗೆ ಅಟ್ಟೊಮನ್ ಸಾಮ್ರಾಜ್ಯದ ಸೈನ್ಯ ಶಕ್ತಿಯಲ್ಲಿ ಶಿಥಿಲತೆ ಉಂಟಾಯಿತು. ಇದರಿಂದ ಪರಕೀಯ ಆಕ್ರಮಣಕಾರರಿಗೆ ಅವಕಾಶ ಲಭಿಸಿತು. ಇದರಿಂದ ಸರ್ಕಾರದ ವ್ಯವಸ್ಥಿತ ಸ್ವರೂಪಕ್ಕೆ ಭಂಗ ಉಂಟಾಯಿತು.
೧೮೨೬ರವರೆಗೂ ಇದು ಮುಂದುವರೆದು ತರುವಾಯ ಅಟ್ಟೊಮನ್ ರಾಜ್ಯ ಅದರ ಅಪಾಯಕಾರಿ ಹೋರಾಟದಿಂದ ಮುಕ್ತವಾಯಿತು. ಆಳುವ ಪಕ್ಷದ ಉಲ್ಮಾಗಳು ಹಾಗೂ ಸದಸ್ಯರು ಮಹಮ್ಮದ್ ೨ನೆಯ ಸುಲ್ತಾನನ ಅಸ್ತಿತ್ವಕ್ಕೆ ಬಾಧೆ ಬಂದಿರುವುದನ್ನು ಮನಗಂಡು ಜೆನಿಸರಿ ದಳದ ಮುಕ್ತಾಯಕ್ಕೆ ನಾಂದಿ ಹಾಡಿದರು.
ಆಳುವ ಪಕ್ಷ
ಅಟ್ಟೊಮನ್ ರಾಜ್ಯದ ಆದಿಕಾಲದ ಸುಲ್ತಾನರು ಪರಿಣಾಮಕಾರಿ ಆಡಳಿತ ವ್ಯವಸ್ಥೆಯನ್ನು ಹೊಂದಿದ್ದು ಅಲ್ಲಿ ಸೇವೆ, ಅನುಭವ, ತರಬೇತಿ ಹಾಗೂ ಸಾಮರ್ಥ್ಯದ ಮೇಲೆ ಬಡ್ತಿ ಅವಕಾಶಗಳನ್ನು ಕಲ್ಪಿಸಲಾಗುತ್ತಿತ್ತು. ಹೀಗೆ ಹಂತಹಂತವಾಗಿ ಉನ್ನತ ಸ್ಥಾನಕ್ಕೆ ಏರುತ್ತಿದ್ದ ವ್ಯವಸ್ಥೆಯನ್ನು ಸುಲ್ತಾನ ಸುಲೇಮಾನ್ ದಿ ಮ್ಯಾಗ್ನಿಶಿಯಂಟ್ (೧೫೨೦-೬೬) ಕೊನೆಗೊಳಿಸಿ ಆಸ್ಥಾನದಲ್ಲಿ ಕೇವಲ ಮಸ್ಥಾನ್ ಎಂಬ ಕೆಳ ಹುದ್ದೆಯಲ್ಲಿದ್ದ ಒಬ್ಬ ಪ್ರೀತಿ ಪಾತ್ರನನ್ನು ಉನ್ನತ ವಜೀರ್ ಹುದ್ದೆಗೆ ನೆಯಮಿಸಿದನು. ಒಂದನೆಯ ಸುಲೇಮಾನನು ಅಧಿಕಾರ ಸ್ಥಾನಗಳಿಗೆ ನೆಯಮಕಾತಿ ಮಾಡುವಲ್ಲಿ ಪೂರ್ವ ನಿದರ್ಶನದ ನಿಯಮಗಳನ್ನು ಉಲ್ಲಂಘಿಸಿದನಷ್ಟೇ ಅಲ್ಲದೆ, ತನಗೆ ಪ್ರೀತಿ ಪಾತ್ರರಾದವರನ್ನು ಉನ್ನತ ಹುದ್ದೆಗಳಿಗೆ, ವಿಶೇಷ ಹಕ್ಕುಗಳಿಗೆ ಹಕ್ಕುದಾರರನ್ನಾಗಿ ಮಾಡಲು ಮುಂದಾದನು. ಈ ಪದ್ಧತಿ ಆತನ ತರುವಾಯ ಬಂದ ರಾಜರಲ್ಲೂ ಮುಂದುವರೆದು ಆಳುವ ಪಕ್ಷದ ರಾಜನಿಷ್ಠೆ ಹಾಗೂ ದಕ್ಷತೆಗೆ ಭಂಗ ಉಂಟಾಗಿ ಇಡಿ ಸಾಮ್ರಾಜ್ಯದ ತುಂಬ ಭ್ರಷ್ಟಾಚಾರ ತಾಂಡವವಾಡಿತು. ಅಧಿಕಾರ ಸ್ಥಾನಗಳನ್ನು ಹಾಗೂ ಅವಕಾಶಗಳನ್ನು ಖರೀದಿಸುವ ವಿಷಯ ನಿತ್ಯದ ಮಾತಾಯಿತು. ಇದಕ್ಕೆ ಬಡ್ಡಿಗೆ ಸಾಲಕೊಡುವ ಒಟ್ಟೊಮನ್ನಿನ ಜನರು ಹಾಗೂ ವಿದೇಶಿ ವ್ಯಾಪಾರಿ ಬ್ಯಾಂಕರುಗಳು ಹಣ ಸಹಾಯ ಮಾಡಿ ಸುಲ್ತಾನನ ಮುಸಲ್ಮಾನ ಹಾಗೂ ಕ್ರಿಶ್ಚಿಯನ್ ರೈತರಿಗೆ ಹಾಗೂ ನಗರಗಳ ಕಾರ್ಮಿಕರಿಗೆ ಬಡ್ಡಿಸಹಿತ ಸಾಲವನ್ನು ನೀಡಿದರು.
ಚಕ್ರಾಧಿಪತ್ಯದ ಸ್ಥಾನ
ಆಡಳಿತ ಯಂತ್ರದಲ್ಲಿ ಉಂಟಾದ ಇಂತಹ ಭ್ರಷ್ಟಾಚಾರಕ್ಕೆ ಚಕ್ರಾಧಿಪತ್ಯದ ಅಟ್ಟೊಮನ್ ಅರಮನೆಗೆ ಸಂಬಂಧ ಇತ್ತು. ಸುಲ್ತಾನರ ಅರಮನೆಗಳಲ್ಲಿ ಹೆಂಗಸರು, ಗುಲಾಮರು, ಖೋಜಗಳು, ಆಸ್ಥಾನ ವಿದೂಷಕರು ಹಾಗೂ ಅರಮನೆಯ ಕೈಂಕರ್ಯದ ಸದಸ್ಯರ ಒಂದು ದೊಡ್ಡ ಸಮುದಾಯವೇ ಇತ್ತು. ಒಂದನೆಯ ಸುಲೇಮಾನನ ತರುವಾಯದ ರಾಜರು ಆಡಳಿತ ಸೂತ್ರಗಳನ್ನು ಕೈಬಿಟ್ಟು ಅಂತಃಪುರದ ಕೈಗೊಂಬೆಗಳಾದರು. ಉತ್ತಮ ಶಿಕ್ಷಣ ಸೌಕರ್ಯದಿಂದ ವಂಚಿತರಾದ ಇವರು ಅಜ್ಞಾನಿಗಳಾದ ಗುಲಾಮರು ಹಾಗೂ ಖೋಜಗಳೊಂದಿಗೆ ಸೇರಿಕೊಂಡು ಅಸಂಖ್ಯ ಅಪವಾದಗಳಿಗೆ ಗುರಿಯಾಗಿ, ಕೇರಳ ಅಧಿಕಾರಿಗಳನ್ನು ನೆಯಮಿಸುವ ಹಾಗೂ ತೆಗೆದುಹಾಕುವ ಅಧಿಕಾರಕ್ಕೆ ಮಾತ್ರ ಹಕ್ಕುದಾರರಾಗಿ ಉಳಿದರು. ೧೫೭೮ರಿಂದ ೧೬೫೬ರವರೆಗಿನ ೭೦ ವರ್ಷಗಳ ಸುಧೀರ್ಘ ಅವಧಿಯ ೮ ಸುಲ್ತಾನರ ಆಳಿಕೆಯಲ್ಲಿ ಅಂತಃಪುರದ ಸ್ತ್ರೀಯರು ತಮ್ಮ ಪ್ರೀತಿಪಾತ್ರರ ಮೂಲಕ ಇಡಿಯ ಸಾಮ್ರಾಜ್ಯವನ್ನು ಆಳಿದರು. ಆ ಪ್ರತಿಸ್ಪರ್ಧಿಗಳ ನಿಯಂತ್ರಣಕ್ಕೆ ಒಳಗಾದ ಇವರು ಆ ಮೇರೆಗೆ ಉನ್ನತ ಸ್ಥಾನಗಳಿಗೆ ನೆಯಮಕಾತಿಗಳನ್ನು ಮಾಡಿದರು. ಅಂತಃಪುರದ ಸದಸ್ಯರು, ತಮ್ಮ ದುರಾಸೆಯ ಗುಣದಿಂದಾಗಿ ಸರ್ಕಾರ ಹಾಗೂ ಸಾಮ್ರಾಜ್ಯದ ಸಂಪತ್ತನ್ನು ಸೂರೆ ಮಾಡಿದರು. ಆಳುವ ಪಕ್ಷ ಮುಸಲ್ಮಾನ ಸಂಘಟನೆ ಹಾಗೂ ಜೆನಿಸರಿ ದಳಗಳಲ್ಲಿ ನೈತಿಕ ಹಾಗೂ ಆರ್ಥಿಕ ಭ್ರಷ್ಟಾಚಾರ ಉಂಟಾಯಿತು.
೧೮ನೆಯ ಶತಮಾನದ ಮೊದಲ ಭಾಗದಲ್ಲಿ ಅಟ್ಟೊಮನ್ ಸಾಮ್ರಾಜ್ಯದಲ್ಲಿ ಭ್ರಷ್ಟಾಚಾರ ಪರಮಾವಧಿಗೆ ಏರಿದರೂ ಹಾಗೂ ಅದನ್ನು ನಿವಾರಿಸುವುದು ಅಸಾಧ್ಯ ವಾಗಿದ್ದರೂ ಇದಕ್ಕೆ ತುರ್ಕರಾಗಲೀ ಅಥವಾ ಮುಸಲ್ಮಾನರಾಗಲೀ ಹೊಣೆಯಾಗಿರಲಿಲ್ಲ. ಭ್ರಷ್ಟಾಚಾರ ಎಂಬುದು ಒಂದು ಸಾಮಾಜಿಕ ಪಿಡುಗಾಗಿದ್ದು ಇದು ಭೂತ ಹಾಗೂ ವರ್ತಮಾನಗಳೆರಡರಲ್ಲೂ ರಾಜ ಮನೆತನಗಳಲ್ಲಿ, ಪ್ರಜಪ್ರಭುತ್ವಗಳಲ್ಲಿ, ಸಾಮ್ರಾಜ್ಯಗಳಲ್ಲಿ ಹಾಗೂ ಪ್ರಾಂತಗಳಲ್ಲಿ ಎಲ್ಲೆಡೆಗಳೂ ಇರುವಂತಿವೆ. ಅಧಿಕಾರಶಾಹಿ ಇರಲಿ ಅಥವಾ ಪ್ರಜಸತ್ತೆ ಇರಲಿ ಹಲವರನ್ನು ಕೆಲವರು ಶೋಷಿಸುವುದು ಸಾಮಾಜಿಕ ಸಂಘಟನೆಯಲ್ಲಿ ನಡೆದೇ ಇರುತ್ತದೆ. ಅಟ್ಟೊಮನ್ ಸಾಮ್ರಾಜ್ಯದ ಉದಯದೊಂದಿಗೆ ಭ್ರಷ್ಟಾಚಾರ ಹುಟ್ಟಿ ಬೆಳೆದು ಅದರ ಎಲ್ಲ ಸದಸ್ಯರಿಗೂ ಹರಡಿತು. ಒಂದು ತುರ್ಕಿ ಗಾದೆಯಲ್ಲಿ ಅಲ್ಲಿಯ ವ್ಯವಹಾರಗಳ ಸ್ಥಿತಿ ಸ್ಪಷ್ಟವಾಗಿ ವ್ಯಕ್ತವಾಗಿದೆ; ‘‘ಮೀನು ತಲೆಯ ಭಾಗದಿಂದಲೇ ಕೊಳೆಯಲು ಪ್ರಾರಂಭಿಸುತ್ತದೆ.’’ ಒಂದನೆಯ ಮಹಾಯುದ್ಧದ ವೇಳೆಗೆ ಈ ಸಂಘಟನೆ ವಿಘಟಿತವಾಗಿ ಇಡಿಯ ಸಮೀಪ ಪ್ರಾಚ್ಯದಲ್ಲಿ ಸುಮಾರು ೩೦೦ ವರ್ಷಗಳವರೆಗೂ ವ್ಯಾಪಿಸಿತು.
ಕರಾರು ಒಪ್ಪಂದ
ಅರಬ ಹಾಗೂ ಬೆಜೆನ್‌ಟೈನರ ಪದ್ಧತಿಗಳಿಂದ ಹುಟ್ಟಿಕೊಂಡ ಇನ್ನೊಂದು ಅಟ್ಟೊಮನ್ ಸಂಘಟನೆ ಮೊದಲು ಅಟ್ಟೊಮನ್ ರಾಜ್ಯದ ಹಿತಾಸಕ್ತಿಗಳನ್ನು ಪೂರೈಸಿ ಅಲ್ಲಿಯ ಜನರಿಗೆ ಲಾಭದಾಯಕವಾಗಿ ಪರಿಣಮಿಸಿತು. ಆದರೆ ಕೂಡಲೇ ವಿದೇಶೀಯರ ಶೋಷಣೆಗೆ ಗುರಿಯಾಯಿತು. ಸಮೀಪ ಪ್ರಾಚ್ಯದ ಇತರ ನಗರಗಳಂತೆಯೇ ಕಾನ್‌ಸ್ಟಾಂಟಿ ನೋಪಲ್ ಉತ್ಪಾದನೆ, ವಾಣಿಜ್ಯ ಹಾಗೂ ಸಾಗಾಣಿಕೆಯ ಕೇಂದ್ರ ಸಾಧನವಾಗಿತ್ತು. ಆಮದು, ರಫ್ತು ಹಾಗೂ ಸಾಗಾಣಿಕೆ ವ್ಯಾಪಾರದ ಮೇಲೆ ಅದರ ಆರ್ಥಿಕ ಸ್ಥಿತಿ ನೆಲೆಗೊಂಡಿತ್ತು. ತರುವಾಯ ವಿದೇಶಿ ವ್ಯಾಪಾರಿಗಳನ್ನು ಹಾಗೂ ನಾವಿಕರನ್ನು ಬೆಂಬಲಿಸು ವುದು ಅನಿವಾರ್ಯವಾಯಿತು. ಕಾನ್‌ಸ್ಟಾಂಟಿನೋಪಲನ್ನು ವಶಪಡಿಸಿಕೊಂಡ ಮೇಲೆ ತುರ್ಕರು ಇದನ್ನು ಮನಗಂಡರು. ಆದರೆ ಅವರ ಹಕ್ಕುಗಳನ್ನು ಹಾಗೂ ವಿಶೇಷ ಸೌಲಭ್ಯಗಳನ್ನು ಸುಲ್ತಾನನು ಇಟಲಿಯ ನಗರ ರಾಜ್ಯಗಳ ವ್ಯಾಪಾರಿಗಳಿಗೆ ಕೊಡಮಾಡಿದನು. ಮುಂದಿನ ಶತಮಾನದಲ್ಲಿ ಸಮೀಪ ಪ್ರಾಚ್ಯದಲ್ಲಿ ಫ್ರೆಂಚರ ವ್ಯಾಪಾರ ವಿಸ್ತರಿಸಿ ಫ್ರಾನ್ಸಿನ ಒಂದನೆಯ ಫ್ರಾನ್ಸಿಸ್ ಹಾಗೂ ಸುಲ್ತಾನ ಸುಲೇಮಾನರು ಹಾಪ್ಸ್ ಬರ್ಗ್ ಸಾಮ್ರಾಟನಾದ ೫ನೆಯ ಚಾರ್ಲ್ಸ್ ಜೊತೆ ಯುದ್ಧದಲ್ಲಿ ತೊಡಗಿದ್ದಾಗ ೧೫೩೫ರಲ್ಲಿ ಫ್ರಾನ್ಸ್ ಹಾಗೂ ಅಟ್ಟೊಮನ್ ಸಾಮ್ರಾಜ್ಯಗಳ ಮಧ್ಯೆ ಸ್ನೇಹ ಹಾಗೂ ವಾಣಿಜ್ಯ ಸಂಬಂಧಗಳ ಕುರಿತ ಒಂದು ಒಪ್ಪಂದಕ್ಕೆ ಸಹಿ ಹಾಕಿದರು. ಇದೇ ಒಪ್ಪಂದವು ೨೦ನೆಯ ಶತಮಾನದವರೆಗೂ ಮುಂದುವರಿಯಿತು. ಇದು ಹಾಗೂ ತರುವಾಯದ ಒಪ್ಪಂದಗಳನ್ನು ಕರಾರುಗಳು, ಒಪ್ಪಂದಗಳು, ಹಕ್ಕುಗಳು ಹಾಗೂ ವಿಶೇಷ ಹಕ್ಕುಗಳ ರೂಪದಲ್ಲಿ ತಯಾರಿಸಲಾಯಿತು. ಅಟ್ಟೊಮನ್ ಆಸ್ಥಾನದ ಅಧಿಕಾರ ವ್ಯಾಪ್ತಿಯಲ್ಲಿ ವಿದೇಶೀಯರು ವಿಭಿನ್ನ ಬಗೆಯ ತೆರಿಗೆಗಳಿಂದ ವಿನಾಯಿತಿ ಪಡೆದುದರಿಂದ ಈ ವಿಶೇಷವಾದ ಹೆಸರನ್ನು ನೀಡಲಾಯಿತು. ಕಾಲ ಸರಿದಂತೆ ಮುಸಲ್ಮಾನೇತರ ಕೆಲವು ರಾಜ್ಯಗಳು, ದುರ್ಬಲವಾಗುತ್ತಿದ್ದ ಅಟ್ಟೊಮನ್ ಸರ್ಕಾರದ ಅಸಾಮರ್ಥ್ಯದ ಹಾಗೂ ಅಧಿಕಾರವನ್ನು ಪ್ರಬಲಗೊಳಿಸುತ್ತಿದ್ದ ಪಾಶ್ಚಿಮಾತ್ಯ ರಾಜ್ಯಗಳ ಪ್ರಯೋಜನ ಪಡೆದು, ಇಂತ ಕರಾರು ಒಪ್ಪಂದದ ಹಕ್ಕುಗಳು ಹಾಗೂ ವಿಶೇಷ ಹಕ್ಕುಗಳನ್ನು ಸಂಪಾದಿಸಿದವು. ಸಮೀಪ ಪ್ರಾಚ್ಯ ಪ್ರದೇಶದಲ್ಲಿ ಬೆಳೆಯುತ್ತಿದ್ದ ಪಾಶ್ಚಿಮಾತ್ಯ ರಾಜ್ಯಗಳ ರಾಜಕೀಯ ಹಾಗೂ ಆರ್ಥಿಕ ಚಟುವಟಿಕೆಗಳಿಂದಾಗಿ ಅಟ್ಟೊಮನ್ ಸಾಮ್ರಾಜ್ಯದಲ್ಲಿ ವಿದೇಶಿ ತಂಡಗಳು ಹೆಚ್ಚು ಹೆಚ್ಚಾಗಿ ಬೆಳೆದು ಅವರ ಹಕ್ಕುಗಳು ಹಾಗೂ ವಿಶೇಷ ಹಕ್ಕುಗಳು ಸುಲ್ತಾನನ ಸರ್ಕಾರದ ಪ್ರಭುತ್ವವನ್ನೇ ಆಕ್ರಮಿಸಿದವು.
ಊಳಿಗಮಾನ್ಯ ಭೂ ವ್ಯವಸ್ಥೆ
ಅಟ್ಟೊಮನ್ ಪ್ರಾಂತದಲ್ಲಿಯ ಊಳಿಗಮಾನ್ಯ ಪದ್ಧತಿ ಹಾಗೂ ಭೂ ಆರ್ಜನೆಯು ಮಧ್ಯ ಹಾಗೂ ಪಶ್ಚಿಮ ಯುರೋಪಿನಲ್ಲಿಯ ಪದ್ಧತಿಗಿಂತ ವಿಭಿನ್ನವಾಗಿ ರಷ್ಯಾ ಮಸ್ಕೊವೈಟ್ ರಾಜ್ಯದ ಪದ್ಧತಿಯನ್ನು ಹೋಲುತ್ತದೆ. ಒಂದು ಮಹತ್ವದ ವಿಭಿನ್ನತೆ ಎಂದರೆ ತುರ್ಕರ ವ್ಯವಸ್ಥೆಯಲ್ಲಿ ವಂಶಪಾರಂಪರ್ಯವಾದ ಭೂ ಒಡೆತನ ಇರಲಿಲ್ಲ. ಸುಲ್‌ಜುಕ್ ತುರ್ಕರು ಈ ಪದ್ಧತಿಯನ್ನು ಸೃಜಿಸಿದ ಮೇಲೆ ಇದು ರೂಪ ಪಡೆಯಿತು. ಇದು ಬೆಜೆನ್‌ಟೈನ್ ಪ್ರಾಂತದಲ್ಲಿಯ ಪದ್ಧತಿಯನ್ನೇ ಹೋಲುತ್ತದೆ. ಪಾಶ್ಚಿಮಾತ್ಯ ರೋಮನ್ ಸಾಮ್ರಾಜ್ಯದಲ್ಲಿ ನಾಗರಿಕ ಸಮಾಜ ಹಾಗೂ ಹಣಕಾಸು ವ್ಯವಸ್ಥೆ ಕುಸಿದ ಮೇಲೆ ಕೇಂದ್ರೀಕೃತ ಚಕ್ರಾಧಿಪತ್ಯದ ಚೌಕಟ್ಟಿನಲ್ಲಿ ಇದ್ದ ದೊಡ್ಡ ನಗರ ಪ್ರದೇಶಗಳನ್ನು ಹೊಂದಿದ ಊಳಿಗಮಾನ್ಯ ಪದ್ಧತಿಯ ಸಮಾಜವು, ಪಶ್ಚಿಮ ಯುರೋಪಿನಲ್ಲಿ ಇದ್ದ ಊಳಿಗಮಾನ್ಯ ಪದ್ಧತಿಗಿಂತ ವಿಭಿನ್ನವಾದ ವ್ಯಾಪಾರಿ ಹಣಕಾಸು ವ್ಯವಸ್ಥೆಯನ್ನು ಬೆಳೆಸಿತು.
ಜಮೀನ್ದಾರರೆಂದು ಜಮೀನು ಹಕ್ಕು ನೀಡುವ ಬದಲು ತುರ್ಕಿಸ್ತಾನದ ಮಿಲಿಟರಿ ಹಾಗೂ ನಾಗರಿಕ ಪ್ರಮುಖರಿಗೆ ಆಯಾ ಪ್ರದೇಶಗಳಿಗೆ ತಕ್ಕಂತೆ ತೆರಿಗೆಯ ಹಕ್ಕುಗಳನ್ನು ನೀಡಲಾಯಿತು. ಸೇವೆಗಳಿಗೆ ಪ್ರತಿಯಾಗಿ ಈ ಅನುದಾನಗಳನ್ನು ನೀಡಲಾಯಿತು ಹಾಗೂ ರಾಜನು ಕೇಳಿದಾಗ ಸೈನ್ಯವನ್ನು ಒದಗಿಸಬೇಕೆಂಬುದು ಬಾಧ್ಯತೆಯಾಗಿತ್ತು. ಹೀಗೆ ಸೃಷ್ಟಿಯಾದ ಊಳಿಗಮಾನ್ಯ ತಂಡಗಳು ಸ್ಟಾಹಿಸ್ ಎಂದು ಹೆಸರಾಗಿದ್ದು ಅಟ್ಟೊಮನ್ ಸಾಮ್ರಾಜ್ಯದ ಆಗಿನ ಸೈನ್ಯದಲ್ಲಿ ಮಹತ್ವದ ಸ್ಥಾನ ಪಡೆದಿದ್ದವು. ಪ್ರಾಚೀನ ಅಟ್ಟೊಮನ್ ಸಾಮ್ರಾಜ್ಯದಲ್ಲಿ ಸಮರ್ಥ ಮಿಲಿಟರಿ ಪರಿಣತರಿಗೆ ಊಳಿಗಮಾನ್ಯ ಅನುದಾನಗಳನ್ನು ನೀಡಲಾಗಿದ್ದು ಭ್ರಷ್ಟಾಚಾರ ಕಾರಣದಿಂದಾಗಿ ಈ ಅನುದಾನಗಳನ್ನು ರಾಜಸ್ಥಾನದ ಪ್ರೀತಿ ಪಾತ್ರರಿಗೆ, ಆಸ್ಥಾನಿಕರಿಗೆ, ಅಂತಃಪುರದ ಖೋಜಗಳಿಗೆ ನೀಡಲಾಯಿತು. ಸರ್ಕಾರದ ಹುದ್ದೆಗಳಂತೆಯೇ ಇವುಗಳನ್ನು ಕೂಡ ಮಾರಾಟದ ವಸ್ತುಗಳಂತೆ ಪರಿಗಣಿಸಲಾಯಿತು. ಆಳುವ ಪಕ್ಷ ಹಾಗೂ ಮುಸಲ್ಮಾನ ಧರ್ಮಸಂಸ್ಥೆಗಳಂತೆಯೇ ಮಿಲಿಟರಿ ಊಳಿಗಮಾನ್ಯ ಪದ್ಧತಿಯು ಕೂಡ ಭ್ರಷ್ಟಾಚಾರದಿಂದ ಹೊರತಾಗಿ ಉಳಿಯಲಿಲ್ಲ.
ಪಶ್ಚಿಮ ಏಷ್ಯಾ ಸಮಾಜಗಳು–ಆಧುನಿಕತೆ ಮತ್ತು ಸುಧಾರಣೆ
೧೮ನೆಯ ಶತಮಾನದ ವೇಳೆಗೆ(ಅಟ್ಟೊಮನ್ ಇರಾನ್ ಹಾಗೂ ಅರಬಸ್ಥಾನ) ಪಶ್ಚಿಮ ಏಷ್ಯಾ ಸಮಾಜಗಳ ವಿಕಾಸ ಯುರೋಪಿಯನ್ ಆಕ್ರಮಣಗಳಿಂದಾಗಿ ಬದಲಾವಣೆ ಹೊಂದಿತು. ಯುರೋಪಿಯನ್ ದಾಳಿಗಳು ಈ ಸಮಾಜಗಳ ಆಂತರಿಕ ಸ್ವರೂಪವನ್ನು ಬಹುಮಟ್ಟಿಗೆ ಬದಲಿಸಿದವು. ಪ್ರತಿಯೊಂದು ಸಂದರ್ಭದಲ್ಲಿಯೂ ಯುರೋಪಿಯನ್ ಪರಿಣಾಮ ವಿಭಿನ್ನವೇ ಆಗಿತ್ತು. ಪಶ್ಚಿಮ ಏಷ್ಯಾದ ಮುಸಲ್ಮಾನ ಸಮುದಾಯಗಳಲ್ಲಿ ಇದ್ದ ಧಾರ್ಮಿಕ ಹಾಗೂ ಸಾಂಸ್ಕೃತಿಕ ವಿಭಿನ್ನತೆಗಳು ಸೇರಿ, ತತ್ಕಾಲೀನ ಮುಸಲ್ಮಾನ ಸಮುದಾಯದಲ್ಲಿ ವಿಭಿನ್ನ ಪ್ರಕ್ರಿಯೆಗಳು ಹುಟ್ಟಿಕೊಂಡವು. ೧೯ ಹಾಗೂ ೨೦ನೆಯ ಶತಮಾನಗಳಲ್ಲಿ ಯುರೋಪಿನ ಪ್ರಭಾವ ಎಲ್ಲ ನಾಗರಿಕತೆಗಳಿಗೂ ಹರಡಿ ಅವುಗಳಲ್ಲಿ ಬಹುಮಟ್ಟಿಗೆ ಬದಲಾವಣೆಗಳನ್ನು ತಂದು ಆಧುನಿಕ ಕಾಲಕ್ಕೂ ಅಳವಡಿಸಿದವು. ಈ ಪ್ರಭಾವಕ್ಕೆ ಸ್ಥಳೀಯ ಧಾರ್ಮಿಕ ಪ್ರಮುಖರ ಕೊಡುಗೆಯೂ ಇದೆ. ಪಶ್ಚಿಮ ಏಷ್ಯಾ ಸಮಾಜಗಳಲ್ಲಿ ಕಂಡುಬಂದ ಮಾರ್ಪಾಡುಗಳು, ತಮ್ಮ ತಮ್ಮ ಸಮುದಾಯಗಳಲ್ಲಿ ಅಧಿಕಾರ ಸ್ಥಾನವನ್ನು ಪಡೆಯುವುದಕ್ಕಾಗಿ ಯುರೋಪಿಯನ್ನರು ತಂದ ಒತ್ತಡ ಅಥವಾ ನೀಡಿದ ಪೋತ್ಸಾಹದಿಂದಾಗಿ ಕಾಣಿಸಿಕೊಂಡ ಅವರವರ ಹಿತಾಸಕ್ತಿಗಳು, ಪರಿಭಾವನೆಗಳು, ಪ್ರತಿಕ್ರಿಯೆಗಳ ರೂಪದಲ್ಲಿವೆ. ಪಶ್ಚಿಮ ಏಷ್ಯಾ ದೇಶಗಳಲ್ಲಿ ಈ ಧಾರ್ಮಿಕ ಪ್ರಮುಖರು ಪ್ರಾರಂಭದಲ್ಲಿ ರಾಜಕೀಯ ಅಥವಾ ಸಾಂಸ್ಕೃತಿಕ ಪರರಾಗಿದ್ದು ಯುರೋಪಿನ ಪ್ರಭಾವವನ್ನು ಹಣಕಾಸು ದೃಷ್ಟಿಯಿಂದ ನೋಡುವ ಬದಲು ಸಾಮಾಜಿಕ ಹಾಗೂ ಸಾಂಸ್ಕೃತಿಕ ದೃಷ್ಟಿಕೋನದಿಂದ ನೋಡಲು ಬಯಸಿದರು. ಪಶ್ಚಿಮ ಏಷ್ಯಾದ ಸಮಾಜಗಳಲ್ಲಿ ಆರ್ಥಿಕ ಪ್ರಭಾವಗಳು ಸಹಜವಾಗಿಯೇ ರಾಜಕೀಯ ಹಾಗೂ ಸಾಂಸ್ಕೃತಿಕ ಪ್ರತಿಕ್ರಿಯೆಗಳಿಗೆ ದಾರಿ ಮಾಡಿಕೊಟ್ಟಿತು. ಪ್ರತಿಯೊಂದು ಪ್ರದೇಶದಲ್ಲೂ ಕಂಡುಬರುವ ಆರ್ಥಿಕ ಹಾಗೂ ತಂತ್ರಜ್ಞಾನದ ಅಂಶಗಳು ಆಧುನಿಕತೆಯ ವಿಭಿನ್ನ ರೂಪಗಳಲ್ಲಿಯೇ ವ್ಯಕ್ತವಾಗಿವೆ, ಸೇರಿವೆ, ಹಾಗೂ ಸಂಬಂಧ ಹೊಂದಿವೆ. ಹೀಗಾಗಿ ಅಟ್ಟೊಮನ್ ಸಾಮ್ರಾಜ್ಯ ಅರಬಸ್ಥಾನ ಹಾಗೂ ಇರಾನಿನ ಮೇಲೆ ಆಗಿರುವ ಯುರೋಪಿನ ಪ್ರಭಾವವನ್ನು ಗುಣಿಸಿ ನೋಡುವ, ಆಧುನಿಕ ಸುಧಾರಣೆಗಳಿಗೆ ಅವು ಪ್ರತಿಕ್ರಿಯಿಸುವ ರೀತಿಯನ್ನು ಗಮನಿಸುವ ಪ್ರಯತ್ನ ಇಲ್ಲಿದೆ. ಹಣಕಾಸು ಹಾಗೂ ತಂತ್ರಜ್ಞಾನದ ಪರಿವರ್ತನೆಯ ಮಹತ್ವವನ್ನು ಸರಿಯಾಗಿ ಅಂದಾಜು ಮಾಡಲಿಕ್ಕಿಲ್ಲವೆಂಬ ಭಯದಿಂದಾಗಿ ಈ ಸಮಾಜಗಳ ಆಧುನಿಕತೆಯಲ್ಲಿ ಐತಿಹಾಸಿಕ ಪ್ರಮುಖರು, ಸಂಸ್ಥೆಗಳು, ಸಾಂಸ್ಕೃತಿಕತೆ ಮುಂದುವರಿದ ಬಗ್ಗೆ  ಇಲ್ಲಿ ಚರ್ಚಿಸಲಾಗಿದೆ.
ಒಟ್ಟಿನಲ್ಲಿ ಹೇಳುವುದಾದರೆ ಪಶ್ಚಿಮ ಏಷ್ಯಾದ ಇಸ್ಲಾಂ ಸಮುದಾಯಗಳ ಆಧುನಿಕ ರೂಪಾಂತರದ ಇತಿಹಾಸವು ಹಲವು ಹಂತಗಳಲ್ಲಿದೆ ಹಾಗೂ ಮುಸಲ್ಮಾನ ಸಮುದಾಯದುದ್ದಕ್ಕೂ ಕೆಲವು ಸಾಮಾನ್ಯ ಲಕ್ಷಣಗಳನ್ನು ಪ್ರಕಟಪಡಿಸಿದೆ. ಮೊದಲನೆ ಹಂತವೆಂದರೆ ೧೮ನೆಯ ಶತಮಾನದ ಉತ್ತರಾರ್ಧದಿಂದ ೨೦ನೆಯ ಶತಮಾನದ ಪೂರ್ವಾರ್ಧದ ಸಂದರ್ಭದಲ್ಲಿ ಮುಸಲ್ಮಾನ ಸಾಮ್ರಾಜ್ಯದ ವ್ಯವಸ್ಥೆ ವಿಭಜಿತವಾಯಿತಲ್ಲದೆ ಅದರ ಮೇಲೆ ಯುರೋಪಿನ ವಾಣಿಜ್ಯ ಹಾಗೂ ಪ್ರಾದೇಶಿಕ ಪ್ರಭುತ್ವ ಸ್ಥಾಪಿತವಾಯಿತು. ಈ ಘಟ್ಟದಲ್ಲಿ ರಾಜಕೀಯ, ಧಾರ್ಮಿಕ ಹಾಗೂ ಗುಡ್ಡಗಾಡು ಜನರ ಮುಖಂಡರು ಹೊಸ ತತ್ವಗಳನ್ನು ಹಾಗೂ ತಮ್ಮ ಸಮುದಾಯದ ಆಂತರಿಕ ಬೆಳವಣಿಗೆಗೆ ಅಗತ್ಯವಿರುವ ಹೊಸ ಧಾರ್ಮಿಕ ನಿಲುವುಗಳನ್ನು ಪರಿಭಾಷಿಸಲು ಯತ್ನಿಸಿದರು. ಈ ಪ್ರತಿಕ್ರಿಯೆಗಳ ಫಲವಾಗಿ ೨೦ನೆಯ ಶತಮಾನದಲ್ಲಿ ಅಭಿವೃದ್ದಿಯ ಎರಡನೆಯ ಘಟ್ಟ ರೂಪ ಪಡೆಯಿತು. ಇದೇ ರಾಷ್ಟ್ರೀಯ ಸರ್ಕಾರಗಳ ನಿರ್ಮಾಣ. ಇದರ ಮೂಲಕ ಪಶ್ಚಿಮ ಏಷ್ಯಾದ ಧಾರ್ಮಿಕ ಪ್ರಮುಖರು, ತಮ್ಮ ಸಮುದಾಯಗಳಿಗೆ ಹೊಸ ರಾಜಕೀಯ ಸ್ವರೂಪವನ್ನು ನೀಡಲು ಯತ್ನಿಸಿದರು ಹಾಗೂ ಧಾರ್ಮಿಕ ಅಭಿವೃದ್ದಿ ಹಾಗೂ ಸಾಮಾಜಿಕ ಬದಲಾವಣೆಯನ್ನು ತರಲು ಮುಂದಾದರು. ರಾಷ್ಟ್ರೀಯ ಸರ್ಕಾರ ನಿರ್ಮಾಣದ ಘಟ್ಟವು ಮೊದಲನೆ ಮಹಾಯುದ್ಧದ ತರುವಾಯ ಪ್ರಾರಂಭವಾಗಿ ಈಗಿನವರೆಗೂ ಅಸ್ತಿತ್ವದಲ್ಲಿದೆ. ರಾಷ್ಟ್ರೀಯ ಸರ್ಕಾರಗಳು ಒಗ್ಗೂಡುವುದರಿಂದಾಗಿ ಎಲ್ಲ ಪಶ್ಚಿಮ ಏಷ್ಯಾ ದೇಶಗಳ ಸುಧಾರಣೆಯ ನಂತರದ ಘಟ್ಟ ಪ್ರಾರಂಭವಾಯಿತು.
 
ಪರಾಮರ್ಶನಗ್ರಂಥಗಳು

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೭. ವಸಾಹತುಪೂರ್ವ ಆಗ್ನೇಯ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಪ್ರಾಚೀನ ಆಗ್ನೇಯ ಏಷ್ಯಾದಲ್ಲಿ ರಾಜ್ಯ
ಆಗ್ನೇಯ ಏಷ್ಯಾ ರಾಜ್ಯಗಳು, ಸಾಮೂಹಿಕ ಒಳಿತಿಗಾಗಿ ಒಗ್ಗೂಡಿದ ಜನತೆಯ ಸಾಮಾಜಿಕ ಹಾಗೂ ಸಾಂಸ್ಕೃತಿಕ ಪ್ರಕ್ರಿಯೆಗಳಿಂದ ಸೃಷ್ಟಿಯಾಗಿರದಿದ್ದರೆ ಅವು ಹುಟ್ಟಿದ್ದೆಂತು! ಭಾರತೀಯ ರಾಜರು ಈ ಪ್ರದೇಶವನ್ನು ಗೆದ್ದು ಅಲ್ಲಿ ರಾಜ್ಯಗಳನ್ನು ಸ್ಥಾಪಿಸಿದರೆಂಬುದು ಕೆಲವರ ವಾದ, ಈ ಪ್ರದೇಶದ ಮಾರ್ಗವಾಗಿ ಹೆಚ್ಚಾದ ಅಂತಾರಾಷ್ಟ್ರೀಯ ವ್ಯಾಪಾರ ದಿಂದಾಗಿ ಆರ್ಥಿಕ ಬದಲಾವಣೆ ಉಂಟಾಗಿ ಇವು ಹುಟ್ಟಿದವು ಎಂಬುದು ತುಸು ಒಪ್ಪತಕ್ಕ ಮಾತು. ಕೆಲ ಕ್ರಿಯಾಶೀಲ ಧುರೀಣರು ಈ ಅವಕಾಶವನ್ನು ಬಳಸಿಕೊಂಡು ಹೊಸದಾಗಿ ಆರ್ಥಿಕ ಸಂಪನ್ಮೂಲಗಳನ್ನು ಗಳಿಸಿ ತಮ್ಮ ಪ್ರಾಂತಗಳನ್ನು ವಿಸ್ತರಿಸಿದರು.
ರಾಜ್ಯದ ಉಗಮ
ಫ್ಯೂನಾನ್‌ನ ಅರಸೊತ್ತಿಗೆ ಕುರಿತು ವಿಶ್ಲೇಷಿಸುವಾಗ ಡಿ.ಜಿ.ಹಾಲ್ ರಾಜ್ಯ ಹೇಗೆ ರೂಪುತಳೆದಿರಬಹುದು ಎಂಬುದನ್ನು ತೋರಿಸಿದ್ದಾನೆ. ಫ್ಯೂನಾನ್‌ನ ಸ್ಥಾಪನೆಗೆ ಸೈನ್ಯಬಲವೇ ಜೀವನಾಡಿಯಾಗಿತ್ತು. ತಮ್ಮ ತಮ್ಮಲ್ಲೇ ಸ್ಪರ್ಧಿಸುತ್ತಿದ್ದ ಚಿಕ್ಕ ಚಿಕ್ಕ ಪಾಳೆಯಗಾರರು ಒಬ್ಬರನ್ನೊಬ್ಬರು ಸೋಲಿಸಿ, ಆ ಗೆದ್ದ ರಾಜ್ಯಗಳಿಗೆ ತಂತಮ್ಮ ಮಕ್ಕಳು, ಸಂಬಂಧಿಕರು ಹಾಗೂ ಸ್ನೇಹಿತರನ್ನೇ ಮುಖ್ಯಸ್ಥರನ್ನಾಗಿಸಿದರು. ಹೀಗೆ ರಚಿತವಾದ ಪ್ರತಿಯೊಂದ ಹೊಸ ಘಟಕದಿಂದಾಗಿ ಕೇಂದ್ರ ರಾಜ್ಯದ ಆರ್ಥಿಕ ಬೆಂಬಲಕ್ಕೆ ನಿಂತಿತ್ತು.
ಹೊಸ ಭಾಗಗಳನ್ನು ಗೆಲ್ಲುವುದು, ಹೊಸ ರಾಜ್ಯ ರಚನೆ ಇಂಥ ಘಟನೆಗಳ ಸರಣಿ ಯಲ್ಲಿ ಒಗ್ಗೂಡಿದ ಘಟನಾವಳಿಗಳನ್ನು ಯಾರಾದರೂ ಊಹಿಸಬಹುದು. ಮೊದಲನೆ ಯದಾಗಿ, ಕೇಂದ್ರ ರಾಜ್ಯದೊಳಗಿನ ಒಬ್ಬಬ್ಬ ಪಾಳೆಯಗಾರನಿಗೆ ವಿಜಯದಿಂದಾಗಿ ಬಂದ ಆರ್ಥಿಕ ಸಂಪನ್ಮೂಲಗಳು, ಆರ್ಥಿಕ ಬಲದಿಂದಾಗಿ ಹೆಚ್ಚಿನ ಜನಶಕ್ತಿಯನ್ನು ಸಂಘಟಿಸಿ ತನ್ಮೂಲಕ ರಾಜ್ಯ ವಿಸ್ತರಿಸುವುದಕ್ಕೆ ದಾರಿಯಾಯಿತು. ಹೆಚ್ಚಿನ ಜನಶಕ್ತಿಯಿಂದಾಗಿ ಸಂಪತ್ತಿನ ಗಳಿಕೆ ಹಾಗೂ ಆಡಳಿತ ನಿಯಂತ್ರಣ ಸಾಧಿಸಲು ಸಾಧ್ಯವಾಯಿತು. ಇಂಥ ಸಂಕ್ರಮಣಕಾಲ ಪೀಳಿಗೆಗಳುದ್ದಕ್ಕೂ ಮುಂದುವರಿದಿರಬಹುದಾಗಿದ್ದರೂ ಅದು ಅಸ್ಥಿರ ವಾಗಿತ್ತು. ಏಕೆಂದರೆ ಆರ್ಥಿಕ ನಿಯಂತ್ರಣ, ರಾಜಕೀಯ ಅಧಿಕಾರದ ಸಾಧನೆಗಾಗಿ ಸೈನ್ಯಶಕ್ತಿಯನ್ನು ಅಪಾರವಾಗಿ ಬಳಸಬೇಕಾಗುತ್ತಿತ್ತು. ರಾಜಕೀಯ ಸ್ಥಿರತೆಗೆ ಇತರ ಅಂಶಗಳು ಹೆಚ್ಚಿನ ಪರಿಣಾಮ ಬೀರಿದಾಗ ಸೈನ್ಯಶಕ್ತಿಯ ಬಳಕೆ ಕಡಿಮೆಯಾಯಿತು.
ಆಗ್ನೇಯ ಏಷ್ಯಾದಲ್ಲಿ ಫ್ಯೂನಾನ್ ಸ್ಥಾಪಿತವಾದುದರಿಂದ ಅಂತಾರಾಷ್ಟ್ರೀಯ ವಾಣಿಜ್ಯ ಹಾಗೂ ನೌಕಾಸಂಚಾರ ಅಭಿವೃದ್ದಿಯಾಗಿ ಇಂಡೋಚೀನಾದ ಕರಾವಳಿಯಲ್ಲಿ ಫ್ಯೂನಾನ್ ದಂಥ ಸುರಕ್ಷಿತ ಬಂದರು ಹುಟ್ಟಿತು. ಇದರಿಂದ ರಾಜ್ಯರಚನೆಗೆ ಅಗತ್ಯವಾದ ಆರ್ಥಿಕ ಸಂಪನ್ಮೂಲಗಳನ್ನು, ಹಡಗು ಸಂಚಾರದಿಂದ ಬಂದ ಆದಾಯ ಒದಗಿಸಿಕೊಟ್ಟಿತು. ಕ್ರಿ.ಶ. ಒಂದು ಅಥವಾ ಎರಡನೆಯ ಶತಮಾನದ ವೇಳೆಗೆ ರಾಜ್ಯಗಳ ಒಗ್ಗೂಡುವಿಕೆ ಆ ಪ್ರದೇಶದುದ್ದಕ್ಕೂ ವ್ಯಾಪಿಸಿತು. ಆಗ್ನೇಯ ಏಷ್ಯಾದ ರಾಜ್ಯದ ಮೂಲಭೂತ ಸ್ವರೂಪವೆಂದರೆ ನದೀಕೊಳ್ಳ ಪ್ರದೇಶದ ರಾಜ್ಯ. ಆಗ್ನೇಯ ಏಷ್ಯಾದ ಬಹುಭಾಗ ಸಸ್ಯ ಸಮೃದ್ಧವಾಗಿತ್ತು. ನದಿಗಳಿಂದಾಗಿ ಉತ್ತಮ ಒಳನಾಡು ಸಾರಿಗೆ ಸಾಧ್ಯವಾಯಿತು. ಪ್ರತಿಯೊಂದು ನದಿ ಕಣಿವೆಗೆ ಉತ್ತಮ ಸುಭದ್ರತೆ ಇದ್ದುದರಿಂದ ರಾಜ್ಯರಚನೆಗೆ ಅನುಕೂಲವಾಯಿತು. ಪಾಳೆಯಗಾರರು ನದಿಗಳ ಮುಖಜ ಭೂಮಿಗಳ ಮೇಲೆ ಸೈನ್ಯ ಶಕ್ತಿಯ ಸಹಾಯದಿಂದ ಪ್ರಭುತ್ವ ಹೊಂದಿ, ಜಲಮಾರ್ಗಗಳ ಮೂಲಕ ಸಾಗುವ ವ್ಯಕ್ತಿಗಲು ಹಾಗೂ ಸರಕುಗಳ ಮೇಲೆಯೂ ಹಿಡಿತ ಸಾಧಿಸಿದರು. ಇಂಥ ಪ್ರಾಂತಗಳು ಆಹಾರ ಉತ್ಪಾದನೆಯಲ್ಲಿ ಸ್ವಾವಲಂಬಿಗಳಾಗಿದ್ದು, ಆಂತರಿಕವಾಗಿ ಪೂರೈಸಿಕೊಳ್ಳಲಾಗದ ಅಗತ್ಯಗಳಿಗಾಗಿ ಮಾತ್ರ ಅಂತರ್ ರಾಷ್ಟ್ರೀಯ ವ್ಯಾಪಾರ ಹಾಗೂ ವಿನಿಮಯವನ್ನು ಅವಲಂಬಿಸಿದ್ದರು.
ಆಗ್ನೇಯ ಏಷ್ಯಾದ ಬಹುಭಾಗವನ್ನು ವ್ಯಾಪಿಸಿದ್ದ ಚಿಕ್ಕಪುಟ್ಟ ಪ್ರಾಂತಗಳ ರಾಜ್ಯ ಸಂಘಟನೆಯ ಮಾದರಿ ಇದೇ ರೀತಿಯದಾಗಿತ್ತು. ಇಂಥ ಪ್ರಾಂತಗಳ ಮಧ್ಯೆ, ರಾಜಕೀಯ ವಾಗಿ ಸಂಘಟಿತವಾಗದ, ಚದುರಿದ ಜನಸಂಖ್ಯೆಯುಳ್ಳ ಸುಮಾತ್ರಾ ಹಾಗೂ ಫಿಲಿಫೈನ್‌ಗಳ ಪ್ರದೇಶಗಳಿದ್ದವು. ಇಂಥ ಚಿಕ್ಕ ಪ್ರದೇಶಗಳಿಂದಾಗಿ ಆಗ್ನೇಯ ಏಷ್ಯಾದಲ್ಲಿ ಅಧಿಕಾರ ಕೇಂದ್ರಗಳ ಸ್ಥಳಾಂತರ ನಿರಂತರವಾಗಿ ನಡೆದೇ ಇತ್ತು. ಆರ್ಥಿಕ ಸಂಪನ್ಮೂಲ, ರಾಜಕೀಯ ಧುರೀಣತ್ವ ಹೆಚ್ಚಾಗಿದ್ದ ರಾಜ್ಯಗಳು ಆ ಪ್ರದೇಶದ ಮೇಲೆ ಅಧಿಕಾರವನ್ನು ಸ್ಥಾಪಿಸಿದವು.
ಈ ಮೂಲಭೂತ ಸಂಘಟನೆಯಿಂದ ವ್ಯಕ್ತವಾಗುವ ಅಂಶವೇನೆಂದರೆ ರಾಜಕೀಯ ಹಾಗೂ ಸೈನ್ಯಬಲವಿದ್ದ ಕೆಲವು ಪ್ರದೇಶಗಳು ತಮ್ಮ ಗಡಿಗಳನ್ನು ಗುರುತಿಸಿಕೊಂಡು, ಆರ್ಥಿಕಬಲದ ಆಧಾರದಿಂದ ರಾಜ್ಯವನ್ನು ವಿಸ್ತರಿಸಲು ಸಮರ್ಥವಾದವು. ಮೆಕಾಂಗ್ ಹಾಗು ಇರಾವತಿ ನದೀಬಯಲುಗಳ ಪ್ರದೇಶಗಳಲ್ಲಿ ನೀರಾವರಿ ಕೃಷಿಯ ಆಧುನಿಕ ತಂತ್ರಜ್ಞಾನದ ಬಳಕೆಯಿಂದಾಗಿ ಆಧುನಿಕ ಸಮಾಜಗಳು ಹುಟ್ಟಿ ನಿಶ್ಚಿತಸ್ವರೂಪದ ಪ್ರಾಂತ ಗಳು ಉಗಮ ಹೊಂದಿದವು. ಅಕ್ಕಿ ಸಾಗುವಳಿ ಪ್ರಮುಖವಾಗಿದ್ದ ಇಂಥ ಪ್ರಾಂತಗಳಲ್ಲಿ ಸ್ಥಿರತೆ, ಸಂಘಟನೆ, ಸಹಕಾರ ಹಾಗೂ ನಿಯಂತ್ರಣ ಅತ್ಯಗತ್ಯವಾಗಿತ್ತು. ಈ ಕೃಷಿ ನಾಡುಗಳಲ್ಲಿ ಧಾರ್ಮಿಕ ಕ್ಷೇತ್ರಕ್ಕೆ, ಕೃಷಿ ಉತ್ಪಾದನೆಗೆ ಹೆಚ್ಚು ಪ್ರಾಧಾನ್ಯ ನೀಡಲಾಯಿತು. ಮೆಕಾಂಗ್(ಈಗಿನ ಕಾಂಬೊಡಿಯಾ)ನಲ್ಲಿ ಬೆಳೆದುಬಂದ ಖೀಮರ್ ಸಾಮ್ರಾಜ್ಯ ಇದಕ್ಕೊಂದು ಉತ್ತಮ ಉದಾಹರಣೆ.
ಕೃಷಿಗೆ ಅನುಕೂಲಕರವಾಗಿಲ್ಲದಿರುವಲ್ಲಿ ಅಂತರ್ ರಾಷ್ಟ್ರೀಯ ವ್ಯಾಪಾರ ಮಾರ್ಗಗಳಿಗೆ ಅವಕಾಶ ದೊರೆತು, ತನ್ಮೂಲಕವಾಗಿ ಸಂಪನ್ಮೂಲಗಳು ಹೆಚ್ಚಿದವು. ಅಂತರ್ ರಾಷ್ಟ್ರೀಯ ವ್ಯಾಪಾರಕ್ಕೇ ಹೆಚ್ಚಿನ ಮಹತ್ವವಿದ್ದುದರಿಂದಾಗಿ ಹಿನ್ನಾಡುಗಳ ಬಗ್ಗೆ ಹೆಚ್ಚಿನ ಆಸಕ್ತಿ ವಹಿಸದಿದ್ದುದರಿಂದಾಗಿ ಮಲಕ್ಕಾದಂತ ನಗರ ರಾಜ್ಯಗಳು ನಿರ್ಮಾಣವಾದವು. ನೆಂಟಸ್ತಿಕೆಯ ಸಂಘಟನೆಗಳಿಂದ ರೂಪಪಡೆಯುವ ಮಧ್ಯಂತರ ಕಾಲದಲ್ಲಿ ಅಂತರಾಷ್ಟ್ರೀಯ ವ್ಯಾಪಾರದ ಪರಿಣಾಮವಾದ ಆರ್ಥಿಕ ಅಭಿವೃದ್ದಿಗೆ ಹೆಚ್ಚಿಗೆ ಮಹತ್ವ ದೊರೆಯಿತು. ಕೈಗಾರಿಕೆಯ ಅವಕಾಶಗಳು ಬಂದಂತೆಲ್ಲ ಆಯಾ ನೆಂಟಸ್ತಿಕೆ ಸಮುದಾಯಗಳು ಒಂದಾಗಿ ಹಣದ ವ್ಯವಹಾರಗಳನ್ನು ನಿಯಂತ್ರಿಸತೊಡಗಿದರು. ಇದೇ ರಾಜ್ಯನಿರ್ಮಾಣಕ್ಕೆ ದಾರಿಯಾಯಿತು. ಈ ಸಮುದ್ರಮಾರ್ಗಗಳ ವ್ಯಾಪಾರಿ ನಾಡುಗಳು ವಿದೇಶಗಳ ಸಂಪರ್ಕದಿಂದಾಗಿ ಅಂತರ್ ರಾಷ್ಟ್ರೀಯ ವ್ಯಾಪಾರಕ್ಕೂ ಹೆಚ್ಚು ನಿಕಟವಾದವು.
ಅರಸೊತ್ತಿಗೆಯ ಹುಟ್ಟು, ಆಡಳಿತ ರೀತಿ ಇವುಗಳ ಬಗ್ಗೆ ಸ್ಪಷ್ಟವಾಗಿ ತಿಳಿದುಬಂದಿಲ್ಲ. ಆದರೂ ಅರಸೊತ್ತಿಗೆ ಬಂದರೂ ಪ್ರಾದೇಶಿಕ ಸ್ವರೂಪದ ರಾಜ್ಯದ ಉದಯಕ್ಕೇನೂ ಆತುರ ಕಂಡುಬರಲಿಲ್ಲ. ಈ ನಾಡುಗಳ ಮೇಲೆ ಭಾರತ, ಚೀನಾಗಳ ಸಂಸ್ಕೃತಿಗಳ ಪ್ರಭಾವ ವಿತ್ತೆಂಬುದನ್ನು ಇತಿಹಾಸತಜ್ಞರರು ಒತ್ತಿ ಹೇಳಿದ್ದಾರೆ. ಭಾರತ ಮತ್ತು ಚೀನಾಗಳಿಗೆ ಈ ನಾಡುಗಳ ಮೇಲೆ ಹಿಡಿತವಿತ್ತು ಎಂದು ಹೇಳಿದರೂ, ಜಿ. ಕೋರ್ಡ್ಸ್‌ನ ಮೇರೆಗೆ ಇಂಡೋ ಚೀನಾ ತನ್ನದೇ ಆದ ಭಾರತ ಮೂಲದ(ವಿಯಟ್ನಾಂ ಹೊರತಾಗಿ) ನಾಗರಿಕತೆಯನ್ನು ಹೊಂದಿತ್ತು. ಸ್ವತಂತ್ರವಾದ ಮೇಲೆ ಚೀನಾದ ನಾಗರಿಕತೆಯನ್ನು ರೂಢಿಸಿಕೊಂಡಿತು. ವಿಯಟ್ನಾಂನಲ್ಲಿ ಭಾರತೀಯ ಭೌದ್ಧಧರ್ಮ ಹನ್ನೊಂದನೆಯ ಶತಮಾನದವರೆಗೂ ಪ್ರಭಾವಶಾಲಿಯಾಗಿದ್ದರೂ ೯ನೆಯ ಶತಮಾನದಲ್ಲಿ ಕಾಣಿಸಿಕೊಂಡ ಚೀನಿ ಬೌದ್ಧಧರ್ಮ ಹೆಚ್ಚಿನ ಪ್ರಭಾವ ಬೀರಿತು. ಅಲ್ಲಿ ಒಂದು ಸ್ವತಂತ್ರ ಸಂಸ್ಕೃತಿ ಬೆಳೆಯಿತು.
ರಾಜ್ಯಗಳ ಸಂಘಟನೆಯಾದಂತೆ ಕಾಲಕ್ರಮೇಣ ಭಾರತ ಅಥವಾ ಚೀನಾಗಳ ಸಂಸ್ಕೃತಿಯೂ ರೂಢಿಗತವಾಯಿತು. ಆಗ್ನೇಯ ಏಷ್ಯಾದ ಉದಯವೆಂದರೆ ನಗರಗಳು ಹಾಗೂ ಹಿನ್ನಾಡುಗಳ ನಡುವಣ ಸಂಬಂಧ. ವ್ಯಾಪಾರಿ ಕೇಂದ್ರಗಳು; ಅಲ್ಲಿ ವಾಸಿಸುತ್ತಿದ್ದ ಕಾರಣ ಮಾತ್ರದಿಂದಲೇ ಸ್ಥಳೀಯರಿಗೆ ತಮ್ಮ ಸಮಾಜದ ಸಂಪರ್ಕ ತಪ್ಪಿ ಹೋತು. ಎರಡನೆಯ ಹಂತದಲ್ಲಿ ನಗರಗಳು, ಹಿನ್ನಾಡುಗಳು ಒಂದಾದವು; ಬೇಸಾಯ ಪ್ರಾರಂಭ ವಾಯಿತು. ಹಿಂದೂಧರ್ಮ ಸ್ವೀಕಾರ, ನಗರೀಕರಣ, ರಾಜ್ಯ ರಚನೆ ಸೇರಿಕೊಂಡವು. ಈ ಬದಲಾವಣೆಗಳ ಪರಿಣಾಮವೆಂದರೆ ಪಾಳೆಯಗಾರರ ಗುಡಿಸಲುಗಳು ಅರಮನೆಗಳಾಗಿ ಮಾರ್ಪಟ್ಟವು; ದೈವದ ಮನೆ ದೇವಸ್ಥಾನವಾಯಿತು; ದೈವಶಿಲೆ ಲಿಂಗವಾಯಿತು; ಗ್ರಾಮದೈವ ಗಳು ಲೋಕಪಾಲಕರೆನಿಸಿ ನಾಡರಕ್ಷಕರೆನಿಸಿ ದಿಕ್ಪಲಕರಾದರು. ಗ್ರಾಮೀಣ ಸ್ವರೂಪ ಹೋಗಿ ನಗರರಾಜ್ಯ ಬಂತು. ಈ ಬದಲಾವಣೆಯ ಒಟ್ಟಾರೆ ಪ್ರಕ್ರಿಯೆ ಎಂದರೆ ಸಂಸ್ಕೃತಿ ನಾಗರಿಕತೆಯಾಗಿ ಮಾರ್ಪಟ್ಟಿತು.
ಘಟನೆಗಳ ಕಾಲಚಕ್ರ ಬರ್ಮಾದಲ್ಲಿ ಮಾತ್ರ ಗೋಚರಿಸಿದರೂ ಅದನ್ನೇ ಇಡೀ ಆಗ್ನೇಯ ಏಷ್ಯಾಕ್ಕೆ ಅನ್ವಯಿಸಬಹುದು. ಏಕೆಂದರೆ ಪ್ರತಿಯೊಂದ ಘಟನೆಯ ಸುರುಲಿಯ ಪ್ರಾರಂಭದಲ್ಲೂ ರಾಜಕೀಯ ಅಧಿಕಾರ ಹಾಗೂ ಆರ್ಥಿಕ ನಿಯಂತ್ರಣ ಶಕ್ತಿಶಾಲಿ ಪಟ್ಟಣಗಳು ಹಾಗೂ ಪಾಳೆಯಗಾರರ ಕೈಯಲ್ಲಿದ್ದವು. ಎರಡನೆಯ ಹಂತದಲ್ಲಿ ಶೂರ, ಗುಣಸಂಪನ್ನ ಧುರೀಣ ಕಾಣಿಸಿಕೊಂಡ. ತನ್ನ ಸೈನ್ಯ ಬಲ ಹಾಗೂ ನಂಬಿಗಸ್ತರ ತಂಡದೊಂದಿಗೆ ಅಧಿಕಾರವನ್ನು ರೂಢಿಸಿಕೊಂಡು, ರಾಜಧಾನಿ, ರಾಜಸ್ಥಾನ, ಆಡಳಿತ, ಸೈನ್ಯ ಎಲ್ಲವನ್ನೂ ಒಳಗೊಂಡ ಪ್ರಾಂತವನ್ನು ಕಟ್ಟಿದ. ಈ ಇತಿಹಾಸ ಚಕ್ರದ ಉತ್ಕರ್ಷದ ಕಾಲದಲ್ಲಿ ರಾಜ್ಯದ ಅಧಿಕಾರ ಸೂತ್ರಗಳ ಕೇಂದ್ರೀಕರಣ, ಆದಾಯ ಸಂಗ್ರಹಣೆ ನಡೆಯಿತು. ಕೆಲಕಾಲದಲ್ಲೇ ರಾಜಸ್ಥಾನದಲ್ಲಿ ಅಂತಃಕಲಹಗಳು ಹುಟ್ಟಿ, ದುರ್ಬಲತೆ ಕಾಣಿಸಿಕೊಂಡು ಅಧಿಕಾರ ನಿಯಂತ್ರಣ ಶಿಥಿಲವಾಗಿ ಸೈನ್ಯಶಕ್ತಿ ಕುಂದಿತು. ಸಾಮಂತರಾಜ್ಯಗಳು ತಮ್ಮನ್ನು ತಾವು ಸ್ವತಂತ್ರವೆಂದು ಘೋಷಿಸಿಕೊಂಡವು. ಮತ್ತೆ ಅಧಿಕಾರ ಹಂಚಿಹೋಗಿ, ಸ್ಥಾನೀಯ ಆಡಳಿತ ಹುಟ್ಟಿ ಮತ್ತೊಬ್ಬ ಉತ್ತಮ ಧುರೀಣನ ಆಗಮನವನ್ನು ಪ್ರತೀಕ್ಷಿಸಬೇಕಾದ ಸ್ಥಿತಿ ಒದಗಿತು.
ರಾಜ್ಯ ಸಂಘಟನೆ
ಆಗ್ನೇಯ ಏಷ್ಯಾ, ಪ್ರಾಚ್ಯರ ಪ್ರಭುತ್ವದ ಮಾದರಿಯನ್ನು ಅನುಸರಿಸಲಿಲ್ಲ. ನೀರಾವರಿ ಪ್ರಧಾನ ನಾಡುಗಳಾದ ಕಾಂಬೋಡಿಯಾ, ಜವಾ ಹಾಗೂ ಭಾಗಶಃ ವಿಯಟ್ನಾಂಗಳಲ್ಲಿ ಉತ್ತಮ ಆರ್ಥಿಕತೆಯ ತಳಹದಿ ಎನಿಸಿದ ಕಾರ್ಯ ವಿತರಣೆ ಪದ್ಧತಿ, ಸಾಗುವಳಿಯ ಉತ್ತಮ ತಂತ್ರಜ್ಞಾನ ಹಾಗೂ ದೊಡ್ಡ ಪ್ರಮಾಣದಲ್ಲಿ ಸಹಕಾರ-ಇವುಗಳನ್ನು ಅನುಸರಿಸ ಲಾಯಿತು. ಮೊದಲಿನ ಆಗ್ನೇಯ ಏಷ್ಯಾ ನಾಡುಗಳನ್ನು ಗಮನಿಸಿದರೆ ಕಾಂಬೋಡಿಯಾದಲ್ಲಿ ಕಟ್ಟಡ ನಿರ್ಮಿತಿ, ನೀರು ಪೂರೈಕೆ ವ್ಯವಸ್ಥೆಯಲ್ಲಿ ಸಾಕಷ್ಟು ಮುಂದುವರಿದಿದ್ದರೂ ಹಳೆಯ ಆಗ್ನೇಯ ಏಷ್ಯಾದ ನಾಡುಗಳಲ್ಲಿ ಹೈಡ್ರಾಲಿಕ್ ಕೆಲಸಗಳ ವ್ಯವಸ್ಥಾಪನೆಯಾಗಲೀ, ಇತರ ಕೈಗಾರಿಕೆಗಳಾಗಲೀ ಇರಲಿಲ್ಲ.
ಮುಂಚಿನ ಆಗ್ನೇಯ ಏಷ್ಯಾಕ್ಕೆ ನಿಶ್ಚಿತ ಪ್ರಾದೇಶಿಕ ಗಡಿ ಇರಲಿಲ್ಲ. ರಾಜಧಾನಿಯ ಸುತ್ತ ಹಲವಾರು ಘಟಕಗಳು ಇದ್ದವು; ಅಧಿಕಾರಶಾಹಿ ಅರಸೊತ್ತಿಗೆ ಇರಲಿಲ್ಲ; ಆದರೆ ಆದಾಯ ಕುದುರಿಸುವ ಪ್ರದೇಶಗಳಿದ್ದು ಅವುಗಳ ಧುರೀಣ, ಆದಾಯವನ್ನು ಪ್ರಮುಖರಿಗೆ ಒಬ್ಬೊಬ್ಬರಿಗೆ ವಿತರಿಸುತ್ತಿದ್ದ, ಅವರಲ್ಲಿ ಪ್ರತಿಯೊಬ್ಬರೂ ರಾಜಮನೆತನದೊಡನೆ ವೈಯಕ್ತಿಕ ಸಂಬಂಧವನ್ನು ಹೊಂದಿದ್ದು ಮನ್ನಣೆಗೆ ಪಾತ್ರರಾಗಿರುತ್ತಿದ್ದರು. ಹಳ್ಳಿಗರು ಅರಮನೆಯ ಭೂಮಿಗಳಲ್ಲಿ ಉಳುಮೆ ಮಾಡುತ್ತಿದ್ದರು. ರಾಜಧಾನಿಯಿಂದ ದೂರವಾದ ಪ್ರದೇಶಗ ಳಲ್ಲಿಯೂ ಕೆಲವು ಸಲ ಗ್ರಾಮೀಣರು ನೆಲೆಗೊಂಡಿರುತ್ತಿದ್ದರು. ಪ್ರಾಂತದ ದೂರ ಭಾಗ ಗಳಲ್ಲಿ ಗೆದ್ದ ಪರಕೀಯ ಪ್ರದೇಶಗಳಿದ್ದವು. ಅಲ್ಲಿಂದ ಮುಂದುವರಿದ ಕರಾವಳಿ ಪ್ರದೇಶಗಳ ಮೇಲೆ ಪ್ರಾಂತ ನಿಯಂತ್ರಣವಿತ್ತು. ದೂರದ ಕರಾವಳಿ ಅಥವಾ ಬಂದರು ಪಟ್ಟಣಗಳ ಮೇಲೆ ನಿಯಂತ್ರಣ ನಿರಂತರವಾಗಿರಲಿಲ್ಲ ಮತ್ತು ಹಿನ್ನಾಡುಗಳ ರಾಜ್ಯ ನಿಯಂತ್ರಣದಲ್ಲಿದ್ದವು.
ಕಟ್ಟುನಿಟ್ಟಾದ ರಚನೆ ಇಲ್ಲದಿದ್ದುದರಿಂದ ಪ್ರಾಚೀನ ಆಗ್ನೇಯ ಏಷ್ಯಾದ ಉಳಿಯುವಿಕೆ ಸಾಧ್ಯವಾಯಿತು. ಉದಾಹರಣೆಗೆ ೧೭೬೭ರಲ್ಲಿ ಅಯೂಧ್ಯಾ(ಥೈಲ್ಯಾಂಡ್) ನಾಶವಾದರೂ ಥಾಯ್ ರಾಜಕೀಯ ಇತಿಹಾಸಕ್ಕೆ ವ್ಯತ್ಯಯ ಉಂಟಾಗಲಿಲ್ಲ.. ಬ್ಯಾಂಕಾಕ್‌ನ ಹೊಸ ಅಂಶಗಳೆಂದರೆ ರಾಜವಂಶ, ರಾಜಧಾನಿ ಮಾತ್ರ.
ರಾಜ ಹಾಗೂ ಆತನ ಸಾಮಂತರ ನಡುವಣ ಪಿತೃ ಸಂಬಂಧದ ಮೇಲೆ ರಾಜಡಳಿತ ವ್ಯವಸ್ಥೆ ಆಧಾರಿತವಾಗಿತ್ತು. ವಿಶಿಷ್ಟ ಸೇವೆಗಳಿಗಾಗಿ ರಾಜಮನೆತನದವರಿಗೆ ನಾಡಿನ ಕೆಲವು ಭಾಗಗಳ ಮೇಲಣ ಅಧಿಕಾರವನ್ನು ವಹಿಸಿಕೊಡಲಾಗುತ್ತಿತ್ತು. ಆದರೆ ವಿಧೇಯತೆ ಪ್ರಧಾನ ಅಂಶವಾಗಿತ್ತು. ನೆಂಡಸ್ತಿಕೆ ಬೆಳೆಸಿ ರಾಜಮನೆತನದೊಡನೆ ನಿಕಟಸಂಪರ್ಕ ಹೊಂದುವರ ಮನೋಭಾವದಿಂದಾಗಿ ರಾಜಕೀಯ ಬೆಂಬಲವನ್ನು ವಿಸ್ತರಿಸಿಕೊಳ್ಳಲಾಗುತ್ತಿತ್ತು.
ನಾಡಿನ ಸಿದ್ಧತೆಯನ್ನು ಕಾಪಾಡುವುದೇ ಅಡಳಿತದ ಮಹತ್ವದ ಕಾರ್ಯವಾಗಿತ್ತು. ಪ್ರತಿಯಾಗಿ ಸರ್ಕಾರ ನೀಡುತ್ತಿದ್ದ ರಕ್ಷಣೆ ಹಾಗೂ ಸೇವೆಯಿಂದಾಗಿ ಗ್ರಾಮೀಣ ಜೀವನ ನಿರಾತಂಕವಾಗಿರುತ್ತಿತ್ತು. ರಸ್ತೆ ಅಣೆಕಟ್ಟು ನಿರ್ಮಾಣಗಳಂಥ ಕಾಮಗಾರಿಗಳಿಗಾಗಿ ರಾಜ ಗ್ರಾಮೀಣ ಕಾರ್ಮಿಕರನ್ನು ತೆಗೆದುಕೊಳ್ಳುತ್ತಿದ್ದ. ಸುಲಿಗೆ ಅಥವಾ ಪರಕೀಯ ಆಕ್ರಮಣ ಗಳಿಂದಾಗಿ ರಾಮೀಣ ಜೀವನಕ್ಕೆ ಅಡ್ಡಿ ಒದಗಿದರೆ ಆಡಳಿತದ ಹಿಡಿತ ತಪ್ಪತ್ತಿತ್ತು. ರಾಜ ಹಾಗೂ ಆತನ ಅನುಚರರು ಕಾರ್ಮಿಕರಿಗಾಗಿ, ರಕ್ಷಣ ದಳಕ್ಕಾಗಿ, ಕರಭಾರ ಹೇರುವುದಕ್ಕಾಗಿ ಗ್ರಾಮಗಳಿಗೆ ಮೇಲಿಂದ ಮೇಲೆ ಬರುತ್ತಿದ್ದರೆ ಹಿಡಿತ ತಪ್ಪಿ, ರೈತರು ಸ್ಥಳಾಂತರ ಹೊಂದುತ್ತಿದ್ದರು. ರಾಜವಂಶದ ತುಸು ನಿರ್ಲಕ್ಷ್ಯದಿಂದಾಗಿ ಹಳ್ಳಿಗಳ ಮೇಲಣ ಅಂಕೆ ತಪ್ಪಿ ಸುಲಿಗೆಗಾರರು ಬಂದು, ರಸ್ತೆಗಳು ಹಾಳಾಗಿ, ಸಂಪ್ರದಾಯಿಕತೆ ಹದಗೆಟ್ಟು, ಅಧಿಕಾರ ಭ್ರಷ್ಟವಾದ ಉದಾಹರಣೆಗಳೂ ಇಲ್ಲದಿಲ್ಲ.
ಪ್ರಾಚೀನ ರಾಜ್ಯ ಜನಪ್ರಿಯ ರಾಜ್ಯವಾಗಿರಲಿಲ್ಲ. ಎಂದರೆ ಜನತೆಯ ಇಚ್ಛೆ ಹಾಗು ಒಪ್ಪಿಗೆಯ ಮೇರೆಗೆ ರಾಜ್ಯ ಹುಟ್ಟಲಿಲ್ಲ. ಆದರೆ ಜನತೆಯ ಒಪ್ಪಿಗೆಯನ್ನಲ್ಲದಿದ್ದರೂ ವಿದ್ಯುತಕ್ತವಾದ ಅಂಗೀಕಾರವನ್ನಾದರೂ ಪಡೆಯುವ ದಾರಿ ಹುಡುಕಬೇಕಿತ್ತು. ಒತ್ತಾಯ ಅಥವಾ ಬಲಾತ್ಕಾರ ಪ್ರಯೋಗದಿಂದ ಅಂಗೀಕಾರವನ್ನು ಪಡೆಯಬಹುದಿತ್ತಾದರೂ ರಾಜ್ಯದ ಸ್ಥಿರತೆಗೆ ಆಡು ಪ್ರಯೋಜನಕಾರಿಯಾಗಿರಲಿಲ್ಲ. ಪ್ರಾಚೀನ ಆಗ್ನೇಯ ಏಷ್ಯಾ ದಲ್ಲಿ ರಾಜನಿಗೆ ಅತಿಮಾನವತೆಯನ್ನು ಆರೋಪಿಸಿ, ಹಿಂದೂ ರಾಜನೀತಿ ಪರಿಕಲ್ಪನೆಯಂತೆ ರಾಜ್ಯವನ್ನು ವಿಶ್ವಕೂಈಕ ರಾಜನನ್ನು ಅದರ ಅಧಿಪತಿಗೂ ಹೊಳಿಸುವ ಪದ್ದತಿ ಪ್ರಚಲಿತವಿತ್ತು.
ಮುಂದಾಳತ್ವ ಹಾಗೂ ಆಡಳಿತ
ಆಗ್ನೇಯ ಏಷ್ಯಾದ ಪ್ರಾಚೀನ ನಾಡುಗಳಲ್ಲಿ ಧುರೀಣತ್ವದ ವ್ಯಾಪ್ತಿ ಸೀಮಿತವಾಗಿತ್ತು. ಈಗಿನ ಸರ್ಕಾರಗಳಿಂದ ನಿರೀಕ್ಷಿಸುವಂಥ ಉತ್ಸಾಹಶಾಲಿ ರಾಜಕೀಯ ಧುರೀಣತ್ವಕ್ಕೆ ಆಗ ಅವಕಾಶ ಕಡಿಮೆ. ರಾಜನ ಅಧಿಕಾರಕ್ಕೆ ಕಾನೂನಿನ ಕಟ್ಟುಪಾಡಿರಲಿಲ್ಲ. ಆದರೂ ಗ್ರಾಮೀಣ ಜನತೆಯ ಮೇಲೆ ಆತನ ಅಧಿಕಾರ ಸೀಮಿತವಾಗೇ ಇತ್ತು. ಏಕೆಂದರೆ ಒಣಭೂಮಿ ಬೇಸಾಯಗಾರರು, ರಾಜನ ದಬ್ಬಾಳಿಕೆ ಹೆಚ್ಚಿದರೆ ಬೇರೆ ಪ್ರದೇಶಗಳಿಗೆ ಹೋಗುತ್ತಿದ್ದರು. ಬರ್ಮಾ ಹಾಗೂ ಆಗ್ನೇಯ ಏಷ್ಯಾದ ಬಹುತೇಕ ಪ್ರದೇಶಗಳಿಗೆ ಮನುಸಂಹಿತೆ ಮಾರ್ಗದರ್ಶಿಯಾಗಿತ್ತು. ವಿಯಟ್ನಾಂನಲ್ಲಿ ಚೀನಿ ಸಂಹಿತೆಗಳನ್ನು ಅನುಸರಿಸಲಾಗುತ್ತಿತ್ತು. ಆದರೆ ಕಾನೂನಿನ ವಿಷಯದಲ್ಲಿ ಭಾರತದ ಕಾನೂನು ವಿಚಾರಧಾರೆಯನ್ನು ಬಳಸಲಾಗುತ್ತಿತ್ತು. ಆಗ್ನೇಯ ಏಷ್ಯಾದಲ್ಲಿ ನಡಾವಳಿಗಳನ್ನು ರೂಪಿಸಲು ಆಯಾ ಸಾಮಾಜಿಕ ಪರಿಸ್ಥಿತಿಗನುಗುಣವಾಗಿ, ಭಾರತೀಯ ಪರಿಕಲ್ಪನೆಗಳೊಂದಿಗೆ ಅನುಸರಿಸಬೇಕಾದ ಸ್ಥಳೀಯ ರೀತಿರಿವಾಜುಗಳನ್ನು ಸೇರಿಸಲಾಗುತ್ತಿತ್ತು. ಆದರೆ ಊಳಿಗಮಾನ್ಯ ಪದ್ಧತಿಯಿಂದಾಗಿ, ಪ್ರಚಲಿತವಿದ್ದ ಮೂಲಭೂತ ಸಾಮಾಜಿಕ ವ್ಯವಸ್ಥೆಯನ್ನು ಮೀರಿ ಸರ್ಕಾರದ ಚಟುವಟಿಕೆ ಕುಂಠಿತವಾಯಿತು.
ಜಲಮಾರ್ಗ ವಾಣಿಜ್ಯವುಳ್ಳ ನಾಡುಗಳಲ್ಲಿ ವ್ಯಾಪಾರವನ್ನು ಕ್ರಮಬದ್ಧಗೊಳಿಸಲಾಗಿತ್ತು. ಮಲಕ್ಕಾದಲ್ಲಿ ಇದಕ್ಕಾಗಿ ಲಿಖಿತ ಕಾನೂನುಗಳಿದ್ದವು. ಭೂಹಂಚಿಕೆ ಮಾಡುವ ಮೂಲಕ ಆಡಳಿತವನ್ನು ವ್ಯವಸ್ಥೆಗೊಳಿಸಲಾಗಿತ್ತು. ಎಂದರೆ ತೆರಿಗೆ ಹಾಗೂ ಹಿರಿಯ ಅಧಿಕಾರಿಗಳಿಗೆ ಸಲ್ಲಿಸಬೇಕಾದ ಸೇವೆಗಳನ್ನು ಹೊರತುಪಡಿಸಿ ಉಳಿದ ವಿಷಯಗಳಲ್ಲಿ ಪ್ರತಿಯೊಂದು ಉಪಭಾಗವೂ ಸ್ವಾಯತ್ತ ಅಧಿಕಾರವನ್ನು ಹೊಂದಿತ್ತು. ಆಡಳಿತಾತ್ಮಕ ವಿಭಾಗಗಳನ್ನು ಅಧೀನ ಪ್ರದೇಶಗಳು(ಹಿರಿಯ ಸರ್ಕಾರಿ ಉದ್ಯೋಗಿಗಳು ಹಾಗೂ ಸನ್ಯಾಸಿಮಠಗಳ ಪೋಷಣೆಗಾಗಿ ಗ್ರಾಮಗಳು), ಸ್ವತಂತ್ರ ಗ್ರಾಮಗಳು, ಪ್ರಮುಖ ಪ್ರಾಂತಗಳು ಹೀಗೆ ಶ್ರೇಣಿಗತವಾಗಿ ವ್ಯವಸ್ಥೆಗೊಳಿಸಲಾಗಿದ್ದು ಆ ಪೈಕಿ ಪ್ರತಿಯೊಂದೂ ಸ್ವಾವಲಂಬಿ, ಸ್ವಾಯತ್ತ ಘಟಕವಾಗಿತ್ತು. ತುರ್ತುಸಂದರ್ಭಗಳನ್ನು ಹೊರತುಪಡಿಸಿ ದೈನಂದಿನ ಆಡಳಿತ ದಲ್ಲಿ ಸರ್ಕಾರದ ಹೆಚ್ಚಿನ ಹಸ್ತಕ್ಷೇಪವಿಲ್ಲದಂತೆ ಸಣ್ಣ ಸಣ್ಣ ಘಟಕಗಳಲ್ಲಿ ಸ್ವಾವಲಂಬನೆ ನೆಲೆಸಿರುವ ರೀತಿಯ ಆಡಳಿತ ಹಾಗೂ ಸಾಮಾಜಿಕ ವ್ಯವಸ್ಥೆ ಇತ್ತು.
ಪ್ರಾಚೀನ ಆಗ್ನೇಯ ಏಷ್ಯಾದ ಶ್ರೀಮಂತ ವೈಶ್ಯರ ಪ್ರಾಬಲ್ಯದಿಂದಾಗಿ ರಾಜಕೀಯ ವ್ಯವಸ್ಥೆಯನ್ನು ನಿಯಂತ್ರಿಸುವಲ್ಲಿಯೂ ಅವರ ಪಾತ್ರವಿತ್ತು. ವ್ಯಾಪಾರಿಗಳು ರಾಜಮನೆತನಕ್ಕೆ ಸಂಬಂಧಪಟ್ಟವರಾಗಿರಲಿಲ್ಲ. ಅಲ್ಲದೇ ಆ ಪೈಕಿ ಕೆಲವರು ಅರಬರು, ಚೀನಿಯರು, ಭಾರತೀಯರು, ಯುರೋಪಿಯನ್‌ರು ಆಗಿದ್ದರು. ಆದರೂ ಸಮುದ್ರ ವ್ಯಾಪಾರವುಳ್ಳ ನಾಡುಗಳಲ್ಲಿ ಅವರು ಅಧಿಕಾರ ಸ್ಥಾನಗಳಲ್ಲಿದ್ದರು. ವೈಯಕ್ತಿಕ ಸಂಪತ್ತಿಗೆ ಪ್ರಾಧಾನ್ಯವುಳ್ಳ ಈ ವ್ಯವಸ್ಥೆಯಲ್ಲಿ ಭ್ರಷ್ಟಾಚಾರ, ಪ್ರಭಾವಗಳಿಗೆ ಅವಕಾಶವಿದ್ದು ವ್ಯಾಪಾರಿಗಳು ಅಧಿಕಾರ ಚಲಾವಣೆಯಲ್ಲಿ ಏರುಪೇರುಗಳನ್ನು ಉಂಟುಮಾಡುವ ಸಾಮರ್ಥ್ಯವುಳ್ಳವರಾಗಿದ್ದರು. ತಮ್ಮನ್ನು ಅಲಕ್ಷಿಸಿದಾಗ, ನಿಂದಿಸಿದಾಗ ಪ್ರತಿಸ್ಪರ್ಧೆಗಳನ್ನು ಹುಟ್ಟುಹಾಕಿ, ತಮಗೆ ಮನ್ನಣೆ ದೊರೆತಾಗ ರಾಜನೊಂದಿಗೆ ಉತ್ತಮ ಸಂಬಂಧವೇರ್ಪಡುವುದಕ್ಕೆ ಸಹಾಯಕ ರಾಗುತ್ತಿದ್ದರು. ರಾಜಕೀಯ ಪ್ರಭುತ್ವ ಕೆಲವು ಬಾರಿ ಈ ಶ್ರೀಮಂತ ವಣಿಕ ವರ್ಗಕ್ಕೆ ವಿರುದ್ಧವಾಗಿತ್ತು. ೧೫೮೯ರಲ್ಲಿ ಸುಲ್ತಾನನು ರಾಜಕೀಯವಾಗಿ ಅಧಿಕಾರ ಗಿಟ್ಟಿಸಿಕೊಂಡಿದ್ದ ವ್ಯಾಪಾರಿಗಳನ್ನು ದಂಡಿಸಿದುದಲ್ಲದೆ ಉಳಿದವರ ಚಟುವಟಿಕೆಗಳನ್ನು ನಿಯಂತ್ರಿಸಿದನು. ಆದರೂ ದುರ್ಬಲ ರಾಜರು ಅಧಿಕಾರಕ್ಕೆ ಬಂದಾಗ ವ್ಯಾಪಾರಿಗಳು ಮತ್ತೆ ತಮ್ಮ ಹಿಡಿತವನ್ನು ಸಾಧಿಸಿದರು.
ಪ್ರಾಚೀನ ಆಗ್ನೇಯ ಏಷ್ಯಾದಲ್ಲಿ ರಾಜ್ಯರಚನೆ ಒಂದೇ ರೀತಿಯದಾಗಿರಲಿಲ್ಲ. ಎಲ್ಲ ಪ್ರದೇಶಗಳಲ್ಲೂ ರಾಜ್ಯಗಳಿರಲಿಲ್ಲ. ರಾಜ್ಯಗಳಿದ್ದಲ್ಲಿ ಅವು ಸರಿಯಾಗಿ ವ್ಯವಸ್ಥೆಗೊಂಡಿರ ಲಿಲ್ಲ. ರಾಜ್ಯ, ಗ್ರಾಮೀಣ ಜನತೆಯಿಂದ ಕೂಡಿತ್ತು. ಕೆಲವು ಭಾಗಗಳಲ್ಲಿ ಜಲವ್ಯಾಪಾರ ಸಂಪನ್ಮೂಲಗಳಿಂದ ಹಾಗೂ ಕೃಷಿ ಉತ್ಪನ್ನಗಳಿಂದ ರಾಜ್ಯ ನಡೆಯುತ್ತಿದ್ದರೂ ಗ್ರಾಮೀಣ ಜನತೆಯ ಮೇಲೆ ಅಧಿಕಾರ ನಡೆಸುವುದು ಸಾಧ್ಯವಾಗಲಿಲ್ಲ. ಆದರೆ ಪರಿಸ್ಥಿತಿ ವಿರುದ್ಧ ವಾಗಿತ್ತು. ಸಂಘಟನೆ ಹಾಗೂ ನೆಮ್ಮದಿ ಬೇಕೆಂಬ ರೈತರ ಮನೀಷೆಗನುಗುಣವಾಗಿ ರಾಜ್ಯ ಹುಟ್ಟಿತು; ಆದರೆ ನಿರಂಕುಶತ್ವವಿರಲಿಲ್ಲ; ಅವ್ಯವಸ್ಥೆಯಿತ್ತು, ದಬ್ಬಾಳಿಕೆಯಿರಲಿಲ್ಲ; ಅರಾಜಕತೆಯಿತ್ತು. ಪ್ರಾಚೀನ ಆಗ್ನೇಯ ಏಷ್ಯಾದಲ್ಲಿ ನೆಮ್ಮದಿ ಮೂರು ಹಂತಗಳಲ್ಲಿತ್ತು. ಪರಿಸರದೊಡನೆ ಹೊಂದಿಕೊಂಡು ಅದನ್ನು ಕೃಷಿ ಉತ್ಪಾದನೆಗೆ ಬಳಸಿಕೊಂಡು ಬಾಳುತ್ತಿದ್ದ ಗ್ರಾಮೀಣ ಜನತೆಯಲ್ಲಿ; ಸರ್ಕಾರ ಸುಲಿಗೆಗಾರರನ್ನು ನಿಯಂತ್ರಿಸಿ ಸಾಮಾಜಿಕ ಸ್ಥಿರತೆಯನ್ನು ಕಾಪಾಡಿದ್ದುದರಿಂದ ಸಾಮಾಜಿಕ ಸ್ತರದಲ್ಲಿ; ರಾಜ್ಯಕ್ಕೆ, ಜನತೆಗೆ ಸಂಬಂಧಿಸಿದಂತೆ ರಾಜನು ಅವರ ಪರವಾಗಿ ದೇವತೆಗಳಲ್ಲಿ ಪ್ರಾರ್ಥಿಸಿದುದರಿಂದ ರಾಜ್ಯದಲ್ಲಿ. ವಿಯಟ್ನಾಂ ವಿಷಯ ದಲ್ಲಿ ಮಾತ್ರ ಗ್ರಾಮ ಹಾಗೂ ರಾಜಸ್ಥಾನದ ಮಧ್ಯೆ ಸಾಮಾಜಿಕವಾಗಿ ಆತಂಕಕಾರಿ ಸಂಬಂಧ ಕಾಣುತ್ತಿತ್ತು. ಚೀನಾದಿಂದ ಸ್ವಾತಂತ್ರವಾದೊಡನೆ ವಿಯಟ್ನಾಮಿಯರು ಮಾಡಿದ ಮೊದಲ ಕೆಲಸವೆಂದರೆ ಎಲ್ಲ ವಿಯಟ್ನಾಮಿಯರನ್ನು ಸಾಂಸ್ಕೃತಿಕವಾಗಿ ಹಾಗೂ ರಾಜಕೀಯ ವಾಗಿ ಒಂದುಗೂಡಿಸಿದ್ದು. ಇದರಿಂದ ಪ್ರಾಚೀನವಾದ ಕ್ರಿ.ಪೂ.ಮೂರನೆಯ ಶತಮಾನದ ಸ್ಥಳಕ್ಕೆ ವಿಯಟ್ನಾಮಿನ ರಾಜಧಾನಿಯನ್ನು ಸ್ಥಳಾಂತರಿಸುವ ಮೂಲಕ ವಿಯಟ್ನಾಮಿನ ಸಂಪ್ರದಾಯಶೀಲತೆಯನ್ನು ಎತ್ತಿಹಿಡಿಯಲಾಯಿತು.
ಆದರೂ ವಿವಿಧ ಚೀನಿ ಸಂಪ್ರದಾಯಗಳು ಪುನಃ ತಲೆ ಎತ್ತಿ ವಿಯಟ್ನಾಂ ರಾಜಸ್ಥಾನ ತನ್ನ ಜನರೊಂದಿಗಿನ ಸಂಪರ್ಕವನ್ನು ಕಳೆದುಕೊಂಡಿತು. ಕೆಲವು ಪ್ರದೇಶಗಳಲ್ಲಿ ಮಾತ್ರ ಸಂಪ್ರದಾಯಶೀಲ ನಾಡುಗಳು ಲೌಕಿಕ ಹಾಗೂ ವಿಶ್ವದ ಇತರೆಡೆಗಳ ಸೌಖ್ಯವನ್ನು ಕಾಯ್ದುಕೊಂಡು ಬರುವಲ್ಲಿಯ ತಮ್ಮ ಪಾತ್ರವನ್ನು ಯಶಸ್ವಿಯಾಗಿ ನಿರ್ವಹಿಸಿದವು. ಮುಂಚಿನ ಆಗ್ನೇಯ ಏಷ್ಯಾ ಸಮಾಜದ ಅಗತ್ಯಗಳ ಬಗ್ಗೆ ಮನವಾಗುಳಿದ ಅಂತಾರಾಷ್ಟ್ರೀಯ ವ್ಯಾಪಾರ ವ್ಯವಸ್ಥೆಗೆ ಪ್ರತಿಸ್ಪಂದಿಸಿದವು. ಪ್ರಾಚೀನ ಆಗ್ನೇಯ ಏಷ್ಯಾ ಸಾಂಸ್ಥಿಕವಾಗಿ ದುರ್ಬಲವಾಗಿಯೇ ಇದ್ದು ಲಭ್ಯವಿದ್ದ ಸೀಮಿತ ಸಂಪನ್ಮೂಲಗಳನ್ನು ರೂಢಿಸಿಕೊಳ್ಳುವಲ್ಲಿ ರಾಜನಿಗಿದ್ದ ಸಾಮರ್ಥ್ಯವನ್ನೇ ಅವಲಂಬಿಸಿತ್ತು. ರಾಜ್ಯಗಳಾದರೋ ಯುರೋಪಿಯನ್‌ರ ಸವಾಲನ್ನು ಎದುರಿಸುವಷ್ಟು ಸಮರ್ಥವಾಗಿರಲಿಲ್ಲ.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೬. ವಸಾಹತುಪೂರ್ವ ಪಶ್ಚಿಮ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಅಬಾಸಿದರಿಂದ ಪೋಷಿತವಾದ, ಅವರ ಆಳ್ವಿಕೆಯ ಪ್ರತೀಕಗಳಾದ ಸಾಂಸ್ಕೃತಿಕ ಚಟುವಟಿಕೆಗಳು, ಅವರ ಆಳ್ವಿಕೆಯ ಐತಿಹಾಸಿಕ ಬುನಾದಿಯಾದವು. ರಾಜಸ್ಥಾನದಲ್ಲಿ ತಮ್ಮ ಹಿರಿಯರ ಕಲಾತ್ಮಕ ಹಾಗೂ ಸಮಾರಂಭೋಚಿತವಾದ ವಿಷಯಗಳನ್ನು ಆಯ್ದು ಕೊಂಡು ಹಾಗೂ ಅವುಗಳನ್ನು ರಾಜ್ಯದ ಹೊಸ ಪದ್ಧತಿಯೊಂದಿಗೆ ಸೇರಿಸಿ ಅರಬ್- ಮುಸಲ್ಮಾನ್ ಚಕ್ರಾಧಿಪತ್ಯದ ಶ್ರೇಷ್ಠತೆಯನ್ನು ಬಿಂಬಿಸಲಾಯಿತು. ಹಲವಾರು ಪಶ್ಚಿಮ ಏಷ್ಯಾ ಸಂಸ್ಕೃತಿಗಳಿಗೆ ಆಶ್ರಯ ನೀಡಿ ತನ್ನ ಜಾಗತಿಕತೆಯನ್ನು ಪ್ರದರ್ಶಿಸಿತು. ಎಂದರೆ, ಆ ಅರಬರ ರಾಜಕೀಯ ಹಾಗೂ ಐತಿಹಾಸಿಕ ಸಂಪ್ರದಾಯಗಳು, ಇರಾನಿನ ಆದತ್ ಸಾಹಿತ್ಯ, ಮೆಡಿಟರೇನಿಯನ್ ತತ್ವಜ್ಞಾನ ಹಾಗೂ ವಿಜ್ಞಾನ ಇತ್ಯಾದಿ. ಚಕ್ರಾಧಿಪತ್ಯದ ಸಂಸ್ಕೃತಿಯು ಅಧಿಕಾರವನ್ನು ದೈವಿಕ ಕೊಡುಗೆ ಎಂದು ಭಾವಿಸಿತು. ಸಮಾಜದಲ್ಲಿ ತಾರತಮ್ಯವನ್ನು ಒತ್ತಿ ಹೇಳಿತು. ಒಡೆಯರ ಜವಾಬ್ದಾರಿ ಹಾಗೂ ಸಾಮಾನ್ಯ ವರ್ಗದ ಅಧೀನತೆ ಇದು ನೀತಿಯಾಗಿತ್ತು. ಹೊಸ ಸಂಸ್ಕೃತಿ, ಧಾರ್ಮಿಕತೆ, ಹೊಸ ಭಾಷೆ, ಸಾಹಿತ್ಯಿಕ ಅಭಿವ್ಯಕ್ತಿ, ಲೌಖಿಕ ಅಧಿಕಾರ ಹಾಗೂ ಸಂಪತ್ತಿನ ಮೇಲೆ ಆಧಾರಿತವಾದ ಐತಿಹಾಸಿಕ ಮಲಿಕತೆಯನ್ನು ಒತ್ತಿ ಹೇಳಿತು. ಲೌಖಿಕ ವಸ್ತುಗಳನ್ನು ಬೇಕೆಂದಿದ್ದು ಸೂಕ್ತವೇ ಅಲ್ಲವೆ ಎಂಬ ಪ್ರಾಚೀನ ಚರ್ಚೆಯ ಬಗ್ಗೆ ಅಬಾಸಿದ್ ಚಕ್ರಾಧಿಪತ್ಯದ ಸಂಸ್ಕೃತಿ ಸಕಾರಾತ್ಮಕವಾಗಿತ್ತು. ಹೀಗೆ ಹಿಂದಿನ ಕಾಲದಂತೆ ಒಂದು ಸಾಮ್ರಾಜ್ಯ ರಚನೆಯಾಗಿ ಒಂದು ಹೊಸ ಸಂಸ್ಕೃತಿ ನಾಗರಿಕತೆ ಕಾಣಿಸಿಕೊಂಡಿತು ಮತ್ತು ಸಾಮ್ರಾಜ್ಯ ಕಾಲ ಎಂದರೆ ರಾಜಕೀಯ ಸಂಘಟನೆ ಅಷ್ಟೇ ಅಲ್ಲದೆ ನೈತಿಕ ಹಾಗೂ ಸಾಂಸ್ಕೃತಿಕ ಪ್ರತೀಕವಾಯಿತು.
ಹೊಸ ನಗರ ಕೇಂದ್ರಗಳು, ಆರ್ಥಿಕ ಅಭಿವೃದ್ದಿ, ಆಧುನಿಕ ಸಮುದಾಯಗಳ ರಚನೆ ಇವುಗಳನ್ನು ಒಳಗೊಂಡ ಪಶ್ಚಿಮ ಏಷ್ಯಾ ಪ್ರದೇಶದುದ್ದಕ್ಕೂ ವ್ಯಾಪಿಸಿದ ಹೊಸ ಸಾಮ್ರಾಜ್ಯವನ್ನು ಸ್ಥಾಪಿಸಿದ ಸಾಮಾಜಿಕ ಪ್ರಕ್ರಿಯೆಯು ಪ್ರಮುಖವಾಗಿ ಆಧಾರಗಳಿಂದ, ಧಾರ್ಮಿಕ ಪ್ರಮುಖರು ಮುಂದಾಳುಗಳಾಗಿರುವ ಮತೀಯ ಸಮುದಾಯಗಳು ಸಂಘಟಿತವಾಗಿರುವ ಒಂದು ಸ್ವತಂತ್ರ ನಾಗರಿಕ ಜನ ಜೀವನದ ಸೃಷ್ಟಿಯಾಯಿತು. ಆದರೆ ಇವರಲ್ಲಿ ಚಕ್ರಾಧಿಪತ್ಯವನ್ನು ವಿರೋಧಿಸುವ ಪ್ರವೃತ್ತಿ ಕಂಡುಬಂತು. ಪ್ರವಾದಿಯ ಕುಟುಂಬದವರು ಅಥವಾ ಜೊತೆಗಾರರು ಮತ್ತು ಅವರ ಉತ್ತರಾಧಿಕಾರಿಗಳು, ಕುರಾನಿನ ಪಾಠಕರು, ಮುಸಲ್ಮಾನ ಕಾನೂನು ಹಾಗೂ ಇತಿಹಾಸತಜ್ಞರು, ಸೂಫಿ ಪಂಥೀಯರು ಹಲವಾರು ಶಿಷ್ಯರನ್ನೂ, ವಿದ್ಯಾರ್ಥಿಗಳನ್ನೂ ಹಾಗೂ ಅನುಯಾಯಿಗಳನ್ನೂ ಸಂಪಾದಿಸಿದರು; ಇದರಿಂದ ಶಿಯಾ ಮತ್ತು ಖಾರೀಜಿ ಸಂಘಗಳು, ಸುನ್ನಿ ಪಂಥ ಹಾಗೂ ಸುನ್ನಿ ಶಿಷ್ಯ ಪರಂಪರೆ ಹುಟ್ಟಿಕೊಂಡವು. ಈ ಗುಂಪುಗಳು ಚಿಕ್ಕದಾಗಿದ್ದು, ದೀಕ್ಷೆ ಪಡೆದವನಿಗೆ ಮಾತ್ರ ಪ್ರವೇಶವಿದ್ದ ಪಂಥಗಳಾಗಿದ್ದವು. ಆ ಪೈಕಿ ಕೆಲವು ಗುಂಪುಗಳು ಸಾಮೂಹಿಕ ಅನುಯಾಯಿತ್ವವನ್ನು ಸಂಪಾದಿಸಿದವು. ಖಲೀಫರ ಸಂಪ್ರದಾಯಕ್ಕೆ ವಿರುದ್ಧವಾಗಿ ಈ ಎಲ್ಲ ಗುಂಪುಗಳು ಪ್ರವಾದಿ ಮಹಮ್ಮದ ಸಂಪ್ರದಾಯಕ್ಕೆ ಸೇರುವುದಾಗಿ ಹಾಗೂ ಇಸ್ಲಾಮಿನ ತತ್ವಗಳನ್ನು ಪಾಲಿಸುವುದಾಗಿ ಘೋಷಿಸಿದರು. ಶಿಯಾಗಳು ಹಾಗೂ ಖಾರೀಜಿ ಗಳು ಮೊದಲಿಗೆ ಖಲೀಫ್ ಸಂಪ್ರದಾಯವನ್ನು ತೀವ್ರವಾಗಿ ವಿರೋಧಿಸಿದರು. ಆದರೆ, ೯ನೆಯ ಶತಮಾನದ ವೇಳೆಗೆ, ೧೨ ಶಿಯಾ ಮತ್ತು ಹಲವು ಖಾರೀಜಿಗಳ ಉದ್ಧಾರಕನು ಆವತರಿಸುವನೆಂಬ ಕನಸು-ಆಸೆ ಭಗ್ನವಾಗಿ ಅದು ಅವರು ಮೋಕ್ಷಾಕಾಂಕ್ಷಿ ಗಳಾಗಿ, ರಾಜಕೀಯ ಆಕಾಂಕ್ಷೆಗಳನ್ನು ಸ್ಥಳೀಯ ಸಾಮುದಾಯಿಕ ವ್ಯವಹಾರಗಳಿಗೆ ರೂಪಾಂತರ ಗೊಳಿಸಿಕೊಂಡರು ಹಾಗೂ ಧಾರ್ಮಿಕ ಜೀವನ ನಡೆಸತೊಡಗಿದರು. ವೈಯಕ್ತಿಕ ವರ್ತನೆ ಗಳಿಗೆ ರೂಪಾಂತರಿಸಿದರು. ಆಸೆಗಳನ್ನು ಕಳೆದುಕೊಂಡು ಶೋಕ ವಾತಾವರಣದಲ್ಲಿ ಬಾಳಿದರು. ಲೌಕಿಕದಲ್ಲಿ ಇದ್ದುಕೊಂಡೇ ಪ್ರಾಪಂಚಿಕ ಜೀವನದಿಂದ ವಿರಕ್ತರಾದರು. ತಾತ್ವಿಕವಾಗಿ ಖಲೀಫ ಸಿದ್ಧಾಂತವನ್ನು ಬೆಂಬಲಿಸಿದ ಸುನ್ನಿಗಳು ಕೂಡ ಸಾರ್ವಜನಿಕ ಬಂಧನಗಳಿಂದ ದೂರ ಉಳಿದು ಚಿಕ್ಕಚಿಕ್ಕ ಸಮುದಾಯಗಳ ಜೀವನ ಹಾಗೂ ವೈಯಕ್ತಿಕ ಧಾರ್ಮಿಕ ಆಚರಣೆಯ ಮೇಲೆ ಗಮನವನ್ನು ಕೇಂದ್ರೀಕರಿಸಿದರು. ನಗರ ಜೀವನದಲ್ಲಿ ಉಂಟಾದ ಬೃಹತ್ ಪ್ರಶ್ನೆ ಎಂದರೆ ಅಮರತ್ವದ ದೃಷ್ಟಿಯಿಂದ ಈ ಜೀವನದಲ್ಲಿ ಬದುಕಬೇಕಾದ ಮುಸಲ್ಮಾನನೋ ಅಥವಾ ಆಂತರಿಕ ಶ್ರದ್ಧೆಯಿಂದ ಮುಸಲ್ಮಾನ ಪಂಥಕ್ಕೆ ತಾನು ಮಾಡಬೇಕಾದ ಕರ್ತವ್ಯಗಳನ್ನು ನೆರವೇರಿಸುವವನು ನಿಜವಾದ ಮುಸಲ್ಮಾನನೋ ಅಥವಾ ದೇವರೊಂದಿಗೆ ಆಧ್ಯಾತ್ಮ ಸಂಬಂಧವನ್ನು ಹೊಂದಿರುವವನು ನಿಜವಾದ ಮುಸಲ್ಮಾನನೋ? ೭ ಹಾಗೂ ೧೦ನೆಯ ಶತಮಾನಗಳ ನಡುವಣ ಅವಧಿಯಲ್ಲಿ ಈ ಪ್ರಶ್ನೆಗಳಿಗೆ ಮುಸಲ್ಮಾನ ನಗರ ಜನಾಂಗಗಳ ಉತ್ತರ, ಕುರಾನಿನ ಭಾಷ್ಯ, ಹಾದಿತ್ ಮುಸಲ್ಮಾನ ವಿಚಾರಧಾರೆ ಹಾಗೂ ತತ್ವಗಳು ಮತ್ತು ಪಾರಮಾರ್ಥಿಕ ಉಪನ್ಯಾಸಗಳಲ್ಲಿ ವ್ಯಕ್ತವಾಗಿ ಅವು ಇಸ್ಲಾಂ ಧರ್ಮದಲ್ಲಿ ಗ್ರೀಸ್, ಇರಾನ್ ಅರೇಬಿಯಾ ಪರಂಪರೆಗಳನ್ನು ಸೇರಿಸಿದವು. ಪಶ್ಚಿಮ ಏಷ್ಯಾದ ಧರ್ಮಗಳಿಗೆ ಹೊಸ ಉನ್ನತ ಸಾಂಸ್ಕೃತಿಕ ಏಕದೇವತ್ವ ದೃಷ್ಟಿಯನ್ನು ನೀಡಿದವು.
ಇಸ್ಲಾಂ ಸಂಸ್ಕೃತಿಯ ಚಕ್ರಾಧಿಪತ್ಯದ ಹಾಗೂ ನಾಗರಿಕ ದೃಷ್ಟಿಕೋನಗಳು ಪರಸ್ಪರ ನಿಕಟಸಂಬಂಧವುಳ್ಳವುಗಳಾಗಿದ್ದವು. ರಾಜಸ್ಥಾನದಲ್ಲಿ ಕುರಾನಿನ ಧಾರ್ಮಿಕ ಔನ್ನತ್ಯಕ್ಕೆ ಬೆಲೆಯಿತ್ತು; ಹಾದಿತ್‌ಗೆ ಮಾನ್ಯತೆಯಿತ್ತು ಹಾಗೂ ಮುಸಲ್ಮಾನ ಐತಿಹಾಸಿಕ ಸಂಪ್ರದಾಯಕ್ಕೆ ಗೌರವವಿತ್ತು. ಕಾನೂನು, ರಾಜಕೀಯ ಹಾಗೂ ನಿಯಂತ್ರಣಾತ್ಮಕ ಮತ್ತು ನೈತಿಕ ಪ್ರಕ್ರಿಯೆ ಗಳನ್ನು ನಿರ್ವಹಿಸುತ್ತಿತ್ತು. ರಾಜ್ಯದಲ್ಲಿ ಹಲವಾರು ಕಾನೂನುತಜ್ಞರನ್ನು ಹಾಗೂ ನ್ಯಾಯ ವಾದಿಗಳನ್ನು ನೆಯಮಿಸಿಕೊಳ್ಳಲಾಯಿತು. ಮುತಾಜಿಲಿ ತತ್ವಜ್ಞಾನವು ನಗರ ವಿಜ್ಞಾನದಷ್ಟೇ ಶ್ರೇಷ್ಠವಾಗಿತ್ತು. ಅಂತೆಯೇ ನಗರಗಳ ಉಲ್ಮಾಗಳು ಹಾಗೂ ಸೂಫಿಗಳು ರಾಜಸ್ಥಾನದ ಸಂಸ್ಕೃತಿಯ ಹಲವು ಅಂಗಗಳನ್ನು ಸ್ವೀಕರಿಸಿದರು. ಅರಮನೆ ಹಾಗೂ ಮಸೀದಿಗಳ ಗುರುತುಗಳೂ, ಖಲೀಫರ ಅಧಿಕಾರದ ಮನ್ನಣೆ, ಅರಬ್ ಭಾಷೆ, ಕಾವ್ಯ ಹಾಗೂ ಇತಿಹಾಸದ ಮಹತ್ವ, ಸಾಂಸ್ಕೃತಿಕ ಆಧುನಿಕ ಪ್ಲೇಟೋ ತತ್ವಜ್ಞಾನದ ವಿಚಾರಗಳನ್ನು ನಗರದ ಜನತೆ ಸ್ವೀಕರಿಸಿದರು. ಸಾಂಸ್ಕೃತಿಕ ಆಸಕ್ತಿಗಳು ಸಮಾನವಾಗಿದ್ದರೂ ಎರಡೂ ತಂಡಗಳಲ್ಲಿ ಕೆಲವು ಮೂಲಭೂತ ಮಲ್ಯಗಳ ಬಗ್ಗೆ ವಿರೋಧವಿತ್ತು. ಹಲಬಾಲಿಗಳು ಖಲೀಫರ ಧಾರ್ಮಿಕ ಅಧಿಕಾರವನ್ನು ಅವಹೇಳನೆ ಮಾಡಿದರು. ರಾಜ್ಯ ಮತ್ತು ಧಾರ್ಮಿಕ ಸಮುದಾಯ ಗಳ ಮಧ್ಯೆ ಅಂತರವನ್ನು ಗುರುತಿಸಿದರು. ಖಲೀಫ್ ಮತ್ತು ಉಲ್ಮಾಗಳ ನಡುವಣ ೯ನೆಯ ಶತಮಾನದಲ್ಲಿಯ ಹೋರಾಟದಿಂದ ಇಸ್ಲಾಂ ಸಮಾಜದಲ್ಲಿ ಖಲೀಫರು ಮತ್ತು ರಾಜಸ್ಥಾನ, ಉಲ್ಮಾಗಳು ಹಾಗೂ ಸೂಪಿಗಳು ಎಂಬ ೨ ಸಂಯುಕ್ತ ತಂಡಗಳು ಇದ್ದುದು ಸ್ಪಷ್ಟವಾಯಿತು ಹಾಗೂ ಚಕ್ರಾಧಿಪತ್ಯ ಮತ್ತು ನಗರ ಜನತೆ, ರಾಜಕೀಯ ಮತ್ತು ಮತೀಯ ಲೌಕಿಕ ಪಾರಲೌಕಿಕ, ಇಂಥ ಎರಡು ಬಗೆಯ ಪ್ರಮುಖದಿಂದ ಮುನ್ನಡೆಯಿತೆಂಬುದು ಸ್ಪಷ್ಟವಾಗುತ್ತದೆ. ಆ ಕಾಲದಿಂದ ಇಸ್ಲಾಂ ಸಮಾಜವನ್ನು ಸಾಂಸ್ಕೃತಿಕವಾಗಿ ಮನ್ನಣೆ ಪಡೆದ ತತ್ವದ ಆಧಾರದ ಮೇಲೆ ಅಲ್ಲದಿದ್ದರೂ ಪ್ರತ್ಯೇಕ ರಾಜ್ಯ ಹಾಗೂ ಧಾರ್ಮಿಕ ಸಂಸ್ಥೆಗಳು ಎಂದು ಪ್ರತ್ಯೇಕವಾಗಿ ಗುರುತಿಸಲಾಗುತ್ತಿದೆ.
೯ನೆಯ ಶತಮಾನದ ಅಂತ್ಯದ ವೇಳೆಗೆ ಇಸ್ಲಾಂ ಪ್ರಮುಖರು ಹಾಗೂ ಅವರ ಸಾಂಸ್ಕೃತಿಕ ದೃಷ್ಟಿಕೋನ ಒಂದು ಸೀಮಿತ ವರ್ಗದ ಜನತೆಯನ್ನು ಪ್ರತಿನಿಧಿಸುತ್ತಿದ್ದು ಅದರಲ್ಲಿ ಪ್ರಸ್ತುತ ಧಾರ್ಮಿಕ ಪ್ರಮುಖರು, ಅರಬರ ಮುಸಲ್ಮಾನ ಪಟ್ಟಣಗಳ ಹಾಗೂ ಮತಾಂತರ ಗೊಂಡ ಗ್ರಾಮೀಣ ಪ್ರದೇಶದ ಜನರು ಮಾತ್ರ ಸೇರಿದ್ದರು. ಈ ಧಾರ್ಮಿಕ ಪ್ರಮುಖರ ಪ್ರಭಾವ ಹಾಗೂ ಸಾಂಸ್ಕೃತಿಕ ಪ್ರಭಾವಗಳು ೯ ಹಾಗೂ ೧೦ನೆಯ ಶತಮಾನದಲ್ಲಿ ಅಬಾಸಿದ್ ಸಾಮ್ರಾಜ್ಯ ಒಡೆದು ಹೋದ ಮೇಲೆ ಸಾಮೂಹಿಕ ಇಸ್ಲಾಂ ಸಮಾಜವಾಗಿ ಮೈದಳೆದವು. ಅಬಾಸಿದ್ ಸಾಮ್ರಾಜ್ಯವು ಹೊರಗಿನ ದಾಳಿಗಳಿಂದ ನಾಶವಾಗಿರದೆ ಅದರ ಮೂಲಭೂತ ಸಂಸ್ಥೆಗಳ ಉತ್ಕ್ರಾಂತಿಯ ಫಲದಿಂದಾಗಿತ್ತು. ಅಧಿಕಾರದ ಸಹಾಯದ ಅಭಾವ ತೋರಿದಾಗ ಹಾಗೂ ಸೈನ್ಯ ಬಲದ ಮೇಲೆ ಹೆಚ್ಚು ಹೆಚ್ಚಾಗಿ ಅವಲಂಬಿಸಬೇಕಾಗಿ ಬಂದಾಗ ಖಲೀಫ ಸಾಮ್ರಾಜ್ಯವು ಲೌಖಿಕ ಅಧಿಕಾರವನ್ನು ಪ್ರತಿನಿಧಿಸಬೇಕೆ ಅಥವಾ ಧಾರ್ಮಿಕ ಮಲ್ಯಗಳನ್ನು ಪ್ರತಿನಿಧಿಸಬೇಕೆ ಎಂಬ ಸಂದಿಗ್ಧದಲ್ಲಿ ತೊಡಗಿ ಕೊನೆಗೆ ರಾಜಕೀಯ ಪ್ರಭಾವವನ್ನೇ ಆಶ್ರಯಿಸಿತು. ಸೈನ್ಯ ಹಾಗೂ ಆಡಳಿತ ಎರಡೂ ಸ್ವತಂತ್ರ ವರ್ಗಗಳಾಗಿ ಒಡೆದವು. ಗುಂಪು ಕಲಹಗಳಿಂದಾಗಿ ಕೇಂದ್ರಸರ್ಕಾರ ಹಾಗೂ ಪ್ರಾಂತಗಳ ಆಡಳಿತಗಳ ಮೇಲೆ ನಿಯಂತ್ರಣ ಸಾಧಿಸುವುದು ಖಲೀಫರಿಗೆ ಸಾಧ್ಯವಾಗಲಿಲ್ಲ. ಇದರಿಂದಾಗಿ ಸ್ವತಂತ್ರ ಯುದ್ಧವೀರರು ಸಾಮ್ರಾಜ್ಯ ಹೇಳಹೆಸರಿಲ್ಲದಂತಾಯಿತು. ಈ ಒಡಕಿನ ಪ್ರಕ್ರಿಯೆಯಲ್ಲಿ ಅಧಿಕಾರಶಾಹಿಗಳು ಹಾಗೂ ಭೂಒಡೆಯರು ನಾಶವಾಗಿ ಕೇಂದ್ರಸರ್ಕಾರದೊಂದಿಗೆ ಸೇರಲು ಇಚ್ಛಿಸದ ಅಲೆಮಾರಿ ಧಾರ್ಮಿಕ ಪರಂಪರೆ ಗುಲಾಮ ಸೈನಿಕರು ಹಾಗೂ ಸ್ಥಳೀಯ ಯುದ್ಧವೀರರಿಗೆ ಅಧಿಕಾರ ಸಿಕ್ಕಿತು.
ಅಬಾಸಿದ್ ಸಾಮ್ರಾಜ್ಯ ಅವಸಾನವಾದ ಮೇಲೆ ರಾಜ್ಯಗಳು, ಧಾರ್ಮಿಕ ಪ್ರಮುಖರು ಹಾಗೂ ಸಂಸ್ಥೆಗಳು ಹೆಚ್ಚು ಎದ್ದು ಕಾಣತೊಡಗಿದವು. ಅಬಾಸಿದ್ ಸಾಮ್ರಾಜ್ಯದ ನಂತರ ಬಂದ ರಾಜ್ಯಗಳು ಜತ್ಯತೀತ ಆಳ್ವಿಕೆಯನ್ನು ಪ್ರಾರಂಭಿಸಿದವು. ಮುಸಲ್ಮಾನ ಧಾರ್ಮಿಕ ಸಂಘಗಳು ಜನತೆಯನ್ನು ಸಾಮೂಹಿಕ ಇಸ್ಲಾಂ ಸಮಾಜವನ್ನಾಗಿ ಸಂಘಟಿಸುವ ಕಾರ್ಯವನ್ನು ಕೈಗೊಂಡವು. ೧೦ರಿಂದ ೧೩ನೆಯ ಶತಮಾನದವರೆಗೆ ಅರಾಜಕತೆಯಿಂದಾಗಿ ಹಳೆಯ ಸಾಮ್ರಾಜ್ಯ ಹೋಗಿ ಹೊಸ ಸಾಮ್ರಾಜ್ಯಗಳು ಹಾಗೂ ಹೊಸ ಧಾರ್ಮಿಕ ಪ್ರಮುಖರು ಬಂದರು. ಪಶ್ಚಿಮ ಏಷ್ಯಾವನ್ನು ತುರ್ಕಿಸ್ತಾನದ ಅಲೆಮಾರಿ ಯೋಧರು ಗೆದ್ದು ಗುಲಾಮ ಯುದ್ಧವೀರರು ಆಳರಸರಾದರು. ಅವರು ಹಲವಾರು ಪಶ್ಚಿಮ ಏಷ್ಯಾ ಪ್ರಾಂತಗಳನ್ನು ಗೆದ್ದರು. ಚಕ್ರಾಧಿಪತ್ಯದ ನಂತರದ ಕಾಲದಲ್ಲಿ ಅಬಾಸಿದ್ ಖಲೀಫರಿಗೆ ನಾಮಮಾತ್ರ ಅಧಿಕಾರ ದಕ್ಕಿತು. ಗುವಾಹಿದ್ ಛೆಯಾವಿದೆ ಮತ್ತು ಸುಲ್ ಸುಕ್ ಸುಲ್ತಾನರು ನಿಜವಾದ ರಾಜಕೀಯ ಆಳ್ವಿಕೆಯನ್ನು ಸಂಘಟಿಸಿದರು.
ಸುಲ್‌ಜುಕ್‌ರ ಆಳ್ವಿಕೆಯಲ್ಲಿ ಸಂಸ್ಥೆಗಳು ಒಂದು ನಿಶ್ಚಿತ ಮಾದರಿಯಲ್ಲಿ ರೂಪು ಗೊಂಡವು. ಇಲ್ಲಿ ಆಳುವವರ ಅಧಿಕಾರವು ಒಬ್ಬ ಗುಲಾಮ ರಕ್ಷಕನ ಕೈಯಲ್ಲಿದ್ದು ಅಲೆಮಾರಿ ಜನಾಂಗಗಳು ಆಡಳಿತವನ್ನು ನಡೆಸುತ್ತಿದ್ದವು. ರಾಜಸ್ಥಾನದ ಅಧಿಕಾರಿಗಳು ಹಾಗೂ ಉಲ್ಮಾಗಳು ಆಡಳಿತಕ್ಕೆ ಸಹಾಯಕರಾಗಿದ್ದರು. ಪ್ರಾಂತಗಳಲ್ಲಿಯ ರಾಜ್ಯಪಾಲರು, ಸೈನ್ಯ, ಅಧಿಕಾರ ಹಾಗೂ ಹಣಕಾಸು ಅಧಿಕಾರಿಗಳು ಸುಲ್ತಾನರ ಪ್ರತಿನಿಧಿಗಳಾಗಿದ್ದರು. ಗ್ರಾಮೀಣ ಆದಾಯದ ಮೇಲೆ ನಿಯಂತ್ರಣ ಸಾಧಿಸುವುದಕ್ಕೆ ಇಕ್ತಾಗಳನ್ನು ವ್ಯಾಪಕವಾಗಿ ಏರ್ಪಡಿಸಲಾಗಿತ್ತು. ಆದರೆ ರಾಜಕೀಯ ಸುವ್ಯವಸ್ಥೆಯನ್ನು ತರುವಲ್ಲಿ ಈ ಸಂಸ್ಥೆಗಳು ಸಮರ್ಥವಾಗಿರಲಿಲ್ಲ. ಪರಸ್ಪರ ಸ್ಪರ್ಧಿಸುತ್ತಿದ್ದ ಮೇಲ್ವರ್ಗದ ಮನೆತನಗಳು, ಬುಡಕಟ್ಟುಗಳ ರಾಜರು ಹಾಗೂ ಗುಲಾಮ ಪ್ರಮುಖರ ನಡುವಣ ವಿವಾದಗಳಿಂದಾಗಿ ಅಧಿಕಾರದ ಕೇಂದ್ರೀಕರಣ ಸಾಧಾರಣವಾಗಿರಲಿಲ್ಲ. ಇಕ್ತಾ ವ್ಯವಸ್ಥೆಯ ಆಡಳಿತದಲ್ಲಿ ತೆರಿಗೆ ಸಂಗ್ರಹಣೆಯ ಹಕ್ಕು ಸೈನ್ಯ ಪ್ರಮುಖರಲ್ಲಿ ನಿಹಿತವಾಗಿದ್ದು, ಇದು ಕೂಡ ಅಧಿಕಾರ ವಿಭಜಿತವಾಗುವುದಕ್ಕೆ ಕಾರಣವಾಯಿತು. ಹೀಗಾದರೂ ಸುಲ್ತಾನ ಆಳಿಕೆ, ಗುಲಾಮ ಮಿಲಿಟರಿ ದಳಗಳು ಇಕ್ತಾ ಆಡಳಿತ-ಇವು ಕಾರ್ಯಸೂತ್ರವನ್ನು ರಚಿಸುವಂಥ ಮಾದರಿಯ ಸರ್ಕಾರವನ್ನು ರೂಪಿಸಿದವು.
ಈ ಸಂಸ್ಥೆಗಳ ಒಗ್ಗೂಡುವಿಕೆಯು ಅಧಿಕಾರದ ಚಲಾವಣೆಯನ್ನು ಪರಿಭಾವಿಸುವ, ತರ್ಕಬದ್ಧವಾಗಿ ನೋಡುವ ಹಾಗೂ ಅಧಿಕೃತಗೊಳಿಸುವ ಪರಿಕಲ್ಪನೆಗಳನ್ನು ಬೆಸೆಯುವ ಕೊಂಡಿಯಾಗಿತ್ತು. ಸರ್ಕಾರದ ೩ ಪರಿಕಲ್ಪನೆಗಳಿಗೆ ಸಾಮಾನ್ಯ ಮನ್ನಣೆ ದೊರೆಯಿತು. ಮೊದಲನೆಯದೆಂದರೆ ಮುಸಲ್ಮಾನ. ಮುಸಲ್ಮಾನ ಎಂಬುದರಲ್ಲಿ ಖಲೀಫ ಎಂಬುದು ಮುಸಲ್ಮಾನ ಪಂಥವನ್ನು ಎತ್ತಿ ಹಿಡಿಯಲು, ಪ್ರವಾದಿಯಿಂದ ಆಜ್ಞೆ ಪಡೆದ ಹಾಗೂ ಭಗವಂತನ ಆಜ್ಞಾಯನ್ನು ಶಿರಸಾವಹಿಸಿ ನೆರವೇರಿಸಲು ಮುಸಲ್ಮಾನರನ್ನು ಸಂರಕ್ಷಿಸುವ, ಜಿಹಾದನ್ನು ತಡೆಗಟ್ಟುವ ಒಂದು ಪಂಥ. ಎಲ್ಲ ಕಾನೂನುಸಮ್ಮತ ಅಧಿಕಾರವನ್ನೂ ಖಲೀಫರು ಸುಲ್ತಾನರಿಗೆ ನೀಡಿ, ಸುಲ್ತಾನರು ಅದನ್ನು ತಮ್ಮ ಅಧೀನ ಅಧಿಕಾರಿಗಳಿಗೆ ನೀಡುತ್ತಾರೆ. ಆದರೂ ಸುಲ್ತಾನರು ಇಸ್ಲಾಂ ನ್ಯಾಯವನ್ನು, ಶಿಕ್ಷಣವನ್ನು ಎತ್ತಿ ಹಿಡಿದು ಉಲ್ಮಾವನ್ನು ಬೆಂಬಲಿಸಿ ಶೋಷಣೆಯನ್ನು ತಡೆಗಟ್ಟಬೇಕಾಗುತ್ತದೆ. ಶರಿಯಾವನ್ನು ಎತ್ತಿಹಿಡಿಯುವ ರಾಜನು, ಅವನು ಅಧಿಕಾರಕ್ಕೆ ಬಂದ ರೀತಿ ಹೇಗೇ ಇದ್ದರೂ ಮನ್ನಣೆಗೆ ಪಾತ್ರನಾಗುತ್ತಾನೆ. ಎರಡನೆಯದಾಗಿ ಸರ್ಕಾರವನ್ನು ವೈಯಕ್ತಿಕ ರೂಪವಾಗಿ ಗುರುತಿಸಲಾಗುತ್ತದೆ. ತಮ್ಮ ಒಡೆಯರಿಗೆ ಹಾಗೂ ಆಶ್ರಯದಾತರಿಗೆ ವಿಧೇಯಕರಾದ ಗುಲಾಮರು ಹಾಗೂ ಅನುಯಾಯಿಗಳ ಮೇಲೆ ಸಾಮ್ರಾಜ್ಯಗಳನ್ನು ಕಟ್ಟಲಾಗಿತ್ತು. ಒಬ್ಬ ಅಧೀನ ಅಧಿಕಾರಿಯು ತನ್ನನ್ನು ತಾನು ಎಂದೂ ರಾಜ್ಯದ ಕರ್ತವ್ಯಪಾಲಕನೆಂದು ಭಾವಿಸಲು ಆಗುತ್ತಿರಲಿಲ್ಲ; ಆದರೆ ರಾಜನ ಒಬ್ಬ ಉತ್ತಮ ಸೇವಕನೆಂದು ಭಾವಿಸಲಾಗು ತ್ತಿತ್ತು. ಗುಲಾಮಗಿರಿ ಎಂಬುದು ಪ್ರತ್ಯಾಯೋಜಿತ ಅಧಿಕಾರ ಎಂಬ ಗೌರವಯುತ ಪರಿಕಲ್ಪನೆಯ ವೈಯಕ್ತಿಕ ಬಾಧ್ಯತೆಯ ಪರಿಣಾಮಕಾರಿ ಅಭಿವ್ಯಕ್ತಿಯಾಗಿತ್ತು.
ಸರ್ಕಾರ ಎಂಬುದು ಇನ್ನೊಂದು ಅರ್ಥದಲ್ಲಿ ವೈಯಕ್ತಿಕ ರೂಪದಲ್ಲಿ ಪರಿಗಣಿತ ವಾಗುತ್ತಿತ್ತು. ರಾಜ್ಯವನ್ನು, ಆಳುವ ವ್ಯಕ್ತಿಯೊಡನೆ ಗುರುತಿಸಲಾಗುತ್ತಿತ್ತು. ಆಗಿನ ಎಲ್ಲ ರಾಜಕೀಯ ಸಾಹಿತ್ಯದಲ್ಲಿ ಎಂದರೆ ಮುಸಲ್ಮಾನ, ಪರ್ಷಿಯನ್ ಹಾಗೂ ಗ್ರೀಸ್ ಸಾಹಿತ್ಯಗಳಲ್ಲಿ ರಾಜನನ್ನು ಪರಿಪೂರ್ಣ ಮಾನವನನ್ನಾಗಿ ಚಿತ್ರಿಸಲಾಗುತ್ತಿತ್ತು ಹಾಗೂ ಅದನ್ನು ಬುದ್ದಿಮತ್ತೆ ಹಾಗೂ ಸದ್ಗುಣಗಳ ಪ್ರತಿಮೂರ್ತಿಯಾಗಿರುತ್ತಿದ್ದನು. ತನ್ನ ಅಧೀನ ಅಧಿಕಾರಿಗಳ ದುರಾಲೋಚನೆಗಳನ್ನು ತಡೆಗಟ್ಟಿ ಪ್ರಜೆಗಳಲ್ಲಿ ಒಳ್ಳೆಯತನವನ್ನು ಮೂಡಿಸುವಂಥ ವನಾಗಿರುತ್ತಿದ್ದನು. ಸರ್ಕಾರವು ವೈಯಕ್ತಿಕ ಅನುಬಂಧಗಳ ಆಧಾರದ ಮೇಲೆ ಕಾರ್ಯ ನಿರ್ವಹಿಸುತ್ತಿದ್ದು ಧಾರ್ಮಿಕ ಆದರ್ಶಗಳನ್ನು ನೆರವೇರಿಸುವ ಕಾರಣದಿಂದಲೇ ಮನ್ನಣೆಗೆ ಪಾತ್ರವಾಗುತ್ತಿತ್ತು.
೩ನೆಯ ಹಂತದಲ್ಲಿ ಸರ್ಕಾರವನ್ನು ಪ್ರಾಚೀನ ಸಾಮ್ರಾಜ್ಯಗಳ ಐತಿಹಾಸಿಕ ತಲೆಮಾರು ಎಂದು ಪರಿಗಣಿಸಿ ಧಾರ್ಮಿಕ ಉದ್ದೇಶಗಳ ನೆರವೇರಿಕೆಗೆ ಮೀಸಲು ಎಂದು ಪರಿಗಣಿಸ ಲಾಗುತ್ತಿತ್ತು. ಅರಬ್ ಹಾಗೂ ಪರ್ಷಿಯನ್ ಪ್ರಾದೇಶಿಕ ವಾಸ್ತುಶಿಲ್ಪ, ಕಲೆ ಹಾಗು ಭಾವಚಿತ್ರಗಳು ರಾಜಕೀಯ ಆಳ್ವಿಕೆಗೆ ಹಾಗೂ ದೈವದತ್ತ ಆದೇಶಕ್ಕೆ ರಾಜನಲ್ಲಿ ರಕ್ತಗತವಾಗಿ ಇರುವ ವೈಭವಕ್ಕೆ, ಅಧಿಕಾರದ ಚಲಾವಣೆಗೆ, ಪಾರಮಾರ್ಥಿಕದ ನಯನಾಜೂಕಿನ ಸಮರ್ಥನೆಗೆ ಇರುವ ಸಂಬಂಧದ ಪ್ರತೀಕಗಳಾಗಿದ್ದವು. ಸುಲ್ತಾನರ ಆಳ್ವಿಕೆಯಲ್ಲಿ ಪ್ರಾಚೀನ ಪರ್ಷಿಯನ್ ಹಾಗೂ ತುರ್ಕ ರಾಜರೊಡನೆ ಈ ರಾಜರಿಗೆ ಇದ್ದ ವಂಶಾನುಗತ ಸಂಬಂಧ ಹಾಗೂ ಪೌರಾಣಿಕ ಸಂಬಂಧಗಳನ್ನು ಗುರುತಿಸಲು ಬಂದ ಐತಿಹಾಸಿಕ ಕೃತಿಗಳಿಗೆ ಪುಷ್ಟಿ ದೊರೆಯಿತು. ರಾಜನನ್ನು ದೇವರ ಸ್ವಂತ ಸೇವಕನೆಂಬಂತೆ ಪರಿಗಣಿಸಿ ಆತನಿಗೆ ಜಗತ್ತಿನ ಪೋಷಣೆಯ ಕಾರ್ಯವನ್ನು, ಪ್ರಜೆಗಳ ಭವಿಷ್ಯವನ್ನು ನಿರ್ಧರಿಸುವ ಅಧಿಕಾರವನ್ನು ವಹಿಸಲಾಗಿತ್ತು. ರಾಜನು ಸಮಾಜದ ವ್ಯವಸ್ಥಾಪಕನಾಗಿದ್ದ; ನಾಗರಿಕತೆಯ ಹರಿಕಾರನಾಗಿದ್ದ. ನಿಸರ್ಗದ ಸ್ವರೂಪದ ಮೇಲೆ ಪರಿಣಾಮ ಬೀರಬಲ್ಲ ಮಾಂತ್ರಿಕ ಶಕ್ತಿ ಆತನಿಗಿತ್ತು. ಸರ್ವಾಧಿಕಾರ ನಡೆಯುತ್ತಿದ್ದರೂ ರಾಜ್ಯಗಳು ವಿಶ್ವದ ಪ್ರತೀಕವಾಗಿದ್ದವು. ದೈನಂದಿನ ಜೀವನಕ್ಕಷ್ಟೇ ಅಲ್ಲದೆ ಸಾಮಾಜಿಕ ವ್ಯವಸ್ಥೆಯ ಪಾರಮಾರ್ಥಿಕ ಪೂರ್ಣತೆಗೂ ಅದು ಅಗತ್ಯವಾಗಿತ್ತು. ದೊಡ್ಡ ಸಾಮ್ರಾಜ್ಯಗಳು ನಾಶವಾದರೂ ಅನೆಯಕ ಸೈನ್ಯ ಶಕ್ತಿಯುಳ್ಳ ಮುಖಂಡರು ಸ್ವತಂತ್ರರಾದರು. ಭೂಮಿಯ ನಿಯಂತ್ರಣ ಇಕ್ತಾಗಳಲ್ಲಿ ವಿತರಣೆಗೊಂಡರೂ, ಸ್ಥಳೀಯ ಗಣ್ಯರಿಗೆ ಹಾಗೂ ಸೈನ್ಯಾಧಿಕಾರಿಗಳಿಗೆ ಅಧಿಕಾರ ಕೊಟ್ಟರೂ, ರಾಜ್ಯವು ಮಾನವ ಅಧಿಕಾರಕ್ಕಿಂತ ಪಾರಲೌಕಿಕ ಆದೇಶಕ್ಕೆ ಬದ್ಧವಾಗಿರುವ ವ್ಯವಸ್ಥೆಯೇ ಮುಂದುವರಿಯಿತು. ಹೀಗೆ ಸುಲ್ತಾನರಿಗೆ ಇಸ್ಲಾಂ ಪ್ರಕಾರ್ಯಗಳು ಹಾಗೂ ಪರಿಗಣನೆಗಳಿದ್ದರೂ ಇದಕ್ಕೆ ಸಮಾಂತರವಾಗಿ ಇಸ್ಲಾಮೇತರ ಪರ್ಷಿಯನ್ ಹಾಗೂ ತುರ್ಕಿಷ್ ರಾಜಕೀಯ ಪರಿಕಲ್ಪನೆಗಳು ಹುಟ್ಟಿಕೊಂಡವು. ಒಂದು ಇಸ್ಲಾಮಿಕ್ ರಾಜ್ಯವು ಇಸ್ಲಾಮೇತರ ಪ್ರಾದೇಶಿಕ ಹಾಗೂ ಸಾಂಸ್ಕೃತಿಕ ಅಭಿವ್ಯಕ್ತಿಯೂ ಆಗಿರುತ್ತಿತ್ತು.
ರಾಜ್ಯಗಳು ಸೈನ್ಯಾಡಳಿತಕ್ಕೆ ಒಳಪಟ್ಟ ಮೇಲೆ ಹಾಗೂ ಜತ್ಯತೀತವಾದ ಮೇಲೆ ಇಸ್ಲಾಮಿಕ್ ಧಾರ್ಮಿಕ ಸಂಘಗಳು ಪಶ್ಚಿಮ ಏಷ್ಯಾದ ಮತೀಯ ಸಂಘಗಳಿಗೆ ಜಾಗತಿಕ ಬುನಾದಿಯನ್ನೇ ಹಾಕಿದ್ದವು. ೯ನೆಯ ಶತಮಾನದವರೆಗೆ ಇಸ್ಲಾಂ ಧರ್ಮವು ಅರಬ ಜನರ ಧರ್ಮವಾಗಿದ್ದು ನಗರಗಳ ಜನಸಮುದಾಯಗಳನ್ನು ಒಂದುಗೂಡಿಸಿಕೊಂಡಿತು. ಆದರೆ ೧೦ರಿಂದ ೧೩ನೆಯ ಶತಮಾನಗಳವರೆಗೆ ಪಶ್ಚಿಮ ಏಷ್ಯಾದ ಜನರೆಲ್ಲಾ ಇಸ್ಲಾಂ ಧರ್ಮಕ್ಕೆ ಮತಾಂತರಗೊಂಡರು. ಇದರ ಕಾರಣವೆಂದರೆ ಅರಬ ಸಾಮ್ರಾಜ್ಯದ ವಿಘಟನೆಯಾಯಿತು ಹಾಗು ವಿದೇಶಿ ಮಿಲಿಟರಿ ಪ್ರಮುಖರು ಆ ಸ್ಥಾನವನ್ನು ಆಕ್ರಮಿಸಿದರು. ಭೂಮಾಲೀಕರ ಹಾಗೂ ಆಡಳಿತ ವರ್ಗದವರ ಆಳ್ವಿಕೆ ಪ್ರಾರಂಭವಾಯಿತು. ಇದರಿಂದಾಗಿ ಮುಸಲ್ಮಾನ ಧಾರ್ಮಿಕ ಮುಖಂಡರು ಮೇಲ್ವರ್ಗದ ಜನರನ್ನು ಇಸ್ಲಾಂ ಧರ್ಮಕ್ಕೆ ಪರಿವರ್ತಿಸಿ ಅವರಿಗೆ ಮುಖಂಡತ್ವ ನೀಡಿದರು. ಧಾರ್ಮಿಕ ಸಂಘಗಳ ಮೇಲೆ ಆಧಾರಿತವಾದ ಮತೀಯ ಸಂಸ್ಥೆಗಳ ವಿವಿಧ ರೂಪಗಳು ಖಲೀಫರ ಅವಧಿಯಲ್ಲಿ ರೂಪುಗೊಂಡವು.
೧೦ರಿಂದ ೧೩ನೆಯ ಶತಮಾನದ ಅವಧಿಯಲ್ಲಿ ಪಶ್ಚಿಮ ಏಷ್ಯಾದ ಜನತೆ ಸುನ್ನಿ ವಿಚಾರಧಾರೆ, ಸೂಫಿ ಸೋದರತ್ವ ಭಾವನೆ, ಶಯೀ ಪಂಥ ಹಾಗೂ ಇತರ ಮುಸಲ್ಮಾನ ಗುಂಪುಗಳೊಡನೆ ಗುರುತಿಸಲ್ಪಟ್ಟರು. ಮತ ಕುರಿತಾದ ವಿಚಾರಧಾರೆಯ ಗುಂಪುಗಳಲ್ಲಿ, ೮ ಹಾಗೂ ೯ನೆಯ ಶತಮಾನಗಳ ಕಾನೂನುತಜ್ಞರ ನಡುವೆ ನಡೆದ ಚರ್ಚೆಯ ಫಲವಾಗಿ ರೂಪುಗೊಂಡ ಕಾನೂನು ಸಂಹಿತೆಗಳಿಗೆ ಬದ್ಧರಾದ ಪರಿಣತರು, ಶಿಕ್ಷಕರು ಹಾಗೂ ವಿದ್ಯಾರ್ಥಿಗಳು ಸೇರಿದರು. ಕಾನೂನು ಶಾಲೆಗಳು ಹಾಗೂ ಉಲ್ಮಾಗಳು ಉನ್ನತ ಶಿಕ್ಷಣ ವನ್ನು ಪ್ರಾರಂಭಿಸಿ ಶಿಕ್ಷಕರನ್ನು ಹಾಗೂ ನ್ಯಾಯಾಡಳಿತಾಧಿಕಾರಿಗಳನ್ನು ತರಬೇತುಗೊಳಿಸಿದರು. ಆ ಕಾನೂನು ಶಾಲೆಗಳಿಂದ ನೋಟರಿಗಳು ಹಾಗೂ ನ್ಯಾಯಾಧೀಶರು ರೂಪ ತಳೆದರು, ಅಲ್ಲದೆ ಈ ವೈಚಾರಿಕ ಪಂಥಗಳಿಗೆ, ಜನಪ್ರಿಯತೆಯಿಂದಾಗಿ ಹಲವಾರು ಅನುಯಾಯಿಗಳು ದೊರೆತರು. ವಿದ್ಯಾರ್ಥಿಗಳು ತಮ್ಮನ್ನು ತಾವು ತಮ್ಮ ಗುರುಗಳ ಶಿಷ್ಯರೆಂದು ಸೃಷ್ಟಿ ಯಾದವೋ ಆ ವರ್ಗಗಳು ಅದರಲ್ಲೂ ವಿಶೇಷವಾಗಿ ವ್ಯಾಪಾರಿಗಳು ಹಾಗೂ ಕುಶಲ ಕರ್ಮಿಗಳ ವರ್ಗಗಳಿಂದ ಆಶ್ರಯದಾತರು ಹಾಗೂ ಪೋಷಕರು ದೊರೆತರು. ಸೂಫಿ ತತ್ವದ ಪ್ರಕಾರ ಪ್ರತಿಯೊಬ್ಬ ಶಿಕ್ಷಕನಿಗೆ ಅವನ ಶಿಷ್ಯರೇ ಆಧಾರ. ಸಾಮಾನ್ಯ ವಾಸಸ್ಥಳಗಳಲ್ಲಿ ವಾಸಿಸುತ್ತಿದ್ದ ಸೂಫಿ ಗುಂಪುಗಳು ಖಾನಕ್‌ಗಳೆಂದು ಹೆಸರಾದವು. ೧೨ ಮತ್ತು ೧೩ನೆಯ ಶತಮಾನಗಳಲ್ಲಿಯ ಸೂಫಿ ಗುರುಗಳು ತಮ್ಮನ್ನು ತಾವು ಮೊದಲಿನ ಗುರುಗಳ ಉತ್ತರಾಧಿಕಾರಿಗಳೆಂದು ಕರೆದುಕೊಳ್ಳಲು ಪ್ರಾರಂಭಿಸಿದ ಮೇಲೆ ತಾರೀಖ್‌ಗಳು ಅಥವಾ ಸೋದರತ್ವ ಸಂಘಗಳು ರಚಿತವಾದವು. ಒಬ್ಬನೆಯ ಗುರುವಿನಿಂದ ಬಂದವರು ತಮ್ಮನ್ನು ತಾವು ಒಂದೇ ಆಧ್ಯಾತ್ಮ ಸಿದ್ಧಾಂತಕ್ಕೆ ಸೇರಿದವರೆಂದು ಭಾವಿಸಿದರು ಹಾಗೂ ಅದೇ ಉನ್ನತಾಧಿಕಾರವನ್ನು ಅಂಗೀಕರಿಸಿದ ದೊಡ್ಡ ಧಾರ್ಮಿಕ ಆಂದೋಳನದ ಘಟಕ ವೆಂದು ಭಾವಿಸಿದರು. ಇಂತಹ ಸಂಘಟನೆಗಳು ಪ್ರಾದೇಶಿಕ ಹಾಗೂ ವಿಶ್ವವ್ಯಾಪಿ ಸೋದರತ್ವ ಸಂಘಗಳಾದವು.
ಇಸ್ಲಾಮಿಕ್ ಸಂಘಟನೆಗಳು ಹಾಗೂ ಪರಿಗಣನೆಗಳು ಬೇರೆ ಹೆಸರಿನಲ್ಲಾದರೂ ಗ್ರಾಮೀಣ ಸಮಾಜಗಳಲ್ಲೂ ಸಂಸ್ಥೆಗಳಾಗಿ ರಚಿತವಾದವು. ಪಶ್ಚಿಮ ಏಷ್ಯಾದ ವಂಶಗಳು, ಮನೆತನಗಳು, ಸ್ವತಂತ್ರ ಪಾಳೆಯಗಾರರ ನೇತೃತ್ವದಲ್ಲಿ ಇದ್ದ ಗ್ರಾಮೀಣ ಸಮುದಾಯಗಳು, ಬುಡಕಟ್ಟು ಸಂಪ್ರದಾಯದ ಮೂಲಕ ಮನ್ನಣೆಗೆ ಪಾತ್ರವಾಗಿ, ಪ್ರಾಚೀನ ಸಂಸ್ಕೃತಿಯನ್ನು ಅಂಗೀಕರಿಸಿದ ಕಾರಣದಿಂದಾಗಿ ಸಾಮಾಜಿಕ ವ್ಯವಸ್ಥೆಯ ಬೆನ್ನೆಲುಬಾಗಿ ಮುಂದುವರೆದವು. ಮೂಲ ಮನೆತನ ಹಾಗೂ ಅವುಗಳ ವ್ಯಾಪಕ ರೂಪದ ರಚನೆಗಳನ್ನು ಅರಬ್ ಹಾಗೂ ತುರ್ಕಿಸ್ತಾನಗಳ ವಲಸೆಗಾರರು ಮತ್ತೆ ಜರಿಗೆ ತಂದರು. ಈ ಸಮಾಜಗಳಲ್ಲಿ, ವಿಭಾಗ ರೂಪದಲ್ಲಿದ್ದ ಜನರನ್ನು ಧಾರ್ಮಿಕ ಹಾಗೂ ರಾಜಕೀಯ ಆಂದೋಳನಗಳಿಗೆ ಸಂಘಟಿತ ಗೊಳಿಸಲು ಮುಸಲ್ಮಾನ ಧಾರ್ಮಿಕ ಮುಖಂಡತ್ವ ಹಾಗೂ ಮುಸಲ್ಮಾನ ಚಿಹ್ನೆಗಳನ್ನು ಬಳಸಲಾಯಿತು. ಅರಬ ಮುಸಲ್ಮಾನ ಆಂದೋಳನ ಎಂದಿನಿಂದಲೂ ಇರುವಂಥದೇ. ಇದಲ್ಲದೆ ಅಸ್ಥಿರವಾಗಿದ್ದ ಇಸ್ಲಾಂ ಸಮಾಜದ ಸಂಘಟನೆಗೆ ಪೂರ್ವ ಅರೇಬಿಯಾದ ಖಾರಿಜಿಗಳು, ಬಯಲು ಪ್ರದೇಶದ ಕರಾವತಿಗಳು, ಪಶ್ಚಿಮ ಇರಾನಿನ ಸಫಾವಿದ್‌ರು ಮುಸಲ್ಮಾನ ಧಾರ್ಮಿಕ ಮುಖಂಡರೆನಿಸಿದರು ಹಾಗೂ ಗ್ರಾಮೀಣ ಸಂಘಟನೆಯ ಪ್ರತೀಕವಾದರು.
ಗ್ರಾಮೀಣ ಸಮುದಾಯಗಳಲ್ಲಿ ಸೂಫಿಗಳನ್ನು ಗೌರವಿಸುವುದಕ್ಕೆ ಹಾಗೂ ಮಸೀದಿಗಳಲ್ಲಿ ಪೂಜೆ ಸಲ್ಲಿಸಿ ಇಸ್ಲಾಂ ಪಂಥೀಯರನ್ನು ವ್ಯಾಪಕವಾಗಿ ಅಂಗೀಕರಿಸಿದ ಬಗ್ಗೆ ಆಧಾರಗಳಿವೆ. ೧೩ನೆಯ ಶತಮಾನಕ್ಕೆ ಪೂರ್ವದಲ್ಲಿ ಸೂಫಿಗಳನ್ನು ಮಾನವ ಹಾಗೂ ದೇವರ ನಡುವಿನ ಕೊಂಡಿ ಎಂದು ಗೌರವಿಸುವ ಪದ್ಧತಿ ಇದ್ದು ಇಸ್ಲಾಂ ಪೂರ್ವದ ಮಾಂತ್ರಿಕ ಪದ್ಧತಿಗಳನ್ನು, ಮೂಢನಂಬಿಕೆಗಳನ್ನು ಇಸ್ಲಾಮಿನ ಭಾಗವಾಗಿ ಅಂಗೀಕರಿಸಲಾಗಿತ್ತು. ಸೂಫಿಗಳನ್ನು ಸಾಮಾನ್ಯವಾಗಿ ಸಾಧುಗಳೆಂದು ನಂಬಲಾಗಿತ್ತು ಮತ್ತು ಅವರನ್ನು ಲೌಕಿಕ ಹಾಗೂ ಪಾರಲೌಕಿಕಗಳ ನಡುವಣ ಮಧ್ಯಸ್ಥಗಾರರೆಂದೂ, ಚಮತ್ಕಾರಗಳನ್ನು ಮಾಡುವವರೆಂದೂ, ವರಪ್ರದಾಯಕರೆಂದೂ ಗೌರವಿಸಲಾಗುತ್ತಿತ್ತು. ಈ ನಂಬಿಕೆಯ ಆಧಾರದಿಂದ ಸೂಫಿಗಳು ವಿವಾದಗಳನ್ನು ಬಗೆಹರಿಸುವವರಾಗಿ, ಮುಖ್ಯಸ್ಥರನ್ನು ಆರಿಸುವವರಾಗಿ ಸುದೂರದ ವ್ಯಾಪಾರಗಳನ್ನು ಸಂಘಟಿಸುವವರಾಗಿ, ಯುವಕರ ಶಿಕ್ಷಕರಾಗಿ, ರೋಗಗಳನ್ನು ಗುಣಪಡಿಸು ವವರಾಗಿ, ಕಠಿಣ ಸನ್ನಿವೇಶಗಳಲ್ಲಿ ಸಭೆ ಸಮಾರಂಭಗಳಲ್ಲಿ ಮದುವೆ ಕಾರ್ಯಗಳಲ್ಲಿ ನೇತೃತ್ವ ವಹಿಸುವವರಾಗಿ, ಹಬ್ಬಗಳನ್ನು ಆಚರಿಸುವವರಾಗಿ, ಯಂತ್ರರಕ್ಷೆಗಳನ್ನು ಅನುಗ್ರಹಿಸುವವರಾಗಿ ಮಾಟ ಮಂತ್ರ ಮಾಡುವವರಾಗಿ ಅಲ್ಲದೆ ಪಾರಮಾರ್ಥಿಕ ಹಾಗೂ ದೈವಿಕ ಲೋಕದೊಂದಿಗೆ ಮಾನವರನ್ನು ಬೆಸೆಯುವ ಕೊಂಡಿಗಳಾಗಿ ಕಾರ್ಯ ನಿರ್ವಹಿಸು ತ್ತಿದ್ದರು. ಈ ಪ್ರಕಾರದ ಸೂಫಿ ಪಂಥವು ಸಮಾಧಿಗಳನ್ನು ಗೌರವಿಸುವ, ಸಾಧು ಸನ್ಯಾಸಿಗಳ ಶಿಷ್ಯರನ್ನು ಉತ್ತರಾಧಿಕಾರಿಗಳೆಂದು ಗೌರವಿಸುವ, ಸಮಾಧಿಯ ಸುತ್ತ ಹಬ್ಬಗಳನ್ನು ಬಲಿಗಳನ್ನು ನಡೆಸುವ ಸಂಪ್ರದಾಯಗಳಿಗೆ ಹಾದಿ ಮಾಡಿಕೊಟ್ಟಿತು. ಇಂತಹ ಸಂದರ್ಭಗಳಲ್ಲಿ ಇಸ್ಲಾಂ ಮತವು ಸಾಮುದಾಯಿಕವಾಗಿ ಕಾರ್ಯ ನಡೆಸಿದ ಸಂಘಟಿತ ಸಂಘವೊಂದರ ರಚನೆಗೆ ಕಾರಣವಾಗಿದ್ದರೂ ತಮ್ಮ ತಮ್ಮ ರಕ್ತಸಂಬಂಧಗಳು ಪ್ರಾದೇಶಿಕ, ಭಾಷಿಕ, ಯಹೂದಿಯೇತರ ಹಾಗೂ ಇತರ ಇಸ್ಲಾಮೇತರ ಸಂಸ್ಕೃತಿಯನ್ನು ಕಾಪಾಡಿಕೊಂಡು ಬಂದಿದ್ದ ವಿಭಿನ್ನ ಬಗೆಯ ಜನರ ಮಧ್ಯೆ ವಿಶಿಷ್ಟ ಗುರುತು ಉಳಿಸಿಕೊಂಡು ಬಂದ ಪಂಥವಾಗಿ ಗೋಚರಿಸಿತು.
೧೩ನೆಯ ಶತಮಾನದ ವೇಳೆಗೆ ಮುಸಲ್ಮಾನ ಸಮಾಜಗಳು ರಾಜ್ಯಗಳಾಗಿ, ನಗರಗಳ ಧಾರ್ಮಿಕ ಸಂಘಗಳಾಗಿ, ಗ್ರಾಮೀಣ ಧಾರ್ಮಿಕ ಗುಂಪುಗಳಾಗಿ ಸಂಘಟಿತವಾಗಿದ್ದವು. ಪ್ರತಿಯೊಂದೂ ಶರಿಯಾ, ಸೂಫಿ ಅಥವಾ ಶ್ರಯಿನ್ ಸೂಫಿ ಎಂಬ ತನ್ನದೇ ಆದ ಇಸ್ಲಾಂ ರೂಪಾಂತರವನ್ನು ಹೊಂದಿತು. ಸುಲ್‌ಜುಕ್ ಅವಧಿಯ ಉತ್ತರಾರ್ಧದ ವೇಳೆಗೆ ಇಸ್ಲಾಂ ಸಂಸ್ಥೆಗಳ ವಿವಿಧ ಪ್ರಕಾರಗಳು, ರಾಜ್ಯದ ಮತೀಯ ಹಾಗೂ ಧಾರ್ಮಿಕ ಸಂಸ್ಥೆಗಳ ಆಂತರಿಕ ಸಂಬಂಧದ ಮೂಲಕ ಪರಿಭಾವಿಸಲಾದ ಒಂದು ದೊಡ್ಡ ವ್ಯವಸ್ಥೆಯಾಗಿ ಒಗ್ಗೂಡಿದವು. ಈ ವ್ಯವಸ್ಥೆಯ ವಿಶಿಷ್ಟ ಲಕ್ಷಣ ಎಂದರೆ ಇದು ರಾಜ್ಯದ ಮಿಲಿಟರಿ, ಸ್ಥಳೀಯ ಉಲ್ಮಾ ಹಾಗೂ ಸೂಫಿ ಪ್ರಮುಖರ ಒಕ್ಕೂಟವಾಗಿತ್ತು.
ಅಲೆಮಾರಿ ಹಾಗು ಗುಲಾಮರ ಮಿಲಿಟರಿ ಪ್ರಮುಖರು ಆಳ್ವಿಕೆಗಾಗಿ ಉಲ್ಮಾದೊಂದಿಗೆ ಒಗ್ಗೂಡುವುದನ್ನು ಬಯಸಿದರು. ಕೃಷಿ ಪ್ರಧಾನ ಸಾಮ್ರಾಜ್ಯವನ್ನು ಆಳಿದ ಅನುಭವವಿಲ್ಲದ ಸಿಲ್‌ಜುಕ್‌ರು ಬುಡಕಟ್ಟು ಗುಂಪುಗಳ ಧುರೀಣರಾಗಿದ್ದರು. ಆಡಳಿತಗಾರರು, ಹಣಕಾಸು ಅಧಿಕಾರಿಗಳು, ಭೂಮಾಲೀಕರು ಹಾಗೂ ಇತರ ತಾಂತ್ರಿಕ ವರ್ಗದವರೂ ಮಹತ್ವದವ ರಾಗಿದ್ದರು. ಅಲ್ಲದೆ ಅಲೆಮಾರಿ ಹಾಗೂ ಗುಲಾಮ ಪ್ರಮುಖರು ತಮ್ಮ ಆಳಿಕೆಯ ಯಥಾರ್ಥತೆಗೆ ಮನ್ನಣೆ ದೊರಕಿಸಿಕೊಳ್ಳುವುದಕ್ಕಾಗಿ ರಾಜಕೀಯ ಹಾಗೂ ಮಾನಸಿಕ ಕಾರಣಗಳಿಗೆ ಉಲ್ಮಾಗಳನ್ನು ಬಯಸಿದರು. ಉಲ್ಮಾಗಳು ಸಂಪ್ರದಾಯದ ರಕ್ಷಕರಾಗಿದ್ದರು. ತಾಂತ್ರಿಕತೆ, ಸಾಕ್ಷರತೆ ಹಾಗೂ ಸಾಮಾಜಿಕ ಜ್ಞಾನದ ಕೊರತೆಯಿದ್ದ ಸುಲ್‌ಜುಕ್‌ರ ಪಾಲಿಗೆ ಉತ್ತಮ ಜೀವನದ ಪ್ರತೀಕಗಳಾಗಿದ್ದರು. ಉಲ್ಮಾಗಳು ಸಾಮಾಜಿಕವಾಗಿ ಹಾಗೂ ನೈತಿಕವಾಗಿ ತಮ್ಮನ್ನು ತಿದ್ದಬೇಕೆಂದು, ತಮಗೆ ಮಾರ್ಗದರ್ಶಿಗಳಾಗಬೇಕೆಂದು ಅವರು ಬಯಸಿದರು. ಹೀಗೆ ವಿಜಯಿಗಳೇ ತಮ್ಮ ಪ್ರಜೆಗಳ ವಶರಾದರು.
ಇನ್ನೊಂದೆಡೆ ಉಲೇಮಗಳು ಮಿಲಿಟರಿ ಆಳ್ವಿಕೆಯ ಅಗತ್ಯವನ್ನು ತಿಳಿದುಕೊಂಡರು. ಮಿಲಿಟರಿ ಆಳ್ವಿಕೆಯಿಂದ ಮಾತ್ರವೇ ವ್ಯಾಪಾರ ಮಾರುಕಟ್ಟೆಗಳು ಸುರಕ್ಷಿತವಾಗಬಹುದು. ಅಲೆಮಾರಿಗಳು ಹಾಗೂ ದರೋಡೆಕೋರರಿಂದ ಗ್ರಾಮಗಳನ್ನು ರಕ್ಷಿಸಬಹುದಾಗಿತ್ತು. ಸಮುದಾಯಗಳು ನಿಯಂತ್ರಿಸಲಾಗದ ವಿವಾದಗಳಿಗೆ ಮಧ್ಯಸ್ಥಗಾರರಾಗಲು, ಗುಂಪು ಕಲಹ ಹಾಗೂ ಗುಂಪುಗಳ ಹೊಡೆದಾಟ ಇವುಗಳನ್ನು ಹತ್ತಿಕ್ಕಲು ಒಂದು ಬಲಿಶಾಲಿ ಪ್ರಾಂತವನ್ನು ಬಯಸಿದರು. ಇದರ ಇನ್ನೊಂದು ಕಾರಣವೆಂದರೆ ರಾಜಡಳಿತದಲ್ಲಿ ಭಾಗವಹಿಸಿ ತಾವು ಸ್ಥಳೀಯ ಪ್ರಮುಖರಾಗಿರುವುದಕ್ಕಿಂತ ಚಕ್ರಾಧಿಪತ್ಯದ ವರ್ಗವಾಗಬೇಕೆಂಬ ಬಯಕೆಯಿಂದ ಮಿಲಿಟರಿ ಆಳ್ವಿಕೆಯಲ್ಲಿ ಆಸಕ್ತರಾದರು. ಅವರ ಸ್ಥಳೀಯ ಅಧಿಕಾರವನ್ನು ಒಳಗೊಳ್ಳುವಂಥ ಸ್ಥಾನಮಾನಗಳನ್ನು ರಾಜ್ಯ ಅವರಿಗೆ ನೀಡಿತು. ಅಂತಿಮವಾಗಿ ಮಿಲಿಟರಿ ಪ್ರಮುಖರು ಸುನ್ನಿ ಸಾಮಾಜಿಕ ಹಾಗೂ ಶೈಕ್ಷಣಿಕ ಕಾರ್ಯಗಳಿಗೆ ಉತ್ತಮ ಬೆಂಬಲ ನೀಡಿದರು.
ಇಂತಹ ಕಾರ್ಯವನ್ನು ಸಾಧಿಸಲು ಗಜನಾವಿದರು ಹಾಗೂ ಸುಲ್‌ಜುಕರು ಮಸೀದಿಗಳನ್ನು ಉಳಿಸಿಕೊಂಡರು, ಮದರಸಗಳನ್ನು ಹಾಗೂ ಖಾನಕ್‌ಗಳನ್ನು ಕಟ್ಟಿದರು, ವಕ್ಫ್‌ಗಳನ್ನು ಬೆಳೆಸಿದರು, ಅಧಿಕಾರ ಸ್ಥಾನಗಳಿಗೆ ಕಾನೂನು ಶಾಲೆಗಳ ಸದಸ್ಯರನ್ನು ನೆಯಮಿಸಿದರು. ಸುಲ್‌ಜುಕರು ಶಾಯೀ ಪಂಥವನ್ನು ಹತ್ತಿಕ್ಕಿ ಸುನ್ನಿ ಇಸ್ಲಾಮರಿಗೆ ಬೆಂಬಲ ನೀಡಿದರು. ಇದಕ್ಕೆ ಪ್ರತಿಯಾಗಿ ಉಲ್ಮಾಗಳು ಈಗಾಗಲೇ ಪ್ರತಿಷ್ಠಾಪಿತವಾದ ಆಳ್ವಿಕೆಗಳ ಶ್ರೇಷ್ಠತೆಯನ್ನು ಪ್ರಚುರಪಡಿಸಿದರು. ತಮ್ಮ ಪ್ರತಿಸ್ಪರ್ಧಿಗಳ ವಿರುದ್ಧ ರಾಜಕುಮಾರರನ್ನು ಬೆಂಬಲಿಸಿದರು. ರಾಜಡಳಿತಕ್ಕೆ ಹುದ್ದೆಗಳನ್ನು ಒದಗಿಸಿದರು; ತೆರಿಗೆಗೆ ಅನುಕೂಲ ಕಲ್ಪಿಸಿದರು. ಅಲೆಮಾರಿ ಹಾಗೂ ಗುಲಾಮರು ಗೆದ್ದ ರಾಜ್ಯಗಳನ್ನು ಇಸ್ಲಾಂ ಸಮಾಜದ ಉತ್ತಮ ಹಾಗೂ ಅಗತ್ಯದ ಭಾಗಗಳೆಂದು ಪರಿಗಣಿಸಿದರು. ಧಾರ್ಮಿಕ ಪ್ರಮುಖರು ಮಿಲಿಟರಿ ಆಳ್ವಿಕೆ ಹಾಗೂ ನಗರದ ಜನತೆಯ ಮಧ್ಯೆ ಮಧ್ಯಸ್ಥಗಾರರಾಗಿದ್ದರೂ ವೈಚಾರಿಕತೆ ಹಾಗೂ ಆರ್ಥಿಕ ತಳಹದಿ ಪೂರ್ವ ಸ್ವತಂತ್ರವಾಗಿರಬೇಕೆಂಬುದನ್ನು ಅಲಕ್ಷಿಸಿದರು. ಹೀಗೆ ರಾಜ್ಯದ ಪ್ರಮುಖರು ಹಾಗೂ ಧಾರ್ಮಿಕ ಪ್ರಮುಖರ ಸಹಯೋಗಿತ್ವದಿಂದಾಗಿ ಸಮಾಜದ ಉಳಿದ ವರ್ಗಗಳು ನಿಯಂತ್ರಣಕ್ಕೆ ಬಂದವು.
ಚಕ್ರಾಧಿಪತ್ಯದ ನಂತರದ ಅವಧಿಯಲ್ಲಿ ರಾಜ್ಯ ಸಂಘಟನೆಯ ಹೊಸ ರೂಪಗಳು ಸಾಮುದಾಯಿಕ ಜೀವನ ಹಾಗೂ ಸಂಸ್ಕೃತಿ ಒಗ್ಗೂಡಿ ಒಂದು ಹೊಸ ವ್ಯವಸ್ಥೆಯಾಗಿ ರೂಪುಗೊಂಡವು. ಚಕ್ರಾಧಿಪತ್ಯದ ತರುವಾಯದ ಸರ್ಕಾರದ ಹಾಗೂ ಸಮಾಜ ಮೊದಲಿನ ಆಳ್ವಿಕೆಗಿಂತ ತುಂಬ ವಿಭಿನ್ನವಾಗಿತ್ತು. ಅಬಾಸಿದರ ಕಾಲದಲ್ಲಿ ಪಶ್ಚಿಮ ಏಷ್ಯಾದ ಭೂ ಒಡೆತನ ಅಧಿಕಾರಶಾಹಿತ್ವ ಹಾಗೂ ವ್ಯಾಪಾರಿ ಪ್ರಮುಖರಿಂದ ಬೆಂಬಲ ಪಡೆದ ಜಾಗತಿಕ ಸಾಮ್ರಾಜ್ಯವಿತ್ತು. ಚಕ್ರಾಧಿಪತ್ಯದ ನಂತರದ ಅವಧಿಯಲ್ಲಿ ಪಶ್ಚಿಮ ಏಷ್ಯಾದ ಪ್ರದೇಶದಲ್ಲಿದ್ದ ಏಕತೆ ಸಾಮ್ರಾಜ್ಯದಲ್ಲಿ ಕಂಡುಬರಲಿಲ್ಲ; ಆದರೆ ಸಾಮಾಜಿಕ ಹಾಗೂ ರಾಜಕೀಯ ಸಂಘಟನೆಯ ಕೆಲವು ರೂಪಗಳಾಗಿ ಸಾರ್ವತ್ರಿಕ ಮಲ್ಯಗಳು ಹಾಗೂ ಪ್ರತೀಕಗಳ ಕುರಿತಾದ ನಿಷ್ಠೆಯಾಗಿ ಪಸರಿಸಿತು. ಪಶ್ಚಿಮ ಏಷ್ಯಾದ ಇತಿಹಾಸದಲ್ಲಿ ಮೊದಲ ಬಾರಿಗೆ ಇರಾಕ್ ಹಾಗೂ ಇರಾನ್‌ನ ಜನರು ಅದೇ ಸಾಮ್ರಾಜ್ಯಕ್ಕೆ ಅಲ್ಲದಿದ್ದರೂ ಒಂದೇ ಸಂಸ್ಕೃತಿ, ಧರ್ಮ ಹಾಗೂ ಒಂದೇ ವಿಧದ ರಾಜಕೀಯ ಸಮಾಜಕ್ಕೆ ಸೇರಿದ್ದರು. ಹೀಗೆ ಇಸ್ಲಾಂ ಧರ್ಮ ಒಂದೇ ಸಾಮ್ರಾಜ್ಯವನ್ನಲ್ಲದಿದ್ದರೂ ಜಾಗತಿಕ ಸಮಾಜವನ್ನು ನಿರ್ಮಾಣ ಮಾಡಿತು.
ಇರಾಕ್ ಹಾಗೂ ಇರಾನಿನಲ್ಲಿ ನಿರ್ಮಾಣವಾದ ಇಂಥ ಹೊಸ ಬಗೆಯ ಇಸ್ಲಾಂ ಸಮಾಜವು ಪಶ್ಚಿಮ ಏಷ್ಯಾದ ಇತಿಹಾಸದಲ್ಲಿ ರಚನಾತ್ಮಕ ಯುಗವನ್ನು ಪ್ರಾರಂಭಿಸಿತು. ಕಾಲಕ್ರಮೇಣ ಪಶ್ಚಿಮ ಏಷ್ಯಾದ ಸಮಾಜಗಳು ಇಸ್ಲಾಂ ಧರ್ಮದವುಗಳಾಗಿ ಗುರುತಿಸಲ್ಪಟ್ಟವು. ಸದ್ವರ್ತನೆಯ ಹಾಗೂ ಪ್ರವಾದಿ ಮುಂದಾಳುಗಳ ಮೂಲಕ ಅರೇಬಿ ಯಾದಲ್ಲಿ ಇಸ್ಲಾಂ ಬುಡಕಟ್ಟು ಸ್ವರೂಪದ ಸಮಾಜ ನಿರ್ಮಾಣವಾಗಿತ್ತು. ದಿಗ್ವಿಜಯ ಹಾಗೂ ನಗರೀಕರಣ ದಿಂದಾಗಿ ಇಸ್ಲಾಂ ಧರ್ಮದ ಶ್ರೇಷ್ಠ ಮಟ್ಟದ ನಾಗರಿಕತೆಯ ಕಾರಣಕರ್ತರಾದ ಖಲೀಫರು, ಉಲ್ಮಾಗಳು ಹಾಗೂ ಸೂಫಿಗಳಿಗೆ ಮತ್ತು ಜಾಗತಿಕ ಸಾಮ್ರಾಜ್ಯಕ್ಕೆ ಆಸ್ಪದ ದೊರೆಯಿತು. ಸಾಮ್ರಾಜ್ಯದಲ್ಲಿ ಏಕತೆ ಮಾಯವಾಗಿದ್ದುದರಿಂದಾಗಿ ಪಶ್ಚಿಮ ಏಷ್ಯಾ ಸಮಾಜವು, ಚಕ್ರಾಧಿಪತ್ಯದ ನಂತರದ ಅಥವಾ ಸುಲ್‌ಜುಕದ ಮನೋಭಾವದ ರಾಜ್ಯ, ಸಾಮಾಜಿಕ ಹಾಗೂ ಧಾರ್ಮಿಕ ಸಂಸ್ಥೆಗಳು ಮತ್ತು ಮುಸಲ್ಮಾನ ಧರ್ಮೀಯರಾಗಿ ಪುನರ್ ನಿರ್ಮಾಣವಾಗುವಂತಾಯಿತು.
ಮುಂದೆ ಬಂದ ಇಸ್ಲಾಂ ಸಮಾಜಗಳ ಅಭಿವೃದ್ದಿಯ ವಿಷಯದಲ್ಲಿ ಈ ಸಮಾಜಕ್ಕೆ ವಿಲಕ್ಷಣ ಮಹತ್ವವಿದೆ. ಏಕೆಂದರೆ ಇಲ್ಲಿ ಹುಟ್ಟಿದ ಸಾಮಾಜಿಕ ಹಾಗೂ ಧಾರ್ಮಿಕ ವಿಚಾರಗಳು ಈಗಿನ ಇಸ್ಲಾಂ ಪ್ರದೇಶಗಳಲ್ಲಿ ಈಗಲೂ ಆಚರಣೆಯಲ್ಲಿ ಉಳಿದಿವೆ. ಹಾದಿತ್ ಮತ್ತು ಕಾನೂನುಗಳಲ್ಲಿರುವ ಇಸ್ಲಾಂ ಸಂಪ್ರದಾಯಗಳು, ನೈತಿಕ ಹಾಗೂ ಆಧ್ಯಾತ್ಮಿಕ ಆತ್ಮೋನ್ನತಿಯ ಸೂಫಿ ಪದ್ಧತಿಗಳು, ಧಾರ್ಮಿಕ ಮುಖಂಡತ್ವ ಕುರಿತ ಶಯೀ ಪಂಥದ ಪರಿಕಲ್ಪನೆಗಳು, ಮಾಂತ್ರಿಕತೆಯ ಕುರಿತ ವಿಚಾರಗಳು, ಖ್ಯಾತ ಸಾಧುಗಳ ಪೂಜೆ ಹಾಗೂ ಮಾಂತ್ರಿಕ ಆಚರಣೆಗಳು ಮತ್ತು ಸಾಮಾಜಿಕವಾದ ಸುಧಾರಣಾಪರ ಇಸ್ಲಾಂ ಆದರ್ಶಗಳು ಈ ಕಾಲದಲ್ಲಿ ಪ್ರಾರಂಭವಾದವು. ಇದಲ್ಲದೆ ಇಸ್ಲಾಂ ಸಾಮಾಜಿಕ ಸಂಘಟನೆಯ ಮೂಲಭೂತ ಅಂಶಗಳಾದ ಪ್ರಾಂತಗಳು, ಕಾನೂನು ಶಾಲೆಗಳು, ಸೂಫಿ ಸಂಘಟನೆಯ ಈ ಕಾಲದಲ್ಲಿಯೇ ಸೃಷ್ಟಿಯಾದವು. ಅಂತಿಮವಾಗಿ ರಾಜ್ಯ ಸಮಸ್ಥೆಗಳು ಹಾಗೂ ಮುಸಲ್ಮಾನ್ ಧಾರ್ಮಿಕ ಸಮುದಾಯಗಳ ನಡುವೆ ಪ್ರತ್ಯೇಕತೆ ಈ ಕಾಲದಲ್ಲಿಯೇ ಕಾಣಿಸಿಕೊಂಡಿತು. ಈ ಅವಧಿಯುದ್ದಕ್ಕೂ ಮುಸಲ್ಮಾನೇತರ ಸಾಮಾಜಿಕ ಹಾಗೂ ಆರ್ಥಿಕ ಸಂಘಟನೆಗಳು ಮತ್ತು ಮುಸಲ್ಮಾನೆಯತರ ಸಂಸ್ಕೃತಿಗಳಿಂದಾಗಿ ಹೊಸದೊಂದು ಸಾಮಾಜಿಕ ಹಾಗು ಮತೀಯ ಪ್ರಕಾರ ಆವಿರ್ಭವಿಸಿ ಇಸ್ಲಾಂ ಸಮಾಜದ ಕುರಿತು ಸಂದಿಗ್ಧತೆಯನ್ನು ಮೂಡಿಸಿತು. ಇಸ್ಲಾಂ ಧರ್ಮ ಸ್ಥಾಪಿತವಾದಲ್ಲೆಲ್ಲ ಅದರ ಸಂಸ್ಥೆಗಳು, ಸಾಂಸ್ಕೃತಿಕ ಪರಿಕಲ್ಪನೆಗಳು ಸ್ಥಳೀಯ ಪದ್ಧತಿಗಳೊಡನೆ ಒಂದುಗೂಡಿ ಹೊಸ ಇಸ್ಲಾಂ ಸಮಾಜಗಳು ನಿರ್ಮಾಣವಾದವು. ಆ ಪ್ರತಿಯೊಂದಕ್ಕೂ ಪಶ್ಚಿಮ ಏಷ್ಯಾದ ಇಸ್ಲಾಂ ಧರ್ಮವೇ ತಾಯಿಬೇರಾಗಿತ್ತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೭. ವಸಾಹತುಪೂರ್ವ ಆಗ್ನೇಯ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಭೂಮಿ ಆಧಾರಿತ ಕೃಷಿ ನಾಡುಗಳು
ಫ್ಯೂನಾನ್ ಹಾಗೂ ಚೌಲಾಗಳ ತರುವಾಯ ಕೃಷಿಗೆ ಪ್ರಾಧಾನ್ಯ ನೀಡಿದ ಖಮರ್ ಸಾಮ್ರಾಜ್ಯ ಅಂತಾರಾಷ್ಟ್ರೀಯ ವ್ಯಾಪಾರ ಮಾರ್ಗಗಳ ಹಿಡಿತಕ್ಕೊಳಗಾಗದೇ ಕೃಷಿಯನ್ನೇ ಆಧರಿಸಿದ ವಿಭಿನ್ನ ಬಗೆಯ ನಾಡಾಗಿತ್ತು. ನಾವಿಕರ ಸಾಮರ್ಥ್ಯ ಬೆಳೆದಂತೆ ಹಡಗುಗಳು ಚೀನಾದಿಂದ ನೆಯರವಾಗಿ ಮಲಕ್ಕಾ ಜಲಸಂಧಿಗೆ ಹೋಗತೊಡಗಿದಂತೆ ಬಂದರು ಸೌಕರ್ಯವುಳ್ಳ ನಾಡೆಂದು ಫ್ಯೂನಾನ್‌ಗಿದ್ದ ಮಹತ್ವ ಕುಗ್ಗಿತು. ತತ್ಪರಿಣಾಮವಾಗಿ ಕೃಷಿ ಉತ್ಪಾದನೆಯಿಂದ ಬರುವ ಆದಾಯವನ್ನು ಹೆಚ್ಚಿಸಿಕೊಳ್ಳಲು ಉದ್ಯುಕ್ತವಾಗಿ, ಗ್ರಾಮೀಣ ಕೃಷಿ ಉದ್ಯೋಗವನ್ನು ಬಲಪಡಿಸಲು ತನ್ನ ಅಧಿಕಾರವನ್ನು ಬಳಸಿಕೊಂಡಿತು. ಈ ಬದಲಾವಣೆಯ ಕಾರ್ಯದಲ್ಲಿ ಫ್ಯೂನಾನ್ ಪೂರ್ತಿ ಯಶಸ್ವಿಯಾಗದಿದ್ದರೂ ಹಾಗೂ ನಶಿಸಿ ಹೋದರೂ(ಅದರ ಪೂರ್ವದ ಪ್ರದೇಶಗಳು ಇನ್ನೊಂದು ನಾಡಾದ ಚೌಲಾಕ್ಕೆ ಸೇರಿದವು. ಪಶ್ಚಿಮ ಭಾಗದ ಮೇಲೆ ಮಾನ್ ಸೈನ್ಯ ದಾಳಿ ಮಾಡಿ ಗೆದ್ದುದರಿಂದ ಅದು ಹಲವಾರು ಪಂಗಡಗಳಾಗಿ ವಿಭಜಿತವಾಯಿತು) ಖಮರ್ ಫ್ಯೂನಾನ್ ಪ್ರದೇಶವನ್ನು ಹಾಗೂ ಅದರ ಸಂಕೀರ್ಣ ಕೃಷಿ ವ್ಯವಸ್ಥೆಯನ್ನು ಸಂಪಾದಿಸಿತು. ಅಲ್ಲಿಯ ಜನರು ಅದೇ ಪ್ರದೇಶದಲ್ಲಿ ನೆಲೆಸಿ, ನೈಸರ್ಗಿಕ ತಗ್ಗು ಪ್ರದೇಶಗಳಲ್ಲಿ ನೀರು ಹಿಡಿದಿಡಲು-ಅಣೆಕಟ್ಟುಗಳನ್ನು ಬಳಿಸಿ ಮಾನ್ಸೂನ್ ಮಳೆಯ ಪ್ರವಾಹವನ್ನು ನಿಯಂತ್ರಿಸಿದರು. ಸಿಂಹಾಸನಕ್ಕೆ ರಾಜನಿಗಿದ್ದ ಅಧಿಕಾರವನ್ನು ಬೆಂಬಲಿಸುವುದಕ್ಕಾಗಿ ಖಿಮರ್ ಹಿಂದೂ ಸಂಪ್ರದಾಯಗಳನ್ನು ಬಳಸಿತು.
ಖಿಮ್ ನಾಗರಿಕತೆ ಬೆಳೆದಂತೆ ಅದರ ಕೃಷಿ ಹಾಗೂ ನೀರು ನಿರ್ವಹಣೆಯ ತಾಂತ್ರಿ ಕತೆಗಳೂ ಸಂಕೀರ್ಣವಾದವು. ಉದಾಹರಣೆಗೆ ಕ್ರಿ.ಶ.೮೮೯ರ ವೇಳೆಗೆ ಸಿಂರೀಪ್ ನದಿಯ ದಿಕ್ಕನ್ನು ಬದಲಿಸಿ ಒಂದು ಕೃತಕ ಸರೋವರವನ್ನು ನಿರ್ಮಿಸಿತು. ಈ ಸರೋವರದ ಉದ್ದಗಲ ೧೮೦೦ ಮೀ. ಹಾಗೂ ೧೦೦೦ ಮೀಟರುಗಳಾಗಿದ್ದು, ನೀರಾವರಿಗಷ್ಟೇ ಅಲ್ಲದೇ ನಗರಗಳಿಗೂ ಮಠಗಳಿಗೂ ನೀರು ಒದಗಿಸಿತು. ಕ್ರಿ.ಶ.೧೦೦೦ದ ವೇಳೆಗೆ ಖಿಮ್ಸ್‌ನಲ್ಲಿ ಹೈಡ್ರಾಲಿಕ್ ಪ್ರಗತಿ ಕಂಡಿತು.
ಈ ಪ್ರಗತಿಯ ಮುಖ್ಯ ಅಂಶವೆಂದರೆ ಜನಸಂಖ್ಯೆಯಲ್ಲಿನ ಸ್ಥಿರತೆ ಹಾಗೂ ನೀರಾವರಿ ವ್ಯವಸ್ಥೆ ಸುಗಮವಾಗಿ ಸಾಗುವಂತೆ ಮಾಡುವುದಕ್ಕಾಗಿ ಅಗತ್ಯವಿದ್ದ ರಾಜಕೀಯ ಹಾಗೂ ಸಾಮಾಜಿಕ ವ್ಯವಸ್ಥೆ. ಬತ್ತದ ಬೆಳೆಯಲ್ಲಾಗಲೀ ಹಳೆಯ ಆಗ್ನೇಯ ಏಷ್ಯಾದ ರಾಜಕೀಯ ಘಟಕಗಳಾಗಲೀ ಪೂರ್ವದ ನಿರಂಕುಶ ಪ್ರಭುತ್ವದ ಅಧಿಕಾರವನ್ನು ಪ್ರದರ್ಶಿಸದಿದ್ದರೂ, ಅಂಥ ನಿಯಂತ್ರಣವನ್ನು ಕಾಪಾಡಿಕೊಂಡು ಬರಲಾಗಿತ್ತು ಎಂಬುದು ನೀರಾವರಿ ಕೃಷಿಯ ನಿಯಂತ್ರಣದಲ್ಲಿ ಹಾಗೂ ಅಧಿಕಾರಯುತ ರಾಜಕೀಯ ವ್ಯವಸ್ಥೆಯಲ್ಲಿ ಒಡೆದು ಕಾಣು ತ್ತದೆ. ಸಾಮಾಜಿಕ ಸ್ಥಿರತೆ ಹಾಗೂ ಸಂಘಟನೆಯಿಂದಾಗಿ ಖಿಮ್ಸ್ ನಾಗರಿಕತೆಯ ಉತ್ಕೃಷ್ಟ ಸ್ಮಾರಕವಾದ ಅಂಕೋರವಾಟ್‌ನಂಥ ನಗರದ ಸಾಂಸ್ಕೃತಿಕ ಹಾಗೂ ಧಾರ್ಮಿಕ ಪ್ರಗತಿಗಾಗಿ ಸಂಪನ್ಮೂಲಗಳನ್ನು ಸಂಪಾದಿಸಲು ಸಾಧ್ಯವಾಯಿತು. ಫ್ಯೂನಾನ್ ಅವನತಿಗೂ ಜವಾದಲ್ಲಿ ಶೈಲೇಂದ್ರ ಅರಸರು ಕಾಣಿಸಿಕೊಂಡುದಕ್ಕೂ ರುಜುವಾತು ಮಾಡಲಿಕ್ಕಾಗದಿದ್ದರೂ ಯಾವುದೋ ಸೂಚ್ಯ ಸಂಬಂಧವಿದೆ. ಎರಡು ಘಟನೆಗಳೂ ಒಂದೇ ಕಾಲಕ್ಕೆ- ೭ನೆಯ ಶತಮಾನದ ಆದಿಯಲ್ಲಿ ನಡೆದವು. ಎರಡೂ ರಾಜವಂಶಗಳ ಹೆಸರು ಪರ್ವತರಾಜ ಎಂಬರ್ಥವನ್ನೇ ಕೊಡುತ್ತಿತ್ತು. ಶೈಲೇಂದ್ರ ವಂಶದ ದೊರೆ ಸಂಜಯನು ಫ್ಯೂನಾನ್‌ನ ರಾಜ್ಯಭ್ರಷ್ಟ ರಾಜಕುಮಾರರ ವಂಶದವನೆಂಬ ನಂಬಿಕೆಯಿದೆ. ಶೈಲೇಂದ್ರನು ಕೂಡ ಫ್ಯೂನಾನ್ ಹಾಗೂ ಆ ತರುವಾಯದ ಖಾರ್ ಸಾಮ್ರಾಜ್ಯಗಳಂತೆ ಕೃಷಿ ಪ್ರಧಾನ ನಾಡಾಗಿದ್ದು ಉತ್ಪಾದನೆಗಾಗಿ ಮಾನವ ಸಂಪನ್ಮೂಲವನ್ನು ಸಮೃದ್ಧವಾಗಿ ಹೊಂದಿದ್ದರು.
ಶೈಲೇಂದ್ರರಿಗೆ ರಾಜ್ಯ ವಿಸ್ತರಣೆಯ ಆಕಾಂಕ್ಷೆ ಇತ್ತು. ಖಿಮ್ ಸಾಮ್ರಾಜ್ಯದ ೧೧ನೆಯ ಜಯವರ್ಮನ್‌ನು ಶೈಲೇಂದ್ರರ ನೆರವಿನಿಂದಲೇ ಪಟ್ಟಕ್ಕೇರಿದನು. ಶೈಲೇಂದ್ರನು ಕ್ರಿ.ಶ.೭೭೫ರಲ್ಲಿ ಲಿಗೋರ್ ಮೇಲೆಯೂ ಕ್ರಿ.ಶ.೭೮೨ರಲ್ಲಿ ಚಾಮ್ ರಾಜಧಾನಿಯ ಮೇಲೆಯೂ ದಾಳಿ ಮಾಡಿದ ಬಗ್ಗೆ ದಾಖಲೆಗಳಿವೆ. ಅಂತಾರಾಷ್ಟ್ರೀಯ ಸಮುದ್ರ ವ್ಯಾಪಾರದ ಕುರಿತು ಶೈಲೇಂದ್ರರಿಗಿದ್ದ ಆಸ್ಥೆಯ ಕಾರಣದಿಂದಾಗಿಯೇ ಶ್ರೀವಿಜಯದೊಂದಿಗೆ ವೈರ ಉಂಟಾಯಿತು. ೯ನೆಯ ಶತಮಾನದ ವೇಳೆಗೆ ಶೈಲೇಂದ್ರರು ವಿವಾಹದ ಮೂಲಕ ಶ್ರೀವಿಜಯದ ಮೇಲೆ ಅಧಿಕಾರ ಸ್ಥಾಪಿಸಿದರು.
ಶೈಲೇಂದ್ರರು ಕ್ರಿ.ಶ.೭೩೨ರ ತರುವಾಯ ಮಧ್ಯ ಹಾಗೂ ಪೂರ್ವ ಜವಾದಲ್ಲಿ ಮಾತರಂನ್ನು ಆಳಿರುವುದಾಗಿ ತಿಳಿದುಬರುತ್ತದೆ. ಈ ಸಮಯದಲ್ಲಿ, ಮೊದಲು ಮಹಾಯಾನ ಬೌದ್ಧಧರ್ಮದ ಮೂಲಕ ತರುವಾಯ ಹಿಂದೂ ಧರ್ಮದ ಮೂಲಕ ಜವಾದ ತುಂಬೆಲ್ಲ ಭಾರತೀಯ ಸಂಸ್ಕೃತಿ, ತತ್ವಜ್ಞಾನ ಹಾಗೂ ಧರ್ಮದ ಪ್ರಭಾವ ಉಂಟಾಯಿತು. ಜವಾದ ಮಾತರಂ, ಒಳನಾಡಿನಲ್ಲಿದ್ದ ಕೃಷಿ ಪ್ರಾಂತ್ಯವಾಗಿದ್ದು ತನ್ನ ಸಂಪನ್ಮೂಲಗಳು ಹಾಗೂ ಮಾನವಶಕ್ತಿಯನ್ನು, ಮಧ್ಯ ಜವಾದ ತುಂಬೆಲ್ಲ ಕಂಡುಬರುವ ದೇವಾಲಯಗಳ ನಿರ್ಮಿತಿಯಲ್ಲಿ ಎದ್ದು ಕಾಣುವ ಉತ್ಕೃಷ್ಟ ಮಾದರಿಯ ವಾಸ್ತುಶಿಲ್ಪಕ್ಕಾಗಿ ಬಳಸಿತು. ರಾಜಮನೆತನದವರ ಸಮಾಧಿಗಳಂತೆ ಕಟ್ಟಿರುವ ಈ ದೇವಾಲಯಗಳು ಜವಾದಲ್ಲಿ ೮ನೆಯ ಶತಮಾನದಲ್ಲಿದ್ದ ಜನಜೀವನವನ್ನು ಪ್ರತಿಬಿಂಬಿಸುತ್ತವೆ. ೮ನೆಯ ಶತಮಾನದ ಅಂತ್ಯದ ವೇಳೆಗೆ ಮಾತರಂದಲ್ಲಿ ಬೌದ್ಧಧರ್ಮದ ಪ್ರಾಬಲ್ಯ ಕುಗ್ಗಿ ಹಿಂದೂ ಧರ್ಮ ಬಂದಿತು. ಆದರೆ ಮಧ್ಯ ಜವಾದಲ್ಲಿ ದೇವಸ್ಥಾನಗಳ ಅಭಿವೃದ್ದಿ ಹೆಚ್ಚಾಗಿಯೇ ಇದ್ದು, ಇದಕ್ಕೆ ಪ್ರಂಬನಂ ಕಟ್ಟಡ ಸಂಕೀರ್ಣ ಉತ್ತಮ ನಿದರ್ಶನ. ೧೦ನೆಯ ಶತಮಾನದ ಆದಿಯಲ್ಲಿ ಮಾತರಂನ ರಾಜಧಾನಿ ಮಧ್ಯಜವಾಕ್ಕೆ ಸ್ಥಳಾಂತರಗೊಂಡಿತು. ಅಲ್ಲಿಯೇ, ಈಗಿನ ಬಾಲಿಗಳ ಶಿವ-ಬುದ್ಧ ಕಲ್ಪನೆ ಹುಟ್ಟು ಪಡೆಯಿತು.
ಜವಾದಲ್ಲಿ ಮಾತರಂ ಅವನತಿ ಹೊಂದುವ ವೇಳೆಗೆ ಬರ್ಮಾದಲ್ಲಿ, ಬರ್ಮಿಯರು ಹಾಗೂ ಮಾನ್‌ರ ಗೆಳೆತನದ ಪರಿಣಾಮವಾಗಿ ಪೆಗನ್ ಎಂಬ ಪ್ರಾಂತ ಹುಟ್ಟಿತು. ಬರ್ಮಿಯರಿಗೆ ಎಲ್ಲ ವಿಧದ ಶಕ್ತಿಗಳು ಹಾಗೂ ಮೂಢನಂಬಿಕೆಗಳ ಬಗ್ಗೆ ಶ್ರದ್ಧೆ, ಇತ್ತು; ಮಾನ್‌ರಷ್ಟು ಇವರು ಸಾಂಸ್ಕೃತಿಕವಾಗಿ ಮುಂದುವರಿದವರಲ್ಲ. ಆದರೆ ಸೈನ್ಯ ಹಾಗೂ ರಾಜಕೀಯದಲ್ಲಿ ಮುಂದಾಳತ್ವ ವಹಿಸಿದರು. ಮಾನ್‌ರ ಕಾರಣದಿಂದಾಗಿ ಅಲ್ಲಿ ಬೌದ್ಧಮತ ಬೆಳೆದು ಕಾನೂನು ಹಾಗೂ ಶಿಕ್ಷಣ ಕ್ಷೇತ್ರಗಳಲ್ಲೂ ವ್ಯಾಪಾಸಿತು. ಬೌದ್ಧ ಸನ್ಯಾಸಿಗಳ ಸಂಘ ಪರಿಕಲ್ಪನೆ ಹೆಚ್ಚಿನ ಪ್ರಭಾವ ಬೀರಿತು. ೧೨೮೧ರಲ್ಲಿ ಕುಬ್ಲಾಖಾನ್ ಬರ್ಮಾದ ಮೇಲೆ ದಾಳಿ ಮಾಡುವವರೆಗೂ ಪೆಗನ್ ಇತ್ತು.
ಖಿಮರ್ ಸಾಮ್ರಾಜ್ಯ ದುರ್ಬಲವಾದಂತೆ ಥಾಯ್ ಜನರು ಆಗ್ನೇಯ ಏಷ್ಯಾ ಮುಖ್ಯ ಬಾಗದ ಪ್ರದೇಶಗಳಲ್ಲಿ ಸ್ವತಂತ್ರವಾದ ಸಾಂಸ್ಕೃತಿಕ ಹಾಗೂ ರಾಜಕೀಯ ಅಸ್ತಿತ್ವವನ್ನು ನೆಲೆಗೊಳಿಸಿದರು. ಮಂಗೋಲ ದಾಳಿಯ ತರುವಾಯ (೧೨೫೩-೧೨೯೩) ಥಾಯ್ ಸೇನಾಪತಿಯೊಬ್ಬ ಖಿಮರ್ ರಾಜರ ವಿರುದ್ಧ ದಂಗೆ ಎದ್ದು ಸುಖತೊಯ್ ಎಂಬಲ್ಲಿ ಹೊಸ ರಾಜ್ಯ ಸ್ಥಾಪಿಸುವವರೆಗೆ, ಮೀನಂ ಬಯಲು ಪ್ರದೇಶದಲ್ಲಿ ರಾಜಕೀಯ ಅಧಿಕಾರ ವುಳ್ಳ ಹಲವಾರು ಸಂಘಟನೆಗಳು ಇದ್ದಂತೆ ಕಂಡುಬರುತ್ತದೆ. ಸುಖತೊಯ್ ರಾಜರು ಪೀಕಿಂಗ್‌ನಲ್ಲಿದ್ದ ಮಂಗೋಲರಿಗೆ ಕಾಣಿಕೆ ಕಳಿಸಿ ಜಣ್ಮೆ ತೋರಿ, ಮಂಗೋಲರಿಂದ ಒದಗಬಹುದಾಗಿದ್ದ ಹಗೆತನ ಹಾಗೂ ದಾಳಿಯಿಂದ ಪಾರಾದರು. ಕ್ರಿ.ಶ.೧೩೫ರ ವೇಳೆಗೆ ಥಾಯ್‌ನ ರಾಜಕೀಯ ಗುರುತ್ವಾಕರ್ಷಣ ದಕ್ಷಿಣದಲ್ಲಿದ್ದ ಆಯುಧ್ಯಾದತ್ತ ತಿರುಗಿ ಉತ್ತರಕ್ಕಿದ್ದ ಸುಖೋತಾಯ್ ಹಾಗೂ ಚಿಂಗನೈಗಳಿಗೆ ಗ್ರಹಣ ಹಿಡಿಸಿತು.
ಕನ್‌ಪ್ಯೂಶಿಯನ್ ಅಧಿಕಾರಾರೂಢ ಪ್ರಾಂತ್ಯಗಳು
ಕ್ರಿಸ್ತಪೂರ್ವ ೨೦೦ರಿಂದ ಚೀನಿಯರ ವಶದಲ್ಲಿದ್ದ ವಿಯಟ್ನಾಮ್, ಟಾನ್‌ಕಿನ್ ಅನ್ನಮ್ ಪ್ರದೇಶಗಳ ಉತ್ತರ ಭಾಗಗಳು ವಿಲಕ್ಷಣ ಸ್ವರೂಪವನ್ನು ಹೊಂದಿದ್ದವು. ಕ್ರಿಸ್ತಶಕ ೯೦೦ರವರೆಗೆ ಇದು ಮುಂದುವರೆಯಿತು. ಈ ಅವಧಿಯುದ್ದಕ್ಕೂ ವಿಯಟ್ನಾಮ್ ಚೀನಾದ ಒಂದು ಪ್ರಾಂತ್ಯವೆಂಬಂತೆಯೇ ಆಳ್ವಿಕೆಗೆ ಒಳಪಟ್ಟಿತ್ತು. ಚೀನೀಯರ ಅಧಿಕಾರ ಹಾಗೂ ಸಾಂಸ್ಕೃತಿಕ ಪ್ರಭಾವ ಇದ್ದರೂ ವಿಯಟ್ನಾಮ್ ತನ್ನ ಸಾಂಸ್ಕೃತಿಕ ವೈಶಿಷ್ಷ್ಯವನ್ನುಳಿ ಕೊಂಡು ತನ್ನ ಸ್ವಾತಂತ್ರ್ಯ ಹಾಗೂ ಸ್ವತಂತ್ರ ಅಸ್ತಿತ್ವವನ್ನು ಕಾಯ್ದುಕೊಂಡಿತು.
೧೦ನೆಯ ಶತಮಾನದ ಆಧಿಭಾಗದಲ್ಲಿ ಟಾಂಗ್-ಚೈನಾ ಅವಸಾನ ಹೊಂದಿದ ಸಮಯದಲ್ಲಿ ವಿಯಟ್ನಾಮ್ ಸ್ವತಂತ್ರವಾಯಿತು.(ಕ್ರಿಸ್ತಶಕ ೪೩೯). ವಿಯಟ್ನಾಮ್ ಸ್ವತಂತ್ರವಾಗಿದ್ದರೂ ಅದರ ಉತ್ತರ ಭಾಗಕ್ಕೆ ಚೀನೀಯರ ಬೆದರಿಕೆ ಇದ್ದು ಹಾಗೂ ದಕ್ಷಿಣದಲ್ಲಿ ಹಿಂದು ಜಂಗ್ ಪ್ರಾಂತ್ಯದಿಂದ ಬೆದರಿಕೆ ಇತ್ತು. ಕೊನೆಯಲ್ಲಿ ವಿಯಟ್ನಾಮ್ ಶಕ್ತಿಶಾಲಿಯಾಗಿ ಚಾಮರ ವಿರುದ್ಧ ಆಕ್ರಮಣ ಮಾಡಿತು. ವಿಯಟ್ನಾಮ್ ಸ್ವತಂತ್ರವಾಗುವ ವೇಳೆಗೆ, ಅಲ್ಲಿಯ ಸ್ಥಳೀಯ ಪ್ರದೇಶಗಳಲ್ಲಿ ಬೌದ್ಧ ಧರ್ಮ ಬೆಳೆದು ತತ್ಪರಿಣಾಮವಾಗಿ ಚೀನಾದ ಬೌದ್ಧ ಮತೀಯರ ವಿರುದ್ಧ ಪ್ರತಿಭಟನೆ ಬೆಳೆಯಿತು. ವಿಯಟ್ನಾಮ್ , ನೈರುತ್ಯ ಏಷ್ಯಾದಲ್ಲಿ ಇದ್ದುದರಿಂದ ಅಲ್ಲಿಯ ಹಿಂದೂ ಧರ್ಮ ಹಾಗೂ ರಾಜಸ್ಥಾನದ ನಡುವೆ ರಾಜಕೀ ಸಂಬಂಧ ಬೆಳೆಯಲೇ ಇಲ್ಲ. ಚೀನಾದಿಂದ ಹೊರತಾಗಿ ವಿಯಟ್ನಾಮ್ ತನ್ನ ಸ್ವಾತಂತ್ರ್ಯವನ್ನು ಕಾಯ್ದುಕೊಂಡರೂ ಅಲ್ಲಿಯ ರಾಜಧಿಕಾರ ಹಾಗೂ ಆಡಳಿತ ಸ್ವರೂಪ ಚೀನಾದಲ್ಲಿಯ ವ್ಯವಸ್ಥೆಯನ್ನೇ ಬಹುಮಟ್ಟಿಗೆ ಹೋಲುತ್ತಿತ್ತು.
ದಕ್ಷಿಣದ ಕಡೆಗೆ ವಿಯಟ್ನಾಮಿನ ವಿಸ್ತಾರ ವಿಧಾನವಾಗಿದ್ದರೂ ನಿರಂತರವಾಗಿ ಸಾಗಿದ್ದು ಇದು ಕ್ರಿಸ್ತಶಕ ೧೦೦೯ರಲ್ಲಿ ಲೀ ರಾಜ ವಂಶದಿಂದ ಪ್ರಾರಂಭವಾಯಿತು. ದಕ್ಷಿಣದ ಕಡೆಗೆ ಈ ವಿಸ್ತರಣೆ ಮೊದಲು ೧೦೬೯ರಲ್ಲಿ ಆಗಿರುವುದಕ್ಕೆ ಐತಿಹಾಸಿಕ ದಾಖಲೆ ಲಭ್ಯದ್ದು, ಜಮ್ ಪ್ರಾಂತ್ಯ ಪರಾಭವಗೊಂಡ ಮೇಲೆ ಅದರ ಉತ್ತರದ ೨ ಪ್ರಾಂತಗಳನ್ನು ವಿಯಟ್ನಾಮಿಗೆ ಸೇರಿಸಲಾಯಿತು. ವಿಯಟ್ನಾಮೀಯರು ಸುಮಾರು ೫೦೦ ವರ್ಷಗಳಿಂದ ದಕ್ಷಿಣದಲ್ಲಿ ಈ ಬಗ್ಗೆ ಒತ್ತಡ ತಂದಿದ್ದು, ೧೫೪೩ರಲ್ಲಿ ಚೀನಿ ದಾಖಲೆಗಳಿಂದ ಚಾಮ್ ಪ್ರಾಂತ್ಯ ಮರೆಯಾಗುವವರೆಗೆ ನಡೆದೇ ಇತ್ತು.
ಇಂಡೋ-ಚೀನಾದ ಪೂರ್ವದ ಕರಾವಳಿಯುದ್ದಕ್ಕೂ ವಿಯಟ್ನಾಮೀಯರ ಬಲ ಒಗ್ಗೂಡಿದ್ದು ಈಗಿರುವ ಲಾವೊಸ್ ಹಾಗೂ ಕಾಂಬೋಡಿಯರ ಪ್ರದೇಶಗಳು ಪಶ್ಚಿಮದಲ್ಲಿ ಥಾಯಿಗಳನ್ನು ಪೂರ್ವದಲ್ಲಿ ವಿಯಟ್ನಾಮಿಯರನ್ನು ತಡೆದವು. ಕಾಂಬೋಡಿಯ ಅಥವಾ ಲಾವೋಸ್ ದ ಸೈನ್ಯ ದಳದ ವಿರುದ್ಧ ವಿಯಟ್ನಾಮಿನಲ್ಲಿ ರಾಜವಂಶಗಳ ಪ್ರತಿಸ್ಪರ್ಧೆ ನಡೆದಿದ್ದು ೧೫೦೦ರ ಮಧ್ಯಭಾಗದಿಂದ ೩ ಶತಮಾನಗಳ ಅವಧಿಯಲ್ಲಿ ವಿಯಟ್ನಾಮಿನಲ್ಲಿ ಫ್ರೆಂಚರ ಆಗಮನದವರೆಗೆ ಪ್ರಕ್ಷುಬ್ಧ ವಾತಾವರಣವಿತ್ತು. ನೈರುತ್ಯ ಏಷ್ಯಾದ ಇತಹಾಸದ ಮಟ್ಟಿಗೆ ವಿಯಟ್ನಾಮಿಯರು ಈ ಅವಧಿಯಲ್ಲಿ ದಕ್ಷಿಣ ಪ್ರದೇಶದ ಆಂದೋಲನವನ್ನು ಕೈಗೊಂಡು ವಿಯಟ್ನಾಮ್ ಪ್ರದೇಶಕ್ಕೆ ಹೊಸ ಭಾಗಗಳನ್ನು ಸೇರಿಸಿಕೊಂಡ ಮಹತ್ವದ ಅವಧಿಯಾಗಿತ್ತು. ರಾಜ ವಂಶದಲ್ಲಿಯ ಸಂಘರ್ಷಗಲು ಯುದ್ಧ, ಧರ್ಮಸಂಬಂಧ ದ್ವೇಷ ಹಾಗೂ ವಸಾಹತು ರಾಜ್ಯಗಲ ಅಳಿಕೆಗಳಿಂದಾಗಿ ಉಂಟಾದ ಅಸ್ಥಿರತೆಯಿಂದಾ ವಿಯಟ್ನಾಮಿ ಕೃಷಿಕರು ಪಶ್ಚಿಮದ ಕಡೆಗೆ ಹರಡುವಂತಾಯಿತು. ಫ್ರೆಂಚರು ಈ ಆಂದೋಲನಗಳನ್ನು ನಿಲ್ಲಿಸುವವರೆಗೆ ವಲಸೆಗಾರ ರೈತರಿಗೆ ರಾಜಶ್ರಯ ಹಾಗೂ ಸೈನ್ಯದ ಬೆಂಬಲ ಇದ್ದೇ ಇತ್ತು.
ವಿಯಟ್ನಾಮಿನ ಮೇಲೆ ಚೀನಾದ ವೈಶಿಷ್ಟ್ಯಗಳ ಪ್ರಭಾವ ಇತರ ನೈರುತ್ಯ ಏಷ್ಯಾದ ಸಂಸ್ಕೃತಿಗಳ ಮೇಲೆ ಆದಷ್ಟೇ ಆಗಿದೆ. ಆದರೆ ವಿಯಟ್ನಾಮಿಯರು ತಮ್ಮದೇ ಆದ ಸಂಸ್ಕೃತಿಯನ್ನು ರೂಪಿಸುವಲ್ಲಿ, ಆಯ್ಕೆ ಮಾಡಿಕೊಳ್ಳುವ ಹಾಗೂ ಬೇಕಾದಂತೆ ತಿದ್ದಿಕೊಳ್ಳುವ ಮನೋಭಾವದವರಾಗಿದ್ದರು. ಚೀನಾದ ವಿವಾಹ ಪದ್ಧತಿ, ಉಡುಪು ಮುಂತಾದ ಸಾಮಾಜಿಕ ಅಂಶಗಳನ್ನು ವಿಯಟ್ನಾಮೀಯರ ಮೇಲೆ ಒತ್ತಾಯಪೂರ್ವಕವಾಗಿ ಹೇರಲಾ ದರೂ ವಿಯಟ್ನಾಮಿನ ಸಂಸ್ಕೃತಿಯ ಅದರದೇ ಆದ ಕೆಲವು ಲಕ್ಷಣಗಳು ಚೀನಿಯರೊಂದಿಗಿನ ದೀರ್ಘಾವಧಿ ಜೀವನದಿಂದಾಗಿ ಪರಿವರ್ತನೆಗೆ ಒಳಗಾದರೂ ತಕ್ಕಮಟ್ಟಿಗೆ ಮೂಲ ಸ್ವರೂಪದಲ್ಲಿಯೇ ಉಳಿದುಕೊಂಡವು. ಚೀನೀಯರು ವಿಯಟ್ನಾಮಿನ ಮೂಲಭೂತ ಸೌಕರ್ಯಗಳನ್ನು ಎಂದರೆ ರಸ್ತೆಗಳು, ಸೇತುವೆಗಳು ಮುಂತಾದವುಗಳನ್ನು ಬಲಪಡಿಸಿ ಕಬ್ಬಿಣದ ವಿಯಟ್ನಾಮಿಯರು ಇಂಡೋ ಜೈನದಲ್ಲಿ ಗಾಢವಾಗಿ ಸಾಂಸ್ಕೃತಿಕ ತಂಡವನ್ನು ಅಭಿವೃದ್ದಿಪಡಿಸಿ, ೧೬ನೆಯ ಶತಮಾನದಲ್ಲಿ ಚಾಮರನ್ನು ಗೆದ್ದು, ೧೮೬೦ರಲ್ಲಿ ಫ್ರೆಂಚರಿಂದ ಅಡ್ಡಿ ಉಂಟಾಗುವವರೆಗೂ ಖುರ್ ಹಾಗೂ ಲಾವೊಸ್ ವಂಶದವರನ್ನು ಸದೆ ಬಡಿದರು.
ಯುರೋಪಿಯನ್ನರು ಪ್ರಥಮ ಬಾರಿಗೆ ಆಗಮಿಸಿದಾಗ ಮಲಕ್ಕಾ ಜಲಸಂಧಿಯಲ್ಲಿ ಮಲಕ್ಕಾ ಪ್ರಮುಖ ವಾಣಿಜ್ಯ ಕೇಂದ್ರವಾಗಿತ್ತು. ಇದರಿಂದಾಗಿ ಉತ್ತರದ ತುದಿಯನ್ನು ಹೊರತುಪಡಿಸಿ ಸುಮಾತ್ರಾವನ್ನು ಚಿಕ್ಕಪುಟ್ಟ ರಾಜ್ಯಗಳ ಅಧೀನದಲ್ಲಿ ಇರಿಸಲಾಗಿತ್ತು. ಜವಾ ಮಸಾಪಿಟ್ ನಿಯಂತ್ರಣದಲ್ಲಿತ್ತು. ಇಸ್ಲಾಮ ಧರ್ಮವನ್ನು ಅನುಸರಿಸುತ್ತಿದ್ದ ಉತ್ತರದ ಚಿಕ್ಕ ಕರಾವಳಿ ಪ್ರದೇಶಗಳ ಕಾರಣದಿಂದಾಗಿ ಅವರ ಅಧಿಕಾರ ತುಂಬ ಸೀಮಿತವಾಗಿತ್ತು. ಇದೇ ಸಮಯಕ್ಕೆ(೧೭೬೭) ಆಯುಧ್ಯದ ಥಾಯ್ ರಾಜ್ಯವು ಬರ್ಮೀಯರಿಂದ ನಾಶಗೊಂಡು (ಈಗಿನ ಬ್ಯಾಂಕಾಕ್) ಚಕ್ರಿ ರಾಜ ವಂಶ ಉದಯವಾಗಿ ಬರ್ಮವನ್ನು ಕಾನ್ ಬಂಗ್ ರಾಜ ಮನೆತನದವರು ಆಳತೊಡಗಿದರು. ಲಾವೊಸ್ ೧೪ನೆಯ ಶತಮಾನದಲ್ಲಿ ಒಗ್ಗೂಡಿದರೂ ತರುವಾಯ ೩ ಪ್ರಾಂತಗಳಾಗಿ ವಿಭಜಿತವಾಗಿ ವಿಯಟ್ನಾಮ್ , ಮುವಾಂಗ್ ಪ್ರಾಭಾಂಗ್ ಹಾಗೂ ಛಾಂಪಾಸಕೆ ಎಂಬ ಪ್ರಾಂತಗಳಲ್ಲಿ ಹರಡಿತು. ಖಿಮರರ ಅಳಿಕೆಯ ಕಾಲದಿಂದ ಅವನತಿ ಹೊಂದುತ್ತಿದ್ದ ಕಾಂಬೋಡಿಯ ಎನಿಡಾಂಗ್ ಮನೆತನದವರ ಅಳಿಕೆಗೆ ಒಳಪಟ್ಟಿತು. ಥಾಯ್ ಚಕ್ರಿ ಹಾಗೂ ವಿಯಟ್ನಾಮಿಯರ ಪ್ರಭಾವಕ್ಕೆ ಒಳಪಟ್ಟಿತ್ತು. ಅಧಿಕಾರಕ್ಕಾಗಿ ನಡೆದ ಯುದ್ಧಗಳ ೫೦ ವರ್ಷಗಳ ತರುವಾಯ ವಿಯಟ್ನಾಮ್ ಜೀಯಲಾಂಗ್ ಸಾಮ್ರಾಜದ ಕಾಲದಲ್ಲಿ ಮತ್ತೆ ಒಗ್ಗೂಡಿತು. ಆ ವೇಳೆಗೆ ಫ್ರೆಂಚರ ರಾಜ್ಯ ವಿಸ್ತರಣೆ ಪ್ರಾರಂಭವಾಯಿತು. ಅಂತಿಮವಾಗಿ ಫಿಲಿಫೈಣರು ಶ್ರೀವಿಜಯ ಅಥವಾ ಮಜಪಾಹಿಟ್‌ನ ಪ್ರಭಾವಕ್ಕೆ ಒಳಗಾದರು. ೧೫೭೧ರಲ್ಲಿ ಮನಿಲಾಕ್ಕೆ ಸ್ಪೇನ್ ದೇಶಿಯರು ಬರುವವರೆಗೆ ಗಣನೀಯವಾಗಿ ಯಾವುದೇ ರಾಜ್ಯವನ್ನು ಕಟ್ಟಲಿಲ್ಲ.
ಸಾಂಪ್ರದಾಯಿಕ ಆಗ್ನೇಯ ಏಷ್ಯಾದ ರಾಜಕೀಯ ಸಮುದಾಯಕ್ಕೆ ಅಡಿಪಾಯ
ಸಂಪ್ರದಾಯಿಕ ಆಗ್ನೇಯ ಏಷ್ಯಾದ ಸಮಾಜವನ್ನು ೨ ಬಗೆಗಳಾಗಿ ವಿಂಗಡಿಸಲಾಯಿತು. ಗ್ರಾಮೀಣ ಹಾಗೂ ರಾಜಸ್ಥಾನದ ಕ್ಷೇತ್ರಗಳೆಂದು ಈ ಮೂರರಷ್ಟು ಭಾಗದ ಜನರು ಗುಲಾಮರಾಗಿದ್ದರು. ಗುಲಾಮರು ಹಾಗೂ ಕೃಷಿಕರ ನಡುವಣ ವ್ಯತ್ಯಾಸ ಎದ್ದು ಕಾಣುವಂತಹುದ್ದಾಗಿರಲಿಲ್ಲ. ಕಾಂಬೋಡಿಯದಲ್ಲಿ ಗುಲಾಮ ಗುಂಪಿನ ಪರಿಕಲ್ಪನೆ ಅಸ್ಪಷ್ಟವಾಗಿತ್ತು. ಏಕೆಂದರೆ ಸಾಮಾನ್ಯ ಜನರಲ್ಲಿ ಬಹುತೇಕ ಜನ ದೇವರ ಮತ್ತು ದೇವಸ್ಥಾನದ ಅಸ್ತಿಯ ಗುಲಾಮರೇ ಆಗಿದ್ದರು. ಹೀಗಾಗಿ ಈ ಬಗ್ಗೆ ಈಗಲೂ ಬಹಳ ಹೇಳಲಾಗುವುದಿಲ್ಲ. ವಿಯಟ್ನಾಮಿನಲ್ಲಿ ೧೫ನೆಯ ಶತಮಾನದ ಕಾನೂನು ಸಂಹಿತೆಯಲ್ಲಿ ಕೆಳವರ್ಗದ ಜನರನ್ನು ವಿಮುಕ್ತರು, ಜೀತದವರು, ಗುಲಾಮರು, ಸರ್ಕಾರದ ಅಧೀನರಾಗಿರು ವವರು ಎಂದು ವಿಭಜಿಸಲಾಗಿತ್ತು. ಆದರೆ ರಾಜಶ್ರಯದ ತಂಡದಲ್ಲಿ ಅಧಿಕಾರಿ ವರ್ಗ ಮಾತ್ರವೇ ಅಲ್ಲದೆ ಕುಶಲಕರ್ಮಿಗಳು, ಉದ್ಯೋಗಿಗಳು, ಯೋಧರು, ಶ್ರೀಮಂತ ವ್ಯಾಪಾರಿಗಳು, ಉದ್ಯಮಿಗಳು ರಾಜಮನೆತನದ ಹಾಗೂ ಸರ್ಕಾರದ, ರಾಜನ ಬೆಂಬಲಿಗರೂ ಸೇರಿದ್ದರು. ಸಮಾಜದ ಈ ೨ ಗುಂಪುಗಳು ಒಟ್ಟಾರೆಯಾಗಿ ಪ್ರಪಂಚದ ಬಗೆಗಿನ ಪಾರಮಾರ್ಥಿಕ ತತ್ವದಿಂದಾಗಿ ಒಗ್ಗೂಡಿದವು ಹಾಗೂ ಪ್ರಪಂಚದಲ್ಲಿಯ ಮಾನವನ ಪಾತ್ರದ ಕುರಿತು ಅವರಲ್ಲಿ ಐಕ್ಯಮತ್ಯ ಇತ್ತು. ಒಂದೇ ಭಾಷೆ, ಭೌಗೋಳಿಕ ಪರಿಸರ, ಜನಾಂಗೀಯ ಏಕತೆಗಳು ಇಂಥ ಮೂಲಭೂತ ತತ್ವಗಳ ಹೊರತಾಗಿ ನೈರುತ್ಯ ಏಷ್ಯಾದ ಕೃಷಿಕ ಸಮಾಜದ ಸಾಮಾಜಿಕ ಸಂಬಂಧಗಳು ಆ ಪ್ರದೇಶದಲ್ಲಿ ರಾಜ್ಯದ ಸಂಘಟನೆಗ ಹಾಗೂ ರಾಜ್ಯಗಳ ಅಭಿವೃದ್ದಿಗೆ ಅವಕಾಶ ಕಲ್ಪಿಸಿದವು. ಕೃಷಿಕ ಸಮಾಜದ ಬಹುಪಾಲು ಜನ ಪರಂಪರಾಗತವಾಗಿ ಬಂದ ಆಗ್ನೇಯ ಏಷ್ಯಾದ ಗ್ರಾಮೀಣ ಸಮುದಾಯಗಳಲ್ಲಿ ಇರುತ್ತಿದ್ದರು. ಹಳ್ಳಿಯಲ್ಲಿ ವಾಸಸ್ಥಳಗಳಷ್ಟೇ ಅಲ್ಲದೆ ಸಾಗುವಳಿ ಭೂಮಿಗಳು, ಹುಲ್ಲುಗಾವಲುಗಳು, ಉರುವಲಿಗೆ ಹಾಗೂ ಬೇಟೆಗಾಗಿ ಅರಣ್ಯ ಭೂಮಿ ಇದ್ದವು. ಹಳ್ಳಿ ಒಂದು ನಿಕಟ ಸಂಪರ್ಕ ಹೊಂದಿದ ಸಮುದಾಯವಾಗಿದ್ದು ಗ್ರಾಮದ ಗಾತ್ರಕ್ಕೆ ತಕ್ಕಂತೆ ಅಲ್ಲಿನ ಜನರು ಪರಸ್ಪರ ರಕ್ತಸಂಬಂಧಿಗಳೇ ಆಗಿರುತ್ತಿದ್ದರು. ಹೊರಗಿನವರನ್ನು ಅಂಗೀಕರಿಸುವುದು ಅಪರೂಪಕ್ಕೆ ಆಗಿತ್ತು. ವಿದೇಶೀಯರು ಹಳ್ಳಿಗಳಲ್ಲಿ ವಾಸಿಸುತ್ತಿದ್ದರು. ಅವರ ಸಾಮಾಜಿಕ ಸ್ಥಿತಿ ಕೆಳಮಟ್ಟದಲ್ಲಿದ್ದು ಅವರನ್ನು ತಾರತಮ್ಯ ಭಾವದಿಂದ ನೋಡಲಾಗುತ್ತಿತ್ತು. ಸ್ಥಳೀಯರು ಸಂದಾಯ ಮಾಡದ ಅಗತ್ಯವಿಲ್ಲದ ತೆರಿಗೆಗಳನ್ನು ಸಂದಾಯ ಮಾಡುವಂತೆ ಅವರನ್ನು ಒತ್ತಾಯಪಡಿಸಲಾಗುತ್ತಿತ್ತು.
ಪರಂಪರಾಗತವಾಗಿ ಇದ್ದ ಗ್ರಾಮಗಳು ಮಾತ್ರ ಹಾಗೂ ಸ್ವರೂಪದಲ್ಲಿ ವಿಭಿನ್ನವಾಗಿದ್ದವು. ಕೆಲವು ಪ್ರದೇಶಗಳಲ್ಲಿ ಅವುಗಳ ಸುತ್ತ ಕೋಟೆ ಇರುತ್ತಿದ್ದವು. ಇನ್ನು ಕೆಲವು ಪ್ರದೇಶ ಗಳಲ್ಲಿ ಗುಡಿಸಲುಗಳು ಚದುರಿದಂತೆ ಇದ್ದು ಅಲ್ಲಿ ಕೆಲವೇ ಕುಟುಂಬದವರು ವಾಸಿಸು ತ್ತಿದ್ದರು. ಒಟ್ಟಾರೆಯಾಗಿ ಹಳ್ಳಿಗಳಲ್ಲಿ ೨ ವಿಧಗಳಿದ್ದು ಮೊದಲನೆಯ ತಂಡವು ಜಲ ಸಂಪನ್ಮೂಲಗಳು ರಸ್ತೆಗಳು, ಅಥವಾ ಹಾದಿಗಳಗುಂಟಾ ಕಂಡುಬರುತ್ತಿದ್ದವು. ಎರಡನೆಯ ತಂಡ ಜಲಮೂಲಗಳು, ದೇವಸ್ಥಾನಗಳು ಅಥವಾ ಬಹಳ ಕಾಲದಿಂದ ಆ ಹಳ್ಳಿಯಲ್ಲಿ ನೆಲಸಿದ ಜನ ಅಥವಾ ಗ್ರಾಮದ ಧುರೀಣರ ಸುತ್ತಮುತ್ತ ನೆಲೆಸಿದ್ದರು. ಬಹುಪಾಲು ಹಳ್ಳಿಗಳು ಚದುರಿದ ಗುಡಿಸಲುಗಳಿಂದ ಕೂಡಿದ್ದು ತಮ್ಮ ಜಮೀನುಗಳ ಕಾರಣದಿಂದಾಗಿ ಒಂದು ಇನ್ನೊಂದಕ್ಕಿಂತ ಪ್ರತ್ಯೇಕವಾಗಿದ್ದವು. ಅಪರೂಪವಾಗಿ ಕೆಲವು ಮನೆಗಳು ತಮ್ಮ ಸಮೀಪದ ನೆರೆಯವರಿಗಿಂತ ಪ್ರತ್ಯೇಕವಾಗಿಯೇ ಇರುತ್ತಿದ್ದವು. ಇದಲ್ಲದೆ ಮನೆಗೆ ನಿವೇಶನಗಳು ಆಯ್ದುಕೊಳ್ಳುವಾಗ ಪ್ರದೇಶದ ಭೌಗೋಳಿಕ ಸಮೀಕ್ಷೆ, ಸಲಕರಣೆಗಳ ಸೌಕರ್ಯ, ನೆಂಟರಿಂದ ಇರುವ ದೂರ, ಸಾಮಾಜಿಕ ಭೇದಗಳು ಮನೆ ಬಳಕೆಯ ಬಾಳಿಕೆ, ನೀರು ಪೂರೈಕೆ, ಸುರಕ್ಷಿತತೆ, ಜಲ ಸಾಗಣೆ, ಏಕಾಂತತೆ, ಶುಭಕರವಾದ ದಿಕ್ಕುಗಳು, ಹಾಗೂ ಶಕ್ತಿಗಳ ಕುರಿತಾದ ಅತೀತ ನಂಬಿಕೆಗಳು, ಗ್ರಾಮದ ಹಣಕಾಸು ಸ್ಥಿತಿ ಇವುಗಳ ಮೇಲೆ ನಿರ್ಣಯವನ್ನು ಕೈಗೊಳ್ಳಲಾಗುತ್ತಿತ್ತು.
ಹಳ್ಳಿಯು ಆರ್ಥಿಕ (ಕೃಷಿ) ಹಾಗೂ ಸಾಮಾಜಿಕ ಜೀವನದ ಕೇಂದ್ರವಾಗಿದ್ದುದಲ್ಲದೆ ಸಂಘಟನೆಯ ಮೂಲಭುತ ರೂಪಗಳನ್ನು ಅಭಿವೃದ್ದಿಪಡಿಸುತ್ತಿತ್ತು. ಇದು ದೈನಂದಿನ ಚಟುವಟಿಕೆಗಳ ಮೇಲೆ ಪ್ರಭಾವ ಬೀರಿದ್ದಷ್ಟೇ ಅಲ್ಲದ ಸಾಮಾನ್ಯ ಸಮುದಾಯದ ಮೇಲೂ ಪ್ರಭಾವ ಬೀರಿದ್ದವು. ಹಳ್ಳಿ ಒಂದು ಸಂಘಟಿತ ಘಟಕವಾಗಿದ್ದು ಅಲ್ಲಿ ನೆಂಟಸ್ತನ ಅಥವಾ ಸಾಂದರ್ಭಿಕವಾಗಿ ಮತೀಯ ಸಮ್ಮತಿಯ ಮೂಲಕ ನಾಗರಿಕತೆಯನ್ನು ಕಾಪಾಡಿ ಕೊಂಡು ಬರಲಾಗಿತ್ತು. ಜಮೀನಿನ ನಿಯಂತ್ರಣ ಹಾಗೂ ಇದರ ಬಳಕೆಯ ನಿಯಂತ್ರಣದ ಮೂಲಕ ಆರ್ಥಿಕ ಚಟುವಟಿಕೆಗಳನ್ನು ಕ್ರಮಬದ್ಧಗೊಳಿಸಲಾಗಿತ್ತು. ಊರಿನ ಹಿರಿಯರು ಅಥವಾ ಅಪ್ರತ್ಯಕ್ಷವಾಗಿ ಸಾಮಾಜಿಕ ಒಪ್ಪಿಗೆಗಳ ಮೂಲಕ ಕಾನೂನು ವ್ಯವಸ್ಥೆಯನ್ನು ಜರಿಗೊಳಿಸಲಾಗಿತ್ತು.
ಆರ್ಥಿಕ ತಳಹದಿ
ಐತಿಹಾಸಿಕವಾದ ಆಗ್ನೇಯ ಏಷ್ಯಾದ ಜನರು ತಂಡ ತಂಡಗಳಾಗಿ ಇರುವ ಹಂತದಿಂದ ಗ್ರಾಮಗಳಾಗಿ ಅಸ್ತಿತ್ವಕ್ಕೆ ಬರತೊಡಗಿದಂತೆ ಸ್ಥಿರವಾದ ಗ್ರಾಮಗಳು ಹುಟ್ಟಿಕೊಂಡವು. ಕೃಷಿ ಉತ್ಪಾದನೆಯ ವಿಧಾನಗಳು ಹಳೆಯ ಸ್ವರೂಪ ಹಾಗೂಕ ಸ್ಥಿರತೆಯ ಮೇಲೆ ಪ್ರಭಾವ ರೂಢಿಸಿಕೊಂಡ ಪ್ರದೇಶಗಳಲ್ಲಿ ಜಮೀನುಗಳು, ಹೆಚ್ಚಿನ ಸತ್ವಕ್ಕಾಗಿ ಕಳೆಯನ್ನು ಕಳೆಯನ್ನು ಸುಡುವ ಕಾರಣದಿಂದಾಗಿ ಖಾಲಿ ಬಿದ್ದಿರುತ್ತಿದ್ದವು. ಹೀಗಾಗಿ ಹಳ್ಳಿಗಳು ಹೊಸ ಜಮೀನು ಗಳು ಇದ್ದ ಪ್ರದೇಶಕ್ಕೆ ವಲಸೆ ಹೋಗಿ ಮೊದಲಿನ ಜಮೀನುಗಳು ಖಾಲಿ ಉಳಿದಿರುತ್ತಿದ್ದವು. ಸುಡುವುದರಿಂದಾಗುವ ಕೃಷಿ ಭೂಮಿಯ ಪರಿಸರ ಸಮತೋಲನ ಹೇಗೆಂದರೆ ಇಂಥ ಪ್ರದೇಶಗಳಲ್ಲಿ ಸೀಮಿತ ಜನಸಂಖ್ಯೆ ಮಾತ್ರ ವಾಸಿಸಬಲ್ಲದು. ಆರೋಗ್ಯ ಸುಧಾರಣೆಯಿಂದಾಗಿ ವಸಾಹತುಗಳು ಬೆಳೆದಿದ್ದರಿಂದ ಜನಸಂಖ್ಯೆ ಬೆಳೆದು ಈ ಮಾದರಿಯ ಕೃಷಿಗೆ ಧಕ್ಕೆಯುಂಟಾಯಿತು. ವಸಾಹತು ಪೂರ್ವದ ಅವಧಿಯಲ್ಲಿ ಈ ಬೆಳವಣಿಗೆ ಅಂಥ ಬೃಹತ್ ಸಮಸ್ಯೆಯಾಗಿ ತೋರಿರಲಿಲ್ಲ.
ಸಾಗುವಳಿ ಭೂಮಿಯನ್ನು ಹೊಂದಿದ್ದ ಪ್ರದೇಶಗಳ ಸ್ಥಿರತೆ ಪ್ರಾದೇಶಿಕವಾಗಿ ವಿಭಿನ್ನ ವಾಗಿತ್ತು. ಅಲ್ಲಿ ವಾಸಿಸುತ್ತಿದ್ದ ಜನರ ಪೈಕಿ ಹಲವರು ಅಲೆಮಾರಿಗಳಾಗಿದ್ದು ದೂರ ದೂರದ ಪ್ರದೇಶಗಳಿಗೆ ಹೋಗುವಾಗಲೆಲ್ಲ ತಮ್ಮ ಆಗಿ ಒಂದು ಸ್ಥಳದಲ್ಲಿ ಇರುವ ಸಾಮೂಹಿಕ ಜೀವನವನ್ನು ರೂಢಿಸಿಕೊಂಡರು. ಆ ಪೈಕಿ ಯಾವುದೇ ಉತ್ಪಾದನಾ ಕಾರ್ಯವನ್ನು ಕೈಗೊಳ್ಳದೇ ಇದ್ದ ಜನರೂ ಇದ್ದರು. ಆದರೂ ಇನ್ನು ಕೆಲವು ಗ್ರಾಮಗಳು ಖಾಯಂ ವಸತಿಯನ್ನು ಹೊಂದಿದ್ದು, ಗ್ರಾಮದ ಸುತ್ತಲೂ ವಿಸ್ತೃತ ಸಾಗುವಳಿಯನ್ನು ಕೈಗೊಂಡಿದ್ದು, ವರ್ಷದ ಒಂದು ಕಾಲದಲ್ಲಿ ಮಾತೃಭೂಮಿಯ ಒಂದು ಭಾಗವನ್ನು ಮಾತ್ರ ಸಾಗುವಳಿಗೆ ಬಳಸುತ್ತಿದ್ದರು. ಲಭ್ಯವಿದ್ದ ಕೃಷಿ ಭೂಮಿಯ ಪ್ರಮಣ ಹಾಗೂ ಉತ್ಪಾದನಾ ಸಾಮರ್ಥ್ಯದ ಮೇಲೆ ಗ್ರಾಮದ ಗಾತ್ರ ಅವಲಂಬಿಸುತ್ತಿತ್ತು. ವ್ಯಾಪಾರ ಧರ್ಮ ಅಥವಾ ಸಾಗಾಣಿಕೆ ಉದ್ದೇಶಗಳಿಗಾಗಿ ಗ್ರಾಮದ ಮಲ್ಯ ಹಾಗೂ ಖಾಯಂ ನೀತಿ ನಿರ್ಣಯವಾಗುತ್ತಿತ್ತು.
ಆಗ್ನೇಯ ಏಷ್ಯಾದ ಹೆಚ್ಚು ಸ್ಥಿತರವಾದ ಅಥವಾ ಖಾಯಂ ಗ್ರಾಮಗಳ ಪೈಕಿ ಕಳೆ ಕತ್ತರಿಸಿ ಸುಡುವ ಮಾದರಿಯ ಭೂಮಿಯ ಫಲವತ್ತತೆಯನ್ನು ಹೆಚ್ಚಿಸುವುದಕ್ಕಾಗಿ, ಪ್ರವಾಹ ಹಾಗೂ ಗೌಣ ನದಿ ವ್ಯವಸ್ಥೆಗಳ ಬಯಲು ಪ್ರದೇಶಗಳಲ್ಲಿ ನಿರಂತರವಾದ ಪ್ರವಾಹದಿಂದಾಗಿ ಭೂಮಿಗೆ ಮತ್ತೆ ಮತ್ತೆ ಪೋಷಕಾಂಶಗಳು ದೊರೆತು ಅಕ್ಕಿಯನ್ನು ಹೆಚ್ಚಿಗೆ ಬೆಳೆಯಲಾಗಿತ್ತು. ನೀರಾವರಿಯನ್ನು ಆ ಪ್ರದೇಶಗಳಲ್ಲಿ ನಿರಂತರವಾಗಿ ನಡೆಸು ತ್ತಿದ್ದುದಕ್ಕೆ ಕಾರಣವೆಂದರೆ ಆ ಪ್ರದೇಶ ತಪ್ಪಲು ಭೂಮಿಯಲ್ಲಿತ್ತು. ಅಲ್ಲದೆ ಮಾನ್ಯೂನ್ ಹವಾಮಾನ ಹಾಗೂ ನದಿ ಪ್ರವಾಹಗಳು ನಿಯತವಾಗಿದ್ದು ಕೃಷಿ ಉತ್ಪಾದನೆಗೆ ಸ್ಥಿರತೆ ಇತ್ತು. ಇದರಿಂದ ಕೃಷಿ ಪ್ರಮುಖ ಉದ್ಯೋಗವಾಗಿತ್ತು.
ಆಗ್ನೇಯ ಏಷ್ಯಾದಲ್ಲಿ ನಿಯಂತ್ರಿತ ಪ್ರವಾಹದ ನೀರಾವರಿ ವ್ಯವಸ್ಥೆಯು ಕೃಷಿ ಉತ್ಪಾದನೆಯ ವಿಸ್ತೃತ ಬಗೆಯಾಗಿತ್ತು. ನದಿ ಪ್ರವಾಹಗಳಿಂದ ಬರುವ ನೀರನ್ನು ತಡೆಗಟ್ಟು ವುದಕ್ಕೆ ನಿರ್ಮಾಣವಾದ ಸೇತುವೆಗಳಲ್ಲದೆ, ಪರಸ್ಪರ ನಿರು ಉಣಿಸಲಾಗುತ್ತಿತ್ತು. ಈ ರೀತಿಯ ಬೇಸಾಯದಿಂದಾಗಿ ಭತ್ತದ ಬೆಳೆಗೆ ಉತ್ತಮ ಸತ್ವ ಸಿಕ್ಕಿದುದೇ ಅಲ್ಲದೆ ಫಸಲು ಹೆಚ್ಚು ಲಭಿಸಿ ವರ್ಷದಲ್ಲಿ ಆವರ್ತಕ ರೀತಿಯ ಬೆಳೆಗಳನ್ನು ತೆಗೆಯಲು ಸಾಧ್ಯವಾಗುತ್ತಿತ್ತು. ಇದಕ್ಕೆ ಕಾರಣ ಇಲ್ಲಿ ಲಭ್ಯವಿದ್ದ ನೀರಿನ ಸಮೃದ್ದಿ.
ಕೃಷಿ ತಂತ್ರಜ್ಞಾನದ ದೃಷ್ಟಿಯಿಂದ ಮುಂದುವರಿದ ನೈರುತ್ಯ ಏಷ್ಯಾದ ಪ್ರದೇಶಗಳು ರಾಜಕೀಯ ಸಂಘಟನೆಗಳ ದೃಷ್ಟಿಯಿಂದಲೂ ಮಹತ್ವದವುಗಳಾಗಿದ್ದವು. ಹೀಗೆ ೨ ವಿಷಯದಲ್ಲಿಯೂ ಅಭಿವೃದ್ದಿಗೊಂಡ ಪ್ರದೇಶಗಳು ವ್ಯಾಪಾರದಲ್ಲೂ ಅಭಿವೃದ್ದಿಯನ್ನು ಸಾಧಿಸಿದ್ದು ಹಳ್ಳಿಗಳ ಅಗತ್ಯಗಳಿಗೆ ಬೇಕಾದುದನ್ನು ಒದಗಿಸುತ್ತಿದ್ದರು. ಇದು ಆ ಮಟ್ಟಕ್ಕೆ ಮಾತ್ರ ಸೀಮಿತವಾಗಿದ್ದು ವಾಣಿಜ್ಯ ಅಥವಾ ವ್ಯಾಪಾರವನ್ನು ಅವಲಂಭಿಸಿದ ಮಧ್ಯ ವರ್ಗದ ಜನತೆಯ ಅಭಿವೃದ್ದಿಗೆ ಉತ್ತಜನಕಾರಿಯಾಗಿರಲಿಲ್ಲ. ಇದರ ಪರಿಣಾಮವಾಗಿ ಸ್ವಾವಲಂಬಿ ಗ್ರಾಮಗಳ ನಿರ್ಮಾಣವಾಗಿದ್ದು, ಸ್ವಲ್ಪ ಮಾತ್ರ ಹೆಚ್ಚುವರಿ ಆಹಾರ ರಫ್ತಾಗುತ್ತಿದ್ದು, ಸ್ವಲ್ಪ ಮಟ್ಟಿಗೆ ಹೊರಗಿನಿಂದ ಕೆಲವು ಸರಕುಗಳನ್ನು ತರಿಸಿಕೊಳ್ಳಲಾಗುತ್ತಿತ್ತು.
ಕೃಷಿ ಕಾರ್ಯಗಳು ಹಾಗೂ ವಾಣಿಜ್ಯ ಕಾರ್ಯಗಳ ಮಧ್ಯ ಸಾಮಾಜಿಕ ವಿಭಿನ್ನತೆ ಸಾಕಷ್ಟು ಪ್ರಮಾಣದಲ್ಲಿತ್ತು. ಕೃಷಿಕರು ಹಳ್ಳಿಗಳಿಲ್ಲಿ ವಾಸಿಸಿದ ಜನತೆಯಾಗಿದ್ದು, ವ್ಯಾಪಾರದಿಂದಾಗಿ ವಣಿಕ ವರ್ಗಕ್ಕೆ ಆರ್ಥಿಕ ಅಂಶಗಳ ಕಾರಣದಿಂದಾಗಿ ಹೊರಗಿನ ಜನತೆಯೊಡನೆ ಸಾಕಷ್ಟು ಸಂಪರ್ಕ ಬೆಳೆಯಿತು. ಸ್ಥಳೀಯ ಮಾರುಕಟ್ಟೆಗಳಿಗೆ ಪ್ರತ್ಯೇಕವಾದ ಸ್ಥಳವಿದ್ದು ಸಾಮಾನ್ಯವಾಗಿ ಅದು ಗ್ರಾಮದ ಕಡೆಗಳಲ್ಲಿರದೆ ವಿಭಿನ್ನ ಹಳ್ಳಿಗಳನ್ನು ಸೇರುವ ರಸ್ತೆಗಳ ಕೂಡುದಾರಿಗಳಲ್ಲಿ ಇರುತ್ತಿತ್ತು. ವ್ಯಾಪಾರವನ್ನು ಕೈಗೊಂಡಿದ್ದ ಜನ ಸಾಮಾನ್ಯವಾಗಿ ಹಳ್ಳಿಯ ಸಮುದಾಯಗಳಿಂದ ಪ್ರತ್ಯೇಕವಾಗಿಯೇ ಪರಿಗಣಿತವಾಗಿದ್ದು, ಅವರನ್ನು ಡಗಾಂಗ್ ಎಂದರೆ ವ್ಯಾಪಾರಿ ಎಂದು ಅರ್ಥ ಬರುವ ಜವಾ ಭಾಷೆಯ ಶಬ್ದದಿಂದ ಗುರುತಿಸಲಾಗಿತ್ತು. ಹೀಗೆಂದರೆ ವಿದೇಶೀಯ ಅಥವಾ ಅಲೆಮಾರಿ ಎಂದು ಅರ್ಥ. ಮಾರುಕಟ್ಟೆ ಹಳ್ಳಿಯಿಂದ ಪ್ರತ್ಯೇಕವಾಗಿ ಒಂದು ಸಾಂಸ್ಕೃತಿಕ ಘಟಕವಾಗಿದ್ದು ವಿಶಾಲ ಸಮಾಜದ ಸ್ಥಾನಮಾನವನ್ನು ಹೊಂದಿತ್ತು. ನೈರುತ್ಯ ಏಷ್ಯಾದಲ್ಲಿ ನೆಲೆಗೊಂಡಿದ್ದ ಚೀನಿಯರಲ್ಲದೆ ಸ್ಥಳೀಯ ವ್ಯಾಪಾರಿಗಳು ಚೀನಾ ಹಾಗೂ ನೈರುತ್ಯ ರಾಜ್ಯಗಳ ಮಧ್ಯೆ ಪ್ರವಾಸ ಮಾಡಿದರೂ ಪ್ರವಾಸಕ್ಕೂ ಕೂಡ ಸಾಲದಷ್ಟು ಕಡಿಮೆ ಬಂಡವಾಳವನ್ನು ಹೊಂದಿರುತ್ತಿದ್ದರು. ಇವರು ಆಯಾ ಪ್ರದೇಶಗಳನ್ನು ದಾಟಿ ಪ್ರಯಾಣಿಸಿದರೂ ಕೂಡ  ಹವಾಮಾನದ ಮೇಲೆ ಅವರ ಪ್ರವಾಸ ಅವಲಂಬಿತವಾಗಿದ್ದು, ಮತ್ತೊಂದು  ಪ್ರದೇಶದಲ್ಲಿ ಮಾರಬೇಕಾದ ವಸ್ತುಗಳನ್ನು ಸೈಕಲ್ ಮೇಲೆಯೂ ಕೊಂಡೊಯ್ಯುತ್ತಿದ್ದರು.
ಬಂಧುತ್ವ(ಕಿನ್ ಶಿಪ್) ಹಾಗೂ ಜನಾಂಗೀಯ ಸಮುದಾಯಗಳು
ಗ್ರಾಮೀಣ ಹಂತಕ್ಕಿಂತ ಮೇಲೇರಿ ಆಗ್ನೇಯ ಏಷ್ಯಾದಲ್ಲಿ ನೆಂಟಸ್ತಿಕೆ ಹಾಗೂ ಜನಾಂಗೀಯ ಸಮುದಾಯಗಳ ಮೂಲಕ ರಾಜಕೀಯ ಸಂಘಟನೆಯನ್ನು ಕಟ್ಟಲಾಗಿತ್ತು. ತನ್ಮೂಲಕವಾಗಿಯೇ ಕಾಲಕ್ರಮೇಣ ಭೌಗೋಳಿಕ ಸ್ವರೂಪವು ಸಿಕ್ಕಿತ್ತು. ಚಿಕ್ಕಚಿಕ್ಕ ಒಂಟಿ ಬಣಗಳಿಗೆ ಮುಂದೆ ನೆಂಟಸ್ತಿಕೆಯ ಸ್ವರೂಪವ ಸಿಕ್ಕಿತ್ತು. ಚಿಕ್ಕ ಚಿಕ್ಕ ಒಂಟಿ ಬಣಗಳಿಗೆ ಮುಂದೆ ನೆಂಟಸ್ತಿಕೆಯ ಬಂಧುತ್ವವನ್ನು ವಹಿಸಿ ದೊಡ್ಡ ಜನಾಂಗೀಯ ಗುಂಪುಗಳಾದವು. ಇದರಿಂದಾಗಿ ಹೊರಗಿನಿಂದ ಉಂಟಾಗುವ ದಾಳಿಗಳನ್ನು, ಬೆದರಿಕೆಗಳನ್ನು ತಡೆಗಟ್ಟಲು ಸಾಧ್ಯವಾಗಿತ್ತು. ಹೀಗೆ ವಿಸ್ತಾರಗೊಂಡ ಜನಾಂಗೀಯ ಗುಂಪುಗಳು ಸಾಮಾನ್ಯವಾದ ಸಮಸ್ಯೆ ಇಲ್ಲದಿರುವಾಗ ಮತ್ತೆ ಚಿಕ್ಕ ಚಿಕ್ಕ ಅಥವಾ ಹೆಚ್ಚಿಗೆ ಸ್ಥಳೀಯ ಸಂಘಟನೆಗಳಿಗೆ ರೂಪಾಂತರ ಹೊಂದಿರುತ್ತಿದ್ದವು. ರಾಜ್ಯವನ್ನು ಕಟ್ಟುವಲ್ಲಿ ನೆಂಟಸ್ತಿಕೆಯ ಗುಂಪುಗಳಾಗಲಿ ಅಥವಾ ಜನಾಂಗೀಯ ಗುಂಪುಗಳಾಗಲಿ ಸಂಕ್ರಮಣದ ಕಾಲದ ಸ್ವರೂಪವಾಗಿ ಕಾಣಿಸಿಕೊಳ್ಳಲಿಲ್ಲ. ಕೆಲವು ಸಂದರ್ಭಗಳಲ್ಲಿ ೨ ಗುಂಪುಗಳ ಹಗೆ ರಾಜ್ಯವನ್ನು ಕಟ್ಟುವಲ್ಲಿ ಅಡ್ಡಿಯಾಗಿಯೇ ಪರಿಣಮಿಸಿವೆ. ನೆಂಟಸ್ತಿಕೆಯ ಗುಂಪುಗಳು ನೈರುತ್ಯ ಏಷ್ಯಾದ ಭೌಗೋಳಿಕ ಸ್ವರೂಪದ ನಿರ್ಮಾಣದ ದೃಷ್ಟಿಯಿಂದ ಅವರ ಇತಿಹಾಸದುದ್ದಕ್ಕೂ ಮಹತ್ವದ ಪಾತ್ರವಹಿಸಿವೆ. ನೈರುತ್ಯ ಏಷ್ಯಾದ ಪ್ರದೇಶವನ್ನು ನೆಂಟಸ್ತಿಕೆಯ ಗುಂಪುಗಳು ಎಂದು ಗುರುತಿಸಿದ್ದಕ್ಕಿಂತ ಹೆಚ್ಚಿಗೆ ಭೌಗೋಳಿಕ ವಿಭಾಗಗಳ ದೃಷ್ಟಿಯಿಂದ ಅಥವಾ ರಾಜಕೀಯ ಘಟಕಗಳ ದೃಷ್ಟಿಯಿಂದ ಗಮನಿಸಿದಾಗ, ರಾಜ್ಯದ ಸ್ವರೂಪ ಹಾಗೂ ಅಂತರ್ ರಾಜ್ಯ ಸಂಬಂಧಗಳನ್ನು ಅರ್ಥ ಮಾಡಿಕೊಳ್ಳಬಹುದು.
ವಸಾಹತು ಸಾಮ್ರಾಜ್ಯದ ಶಕೆಯ ಪ್ರಾರಂಭಿಕ ಕಾಲದಲ್ಲಿ ಬಟಕ್ ಮತ್ತು ಮಿನಾಕಾಬು ಸಮಾಜಗಳ ಬಗ್ಗೆ ಯಾವುದೇ ಪುರಾವೆಗಳು ದೊರೆತಿಲ್ಲದಿದ್ದರೂ ಕ್ರಿಸ್ತಶಕದ ಪ್ರಾರಂಭ ಅಥವಾ ಅದಕ್ಕೂ ಮುಂಚಿನ ನೈರುತ್ಯ ಏಷ್ಯಾದ ಸಮಾಜದ ಸಾಮಾನ್ಯ ಲಕ್ಷಣಗಳನ್ನು ನೋಡಿದಾಗ ಈ ಕುರಿತು ಉಲ್ಲೇಖ ಸಿಗುತ್ತದೆ. ಜನಾಂಗೀಯ ಸಮುದಾಯವೇ ದೊಡ್ಡ ಸಮುದಾಯವಾಗಿದ್ದು ಇದರಲ್ಲಿ ವ್ಯಕ್ತಿಗೆ ಪ್ರಾಧಾನ್ಯ ಇತ್ತು. ಈ ಮಟ್ಟವನ್ನು ಮೀರಿ ಒಂದು ಭಾಷೆ, ಪದ್ಧತಿಗನುಗುಣವಾದ ಕಾನೂನು ಹಾಗೂ ಎಲ್ಲರ ನಡುವಣ ಜನಾಂಗೀಯ ಬಾಂಧವ್ಯ ಧಾರ್ಮಿಕ ಹಾಗು ನ್ಯಾಯಿಕ ಉದ್ದೇಶಗಳಿಗೆ ಅಥವಾ ಹೊರಗಿ ನಿಂದ ಒದಗುವ ಆಕ್ರಮಣಗಳಿಂದ ರಕ್ಷಣೆ ಪೆಡಯಲು ಸಹಾಯಕವಾಗಿತ್ತು. ಆದರೆ ಹೊರಗಿನ ಆಕ್ರಮಣಗಳು ಹಾಗೂ ಯುದ್ಧಗಳು ಯಾವುದೇ ಕಾಲಕ್ಕೂ ಸಂಭವಿಸ ಬಹುದಾಗಿದ್ದುದರಿಂದ ಸಹಕಾರ ಮಹತ್ವದ ಅಂಶವಾಗಿತ್ತು. ತೋಬಾ ಬಟಕ್ ಪ್ರದೇಶ ಗಳಲ್ಲಿ ಗ್ರಾಮ ಅಥವಾ ನೆಂಟಸ್ತನದ ಸಮುದಾಯದ ಮಟ್ಟಕ್ಕಿಂತ ಹೆಚ್ಚಿನ ಯಾವುದೇ ರಾಜಕೀಯ ಘಟಕ ಯಾವ ಕಾಲಕ್ಕೂ ಬೆಳೆಯಲಿಲ್ಲ. ಬಟಕ್ ಜನಾಂಗದಲ್ಲಿ ತಮ್ಮ ವಂಶಾವಳಿಯ ಕುರಿತಾದ ತೀವ್ರ ಪ್ರಜ್ಞೆ ಇತ್ತು. ಮನೆತನಗಳು ಘಟಕಗಳನ್ನು ಪ್ರಧಾನವಾಗಿ ಮನ್ನಿಸಲಾಗಿತ್ತು. ಆದರೆ ಇವುಗಳನ್ನು ರಾಜಕೀಯ ಘಟಕಗಳಾಗಿ ಪರಿಗಣಿಸಲಾಗಲಿಲ್ಲ. ಗ್ರಾಮ ಅಥವಾ ವಂಶದ ವ್ಯಾಪ್ತಿಯಿಂದ ಹೊರತಾಗಿ ನಿರ್ಮಾಣಗೊಂಡ ಸಂಸ್ಥೆಗಳು ಹಲವಾರು ಇದ್ದವು. ಇದರಲ್ಲಿ ನ್ಯಾಯಾಂಗ ಮಾರುಕಟ್ಟೆ ಭೂಮಿ ಹಾಗೂ ನೀರು ಘಟಕಗಳು ಸೇರುತ್ತವೆ. ಇಡಿಯ ಬಟಕ್ ಜನಾಂಗ ಅಥವಾ ಅವರ ಒಂದು ಭಾಗದಷ್ಟು ಇಲ್ಲದೆ ಉಪ ಭಾಷಾ ವಿಭಾಗದ ಗುಂಪು, ಪರಕೀಯರ ಧಾಳಿಯ ಸಂದರ್ಭದಲ್ಲೂ ಒಂದು ರಾಜಕೀಯ ಘಟಕವಾಗಿ ವರ್ತಿಸಿದ ಉದಾಹರಣೆ ಕಾಣಸಿಗುವುದಿಲ್ಲ.
ಸುಮಾತ್ರಾದ ಜನಾಂಗವಾದ ಮಿನಾಂಗ್ ಕಬಾವ್ ಜನರ ವಿಷಯದಲ್ಲೂ ಈ ಮಾತು ನಿಜ. ಇಲ್ಲಿಯ ಗ್ರಾಮೀಣ ಘಟಕಗಳಿಗೆ ನಿರ್ದಿಷ್ಟ ಪ್ರದೇಶಗಳಿದ್ದರೂ ಕೆಲವು ಬಾರಿ ದೊಡ್ಡ ಘಟಕಗಳಾಗಿ ವಿಂಗಡಣೆಯಾಗಿರುತ್ತಿದ್ದವು. ಆದರೆ ಇವೂ ಸಹ ಇತರ ರಾಜ್ಯಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತಿದ್ದ ಪದ್ಧತಿಗಳನ್ನು ಅಳವಡಿಸಿಕೊಳ್ಳಲಿಲ್ಲ.
ಬಟಕ್ ಜನಾಂಗದಂತೆಯೇ ಮಿನಾಂಗ್ ಕಬಾವ್ ಜನಾಂಗಕ್ಕೂ ಗ್ರಾಮವನ್ನು ಮಿರಿ ಮಿತ್ರಕೂಟಗಳಿದ್ದು ಇವು ಕೆಲವು ಸಾಮಾಜಿಕ ಸಂಘಟನೆಯ ಒಂದೆರಡು ಅಂಶಗಳ ಮೇಲೆ ಹಿಡಿತ ಸಾಧಿಸಿದ್ದವು. ಮುಖ್ಯಸ್ಥರಿಗೆ ವಾಡಿಕೆಯ ಬಿರಿದುಗಳು, ಸಾಕಷ್ಟು ಗೌರವವಿದ್ದರೂ, ಅಧಿಕಾರ ಪರಿಣಾಮಕಾರಿಯಾಗಿರಲಿಲ್ಲ. ರೂಢಿಗತ ಕಾನೂನಿನ ರಾಜ, ಧರ್ಮದ ರಾಜ, ವಿಶ್ವದ ರಾಜ. ಆದರೆ ಈ ರಾಜರ ಪಾತ್ರದ ಬಗೆಗೆ ಸರಿಯಾಗಿ ತಿಳಿದುಬಂದಿಲ್ಲ. ಅವರು ತಮ್ಮ ಅಧಿಕಾರವನ್ನು ಮೀರಿ ಸಂಭಾವನೆಯನ್ನು ಬಯಸುತ್ತಿದ್ದರೂ ರಾಜಕೀಯ ವ್ಯಕ್ತಿಗಳಿಗಿಂತ ಹೆಚ್ಚು ನ್ಯಾಯಬದ್ಧರಾಗಿದ್ದರು. ನೈರುತ್ಯ ಏಷ್ಯಾದ ಇತರ ಪ್ರದೇಶಗಳಲ್ಲಿ ಕೇಂದ್ರಾಡಳಿತವಿರುವ ರಾಜಕೀಯ ವ್ಯವಸ್ಥೆಗಿಂತ ಅನೌಪಚಾರಿಕ ನೆಂಟಸ್ತನ ಗುಂಪುಗಳನ್ನೇ ಅವಲಂಬಿಸಿದ್ದರು. ಈಗಿನ ಬಾಲಿ ಜನಾಂಗ ದೊಡಿಯಾ ಎಂಬುದರ ವಿಸ್ತೃತ ನೆಂಟಸ್ತಿಕೆಯ ಗುಂಪೇ ಆಗಿದ್ದು, ಅಲ್ಲಿನ ಸಮುದಾಯದಲ್ಲಿ ವ್ಯಕ್ತಿಗೆ ಪ್ರಾಶಸ್ತ್ಯ ಹಾಗೂ ಅವರು ತಾವೆಲ್ಲ ಒಬ್ಬನೆಯ ಹಿರಿಯನಿಂದ ಬಂದವರೆಂದು ನಂಬುತ್ತಾರೆ. ಈಗಿನ ಫಿಲಿಫೈನ್ಸ್ ದ ಬಹು ಭಾಗದಲ್ಲಿ ಕೂಡ ಇದೇ ಸಾಮಾಜಿಕ-ರಾಜಕೀಯ ರಚನೆ ಇರುವಂತೆ ತೋರುತ್ತದೆ. ಫಿಲಿಫೈನ್ ದೇಶದಲ್ಲಿ ವಸಾಹತು ಕಾಲ ಪ್ರಾರಂಭವಾಗುವವರೆಗೂ, ಪ್ರಾಥಮಿಕ ಹಂತದ ರಾಜಕೀಯ ಗುಂಪುಗಳು ನೆಂಟಸ್ತಿಕೆಯಿಂದ ಆದವುಗಳೇ ಆಗಿದ್ದು ಹಿರಿಯರೇ ಮುಖ್ಯಸ್ಥ ರಾಗಿರುತ್ತಿದ್ದರು.
ಸ್ಟ್ಯಾನಿಷ್‌ರ ಆಗಮನವಾಗುವ ವೇಳೆಗೆ, ಈ ಪೈಕಿ ಅತ್ಯಂತ ದೊಡ್ಡದೆನಿಸುತ್ತಿದ್ದ ಸಮುದಾಯ ಸುಮಾರು ಒಂದು ನೂರು ಕುಟುಂಬಗಳನ್ನೊಳಗೊಂಡಿದ್ದು, ಅವು ಪರಸ್ಪರ ರಸ್ತಸಂಬಂಧವುಳ್ಳವುಗಳಾಗಿದ್ದವು. ಅಲ್ಲದೆ ಒಂದೇ ಭೌಗೋಳಿಕ ಪರಿಸರದಲ್ಲಿ ಹಲವಾರು ಗುಂಪುಗಳ ಮಿಶ್ರಣವಿದ್ದರೂ, ಹಲವು ಮುಖಂಡರು ಸಮಾನರಾಗಿಯೇ ಪರಿಗಣಿತರಾಗು ತ್ತಿದ್ದರು. ಅಲ್ಲದೇ ಅವರವರ ನೆಂಟಸ್ತಿಕೆ ಸ್ವತಂತ್ರವಾಗಿಯೇ ಇತ್ತು. ಫಿಲಿಫೈನ್ಸ್ ನಡುಗಡ್ಡೆಗಳಲ್ಲಿ ಇನ್ನಾವುದೇ ದೊಡ್ಡ ರಾಜಕೀಯ ಘಟಕ ಕಾರ್ಯ ಮಾಡುತ್ತಿದ್ದ ಬಗ್ಗೆ ಯಾವ ಪುರಾವೆಯೂ ಇಲ್ಲ. ಕ್ಯೂಬಾ, ಮನಿಲಾ, ವೈಗನ್‌ಗಳಲ್ಲಿ ಇತರ ಬಹುತೇಕ ಸ್ಥಳೀಯ ಮನೆತನಗಳಿಗಿಂತ ದೊಡ್ಡ ಸಮುದಾಯಗಳು ಬೆಳೆದರೂ ಮನಿಲಾದ ಮುಖ್ಯಸ್ಥನು ಆಳರಸರಂತೆ ಇದ್ದನು. ಲಭ್ಯವಿರುವ ಸಾಕ್ಷ್ಯವು ಸ್ಥೂಲರೂಪವಿದ್ದಾದರೂ ಬ್ರಾನ್‌ಸನ್‌ನ ಪ್ರಕಾರ(ಕ್ರಿ.ಶ.೬೦೦) ದ್ವಾರಾವತಿ ಉದಯವಾಗುವುದಕ್ಕೂ ಮುಂಚೆ ಥೈಲಾಂಡ್‌ನಲ್ಲಿ ರಾಜಕೀಯ ಬೆಳವಣಿಗೆಯ ಪ್ರಾರಂಭಿಕ ಹಂತದಲ್ಲಿ ಚಿಕ್ಕ ಅಥವಾ ಪರಂಪರಾಗತ ಮಾದರಿಯ ರಾಜ್ಯ ಸಮೂಹಗಳಿದ್ದವು; ಇವೂ ಸಹ ನೆಂಟಸ್ತಿಕೆಯ ಸಮೂಹಗಳೇ ಆಗಿದ್ದವು.
ಇವರು ಸ್ಥಳೀಯ ರೀತಿಯನ್ನು ಬಿಟ್ಟು ಬಲಶಾಲಿ ಸರ್ಕಾರ ರಚನೆಯನ್ನು ಏಕೆ ಬೆಳೆ ಸಲಿಲ್ಲ ಎಂಬುದಕ್ಕೆ ಕಾರಣ ತಿಳಿದಿಲ್ಲ. ನೀರಾವರಿ ಸೌಲಭ್ಯದ ಕೃಷಿಯಿಂದಲೇ ಅಧಿಕಾರಶಾಹಿ ರಾಜಕೀಯ ಸಂಘಟನೆಗೆ ದಾರಿಯಾಗಿರಬೇಕು. ರಾಜಕೀಯ ಸಂಘಟನೆ ದುರ್ಬಲವಾಗಿದ್ದರೂ ಅವರನ್ನು ಪರಾಭವಕ್ಕೀಡು ಮಾಡಲಿಲ್ಲ. ದುರ್ಬಲ ರಾಜ್ಯವೊಂದನ್ನು ಕಟ್ಟಿ ಪರಕೀಯರ ಆಳಿಕೆಗೆ ಗುರಿಯಾಗುವುದು ಅವರಿಗೆ ಇಷ್ಟವಿರಲಿಲ್ಲ. ದೌರ್ಜನ್ಯಕ್ಕೆ ಮತ್ತೊಂದು ಹೆಸರಾಗಿದ್ದ ಬಟಕ್ ರು ಇಲ್ಲಿಯ ಕೆಲವು ರಫ್ತು ಸಾಮಗ್ರಿಗಳಿಂದ ಆಕರ್ಷಿತರಾಗಿದ್ದರು. ಸುಮಾತ್ರಾ ರಾಜ್ಯಗಳಾದ ಶ್ರೀವಿಜಯದಂಥ ನಾಡುಗಳು ತಮ್ಮ ಈ ಹಿನ್ನಾಡಿನ ಮೇಲೆ ಅಳಿಕೆ ನಡೆಸಲು ಬಯಸಲಿಲ್ಲ.
ಗ್ರಾಮಮಟ್ಟದ ನೆಂಟಸ್ತಿಕೆ ಸಮೂಹಗಳಿಂದ ದೊಡ್ಡ ರಾಜಕೀಯ ಗುಂಪುಗಳ ನಿರ್ಮಾಣ ಏಕಕಾಲಿಕವಾಗಿರಲಿಲ್ಲ ಹಾಗೂ ಇಡೀ ಆಗ್ನೇಯ ಏಷ್ಯಾದಲ್ಲಿ ಏಕರೂಪ ವಾಗಿರಲಿಲ್ಲ. ಫಿಲಿಫೈನ್ಸ್‌ಗೆ ಇಸ್ಲಾಮಿಯರ ಆಗಮನವಾದಂತೆ ಅವರೊಂದಿಗೆ ಅರಸೊತ್ತಿಗೆಯ ಪರಿಕಲ್ಪನೆಯೂ ಹುಟ್ಟಿಕೊಂಡಿತು. ಸುರಕ್ಷಿತತೆ ಹಾಗೂ ಸಂಘಟನೆಯ ಸುಧಾರಿತ ರೂಪವಾಗಿ ಗ್ರಾಮಗಳ ಮಲ್ಯದಲ್ಲಿ ರಾಜ್ಯದ ಅಗತ್ಯ ಕಂಡುಬಂದುದರ ಫಲವೇ ರಾಜ್ಯ ಸಂಘಟನೆ. ಮಲಯಾ ನಡುಗಡ್ಡೆಯಲ್ಲಿ ರಾಜಕೀಯ ಅನುಬಂಧದಷ್ಟೇ ಧರ್ಮ ಹಾಗೂ ಸಂಸ್ಕೃತಿಯ ಪ್ರತೀಕವಾದ ಸಮುದಾಯವಿತ್ತು. ಇದಕ್ಕೆ ಒಂದೇ ರಾಜಧಾನಿಯಾಗಲಿ, ನಿಗದಿತ ಗಡಿರೇಖೆಗಳಾಗಲಿ, ಆಡಳಿತ ಸೂತ್ರಗಳಾಗಲಿ ಇರಲಿಲ್ಲ. ಪಾಶ್ಚಾತ್ಯ ಪರಿಭಾಷೆಯ ಮೇರೆಗಿನ ರಾಜ್ಯ ಅದಾಗಿರಲಿಲ್ಲವಾದರೂ ಆಧುನಿಕ ಆಗ್ನೇಯ ಏಷ್ಯಾ ರಾಜ್ಯಗಳಲ್ಲಿ ಕಂಡುಬಾರದಿದ್ದಂಥ ವಿಧೇಯತೆ, ಬೆಂಬಲ ಗೋಚರಿಸುತ್ತಿತ್ತು. ಪರಕೀಯರಿಗೆ ಅವಕಾಶವೀಯದೆ, ಒಂದೇ ಸಮುದಾಯದ ಜನತೆ ಮನ್ನಣೆ ನೀಡುವ ಹಾಗೂ ತಮ್ಮ ಮಲ್ಯಗಳು, ಜೀವನ ರೀತಿ ಹಾಗೂ ತಮ್ಮ ಸಮಾಜದ ವೈಲಕ್ಷಣ್ಯಗಳನ್ನು ಕಾಯ್ದು ಕೊಳ್ಳುವಂಥ ರಾಷ್ಟ್ರನಿರ್ಮಾಣ ವೈಖರಿ ಪ್ರಾಚೀನ ನೈರುತ್ಯ ಏಷ್ಯಾದಲ್ಲಿ ಕಂಡುಬರಲಿಲ್ಲ. ದೈನಂದಿನ ಜೀವನದ ದುಷ್ಟಶಕ್ತಿಗಳಿಂದ, ಅತಿಮಾನವ ಪ್ರಪಂಚದ ದುಷ್ಟಶಕ್ತಿಗಳಿಂದ ಸುರಕ್ಷತೆ ಪಡೆಯುವುದಕ್ಕಾಗಿ ಮಾನವಶಕ್ತಿಯನ್ನು ಅಧೀನದಲ್ಲಿಟ್ಟುಕೊಳ್ಳುವ ವಿಸ್ತೃತ ಅಧಿಕಾರರೂಪ ಸೃಷ್ಟಿಯಾಯಿತು. ಆದರೆ ಇದೂ ಕೂಡ ನೆಂಟಸ್ತಿಕೆ ಹಾಗೂ ಸ್ಥಳೀಯ ಅಧೀನ ಸಂಸ್ಥೆಗಳ ಮೂಲಕ ರಾಷ್ಟ್ರನಿರ್ಮಾಣ ಮಾಡುವ ಉದ್ದೇಶ ಹೊಂದಿತ್ತು. ರಾಜಕೀಯ ಸಂಘಟಣೆಗಾಗಿ ಸ್ಥಳೀಯ ಸಂಸ್ಥೆಗಳಿಗೆ ಒತ್ತು ನೀಡಿ. ರಾಜ್ಯದ ಘಟಕಗಳಿಗಿಂತ ಒಬ್ಬ ವ್ಯಕ್ತಿಯಲ್ಲಿ ಸಾರ್ವಭೌಮತ್ವವನ್ನು ನಿಹಿತಗೊಳಿಸಿದ ಪ್ರಾಚೀನ ಆಗ್ನೇಯ ಏಷ್ಯಾ ಒಂದು ದುರ್ಬಲ ರಾಜಕೀಯ ಘಟಕವೇ ಆಗಿತ್ತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೮. ವಸಾಹತುಪೂರ್ವ ಪೂರ್ವ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಯಾವುದೇ ಜನತೆಯ ಯಾವುದೇ ಕಾಲದ ಇತಿಹಾಸವೆಂದರೆ ಅದು ಅದರ ಸಾಮಾಜಿಕ ಇತಿಹಾಸ, ಸಾಂಸ್ಕೃತಿಕ ಇತಿಹಾಸ. ಅವರು ಬೆಳೆಸಿದ ಸಂಸ್ಥೆಗಳಲ್ಲಿ ಅವರು ರೂಢಿಸಿದ್ದ ವ್ಯವಸ್ಥೆ, ಅವರ ಜೀವನ ರೀತಿ, ನಂಬಿಕೆಗಳು, ನೈತಿಕ ಮಲ್ಯಗಳು ಇದರಲ್ಲಿ ಅಭಿವ್ಯಕ್ತವಾಗಿರುತ್ತವೆ. ಕಳೆದ ನೂರು ವರ್ಷಗಳಲ್ಲಿ ಪೂರ್ವ ಏಷ್ಯಾದ ನಿವಾಸಿಗಳ ವಿಷಯದಲ್ಲಿ ಈ ಮಾತು ನಿಜ. ದೂರಪ್ರಾಚ್ಯದ ಜನರ ದೈನಂದಿನ ಜೀವನ, ಜೀವನ ನಿರ್ವಹಣೆ, ಸಾಂಘಿಕ ಜೀವನ ರೀತಿ, ವಿಚಾರಧಾರೆ, ಮನೋಭಾವ, ಇತಿಹಾಸ, ರಾಜಕೀಯ, ಕ್ರಾಂತಿ, ಯುದ್ಧಗಳಂಥ ರೂಢಿಗತ ವಿಷಯಗಳನ್ನು ಗಮನಿಸಿದಾಗ, ಹಳೆಯ ಹಾಗೂ ನಿಶ್ಚಲ ಪೌರ್ವಾತ್ಯರ ಮೇಲೆ ಆದ ಪಶ್ಚಿಮದ ಪ್ರಭಾವದ ಅರಿವಾಗುತ್ತದೆ. ಪೂರ್ವ ಏಷ್ಯಾದ ಮಟ್ಟಿಗೆ ಇದು ವೈಲಕ್ಷಣವಲ್ಲ. ಏಕೆಂದರೆ ಪಶ್ಚಿಮದ ಪ್ರಾಚೀನ ಸಂಸ್ಥೆಗಳ ಮೇಲೆ ಆಧುನಿಕ ಜೀವನ ರೀತಿಯ ಪ್ರಭಾವವಾಗಿರುವುದು ಕಂಡುಬರುತ್ತದೆ; ಪಶ್ಚಿಮದ ಆಧುನಿಕ ಇತಿಹಾಸವೂ ಸಹ ತೌಲನಿಕ ಸಂಸ್ಕೃತಿ ಅಧ್ಯಯನ. ಪೂರ್ವಕ್ಕೆ ವಿರುದ್ಧವಾಗಿ ನಾವು ಇಂದು ಯಾವುದನ್ನು ಪಶ್ಚಿಮ ಎನ್ನುತ್ತೇವೆಯೋ ಅದು, ಯಂತ್ರಗಳ ಬಳಕೆಯ ಮೂಲಕ ಉತ್ಪಾದನೆ ಹಾಗೂ ಹಂಚಿಕೆಗೆ ಅನ್ವಯಿಸಲಾದ ವೈಜ್ಞಾನಿಕ ಸಂಶೋಧನೆಗಳ ಪರಿಣಾಮ. ಈಗ ಪೂರ್ವಕ್ಕೆ ಹೊಸದೆಂದು ತೋರುತ್ತಿರುವುದು ೧೫೦ ವರ್ಷಗಳ ಹಿಂದೆ ಪಶ್ಚಿಮಕ್ಕೆ ಹೊಸದೆಂದು ಗೋಚರಿಸಿತ್ತು. ಪಶ್ಚಿಮದಲ್ಲಿ ಆರ್ಥಿಕ ಸ್ಥಿತಿಯಲ್ಲಿ ಕುಸಿತ, ಹಳೆಯ ನೈತಿಕ ಮಲ್ಯಗಳ ಕುಸಿತ,ಕುಟುಂಬ ಹಾಗೂ ಚರ್ಚ್‌ನ ನಿಯಂತ್ರಣದಲ್ಲಿ ಶಿಥಿಲತೆ ಕಂಡುಬಂದಿರುವುದು ಯಾಂತ್ರಿಕ ಯುಗದ ಪರಿಣಾಮ. ಆದರೆ ಪೂರ್ವದಲ್ಲಿ ಕಂಡುಬಂದಷ್ಟು ತೀವ್ರತೆ ಅಲ್ಲಿ ಗೋಚರಿಸಲಿಲ್ಲ. ಪಶ್ಚಿಮದಲ್ಲಿ ಸಮಾಜ ಸಂಸ್ಥೆಗಳಿಗೆ ಹೊಂದಿಕೊಳ್ಳಲು ಹೊಸ ಶಕ್ತಿಗಳಿಗೆ ಸ್ವಲ್ಪ ಅವಕಾಶವಿತ್ತು. ಯಾಂತ್ರಿಕ ಔದ್ಯಮಿಕತೆ ಕಡ್ಡಾಯವಾಗಿಯಲ್ಲದೇ ಪಶ್ಚಿಮದ ಅಧಿಕಾರದ ಬಲದಿಂದ ಪೂರ್ವವನ್ನು ಪ್ರವೇಶಿಸಿತು. ಯಂತ್ರಗಳ ಹೊರಹೊಮ್ಮುವ ಶಕ್ತಿ ಆಯುಧಗಳ ರೂಪದಲ್ಲಿ ಕಂಡುಬಂತು. ಹೊಂದಾಣಿಕೆ ಮಾಡಿಕೊಳ್ಳಲು ಆಯ್ಕೆ ಅಥವಾ ಅವಕಾಶದ ಪ್ರಶ್ನೆಯೇ ಉದ್ಭವಿಸಲಿಲ್ಲ. ಪಾಶ್ಚಾತ್ಯೀಕರಣದೊಂದಿಗೆ ಅವರ ರಾಜಕೀಯ ಮತ್ತು ಸೈನ್ಯಬಲದ ಮೇಲುಗೈ ಇತ್ತು, ಅದರ ಆಳ್ವಿಕೆಯೂ ಇತ್ತು. ಪೂರ್ವವು ದುರದೃಷ್ಟವಶಾತ್ ಎಲ್ಲ ಸಾಮಾಜಿಕ ತೊಂದರೆ ಗಳಿಗೂ ಗುರಿಯಾಯಿತು.
೧೯ನೆಯ ಶತಮಾನಕ್ಕಿಂತ ೫೦೦ ವರ್ಷ ಪೂರ್ವದಲ್ಲಿ ಪೂರ್ವ ಏಷ್ಯಾದಲ್ಲಿ ಸ್ಥಿರತೆ ಇತ್ತು. ಆಗಲೂ ಯುದ್ಧ, ಆಂತರಿಕ ಅಲ್ಲೋಲ ಕಲ್ಲೋಲ, ನೈಸರ್ಗಿಕ ಪ್ರಕೋಪ, ಜನಾಂಗಗಳ ರಾಷ್ಟ್ರಗಳ ಹೊಸ ಮಾದರಿಗಳು, ಚಂಗೇಸ್‌ಖಾನನ ದಾಳಿಯಿಂದೊದಗಿದ ವಿಪತ್ತು ಎಲ್ಲವೂ ಇತ್ತು. ಆದರೆ ಅದೇ ೫೦೦ ವರ್ಷಗಳ ಅವಧಿಯಲ್ಲಿ ಯೂರೋಪ್‌ಗೆ ಹೋಲಿಸಿದರೆ ಪೂರ್ವ ಏಷ್ಯಾದಲ್ಲಿ ಶಾಂತಿ, ಸುವ್ಯವಸ್ಥೆ ಇತ್ತು. ರಾಜಕೀಯವಾಗಿ, ಸಾಮಾಜಿಕವಾಗಿ ಮತ್ತು ಸಾಂಸ್ಕೃತಿಕವಾಗಿಯೂ, ಸಂಘಟನೆಗಳು, ನಂಬಿಕೆಗಳು ಹಾಗೂ ಆಚರಣೆಗಳಲ್ಲಿ ಮಾರ್ಪಾಡುಗಳಾಗಿರಲಿಲ್ಲ. ಈ ವೇಳೆಗೆ ಯುರೋಪಿನಲ್ಲಿ ಜಮೀನ್ದಾರಿಕೆ ಹೋಗಿ ವಾಣಿಜ್ಯ ಕ್ರಾಂತಿಯಾಗಿ ಬಂಡಾಳಶಾಹಿತ್ವ ಕಾಲಿಟ್ಟಿತು. ಸುಧಾರಣೆ ಹಾಗೂ ಧಾರ್ಮಿಕ ಹೋರಾಟಗಳು ನಡೆದವು. ಪಶ್ಚಿಮವನ್ನು ತಿದ್ದುವ ಶಕ್ತಿಯಾಗಿ ರಾಷ್ಟ್ರೀಯತೆ ಬೆಳೆಯಿತು. ಇಂಥದಾವುದೂ ಪೂರ್ವ ಏಷ್ಯಾದಲ್ಲಿ ಗೋಚರಿಸಲಿಲ್ಲ. ೧೯ನೆಯ ಶತಮಾನದಲ್ಲಿ ಪೂರ್ವ ಏಷ್ಯಾದಲ್ಲಿ ಬದಲಾವಣೆಗಳೇ ಇಲ್ಲದ ಪರಿಸ್ಥಿತಿ ಹಾಗೂ ಹಳೆಯ ಕಂದಾಚಾರಗಳು ಅವಗುಣಗಳಾಗಿದ್ದರೂ, ಇದರಲ್ಲಿ ಮೆಚ್ಚುವಂಥ ಅಂಶಗಳು ಇದ್ದವು.
ಬದಲಾಗದ ಪೂರ್ವ ಎಂದು ೧೯ನೆಯ ಶತಮಾನದ ಪಾಶ್ಚಿಮಾತ್ಯ ಬರಹಗಾರರು ಕರೆಯುತ್ತಿದ್ದರೂ ಅವರ ಮಾತನ್ನು ತಪ್ಪು ಎನ್ನುವಂತಿಲ್ಲ. ಆದರೂ ಅವರದು ಆತುರದ ನಿರ್ಧಾರವಾಗಿತ್ತು. ಪೂರ್ವ ಹಳೆಯ ಪದ್ಧತಿಯದಾದರೂ ಅದಕ್ಕೆ ಸಾಂಸ್ಕೃತಿಕ ಭ್ರಮಾಧೀನತೆ ಕಾರಣವಲ್ಲ. ಸಂಪ್ರದಾಯಶರಣತೆ ಅದೊಂದಕ್ಕೇ ಮೀಸಲಾದ ಲಕ್ಷಣವಾಗಿರಲಿಲ್ಲ. ಪಶ್ಚಿಮದ ಸಂಸ್ಕೃತಿ ಹಾಗೂ ಸಮಾಜ, ಬೆಳವಣಿಗೆಯ ಪ್ರಾರಂಭಿಕ ಘಟ್ಟದಲ್ಲಿದ್ದುದರಿಂದ ಪಶ್ಚಿಮ ಹೆಚ್ಚು ಮಾರ್ಪಾಡು ಹೊಂದಿತು. ಆದರೆ ಅಲ್ಲಿಯೂ ಮೂಲಭೂತ ಮಾರ್ಪಾಡು ಗಳು ಅಪರೂಪವಾಗಿ ಆದವು. ೧೯ನೆಯ ಶತಮಾನಕ್ಕೆ ಮುಂಚೆ ಸಾಮಾಜಿಕ ಜೀವನದ ವ್ಯವಸ್ಥೆ ಎಲ್ಲೆಡೆಗೂ ನಿಶ್ಚಲವೇ ಆಗಿತ್ತು; ಅದರ ಪ್ರಮಾಣ ಮಾತ್ರ ಪೂರ್ವ-ಪಶ್ಚಿಮ ಗಳೆರಡರಲ್ಲೂ ವಿಭಿನ್ನವಾಗಿತ್ತು. ಯುರೋಪ್-ಅಮೆರಿಕಗಳಿಂದ ಪೌರ್ವಾತ್ಯ ದೇಶಗಳಿಗೆ ತೆರಳಿದವರು ೧೯ನೆಯ ಶತಮಾನವೊಂದರ ಆಧಾರ ಮಾತ್ರದಿಂದಲೇ ಅದರ ಗುಣಮಟ್ಟವನ್ನು ನಿರ್ಧರಿಸಲೆತ್ನಿಸಿದರು. ಪೂರ್ವದಲ್ಲಿ ಮಾರ್ಪಾಡಿಗೆ ಹೆಚ್ಚಿನ ಅವಕಾಶವಿರಲಿಲ್ಲ. ಜಪಾನಿಯರು, ಚೀನಿಯರು ಅಥವಾ ಕೊರಿಯನ್‌ರು ತಮ್ಮ ಜೀವನ ರೀತಿಯ ಬಗ್ಗೆ ವಸ್ತುನಿಷ್ಠವಾಗಿ ಯೋಚಿಸುವವರಾಗಿದ್ದಿದ್ದರೆ ಹಾಗೂ ಯುರೋಪ್, ಅಮೆರಿಕಾ ಹಾಗೂ ಏಷ್ಯಾದ ಇತರೆಡೆಗಳಲ್ಲಿ ಕಾಣಬರುತ್ತಿದ್ದುದನ್ನು ಗಮನಿಸಬಲ್ಲ ವರಾಗಿದ್ದರೆ, ತಮ್ಮ ಜನಾಂಗ ಅಥವಾ ಸಂಸ್ಕೃತಿಯ ಛಲವನ್ನು ಬಿಟ್ಟು, ಬದಲಾವಣೆ ಯಿಂದಾಗುವ ಲಾಭ ಏನೂ ಇಲ್ಲ ಎಂಬುದನ್ನು ಅರಿತಿರುತ್ತಿದ್ದರು. ಸಂಸ್ಕೃತಿಯ ಅವಿಭಾಜ್ಯ ಅಂಗಗಳಾದ ಕಲೆ, ತತ್ವಜ್ಞಾನ, ಧರ್ಮ, ಸಾಮಾಜಿಕ ಪ್ರತಿಸ್ಪಂದನ ಯಾವುದರಲ್ಲೂ ಪೂರ್ವ ಪಶ್ಚಿಮಕ್ಕೆ ಕಡಿಮೆಯಿರಲಿಲ್ಲ. ರಾಜಕೀಯ ಅಭಿವೃದ್ದಿಯ ಪೂರ್ವದಲ್ಲೂ ಪಶ್ಚಿಮದಷ್ಟೇ ಆಗಿತ್ತು. ಕಾನೂನು ಸುವ್ಯವಸ್ಥೆಯ ದೃಷ್ಟಿಯಿಂದಲೂ ಪೌರ್ವಾತ್ಯರು ಮುಂದುವರಿದಿದ್ದರು. ೧೮ನೆಯ ಶತಮಾನದ ಮಧ್ಯಭಾಗದಲ್ಲಿ ಇಂಗ್ಲೆಂಡ್‌ಗಿಂತ ಚೀನದಲ್ಲಿ ವ್ಯಕ್ತಿ ಅಥವಾ ಸ್ವತ್ತಿನ ವಿರುದ್ಧದ ಅಪರಾಧಗಳ ಸಂಖ್ಯೆ ಕಡಿಮೆ ಇತ್ತು. ಉತ್ಪಾದನಾ ತಂತ್ರಜ್ಞಾನ ಪಶ್ಚಿಮದ ವೈವಿಧ್ಯವಾಗಿದ್ದರೂ ೧೮ನೆಯ ಶತಮಾನದ ಉತ್ತರಾರ್ಧದವರೆಗೆ ಪೌರ್ವಾತ್ಯರು ಪಾಶ್ಚಿಮಾತ್ಯರಿಂದ ಕಲಿಯಬಹುದಾದದ್ದು ಹೆಚ್ಚನದೇನೂ ಇರಲಿಲ್ಲ.
ಪೂರ್ವದ ಹಿಂದುಳಿದಿರುವಿಕೆಯ ಕುರಿತ ಪಶ್ಚಿಮದ ಭಾವನೆ ತೀರ ಇತ್ತೀಚಿನದು. ೧೮ನೆಯ ಶತಮಾನದ ಯುರೋಪಿನ ರಾಜಕೀಯ ಹಾಗೂ ತತ್ವಜ್ಞಾನದ ಸಾಹಿತ್ಯದಲ್ಲಿ ಚೀನಾವನ್ನು ಮಾದರಿಯಾಗಿ ಚಿತ್ರಿಸಲಾಗಿತ್ತು. ಸಾಂಸ್ಕೃತಿಕ ಔನ್ನತ್ಯದ ದಿನಗಳ ಚೀನಾ ಮಾದರಿಯದಾಗಿ ಕಂಡದ್ದು ಸರಿಯೇ. ಆದರೆ ಪೌರ್ವಾತ್ಯ ದೇಶಗಳು ಹಿಂದುಳಿದವುಗಳು ಎಂದರೆ ಯಂತ್ರಶಕ್ತಿ, ಆಧುನಿಕ ಔಷಧಿಶಾಸ್ತ್ರ, ರೋಗಪ್ರತಿರೋಧ, ಸಾರಿಗೆ ಸಂಪರ್ಕ, ಮುದ್ರಣ, ಸಾಕ್ಷರತೆಯಂಥ ಆನ್ವಯಿಕ ಶಾಸ್ತ್ರಗಳ ಸಂಬಂಧಿ ವಿಷಯಗಳ ಕುರಿತಂತೆ ಈ ಮಾತು ಅನ್ವಯಿಸುತ್ತದೆ. ಹಣಕಾಸು ವಿಷಯದಲ್ಲಿ ೧೫೦ ವರ್ಷಗಳ ಹಿಂದೆ ಯುರೋಪ್- ಅಮೆರಿಕಾಗಳಲ್ಲಿದ್ದ ರೀತಿ ಈಗಲೂ ಇಲ್ಲಿ ಕಂಡುಬರುತ್ತದೆ. ಈ ಅರ್ಥ ದಲ್ಲಿ ಪೂರ್ವ ಹಿಂದುಳಿದಿದೆ. ಪಶ್ಚಿಮ ೧೫೦-೨೦೦ ವರ್ಷಗಳ ಹಿಂದೆಯೇ ಭೂತದಿಂದ ಹೊರಬಂದಿತು. ಪೂರ್ವ ಆ ಬಗ್ಗೆ ಈಗ ಎಚ್ಚರಗೊಳ್ಳುತ್ತಿದೆ. ಈ ಎರಡು ಗೋಲಾರ್ಧ ಗಳ ನಡುವಣ ಅಂತರ, ಕಾಲಕ್ಕೆ ಸಂಬಂಧಿಸಿದ್ದೇ ಹೊರತು ಜೀವನದ ತಿರುಳಿನದಲ್ಲ.
ಪೂರ್ವವು ಭೂತದಿಂದ ಈಚೆ ಬರಲು ಯತ್ನಿಸುತ್ತಿದೆ ಅಥವಾ ಅದರ ಮೇಲೆ ಅಂಥ ಒತ್ತಡ ಬಂದಿದೆ. ಇದೇ ಪೂರ್ವ ಏಷ್ಯಾದ ಆಧುನಿಕ ಇತಿಹಾಸ ಹಾಗೂ ಇದೇ ಅದರ ಭವಿಷ್ಯವನ್ನು ತಿದ್ದುವಂಥದ್ದು.
ಯುರೋಪಿನಲ್ಲಿರುವಂತೆ ಏಷ್ಯಾದಲ್ಲಿ ನಿಖರವಾದ ಭೌಗೋಳಿಕ ವಿಭಾಗ ಗಳಿಲ್ಲ. ಪೂರ್ವ ಎಂದು ನಿಖರವಾಗಿ ಗುರುತಿಸಬಹುದಾದ ಒಂದೇ ಪ್ರದೇಶವಿಲ್ಲ. ಪೂರ್ವ ಎಂದು ಕರೆಯಲಾಗುತ್ತಿದ್ದರೂ ಯುರೋಪಿನಂತೆಯೇ ಸಾಕಷ್ಟು ಭಿನ್ನತೆಗಳಿವೆ. ತುರ್ಕಸ್ತಾನ ಮತ್ತು ಚೀನಾ ಎರಡೂ ಏಷ್ಯಾದ ರಾಷ್ಟ್ರಗಳೇ ಆದರೂ ಲಾತ್ವಿಯಾ ಹಾಗೂ ಇಟಲಿಗಳಲ್ಲಿರುವಷ್ಟೇ ಅಂತರ ಇವೆರಡರಲ್ಲಿದೆ. ಭಾರತ-ಚೀನಾಗಳ ನಡುವಣ ಅಂತರ ಜರ್ಮನಿ-ಫ್ರಾನ್ಸ್‌ಗಳಿಗಿಂತ ಅಧಿಕವಾಗಿದೆ. ಜರ್ಮನಿ ಹಾಗೂ ಫ್ರಾನ್ಸ್‌ಗಳ ನಡುವೆ ಗ್ರೀಸ್ ಹಾಗೂ ರೋಮ್ ಪರಂಪರೆ, ಕ್ರಿಶ್ಚಿಯನ್ ಮತ ಹಾಗೂ ಪುನರುತ್ಥಾನಗಳ ಸಾಮ್ಯವಾದರೂ ಇದೆ; ಯುರೋಪ್‌ನಲ್ಲಿ ರಷ್ಯಾದ ಪಶ್ಚಿಮದ ಭಾಗದಲ್ಲಿ ಏಷ್ಯಾದಲ್ಲಿರುವುದಕ್ಕಿಂತ ಹೆಚ್ಚಿನ ಸಾಂಸ್ಕೃತಿಕ ಏಕತೆ ಕಂಡುಬರುತ್ತದೆ. ಏಷ್ಯಾದ ದೇಶಗಳಲ್ಲಿ ಕಂಡುಬರುವ ಸಾಮ್ಯಗಳು ಮೂರೇ ಮೂರು; ನಿವಾಸಿಗಳು ಬಿಳಿಯರಲ್ಲ, ಜಪಾನ್ ಹೊರತುಪಡಿಸಿ ಉಳಿದೆಲ್ಲವೂ ಇನ್ನೂ ಔದ್ಯಮಿಕವಾಗಿಲ್ಲ. ಜಪಾನ್ ಹೊರತುಪಡಿಸಿ ಉಳಿದೆಲ್ಲವೂ ಪಾಶ್ಚಾತ್ಯರ ಪ್ರಭುತ್ವಕ್ಕೆ ಒಳಪಟ್ಟಿದ್ದು, ಅದರ ಛಾಯೆ ಈಗಲೂ ಅವುಗಳಲ್ಲಿ ಕಂಡುಬರುತ್ತದೆ. ಕಳೆದ ಪೀಳಿಗೆಯ ಜನ ಅನುಭವಿಸಿದ ಏರಿಳಿತದ ತೀವ್ರತೆ, ಈ ಸಾಮ್ಯಗಳನ್ನು ಬಿಟ್ಟರೆ ಜಗತ್ತಿನ ಇತರ ಪ್ರದೇಶಗಳು, ಜನಾಂಗಗಳಿಗಿಂತ ವಿಭಿನ್ನವಾಗಿ ಪೂರ್ವದ್ದು ಎಂದು ವೈಶಿಷ್ಟ್ಯಪೂರ್ಣವಾಗಿ ಗುರುತಿಸುವಂಥದು ಯಾವುದೂ ಇಲ್ಲ.
ಏಷ್ಯಾದಲ್ಲಿ, ಒಂದೇ ಬಗೆಯಾಗಿರುವ ಪ್ರದೇಶವನ್ನು ಗುರುತಿಸಬಹುದಾಗಿದೆ. ಈ ಭಾಗದಲ್ಲಿ ಜಪಾನ್, ಕೊರಿಯಾ, ಚೀನಾ ಸೇರುತ್ತವೆ. ಭೌಗೋಳಿಕ ಸ್ವರೂಪದ ಸಾಮ್ಯದಿಂದಷ್ಟೇ ಅಲ್ಲದೇ ಸಾಂಸ್ಕೃತಿಕ-ಸಾಮಾಜಿಕ ಸಾಮ್ಯತೆಯಿಂದಾಗಿಯೂ ಅವುಗಳನ್ನು ಒಂದೇ ಗುಂಪು ಎಂದು ಪರಿಗಣಿಸಬಹುದು. ಈ ಪ್ರದೇಶದ ಅಂಚಿನಲ್ಲಿ ಫ್ರೆಂಚ್ ಇಂಡೋಚೀನಾ, ಸಯಾಮ್, ಬರ್ಮಾ, ಫಿಲಿಪೈನ್ಸ್, ಇಂಡೋನೇಷ್ಯಾ ಹಾಗೂ ಮಲಯಾ ಇವೆ. ಚೀನ, ಕೊರಿಯಾ ಹಾಗೂ ಜಪಾನ್‌ಗಳ ಪ್ರಭಾವ ಇವುಗಳ ಮೇಲಾಗಿದ್ದರೂ ಇವುಗಳನ್ನು ಅವುಗಳೊಂದಿಗೆ ಒಗ್ಗೂಡಿಸುವಷ್ಟು ತೀವ್ರತರವಾಗಿಲ್ಲ. ಪ್ರಾಯೋಗಿಕವಾಗಿ, ತರ್ಕಬದ್ಧವಾಗಿ ಹಾಗೂ ಸಾಂಸ್ಕೃತಿಕವಾಗಿಯೂ ಜಪಾನ್, ಕೊರಿಯಾ, ಚೀನಾ ದೂರ ಪ್ರಾಚ್ಯ ಅಥವಾ ಪೂರ್ವ ಏಷ್ಯಾ ಎನಿಸಿಕೊಂಡಿವೆ. ಪ್ರಸ್ತುತ ಲೇಖನದಲ್ಲಿ ಚೀನಾ ಹಾಗೂ ಜಪಾನ್ ದೇಶಗಳ ಸಂಸ್ಕೃತಿ ಹಾಗೂ ರಾಜಕೀಯ ಕುರಿತು ಚರ್ಚೆ ನಡೆಸಲಾಗಿದೆ.
ಚೀನಾ
ಪೂರ್ವ ಏಷ್ಯಾದ ಕೆಲವು ಪ್ರದೇಶಗಳೇ ಚೀನಾ. ಪ್ರಾಚೀನ ಕಾಲದಿಂದ ಆಧುನಿಕ ಕಾಲದವರೆಗೂ ಇದು ಹಾಗೆಯೇ ಇತ್ತು. ೧೯ನೆಯ ಶತಮಾನದ ಮಧ್ಯಭಾಗ ಹಾಗೂ ೨ನೆಯ ಜಾಗತಿಕ ಯುದ್ಧದ ಸಮಯದವರೆಗಿನ ಅವಧಿಯಲ್ಲಿ ಪಶ್ಚಿಮದಿಂದ ಚೀನಾ ಕಾಣಿಸಿಕೊಳ್ಳುವವರೆಗೂ ಇದು ಹಾಗೇ ಇತ್ತು. ಈಗಲೂ ಇದು ಹಾಗೆಯೇ ಇದೆ. ಕಾರಣ ರಷ್ಯಾ ಹಾಗೂ ಸಂಯುಕ್ತ ಸಂಸ್ಥಾನಗಳಂತೆ ಚೀನಾ ಒಂದು ದೇಶ ಎನ್ನುವುದಕ್ಕಿಂತ ಹೆಚ್ಚಾಗಿ ಒಂದು ಖಂಡ. ಜಗತ್ತಿನಲ್ಲೇ ಅತ್ಯಂತ ಹೆಚ್ಚು ಜನಸಂಖ್ಯೆಯುಳ್ಳ ನಾಡು. ಇಲ್ಲಿಯದು ಪ್ರಾಚೀನತಮ ಸಂಸ್ಕೃತಿ. ೧೯ನೆಯ ಶತಮಾನದ ಮಧ್ಯಭಾಗದಲ್ಲೂ ಸಾಂಪ್ರದಾಯಿಕ ರೀತಿಯಲ್ಲೇ ಸಾಗಿ ಬಂದು ಉಳಿದ ಪ್ರಾಚೀನತಮ ಸಂಸ್ಕೃತಿ ಎಂದು ಪರಿಗಣಿಸಲಾಗಿತ್ತು. ಆದ್ದರಿಂದ ಚೀನಾ ಎಂದೆಂದಿಗೂ ಪೂರ್ವ ಏಷ್ಯಾದ ಸಾಂಸ್ಕೃತಿಕ, ರಾಜಕೀಯ, ಆರ್ಥಿಕ ಪ್ರತಿನಿಧಿಯಾಗಿ ಉಳಿಯಬಲ್ಲದು.
ಪಶ್ಚಿಮದ ಪ್ರಭಾವವಾಗುವವರೆಗೆ ಇಡೀ ಪ್ರದೇಶದ ಸಾಮಾಜಿಕ ವ್ಯವಸ್ಥೆ, ಸಂಸ್ಕೃತಿ, ಜೀವನ ರೀತಿಗೆ ಚೀನಾ ದೇಶವೇ ಮಾದರಿಯಾಗಿತ್ತೇ? ಈ ಬಗ್ಗೆ ಚರ್ಚಿಸುವ ಮುನ್ನ ಒಂದು ಎಚ್ಚರಿಕೆಯ ನುಡಿ.
‘ಪೂರ್ವದ ಆತ್ಮ’ ‘ಪೂರ್ವದ ಚೇತನ’ ಎಂದು ಚೀನಾದ ಬಗ್ಗೆ ಹೆಚ್ಚಿನ ಪ್ರಾಶಸ್ತ್ಯ ನೀಡಲಾಗಿತ್ತು. ಪಾಶ್ಚಾತ್ಯದ ಪಾಲಿಗೆ ಇದು ಪರಿಭಾಷೆಗೆ ನಿಲುಕದ, ಅತೀತವಾದ, ಅಳತೆಗೆ ನಿಲುಕವಂಥದು ಎನಿಸಿತ್ತು. ಇದು ಕೇವಲ ಆಲಂಕಾರಿಕವಲ್ಲದಿದ್ದರೂ ಸಾಕಷ್ಟು ಉತ್ಪ್ರೇಕ್ಷೆ ಇತ್ತು. ಯುರೋಪಿಯನ್‌ರಾಗಲಿ, ಅಮೆರಿಕನ್‌ರಾಗಲಿ ಪೂರ್ವವನ್ನು ಅರ್ಥ ಮಾಡಿಕೊಳ್ಳಲು ಹೆಚ್ಚು ಪ್ರಯತ್ನಿಸಲೇ ಇಲ್ಲ; ಅಥವಾ ಅದನ್ನು ಅದರ ದೃಷ್ಟಿಕೋನದಿಂದ ನೋಡಲಿಲ್ಲ. ಪೂರ್ವವನ್ನು ಅತೀತವೆಂದು ಕಲ್ಪಿಸಿಕೊಳ್ಳುವುದರಲ್ಲಿ ಅವರಿಗೆ ಆನಂದವಿತ್ತು. ಪರಿಣಾಮವೆಂದರೆ ಪೂರ್ವ, ಅಲ್ಲಿಯ ವಾಸಿಗಳು, ಅವರ ಜೀವನ ರೀತಿಯ ತಪ್ಪು ಚಿತ್ರಣ. ವಾಸ್ತವವೆಂದರೆ ಪೂರ್ವವೇನೂ ಪಶ್ಚಿಮಕ್ಕಿಂತ ಹೆಚ್ಚು ವರ್ಣಮಯವಾಗಿಲ್ಲ, ಆಧ್ಯಾತ್ಮಿಕವಾಗಿಲ್ಲ. ಎರಡರಲ್ಲೂ ಜೀವನ ಹಾಗೂ ಪರಿಸರ ಎರಡು ವಿಷಯಗಳಲ್ಲಿಯೂ ವರ್ಣಮಯ ಅಂಶಗಳೂ ಇವೆ, ನಿಸ್ಸಾರ ಅಂಶಗಳೂ ಇವೆ. ಅಂತೆಯೇ ಲೌಕಿಕ ಹಾಗೂ ಆಧ್ಯಾತ್ಮಿಕ ವಿಷಯಗಳು; ಅಲ್ಲದೇ ಎಲ್ಲೆಡೆಗೂ ಜನ ಪಾರಲೌಕಿಕವಾಗಿರುವುದಕ್ಕಿಂತ ಹೆಚ್ಚಾಗಿ ಲೌಕಿಕರೇ ಆಗಿದ್ದಾರೆ.
ಮಾನವ ಸಂಬಂಧಗಳು ಸೇರಿರುವ ಸಾಮಾಜಿಕ ಸಂಸ್ಥೆಗಳಲ್ಲಿ ವಿಭಿನ್ನತೆ ಗೋಚರಿಸುತ್ತದೆ. ಕಾಲವೂ ಕೆಲವು ಸಲ ತಪ್ಪು ಗ್ರಹಿಕೆಗೆ ಕಾರಣವಾಗುತ್ತದೆ. ಕಳೆದ ನೂರು ವರ್ಷಗಳ ಅವಧಿ ಯಲ್ಲಿ ಪೂರ್ವ-ಪಶ್ಚಿಮಗಳ ನಡುವಣ ವೈರುಧ್ಯಗಳು ಸ್ಪಷ್ಟವಾಗಿ ಗೋಚರಿಸಿವೆ. ಆಧುನಿಕ ಪಾಶ್ಚಿಮಾತ್ಯರು ಸೀಮಿತ ಅವಧಿಯನ್ನು ಮಾನದಂಡವಾಗಿರಿಸಿಕೊಂಡು ತಮ್ಮ ನಿರ್ಧಾರ ಗಳನ್ನು ಮಾಡುತ್ತಾರೆ; ಅಂಥ ನಿರ್ಧಾರಗಳು ಅವರಿಗೆ ಅನುಕೂಲಕರವಾಗಿರುವುದು ಸಹಜ. ಕೈಗಾರಿಕೆಯ ರೂಪದಲ್ಲಿ ವಿಜ್ಞಾನ ಎಲ್ಲೆಲ್ಲೂ ಪ್ರವೇಶ ಪಡೆದು ರೋಗದಿಂದ ಮುಕ್ತಿ, ಕೆಲಸದಿಂದ ಮುಕ್ತಿ ದೊರಕಿದೆ, ಪ್ರಕೃತಿಯನ್ನು ಮಣಿಸಲಾಗಿದೆ. ಇದರಿಂದ ಪೂರ್ವಪಶ್ಚಿಮಗಳ ನಡುವಣ ಕಂದಕ ಅಗಲವಾಗಿದೆ. ಅಲ್ಲದೇ ೨೯ನೆಯ ಶತಮಾನದ ಪಶ್ಚಿಮ, ೧೮ನೆಯ ಶತಮಾನದ ಪಶ್ಚಿಮಗಳ ನಡುವೆಯೇ ಕಂದಕ ಏರ್ಪಟ್ಟಿದೆ. ಇದಕ್ಕೆ ಅವರವರ ಆತ್ಮಪ್ರತಿಷ್ಠೆಯೇ ಕಾರಣ.
ಇತ್ತೀಚಿನವರೆಗೂ ಜನ ಪ್ರಕೃತಿಯ ಕೃಪಾಪೋಷಿತರೇ ಆಗಿದ್ದರು. ಬಹುಪಾಲು ಜನ ಕೃಷಿಕರಾಗಿದ್ದು, ಹೊಟ್ಟೆಪಾಡಿಗಾಗಿ ಬೆವರು ಸುರಿಸಿ ಮಣ್ಣಿನಲ್ಲಿ ಗೇಯುತ್ತಿದ್ದರು. ಕುಶಲ ಕರ್ಮಿಗಳಾದವರು ಸಾಧನ ಸಲಕರಣೆಗಳ ಸಹಾಯದಿಂದ ಕೈಗಾರಿಕೆಯಲ್ಲಿ ತೊಡಗಿದ್ದರು. ಯಾಂಗತ್ಸೆ ಅಥವಾ ಗಂಗಾನಂದಿ ದಂಡೆಯಲ್ಲಿಯ ರೈತನಿಗೂ ಹಾಗೂ ರೈನ್ ಅಥವಾ ದಾನೂಬೆ ನದಿ ದಂಡೆಯ ರೈತನಿಗೂ ಹೆಚ್ಚಿನ ವ್ಯತ್ಯಾಸವೇನಿರಲಿಲ್ಲ. ಇಂದಿನ ಅಥವಾ ಆತನ ೧೬ನೆಯ ಶತಮಾನದ ಪೂರ್ವಿಕರಿಗಿಂತ ಹೆಚ್ಚು ಸರಳವಾಗಿ ಅವರು ಪರಸ್ಪರರನ್ನು ಅರ್ಥ ಮಾಡಿಕೊಳ್ಳಬಲ್ಲವರಾಗಿದ್ದರು.
ಚೀನಾ ಸಂಸ್ಕೃತಿಯ ವೈಲಕ್ಷಣವೆಂದರೆ ಅವರ ಪ್ರಾಚೀನತೆ. ೧೦೦೦ ವರ್ಷಗಳ ಹಿಂದಿನ ಜೀವನ ರೀತಿಯೇ ಅಲ್ಲಿಯ ಜನಜೀವನದಲ್ಲಿ ಈಗಲೂ ಕಂಡುಬರುವುದೇ ಅವರ ವೈಶಿಷ್ಟ್ಯ. ೧೯೧೧ ಅಥವಾ ೧೯೫೦ರವರೆಗೂ ಚೀನಿಯರು ೧೦ನೆಯ ಶತಮಾನ ದಲ್ಲಿಯ ತಮ್ಮ ಪೂರ್ವಿಕರ ರೀತಿಯಲ್ಲಿಯೇ ಬಾಳುತ್ತಿದ್ದರು. ಅವರ ಸಾಮಾಜಿಕ ಸಂಸ್ಥೆಗಳು, ಮೂಲಭೂತ ನಂಬಿಕೆಗಳು, ಹೊಟ್ಟೆಪಾಡಿನ ಉದ್ಯೋಗಗಳು, ಮನೋರಂಜನೆ, ಹವ್ಯಾಸ ಎಲ್ಲವೂ ಒಂದೇ ಆಗಿದ್ದು, ೧೦ನೆಯ ಶತಮಾನದ ಒಬ್ಬ ಚೀನಿಯನನ್ನು ೧೯ನೆಯ ಶತಮಾನದಲ್ಲಿ ಕೊಂಡೊಯ್ದಿದ್ದರೂ, ಹೊಂದಿಕೊಳ್ಳಲು ಅವನಿಗೆ ಹೆಚ್ಚಿನ ತೊಂದರೆಯೇನೂ ಆಗದು ಎಂಬ ಮಾತಿನ ಸಾದೃಶ್ಯವಿತ್ತು.
ಉತ್ತರದ ಕಡೆಯಿಂದ ಆದಿವಾಸಿಗಳು ಆಕ್ರಮಿಸಿ, ಪರಕೀಯ ಕುಲಗಳು ಸಿಂಹಾಸನ ವನ್ನೇರಿದರೂ ಅಲ್ಲಿಯ ಸಾಮಾಜಿಕ ಸಂಸ್ಥೆಗಳಲ್ಲಾಗಲೀ, ಜೀವನ ರೀತಿಯಲ್ಲಾಗಲೀ ಬದಲಾವಣೆಗಳಾಗಿಲ್ಲ. ಏಕೆಂದರೆ ಚೀನಾದ ಸಂಸ್ಕೃತಿ ಆ ವೇಳೆಗಾಗಲೇ ನೆಲೆಗೊಂಡಿದ್ದು ತುಂಬಾ ಅಭಿವೃದ್ದಿಗೊಂಡಿತ್ತು ಮತ್ತು ಆ ದೇಶವನ್ನು ಗೆದ್ದವರ ನಾಗರಿಕತೆ ಅದಕ್ಕಿಂತ ಕೆಳಮಟ್ಟದ್ದಾಗಿದ್ದು, ಪರಾಭವಗೊಂಡ ಚೀನಾ ದೇಶೀಯರು ಅವರನ್ನನುಸರಿಸುವ ಬದಲು ಅವರೇ ಚೀನಾ ಸಂಸ್ಕೃತಿಯನ್ನು ಅನುಸರಿಸುತ್ತಿದ್ದರು. ಪರಕೀಯರು ಈ ನಾಡನ್ನಾಳಿದರೂ ಜೀವನ ರೀತಿ ಮಾತ್ರ ದೇಶೀಯವೇ ಆಗಿತ್ತು. ಮಂಚೂಗಳು ೧೭ನೆಯ ಶತಮಾನದಲ್ಲಿ ಉತ್ತರದ ಕಡೆಯಿಂದ ದಾಳಿ ಮಾಡಿ ಸುಮಾರು ೨೫೦ ವರ್ಷಗಳ ಕಾಲ ಆಳಿದರು. ಆದರೆ ಚೀನಿಯರ ವಿಚಾರಧಾರೆ, ನಂಬಿಕೆಗಳು, ಆಚರಣೆಗಳಿಗೆ ಯಾವುದೇ ಧಕ್ಕೆ ತಟ್ಟಲಿಲ್ಲ. ಮಂಚೂಗಳು ಮುಂದಿನ ೫೦ ವರ್ಷಗಳಲ್ಲಿ ಚೀನಿ ಪದ್ಧತಿಗನುಗುಣವಾಗಿ ಆಳ್ವಿಕೆ ನಡೆಸಿದರು. ಚೀನಿಯರಿಗಿಂತ ಮಿಗಿಲೆನಿಸುವಷ್ಟು ಅವರೊಂದಿಗೆ ಮಿಳಿತವಾಗಿ ಸ್ಪಂದಿಸಿದರು. ೧೯೧೧ರ ನಂತರದ ದಶಕದಲ್ಲಿ ಅವರನ್ನು ಕಿತ್ತೆಸೆದಾಗ ಅವರಂಥವರು ಇನ್ನಿಲ್ಲ ಎನಿಸಿತು.
ಚೀನಾದ ಇತಿಹಾಸದ ಸಂಪ್ರದಾಯವೇ ಇದು. ತಮ್ಮನ್ನು ಸೋಲಿಸಿದವರನ್ನೂ ಒಗ್ಗಿಸಿಕೊಳ್ಳುವಂಥವರು ಎಂಬ ಭಾವನೆ ಇತಿಹಾಸದುದ್ದಕ್ಕೂ ಚೀನಿಯರ ಬಗ್ಗೆ ಮೂಡಿದೆ. ಇದಕ್ಕೆ ಕಾರಣ ಚೀನಿ ಸಂಸ್ಕೃತಿಯ ಆಳ ಹಾಗೂ ವಿಕಾಸ. ಆಕ್ರಮಣಕಾರರಲ್ಲಿ ದಾಳಿಯ ಸಾಮರ್ಥ್ಯ ಬಿಟ್ಟರೆ ನಾಗರಿಕತೆಯ ದೃಷ್ಟಿಯಿಂದ ಹೇಳಿಕೊಳ್ಳುವಂಥದೇನೂ ಇರಲಿಲ್ಲ. ದೇಹದಾರ್ಢ್ಯವಿದ್ದರೂ ಸಂಸ್ಕೃತಿ, ತಂತ್ರಜ್ಞಾನದಲ್ಲಿ ಅಸಮರ್ಥರಾಗಿದ್ದರು. ತಮ್ಮನ್ನು ಗೆದ್ದವರನ್ನು ಒಗ್ಗಿಸಿಕೊಳ್ಳುವವರು ಎಂಬ ಮಾತೇ ಯಾವಾಗಲೂ ಚೀನಿಯರ ಬಗ್ಗೆ ಹೊಂದುವುದಿಲ್ಲ. ಏಕೆಂದರೆ ಅನುಸಂಧಾನಗಳಿಂದಾಗಿ ಜಗತ್ತು ನಿಕಟವಾಗುತ್ತಿರುವಂತೆ ಚೀನಿಯರು ಯುರೋಪ್, ಜಪಾನ್ ಹಾಗೂ ರಷ್ಯಾಗಳಂಥ ಉನ್ನತ ಸಂಸ್ಕೃತಿಗಳ, ಅವುಗಳ ಉನ್ನತಮಟ್ಟದ ದಕ್ಷತೆಯ ಹಾಗೂ ತಂತ್ರಜ್ಞಾನದ ಸಂಪರ್ಕ ಪಡೆದಿದ್ದಾರೆ. ೨೦೦೦ ವರ್ಷಗಳಷ್ಟು ಹಿಂದೆ ಇದ್ದ ಪ್ರಾಚೀನ ಚೀನಾ ಸಂಸ್ಕೃತಿ ಸಾಕಷ್ಟು ಶುಷ್ಕವಾಗಿದೆ, ಏರುಪೇರಾಗಿದೆ, ಆಕ್ರಮಣಗಳಿಂದಾಗಿ ಬಿರುಕುಬಿಟ್ಟಿದೆ. ಈಗ ಅದನ್ನು ಗೆಲ್ಲುವವರು ಯಾರಾದರೂ ಇದ್ದರೆ, ಅವರಲ್ಲಿ ಹೆಚ್ಚಿನ ಉತ್ಕೃಷ್ಟತೆಯೇನೂ ಇಲ್ಲದಿರುವುದರಿಂದ ಆ ಜೀವನ ರೀತಿಗಾಗಿ ಹಾತೊರೆಯುವುದಿಲ್ಲ.
ಕನ್‌ಫ್ಯೂಶಿಯನಿಸಂ
ಚೀನಿ ಸಂಸ್ಕೃತಿಯ ಮುಂದುವರಿಕೆ ಹಾಗೂ ಉಳಿಯುವಿಕೆಗೆ ಅದರ ಸಾಂಪ್ರದಾಯಿಕತೆಯೇ ತಳಹದಿ. ೨೦೦೦ ವರ್ಷಗಳ ಹಿಂದೆ ಒಳಿತು, ಕೆಡುಕು, ಸತ್ಯ-ಮಿಥ್ಯ, ಮಾನವರ ಪರಸ್ಪರ ಸಂಬಂಧಗಳಲ್ಲಿನ ಔಚಿತ್ಯ-ಅನೌಚಿತ್ಯ, ಮಾನವನಿಗೆ ರಾಜ್ಯ ಹಾಗೂ ಸಮಾಜದೊಂದಿಗಿನ ಸಂಬಂಧದ ಕುರಿತು ಜಾಗತಿಕವಾದ ಸಮ್ಮತಿ ಇತ್ತು. ಕನ್‌ಫ್ಯೂಶಿಯಸ್(ಕ್ರಿ.ಶ.೬ನೆಯ ಶ.) ಹಾಗೂ ಆತನ ಶಿಷ್ಯರ ಬೋಧನೆಗಳಿಂದ ಸಂಪ್ರದಾಯ ರೂಪುಗೊಂಡಿತು. ನಂತರ ಮುಂದಿನ ಶತಮಾನಗಳಲ್ಲಿ ಪ್ರತಿಯೊಂದು ಧರ್ಮ ಹಾಗೂ ತತ್ವಜ್ಞಾನದಂತೆ ಕಾಲಧರ್ಮ ಕ್ಕನುಗುಣವಾಗಿ ಆ ಬೋಧನೆಗಳನ್ನು ತಿದ್ದುಪಡಿ ಮಾಡಲಾಯಿತು. ಅರ್ಥವಿವರಣೆ, ಮರು ಅರ್ಥವಿವರಣೆ ನೀಡಲಾಯಿತು. ಆದರೂ ಮೂಲಸತ್ವ ಹಾಗೇ ಇದ್ದು ಚೀನಾ ಸಂಸ್ಕೃತಿ ಹಾಗೂ ಅದರ ಸುತ್ತಣ ಜನಜೀವನದ ಮೇಲೆ ತನ್ನ ಮುದ್ರೆ ಒತ್ತಿದೆ.
ಕನ್‌ಫ್ಯೂಶಿಯನಿಸಂ ಎಂಬುದು ಒಂದು ಧರ್ಮ ಎಂಬ ನಂಬಿಕೆ ವ್ಯಾಪಕವಾಗಿ ಪ್ರಚಾರದಲ್ಲಿದ್ದರೂ, ಅದು ಧರ್ಮವಾಗಿರದೇ ಅದೊಂದು ಸಾಮಾಜಿಕ ಹಾಗೂ ರಾಜಕೀಯ ವಿಚಾರಧಾರೆಯಾಗಿದ್ದು ಅದೊಂದು ನೀತಿಸಂಹಿತೆಯಾಗಿತ್ತು. ವಿಶ್ವದೊಂದಿಗಿನ ಅಥವಾ ಬದುಕಿನಾಚೆಗೆ ಅಥವಾ ಉನ್ನತವಾದುದರ ಜೊತೆಗೆ ಮಾನವನಿಗಿರುವ ಸಂಬಂಧದ ಕುರಿತು ವ್ಯವಹರಿಸುವುದಿಲ್ಲ. ಕನ್‌ಫ್ಯೂಶಿಯಸ್‌ನ ಪ್ರಕಾರ, ಆತನೆಯ ಇನ್ನೂ ಈ ಲೋಕದ ಸಮಸ್ಯೆಗಳ ಹಾಗೂ ಬದುಕಿನ ಪಾರವನ್ನರಿಯದಿರುವಾಗ ಪರಲೋಕ ಹಾಗೂ ಮರಣದ ತರುವಾಯದ ಕುರಿತು ಮಾತನಾಡುವ ಅಧಿಕಾರವೇ ಇಲ್ಲ. ಅಂದಿನಿಂದ ಇಂದಿನವರೆಗೂ ಚೀನಿಯರು ಪಾರಲೌಕಿಕ ಹಾಗೂ ಅತೀತದ ಕುರಿತು ಇತರರಷ್ಟು ಹಚ್ಚಿ ಕೊಂಡಿಲ್ಲ. ಬಹುಶಃ ಕನ್‌ಫ್ಯೂಶಿಯಸ್‌ನ ಪ್ರಭಾವದಿಂದಾಗಿಯೇ ಅವರಲ್ಲಿ ವೈಚಾರಿಕತೆ ಹಾಗೂ ಮಾನವೀಯತೆ ಮೈಗೂಡಿರಬೇಕು. ಅವರ ಮಟ್ಟಿಗೆ ತಾರ್ಕಿಕತೆಯೇ ಉತ್ತಮ ಮಾರ್ಗ, ಮಾನವ ಕಲ್ಯಾಣವೇ ಉತ್ಕೃಷ್ಟ ಸಾಧನೆ. ಧರ್ಮ ಹಾಗೂ ದೃಷ್ಟಿಕೋನಗಳ ವಿಷಯದಲ್ಲಿ ಅವರು ಸಹಿಷ್ಣುಗಳು. ಅಪರೂಪದ ಸಂದರ್ಭಗಳಲ್ಲಿ ಅವರು ವಿಭಿನ್ನ ನಂಬಿಕೆಗಳ ಜನರನ್ನು ಹಿಂಸಿಸಿರಬಹುದಾದರೂ ಅದರ ಕಾರಣ ಧರ್ಮ ಅಥವಾ ತತ್ವಜ್ಞಾನ ಅಥವಾ ರಾಜಕೀಯವಾದುದಾಗಿರಲಿಲ್ಲ. ಅದು ಸ್ವಯಂ ರಕ್ಷಣೆಯ ಉದ್ದೇಶದಿಂದಾದು ದಾಗಿತ್ತು. ಏಷ್ಯಾ ಖಂಡದ ಮೇಲೆ ಯುರೋಪಿಯನ್‌ರ ಆಳ್ವಿಕೆ ಆರಂಭವಾಗುವವರೆಗೂ ಕ್ರಿಶ್ಚಿಯನ್ ಧರ್ಮಕ್ಕೆ ಮತಾಂತರ ಹೊಂದುವುದು ನಿಷಿದ್ಧ ವಾಗಿರಲಿಲ್ಲ ಅಥವಾ ಶಿಕ್ಷಾರ್ಹವೆನಿಸುತ್ತಿರಲಿಲ್ಲ. ಏಷ್ಯಾದಲ್ಲಿ ಮಿಲಿಟರಿ ಪ್ರವೇಶವಾಗುವುದಕ್ಕೆ ಚರ್ಚ್ ಪ್ರಮುಖ ಕಾರಣ ಎಂಬುದನ್ನರಿತಿದ್ದ ಚೀನಿಯರು ಪಶ್ಚಿಮದ ಧಾರ್ಮಿಕ ಆಯಾಮ ಹಾಗೂ ಮಿಲಿಟರಿ ಆಯಾಮ ಎಂದು ಪ್ರತ್ಯೇಕವಾಗಿ ಪರಿಗಣಿಸುವ ಗೋಜಿಗೆ ಹೋಗಲಿಲ್ಲ.
ಉತ್ತಮ ಸರ್ಕಾರ, ಉತ್ತಮ ಸರ್ಕಾರದಿಂದ ಸುರಕ್ಷಿತ ನಾಡು, ಸುಸ್ಥಿರ ಸಮಾಜ, ಸಂತುಷ್ಟ ಜನತೆ ಎಂಬುದು ಕನ್‌ಫ್ಯೂಶಿಯಸ್‌ನ ದೃಷ್ಟಿಕೋನವಾಗಿತ್ತು. ಉತ್ತಮ ಸರ್ಕಾರವಿಲ್ಲದಿದ್ದರೆ ಸಮಾಜದ ಕಟ್ಟುಪಾಡು ಶಿಥಿಲಗೊಂಡು ಜನ ಗಲಭೆ ಎದ್ದು ಅರಾಜಕತೆ ತಾಂಡವವಾಡುತ್ತದೆ ಎಂಬುದು ಅವರ ಅಭಿಮತ. ಅವರ ಮಟ್ಟಿಗೆ ಸರ್ಕಾರ ಸಮೃದ್ಧವಾಗಿ ಆಹಾರ ಒದಗಿಸಬೇಕು, ಶಸ್ತ್ರಸಜ್ಜಿತವಾಗಿದ್ದು ಜನತೆಯ ವಿಶ್ವಾಸವನ್ನು ಗಳಿಸಬೇಕು.
ಜನತೆಯ ಕಲ್ಯಾಣವೇ ಸರ್ಕಾರದ ಗುರಿ. ಆಡಳಿತ ಸಮರ್ಥರ ಕೈಯಲ್ಲಿದ್ದರೆ ಮಾತ್ರ ಇದು ಸಾಧ್ಯ. ಆಡಳಿತದಲ್ಲಿ ಪ್ರತಿಭಾವಂತರಿಗೆ ಅವಕಾಶವಿರಬೇಕು. ಆಡಳಿತಕ್ಕೆ ಪ್ರಮುಖ ಅರ್ಹತೆಯಾದ ಸಾಮರ್ಥ್ಯ ಎಂಬುದು ಸಮಾಜದ ಯಾವುದೊಂದು ಸಮುದಾಯಕ್ಕೆ ಸೀಮಿತವಾದುದಲ್ಲ. ಆಡಳಿತಗಾರರನ್ನು ಸಮಾಜದ ಎಲ್ಲ ವರ್ಗಗಳಿಂದ ಸುಶಿಕ್ಷಿತ, ಕೃಷಿಕ ಎಲ್ಲ ವರ್ಗಗಳಿಗೂ ಸಮಾನವಾಗಿ ಆಯ್ಕೆ ಮಾಡಬೇಕು. ಸಚ್ಚಾರಿತ್ರ್ಯ ಹಾಗೂ ಜ್ಞಾನದ ಫಲವಾಗಿ ಬರುವಂಥದು ಸಾಮರ್ಥ್ಯ. ಸಚ್ಚಾರಿತ್ರ್ಯದ ಹಾಗೂ ಬೌದ್ದಿಕ ಶಿಕ್ಷಣವನ್ನು, ಅದನ್ನು ಅರಗಿಸಿಕೊಳ್ಳುವ ಶಕ್ತಿ ಇರುವವರಿಗೆಲ್ಲ ಮುಕ್ತವಾಗಿರಿಸಬೇಕು. ಎಲ್ಲರನ್ನೂ ಶಿಕ್ಷಣಕ್ಕೊಳಪಡಿಸಬೇಕೆಂದಿಲ್ಲ. ಆದರೆ ಕಲಿಯುವ ಸಾಮರ್ಥ್ಯ ಹಾಗೂ ಅರ್ಹತೆ ಮೂಲದಲ್ಲಿಯೇ ಇರುವವರಿಗೆಲ್ಲ ಶಿಕ್ಷಣ ಪಡೆಯಲು ಅವಕಾಶವಿರಬೇಕು. ಸರಿಯಾಗಿ ಶಿಕ್ಷಣ ಪಡೆದವರು, ತಮ್ಮ ಶಿಕ್ಷಣದ ರೀತಿಗನುಸಾರವಾಗಿ ಸರ್ಕಾರದ ಪ್ರಕಾರ್ಯಗಳನ್ನು ನಡೆಸಿದರೆ ಅವರು ತಮ್ಮ ಮೇಲ್ಪಂಕ್ತಿಯಿಂದ ತಮ್ಮ ಪ್ರಜೆಗಳಿಗೆ ಪ್ರೇರಣೆಯಾಗಬಲ್ಲರು. ಜನರಿಗೆ ಪ್ರೇರಣೆ ನೀಡಲು ಹಾಗೂ ಜನರ ಒಳಿತಿಗಾಗಿ ಆಳುವವರ ಕರ್ತವ್ಯ ಇದಾಗಿತ್ತು.
ಕನ್‌ಫ್ಯೂಶಿಯಸ್‌ನ ತರುವಾಯ ಸರಿಯಾಗಿ ೨೦೦ ವರ್ಷಗಳ ನಂತರ ಆತನ ರಾಜಕೀಯ ವಿಚಾರಧಾರೆಯನ್ನೇ ಎತ್ತಿಹಿಡಿದ ಮೆನ್‌ಷಿಯಸ್, ಚೀನಿ ವಿಚಾರಧಾರೆಯ ವಿಕಾಸಕ್ಕೆ ಕಾರಣರಾದವರಲ್ಲಿ ಪ್ರಮುಖ. ಕ್ರಾಂತಿಯ ಬಗ್ಗೆ ವೈಚಾರಿಕತೆಯನ್ನು ತುಂಬಿ ಮೆನ್‌ಷಿಯಸ್, ಕನ್‌ಪ್ಯೂಶಿಯಸ್‌ನ ವಿಚಾರಗಳಲ್ಲಿ ಸೂಚ್ಯವಾಗಿದ್ದುದನ್ನು ವಿವರಿಸಿದ. ಉತ್ತಮ ಸರ್ಕಾರ ನೀಡುವುದೇ ರಾಜನ ಆದ್ಯಕರ್ತವ್ಯ. ಅವನ ಸ್ವರೂಪ ಉತ್ತಮ ವಾಗಿರಬೇಕು. ರಾಜ ಸ್ವರ್ಗಸಂತಾನ. ತನ್ನ ಉನ್ನತ ಹುದ್ದೆಯಲ್ಲಿಯ ತನ್ನ ಕರ್ತವ್ಯಗಳ ಕುರಿತು ದೇವರಿಗೆ ಉತ್ತರಿಸಬೇಕಾದುದು ಅವನ ಹೊಣೆಯಾಗಿರುತ್ತದೆ. ಅವನ ದೋಷಪೂರ್ಣ ಆಳ್ವಿಕೆಯಿಂದಾಗಿ ಜನ ಭ್ರಷ್ಟರಾಗಿ, ತನ್ನಲ್ಲಿರಿಸಲಾದ ವಿಶ್ವಾಸಕ್ಕೆ ಅವನು ದ್ರೋಹ ಬಗೆದಂತಾಗುವುದಷ್ಟೇ ಅಲ್ಲ, ಸೃಷ್ಟಿಯ ನಿಯಮಗಳನ್ನು ಅಲಕ್ಷಿಸಿದಂತಾಗುತ್ತದೆ, ಉಲ್ಲಂಘಿಸಿದಂತಾಗುತ್ತದೆ. ಅಂಥ ದುರಾಕ್ರಮಿಯನ್ನು ಕಿತ್ತೊಗೆಯುವುದು ಹಕ್ಕು ಅಷ್ಟೇ ಅಲ್ಲ, ನೈತಿಕ ಹೊಣೆಯೂ ಆಗುತ್ತದೆ.
ಪ್ರಜೆಗಳ ಸಮ್ಮತಿಯಿಂದಾದ ಸರ್ಕಾರದ ಕುರಿತ ರಾಜಕೀಯ ಸಿದ್ಧಾಂತ ಎಂದು ಇದನ್ನು ಸ್ಥೂಲವಾಗಿ ಗುರುತಿಸಬಹುದು. ಇದು ನಿಧಾನಗತಿಯಲ್ಲಿ ಹಾಗೂ ಆತಂಕಕಾರಿ ಯಾಗಿಯೇ ಪ್ರಾರಂಭವಾಗುತ್ತದೆ. ಒಂದು ಆಳ್ವಿಕೆ ಅವಿಧೇಯತೆಗೆ ಗುರಿಯಾಗುವುದಕ್ಕೆ ಮುಂಚಿನ ಹಂತದಲ್ಲಿ ಕಟ್ಟುಪಾಡುಗಳನ್ನು ಅತಿಯಾಗಿ ಉಲ್ಲಂಘಿಸಿ, ಅದನ್ನು ಕಿತ್ತೆಸೆದರೆ ಸಾಕೆಂಬ ಮನೋಭಾವಕ್ಕೆ ಎಡೆ ದೊರಕುವ ವಿರೋಧ ಬೆಳೆಯುತ್ತದೆ. ಆದರೂ ತತ್ವ ಎಂಬುದಿದೆ. ಕನ್‌ಫ್ಯೂಶಿಯಸ್ ವಿಚಾರಧಾರೆಯ ತಿರುಳಾಗಿರುವ ಈ ವಿಚಾರಧಾರೆ, ಚೀನೀ ದೃಷ್ಟಿಕೋನದ ಮೂಲಬೇರು. ಇದು ಪ್ರಾಚೀನ ಚೀನಾದ ರಾಜನೀತಿಯ ಪ್ರಬುದ್ಧತೆಯನ್ನು ತೋರಿಸುತ್ತದೆ. ಇದು ನಿಧಾನಗತಿಯಲ್ಲೇ ಇದ್ದರೂ, ಯುರೋಪ್ ಇನ್ನೂ ರಾಜಕೀಯವಾಗಿ ಪ್ರಾರಂಭಿಕ ವೈಯಕ್ತಿಕ ಸರ್ವಾಧಿಕಾರದ ಹಿಡಿತದಲ್ಲೇ ಇದ್ದಾಗ, ಚೀನಾದಲ್ಲಿ ಈ ಪದ್ಧತಿ ಪ್ರಚಲಿತವಿತ್ತು ಎಂಬುದು ಗಮನಿಸಬೇಕಾದ ಅಂಶ.
ಕನ್‌ಫ್ಯೂಶಿಯಸ್ ವಿಚಾರಧಾರೆ ಚೀನಿ ಜನಜೀವನದ ಮೇಲೆ ಗಾಢ ಪ್ರಭಾವ ಬೀರಿದೆ. ಅದೂ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ತೀವ್ರವಾಗಿದೆ. ಶಿಕ್ಷಣವು ಆಳುವ ವರ್ಗದ ಪ್ರಮುಖ ಅಗತ್ಯತೆಯಾಗಿತ್ತು. ಮೇಲ್ವರ್ಗದ ಪ್ರತಿಷ್ಠೆಯ ಸಂಕೇತವಾಗಿತ್ತು. ಹಲವಾರು ಶತಕಗಳ ಕಾಲ ಶ್ರೀಮಂತವರ್ಗ ಹಾಗೂ ಆಳುವ ವರ್ಗಗಳೆರಡು ಬುದ್ದಿಜೀವಿಗಳನ್ನು ಒಳಗೊಂಡಿದ್ದವು.
ಶಿಕ್ಷಣ
ಶಿಕ್ಷಣಕ್ಕೆ ಪ್ರಾಧಾನ್ಯ ನೀಡಿರುವುದರಲ್ಲಿ ಎರಡು ಅಂಶಗಳು ಅಡಕವಾಗಿವೆ. ಮೊದಲನೆ ಯದಾಗಿ ಉದ್ಯೋಗಿಗಳ ಆಯ್ಕೆಯ ಸಮಯದಲ್ಲಿ ನಡೆಸಲಾಗುತ್ತಿದ್ದ ಪರೀಕ್ಷೆ. ಈ ಪರೀಕ್ಷಾ ಪದ್ಧತಿಯನ್ನು, ಮಂಚು ರಾಜವಂಶವನ್ನು ಕಿತ್ತೆಸೆದು ಹಳೆಯ ವ್ಯವಸ್ಥೆಯನ್ನು ಕೈಬಿಟ್ಟ ಮೇಲೆ ೧೯೧೧ರಲ್ಲಿ ತೆಗೆದುಹಾಕಲಾಯಿತು. ೨೦೦೦ ವರ್ಷಗಳ ಹಿಂದೆ ಮಾತ್ರ ಪರೀಕ್ಷೆಯಲ್ಲಿ ಪಾಸಾದ ನಂತರವೇ ಸರ್ಕಾರಿ ಕಚೇರಿಗಳಿಗೆ ಕೆಲಸಕ್ಕೆ ಸೇರಿಸಿಕೊಳ್ಳಲಾಗುತ್ತಿತ್ತು. ರಾಜವಂಶಗಳ ಪತನಕಾಲದಲ್ಲಿ, ರಾಜಕೀಯಸ್ಥಿತಿ ಅಸ್ಥಿರತೆಗೊಂಡಾಗ ಆ ಪದ್ಧತಿಯನ್ನು ತುಸು ಅತಿಕ್ರಮಿಸಿರಬಹುದೇ ಹೊರತು, ಆ ನಿಯಮವನ್ನು ಕೈಬಿಟ್ಟಿರಲಿಲ್ಲ. ಪರೀಕ್ಷೆಗಳನ್ನು ಪ್ರತಿವರ್ಷ ಸ್ಥಳೀಯವಾಗಿ ಪ್ರಾಂತೀಯವಾಗಿ ಹಾಗೂ ರಾಷ್ಟ್ರಮಟ್ಟದಲ್ಲಿ ನಡೆಸಲಾಗುತ್ತಿತ್ತು. ಅದರಲ್ಲಿ ಮೂರು ಬೌದ್ದಿಕ ಹಂತಗಳಿದ್ದವು. ಎಂದರೆ ಈಗಿನ ಪದವಿ, ಸ್ನಾತಕೋತ್ತರ ಹಾಗೂ ಡಾಕ್ಟರೇಟ್ ಪದವಿಗಳಿಗೆ ಅವು ಸಮನಾಗಿರುತ್ತಿದ್ದವು. ಅವು ಕನ್‌ಫ್ಯೂಶಿಯಸ್ ಪಂಥದ ಮೇಲೆ ಆಧಾರಿತವಾಗಿದ್ದು ಅದರಲ್ಲಿ ತತ್ವಜ್ಞಾನ, ನೀತಿಸಂಹಿತೆ, ಸಾಹಿತ್ಯ, ಕಲೆ ಅದರಲ್ಲೂ ವಿಶೇಷವಾಗಿ ಅಂದವಾದ ಬರವಣಿಗೆ ಕಲೆಯೂ ಸೇರಿರುತ್ತಿದ್ದವು. ಅಂದಬರಹದ ಕಲೆ ಚೀನೀಯರ ಪ್ರಕಾರ ಉತ್ಕೃಷ್ಟ ಕಲೆ. ಅವುಗಳನ್ನು ಅತ್ಯಂತ ಸಾಂಪ್ರದಾಯಿಕವಾಗಿ ನಡೆಸಲಾಗುತ್ತಿತ್ತು ಹಾಗೂ ವರ್ಷದ ಮಹತ್ವಪೂರ್ಣ ಸಮಾರಂಭ ಎಂದು ಭಾವಿಸಲಾಗಿತ್ತು. ಪರೀಕ್ಷೆಯಲ್ಲಿನ ಯಶಸ್ಸು, ಚೀನಿಯನೊಬ್ಬ ಆಸೆಪಟ್ಟು ಎದುರು ನೋಡುತ್ತಿದ್ದ ಉದ್ಯೋಗರಂಗಕ್ಕೆ ಪ್ರವೇಶ ದೊರಕಿಸಿಕೊಡುತ್ತಿತ್ತು. ಪರೀಕ್ಷೆಯಲ್ಲಿ ಪಾಸು ಮಾಡುವ ಮಗ ಕುಟುಂಬಕ್ಕೇ ಕೀರ್ತಿಕಳಶವಾಗುತ್ತಿದ್ದ. ಕ್ಷೌರಿಕರು ಹಾಗೂ ಕಲಾಕಾರರನ್ನು ಹೊರತುಪಡಿಸಿ ಸಮಾಜದ ಎಲ್ಲ ವರ್ಗದ ಜನರು ಶಿಕ್ಷಣ ಪಡೆಯಬಹುದಿತ್ತು. ಬಡವರು ತಮ್ಮ ಮಕ್ಕಳಿಗೆ ಉಪಾಧ್ಯಾಯರನ್ನು ಗೊತ್ತು ಮಾಡುವ ಆರ್ಥಿಕ ಸಾಮರ್ಥ್ಯ ಹೊಂದಿರ ದಿದ್ದುದರಿಂದ ಶಿಕ್ಷಣ ಪಡೆಯುವಲ್ಲಿ ಬಡತನ ಅವರಿಗೆ ಅಡ್ಡಿಯಾಗುತ್ತಿತ್ತು. ಆದರೂ ಸಮಾನತೆಯ ತತ್ವವು ಚೀನಿ ಸಮಾಜದಲ್ಲಿ ಗೋಚರಿಸುತ್ತಿತ್ತು.
ಪರೀಕ್ಷಾ ಪದ್ಧತಿ ರಾಜಕೀಯರಂಗದ ಬೀಗದಕೈಯಂತಾಯಿತು. ಹೀಗೆ ಶಿಕ್ಷಣ ಪಾಂಡಿತ್ಯದ ಸ್ವತ್ತಾಗಿ ಚೀನಾದಲ್ಲಿ ಹೊಸ ವಿಚಾರಗಳಿಗೆ ಹಾದಿ ಇಲ್ಲದಂತಾಯಿತು. ಕೊನೆಯಲ್ಲಿ ಶುಷ್ಕ ಪ್ರೌಢಿಮೆ ಮಾತ್ರ ಉಳಿಯಿತು. ಚೀನಾ ಹಲವು ಶತಮಾನಗಳ ಕಾಲ ಕಲೆ-ವಿಜ್ಞಾನಗಳ ಕುರಿತ ಹೊಸ ವಿಚಾರಗಳು, ಹೊಸ ಅಭಿವ್ಯಕ್ತಿಗಳು, ಮಹತ್ವದ ಅಭಿವೃದ್ದಿಗಳಿಲ್ಲದೇ ಬಡವಾಯಿತು; ಬೌದ್ದಿಕ ಸ್ಥಗಿತತೆ ಕಂಡುಬಂತು.
ಶಿಕ್ಷಣಕ್ಕೆ ನೀಡಿದ ಪ್ರಾಮುಖ್ಯದಿಂದಾಗಿ ಚೀನಾದಲ್ಲಿ ಕಂಡುಬಂದ ಎರಡನೆಯ ಪರಿಣಾಮವೆಂದರೆ ಚೀನಿ ಸಂಪ್ರದಾಯದ ಸಂರಕ್ಷಣೆ ಹಾಗೂ ಪೀಳಿಗೆಯಿಂದ ಪೀಳಿಗೆ ಅದನ್ನು ಉಳಿಸಿಕೊಂಡು ಬಂದದ್ದು. ಈ ಸ್ವದೇಶಿ ಗುಣವೇ ಚೀನೀಯರನ್ನು ಇತರರಿಗಿಂತ ವಿಭಿನ್ನಗೊಳಿಸುತ್ತದೆ. ಕನ್‌ಫ್ಯೂಶಿಯಸ್ ವಿಚಾರಧಾರೆಯ ಒಂದು ತಂಡದ ಪ್ರಧಾನದಿಂದಾಗಿ ಜನತೆ ಉತ್ತಮ ಭವಿಷ್ಯವನ್ನು ರೂಪಿಸಿಕೊಂಡು ಸಾಮಾಜಿಕ ಸ್ತರದಲ್ಲಿ ಮೇಲ್ಮಟ್ಟಕ್ಕೇರಲು ಬಯಸುವಂತಾಯಿತು. ಅದನ್ನು ನೆಯರವಾಗಿ ಪಡೆಯಲಾಗದವರು, ಅದರ ಗಾಢ ಪ್ರಭಾವ ಕ್ಕೊಳಗಾದರು. ಇದು ಕೇವಲ ಜ್ಞಾನದ ಹಾದಿ ಮಾತ್ರವಾಗಿರದೇ ನೈತಿಕ ಮಲ್ಯಗಳು ಹಾಗೂ ಸೌಜನ್ಯದ ಲಕ್ಷಣಗಳನ್ನು ಹೊಂದಿದ್ದುದರಿಂದ ಜನತೆ ಇದನ್ನನುಸರಿಸಲು ಹಾತೊರೆಯುವಂತಾಯಿತು. ರೈತ ಮಗನಿಗೆ ಓದುವುದನ್ನು ಹೇಳಿಕೊಡಲು ಸಾಧ್ಯವಿರಲಿಲ್ಲವಾದರೂ ಜನರೊಂದಿಗೆ ವರ್ತಿಸಬೇಕಾದ ರೀತಿಯನ್ನು ತಿಳಿಸಿಕೊಡುತ್ತಿದ್ದ.
ಚೀನಿ ಭಾಷೆಯ ಬಗೆಗೆ ಇಲ್ಲಿ ತುಸುವಾದರೂ ಹೇಳಲೇಬೇಕು. ಏಕೆಂದರೆ ಅದರ ಬಗೆಗೆ ತುಂಬಾ ತಪ್ಪು ಗ್ರಹಿಕೆ ಇದೆ. ಚೀನಾದ ಪ್ರತಿಯೊಂದು ಜಿಲ್ಲೆಯಲ್ಲಿ ಬೇರೆ ಬೇರೆ ಭಾಷೆ ಇದೆ. ಒಂದು ಭಾಗದ ಚೀನಿಯನಾಡಿದ್ದು ಇನ್ನೊಂದು ಭಾಗದವನಿಗೆ ಅರ್ಥ ವಾಗುವುದಿಲ್ಲ ಎಂಬ ತಪ್ಪು ಕಲ್ಪನೆ ಇದೆ. ವಾಸ್ತವವಾಗಿ ಮುಕ್ಕಾಲುಪಾಲು ಚೀನಿಯರಾಡುವ ಭಾಷೆ ಒಂದೇ. ಅದು ಮಾಂಡರಿನ್; ಹಳೆಯ ರಾಜಸ್ಥಾನದ ಭಾಷೆ. ಇಂಗ್ಲಿಷನ್ನು ಹೊರತುಪಡಿಸಿದರೆ ಮಾಂಡರಿನ್ ಬಹುಜನರ ಭಾಷೆ. ಮಾಂಡರಿನ್ ಅಲ್ಲದೇ ಕಾಂಟೊನೀಸ್ ಭಾಷೆ ವಾನ್‌ಟಂಗ್ ನಿವಾಸಿಗಳ ಆಡುಭಾಷೆ; ಫ್ಯೂಕಿನ್‌ನ ಜನರಾಡುವ ಭಾಷೆ ಫ್ಯುಕಿನೀಜ್, ಶಾಂಘಾಯ್‌ನ ಜನರ ಭಾಷೆ ಶಾಂಘಾಯ್. ಇವೆಲ್ಲ ಕರಾವಳಿ ಪ್ರದೇಶಗಳಾದುದರಿಂದ, ಆ ಪ್ರದೇಶಕ್ಕೆ ಬಂದ ವಿದೇಶಿಯರು, ಇಡೀ ದೇಶದಲ್ಲೆಲ್ಲ ಬೇರೆ ಭಾಷೆಯನ್ನೇ ಆಡುತ್ತಾರೆ ಎಂದು ಭಾವಿಸಿದರು. ಹೀಗಾಗಿ ನೂರುಮೈಲಿ ಅಂತರದ ಊರುಗಳಲ್ಲಿ ಹುಟ್ಟಿದ ಚೀನಿಯರಿಗೆ ಪರಸ್ಪರರ ಭಾಷೆ ಅರ್ಥವಾಗುವುದಿಲ್ಲ ಎಂಬ ಪ್ರತೀತಿ ಇತ್ತು. ಪ್ರಾದೇಶಿಕವಾಗಿ, ಗ್ರಾಮಾಂತರ ಭಾಗಗಳಲ್ಲಿ ಉಪಭಾಷಾಭೇದ ಇರಬಹುದಾದರೂ ಭಾಷಾ ಸಮೂಹದಲ್ಲಿ ಅಂಥ ವ್ಯತ್ಯಾಸ ಕಂಡುಬಾರದು.
ಆಡುಭಾಷೆಯ ವಿಷಯ ಏನೇ ಇರಲಿ, ಶಿಷ್ಟ ಸಾಹಿತ್ಯ ನಿರ್ಮಾಣವಾದ ಗ್ರಾಂಥಿಕ ಭಾಷೆಯಂತೂ ದೇಶಾದ್ಯಂತ ಒಂದೇ ಆಗಿದೆ. ಹೀಗಾಗಿ ದೇಶದ ಯಾವ ಭಾಗದಲ್ಲಿ ನೆಲೆಸಿದವನಾದರೂ ಸುಶಿಕ್ಷಿತ ಚೀನಿಯನೊಬ್ಬನಿಗೆ ಚೀನಿ ವಿಚಾರಗಳನ್ನು ಅರಿಯಲು ಯಾವುದೇ ಅಡ್ಡಿಯೂ ಇಲ್ಲ. ಆದರೂ ಚೀನಿ ಭಾಷೆ ಒಂದೇ. ಚೀನಾವನ್ನು ರೂಪಿಸುವಲ್ಲಿ ತಾವೋ ಮತ್ತು ಬೌದ್ಧಪಂಥಗಳ ಪ್ರಭಾವ ಹಿರಿದು. ಲಾವೋತ್ಸೆ  ಕನ್‌ಫ್ಯೂಶಿಯಸ್‌ನ ಸಮಕಾಲೀನನಾಗಿದ್ದು ತಾವೋ ಪಂಥವನ್ನು ಹುಟ್ಟುಹಾಕಿದ. ಇದು ಅತ್ಯಂತ ಸೂಕ್ಷ್ಮವಾದ ಆಧ್ಯಾತ್ಮಿಕ ತತ್ವವಾಗಿದ್ದು, ಸುಲಭ ಗ್ರಾಹ್ಯವಲ್ಲದಿರುವುದರಿಂದ ವಿವಾದಾತ್ಮಕ ಅರ್ಥವಿವರಣೆಗಳಿಗೆ ದಾರಿ ಮಾಡಿಕೊಡುತ್ತದೆ. ಇದರ ಮುಖ್ಯ ಸಿದ್ಧಾಂತ ಅನಾಸಕ್ತಿ. ತಾವೋ ಎಂದರೆ ದಾರಿ. ಅದನ್ನು ಅನುಸರಿಸುವ ಬದಲು ಅದು ಕೊಂಡೊಯ್ದತ್ತ ಹೋಗುವವನಿಗೆ ಜೀವನ ಆನಂದದಾಯಕ. ತಾತ್ವಿಕವಾಗಿ ಹೇಳುವುದಾದರೆ ಇದು ನಿಷ್ಕರ್ಮತತ್ವ ಆಧಾರಿತ. ರೂಢಿಯಲ್ಲಿ ಅಶಿಕ್ಷಿತರಿಗೆ ಇದು ಮೂಢನಂಬಿಕೆಗಳ ಮಾಂತ್ರಿಕತೆಯ ಸ್ವರೂಪದ್ದಾಗಿ ತೋರಿದೆ. ತತ್ವಜ್ಞಾನದಲ್ಲಿ ಆಸಕ್ತಿ ಇರುವವರಿಗೆ ಇದು ಹಿಡಿಸುವುದಾದರೂ ಅವರ ಸಂಖ್ಯೆ ಕಡಿಮೆ. ವಿಚಾರವಾದಿಗಳಿರುವರಾದರೂ ಅವರ ಮೇಲೆ ಇದರ ಪ್ರಭಾವ ಸ್ವಲ್ಪ.
ಕ್ರಿಸ್ತಶಕೆಯ ಪ್ರಾರಂಭವಾದ ಕೂಡಲೇ ಬೌದ್ಧಧರ್ಮವು ಭಾರತದಿಂದ ಚೀನಾದತ್ತ ಪ್ರಯಾಣ ಬೆಳೆಸಿದ್ದರೂ, ಕೆಲವು ಶತಮಾನಗಳವರೆಗೂ ಅಲ್ಲಿ ನೆಲೆಯೂರುವುದು ಅದಕ್ಕೆ ಸಾಧ್ಯವಾಗಲಿಲ್ಲ. ಕನ್‌ಫ್ಯೂಷಿಯಸ್ ಧರ್ಮವು ಲೌಕಿಕತೆ, ವೈಚಾರಿಕತೆ, ಮಾನವೀಯತೆಯ ತತ್ವಗಳನ್ನು ಹೊಂದಿದ್ದರೂ ಲೌಕಿಕ ಜಗತ್ತಿನ ವಸ್ತುಗಳು ಹಾಗೂ ಜೀವನದ ವಿಷಯ ಗಳನ್ನು ಕುರಿತು ವಿವೇಚಿಸಲಾಗುತ್ತಿತ್ತು. ಮನುಷ್ಯ ಮನುಷ್ಯರ ನಡುವಣ ಸಂಬಂಧಗಳು, ಲೌಖಿಕ ಜೀವನದ ವ್ಯವಹಾರಗಳ ಕುರಿತು ವಿಮರ್ಶಿಸಲಾಗುತ್ತಿತ್ತು. ಆದರೆ ಬೌದ್ಧ ಧರ್ಮದಲ್ಲಿ ಜೀವನ ನಿರಂತರ ವ್ಯವಸ್ಥೆಯ ಒಂದು ಸಣ್ಣ ತುಣುಕಾಗಿದ್ದು, ಕಾಲದಲ್ಲಿಯ ಒಂದು ಕ್ಷಣ ಎಂದು ಪರಿಗಣಿಸಲಾಗುತ್ತಿತ್ತು. ಆಳವಾಗಿ ಅಧ್ಯಯನ ಮಾಡಿದಾಗಲೂ ಕೂಡ ಇದನ್ನು ತಾವೋ ಪಂಥದೊಂದಿಗೆ ಹೋಲಿಸಲಾಗದು. ಇದು ಪ್ರಾಪಂಚಿಕತೆ ಹಾಗೂ ಜೀವನವನ್ನು ಪೂರ್ತಿಯಾಗಿ ನಿರಾಕರಿಸುವಂತಹುದು.
ಸಮಾಜ ಮತ್ತು ಆರ್ಥಿಕತೆ
ಇಂತಹ ಸಂಪ್ರದಾಯಗಳ ಮಧ್ಯೆ ಚೀನಿಯರ ಜೀವನ ಹೇಗೆ ರೂಪಗೊಂಡಿತು? ಯಾವ ಸಂಸ್ಥೆಗಳ ಮೂಲಕ ಕಾರ್ಯ ನಿರ್ವಹಿಸುತ್ತಿತ್ತು? ಆದರೆ ಉದ್ಯಮರಹಿತ ಸಮಾಜದ ಎಲ್ಲ ಲಕ್ಷಣಗಳನ್ನು ಇದು ಹೊಂದಿತ್ತು ಎಂದು ಮಾತ್ರ ಹೇಳಬಹುದು. ಇನ್ನೊಂದು ವಿಧದಲ್ಲಿ ಹೇಳುವುದಾದರೆ ಅಲ್ಲಿ ಸಮನ್ವಯತೆಯಾಗಲಿ ಪರಿಣಾಮಕಾರಿಯಾದ ಕೇಂದ್ರೀಕರಣವಾಗಲೀ ಇರಲಿಲ್ಲ. ಚಿಕ್ಕ ವ್ಯಾಪಾರಿ ಪಟ್ಟಣಗಳು ಹಾಗೂ ಕೃಷಿಕ ಗ್ರಾಮಗಳು, ಉದ್ಯೋಗಿಗಳು, ವ್ಯಾಪಾರಿಗಳು, ಕುಶಲಕರ್ಮಿಗಳು, ಕೃಷಿಕರಿಂದ ಕೂಡಿದ ಈ ನಾಡಿನ ಸಮನ್ವಯತೆಯಾಗಲಿ ಕೇಂದ್ರೀಕರಣವಾಗಲಿ ಬೇಕಾಗಿರಲಿಲ್ಲ.
ಇತ್ತೀಚಿನವರೆಗೂ ಚೀನಾವನ್ನು ಚಿಕ್ಕ ಚಿಕ್ಕ ಭಾಗಗಳ ಒಕ್ಕೂಟವೆಂದು, ಒಂದಕ್ಕೊಂದು ಹೊಂದಿಕೊಂಡಂತಿದ್ದರೂ ಶಿಥಿಲತೆಯ ಮಧ್ಯೆಯೇ ಹೊಂದಿಕೊಂಡ ಘಟಕಗಳ ನಾಡು ಎಂದು ಹೇಳಲಾಗುತ್ತಿತ್ತು. ಪ್ರತಿಯೊಂದು ಘಟಕವನ್ನು ಒಂದೊಂದು ಮಾರುಕಟ್ಟೆ ಊರು ಎಂದು ಗುರುತಿಸಲಾಗುತ್ತಿತ್ತು. ಸುತ್ತಮುತ್ತಲಿನ ಗ್ರಾಮಗಳಿಂದ ಆಹಾರ ಧಾನ್ಯಗಳನ್ನು ಮಾರುವಂತಹ ಪದ್ಧತಿ ಜರಿಯಲ್ಲಿತ್ತು. ಉಳಿದೆಲ್ಲ ವಿಷಯಗಳಲ್ಲಿ ಪ್ರತಿಯೊಂದು ಘಟಕವು ಸ್ವಾವಲಂಬಿಯೇ ಆಗಿತ್ತು. ಆಯಾ ಊರಿನಲ್ಲಿ ಉತ್ಪಾದಿಸುತ್ತಿದ್ದುದನ್ನು ಅಲ್ಲಿಯೇ ಬಳಸುತ್ತಿದ್ದರು. ಎಂದರೆ ಆಯಾ ಪ್ರದೇಶದ ಜನರಿಗೆ ಬೇಕಾಗುತ್ತಿದ್ದುದನ್ನು ಅಲ್ಲಲ್ಲಿಯೇ ಉತ್ಪಾದಿಸಲಾಗುತ್ತಿತ್ತು.
ಈ ರೀತಿಯ ಸಂಘಟಿತ ಸಮಾಜಕ್ಕೆ ಅದರದೇ ಆದ ಲಾಭಗಳೂ ಇವೆ, ಹಾನಿಗಳೂ ಇವೆ. ಒಂದು ವಿಭಾಗದ ಸಹಾಯ ದೊರಕದಿದ್ದರೆ ತಲೆಯ ಮೇಲೆ ಕೈ ಹೊತ್ತು ಕೊಡುವ ಪರಿಸ್ಥಿತಿ ಒದಗುವುದಿಲ್ಲ. ಉದಾಹರಣೆಗೆ ಚೀನಾ ದಾಳಿಗಳಿಗೆ ಗುರಿಯಾದಾಗ, ಒಂದು ಪ್ರಾಂತ್ಯದ ಮೇಲೆ ದಾಳಿಯಾಗಿ ಅದು ನಾಶ ಹೊಂದಿದರೂ ಅದರ ಪರಿಣಾಮ ಯಾವುದೇ ವಿಧದಲ್ಲೂ ಇನ್ನೊಂದು ಪ್ರಾಂತ್ಯದಲ್ಲಿ ಕಾಣಿಸಿಕೊಳ್ಳುತ್ತಿರಲಿಲ್ಲ. ಆದರೆ ಆಧುನಿಕ ಯುರೋಪ್ ಅಥವಾ ಅಮೆರಿಕಾದಲ್ಲಿ ರಾಜಧಾನಿ ಮತ್ತು ಕೆಲವು ಕೈಗಾರಿಕಾ ನಗರಗಳು ಅಥವಾ ಸಾಗಣೆ ಕೇಂದ್ರಗಳು ನಾಶವಾದರೆ ಇಡೀ ದೇಶ ಅಸ್ತವ್ಯಸ್ತಗೊಳ್ಳುತ್ತಿತ್ತು. ಇನ್ನೊಂದು ವಿಧದಲ್ಲಿ ವಿಕೇಂದ್ರೀಕೃತ ವ್ಯವಸ್ಥೆಯ ಸಮಾಜದಲ್ಲಿ ಪ್ರತಿಯೊಂದು ಪ್ರದೇಶವು ತನ್ನ ಸ್ವಂತದ ಸಂಪನ್ಮೂಲಗಳ ಮಿತಿಯಲ್ಲೇ ಬದುಕುತ್ತಿತ್ತು. ಒಂದು ಪ್ರದೇಶ ಬರಗಾಲ ಪೀಡಿತವಾಗಿ ಜನ ತೊಂದರೆಗೆ ಒಳಗಾದರೆ, ಇನ್ನೊಂದು ಪ್ರದೇಶದಲ್ಲಿ ಸಮೃದ್ದಿ ಸೂರೆಯಾಗುತ್ತಿತ್ತು. ಸರಕು ಸಾಗಣೆ ಸೌಲಭ್ಯದ ಕಾರಣದಿಂದಾಗಿ ಸಮೃದ್ದಿಯಿರುವ ನೆರೆಯ ನಾಡಿನಿಂದ ಬರಗಾಲ ಪೀಡಿತ ಪ್ರದೇಶಕ್ಕೆ ಹೆಚ್ಚಾಗಿ ಇರುವ ಸರಕುಗಳನ್ನು ಸಾಗಿಸಬಹುದು. ಚೀನಾದಲ್ಲಿ ಆಗೀಗ ಸಂಭವಿಸುವ ಬರಗಾಲಗಳ ಸಂದರ್ಭದಲ್ಲಿ ಈ ಅಂಶಗಳು ಅನುಭವಕ್ಕೆ ಬಂದಿವೆ. ಆಂತರಿಕ ಅಥವಾ ಹೊರಗಿನ ಶತ್ರುಗಳ ದಾಳಿ, ನೈಸರ್ಗಿಕ ಪ್ರಕೋಪಗಳು ಅಥವಾ ನೈಸರ್ಗಿಕ ಸಂಪನ್ಮೂಲಗಳ ಅಸಮತೋಲನ ಇವುಗಳಿಗೆ ದೇಶದ ಸಮಷ್ಟಿ ಶಕ್ತಿಯನ್ನು ಒಗ್ಗೂಡಿಸಲಾಗುವುದು. ಒಟ್ಟಿನಲ್ಲಿ ಹೇಳುವುದಾದರೆ ಉದ್ಯಮಶೀಲ ನಾಡಾಗಿ ಸಂಘಟಿತವಾಗದ ಒಂದು ದೇಶ ಸಮಾನ ಪರಂಪರೆ ಮತ್ತು ಸಮಾನ ನಂಬಿಕೆಗಳನ್ನು ಹೊಂದಿದ ನಾಡು ಎಂದು ಗುರುತಿಸಿದುದರ ಹೊರತಾಗಿ ಏಕತೆಯುಳ್ಳ ನಾಡು ಎಂದು ಕರೆಯಲಾಗದು. ನವೀನ ಅರ್ಥದಲ್ಲಿ ಅದನ್ನು ರಾಷ್ಟ್ರ ಎಂದು ಕರೆಯಲಾಗದು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೩. ಮಾವೋ ಜೆಡಾಂಗ್ ಮತ್ತು ಚೀನಾದ ಸಮಾಜವಾದಿ ಕ್ರಾಂತಿ
ಎಡಪಂಥೀಯ ಸಾಹಿತ್ಯ ಮತ್ತು ಕಲೆ
ಚೀನಾದ ನವ ಕ್ರಾಂತಿಕಾರಿ ಸಾಹಿತ್ಯ ಮತ್ತು ಕಲೆಯು ಕ್ರಾಂತಿಕಾರಿ ಸ್ಫೂರ್ತಿಯನ್ನು ಚೀನಾದಾದ್ಯಂತ ಪಸರಿಸುವಲ್ಲಿ ಮಹತ್ತದ ಪಾತ್ರ ವಹಿಸಿತು. ಮಾವೋ, ಬಾ ಜಿನ್, ಲೂ ಜುನ್ ಮತ್ತು ಲಾವೋ ಶೆ ಮುಂತಾದ ಖ್ಯಾತ ಬರಹಗಾರರ ಮುಂದಾಳತ್ವ ದಲ್ಲಿ ಚೀನಾದ ಎಡಪಂಥೀ ಬರಹಗಾರರ ಕೂಟವೊಂದನ್ನು ರಚಿಸಲಾಯಿತು. ತಮ್ಮ ಸಮಾಜದ ನಿಜ ಜೀವನದೊಂದಿಗೆ ಸಂಬಂಧಗಳನ್ನಿಟ್ಟುಕೊಲ್ಳದೆ ‘‘ಬಾಯಮಾತಿನ ಸಮಾಜವಾದಿಗಳಾದಲ್ಲಿ’’ ಬರಹಗಾರರು ‘ಗೊಡ್ಡು ಸಾಹಿತಿ’ಗಳಾಗಿ ಬಿಡುತ್ತಾರೆಂದು ಬರಹಗಾರರ ಕೂಟದ ನಾಯಕರಾದ ಲೂ ಜೂನ್ ಅವರು ಯುವ ಬರಹಗಾರರನ್ನು ಸದಾ ಎಚ್ಚರಿಸುತ್ತಿದ್ದರು. ಈ ಬರಹಗಾರರು ಸಾವಿರಾರು ವರ್ಷಗಳಿಂದ ಚೀನಿ ಸಮಾಜದಲ್ಲಿ ಮೈಗೂಡಿ ಬಂದಿದ್ದ ಪಾಳೇಗಾರಿ ಸಮಾಜದ ಕ್ರೌರ್ಯ ಮತ್ತು ಬರ್ಬರತೆಗಳನ್ನು ತಮ್ಮ ಸಾಹಿತ್ಯದಲ್ಲಿ ಚಿತ್ರಿಸಿ ಹಳೆಯ ಮಲ್ಯಗಳ ವಿರುದ್ಧ ಸಮರ ಸಾರಿದರು. ಸಮಕಾಲೀನ ಚಿತ್ರವನ್ನು ಎತ್ತಿಹಿಡಿದು ದುಡಿಯುವ ವರ್ಗದ ಆಶೋತ್ತರಗಳನ್ನು ಸಾಹಿತ್ಯ ಮತ್ತು ಕಲೆಯು ಪ್ರತಿನಿಧಿಸಬೇಕೆಂಬ ಸಮತಾವಾದದ ಪರಿಕಲ್ಪನೆಯ ತಳಪಾಯದ ಮೇಲೆ ಸಾಹಿತ್ಯ ರಚನೆ ಮಾಡಿದರು. ಈ ಕೂಟವು ದೇಶ ವಿದೇಶದ ಕ್ರಾಂತಿಕಾರಿ ಮತ್ತು ಪ್ರಗತಿಪರ ಸಾಹಿತ್ಯವನ್ನು ಅಭ್ಯಸಿಸುತ್ತಾ ಯುವಬರಹಗಾರರನ್ನು ಅದರಲ್ಲೂ ವಿಶೇಷವಾಗಿ ರೈತಾಪಿ ಮತ್ತು ಕಾರ್ಮಿಕ ಸ್ತರದಿಂದ ಬಂದವರನ್ನು ಉತ್ತೇಜಿಸುತ್ತಾ ಪುಸ್ತಕ ಮತ್ತು ಪತ್ರಿಕೆಗಳನ್ನು ಹೊರತಂದಿತು. ಶತಮಾನಗಳಿಂದ ಮುಚ್ಚಿಟ್ಟಿದ್ದ ದುಡಿಯುವ ಜನತೆಯ ಸಂಕಷ್ಟ ಮತ್ತು ಬೇಗುದಿಗಳನ್ನು ಚಿತ್ರಿಸುವ ಮೂಲಕ ಸಾಹಿತ್ಯ ಮತ್ತು ಕಲೆಯನ್ನು ಒಂದು ಪರಿಣಾಮಕಾರಿ ಕ್ರಾಂತಿಕಾರಿ ಸಾಧನವನ್ನಾಗಿ ಬಳಿಸಿಕೊಳ್ಳುವಲ್ಲಿ ಈ ಬರಹಗಾರರು ಯಶಸ್ವಿಯಾದರು.
ಲಾಂಗ್ ಮಾರ್ಚ್ (ದೀರ್ಘ ನಡಿಗೆ)
ಮಾವೋ ಅವರು ಮುಂದಿರಿಸಿದ್ದ ಚೀನಾ ಕ್ರಾಂತಿಯ ಮತ್ತು ಚೀನಾದ ಕ್ರಾಂತಿಕಾರಿ ಯುದ್ಧದ ಕುರಿತಾದ ಸರಿಯಾದ ಮಾರ್ಗದರ್ಶಿ ನೀತಿಯನ್ನು ಕಮ್ಯುನಿಸ್ಟ್ ಪಕ್ಷದ ದುಸ್ಸಾಹಸವಾದಿ ನಾಯಕ ವಾಂಗ್ ಮಿಂಗ್ ಅವರು ಕಡೆಗಣಿಸಿದರು. ತನ್ನ ಶಕ್ತಿಯನ್ನು ತಪ್ಪಾಗಿ ಅಂದಾಜು ಮಾಡಿದ ಕೆಂಪು ಸೇನೆಯು ಶತ್ರು ಸೇನೆಯ ಮೇಲೆ ಏಕಾ ಏಕಿ ದಾಳೀ ನಡೆಸಲು ಯತ್ನಿಸಿ, ಅತ್ಯಂತ ಕಷ್ಟಕರವಾದ ವಾತಾವರಣದಲ್ಲಿ ಗೆರಿಲ್ಲಾ ಯುದ್ದ ಕಾರ್ಯಾಚರಣೆಯನ್ನು ನಡೆಸಿದ ಪರಿಣಾಮ, ಕೆಂಪು ಸೇನೆ ಮತ್ತು ಕೌಮಿಂಟಾಂಗ್ ನೆಲೆಗಳಲ್ಲಿ ಕ್ರಾಂತಿಕಾರಿ ಶಕ್ತಿಗಳು ಅತಿದೊಡ್ಡ ನಷ್ಟವನ್ನನುಭವಿಸಿದವು. ೩,೦೦,೦೦೦ದಷ್ಟಿದ್ದ ಕೆಂಪುಸೇನೆಯು ದಿಢೀರನೆ ಕೇವಲ ೩೦,೦೦೦ಕ್ಕಿಳಿಯಿತು ಮತ್ತು ೩,೦೦,೦೦೦ರಷ್ಟಿದ್ದ ಕಮ್ಯುನಿಸ್ಟ್ ಪಕ್ಷದ ಸದಸ್ಯರ ಸಂಖ್ಯೆಯು ಬೆಚ್ಚಿಬೀಳುವಂತೆ ಕೇವಲ ೪೦,೦೦೦ಕ್ಕಿಳಿಯಿತು. ಇದರಿಂದಾಗಿ ಚೀನಿ ಕಮ್ಯುನಿಸ್ಟ್ ಪಕ್ಷವು ಇನ್ನಿಲ್ಲದಂತೆ ನೆಲ ಕಚ್ಚುವಂತಾಯಿತು.
ವಾಂಗ್ ಮಿಂಗ್‌ರ ದುಷ್ಟನೀತಿಯ ಅಪಾಯವನ್ನು ಗಂಭೀರವಾಗಿ ಗಮನಿಸಿದ ಕಮ್ಯುನಿಸ್ಟ್ ಪಕ್ಷ ಅವರನ್ನು ನಾಯಕತ್ವದಿಂದ ಕಿತ್ತೊಗೆದು ತನ್ನ ಇಡೀ ಸೇನೆಯನ್ನು ದೇಶದ ಉದ್ದಗಲಕ್ಕೂ ಸಂಚರಿಸಿ ಶತ್ರು ಸೇನೆಯ ಜಂಘಾಬಲವನ್ನು ಉಡುಗಿಸಲು ಲಾಂಗ್ ಮಾರ್ಚ್(ದೀರ್ಘ ನಡಿಗೆ)ಯನ್ನು ಕೈಗೊಂಡಿತು. ಅವರ ಸ್ಥಾನದಲ್ಲಿ ಮಾವೋ ಜೆಡಾಂಗ್ ಅವರನ್ನು ನೇಮಿಸಿದ್ದರಿಂದ ಪಕ್ಷ ಮತ್ತು ಕೆಂಪು ಸೇನೆಗಳು ಅಪಾಯಕಾರಿ ಸ್ಥಿತಿಯಿಂದ ಪಾರಾಗಿ ಬಂದವು. ಚೀನಾದ ಕಮ್ಯುನಿಸ್ಟ್ ಪಕ್ಷದ ಇತಿಹಾಸದಲ್ಲಿ ಇದೊಂದು ಅತ್ಯಂತ ನಿರ್ಣಾಯಕ ತಿರುವಿನ ಘಟ್ಟವೆಂದೇ ಪರಿಗಣಿಸಲ್ಪಟ್ಟಿದೆ. ಬೆಟ್ಟ ಗುಡ್ಡಗಳು, ನದಿ ಕಾಲುವೆಗಳು ಮತ್ತು ತುಂಬಾ ಪ್ರಯಾಸಕರವಾದ ಮತ್ತು ಅಪಾಯಕಾರಿಯಾದ ಹಾದಿಗಳನ್ನು ಸವೆಸಿ ಸುಮಾರು ೮,೦೦೦ ಮೈಲುಗಳನ್ನು ಕ್ರಮಿಸಿದ ಕೆಂಪು ಸೇನೆಯು ಅಂತಿಮವಾಗಿ ಶತ್ರುಗಳ ಮುತ್ತಿಗೆ ಮತ್ತು ಆಕ್ರಮಣವನ್ನು ದಿಕ್ಕೆಡಿಸಿ ಪುಡಿಗಟ್ಟಿದ ನಂತರ ಉತ್ತರ ಶಾಂಕ್ಸಿಯನ್ನು ತಲುಪಿದವು.
ಮೈನವಿರೇಳಿಸುವ ಸಾಹಸ ಕಾರ್ಯಗಳು, ಅಸಾಧಾರಣವಾದ ವ್ಯೂಹ ಮತ್ತು ತಂತ್ರಗಳು, ಮಾನವ ಚರಿತ್ರೆಯಲ್ಲೇ ಕೇಳರಿಯದಂತಹ ನಡೆಗಳು ಮತ್ತು ದಿಗ್ಭ್ರಮೆ ಮೂಡಿಸುವ ಚಾಕಚಕ್ಯತೆಗಳನ್ನು ಪ್ರದರ್ಶಿಸಿದ ಕೆಂಪು ಸೇನೆಯ ಪ್ರಧಾನ ಮೂರು ದೊಡ್ಡ ತುಕಡಿಗಳು ವಿಸ್ಮಯಗೊಳಿಸುವಂತಹ ಕಾರ್ಯಚರಣೆಯನ್ನು ಪೂರ್ಣಗೊಳಿಸಿದವು. ಇದೇ ಸಮಯದಲ್ಲಿ ಮಾವೋ ಜೆಡಾಂಗ್ ಅವರ ಅಧ್ಯಕ್ಷತೆಯಲ್ಲಿ ಕೇಂದ್ರೀಯ ಕ್ರಾಂತಿಕಾರಿ ಮಿಲಿಟರಿ ಆಯೋಗವನ್ನು ರಚಿಸಲಾಯಿತು.
ಕೆಂಪು ಸೇನೆಯು ಕಾಲಡಿಯಿಟ್ಟಲ್ಲೆಲ್ಲ ಭೂಮಿಯನ್ನು ಪುನರ್ ಹಂಚಿಕೆ ಮಾಡಿತು, ತೆರಿಗೆಗಳನ್ನು ಕಡಿಮೆ ಮಾಡಲಾಯಿತು. ಸಾಮೂಹಿಕ ಸಂಸ್ಥೆಗಳನ್ನು ಬೃಹತ್ ಮಟ್ಟದಲ್ಲಿ ಸ್ಥಾಪಿಸಲಾಯಿತು. ೧೯೩೩ರಲ್ಲೇ ಸುಮರು ೧,೦೦೦ಕ್ಕಿಂತಲೂ ಹೆಚ್ಚು ಕ್ರಾಂತಿಕರಿ ಸಹಕಾರಿ ಮಂಡಳಿಗಳು ಕಿಯಾಂಗ್ಸಿ ಪ್ರಾಂತ್ಯವೊಂದರಲ್ಲೇ ಇದ್ದವು. ನಿರುದ್ಯೋಗ, ಆಫೀಮು, ವೇಶ್ಯಾವಾಟಿಕೆ, ಮಕ್ಕಳ ಗುಲಾಮತನ ಮತ್ತು ಕಡ್ಡಾಯ ಮದುವೆಯಂತಹ ಪಿಡುಗುಗಳನ್ನು ನಿರ್ಮೂಲನೆ ಮಾಡಲಾಯಿತು. ಶಾಂತಿಯುತ ಪ್ರದೇಶಗಳಲ್ಲಿನ ಕಾರ್ಮಿಕರು ಮತ್ತು ಬಡ ರೈತಾಪಿಯ ಜೀವನ ಗುಣಮಟ್ಟವು ಅಗಾಧ ಮಟ್ಟದ ಶಿಕ್ಷಣ ಪಡೆಯುವುದರೊಂದಿಗೆ ಮಹತ್ತರ ರೀತಿಯಲ್ಲಿ ಅಭಿವೃದ್ದಿ ಕಂಡಿತು.
‘ಕ್ರಾಂತಿಯೆಂದರೆ ಅದೇನೂ ಟೀ ಪಾರ್ಟಿಯಲ್ಲ’ ಎಂದು ಮಾವೋ ಹೇಳುತ್ತಿದ್ದರು. ಕ್ರಾಂತಿಗೂ ಮುನ್ನ ಸಾಮಾನ್ಯ ಜನತೆಯ ಮೇಲೆ ಹಿಂಸಾತ್ಮಕ ಮತ್ತು ಮಾರಣಾಂತಿಕ ವಿಧಾನಗಳನ್ನು ಅನುಸರಿಸುತ್ತಿದ್ದ ಭೂಮಾಲೀಕರು ಮತ್ತು ಇತರೆ ವರ್ಗ ಶತ್ರುಗಳು ಕ್ರಾಂತಿಯ ನಂತರದಲ್ಲಿ ಸರಿದಾರಿಗೆ ಬಾರದಿದ್ದಾಗ ಕೆಂಪು ಸೇನೆಯು ಅವರನ್ನು ದಂಡಿಸುತ್ತಿತ್ತು.
ಮಾವೋ ಮತ್ತು ಕೆಂಪು ಸೇನೆಯ ಕುರಿತು ಚೀನಾದ ಜನರು ಅಪಾರ ಪ್ರೀತಿ ಮತ್ತು ಅಭಿಮಾನ ಹೊಂದಿದ್ದರು. ಕೆಂಪು ಸೇನೆಯು ಜನತೆಯ ಹಿತರಕ್ಷಕನೆಂದು ಜನತೆಯನ್ನು ಮುನ್ನಡೆಸುವ ಜನತಾ ಸೈನ್ಯವೆಂದು ಚೀನಾದ ಎಲ್ಲೆಡೆ ತಿಳಿದಿದ್ದು ಅವರ ಅಗಮನಕ್ಕಾಗಿ ಜನರು ಕಾತರದಿಂದ ಕಾಯುತ್ತಿದ್ದರು
ಮಾವೋರವರ ಪತ್ನಿ ಮತ್ತು ಸಹೋದರಿಯ ಕೊಲೆ
ಇದೇ ಸಮಯದಲ್ಲಿ ಚೀನಾದ ಕಾರ್ಮಿಕರು ಮತ್ತು ರೈತರ ಕ್ರಾಂತಿಕಾರಿ ಸಮಿತಿಯೊಂದನ್ನು ರಚಿಸಿ ಅದಕ್ಕೆ ಮಾವೋ ಅವರನ್ನು ಅಧ್ಯಕ್ಷರನ್ನಾಗಿ ಚುನಾಯಿಸಲಾಯಿತು. ಕೆಂಪು ಸೇನೆಯು ಹ್ಯೂನಾನ್‌ನಲ್ಲಿ ಅಗಾಧ ಪ್ರಭಾವ ಹೊಂದಿತ್ತು. ಮಾವೋ, ಜು ಡೆ ಮತ್ತು ಇತರೆ ಕೆಂಪು  ನಾಯಕರನ್ನು ಜೀವಂತವಾಗಿ ಹಿಡಿದುಕೊಟ್ಟವರಿಗೆ ಅಥವಾ ಸತ್ತ ದೇಹವನ್ನು ತಂದುಕೊಟ್ಟವರಿಗೆ ಕೌಮಿಂಟಾಂಗ್ ತಾನು ದೊಡ್ಡ ಬಹುಮಾನ ನೀಡುವುದಾಗಿ ಘೋಷಿಸಿತು. ಜಿಯಾಂಗ್ಟನ್‌ನಲ್ಲಿದ್ದ ಮಾವೋರವರ ಜಮೀನನ್ನು ಕೌಮಿಂಟಾಂಗ್ ಮುಟ್ಟುಗೋಲು ಹಾಕಿಕೊಂಡಿತು. ಮಾವೋರವರ ಪತ್ನಿ, ಸಹೋದರಿ ಮತ್ತು ಇಬ್ಬರು ಸಹೋದರರನ್ನು ಬಂಧಿಸಿ ಪತ್ನಿ ಮತ್ತು ಸಹೋದರಿಯನ್ನು ನಿರ್ದಾಕ್ಷಿಣ್ಯವಾಗಿ ಕೊಲ್ಲ ಲಾಯಿತು.
ಜಪಾನಿನ ಆಕ್ರಮಣ ಮತ್ತು ಕೌಮಿಂಟಾಂಗ್‌ನೊಂದಿಗೆ ಪುನರ್ ಸಖ್ಯತೆ
೧೯೩೬ರ ಜಪಾನಿ ಆಕ್ರಮಣಕ್ಕೆ ಪ್ರತಿಯಾಗಿ ಕೌಮಿಂಟಾಂಗ್ ನಾಯಕ ಚಿಯಾಂಗ್ ಕೈ ಶೆಕ್‌ರು ಪ್ರತಿರೋಧಿಸಲಿಲ್ಲ. ಬದಲಿಗೆ ಕಮ್ಯುನಿಸ್ಟರನ್ನು ಸದೆ ಬಡಿಯಲು ಮತ್ತು ದೇಶದೊಳಗೆ ಆಂತರಿಕ ಗಲಭೆ ನಡೆಸಲಾರಂಭಿಸಿದ್ದರಿಂದ ಕೌಮಿಂಟಾಂಗ್‌ನ ಇತರೆ ನಾಯಕರು ಕುಪಿತಗೊಂಡರು. ಈ ಹಿನ್ನೆಲೆಯಲ್ಲಿ ಚಿಯಾಂಗ್ ಕೈ ಶೆಕ್ ಅವರನ್ನು ಕೌಮಿಂಟಾಂಗ್ ಸೇನೆಯು ಬಂಧಿಸಿತು. ಜಪಾನಿನ ವಿರುದ್ಧ ಕೌಮಿಟಾಂಗ್ ಮತ್ತು ಕಮ್ಯುನಿಸ್ಟ್ ಪಕ್ಷಗಳು ಮತ್ತಮ್ಮೆ ಒಗ್ಗಟ್ಟಿನಿಂದ ಹೋರಾಡುವಲ್ಲಿ ಮಾವೋ ಜೆಡಾಂಗ್ ಮತ್ತು ಚೌ ಎನ್ ಲಾಯ್ ಅವರು ಜರಿಗೆ ತಂದೆ ಶಾಂತಿಯುತ ಒಪ್ಪಂದವು ಚಾರಿತ್ರಿಕ ಪಾತ್ರವನ್ನು ವಹಿಸಿತೆಂದರೆ ಉತ್ಪೇಕ್ಷೆಯೆನಿಸದು.
೧೯೩೬ರಲ್ಲಿ ರಚಿಸಿದ ‘‘ಚೀನಾ ಕ್ರಾಂತಿಕಾರಿ ಯುದ್ಧ ತಂತ್ರದಲ್ಲಿನ ಸಮಸ್ಯೆಗಳು’’ ಎಂಬ ಪ್ರಬಂಧದಲ್ಲಿ ಚೀನಾದ ಕ್ರಾಂತಿಕಾರಿ ಯುದ್ಧದ ಗುಣಲಕ್ಷಣಗಳು, ನಿಯಮಗಳು, ವ್ಯೂಹ ಮತ್ತು ತಂತ್ರಗಳನ್ನು ಅವರು ಸವಿವಿವರವಾಗಿ ವಿಶ್ಲೇಷಿಸಿ ಮಿಲಿಟರಿ ವ್ಯವಹಾರಗಳಲ್ಲಿ ದುಸ್ಸಾಹಸವಾದವನ್ನು ಗಂಭೀರವಾಗಿ ಟೀಕಿಸಿದ್ದಾರೆ. ‘ಆಚರಣೆಯನ್ನು ಕುರಿತು’ ಮತ್ತು ‘ವೈರುಧ್ಯವನ್ನು ಕುರಿತು’ ಎಂಬ ತತ್ವಶಾಸ್ತ್ರೀಯ ಕೃತಿಗಳಲ್ಲಿ ಅವರು ಚೀನಾದ ಕ್ರಾಂತಿಯನ್ನು ತತ್ವಶಾಸ್ತ್ರದ ನೆಲೆಗಟ್ಟಿನಲ್ಲಿ ವಿವರಿಸಿದ್ದಾರೆ ಮತ್ತು ವ್ಯಕ್ತಿನಿಷ್ಠತೆಯಂತಹ ತಪ್ಪುಗಲನ್ನು ಮತ್ತು ವಿಶೇಷವಾಗಿ ಸಿದ್ಧಾಂತಗಳ ಬಗೆಗಿನ ಅಂಧಶ್ರದ್ಧೆಯನ್ನು ಬಯಲಿಗೆಳೆದು ಟೀಕಿಸಲು ಮಾರ್ಕ್ಸ್‌ವಾದಿ ಪ್ರಜ್ಞೆಯ ಸಿದ್ಧಾಂತ ಮತ್ತು ದ್ವಂದ್ವಾತ್ಮಕತೆಯನ್ನು ಅಳವಡಿಸಿದ್ದಾರೆ. ಈ ಕೃತಿಗಳ ಮೂಲಕ ಮಾವೋ ಜೆಡಾಂಗ್ ಅವರು ಮಾರ್ಕ್ಸ್‌ವಾದ- ಲೆನಿನ್‌ವಾದವನ್ನು ಮತ್ತಷ್ಟು ಅಭಿವೃದ್ದಿಪಡಿಸಿ ಶ್ರೀಮಂತಗೊಳಿಸಿದರು.
೧೯೩೭ರಲ್ಲಿ ಜಪಾನ್ ವಿರುದ್ಧ ಯುದ್ಧ ಸಮಯದಲ್ಲಿ ಐಕ್ಯರಂಗದೊಳಗೆ ಪಕ್ಷದ ಸ್ವತಂತ್ರತೆಯನ್ನು ಉಳಿಸಿಕೊಳ್ಳುವ ಕುರಿತು ಪಕ್ಷದ ನಿಲುಮೆ ಮತ್ತು ಯುದ್ಧದ ದೀರ್ಘವಧಿ ಸ್ವಭಾವಗಳ ಕುರಿತು ಅತ್ಯಂತ ಪ್ರಮುಖ ವಿಚಾರವನ್ನು ಮಾವೋ ಮಾಡಿದರು. ಗುಡ್ಡಗಾಡು ಪರ್ವತಗಳಲ್ಲಿ ಸ್ವತಂತ್ರವಾದ ಗೆರಿಲ್ಲಾ ಯುದ್ಧಕ್ಕಾಗಿ ಜನತೆ ಯನ್ನು ಅಣಿಗೊಳಿಸುವ ಬಗ್ಗೆ ಮತ್ತು ಶತ್ರು ನೆಲೆಗಳ ಹಿಂದೆಯೇ ಜಪಾನ್ ವಿರೋಧಿ ನೆಲೆಗಳನ್ನು ಸ್ಥಾಪಿಸುವ ಕುರಿತಾದ ಹಲವು ಪ್ರಧಾನ ವಿಷಯಗಳನ್ನು ಅವರು ಚರ್ಚಿಸಿದರು. ೧೯೩೮ರಲ್ಲಿ ಮಾವೋರವರು ‘ಜಪಾನ್ ವಿರುದ್ಧದ ಗೆರಿಲ್ಲಾ ಯುದ್ಧದಲ್ಲಿನ ವ್ಯೂಹದ ಸಮಸ್ಯೆಗಳು’, ‘ದೀರ್ಘಾವಧಿ ಯುದ್ಧ’ದ ಕುರಿತು ಮತ್ತು ಇತರೆ ಮಿಲಿಟರಿ ಕೃತಿಗಳನ್ನು ರಚಿಸಿ ‘ರಾಷ್ಟ್ರೀಯ ದೌರ್ಜನ್ಯ’ ಮತ್ತು ‘ದಿಢೀರ್ ಜಯ’ ಎಂಬ ತಪ್ಪಾದ ಸಿದ್ಧಾಂತಗಳನ್ನು ಟೀಕಿಸಿದರು.
ಜಪಾನ್ ವಿರೋಧಿ ಯುದ್ಧ ಮತ್ತು ಮಹಾನ್ ಉತ್ಪಾದನಾ ಆಂದೋಲನ
ಜಪಾನ್ ವಿರೋಧಿ ಯುದ್ಧವು ಪ್ರಾರಂಭವಾದ ನಂತರ ಮಾವೋ ಜೆಡಾಂಗ್ ಅವರ ಅಧ್ಯಕ್ಷತೆಯಲ್ಲಿ ಕಮ್ಯುನಿಸ್ಟ್ ಪಕ್ಷವು ಮೈತ್ರಿಕೂಟದಲ್ಲಿದ್ದರೂ ಸ್ವತಂತ್ರ ತತ್ವಕ್ಕೆ ಅಂಟಿಕೊಂಡು ಶತ್ರುಸೇನೆಯ ಹಿಂದೆಯೇ ಗೆರಿಲ್ಲಾ ಯುದ್ಧತಂತ್ರದಲ್ಲಿ ಜನತೆಯನ್ನು ಅಣಿಗೊಳಿಸುತ್ತಾ ಸತತವಾಗಿ ವಿಶಾಲವಾದ ಜಪಾನ್ ವಿರೋಧಿ ನೆಲೆಗಳನ್ನು ಸ್ಥಾಪಿಸಿತು. ಕೆಲವೊಂದು ನೆಲೆಗಳು ಮಾತ್ರ ಸಮತಟ್ಟಾದ ಪ್ರದೇಶಗಳಲ್ಲಿದ್ದುದನ್ನು ಹೊರತುಪಡಿಸಿದರೆ ಬಹುತೇಕ ಎಲ್ಲ ನೆಲೆಗಳು ಪರ್ವತ ಪ್ರದೇಶಗಳಲ್ಲಿ ಹರಡಿಕೊಂಡಿದ್ದವು. ಕಮ್ಯುನಿಸ್ಟ್ ಪಕ್ಷವು ಪ್ರಾಬಲ್ಯ ಹೊಂದಿದ್ದ ಗೆರಿಲ್ಲಾ ನೆಲೆಗಳ ಮೇಲೆ ಜಪಾನಿ ಸೇನೆಯು ತನ್ನ ಆಕ್ರಮಣಕಾರಿ ದಾಳಿಯನ್ನು ನಡೆಸಿರುವಾಗಲೇ ಕೌಮಿಂಟಾಂಗ್ ಕೂಡ ಇದೇ ನೆಲೆಗಳ ವಿರುದ್ಧ ತನ್ನ ಆರ್ಥಿಕ ದಿಗ್ಬಂಧನವನ್ನು ವಿಧಿಸುವ ಅತಿರೇಖ ನೀತಿಯನ್ನನುಸರಿಸಿತು. ಇದರಿಂದಾಗಿ ೧೯೪೧ರ ಹೊತ್ತಿಗೆ ಈ ಮೂಲ ನೆಲೆಗಳು ಗಂಭೀರವಾದ ಆರ್ಥಿಕ ಸಂಕಷ್ಟಗಳಿಂದ ನರಳಲಾರಂಭಿಸಿದವು. ಈ ಪರಿಸ್ಥಿತಿಯನ್ನೆದುರಿಸಲು ಮಾವೋ ಜೆಡಾಂಗ್ ಮತ್ತು ಕೇಂದ್ರೀಯ ಸಮಿತಿಯು ಈ ನೆಲೆಗಳಲ್ಲಿನ ಸೇನೆ ಮತ್ತು ಜನತೆಯನ್ನು ಕರೆದು ಅವಶ್ಯ ಆಹಾರ ಮತ್ತು ಉಡುಪುಗಳಿಗಾಗಿ ತಮ್ಮದೇ ಕೈಯಾರೇ ಕೆಲಸ ಮಾಡಲು ಅಣಿಗೊಳಿಸಿ ಅವರನ್ನು ಒಂದು ಮಹಾನ್ ಉತ್ಪಾದನಾ ಆಂದೋಲನದಲ್ಲಿ ಭಾಗಿಯಾಗು ವಂತೆ ಮಾಡಿದರು. ಈ ರೀತಿಯಲ್ಲಿ ಅವರು ಸ್ವಾವಲಂಬಿ ಆರ್ಥಿಕತೆಯನ್ನು ಅಭಿವೃದ್ದಿಪಡಿಸಿ ಆಹಾರ ಸರಬರಾಜನ್ನು ಖಾತರಿಗೊಳಿಸಿ ಗಂಭೀರವಾಗಿದ್ದ ಆರ್ಥಿಕ ಮತ್ತು ಹಣಕಾಸಿನ ಮುಗ್ಗಟ್ಟಿನಿಂದ ಹೊರ ಬರುವಂತಾದರು.
ಹಡಗು ನಿಲ್ದಾಣಗಳಿಲ್ಲದಿದ್ದರೂ ಶತ್ರುಸೇನೆಯ ದಿಗ್ಬಂಧನದ ನಡುವೆಯೂ ಕಿಯಾಂಗ್ಸಿಯಂತಹ ಪ್ರಾಂತ್ಯಗಳಲ್ಲಿ ಆಧುನಿಕ ಕೈಗಾರಿಕಾ ನೆಲೆಗಳನ್ನು ಕಮ್ಯುನಿಸ್ಟ್ ಪಕ್ಷವು ಸ್ಥಾಪಿಸತೊಡಗಿತು. ಚೀನಾದ ಶ್ರೀಮಂತ ಟಂಗ್‌ಸ್ಟನ್ ಗಣಿಗಳು, ಪ್ರಿಂಟಿಂಗ್ ಘಟಕ ಗಳು, ಜವಳಿ ಗಿರಣಿಗಳು, ನೇಯುವ ಘಟಕಗಳು, ಯಂತ್ರದ ಫಲಕಗಳು ಇತ್ಯಾದಿ ಕೈಗಾರಿಕೆಗಳನ್ನು ಮತ್ತು ಸಾಮೂಹಿಕ ಸಹಕಾರಿ ಮಂಡಳಿಗಳನ್ನು ಅಗಾಧ ಪ್ರಮಾಣದಲ್ಲಿ ಕೆಂಪು ಸೇನೆಯು ಸ್ಥಾಪಿಸಿ ರಫ್ತು ವಹಿವಾಟನ್ನು ನಡೆಸುತ್ತಿತ್ತು.
ಚೀನಾದ ಭವಿಷ್ಯತ್ತನ್ನು ಕುರಿತಾದ ಎರಡು ದಾರಿಗಳು
‘ನಮ್ಮ ದೇಹವನ್ನು ಹರಿದು ಮುಕ್ಕುವ ಪಾಳೇಗಾರರಿಗೆ ಧಿಕ್ಕಾರ!’, ‘ನಮ್ಮ ರಕ್ತಕುಡಿಯುವ ಮಿಲಿಟರಿಗೆ ಧಿಕ್ಕಾರ!’, ‘ಚೀನಾವನ್ನು ಜಪಾನ್‌ಗೆ ಮಾರುವ ದ್ರೋಹಿಗಳಿಗೆ ಧಿಕ್ಕಾರ!’, ‘ಜಪಾನ್ ವಿರೋಧಿ ಐಕ್ಯರಂಗಕ್ಕೆ ಜಯವಾಗಲಿ!’, ‘ಚೀನಾದ ಕ್ರಾಂತಿ ಚಿರಾಯುವಾಗಲಿ!’, ‘ಚೀನಾದ ಕೆಂಪು ಸೇನೆ ಚಿರಾಯುವಾಗಲಿ!’ ಇವೇ ಮುಂತಾದ ದೇಶ ಪ್ರೇಮಿ ಕೂಗು ಚೀನದ ಬೀದಿ ಬೀದಿಗಳಲ್ಲಿ ಗಲ್ಲಿ ಗಲ್ಲಿಗಳಲ್ಲಿ ಮುಗಿಲು ಮುಟ್ಟಿತ್ತು.
ದ್ವಿತೀಯ ಮಹಾಯುದ್ಧ ಸಮಯದಲ್ಲಿ ಸ್ಟಾಲಿನ್ ಗ್ರಾಡ್‌ನ ಐತಿಹಾಸಿಕ ಯುದ್ಧ ರಂಗದಲ್ಲಿ ನಾಜಿ ಆಕ್ರಮಣಕಾರರ ವಿರುದ್ಧ ರಷ್ಯಾದ ಕೆಂಪು ಸೈನಿಕರು ಹಿಡಿತ ಸಾಧಿಸಿದರು. ಆಗ ಜಪಾನ್‌ನ ಶಕ್ತಿಯು ಕ್ಷೀಣಗೊಂಡು ಚೀನಾದಲ್ಲಿನ ತನ್ನ ಪ್ರಾಬಲ್ಯವನ್ನು ಅದು ಶರಣಾಗತಿಯ ಹಂತಕ್ಕೆ ತಂದು ನಿಲ್ಲಿಸಿತು. ಸಾಮ್ರಾಜ್ಯಶಾಹಿ ಜಪಾನ್ ಸ್ವಾಭಾವಿಕವಾಗಿ ಹಿಂಜರಿದು ಚೀನಾವು ಗೆದ್ದೇ ಗೆಲ್ಲುವುದೆಂದು ಖಾತರಿಯಾದಾಗ ಚಿಯಾಂಗ್ ಕೈ ಶೆಕ್‌ನು ಅಧಿಕಾರದ ಗದ್ದುಗೆಯೇರಲು ಇದೇ ಸೂಕ್ತ ಸಮಯವೆಂದು ತನ್ನ ನಡೆಗಳನ್ನು ಕ್ಷಿಪ್ರ ಗತಿಯಲ್ಲಿ ನಡೆಸಲಾರಂಭಿಸಿದನು. ಚೀನಾವು ಗತಕಾದಲ್ಲಿ ವೈಭವದಿಂದ ಕೂಡಿತ್ತೆಂದು ಸಂಕಟ ಮತ್ತು ಅನೈಕ್ಯತೆಗಳ ಪ್ರಪಾತದಲ್ಲಿ ಸಿಲುಕಿ ನರಳುತ್ತಿರುವ ಚೀನಾವನ್ನು ರಕ್ಷಿಸಿ ಅದಕ್ಕೆ ಗತಕಾಲದ ವೈಭವವನ್ನು ಮತ್ತೆ ಧರಿಸಬೇಕೆಂದು ೧೯೪೩ರಲ್ಲಿ ತನ್ನ ‘ಚೀನಾದ ಅದೃಷ್ಟ’ ಎಂಬ ಕೃತಿಯ ಮೂಲಕ ಪ್ರತಿಪಾದಿಸಿದನು. ಅವರ ಸಿದ್ಧಾಂತದಲ್ಲಿ ಪ್ರಮುಖ ವಾದದ್ದು ವಿಧೇಯತೆ. ತಂದೆಯಲ್ಲಿ ಮಗನ ವಿಧೇಯತೆ, ಗಂಡನಲ್ಲಿ ಹೆಂಡತಿಯ ವಿಧೇಯತೆ ಮತ್ತು ದೊರೆಯಲ್ಲಿ ಜನತೆಯ ವಿಧೇಯತೆ. ಇಲ್ಲಿ ದೊರೆಯೆಂದರೆ ಚಿಯಾಂಗ್ ಕೈ ಶೆಕ್ ಎಂದೇನೂ ಪ್ರತ್ಯೇಕವಾಗಿ ಹೇಳಬೇಕಾಗಿಲ್ಲ! ಗ್ರಾಮೀಣ ಪ್ರದೇಶ ದಲ್ಲಿ ಪಾಳೇಗಾರಿ ಶೋಷಣೆ ಮತ್ತು ದಬ್ಬಾಳಿಕೆಗಳನ್ನು ಹಾಗೂ ನಗರಗಳಲ್ಲಿ ಆಧುನಿಕ ಕೈಗಾರಿಕೆ ಮತ್ತು ವಾಣಿಜ್ಯದ ಮೇಲೆ ಅಧಿಕಾರಶಾಹಿ-ಬಂಡವಾಳಶಾಹಿ ನಿಯಂತ್ರಣಗಳನ್ನು ಸಮರ್ಥಿಸುತ್ತಾ ಚೀನಾದ ದುರಾದೃಷ್ಟಗಳಿಗೆಲ್ಲ ಅಸಮಾನ ಒಪ್ಪಂದಗಳು ಮಾತ್ರವೇ ಕಾರಣವೆಂದು ಪ್ರತಿಪಾದಿಸಲಾಯಿತು. ಚೀನಾಕ್ಕೆ ಸಮಾಜವಾದ, ಉದಾರವಾದ ಮತ್ತು ಮಾರ್ಕ್ಸ್‌ವಾದವನ್ನು ಪರಿಚಯಿಸಿದ್ದಕ್ಕಾಗಿ ಮೇ ನಾಲ್ಕರ ಚಳುವಳಿಯನ್ನು ಅವರು ಖಂಡಿಸಿದರು. ಚೀನಾದ ಕಮ್ಯುನಿಸ್ಟ್ ಪಕ್ಷವು ಒಂದು ಹೊಸ ತರಹದ ಯುದ್ಧಕೋರನೆಂದು ಜರೆಯಲಾಯಿತು. ಜನರು ಗತಕಾಲದೊಳಗೆ ಹುದುಗಿ ತಾಳ್ಮೆಯಿಂದ ಜೀವನದ ಸಂಪೂರ್ಣ ಸಂತೋಷಕ್ಕಾಗಿ ಕಾಯಬೇಕೆಂದು ಹೇಳಲಾಯಿತು.
ಈ ಪ್ರತಿಗಾಮಿ ವಿಚಾರಧಾರೆಯನ್ನು ಹೋಗಲಾಡಿಸಲು ಕೌಮಿಂಟಾಂಗ್ ಆಳ್ವಿಕೆಯನ್ನು ತಕ್ಷಣದಲ್ಲೇ ಪ್ರಜಸತ್ತಾತ್ಮಕ ಮೈತ್ರಿ ಸರ್ಕಾರವನ್ನಾಗಿ ಪುನರ್ರ‍ಚಿಸಬೇಕೆಂದು ಚೀನಿ ಕಮ್ಯುನಿಸ್ಟ್ ಪಕ್ಷವು ಪ್ರಸ್ತಾವನೆ ಮುಂದಿಟ್ಟಿತ್ತು. ಮಾವೋ ಅವರು ಜನವರಿ ೧೯೪೦ರ ತಮ್ಮ ನವ ಪ್ರಜಪ್ರಭುತ್ವದ ಕುರಿತ ಲೇಖನದಲ್ಲಿ ಇದನ್ನು ಪ್ರತಿಪಾದಿಸಿ, ಚೀನಾದ ಕ್ರಾಂತಿಯು ಎರಡು ಹಂತಗಳಲ್ಲಿ, ಮೊದಲ ಹಂತದಲ್ಲಿ ಬಂಡವಾಳಶಾಹಿ ಪ್ರಜಸತ್ತಾತ್ಮಕ ಕ್ರಾಂತಿ ಮತ್ತು ನಂತರದಲ್ಲಿ ಸಮಾಜವಾದಿ ಕ್ರಾಂತಿಯಾಗಿ ಮುನ್ನಡೆಯಬೇಕೆಂದು ವಿವರಿಸಿದ್ದರು.
ಅದರಂತೆ ಪ್ರಥಮ ಹಂತದಲ್ಲಿ ಸಾಮ್ರಾಜ್ಯಶಾಹಿ ಮತ್ತು ಪಾಳೇಗಾರಿ ದಬ್ಬಾಳಿಕೆಗಳಿಂದ ಚೀನಾವನ್ನು ಮುಕ್ತಿಗೊಳಿಸಿ ಅದನ್ನೊಂದು ಸ್ವತಂತ್ರ, ಪ್ರಜಸತ್ತಾತ್ಮಕ ರಿಪಬ್ಲಿಕ್ ರಾಷ್ಟ್ರ ವನ್ನಾಗಿ ಪರಿವರ್ತಿಸುವುದು, ಆರ್ಥಿಕವಾಗಿ, ಸಾರ್ವಜನಿಕ ಉದ್ದಿಮೆಗಳು ಸಮಾಜವಾದಿ ಗುಣವನ್ನು ಹೊಂದಿದ್ದು ಅವು ಒಟ್ಟಾರೆ ಆರ್ಥಿಕದಲ್ಲಿ ಚಾಲಕ ಶಕ್ತಿಯಾಗಿ ಕಾರ್ಯ ನಿರ್ವಹಿಸುವುದು. ಆದರೆ ರಿಪಬ್ಲಿಕ್ ಸರ್ಕಾರವು ಬಂಡವಾಳಗಾರ ಖಾಸಗಿ ಆಸ್ತಿಯನ್ನು ಮುಟ್ಟುಗೋಲು ಹಾಕಿಕೊಳ್ಳುವುದಿಲ್ಲ. ಜನತೆಯ ಜೀವನಾಧಾರಗಳ ಮೇಲೆ ಪ್ರಾಬಲ್ಯ ಹೊಂದಿಲ್ಲದಿರುವಂತಹ ಬಂಡವಾಳಶಾಹಿ ಉತ್ಪಾದನೆಯ ಬೆಳವಣಿಗೆಗೆ ತಡೆಯೊಡ್ಡುವುದಿಲ್ಲ. ಆದರೂ ದೊಡ್ಡ ಭೂಮಾಲೀಕರ ಭೂಮಿಯನ್ನು ಕಿತ್ತು ಭೂಹೀನರಿಗೆ ನೀಡಿ ಗ್ರಾಮೀಣ ಪ್ರದೇಶದಲ್ಲಿ ಪಾಳೇಗಾರಿ ಸಂಬಂಧಗಳನ್ನು ಕಿತ್ತೊಗೆಯಲಾಗುವುದೆಂದು ಮಾವೋ ಪ್ರತಿಪಾದಿಸಿದ್ದರು.
ಹೊಸ ಪ್ರಜಪ್ರಭುತ್ವಕ್ಕೆ ರಿಪಬ್ಲಿಕ್ ಸರ್ಕಾರದ ಸಂಸ್ಕೃತಿಯ ಮೂರು ವಿಶಿಷ್ಟ ಅಂಶಗಳನ್ನು ಈ ರೀತಿ ವಿವರಿಸಲಾಗಿತ್ತು.
೧. ರಿಪಬ್ಲಿಕ್ ಸರ್ಕಾರವು ರಾಷ್ಟ್ರೀಯವಾದಿಯಾಗಿದ್ದು, ಸಾಮ್ರಾಜ್ಯಶಾಹಿ ದಬ್ಬಾಳಿಕೆಯನ್ನು ವಿರೋಧಿಸಿ ಚೀನಾದ ಘನತೆ ಮತ್ತು ಸ್ವಾತಂತ್ರ್ಯವನ್ನು ಎತ್ತಿ ಹಿಡಿಯುತ್ತದೆ.
೨. ಅದು ವೈಜ್ಞಾನಿಕವಾಗಿದ್ದು, ಎಲ್ಲ ಪಾಳೇಗಾರಿ ಮತ್ತು ಮೂಢನಂಬಿಕೆ ವಿಚಾರಗಳನ್ನು ವಿರೋಧಿಸುತ್ತಾ ಅಧ್ಯಯನ ಮತ್ತು ಆಚರಣೆಯ ಮೂಲಕ ಸತ್ಯ ಶೋಧನೆಯಲ್ಲಿ ತೊಡಗುತ್ತದೆ.
೩. ಅದು ವಿಶಾಲ ಜನಸಮೂಹಗಳಿಗೆ ಸೇರಿದ್ದು, ಪ್ರಜಸತ್ತಾತ್ಮಕವಾಗಿರುತ್ತದೆ.
ಹೀಗೆ ಕೌಮಿಂಟಾಂಗ್ ಮತ್ತು ಕಮ್ಯುನಿಸ್ಟ್ ಪಕ್ಷಗಳ ಎರಡು ನಿಲುವುಗಳು ಒಂದಕ್ಕೊಂದು ಪ್ರಬಲ ವಿರೋಧವಾಗಿದ್ದವು.
ಚೀನಾ ಜನತಾ ಗಣರಾಜ್ಯದ ಉದಯ
ಜಪಾನ್ ಚೀನಾದ ನೆಲದಿಂದ ನಿರ್ವಾಹವಿಲ್ಲದೆ ಕಾಲುಕಿತ್ತ ಮೇಲೆ ಕೆಂಪು ಸೇನೆಯು ಕೌಮಿಂಟಾಂಗ್ ಮೇಲೆ ಸಂಪೂರ್ಣ ಸಮರ ಸಾರಿತು. ಚೌ ಎನ್ ಲಾಯ್ ಮತ್ತು ಜು ಡೆಯವರೊಂದಿಗೆ ಮಾವೋ ಅವರು ದೊಡ್ಡ ಮಟ್ಟದ ಶಸ್ತ್ರಾಸ್ರಗಳೊಂದಿಗೆ ಶತ್ರು ಸೇನೆಯನ್ನು ತುಂಡರಿಸಿ, ರಾಜಕೀಯ ಮತ್ತು ಮಿಲಿಟರಿ ಕಾರ್ಯಾಚರಣೆಗಳನ್ನು ಜೊತೆ ಜೊತೆಯಾಗಿ ನಡೆಸಿದರು. ೧೯೪೮ ಸೆಪ್ಟೆಂಬರ್ ಮತ್ತು ೧೯೪೯ರ ಜನವರಿ ನಡುವೆ ಜನತೆ ವಿಮೋಚನಾ ಸೇನೆಯು ವಿಜಯ ಗಳಿಸಿ ಕೌಮಿಂಟಾಂಗ್ ಸೇನೆಯ ಮುಖ್ಯ ಶಕ್ತಿಗಳನ್ನು ಇನ್ನಿಲ್ಲದಂತೆ ನಾಶಪಡಿಸಿತು. ಯಾಂಗ್ಚೆ ನದಿಯುದ್ದಕ್ಕೂ ಜನತಾ ವಿಮೋಚನಾ ಸೇನೆಯು ವಿಜಯ ದುಂದುಭಿಯನ್ನು ಮೊಳಗಿಸುತ್ತಾ ಕೌಮಿಂಟಾಂಗ್ ನ ಪ್ರತಿಗಾಮಿ ಆಡಳಿತವನ್ನು ಬುಡಸಮೇತ ಕಿತ್ತೊಗೆಯಿತು. ಸೇನೆಗೆ ನಿರ್ದೇಶನ ನೀಡುತ್ತಲೇ ಮಾವೋ ಅವರು ಲಿಯೋ ಶಾವೋಕಿ, ರೆನ್ ಬಿಶಿ ಮತ್ತು ಇತರರೊಡನೆ ವಿಮೋಚನೆಯಾದ ಪ್ರದೇಶಗಳಲ್ಲಿ ಭೂ ಸುಧಾರಣೆ ಮತ್ತು ಆರ್ಥಿಕ ಪುನರ್ ರಚನಾ ಕಾರ್ಯಗಳನ್ನು ಹಮ್ಮಿಕೊಂಡು ಸೇನೆಗೆ ನಿರಂತರವಾಗಿ ಮಾನವ ಸಂಪನ್ಮೂಲ ಮತ್ತು ಇತರೆ ಅವಶ್ಯ ಸಂಪನ್ಮೂಲಗಳು ದೊರೆಯುವಂತೆ ನೋಡಿಕೊಂಡರು.
ಗ್ರಾಮೀಣ ಕೇಂದ್ರಿತ ಯುದ್ಧವನ್ನು ನಗರಗಳತ್ತ ಕೇಂದ್ರೀಕರಿಸಿ ರಾಷ್ಟ್ರವ್ಯಾಪಿ ವಿಜಯದ ಖಾತರಿಗಾಗಿ ಅವಿರತವಾಗಿ ಶ್ರಮಿಸಿದರು. ವಿಜಯದ ನಂತರ ತಕ್ಷಣದ ಮೂಲ ನೀತಿಗಳನ್ನು ರಚಿಸಿದ ೧೯೪೯ ಸೆಪ್ಟೆಂಬರ್‌ನಲ್ಲಿ ಚೀನಿ ಜನತೆಯ ರಾಜಕೀಯ ಸಮಾಲೋಚಕ ಸಮಾವೇಶದ ಅಧ್ಯಕ್ಷರಾಗಿ ಮಾವೋ ಕಾರ್ಯ ನಿರ್ವಹಿಸಿದರು.
ಚೀನಾದ ಜನತೆ ಎದ್ದು ನಿಂತಿದ್ದಾರೆ, ಎಲ್ಲ ಸಂಕಷ್ಟಗಳಲ್ಲೂ, ದೊಡ್ಡ ಮಟ್ಟದ ಆರ್ಥಿಕ ಮತ್ತು ಸಾಂಸ್ಕೃತಿಕ ನಿರ್ಮಾಣ ಕಾರ್ಯದಲ್ಲೂ, ಹಳೆಯ ಚೀನಾದ ಪರಂಪರೆಯಾಗಿರುವ ಬಡತನ ಮತ್ತು ಅನಕ್ಷರತೆಯನ್ನು ವಿನಾಶಗೊಳಿಸುವುದಲ್ಲೂ ಹಾಗೂ ಚೀನಾ ಜನತೆಯ ಜೀವನ ಗುಣಮಟ್ಟವನ್ನು ಉತ್ತಮಪಡಿಸುವಲ್ಲಿ ಇಡೀ ರಾಷ್ಟ್ರವನ್ನು ಚೀನಾ ಜನತಾ ರಿಪಬ್ಲಿಕ್‌ನ ಕೇಂದ್ರ ಸರ್ಕಾರವು ಮುನ್ನಡೆಸುವುದು.
ಎಂದು ಮಾವೋ ಘೋಷಿಸಿದರು. ಮಾವೋ ಅವರನ್ನು ಸರ್ಕಾರದ ಅಧ್ಯಕ್ಷರಾಗಿ ಚುನಾಯಿಸಿದ ನಂತರ ಅದೇ ವರ್ಷದ ಅಕ್ಟೋಬರ್ ೧ ರಂದು ಯನ್ಮಾನ್ಮೆನ್ ಚೌಕದಲ್ಲಿ ‘ಚೀನಾ ಜನತಾ ರಿಪಬ್ಲಿಕ್’ ಆಗಿದೆಯೆಂದು ಘೋಷಿಸಿದರು. ಚೀನಾ ಜನತೆಯು ತಮ್ಮ ಸಾಮಾಜಿಕ ಕ್ರಾಂತಿ ಮತ್ತು ರಾಷ್ಟ್ರ ನಿರ್ಮಾಣ ಕಾರ್ಯಗಳಲ್ಲಿ ಅದ್ವಿತೀಯ ಯಶಸ್ಸು ಗಳಿಸಲು ಲಿಯೋ ಶಾವೋಕಿ, ಚೌ ಎನ್ ಲಾಯ್, ಜು ಡೆ, ಚೆನ್ ಯುನ್, ಡೆಂಗ್ ಜೆಯೋಪಿಂಗ್ ಮತ್ತು ಇತರರೊಂದಿಗೆ ಮಾವೋ ನಾಯಕತ್ವ ನೀಡಿದರು.
ಕೆಂಪು ಸೇನೆಯು ಅತ್ಯಂತ ಕಷ್ಟಕರ ಹಾದಿಯನ್ನು ಸವೆಸಿ, ಅತೀವ ದಾಳಿಗಳನ್ನೆದುರಿಸಿ, ಜನತೆಯ ಸ್ನೇಹ ಸಂಪಾದಿಸಿ ವಿಜಯ ಪತಾಕೆಯನ್ನು ಹಾರಿಸಿ ಬರುವಂತೆ ಸಾಧ್ಯವಾದದ್ದು ಮೊದಲನೆಯದಾಗಿ ಕಮ್ಯುನಿಸ್ಟ್ ಪಕ್ಷದ ಸರಿಯಾದ ನಾಯಕತ್ವದಿಂದಾಗಿ, ಎರಡನೆಯದಾಗಿ, ಚೀನಾದ ಸೋವಿಯತ್ಜನತೆಯ ಮೂಲ ಕಾರ್ಯಕರ್ತರ ಮಹಾನ್ ಪರಿಣತೆ, ಧೈರ್ಯ, ಅಚಲತೆ ಮತ್ತು ಅತಿ ಮಾನವ ಶತಪ್ರಯತ್ನ ಮತ್ತು ಕ್ರಾಂತಿಕಾರಿ ಧ್ಯೇಗಳು, ಮಾರ್ಕ್ಸ್‌ವಾದಿ-ಲೆನಿನ್‌ವಾದಿ ತತ್ವದ ಸಾರವನ್ನು ಚೀನಾದ ಮಣ್ಣಿಗೆ ಅಳವಡಿಸಿದ ಯಶಸ್ಸು ಪಕ್ಷದ ನಾಯಕತ್ವಕ್ಕೆ ಸೇರಿದ್ದು.
ಅಲ್ಪಸಂಖ್ಯಾತ ಬುಡಕಟ್ಟುಗಳು
ಮಾವೋ ಅವರು ಅಲ್ಪಸಂಖ್ಯಾತ ಜನತೆಯು ಒಗ್ಗೂಡಿ ತಮ್ಮ ಏಳಿಗೆ ಕಾಣಲು ಎಲ್ಲ ಕ್ರಮ ಜರಿಗೆ ತಂದರು. ರಾಷ್ಟ್ರದ ವಿವಿಧ ಭಾಗಗಳಿಂದ ಬುಡಕಟ್ಟು ಗುಂಪುಗಳ ಪುರುಷರು ಮತ್ತು ಮಹಿಳೆಯರನ್ನು ತರಬೇತಿ ನೀಡಲು ಯಾನಾನ್‌ನಲ್ಲಿ ಸಂಸ್ಥೆಯೊಂದನ್ನು ಸ್ಥಾಪಿಸಿದರು. ಚೀನಾದ ಕ್ರಾಂತಿ ಸಮಯದಲ್ಲಿ ರಾಷ್ಟ್ರೀಯತೆಗಳ ನಡುವೆ ಸಮಾನತೆ ಮತ್ತು ಐಕ್ಯತೆಯನ್ನು ಸಾಧಿಸಿ ಜಪಾನಿ ಆಕ್ರಮಣಕಾರರನ್ನು ಹಿಮ್ಮೆಟ್ಟಿಸಲು ಸಾಧ್ಯವಾಯಿತು. ಹ್ಯಾನ್ಸ್ ಜನಾಂಗದಂತೆಯೇ ಮಂಗೋಲಿಯನ್ನರು ಮತ್ತು ಹೂಯಿಸ್‌ರು ಸಹ ರಾಜಕೀಯ, ಆರ್ಥಿಕ ಮತ್ತು ಸಾಂಸ್ಕೃತಿಕ ರಂಗಗಳಲ್ಲಿ ಸಮಾನ ಹಕ್ಕುಗಳನ್ನು ಹೊಂದಿ ದ್ದಾರೆ. ಮಂಗೋಲಿಯನ್ನರು ಮತ್ತು ಹೂಯಿಸ್ ಅವರಿಗಾಗಿ ಪ್ರಾಧಿಕಾರ ಪ್ರದೇಶಗಳನ್ನು ಸ್ಥಾಪಿಸಿ ಅವರ ಧಾರ್ಮಿಕ ನಂಬಿಕೆ ಮತ್ತು ಆಚರಣೆಗಳನ್ನು ಗೌರವಿಸಲಾಗುತ್ತಿದೆ.
ರಷ್ಯಾದ ಪ್ರಭಾವ
ಚೀನಾದ ಎಲ್ಲ ಭಾಗದ ಯುವಕರಲ್ಲೂ ಮಾರ್ಕ್ಸ್‌ವಾದದ ಪ್ರಭಾವವು ಒಂದು ತತ್ವಶಾಸ್ತ್ರವಾಗಿ ಮತ್ತು ಧಾರ್ಮಿಕತೆಗೆ ಪರ್ಯಾಯವಾಗಿ ಪ್ರತಿಧ್ವನಿಸುತ್ತಿತ್ತು. ಲೆನಿನ್ ನನ್ನು ಬಹುತೇಕ ಪೂಜಿಸುವಷ್ಟರ ಮಟ್ಟಿನ ಪ್ರೀತಿಯಿತ್ತು ಮತ್ತು ಸ್ಟಾಲಿನ್‌ರು ಚೀನಾದಲ್ಲಿ ವಿದೇಶಿ ನಾಯಕರಲ್ಲೇ ಅತಿ ಹೆಚ್ಚಿನ ಪ್ರಚಾರ ಪಡೆದಿದ್ದ ನಾಯಕರೆನಿಸಿದ್ದರು. ಮ್ಯಾಕ್ಸಿಂ ಗಾರ್ಕಿಯವರ ಸಾಹಿತ್ಯವು ಅತ್ಯಂತ ಜನಪ್ರಿಯತೆ ಪಡೆದಿತ್ತು. ಚೀನಾದ ಕ್ರಾಂತಿಯು ಪ್ರತ್ಯೇಕವಲ್ಲವೆಂದು ತಮ್ಮೊಡನೆ ರಷ್ಯಾದಿಂದ ಮಾತ್ರವಲ್ಲ ಪ್ರಪಂಚದ ಎಲ್ಲೆಡೆ ಅಸಂಖ್ಯಾತ ಕಾರ್ಮಿಕರು ತಮ್ಮ ಹೋರಾಟವನ್ನು ಅತ್ಯಂತ ಕಾತರದಿಂದ ಎದುರು ನೋಡುತ್ತಿದ್ದು, ಸಮಯ ಬಂದಾಗ ತಮ್ಮನ್ನು ಉತ್ತುಂಗಕ್ಕೇರಿಸುವರೆಂದು ಚೀನಾದ ಕೆಂಪು ಹೋರಾಟಗಾರರು ನಂಬಿದ್ದರು. ಚೀನಾದ ಕೆಂಪು ಸೇನೆಯನ್ನು ರಷ್ಯಾದ ಮಿಲಿಟರಿ ರೀತಿಯಲ್ಲೇ ನಿರ್ಮಿಸಲಾಯಿತು ಮತ್ತು ಅದರ ವ್ಯೂಹ ಮತ್ತು ತಂತ್ರಗಳ ಬಹುತೇಕ ಪಾಲು ರಷ್ಯಾದ ಅನುಭವದಿಂದ ಪಡೆದದ್ದಾಗಿತ್ತು.
ಮಾನವ ಇತಿಹಾಸದ ನವೀನ ಯುಗದಲ್ಲಿ ವಿಶ್ವದಲ್ಲಿ ದುಡಿಯುವ ಜನತೆಯು ಕ್ರಾಂತಿಯ ಸಿದ್ಧಾಂತ ಮತ್ತು ವ್ಯೂಹವನ್ನು ಲೆನಿನ್‌ರಂತೇನೂ ಮಾವೋ ಅವರು ರೂಪಿಸಬೇಕಿರಲಲ್ಲ. ಕಮ್ಯುನಿಸ್ಟ್ ಅಂತಾರಾಷ್ಟ್ರೀಯ (ಕಮ್ಯುನಿಸ್ಟ್ ಇಂಟರ್‌ನ್ಯಾಷನಲ್)ವು ಚೀನಾದ ನಿರ್ದಿಷ್ಟ ಪರಿಸ್ಥಿತಿ ಗಳಿಗನುಗುಣವಾಗಿ ರೂಪಿಸಿದ ದುಡಿಯುವ ಜನತೆಯ ಕ್ರಾಂತಿಯ ಸಿದ್ಧಾಂತ ಮತ್ತು ವ್ಯೂಹವನ್ನು ಮಾವೋ ನೇರವಾಗಿ ಅನುಷ್ಠಾನಗೊಳಿಸಬೇಕಾಗಿತ್ತು. ಅಂತಿಮವಾಗಿ ರಾಜಕೀಯ ಸಿದ್ಧಾಂತ, ವ್ಯೂಹಾತ್ಮಕ ನಿಲುಮೆ ಮತ್ತು ಚೀನಾದ ಕಮ್ಯುನಿಸ್ಟರ ನಾಯಕತ್ವ ಇವೆಲ್ಲವೂ ಕಮ್ಯುನಿಸ್ಟ್ ಅಂತಾರಾಷ್ಟ್ರೀಯದ ನಿರಂತರ ಮಾರ್ಗದರ್ಶನದಲ್ಲಿ ನಡೆಯುತ್ತಿತ್ತು.
ಮಾವೋ ಮತ್ತು ಕ್ರಾಂತಿ
ಮಾವೋ ಅವರು ಕಮ್ಯುನಿಸ್ಟ್ ಪಕ್ಷದ ಮೂರು ಬಹುಮುಖ್ಯ ಕಾರ್ಯಶೈಲಿಗಳಿಗೆ ಒತ್ತು ನೀಡಿದರು. ಆಚರಣೆಯೊಂದಿಗೆ ಸಿದ್ಧಾಂತವನ್ನು ಐಕ್ಯಗೊಳಿಸುವುದು, ಜನತೆಯೊಂದಿಗೆ ಹತ್ತಿರದ ಸಂಬಂಧ ಹೊಂದುವುದು ಮತ್ತು ಸ್ವವಿಮರ್ಶೆಯನ್ನು ಮಾಡಿಕೊಳ್ಳುವುದು. ಅವರು ಅಧ್ಯಕ್ಷರಾಗಿ ಚುನಾಯಿತರಾದ ಮಹಾಧಿವೇಶನದಲ್ಲಿ ಚೀನಾದ ಕ್ರಾಂತಿಯ ವಾಸ್ತವಗಳೊಂದಿಗೆ ಮಾರ್ಕ್ಸ್‌ವಾದ – ಲೆನಿನ್‌ವಾದ ಮೂಲತತ್ವಗಳನ್ನು ಐಕ್ಯಗೊಳಿಸುವ ಮಾವೋ ಜಿಡಾಂಗ್ ಆಲೋಚನೆಯನ್ನು ಚೀನಾ ಕಮ್ಯುನಿಸ್ಟ್ ಪಕ್ಷದ ಮಾರ್ಗದರ್ಶಿ ಸಿದ್ಧಾಂತವೆಂದು ಅಂಗೀಕರಿಸಲಾಯಿತು. ಅವರನ್ನು ಕಮ್ಯುನಿಸ್ಟ್ ಪಕ್ಷದ ಕೇಂದ್ರ ಸಮಿತಿಯ ಅಧ್ಯಕ್ಷರಾಗಿ ಚುನಾಯಿಸಲಾಯಿತು.
ಮಾವೋ ಜೆಡಾಂಗ್ ಚೀನಾದ ಸ್ವಂತ ಮಣ್ಣಿನಿಂದ ಉದ್ಭವವಾಗಿರುವ ಮಹಾನ್ ನಾಯಕ. ಅವರನ್ನು ಅಕಸ್ಮಾತ್ತಾಗಿ ಉದಯವಾದ ನಾಯಕನೆಂದೋ, ಹುಟ್ಟಿನಿಂದಲೇ ಆದ ನಾಯಕನೆಂದೋ, ದೇವತಾ ಮನುಷ್ಯ ಅಥವಾ ಅವರನ್ನು ಅನುಸರಿಸಲು ಸಾಧ್ಯವೇ ಇಲ್ಲದವರೆಂದೋ ಭಾವಿಸುವಂತಿಲ್ಲ. ಮಾವೋ ಚೀನಾದ ಜನತೆಯಲ್ಲಿ ಜನಿಸಿದ, ಅವರೊಡನೆ ರಕ್ತ ಮಾಂಸಗಳ ಬಂಧವನ್ನಿರಿಸಿದ್ದ ಮತ್ತು ಚೀನಾದ ಭೂ ಮತ್ತು ಸಮಾಜ ದಲ್ಲಿ ಆಳವಾಗಿ ಬೇರೂರಿದ ನಾಯಕ.
ಅಧ್ಯಕ್ಷ ಮಾವೋ ಹೇಳುವಂತೆ ಅವರು ಹುಟ್ಟಿ ಬೆಳೆದದ್ದು ಹಿಂದುಳಿದ ಗ್ರಾಮೀಣ ಪ್ರದೇಶದಲ್ಲಿ ಮತ್ತು ಅವರು ಯುವಕರಾಗಿದ್ದಾಗ ತುಂಬಾ ಅಂಧಶ್ರದ್ಧೆಯನ್ನು ಹೊಂದಿದ್ದರು ಮತ್ತು ಆಲೋಚನೆಗಳಲ್ಲಿ ಹಿಂದುಳಿದಿದ್ದರು. ಚೀನಾದ ಪಾಳೇಗಾರಿ ಸಂಸ್ಕೃತಿಯ ದೌರ್ಬಲ್ಯಗಳನ್ನು ಮಾವೋ ಅಪ್ರಜ್ಞಾಪೂರ್ವಕವಾಗಿ ಹೊಂದಿದ್ದರು. ಆದರೆ ಸತತ ಪರಿಶ್ರಮ, ಶ್ರದ್ಧೆ ಮತ್ತು ನಿರಂತರ ಹೋರಾಟಗಳಿಂದ ತಮ್ಮನ್ನು ಪರಿವರ್ತನೆಗೆ ಒಡ್ಡಿಕೊಂಡು ಅಭೂತಪೂರ್ವ ಕ್ರಾಂತಿಯ ಸಾಕಾರಕ್ಕೆ ಮಹಾನ್ ಕೊಡುಗೆ ನೀಡಿ ಅದ್ವಿತೀಯ ನಾಯಕನೆನಿಸಿದರು.
ಮಾವೋ ಅವರ ಅನಿಸಿಕೆಗಳನ್ನು ಎಲ್ಲರೂ ಒಪ್ಪದಿದ್ದಾಗ ಅವರು ಕಾಯುತ್ತಿದ್ದರು. ಹತ್ತು ವರ್ಷಕಾಲದ ಆಂತರಿಕ ಯುದ್ಧ ನಡೆಯುತ್ತಿದ್ದಾಗ ಕಮ್ಯುನಿಸ್ಟ್ ಪಕ್ಷದಲ್ಲಿ ಬಹುತೇಕರು ದೊಡ್ಡ ನಗರಗಳನ್ನು ದಾಳಿ ಮಾಡಬೇಕೆಂದಾಗ, ಅವರ ಸೇನೆ ಕಡಿಮೆಯಿರುವುದರಿಂದ ಅಂತಹ ದಾಳಿ ಸದ್ಯದಲ್ಲಿ ಬೇಡವೆಂದು ಮಾವೋ ಹೇಳಿದರು. ದೊಡ್ಡ ನಗರಗಳ ಮೇಲೆ ದಾಳಿ ನಡೆಸುವುದಕ್ಕಿಂತ ಮೂಲ ನೆಲೆಗಳನ್ನು ಬಲಗೊಳಿಸಬೇಕೆಂದು ಅವರು ಹೇಳಿದರೂ ಸಹ ಪಕ್ಷದಲ್ಲಿ ಬಹುತೇಕ ಸದಸ್ಯರ ಅಭಿಪ್ರಾಯ ಇದಕ್ಕೆ ವಿರುದ್ಧವಾಗಿತ್ತು. ಇದರಿಂದಾಗಿ ಸೇನೆಯು ಸೋಲನ್ನನುಭವಿಸಬೇಕಾಯಿತು. ಆಗ ತಮ್ಮ ತಂತ್ರವನ್ನು ಬದಲಿಸೋಣವೆಂದು ಮಾವೋ ಪ್ರಸ್ತಾವನೆ ಇಟ್ಟಾಗ ಅದಕ್ಕೆ ಪಕ್ಷದ ಅನುಮೋದನೆ ದೊರಕಿ ಸೇನೆಯು ಗೆದ್ದಿತು. ಹೀಗೆ ಬಹುಸಂಖ್ಯಾತರ ತೀರ್ಮಾನವನ್ನು ಅನುಸರಿಸಿ ಅವಕಾಶ ಸಿಕ್ಕಾಗ ತಮ್ಮ ದೃಷ್ಟಿಕೋನವನ್ನು ಸಾಬೀತು ಮಾಡುತ್ತಿದ್ದರು.
ಪಕ್ಷದ ಮುಂದಾಳುಗಳು ಆರಂಭದಲ್ಲಿ ಮಾವೋ ಅವರ ಈ ಮುಂಚಿನ ದೃಷ್ಟಿಕೋನ ವನ್ನು ಒಪ್ಪಿದ್ದಲ್ಲಿ ಕ್ರಾಂತಿಯು ಇಷ್ಟೊಂದು ದೊಡ್ಡ ನಷ್ಟಗಳನ್ನು ಅನುಭವಿಸಬೇಕಾಗಿರಲಿಲ್ಲ. ಆದರೆ ಹಿಂದುಳಿದ ಚೀನಾ ಸಮಾಜದ ಪ್ರಭಾವವು ಪಕ್ಷ ಮತ್ತು ಕ್ರಾಂತಿಕಾರಿ ಸಂಘಟನೆಗಳ ಒಳಗೆ ಪ್ರತಿಬಿಂಬಿತವಾಗಿತ್ತು.
ಮಾವೋ ಜೆಡಾಂಗ್ ಚಿಂತನೆ
ಮಾವೋ ಓದಿದ್ದು, ಅವರು ಕೈಗೊಂಡ ಆಚರಣೆಗಳೂ, ಅವರ ಕಾರ್ಯಸಾಧನೆ ಮತ್ತು ಅವರು ನುಡಿದಿರುವುದೆಲ್ಲವನ್ನು ಸ್ವಲ್ಪವೂ ವ್ಯತ್ಯಾಸವಿಲ್ಲದಂತೆ ಅನುಸರಿಸುವುದೇ ಮಾವೋ ಅವರ ಸಿದ್ಧಾಂತವಲ್ಲ. ಮಾವೋ ಜೆಡಾಂಗ್ ಚಿಂತನೆಯ ಮೂಲ ಅಂಶವೆಂದರೆ ವಾಸ್ತವಾಂಶಗಳಿಂದ ಸತ್ಯವನ್ನು ಹುಡುಕಿ ಚೀನಾ ಕ್ರಾಂತಿಯ ವಾಸ್ತವ ಆಚರಣೆಯೊಂದಿಗೆ ಮಾರ್ಕ್ಸ್‌ವಾದ – ಲೆನಿನ್‌ವಾದದ ಸಾರ್ವತ್ರಿಕ ಸತ್ಯವನ್ನು ಐಕ್ಯಗೊಳಿಸುವುದು.
ಮಾರ್ಕ್ಸ್ ಮತ್ತು ಲೆನಿನ್ ಅವರ ಜೀವಿತಾವಧಿಯಲ್ಲಿ ಪ್ರಪಂಚದಲ್ಲೆಲ್ಲೂ ರೂಪಿಸಿರ ದಿದ್ದ ವ್ಯೂಹಾತ್ಮಕ ತತ್ವಾದ ಗ್ರಾಮೀಣ ನೆಲೆಗಳಿಂದ ನಗರಗಳನ್ನು ಸುತ್ತುವರಿಯುವುದನ್ನು ಮಾರ್ಕ್ಸ್ ಮತ್ತು ಲೆನಿನ್ ಎಲ್ಲೂ ಹೇಳಿರಲಿಲ್ಲ. ಆದರೆ ಚೀನಾದ ವಾಸ್ತವ ಪರಿಸ್ಥಿತಿಯಲ್ಲಿ ಕ್ರಾಂತಿಯ ಹಾದಿಯೇ ಅದೆಂದು ಮಾವೋ ಗುರುತಿಸಿದರು. ದೇಶವನ್ನು ಪ್ರತ್ಯೇಕ ಪಾಳೇಗಾರರು ವಿಭಜಿಸಿ ಹಂಚಿಕೊಂಡಿದ್ದಾಗ, ಶತ್ರುಗಳ ಹಿಡಿತವು ದುರ್ಬಲವಾಗಿರುವ ಪ್ರದೇಶಗಳಲ್ಲಿ ಕ್ರಾಂತಿಕಾರಿ ನೆಲೆಗಳನ್ನು ಸ್ಥಾಪಿಸಿ ಜನತೆಯನ್ನು ಮುನ್ನಡೆಸಿ, ಹಳ್ಳಿಗಾಡಿನಿಂದ ನಗರಗಳನ್ನು ಸುತ್ತುವರಿದು ಅಂತಿಮವಾಗಿ ಅಧಿಕಾರ ಗ್ರಹಣ ಮಾಡುವಲ್ಲಿ ಮಾವೋ ಯಶಸ್ವಿಯಾದರು. ಲೆನಿನ್ ಅವರ ನೇತೃತ್ವದಲ್ಲಿ ಬೋಲ್ಷೆವಿಕ್ ಪಕ್ಷವು ಸಹ ಸಾಮ್ರಾಜ್ಯಶಾಹಿ ಸರಪಳಿಯ ದುರ್ಬಲ ಕೊಂಡಿಯಲ್ಲಿ ತನ್ನ ಕ್ರಾಂತಿಯನ್ನು ಸಾಧಿಸಿದ ರೀತಿಯಲ್ಲಿಯೇ ಇದಾಗಿತ್ತು.
ಕಾಮ್ರೇಡ್ ಮಾವೋ ಜೆಡಾಂಗ್‌ರ ಏಳಿಗೆ ಮತ್ತು ಚಿಂತನೆಗಳು ಬರೇ ಅವರದು ಮಾತ್ರವಾಗಿರಲಿಲ್ಲ. ಮಾವೋ ಅವರ ಚಿಂತನೆ ಕುರಿತು ಚೀನಾ ಕಮ್ಯುನಿಸ್ಟ್ ಪಕ್ಷದ ಅಭಿಪ್ರಾಯ ಇಂತಿದೆ,
ಅದು ಸಹಪಾಠಿ ಕಾಮ್ರೇಡುಗಳು, ಪಕ್ಷ ಮತ್ತು ಜನತೆಯದು. ಅರ್ಧಶತಮಾನಕ್ಕೂ ಹೆಚ್ಚಿನ ಕಾಲ ಚೀನಾ ಜನತೆಯ ಕ್ರಾಂತಿಕಾರಿ ಹೋರಾಟದ ಅನುಭವದ ಘನೀಕರಣವೇ ಅವರ ಚಿಂತನೆಯಾಗಿದೆ. ಇತಿಹಾಸ ಜನರಿಂದಾಗುತ್ತದೆಯೇ ಹೊರತು ಒಬ್ಬ ವ್ಯಕ್ತಿಯಿಂದಲ್ಲ. ಆದರೆ, ಅಸಾಧಾರಣ ವ್ಯಕ್ತಿಯೊಬ್ಬನನ್ನು ಜನತೆ ಗೌರವಿಸಬೇಕೇ ಹೊರತು ಕುರುಡಾಗಿ ದೇವರಂತೆ ಪೂಜಿಸುವುದಲ್ಲ. ಜನತೆಯೇ ನಿಜವಾದ ಹೀರೋಗಳು. ಅವರನ್ನು ಸನ್ನದ್ಧಗೊಳಿಸಿ ಅವರ ಮೇಲೆ ಅವಲಂಬಿತರಾಗುವುದರಿಂದ ನಾವು ಪರ್ವತ ಮತ್ತು ಸಾಗರಗಳನ್ನೇ ಪುನರ್ ನಿರ್ಮಿಸಬಹುದು.
ಮಾವೋ ಅವರೇ ಹೇಳುವಂತೆ ಸಶಸ್ತ್ರ ಹೋರಾಟಕ್ಕೆ ಒತ್ತು ನೀಡುವುದೆಂದರೆ ಇತರೆ ರೂಪದ ಹೋರಾಟಗಳನ್ನು ಕೈಬಿಡುವುದೆಂದು ಅರ್ಥವಲ್ಲ. ಇತರೆ ರೂಪದ ಹೋರಾಟಗಳ ಸಹಯೋಗವಿಲ್ಲದಿದ್ದಲ್ಲಿ ಸಸಶ್ತ್ರ ಹೋರಾಟ ಯಶಸ್ವಿಯಾಗುವುದಿಲ್ಲ. ಗ್ರಾಮೀಣ ನೆಲೆಗಳಲ್ಲಿ ಕಾರ್ಯೋನ್ಮುಖವಾಗುವುದಕ್ಕೆ ಒತ್ತು ನೀಡುವುದೆಂದರೆ ಇನ್ನೂ ಶತ್ರುಗಳ ಆಳ್ವಿಕೆಯಲ್ಲಿರುವ ನಗರಗಳು ಮತ್ತು ಇತರೆ ವಿಶಾಲ ಗ್ರಾಮೀಣ ಪ್ರದೇಶಗಳಲ್ಲಿನ ನಮ್ಮ ಕೆಲಸವನ್ನು ಬಿಟ್ಟುಬಿಡುವುದೆಂದು ಅರ್ಥವಲ್ಲ. ಬರೇ ನಗರಗಳು ಮತ್ತು ಇತರೆ ವಿಶಾಲ ಗ್ರಾಮೀಣ ಪ್ರದೇಶಗಳಲ್ಲಿ ಕಾರ್ಯ ನಿರ್ವಹಿಸದಿದ್ದರೆ ನಮ್ಮ ಸ್ವಂತ ಗ್ರಾಮೀಣ ನೆಲೆಗಳೇ ಪ್ರತ್ಯೇಕಗೊಂಡು ಕ್ರಾಂತಿಯೂ ಇನ್ನಷ್ಟು ಸೋಲನುಭವಿಸುತ್ತದೆ. ಮಿಗಿಲಾಗಿ, ಕ್ರಾಂತಿಯ ಅಂತಿಮ ಗುರಿಯೆಂದರೆ ಎಲ್ಲ ನಗರಗಳು, ಶತ್ರುಗಳ ಪ್ರಧಾನ ನೆಲೆಗಳನ್ನು ವಶಪಡಿಸಿ ಕೊಳ್ಳುವುದು. ನಗರಗಳಲ್ಲಿ ಅಗತ್ಯ ಕೆಲಸ ಮಾಡದೇ ಈ ಗುರಿಯನ್ನು ಸಾಧಿಸಲಾಗುವುದಿಲ್ಲ. ಇದು ಸಶಸ್ತ್ರ ಹೋರಾಟವನ್ನು ಕುರುಡು ಕುರುಡಾಗಿ ನಕಲು ಮಾಡುವವರಿಗೆ ಎಚ್ಚರಿಕೆಯ ಪಾಠದಂತಿದೆ.
ಮಾವೋ ಅವರ ವ್ಯಕ್ತಿತ್ವ ಮತ್ತು ಕೊಡುಗೆ
ಮಾವೋ ಅವರ ವಜ್ರದಂಥಹ ಕಠಿಣ ನಿರ್ಧಾರಗಳು ಮತ್ತು ಅಚಲ ವಿಶ್ವಾಸದ ಭದ್ರಕೋಟೆಯೊಳಗೆ ಅಂತಃಕರುಣೆ, ಸಾಮಾಜಿಕ ಕಳಕಳಿ, ಪ್ರೀತಿ ವಿಶ್ವಾಸ ತುಂಬಿತುಳುಕುತ್ತಿದ್ದವು. ಎಲ್ಲ ಕಮ್ಯುನಿಸ್ಟ್ ಧ್ಯೇಯಕ್ಕೆ ತಕ್ಕಂತೆ ಅವರೊಬ್ಬ ಮಹಾನ್ ಮಾನವತಾವಾದಿಯಾಗಿದ್ದರು.
ಮಾವೋ ಎಂತಹವರನ್ನೂ ಸೂಜಿಗಲ್ಲಿನಂತೆ ಸೆಳೆಯುವ ಅತ್ಯಾಕರ್ಷಣೆಯನ್ನು ಹೊಂದಿದ್ದರು. ಅವರು ಚೀನಾದ ಸಾಮಾನ್ಯ ರೈತನೊಬ್ಬನ ಸರಳತೆ ಮತ್ತು ವೇಷವನ್ನು ಹೊತ್ತಂತ್ತಿದ್ದು, ಅವರ ಜೀವಂತ ಹಾಸ್ಯ ಚಟಾಕಿ ಮತ್ತು ಗುಂಡು ಹೊಡೆದಂತೆ ನಗುವ ಪ್ರೀತಿಯನ್ನು ಸದಾ ಅವರಲ್ಲಿ ಕಾಣಬಹುದಿತ್ತು. ತಮ್ಮ ಸರಳ ಮಾತಿನಂತೆಯೇ ಸರಳ ಬದುಕು ನಡೆಸುತ್ತಿದ್ದರು. ಅವರು ಚೀನಿ ಜನಪದ ವಿದ್ವಾಂಸ, ತತ್ವಶಾಸ್ತ್ರ ಮತ್ತು ಇತಿಹಾಸದ ಶ್ರದ್ಧಾ ವಿದ್ಯಾರ್ಥಿ, ಅದ್ಭುತ ಮಾತುಗಾರ, ಒಳ್ಳೆಯ ನೆನಪಿನ ಶಕ್ತಿ ಮತ್ತು ಅಸಾಧಾರಣ ಏಕಾಗ್ರತಾ ಶಕ್ತಿಯನ್ನು ಹೊಂದಿರುವ ಸಮರ್ಥ ಬರಹಗಾರರೂ ಆಗಿದ್ದರೂ. ತನ್ನ ವೈಯಕ್ತಿಕ ಸ್ವಭಾವ ಮತ್ತು ವೇಷದಲ್ಲಿ ಗಮನ ಹರಿಸದವರಂತೆ ಕಂಡುಬಂದರೂ ಕೆಲಸದ ವಿವರಗಳ ಕುರಿತು ಆಶ್ಚರ್ಯಕರವಾದ ಕಾರ್ಯತಂತ್ರ, ದಣಿವೇ ಇಲ್ಲದ ದೈತ್ಯ ಮಾನವ ಮತ್ತು ರಾಜಕೀಯ ತಂತ್ರದ ಮಹಾನ್ ಶಕ್ತಿಯಾಗಿದ್ದರು. ಮಾವೋ ಅವರ ಲಕ್ಸುರಿ ವಸ್ತುವೆಂದರೆ ಸೊಳ್ಳೆ ಪರದೆ. ಅದನ್ನು ಬಿಟ್ಟರೆ ಅವರು ಕೆಂಪು ಸೇನೆಯ ನಾಯಕತ್ವದ ನಂತರ, ಭೂಮಾಲೀಕರು, ಅಧಿಕಾರಿಗಳೂ ಮತ್ತು ತೆರಿಗೆ ಅಧಿಕಾರಿಗಳ ಸಾವಿರಾರು ಆಸ್ತಿಗಳನ್ನು ಕಸಿದುಕೊಂಡ ನಂತರವೂ ಮಾವೋ ಅವರಲ್ಲಿದ್ದದ್ದು ಕೇವಲ ಹೊದಿಕೆಗಳು ಮತ್ತು ಎರಡು ಹತ್ತಿ ಸಮವಸ್ತ್ರಗಳಷ್ಟೆ. ಅವರು ಸಾಮಾನ್ಯ ಕೆಂಪು ಸೈನಿಕನಂತೆ ತಮ್ಮ ಕೋಟಿನ ಕುತ್ತಿಗೆ ಪಟ್ಟಿಗೆ ಎರಡು ಕೆಂಪು ಪಟ್ಟಿಗಳನ್ನು ಧರಿಸಿ ಕೊಳ್ಳುತ್ತಿದ್ದರಷ್ಟೆ. ಮಾರ್ಕ್ಸ್‌ವಾದವು ಅವರ ಆಲೋಚನೆಯಲ್ಲಿ ಕೇಂದ್ರ ವಿಷಯ ವಾಗಿದ್ದರು, ವರ್ಗ ವೈಷಮ್ಯವು ಅವರಲ್ಲಿ ಮೂಲತಃ ಅವರ ತತ್ವಶಾಸ್ತ್ರ ಕಾರ್ಯಾಸಕ್ತಿಯಿಂದ ಮತ್ತು ನಿರಂತರ ಶ್ರದ್ಧೆಯಿಂದ ಗಳಿಸಿರುವ ಬೌದ್ದಿಕ ಸಂಪತ್ತಾಗಿತ್ತೆಂದು ಕೆಲವು ಬರಹಗಾರರು ವಿಶ್ಲೇಷಿಸುತ್ತಾರೆ. ಅವರು ನಿಧನ ಹೊಂದಿದ ಕಾಮ್ರೇಡುಗಳ ಬಗ್ಗೆ ಮಾತನಾಡುವಾಗ ಅಥವಾ ತಮ್ಮ ಯುವ ಜೀವನದ ನೆನಪು ಮಾಡಿಕೊಳ್ಳುವಾಗ ಅಥವಾ ಹಸಿವಿನಿಂದ ನರಳುತ್ತಿರುವ ಜನರು ಭೂಮಾಲೀಕರಲ್ಲಿ ಆಹಾರ ಕೇಳಿ ತಲೆ ಕಳೆದುಕೊಂಡ ಘಟನೆಗಳನ್ನು ಸ್ಮರಿಸುವಾಗ ಅವರ ಕಣ್ಣುಗಳಲ್ಲಿ ನೀರು ತುಂಬುತ್ತಿತ್ತು.
ಮಾವೋ ಅವರ ಜನಪರ ಕಾಳಿಜಿಯನ್ನು ಬಿಂಬಿಸುವ ಉದಾಹರಣೆಯನ್ನು ಹೇಳಬಹುದಾದಲ್ಲಿ, ಒಂದೊಮ್ಮೆ ಇವರ ಸಹಾಯಕನು ಮಾವೋ ತಿಂದು ತಿಳಿಸಿದ್ದ ಆಹಾರವನ್ನು ಬಿಸಾಡಿ ಮುಂದಿನ ಊಟಕ್ಕೆ ತಾಜ ಆಹಾರವನ್ನು ಸಿದ್ಧ ಮಾಡಿ ಇಡುತ್ತಿದ್ದನಂತೆ. ಇದನ್ನು ಗಮನಿಸಿದ ಮಾವೋ ಜನರು ಬೆಳೆಯುವ ಪ್ರತಿ ಅನ್ನದ ಕಾಳಿಗೂ ಹೋರಾಟ ನಡೆಯುತ್ತದೆ. ಆದ್ದರಿಂದ ಉಳಿದದ್ದನ್ನು ಬಿಸಾಡದೆ ಮುಂದಿನ ಊಟಕ್ಕೆ ಬಡಿಸು ಎಂದು ಅವನಿಗೆ ಹೇಳಿದರಂತೆ.
ಮಾವೋ ಹಗಲು ರಾತ್ರಿ ನಿರಂತರವಾಗಿ ಅಧ್ಯಯನ ನಡೆಸುತ್ತಿದ್ದರೂ ಸಮಾಧಾನ ಗೊಳ್ಳುತ್ತಿರಲಿಲ್ಲ. ಗೆರಿಲ್ಲಾ ಯುದ್ಧ ತಂತ್ರವನ್ನು ವ್ಯೂಹಾತ್ಮಕವಾಗಿ ಉನ್ನತ ಮಟ್ಟಕೇರಿಸಿ, ಪಕ್ಷದೊಳಗೆ ಮತ್ತು ಹೊರಗಡೆ ಗೆರಿಲ್ಲಾ ಯುದ್ಧ ತಂತ್ರದ ಪ್ರಾಮುಖ್ಯತೆಯನ್ನು ಕಡೆಗಣಿಸುವವರ ಕಣ್ಣು ತೆರೆಸಿದರು. ಮಾವೋ ಅವರ ಈ ಪ್ರಧಾನ ಮಿಲಿಟರಿ ಕೃತಿಗಳು ಮಾಕ್ಸ್ ವಾದದ ಮಿಲಿಟರಿ ಸಿದ್ಧಾಂತಕ್ಕೆ ಅವರು ನೀಡಿರುವ ಮಹತ್ತರ ಕೊಡುಗೆಯೆನಿಸಿವೆ. ಇಡೀ ಪಕ್ಷವು ಮಾರ್ಕ್ಸ್‌ವಾದ ಮತ್ತು ಲೆನಿನ್ ವಾದವನ್ನು ಓದುವಂತೆ ಅನುವುಗೊಳಿಸಲು ಕ್ರಮ ಕೈಗೊಂಡು ಸಿದ್ಧಾಂತವನ್ನು ಕೇವಲ ಒಂದು ಶಾಸ್ತ್ರಾಂಧತೆಯಾಗಿ ಅನುಸರಿಸದೆ ಅದನ್ನು ಚೀನಾದ ವಾಸ್ತವಕ್ಕಾನುಗುಣವಾಗಿ ಆಚರಣೆಗೆ ತರಬೇಕೆಂದು ಅವರು ಒತ್ತಾಯಿಸಿದರು. ಗುರಿ, ಕಾರ್ಯ, ಪ್ರೇರಣಾ ಶಕ್ತಿ, ಗುಣಲಕ್ಷಣಗಳನ್ನು ನಿರ್ದಿಷ್ಟಗೊಳಿಸಿ ಮತ್ತು ಹೊಸ ಪ್ರಜಪ್ರಭುತ್ವ ಕ್ರಾಂತಿಯ ಭವಿಷ್ಯತ್ತಿನ ಅಂದಾಜು ಮಾಡುತ್ತಾ ಮಾವೋ ಅವರು ಅದರ ರಾಜಕೀಯ, ಆರ್ಥಿಕ ಮತ್ತು ಸಾಂಸ್ಕೃತಿಕ ಕಾರ್ಯಕ್ರಮಗಳ ಸ್ಪಷ್ಟ ಚಿತ್ರಣವನ್ನು ಕಟ್ಟಿಕೊಟ್ಟರು.
ವಾಸ್ತವಾಂಶಗಳಿಂದ ಸತ್ಯವನ್ನು ಹುಡುಕುವುದೇ ಅವರ ಧ್ಯೇಯವಾಗಿತ್ತು. ಅದೆಂತಹ ವಿಶ್ವಾಸ ಕುಗ್ಗಿಸುವಂತಹ ಸೋಲುಗಳೇ ಬಂದರೂ ಹೆದರಬಾರದು. ಅವರೇ ಹೇಳುವಂತೆ ‘‘ನಾವಾಗಿ ನಾವೇ ಎದ್ದು ನಿಲ್ಲಬೇಕು, ರಕ್ತ ಒರೆಸಿಕೊಳ್ಳಬೇಕು, ಕುಸಿದು ನೆಲ ಕಚ್ಚಿರುವ ನಮ್ಮ ಕಾಮ್ರೇಡುಗಳನ್ನು ಮಣ್ಣು ಮಾಡಬೇಕು ಮತ್ತು ಪುನಃ ಯುದ್ಧಭೂಮಿಗೆ ಹೋಗಬೇಕು. ಇಂತಹ ಇಚ್ಛಾಶಕ್ತಿ ಮತ್ತು ಧೈರ್ಯವನ್ನು ನಾವು ಹೊಂದಿರಬೇಕು.’’ ಮಾವೋ ಅವರ ವ್ಯಕ್ತಿ ಚಿತ್ರಣಕ್ಕೆ ಐದು ತರಹದ ಪ್ರೇಮಗಳಿಂದ ಜೀವ ತುಂಬಲಾಗುತ್ತದೆ. ಅವೆಂದರೆ ದೇಶ ಪ್ರೇಮ, ಜನತೆಯ ಮೇಲಿನ ಪ್ರೇಮ, ಶ್ರಮದ ಕುರಿತಾದ ಪ್ರೇಮ, ವಿಜ್ಞಾನದ ಪ್ರೇಮ ಮತ್ತು ಸಾಮೂಹಿಕ ಆಸ್ತಿಯ ಪ್ರೇಮ.
ಮಾವೋ ಮತ್ತು ಚೀನಾದ ಕಮ್ಯುನಿಸ್ಟ್ ಪಕ್ಷವು ಮಾರ್ಕ್ಸ್‌ವಾದ – ಲೆನಿನ್‌ವಾದಕ್ಕೆ ನೀಡಿರುವ ಮಹಾನ್ ಕೊಡುಗೆಯೆಂದರೆ ಕ್ರಾಂತಿಕಾರಿಯಾದ ಮೂರು ಪ್ರಧಾನ ಅಂಶಗಳು : ಐಕ್ಯತಾ ರಂಗ, ಸಶಸ್ತ್ರ ಹೋರಾಟ ಮತ್ತು ಬಲಿಷ್ಠ ಕಮ್ಯುನಿಸ್ಟ್ ಪಕ್ಷ. ಈ ಎಲ್ಲ ಅಂಶಗಳನ್ನು ಬದಿಗಿರಿಸಿ ಬರೇ ಸಶಸ್ತ್ರ ಹೋರಾಟವೇ ಮಾವೋ ಅವರ ಸಿದ್ಧಾಂತವೆನ್ನುವುದು ಕೆಲವರ ತಪ್ಪು ಗ್ರಹಿಕೆಯಾಗಿದೆ.
ಚೀನಾ ಸಮಾಜವನ್ನು ಆಳವಾಗಿ ಅಧ್ಯಯನ ಮಾಡಿ ಚೀನಾದ ಕ್ರಾಂತಿಗೆ ಸೂಕ್ತ ವ್ಯೂಹವನ್ನು ಅನುಸರಿಸಿದ್ದು ಅವರ ಅತಿ ದೊಡ್ಡ ಕೊಡುಗೆಯಾಗಿದೆ. ಏಷ್ಯಾದ ಮಹಾನ್ ಕ್ರಾಂತಿಕಾರಿಗಳಾದ ಚೌನ್ ಎನ್ ಲಾಯ್ , ಜು ಡೆ ಮತ್ತು ಮಾವೋ ಜೆಡಾಂಗ್ ಅವರು ಸಾಮ್ರಾಜ್ಯಶಾಹಿ ಮತ್ತು ಚೀನಾದ ಪ್ರತಿಗಾಮಿಗಳ ವಿರುದ್ಧ ಹೋರಾಟದಲ್ಲಿ ತಮ್ಮದೇ ಆದ ಅಸಾಧಾರಣ ಕೊಡುಗೆಯನ್ನು ನೀಡಿ ಚೀನಾವನ್ನು ಅಂತೆಯೇ ಜಾಗತಿಕ ಕಮ್ಯುನಿಸ್ಟ್ ಚಳುವಳಿಯನ್ನು ಹಿಂದೆಂದಿಗಿಂತಲೂ ಅತಿ ಎತ್ತರಕ್ಕೆ ಕೊಂಡೊಯ್ದಿದ್ದಾರೆ.
 
ಪರಾಮರ್ಶನಗ್ರಂಥಗಳು
೧. ಎಡ್ಗರ್ ಸ್ನೋ, ರೆಡ್ ಸ್ಟಾರ್ ಓವರ್ ಚೀನಾ,  ಪೆಂಗ್ವಿನ್ ಬುಕ್ಸ್.
೨. ಸು ಕೈಮಿಂಗ್, ಮಾಡ್ರನ್ ಚೀನಾ ಎ ಟಾಪಿಕಲ್ ಹಿಸ್ಟರಿ, (೧೮೪೦–೧೯೪೦),  ಬೀಜಿಂಗ್: ನ್ಯೂ ವರ್ಲ್ಡ್ ಪ್ರೆಸ್.
೩. ಸಿಪಿಸಿ ಇತಿಹಾಸದ ಮೇಲಿನ ನಿರ್ಣಯ (೧೯೪೯–೮೧), ಚೀನಾದ ದಸ್ತಾವೇಜುಗಳು, ಪ್ರಥಮ ಮುದ್ರಣ ೧೯೮೧, ಬೀಜಿಂಗ್ : ಫಾರೀನ್ ಲಾಂಗ್ವೇಜ್ ಪ್ರೆಸ್.
೪. ನಂಬೂದರಿಪಾದ್ ಇ.ಎಂ.ಎಸ್., ಸೆಪ್ಟೆಂಬರ್ ೧೯೭೬. ಕ್ರಾಂತಿಯ ಸಿದ್ಧಾಂತ ಮತ್ತು ತಂತ್ರಕ್ಕೆ ಮಾವೋ ಜೆಡಾಂಗ್ ಅವರ ಕೊಡುಗೆ,  ಸೋಷಿಯಲ್ ಸೈಂಟಿಸ್ಟ್.
೫. ಜರ್ನಿ ಇನ್ ಟು ರೆವಲ್ಯೂಷನರಿ ಚೀನಾ, ೧೯೮೪, ಪ್ರಥಮ ಮುದ್ರಣ,  ಬೀಜಿಂಗ್ ರಿವ್ಯೂ

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೯. ಏಷ್ಯಾದಲ್ಲಿ ಸಾಮ್ರಾಜ್ಯಶಾಹಿ ಮತ್ತು ವಸಾಹತುಶಾಹಿ ವ್ಯವಸ್ಥೆ
ಸಾಮ್ರಾಜ್ಯಶಾಹಿ ಹಾಗೂ ವಸಾಹತು ವ್ಯವಸ್ಥೆಯ ಬಗ್ಗೆ ಮಾತಾಡುವುದು ವಿಚಾರದಷ್ಟೇ ಹಳೆಯದಾಗಿದೆ. ಸಾಮ್ರಾಜ್ಯಶಾಹಿ ಮತ್ತು ವಸಾಹತುಶಾಹಿ ಪದ್ಧತಿ ಮಾನವ ಇತಿಹಾಸದಲ್ಲಿ ಪದೆಪದೆ ಕಾಣಿಸಿಕೊಂಡ ಅಂಶಗಳಾಗಿವೆ. ಆದರೂ ಮೊದಲಿನ, ಅಂದರೆ, ೧೬ನೆಯ ಶತಮಾನದವರೆಗಿನ ಸಾಮ್ರಾಜ್ಯಶಾಹಿ ಮತ್ತು ವಸಾಹತುಶಾಹಿ ಪದ್ಧತಿಗೂ ಮತ್ತು ಅನಂತರದ ಅವಧಿಯಲ್ಲಿ ವಿಜ್ಞಾನ ತಂತ್ರಜ್ಞಾನದ ಅಭಿವೃದ್ದಿ ಮತ್ತು ಭೌಗೋಳಿಕ ಸಂಶೋಧನೆಗಳ ಹಿನ್ನೆಲೆಯಲ್ಲಿ ಕಾಣಿಸಿಕೊಂಡ ಪದ್ಧತಿಗಳಲ್ಲಿ ಸ್ಪಷ್ಟ ಭೇದವಿದೆ. ೧೬ನೆಯ ಶತಮಾನದ ನಂತರ ವಸಾಹತುಶಾಹಿ ಪದ್ಧತಿ ಬಹಳ ಸುಸಂಯೋಜಿತ ಹಾಗೂ ಸುಸಂಘಟಿತವಾಗಿತ್ತು. ಇದರಿಂದಾಗ ಆಫ್ರೋ-ಏಶಿಯಾದ ಮತ್ತು ಲ್ಯಾಟಿನ್ ಅಮೆರಿಕೆಯ ಪ್ರದೇಶಗಳ ಮಾನವ ಹಾಗೂ ಭೌತಿಕ ಸಂಪನ್ಮೂಲಗಳ ಪ್ರಯೋಜನವನ್ನು ವ್ಯವಸ್ಥಿತ ರೀತಿಯಲ್ಲಿ ಪಡೆದುಕೊಳ್ಳಲು ಸಾಧ್ಯವಾಯಿತು. ಎಂತಲೇ ಆಧುನಿಕ ಯುರೋಪಿನ ವಸಾಹತು ಪದ್ಧತಿಯ ಸ್ವರೂಪ ಹಿಂದಿನ ವಸಾಹತು ಪದ್ಧತಿಗಿಂತಲೂ ವಿಶಿಷ್ಟ ಹಾಗೂ ವಿನಾಶಕಾರಿಯಾಗಿತ್ತು. ಇದು ಕೇವಲ ತನ್ನ ಸಂಪರ್ಕಗಳಿಂದ ಮಾತ್ರ ವ್ಯಾಪಕವಾಗಿರದೆ, ಲಕ್ಷಣ ಪ್ರಭಾವ ಹಾಗೂ ವಿಶ್ವದಾದ್ಯಂತ ವಸಾಹತುಗಳಲ್ಲಿನ ಜನರ ಮನಸ್ಸು ಮತ್ತು ಭೌತಿಕ ಜೀವನದ ಮೇಲಿನ ಗಾಢ ಪ್ರಭಾವಕ್ಕೆ ಸಂಬಂಧಿಸಿದಂತೆ ಕೂಡಾ ವ್ಯಾಪಕವಾಗಿತ್ತು.
ಹಿಂದಿನ ಸಾಮ್ರಾಜ್ಯಶಾಹಿ ಮತ್ತು ವಸಾಹತುಶಾಹಿ ಪದ್ಧತಿಗಳು ಒಂದು ಅರ್ಥದಲ್ಲಿ ಸರಳವಾಗಿದ್ದವು. ದಾಳಿ ಮತ್ತು ದಾಳಿ ಮಾಡಿದ ಪ್ರದೇಶವನ್ನು ಆಕ್ರಮಿಸಿಕೊಳ್ಳುವುದರಿಂದ ಅವರು ತೃಪ್ತರಾಗುತ್ತಿದ್ದರು. ಬೇರೆ ಶಬ್ದಗಳಲ್ಲಿ ಹೇಳುವುದಾದರೆ, ಅವುಗಳ ಸ್ವರೂಪ ಮತ್ತು ಶೋಷಣೆಯ ತೀಕ್ಷ್ಣತೆ ಸೀಮಿತವಾಗಿದ್ದವು. ಬಂಡವಾಳಶಾಹಿಗಿಂತ ಮೊದಲಿನ ಈ ಸಾಮ್ರಾಜ್ಯಶಾಹಿ ಪದ್ಧತಿಯಲ್ಲಿ ಕಪ್ಪಕಾಣಿಕೆ ಪಡೆಯುವುದು ಮತ್ತು ಗೆದ್ದುಕೊಂಡ ದೇಶದ ಸಂಪತ್ತನ್ನು ದೋಚಿಕೊಳ್ಳುವುದರಲ್ಲಿ ತೃಪ್ತಿ ಪಡೆಯಲಾಗುತ್ತಿತ್ತು.
೧೬ನೆಯ ಶತಮಾನದ ನಂತರದ ವಸಾಹತು ಪದ್ಧತಿಯಲ್ಲಿ ಹೊಸ ಹಾಗೂ ವಿಭಿನ್ನ ತೆರನಾದ ವಸಾಹತುಶಾಹಿ ಆಚರಣೆಗಳು ಮತ್ತು ನಿಯಂತ್ರಣಗಳ ಉದಯವಾಯಿತು. ಇವು ವಸಾಹತುಗಳಲ್ಲಿನ ಜನರ ತಳಹದಿ ಮತ್ತು ಅವರ ಆದ್ಯತೆಗಳನ್ನು ಬದಲಾಯಿಸಿತು. ಅವರು ತಮ್ಮ ಅರ್ಥವ್ಯವಸ್ಥೆಯನ್ನು ಪುನಾರಚಿಸಿದರು. ಪ್ರಚಲಿತ ಸಮಾಜೋ-ಸಾಂಸ್ಕೃತಿಕ, ರಾಜಕೀಯ ಮತ್ತು ಮಾನಸಿಕ ಚೌಕಟ್ಟುಗಳನ್ನು ಕಿತ್ತೊಗೆದರು. ಇದರಿಂದಾಗಿ ಮೂಲ ದೇಶ ಹಾಗೂ ವಸಾಹತುಗಳ ಮಧ್ಯೆ ಹಲವಾರು ಒಡಂಬಡಿಕೆಗಳಾದವು. ವಸಾಹತು ದೇಶದ ನಿವಾಸಿಗಳನ್ನು-ಯುರೋಪಿನಲ್ಲಿ ಅವರನ್ನು ಸ್ಥಳೀಯರೆಂದು (ಎಬೊರಿಜಿನ್ಸ್) ಕರೆಯಲಾಗುತ್ತಿತ್ತು – ಕಪ್ಪು, ಕೀಳು, ನಂಬಿಕೆಗರ್ಹರಲ್ಲದ, ಒರಟರು, ಲಂಪಟರು ಹಾಗೂ ಅಪ್ರಬುದ್ಧರೆಂದು ತಿಳಿಯಲಾಗಿತ್ತು. ಆದ್ದರಿಂದ ಮನುಷ್ಯರು ಮತ್ತು ಭೌತಿಕ ವಸ್ತುಗಳಿಗೆ ಸಂಬಂಧಿಸಿದಂತೆ ಹೆಚ್ಚು ಉತ್ತಮರು ಹಾಗೂ ಹೆಚ್ಚು ಸುಸಂಘಟಿತರೆಂದು ಭಾವಿಸಲಾಗಿದ್ದ ಯುರೋಪಿನ ಒಡೆಯರು ಬಹಳ ತಿರಸ್ಕಾರದ ಈ ಅಧೀನರನ್ನು ಆಗಾಗ ಬಯ್ಯುತ್ತಿದ್ದರು, ಮುದ್ದಿಸುತ್ತಿದ್ದರು, ಪ್ರೋ ಮತ್ತು ಶಿಕ್ಷಿಸುತ್ತಿದ್ದರು.
ಹೀಗಾಗಿ, ಇನ್ನೊಂದು ಗೌಣ ನೆಲೆಯಲ್ಲಿ, ಈ ಹೊಸ ವಸಾಹತುಶಾಹಿ, ವಸಾಹತು ಗಳಲ್ಲಿನ ಮೂಲನಿವಾಸಿಗಳು ಮತ್ತು ವಸಾಹತು ಒಡೆಯರನ್ನು ಇತಿಹಾಸದಲ್ಲಿನ ಅತ್ಯಂತ ಜಟಿಲ ಹಾಗೂ ತಲ್ಲಣಕಾರಿ ಸಂಬಂಧಗಳಲ್ಲಿ ಬಂಧಿಯನ್ನಾಗಿಸಿತು. ಇದರಿಂದಾಗಿ ವಸಾಹತು ಪ್ರದೇಶದ ಮಾನವ ಹಾಗೂ ಭೌತಿಕ ಸಂಪನ್ಮೂಲಗಳ ಅಭಿವೃದ್ದಿ ಕುಂಠಿತವಾಯಿತು. ಇದರ ಪರಿಣಾಮವಾಗಿ ಹಿಂದಿನ ವಸಾಹತು ಪ್ರದೇಶಗಳಲ್ಲಿ ಅಭಿವೃದ್ದಿ ಯಾಗಲಿಲ್ಲ. ೨೦ನೆಯ ಶತಮಾನದ ಪ್ರಾರಂಭದಲ್ಲಿ ಇದರ ಹೊಡೆತ ಬಹಳ ಪ್ರಬಲವಾಗಿತ್ತು. ಒಂದು ಅಂದಾಜಿನ ಪ್ರಕಾರ ಮೊದಲನೆಯ ಜಾಗತಿಕ ಯುದ್ಧದ ನಂತರ ವಿಶ್ವದ ಶೇ.೮೫ರಷ್ಟು ಭೂಭಾಗವು ಈ ತೆರನಾದ ವಸಾಹತು ಪದ್ಧತಿಯಲ್ಲಿತ್ತು. ಈ ಪದ್ಧತಿಯಡಿ ಸಾಮ್ರಾಜ್ಯಶಾಹಿ ಮತ್ತು ವಸಾಹತುಗಳ ನಡುವಿನ ಸಂಬಂಧ ವಸಾಹತುಗಳನ್ನು ಬಡವಾಗಿಸಿತು.
ವಸಾಹತು ಇರುವುದೇ ತಾಯ್ನಾಡಿನ ಲಾಭಕ್ಕಾಗಿ ಎಂಬ ಸೂಕ್ತಿಯಡಿ ಈ ಹೊಸ ವಸಾಹತುಪದ್ಧತಿ ಕೆಲಸ ಮಾಡುತ್ತಿತ್ತು. ಇಂಥ ಪದ್ಧತಿಯಲ್ಲಿ ತಾಯ್ನಾಡಿಗೆ ಅಥವಾ ಸಾಮ್ರಾಜ್ಯಶಾಹಿ ದೇಶಕ್ಕೆ ಯಾವಾಗಲೂ ಲಾಭವಾಗುತ್ತಿತ್ತು. ನಿಜ ಹೇಳಬೇಕೆಂದರೆ, ಸಾಮ್ರಾಜ್ಯ-ವಸಾಹತುಗಳ ನಡುವಿನ ಸಂಬಂಧ ಹೇಗಿತ್ತೆಂದರೆ ವಸಾಹತುಗಳನ್ನು ಹಾಳು ಮಾಡಿ ಸಾಮ್ರಾಜ್ಯ ಬೆಳೆಯುತ್ತಿತ್ತು. ಈ ವಸಾಹತುಗಳು ಕಚ್ಚಾ ಸಾಮಗ್ರಿಗಳನ್ನು ಪೂರೈಸುತ್ತಿದ್ದವಲ್ಲದೆ, ಸಿದ್ಧವಸ್ತುಗಳಿಗೆ ಮಾರುಕಟ್ಟೆಗಳಾಗಿದ್ದವು. ವಸ್ತುಗಳನ್ನು ವಸಾಹತು ಪ್ರದೇಶದಲ್ಲಿ ತಂದುಹಾಕಿ ಪಟ್ಟಣಗಳಿಗೆ ಮಾರುಕಟ್ಟೆ ಒದಗಿಸುತ್ತಿತ್ತು. ಇದರಿಂದಾಗಿ, ವಸಾಹತುಗಳು ತಮ್ಮ ಕಚ್ಚಾ ಸಾಮಗ್ರಿಗಳನ್ನು ಕಳೆದುಕೊಂಡು, ಕ್ರಮೇಣ ಬಡವಾಗುತ್ತ ಹೋದವು. ಪ್ರೋ ಪೋಷಣೆ ಹಾಗೂ ಬೇಡಿಕೆಯ ಕೊರತೆಯಿಂದಾಗಿ ಅವು ತಯಾರಿಕೆ ನಿಲ್ಲಿಸಿದವು. ಸ್ಥಾನಿಕ ಉದ್ಯಮದಲ್ಲಿನ ಯೋಜಕತ್ವ ಮತ್ತು ನವೀನತೆ ನಾಶವಾದವು. ಆದ್ದರಿಂದ, ಕ್ರಮೇಣ ಅರ್ಥವ್ಯವಸ್ಥೆಯ ಕುಸಿತ ಇಲ್ಲಿ ಕಂಡುಬರುತ್ತದೆ.
ಇಷ್ಟು ಕ್ರಮಬದ್ಧ ಹಾಗೂ ಸಂಘಟಿತವಾದ ರೀತಿಯಲ್ಲಿ ವಸಾಹತುಗಳ ಶೋಷಣೆ ನಡೆಸಲು ಕಾರಣವೇನಿರಬಹುದೆಂಬ ತರ್ಕಬದ್ಧ ಪ್ರಶ್ನೆಗಳು ಉದ್ಭವಿಸುವುದು ಸಹಜ. ಇವುಗಳನ್ನು ಉತ್ತರಿಸಬೇಕಾದರೆ, ೧೬ನೆಯ ಶತಮಾನದ ಸಮಯಕ್ಕೆ ಯುರೋಪಿನಲ್ಲಾದ ಬದಲಾವಣೆ ಮತ್ತು ವಿಶ್ವದ ಇತರ ಭಾಗಗಳಲ್ಲಿ ಅದು ಬೀರಿದ ಪರಿಣಾಮದ ಕಡೆ ನಾವು ಗಮನ ಹರಿಸಬೇಕು. ಪ್ರಪ್ರಥಮವಾಗಿ, ಪುನರುಜ್ಜೀವನದ ಫಲವಾಗಿ ಮುಕ್ತ ವಿಚಾರಧಾರೆ, ಉದಾರಮತವಾದ, ಪ್ರಶ್ನಿಸುವ ಧೋರಣೆ ಮತ್ತು ಅರಿಯದ ಜ್ಞಾನದ ಅನ್ವೇಷಣೆಗಳ ಉಗಮವಾಯಿತು. ಈ ಜ್ಞಾನೋದಯ, ವೈಜ್ಞಾನಿಕ ದೃಷ್ಟಿ ತಂದಿತಲ್ಲದೆ, ಹೊಸ ಆವಿಷ್ಕಾರ ಮತ್ತು ಸಂಶೋಧನೆಗಳಿಗೆಡೆ ಮಾಡಿಕೊಟ್ಟಿತು. ಭೂ ಭೌತಶಾಸ್ತ್ರ, ವಿಶ್ವ, ಸೃಷ್ಟಿ ಮತ್ತು ನಿಸರ್ಗದ ಬಗೆಗಿನ ಸಿದ್ಧಾಂತಗಳನ್ನು ಪ್ರಶ್ನಿಸಲಾಯಿತಲ್ಲದೆ, ಅವುಗಳಿಗೆ ಖಚಿತ ವೈಜ್ಞಾನಿಕ ವ್ಯಾಖ್ಯೆ ನೀಡಿ ಪರಿಷ್ಕರಿಸಲಾಯಿತು. ಇದು ಜ್ಞಾನ, ಸಾಹಸ ಮತ್ತು ಮಹತ್ವಾಕಾಂಕ್ಷೆಯ ಕ್ಷಿತಿಜವನ್ನು ವಿಶಾಲಗೊಳಿಸುವಲ್ಲಿ ಸಹಾಯ ಮಾಡಿತು.
ಇದೇ ಕಾಲಕ್ಕೆ, ಯುರೋಪಿನಲ್ಲಿನ ಸಾಮಾಜಿಕ-ರಾಜಕೀಯ ಮತ್ತು ಆರ್ಥಿಕ ಸ್ಥಿತಿಗಳು ಹಳೆಯ ವ್ಯವಸ್ಥೆಯ ಕಪಿಮುಷ್ಟಿಯಿಂದ ಪಾರಾಗಲು ಹೋರಾಡಿ ಯಶಸ್ವಿಯಾದವು. ಊಳಿಗಮಾನ್ಯ ಪದ್ಧತಿ ಕುಸಿತ ಮತ್ತು ಪ್ರತಿಬಂಧಿತ ಸಾಮಾಜಿಕ ವ್ಯವಸ್ಥೆ, ಸ್ವಂತ ಬಳಕೆಗೆ ಬೇಕಾಗುವುದನ್ನು ಉತ್ಪಾದಿಸಬೇಕೆಂಬ ವಿಚಾರಧಾರೆಯ ಕುಸಿತದಿಂದಾಗಿ, ಹೊಸ ಅಧಿಕಾರಿಗಳ ಹೊಸ ‘ಆರ್ಥಿಕ’ ಶ್ರೇಣೀಕರಣವಾಯಿತು. ಹೆಚ್ಚೆಚ್ಚು ಉತ್ಪಾದಿಸುವುದು ಕ್ರಮೇಣ ಬೆಳೆದು, ಆ ಹೆಚ್ಚಿನಾಂಶವನ್ನು ಮಾರುವುದಕ್ಕೆಡೆ ಮಾಡಿಕೊಟ್ಟಿತು. ದೂರದವರೆಗೆ ಹೋಗಿ ಮಾರುವುದು, ವ್ಯಾಪಾರದ ಪಟ್ಟಣಗಳು, ವಿನಿಮಯ ವ್ಯಾಪಾರದ ಬದಲು ಹಣದ ವ್ಯವಸ್ಥೆ ಮತ್ತು ಸದಾಕಾಲ ಹೊಸ ಮಾರುಕಟ್ಟೆಗಳ ಶೋಧನೆ ಕಾಣಿಸಿಕೊಂಡವು. ಈ ಬದಲಾವಣೆಗಳಿಂದಾಗಿ ಮಧ್ಯಕಾಲೀನ ಸಮಾಜ ಮತ್ತು ಅದರ ಅರ್ಥವ್ಯವಸ್ಥೆಯಲ್ಲಿ ಪ್ರಚಂಡವಾಗಿ ವ್ಯತ್ಯಾಸವಾಯಿತು.
ಈ ಬದಲಾವಣೆಗಳ ಪರಿಣಾಮ ಬಹಳ ಆಳವಾಗಿತ್ತು. ಇದು ಅರ್ಥವ್ಯವಸ್ಥೆಯನ್ನು ಮುಕ್ತಗೊಳಿಸಿತಲ್ಲದೆ, ಸಮಾಜದಲ್ಲಿ ಉದಾರ-ನೀತಿಯನ್ನು ತಂದಿತು. ಸಮಾಜದ ಈ ನಿಧಾನ ರೂಪಾಂತರ ಹಳೆಯ ಹಾಗೂ ಪ್ರಚಲಿತವಾಗಿದ್ದವುಗಳಿಗೆ ಹೊಸ ಸ್ತರಗಳನ್ನು ಸೇರಿಸಿತು. ಶ್ರೀಮಂತವರ್ಗ, ಪುರೋಹಿತವರ್ಗ ಮತ್ತು ಸಾಮಾನ್ಯರನ್ನೊಳಗೊಂಡಿದ್ದ ಹಳೆಯ ಸಮಾಜ, ಈಗ ಹೊಸ ವೃತ್ತಿಪರ ಸಮೂಹಗಳೊಂದಿಗೆ ವಿಸ್ತರಿಸಿಕೊಂಡು ಮತ್ತು ಹೊಂದಿಕೊಂಡು ಹೋಗುವುದಲ್ಲದೆ, ತಮಗೂ ಮತ್ತು ಮುಂಬರುತ್ತಿದ್ದ ಮಧ್ಯಮವರ್ಗದ ವ್ಯಾಪಾರಿಗಳು, ವೃತ್ತಿಪರರು, ಉದ್ಯಮಿಗಳು ಮತ್ತು ವ್ಯವಸ್ಥಾಪಕ ಮುಂತಾದವರ ಮಧ್ಯದ ತಡೆಗಳನ್ನು ಕಿತ್ತೊಗೆಯುವ ಪರಿಸ್ಥಿತಿ ನಿರ್ಮಾಣವಾಯಿತು. ಹೀಗಾಗಿ ಸಮಾಜದ ಊರ್ಧ್ವಮುಖಿಯ ವಿಭಜನೆಯ ಸೆಳೆತಗಳು ಒಂದು ಹೊಸ ವರ್ಗ ಮತ್ತು ಸಾಮಾಜಿಕ ವ್ಯವಸ್ಥೆಯ ಸಮಾನಾಂತರ ಔನ್ನತ್ಯಕ್ಕೆಡೆ ಮಾಡಿಕೊಟ್ಟಿತು.
ಅರ್ಥವ್ಯವಸ್ಥೆಯ ವಿಷಯದಲ್ಲಿ, ಊಳಿಗಮಾನ್ಯ ಪದ್ಧತಿಯ ಕುಸಿತದಿಂದಾಗಿ ಅಭಿವೃದ್ದಿಯನ್ನು ಮಾರುಕಟ್ಟೆಗಳು ನಿರ್ಧರಿಸುವಂತಹ ಮುಕ್ತ ಉದಾರ ಆರ್ಥಿಕ ಅಭಿವೃದ್ದಿ ಕಾಣಸಿಗುತ್ತದೆ. ಒಡೆಯ-ಆಳು ಪದ್ಧತಿ ಕಾರ್ಮಿಕರ ಮುಕ್ತ ಚಲನೆಗೆ ಎಡೆಮಾಡಿಕೊಟ್ಟಿತು. ಹೊಸ ಉದ್ಯಮಶೀಲತೆ ಮತ್ತು ಕೆಲಸದ ಹಂಚಿಕೆಗಳು, ವ್ಯಾಪಾರ ಮತ್ತು ಹೊಸ ಉತ್ಪಾದನಾ ವಿಧಾನಗಳು ಆವಿಷ್ಕಾರ ಮತ್ತು ನವೀನ ವಿಧಾನಗಳಿಗೆಡೆ ಮಾಡಿಕೊಟ್ಟವು. ಇದರಿಂದಾಗಿ ವರ್ತಕ ಬಂಡವಾಳದ ಸ್ವರೂಪ ಅಧಿಕ ಪ್ರಮಾಣದಲ್ಲಿ ವೃದ್ದಿಯಾಗುವ ಈ ಅಂಶವು ನಿತ್ಯ ಬೆಳೆಯುವ ಹೊಸ ಮಾರುಕಟ್ಟೆಗಳ ನಿರಂತರ ಶೋಧನೆಗೆ ಪ್ರೇರೇಪಿಸಿತು. ಇದರಿಂದಾಗಿ ಮೊದಲು ಯುರೋಪಿನಲ್ಲಿ ಮತ್ತು ಅನಂತರ ಯುರೋಪಿನ ಹೊರಗಡೆ ಅಫ್ರೋ-ಏಶಿಯಾದ ಮತ್ತು ಅಮೆರಿಕೆಯ ಪ್ರದೇಶಗಳಲ್ಲಿ ಹೋಗಿ ಹೊಸ ಮಾರುಕಟ್ಟೆಗಳ ನಿರಂತರ ಶೋಧನೆಯಾಯಿತು.
ಇದೇ ಸಮಯಕ್ಕೆ ಹೊಸ ವೈಜ್ಞಾನಿಕ ಹಾಗೂ ಭೌಗೋಳಿಕ ಸಂಶೋಧನೆಗಳು, ಯುರೋಪಿನ ಜನರನ್ನು, ಚಿನ್ನ, ತತ್ವೋಪದೇಶ ಮತ್ತು ವೈಭವಗಳನ್ನಿರಿಸಿಕೊಂಡು ಪೂರ್ವದೆಡೆಗೆ ತಂದವು. ಸ್ವಂತಕ್ಕೆ ಚಿನ್ನ, ಭಗವಂತನ ಉಪದೇಶ ಮತ್ತು ತಮ್ಮ ದೇಶ ಹಾಗೂ ದೊರೆಗೆ ವೈಭವವೇ ಅವರ ಉದ್ದೇಶವಾಗಿತ್ತು. ಆಪ್ರೋ-ಏಶಿಯಾದ ಭಾಗಗಳಿಗೆ ಯುರೋಪಿನವರು ವ್ಯಾಪಾರದ ಉದ್ದೇಶದಿಂದ ಬಂದರು. ಪೂರ್ವದಲ್ಲಿನ ಅಭದ್ರ ರಾಜಕೀಯ ದೃಶ್ಯ ಅವರನ್ನು ರಾಜಕೀಯ ಸಾಹಸವೆಸಗಲು ಪ್ರಚೋದಿಸಿತು. ೧೫ನೆಯ ಶತಮಾನ ಮುಗಿಯುವಷ್ಟರಲ್ಲಿ, ಪೋರ್ಚುಗೀಸರು ಪೂರ್ವದಲ್ಲಿನ ವಸಾಹತಿನ ಪ್ರಾಬಲ್ಯಕ್ಕೆ ಮಾರ್ಗ ನಿರ್ಮಿಸಿದ್ದರು. ೧೬ನೆಯ ಶತಮಾನದ ಮಧ್ಯಕಾಲಕ್ಕಾಗಲೇ ಅವರು ಕೇಪ್ ಆಫ್ ಗುಡ್‌ಹೋಪ್‌ನಿಂದ ದಕ್ಷಿಣ ಚೀನಾದ ಸಮುದ್ರದ ಮೆಕಾವ್ ದ್ವೀಪದವರೆಗೆ ಪ್ರಾಬಲ್ಯ ಹೊಂದಿದ್ದರು. ಆದರೆ ಸ್ಪೇನಿನವರು ಇಲ್ಲಿ ಬಹಳಷ್ಟು ಯಶಸ್ವಿಯಾಗಲಿಲ್ಲ. ಕಡಲ ದರೋಡೆ, ಅಪಹರಣ, ಮತಾಂತರಿಸುವುದು ಮತ್ತು ಜನರಲ್ಲಿ ಭಯ ಹುಟ್ಟಿಸುವಂಥ ಅಪರಾಧ ಮುಂತಾದ ಮಹಾಪಾತಕ ಕೆಲಸಗಳಿಂದ ಕುಖ್ಯಾತರಾಗಿದ್ದ ಪೋರ್ಚುಗೀಸರು ೧೬ನೆಯ ಶತಮಾನದ ಕೊನೆವರೆಗೂ ತಮ್ಮ ಪ್ರಾಬಲ್ಯ ಮುಂದುವರೆಸಿದರು. ಇವೇ ಗುಣಗಳು ಅವರಿಗೆ ಕೆಟ್ಟ ಹೆಸರು ತಂದವಲ್ಲದೆ, ಅವರ ಪತನಕ್ಕೆ ದಾರಿ ಮಾಡಿಕೊಟ್ಟು, ಡಚ್, ಫ್ರೆಂಚ್ ಮತ್ತು ಇಂಗ್ಲಿಷರಂಥ ಯುರೋಪಿನ ಮಹತ್ವಾಕಾಂಕ್ಷಿ ದೇಶಗಳ ಏರಿಕೆಗೆ ಕಾರಣವಾದವು.
ತಡವಾಗಿ ಬಂದ ಇಂಗ್ಲಿಷರಷ್ಟು, ಡಚ್ ಮತ್ತು ಫ್ರೆಂಚರು ಯಶಸ್ವಿಯಾಗಲಿಲ್ಲ. ಭಾರತ ಮತ್ತು ಸಿಲೋನಿನಿಂದ ಹೊರಹಾಕಲಾದ ನಂತರ ಡಚ್ಚರ ಪ್ರಾಬಲ್ಯ ಮಲಯಾದ ದ್ವೀಪಸ್ತೋಮ ಮತ್ತು ಇಂಡೋನೇಶಿಯಾದ ದ್ವೀಪಗಳಿಗೆ ಸೀಮಿತವಾಯಿತು. ಇದೇ ಗತಿಕಂಡ ಫ್ರೆಂಚರು ಕೊನೆಗೆ ಪ್ರಕ್ಷುಬ್ಧ ಹಾಗೂ ಅತಂತ್ರ ಸ್ಥಿತಿಯಲ್ಲಿ ಇಂಡೋಚೈನಾದ ಪ್ರದೇಶದಲ್ಲಿ ನೆಲೆಸಲು ನಿರ್ಧರಿಸಿದರು. ಇವುಗಳಿಗೆ ಹೋಲಿಸಿದರೆ ಏಶಿಯಾದ ಬಹಳಷ್ಟು ಭಾಗದಲ್ಲಿ ಬ್ರಿಟಿಷರು ಬಹಳ ಯಶಸ್ವಿಯಾಗಿದ್ದರು. ಪರ್ಷಿಯಾದ ಖಾರಿಯಿಂದ ಭಾರತದ ಉಪಖಂಡ, ಬರ್ಮಾ ಮತ್ತು ಮಲಯಾದಿಂದ ಚೀನಾದವರೆಗಿನ ತಮ್ಮ ಪ್ರಭಾವದಿಂದಾಗಿ, ಅವರು ಸುಮಾರು ೨೦೦ ವರ್ಷಗಳವರೆಗೆ ತಮ್ಮ ವಸಾಹತು ಸಾಮ್ರಾಜ್ಯವನ್ನು ಸಂಪೂರ್ಣ ಅಭಯಹಸ್ತದಿಂದ ಆಳಿದರು. ೧೭೫೭ರಲ್ಲಿ ಕ್ಲೈವನು ಮೀರಜಫರನಿಂದ ಖಾಸಗಿ ವ್ಯಾಪಾರಕ್ಕೆ ತೆರಿಗೆ ವಿನಾಯಿತಿ ಪಡೆದ ನಂತರ, ಪ್ಲಾಸಿ ಯುದ್ಧವಾದ ನಂತರ, ಇಂಗ್ಲಿಷರು ತಮ್ಮ ವ್ಯಾಪಾರದಲ್ಲಾಗಲಿ ಅಥವಾ ಪೂರ್ವದಲ್ಲಿನ ರಾಜಕೀಯ ಪ್ರಾಬಲ್ಯದಲ್ಲಾಗಲಿ, ಮರಳಿ ನೋಡಲಿಲ್ಲ.
೧೮ನೆಯ ಶತಮಾನ ಮುಗಿಯುವಷ್ಟರಲ್ಲಿ ಯುರೋಪಿಯನ್ನರ ಮಧ್ಯೆ ಹೆಚ್ಚೆಚ್ಚು ಪ್ರದೇಶಗಳನ್ನು ವಶಪಡಿಸಿಕೊಳ್ಳುವುದಕ್ಕೆ ಹೋರಾಟ ನಡೆಯಿತಲ್ಲದೆ, ರಾಜಕೀಯ ನಿಯಂತ್ರಣ ಮತ್ತು ಆರ್ಥಿಕ ಲಾಭ ಪಡೆಯಲು ಗೊತ್ತುಗುರಿಯಿಲ್ಲದ ಕಚ್ಚಾಟ ನಡೆದು ಅದನ್ನು ಸಮರ್ಥಿಸಿಕೊಳ್ಳಲಾಯಿತು. ಕ್ರಮೇಣ ತಮ್ಮಲ್ಲಿನ ಮಾನವ ಹಾಗೂ ಭೌತಿಕ ಸಂಪನ್ಮೂಲಗಳ ಮಿತಿಯ ಅರಿವು ಮಿತವಾಗಿದ್ದರಿಂದ, ವಸಾಹತುಗಳ ಮಾನವ ಹಾಗೂ ಭೌತಿಕ ಸಂಪನ್ಮೂಲಗಳನ್ನು ಹಿಡಿದುಕೊಂಡು ತಮ್ಮ ವ್ಯವಹಾರ ಬೆಳೆಸಿಕೊಳ್ಳಬೇಕೆಂಬ ಅರಿವು ಮೂಡಿತು. ಹೀಗಾಗಿ, ತಮ್ಮ ನಿರ್ವಹಣಾ ಚಾತುರ್ಯದ ಆಧಾರದ ಮೇಲೆ, ಯುರೋಪಿಯನ್ನರು ಏಶಿಯಾದ ಬೇರೆ ಬೇರೆ ಭಾಗಗಳಲ್ಲಿ ವ್ಯಾಪಾರದಲ್ಲಿ ಏಕಸ್ವಾಮ್ಯ ಸಾಧಿಸಿದರು. ಇದರಿಂದಾಗಿ, ಕೆಲವೊಂದು ಪುರಾತನ ಸಂಸ್ಕೃತಿಗಳನ್ನು ಅಡಗಿಸುವುದಲ್ಲದೆ, ‘‘ತಾಯ್ನಾಡನ್ನು ಶ್ರೀಮಂತಗೊಳಿಸುವುದಕ್ಕಾಗಿಯೇ ವಸಾಹತುಗಳಿರುವುದು’’ ಎಂದು ಸೂಕ್ತಿಯನ್ನು ಹೇರಲಾಯಿತು. ದೇಶಿ ಅರಸರ ಆಂತರಿಕ ವ್ಯವಹಾರಗಳಲ್ಲಿ ಅಪರೋಕ್ಷವಾಗಿ ಪಾಲ್ಗೊಳ್ಳುವುದರಿಂದ ಪ್ರಾರಂಭವಾಗಿದ್ದ ವಸಾಹತು ನಿಯಂತ್ರಣ, ಕ್ರಮೇಣ ಬದಲಾಗಿ, ಆಡಳಿತ ಮತ್ತು ರಾಜಕೀಯ ಅಧಿಕಾರದಲ್ಲಿ ನೆಯರ ಒತ್ತಡದ ಹೇರಿಕೆಯಾಗ ಹತ್ತಿತು. ೧೯ನೆಯ ಶತಮಾನದ ಮಧ್ಯಕಾಲದವರೆಗೆ ವ್ಯವಸ್ಥಿತ ರೀತಿಯಲ್ಲಿ ಸಮಾಜೋ-ಆರ್ಥಿಕ ಮತ್ತು ರಾಜಕೀಯ ಶೋಷಣೆಗಳ ಉದಯವಾಗಿತ್ತು. ಇದರಿಂದಾಗಿ ನಿಯಂತ್ರಿಸಲು ಅನುಕೂಲವಾದ ನಿಯಂತ್ರಣ ವಿಧಾನಗಳ ಮೂಲಕ ಏಶಿಯಾವನ್ನು ವಿಭಜಿಸಲಾಯಿತು.
ಒಳ್ಳೆಯ ನಿರ್ವಹಣೆ ಮತ್ತು ವ್ಯಾವಹಾರಿಕ ಜಣತನದಿಂದ ಬ್ರಿಟಿಷರು ಬಹಳಷ್ಟು ಪ್ರದೇಶವನ್ನು ತಮ್ಮ ನೆಯರ ನಿಯಂತ್ರಣದಲ್ಲಿರಿಸಿಕೊಂಡರು. ವಸಾಹತು ಪ್ರದೇಶದಲ್ಲಿ ರಾಜಕೀಯ ನಿಯಂತ್ರಣ ಮತ್ತು ಆರ್ಥಿಕ ಪ್ರಯೋಜನಗಳ ಪೂರ್ಣಸ್ವಾಮ್ಯ ಪಡೆಯಲು ಸಾಧ್ಯವೆಂಬುದಕ್ಕೆ ಭಾರತ ಒಂದು ಅತ್ಯುತ್ತಮ ಉದಾಹರಣೆ. ಸ್ಥಾನಿಕ ರಾಜರನ್ನು ತಳ್ಳಿ ಹಾಕಲಾಯಿತು ಅಥವಾ ಬದಿಗಿರಿಸಲಾಯಿತು. ಡಚ್ ನಿಯಂತ್ರಣದಲ್ಲಿದ್ದ ಇಂಡೋ ನೆಯಶಿಯಾ ಮತ್ತು ಫ್ರೆಂಚರ ನಿಯಂತ್ರಣದಲ್ಲಿದ್ದ ಇಂಡೋಚೈನಾ ಕೂಡಾ ಇಂಥ ವಸಾಹತು ಪ್ರದೇಶಗಳಾಗಿದ್ದವು. ಚೀನಾದಲ್ಲಿ ಯುರೋಪಿನ ಒಂದಕ್ಕಿಂತ ಹೆಚ್ಚು ದೇಶಗಳು, ಗೊತ್ತುಪಡಿಸಲಾದ ಪ್ರದೇಶದಲ್ಲಿ ತಮ್ಮ ವ್ಯಾಪಾರ ನಡೆಸುವ ಸೌಲಭ್ಯ ಪಡೆದು ತಮ್ಮ ಪ್ರಭಾವಲಯದ ಮೂಲಕ ಇತರ ಯುರೋಪಿಯನ್ನರ ಜೊತೆ ಬೇರೆ ತೆರನಾದ ನಿಯಂತ್ರಣ ಸಾಧಿಸಿದ್ದವು. ಇಲ್ಲಿ ಸ್ಥಾನಿಕ ಅರಸರನ್ನು ತೆಗೆದು ಹಾಕಿರಲಿಲ್ಲವಾದರೂ ಅವರು ಬಹಳಷ್ಟು ರೀತಿಯಲ್ಲಿ, ಅವಮಾನಕರ ಹಾಗೂ ಅಸಂಬದ್ಧ ಒಪ್ಪಂದಗಳಿಗೆ ಮಣಿಯುವಂತೆ ಮಾಡಲಾಯಿತು. ಇದರಲ್ಲಿ ಕುಖ್ಯಾತಿಯ ಸಾರ್ವಭೌಮ ಪ್ರದೇಶಾತೀತ ಹಕ್ಕುಗಳ ಮೂಲಕ ಯುರೋಪಿಯನ್ನರು ಸ್ಥಾನಿಕ ಅರಸರ ಪರಮಾಧಿಕಾರವನ್ನು ಬದಿಗಿರಿಸಿದರಲ್ಲದೆ, ವ್ಯಾಪಾರ ಮತ್ತು ಕರನೀಡಿಕೆಯಲ್ಲಿ ವಿನಾಯಿತಿ ಸೌಲಭ್ಯ ಪಡೆದು ಕೊಂಡರು. ನ್ಯಾಯಾಂಗ ಪ್ರಯೋಜನ ಗಳಡಿಯಲ್ಲಿ, ದಿವಾನಿ ಮತ್ತು ಫೌಜದಾರಿ ಪ್ರಕರಣಗಳಲ್ಲಿ, ನಾಡಿನ ಕಾನೂನಿನ ಪ್ರಕಾರ, ತಮಗೆ ಹಿಂಸೆಯಾಗದಂತೆ ರಕ್ಷಣೆ ಪಡೆದುಕೊಂಡರು.
ಸ್ಥಾನಿಕ ಅರಸರೊಡನೆ, ಅವರನ್ನು ಬಾಹ್ಯ ಅಥವಾ ಆಂತರಿಕ ಭಯದಿಂದ ರಕ್ಷಿಸಲು ಹಣ ಪಡೆದುಕೊಳ್ಳುವ ಒಂದು ಒಪ್ಪಂದದ ಮೂಲಕ ಸಂರಕ್ಷಿತ ರಾಜ್ಯವನ್ನು ನಿಯಂತ್ರಣ ದಲ್ಲಿಟ್ಟುಕೊಳ್ಳುವುದು ಮೂರನೆಯ ರೀತಿಯದಾಗಿತ್ತು. ಅವಿಧೇಯ ಹಾಗೂ ಸೋಮಾರಿ ಗಳಾಗಿದ್ದ ಅರಸರಿಗೆ ಇದು ಆಕರ್ಷಕವಾಗಿ ಕಂಡಿದ್ದರೂ, ಸತ್ಯಾಂಶವೆಂದರೆ, ಅವರು ತಮ್ಮ ಸ್ವಾತಂತ್ರ್ಯ ಮತ್ತು ಸಾರ್ವಭೌಮತ್ವವನ್ನು ಈ ವಿದೇಶೀಯರ ವಸಾಹತುಶಾಹಿ ಮಹತ್ವಾಕಾಂಕ್ಷೆಗೆ ಆರ್ಪಿಸಿದಂತಾಗಿತ್ತು. ಮಲಯಾ ಮತ್ತು ಟ್ರುಸಿಯಲ್ ಪ್ರಾಂತಗಳ ಇಂಥ ನಿಯಂತ್ರಣಕ್ಕೆ ಉತ್ತಮ ಉದಾಹರಣೆಗಳು.
ತಾವು ನಿಯಂತ್ರಿಸುತ್ತಿದ್ದ ‘‘ರಾಷ್ಟ್ರ ಸಂಘ’’ದಡಿಯಲ್ಲಿ, ಪಶ್ಚಿಮ ಏಶಿಯಾದಲ್ಲಿ ಈ ರೀತಿಯ ನಿಯಂತ್ರಣ ಪಡೆದುಕೊಂಡವರಲ್ಲಿ ಬ್ರಿಟಿಷರು ಹಾಗೂ ಫ್ರೆಂಚರು ಪ್ರಮುಖರು. ಮೇಲ್ನೋಟಕ್ಕೆ ಅದರ ಉದ್ದೇಶ ಸ್ವಯಮಾಡಳಿತ, ಪ್ರಜಪ್ರಭುತ್ವ ಹಾಗೂ ಗಣರಾಜ್ಯ ಸ್ಥಾಪನೆಗೆ ಅನುವಾಗುವಂತೆ, ಒಂದು ನಿರ್ದಿಷ್ಟ ಪ್ರದೇಶದ ಜನರನ್ನು ತರಬೇತುಗೊಳಿ ಸುವುದಾಗಿತ್ತು. ಈ ಬಗೆಯ ನಿಯಂತ್ರಣದ ಪ್ರಮುಖ ಉದಾಹರಣೆಗಳೆಂದರೆ, ಸಿರಿಯಾ, ಲೆಬನಾನ್, ಪ್ಯಾಲೆಸ್ಪೈನ್ ಹಾಗೂ ಇರಾಕ್. ಇದರಿಂದಾಗಿ ೨೦ನೆಯ ಶತಮಾನದ ಆರಂಭದ ಹೊತ್ತಿಗೆ ಪ್ರತಿಶತ ೭೫ರಷ್ಟು ವಾಸದ ಭೂಭಾಗ ವಸಾಹತುಶಾಹಿಗೊಳಪಟ್ಟಿತ್ತು.
ನಂತರ ಉದ್ಭವಿಸುವ ಮೂಲ ಪ್ರಶ್ನೆಯೆಂದರೆ, ವಸಾಹತು ಪದ್ಧತಿ ಏಕೆ? ಈ ಸ್ಥಿತಿಯನ್ನು ವಿವರಿಸಲು ಅನೆಯಕ ಪ್ರಯತ್ನಗಳನ್ನು ಮಾಡಲಾಗಿದೆ. ಆದರೂ ಆಧುನಿಕ ವಸಾಹತು ಪದ್ಧತಿಯ ಬೆಳವಣಿಗೆಯ ಕಾರಣಗಳನ್ನು ವಿವರಿಸುವಲ್ಲಿ ಅತಿಪ್ರಮುಖ ವಿಚಾರಧಾರೆಗಳೆಂದರೆ ಮಾರ್ಕ್ಸ್‌ವಾದಿ, ಸಾಮ್ರಾಜ್ಯವಾದಿ, ರಾಷ್ಟ್ರೀಯತಾವಾದಿ ಹಾಗೂ ನವಸಾಮ್ರಾಜ್ಯವಾದಿ ಸಿದ್ಧಾಂತಗಳಾಗಿವೆ. ಇತ್ತೀಚಿನ ವಸಾಹತೋತ್ತರ ಅಧ್ಯಯನಗಳು ಕೂಡಾ ಆಧುನಿಕ ವಸಾಹತು ಪದ್ಧತಿಯ ಬಗೆಗಿನ ಆಸಕ್ತಿ ಮತ್ತು ಪರಿಣಾಮಗಳನ್ನು ವಿವರಿಸಲೆತ್ನಿಸಿವೆ.
೧೯೧೬ರಲ್ಲಿ ಲೆನಿನ್ ತನ್ನ ‘‘ಇಂಪೀರಿಯಲಿಸಂ ದಿ ಹೈಯೆಸ್ಟ್ ಸ್ಟೇಜ್ ಆಫ್ ಕ್ಯಾಪಿಟಲಿಸಂ’’ನಲ್ಲಿ ವಸಾಹತು ಪದ್ಧತಿಯ ಸಮಸ್ಯೆಗಳನ್ನು ಕುರಿತು ಬರೆದು ಅದನ್ನು ಯುರೋಪಿನಲ್ಲಿನ ಬಂಡವಾಳಶಾಹಿಯ ಬೆಳವಣಿಗೆಗೆ ಸಂಬಂಧವಿದೆಯೆಂದು ಹೇಳಿದಾಗಿ ನಿಂದ, ಮಾರ್ಕ್ಸ್‌ವಾದಿ ಲೇಖನಗಳ ಪ್ರವಾಹ ಹೊರಹೊಮ್ಮಿತು. ವಿಶ್ವದಾದ್ಯಂತ ಮಾರುಕಟ್ಟೆಗಳನ್ನು ವಶಪಡಿಸಿಕೊಂಡು ಅಭಿವೃದ್ದಿಶೀಲ ಆಫ್ರೊ-ಏಶಿಯನ್ ರಾಷ್ಟ್ರಗಳ ಆರ್ಥಿಕ ವ್ಯವಸ್ಥೆಯನ್ನು ನಿಗ್ರಹಿಸಿ, ಅವುಗಳನ್ನು ಅಧೀನರನ್ನಾಗಿಸುವ ಉದ್ದೇಶದ ಬಂಡವಾಳಶಾಹಿ ತತ್ವದ ಫಲವಾಗಿ ವಸಾಹತುಪದ್ಧತಿ ಹುಟ್ಟಿಕೊಂಡಿತೆಂದು ಆ ಲೇಖನಗಳು ಸಾಧಿಸಲೆತ್ನಿಸಿದವು. ಈ ದೇಶಗಳಲ್ಲಿ ಸಹಜ ರೀತಿಯಲ್ಲಿ ಒಂದು ಮಟ್ಟದಿಂದ ಇನ್ನೊಂದು ಮಟ್ಟಕ್ಕೆ ಆರ್ಥಿಕ ವಿಕಾಸ ಹೊಂದುವುದನ್ನು ತಡೆಯುವುದಕ್ಕೆ ಅವರ ಕ್ರಮವೇ ಕಾರಣವೆಂದು ಅವರು ವಾದಿಸಿದರು. ಬೇರೆ ಶಬ್ದಗಳಲ್ಲಿ ಹೇಳಬೇಕೆಂದರೆ, ಇತರ ದೇಶಗಳ ಆರ್ಥಿಕ ವ್ಯವಸ್ಥೆ ದುರ್ಬಲಗೊಳ್ಳು ವಂತಾಗಿ, ಅವು ಬೆಳೆಯದಂತಾಗಿ, ಕೊನೆಗೆ ತಮ್ಮ ಆರ್ಥಿಕ ಹಿತಾಸಕ್ತಿಗಾಗಿ ಅಧೀನರಾಗುವಂತೆ ಯುರೋಪಿನ ಬಂಡವಾಳಶಾಹಿಗಳು ಮಾಡಿದರು. ಹೀಗಾಗಿ ಸಾಮಗ್ರಿ-ಸಂಪನ್ಮೂಲಗಳ ಪ್ರಯೋಜನವನ್ನು ವ್ಯವಸ್ಥಿತ ರೀತಿಯಲ್ಲಿ ಪಡೆದುಕೊಳ್ಳಲಾಯಿತು. ಇದರಿಂದಾಗಿ ವ್ಯಾಪಾರ, ವಾಣಿಜ್ಯ ಮತ್ತು ಉದ್ಯಮಗಳಂಥ ದೇಶಿ ಆರ್ಥಿಕ ವ್ಯವಸ್ಥೆ ಕುಂಠಿತಗೊಂಡಿತಲ್ಲದೆ, ಅದು ಪ್ರಾಥಮಿಕ ಹಂತದಿಂದ ಮಾಧ್ಯಮಿಕ ಹಂತದೆಡೆಗೆ ಬೆಳೆಯಲು ಸಾಧ್ಯವಾಗಲಿಲ್ಲ(ಅಥವಾ ಬೆಳೆಯದಂತೆ ನೋಡಿ ಕೊಳ್ಳಲಾಯಿತು) ಎಂದು ಮಾರ್ಕ್ಸ್‌ವಾದಿಗಳು ವಾದಿಸುತ್ತಾರೆ. ಇವರ ಫಲವೆಂದರೆ ನಿರ್ವಸಾಹತೀಕರಣ ಏರ್ಪಟ್ಟಾಗ ಈ ಹಳೆಯ ವಸಾಹತು ಪ್ರದೇಶಗಳು ಆರ್ಥಿಕ, ಸಾಮಾಜಿಕ, ರಾಜಕೀಯ ಮತ್ತು ಮಾನಸಿಕ ಸ್ಥಿತಿಯಲ್ಲಿ ಅಭಿವೃದ್ದಿ ಹೊಂದದೆ ಅಥವಾ ಕಡಿಮೆ ಅಭಿವೃದ್ದಿ ಹೊಂದಿದ್ದು ಇತರ ಅಭಿವೃದ್ದಿ ದೇಶಗಳಿಗಿಂತ ಸುಮಾರು ೨೦೦ ವರ್ಷಗಳಷ್ಟು ಹಿಂದುಳಿದಿದ್ದವು.
ವಸಾಹತು ಪದ್ಧತಿಯ ವೈಖರಿಯಿಂದಾಗಿ ಅಭಿವೃದ್ದಿ ಹೊಂದದ ಪರಿಸ್ಥಿತಿ ಅನಿವಾರ್ಯ ವಾಗಿತ್ತೆಂಬುದು ವಸಾಹತು ಪದ್ಧತಿ ಅಂತ್ಯಗೊಂಡ ನಂತರ ತಿಳಿದುಬಂತು. ಸಾಮ್ರಾಜ್ಯ-ವಸಾಹತು ಸಂಬಂಧದಿಂದಾಗಿ ವಸಾಹತುಶಾಹಿ ರಾಷ್ಟ್ರ ತನ್ನ ಸ್ಥಿತಿಯನ್ನು ಭದ್ರಗೊಳಿಸಲು ವಸಾಹತುಗಳ ಸಂಪನ್ಮೂಲಗಳನ್ನೆಲ್ಲ ಕಸಿದುಕೊಂಡು, ಅವುಗಳ ಅಭಿವೃದ್ದಿಯನ್ನು ಬಲಿ ಕೊಟ್ಟು ತಾನು ಬೆಳೆಯಿತು. ವಸಾಹತು ಪ್ರದೇಶದ ಸಂಪನ್ಮೂಲಗಳ ಬಳಕೆಯಿಂದಾಗಿ ವಸಾಹತು ಪ್ರದೇಶದ ಬೆಳವಣಿಗೆಯ ಸಾಧ್ಯತೆಯನ್ನು ಕಡಿಮೆಯಾಗಿಸಿದವು; ಅವು ಬಹಳ ಹಿಂದೆ ಉಳಿದವು. ಅವು ಕಚ್ಚಾಸಾಮಗ್ರಿಗಳನ್ನು ಒದಗಿಸುವ ಮತ್ತು ಸಿದ್ಧವಸ್ತುಗಳನ್ನು ಮಾರುವ ಮಾರುಕಟ್ಟೆಗಳಾದವು. ಈ ಎರಡೂ ಅಂಶಗಳಲ್ಲಿ ವಸಾಹತುಶಾಹಿ ರಾಷ್ಟ್ರಕ್ಕೆ ಲಾಭವೇ ಆಯಿತು.
ವಸಾಹತು ಪ್ರದೇಶಗಳ ಸಂಪನ್ಮೂಲಗಳನ್ನು ದೋಚುವ ಯೋಚನೆ ಹೊಂದಿದ್ದು ಅಥವಾ ಅಲ್ಲಿ ವ್ಯವಸ್ಥಿತ ರೀತಿಯಲ್ಲಿ ಶೋಷಣೆ ನಡೆಸುವ ಯೋಜನೆ ಹೊಂದಿದ್ದನ್ನು ಸಾಮ್ರಾಜ್ಯವಾದಿಗಳು ಒಪ್ಪುವುದಿಲ್ಲ. ಇದೊಂದು ತಪ್ಪಿಸಿಕೊಳ್ಳಲಾಗದ ಹಾಗೂ ಅನಿವಾರ್ಯ ಐತಿಹಾಸಿಕ ಪ್ರಕ್ರಿಯೆಯಾದ್ದರಿಂದ, ಅದು ಉದ್ದೇಶಪೂರಿತವಾದದ್ದಲ್ಲವೆಂಬುದು ಅವರ ಅಭಿಪ್ರಾಯ. ಪಶ್ಚಿಮ ಹಾಗೂ ಪೂರ್ವಭಾಗದಲ್ಲಿನ ಪರಿಸ್ಥಿತಿಯೇ ವಸಾಹತು ಪ್ರದೇಶಗಳಿಗೆ ತಾವು ಬರುವಂತೆ ಮಾಡಿತೆಂದು ಅವರು ವಾದಿಸುತ್ತಾರೆ. ೧೬ನೆಯ ಶತಮಾನದಿಂದ ಯುರೋಪಿನಲ್ಲಿನ ಸಾಮಾಜಿಕ-ಆರ್ಥಿಕ ಬದಲಾವಣೆಯ ಪ್ರಕ್ರಿಯೆಯಿಂದಾಗಿ ಯುರೋಪಿನ ಮತ್ತು ಬಿಳಿಯರು, ಐರೋಪ್ಯೇತರ ಹಾಗೂ ಬಿಳಿಯರಿಲ್ಲದ ಭಾಗಕ್ಕೆ ಚಲಿಸುವಂತೆ ಮಾಡಿತು. ಇದೊಂದು ಮಹಾನ್ ಉದ್ದೇಶವಾಗಿತ್ತು; ಬಹುಶಃ ಸುಸಂಸ್ಕೃತರನ್ನಾಗಿಸುವಂಥ ಉದ್ದೇಶ! ಕಾಲಾನುಕ್ರಮದಲ್ಲಿ ದೇಶೀಯರಿಂದ ಪಡೆದದ್ದಕ್ಕಿಂತ ಅವರಿಗೆ ಕೊಟ್ಟದ್ದೇ ಬಹಳವೆಂದೆನಿಸಿತು. ಈ ಮಾತು ಉದ್ಯಮ, ಸಾರಿಗೆ ಮತ್ತು ಸಂಪರ್ಕ(ಅದರಲ್ಲೂ ರೈಲುದಾರಿ ಮತ್ತು ತಂತಿವರ್ತಮಾನ)ಗಳು ಶಿಕ್ಷಣ, ಕಾನೂನು ಮತ್ತು ವ್ಯವಸ್ಥೆ ಮುಂತಾದವುಗಳಿಗೆ ಸಂಬಂಧಿಸಿದ್ದೆಂಬುದು ನಿಸ್ಸಂಶಯ. ಆದರೆ ಅವರು ಕೊಟ್ಟಿದ್ದಕ್ಕಿಂತ ಅಥವಾ ಕೊಡಬಯಸಿದ್ದಕ್ಕಿಂತ ತೆಗೆದುಕೊಂಡದ್ದೇ ಬಹಳವೆಂಬುದು ಸತ್ಯಸಂಗತಿ. ಅವರು ಭಾರತದಲ್ಲಿ ಅಥವಾ ಏಶಿಯಾದ ಯಾವುದೇ ಬೇರೆ ವಸಾಹತು ಪ್ರದೇಶಗಳಲ್ಲಿ ಉದ್ಯಮ, ರೈಲು, ತಂತಿ ಸಂಪರ್ಕ ಪ್ರಾರಂಭಿಸಿದ್ದು ಸಾಂದರ್ಭಿಕ ಅಗತ್ಯವಾಗಿತ್ತಲ್ಲದೆ, ವಸಾಹತು ಪ್ರದೇಶದಲ್ಲಿ ತಮ್ಮ ಹಿಡಿತವನ್ನು ಬಿಗಿಗೊಳಿಸುವುದೇ ಅವರ ಉದ್ದೇಶವಾಗಿತ್ತು. ಉದಾಹರಣೆಗೆ, ಸೈನ್ಯವನ್ನು, ಕಚ್ಚಾಸಾಮಗ್ರಿಗಳನ್ನು ಸಾಗಿಸಲು ಮತ್ತು ಯುರೋಪಿನವರನ್ನು ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ಬೇಗನೆ ಹಾಗೂ ಸುರಕ್ಷಿತವಾಗಿ ತಲುಪಿಸಲು ರೈಲುಗಳನ್ನು ಪ್ರಾರಂಭಿಸಲಾಯಿತು. ಕೋಳಿ, ಪಕ್ಷಿ, ಕುರಿ ಮತ್ತು ಆಡುಗಳನ್ನು ತುಂಬಿದ ಮೂರನೆಯ ದರ್ಜೆಯ ಡಬ್ಬಿಯಲ್ಲಿ ಮಾತ್ರ ಭಾರತೀಯನಿಗೆ ಕೊಡಲು ಸ್ಥಳ ದೊರೆಯುತ್ತಿತ್ತು. ತಂತಿ ಸೌಲಭ್ಯದ ಉಪಯುಕ್ತತೆ ಕೂಡ ದೇಶೀಯರಿಗೆ ಇದೇ ರೀತಿಯದಾಗಿತ್ತು. ಉದಾಹರಣೆಗೆ ಬಾಂಬೆ, ಅಹ್ಮದಾಬಾದ್ ಪ್ರದೇಶದಲ್ಲಿ ಜವಳಿ ಗಿರಣಿಗಳ ಮೂಲಕ ಉದ್ಯಮವನ್ನು ಸ್ಥಾಪಿಸಿದ್ದು, ಭಾರತವನ್ನು ಉದ್ಯಮಶೀಲ ರಾಷ್ಟ್ರವನ್ನಾಗಿ ಮಾಡುವ ಉದ್ದೇಶದಿಂದಲ್ಲ; ತಮ್ಮ ಉತ್ಪಾದನಾ ವೆಚ್ಚವನ್ನು ಕಡಿತಗೊಳಿಸಿ ಲಾಭವನ್ನು ಹೆಚ್ಚಿಸುವುದು ಅವರ ಉದ್ದೇಶವಾಗಿತ್ತು. ಯುರೋಪಿನ ಹಿರಿಯ ಅಧಿಕಾರ ವರ್ಗಕ್ಕೆ ಸಹಾಯವಾಗುವಂಥ, ಓದು ಬಲ್ಲ ಗುಮಾಸ್ತರು ಮತ್ತು ಸೇವಕರ ಒಂದು ಸೈನ್ಯವನ್ನು ತಯಾರಿಸುವ ಉದ್ದೇಶದಿಂದ ಶಿಕ್ಷಣ ಪ್ರಾರಂಭಿಸಲಾಯಿತು. ಗಂಡೆದೆಯ ಮೆಕಾಲೆ ‘‘ಕಂದುಬಣ್ಣದ ಮತ್ತು ಬಿಳಿಯ ಮನಸ್ಸಿನ ಗುಮಾಸ್ತರ ಸೈನ್ಯವೊಂದನ್ನು ಹೊಂದುವುದೇ, ಭಾರತದಲ್ಲಿ ಇಂಗ್ಲಿಷ್ ಶಿಕ್ಷಣ ಪ್ರಾರಂಭಿಸುವುದರ ಉದ್ದೇಶವಾಗಿತ್ತು’’ ಎಂದು ಹೇಳಿದ. ಇಂಗ್ಲಿಷನ್ನು ಓದಲು ಮತ್ತು ಬರೆಯಲು ಕಲಿಸಿದ ತಮ್ಮ ಒಡೆಯರಿಗೆ ವಿಧೇಯರಾಗಿರುವುದಲ್ಲದೆ ರಾಜ ಅಥವಾ ರಾಣಿಯ ಚಕ್ರಾಧಿಪತ್ಯವನ್ನು ವಿನಯ, ಪ್ರಾಮಾಣಿಕತೆ ಮತ್ತು ಕೃತಜ್ಞತೆಯಿಂದ ಅಧೀನ ಹುದ್ದೆಗಳಲ್ಲಿದ್ದು ಸತತವಾಗಿ ಸೇವೆ ಸಲ್ಲಿಸುವುದಕ್ಕೆ ಸಿದ್ಧವಿತ್ತು ಈ ಸೈನ್ಯ!
ತಾವು ಮಾಡುತ್ತಿರುವುದೇ ಸರಿಯೆಂಬುದು ಯುರೋಪಿಯನ್ನರ ನಿಲುವಾಗಿತ್ತು. ವಸಾಹತು ಪ್ರದೇಶದ ಜನರನ್ನು ಅಥವಾ ‘‘ಭೂಮಿಯ ಮೇಲಿನ ನಿರ್ಭಾಗ್ಯರನ್ನು’’ ಸುಸಂಸ್ಕೃತರನ್ನಾಗಿಸಿ ಉದ್ಧಾರ ಮಾಡುವ ‘‘ಬಿಳಿಯ ಮನುಷ್ಯನ ಹೊರೆ’’ ಹೊತ್ತ ದೇವತೆಗಳು ತಾವೆಂಬ ನಿಲುವನ್ನು ಯುರೋಪಿನವರು ಹೊಂದಿದ್ದರು. ರಾಷ್ಟ್ರೀಯತಾ ವಾದಿಗಳು ಸಹಜವಾಗಿಯಾದರೂ ಕೆಲವೊಮ್ಮೆ ಅತ್ಯುತ್ಸಾಹದಿಂದ ತಮ್ಮ ವಾದ ಮಂಡಿಸುತ್ತಿದ್ದುದರ ಜೊತೆಗೆ ಯುರೋಪಿನವರೆ ಈ ಅವರ ನಿಲುವನ್ನು ಖಂಡಿಸುತ್ತಿದ್ದರು. ದೇಶೀಯರಿಗೆ ಮೊದಲು ತಿಳಿಯದಿದ್ದಂಥದ್ದನ್ನೇನೂ ಯುರೋಪಿನವರು ನೀಡಿಲ್ಲವೆಂದು ಹೇಳಿದರಲ್ಲದೆ, ಅವರು ಉದ್ದೇಶಪೂರ್ವಕವಾಗಿ ಅಸ್ತಿತ್ವದಲ್ಲಿದ್ದ ಸಂಸ್ಕೃತಿಗಳನ್ನು ನಾಶ ಮಾಡಿದ್ದರು. ಆ ದೇಶಗಳಲ್ಲಿ ಸುಗಮವಾಗಿ ವೃದ್ದಿಯಾಗುತ್ತಿದ್ದ ಆರ್ಥಿಕ ಬೆಳವಣಿಗೆಯನ್ನು ಕುಂಠಿತಗೊಳಿಸಿ, ವಸಾಹತು ಪ್ರದೇಶಗಳಲ್ಲಿನ ಜನರ ಮಾನ, ಆಸ್ತಿ ಮತ್ತು ಸ್ವಾತಂತ್ರ್ಯ ಶೋಷಿಸಿ ದೋಚಿಕೊಂಡರೆಂದು ಆರೋಪಿಸಿದ್ದುಂಟು. ವಸಾಹತು ಆಳ್ವಿಕೆಯಲ್ಲಿನ ಅಸಮತೆಯಿಂದಾಗಿ ವಸಾಹತು ನಾಡುಗಳ ದಮನ ಮತ್ತು ದಾಸ್ಯವಾಯಿತೆಂಬುದನ್ನು ಎತ್ತಿ ಹೇಳುವುದೇ ಇದರ ಮೂಲ ಉದ್ದೇಶವಾಗಿತ್ತು.
ನವಸಾಮ್ರಾಜ್ಯವಾದಿಗಳು ದಯಾಪರತೆ ಅಥವಾ ಶೋಷಣೆ ಕುರಿತು ಅಭಿಪ್ರಾಯಗಳ ಸಮತೋಲನ ಮಾಡಲೆತ್ನಿಸಿದ್ದಾರೆ. ಇವರು ಚರ್ವಿತಚರ್ವಣಗಳ ಮತ್ತು ಜಣವಾಕ್ಸರಣಿಗಳ ಆಶ್ರಯ ಪಡೆಯುವುದಲ್ಲದೆ, ಒಂದು ತೂಕದ ಅಭಿಪ್ರಾಯವನ್ನು ನೀಡುವ ನಾಟಕವಾಡುತ್ತಾರೆ. ವಸಾಹತು ಪ್ರದೇಶಗಳಲ್ಲಿದ್ದ ಸಾಮಾಜಿಕ, ಆರ್ಥಿಕ ಮತ್ತು ರಾಜಕೀಯ ಪದ್ಧತಿಗಳಲ್ಲಿನ ವೈರುಧ್ಯಗಳಿಂದಾಗಿ, ಈ ಪ್ರದೇಶಗಳಲ್ಲಿ ಯುರೋಪಿನ ಜನರ ಉಪಸ್ಥಿತಿ ಮತ್ತು ಆಳ್ವಿಕೆಯ ಬಗ್ಗೆ ತಪ್ಪು ಕಲ್ಪನೆಯಾಗಿದೆಯೆಂದು ಅವರು ವಾದಿಸುವುದುಂಟು. ಪದ್ಧತಿಯಲ್ಲಿಯೇ ಶೋಷಣೆಯ ಅಂಶವಿರುವುದರಿಂದ ಬಿಳಿಯ ಅರಸರ ಉದಾತ್ತ ಆದರ್ಶಗಳನ್ನು ಹಿಂದಕ್ಕೆ ತಳ್ಳಲಾಗಿರಬೇಕೆಂದು ದೇಶೀಯರು ತಪ್ಪಾಗಿ ಭಾವಿಸಿರಬೇಕು. ಬೇರೂರಿದ ಸಂಪ್ರದಾಯವಾದದ ಮೇಲೆ ಆಧುನಿಕತೆಯ ಹೇರಿಕೆ ಸವಾಲಾಗಿ, ವಿಚಾರ ಮತ್ತು ಆದರ್ಶಗಳ ಮಧ್ಯದ ಘರ್ಷಣೆಯಾಗಿರುವುದೇ ಈ ತಪ್ಪು ಕಲ್ಪನೆಗೆ ಕಾರಣವೆಂದು ಅವರು ಹೇಳುತ್ತಾರೆ. ರಾಷ್ಟ್ರೀಯತಾವಾದಿಗಳು ವಸಾಹತು ಪದ್ಧತಿಯ ಮೇಲೆ ಮಾಡುತ್ತಿರುವ ಖಂಡನೆಯ ಕಠೋರತೆಯನ್ನು ಕಡಿಮೆ ಮಾಡುವುದು ಮತ್ತು ವಸಾಹತು ದೇಶಗಳಲ್ಲಿ ಗಮನಕ್ಕೆ ಬಂದಿರದ ಬಿಳಿಯರ ಕಾರ್ಯಕ್ರಮವನ್ನು ಎತ್ತಿಹಿಡಿಯುವುದೇ ನವಸಾಮ್ರಾಜ್ಯವಾದಿ ಪಂಡಿತರ ಮೂಲ ಉದ್ದೇಶವಾಗಿದೆ.
ಇತ್ತೀಚಿನ ಅಧ್ಯಯನಗಳೆಲ್ಲ ವಸಾಹತೋತ್ತರ ವಿಷಯದ ಕಡೆಗೆ ಗಮನ ಹರಿಸಿವೆ. ಇವು ವಸಾಹತು ಪದ್ಧತಿಯ ನಂತರದ ಚಿತ್ರದಲ್ಲಿನ ವೈಪರೀತ್ಯಗಳಿಗೆ ಕಾರಣಗಳನ್ನು ಹುಡುಕುವುದಲ್ಲದೆ, ಅವುಗಳನ್ನು ವಸಾಹತುಶಾಹಿ ದಿನಗಳಿಗೆ ಜೋಡಿಸಲೆತ್ನಿಸಿದ್ದುಂಟು. ಸಾಮ್ರಾಜ್ಯವಾದದ ನಿಲುವಿನ ಛಾಯೆಯಲ್ಲಿರುವ ಈ ಸಮಾಜಗಳು ಇನ್ನೂ ವಸಾಹತು ಪದ್ಧತಿಯ ಪರಿಣಾಮ ಅವುಗಳ ಮೇಲೆ ಆದದ್ದನ್ನು ಅಭ್ಯಸಿಸುವುದು ಮತ್ತು ವಿಶ್ಲೇಷಿಸುವುದೇ ಅವರ ಪ್ರಯತ್ನ.
ಸಂಸ್ಕೃತಿಗಳ ಬೆರಕೆ ಎಂದೆನ್ನಲಾಗುವ ಅರ್ಧ ದೇಶಿ ಮತ್ತು ಅರ್ಧ ಪಾಶ್ಚಿಮಾತ್ಯ ಪದ್ಧತಿಗಳಿಂದಾಗಿ ಜನರು ನಿರ್ದಿಷ್ಟ ವ್ಯಕ್ತಿತ್ವಗಳನ್ನು ಕಳೆದುಕೊಂಡದ್ದನ್ನು ಸಮಾಜೋ-ಸಂಸ್ಕೃತಿಯ ವಿನ್ಯಾಸಗಳಿಗೆ ಹಿನ್ನೆಡೆಯಾಯಿತೆಂದು ಅವರು ಹೇಳುತ್ತಾರೆ. ವಸಾಹತು ಕಾಲದ ಮನಸ್ಥಿತಿಯಿಂದಾಗಿ ಕೆಲವು ನಿರ್ಣಯಗಳು ಏರ್ಪಟ್ಟವು. ಒಂದು ವಸಾಹತು ಪ್ರದೇಶಕ್ಕೆ ರಾಜಕೀಯ ಸ್ವಾತಂತ್ರ್ಯ ಕೊಟ್ಟಾಗ ಯುರೋಪಿನ ಗಣ್ಯರಿಂದ ದೇಶಿ ಗಣ್ಯರಿಗೆ ಅಧಿಕಾರದ ಹಸ್ತಾಂತರವಾಗುತ್ತದೆಂಬುದು ಕಂಡುಬಂತು. ಹಿಂದೆ ವಸಾಹತು ಪ್ರದೇಶವಾಗಿದ್ದು ಈಗ ಹೊಸದಾಗಿ ಸ್ವತಂತ್ರವಾಗಿರುವ ದೇಶಗಳಲ್ಲಿ ವಸಾಹತು ಪದ್ಧತಿಯ ಪ್ರಭಾವ ಇನ್ನೂ ಪ್ರಬಲವಾಗಿದೆ ಎಂದೆನಿಸುತ್ತದೆ.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೩. ಮಾವೋ ಜೆಡಾಂಗ್ ಮತ್ತು ಚೀನಾದ ಸಮಾಜವಾದಿ ಕ್ರಾಂತಿ
ಎರಡು ಸಾವಿರ ವರ್ಷಗಳ ಇತಿಹಾಸದಲ್ಲಿ ಅನ್ಯ ದೇಶೀಯ ಆಕ್ರಮಣಕಾರರಿಂದ ಹಲವು ಯುದ್ಧ ಮತ್ತು ಅತಿಕ್ರಮಣ ದಾಳಿಗಳ ನಡುವೆಯೂ ಚೀನಾವು ಅನನ್ಯವಾದ ಸಂಸ್ಕೃತಿಯನ್ನು ಬೆಳೆಸಿಕೊಂಡಿತ್ತು. ಚೀನಾದಲ್ಲಾದ ಅತಿ ಮುಖ್ಯ ಆವಿಷ್ಕಾರಗಳೆಂದರೆ ರೇಷ್ಮೆ, ಕಾಗದ, ಗನ್ ಪೌಡರ್, ಪೋರ್ಸಲಿನ್, ಪ್ರಿಂಟಿಂಗ್, ಭೂಕಂಪನ ದರ್ಶಕ ಮತ್ತು ನೌಕಾ ದಿಕ್ಸೂಚಿ. ಚೀನಾವು ರೇಷ್ಮೆ ಮತ್ತು ಇತರೆ ಮಲ್ಯಯುತ ಉತ್ಪನ್ನಗಳನ್ನು ಕ್ರಿ.ಪೂ.೨ನೆಯ ಶತಮಾನದಲ್ಲಿಯೇ ಮಧ್ಯ ಏಷ್ಯಾ ಮತ್ತು ಪಶ್ಚಿಮ ಏಷ್ಯಾಗಳ ಮುಖಾಂತರ ಯುರೋಪ್ ಮತ್ತು ಈಜಿಪ್ಟ್‌ಗಳಿಗೆ ಸಾಗಣೆ ಮಾಡುತ್ತಿತ್ತು. ಹದಿನೈದನೇ ಶತಮಾನದ ಹೊತ್ತಿಗೆ ಚಿನ್ನವನ್ನು ಹೊತ್ತ ಚೀನಾದ ನೌಕೆಗಳು ಆಗ್ನೇಯಾ ಏಷ್ಯಾ ಮತ್ತು ಪೂರ್ವ ಆಫ್ರಿಕಾದ ಕಡಲ ಬದಿಯನ್ನು ಮುಟ್ಟಿದ್ದವು. ಕೊಲಂಬಸ್ ಅಮೆರಿಕಾವನ್ನು ಕಂಡುಹಿಡಿಯುವ ಮೊದಲೇ ಮತ್ತು ಪೋರ್ಚುಗೀಸ್ ನಾವಿಕ ವಾಸ್ಕೋಡಿಗಾಮನು ಕೇಪ್ ಆಫ್ ಗುಡ್‌ಹೋಪ್‌ನ್ನು ಸುತ್ತುವ ಅರ್ಧಶತಮಾನಕ್ಕೂ ಮುಂಚೆಯೇ ಚೀನಾದ ದಣಿವರಿಯದ ನಾವಿಕರು ಅಪಾಯಕಾರಿ ಸಾಹಸವನ್ನು ಮೆರೆದಿದ್ದಾರೆ.
ಚೀನಾದ ಐದು ಮಹಾನ್ ಜನಾಂಗಗಳೆಂದರೆ ಹ್ಯಾನ್(ಚೀನೀ), ಮನ್(ಮಂಚೂ), ಮೆಂಗ್(ಮಂಗೋಲ್), ಹ್ಯು (ಮಹಮ್ಮದನ್) ಮತ್ತು ತ್ಸಾಂಗ್ (ಟಿಬೇಟನ್). ಚೀನಾವು ಹಲವು ಮಹಾನ್ ವಿಚಾರವಂತರು, ತತ್ವಜ್ಞಾನಿಗಳು, ಕವಿಗಳು, ಕಲಾವಿದರು ಮತ್ತು ಮಿಲಿಟರಿ ತಂತ್ರಜ್ಞರನ್ನು ಕಂಡಿದ್ದರೂ, ಅದರ ಸಾಮಾಜಿಕ ಮತ್ತು ರಾಜಕೀಯ ರಚನೆಯು ಮಾತ್ರ ಪಾಳೇಗಾರಿ ಭದ್ರಕೋಟೆಯನ್ನು ಛಿದ್ರಗೊಳಿಸಿ ಹೊರಬಂದಿರಲಿಲ್ಲ. ಚೀನಾದ ಭೂಮಾಲೀಕನು ಸಾಮಾನ್ಯವಾಗಿ ಭೂಮಾಲೀಕ, ಲೇವಾದೇವಿಗಾರ, ವ್ಯಾಪಾರ ಮತ್ತು ಅಧಿಕಾರಶಾಹಿ ಈ ನಾಲ್ಕೂ ಮಿಶ್ರಣದ ಶೋಷಕನಾಗಿದ್ದನು. ಸಾಮಾಜಿಕ ಶ್ರೇಣಿಯ ತಳದಲ್ಲಿ ರೈತಾಪಿಯಿದ್ದು ಯಾವುದೇ ಹಕ್ಕಿಲ್ಲದೆ ಅವರು ಕೇವಲ ಕರ್ತವ್ಯಗಳನ್ನಷ್ಟೆ ಮಾಡಬೇಕಾಗಿದ್ದಿತು. ಅವರು ಮಣ್ಣಿಗಂಟಿಕೊಂಡು ಜೀವನಾವಶ್ಯ ವಸ್ತುಗಳನ್ನು ಉತ್ಪಾದಿಸುತ್ತಾ ಶೋಷಕ ಆಳ್ವಿಕೆಯ ತಲಪಾಯವಾಗಿದ್ದರು.
ಶೋಷಿತ ವ್ಯವಸ್ಥೆಯ ವಿರುದ್ಧ ತಾಳ್ಮೆಗುಂದಿದ ಜನತೆ ಆಗಾಗ್ಗೆ ದಂಗೆಯೇಳುತ್ತಾ ತಮ್ಮ ಅಸಮಾಧಾನ ವ್ಯಕ್ತಪಡಿಸುತ್ತಿದ್ದರು. ಜಿಡ್ಡುಗಟ್ಟಿದ ಆರ್ಥಿಕ ವ್ಯವಸ್ಥೆಯನ್ನು ಬಲವಂತವಾಗಿ ಹೇರುವ ಪ್ರಭುತ್ವದ ವಿರುದ್ಧ ಇರಿದು ನಿಂತು ಯಶಸ್ಸು ಗಳಿಸುವ ರೈತಾಪಿ ನಾಯಕನು ರಾಜನಾಗಿ ಬರುತ್ತಿದ್ದನು. ಹೀಗೆ ವಂಶವೊಂದರ ನಂತರ ಮತ್ತೊಂದು ವಂಶ ಪಾರಂಪರ್ಯ ಪ್ರಭುತ್ವ ಅಸ್ತಿತ್ವಕ್ಕೆ ಬರುವುದರಲ್ಲಷ್ಟೆ ದಂಗೆಯು ಅಂತ್ಯ ಕಾಣುತ್ತಿತ್ತು.
ಬಂಡವಾಳಶಾಹಿ ಪೂರ್ವ ಆರ್ಥಿಕ ವ್ಯವಸ್ಥೆಯಲ್ಲಿ ರೈತರು ಹೊಲಗಳಲ್ಲಿ ಕೆಲಸ ಮಾಡುತ್ತಿದ್ದರೆ, ಮಹಿಳೆಯರು ಮನೆಯಲ್ಲಿ ಬಟ್ಟೆ ನೇಯುತ್ತಿದ್ದರು ಹಾಗೂ ಕುಶಲ ಕರ್ಮಿಗಳು ಐಷಾರಾಮಿ ವಸ್ತುಗಳನ್ನು ಉತ್ಪಾದಿಸುತ್ತಿದ್ದರು. ಇಂಗ್ಲೆಂಡಿನ ಕಿಂಗ್ ಜರ್ಜ್‌ನು ವ್ಯಾಪಾರ ಸಂಬಂಧವನ್ನು ಉತ್ತಮಪಡಿಸಲು ಚೀನಾದ ಚೀನಾದ ದೊರೆಗೆ ೧೭೯೩ರಲ್ಲಿ ಸಲ್ಲಿಸಿದ ಪ್ರಸ್ಸತಾನೆಗೆ ದೊರೆ ನೀಡದ ಉತ್ತರ ಇಲ್ಲಿದೆ :
ಎಲ್ಲ ವಸ್ತುಗಳು ರಾಜನಿಗೆ ಯಥೇಚ್ಛವಾಗಿ ಸಿಗುತ್ತಿದ್ದು, ಗಡಿಯೊಳಗೆ ಕೊರತೆಯಿರುವುದೂ ಏನೂ ಇಲ್ಲ. ಆದ್ದರಿಂದ ನಮ್ಮ ಉತ್ಪನ್ನಗಳ ಬದಲಿಗೆ ಹೊರಗಡೆಯ ಅನಾಗರಿಕರು ಉತ್ಪಾದಿಸುವ ವಸ್ತುಗಳನ್ನು ಆಮದು ಮಾಡಿಕೊಳ್ಳುವ ಅಗತ್ಯವೇನೂ ನಮಗಿಲ್ಲ.
ಚೀನಾದ ಇತ್ತೀಚಿನ ಇತಿಹಾಸ
ಚೀನಾದ ಮೇಲಿನ ಈ ಮೊದಲಿನ ದಾಳಿಗಳಾದ ೧೫೩೩ರಲ್ಲಿ ಪೋರ್ಚುಗೀಸರು ಮಕಾವೋಅನ್ನು ವಶಪಡಿಸಿಕೊಂಡದ್ದು, ೧೭ನೆಯ ಶತಮಾನದ ಮೊದಲನೇ ಭಾಗದಲ್ಲಿ ಡಚ್ಚರು ತೈವಾನ್ ಆಕ್ರಮಿಸಿದ್ದು ಮತ್ತು ಹೈಲಾಂಗ್ ನದಿ ಪ್ರದೇಶದಲ್ಲಿ ರಷ್ಯನ್ನರ ಆಕ್ರಮಣ, ಹಳೆಯ ಚೀನಾದ ರಾಜಕೀಯ ಮತ್ತು ಸಾಮಾಜಿಕ ಎಳೆಯನ್ನು ಮೂಲಭೂತವಾಗಿ ಘಾಸಿಗೊಳಿಸಿರಲಿಲ್ಲ. ೧೮೪೦ರಲ್ಲಿ ಗ್ರೇಟ್ ಬ್ರಿಟನ್‌ನೊಂದಿಗೆ ನಡೆದ ಪ್ರಥಮ ಆಫೀಮು ಯುದ್ಧದ ಸೋಲು ಚೀನಾವನ್ನು ಒಂದು ದೊಡ್ಡ ಸಾಮ್ರಾಜ್ಯದ ಹಂತದಿಂದ ಬರೇ ಒಂದು ಅರೆ ವಸಾಹತುಶಾಹಿಯ ಸ್ಥಿತಿಗಿಳಿಸಿತು. ಚೀನಾದ ಪಾಳೇಗಾರಿ ತಳಪಾಯವು ಬಂಡವಾಳದ ಒಳನುಸುಳುವಿಕೆಯಿಂದ ಅತಿ ಶೀಘ್ರವೇ ಶಿಥಿಲಗೊಳ್ಳ ತೊಡಗಿತು.
ಅಫೀಮು ಯುದ್ಧಗಳು
ಚೀನಾದಿಂದ ತಾನು ಆಮದು ಮಾಡಿಕೊಳ್ಳುತ್ತಿದ್ದ ಟೀ, ರೇಷ್ಮೆ ಮತ್ತು ಪೋರ್ಸಲಿನ್ ಗಳ ಬದಲಿಗೆ ಬೆಳ್ಳಿಯನ್ನು ನೀಡುತ್ತಿದ್ದ ಬ್ರಿಟಿಷ್ ವ್ಯಾಪಾರಿಗಳು ಬೆಳ್ಳಿಯನ್ನು ಉಳಿಸಿಕೊಳ್ಳಲು ಅಫೀಮನ್ನು ಪರಿಚಯಿಸಿದರು. ಹೆಚ್ಚಿನ ಆಫೀಮು ಬಳಕೆಯಿಂದಾಗಿ ಚೀನಾ ಜನತೆಯ ಹದಗೆಡುತ್ತಿರುವ ಆರೋಗ್ಯ ಮತ್ತು ದಿವಾಳಿಯಾಗುತ್ತಿರುವ ಕುಟುಂಬ ಗಳು, ಕಳ್ಳತನ ಮತ್ತು ಲಂಚ ಹೆಚ್ಚಾದದ್ದನ್ನು ಕಂಡ ಚೀನಾದ ದೊರೆ ಮತ್ತು ಅಧಿಕಾರಿ ಗಳು ಅಫೀಮು ಮಾರಾಟಕ್ಕೆ ನಿಷೇಧ ತಂದರು. ತಮ್ಮ ವ್ಯಾಪಾರ ಸ್ವಾತಂತ್ರ್ಯವನ್ನು ಉಳಿಸಿಕೊಳ್ಳುವ ನೆಪವೊಡ್ಡಿ ಬ್ರಿಟಿಷ್ ಸರ್ಕಾರವು ಚೀನಾದ ಮೇಲೆ ಯುದ್ಧ ಸಾರಿತು. ಈ ಯುದ್ಧದಲ್ಲಿ ದೊರೆಯ ಅಂಜುಬುರುಕತನ ಮತ್ತು ಅಧಿಕಾರಿಗಳ ವಿಶ್ವಾಸಘಾತುಕತನ ದಿಂದ ಹಾಗೂ ಬ್ರಿಟಿಷರ ಅತ್ಯಾಧುನಿಕ ಶಸ್ತ್ರಾಸ್ತ್ರಗಳಿಂದ ಚೀನಾವು ಸೋತು ಸುಣ್ಣವಾಸಗಿ ಹಾಂಕಾಂಗನ್ನು ಬಿಟ್ಟುಕೊಡುವುದರ ಜೊತೆಗೆ ೬ ಮಿಲಿಯನ್ ಬೆಳ್ಳಿ ಡಾಲರ್ ಗಳ ಭದ್ರತೆ ಇರಬೇಕಾಯಿತು. ಅಮೆರಿಕಾವು ಬ್ರಿಟಿಷರ ಬೆಂಬಲಕ್ಕೆ ಒಂದು ತುಕಡಿ ಸೇನೆಯನ್ನು ಚೀನಾಕ್ಕೆ ಕಳುಹಿಸಿತ್ತು. ಈ ಸೋಲಿನಿಂದಾಗಿ ಅಗಾಧ ಪ್ರಮಾಣದಲ್ಲಿ ದಕ್ಷಿಣ ಮತ್ತು ಮಧ್ಯ ಚೀನಾಗಳಿಗೆ ಆಫೀಮು ಕಳ್ಳಸಾಗಣೆಯಾಗಿ ಇದನ್ನು ಕೊಂಡುಕೊಳ್ಳಲು ಹಲವು ವ್ಯಸನಿಗಳು ತಮ್ಮ ಭೂಮಿ ಮತ್ತು ಮನೆಗಳನ್ನು, ತಮ್ಮ ಹೆಂಡತಿ ಮತ್ತು ಮಕ್ಕಳನ್ನು ಮಾರಿಕೊಂಡರು.
ಬ್ರಿಟಿಷ್ ಸೇನೆಯು ಹಳ್ಳಿಗಳಿಗೆ ನುಗ್ಗಿ ಲೂಟಿ, ದರೋಡೆ, ಅತ್ಯಾಚಾರಗಳಲ್ಲಿ ಮತ್ತು ಮಹಿಳೆಯರ ಮೇಲೆ ಲೈಂಗಿಕ ಕಿರುಕುಳಗಳಲ್ಲಿ ಹೆಚ್ಚೆಚ್ಚು ಭಾಗಿಯಾಗುತ್ತಿದ್ದಂತೆಯೇ ಬೇಸತ್ತ ಹಳ್ಳಿಗರು, ಸುತ್ತಮುತ್ತಲ ನೂರಾರು ಹಳ್ಳಿಗಳೆಲ್ಲವೂ ಒಗ್ಗೂಡಿ ಬ್ರಿಟಿಷ್ ಸೇನೆಯನ್ನು ಎದುರಿಸಿ ಓಡಿಸುತ್ತಿದ್ದವು. ಅಧಿಕಾರಿಗಳು ವಿದೇಶಿಯರಿಗೆ ಹೆದರುತ್ತಿದ್ದರೆ. ವಿದೇಶಿಯರು ಜನರಿಗೆ ಹೆದರುತ್ತಿದ್ದರು ಎಂಬುದು ಚೀನಾದಲ್ಲಿ ಮನೆಯ ಮಾತಾಗಿತ್ತು. ಅಮೆರಿಕಾ ಮತ್ತು ಬ್ರಿಟಿಷರ ವಸ್ತುಗಳಿಗೆ ಯಾವುದೇ ಅಮದು ಸುಂಕವನ್ನು ಹಾಕುವ ಸ್ವಾತಂತ್ರ್ಯವನ್ನು ಚೀನಾದ ರಾಜನು ಕಳೆದುಕೊಂಡನು. ಇದರಿಂದಾಗಿ ಕಡೆಮೆ ಬೆಳೆಯ ಬ್ರಿಟಿಷ್ ಮತ್ತು ಅಮೆರಿಕಾದ ಜವಳಿ ವಸ್ತುಗಳು ಚೀನಾ ಪ್ರವೇಶಿಸಿ, ಚೀನಾದ ಸಾಂಪ್ರದಾಯಿಕ ಗುಡಿ ಕೈಗಾರಿಕೆಗಳು, ಮಿಲಿಯಾಂತರ ನೇಕಾರರು ಮತ್ತು ಇತರೆ ಕರಕುಶಲ ಕರ್ಮಿಗಳನ್ನು ಸಾವಿನ ದವಡೆಗೆ ನೂಕಿದವು.
ಬೆಳ್ಳಿಯ ಬೆಲೆ ಗಗನಕ್ಕೇರಿದ್ದರಿಂದ ರೈತರು ಅದೇ ಕಂಧಾಯ ಕಟ್ಟಲು ದುಪ್ಪಟ್ಟು ಅಕ್ಕಿ ಮಾರಿ ಬೆಳ್ಳಿಯನ್ನು ಸಂಗ್ರಹಿಸಿ ಕಂದಾಯ ಪಾವತಿಸಬೇಕಾಗಿತ್ತು. ಭೂಮಾಲೀಕರು ಸಲಾ ಪಡೆಯಲೇಬೇಕಾದ ಬಲವಂತಕ್ಕೊಳಗಾದ ಸಣ್ಣ ರೈತರಿಗೆ ಅತಿಯಾದ ಬಡ್ಡಿ ದರದಲ್ಲಿ ಸಾಲ ನೀಡುತ್ತಿದ್ದರು. ಬೇಸಿಗೆಯಲ್ಲಿ ಪಡೆದ ಧಾನ್ಯಕ್ಕೆ ಅದೇ ವರ್ಷದ ಮಳೆಗಾಲದ ಹೊತ್ತಿಗೆ ದುಪ್ಪಟ್ಟು ಧಾನ್ಯ ನೀಡಬೇಕಾಗಿತ್ತು. ಅಸಂಖ್ಯಾತ ಕುಟುಂಬಗಳು ಭೂಮಿ ತೊರೆದು ಭಿಕ್ಷುಕರಾಗಿ ಸುತ್ತತೊಡಗಿದರು. ಬಲಿಷ್ಠರಾದವರು ಢಕಾಯಿತರ ತಂಡವನ್ನೋ ಅಥವಾ ರಹಸ್ಯವಾದ ಕ್ರಾಂತಿಕಾರಿ ಸಂಘವನ್ನೋ ಸೇರುತ್ತಿದ್ದರು. ದೊರೆಯ ನ್ಯಾಯಾಲಯವು ಅಪ್ಪಚ್ಚಿಯಾದ ಜನರ ಬದುಕನ್ನು ಹಗುರಗೊಳಿಸುವ ಬದಲು ತನ್ನ ಐಷಾರಾಮಿ ಜೀವನವನ್ನು ಇನ್ನಷ್ಟು ವಿಸ್ತರಿಸುತ್ತಾ ಬ್ರಿಟಿಷ್ ಸರ್ಕಾರಕ್ಕೆ ಭದ್ರತೆ ಒದಗಿಸಲು ಕಂದಾಯವನ್ನು ಮತ್ತಷ್ಟು ಹೆಚ್ಚಿಸಿತ್ತು. ಈ ವಿಷಮ ಪರಿಸ್ಥಿತಿಯಲ್ಲಿ ಜನರು ದಂಗೆಯೇಳತೊಡಗಿ ೧೮೪೧ ಮತ್ತು ೧೮೪೯ರ ನಡುವೆ ದೇಶದ ವಿವಿಧ ಭಾಗಗಳಲ್ಲಿ ೧೦೦ಕ್ಕೂ ಹೆಚ್ಚು ದಂಗೆಗಳು ಎದ್ದವು.
ಪ್ರಥಮ ಅಫೀಮು ಯುದ್ಧದಲ್ಲಿ ಬ್ರಿಟನ್ ಮತ್ತು ಇತರೆ ಪಾಶ್ಚಿಮಾತ್ಯ ಶಕ್ತಿಗಳು ತಾವೀಗಾಗಲೇ ಗಳಿಸಿಕೊಂಡ ಸಂಪತ್ತಿನಿಂದ ತೃಪ್ತಿ ಕಾಣಲಿಲ್ಲ. ಏಕೆಂದರೆ ಹೆಚ್ಚನ ಪ್ರತಿರೋಧವಿದ್ದರಿಂದ ಕೋಟೆಯಿಂದಾವೃತವಾದ ಗ್ವಾಂಗ್ಜೌ ಎಂಬ ನಗರವನ್ನು ಬ್ರಿಟಿಷ್ ಫ್ರೆಂಚ್ ಸೇನೆಯು ಪ್ರವೇಸಿಸಲು ಸಾಧ್ಯವಾಗಿರಲಿಲ್ಲ. ಚೀನಾವು ತನ್ನೆಲ್ಲ ಬಂದರುಗಳನ್ನು ಮುಕ್ತವಾಗಿರಿಸಿ ಬ್ರಿಟಿಷರ ವಸ್ತುಗಳಿಗೆ ಪ್ರವೇಶ ನೀಡಬೇಕೆಂದು ಬ್ರಿಟನ್ ಬಯಸಿತ್ತು. ಅತಿ ಲಾಭ ತರುವ ಅಫೀಮು ವ್ಯಾಪಾರವಿನ್ನೂ ಕಾನೂನುಬಾಹಿರವೆಂದೇ ಪರಿಗಣಿಸಿದ್ದರಿಂದ ಚೀನಾವು ಅದಕ್ಕೆ ಕಾನೂನಿನಲ್ಲಿ ಮಾನ್ಯತೆ ನೀಡಬೇಕೆಂದು ಬ್ರಿಟನ್ ಬಯಸಿತ್ತು. ಕಾನೂನುಬಾಹಿರವಾಗಿ ಹಾಂಕಾಂಗ್ ಪ್ರವೇಶಿಸಿದ ಬ್ರಿಟಿಷ್ ನೌಕೆಯನ್ನು ಚೀನಾವು ಶೋಧನೆಗೊಳಪಡಿಸಿದ್ದನ್ನು ತಮಗಾದ ಅವಮಾನವೆಂಬ ಕುಂಟು ನೆಪವೊಡ್ಡಿ ಬ್ರಿಟನ್ ಗ್ವಾಂಗ್ಜೌ ನಗರವನ್ನು ವಶಪಡಿಸಿಕೊಂಡಿತು. ಈ ಬಿಕ್ಕಟ್ಟಿನಲ್ಲಿ ಮಧ್ಯವರ್ತಿಗಳ ಸೋಗು ಧರಿಸಿ ಬಂದ ಅಮೆರಿಕಾ ಮತ್ತು ರಷ್ಯಾದ ತ್ಸಾರ್ ಮಂತ್ರಿಗಳು ಬ್ರಿಟನ್‌ಗೆ ಬೆಂಬಲ ನೀಡಿದ್ದರಿಂದ ಚೀನಾ ಅವುಗಳ ಬೇಡಿಕೆಗಳೆಲ್ಲವನ್ನು ಒಪ್ಪಿ ಅಫೀಮನ್ನು ಕಾನೂನಿನಲ್ಲಿ ಮಾನ್ಯ ಮಾಡಿತು. ಯುದ್ಧ ಮುಗಿಯುವ ಹಂತದಲ್ಲಿ ಹಳೆಯ ಬೇಸಿಗೆ ಅರಮನೆಯನ್ನು ಬ್ರಿಟಿಷ್ ಮತ್ತು ಫ್ರೆಂಚ್ ಸೇನೆಗಳು ೧೮೬೦ರ ಅಕ್ಟೋಬರ್ ನಲ್ಲಿ ನಾಶಪಡಿಸಿದವು. ‘‘ನಮ್ಮ ಯುರೋಪ್ ನಲ್ಲಿರುವ ಯಾವೊಂದು ವಸ್ತುವು ಅಂತಹ ಐಷಾರಾಮತನದ ಕಲ್ಪನೆಯನ್ನು ನಮಗೆ ನೀಡುವುದಿಲ್ಲ’’ ಎಂದು ಬ್ರಿಟಿಷ್ ಸೇನಾಧಿಕಾರಿಯು ದಾಖಲಿಸಿದ್ದಾನೆ.
ಈ ಲೂಟಿ ಮತ್ತು ಡಕಾಯಿತಿಯ ಕುರಿತು ವಿಕ್ಟರ್ ಹ್ಯೂಗೋ ತನ್ನ ಕೊಂಕು ನುಡಿಗಳಲ್ಲಿ ಹೀಗೆ ಬರೆದಿದ್ದಾರೆ :
ಇಬ್ಬರು ಡಕಾಯಿತರು, ಫ್ರಾನ್ಸ್ ಮತ್ತು ಇಂಗ್ಲೆಂಡ್, ಏಷ್ಯಾದ ಕ್ಯಾಥೆಡ್ರಲ್ ವೊಂದನ್ನು ಪ್ರವೇಶಿದರು. ಒಬ್ಬ ಲೂಟಿ ಮಾಡಿದರೆ ಮತ್ತೊಬ್ಬ ಬೆಂಕಿ ಹಚ್ಚಿದ ಇಬ್ಬರು ವಿಜಯಿಗಳಲ್ಲೊಬ್ಬ ತನ್ನ ಜೇಬು ಭರ್ತಿ ಮಾಡಿಕೊಂಡ, ಮತ್ತೊಬ್ಬ ತನ್ನ ಪೆಟ್ಟಿಗೆಗಳನ್ನು ಭರ್ತಿ ಮಾಡಿದ, ಮತ್ತವರ ತೋಳಿಗೆ ತೊಳು ಸೇರಿದ ಹುಸಿ ನಗೆ ನಗುತ್ತಾ ಯುರೋಪಿಗೆ ವಾಪಸಾದರು. ಕೆಲವು ವೇಳೆ ಸರ್ಕಾರಗಳು ಡಕಾಯಿತರಾದರೂ, ಜನರೆಂದಿಗೂ ಆಗುವುದಿಲ್ಲ.
ತೈಪಿಂಗ್ ಕ್ರಾಂತಿ
ಹತ್ತೊಂಬತ್ತನೆಯ ಶತಮಾನದಲ್ಲಿ ತೈಪಿಂಗ್ ಕ್ರಾಂತಿಯು(೧೮೫೧-೧೮೬೫) ಚೀನಾದ ಅತಿ ದೊಡ್ಡ ರೈತ ಬಂಡಾಯ ಮತ್ತು ವಿಶ್ವದ ಅತ್ಯಂತ ದೊಡ್ಡ ನಾಗರಿಕ ಯುದ್ಧವೆನಿಸಿದೆ. ಇದೊಂದು ಪ್ರಜಸತ್ತಾತ್ಮಕ ಕ್ರಾಂತಿಯಾಗಿದ್ದು ಇದು ಬಹುತೇಕ ೧೮೪೮ರ ಯುರೋಪ್ ಕ್ರಾಂತಿ ಮತ್ತು ಅಮೆರಿಕಾದ ನಾಗರಿಕ ಯುದ್ಧದ ಸಮಯದಲ್ಲೇ ಪ್ರಾರಂಭವಾಯಿತು. ಭಾರತದಲ್ಲಿ ಸಿಪಾಯಿದಂಗೆ ಎಂದು ಕರೆಯಲಾದ ಪ್ರಥಮ ಸ್ವಾತಂತ್ರ್ಯ ಸಂಗ್ರಾಮ ಇದೇ ಅವಧಿಯಲ್ಲಿ ಉತ್ತರ ಭಾರತವನ್ನೆಲ್ಲಾ ಅವರಿಸಿತ್ತು.
ಇದಕ್ಕೆ ಬೆಂಬಲವಾಗಿ ಬಡರೈತರು ಮತ್ತು ಕುಶಲಕರ್ಮಿಗಳು ಮಾತ್ರವಲ್ಲದೆ, ತಾಳಲಾಗದ ದಬ್ಬಾಳಿಕೆ ದೌರ್ಜನ್ಯಗಳಿಗೆ ತುತ್ತಾಗಿದ್ದ ರಾಷ್ಟ್ರೀಯ ಅಲ್ಪಸಂಖ್ಯಾತರು ಸಹ ಇದ್ದರು. ಈ ಕ್ರಾಂತಿಯನ್ನು ೧೮೬೪ರಲ್ಲಿ ಪುಡಿಗಟ್ಟಿದಾಗ ನೆಪೋಲಿಯನಿಕ್ ಯುದ್ಧ, ಕ್ರಿಮಿಯನ್ ಯುದ್ಧ, ಅಮೆರಿಕಾದ ನಾಗರಿಕ ಯುದ್ಧ ಮತ್ತು ಫ್ರೆಂಚ್-ಪ್ರಷ್ಯನ್ ಯುದ್ಧಗಳಲ್ಲಿ ಮಡಿದ ಒಟ್ಟು ಸಂಖ್ಯೆಯಷ್ಟು ಜನರು ಇದರಲ್ಲಿ ಹತರಾದರು.
ಚೀನಾ–ಜಪಾನ್ ಯುದ್ಧ
ಸಾಮ್ರಾಜ್ಯಶಾಹಿ ಶಕ್ತಿಗಳು ಪ್ರಪಂಚದೆಲ್ಲೆಡೆ ದುರ್ಬಲ ರಾಷ್ಟ್ರಗಳ ಆಕ್ರಮಣ ನಡೆಸಿ ದೋಚುತ್ತಿರುವಂತೆಯೇ ಕೊರಿಯಾ ದಶದ ಮೇಲೆ ತಮ್ಮ ಹಿಡಿತ ಸಾಧಿಸಲು ಅಲ್ಲಿ ಆಂತರಿಕ ಗಲಭೆ ಸೃಷ್ಟಿಸಲು ಯತ್ನಿಸುತ್ತಿದ್ದವು. ೧೮೯೪-೧೮೯೫ರಲ್ಲಿ ಕೊರಿಯಾದ ಆಂತರಿಕ ಗಲಭೆಗಳನ್ನು ನಿಯಂತ್ರಿವಲ್ಲಿ ಸಹಕರಿಸಲು ಚೀನಾದ ಕಿಂಗ್ ಸರ್ಕಾರವು ಸೇನೆ ಕಳುಹಿಸಿದ್ದರಂದ ಕ್ರೋಧಗೊಂಡ ಜಪಾನ್ ಚೀನಾದ ಮೇಲೆ ಏಕಾಏಕಿ ಯುದ್ಧ ಸಾರಿತು. ಅಸಂಘಟಿತವಾಗಿದ್ದ ಚೀನಾದ ಭೂಭಾಗದ ಮೇಲೆ ಜಪಾನ್ ದಾಳಿ ನಡೆಸಿ ಬಲಹೀನವಾಗಿದ್ದ ರಾಷ್ಟ್ರವೊಂದು ಬೃಹತ್ ರಾಷ್ಟ್ರವನ್ನು ಸೋಲಿಸಿತೆಂಬುದೇ ಚೀನಾಗೆ ಇನ್ನಿಲ್ಲದ ರೀತಿಯ ಅವಮಾನವಾಗಿ ಕಾಣಲಾರಂಭಿಸಿತು. ಚೀನಾದ ಕರುಣಾಜನಕ ಸ್ಥಿತಿಯನ್ನು ಬ್ರಿಟಿಷ್ ವಿದೇಶಾಂಗ ಮಂತ್ರಿ ಲಾರ್ಡ್ ರೋಸ್ ಬೆರಿಯು ಒರಟಾಗಿ ವ್ಯಕ್ತಿಪಡಿಸಿದ್ದಾರೆ:
ಹಲವು ಟರ್ಕಿಗಳಿಗೆ ಸಮನಾಗಿರುವ ರೋಗಗ್ರಸ್ತ ಮನುಷ್ಯನೊಬ್ಬ ಅಲ್ಲಿದ್ದಾನೆ. ಭೂಮಿಯ ಮೇಲೆ ಆರ್ಮೆನಿಯನ್ನರು ನಡೆದಾಡಿರ ಬಹುದಾದಕ್ಕಿಂತಲೂ ಹೆಚ್ಚಿನ ಜನರಿದ್ದಾರೆ. ವಾಣಿಜ್ಯ ಸಂಪತ್ತಿನ ದೃಷ್ಟಿಯಲ್ಲಿ ಆಫ್ರಿಕಾದಿಂದ ಇದುವರೆಗೂ ಬಂದಿರಬಹುದಾದಕ್ಕಿಂತಲೂ ಹೆಚ್ಚಿನ ಬೆಲೆ ಕಟ್ಟಲಾಗದಂತಹ ದಂತ ಮತ್ತು ನವಿಲುಗಳ ಅಲ್ಲಿವೆ.
ಚೀನಾದ ಕ್ರಾಂತಿಯ ತಂದೆ ಡಾ.ಸನ್‌ಯಾತ್ ಸೆನ್
ಇಂಥಹ ಬೇಗುದಿಯಲ್ಲಿ ನರಳುತ್ತಾ ವಿದೇಶಿ ಆಕ್ರಮಣಗಳಿಗೆ ತುತ್ತಾಗಿ ರಾಜರಾಳ್ವಿಕೆಯಲ್ಲಿ ಚಿತ್ರಹಿಂಸೆಯ ಜೀವನವನ್ನು ನಡೆಸುತ್ತಾ ಹಪಹಪಿಸುತ್ತಿದ್ದ ಚೀನಾವನ್ನು ಕಿಂಗ್ ವಂಶದ ತೆಕ್ಕಿಯಿಂದ ರಕ್ಷಿಸಿ ಪ್ರಜಸತ್ತಾತ್ಮಕ ರಪಬ್ಲಿಕ್ಕನ್ನು ಸ್ಥಾಪಿಸುವ ಸಿದ್ಧಾಂತವನ್ನು ಮೊದಲಿಗೆ ಪ್ರತಿಪಾದಿಸಿದವರೆ ಡಾ. ಸನ್‌ಯಾತ್ ಸೆನ್(೧೮೬೬-೧೯೨೫). ಹಳೆಯ ಪಾಳೇಗಾರಿ ಚೀನಾದ ರೋಗಗಳೆಲ್ಲವನ್ನು ವಾಸಿ ಮಾಡಿ ಸದೃಢ, ಬಲಿಷ್ಠ ರಾಷ್ಟ್ರ ಕಟ್ಟಲು ಕೃಷಿ, ಕೈಗಾರಿಕೆ, ವಾಣಿಜ್ಯ ಮತ್ತು ಶಿಕ್ಷಣ ಕ್ಷೇತ್ರಗಳಲ್ಲಿ ಸುಧಾರಣೆ ತರಬೇಕೆಂದು ಸನ್ ಯಾತ್ ಸೆನ್  ಅವರು ಕಿಂಗ್ ದೊರೆಯ ನ್ಯಾಯಾಲಯಕ್ಕೆ ಶಿಫಾರಸ್ಸು ಮಾಡಿದರು. ಯಾವುದೇ ಉತ್ತರ ಕಾಣದೆ ನಿರಾಶೆಯಿಂದ ರಾಜಧಾನಿ ಬೀಜಿಂಗ್‌ಗೆ ಸನ್‌ಯಾತ್ ಸೆನ್‌ರು ತೆರಳಿದಾಗ ಕಿಂಗ್ ನ್ಯಾಯಾಲಯವು ಕೊಳೆತು ನಾರುತ್ತಿರುವುದನ್ನು ಕಣ್ಣಾರೆ ಕಂಡರು. ನಂತರ ರಾಷ್ಟ್ರದಾದ್ಯಂತ ತಿರುಗುತ್ತಾ ಕ್ರಾಂತಿಕಾರಿ ವಿಚಾರಧಾರೆಗಳನ್ನು ಹರಡತೊಡಗಿದರು. ‘‘ಮಂಚು ರಾಜನ ಆಳ್ವಿಕೆಯ ಇನ್ನೇನು ಕುಸಿದು ಬೀಳುವ ಕಟ್ಟಡದಂತಿದೆ. ಹೊರಗಿನ ಯಾವೊಂದು ಶಕ್ತಿಯ ಅದರ ಕುಸಿತವನ್ನು ತಡೆ ಹಿಡಿಯಲಾರದು’’ ಎಂದು ಅವರು ೧೯೦೪ರಲ್ಲೇ ನುಡಿದಿದ್ದರು.
ಚೀನಾ ಮತ್ತು ರಷ್ಯಾ–ಜಪಾನ್ ಯುದ್ಧ
೧೯೦೪-೦೫ರ ರಷ್ಯಾ ಜಪಾನ್ ಯುದ್ಧವು ನಡೆದದ್ದೇ ಚೀನಾದ ಈಶಾನ್ಯ ಪ್ರದೇಶ ಮತ್ತು ಕೊರಿಯಾವನ್ನು ಯಾವ ಸಾಮ್ರಾಜ್ಯಶಾಹಿ ಶಕ್ತಿಯು ನಿಯಂತ್ರಿಸಬೇಕೆಂಬ ಪ್ರಶ್ನೆಯ ಇತ್ಯರ್ಥಕ್ಕಾಗಿ, ಈ ಎರಡೂ ದೇಶಗಳು ಚೀನಾದ ಮಣ್ಣಿನ ಮೇಲೆ ಕಾದಾಡ ತೊಡಗಿ ದರೂ ಚೀನಾದ ಕಿಂಗ್ ಸರ್ಕಾರವು ಬಿಕ್ಕಟ್ಟಿನ ಸಮಯದಲ್ಲಿ ತಟಸ್ಥ ನಿಲುವು ತಳೆದು ಪ್ರೇಕ್ಷಕನಂತೆ ನೋಡುತ್ತಾ ಕುಳಿತಿತ್ತು. ಈ ಪರಿಸ್ಥಿತಿಯ ಚಿತ್ರಣ ಹೇಗಿತ್ತೆಂದರೆ ಇಬ್ಬರು ಡಕಾಯಿತರು ಒಂದೇ ಮನೆ ಮುರಿದು ಒಳನುಗ್ಗಿ ಯಾರು ಲೂಟಿ ಮಾಡಬೇಕೆಂದು ಕಾದಾಡುತ್ತಿದ್ದಾಗ ಮನೆಯೊಡೆದು ಸುಮ್ಮನೆ ನಿಂತು ಯಾವ ಡಕಾಯಿತ ಬಹುಮಾನ ಗೆಲ್ಲುವನೆಂದು ನೋಡುತ್ತಿದ್ದ ಹಾಗಿತ್ತು.
ಹೀಗೆ ಹೀನಾಯ ಸ್ಥಿತಿಯಲ್ಲಿದ್ದ ಚೀನಾವನ್ನು ೧೯೦೧ರ ಕ್ರಾಂತಿಯು ೨೦೦೦ ವರ್ಷಗಳ ಕಾಲ ಆಳಿದ್ದ ಪಾಳೇಗಾರಿ ಆಳ್ವಿಕೆಯನ್ನು ಕಿತ್ತೊಗೆದು ಚೀನಾವು ಏಷ್ಯಾದಲ್ಲೇ ಪ್ರಥಮ ರಿಪಬ್ಲಿಕ್ ಆಗಿ ಪರಿವರ್ತನೆ ಮಾಡಿತು. ಈ ಕ್ರಾಂತಿಯ ಹಿಂದೆ ಜನತೆಯ ಸಂಕಷ್ಟಗಳು ಮತ್ತು ಅಸಮಧಾನಗಳು ತಮ್ಮ ಚಟುವಟಿಕೆಗಳನ್ನು ಕ್ರಾಂತಿಕಾರಿಗಳು ಇನ್ನಷ್ಟು ತೀವ್ರಗೊಳಿಸುವಂತೆ ಪ್ರೇರೇಪಿಸಿದ್ದವು. ೧೯೦೫ ಮತ್ತು ೧೯೧೦ರ ನಡುವೆಯೇ ೧೦ಕ್ಕೂ ಹೆಚ್ಚು ಕ್ರಾಂತಿಕಾರಿ ಬಂಡಾಯಗಳು ದಕ್ಷಿಣ ಚೀನಾದ ವಿವಿಧ ಭಾಗಗಳಲ್ಲಿ ಜರುಗಿದವು. ಡಾ.ಸನ್‌ಯಾತ್ ಸೆನ್‌ರ ನಾಯಕತ್ವದಲ್ಲಿ ಸಾಯಲೂ ಸಿದ್ಧರಾದ ಕ್ರಾಂತಿ ಕಾರಿಗಳು ಚೀನಾದ ವಿಮೋಚನೆಗಾಗಿ ವೀರಾವೇಶದ ಹೋರಾಟ ನಡೆಸಿದರು. ವಿದೇಶದಲ್ಲಿದ್ದ ಡಾ.ಸನ್‌ಯಾತ್ ಸೆನ್‌ರು ವಾಪಸ್ಸಾಗಿ ಹೊಸ ರಿಪಬ್ಲಿಕ್‌ನ ಅಧ್ಯಕ್ಷರಾದರೂ ಸಹ ಅವಳ ಆಳ್ವಕೆಯು ಕಿರು ಅವಧಿಯದಾಗಿತ್ತು. ಏಕೆಂದರೆ ಕ್ರಾಂತಿಯ ಬಲಹೀನತೆ, ಆಂತರಿಕ ವಿರೋಧಿಗಳ ಮಿಲಿಟರಿ ಶಕ್ತಿ ಮತ್ತು ವಿದೇಶಿ ಶಕ್ತಿಗಳ ಬೆಂಬಲ ಇದಕ್ಕೆ ಕಾರಣವಾಗಿದ್ದವು.
ಪ್ರಥಮ ಮಹಾಯುದ್ಧದ ಪರಿಣಾಮಗಳು
ಜಪಾನ್ ದೇಶವು ಪ್ರಥಮ ಮಹಾಯುದ್ಧದಲ್ಲಿ ಚೀನಾದಲ್ಲಿ ತನ್ನ ನೆಲೆ ಮತ್ತು ಪ್ರಭಾವವನ್ನು ಮತ್ತಷ್ಟು ವಿಸ್ತರಿಸಲು ಹವಣಿಸಿತು. ಈ ಮಧ್ಯೆ ರಾಜವಂಶದ ಯೂನ್ ಶಿಕಾಂiiಯ ರಾಜಳ್ವಿಕೆಯನ್ನು ಪುನರ್ ಸ್ಥಾಪಿಸಲು ಯತ್ನಿಸಿದನು. ಸ್ವದೇಶಿ ಬಂಡವಾಳ ಗಾರರು ಮತ್ತು ದುಡಿಯುವ ವರ್ಗ ಬೆಳವಣಿಗೆಯೊಂದಿಗೆ ಚೀನಾದ ಆಧುನಿಕ ಕೈಗಾರಿಕೆಯ ತ್ವರಿತ ಬೆಳವಣಿಗೆಯನ್ನು ಕಂಡಿತು. ಯುದ್ಧ ಸಮಯದಲ್ಲಿ ೨ ಲಕ್ಷ ಚೀನಿ ಕಾರ್ಮಿಕರನ್ನು ಫ್ರಾನ್ಸ್, ಬ್ರಿಟನ್ ಮತ್ತು ಇತರೆ ರಾಷ್ಟ್ರಗಳಲ್ಲಿ ಕೆಲಸ ಮಾಡಿಸಲು ಎಳೆತರಲಾಗಿತ್ತು. ಅವರ ಪ್ರಜ್ಞೆ ಸುತ್ತಮುತ್ತಲ ಜಗತ್ತಿನ ಸಂಪರ್ಕದಿಂದಾಗಿ ಜಾಗೃತ ಗೊಂಡಿತು. ರಷ್ಯಾದಲ್ಲಿ ಕಮ್ಯುನಿಷ್ಟ್ ಆಡಳಿತದ ಪ್ರಭಾವದಲ್ಲಿ ಸಿಲುಕಿದ ಕಾರ್ಮಿಕರು ಅಲ್ಲಿಯ ಕೆಂಪುಸೇನೆಯಲ್ಲಿ ಸ್ವಯಂಪ್ರೇರಣೆಯಿಂದ ಕೆಲಸ ಮಾಡಿದ್ದಾರೆ.
ಚೀನಾದ ಜನಜೀವನದ ದುಃಸ್ಥಿತಿ
ಚೀನಾದ ಹಳ್ಳಿಗಾಡಿನಲ್ಲಿ ಶೇ.೮೦ರಷ್ಟು ಜನತೆ ವಾಸಿಸುತ್ತಿತ್ತು. ಜನಸಂಖ್ಯೆಯ ಶೇ.೧೦ರಷ್ಟಿದ್ದ ಭೂಮಾಲೀಕರು ಮತ್ತು ಶ್ರೀಮಂತ ರೈತರು ಶೇ.೨೦ – ೮೦ರಷ್ಟು ಕೃಷಿ ಭೂಮಿಯನ್ನು ಹೊಂದಿದ್ದ, ಜನಸಂಖ್ಯೆಯ ವಿಶಾಲ ಸಮೂಹವಿದ್ದ ಬಡ ರೈತಾಪಿಯು ಕೇವಲ ಶೇ.೨೦-೩೦ರಷ್ಟು ಭುಮಿಯನ್ನು ಹೊಂದಿದ್ದರು. ಹಿಡುವಳಿದಾರರು ಹೆಚ್ಚಿನ ಗೇಣಿ ನೀಡುವುದಲ್ಲದೆ ಸಾಲದ ಮೇಲೆ ಹೆಚ್ಚು ಬಡ್ಡಿ ಮತ್ತು ಎಲ್ಲ ತರಹದ ತೆರಿಗೆಗಳು ಮತ್ತು ಕಂದಾಯಗಳನ್ನು ಪಾವತಿ ಮಾಡಬೇಕಾಗಿತ್ತು. ಉದಾಹರಣೆಗೆ ಸಿಚುವಾನ್ ಪ್ರಾಂತ್ಯದಲ್ಲಿ ಕೃಷಿ ತೆರಿಗೆಯನ್ನು ೩೫ ವರ್ಷಗಳ ಮುಂಚೆಯೇ ಸಂಗ್ರಹಿಸಲಾಗುತ್ತಿತ್ತು. ತೆರಿಗೆಯ ಹೊರೆಯಿಂದ ಭೂಮಿಗೆ ಕುಸಿದು ಹೋಗುವಂತಿದ್ದ ಹಲವರು ತಮ್ಮ ಮನೆಗಳನ್ನು ತೊರೆದು ಭಿಕ್ಷುಕರಾಗುತ್ತಿದ್ದರು ಅಥವಾ ಡಕಾಯಿತರ ಗುಂಪಿಗೆ ಸೇರುತ್ತಿದ್ದರು.
ನಗರ ಪ್ರದೇಶಗಳಲ್ಲಿ ಚೀನಾದ ಮತ್ತು ವಿದೇಶಿ ಮಾಲೀಕರ ಹಿಡಿತದಲ್ಲಿರುವ ಕಾರ್ಖಾನೆಗಳೆರಡರಲ್ಲೂ ಕಾರ್ಮಿಕರನ್ನು ಗುಲಾಮರಂತೆ ಕಾಣಲಾಗುತ್ತಿತ್ತು. ಮಕ್ಕಳಿಗೂ ಮತ್ತು ಮಹಿಳೆಯರಿಗೂ ದುಡಿಯುವ ಸಮಯವು ರಾತ್ರಿಯೂ ಸೇರಿದಂತೆ ೧೨ ಘಂಟೆಗಿಂತಲೂ ಹೆಚ್ಚಿಗೆ ಇರುತ್ತಿತ್ತು. ನರಕಸದೃಶ್ಯ ದುಡಿಯುವ ವಾತಾವರಣ ಸರ್ವಾಧಿಕಾರಿ ಮೇಲ್ವಿಚಾರಕರು ಮತ್ತು ನೈರ್ಮಲ್ಯ ಸೌಲಭ್ಯ ಹಾಗೂ ಸುರಕ್ಷತಾ ಸೌಲಭ್ಯಗಳ ಕೊರತೆಯು ಜೀವನವನ್ನು ಪ್ರಪಾತಕ್ಕೆ ತಳ್ಳಿದ್ದಿತು. ಕ್ಷಯ ರೋಗವು ನಗರಗಳಲ್ಲಿ ವ್ಯಾಪಿಸುತ್ತಲಿದ್ದು ಹಲವು ಕಾರ್ಮಿಕರು ಒಂದಿಲ್ಲೊಂದು ಸಾಂಕ್ರಾಮಿಕ ರೋಗದಿಂದ ಸತ್ತು ಹೋಗುತ್ತಿದ್ದರು. ಸಣ್ಣ ವ್ಯಾಪಾರಗಾರರು ಮತ್ತು ಹಲವು ವೃತ್ತಿ ಪರರು ಹಾಗೂ ಸಂಬಳಗಾರರಿಗೂ ಜೀವನವು ಬಹಳ ಕಠಿಣತೆಯಿಂದಲೂ ಮತ್ತು ಅಭದ್ರತೆಯಿಂದಲೂ ಕೂಡಿದ್ದಿತು. ವಿಶ್ವವಿದ್ಯಾನಿಲಿಯದ ವಿದ್ಯಾರ್ಥಿಗೆ ಪದವಿಯ ನಂತರ ಕೆಲಸ ಸಿಗುತ್ತಿರಲಿಲ್ಲ. ನಿರುದ್ಯೋಗವು ಎಲ್ಲೆಡೆ ತಾಂಡವಾಡುತ್ತಿತ್ತು. ಷಾಂಗೈಯಂತಹ ನಗರದಲ್ಲಿ, ಚಳಿಗಾಲದ ಮುಂಜನೆಯಲ್ಲಿ ಪೋಲೀಸರು ನೂರಾರು ಮೃತದೇಹಗಳನ್ನು ಆಗಾಗ್ಗೆ ಸಾಗಿಸುತ್ತಿದ್ದರು. ಕರಾಳ ಈಶಾನ್ಯ ಕ್ಷಾಮದ ಪರಿಣಾಮವಾಗಿ ೩,೦೦,೦೦೦ ಜನ ಹಸಿವಿನಿಂದ ಮರಣವನ್ನಪ್ಪಿದ್ದಾರೆ. ರೆಡ್ ಕ್ರಾಸ್ ಸಂಸ್ಥೆಯ ತನ್ನ ಶೋಧನಾ ವರದಿಯಲ್ಲಿ ತಿಳಿಸಿರುವಂತೆ ಆಹಾರ ಧಾನ್ಯಗಳನ್ನು ಬೆಳೆಯುವ ಬದಲು ಅಫೀಮನ್ನು ಬೆಳೆಯಬೇಕೆಂದು ರೈತರ ಮೇಲೆ ಪಾಳೇಗಾರರು ಹೆಚ್ಚಿನ ಒತ್ತಡ ಹೇರಿದ್ದರಿಂದ ಜನ ಹಸಿವಿನಿಂದ ಸಾಯಬೇಕಾಯಿತು.
ವಿದೇಶಿ ಶಕ್ತಿಗಳ ಬೇಡಿಕೆ ಪೂರೈಸಲು ಮತ್ತು ತನ್ನ ಐಷಾರಾಮಿ ಆಳ್ವಿಕೆಯನ್ನು ನಡೆಸಲು ಕಿಂಗ್ ವಂಶದ ದೊರೆಯು ಅಗಾಧ ಪ್ರಮಾಣದ ತೆರಿಗೆಯನ್ನು ರೈತಾಪಿಯ ಮೇಲೆ ವಿಧಿಸುತ್ತಿದ್ದನು. ವಿದೇಶಿ ಜವಳಿ ಮತ್ತು ಇತರೆ ಯಂತ್ರೋತ್ಪಾದಿತ ಉತ್ಪನ್ನಗಳ ಪ್ರವೇಶವು ಚೀನಾದ ಬಹುಸಂಖ್ಯೆಯ ಕರಕುಶಲ ಕೈಗಾರಿಕೆಗಳನ್ನು ನಿರ್ನಾಮ ಮಾಡಿತು. ನೈಸರ್ಗಿಕ ವಿಕೋಪಗಳೊಂದಿಗೆ ಇಂತಹ ಆರ್ಥಿಕ ಪೈಪೋಟಿಯು ಜನತೆಯ ಮೇಲೆ ಒತ್ತಡ ತಂದಿತ್ತು. ೧೯೦೪ರಲ್ಲಿ ಅಕ್ಕಿಗಾಗಿ ಗಲಭೆಗಳು ಉದ್ಭವಿಸಿದವು. ದಾಖಲಾಗಿರುವ ಗಲಭೆಗಳ ಸಂಖ್ಯೆಯಲ್ಲಿ ೧೯೦೯ರಲ್ಲಿ ೧೧೩, ೧೯೧೦ರಲ್ಲಿ ೨೯೦ ಗಲಭೆಗಳು ನಡೆದಿವೆ. ಹೀಗೆ ಇಡೀ ರಾಷ್ಟ್ರವೇ ಒಂದು ಜಲಮುಖಿಯಂತೆ ಅಗ್ನಿಕುಂಡವಾಗಿ ಯಾವುದೇ ಸಮಯದಲ್ಲಿ ಸ್ಫೋಟಗೊಳ್ಳಲು ಸನ್ನದ್ಧವಾಗಿ ಕಾದು ಕುಳಿತಂತಿತ್ತು.
ಮಾವೋ ಜೆಡಾಂಗ್ ಅವರ ಪಾತ್ರ
ಮಾವೋ ಜೆಡಾಂಗ್ ಕ್ಸಿಯಂಗ್ಟನ್ ಕೌಂಟಿಯ ಹ್ಯೂನಾನ್ ಪ್ರಾಂತ್ಯದ ಶಾವೋಶನ್ ಗ್ರಾಮದಲ್ಲಿ ೧೮೯೩ರ ಡಿಸೆಂಬರ್ ೨೬ ರಂದು ಸಣ್ಣ ರೈತ ಕುಟುಂಬವೊಂದರಲ್ಲಿ ಜನಿಸಿದರು. ಅವರ ತಂದೆಯ ಹೆಸರು ಮಾವೋ ಶನ್ ಶೆಂಗ್ ಮತ್ತು ಅವರ ತಾಯಿಯ ಹೆಸರು ವೆ ಕಿಮೈ. ಅವರ ತಂದೆ ಬಡರೈತರಾಗಿದ್ದು, ಹೆಚ್ಚಿನ ಸಾಲದ ಕಾರಣದಿಂದಾಗಿ ಅವರಿನ್ನೂ ಯುವಕರಿದ್ದಾಗಲೇ ಸೇನೆಗೆ ಸೇರಬೇಕಾಯಿತು. ಹಲವು ವರ್ಷಗಳ ಕಾಲ ಸೈನಿಕರಾಗಿ ಸೇವೆ ಸಲ್ಲಿಸಿದರು. ಸೇನೆಯಿಂದ ಹಿಂದಿರುಗಿ ಬಂದನಂತರದ ಹಣ ಉಳಿತಾಯ ಮಾಡಿ ವ್ಯಾಪಾರದಿಂದಲೂ ಹಣಗಳಿಸಿ ತನ್ನ ಭೂಮಿಯನ್ನು ಕೊಂಡುಕೊಳ್ಳಲು ಸಫಲರಾದರು. ಮಧ್ಯಮ ರೈತರ ಸ್ಥಾನದಿಂದ ಸ್ವಲ್ಪಸ್ವಲ್ಪವೇ ಕೂಡಿಟ್ಟ ಮಿಗುತಾಯದಿಂದ ಶ್ರೀಮಂತ ರೈತನ ಸ್ಥಾನಕ್ಕೇರಲು ಮಾವೋ ತಂದೆಗೆ ಹೆಚ್ಚಿನ ಸಮಯ ಹಿಡಿಯಲಿಲ್ಲ. ಧಾನ್ಯ ಸಾಗಣೆ ಮತ್ತು ಮಾರಾಟದಿಂದ ಹಣ ಗಳಿಸಿ ಹೆಚ್ಚಿನ ಭೂಮಿಯನ್ನು ಖರೀದಿಸಿದ ಅವರು ತನ್ನ ಹೆಂಡತಿ ಮಕ್ಕಳನ್ನು ಕೂಡ ಬೇಸಾಯ ಕೆಲಸದಲ್ಲಿ ತೊಡಗಿಸಿಕೊಂಡರು.
ಮಾವೋ ಅವರ ಅಧ್ಯಯನವು ಮಗುವಾಗಿದ್ದಾಗ ಖಾಸಗಿ ಶಾಲೆಯಲ್ಲಿಯೂ ಹಿರಿಯ ಪ್ರಾಥಮಿಕ ಶಾಲೆ ಮತ್ತು ಪ್ರಾಂತೀಯ ರಾಜಧಾನಿಯಾಗಿದ್ದ ಚಾಂಗ್ಸಾದ ಮಧ್ಯಮ ಶಾಲೆಯಲ್ಲಿ ನಡೆಯಿತು. ಆರು ವರ್ಷದವನಿದ್ದಾಗಲೇ ಬಾಲಕ ಮಾವೋ ಕೃಷಿ ಚಟುವಟಿಕೆಗಳಲ್ಲಿ ಭಾಗಿಯಾಗುತ್ತಾ ಹಗಲಿನಲ್ಲಿ ತತ್ವಜ್ಞಾನಿ ಕನ್‌ಪ್ಯೂಷಿಯಸ್‌ನ ಸಾಹಿತ್ಯವನ್ನು ಓದುತ್ತಾ ಬೆಳಿಗ್ಗೆ ಮತ್ತು ರಾತ್ರಿ ಹೊಲದಲ್ಲಿ ದುಡಿಯುತ್ತಿದ್ದರು. ಶಾಲೆಯ ಮಾಸ್ತರರು ತುಂಬಾ ಕಠಿಣ ಮನಸ್ಕರೆನಿಸಿದ್ದು ವಿದ್ಯಾರ್ಥಿಗಳನ್ನು ಮನಸೋ ಇಚ್ಛೆ ದಂಡಿಸುತ್ತಿದ್ದರು. ಇದರಿಂದ ಒಂದೊಮ್ಮೆ ಬೇಸತ್ತ ಮಾವೋ ಮನೆ ಶಾಲೆಗಳನ್ನು ತ್ಯಜಿಸಿ ಮೂರು-ನಾಲ್ಕು ದಿವಸ ದೂರ ಪ್ರದೇಶಕ್ಕೆ ತೆರಳಿದರು. ಹೇಗೋ ಮನೆಯವರ ಕೈಗೆ ಸಿಕ್ಕುಬಿದ್ದ ನಂತರ ಬಾಲಕ ಮಾವೋ ಅವರ ಬಂಡಾಯಕ್ಕೆ ಕಾರಣವನ್ನರಿತ ಅವರ ತಂದೆ ಮತ್ತು ಮಾಸ್ತರರು ನಂತರ ದಿನಗಳಲ್ಲಿ ಮೃದು ಧೋರಣೆ ತಳೆದರಂತೆ.
ಮಾವೋರವರ ಕುಟುಂಬದಲ್ಲಿ ಆಂತರಿಕ ಕಲಹ
ಅವರ ತಂದೆ ಸದಾ ಪುಸ್ತಕ ಜೋಡಿಸುವ, ಲೆಕ್ಕ ಇಡುವ ಕೆಲಸಗಳನ್ನು ಮಾವೋ ಅವರಿಗೆ ನೀಡುತ್ತಿದ್ದು ಅಗತ್ಯ ಹಣ ಕೊಡದೆ ಮತ್ತು ಕಡಿಮೆ ಆಹಾರ ನೀಡುತ್ತಾ ಸದಾ ಒಂದಿಲ್ಲೊಂದು ಕೆಲಸಗಳನ್ನು ಹೊರಿಸುತ್ತಿದ್ದರು ಮತ್ತು ಮುಂಗೋಪದಿಂದಾಗಿ ಮಾವೋ ಮಾತ್ತು ಅವರ ಸಹೋದರರನ್ನು ದಂಡಿಸುತ್ತಿದ್ದರು. ಅವರ ತಾಯಿ ಕರುಣಾಳುವೂ ಉದಾರವಾದಿಯೂ ಮತ್ತು ದಯಾಳವೂ ಆಗಿದ್ದು ತನ್ನ ಬಳಿಯಿದ್ದೆಲ್ಲವನ್ನೂ ಇತರರೊಡನೆ ಹಂಚಿಕೊಳ್ಳುತ್ತಿದ್ದರು. ಬಡಬಗ್ಗರನ್ನು ಕಂಡರೆ ಕನಿಕರ ಪಡುತ್ತಿದ್ದ ಅವರು ಬರಗಾಲದಲ್ಲಿ ಬಡವರು ಅಕ್ಕಿ ಕೇಳುತ್ತಾ ಬಂದಾಗ ನೀಡುತ್ತಿದ್ದರಾದರೂ ಅವರ ಗಂಡನೆದುರು ನೀಡಲು ಹೆದರುತ್ತಿದ್ದರು. ಮಾವೋ ಅವರ ತಂದೆ ದಾನಕ್ಕೆಂದೂ ಮನ್ನಣೆ ನೀಡುತ್ತಿರಲಿಲ್ಲ. ಈ ಪ್ರಶ್ನೆಯ ಮೇಲೆಯೇ ಅವರ ಮನೆಯಲ್ಲಿ ಹಲವಾರು ಬಾರಿ ಜಗಳಗಳು ನಡೆಯುತ್ತಿದ್ದವು.
ಮಾವೋ ಅವರು ದಾಖಲಿಸಿರುವಂತೆ ಅವರ ಕುಟುಂಬದಲ್ಲಿ ಎರಡು ಪಕ್ಷಗಳಿದ್ದವು. ಒಂದು ತಂದೆಯ ಆಳುವ ಪಕ್ಷ, ಇನ್ನೊಂದು ಮಾವೋ ಅವರ ತಾಯಿ ಮತ್ತು ಸಹೋದರರು ಹಾಗೂ ಕೆಲವೇಳೆ ಕಾರ್ಮಿಕರೂ ಸೇರಿದ ವಿರೋಧ ಪಕ್ಷ. ಆದರೆ ಅವರ ತಾಯಿಯು ವಿರೋಧ ಪಕ್ಷದ ಐಕ್ಯರಂಗದಲ್ಲಿದ್ದರೂ ಆಳುವ ಪಕ್ಷದೆದುರು ಮುಕ್ತವಾಗಿ ಬಂಡಾಯವೇಳದೆ ಸದಾ ಪರೋಕ್ಷವಾದ ದಾಳಿಯ ನೀತಿಯನ್ನು ಪ್ರತಿಪಾದಿಸುತ್ತಿದ್ದರು.
ಮಾವೋ ತಂದೆಯು ಹೆಚ್ಚೆಚ್ಚು ಸಂಪತ್ತನ್ನು ಗಳಿಸುತ್ತಾ ಭೂಮಿಯನ್ನು ಭೋಗ್ಯಕ್ಕೆ ತೆಗೆದುಕೊಳ್ಳುತ್ತಾ ಆ ಗ್ರಾಮದಲ್ಲೇ ಶ್ರೀಮಂತನಾಗಿ ಬೆಳೆದು ನಿಂತರು. ಅವರು ಮಾವೋ ಅವರಲ್ಲಿ ಸದಾ ತಪ್ಪುಗಳನ್ನು ಗುರುತಿಸುತ್ತಿದ್ದರು ಮತ್ತು ಸೋಮಾರಿಯೆಂದು ದೂಷಿಸು ತ್ತಿದ್ದರು. ಮಾವೋ ಅವರ ಅಸಮಾಧಾನ ತೀವ್ರಗೊಂಡಂತೆ ಅವರ ಕುಟುಂಬದಲ್ಲಿ ಆಂತರಿಕ ಹೋರಾಟವು ನಿರಂತರವಾಗಿ ಬೆಳೆಯತೊಡಗಿತು. ಮಾವೋ ಚೀನಾದ ಜನಪದ ಸಾಹಿತ್ಯದ ಮಾತುಗಳನ್ನು ಹೇರಳವಾಗಿ ಬಳಸುತ್ತಾ ಶಕ್ತಿಯುತವಾದ ವಿವಾದಗಳನ್ನು ತಂದೆಯ ಮೇಲೆ ಹೂಡುತ್ತಿದ್ದರು. ತಂದೆಯಿಂದ ಪ್ರಶ್ನೆಗೊಳಗಾಗಬಾರದೆಂದೇ ಮಾವೋ ತನ್ನ ಕೆಲಸದಲ್ಲಿ ಮತ್ತಷ್ಟು ಶ್ರದ್ಧೆ, ಶಿಸ್ತುಗಳನ್ನು ಅಳವಡಿಸಿಕೊಂಡು ಶಿಷ್ಟಾಚಾರಿಯಾದರು.
ಶಿಕ್ಷಣ ಮತ್ತು ಅಧ್ಯಯನ
ಶಾಲೆಯಲ್ಲಿ ಜನಪದ ಪುಸ್ತಕಗಳ ಮಧ್ಯೆ ಕಾನೂನುಬಾಹಿರ ಪ್ರಗತಿಪರ ಪುಸ್ತಕಗಳನ್ನು ಬಚ್ಚಿಟ್ಟುಕೊಂಡು ಮಾವೋ ಮತ್ತು ಅವರ ಸ್ನೇಹಿತರು ಓದುತ್ತಿದ್ದರು. ಪಾಳೇಗಾರಿ ರಾಜಳ್ವಿಕೆಯನ್ನು ಕಿತ್ತೊಗೆದ ೧೯೧೧ರ ಕ್ರಾಂತಿಯ ನಂತರ ಮೂಡಿ ಬಂದ ಹೊಸ ಸೇನೆಯಲ್ಲಿ ಅರ್ಧವರ್ಷ ಸೇವೆ ಸಲ್ಲಿಸಿದರು. ಹದಿನಾರು ವರ್ಷದ ಮಾವೋ ಆಧುನಿಕ ಶಿಕ್ಷಣವನ್ನು ಕಲಿಸುವ ಶ್ರೀಮಂತ ಶಾಲೆಗೆ ಒಲ್ಲದ ತಂದೆಯನ್ನು ಒಪ್ಪಿಸಿ ಸೇರಿಕೊಂಡರು. ಅಲ್ಲಿನ ಬಹುತೇಕ ವಿದ್ಯಾರ್ಥಿಗಳು ಭೂಮಾಲೀಕರ ಮಕ್ಕಳಾಗಿದ್ದು, ದುಬಾರಿ ವೆಚ್ಚದ ಬಟ್ಟೆಯನ್ನು ಧರಿಸುತ್ತಿದ್ದರು. ಯಾವಾಗಲೂ ಹರಿದ ಕೋಟು ಮತ್ತು ಬಟ್ಟೆಗಳನ್ನು ಧರಿಸಿ ಬರುತ್ತಿದ್ದ ಮಾವೋರನ್ನು ಶ್ರೀಮಂತ ವಿದ್ಯಾರ್ಥಿಗಳು ಛೇಡಿಸುತ್ತಿದ್ದರು.
ಅವರು ಜಾಗತಿಕ ಇತಿಹಾಸ, ವಿಶ್ವ ಭೂಗೋಳ, ಆಡಂ ಸ್ಮಿತ್‌ರ ‘ವೆಲ್ತ್ ಆಫ್ ನೇಷನ್’, ಡಾರ್ವಿನ್‌ರ ‘ಜೀವಿಗಳ ಉಗಮ’, ಸ್ಪೆನ್ಸರ್ ಅವರ ‘ತರ್ಕ’, ರೋಸ್ಸಿಯೋರವರ ಪುಸ್ತಕಗಳು ಮತ್ತು ಇತರೆ ರಾಷ್ಟ್ರಗಳ ಇತಿಹಾಸ ಪುಸ್ತಕಗಳನ್ನು ತಮ್ಮ ವಿದ್ಯಾರ್ಥಿ ಜೀವನದಲ್ಲಿ ಓದುತ್ತಿದ್ದರು. ವಿದ್ಯಾರ್ಥಿಯಾಗಿದ್ದಾಗ ಸಮಾನ ಮನಸ್ಕರೊಂದಿಗೆ ಚೀನಾದ ಅದೃಷ್ಟವನ್ನು ಬದಲಿಸುವ ಮಹದಾಸೆಯಿಂದ ಒಂದು ಸಂಘವನ್ನು ಸ್ಥಾಪಿಸಿದರು. ಅದರಲ್ಲಿ ಮನುಷ್ಯರ ಸ್ವಭಾವ, ಮಾವನ ಸಮಾಜ, ಚೀನಾ, ಪ್ರಪಂಚ ಮತ್ತು ವಿಶ್ವ ಇಂತಹ ವಿಸ್ತಾರ ವಿಷಯಗಳ ಬಗ್ಗೆ ಮಾತ್ರವೇ ಚರ್ಚೆ ನಡೆಸುತ್ತಿದ್ದರೆ ಹೊರತು ಪ್ರೀತಿ, ಪ್ರಣಯ, ಹುಡುಗಿ ಅಥವಾ ವೈಯಕ್ತಿಕ ವಿಷಯಗಳನ್ನು ಚರ್ಚಿಸಲು ಅಲ್ಲಿ ಅವಕಾಶವಿರಲಿಲ್ಲ.
ಕಿಂಗ್ ದೊರೆಯ ಆಳ್ವಿಕೆಯ ವಿರುದ್ದ ನಡೆಯುತ್ತಿದ್ದ ಕ್ರಾಂತಿಯ ಯಶಸ್ಸಿಗೆ ವಿದ್ಯಾರ್ಥಿ ಸೇನೆ ಸೇರಲು ಕರೆ ಬಂದಾಗ ಗೊಂದಲಕ್ಕೀಡಾದ ಮಾವೋ ಅದನ್ನು ಸೇರದೆ ನೇರವಾಗಿ ರೆಗ್ಯುಲರ್ ಸೇನೆಯನ್ನು ಸೇರಿದರು. ಪಾಳೇಗಾರಿ ರಾಜಳ್ವಿಕೆಯನ್ನು ಕಿತ್ತೊಗೆದ ೧೯೧೧ರ ಕ್ರಾಂತಿಯ ನಂತರ ಮೂಡಿಬಂದ ಹೊಸ ಸೇನೆಯಲ್ಲಿ ಅರ್ಧವರ್ಷ ಸೇವೆ ಸಲ್ಲಿಸಿದರು. ೧೯೧೩ರಲ್ಲಿ ಹ್ಯೂನಾನ್ ಪ್ರಾಂತ್ಯದ ಸಾಮಾನ್ಯ ಶಾಲೆಗೆ ಪ್ರವೇಶ ಪಡೆಯುವಲ್ಲಿ ಯಶಸ್ವಿಯಾದ ಮಾವೋ ೧೯೧೮ರಲ್ಲಿ ಆ ಶಾಲೆಯಿಂದ ಪದವಿ ಪಡೆದರು. ಯುವಕರಾಗಿ ದ್ದಾಗ ಮಾವೋ ಜೆಡಾಂಗ್ ಅವರು ‘ಹಳೆಯ ಕಲಿಕೆ’ಯೆಂದು ಕರೆಯಲಾಗುತ್ತಿದ್ದ ಚೀನಾದ ಪಾಳೇಗಾರಿ ಸಂಸ್ಕೃತಿ ಮತ್ತು ‘ಹೊಸ ಕಲಿಕೆ’ಯಾದ ಪಾಶ್ಚಿಮಾತ್ಯ ಪ್ರಜಸತ್ತಾತ್ಕ ಸಂಸ್ಕೃತಿಗಳನ್ನು ಅಭ್ಯಸಿಸಿದರು. ಆಹಾರ ಮತ್ತು ನೀರನ್ನು ಕೊಂಡುಕೊಂಡು ಉಳಿದ ಹಣದಲ್ಲಿ ದಿನಪತ್ರಿಕೆ ಮತ್ತು ಪುಸ್ತಕಗಳನ್ನು ಖರೀದಿಸುತ್ತಿದ್ದರು. ಕನ್‌ಪ್ಯೂಸಿಯಸ್, ಕಾಂಗ್ ಯುವೈ, ಲಿಯಾಂಗ್ ಕೆಚಾವೋ, ಸನ್ ಯಾತ್ ಸೆನ್, ಟಾಲಸ್ಟಾಯ್ ಮತ್ತು ಕ್ರೊಪೊಟ್ಕಿನ ಹಾಗೂ ಇತರೆ ನವಕಾಂಟೆವಾದ ಮತ್ತು ನವಹೆಗೆಲ್‌ವಾದಗಳ ತತ್ವಶಾಸ್ತ್ರಗಳೆಲ್ಲವು ಅವರ ಮೇಲೆ ವಿಭಿನ್ನ ರೀತಿಯ ಪ್ರಭಾವ ಬೀರಿ ಅವರ ಆರಂಭಿಕ ಪ್ರಜ್ಞೆ ಮತ್ತು ಆಲೋಚನೆಗಳ ಬೆಳವಣಿಗೆಗೆ ಸಹಕಾರಿಯಾದವು. ಇಪ್ಪತ್ತು ವರ್ಷದ ಹುಡುಗಿಯೊಂದಿಗೆ ೧೪ ವರ್ಷದ ಮಾವೋರನ್ನು ಅವರ ತಂದೆತಾಯಿಗಳು ಮದುವೆ ಮಾಡಿದ್ದರೂ ಆ ವಧುವಿನೊಂದಿಗೆ ಮಾವೋ ಎಂದಿಗೂ ಜೀವನವನ್ನೇ ನಡೆಸಲಿಲ್ಲ.
ಅರ್ಪಣಾ ಮನೋಭಾವದ ಧ್ಯೇಯ ಹೊಂದಿರುವ ಸಂಸ್ಥೆಯನ್ನು ನಿರ್ಮಿಸಬೇಕೆಂದು ಅರಿತ ಅವರು ೧೯೧೮ರಲ್ಲಿ ಇತರೆ ಸ್ನೇಹಿತರೊಂದಿಗೆ ‘ನವಜನತೆಯ ಅಧ್ಯಯನ ಸಂಸ್ಥೆ’ಯನ್ನು ಸ್ಥಾಪಿಸಿದರು. ಅದರಲ್ಲಿ ೭೦ ರಿಂದ ೮೦ ಸದಸ್ಯರಿದ್ದು ಅವರಲ್ಲಿ ಅನೇಕರು ಚೀನಾದ ಕಮ್ಯುನಿಸಂ ಮತ್ತು ಚೀನಾ ಕ್ರಾಂತಿಯ ಇತಿಹಾಸದಲ್ಲಿ ಪ್ರಸಿದ್ಧ ಹೆಸರನ್ನು ಪಡೆದಿದ್ದಾರೆ. ಅದರಲ್ಲಿ ಚಿರಪರಿಚಿತರಾದ ಕಮ್ಯುನಿಸ್ಟರೆಂದರೆ ಪಕ್ಷದ ಸಂಘಟನಾ ಸಮಿತಿಯ ಕಾರ್ಯದರ್ಶಿ ಲೋ ಮಾಯಿ, ದ್ವಿತೀಯ ರಂಗದ ಕೆಂಪು ಸೇನೆಯ ಕ್ಸಿಯಾ ಕ್ಸಿ, ಸುಪ್ರಿಂ ಕೋರ್ಟ್‌ನ ನ್ಯಾಯಾಧೀಶರಾದ ಶು ಹೆಂಗ್, ಪ್ರಸಿದ್ಧ ಕಾರ್ಮಿಕ ಸಂಘಟನಾಕಾರ ಗೋ ಲಿಂಯಾಂಗ್, ಇತರರು. ಹೀಗೆ ರೋಗಗ್ರಸ್ತ ಚೀನಾವನ್ನು ಒಂದು ಮಹಾನ್ ಶಕ್ತಿಯುತ ರಾಷ್ಟ್ರವಾಗಿ ನಿರ್ಮಾಣ ಮಾಡುವ ಮಹದಾಸೆ ಇವರಲ್ಲಿ ಸದಾ ಬೆಂಕಿಯ ಕೊಳ್ಳಿಯಂತೆ ಧಗಿಧಗಿಸುತ್ತಿತ್ತು. ಹಳೆಯ ಸಾಂಪ್ರದಾಯಿಕ ಕಟ್ಟಳೆಗಳ ಸರಪಳಿಯನ್ನು ಕಿತ್ತೆಸೆದು ಅಗಾಧ ವೇಗದಲ್ಲಿ ಮುನ್ನುಗ್ಗುವ ಮಾನವ ಶಕ್ತಿಯ ಸ್ವಾತಂತ್ರ್ಯಕ್ಕಾಗಿ ಸದಾ ಆಲೋಚಿಸುತ್ತುದ್ದರು. ಸೇನೆಯಲ್ಲಿದ್ದಾಗಲೇ ಸಮಾಜವಾದದ ಬಗೆಗಿನ ಚರ್ಚೆ ನಡೆಸುತ್ತಿದ್ದರು.
ತುಕ್ಕು ಹಿಡಿದ ಚೀನಾವನ್ನು ಒಂದು ಪ್ರಬಲ ಶಕ್ತಿಯಾಗಿ ಪರಿವರ್ತಿಸಲು ಕೈ ಹೆಸೆನ್ ಮತ್ತು ಇತರರೊಡಗೂಡಿ ೧೯೧೮ರ ಏಪ್ರಿಲ್ ನಲ್ಲಿ ಹೊಸ ಜನತೆಯ ಸೊಸೈಟಿಯನ್ನು ಸ್ಥಾಪಿಸಿದರು. ಸೊಸೈಟಿ ಸ್ಥಾಪಿಸಿದ ಅಲ್ಪಾವಧಿಯಲ್ಲೇ ಪ್ರಗತಿಪರ ಸದಸ್ಯರು ಮತ್ತು ಇತರೆ ಪ್ರಗತಿಪರ ಯುವಜನರನ್ನು ಫ್ರಾನ್ಸಿಗೆ ಕಳುಹಿಸಲು ಮಾವೋ ಜೆಡಾಂಗ್ ಏರ್ಪಾಡು ಮಾಡಿದರು. ಮಾವೋ ಜೆಡಾಂಗ್ ಪ್ರಥಮ ಬಾರಿಗೆ ಮಾರ್ಕ್ಸ್‌ವಾದದ ಸಂಪರ್ಕಕ್ಕೆ ಬಂದು ಅದನ್ನು ಅಪ್ಪಿಕೊಂಡದ್ದು ಮೇಲೆ ನಾಲ್ಕರ ಚಳುವಳಿಯ(೧೯೧೯) ಸಂದರ್ಭದಲ್ಲಿ. ೧೯೧೯ರಲ್ಲಿ ಪತ್ರಿಕೆಯೊಂದನ್ನು ಹೊರತಂದು ಸಾಂಸ್ಕೃತಿಕ ಅಧ್ಯಯನ ಸೊಸೈಟಿಯನ್ನು ಅವರು ಸ್ಥಾಪಿಸಿದರು.
೧೯೨೦ರ ಚಳಿಗಾಲದಲ್ಲಿ ಕಾರ್ಮಿಕರನ್ನು ರಾಜಕೀಯವಾಗಿ ಸಂಘಟಿಸುತ್ತಾ ಪ್ರಥಮ ಬಾರಿಗೆ ಮಾರ್ಕ್ಸ್‌ವಾದಿ ಸಿದ್ಧಾಂತದ ತಳಹದಿಯ ಮೇಲೆ ಮತ್ತು ರಷ್ಯಾದ ಕ್ರಾಂತಿಯ ಇತಿಹಾಸದ ಆಧಾರದ ಮೇಲೆ ಮಾರ್ಗದರ್ಶನ ನೀಡಲಾರಂಭಿಸಿದರು. ಸೈದ್ಧಾಂತಿಕವಾಗಿ ವಿಚಲಿತರಾಗುತ್ತಿದ್ದ ಮಾವೋ ಅವರಿಗೆ ಸದೃಢ ತಾತ್ವಿಕ ತಳಪಾಯ ಒದಗಿಸಿದ ಪ್ರಮುಖ ಮೂರು ಪುಸ್ತಕಗಳೆಂದರೆ ‘ಕಮ್ಯುನಿಸ್ಟ್ ಮೆನಿಫೆಸ್ಟೋ’, ಕೌಟ್‌ಸ್ಕಿಯವರ ‘ವರ್ಗ ಸಂಘರ್ಷ’ ಮತ್ತು ಕಿರ್ಕುಪ್ ಅವರ ‘ಸಮಾಜವಾದದ ಇತಿಹಾಸ.’ ಅದೇ ವರ್ಷ ಅವರು ಯಾಂಗ್ ಕೈಹು ಎಂಬ ಕಮ್ಯುನಿಸ್ಟ್ ಹೋರಾಟಗಾರ್ತಿಯನ್ನು ಮದುವೆಯಾದರು.

ಇಂತಹ ಸಮಾಜದಲ್ಲಿ ಸರ್ಕಾರ ಕೂಡ ಇನ್ನೊಂದು ಅರ್ಥದಲ್ಲಿ ಗೌಣ ಎನಿಸಿ ಕೊಳ್ಳುತ್ತದೆ. ಚೀನಾದ ವಿಷಯದಲ್ಲಿ ಇದು ನಿಜ ಎನಿಸುತ್ತದೆ. ಚೀನಾದಲ್ಲಿ ಸಾಮ್ರಾಟನಿದ್ದ. ನಂಬಿಕೆಯ ಮೇರೆಗೆ ಆತ ದೇವಲೋಕದ ಪುತ್ರನಾಗಿದ್ದ. ಸೈದ್ಧಾಂತಿಕವಾಗಿ ಅವನು ಸರ್ವಶಕ್ತ ಹಾಗೂ ಸರ್ವಾಧಿಕಾರ ಉಳ್ಳವನು. ಆದರೆ ವ್ಯವಹಾರದಲ್ಲಿ ಅವನ ಅಧಿಕಾರದ ಬಿಸಿ ಜನರಿಗೆ ಅಪ್ರತ್ಯಕ್ಷವಾಗಿ ತಟ್ಟುತ್ತಿತ್ತು. ಅವನು ಜನರ ಮೇಲೆ ಆಳ್ವಿಕೆ ನಡೆಸಿದ, ಆದರೆ ಜನರ ಅರಸನಾಗಲಿಲ್ಲ. ರಾಜಸ್ಥಾನವು ಇದ್ದು ಸಚಿವರ ಸಮೂಹ ಇರುತ್ತಿತ್ತು. ಸ್ಥಳೀಯ ಪ್ರದೇಶಗಳಿಂದ ಸಂಘಟಿತವಾದ ಅಧಿಕಾರಶಾಹಿ ಆಳ್ವಿಕೆಯಿತ್ತು. ತೆರಿಗೆಯ ಅಧಿಕಾರಿಗಳಿಂದ ಸಂಘಟಿತವಾದ ಅಧಿಕಾರಶಾಹಿ ಆಳ್ವಿಕೆಯಿತ್ತು. ಜನತೆಗೆ ತಿಳಿದಿದ್ದ ಒಬ್ಬನೆಯ ಒಬ್ಬ ಅಧಿಕಾರಿ ಎಂದರೆ ಜಿಲ್ಲಾ ಮ್ಯಾಜಿಸ್ಟ್ರೇಟ್. ಅವನು ಕೂಡ ಸೈದ್ಧಾಂತಿಕ ವಾಗಿ ತನ್ನ ಜಿಲ್ಲೆಯಲ್ಲಿ ಸರ್ವಶಕ್ತನಾಗಿದ್ದ. ಆದರೆ ಪ್ರಾಯೋಗಿಕವಾಗಿ ತೆರಿಗೆ ಸಂಗ್ರಹಣೆಯ ಹೊರತು ಇನ್ನಾವುದೇ ಅಧಿಕಾರ ಇರಲಿಲ್ಲ. ಆಡಳಿತದ ಮೂರು ಅಂಗಗಳು- ಕಾರ್ಯಾಂಗ, ಶಾಸಕಾಂಗ, ನ್ಯಾಯಾಂಗಗಳು- ಅವನಲ್ಲೇ ನಿಹಿತವಾಗಿದ್ದವು. ಕಾನೂನು ಹಾಗೂ ಸುವ್ಯವಸ್ಥೆಯ ಹೊಣೆ ಅವನದು. ಸಾರ್ವಜನಿಕ ಕಾಮಗಾರಿಗಳ ಮೇಲ್ವಿಚಾರಣೆ ಆತನ ಹೊಣೆ. ಆಗೀಗ ಕಾಣಿಸಬಹುದಾಗಿದ್ದ ಸಿವಿಲ್ ಹಾಗೂ ಕ್ರಿಮಿನಲ್ ಅಪರಾಧಗಳ ವಿಚಾರಣೆ ಕೂಡ ಆತನ ಹೊಣೆ. ಆದರೆ ಅವನು ಕೂಡ ತೆರಿಗೆ ಸಂಗ್ರಹಣೆಯ ವಿನಾ ಇನ್ನೇನೂ ಮಾಡುತ್ತಿರಲಿಲ್ಲ. ಅದಷ್ಟನ್ನು ಹೊರತುಪಡಿಸಿದರೆ ಜನರನ್ನು ಅವರ ಪಾಡಿಗೆ ಅವರನ್ನು ಬಿಟ್ಟಿರುತ್ತಿದ್ದ.
ಚೀನಾದಲ್ಲಿ ವ್ಯವಸ್ಥಾಪನೆಯ ಕಾರ್ಯವನ್ನು ನಿರ್ವಹಿಸುತ್ತಿದ್ದ ಎರಡು ಅಂಗಗಳು ಇದ್ದವು. ಅದೆಂದರೆ ಸಂಘಟನೆ ಹಾಗೂ ಕುಟುಂಬ. ಸಾಮಾಜಿಕ ವ್ಯವಸ್ಥೆ ಇವುಗಳ ಮೇಲೆಯೇ ಆಧಾರಿತವಾಗಿತ್ತು. ಈ ಎರಡು ಸಂಸ್ಥೆಗಳೇ ಜನತೆಯಲ್ಲಿ ಪರಸ್ಪರ ಸಂಬಂಧ ವನ್ನು ಪೋಷಿಸುತ್ತಿದ್ದವು. ಅಲಿಖಿತ ಸಂಪ್ರದಾಯದಿಂದ ಬಂಧಿತವಾದ ತತ್ವಗಳಿಂದ ಸಹಜೀವಿಗಳ ಸಂಬಂಧಗಳು ಬೆಸೆದಿದ್ದವು. ಸಾಮಾನ್ಯವಾಗಿ ಯಾವುದೇ ಸಮಾಜದಲ್ಲಿ ಪರಸ್ಪರ ಸಂಬಂಧಗಳು ಎರಡು ಪ್ರವರ್ಗಗಳಲ್ಲಿ ವಿಭಜಿತವಾಗಿರುತ್ತಿತ್ತು. ಮೊದಲನೆಯದಾಗಿ ಸಾರ್ವಜನಿಕ ಸಂಬಂಧಗಳು. ಇವರಲ್ಲಿ ದೈನಂದಿನ ಜೀವನದ ಅಗತ್ಯಗಳ ಉತ್ಪಾದನೆ ಹಾಗೂ ವಿತರಣೆ ಎಂದರೆ ಸ್ವತ್ತಿನ ಬಳಕೆ. ಸಂಕ್ಷಿಪ್ತವಾಗಿ ಹೇಳುವುದಾದರೆ ಆರ್ಥಿಕ ವ್ಯವಸ್ಥೆ. ಎರಡನೆಯದಾಗಿ ಖಾಸಗಿ ಬದುಕಿನ ಸಂಬಂಧಗಳು. ಇದರಲ್ಲೆ ಮನುಷ್ಯ ಮನುಷ್ಯರ ನಡುವಣ ಸಂಬಂಧಗಳು, ಮಾನವ ಹಾಗೂ ಸ್ವತ್ತುಗಳ ಸಂರಕ್ಷಣೆ, ಶಾಂತಿ ಪಾಲನೆಯ ಕಾರ್ಯ, ವಿವಾಹ, ಪೋಷಕ, ಕೌಟುಂಬಿಕ ಸಂಬಂಧಗಳು ಸೇರಿರುತ್ತವೆ. ಒಂದು ಸಮಾಜವನ್ನು ಸುವ್ಯವಸ್ಥೆಗೊಳಿಸಲು ಈ ಎರಡು ಅಂಗಗಳೇ ಪ್ರಮುಖ ಕಾರಣ.
ಆರ್ಥಿಕ ವ್ಯವಸ್ಥೆಯನ್ನು ಸಂಘಟನೆ(ಗಿಲ್ಡ್)ಯೇ ನಿಯಂತ್ರಿಸುತ್ತಿತ್ತು. ಸಂಘಟನೆ ಎಂದರೆ ಒಂದೇ ಉದ್ಯೋಗದ ಜನರ ಸಂಘಟನೆ ಎಂದರೆ ವ್ಯಾಪಾರಿಗಳು, ಕುಶಲಕರ್ಮಿಗಳು ಬ್ಯಾಂಕರುಗಳಿಂದ ಹಿಡಿದು ಅಡಿಗೆಯವರು, ನಾವಿಕರು, ಭಿಕ್ಷುಕರು -ಹೀಗೆ ಪ್ರತಿಯೊಬ್ಬರಿಗೂ ಅವರದೇ ಆದ ಸಂಘಟನೆ ಇತ್ತು. ವಿದ್ವತ್ ಜನರು ಹಾಗೂ ಕೃಷಿಕರಲ್ಲಿ ಮಾತ್ರ ಇಂಥ ಸಂಘಟನೆ ಇರಲಿಲ್ಲ. ರೈತರು ಸಾಮಾನ್ಯವಾಗಿ ಹಳ್ಳಿಗಳಲ್ಲಿ ವಾಸಿಸುತ್ತಿದ್ದರು. ಅವರಲ್ಲಿ ಒಂದು ಅಥವಾ ಎರಡು ಮನೆತನಗಳಲ್ಲಿ ಸಮುದಾಯ ವ್ಯಾಪಿಸಿರುತ್ತಿತ್ತು. ಪ್ರತಿಯೊಂದು ಉದ್ಯೋಗ ಅಥವಾ ವ್ಯವಹಾರದಲ್ಲಿ ಸಂಘಟನೆಯ ನಿಯಂತ್ರಣ ಅತ್ಯಂತ ಮಹತ್ವದ್ದಾಗಿತ್ತು. ಇಲ್ಲಿ ಸರ್ಕಾರ ಸಾಂಕೇತಿಕವಾಗಿ ಇರದೆ ಅದು ಸಕಾರಾತ್ಮಕವಾಗಿ ಹಾಗೂ ಪ್ರತ್ಯಕ್ಷವಾಗಿ ಇರುತ್ತಿತ್ತು.
ಆಯಾ ಸಂಘಟನೆಯು ಸಮುದಾಯ ಹಾಗೂ ಜಿಲ್ಲಾದಂಡಾಧಿಕಾರಿಯ ನಡುವಣ ಕೊಂಡಿಯಂತೆ ಇತ್ತು. ಜನತೆ ಹಾಗೂ ಸರ್ಕಾರದ ನಡುವಣ ಮಧ್ಯಸ್ಥನಂತೆ ಇತ್ತು. ಜಿಲ್ಲೆಗೆ ಅದರಲ್ಲೂ ವಿಶೇಷವಾಗಿ ಜಿಲ್ಲಾ ಕೇಂದ್ರವಾದ ಪಟ್ಟಣಕ್ಕೆ ಮಾರಕವಾಗುವಂತಹ ಯಾವುದೇ ಕ್ರಮಗಳ ಬಗ್ಗೆ ದಂಡಾಧಿಕಾರಿಗೆ ಯೋಚನೆ ಇದ್ದರೆ ಆ ಬಗ್ಗೆ ಆತ ಮೊದಲು ಆಯಾ ಸಂಘಟನೆಗಳ ಪ್ರತಿನಿಧಿಗಳನ್ನು ಸಂಪರ್ಕಿಸುತ್ತಿದ್ದ. ತೆರಿಗೆಗೆ ಸಂಬಂಧಪಟ್ಟ ಕ್ರಮ ಗಳಾದರಂತೂ ಈ ಪದ್ಧತಿ ಇದ್ದೇ ಇತ್ತು. ದಂಡಾಧಿಕಾರಿಯ ಪ್ರಸ್ತಾವನೆ ನ್ಯಾಯೋಚಿತ ಎಂದು ಸಮುದಾಯದ ಪ್ರತಿನಿಧಿಗಳಿಗೆ ಕಂಡುಬಂದರೆ ಅವರು ತಮ್ಮ ಒಪ್ಪಿಗೆಯನ್ನು ಔಪಚಾರಿಕವಾಗಿ ಅಲ್ಲದೆ ಸ್ಪಷ್ಟವಾಗಿ ನೀಡುತ್ತಿದ್ದರು. ತದನಂತರ ಕ್ರಮಗಳನ್ನು ಜರಿ ಗೊಳಿಸಲಾಗುತ್ತಿತ್ತು. ದಂಡಾಧಿಕಾರಿಯ ಸೂಚನೆಗಳು ಅಕಾರಣವಾಗಿ ಅನ್ಯಾಯದ್ದಾಗಿ ಕಂಡುಬಂದರೆ ಅದನ್ನು ಸಂಘಟನೆಗಳು ಎತ್ತಿ ತೋರಿಸುತ್ತಿದ್ದವು, ಅಲ್ಲದೆ ಆ ಬಗ್ಗೆ ಮಾತುಕತೆಗಳು ಆಗುತ್ತಿದ್ದವು. ರಾಜಿಯ ಎಲ್ಲ ಕ್ರಮಗಳು ಸಮಾನವಾದುದು, ಎಂದರೆ ಎಲ್ಲ ಆರ್ಥಿಕ ಚಟುವಟಿಕೆಗಳು ಸ್ಥಗಿತಗೊಳ್ಳುತ್ತಿದ್ದವು. ಸಾಮುದಾಯಿಕ ಜೀವನಕ್ಕೆ ಧಕ್ಕೆ ಉಂಟಾಗುತ್ತಿತ್ತು. ಇಂತಹ ಅವ್ಯವಸ್ಥೆ ಮೇಲಿನವರ ಗಮನಕ್ಕೆ ಬಂದರೆ ದಂಡಾಧಿಕಾರಿಯನ್ನು ವಜಗೊಳಿಸುವಂತಹ ಶಿಕ್ಷೆಗೆ ಗುರಿಪಡಿಸಲಾಗುತ್ತಿತ್ತು. ಇದನ್ನು ಸಂಘಟನೆಗಳೇ ವಿಧಿಸುತ್ತಿದ್ದುದಲ್ಲದೆ ಇದು ಅವುಗಳ ಮುಖ್ಯ ಪ್ರಕಾರ್ಯಗಳಲ್ಲಿ ಒಂದಾಗಿತ್ತು.
ಆರ್ಥಿಕ ವ್ಯವಸ್ಥೆಗೆ ಸಂಬಂಧಿಸಿದಂತೆ ದರನಿಗದಿ ಮಹತ್ವದ ಅಂಶವಾಗಿತ್ತು. ಒಂದು ಸರಕಿನ ಮೇಲೆ ಒಬ್ಬ ವ್ಯಾಪಾರಿ ತನಗೆ ತಿಳಿದಂತೆ ದರ ವಿಧಿಸಬಹುದಾಗಿತ್ತು. ಈ ವಿಷಯದಲ್ಲಿ ಖರೀದಿದಾರ ಜಣತನವನ್ನುಪಯೋಗಿಸದಿದ್ದರೆ ಹಾನಿಗೆ ಈಡಾಗುತ್ತಿದ್ದ. ಆದರೆ ಯಾವ ಒಬ್ಬ ವ್ಯಾಪಾರಿಯೂ ಸಂಘಟನೆಯು ಗೊತ್ತುಪಡಿಸಿದ್ದಕ್ಕಿಂತ ಕಡಿಮೆ ದರ ವಿಧಿಸುವಂತೆ ಇರಲಿಲ್ಲ. ಹೀಗಾಗಿ ಎಲ್ಲರ ಹಿತಾಸಕ್ತಿಯ ದೃಷ್ಟಿಯಿಂದ ಸ್ಪರ್ಧೆಯನ್ನು ತಡೆಗಟ್ಟುವುದು ಚೀನಾದಲ್ಲಿ ಅಗತ್ಯವಿತ್ತು. ದರವನ್ನು ಒಂದು ನಿರ್ದಿಷ್ಟ ಮಟ್ಟಕ್ಕಿಂತ ಕಡಿತಗೊಳಿಸುವುದನ್ನು ನಿಷೇಧಿಸಲಾಗಿತ್ತು. ತಡೆ ಆಜ್ಞೆಯನ್ನು ತೀವ್ರವಾಗಿ ಜರಿಗೊಳಿಸ ಲಾಗುತ್ತಿತ್ತು. ಅಪರಾಧಿಗೆ ದಂಡ ವಿಧಿಸಲಾಗುತ್ತಿತ್ತು. ದಂಡಿತನಾಗುವುದು ಹೆಚ್ಚಿದಂತೆ ಸಂಘಟನೆಯಿಂದ ಹೊರಗೆ ತಳ್ಳಿ ಹೊಟ್ಟೆಪಾಡಿಗೂ ತೊಂದರೆಯಾಗುವಂತಹ ಸ್ಥಿತಿ ಇರುತ್ತಿತ್ತು. ಹೀಗಾಗಿ ಅಪರಾಧದ ಸಂಖ್ಯೆ ಗೌಣವಾಗಿತ್ತು. ಇದರಿಂದ ಕಮ್ಯುನಿಸ್ಟ್ ವಿಚಾರಧಾರೆಗೆ ಚೀನಾ ಹೆಚ್ಚು ಒಗ್ಗಿತು ಎಂಬುದನ್ನು ತಿಳಿಯಬಹುದು. ಹೀಗಾಗಿ ಸ್ವತಂತ್ರ ಉದ್ಯೋಗಕ್ಕೆ ನಿರ್ಬಂಧ ಇರುವುದು ಅವರಿಗೆ ಯಾವುದೇ ವಿಧದಲ್ಲಿ ಆಘಾತಕರವಾಗಿ ತೋರುವುದಿಲ್ಲ. ಅವರಲ್ಲಿ ಸ್ವತಂತ್ರವಾದ ಉದ್ಯಮಗಳೇ ಇಲ್ಲ.
ಸಂಘಟನೆಯು ತನ್ನ ವ್ಯಾಪಾರಕ್ಕೆ ತಾನೆಯ ಅಳತೆ ಹಾಗೂ ತೂಕಗಳು ಮಜೂರಿ ಕೆಲಸದ ಅವಧಿಯನ್ನು ನಿಗದಿಪಡಿಸಿತು. ಉದ್ಯಮ ನಿಯಮಗಳು, ಕಾರ್ಮಿಕರ ಜೊತೆಗಿನ ಸಂಬಂಧದ ವಿಷಯಗಳು, ಸಾಲದ ಷರತ್ತುಗಳು, ದಿವಾಳಿಯೆಂದು ಘೋಷಿಸುವುದಕ್ಕೆ ಕಾರ್ಯ ವಿಧಾನ ಮತ್ತು ವ್ಯಾಪಾರಕ್ಕೆ ಇರುವ ಕಾರ್ಯ ವಿಧಾನ ಇವುಗಳನ್ನು ನಿರ್ಣಯಿಸಿತು. ಒಟ್ಟಾರೆ ಹೇಳುವುದಾದರೆ ಈ ಸಂಘಟನೆ ಆರ್ಥಿಕ ವ್ಯವಸ್ಥೆಯ ಶಾಸನ ಹಾಗೂ ನ್ಯಾಯ ವ್ಯವಸ್ಥೆಯನ್ನು ರೂಪಿಸಿದವು. ವ್ಯಾಪಾರಕ್ಕೆ ಕಾನೂನು ಮಾಡಿ ಅವುಗಳನ್ನು ಜರಿಗೊಳಿಸಿದವು. ಆ ಕ್ಷೇತ್ರದಲ್ಲಿ ಹುಟ್ಟುವ ವಿವಾದಗಳ ನ್ಯಾಯ ನಿರ್ಣಯ ಮಾಡಿದವು. ವ್ಯಾಪಾರ ವಿವಾದಗಳು ಈ ಸಂಘಟನೆಗಳಿಂದ ಏಕರೂಪವಾಗಿ ಇತ್ಯರ್ಥವಾದವು.
ಸಂಘಟನೆಗಳನ್ನು ಪ್ರಜಸತ್ತಾತ್ಮಕ ತತ್ವದ ಮೇಲೆ ನಿಯಂತ್ರಿಸಲಾಗುತ್ತಿತ್ತು. ಸದಸ್ಯ ರಲ್ಲಿ ಪ್ರಮುಖರು ಕಾರ್ಯ ನೀತಿಗಳನ್ನು ರೂಪಿಸುತ್ತಿದ್ದರು. ಅಧಿಕಾರಿಗಳು ಸಾಮಾನ್ಯವಾಗಿ ಶ್ರೀಮಂತ ಸದಸ್ಯರಾಗಿರುತ್ತಿದ್ದರು. ಏಕೆಂದರೆ ಅವರು ಹೆಚ್ಚು ಪ್ರಭಾವಿ ವ್ಯಕ್ತಿಗಳಾಗಿರು ವುದರೊಂದಿಗೆ ಸಂಘದ ಚಟುವಟಿಕೆಗಳಲ್ಲಿ ಹೆಚ್ಚಿನ ಸಮಯ ತೊಡಗಿಸಿಕೊಳ್ಳಬಲ್ಲ ವರಾಗಿದ್ದರು.
ಜನರ ಜೀವನಕ್ಕೆ ಸಂಬಂಧಿಸಿದಂತೆ ಈ ಸಂಘಟನೆ ಸರ್ಕಾರದ ರೀತಿಯಲ್ಲೇ ಕಾರ್ಯನಿರ್ವಹಿಸಿ ದಕ್ಷವಾಗಿ, ಪ್ರಾಮಾಣಿಕವಾಗಿ ಹಾಗೂ ಸಮುದಾಯದ ಅಗತ್ಯಗಳು ಹಾಗೂ ಆಶಯಗಳ ಮೇರೆಗೆ ರಾಜ್ಯದ ಪ್ರಕಾರ್ಯಗಳನ್ನು ನಿರ್ವಹಿಸುತ್ತಿದ್ದವು. ಈ ರೀತಿಯಲ್ಲಿ ಇದು ಒಂದು ಉತ್ತಮ ಸರ್ಕಾರವಾಗಿತ್ತು.
ಕುಟುಂಬದ ಪಾತ್ರ ಏನೆಂಬುದನ್ನು ತಿಳಿದುಕೊಳ್ಳದೆ ಚೀನಾದ ಬಗೆಗೆ ತಿಳಿದುಕೊಳ್ಳುವುದು ಸಾಧ್ಯವೇ ಇಲ್ಲ. ಕುಟುಂಬಕ್ಕೆ ಒಂದೇ ಸಮನಾದ ಮಹತ್ವ ಹಾಗೂ ಅಧಿಕಾರ ಇರು ವುದನ್ನು ಇನ್ನಾವುದೇ ಜನಾಂಗದಲ್ಲೂ ನಾವು ಕಾಣುವುದಿಲ್ಲ. ಚೀನಾದಲ್ಲಿ ಕುಟುಂಬವೇ ಸಮಾಜದ ಅಡಿಪಾಯ. ಜೀವನದ ದೃಷ್ಟಿಯಿಂದಲ್ಲದೆ ಆರ್ಥಿಕವಾಗಿ, ಸಾಮಾಜಿಕವಾಗಿ, ನೈತಿಕವಾಗಿ ಹಾಗೂ ಪಾರಮಾರ್ಥಿಕವಾಗಿದ್ದರೂ ಕುಟುಂಬದ ಸುತ್ತ ಇಡಿಯ ಸಮುದಾಯ ರಚನೆ ನೆಲೆ ನಿಂತಿದೆ ಹಾಗೂ ಸಂಘಟಿತವಾಗಿದೆ. ಇದೇ ಜೀವನಕ್ಕೆ ಏಕತೆಯನ್ನು ಅರ್ಥವನ್ನು ತುಂಬಿತು.
ಚೀನಾದಲ್ಲಿ ಕುಟುಂಬ ಸಮಾಜದ ಮೂಲ ಘಟಕ. ಆದರೆ ಇದು ಒಂದೇ ಪೀಳಿಗೆಗೆ ಅಥವಾ ಅವರ ಮಕ್ಕಳಿಗೆ ಮಾತ್ರ ಸೀಮಿತವಾಗಿರದೆ ಹಿಂದಿನ ೩-೪ ತಲೆಮಾರುಗಳವರೆಗೂ ಸರಪಳಿಯಂತೆ ಸಾಗಿರುತ್ತದೆ. ಚೀನಾದ ಒಂದು ಕುಟುಂಬದಲ್ಲಿ ತಂದೆ ತಾಯಿ ಅವರ ಮಕ್ಕಳು ಸೊಸೆಯರು ಹಾಗೂ ಅವರ ಮಕ್ಕಳು ಒಟ್ಟಿಗೆ ಬಾಳುತ್ತಾರೆ. ಮಗಳು ತನ್ನ ಪತಿಯ ಮನೆಯ ಸದಸ್ಯಳಾಗುತ್ತಾಳೆ. ಆದರೆ ಈ ವಿಷಯದಲ್ಲಿ ಸಾಕಷ್ಟು ಏರುಪೇರು ಇದ್ದವು. ಬಡವರ್ಗದಲ್ಲಿ ಅದರಲ್ಲೂ ವಿಶೇಷವಾಗಿ ಜಮೀನುಗಳಿರುವ ಮನೆಗಳಲ್ಲಿ ಕುಟುಂಬ ಎಂದರೆ ತಂದೆ ತಾಯಿ ಅವರ ಮಕ್ಕಳು ಹಾಗೂ ತಂದೆಯ ಪಾಲಕರು ಸೇರಿರು ತ್ತಾರೆ.
ಕುಟುಂಬದಲ್ಲಿ ಅದು ಚಿಕ್ಕದಿರಲಿ ಅಥವಾ ಒಂದು ಮನೆತನವಾಗಿರಲಿ ಅಲ್ಲಿ ಹಿರಿಯ ಗಂಡಸು ಕುಟುಂಬದ ಯಜಮಾನ. ಗ್ರಾಮಗಳಲ್ಲಿ ಒಂದು ಮನೆತನ ಇದ್ದರೂ ಅನೌಪಚಾರಿಕವಾದ ಹಿರಿಯರ ಒಂದು ಪರಿಷತ್ತು ಇರುತ್ತದೆ. ಅದು ಗ್ರಾಮದ ಆಡಳಿತ ಮಂಡಳಿ. ಹಳ್ಳಿಯ ಸಾಮುದಾಯಿಕ ಹಾಗೂ ವೈಯಕ್ತಿಕ ವ್ಯವಹಾರಗಳನ್ನೆಲ್ಲ ನಿರ್ವಹಿಸುತ್ತದೆ. ಒಂದು ವಿಧದಲ್ಲಿ ಕೃಷಿಕ ಸಮಾಜ ಹಾಗು ಉದ್ಯೋಗಗಳ ಸಮುದಾಯದ ನಡುವಣ ಕೊಂಡಿಯಂತೆ ಇತ್ತು. ಹಳ್ಳಿಯ ಸಮುದಾಯದ ಹಿರಿಯ ಪ್ರತಿನಿಧಿಗಳು ಇದರಲ್ಲಿ ಇರುತ್ತಿದ್ದರು. ಕುಟುಂಬ ಸಂಗ್ರಹ ರೂಪದಲ್ಲಿದ್ದು ಸ್ವತ್ತು ಕೂಡ ಒಟ್ಟಿನಲ್ಲಿ ಇದ್ದು ವರಮಾನವನ್ನು ಕೇಂದ್ರೀಕರಿಸಿ ವೆಚ್ಚವನ್ನು ಒಂದೆಡೆಯಿಂದ ಭರಿಸಲಾಗುತ್ತಿತ್ತು.
ಇನ್ನೂ ಮಹತ್ವದ ಅಂಶಗಳೆಂದರೆ ಕುಟುಂಬದ ಯಾವೊಬ್ಬ ಸದಸ್ಯನಿಗೂ ತನ್ನ ಬಗ್ಗೆ ನಿರ್ಣಯ ತೆಗೆದುಕೊಳ್ಳುವ ಪೂರ್ಣ ಅಧಿಕಾರವಿರಲಿಲ್ಲ. ಚಿಕ್ಕ ಕುಟುಂಬದ ಪಾಲಕರಿರಲಿ ಅಥವಾ ದೊಡ್ಡ ಮನೆತನವೊಂದರ ಹಿರಿಯರ ಪರಿಷತ್ತು ಇರಲಿ, ಮನೆಯಲ್ಲಿಯ ಯಾರು ಶಿಕ್ಷಣವನ್ನು ಪಡೆಯಬೇಕು ಅಥವಾ ಪಡೆಯಬಾರದು ಹಾಗೂ ಪ್ರತಿಯೊಬ್ಬ ಸದಸ್ಯನ ಉದ್ಯೋಗ ಯಾವುದಿರಬೇಕು. ಯಾರು ಯಾರನ್ನು ಮದುವೆಯಾಗಬೇಕು ಎಂಬೆಲ್ಲ ವಿಷಯವನ್ನು ಈ ಹಿರಿಯರ ಸಮುದಾಯವೇ ನಿರ್ಧರಿಸುತ್ತಿತ್ತು.
ಹೀಗಾಗಿ ಈ ಒಗ್ಗೂಡಿದ ಕುಟುಂಬದ ಹೊಣೆ ಕೂಡ ಪ್ರತಿಯೊಬ್ಬ ಸದಸ್ಯನ ಹೊಣೆ ಯಾಗಿರುತ್ತದೆ. ಸನ್ನಿವೇಶಗಳು ಏನೇ ಇರಲಿ ಕುಟುಂಬಕ್ಕೆ ಪ್ರತಿಯೊಬ್ಬ ಸದಸ್ಯನ ಬೆಂಬಲ ಇರುತ್ತಿತ್ತು. ಹೀಗಾಗಿ ಕುಟುಂಬ ಎಂದರೆ ಸಾಮಾಜಿಕ ಭದ್ರತೆ ಹಾಗೂ ಪ್ರತಿಯೊಬ್ಬರಿಗೂ ಸುರಕ್ಷತೆ ಸಿಗುವ ಮಟ್ಟಿಗೆ ಭರವಸೆ ಇತ್ತು.
ಕುಟುಂಬ ವ್ಯವಸ್ಥೆಯ ಮತ್ತೊಂದು ಲಕ್ಷಣ ಎಂದರೆ ಹಿರಿಯರ ಪೂಜೆ, ಅದಕ್ಕೆ ಸಂಬಂಧಿಸಿ ಪುತ್ರಧರ್ಮ. ಇವೆರಡೂ ಸೇರಿ ಚೀನಾದ ನೀತಿಸಂಹಿತೆಯ ಮೊದಲನೆಯ ಅಧ್ಯಾಯವಾಗಿದೆ. ಪ್ರತಿಯೊಬ್ಬನೂ ಲೌಕಿಕವಾಗಿ ಹಾಗೂ ಪಾರಲೌಕಿಕವಾಗಿ ತನ್ನ ಹಿರಿಯರಿಗೆ ತಾನು ಸಲ್ಲಿಸಬೇಕಾಗಿರುವ ಕರ್ತವ್ಯಕ್ಕೆ ಬದ್ಧನಾಗಿರುತ್ತಾನೆ. ಜೀವನದುದ್ದಕ್ಕೂ ತಾನು ಮಾಡಿದುದಕ್ಕೆ ಹೊಣೆಗಾರನಾಗಿರುತ್ತಾನೆ ಎಂಬ ಪ್ರಜ್ಞೆ ಆತನಿಗೆ ಇತ್ತು. ಪಾಲಕರಿಗೆ ಹಿರಿಯರಿಗೆ ತೋರುವ ಅಗೌರವೇ ಅವನತಿಯ ಕುರುಹು ಎಂಬ ನಂಬಿಕೆ ಇತ್ತು. ಜನಾಂಗದ ಕತೆಗಳು ಯಾವೊಬ್ಬನ ಯುದ್ಧ ಶೌರ್ಯದ ಸುತ್ತ ಹೆಣೆದಿದ್ದವುಗಳಾಗಿರದೆ ಹಿರಿಯರ ತ್ಯಾಗದ ಕತೆಗಳಾಗಿರುತ್ತಿದ್ದವು. ಇದಕ್ಕೂ ಕೂಡ ಕನ್‌ಫ್ಯೂಶಿಯಸ್ ವ್ಯವಸ್ಥೆಯೇ ತಾಯಿ ಬೇರು. ಕನ್‌ಫ್ಯೂಶಿಯಸ್ ತನ್ನ ಶಿಷ್ಯರಲ್ಲಿ ಬೆಳೆಸಿದ ತತ್ವ ಇದೇ. ಇದೇ ಕುಟುಂಬ ವ್ಯವಸ್ಥೆಯ ಮೂಲ ಮಂತ್ರ ಹಾಗೂ ಕಂಡುಬಂದ ಸತ್ಫಲ. ಚೀನಾದಲ್ಲಿ ಕುಟುಂಬ ವ್ಯವಸ್ಥೆ ಹಾಗೂ ಚೀನಾ ಸಮಾಜದಲ್ಲಿ ಅದರ ಸ್ಥಾನ, ಇದರೊಂದಿಗೆ ಕೆಲವು ಪರಿಣಾಮ ಗಳೂ ಉಂಟಾದವು. ಹಿರಿಯರ ಪೂಜೆ ಎಂಬುದು ಭೂತಕಾಲದ ಉತ್ಪ್ರೇಕ್ಷೆಯಾಗಿ ಪರಿಣಮಿಸಿತು; ಶಿಕ್ಷಣ ಅತಿಯಾದ ಕಟ್ಟುಪಾಡಿನ ಶಿಷ್ಟತೆಗೊಳಪಟ್ಟಿತು. ಕನ್‌ಫ್ಯೂಷಿಯಸ್ ಧರ್ಮದಲ್ಲಿ ಅತಿಯಾದ ಸಂಪ್ರದಾಯಶೀಲತೆ ಕಂಡುಬಂದ ಅಂಶಗಳನ್ನು ಈ ಮೊದಲೇ ತಿಳಿಸಲಾಗಿದೆ. ವೃದ್ಧಾಪ್ಯಕ್ಕೆ ನೀಡಿದ ಹೆಚ್ಚಿನ ಗೌರವದಿಂದಾಗಿ ಇದು ಇನ್ನಷ್ಟು ತೀವ್ರ ಗೊಂಡು, ಮೃತರಾದರು ಎಂಬ ಕಾರಣಕ್ಕೆ ಇದು ಇನ್ನಷ್ಟು ತೀವ್ರವಾಯಿತು. ಅಲ್ಲಿಯ ಜನರಲ್ಲಿ ಗತಿಸಿಹೋದವರ ಬುದ್ದಿಮತ್ತೆಯ ಬಗ್ಗೆ ನಿಸ್ಸಂಶಯವಾದ ನಂಬಿಕೆ ಇದ್ದಿರಬೇಕು. ವರ್ತಮಾನದಲ್ಲಿ ಇರುವುದು ಹಾಗೂ ಭವಿಷ್ಯದಲ್ಲಿ ಇರಬಹುದಾದ ಎಲ್ಲವೂ ಭೂತಕಾಲದಲ್ಲಿ ದೃಷ್ಟಿನೆಟ್ಟು ನಡೆಸಬೇಕು ಎಂಬುದು ಅವರಲ್ಲಿ ಸಹಜವಾಗಿತ್ತು ಅದು ಚೀನಾದವರ ದೌರ್ಬಲ್ಯ. ಇದರಿಂದಾಗಿ ಅವರ ವಿಚಾರಗಳು ಹಾಗೂ ಕಲ್ಪನೆಗಳಲ್ಲಿ ಹೊಸತನ ಇಲ್ಲ. ಹೀಗಾಗಿ ಅವರು ಬದಲಾವಣೆಗಳನ್ನು ಒಪ್ಪಿಕೊಳ್ಳುವ ಮನೋಭಾವ ದವರಾಗಿದ್ದು ಬದಲಾವಣೆಗಳಿಗೆ ಒಳಗಾಗಬೇಕಾಗಿ ಬಂದಾಗ ಅಸ್ಥಿರರು ಹಾಗೂ ಸಮತೋಲನವನ್ನು ಕಳೆದುಕೊಂಡವರಾಗುತ್ತಿದ್ದರು. ಬದಲಾವಣೆಗೆ ಹೊಂದಿಕೊಳ್ಳಲಾಗದ ಮನೋಭಾವವಿರು ವುದರಿಂದ ಸ್ಥಿರತೆಯನ್ನು ಕಳೆದುಕೊಂಡು ಬೌದ್ದಿಕವಾಗಿ ಹಾಗೂ ರಾಜಕೀಯವಾಗಿ ಹೊಣೆಗೇಡಿಗಳಾದರು. ಇದಕ್ಕೆ ನಿದರ್ಶನ ಎಂದರೆ ೧೯೧೧ರಲ್ಲಿ ರಾಜರ ಆಳ್ವಿಕೆ ಅವನತಿ ಹೊಂದಿದ್ದು.
ಇನ್ನೊಂದು ಪರಿಣಾಮವೆಂದರೆ ಚೀನಿಯರ ವಿಧೇಯತೆಯ ಅಸ್ಥಿರತೆ. ಕುಟುಂಬ, ಚೀನಾ ಸಮಾಜದ ಮೂಲ ಘಟಕವಾಗಿದ್ದು, ವಿಧೇಯತೆ ಹಾಗೂ ಹೊಣೆಗಾರಿಕೆಗೆ ಅದು ಸೀಮಾರೇಖೆಯಾಗಿತ್ತು. ಪ್ರಾಂತ್ಯ ನೆಂಟಸ್ತನ ಬಳಕೆಯಲ್ಲಿದ್ದರೂ ಅದರಲ್ಲಿ ಬಂಧುರತೆ ಇರಲಿಲ್ಲ. ಇದರಿಂದಾಗಿ ಚೀನಾದವರಲ್ಲಿ ದೇಶಾಭಿಮಾನ ಹಾಗೂ ರಾಷ್ಟ್ರೀಯ ಭಾವೈಕ್ಯದ ಕೊರತೆ ಎಂಬುದು ಸಾಮಾನ್ಯ ನಂಬಿಕೆಯಾಗಿದೆ. ಇದು ಉತ್ಪ್ರೇಕ್ಷೆಯೂ ಹೌದು. ಏಕೆಂದರೆ ದೇಶಾಭಿಮಾನ ಎಂಬುದೇ ಪಾಶ್ಚಿಮಾತ್ಯರಿಂದ ಇತ್ತೀಚೆಗೆ ಬಂದ ಪರಿಕಲ್ಪನೆ. ಹೀಗಾಗಿ ಚೀನಾದಲ್ಲಿ ರಾಷ್ಟ್ರೀಯ ಭಾವನೆ ಇಲ್ಲ ಎಂದು ಹೇಳಲಾಗದು. ತಾವು ಚೀನೀಯರು ಎಂಬ ಬಗ್ಗೆ ಅವರಲ್ಲಿ ಸಾಂಸ್ಕೃತಿಕವಾಗಿ ವಿಶೇಷ ಭಾವನೆ ಇದೆ. ತಾವು ಇತರರಿಗಿಂತ ವಿಭಿನ್ನರು ಎಂಬುದು ಅವರಿಗೆ ಚೆನ್ನಾಗಿ ಮನವರಿಕೆ ಆಗಿದೆ. ಇದು ಪ್ರಪಂಚದ ಇತರ ಜನರಲ್ಲಿ ಇರುವಂತಹುದೇ ಭಾವನೆ. ಅವರಿಗೆ ತಮ್ಮ ಬಗ್ಗೆ, ತಮ್ಮ ಇತಿಹಾಸ ಸಂಸ್ಕೃತಿ ಹಾಗೂ ಜನಾಂಗದ ಬಗ್ಗೆ ಅಚಲವಾದ ಅಭಿಮಾನ, ಆದರೆ ಅವರ ತಕ್ಷಣದ ವಿಧೇಯತೆ ಹಾಗೂ ಹೊಣೆ, ಅವರ ಕುಟುಂಬ, ಸ್ಥಳೀಯ ಸಮಾಜ ಹಾಗೂ ಪ್ರಾಂತ್ಯಕ್ಕೆ ಮೊದಲು ಸಲ್ಲುತ್ತದೆ. ೨೦ನೆಯ ಶತಮಾನದ ಪ್ರಾರಂಭದ ವರ್ಷಗಳಿಂದ ಇದರಲ್ಲಿಯೂ ಕೂಡ ಭಿನ್ನತೆ ಕಂಡುಬಂದಿದೆ. ಪಾಶ್ಚಾತ್ಯರಲ್ಲಿರುವಂತಹ ಸ್ವರೂಪದ ರಾಷ್ಟ್ರೀಯ ಪ್ರಜ್ಞೆಯೇ ಇಲ್ಲೂ ಕಂಡುಬರುತ್ತದೆ.
ಕುಟುಂಬ ವ್ಯವಸ್ಥೆ ಕಾರಣದಿಂದಾಗಿ ವೈಯಕ್ತಿಕವಾಗಿ ವ್ಯಕ್ತಿಯು ಉದ್ಯಮಶೀಲನಾಗುವ ಹಾಗೂ ವ್ಯವಸ್ಥೆಯಿಂದ ವಿಭಿನ್ನವಾಗುವ ಪರಿಕಲ್ಪನೆಯೇ ಇರಲಿಲ್ಲ. ಏಕೆಂದರೆ ಸಾಮಾಜಿಕ ಹಾಗೂ ಕೌಟುಂಬಿಕ ಪರಿಸರದಲ್ಲಿ ಭದ್ರತೆಯ ಭರವಸೆ ಇತ್ತು. ಸ್ವಂತದ ಉತ್ಸಾಹವನ್ನು ತೋರ್ಪಡಿಸುವ ಅವಕಾಶ ಇರಲಿಲ್ಲ. ಏಕೆಂದರೆ ಕುಟುಂಬದ ಹಿರಿಯರೇ ಪ್ರತಿಯೊಬ್ಬ ಸದಸ್ಯನ ಜೀವನದ ಬಗ್ಗೆ ನಿರ್ಧರಿಸುತ್ತಿದ್ದರು. ಹೀಗಾಗಿ ಬೆಳವಣಿಗೆಗೆ ಅಭಿಪ್ರಾಯಕ್ಕೆ, ಅಭಿವ್ಯಕ್ತಿಗೆ, ವಿಚಾರಕ್ಕೆ ಮತ್ತು ಕ್ರಿಯೆಗೆ ಅವಕಾಶ ಇರಲಿಲ್ಲ. ಇದಕ್ಕೆ ಪ್ರತಿಯಾಗಿ ಅಂತಹ ಭಾವನೆಗಳಿಗೆ ದಂಡನೆ ಕಾದಿರುತ್ತಿತ್ತು. ಇದರಿಂದಾಗಿ ಕೇವಲ ಭೂತಕಾಲದ ಕುರಿತು ಗೌರವ, ಅನುಸರಣೆ ಹಾಗು ವಿಚಾರ ಹಾಗೂ ಕಲ್ಪನೆಗಳ ಏಕತಾನತೆ ದೈನಂದಿನ ಲಕ್ಷಣ ಗಳಾಗಿದ್ದವು. ಚೀನಾದ ಬಾಹ್ಯ ಜೀವನದಲ್ಲಿ ಕುಟುಂಬ ವ್ಯವಸ್ಥೆ ವಿಭಿನ್ನ ಪರಿಣಾಮ ಬೀರಿತು. ಸರ್ಕಾರದಲ್ಲಿ ವಿಶೇಷವಾಗಿ ಹಾಗೂ ವ್ಯವಹಾರದಲ್ಲಿ ಸ್ವಲ್ಪ ಕಡಿಮೆ ಪ್ರಮಾಣದಲ್ಲಿ ಇವರ ಪ್ರಭಾವ ಉಳಿಯಿತು. ನ್ಯಾಯಾಂಗವನ್ನು ಅಥವಾ ಇತರ ಯಾವುದೇ ರಾಜಕೀಯ ಹುದ್ದೆಯನ್ನು ಪಡೆದ ವ್ಯಕ್ತಿಯು ತಾನು ಕೆಲಸಕ್ಕೆ ಸೇರಿದ ಕೆಲ ವರ್ಷದಲ್ಲಿ ತನ್ನ ಸಂಬಂಧಿಕರನ್ನು ಬಹುಸಂಖ್ಯೆಯಲ್ಲಿ ಕೆಲಸಕ್ಕೆ ಸೇರಿಸಿಕೊಳ್ಳಲಾಗುತ್ತಿತ್ತು. ನೆಂಟಸ್ತಿಕೆ ಸನಿಹದ್ದೇ ಎಂಬುದು ಯಾವುದೂ ಗಣನೆಗೆ ಬಾರದಿರಲಿಲ್ಲ. ವ್ಯವಹಾರ ಕ್ಷೇತ್ರದಲ್ಲೂ ಕೂಡ ಇದೇ ಪದ್ಧತಿ ಇತ್ತು. ಇದು ರೂಢಿಗತ ಮತ್ತು ಕಡ್ಡಾಯವಾದ ಪದ್ಧತಿಯಾಗಿತ್ತು. ರಕ್ತಸಂಬಂಧ ಕಾರಣದಿಂದಾಗಿ ಈ ಪದ್ಧತಿ ಜರಿಯಲ್ಲಿತ್ತು. ಇದರೊಂದಿಗೆ ಸರ್ಕಾರ ಕೂಡ ಅದಕ್ಷ ಹಾಗೂ ವ್ಯರ್ಥಗೊಳ್ಳುತ್ತಿತ್ತು. ದುರ್ಬಲ ಆಡಳಿತಕ್ಕೆ ಐತಿಹಾಸಿಕವಾಗಿ ಇದು ಮುಖ್ಯ ಕಾರಣವಾಗಿ ಕಂಡುಬಂದಿದೆ. ಇದರೊಂದಿಗೆ ರಾಜಕೀಯ ಶೈಥಿಲ್ಯ ಹಾಗೂ ರಾಜ್ಯಗಳ ಅಳಿವು ಘಟಿಸಿವೆ.
ಇಂತಹ ಜೀವನ ಪದ್ಧತಿ ಚೀನಾದಲ್ಲಿ ೨೦೦೦ ವರ್ಷಗಳವರೆಗೆ ಜರಿಯಲ್ಲಿತ್ತು. ತರುವಾಯ ಅದರ ಅಡಿಗಲ್ಲೇ ಅಲ್ಲಾಡುವ ಮಟ್ಟಿಗೆ ಪಾಶ್ಚಾತ್ಯರು ಅಧಿಕಾರವನ್ನು ಕಬಳಿಸಿದರು. ಚೀನಾದ ಮೇಲೆ ಉತ್ತರದ ಕಡೆಯಿಂದ ದಾಳಿಯಾದರೂ ಹಾಗೂ ಅಲ್ಲಿಯ ಸಿಂಹಾಸನವನ್ನು ಪರಕೀಯರು ಆಕ್ರಮಿಸಿ ಚೀನಾದ ಮಹತ್ವದ ಕೇಂದ್ರಸ್ಥಾನಗಳನ್ನು ಆಕ್ರಮಿಸಿದರೂ ಚೀನಾದ ಜೀವನದ ಮೇಲೆ ಇದು ಯಾವುದೇ ವಿಧದ ಪರಿಣಾಮ ಬೀರಲಿಲ್ಲ. ಚೀನಾದ ಮೇಲೆ ನಾಮಮಾತ್ರ ನಿಯಂತ್ರಣ ಹೊಂದಿದ ಆಕ್ರಮಣಕಾರರ ಬಗ್ಗೆ ಹೆಚ್ಚು ತಲೆಕೆಡಿಸಿಕೊಳ್ಳದೆ ಚೀನಾದವರು ತಮ್ಮದೇ ರೂಢಿಗತ ರೀತಿಯಲ್ಲಿ ಬಾಳುತ್ತಿದ್ದರು.
ಚೀನಾದ ಸಂಸ್ಕೃತಿ ಪ್ರಭಾವಿಯಾದದ್ದು ಹಾಗೂ ಸಾಕಷ್ಟು ಮುಂದುವರಿದ ಶ್ರೇಷ್ಠ ಮಟ್ಟದ ಸಂಸ್ಕೃತಿಯಾಗಿತ್ತು. ಇದು ಒಂದು ವಿಧದಲ್ಲಿ ನಿಶ್ಚಲ ಸಂಸ್ಕೃತಿ. ನಿಶ್ಚಲ ಸಮಾಜ ಹಾಗೂ ನಿಶ್ಚಲ ಜೀವನ ವಿಧಾನ. ೧೮ನೆಯ ಶತಮಾನದವರೆಗೂ ಜಗತ್ತಿನ ತುಂಬೆಲ್ಲ ಇದೇ ಪದ್ಧತಿ ಇತ್ತು. ಎಲ್ಲೆಡೆಗೂ ಸರಳವಾದ ಸಾಧನಗಳನ್ನು ಬಳಸಿ ತಮ್ಮ ಭುಜಬಲ ದಿಂದ ಕೃಷಿ ಮಾಡಿ ಜನ ಬದುಕುತ್ತಿದ್ದರು. ಜೀವನ ಬಳಕೆಯ ವಸ್ತುಗಳನ್ನು ಕೈಯಿಂದಲೇ ಸುಲಭ ಸಾಮಗ್ರಿಗಳಿಂದ ತಯಾರಿಸುತ್ತಿದ್ದರು. ಜನ ಹಳ್ಳಿಗಳಲ್ಲಿ ವಾಸಿಸುತ್ತಿದ್ದರು. ಸ್ವಾವಲಂಬಿಗಳು ತಮ್ಮ ಅಗತ್ಯಗಳನ್ನು ತಾವೇ ಪೂರೈಸಿಕೊಳ್ಳುವಂತಹವರು. ಹಿರಿಯರ ಅಭಿಪ್ರಾಯಗಳ ಆಚರಣೆಯಿಂದ ಜೀವನವನ್ನು ಸುವ್ಯವಸ್ಥಿತಗೊಳಿಸಿಕೊಂಡವರಾಗಿ ದ್ದರು. ಅವರ ಕಾನೂನು ಬರಹದಲ್ಲಿ ಇರಲಿಲ್ಲ. ಪೀಳಿಗೆಯಿಂದ ಪೀಳಿಗೆಗೆ ಸಾಗಿ ಬಂದು ಲಿಖಿತ ಕಾನೂನಿಗಿಂತ ಹೆಚ್ಚಿನ ಸೌಕರ್ಯವನ್ನು ಜನತೆಗೆ ಒದಗಿಸುತ್ತಿತ್ತು. ಈ ಎಲ್ಲ ಕಾರಣಗಳಿಂದಾಗಿ ಹಳ್ಳಿಗಳಲ್ಲಿ ಸ್ವಯಂ ಆಡಳಿತ ಜರಿಯಲ್ಲಿತ್ತು.
ಆಧುನಿಕ ಯುಗದವರೆಗೂ ಈ ಜನ ಪ್ರಕೃತಿಯನ್ನೇ ಆಶ್ರಯಿಸಿದ್ದರು. ತಂತ್ರಜ್ಞಾನದಲ್ಲಿ ಎಷ್ಟೇ ಮುಂದುವರೆದಿದ್ದರೂ ಪ್ರಕೃತಿಯ ಬಗೆಗಿನ ಅವರ ಅವಲಂಬನೆ ತಗ್ಗಿರಲಿಲ್ಲ. ಕಳೆದ ೨೦೦ ವರ್ಷಗಳವರೆಗೂ ಇತರ ಯಾವುದೇ ದೇಶದಲ್ಲಿ ಬಳಸಲಾದ ವಿಧಾನಗಳನ್ನೆಲ್ಲ ಬಳಸಿ ನಗರದ ಗೋಡೆಗಳನ್ನು, ಜಲಾಶಯಗಳನ್ನು, ಕಾಲುವೆಗಳನ್ನು ಕಟ್ಟಿದರು, ಅರಮನೆಗಳು ರಾಜೋಚಿತವಾಗಿದ್ದು ಇತರ ಯಾವುದೇ ಅರಮನೆಯಷ್ಟೇ ಕಲಾತ್ಮಕವಾಗಿ ರಚಿತವಾಗಿದ್ದವು. ಬಡವರಲ್ಲಾಗಲಿ ಶ್ರೀಮಂತರಲ್ಲಾಗಲಿ ಘನತೆ ತುಂಬಿದ್ದು ಜೀವನ ವಿಧಾನದಲ್ಲಿ ಸಭ್ಯತೆ ಇತ್ತು. ಬಹು ಜನರ ಕಲ್ಯಾಣವೇ ಉತ್ತಮ ಸರ್ಕಾರ ಎನ್ನುವುದಾದರೆ ಚೀನಾದಲ್ಲಿ ಒಳ್ಳೆಯ ಆಳ್ವಿಕೆ ಇರಲಿಲ್ಲ. ಆದರೆ ಹೀಗೆಂದರೆ ಎಲ್ಲಿಯೂ ಉತ್ತಮ ಸರ್ಕಾರ ಇರಲಾರದು. ೧೯ನೆಯ ಶತಮಾನಕ್ಕಿಂತ ಹಿಂದಿನ ೨೦೦೦ ವರ್ಷಗಳ ಅವಧಿಯಲ್ಲಿನ ದೇಶಗಳನ್ನು ಹೋಲಿಸಿ ನೋಡಿದರೆ ಎಲ್ಲೂ ಉತ್ತಮ ಅಳ್ವಿಕೆ ಇರಲಿಲ್ಲ. ಹಕ್ಕುಗಳು ಸವಲತ್ತುಗಳು ಕೆಲವರಿಗೆ ಮಾತ್ರ ಲಭ್ಯವಿದ್ದವು. ಆದರೆ ನ್ಯಾಯಪಾಲನೆ ಇತರ ಕಡೆಗಳಿ ಗಿಂತ ಚೆನ್ನಾಗಿತ್ತು. ಸಾಮಾಜಿಕ ವ್ಯವಸ್ಥೆ ಉತ್ತಮವಾಗಿತ್ತು. ಇತರೆಡೆಗಳಿಗಿಂತ ಕಡಿಮೆ ಪ್ರಮಾಣದಲ್ಲಿ ‘ಅವ್ಯವಸ್ಥೆ ಇತ್ತು’. ಇಡೀ ಪ್ರಪಂಚದಲ್ಲಿ ಚೀನಾ ಅತ್ಯಂತ ದೊಡ್ಡ ನಾಡು. ಮಾನವ ಪ್ರಾಚೀನತೆಯಿಂದ ನಾಗರಿಕತೆಯತ್ತ ಏರುವಲ್ಲಿ ಚೀನಾದ ಕೊಡುಗೆ ಅಪಾರ. ತನ್ನ ಯುಗಧರ್ಮ ಜನಾಂಗದ ಕಾರಣದಿಂದ ಸಾಧಿಸಿದ ಸಂಸ್ಕೃತಿಯ ಗುಣಮಟ್ಟ ವೈಶಿಷ್ಟ್ಯ ಇದೆಲ್ಲ ಚೀನಾವನ್ನು ವೈಶಿಷ್ಟ್ಯಪೂರ್ಣವನ್ನಾಗಿಸಿದೆ.
ಇದೆಲ್ಲ ಚೀನಾ ಹೇಗಿತ್ತು ಎಂಬುದರ ಚಿತ್ರಣ. ಆದರೆ ಈಗ ಪರಿಸ್ಥಿತಿ ಹಾಗಿಲ್ಲ. ೨೦ನೆಯ ಶತಮಾನದ ಪ್ರಾರಂಭದ ವೇಳೆಗೆ ಇತಿಹಾಸದ ಪುಟಗಳು ಮಗುಚಿ ಹೋಗಿ ಮುಂದೆ ಏನಾಗುವುದೋ ಎಂದು ಎಲ್ಲರೂ ಕಾದು ನೋಡುವಂತಾಗಿದೆ.
ಜಪಾನ್ ಪ್ರದೇಶ ಹಾಗೂ ಜನಜೀವನ: ಯುರೋಪಿಯನ್ನರ ಆಗಮನದವರೆಗಿನ ಸಂಸ್ಕೃತಿ ಹಾಗೂ ರಾಜಕೀಯ
ಸೈದ್ಧಾಂತಿಕವಾಗಿಯಾದರೂ ಜಪಾನೀಯರ ಜೀವನ ಚೀನಾದ ಮಾದರಿಯಲ್ಲೇ ಇದೆ. ಆದರೂ ಜಪಾನಿನ ವೈಲಕ್ಷಣಗಳು ಹೇಗಿವೆ ಎಂದರೆ ತನ್ನ ಇತಿಹಾಸದ ಕಾರಣದಿಂದಾಗಿ ಅದು ವೈಶಿಷ್ಟ್ಯಪೂರ್ಣವಾಗಿ ಬೆಳೆದಿದೆ. ಹಳೆಯ ಹಾಗೂ ಹೊಸ ಜಗತ್ತಿನ ರಾಷ್ಟ್ರಗಳಿಗಿಂತ ವಿಭಿನ್ನವಾಗಿ ಅದು ಬೆಳೆದಿದೆ.
ಜಪಾನೀಯರ ಮೂಲವನ್ನು ನೋಡಬೇಕಾದರೆ ಮುಖ್ಯವಾಗಿ ಏಷ್ಯಾದೊಂದಿಗೆ ನೈರುತ್ಯ ಏಷ್ಯಾದ ನಡುಗಡ್ಡೆಗಳ ಮಿಶ್ರಣದೊಂದಿಗೆ ಮಲಯಾದ ಪ್ರಭಾವ ಕಂಡುಬರುತ್ತದೆ. ಮಲಯಾದ ಜನ ಜಪಾನನ್ನು ಹೇಗೆ ಪ್ರವೇಶಿಸಿದರು ಎಂಬುದು ತಿಳಿದುಬಂದಿಲ್ಲ. ಅಲ್ಲಿದ್ದ ಆದಿವಾಸಿಗಳನ್ನು ಉತ್ತರದ ಕಡೆಗೆ ತಳ್ಳಿ ತಾವು ಜಪಾನನ್ನು ಆಕ್ರಮಿಸಿದರು. ಕ್ರಿಸ್ತಶಕೆಯ ಪ್ರಾರಂಭದ ವೇಳೆಗೆ ಅವರು ಜಪಾನಿನ ಮುಖ್ಯ ನಡುಗಡ್ಡೆಗಳನ್ನು ಆಕ್ರಮಿಸಿದರು. ಈಗಿನ ಮನುಷ ನಡುಗಡ್ಡೆಯಲ್ಲಿ ಆಗ ಅವರು ಒಂದು ರಾಜ್ಯವಾಗಿ ಸಂಘಟಿತವಾಗಿದ್ದು ಆಗ ಈ ಭಾಗವನ್ನು ಯಾಮಟೋ ಎಂದು ಕರೆಯಲಾಗುತ್ತಿತ್ತು. ಜಪಾನಿನ ಪ್ರಾರಂಭಿಕ ಇತಿಹಾಸದಲ್ಲಿ ಪುರಾಣಗಳು, ಕತೆಗಳು ತುಂಬಿಕೊಂಡಿವೆ. ಇಸಾನಗಿ ಹಾಗೂ ಇಸಾನುಮ್ ಎಂಬ ದೇವತೆಗಳಿಂದ ಈ ನಡುಗಡ್ಡೆಗಳ ಜನನವಾಯಿತು ಎಂಬ ಪ್ರತೀತಿ ಇದೆ. ಇಲ್ಲಿಯ ಮೊದಲನೆಯ ದೊರೆ ಅಮಟಾರಾಸು ನೊಮಿಕಾಮಿಯ ಮೊಮ್ಮ ನಾಗಿದ್ದ. ಭೂಮಿಯನ್ನು ಆಳಲು ಆತ ನಿಯೋಜಿತವಾಗಿದ್ದ ಎಂಬ ಕತೆ ಪ್ರಚಲಿತವಿದ್ದು ಈ ಕತೆ ಬೇರೆ ಜನರಿಗಿಂತ ಹೆಚ್ಚು ವಿಭಿನ್ನವಾಗಿಲ್ಲ. ಆದರೆ ಇತರ ಕಡೆಗಳಿಗಿಂತ ಇಲ್ಲಿ ಅದಕ್ಕೆ ಹೆಚ್ಚಿನ ತೂಕವನ್ನು ನೀಡಲಾಗಿದೆ. ರಾಜನಿಗೆ ದೈವಾಂಶವನ್ನು ಕಲ್ಪಿಸಿದ್ದು ಇಲ್ಲಿಯ ಪ್ರಚಲಿತ ನಂಬಿಕೆಯ ಆಧಾರ. ಸೂರ್ಯ ದೇವತೆಯ ಮೊಮ್ಮಗನಾದ ಮೊದಲನೆಯ ಸಾಮ್ರಾಟನು ಕ್ರಿಸ್ತಪೂರ್ವ ೬೬೦ರಲ್ಲಿ ರಾಜವಂಶವನ್ನು ಸ್ಥಾಪಿಸಿದನು. ೧೯೪೦ರಲ್ಲಿ ಇದರ ೨೬೦೦ನೆಯ ವಾರ್ಷಿಕೋತ್ಸವವನ್ನು ಸಂಭ್ರಮದಿಂದ ಆಚರಿಸಲಾಯಿತು. ಇದೆಲ್ಲ ದಂತ ಕತೆ ಎಂಬುದು ಗೊತ್ತಿದ್ದರೂ ಕ್ರಿಸ್ತಶಕ ೮ನೆಯ ಶತಮಾನದಲ್ಲಿ ಒಜುಕಿ ಅಥವಾ ಪ್ರಾಚೀನ ವಿಷಯಗಳ ದಾಖಲೆ ಮತ್ತು ನಿಹೊಂಗಿ ಅಥವಾ ಜಪಾನಿನ ಕಾಲಾನುಕ್ರಮಣಿಕೆಗಳು ಎಂಬ ೨ ಗ್ರಂಥಗಳನ್ನು ಲಿಖಿತ ರೂಪಕ್ಕೆ ತರಲಾಯಿತು. ಕ್ರಿಸ್ತಪೂರ್ವಕ್ಕಿಂತ ಮೊದಲಿನ ಜಪಾನೀಯರ ಇತಿಹಾಸ ಅಧಿಕೃತವಾಗಿ ದೊರಕಿಲ್ಲ. ಪುರಾಣವು ಇತಿಹಾಸದ ಮೇಲೆ ಸಾಧಿಸಿದ ಹಿಡಿತ ಆತಾತ್ವಿಕತೆಯ ಸೂಚನೆ ಅಷ್ಟೆ.
ಕ್ರಿಸ್ತಶಕೆಯ ಪ್ರಾರಂಭದ ತರುವಾಯದವರೆಗೂ ಜಪಾನ್ ಸಾಕಷ್ಟು ಪ್ರಾಚೀನ ತರವಾದುದೇ ಆಗಿತ್ತು. ಅವರಲ್ಲಿ ಅಸಂಖ್ಯ ಮನೆತನಗಳು ಇದ್ದವು. ಆ ಪೈಕಿ ಉನ್ನತ ಮಟ್ಟದ್ದಾಗಿರುವ ಕುಟುಂಬ ರಾಜಮನೆತನವಾಯಿತು. ಇದರ ಎಲ್ಲ ಪ್ರಾಯೋಗಿಕ ಉದ್ದೇಶಗಳಿಗೆ ಎಲ್ಲ ಮನೆತನಗಳು ಸ್ವತಂತ್ರವೇ ಆಗಿದ್ದರೂ ಆ ಕುಟುಂಬ, ಶ್ರೇಷ್ಠತೆಯ ಗೌರವಕ್ಕೆ ಪಾತ್ರವಾಗಿತ್ತು. ಮನೆತನಗಳಲ್ಲದೆ ಒಂದೇ ಉದ್ಯೋಗದಲ್ಲಿ ತೊಡಗುವ ಸಂಘಟನೆಗಳು ಇದ್ದು ಇವು ಚೀನಾದ ಗಿಲ್ಡ್‌ಗಳನ್ನು ಹೋಲುತ್ತಿದ್ದವು. ಆದರೆ ಸದಸ್ಯತ್ವ ವಂಶಪಾರಂಪರ್ಯವಾದುದಾಗಿತ್ತು. ಜಾತಿಪದ್ಧತಿ ಕಟ್ಟುನಿಟ್ಟಾಗಿದ್ದು ಆಧುನಿಕ ಕಾಲದವರೆಗೂ ಅವರಲ್ಲಿ ಶಿಥಿಲತೆ ಕಂಡುಬಂದಿರಲಿಲ್ಲ. ಜನ ಕೃಷಿಯನ್ನು ರೂಪಿಸಿಕೊಂಡಿದ್ದು ಸಲಕರಣೆಗಳು ಹಳೆಯ ಮಾದರಿಯವಾಗಿದ್ದವು. ಸಮುದ್ರದಿಂದ ಮೀನು ಹಿಡಿಯುತ್ತಿದ್ದರು. ಬಳಕೆಯ ವಸ್ತುಗಳನ್ನು ತಾವೇ ಕೈಯಿಂದ ತಯಾರಿಸುತ್ತಿದ್ದರು. ಇವು ಸೀಮಿತವಾಗಿದ್ದವು ಅಷ್ಟೇ ಅಲ್ಲ ಗುಣಮಟ್ಟದಲ್ಲೂ ಉತ್ತಮವಾಗಿರಲಿಲ್ಲ. ಇಲ್ಲಿಯ ಜೀವನ ಸಂಘಟಿತವಾದುದಾಗಿದ್ದರೂ ಜೀವನ ಹಳೆಯ ರೀತಿಯದಾಗಿತ್ತು.
ಚೀನಾದ ಪ್ರಭಾವ
ಒಂದನೆಯ ಶತಮಾನದ ತರುವಾಯ ಚೀನಾದ ಪ್ರಭಾವ ಕೊರಿಯಾದ ಮೂಲಕವಾಗಿ ಪ್ರವೇಶಿಸಿತು. ಇದು ೭ನೆಯ ಶತಮಾನದವರೆಗೆ ಮುಂದುವರೆದಿತ್ತು. ಚೀನಾದವರ ಲಿಪಿ ಪ್ರಾರಂಭವಾಯಿತು. ಅಲ್ಲಿಯವರೆಗೆ ಜಪಾನೀಯರ ಬರಹ ಹಳೆಯ ತೆರನಾಗಿತ್ತು. ತನ್ಮೂಲಕ ಚೀನಾ ಸಾಹಿತ್ಯ ಹಾಗೂ ಅವರ ವಿಚಾರಧಾರೆಗೂ ಪ್ರವೇಶ ಲಭಿಸಿತು. ಆ ವೇಳೆಗೆ ಬೌದ್ಧಧರ್ಮಕ್ಕೆ ಅನುವು ದೊರೆತು ಚೀನೀಯರಿಗಿಂತ ಜಪಾನೀಯರೇ ಅದರಿಂದ ಹೆಚ್ಚು ಪ್ರಭಾವಿತರಾದರು. ಕೊರಿಯ ಹಾಗೂ ಚೀನಾಗಳಿಗಿಂತ ಅಧಿಕ ಸಂಖ್ಯೆಯಲ್ಲಿ ವಲಸೆಗಾರರು ಬಂದು, ತಮ್ಮೊಂದಿಗೆ ಕಲೆಯ ಉನ್ನತ ಜ್ಞಾನವನ್ನು ತಂದು ತಾಂತ್ರಿಕ ಜ್ಞಾನ ಹಾಗೂ ಪರಿಣತಿಯನ್ನು ಈ ನೆಲದಲ್ಲಿ ಬಿತ್ತಿದರು. ೭ನೆಯ ಶತಮಾನದಲ್ಲಿ ಶೊಟುಕು ತಾಶಾಯಿ ಎಂಬ ರಾಜನ ಆದೇಶದ ಮೇರೆಗೆ ಜರಿಗೊಂಡ ಸುಧಾರಣೆಗಳು ಚೀನಾದ ಮಾದರಿಯಲ್ಲೇ ಇದ್ದವು. ಕನ್‌ಫ್ಯೂಶಿಯಸ್ ವಿಚಾರಧಾರೆ ಹಾಗೂ ಬೌದ್ಧ ವಿಚಾರಧಾರೆಗಳು ಅಧಿಕೃತ ಮನ್ನಣೆ ಪಡೆದಿದ್ದವು. ಚೀನಿ ಕಲೆ ಹಾಗೂ ಸಾಹಿತ್ಯದ ವ್ಯವಸ್ಥಿತ ಅಧ್ಯಯನ ನಡೆಯಿತು. ಆದರೂ ಜಪಾನೀಯರು ಚೀನಾದ ಬಾಹ್ಯರೂಪವನ್ನು ಮಾತ್ರ ಅಂಗೀಕರಿಸಿದರೇ ಹೊರತು ಅದರ ಆತ್ಮವನ್ನು ಅಲ್ಲ. ಚೀನೀಯರ ಜೀವನ, ವಿಚಾರಧಾರೆ ಎಲ್ಲದಕ್ಕೂ ಕನ್‌ಫ್ಯೂಶಿಯಸ್ ಧರ್ಮ ಮೂಲ ಹಾಗೂ ಅದೇ ಮಾರ್ಗದರ್ಶಿ. ಮಾನವೀಯತೆ, ವೈಚಾರಿಕತೆ, ನಿಯಮಪಾಲನೆ, ಪ್ರಜೆಗಳ ಆಸಕ್ತಿಯನ್ನು ಮುಖ್ಯವಾಗಿ ಗಮನದಲ್ಲಿ ಇರಿಸಿ ಕೊಂಡಿರುವುದು ಎಲ್ಲದಕ್ಕೂ ಚೀನಿಯರಿಗೆ ಕನ್‌ಫ್ಯೂಶಿಯಸ್ ವಿಚಾರಧಾರೆ ಆಧಾರ. ಆದರೆ ಜಪಾನ್ ಕನ್‌ಫ್ಯೂಶಿಯಸ್ ವಿಚಾರಧಾರೆಯನ್ನು ಸ್ಥೂಲವಾಗಿ ಮಾತ್ರ ಪರಿಗಣಿಸಿತು.
ಚೀನಾದವರು ಉದ್ಯೋಗಗಳನ್ನು ಆಯ್ದುಕೊಳ್ಳುವಾಗ ಅವರ ಕುಟುಂಬ ಅಥವಾ ಸಾಮಾಜಿಕ ಸ್ಥಾನಮಾನವನ್ನು ಪರಿಗಣಿಸದೆ ಇತಿಹಾಸ ಸಾಹಿತ್ಯ ಮುಂತಾದ ಪರೀಕ್ಷೆಗಳ ಮೂಲಕ ಆಯ್ದುಕೊಳ್ಳುತ್ತಿದ್ದರು. ಆದರೆ ಜಪಾನಿನಲ್ಲಿ ಸೈದ್ಧಾಂತಿಕವಾಗಿ ಕನ್‌ಫ್ಯೂಶಿಯಸ್ ಮಾದರಿಯ ಸರ್ಕಾರ ಇದ್ದರೂ, ಈಗಾಗಲೇ ಸರ್ಕಾರಿ ಹುದ್ದೆಗಳಲ್ಲಿ ಇದ್ದವರ ಮಕ್ಕಳಿಗೆ ಹಾಗೂ ಅವರ ವಂಶಪಾರಂಪರ್ಯಕ್ಕೆ ಮಹತ್ವ ನೀಡಿ ಅಂತಹವರನ್ನು ಆಯ್ಕೆ ಮಾಡಿ ಕೊಳ್ಳುತ್ತಿದ್ದರು. ಅಧಿಕಾರಶಾಹಿತ್ವದ ಹೊರತಾಗಿ ಜನತೆಯ ಬಗ್ಗೆ ಹೆಚ್ಚಿನ ಸಂವೇದನೆ ಇರಲಿಲ್ಲ. ಅಧಿಕಾರದ ಸ್ಥಾನಗಳಲ್ಲಿದ್ದವರು ಹಾಗೂ ಅವರ ಅನುಯಾಯಿಗಳು ಇತರರನ್ನು ತಮ್ಮ ಸುಖ ಜೀವನಕ್ಕೆ ದುಡಿಯುವ ವರ್ಗ ಎಂದು ಮಾತ್ರ ಪರಿಗಣಿಸುತ್ತಿದ್ದರು. ಶಿಕ್ಷಣವನ್ನು ಒಂದು ಗಮನಾರ್ಹ ಒಡವೆ ಎಂಬಂತೆ ಪರಿಗಣಿಸುತ್ತಿದ್ದರು. ಆದರೆ ರಾಜಕೀಯವಾಗಿಯಾಗಲೀ ಅಥವಾ ಸಾಮಾಜಿಕ ಕಾರಣಕ್ಕೆ ಆಗಲೀ ಶಿಕ್ಷಣಕ್ಕೆ ಯಾವುದೇ ಹೆಚ್ಚಿನ ಸ್ಥಾನ ಇರಲಿಲ್ಲ. ಜಪಾನೀಯರಲ್ಲಿ ಹೆಚ್ಚಿನ ಸೌಂದರ್ಯ ಪ್ರಜ್ಞೆ ಇದ್ದರೂ ಅದು ಒಂದು ಆದಿವಾಸಿ ಯೋಧರ ಸಮಾಜವಾಗಿಯೇ ಉಳಿಯಿತು.
ಜಮೀನ್ದಾರಿ ಪದ್ಧತಿ
ಜಪಾನಿನ ಅಭಿವೃದ್ದಿಯಲ್ಲಿ ಪ್ರಾರಂಭದಿಂದಲೂ ಒಂದು ವಿಧದ ಕೃತಕತೆ, ಮಾನಸಿಕ ಅನಾರೋಗ್ಯ ಕಂಡುಬರುತ್ತದೆ. ಸಾಮಾನ್ಯವಾಗಿ ಯಾವುದೇ ಜನಾಂಗದ ಬೆಳವಣಿಗೆ ಪ್ರಾಚೀನತೆಯಿಂದ ನಾಗರಿಕತೆಯತ್ತ ಮಂದಗತಿಯಲ್ಲಿ ಇರುತ್ತಿತ್ತು. ಇದು ಉತ್ಕ್ರಾಂತಿಯೇ ಹೊರತು ಬದಲಾವಣೆ ಅಲ್ಲ. ಆದರೆ ಜಪಾನೀಯರಲ್ಲಿ ಇದು ಹಾಗಿಲ್ಲ. ಚೀನೀಯರ ಪ್ರಭಾವ ಇದ್ದರೂ ಅವರಿಬ್ಬರಲ್ಲಿ ಐಕ್ಯಮತ್ಯ ಇರಲಿಲ್ಲ. ಚೀನಾದ ವಾಸ್ತವವನ್ನು ಜಪಾನ್ ಅಳವಡಿಸಿಕೊಂಡಿರಲಿಲ್ಲ. ಜಪಾನನ್ನು ಒಂದೇ ಮಾತಿನಲ್ಲಿ ಪರಿಭಾವಿಸುವುದಾದರೆ ಮಿಲಿಟರಿ ಪದ್ಧತಿಯ ಜಮೀನ್ದಾರಿ ಪದ್ಧತಿ ಎಂದು ಹೇಳಬಹುದು. ಇತಿಹಾಸದುದ್ದಕ್ಕೂ ಇದು ಹಾಗೆಯೇ ಉಳಿದುಬಂದಿದೆ. ೭ನೆಯ ಶತಮಾನದ ತರುವಾಯ ಜಪಾನ್ ಜಮೀನ್ದಾರಿ ಮನೆತನಗಳ ಒಂದು ಸಂಘಟಿತ ಘಟಕವಾಗಿದ್ದು ಆ ವಂಶಗಳ ಪೈಕಿ ಒಬ್ಬ ಸಾಮ್ರಾಟನಾಗಿ ಪ್ರಭುತ್ವವನ್ನು ಸ್ಥಾಪಿಸಿರುತ್ತಿದ್ದನು. ಮೊದಲು ನಾರಾ, ನಂತರ ಕ್ವೊಟೋ ರಾಜಧಾನಿಗಳಾಗಿದ್ದವು. ರಾಷ್ಟ್ರವನ್ನು ಪ್ರಾಂತಗಳಾಗಿ ವಿಭಜಿಸಲಾಗಿದ್ದು ಪ್ರತಿಯೊಂದು ಪ್ರಾಂತಕ್ಕೆ ಒಬ್ಬೊಬ್ಬ ಅಧಿಕಾರಿ ಇದ್ದರೂ ಆ ಅಧಿಕಾರ ವಂಶಪಾರಂಪರ್ಯವಾದ ಹಕ್ಕು ಆಗಿತ್ತು. ಚೀನಾದ ಮಾದರಿಯ ಸರ್ಕಾರವನ್ನು ಅಳವಡಿಸಿಕೊಂಡ ಮೇಲೆ ರಾಜ ಮನೆತನಕ್ಕೆ ಹೆಚ್ಚಿನ ಪ್ರಾಶಸ್ತ್ಯ ದೊರೆತು, ವಾಸ್ತವಿಕ ಅಧಿಕಾರದಲ್ಲಿ ಅದರ ಪ್ರಾಮುಖ್ಯತೆ ಇರದಿದ್ದರೂ, ೧೮೬೮ರವರೆಗೂ ಘನತೆಯ ದೃಷ್ಟಿಯಿಂದ ಅದಕ್ಕೆ ಪ್ರಾಮುಖ್ಯ ಇದ್ದೇ ಇತ್ತು. ಅರೆ ಧಾರ್ಮಿಕವಾಗಿ ಆಧ್ಮಾತ್ಮಿಕವಾಗಿ ಜನಾಂಗ ಮೂಲವಾದ ದೈವಿಕ ಸ್ವರೂಪದ ಮಹತ್ವವನ್ನು ಅದು ಉಳಿಸಿಕೊಂಡಿತ್ತು. ಕಾಲಕ್ರಮೇಣ ದೇಶದ ಆಗು ಹೋಗುಗಳಿಗೆ ಸಂಬಂಧಪಟ್ಟಂತೆ ಅದರ ಸ್ಥಾನ ಅವಗಣನೆಗೆ ಗುರಿಯಾಯಿತು. ಜಪಾನಿನ ಇತಿಹಾಸದುದ್ದಕ್ಕೂ ಅಧಿಕಾರ ಒಬ್ಬರ ಕೈಗೆ ಆದರೂ, ರಾಜ ಮರ್ಯಾದೆ ಒಬ್ಬರಿಗೆ ಎಂಬ ರೀತಿ ನಡೆದುಕೊಂಡು ಬಂದಿದೆ. ೨ನೆಯ ಮಹಾಯುದ್ಧದ ವೇಳೆಗೆ ಸರ್ಕಾರ ಮಿಲಿಟರಿ ನಿಯಂತ್ರಣಕ್ಕೆ ಒಳಪಟ್ಟಿತು. ಮಿಲಿಟರಿ ವಂಶಗಳ ಮಧ್ಯೆ ಕಲಹ ಪ್ರಾರಂಭವಾಗಿ ಅದು ನಿರಂತರವಾಗಿ ಇಲ್ಲದಿದ್ದರೂ ನಡೆದೇ ಇತ್ತು. ಮೊದಲು ಎದುರಾಳಿಗಳಾದ ಎರಡು ವಂಶಗಳೆಂದರೆ ತಾಯಿರಾ ಹಾಗೂ ಮಿಲಿ ಮಟೊ ವಂಶ ಹಾಗೂ ಅವರ ಸಂಗಡಿಗರು. ೨೦ನೆಯ ಶತಮಾನದಲ್ಲಿ ಮಿಲಿಮಟೊ ವಂಶ ಗೆದ್ದು ಅವರು ಜಪಾನಿ ಅರಸರಾಗಿ ಶೋಗುನ್ ಎಂಬ ಹೆಸರನ್ನು ಧರಿಸಿದ್ದರು. ಶೋಗುನ್ ಎಂದರೆ ಮಿಲಿಟರಿ ದಂಡಾಧಿಕಾರಿ. ಇದು ವಂಶಪಾರಂಪರ್ಯವಾಗಿದ್ದು, ಬಹಳ ಕಾಲದವರೆಗೆ ಇದು ಒಜೋ ವಂಶದವರ ಕೈಯ್ಯಲ್ಲಿ ಉಳಿಯಿತು. ಹೀಗೆ ಒಂದಾದ ಮೇಲೆ ಒಂದರಂತೆ ವಂಶಗಳು ಬಂದರೂ ಒಬ್ಬರ ವಿರುದ್ಧ ಒಬ್ಬರ ಮೇಲಾಟ ಇದ್ದೇ ಇರುತ್ತಿತ್ತು. ಬಹಳ ಕಾಲದವರೆಗೆ ಜಪಾನ್ ಪ್ರಪಂಚದ ಇತರ ಭಾಗಗಳಿಗಿಂತ ವಿಚಾರಧಾರೆ ಹಾಗೂ ಬಾಹ್ಯ ಪ್ರಭಾವಗಳಿಂದ ಅಷ್ಟೇ ಅಲ್ಲದೆ ವಾಸ್ತವಿಕ ಸಂಪರ್ಕದಿಂದಲೂ ದೂರ ಉಳಿಯಿತು. ತಮ್ಮ ನಾಡಿನಿಂದ ಸಮುದ್ರ ದಲ್ಲಿ ಹೆಚ್ಚು ದೂರದವರೆಗೆ ಹೋಗುವ ಸಾಹಸ ಮಾಡುವಂತಹ ದೊಡ್ಡ ಹಡಗುಗಳನ್ನು ನಿರ್ಮಿಸುವುದಕ್ಕೂ ನಿಷೇಧ ಇತ್ತು. ಅಪರೂಪಕ್ಕೆ ಒಮ್ಮೆ ಚೀನಿ ವ್ಯಾಪಾರಿಗಳಿಗೆ ಪ್ರವೇಶ ಅನುಮತಿ ದೊರಕುತ್ತಿತ್ತು. ನಾಗಸಾಕಿ ಬಂದರಿನ ಬಳಿ ಒಂದು ಚಿಕ್ಕ ನಡುಗಡ್ಡೆಯಲ್ಲಿ ಡಚ್ಚರ ಒಂದು ವ್ಯಾಪಾರ ಕೇಂದ್ರ ಇತ್ತು.
ಜಪಾನ್ ಹೀಗೆ ಪ್ರತಿಬಂಧಿತವಾಗುವುದಕ್ಕೆ ಅವರಿಗೆ ಮುಖ್ಯ ಭಯ ಯುರೋಪಿ ನದ್ದಾಗಿತ್ತು. ಏಕೆಂದರೆ ಯುರೋಪ್ ಈಗಾಗಲೇ ಏಷ್ಯಾವನ್ನು ಪ್ರವೇಶಿಸಿತ್ತು. ಜಪಾನ್ ಹೀಗೆ ಇತರರಿಂದ ವಿಭಿನ್ನವಾಗಿ ಉಳಿಯುವುದಕ್ಕೆ ಇದ್ದ ಇನ್ನೊಂದು ಕಾರಣ ಎಂದರೆ ಸರ್ವಾಧಿಕಾರತ್ವವನ್ನು ಸ್ಥಾಪಿಸಿದ ಟೊಕುಗಾವಾ ವಂಶದ ಮಿಲಿಟರಿ ಆಧಿಪತ್ಯ. ೨ನೆಯ ಮಹಾಯುದ್ಧದ ಮೊದಲಿನ ಅವಧಿಯಲ್ಲಿ ಜಪಾನೀಯರ ವಿಚಾರಧಾರೆ ಹಾಗೂ ಕೃತ್ಯಗಳ ಮೇಲೆ ತೀವ್ರ ನಿಯಂತ್ರಣ ಇದ್ದು ಜಪಾನ್ ಫ್ಯಾಸಿಸ್ಟ್ ತತ್ವಗಳಿಗೆ ಬದ್ಧವಾಗಿದೆ ಎಂದು ಹೇಳಲಾಗುತ್ತಿತ್ತು. ಆದರೆ ಇದು ಕೇವಲ ಮೇಲ್ನೋಟದ ಮಾತಾಗಿತ್ತು. ಟೊಕುಗಾವಾ ಟೋಕಿಯೋವನ್ನು ತಮ್ಮ ರಾಜಧಾನಿಯನ್ನಾಗಿಸಿಕೊಂಡಿದ್ದರು. ದೇಶದ ಬಹುಭಾಗವನ್ನು ಟೋಕುಗಾವಾದ ಸಂಗಡಿಗರಾದ ಡಿಮಿಯೊ ಎಂಬ ಜಮೀನ್ದಾರಿ ಆಳರಸರು ಆಳುತ್ತಿದ್ದು ಅವರು ಟೊಕುಗಾವಾರ ಪ್ರಭುತ್ವವನ್ನು ಅಂಗೀಕರಿಸಿತು. ಯಾವನೆಯ ಜಮೀನ್ದಾರನು ದಂಗೆ ಏಳುವುದಕ್ಕೆ ಅವಕಾಶ ಇಲ್ಲದಂತೆ ಅವನ ಮೇಲೆ ಬಿಗಿ ನಿಯಂತ್ರಣವನ್ನು ಸಾಧಿಸಲಾಗಿತ್ತು. ಯಾವುದೇ ಅಂದೋಲನಕ್ಕೆ ಆಸ್ಪದ ಇಲ್ಲದಂತೆ ಜಿಲ್ಲೆಗಳ ಸುತ್ತಮುತ್ತೆಲ್ಲ ಬಿಗಿಯಾದ ಮೇಲ್ವಿಚಾರಣೆ ಇತ್ತು. ಜಪಾನಿನ ಸಮಾಜದ ವ್ಯವಸ್ಥೆ ಈ ಮುಂದಿನಂತೆ ಇತ್ತು. ಸೈನಿಕರು, ಕುಶಲಕರ್ಮಿಗಳು, ರೈತರು ಹಾಗೂ ವ್ಯಾಪಾರಿಗಳು. ವಾಸ್ತವವಾಗಿ ಡೈಮಿಯೊ ಹಾಗೂ ಸಾಮುರಾಯಿಯ ಎಂಬ ಎರಡು ವಿಭಾಗಗಳು ಇದ್ದವು. ಟೋಕುಗಾವಾ ಪ್ರಭುತ್ವದಲ್ಲಿ ಸೈನಿಕನೆಯ ಪ್ರಭು. ಆತನಿಗೆ ಕೆಲಸ ಏನೂ ಇರಲಿಲ್ಲ. ಎಲ್ಲೆಲ್ಲೂ ಶಾಂತತೆ ಇದ್ದುದರಿಂದ ಅವನಿಗೆ ಹೋರಾಟಕ್ಕೆ ಅವಕಾಶ ಇಲ್ಲದೆ ಈ ಆಲಸ್ಯವೇ ಅವನತಿಗೆ ಕಾರಣವಾಯಿತು. ಸಾಮುರಾಯಿಗಳಿಗೆ ಸಂಹಿತೆ ಇದ್ದು ಬುಶಿಡೊ ಎಂದು ಅವರನ್ನು ಕರೆಯಲಾಗುತ್ತಿತ್ತು, ಎಂದರೆ ಸರದಾರರ ಜೀವನ ರೀತಿ. ಯೋಧರು ನಡೆದುಕೊಳ್ಳಬೇಕಾದ ರೀತಿ ನೀತಿಗಳನ್ನು ಅದರಲ್ಲಿ ನಿಖರವಾಗಿ ತಿಳಿಸಲಾಗಿತ್ತು. ಟೋಕುಗಾವಾರ ಕಾಲದಲ್ಲಿ ಈ ಸಂಹಿತೆಯೇ ಪ್ರಭು ಹಾಗೂ ಯೋಧರು ಇಬ್ಬರ ಮೇಲೂ ಹಿಡಿತ ಸಾಧಿಸಿತು. ಅವರಿಗೆ ಮಾತ್ರ ಖಡ್ಗ ಹಿಡಿಯುವ ಅಧಿಕಾರ ಇದ್ದು, ಅದೇ ಅವರನ್ನು ಇತರರಿಗಿಂತ ಮೇಲ್ದರ್ಜೆಗೆ ಏರಿಸಿತು.
ಚೀನಾದಲ್ಲಿ ಕನ್‌ಫ್ಯೂಶಿಯಸ್ ವಿಚಾರಧಾರೆಯ ಪ್ರಭಾವ ಪ್ರತಿಯೊಂದು ಹಂತದಲ್ಲೂ ಎದ್ದು ಕಾಣುವಂತದ್ದು. ಜಪಾನಿನಲ್ಲಿ ಊಳಿಗಮಾನ್ಯ ಪದ್ಧತಿ ಹಾಗೂ ಮಿಲಿಟರಿ ಪ್ರಭಾವ ಅಧಿಕವಾಗಿತ್ತು. ಮೊದಲಿನಿಂದಲೂ ಜಪಾನಿನಲ್ಲಿ ಎಂದರೆ ಅದು ರಾಷ್ಟ್ರದ ಸ್ವರೂಪವನ್ನು ಪಡೆಯುವುದಕ್ಕೂ ಪೂರ್ವದಿಂದಲೂ ಮಿಲಿಟರಿ ಜಪಾನಿನ ವಾಡಿಕೆಯ ಲಕ್ಷಣವೇ ಆಗಿತ್ತು. ಟೋಜೋಗಳಾಗಲಿ ಹಾಗೂ ಅವರಂತಹವರಾಗಲೀ ಜಪಾನನ್ನು ಮಿಲಿಟರಿ ಸ್ವರೂಪದ್ದನ್ನಾಗಿಸಿರದೆ ಮಿಲಿಟರಿ ಪದ್ಧತಿಯೇ ಅವರನ್ನು ಆ ರೀತಿಯಾಗಿಸಿದೆ.
ಊಳಿಗಮಾನ್ಯ ಪದ್ಧತಿ ಜಪಾನಿನ ಇನ್ನೊಂದು ಪ್ರಮುಖ ಲಕ್ಷಣ. ಯುರೋಪಿಗಿಂತ ಜಪಾನಿನ ಊಳಿಗಮಾನ್ಯ ಪದ್ಧತಿ ಹೆಚ್ಚು ಕಟ್ಟುನಿಟ್ಟಿನದ್ದಾಗಿತ್ತು. ಕ್ರೈಸ್ತಧರ್ಮದ ಪ್ರಭಾವ ದೊಂದಿಗೆ ಯುರೋಪಿನ ಜಮೀನ್ದಾರಿ ಪದ್ಧತಿಯಲ್ಲಿ ಅಲ್ಪ ಸ್ವಲ್ಪ ಮಾನವೀಯ ಗುಣಗಳು ಎದ್ದು ಕಾಣುತ್ತಿದ್ದವು. ಆದರೆ ಜಪಾನಿನ ಜಮೀನ್ದಾರಿ ಪದ್ಧತಿಯಲ್ಲಿ ಜಮೀನ್ದಾರನು ಸರ್ವಶಕ್ತನಾಗಿದ್ದ. ರೈತ ಅವನ ಆಜ್ಞಾಧಾರಕನಾಗಿರಬೇಕಿತ್ತು. ರೈತನ ವಿಷಯಕ್ಕೆ ಸಂಬಂಧಿಸಿದಂತೆ ತುಸುವಾದರೂ ಕೃಪೆ ತೋರಿದರೆ ಅದು ಕೇವಲ ವೈಯಕ್ತಿಕ ದಯಾಳುತನದ ಕಾರಣದಿಂದಾಗಿರುತ್ತಿತ್ತು. ಜಪಾನೀಯರ ವಿಧೇಯತೆ ನಿಜವಾಗಲೂ ಆಶ್ಚರ್ಯಕರವಾದುದು. ಜಪಾನಿನ ಜಮೀನ್ದಾರಿ ಪದ್ಧತಿಯ ಮುಖ್ಯ ಲಕ್ಷಣ ಎಂದರೆ ವಿಧೇಯತೆ ಹಾಗೂ ಸ್ವಾಮಿ ನಿಷ್ಠೆ. ಇದಕ್ಕೆ ಪರ್ಯಾಯವಾಗಿ ರೈತರಿಗೆ ಸುಭದ್ರತೆ ದೊರಕಬೇಕು. ಆದರೆ ಹೊಣೆಯನ್ನು ಪಾಲಿಸುವುದೇ ಸಂಶಯಾಸ್ಪದವಾಗಿತ್ತು. ಏಕೆಂದರೆ ಕರ್ತವ್ಯವನ್ನು ಪಾಲಿಸಬೇಕಾದವರಿಗೆ ಅದಕ್ಕೆ ಬೇಕಾದ ಅಧಿಕಾರ ಇರಲಿಲ್ಲ. ಜಮೀನ್ದಾರಿ ಪದ್ಧತಿ ೧೮೬೮ರಲ್ಲಿ ನಿವಾರಣೆಯಾಗಿ ಬೇರೆಯೇ ಮಾದರಿಯ ಸರ್ಕಾರ ಹಾಗೂ ಸಾಮಾಜಿಕ ವ್ಯವಸ್ಥೆ ರೂಪುಗೊಂಡರೂ ಜಮೀನ್ದಾರಿ ಪದ್ಧತಿಯೊಂದಿಗೆ ರಕ್ತಗತವಾಗಿರುವ ಗುಣಗಳನ್ನು ಕಿತ್ತು ಎಸೆಯುವುದು ಸುಲಭವಾಗಿರಲಿಲ್ಲ. ಅಲ್ಲಿ ಸಂವಿಧಾನ ಹಾಗೂ ಸಂಸತ್ತು ಜರಿಗೊಂಡರೂ ಅದು ಕೇವಲ ಬರಹದಲ್ಲಿ ಮಾತ್ರ. ಪ್ರಭುವಿನ ರಕ್ತಗತವಾಗಿದ್ದ ಪ್ರಭುತ್ವದ ಅಧಿಕಾರವೇ ವಾಸ್ತವ. ಇದೇ ಪ್ರಕೃತಿಯ ಇಷ್ಟ ಎಂದು ಅವರು ಭಾವಿಸಿದ್ದರು.
 
ಪರಾಮರ್ಶನಗ್ರಂಥಗಳು
೧. ಪೇರ್ ಬ್ಯಾಂಕ್ ಜನ್ ಕೆ.(ಸಂ), ೧೯೭೫. ಈಸ್ಟ್ ಏಷ್ಯಾ, ಟ್ರೆಡೀಶನ್ ಆಂಡ್ ಟ್ರಾನ್ಸ್‌ಫಾಮೇರ್ಶನ್: ಎ ಹಿಸ್ಟರಿ ಆಫ್ ಈಸ್ಟ್ ಏಷ್ಯನ್ ಸಿವಿಲಿಜೇಶನ್, ಸಂಪುಟ-೧, ಎರಡನೆಯ ಆವೃತ್ತಿ, ಲಂಡನ್.
೨. ಕಿಮ್ ಕೂ.ಕೇ.(ಸಂ), ೧೯೭೭.  ದಿ ಹಿಸ್ಟರಿ ಆಫ್ ಸೌತ್ ಈಸ್ಟ್, ಸೌತ್ ಆಂಡ್ ಈಸ್ಟ್ ಏಷ್ಯಾ, ಕೌಲಾಲಂಪುರ.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೩. ಮಾವೋ ಜೆಡಾಂಗ್ ಮತ್ತು ಚೀನಾದ ಸಮಾಜವಾದಿ ಕ್ರಾಂತಿ
ಚೀನಾದ ಕಮ್ಯುನಿಸ್ಟ್ ಪಕ್ಷದ ಸ್ಥಾಪನೆ
ಸಮಾಜವಾದಿ ಕ್ರಾಂತಿಗೂ ಮೊದಲಿನ ರಷ್ಯಾ ಸರ್ಕಾರವು ಚೀನಾದ ಭೂಭಾಗಗಳನ್ನು ಕಬಳಿಸಿತ್ತು. ಚೀನಾದ ರೈಲ್ವೆ, ಗಣಿ ಮತ್ತು ಅರಣ್ಯ ಪ್ರದೇಶಗಳನ್ನು ತನ್ನ ಹಿಡಿತದಲ್ಲಿಟ್ಟು ಕೊಂಡಿತ್ತು ಹಾಗೂ ಹಲವಾರು ಅಸಮ್ಮತ ಒಪ್ಪಂದಗಳನ್ನು ಚೀನಾದೊಂದಿಗೆ ಮಾಡಿಕೊಂಡು ಅದನ್ನು ಹಿಂಡಿ ಹಿಪ್ಪೆ ಮಾಡುತ್ತಿತ್ತು. ಅಧರೆ, ೧೯೧೭ರಲ್ಲಿ ಅಸ್ತಿತ್ವಕ್ಕೆ ಬಂದ ಕಾರ್ಮಿಕರ ವರ್ಗದ ನೇತೃತ್ವದ ರಷ್ಯಾ ಸರ್ಕಾರ ಚೀನಾದ ಮೇಲೆ ಅಪಾರವಾದ ಪ್ರಭಾವವನ್ನು ಬೀರಿತು. ೧೯೧೯ರ ಜುಲೈನಲ್ಲಿ ಹೊಸ ರಷ್ಯಾದ ಸೋವಿಯತ್ ಸರ್ಕಾರವು ಚೀನಾ ದೇಶದಲ್ಲೆಲ್ಲ ಆಶ್ಚರ್ಯವನ್ನುಂಟು ಮಾಡುವಂತಹ ಬಳುವಳಿಗಳನ್ನು ಚೀನಿ ಜನತೆಗೆ ನೀಡಿತು. ಅದರಲ್ಲಿದ್ದ ಪ್ರಮುಖ ಅಂಶಗಳೆಂದರೆ:
೧. ಮುಂಚಿನ ಸಾಮ್ರಾಜ್ಯಶಾಹಿ ರಷ್ಯಾ ಸರ್ಕಾರವು ಆಕ್ರಮಿಸಿದ್ದ ಚೀನಾದ ಭೂಭಾಗವನ್ನು ವಾಪಸ್ಸು ನೀಡುವುದು.
೨. ಮುಂಚಿನ ಸಾಮ್ರಾಜ್ಯಶಾಹಿ ರಷ್ಯಾ ಸರ್ಕಾರವು ಕಬಳಸಿದ್ದ ಚೀನಾದ ರೈಲ್ವೆ ಮತ್ತು ಗಣಿ ಹಾಗೂ ಅರಣ್ಯಗಳನ್ನು ಯಾವುದೇ ಪರಿಹಾರವಿಲ್ಲದೆ ಚೀನಾದ ಸಾರ್ವಭೌಮತ್ವಕ್ಕೆ ಒಪ್ಪಿಸುವುದು.
೩ ಈ ಮುಂಚೆ ಸಾಮ್ರಾಜ್ಯಶಾಹಿ ರಷ್ಯಾ ಸರ್ಕಾರವು ಮಾಡಿಕೊಂಡಿದ್ದ ಅಸಮ್ಮತ ಒಪ್ಪಂದಗಳೆಲ್ಲವನ್ನು ರದ್ದುಪಡಿಸುವುದು.
ವಿದೇಶಿ ದಾಳಿಗಳಿಂದ ನರಳುತ್ತಿದ್ದ ಚೀನಾ ಜನತೆಗೆ ಅನೇಕ ಸ್ನೇಹಪರ ಕೊಡುಗೆಗಳನ್ನು ಸೋವಿಯತ್ ರಷ್ಯಾ ಸರ್ಕಾರವು ನೀಡಿದ್ದರಿಂದಾಗಿ ಮಾರ್ಕ್ಸ್‌ವಾದವು ಚೀನಾದ ರಾಷ್ಟ್ರಪ್ರೇಮಿ ಬುದ್ದಿಜೀವಿಗಳಲ್ಲಿ ತೀವ್ರತರದ ಆಸಕ್ತಿಯನ್ನು ಕೆರಳಿಸಿತು. ಅಸೆಬರುಕ ಇತರೆ ಸಾಮ್ರಾಜ್ಯಶಾಹಿ ದೇಶಗಳಿಗೆ ಹೋಲಿಸಿದಾಗ ರಷ್ಯಾದ ಕಾರ್ಮಿಕ ಸರ್ಕಾರದ ಈ ಧೋರಣೆಯು ಎಲ್ಲ ಚೀನಿ ರಾಷ್ಟ್ರಾಭಿಮಾನಿಗಳ ಹರ್ಷಕ್ಕೆ ಕಾರಣವಾಗಿ ವಿದ್ಯಾರ್ಥಿಗಳು ಮತ್ತು ಬುದ್ದಿಜೀವಿಗಳು ಅಕ್ಟೋಬರ್ ಕ್ರಾಂತಿಯ ವಿಜಯವನ್ನು ಎಲ್ಲೆಡೆ ಆಚರಿಸುತ್ತಾ ಮಾರ್ಕ್ಸ್‌ವಾದದ ಅಧ್ಯಯನಕ್ಕೆ ಶಾಲೆಗಳನ್ನು ತೆರೆದರು.
ಮಾವೋ ಜೆಡಾಂಗ್ ಹೇಳುವಂತೆ ಚೀನಾ ಜನತೆಯು ಮಾರ್ಕ್ಸ್‌ವಾದವನ್ನು ಕಂಡದ್ದೇ ರಷ್ಯನ್ನರಿಂದ… ಅಕ್ಟೋಬರ್ ಕ್ರಾಂತಿಯ ಯಶಸ್ಸು ಚೀನಾದೊಳಗೆ ಮಾರ್ಕ್ಸ್‌ವಾದ ಲೆನಿನ್ ವಾದವನ್ನು ಕರೆತಂದಿತು.
ವಿಶ್ವದ ಭವಿಷ್ಯತ್ತೆಂದರೆ ಕೆಂಪು ಧ್ವಜದ ಭವಿಷ್ಯತ್ತು ಎಂದು ಪ್ರಗತಿಪರ ಬರಹಗಾರರಾದ ಲುಕ್ಸುನ್ ಅಂದೇ ಹೇಳಿದ್ದರು. ಆದರೆ, ಚೀನಾದ ಆಳ್ವಿಕೆಯು ಮಾರ್ಕ್ಸ್‌ವಾದವನ್ನು ಅಪಾಯಕಾರಿ ಆಲೋಚನೆಯೆಂದು ಪರಿಗಣಿಸಿತ್ತು.
ಚೀನಾದಲ್ಲಿ ೧೯೨೦ರ ವಸಂತ ಕಾಲದಲ್ಲಿ ಕಮ್ಯುನಿಸ್ಟ್ ಗುಂಪುಗಳನ್ನು ರಚನೆ ಮಾಡಲಾಯಿತು. ಚೀನಾದ ಕಮ್ಯುನಿಸ್ಟ್ ಪಕ್ಷವನ್ನು ಅಧಿಕೃತವಾಗಿ ೧೯೨೧ರ ಜುಲೈನಲ್ಲಿ ಸ್ಥಾಪಿಸಲಾಯಿತು. ಅದರ ಪ್ರಥಮ ರಾಷ್ಟ್ರೀಯ ಮಹಾಧಿವೇಶನಕ್ಕೆ ಹ್ಯೂನಾನ್ ಪ್ರಾಂತ್ಯದ ಪ್ರತಿನಿಧಿಯಾಗಿ ಚೀನಾದ ಕಮ್ಯುನಿಸ್ಟ್ ಪಕ್ಷದ ಸಂಸ್ಥಾಪಕರಲ್ಲೊಬ್ಬರಾದ ಮಾವೋ ಜೆಡಾಂಗ್ ಅವರು ಬಂದಿದ್ದರು. ನಂತರದಲ್ಲಿ ಅವರನ್ನು ಚೀನಾ ಕಮ್ಯುನಿಸ್ಟ್ ಪಕ್ಷದ (ಸಿಪಿಸಿ) ಹ್ಯೂನಾನ್ ಪ್ರಾಂತ್ಯದ ಕಾರ್ಯದರ್ಶಿಯನ್ನಾಗಿ ಆರಿಸಿ ಕಾರ್ಮಿಕ ಚಳವಳಿಯನ್ನು ಮುನ್ನಡೆಸುವ ಜವಾಬ್ದಾರಿ ನೀಡಲಾಯಿತು. ಒಂದು ವಿಶಾಲವಾದ ಪ್ರಜಸತ್ತಾತ್ಮಕ ವೇದಿಕೆಯನ್ನು ರಚಿಸಿ ಅದರಲ್ಲಿ ದೇಶದಲ್ಲಿನ ಎಲ್ಲ ಸಾಮ್ರಾಜ್ಯಶಾಹಿ ವಿರೋಧಿ ಮತ್ತು ಪಾಳೇಗಾರಿ ವಿರೋಧಿ ಐಕ್ಯತಾ ರಂಗವನ್ನು ನಿರ್ಮಿಸಲು ತೀರ್ಮಾನಿಸಲಾಯಿತು. ಅದರಂತೆ ಡಾ.ಸನ್‌ಯಾತ್ ಸೇನ್ ಅವರ ನಾಯಕತ್ವದ ಕೌಮಿಂಟಾಂಗ್(ಶ್ರೀಮಂತ ವರ್ಗದ ಪಕ್ಷ)ನೊಂದಿಗೆ ಸಹಕರಿಸುವ ನೀತಿಯನ್ನು ಸಿಪಿಸಿಯು ಜರಿಗೆ ತಂದಿತು. ಕಮ್ಯುನಿಸ್ಟ್ ಪಕ್ಷದ ಎಲ್ಲ ಸದಸ್ಯರು ಸಹ ವೈಯಕ್ತಿಕವಾಗಿ ಕೌಮಿಂಟಾಂಗನ್ನು ಸೇರಬೇಕೆಂದು ನಿರ್ಣಯಿಸಲಾಯಿತು. ಕೇಂದ್ರ ಸಮಿತಿಯ ಸದಸ್ಯರಾಗಿ ಮಹಾಧಿವೇಶನದಿಂದ ಆಯ್ಕೆಯಾದ ಮಾವೋ ಜೆಡಾಂಗ್ ಕೇಂದ್ರೀಯ ನಾಯಕತ್ವದಲ್ಲಿ ಪ್ರಮುಖ ಪಾತ್ರ ವಹಿಸಲಾರಂಭಿಸಿದರು.
೧೯೨೨ರ ಮೇನಲ್ಲಿ ಮಾವೋ ಅವರು ಹ್ಯೂನಾನಾ ಪ್ರಾಂತ್ಯದ ಪಕ್ಷದ ಕಾರ್ಯದರ್ಶಿಯಾಗಿದ್ದಾಗ ಇಪ್ಪತ್ತಕ್ಕೂ ಹೆಚ್ಚು ಕಾರ್ಮಿಕ ಸಂಘಟನೆಗಳನ್ನು ಪ್ರಮುಖವಾಗಿ ಗಣಿ, ರೈಲ್ವೆ, ನಗರಸಭೆ, ಪ್ರಿಂಟಿಂಗ್ ಕಾರ್ಮಿಕರ ನಡುವೆ ರಚಿಸಿದರು. ಆಗ ಕಮ್ಯುನಿಸ್ಟ್ ಪಕ್ಷವು ಪ್ರಧಾನವಾಗಿ ವಿದ್ಯಾರ್ಥಿ ಮತ್ತು ಕಾರ್ಮಿಕರ ನಡುವೆ ಕೇಂದ್ರೀಕೃತವಾಗಿದ್ದು ರೈತಾಪಿಯ ನಡುವೆ ಅಷ್ಟಾಗಿ ಬೇರೂರಿರಲಿಲ್ಲ.
ಚೀನಾದ ರಾಷ್ಟ್ರೀಯ ಪಕ್ಷವಾಗಿದ್ದ ಕೌಮಿಂಟಾಂಗ್‌ನ ನಾಯಕರಾದ ಡಾ.ಸನ್ ಯಾತ್ ಸೆನ್ ಅವರು ಸಹಾಯ ಹಸ್ತ ನೀಡಿದ ಪಾಶ್ಚಿಮಾತ್ಯ ರಾಷ್ಟ್ರಗಳ ನಿರ್ಲಕ್ಷ್ಯದಿಂದ ಬೇಸತ್ತಿದ್ದಾಗ, ಲೆನಿನ್ ನಾಯಕತ್ವದ ರಷ್ಯಾದ ಕಮ್ಯುನಿಸ್ಟ್ ಸರ್ಕಾರವು ಬಹು ಅದರದಿಂದ ಅವರೊಂದಿಗೆ ಒಪ್ಪಂದ ಮಾಡಿಕೊಂಡು ರಾಜಕೀ ಮತ್ತು ಆರ್ಥಿಕ ನೆರವು ನೀಡಿತು. ಆ ಸಂದರ್ಭದಲ್ಲಿ ಕೌಮಿಂಟಾಂಗ್ ಆಗಲಿ ಚೀನಾದ ಕಮ್ಯುನಿಸ್ಟ್ ಪಕ್ಷವಾಗಲಿ ಯಾವುದೇ ಅಧಿಕಾರವನ್ನು ಹೊಂದಿರಲಿಲ್ಲ. ಆದರೆ, ವಿದೇಶಿ ಶಕ್ತಿಗಳು ಪ್ರಾಮುಖ್ಯತೆ ನೀಡಿದ್ದ ಮತ್ತು ಉತ್ತರ ಚೀನಾದ ಪಾಳೇಗಾರರು ಬೆಂಬಲಿಸಿದ್ದ ಕೈಗೊಂಬೆ ಪೀಕಿಂಗ್ ಸರ್ಕಾರಕ್ಕೆ ಪರ್ಯಾಯವಾಗಿ ದಕ್ಷಿಣ ಚೀನಾ ಪ್ರಾಂತ್ಯದ ಪಾಳೇಗಾರರು ಡಾ.ಸೆನ್‌ಯಾತ್ ಸೆನ್ ಅವರಿಗೆ ಪ್ರಾಂತೀಯ ಅಖಿಲ ಚೀನಾ ಸರ್ಕಾರವನ್ನು ರಚಿಸಲು ಅವಕಾಶ ನೀಡಿದ್ದರು. ಐಕ್ಯತಾ ಒಪ್ಪಂದದಂತೆ ಕಮ್ಯುನಿಸ್ಟ್ ಪಕ್ಷದ ಕೆಲವು ಯುವ ಸದಸ್ಯರು ಕೌಮಿಂಟಾಂಗನ್ನು ಸೇರಿದ್ದರು. ಡಾ.ಸೆನ್‌ಯಾತ್ ಸೆನ್ ಅವರ ಸಾಮಾಜಿಕ ಕ್ರಾಂತಿಯ ವಿಚಾರಧಾರೆಯು ಅಂದಿನ ವ್ಯವಸ್ಥೆಯ ಸುಧಾರಣೆ ಹಾಗೂ ಸಮಾಜವಾದದ ಮಿಶ್ರಣಗಳಿಂದ ಕೂಡಿತ್ತು. ಚೀನಾದ ಕಮ್ಯುನಿಸ್ಟರು ಡಾ. ಸನ್ ಯಾತ್ ಸೆನ್ ಅವರ ರಾಷ್ಟ್ರೀಯ ಸ್ವಾತಂತ್ರ್ಯ ಕಲ್ಪನೆಗೆ ಬೆಂಬಲ ನೀಡಿದ್ದರೂ ಅವರ ಅಂತಿಮ ಗುರಿ ಸಮಾಜವಾದದ ಸ್ಥಾಪನೆ. ತಾವು ನಂತರ ಸ್ಥಾಪಿಸಲು ಉದ್ದೇಶಿಸಿದ್ದ ಸಮಾಜವಾದಿ ವ್ಯವಸ್ಥೆಗೆ ಮೊದಲು ಡಾ.ಸೆನ್ ಅವರ ಪ್ರಜಸತ್ತಾತ್ಮಕ ಕ್ರಾಂತಿಯನ್ನು ಸಾಧಿಸುವುದು ಅತ್ಯವಶ್ಯವಾದದ್ದೆಂದು ಕಮ್ಯುನಿಸ್ಟರು ಸಂಪೂರ್ಣವಾಗಿ ಮನಗಂಡಿದ್ದರು.
ಕ್ರಾಂತಿಯ ದೀರ್ಘವಧಿ ಕಾಲಘಟ್ಟದಲ್ಲಿ ಚೀನಾದ ಕಮ್ಯುನಿಸ್ಟ್ ಪಕ್ಷವು ನಾಲ್ಕು ಪ್ರಧಾನ ಹಂತಗಳನ್ನು ದಾಟಿ ಬಂದಿತು.
೧. ಕೌಮಿಂಟಾಂಗ್‌ನ ಸಹಕಾರದೊಂದಿಗೆ ಕೈಗೊಂಡ ಉತ್ತರ ದಂಡೆಯಾತ್ರೆ (೧೯೨೪-೨೭)
೨. ರೈತಾಪಿಯ ಕ್ರಾಂತಿಕಾರಿ ಯುದ್ಧ (೧೯೨೭-೩೭)
೩. ಜಪಾನ್ ವಿರುದ್ಧ ಪ್ರತಿರೋಧನಾ ಯುದ್ಧ (೧೯೩೭-೪೫)
೪. ರಾಷ್ಟ್ರವ್ಯಾಪಿ ವಿಮೋಚನಾ ಯುದ್ಧ (೧೯೪೬-೪೯)
ಮೊದಲ ಹಂತದಲ್ಲಿ ಕಮ್ಯುನಿಸ್ಟ್ ಪಕ್ಷವು ಕೌಮಿಂಟಾಂಗ್‌ನೊಂದಿಗೆ ಪರಸ್ಪರ ಸಹಕಾರ ಒಪ್ಪಂದವನ್ನು ಮಾಡಿಕೊಂಡು ಸಾಮ್ರಾಜ್ಯಶಾಹಿಯ ವಿರುದ್ಧ ಯುದ್ಧ ಹೂಡಲು ಯೋಜನೆ ರೂಪಿಸಿತು. ಮೊದಲಿಗೆ ೧೯೨೬ರಲ್ಲಿ ಉತ್ತರ ದಂಡಯಾತ್ರೆಯು ಚಾಲನೆ ಯಲ್ಲಿದ್ದಾಗ ಚೌ ಎನ್ ಲಾಯ್ ಅವರು ತಮ್ಮ ಸೇನೆಯ ತುಕಡಿಯ ಸಮೇತ ಬಂಡಾಯವೆದ್ದು ಶಾಂಗೈ ನಗರವನ್ನು ಆಕ್ರಮಿಸಿಕೊಳ್ಳಲು ಪಕ್ಷವು ನಿರ್ದೇಶನ ನೀಡಿತು. ಬರೇ ಮೂರು ತಿಂಗಳಲ್ಲಿ ಕಮ್ಯುನಿಸ್ಟ್ ಪಕ್ಷವು ೬,೦೦,೦೦೦ ಕಾರ್ಮಿಕರನ್ನು ಸಂಘಟಿಸಿ ಸಾರ್ವತ್ರಿಕ ಮುಷ್ಕರಕ್ಕೆ ಕರೆ ನೀಡಿತು. ಉತ್ತರ ಪ್ರಾಂತ್ಯದ ಪಾಳೆಗಾರರು ಕಾರ್ಮಿಕ ಚಳುವಳಿಯನ್ನು ಹಿಮ್ಮೆಟ್ಟಿಸಲು ಹಲವು ಕಾರ್ಮಿಕರ ಪಾಳೇಗಾರರು ಕಾರ್ಮಿಕ ಚಳುವಳಿಯನ್ನು ಹಿಮ್ಮೆಟ್ಟಿಸಲು ಹಲವು ಕಾರ್ಮಿಕರ ಕೊಲೆಗೈದರೂ ಚೌ ಎನ್ ಲಾಯ್ ಅವರ ನಾಯಕತ್ವದಲ್ಲಿ ಶಾಂಗೈ ಕಾರ್ಮಿಕರ ನಾಯಕರು ೫೦,೦೦೦ ಪಿಕೆಟಿಂಗ್ ನಡೆಸಿದರು. ಪೊಲೀಸ್ ಸ್ಟೇಷನ್ ಗಳನ್ನು ಆಕ್ರಮಿಸಿದರು. ೫,೦೦೦ ಕಾರ್ಮಿಕರು ಶಸ್ತ್ರ ಸನ್ನದ್ಧರಾದರು. ೬ ಬೆಟಾಲಿಯನ್ ಕಾರ್ಮಿಕರ ತಂಡವ್ನು ರಚಿಸಿ ತೀವ್ರತರದ ಹೋರಾಟ ಗಳನ್ನು ನಡೆಸಲಾಯಿತು. ಆದರೆ, ಇಷ್ಟೆಲ್ಲ ಕಾರ್ಮಿಕ ಚಳುವಳೀಯು ಕ್ರಿಯಾತ್ಮಕ ಹೋರಾಟದ ನಡುವೆಯೂ ವಿದೇಶಿ ಮಿಲಿಟರಿ ಸೇನೆಯ ಬೆಂಬಲದೊಂದಿಗೆ ಇವೆಲ್ಲವನ್ನೂ ಹತ್ತಿಕ್ಕಿ ಕಾರ್ಮಿಕ ಚಳುವಳಿಯನ್ನು ಬಗ್ಗುಬಡಿಯಲಾಯಿತು. ೫,೦೦೦ ಕಾರ್ಮಿಕರನ್ನು ನಿರ್ದಾಕ್ಷಿಣ್ಯವಾಗಿ ಕಗ್ಗೊಲೆ ಮಾಡಲಾಯಿತು. ಸಾವಿನ ದವಡೆಗೆ ಸಿಕ್ಕಿದ್ದ ಚೌ ಎನ್ ಲಾಯ್ ಪವಾಡ ಸದೃಶ್ಯವಾಗಿ ಶತ್ರು ಸೇನೆಯಿಂದ ಹೇಗೋ ತಪ್ಪಿಸಿಕೊಂಡು ಬರುವಲ್ಲಿ ಯಶಸ್ವಿಯಾದರು.
ಕ್ರಾಂತಿಕಾರಿ ಸಿದ್ಧಾಂತ ಮತ್ತು ಆಚರಣೆ
ಚೀನಾದ ಪಾಳೆಗಾರಿ ವ್ಯವಸ್ಥೆಗೆ ಕೊಡಲಿ ಪೆಟ್ಟು ನೀಡಿ ಅದನ್ನು ಒಂದು ಸಮಾಜವಾದಿ ಸಮಾಜವನ್ನಾಗಿ ಕ್ರಾಂತಿಕಾರಿ ನೆಲೆಗಟ್ಟಿನಲ್ಲಿ ಪರಿವರ್ತಿಸಲು ಚೀನಿ ಸಮಾಜದ ಆಳವಾದ ಅಧ್ಯಯನದ ಅವಶ್ಯಕತೆ ಅತ್ಯಮತ ಜರೂರಾಗಿತ್ತು. ಮತ್ತು ಅದರ ಆಧಾರದ ಮೇಲೆ ಚೀನಾದ ಕ್ರಾಂತಿಯ ಹಾದಿಯನ್ನು ಕಂಡುಕೊಳ್ಳಬೇಕಿದ್ದಿತ್ತು. ಈ ಪ್ರಮುಖ ಕಾರ್ಯಗಳನ್ನು ಸಮರ್ಥವಾಗಿ ನಿರ್ವಹಿಸಿ ಜಾಗತಿಕ ದುಡಿಯುವ ವರ್ಗದ ಕ್ರಾಂತಿಯ ಇತಿಹಾಸದಲ್ಲಿ ಮಾವೋ ಅವರು ತಮ್ಮದೇ ಆದ ವಿಶೇಷ ಸ್ಥಾನವನ್ನು ಕಲ್ಪಿಸಿಕೊಂಡಿದ್ದಾರೆ. ಇದಕ್ಕಾಗಿ ಲೆನಿನ್ ಮತ್ತು ಸ್ಟಾಲಿನ್ ಅವರ ಬೋಧನೆಗಳಿಂದ ಮತ್ತು ಸೋವಿಯತ್ ಒಕ್ಕೂಟದ ಅನುಭವದಿಂದ ಆಗಾಧವಾಗಿ ಕಲಿತರು. ಆದರೂ ಸೋವಿಯತ್ ನಿಂದ ಬಂದದ್ದನ್ನೆಲ್ಲ ಯಾಂತ್ರಿಕವಾಗಿ ಪಾಲಿಸಲು ಹೋಗದೆ ಚೀನಾದ ವಾಸ್ತವಿಕ ಪರಿಸ್ಥಿತಿ ಹಾಗೂ ಸ್ವಂತ ಚಳುವಳಿಯ ಅನುಭವಕ್ಕೆ ಅದನ್ನು ಅಳವಡಿಸಿಕೊಂಡರು ಮತ್ತು ಬೆಳೆಸಿದರು.
ಅವರ ಜನಪ್ರಿಯ ಕೃತಿಯಾದ ‘ಚೀನಾದ ಕ್ರಾಂತಿ ಮತ್ತು ಚೀನಾ ಕಮ್ಯುನಿಸ್ಟ್ ಪಕ್ಷ’ದಲ್ಲಿ ಚೀನಾ ಸಮಾಜ ಕುರಿತಂತೆ ಆಳವಾದ ಅಧ್ಯಯನವನ್ನು ಅವರು ಮಾಡಿದ್ದು ಅವರ ಸಂಕ್ಷಿಪ್ತ ವಿಚಾರಧಾರೆ ಕೆಳಕಂಡಂತಿದೆ:
೧. ಚೀನಾದ ಮೇಳೆ ಸಾಮ್ರಾಜ್ಯಶಾಹಿ ಶಕ್ತಿಗಳು ಹಲವಾರು ಆಕ್ರಮಣಗಳನ್ನು ಮಾಡಿವೆ… ಚೀನಾವನ್ನು ಯುದ್ಧದಲ್ಲಿ ಸೋಲಿಸಿದ ನಂತರ ಅವು ಚೀನಾದ ರಕ್ಷಣೆಯಲ್ಲಿದ್ದ ನೆರೆಯ ರಾಷ್ಟ್ರಗಳನ್ನು ವಶಪಡಿಸಿಕೊಳ್ಳುವುದರ ಜೊತೆಗೆ ಅವುಗಳ ಭೂಭಾಗಗಳನ್ನು ಇತರೆ ದೇಶಗಳಿಗೆ ಗುತ್ತಿಗೆ ನೀಡಿವೆ… ಹೀಗೆ ಚೀನಾದ ಬೃಹತ್ ಪಾಳೇಗಾರಿ ಸಾಮ್ರಾಜ್ಯದ ಮೇಲೆ ಬಲವಾದ ಹೊಡೆತಗಳು ಬಿದ್ದಿವೆ.
೨. ಸಾಮ್ರಾಜ್ಯಶಾಹಿ ಶಕ್ತಿಗಳು ಅಸಂಖ್ಯಾತ ಅಸಮಾನ ಒಪ್ಪಂದಗಳಿಗೆ ಚೀನಾವು ಬಲವಂತವಾಗಿ ಸಹಿ ಹಾಕುವಂತೆ ಮಾಡಿ ಚೀನಾದ ಭೂಮಿಯ ಮೇಲೆ ಭೂಸೇನೆ ಮತ್ತು ನೌಕಾಸೇನೆಗಳನ್ನು ಇರಿಸಿ ಚೀನಾದಲ್ಲಿ ತಮ್ಮದೇ ಆಳ್ವಿಕೆಯನ್ನು ನಡೆಸಿವೆ ಮತ್ತು ಇಡೀ ದೇಶವನ್ನು ಸಾಮ್ರಾಜ್ಯಶಾಹಿ ವಲಯಗಳ ಪ್ರಭಾವಕ್ಕೆ ಈಡಾಗುವಂತೆ ಮಾಡಿವೆ.
೩. ಚೀನಾದ ಪ್ರಮುಖ ನೌಕಾ ಕೇಂದ್ರಗಳನ್ನೆಲ್ಲ ಸಾಮ್ರಾಜ್ಯಶಾಹಿ ಶಕ್ತಿಗಳು ತಮ್ಮ ಹಿಡಿತದಲ್ಲಿಟ್ಟುಕೊಂಡಿವೆ… ಅವು ಕಸ್ಟಮ್ಸ್, ವಿದೇಶಿ ವ್ಯಾಪಾರ ಮತ್ತು ಸಂವಹನ ಸಂಪರ್ಕ(ಸಮುದ್ರ, ಭೂಮಿ, ಒಳನಾಡು ಮತ್ತು ವಾಯು)ಗಳನ್ನೂ ಸಹ ತಮ್ಮ ಹಿಡಿತದಲ್ಲಿಟ್ಟುಕೊಂಡಿವೆ. ಹೀಗೆ ತಮ್ಮ ಸರಕುಗಳನ್ನು ಚೀನಾದೊಳಗೆ ತಮದು ಸುರಿದು ತಮ್ಮ ಕೈಗಾರಿಕಾ ಉತ್ಪನ್ನಗಳಿಗೆ ಚೀನಾವನ್ನು ಮಾರುಕಟ್ಟೆಯನ್ನಾಗಿ ಮಾಡಿ ಕೊಂಡಿವೆ. ಅದೇ ವೇಳೆ ಚೀನಾದ ಕೃಷಿಯನ್ನು ತಮ್ಮ ಸಾಮ್ರಾಜ್ಯಶಾಹಿ ಅವಶ್ಯಕತೆಗಳಿಗೆ ಗುಲಾಮನನ್ನಾಗಿ ಮಾಡಿವೆ.
ಹೀಗೆ ಚೀನಾದ ಆರ್ಥಿಕ, ರಾಜಕೀಯ ಮತ್ತು ಸಾಮಾಜಿಕ ಜೀವನದೊಳಗೆ ಸಾಮ್ರಾಜ್ಯಶಾಹಿ ಒಳನುಸುಳುವಿಕೆಯ ಕುರಿತಂತೆ ಹಲವಾರು ವಾಸ್ತವಾಂಶಗಳ ಆಧಾರದ ಮೇಲೆ ಮಾವೋರವರು ಈ ಅಂತಿಮ ಅಭಿಪ್ರಾಯಕ್ಕೆ ಬಂದರು,
ಚೀನಾದ ವಿರುದ್ಧ ಸಾಮ್ರಾಜ್ಯಶಾಹಿಯ ಆಕ್ರಮಣವು ಪಾಳೇಗಾರಿ ಸಮಾಜದ ನಾಶವನ್ನು ಮತ್ತು ಬಂಡವಾಳಶಾಹಿ ಶಕ್ತಿಯ ಬೆಳವಣಿಗೆಯನ್ನು ತೀವ್ರಗೊಳಿಸುತ್ತಿದೆ. ಹಾಗಯೇ ಪಾಳೇಗಾರಿ ಸಮಾಜವನ್ನು ಒಂದು ಅರೆ ಪಾಳೇಗಾರಿ ಸಮಾಜವನ್ನಾಗಿ ಪರಿವರ್ತಿಸುತ್ತಿದೆ.
ಅದೇ ವೇಳೆಗೆ, ಚೀನಾದಲ್ಲಿನ ಸಾಮ್ರಾಜ್ಯಶಾಹಿಯ ಕ್ರೂರ ಆಳ್ವಿಕೆಯು ಒಂದು ಸ್ವತಂತ್ರ ರಾಷ್ಟ್ರವನ್ನು ಒಂದು ಅರೆ ವಸಾಹತು ಮತ್ತು ವಸಾಹತು ರಾಷ್ಟ್ರದ ಮಟ್ಟಕ್ಕಿಳಿಸಿದೆ. ಇಂತಹ ಪ್ರಧಾನವಾದ ಮತ್ತು ಅತ್ಯವಶ್ಯ ಅಧ್ಯಯನದ ಮೂಲಕ ಚೀನಿ ಸಮಾಜದ ರಚನೆಯನ್ನು ಗ್ರಹಿಸಿಕೊಂಡು ಶಕ್ತಿಯ ಬಲಾಬಲಗಳನ್ನು ಅಂದಾಜು ಮಾಡಿ ಚೀನಿ ಕ್ರಾಂತಿಯ ಹಾದಿಯನ್ನು ರೂಪಿಸಲಾಯಿತು.
ಸಾಮ್ರಾಜ್ಯಶಾಹಿ ದೌರ್ಜನ್ಯಕ್ಕೆ ತಾನೂ ಕೂಡ ಬಲಿಪಶುವಾಗಿದ್ದ ಚೀನಿ ಬಂಡವಾಳ ಶಾಹಿಯ ರಾಷ್ಟ್ರೀಯ ಗುಂಪಿನ ಪಾತ್ರ ಅತ್ಯಂತ ನಿರ್ಣಾಯಕ ವಾಗಿತ್ತು. ೧೯೧೧ರಂತಹ ಕ್ರಾಂತಿಕಾರಿ ಹೋರಾಟದಲ್ಲಿ ಅದು ಪ್ರಧಾನ ಪಾತ್ರವಹಿಸಿತ್ತು ಅಥವಾ ನಾಯಕತ್ವ ನೀಡಿತ್ತು. ಆದರೆ ನಂತರದ ಕಾಲಾವಧಿಯಲ್ಲಿ ಕೌಮಿಂಟಾಂಗ್‌ನ ಮೇಲುಸ್ತರವು ಕೌಮಿಂಟಾಂಗ್ ನೊಳಗೇ ಇದ್ದುಕೊಂಡು ತನ್ನ ಸ್ವಾರ್ಥ ಸಾಧನೆಗಾಗಿ ಚೀನಿ ಜನತೆಯ ವಿರೋಧಿ ಗುಂಪಿಗೆ ಸಹಕಾರ ನೀಡುತ್ತಿತ್ತು. ಅದು ಸಾಮ್ರಾಜ್ಯಶಾಹಿ ಯೊಂದಿಗೆ ರಾಜಿಯಾಗಿ ಭೂಮಾಲೀಕ ವರ್ಗದೊಂದಿಗೆ ಪ್ರತಿಗಾಮಿ ಮೈತ್ರಿಯನ್ನು ರಚಿಸಿ ಅದಕ್ಕೆ ಸಹಾಯ ನೀಡಿದ್ದ ಸ್ನೇಹಿತರಾದ ಕಮ್ಯುನಿಸ್ಟ್ ಪಕ್ಷ, ಕಾರ್ಮಿಕ ವರ್ಗ, ರೈತಾಪಿ ಮತ್ತು ಇತರೆ ಪೆಟ್ಟ ಬೂಜವರ್ಗದ ಜನತೆಗೆ ವಿಶ್ವಾಸದ್ರೋಹವೆಸಗಿತು. ಬಂಡವಾಳ ಶಾಹಿಯ ಈ ಗುಣದಿಂದ ದೃಢಪಟ್ಟ ಅಂಶವೇನೆಂದರೆ ಕ್ರಾಂತಿಕಾರಿ ಶಕ್ತಿಗಳು ಉಕ್ಕಿನ ಶಕ್ತಿಯನ್ನು ಹೊಂದಿರದ ಹೊರತು ಶತ್ರು ಪ್ರದೇಶವನ್ನು ವಶಪಡಿಸಿಕೊಳ್ಳುವುದಿರಲಿ, ತಮ್ಮದೇ ನೆಲೆಗಳನ್ನು ರಕ್ಷಿಸೂ ಸಾಧ್ಯ ವಾಗದು. ಕ್ರಾಂತಿಯು ದೀರ್ಘಾವಧಿಯದಾಗಿರುತ್ತದೆ. ಚೀನಾದ ಕ್ರಾಂತಿಯನ್ನು ಕಣ್ಣು ಮಿಟುಕಿಸುವಷ್ಟರಲ್ಲಿ ಸಾಧಿಸಬಹುದೆನ್ನುವ ಅಥವಾ ರಾತ್ರೋರಾತ್ರಿ ಕ್ರಾಂತಿಕಾರಿ ಹೋರಾಟದಲ್ಲಿ ಗೆದ್ದುಬಿಡಬಹುದೆನ್ನುವ ಚಿಂತನೆ ತಪ್ಪು ಎಂದು ಮಾವೋ ಸ್ಪಷ್ಟವಾಗಿ ಅಂದಾಜು ಮಾಡಿದ್ದರು.
ಕೌಮಿಂಟಾಂಗ್-ಕಮ್ಯುನಿಸ್ಟ್ ಸಹಕಾರದ ಮೈತ್ರಿಯು ಆಚರಣೆಗೆ ಬಂದ ನಂತರ ನಡೆದ ಕೌಮಿಂಟಾಂಗ್‌ನ ಮಹಾಧಿವೇಶಗಳಲ್ಲಿ ಮಾವೋ ಅವರು ಅವರ ಕೇಂದ್ರ ಸಮಿತಿಯ ಸದಸ್ಯರಾಗಿ ಆಯ್ಕೆಯಾದರು. ರೈತಾಪಿಯ ನಡುವಿನ ವರ್ಗಸಂಘರ್ಷದ ತೀವ್ರತೆಯ ಕುರಿತು ಅಷ್ಟಾಗಿ ಗ್ರಹಿಸದಿದ್ದ ಮಾವೋ ೧೯೨೫ರ ಮೇ ೩೦ರಂದು ನಡೆದ ರೈತಾಪಿಯ ಸಮರಶೀಲತೆಯನ್ನು ಕಂಡು ಅವರ ಶಕ್ತಿಯ ಬಲಾಬಲವನ್ನು ಅರಿತುಕೊಂಡರು. ಕೆಲವೇ ತಿಂಗಳುಗಳಲ್ಲಿ ೨೦ಕ್ಕೂ ಹೆಚ್ಚು ರೈತ ಸಂಘಟನೆಗಳನ್ನು ರಚಿಸಿ ಭೂಮಾಲೀಕರ ಕೆಂಗಣ್ಣಿಗೆ ಗುರಿಯಾದರು. ಕಮ್ಯುನಿಸ್ಟ್ ಪಕ್ಷದ ರೈತಾಪಿ ಸಂಗಘಟನೆಯಲ್ಲಿ ವಿಶೇಷ ಜವಾಬ್ದಾರಿಗಳನ್ನು ವಹಿಸಿಕೊಂಡು ಮಾವೋ ಸಂಘಟನೆಯನ್ನು ಇನ್ನಷ್ಟು ವಿಸ್ತರಿಸ ತೊಡಗಿದರು. ಅವರು ತಮ್ಮ ಅದುವರೆಗಿನ ಅಧ್ಯಯನ ಮತ್ತು ಹ್ಯೂನಾನ್ ಪ್ರಾಂತ್ಯದ ರೈತಾಪಿ ಸಂಘಟನಾ ಅನುಭವದ ಆಧಾರದ ಮೇಲೆ ‘ಚೀನಾ ಸಮಾಜದ ವಿವಿಧ ವರ್ಗಗಳ ವಿಶ್ಲೇಷಣೆ’ ಎಂಬ ಕೃತಿಯನ್ನು ರಚಿಸಿದರು. ಕಮ್ಯುನಿಸ್ಟ್ ಪಕ್ಷದ ನಾಯಕತ್ವದಲ್ಲಿ ವೈಚಾರಿಕವಾದ ಭೂಮಿ ನೀತಿ ಮತ್ತು ರೈತಾಪಿಯ ಸಂಘಟನೆಯೆಡೆಗೆ ಒತ್ತು ನೀಡ ಬೇಕೆಂದು ಮಾವೋ ಅವರು ಪ್ರತಿಪಾದಿಸುತ್ತಿದ್ದ ಪ್ರಬಂಧವನ್ನು ಕಮ್ಯುನಿಸ್ಟ್ ಪಕ್ಷದ ಅಂದಿನ ನಾಯಕರು ತಿರಸ್ಕರಿಸಿದರು. ಅಂತೆಯೇ ಅದನ್ನು ಕಮ್ಯುನಿಸ್ಟ್ ಕೇಂದ್ರೀಯ ಮುಖವಾಣಿಗಳಲ್ಲಿ ಪ್ರಕಟಿಸಲು ಅವರು ನಿರಾಕರಿಸಿದರು.
ಕೌಮಿಂಟಾಂಗ್‌ನ ಕೇಂದ್ರೀಯ ಪ್ರಕ್ಷೋಭೆ ಇಲಾಖೆಯ ಮುಖ್ಯಸ್ಥರಾಗಿ ಅವರು ಕಾರ್ಯನಿರ್ವಹಿಸುತ್ತಲೇ ‘ರಾಜಕೀಯ ಸಾಪ್ತಾಹಿಕ’ದ ಸಂಪಾದಕರಾಗಿ ರೈತ ಚಳುವಳಿಗೆ ನಿರ್ದೇಶನ ನೀಡುತ್ತಿದ್ದರು. ೧೯೨೬ರಲ್ಲಿ ರೈತ ಚಳವಳಿಯ ಕಾರ್ಯದರ್ಶಿಯಾಗಿ ಮಾವೋ ಅವರನ್ನು ನೇಮಕಗೊಳಿಸಲಾಯಿತು. ೧೯೨೫ ಮತ್ತು ೧೯೨೭ರ ನಡುವೆ ಅವರ ‘ಜಹೋ ಹೆಂಗ್ವಿಯ ವರ್ಗ ತಳಪಾಯ ಮತ್ತು ತಮ್ಮ ಮುಂದಿರುವ ಸವಾಲುಗಳು’ ಮತ್ತು ‘ಹ್ಯೂನಾನ್ ನಲ್ಲಿನ ರೈತ ಚಳವಳಿಯ ಪರಿಶೋಧನಾ ವರದಿ’ ಎಂಬ ಕೃತಿಗಳು ಪ್ರಕಟವಾದವು. ಈ ಕೃತಿಗಳು ಚೀನಾದ ಕ್ರಾಂತಿಗೆ ಸಂಬಂಧಿಸಿದಂತೆ ಮೂಲಭೂತ ಸಮಸ್ಯೆಗಳನ್ನು ವಿವರಿಸುವುದರೊಂದಿಗೆ ಚೀನದಲ್ಲಿ ಹೊಸ ಪ್ರಜಸತ್ತಾತ್ಮಕ ಕ್ರಾಂತಿಯ ಕುರಿತಂತೆ ಮಾವೋ ಅವರ ಮೂಲ ವಿಚಾರಗಳನ್ನು ಪ್ರಚುರಪಡಿಸುತ್ತವೆ. ಚೀನಾ ಕ್ರಾಂತಿಯಲ್ಲಿ ರೈತಾಪಿ ಸಮಸ್ಯೆಯ ಪ್ರಮುಖ ಪಾತ್ರ ಮತ್ತು ರೈತಾಪಿ ಚಳವಳಿಯಲ್ಲಿ ಕಾರ್ಮಿಕ ವರ್ಗದ ನಾಯಕತ್ವದ ಮಹತ್ವವನ್ನು ಈ ಕೃತಿಗಳಲ್ಲಿ ಮಾವೋ ಒತ್ತಿ ಹೇಳಿದ್ದಾರೆ.
ಕೌಮಿಂಟಾಂಗ್‌ನ ನಿಯಂತ್ರಣದಲ್ಲಿದ್ದ ಪ್ರದೇಶಗಳಲ್ಲಿನ ಜೀವನ ಮತ್ತು ಪ್ರತಿಕ್ರಾಂತಿ
ಡಾ. ಸನ್‌ಯಾತ್ ಸೆನ್ ಅವರ ಮರಣಾನಂತರ ಕೌಮಿಂಟಾಂಗ್ ಮತ್ತು ಕಮ್ಯುನಿಸ್ಟರ ನಡುವಿನ ಮೈತ್ರಿಯು ಸಹ ೧೯೨೭ರ ಕೊನೆಯ ಹೊತ್ತಿಗೆ ಅಂತ್ಯ ಕಂಡಿತು. ಕೌಮಿಂಟಾಂಗ್ ನೊಂದಿಗೆ ಕಮ್ಯುನಿಸ್ಟ್ ಪಕ್ಷದ ಪ್ರಮುಖ ನಾಯಕ ಚೆನ್ ಡುಕ್ಸಿಯ ಅವರು ಮಾಡಿಕೊಂಡ ರಾಜಿಗಳು ಮತ್ತು ಅವರಿಗೆ ನೀಡಿದ ವಿನಾಯಿತಿಗಳನ್ನು ಮಾವೋ ಟೀಕಿಸಿದರು. ಅವರ ಅವಕಾಶವಾದಿತನದ ನೀತಿಯನ್ನು ವಿರೋಧಿಸತೊಡಗಿದ ಮಾವೋ ಅವರೊಂದಿಗಿನ ಸಂಪರ್ಕವನ್ನು ಅಂತಿಮವಾಗಿ ೧೯೨೭ರಲ್ಲಿ ಸಂಪೂರ್ಣವಾಗಿ ಕಡಿದುಕೊಂಡರು.
ಕಮ್ಯುನಿಸ್ಟರು ಒತ್ತಾಯಿಸುತ್ತಿದ್ದ ಪ್ರಜಸತ್ತಾತ್ಮಕ ಸುಧಾರಣೆಗಳನ್ನು ಜರಿಗೆ ತರುವ ಬದಲು ಚಿಯಾಂಗ್ ಕೈ ಶೆಕ್ ಆಳ್ವಿಕೆಯಡಿಯಲ್ಲಿ ರಾಷ್ಟ್ರೀಯ ಸರ್ಕಾರವು ಸರ್ವಾಧಿಕಾರಿ ಧೋರಣೆ ತಳೆಯಿತು. ಅಧಿಕಾರವು ವಾಸ್ತವವಾಗಿ ಚಿಯಾಂಗ್ ಕೈ-ಶೆಕ್ ನಾಯಕತ್ವದಲ್ಲಿದ  ‘‘ನಾಲ್ಕು ದೊಡ್ಡ ಕುಟುಂಬಗಳ’’ ಟಿ.ವಿ.ಸೂಂಗ್, ಹೆಚ್.ಹೆಚ್.ಕುಂಗ್(ಇಬ್ಬರೂ ಚಿಯಾಂಗ್ ಅವರ ಷಡ್ಡಕರು) ಮತ್ತು ಚೆನ್ ಸಹೋದರರು ಮತ್ತು ರಾಜಕೀಯ ಪುಢಾರಿಗಳು ಇವರ ಕೈಯಲ್ಲಿತ್ತು. ಯುದ್ಧ ಸಮಯದಲ್ಲಿ ಆರ್ಥಿಕ ಸಂಕಷ್ಟದಲ್ಲಿ ಸರ್ಕಾರವು ಹೆಚ್ಚೆಚ್ಚು ಕಾಗದ ಹಣವನ್ನು ಮುದ್ರಿಸಿ ಹಣದುಬ್ಬರಕ್ಕೆ ಕಾರಣವಾಯಿತು. ೮ ವರ್ಷಗಳ ಜಪಾನ್ ವಿರೋಧಿ ಯುದ್ಧ ಸಮಯದಲ್ಲಿ ಕಾಗದದ ಹಣವು ೫೦೦ ಪಟ್ಟು ಹೆಚ್ಚಿದರೆ, ಸರಕುಗಳ ಬೆಲೆಯು ೨,೫೦೦ ಪಟ್ಟು ಹೆಚ್ಚಿತು. ಸಾಮಾನ್ಯ ಜನಕ್ಕೆ ಇದು ಬಡತನದ ಮೃತ್ಯುಕೂಪವನ್ನು ತಂದರೆ, ಹೆಚ್ಚಿನ ಹಣದುಬ್ಬರವು ನಾಲ್ಕು ದೊಡ್ಡ ಕುಟುಂಬಗಳ ನೇತೃತ್ವದಲ್ಲಿದ್ದ ದೊಡ್ಡ ಬಂಡಾವಾಳಶಾಹಿಗಳಿಗೆ ಅಗಾಧವಾದ ಲಾಭ ತಂದಿತು. ಅಮೆರಿಕಾದ ಬ್ಯಾಂಕುಗಳಲ್ಲಿ ಬೃಹತ್ ಮೊತ್ತದೆ ಠೇವಣಿಗಳನ್ನು ತೊಡಗಿಸಿದ್ದ ಹೆಚ್. ಹೆಚ್. ಕುಂಗ್ ಚೀನಾದ ಅತಿ ದೊಡ್ಡ ಶ್ರೀಮಂತನಾದನು.
ಈ ನಾಲ್ಕು ಕುಟುಂಬಗಳು ಸಾರ್ವಜನಿಕ ಬ್ಯಾಂಕುಗಳ ಮೂಲಕ ಚೀನಾದ ಕರೆನ್ಸಿ ಯನ್ನು ನಿಯಂತ್ರಿಸುವುದರ ಜೊತೆಗೆ ಚೀನಾದ ಬಹುತೇಕ ಎಲ್ಲ ಕೈಗಾರಿಕ ಮತ್ತು ವಾಣಿಜ್ಯ ಕ್ಷೇತ್ರಗಳಲ್ಲಿ ಏಕಸ್ವಾಮ್ಯವನ್ನು ಸಾಧಿಸಿದವು. ಒಂದೆಡೆ ಹತ್ತಿ, ಟೀ, ಹೊಗೆಸೊಪ್ಪು, ಎಣ್ಣೆಗಳಂತಹ ಸರಕುಗಳಿಗೆ ತೀರಾ ಕಡಿಮೆ ಬೆಲೆ ನೀಡಿ ರೈತರಿಂದ ದೋಚುತ್ತಾ ಮತ್ತೊಂದೆಡೆ ಉಪ್ಪು, ಸಕ್ಕರೆ, ಸೋಪು ಮತ್ತು ಬೆಂಕಿಪೊಟ್ಟಣಗಳಂತಹ ದೈನಂದಿನ ಅತ್ಯವಶ್ಯ ವಸ್ತುಗಳಿಗೆ ಅಗಾಧ ಬೆಲೆ ವಿಧಿಸಿ ಗ್ರಾಹಕರನ್ನು ಸುಲಿಗೆ ಮಾಡುತ್ತಿದ್ದವು. ರಫ್ತು ಕ್ಷೇತ್ರದಲ್ಲಿ ಸಂಪೂರ್ಣ ಹಿಡಿತ ಹೊಂದಿದ್ದರೆ ಚೀನಾದ ಶೇ.೭೦ರಷ್ಟು ಬಂಡವಾಳ ಹೂಡಿಕೆಗಳ ಮೇಲೆ ಅವು ನಿಯಂತ್ರಣ ಹೊಂದಿದ್ದವು. ಆಸ್ತಿ ಮತ್ತು ಸಂಪತ್ತಿನ ಅತಿಯಾಸೆಯಿಂದಾಗಿ ಸಂಪತ್ತಿನ ಕೇಂದ್ರೀಕರಣಗೊಂಡು ಶ್ರೀಮಂತರು, ಜೀವನಾಧಾರಕ್ಕಾಗಿ ಸಣ್ಣ ರೈತಾಪಿಯು ಹೊಂದಿದ್ದ ಜಮೀನನ್ನು ಕಡಿಮೆ ಬೆಲೆಗೆ ಕೊಂಡುಕೊಳ್ಳುತ್ತಿದ್ದರು.
ಡಾ. ಸೆನ್‌ಯಾತ್ ಸೆನ್ ಅವರು ರಚಿಸಿದ್ದ ಸಾಮ್ರಾಜ್ಯಶಾಹಿ ವಿರೋಧಿ ಮತ್ತು ಪಾಳೇಗಾರಿ ವಿರೋಧಿ ಕೌಮಿಂಟಾಂಗ್ ಕಮ್ಯುನಿಸ್ಟ್ ಮೈತ್ರಿಗೆ ಕೌಮಿಂಟಾಂಗ್‌ನ ಬಲಪಂಥೀ ಯರನ್ನು ನಿಯಂತ್ರಿಸುತ್ತಿದ್ದ ಚಿಯಾಂಗ್ ಕೈ ಶೆಕ್ ಮತ್ತು ವಾಗ್ ಜಿಂಗ್ವೆ ವಿಶ್ವಾಸ ದ್ರೋಹ ವೆಸಗಿದರು. ಕೌಮಿಂಟಾಂಗ್- ಕಮ್ಯುನಿಸ್ಟ್ ಸಹಕಾರವನ್ನು ಸಂಪೂರ್ಣವಾಗಿ ಪುಡಿಗಟ್ಟಲು ಸತತವಾದ ದಾಳಿಗಳನ್ನು ನಡೆಸಿದರು. ಎಲ್ಲೆಡೆ ವಿದ್ಯಾರ್ಥಿಗಳು ಮತ್ತು ಪ್ರಗತಿಪರರ ಬಂಧನಕ್ಕಾಗಿ ಬೇಹುಗಾರರು ಶೋಧನೆ ನಡೆಸುತ್ತಿದ್ದರು. ಸರ್ಕಾರವು ಶಿಕ್ಷಾ ಶಿಬಿರಗಳನ್ನು ದೊಡ್ಡ ದೊಡ್ಡ ನಗರಗಳಲ್ಲಿ ಸ್ಥಾಪಿಸಿತ್ತು.
ಕ್ಷಾಮ ಪರಿಹಾರ ಆಯೋಗದ ಅಂಕಿ-ಅಂಶದ ಪ್ರಕಾರವೇ, ಇನ್ನೊಂದೆಡೆ ಶತಮಾನದಲ್ಲೇ ಕಂಡರಿಯದ ಭೀಕರ ಬರಗಾಲ ಸ್ಜೆಚುವಾನ್ ಪ್ರಾಂತ್ಯದ ಸುಮಾರು ೬೦ ಜಿಲ್ಲೆಗಳಲ್ಲಿ ೩೦ ಕೋಟಿ ಜನರಿಗೆ ಸಾವಿನ ದೇವತೆಯಾಗಿ ಎರಗಿ ಬಂತು. ಜನರು ಹಸಿವಿನಿಂದ ಕಂಗಾಲಾಗಿ ಮಣ್ಣಿನ ಉಂಡೆ ಮತ್ತು ಹುಲ್ಲುಗಳನ್ನು ತಿನ್ನುತ್ತಿದ್ದರು. ಇದರಿಂದಾಗಿ ಸಾವಿನ ಸಂಖ್ಯೆ ಗಣನೀಯವಾಗಿ ಮತ್ತುಷ್ಟು ಏರುತ್ತಿತ್ತು. ಶೆನ್ಸಿಯ್ಲಿ ೪.೦ ಲಕ್ಷ ನಿರಾಶ್ರಿತರು, ಕಾನ್ಸುವಿನಲ್ಲಿ ೧೦ ಲಕ್ಷ, ಹ್ಯೂನಾನ್‌ನಲ್ಲಿ ೭ ಲಕ್ಷ ಮತ್ತು ಕ್ವಾಚೋವಿನಲ್ಲಿ ೭೦ ಲಕ್ಷ ಜನರು ನಿರಾಶ್ರಿತರಾಗಿ ಹಪಹಪಿಸತೊಡಗಿದ್ದರು. ಅತ್ಯಾಶ್ಚರ್ಯವೆಂದರೆ ಶ್ರೀಮಂತರು ಸಂಪತ್ತಿನ ಸುಖಲೋಲುಪತೆಯಲ್ಲಿ ಮುಳುಗಿಹೋಗಿದ್ದರು. ರೈತರ ಭೂಮಿ, ಪಶು, ಮನೆ ಎಲ್ಲವೂ ತಮ್ಮ ಬೆಲೆ ಕಲೆದುಕೊಂಡಿದ್ದವು. ಬರೇ ೨೫ ಡಾಲರ್‌ಗೆ ಒಂದು ಬೆಟ್ಟವನ್ನೇ ಕೊಂಡುಕೊಳ್ಳಬಹುದೆಂದು ಹೇಳುವ ಅಲ್ಲಿನ ರೈತನ ಮಾತು ಸತ್ಯವಾಗಿತ್ತು. ಆದರೆ ತೆರಿಗೆಯಾಗಿ ೪೦ ಡಾಲರನ್ನು ಅಂತಹ ಬೆಟ್ಟದಲ್ಲಿ ಜಮೀನು ಮಾಡುತ್ತಿದ್ದ ರೈತರಿಗೆ ವಿಧಿಸಲಾಗುತ್ತಿತ್ತು.
ಕೆಂಪು ಸೇನೆಗೆ ಸಹಾಯ ಮಾಡುತ್ತಿದ್ದ ಪ್ರದೇಶಗಳಲ್ಲಿ ಕೌಮಿಂಟಾಂಗ್ ಸೇನೆಯು ಸಾವಿರಾರು ಮಕ್ಕಳನ್ನು ಸೆರೆಮನೆಗೋ ನಗರ ಪ್ರದೇಶಗಳಿಗೋ ದೂಡಿ ಅವರನ್ನು ಅಪ್ರೆಂಡೀಸ್ ಗಳೆಂದು ಕೆಲಸ ಮಾಡಿಸಿಕೊಳ್ಳಲಾಗುತ್ತಿತ್ತು. ಸಾವಿರಾರು ಯುವತಿಯರನ್ನು ಮತ್ತು ಹೆಂಗಸರನ್ನು ಅಪಹರಿಸಿ ಗುಲಾಮಗಿರಿಗಾಗಿ ಮತ್ತು ವೇಶ್ಯವಾಟಿಕೆಗಾಗಿ ಫ್ಯಾಕ್ಟರಿ ಗಳಿಗೆ ಮಾರಾಟ ಮಾಡುತ್ತಿತ್ತು. ಕೌಮಿಂಟಾಂಗ್ ಅಧಿಕಾರಿಗಳು ಮಕ್ಕಳು ಮತ್ತು ಹೆಂಗಸ ರನ್ನು ಅತ್ಯಾಚಾರ ನಡೆಸಿದ ನಂತರ ಹೊಯ್ದು ಮಧ್ಯವರ್ತಿಗಳಿಗೆ ಮಾರುತ್ತಿದ್ದರು. ಅನೇಕ ವೇಳೆ ಮಹಿಳೆಯರು ಮತ್ತು ಯುವತಿಯರನ್ನು ಯಾರು ಇಟ್ಟುಕೊಳ್ಳಬೇಕೆಂಬ ವಿಷಯದ ಮೇಲೆ ಕೌಮಿಂಟಾಂಗ್ ಅಧಿಕಾರಿಗಳ ನಡುವೆ ಜಗಳಗಳಾಗುತ್ತಿದ್ದವು.
ಕೌಮಿಂಟಾಂಗ್ ಸೇನೆಯು ಜಪಾನಿ ಸಾಮ್ರಾಜ್ಯಶಾಹಿಯ ವಿರುದ್ಧ ಹೋರಾಡದೆ ಇದ್ದುದರ ಫಲವಾಗಿ ಜಪಾನಿ ದಾಳಿಕೋರರಿಗೆ ಚೀನಾದ ಐದನೇ ಒಂದರಷ್ಟು ಭೂಭಾಗ ವನ್ನು ಶೇ.೪೦ರಷ್ಟು ರೈಲ್ವೆ ಮಾರ್ಗವನ್ನು, ಕಲ್ಲಿದ್ದಲು, ಶೇ.೮೦ರಷ್ಟು ಕಬ್ಬಿಣದ ಅದಿರು, ಶೇ.೩೭ರಷ್ಟು ಅರಣ್ಯ ಮತ್ತು ಶೇ.೪೦ರಷ್ಟು ರಾಷ್ಟ್ರೀಯ ರಫ್ತನ್ನು ಬಿಟ್ಟುಕೊಡಬೇಕಾಯಿತು. ಆದರೆ ಕೌಮಿಂಟಾಂಗ್ ವಿದೇಶಿ ಸಾಮ್ರಾಜ್ಯಶಾಹಿಗಳೊಂದಿಗೆ ಶಾಮೀಲಾಗಿ ಕಮ್ಯುನಿಸ್ಟರ ವಿರುದ್ದ ಕತ್ತಿ ಮಸೆಯುತ್ತ ತನ್ನೆಲ್ಲ ಯುದ್ಧಸಾಮಗ್ರಿ ಮತ್ತು ಸಂಪನ್ಮೂಲಗಳನ್ನು ವ್ಯಯ ಮಾಡುತ್ತಿದ್ದಿತು.
ಸಾಮ್ರಾಜ್ಯಶಾಹಿ, ಭೂಮಾಲೀಕರು ಮತ್ತು ಮಿಲಿಟರಿ ಯುದ್ಧಗಳು ಒಗ್ಗೂಡಿ ಗ್ರಾಮೀಣ ಆರ್ಥಿಕತೆಯ ಮೂಲಾಧಾರವನ್ನೇ ದ್ವಂಸಗೊಳಿಸಿ ಆರ್ಥಿಕ ದಿವಾಳಿಯನ್ನುಂಟು ಮಾಡಿದವು. ಮತ್ತು ಈ ಮೂರು ಪ್ರಧಾನ ಶತ್ರುಗಳನ್ನು ಸದೆಬಡಿಯದೆ ಚೀನಾವನ್ನು ಸರಿಪಡಿಸಲು ಸಾಧ್ಯವಿರಲಿಲ್ಲ.
೧೯೨೭ರಲ್ಲಿ ಕಮ್ಯುನಿಸ್ಟರ ಕ್ರಾಂತಿಯನ್ನು ಚಿವುಟಿ ಹಾಕಲು ದಾಳಿಯನ್ನಾರಂಭಿಸಿ, ಚಿಯಾಂಗ್ ಕೈ ಶೆಕ್ ಅವರ ನಾಯಕತ್ವದಡಿಯಲ್ಲಿ ಸಂಘಟಿತ ಕಾರ್ಮಿಕರ ಸಾಮೂಹಿಕ ಕಗ್ಗೊಲೆ ಮಾಡಲಾಯಿತು. ರೈತರು ಮತ್ತು ಕಾರ್ಮಿಕರು ಬಂಡಾಯವೆದ್ದಾಗ ಸಾವಿರಾರು ರೈತರು ಮತ್ತು ಕಾರ್ಮಿಕರನ್ನು ಪ್ರತಿಗಾಮಿಗಳು ಕೊಂದು ಹಾಕಿದರು. ಕೆಲವೇ ಸಮಯ ದಲ್ಲಿ ಕೌಮಿಂಟಾಂಗ್ ತಾನು ಕಮ್ಯುನಿಸ್ಟರೊಂದಿಗೆ ಮಾಡಿಕೊಂಡಿದ್ದ ಒಪ್ಪಂದವನ್ನು ಅಂತ್ಯಗೊಳಿಸಿ ಅವರನ್ನು ಸರ್ಕಾರದಿಂದ ಕಿತ್ತೆಸೆಯಿತು. ಈಗ ಕಮ್ಯುನಿಸ್ಟರನ್ನು ಮತ್ತು ಅವರ ಹಿತೈಷಿಗಳನ್ನು ಹುಡುಕಾಡಿ ಕೊಲ್ಲಲಾಯಿತು. ಕಮ್ಯುನಿಸ್ಟರಾಗಿರುವುದು ಮರಣಾರ್ಹ ಅಪರಾಧವಾಗಿತ್ತು ಮತ್ತು ಸಾವಿರಾರು ಸಂಖ್ಯೆಯಲ್ಲಿ ಅದಕ್ಕೆ ದಂಡ ತೆತ್ತರು. ಹಾಗಿದ್ದರೂ, ಕೌಮಿಂಟಾಂಗ್‌ನ ಮಿಲಿಟರಿ ಸರ್ವಾಧಿಕಾರವನ್ನು ಕಿತ್ತೊಗೆಯಲು ಲಕ್ಷಾಂತರ ಸಂಖ್ಯೆಯಲ್ಲಿ ರೈತರು, ಕಾರ್ಮಿಕರು, ವಿದ್ಯಾರ್ಥಿಗಳು ಮತ್ತು ಸೈನಿಕರು ಸಶಸ್ತ್ರ ಹೋರಾಟ ನಡೆಸಲು ಕೆಂಪು ಸೇನೆಯನ್ನು ಸೇರಿದರು. ರಾಷ್ಟ್ರಪ್ರೇಮಿ ವಿದ್ಯಾರ್ಥಿಗಳು ಸೆರೆಮನೆಗೆ ತಳ್ಳಲ್ಪಡುವುದನ್ನೂ ಲೆಕ್ಕಿಸದೆ, ಸಾವುನೋವುಗಳನ್ನೂ ಬದಿಗಿರಿಸಿ ‘ನಾಗರಿಕ ಯುದ್ಧವನ್ನು ನಿಲ್ಲಿಸಿ ಕಮ್ಯುನಿಸ್ಟ ರೊಂದಿಗೆ ಸೇರಿ ಜಪಾನನ್ನು ಹಿಮ್ಮೆಟ್ಟಿಸಿ! ಚೀನಾ ಉಳಿಸಿ!’ ಎಂಬ ಘೋಷಣೆಗಳೊಂದಿಗೆ ಬೀದಿಗಿಳಿದು ಚಿಯಾಂಗ್ ಕೈ ಶೆಕ್ ನಾಯಕತ್ವದ ಕೌಮಿಂಟಾಂಗ್ ಸೇನೆಯನ್ನು ಗಂಭೀರ ವಾಗಿ ವಿರೋಧಿಸಲಾರಂಭಿಸಿದರು.
ಕಮ್ಯುನಿಸ್ಟ್ ಪಕ್ಷದ ಕ್ಷಿಪ್ರ ಪಡೆಗಳು
ಇದರಿಂದ ದಿಢೀರನೆ ಕಮ್ಯುನಿಸ್ಟ್ ಪಕ್ಷದ ತುರ್ತು ಸಭೆ ಕರೆಯಲಾಯಿತು. ಚೆನ್ ಡುಕ್ಸಿಯರನ್ನು ನಾಯಕತ್ವದಿಂದ ಕಿತ್ತು ಹಾಕಲಾಯಿತು. ರಾಜಕೀಯ ಅಧಿಕಾರವನ್ನು ಪಡೆಯುವುದು ಕ್ರಾಂತಿಕಾರಿ ಸಶಸ್ತ್ರ ಬಲದಿಂದ ಮಾತ್ರವೇ ಸಾಧ್ಯವೆಂದು ಮಾವೋ ಈ ಸಭೆಯಲ್ಲಿ ಪ್ರತಿಪಾದಿಸಿದರು. ಕೇಂದ್ರೀಯ ಸಮಿತಿಯ ಕ್ರಾಂತಿಕಾರಿ ಸೇನೆಯ ಸಂಘಟನೆಯನ್ನು ವಿರೋಧಿಸುತ್ತಿದ್ದರೂ ಮಾವೋ ಅವರ ಅಗತ್ಯತೆಯನ್ನು ಒತ್ತಿ ಹೇಳುತ್ತಾ ಅದರ ಪ್ರಮುಖ್ಯತೆಯನ್ನು ಮನವರಿಕೆ ಮಾಡಿಕೊಟ್ಟರು. ಅದರಂತೆ, ಸಶಸ್ತ್ರ ಕ್ರಾಂತಿಕಾರಿ ಸೇನೆ ಯನ್ನು ಸಜ್ಜುಗೊಳಿಸಿ ಕೌಮಿಂಟಾಂಗ್‌ನ ದಾಳಿಯನ್ನು ಸಮರ್ಥವಾಗಿ ಎದುರಿಸ ಬೇಕೆಂದು ತೀರ್ಮಾನಿಸಲಾಯಿತು. ಮಾವೋ ಅವರನ್ನು ಪಾಲಿಟ್ ಬ್ಯೂರೋ ಸದಸ್ಯರಾಗಿ ಚುನಾಯಿಸಲಾಯಿತು.
ರೈತ ಕಾರ್ಮಿಕರ ಚಳುವಳಿಯನ್ನು ಸಂಘಟಿಸಿ ಐದು ಅಂಶಗಳ ಕಾರ್ಯಕ್ರಮವನ್ನು ಅನುಷ್ಠಾನಗೊಳಿಸಲು ಮಾವೋ ಅವರನ್ನು ಛಾಂಗ್ಸಾ ಪ್ರಾಂತ್ಯಕ್ಕೆ ಕಳುಹಿಸಲಾಯಿತು.
೧. ಕೌಮಿಂಟಾಂಗ್ ನಿಂದ ಆ ಪ್ರಾಂತ್ಯದಲ್ಲಿ ಪಕ್ಷವನ್ನು ಸಂಪೂರ್ಣ ಬೇರ್ಪಡಿಸುವುದು.
೨. ರೈತ ಕಾರ್ಮಿಕರ ಕ್ರಾಂತಿಕಾರಿ ಸೇನಾ ಸಂಘಟನಾ ಕಾರ್ಯ.
೩. ದೊಡ್ಡ ಭುಮಾಲೀಕರ ಆಸ್ತಿಯನ್ನು ಕಿತ್ತುಕೊಳ್ಳುವುದು.
೪. ಹ್ಯೂನಾನ್ ಪ್ರಾಂತ್ಯದಲ್ಲಿ ಕೌಮಿಂಟಾಂಗ್ ಹೊರತುಪಡಿಸಿದ ಸ್ವತಂತ್ರ ಕಮ್ಯುನಿಸ್ಟ್ ಪಕ್ಷದ ಅಧಿಕಾರ ಜರಿ ತರುವುದು.
೫. ಕ್ರಾಂತಿಕಾರಿಗಳ ಸಂಘಟನೆ
ಬೆಳೆ ಕೊಯ್ಲಿನ ಸಮಯದಲ್ಲಿ ನಡೆದ ಈ ಬಂಡಾಯಕ್ಕೆ ನಾಯಕತ್ವ ನೀಡಿದ ಮಾವೋ, ಅಲ್ಲಿ ರೈತಾಪಿ ಕ್ರಾಂತಿಯನ್ನು ನಡೆಸಿ ಚೀನಾದ ಪ್ರಥಮ ಗ್ರಾಮೀಣ ಕ್ರಾಂತಿಕಾರಿ ನೆಲೆಯನ್ನು ಸ್ಥಾಪಿಸಿದರು.
ಮಾವೋ ಅವರ ಮೇಲೆ ದಾಳಿ
ಹೀಗೊಮ್ಮೆ ಅವರು ಗಣಿ ಕಾರ್ಮಿಕರು ಮತ್ತು ರೈತ ಕಾವಲುಗಾರರ ನಡುವೆ ಓಡಾಡುತ್ತಾ ಸೇನೆಯನ್ನು ಸಂಘಟಿಸುತ್ತಿದ್ದಾಗ ಕೌಮಿಂಟಾಂಗ್‌ನ ಸೈನಿಕರು ಅವರನ್ನು ಸೆರೆ ಹಿಡಿದರು. ಕೌಮಿಂಟಾಂಗ್‌ನ ಭಯೋತ್ಪಾದನೆಯು ಅ ಸಂದರ್ಭದಲ್ಲಿ ಉತ್ತುಂಗ ಕ್ಕೇರಿದ್ದು ಕೆಂಪು ಸೇನೆಯನ್ನು ಕಂಡಲ್ಲಿ ಗುಂಡಿಕ್ಕಲಾಗುತ್ತಿತ್ತು. ಮಾವೋ ಅವರನ್ನು ಕೊಲ್ಲುವ ಸಲುವಾಗಿ ಕೇಂದ್ರ ಸ್ಥಾನಕ್ಕೆ ಕರೆದೊಯ್ಯಲು ಆದೇಶ ನೀಡಲಾಯಿತು. ಆದರೆ ಕಾಮ್ರೇಡ್ ಒಬ್ಬರಿಂದ ಕೆಲವು ಡಾಲರ್ ಹಣ ಪಡೆದು ಅದನ್ನು ಕೌಮಿಂಟಾಂಗ್ ಸೈನಿಕರಿಗೆ ಲಂಚವಾಗಿ ನೀಡಿ ಪಾರಾಗಲೆತ್ನಿಸಿದರೂ ಅದರ ಮುಖ್ಯಸ್ಥ ಇವರನ್ನು ಬಿಡುಗಡೆ ಮಾಡಲು ಒಪ್ಪದ ಕಾರಣ ಅಲ್ಲಿಂದ ಹೇಗಾದರು ತಪ್ಪಿಸಿಕೊಳ್ಳಲು ಸಂಚು ನಡೆಸಿದರು.
ಕೊಳವೊಂದರ ಹಿಂದೆ ಬೆಳೆದು ನಿಂತಿದ್ದ ಹುಲ್ಲಿನ ಪೊದೆಯ ಮರೆಯಲ್ಲಿ ಅಡಗಿ ಕುಳಿತ ಮಾವೋ, ಹಲವು ಬಾರಿ ತಮ್ಮನ್ನು ಹುಡುಕಿ ಬಂದ ಸೈನಿಕರ ಕೈಗೆ ಇನ್ನೇನು ಸಿಕ್ಕಿಬೀಳುವುದರಲ್ಲಿದ್ದರು. ಕೊನೆಗೆ ಹೇಗೋ ಅಲ್ಲಿಂದ ದೌಡಾಯಿಸಿ ಗುಡ್ಡ ಕಾಡು ಮೇಡುಗಳಲ್ಲೆಲ್ಲ ಅಲೆದು ಬಟ್ಟೆ, ಆಹಾರ, ನೀರುಗಳಿಲ್ಲದೆ ಹಸಿವಿನಿಂದ ಬಸವಳಿದು ಕೊನೆಗೂ ತಮ್ಮ ಶಿಬಿರ ಸೇರುವಲ್ಲಿ ಯಶಸ್ವಿಯಾದರು.
ಕೆಂಪು ಸೇನೆಯ ವೀರೋಚಿತ ಹೋರಾಟಗಳು
೧೯೨೮ ಏಪ್ರಿಲ್‌ನಲ್ಲಿ ಜು ಡೆ ಅವರ ನಾಯಕತ್ವದ ಸೇನೆಯೊಂದಿಗೆ ಮಾವೋ ಅವರ ಸೇನೆಯನ್ನು ಸೇರಿಸಿ ಕಮ್ಯುನಿಸ್ಟ್ ಪಕ್ಷದ ಪ್ರತಿನಿಧಿ ಮತ್ತು ಕಾರ್ಯದರ್ಶಿಯಾಗಿ ಮಾವೋ ಅವರನ್ನು ಹಾಗೂ ಸೇನಾ ದಂಡನಾಯಕರಾಗಿ ಜು ಡೆ ಅವರನ್ನು ಆಯ್ಕೆ ಮಾಡಿ ಕಾರ್ಮಿಕರು ಮತ್ತ ರೈತರ ಕ್ರಾಂತಿಕಾರಿ ಸೇನೆಯನ್ನು(ಇದನ್ನು ಚೀನಾದ ಕಾರ್ಮಿಕರ ಮತ್ತು ರೈತಾಪಿಯ ಕೆಂಪು ಸೇನೆಯೆಂದು ನಂತರ ಹೆಸರಿಸಲಾಯಿತು) ರಚಿಸಿಲಾಯಿತು. ೩೦ ಮೈಲು ದೂರದವರೆಗೂ ಕಣ್ಣಾಡಿಸಿ ನೋಡಬಲ್ಲ, ಗಾಳಿಯಲ್ಲಿ ಹಾರಬಲ್ಲ, ಟಾವೋ ಮಂತ್ರವನ್ನು ಕರಗತ ಮಾಡಿಕೊಂಡಿರುವ, ಶತ್ರು ಸೇನೆಯ ಮೇಲೆ ಮೋಡದ ಮಳೆಗರೆಯಬಲ್ಲ ಅಥವಾ ಗಾಳಿಯ ದಿಕ್ಕನ್ನೇ ಅವರ ವಿರುದ್ಧ ತಿರುಗಿಸಬಲ್ಲ ಪವಾಡಸದೃಶ ಶಕ್ತಿಗಳನ್ನು ಜು ಡೆಯವರು ಹೊಂದಿದ್ದಾರೆಂದು ಚೀನಾದ ಜನತೆ ಅವರ ಶಕ್ತಿಯ ಬಗ್ಗೆ ಹೆಮ್ಮೆ ಪಡುತ್ತಿದ್ದರು. ಸಾವಿರ ಗುಂಡುಗಳು ದೇಹವನ್ನು ಹೊಕ್ಕರೂ ನಾಶವಾಗದೆ ಉಳಿಯಬಲ್ಲ ಅತ್ಯಾಶ್ಚರ್ಯಕರವಾದ ಶಕ್ತಿ ಅವರಿಗಿದೆ ಎಂದು ಜನಪ್ರಿಯ ಹಲವು ಕಥೆಗಳು ಪ್ರಚಲಿತವಾಗಿದ್ದವು.
೧೯೨೯ರಲ್ಲಿ ಮಾವೋ ಮತ್ತು ಜು ಡೆ ಅವರು ಕೆಂಪು ಸೇನೆಯ ಪ್ರಮುಖ ತುಕಡಿ ಯನ್ನು ಬೆಟ್ಟಗಳ ಕೆಳಗಿನ ದಕ್ಷಿಣ ಭಾಗಗಳಲ್ಲಿ ಮುನ್ನಡೆಸಿ ಹೆಚ್ಚೆಚ್ಚು ಕ್ರಾಂತಿಕಾರಿ ನೆಲೆಗಳನ್ನು ಸ್ಥಾಪಿಸಿದರು(ಅವುಗಳನ್ನು ನಂತರದಲ್ಲಿ ಕೇಂದ್ರೀಯ ಕ್ರಾಂತಿಕಾರಿ ನೆಲೆಗಳ ಪ್ರದೇಶವೆಂದು ಕರೆಯಲಾಯಿತು). ವಿರೋಧಿ ಆಳ್ವಿಕೆಯು ಬಲಹೀನವಾಗಿರುವ ಗ್ರಾಮೀಣ ಪ್ರದೇಶಗಳಲ್ಲಿ ಸಶಸ್ತ್ರ ಹೋರಾಟಗಳನ್ನು ನಡೆಸುತ್ತಾ ಗ್ರಾಮೀನ ಪ್ರದೇಶಗಳಿಂದ ನಗರ ಪ್ರದೇಶಗಳನ್ನು ಸುತ್ತುವರಿದು ರಾಷ್ಟ್ರದ ರಾಜಕೀಯ ಅಧಿಕಾರವನ್ನು ಹಿಡಿತಕ್ಕೆ ತೆಗೆದುಕೊಳ್ಳುವಂತಹ ಚೀನಾದ ಗುಣಲಕ್ಷಣಕ್ಕನುಗುಣವಾದ ಕ್ರಾಂತಿಕಾರಿ ಹಾದಿಯನ್ನು ಕಮ್ಯುನಿಸ್ಟರು ಕಂಡುಕೊಂಡರು. ೧೯೨೮ ಮತ್ತು ೧೯೩೦ರ ನಡುವೆ ಮಾವೋ ಬರೆದಂತಹ ‘ಚೀನಾದಲ್ಲೇಕೆ ಕೆಂಪು ರಾಜಕೀಯ ಶಕ್ತಿ ಅಸ್ತಿತ್ವಕ್ಕೆ ಬರಬಲ್ಲದು?’’, ‘ಜಿಂಗ್ಲಾಂಗ್ ಬೆಟ್ಟಗಳಲ್ಲಿನ ಹೋರಾಟ’ ಮತ್ತು ‘ಒಂದೇ ಒಂದು ಕಿಡಿ ಬೆಂಕಿ ಹೊತ್ತಿಸಬಲ್ಲದು’ ಕೃತಿಗಳಲ್ಲಿ ಮೇಲಿನ ಸಾಧ್ಯತೆಯನ್ನು ವೈಚಾರಿಕವಾಗಿ ವಿವರಿಸಿದ್ದಾರೆ. ಮಾವೋ ಜೆಡಾಂಗ್ ಅವರ ಆಯ್ದ ಕೃತಿಗಳಲ್ಲಿ ‘ಪಕ್ಷದಲ್ಲಿ ತಪ್ಪಾದ ವಿಚಾರಗಳನ್ನು ಸರಿಪಡಿಸುವ ಕುರಿತು’ ಭಾಗದಲ್ಲಿ ಕಾಣಬಹುದಾದ ಈ ನಿರ್ಣಯದಲ್ಲಿ ಪ್ರಧಾನವಾಗಿ ರೈತಾಪಿ ಜನರಿಂದ ಹೇಗೆ ಕಟ್ಟುನಿಟ್ಟಾದ ಶಿಸ್ತಿನಿಂದ ತರಬೇಕಾಗಿರುವ ಮತ್ತು ಜನತೆಯೊಂದಿಗೆ ಹತ್ತಿರದ ಮೈತ್ರಿ ಹೊಂದಿರುವ ಒಂದು ಹೊಸ ತರಹದ ರೈತಾಪಿ ಜನತೆಯ ಸೇನೆಯನ್ನು ಸಜ್ಜುಗೊಳಿಸಬಹುದು ಮತ್ತು ಹೇಗೆ ಪಕ್ಷದ ನಿರ್ಮಾಣವನ್ನು ಬಲಗೊಳಿಸಬಹುದೆಂದು ಒತ್ತು ನೀಡಿ ಹೇಳಲಾಗಿದೆ.
೧೯೩೦ರ ಕೊನೆಯಿಂದೀಚೆಗೆ ಮಾವೋ ಜೆಡಾಂಗ್ ಮತ್ತು ಜು ಡೆ ಅವರ ಜಂಟಿ ನಾಯಕತ್ವದಲ್ಲಿ ಕೆಂಪು ಸೇನೆಯು ಕೇಂದ್ರೀಯ ಕ್ರಾಂತಿಕಾರಿ ನೆಲೆಗಳ ವಿರುದ್ಧ ಕೌಮಿಂಟಾಂಗ್ ಸೈನ್ಯದ ತುಕಡಿಗಳು ನಡೆಸಿದ ಹಲವಾರು ಬಾರಿಯು ‘ಮುತ್ತಿಗೆ ಮತ್ತು ಆಕ್ರಮಣಗಳ’ನ್ನು ಸೋಲಿಸಿತು. ರೈತಾಪಿ ಸೇನೆಯು ಒಂದೆಡೆ ಶತ್ರುಗಳೊಂದಿಗೆ ಯುದ್ಧ ನಡೆಸುತ್ತಿರುವಾಗಲೇ ಮತ್ತೊಂದೆಡೆ ಸಾಮಾನ್ಯ ಜನತೆಯ ಕೃಷಿ ಉತ್ಪಾದನೆ, ಕರಕುಶಲ ಕೈಗಾರಿಕೆ, ವಾಣಿಜ್ಯ, ಸಹಕಾರ ಸಂಘ ಮತ್ತು ಸಾಂಸ್ಕೃತಿಕ ಹಾಗೂ ಶಿಕ್ಷಣ ಸಂಸ್ಥೆಗಳನ್ನು ಕೇಂದ್ರೀಯ ಕ್ರಾಂತಿ ನೆಲೆಗಳಲ್ಲಿ ಅಭಿವೃದ್ದಿಪಡಿಸಲು ಮಾವೋ ಅವರು ನಾಯಕತ್ವ ನೀಡಿದರು. ಇದು ಶತ್ರುವಿನ ತಡೆಗೋಡೆಯನ್ನು ಧೂಳಿಪಟ ಮಾಡಿತು. ಕೆಂಪು ಸೇನೆಗೆ ಅಗತ್ಯ ಸರಬರಾಜನ್ನು ಖಾತರಿಗೊಳಿಸಿತು. ಜನಜೀವನದ ಪರಿಸ್ಥಿತಿಯನ್ನು ಸುಧಾರಿಸಿ ಕ್ರಾಂತಿಕರಿ ಯುದ್ಧವನ್ನು ದೀರ್ಘಕಾಲ ನಡೆಸುವಲ್ಲಿ ಪ್ರಮುಖ ಪಾತ್ರ ವಹಿಸಿತು. ಹೀಗೆ ಒಂದು ಶಿಸ್ತುಬದ್ಧ, ಶಸ್ತ್ರಸಜ್ಜಿತವಾದ ಜನತೆಯ ಹಿತಾಸಕ್ತಿಯೇ ತಮ್ಮ ಅಂತಿಮ ಧ್ಯೇಯವೆಂದು ಪಣತೊಟ್ಟ ಕ್ರಾಂತಿಕಾರಿ ಕೆಂಪು ಸೇನೆಯ ನಿರ್ಮಾಣವಾಯಿತು.
ತನ್ನ ಮನೆ, ಭೂಮಿ ಮತ್ತು ತನ್ನ ರಾಷ್ಟ್ರಕ್ಕಾಗಿ ಹೋರಾಡುತ್ತಿರುವೆವೆಂಬ ಮನೋ ಭಾವವಿದ್ದ ಕೆಂಪು ಸೇನೆಯಲ್ಲಿ ಶೇ.೩೮ರಷ್ಟು ಕಾರ್ಮಿಕ ವರ್ಗದಿಂದ(ಕುಶಲಕಲೆ, ಕೃಷಿ ಕೂಲಿಕಾರರು, ಗ್ರಾಮೋದ್ಯೋಗ ಚಟುವಟಿಕೆಯಲ್ಲಿದ್ದವರು)ದಿಂದ ಬಂದವರಾಗಿದ್ದಾರೆ. ಶೇ.೫೮ರಷ್ಟು ರೈತಾಪಿ ವರ್ಗಹಿನ್ನೆಲೆಯನ್ನು ಹೊಂದಿದ್ದು, ಕೇವಲ ಶೇ.೪ರಷ್ಟು ಮಾತ್ರವೇ ಪೆಟ್ಟಿ ಬಂಡವಾಳಶಾಹಿ(ವ್ಯಾಪಾರದಾರರ, ಬುದ್ದಿಜೀವಿಗಳ, ಸಣ್ಣ ಭೂಮಾಲೀಕರಂತಹ ಮಕ್ಕಳು) ಹಿನ್ನೆಲೆಯಿಂದ ಬಂದಿದ್ದವರಾಗಿದ್ದರು. ಹಲವಾರು ಕಮ್ಯುನಿಸ್ಟರು ಕಮ್ಯುನಿಸ್ಟ್ ಪಕ್ಷ ಮತ್ತು ಕೆಂಪು ಸೇನೆಯಲ್ಲಿ ಒಡಗೂಡಿ ಚೀನಾ ರಿಪಬ್ಲಿಕನ್ನು ಸ್ಥಾಪಿಸಲು ಹೋರಾಡುವಾಗ, ಅವರಲ್ಲೆಲ್ಲ ಇದ್ದ ಸಾಮಾನ್ಯ ತಿಳುವಳಿಕೆಯೇನೆಂದರೆ ಜನತೆಯ ಕ್ರಿಯೆಯಿಂದ ಪಡೆದಂಥ ಸಾಮೂಹಿಕ ರಾಜಕೀಯ ಶಕ್ತಿ ಮಾತ್ರವೇ ಕ್ರಾಂತಿಯನ್ನು ಸಾಕಾರಗೊಳಿಸಲು ಸಾಧ್ಯ ಎನ್ನುವ ವಿಚಾರ

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೨. ವಸಾಹತು ಪೂರ್ವ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಪೂರ್ವ ಮತ್ತು ದಕ್ಷಿಣ ಪೂರ್ವ ಏಷ್ಯಾಕ್ಕೆ ಸಾವಿರಾರು ವರ್ಷಗಳ ಇತಿಹಾಸವಿದ್ದರೂ ಒಂದು ಶತಮಾನದಿಂದ ಮತ್ತೊಂದು ಶತಮಾನಕ್ಕೆ ಅದೆಷ್ಟೋ ಏರುಪೇರುಗಳಿದ್ದವು. ಹಲವು ಬಾರಿ ಈ ಭಾಗಗಳು ಪರಕೀಯರ ದಾಳಿಗೆ ತುತ್ತಾಗಿದ್ದು, ಅದರಲ್ಲಿ ಕೆಲವರು ಇಲ್ಲಿಯೇ ಖಾಯಂ ಆಗಿ ನೆಲೆಸಿ ಇಲ್ಲಿನ ಸಂಸ್ಕೃತಿಗೆ ಹೊಂದಿಕೊಂಡು ರಾಜರಾಗಿ ಈ ದೇಶಗಳನ್ನು ಆಳಿದ್ದಾರೆ. ಮತ್ತೆ ಕೆಲವರು ದಾಳಿ ಮಾಡಿ, ಲೂಟಿ ಮಾಡಿದ ಸಂಪತ್ತನ್ನು ತೆಗೆದು ತಮ್ಮ ದೇಶಕ್ಕೆ ಮರಳಿದ್ದೂ ಉಂಟು. ಇಷ್ಟು ವರ್ಷದ ಇತಿಹಾಸದಲ್ಲಿ ಸಾಧನೆಯ ಕಾಲವೂ, ತಟಸ್ಥ ಕಾಲವೂ ಮತ್ತು ಕೆಲವೊಮ್ಮೆ ವಿಪತ್ತುಗಳಿದ್ದವು. ಆದರೆ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾದ ಆಧುನಿಕ ಯುಗದಲ್ಲಿ ಹುಟ್ಟಿಕೊಂಡ ಚಿಂತನೆಗಳು, ಸಂಸ್ಥೆಗಳು, ಸುಧಾರಣೆಗಳು ಮತ್ತು ಚಳವಳಿಗಳ ವಿಚಾರದ ಕುರಿತು ಮಾತನಾಡುವಾಗ ಸಾಮಾನ್ಯವಾಗಿ ತೀರ ಇತ್ತೀಚಿನ ಇತಿಹಾಸಕ್ಕೆ ಮಹತ್ವವನ್ನು ಕೊಡುತ್ತೇವೆ. ಅದರಲ್ಲೂ ಐರೋಪ್ಯ ರಾಷ್ಟ್ರಗಳ ಆಗಮನ, ವಸಾಹತುಶಾಹಿಯ ಸ್ಥಾಪನೆ ಮತ್ತು ಆ ಸಂಬಂಧದಿಂದ ಇಲ್ಲಿನ ಸಮಾಜದ ಮೇಲೆ ಬೀರಿದ ಪರಿಣಾಮಗಳನ್ನು, ಬದಲಾವಣೆಗಳನ್ನು ಮತ್ತು ೧೯ನೆಯ ಶತಮಾನದ ಮಧ್ಯಭಾಗದಿಂದ ಪೂರ್ವ ಏಷ್ಯಾದವರು ಸಾಮ್ರಾಜ್ಯಶಾಹಿ ಧೋರಣೆಯ ವಿರುದ್ಧ ಸಂಘಟಿಸಿದ ಚಳವಳಿಗಳನ್ನು ಹೆಚ್ಚು ಗಮನಿಸಬಹುದು. ಏಕೆಂದರೆ ೧೮ ಮತ್ತು ೧೯ನೆಯ ಶತಮಾನದಲ್ಲಿ ವಸಾಹತುಶಾಹಿಯ ಆಳ್ವಿಕೆಯಿಂದ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾದ ಆರ್ಥಿಕ, ರಾಜಕೀಯ, ಸಾಮಾಜಿಕ, ಧಾರ್ಮಿಕ, ಬೌದ್ದಿಕ ಮತ್ತು ಸಾಂಸ್ಕೃತಿಕ ಸಂಸ್ಥೆಗಳು ಸಾಕಷ್ಟು ತಿದ್ದುಪಡಿಯಾಗಿದ್ದು ಹೊಸಯುಗದ ಸೃಷ್ಟಿಯಲ್ಲಿ ಮಹತ್ತರ ಪಾತ್ರ ವಹಿಸಿದೆ.
ಐರೋಪ್ಯ ರಾಷ್ಟ್ರಗಳೊಂದಿಗೆ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾ ವ್ಯಾಪಾರ ಸಂಬಂಧವನ್ನು ಸುಮಾರು ೧೬ನೆಯ ಶತಮಾನದ ಆರಂಭದಿಂದಲೇ ಬೆಳೆಸಿಕೊಂಡಿದ್ದರೂ ಕೂಡ, ನಿಜವಾದ ಅವರ ವಸಾಹತುಗಳು ಚೀನಾ, ಮಲೇಶಿಯಾ, ಬರ್ಮಾ ಇಂಡೋನೇಶಿಯಾ, ಇಂಡೋ-ಚೀನಾ ಫಿಲಿಫೈನ್ಸ್‌ಗಳಲ್ಲಿ ೧೯ನೆಯ ಶತಮಾನದ ಪೂವಾರ್ಧ ದಲ್ಲಿ ಸ್ಥಾಪನೆಯಾದವು. ಯುರೋಪಿಯನ್ನರ ಆಳ್ವಿಕೆಯ ಏಕಸ್ವಾಮ್ಯತ್ವದ ಹೇರಿಕೆಯ ಪರಿಣಾಮವಾಗಿ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾ ರಾಷ್ಟ್ರಗಳು ಐರೋಪ್ಯ ರಾಷ್ಟ್ರಗಳ ಸಿದ್ಧವಸ್ತುಗಳಿಗೆ ಬೃಹತ್ ಮಾರುಕಟ್ಟೆಯಾಗಿ, ದೊಡ್ಡ ಪ್ರಮಾಣದಲ್ಲಿ ಕಚ್ಚಾವಸ್ತುಗಳನ್ನು ಮತ್ತು ಆಹಾರ ಪದಾರ್ಥಗಳನ್ನು ಸಂಗ್ರಹಿಸಲು ಒಂದು ಭೂಮಿಕೆಯಾಗಿ ಮತ್ತು ಬಂಡವಾಳ ಹೂಡಲು ಒಂದು ಪ್ರಮುಖ ಸ್ಥಳವಾಗಿ ಪರಿವರ್ತಿಸಿತು. ಸಾಮ್ರಾಜ್ಯ ಶಾಹಿಯ ಹಿತಕ್ಕಾಗಿ ಇಲ್ಲಿನ ವ್ಯವಸಾಯದ ಮೇಲೆ ಭಾರಿ ಪ್ರಮಾಣದ ತೆರಿಗೆಯನ್ನು ಹೇರಲಾಯಿತು. ಕೈಗಾರಿಕಾ ಕ್ರಾಂತಿಯ ಫಲಶ್ರುತವಾಗಿ ಉತ್ಪಾದಿಸಲ್ಪಟ್ಟ ಸಿದ್ಧವಸ್ತುಗಳಿಗೆ ಸ್ವತಂತ್ರ ಮಾರುಕಟ್ಟೆಗಳು ಲಭ್ಯವಾದವು. ಈ ಕಾರಣಕ್ಕಾಗಿ ೧೮ ಮತ್ತು ೧೯ನೆಯ ಶತಮಾನದುದ್ದಕ್ಕೂ ಇಲ್ಲಿಯ ರಸ್ತೆ ಸಾರಿಗೆ ವ್ಯವಸ್ಥೆ, ಆಧುನಿಕ ಗಣಿಕೈಗಾರಿಕೆಗಳು, ವಿದೇಶಿ ವ್ಯಾಪಾರ, ಕರಾವಳಿ ಮತ್ತು ಅಂತಾರಾಷ್ಟ್ರೀಯ ಹಡಗು ಯಾತ್ರೆಗಳು, ಬ್ಯಾಂಕ್‌ಗಳು, ಇನ್ಸೂರೆನ್ಸ್ ಕಂಪನಿ ಗಳೆಲ್ಲವೂ ವಸಾಹತುಶಾಹಿ ರಾಷ್ಟ್ರಗಳ ಆಡಳಿತಕ್ಕೆ ಒಳಪಟ್ಟಿತ್ತು.
ಇವೆಲ್ಲಕ್ಕಿಂತಲೂ ಪ್ರಮುಖವಾದುದೆಂದರೆ, ೧೯ನೆಯ ಶತಮಾನದ ವಸಾಹತುಶಾಹಿ ರಾಷ್ಟ್ರಗಳ ಆಳ್ವಿಕೆಯ ಕಾಲದಲ್ಲಿ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾದ ಆರ್ಥಿಕ ಮತ್ತು ಸಾಮಾಜಿಕ ಬೆಳವಣಿಗೆಗಳೂ, ಸಂಪನ್ಮೂಲಗಳ ಅಭಿವೃದ್ದಿ ಹಾಗೂ ವ್ಯಾಪಾರ ವ್ಯವಹಾರಗಳು ಐರೊಪ್ಯ ರಾಷ್ಟ್ರದ ವ್ಯವಸ್ಥೆಗಿಂತ ಕೀಳಾಗಿತ್ತು. ಇಲ್ಲಿನ ಆರ್ಥಿಕ ವ್ಯವಸ್ಥೆ ಜಾಗತಿಕ ಮಾರುಕಟ್ಟೆಯೊಂದಿಗೆ ವಿಲೀನಗೊಂಡಿದ್ದರೂ ಸಮಾನತೆ ಕಂಡುಬರಲಿಲ್ಲ. ಅಂದರೆ ಆಧುನಿಕ ಯುಗದ ೨೦೦ ವರ್ಷಗಳಲ್ಲಿ ಜಾಗತಿಕ ಮಟ್ಟದಲ್ಲಿ ಐರೋಪ್ಯ ರಾಷ್ಟ್ರಗಳು ಬೆಳೆಯುತ್ತಿರುವ ಬಂಡವಾಳಶಾಹಿ ರಾಷ್ಟ್ರಗಳಾಗಿ ಪರಿಣಮಿಸಿದರೆ, ಪೂರ್ವ ಮತ್ತು ದಕ್ಷಿಣ ಪೂರ್ವ(ಜಪಾನನ್ನು ಹೊರತುಪಡಿಸಿ) ಏಷ್ಯಾ ದೇಶಗಳೆಲ್ಲವೂ ಇಡೀ ಜಗತ್ತಿನಲ್ಲಿ ಅನಭಿವೃದ್ದಿ ಹೊಂದಿದ. ಹಿಂದುಳಿದ ವಸಾಹತು ರಾಷ್ಟ್ರಗಳಾಗಿ ಬೆಳೆದವು. ಯುರೋಪ್‌ನೊಂದಿಗೆ ಈ ರಾಷ್ಟ್ರಗಳ ಆರ್ಥಿಕ ಸಂಬಂಧವು ವ್ಯಾಪಾರ, ಬಂಡವಾಳ ಮತ್ತು ತಾಂತ್ರಿಕತೆಯನ್ನೊಳಗೊಂಡು ಪೂರ್ವ ಏಷ್ಯಾವು ಒಂದು ಅಲವಂಬನಾ ಮತ್ತು ಅನಭಿವೃದ್ದಿ ವಸಾಹತು ಆಗಿ ಬೆಳೆಯಿತು. ಇಷ್ಟಾಗಿಯೂ, ಈ ಸಂಬಂಧದಿಂದ ಇಲ್ಲಿನ ಜನರು ತಮ್ಮ ಚಿಂತನಾಶಕ್ತಿಯನ್ನು ವೃದ್ದಿಸಿಕೊಂಡು, ತಮ್ಮಲ್ಲಿರುವ ಸಂಸ್ಥೆಗಳನ್ನು ಕ್ರಾಂತಿಕಾರಿಯಾಗಿ ಬದಲಾಯಿಸಿಕೊಂಡು ಸುಮಾರು ೧೯ನೆಯ ಶತಮಾನದ ಮಧ್ಯಭಾಗದಿಂದ ವಸಾಹತುಶಾಹಿ ರಾಷ್ಟ್ರಗಳ ದಬ್ಬಾಳಿಕೆ ಮತ್ತು ಶೋಷಣೆಯ ವಿರುದ್ಧ ಸುಧಾರಣಾತ್ಮಕ, ಕ್ರಾಂತಿಕಾರಿ ಚಳವಳಿಗಳನ್ನು ಸಂಘಟಿಸಿದರು. ಈ ರೀತಿಯ ಬದಲಾವಣೆಗಳನ್ನು ಅಲ್ಲಿನ ಆರ್ಥಿಕ, ಸಾಮಾಜಿಕ, ಶೈಕ್ಷಣಿಕ, ಕೈಗಾರಿಕಾ, ಕೃಷಿ, ಸಾಂಸ್ಕೃತಿಕ ಮತ್ತು ಬೌದ್ದಿಕರಂಗಗಳಲ್ಲಿ ಗಮನಿಸಬಹುದು.
೧೮ನೆಯ ಶತಮಾನದ ಐರೋಪ್ಯ ರಾಷ್ಟ್ರಗಳು ಮತ್ತು ದೇಶೀಯ ಬದಲಾವಣೆಗಳು: ಪ್ರಾರಂಭದ ಹಂತ
ಪೂರ್ವ ಮತ್ತು ಪಶ್ಚಿಮ ಜಗತ್ತಿನ ನಡುವಿನ ಸಂಪರ್ಕದಿಂದ ಚೀನಾ, ಜಪಾನ್ ಮತ್ತು ದಕ್ಷಿಣಪೂರ್ವ ಏಷ್ಯಾದ ಜನರ ಧಾರ್ಮಿಕ, ಸಾಮಾಜಿಕ, ಸಾಂಸ್ಕೃತಿಕ, ಆರ್ಥಿಕ ಮತ್ತು ರಾಜಕೀಯ ಜೀವನದಲ್ಲಿ ಕ್ರಾಂತಿಕಾರಿ ಬದಲಾವಣೆಗಳು ಕಂಡುಬಂದವು. ಪೂರ್ವ ಏಷ್ಯಾ ಅದರಲ್ಲೂ ಮುಖ್ಯವಾಗಿ ಚೀನಾ ಮತ್ತು ಜಪಾನ್ ಅತ್ಯಂತ ಪ್ರಾಚೀನ ಸಂಸ್ಕೃತಿ ಮತ್ತು ನಾಗರಿಕತೆಯ ಇತಿಹಾಸವನ್ನು ಹೊಂದಿದ್ದು, ಪಶ್ಚಿಮ ಜಗತ್ತಿಗೆ ಹೋಲಿಸಿದರೆ ಈ ವಿಚಾರದಲ್ಲಿ ತಾವು ಶ್ರೀಮಂತರು ಎಂಬ ನಂಬಿಕೆಯನ್ನು ಇಟ್ಟುಕೊಂಡಿದ್ದರು. ಈ ಶ್ರೀಮಂತಿಕೆಯನ್ನು ಪಡೆದ ಇವರು ಪಶ್ಚಿಮ ಜಗತ್ತಿನವರು ನಾಗರಿಕತ್ವವಿಲ್ಲದವರೆಂದು ಬಣ್ಣಿಸಿ ಅವರಿಂದ ಯಾವುದೇ ಹೊಸ ಜ್ಞಾನ ಸಂಪತ್ತುಗಳನ್ನಾಗಲಿ, ಹೊಸ ಚಿಂತನೆಗಳನ್ನಾಗಲಿ ಹಾಗೂ ಆರ್ಥಿಕ ನೆರವನ್ನಾಗಲಿ ಪಡೆಯುವ ಅಗತ್ಯತೆ ಪೂರ್ವ ದೇಶದವರಿಗೆ ಬಂದೊದಗಲಿಲ್ಲ ಎಂಬ ಭಾವನೆಯನ್ನು ಬೆಳೆಸಿಕೊಂಡಿದ್ದರು. ೧೮ನೆಯ ಶತಮಾನದುದ್ದಕ್ಕೂ ಚೀನಾ ಮತ್ತು ಜಪಾನ್ ಸ್ವತಂತ್ರ ಹಾಗೂ ಸ್ವಾವಲಂಬನಾ ವ್ಯವಸ್ಥೆಯನ್ನು ಉಳಿಸಿಕೊಂಡಿದದ್ದು, ಇಲ್ಲಿಯ ವಿದ್ವಾಂಸರು ದೇಶೀಯ ತತ್ವಗಳು, ಚಿಂತನೆಗಳು ಮತ್ತು ಸಿದ್ಧಾಂತಗಳಿಗೆ ಮಹತ್ವ ಕೊಟ್ಟು ತಮ್ಮ ದೇಶೀಯ ಧರ್ಮಕ್ಕೆ ಮಿಗಿಲಾದದ್ದು ಇನ್ನೊಂದಿಲ್ಲ ಎಂಬ ನಿಲುವನ್ನು ಪಾಲಿಸುತ್ತಿದ್ದರು. ತಮ್ಮ ದೇಶೀಯ ಸಂಸ್ಥೆಗಳು ಮತ್ತು ಚಿಂತನೆಗಳು ಪರಿಪಕ್ವವಾದವುಗಳಾಗಿದ್ದು, ಪಶ್ಚಿಮ ಜಗತ್ತಿನ ಸಂಸ್ಥೆಗಳು ಮತ್ತು ಚಿಂತನೆಗಳು ಬಲಹೀನವಾದವುಗಳು; ಜೊತೆಗೆ ಅವರಿಂದ ತಮ್ಮ ದೇಶದ ಜನರಿಗೆ ಕಲಿಯಲು ಏನೂ ಉಳಿದಿಲ್ಲ ಎಂಬ ನಿಲುವುಗಳನ್ನು ತೆಗೆದುಕೊಂಡಿದ್ದರು. ಈ ರೀತಿಯ ಸ್ವಾವಲಂಬನಾ ಚಿಂತನೆ ಮತ್ತು ಪಶ್ಚಿಮ ಜಗತ್ತಿ ಪ್ರತ್ಯೇಕತೆಯಿಂದ ಪೂರ್ವ ಏಷ್ಯಾದ ನಾಗರಿಕತೆ ಮತ್ತು ಸಂಸ್ಥೆಗಳು, ಚಿಂತನೆಗಳು ಹಾಗೂ ತತ್ವಗಳು ತಟಸ್ಥವಾಗುಳಿದು ತನ್ನ ಚೇತನಾಶಕ್ತಿಯನ್ನು ಕಳೆದುಕೊಂಡಿತು. ಆದರೆ ಪಶ್ಚಿಮ ರಾಷ್ಟ್ರಗಳು ಇದೇ ಸಮಯದಲ್ಲಿ ಅನೇಕ ಕ್ರಾಂತಿಕಾರಿ ಬದಲಾವಣೆಗಳನ್ನು ತಂದು ಆಧುನಿಕ ಯುಗಕ್ಕೆ ಕಾಲಿಟ್ಟಿತು. ಏಕೆಂದರೆ ೧೫ ಮತ್ತು ೧೬ನೆಯ ಶತಮಾನದಿಂದ ಪಶ್ಚಿಮ ಜಗತ್ತಿನಲ್ಲಿ ಹಲವು ಆವಿಷ್ಕಾರಗಳು ನಡೆದು ಚೇತನಾಶಕ್ತಿಯನ್ನು ಜನರಿಗೆ ಒದಗಿಸಿಕೊಟ್ಟಿತು. ಇದರಿಂದ ಹೊಸ ಚಿಂತನೆಗಳು, ಸಂಸ್ಥೆಗಳ ಪುನರ್ ನಿರ್ಮಾಣ ಮತ್ತು ತತ್ವಗಳು ಹುಟ್ಟಿಕೊಂಡವು. ವೈಜ್ಞಾನಿಕ ಮತ್ತು ತಾಂತ್ರಿಕ ರಂಗದಲ್ಲಿ ಈ ರಾಷ್ಟ್ರಗಳು ಅನೇಕ ಬದಲಾವಣೆಗಳನ್ನು ತಂದುಕೊಂಡವು. ಕೃಷಿ, ಕೈಗಾರಿಕೆ, ವಾಣಿಜ್ಯ, ಸಾಂಸ್ಕೃತಿಕ, ಸಾಮಾಜಿಕ, ರಾಜಕೀಯ ಮತ್ತು ಆರ್ಥಿಕ ರಂಗಗಳಲ್ಲಿ ಕ್ರಾಂತಿಗಳುಂಟಾದವು. ಕೈಗಾರೀಕರಣದ ಅಭಿವೃದ್ದಿಯಿಂದ ಪಶ್ಚಿಮ ದೇಶಗಳು ತಮ್ಮ ಸಿದ್ಧವಸ್ತುಗಳ ಮಾರಾಟಕ್ಕಾಗಿ ಹೊಸ ವ್ಯಾಪಾರ ಕೇಂದ್ರಗಳ ಅನ್ವೇಷಣೆಯಲ್ಲಿ ತೊಡಗಿದ್ದು ಹೊಸ ಭೂ ಮತ್ತು ಜಲ ಮಾರ್ಗಗಳನ್ನು ಕಂಡುಹಿಡಿದರು. ಇದರಿಂದ ಸುಲಭವಾಗಿ ಹಿಂದುಳಿದ ಪೂರ್ವ ದೇಶಗಳಲ್ಲಿ ತಮ್ಮ ವಸಾಹತನ್ನು ಸ್ಥಾಪಿಸಿ ಮಾರುಕಟ್ಟೆಗಳ ಅನುಕೂಲತೆಯನ್ನು ಸೃಷ್ಟಿಸಿದರು. ಪೂರ್ವ ದೇಶಗಳು ತಟಸ್ಥವಾಗಿದ್ದು ಭ್ರಮಾಲೋಕದಲ್ಲಿ ತೆವಳುತ್ತಿದ್ದು ಪಶ್ಚಿಮ ರಾಷ್ಟ್ರಗಳಿಗೆ ಹೋಲಿಸಿದರೆ ಸೈನಿಕ ಪ್ರಬಲತೆ, ಶಿಸ್ತು, ಆಧುನಿಕ ಆಯುಧಗಳು, ಕೌಶಲ್ಯ ಮತ್ತು ಐಕ್ಯತೆಯ ವಿಷಯದಲ್ಲಿ ಬಹಳ ಹಿಂದುಳಿದಿದ್ದವು. ಚಾಣಾಕ್ಷತನ ಮತ್ತು ತಾಂತ್ರಿಕ ಜ್ಞಾನದ ಫಲಶ್ರುತಿಯಾಗಿ ಪಶ್ಚಿಮ ರಾಷ್ಟ್ರಗಳು ಸುಲಭವಾಗಿ ಪೂರ್ವ ಏಷ್ಯಾದ ದೌರ್ಬಲ್ಯವನ್ನು ಅರಿತು ವ್ಯಾಪಾರ ಸಂಬಂಧವನ್ನು ಯಶಸ್ವಿಯಾಗಿ ಬೆಳೆಸಿಕೊಂಡರು. ಇದಕ್ಕೆ ಅವರ ತಂತ್ರಜ್ಞಾನ, ಪ್ರಾಯೋಜಿತ ಕಂಪನಿಗಳು, ಉತ್ತಮ ಮಟ್ಟದ ಸೈನ್ಯಾಂಗ, ವಿಧೇಯ ಕಮಾಂಡರ್‌ಗಳು, ಹಡಗು ಮತ್ತು ಯುದ್ಧ ನೌಕೆಗಳು ಐರೋಪ್ಯ ರಾಷ್ಟ್ರಗಳ ಸಾಧನೆಗೆ ಬೆನ್ನೆಲುಬಾಗಿದ್ದು, ಚೇತನ ಶಕ್ತಿಯನ್ನು ಒದಗಿಸಿತು. ಈ ಯಶಸ್ಸಿನ ಹಿಂದೆ ಪಶ್ಚಿಮ ರಾಷ್ಟ್ರಗಳ ರಾಜಕೀಯ ಮತ್ತು ವೈಜ್ಞಾನಿಕ ತಂತ್ರಗಳು ಸಫಲವಾಗಿ ಕೆಲಸ ಮಾಡಿರುವುದನ್ನು ತಳ್ಳಿ ಹಾಕಲು ಅಸಾಧ್ಯ. ಈ ಸಾಹಸದ ಫಲಿತಾಂಶದಿಂದ ಐರೋಪ್ಯ ರಾಷ್ಟ್ರಗಳು ತಮ್ಮ ಸಾಮ್ರಾಜ್ಯಶಾಹಿ ಶಕ್ತಿಗಳನ್ನು ಪೂರ್ವ ಏಷ್ಯಾದಲ್ಲಿ ಸಮರ್ಪಕವಾಗಿ ಹೇರಿದರು.
ಸುಮಾರು ಇನ್ನೂರು ವರ್ಷಗಳಷ್ಟು ಕಾಲ(೧೮ ಮತ್ತು ೧೯ನೆಯ ಶತಮಾನಗಳು) ನಡೆದ ಪಶ್ಚಿಮ ದೇಶಗಳ ಆಕ್ರಮಣ ಮತ್ತು ಯಶಸ್ವಿ ಪ್ರದೇಶದ ಪ್ರಭಾವದಿಂದ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾ ರಾಷ್ಟ್ರಗಳಿಗೆ ತಪ್ಪಿಸಿಕೊಳ್ಳಲು ಅಸಾಧ್ಯವಾಯಿತು. ಸ್ವಾಭಾವಿಕವಾಗಿ ಈ ಇನ್ನೂರು ವರ್ಷಗಳ ಪಾಶ್ಚಾತ್ಯ ಸಂಬಂಧದಿಂದ ಪೂರ್ವ ಏಷ್ಯಾವು ಪರಿಣಾಮಕಾರಿಯಾದ ಬದಲಾವಣೆಗಳನ್ನು ಕಂಡುಕೊಂಡಿದೆ ಮತ್ತು ತಮ್ಮ ಸ್ವಾವಲಂಬನೆ ಹಾಗೂ ತಟಸ್ಥ ನಿಲುವುಗಳಿಗೆ ಒಂದಷ್ಟು ಚಾಲನೆ ಕೊಟ್ಟಿದೆ ಎಂದರೆ ಅದು ಅತಿಶಯೋಕ್ತಿ ಎನಿಸುವುದಿಲ್ಲ. ಈ ಬದಲಾವಣೆಗೆ ಮೂಲಕಾರಣ ೧೮ ಮತ್ತು ೧೯ನೆಯ ಶತಮಾನದಲ್ಲಿ ಪಶ್ಚಿಮ ರಾಷ್ಟ್ರಗಳ ಆಗಮನದಿಂದ ದಿಢೀರನೆಯ ತಮ್ಮ ದೇಶಕ್ಕಿಂತಲೂ ಪ್ರಬಲವಾದ ಸಂಸ್ಕೃತಿ ಮತ್ತು ಸಂಸ್ಥೆಗಳಿವೆ ಎಂಬ ಮನವರಿಕೆ ಪೂರ್ವ ಏಷ್ಯಾದ ಜನರಿಗೆ ಆಗಿ ತಮ್ಮ ತಟಸ್ಥ ನೀತಿಯ ದೌರ್ಬಲ್ಯವನ್ನು ಅರ್ಥ ಮಾಡಿಕೊಂಡರು. ಇದು ಪೂರ್ವ ದೇಶಕ್ಕೆ ಅನಿವಾರ್ಯವಾಗಿತ್ತು. ಏಕೆಂದರೆ ಪಾಶ್ಚಾತ್ಯ ದೇಶಗಳೊಂದಿಗೆ ಸಮಾನತೆಯನ್ನು ಸಾಧಿಸಲು ತಮ್ಮ ದೇಶೀಯ ಸಾಂಪ್ರದಾಯಿಕ ನಿಲುವನ್ನು, ಧೋರಣೆಯನ್ನು ಬದಲಾವಣೆ ಮಾಡಲೇಬೇಕಾದ ಅನಿವಾರ್ಯತೆ ಇತ್ತು. ಇಲ್ಲಿ ಪೂರ್ವ ಏಷ್ಯಾದ ಮೇಲೆ ಪಾಶ್ಚಾತ್ಯ ರಾಷ್ಟ್ರಗಳ ಪ್ರವೇಶದ ಪ್ರಭಾವವನ್ನು ಮೂರು ವಿಭಿನ್ನ ರೀತಿಯಲ್ಲಿ ಕಾಣಬಹುದು. ಸಾಂಸ್ಕೃತಿಕವಾಗಿ, ರಾಜಕೀಯವಾಗಿ ಮತ್ತು ಆರ್ಥಿಕವಾಗಿ. ಈ ಮೂರು ಪರಿಣಾಮಕಾರಿ ಪ್ರಭಾವದಿಂದ ಪೂರ್ವ ಏಷ್ಯಾದ ದೇಶೀಯ ಚಿಂತನೆಗಳು, ಸಂಸ್ಥೆಗಳು ರಚನೆಯಲ್ಲಿ ಕ್ರಾಂತಿಕಾರಿ ಬದಲಾವಣೆ ಹೊಂದಿ ಜನರು ಪಶ್ಚಿಮ ಜಗತ್ತಿನ ಸಾಮ್ರಾಜ್ಯಶಾಹಿ ಮತ್ತು ವಸಾಹತೀಕರಣ ಹಾಗೂ ತಮ್ಮ ಹಿಂದಿನ ಸಾಮಾಜಿಕ, ಆರ್ಥಿಕ, ರಾಜಕೀಯ ಸಂಸ್ಥೆಗಳ ವಿರುದ್ಧ ಚಳವಳಿಗಳನ್ನು ಸಂಘಟಿಸಿದರು.
ಮಿಶನರಿ ಚಟುವಟಿಕೆಗಳು ಮತ್ತು ಸ್ಥಳೀಯ ಸಂಸ್ಥೆಗಳು
ಪಾಶ್ಚಾತ್ಯ ಸಂಸ್ಕೃತಿಯ ಪ್ರವೇಶದ ಪ್ರಭಾವಗಳ ಆಕರಗಳಲ್ಲಿ ಧರ್ಮ ಪ್ರಸಾರಣಾರ್ಥವಾಗಿ ಕಳುಹಿಸಲ್ಪಟ್ಟ ಸುವಾರ್ತಾಪ್ರಸಾರಕ- ‘‘ಮಿಶನರಿ’’ಯ ಚಟುವಟಿಕೆಗಳು ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾದ ಜನರ ನಿಲುವುಗಳಲ್ಲಿ, ಚಿಂತನೆಗಳಲ್ಲಿ ಮತ್ತು ಜೀವನ ಕ್ರಮ ಗಳಲ್ಲಿ ಮಹತ್ವಪೂರ್ಣ ಬದಲಾವಣೆಯನ್ನು ತರುವಲ್ಲಿ ಯಶಸ್ವಿಯಾಗಿದೆ. ಈ ಮಿಶನರಿಗಳು ದೇಶೀ ಜನರ ಸಾಮಾಜಿಕ, ಧಾರ್ಮಿಕ ಮತ್ತು ಸಾಂಸ್ಕೃತಿಕ ಜೀವನದಲ್ಲಿ ಹೊಸ ಚೈತನ್ಯವನ್ನು ಸೃಷ್ಟಿಸಿದೆ. ಚೀನಾದಲ್ಲಿ ಉಳಿದ ಪೂರ್ವ ದೇಶಗಳಿಗೆ ಹೋಲಿಸಿದರೆ ಮಿಶನರಿ ಸ್ಥಾಪನೆಯಿಂದ ಜನರು ರಾಜಕೀಯ ಜೀವನದಲ್ಲಿ ಹೆಚ್ಚು ಪರಿವರ್ತನೆ ತಂದಿತು. ಆರಂಭದಲ್ಲಿ ಮಿಶನರಿಗಳು ಧರ್ಮ ಪ್ರವಾಚಕರಾಗಿದ್ದು ಕ್ರೈಸ್ತ ಧರ್ಮದ ಪ್ರಚಾರದಲ್ಲಿ ಬಹಳ ಸಕ್ರಿಯವಾದ ಪಾತ್ರ ವಹಿಸುತ್ತಿದ್ದು ಅನಧಿಕೃತವಾಗಿ ವ್ಯಾಪಾರ ಸಂಬಂಧವನ್ನು ಈ ದೇಶಗಳೊಂದಿಗೆ ಸಾಧಿಸುವ ಗುಂಗಿನಲ್ಲಿದ್ದವು. ಜನಮಾರ್ಗದ ಮೇಲೆ ಹಿಡಿತವನ್ನು ಸಾಧಿಸಿ ಪೂರ್ವ ಏಷ್ಯಾದೊಡನೆ ನಿಕಟ ಸಂಪರ್ಕವನ್ನು ವೃದ್ದಿಸುವುದು ಸಹ ಅವರ ಮುಖ್ಯ ಉದ್ದೇಶವಾಗಿತ್ತು. ಮೊದಲಿಗೆ ಪೋರ್ಚುಗೀಸರು ಭಾರತದಲ್ಲಿ ಕೇಂದ್ರಗಳನ್ನು ಸ್ಥಾಪಿಸಿ, ಪೂರ್ವ ಏಷ್ಯಾದಲ್ಲಿಯೂ ತಮ್ಮ ಮಿಶನರಿ ಚಟುವಟಿಕೆಗಳನ್ನು ಹರಡಿ, ಕಚ್ಚಾ ಸಂಬಾರು ಪದಾರ್ಥಗಳ ಸಂಗ್ರಹಿಸುವಿಕೆ ಮತ್ತು ಧರ್ಮ ಪ್ರಚಾರದ ಅಭಿಲಾಷೆಯನ್ನು ವ್ಯಕ್ತಪಡಿಸಿದರು. ಹೋದಲ್ಲೆಲ್ಲ ಕ್ರೈಸ್ತ ಧರ್ಮದ ಪ್ರಚಾರವನ್ನು ವೃದ್ದಿಸಿದರು ಮತ್ತು ದೇಶೀಯ ಜನರನ್ನು ತಮ್ಮ ಧರ್ಮಕ್ಕೆ ಮತಾಂತರಿಸಿಕೊಂಡರು.
ಚೀನಾದಲ್ಲಿ ‘ಮಿಶನರಿ’ ಚಳವಳಿಯು ೧೬ನೆಯ ಶತಮಾನದಿಂದಲೇ ಪ್ರಾರಂಭವಾದರೂ ಕೂಡ ೧೯ನೆಯ ಶತಮಾನದವರೆಗೆ ಪರಿಣಾಮಕಾರಿಯಾದ ಚಟುವಟಿಕೆಗಳನ್ನು ನಡೆಸಲು ಅಸಾಧ್ಯವಾಯಿತು. ೧೬ನೆಯ ಶತಮಾನದಲ್ಲಿ ಅವರು ದಕ್ಷಿಣ ಭಾಗದ ಮಕಾವೋದಲ್ಲಿ ತಮ್ಮ ಕೇಂದ್ರವನ್ನು ಸ್ಥಾಪಿಸಿ ಅನೇಕ ಚರ್ಚ್‌ಗಳನ್ನು ತೆರೆದರು. ಜೊತೆಗೆ ಗಣಿತಶಾಸ್ತ್ರ ಮತ್ತು ಜೋತಿಷ್ಯಶಾಸ್ತ್ರದಲ್ಲಿ ಪ್ರಾವೀಣ್ಯತೆ ಪಡೆದ ಮಾತ್ಸುರಿಕ್ಕಿ ತನ್ನ ಅನುಯಾಯಿ ಗಳೊಂದಿಗೆ ದಕ್ಷಿಣ ಚೀನಾದಲ್ಲಿ ಸ್ಥಳೀಯ ಜನರ ಸಂಬಂಧ ಬೆಳೆಸಿ ಧರ್ಮಪ್ರಚಾರ ಪ್ರಾರಂಭ ಮಾಡಿ ಅವರ ಅನುಕಂಪವನ್ನು ಯಶಸ್ವಿಯಾಗಿ ಪಡೆದನು. ತದನಂತರ ಫ್ರೆಂಚ್ ಮಿಶನರಿಗಳು ಆಗಮಿಸಿ ಚೀನಾದ ದೊರೆ ಕಾಂಗ್ ಸೀಯೊಂದಿಗೆ ನಿಕಟ ಸಂಬಂಧವನ್ನು ಏರ್ಪಡಿಸಿಕೊಂಡರು. ಅಲ್ಲದೆ ಚೀನಾ ಸರಕಾರದ ಅನುಮತಿಯೊಂದಿಗೆ ಅನೇಕ ಚರ್ಚ್ ಕಟ್ಟಡಗಳನ್ನು ನಿರ್ಮಿಸಿ ಅವುಗಳ ರಕ್ಷಣಾ ಹಕ್ಕನ್ನು ಪಡೆದು ಪೂಜ ಸ್ವಾತಂತ್ರ್ಯವನ್ನು ಅನುಭವಿಸತೊಡಗಿದರು. ಆದರೆ ಅವರು ಕೈಗೊಂಡ ಮತಾಂಧ ಧೋರಣೆಯ ಪ್ರತಿಫಲವಾಗಿ ಮಿಶನರಿಗಳಿಗೆ ದೇಶೀಯ ಜನರು ಹಿಂಸೆ ಕೊಡಲು ಪ್ರಾರಂಭಿಸಿದರು. ಇದರಿಂದ ಹಲವು ಮಿಶನರಿಗಳು ಚೀನಾವನ್ನು ಬಿಡಬೇಕಾಯಿತು. ಆದರೆ ೧೮೪೨ರಲ್ಲಿ ಮುಗಿದ ‘ಅಫೀಮು ಯುದ್ಧದ’’ ನಂತರ ಮಿಶನರಿಗಳ ಹಿಂಸೆ ಸ್ಥಗಿತಗೊಂಡಿತು. ೧೮೬೦ರ ಪೀಕಿಂಗ್ ಒಪ್ಪಂದದಿಂದ ಕ್ರೈಸ್ತ ಧರ್ಮದ ಪ್ರಚಾರ ಸ್ವಾತಂತ್ರ್ಯವನ್ನು ಕಾನೂನು ಬದ್ಧವಾಗಿ ಮಾಂಚು ಸರಕಾರದಿಂದ ಪಡೆದುಕೊಂಡರು. ಇದರ ಫಲಿತಾಂಶದಿಂದಾಗಿ ರೋಮನ್ ಕೆಥೋಲಿಕ್ ಮತ್ತು ಪ್ರೊಟೆಸ್ಟೆಂಟ್ ಮಿಶನರಿಗಳು ಪ್ರತಿಯೊಂದು ಹಳ್ಳಿ ಮತ್ತು ಪಟ್ಟಣ ಗಳನ್ನು ಆಕ್ರಮಿಸಿ, ಚರ್ಚ್ ಕಟ್ಟಡಗಳನ್ನು, ಶಾಲೆಗಳನ್ನು, ಆಸ್ಪತ್ರೆಗಳನ್ನು ನಿರ್ಮಿಸಿದರು. ಲೋಕೋಪಕಾರಿಗಳಾದ ಈ ಮಿಶನರಿಗಳು ಅನಾಥ ಮಕ್ಕಳ ಬೆಳವಣಿಗೆ, ಬರಗಾಲ ಪೀಡಿತ ಜನರ ಸಹಾಯಕ್ಕೆ ನೆರವಾದರು ಮತ್ತು ಕ್ರೈಸ್ತ ಸಾಹಿತ್ಯದ ಪುಸ್ತಕಗಳನ್ನು ಸ್ಥಳೀಯ ಜನರಿಗೆ ಸರಬರಾಜು ಮಾಡಿದರು. ಈ ಕಾರಣದಿಂದಾಗಿ ಕ್ರೈಸ್ತ ಧರ್ಮದ ಅನುಯಾಯಿಗಳು ಸುಮಾರು ಮೂರು ಮಿಲಿಯದಷ್ಟಾದರು. ಜೊತೆಗೆ ಇವರು ದೇಶದ ರಾಜಕೀಯ ಮತ್ತು ಶಿಕ್ಷಣ ವ್ಯವಸ್ಥೆಯೊಳಗೆ ವಿಲೀನಗೊಂಡು ಬಹುದೊಡ್ಡ ಶಕ್ತಿಯಾಗಿ ಮಾರ್ಪಟ್ಟರು. ಈ ಸಮ್ಮಿಲನದಿಂದಾಗಿ ಜೈನಿಗಳು ಪಾಶ್ಚಾತ್ಯ ಶಿಕ್ಷಣ ಮಾಧ್ಯಮದಲ್ಲಿ ತರಬೇತಿ ಹೊಂದಿದರು. ಶಿಕ್ಷಣ ಒಂದು ಮಾಧ್ಯಮವಾಗಿ ವಿದೇಶಿ ಸಂಸ್ಕೃತಿ, ಆರ್ಥಿಕ ವ್ಯವಸ್ಥೆ, ಕೈಗಾರೀಕರಣ, ವೈಜ್ಞಾನಿಕ ತಂತ್ರಜ್ಞಾನಗಳನ್ನು ಪಡೆಯಲು ಸಹಕಾರಿಯಾಯಿತು. ಜೊತೆಗೆ ಚಿಂತನಾತ್ಮಕ ತತ್ವಗಳು ಚೈನಿ ಸಮಾಜಕ್ಕೆ ಪ್ರವೇಶವಾಗಿತ್ತು. ಇದರಿಂದ ನಿಧಾನವಾಗಿ ದೇಶೀಯ ಸಂಸ್ಥೆಗಳು, ರಚನೆಗಳು ದುರ್ಬಲಗೊಂಡು ಹೊಸ ವ್ಯವಸ್ಥೆಯ ಆಗಮನಕ್ಕೆ ಅನುವು ಮಾಡಿಕೊಟ್ಟಿತು. ಈ ಬದಲಾವಣೆಯು ಕ್ರಾಂತಿರೂಪ ತಾಳಿ ಚಳವಳಿಗಳು ಕ್ರಮೇಣ ದೇಶದಾದ್ಯಂತ ಹುಟ್ಟಿಕೊಂಡವು. ತೈಪಿಂಗ್ ದಂಗೆಯು ಆಧುನಿಕ ಚೀನಾದಲ್ಲಿ ನಡೆದ ಸುಸಂಘಟಿತ ರೈತ ಚಳವಳಿಯು ಈ ಬದಲಾವಣೆಯ ಉದಾಹರಣೆ ಎನ್ನಬಹುದು. ಮಿಶನರಿಗಳಿಂದಲೇ ಶಿಕ್ಷಣ ಪಡೆದ ಸನ್-ಯಾತ್-ಸೇನ್ ಒಬ್ಬ ಕ್ರಾಂತಿಕಾರಿ ಸುಧಾರಕನಾಗಿ ಪರಿವರ್ತನೆಗೊಂಡಿರುವುದು ಈ ಮಿಶನರಿ ಚಟುವಟಿಕೆಯ ಫಲಿತಾಂಶ ಎನ್ನಬಹುದು.
ಜಪಾನ್‌ನಲ್ಲಿ ಅಧಿಕೃತವಾಗಿ ೧೫೪೯ರಲ್ಲಿ ಫ್ರಾನ್ಸಿಸ್ ಕ್ಸೇವಿಯರ್‌ನ ನೇತೃತ್ವದಲ್ಲಿ ಕ್ರೈಸ್ತ ಮಿಶನರಿಗಳ ಆಗಮನವಾದರೂ ಸಹ, ಪರೋಕ್ಷವಾಗಿ ಕ್ರೈಸ್ತಧರ್ಮದ ಪ್ರಚಾರ ಒಂದು ಶತಮಾನಕ್ಕಿಂತಲೂ ಮೊದಲೇ ಪ್ರಚಾರವಾಗುತ್ತಿದ್ದು, ಪಾಶ್ಚಾತ್ಯ ಚಿಂತನೆಗಳ ಪ್ರಭಾವ ಜಪಾನ್ ದೇಶದಲ್ಲಿ ಕಂಡುಬಂದಿತ್ತು. ಆದರೆ ೧೬೩೮ರಲ್ಲಿ ಜಪಾನ್ ಸರಕಾರವು ದೇಶದ ಸ್ವಾವಲಂಬನೆ ಮತ್ತು ಸ್ವಾತಂತ್ರ್ಯವನ್ನು ಉಳಿಸಿಕೊಂಡು ವಿದೇಶಿಯರ ಆಕ್ರಮಣ ವನ್ನು ತಡೆಗಟ್ಟಲು ಪ್ರತ್ಯೇಕ ಕಾನೂನು ಕಾಯ್ದೆಯನ್ನು ಅನುಷ್ಠಾನಗೊಳಿಸಿತು. ಏಕೆಂದರೆ ಮಿಶನರಿಗಳು ಕೈಗೊಳ್ಳುವ ಧಾರ್ಮಿಕ, ಸಾಮಾಜಿಕ, ಶೈಕ್ಷಣಿಕ ಮತ್ತು ಸಾಂಸ್ಕೃತಿಕ ಚಟುವಟಿಕೆಗಳಿಂದ ವಿದೇಶಿ ಸಂಸ್ಕೃತಿಯ ಆಕ್ರಮಣವಾಗಿ ದೇಶೀಯ ಸಂಸ್ಕೃತಿ ಮತ್ತು ನಾಗರಿಕತೆಗೆ ಧಕ್ಕೆ ಉಂಟಾಗಬಹುದೆಂಬ ಭಯದ ವಾತಾವರಣವಿದ್ದು ಮಿಶನರಿ ಚಟುವಟಿಕೆಗಳ ಸೀಮಿತವನ್ನು ಸರಕಾರವು ಕಡಿಮೆ ಮಾಡಿತು. ನಂತರ ೧೯ನೆಯ ಶತಮಾನದ ಮಧ್ಯಭಾಗದಿಂದ ವಿದೇಶಿಯರ ವ್ಯಾಪಾರಕ್ಕೆ ಪುನಃ ಜಪಾನ್ ದೇಶದ ಬಾಗಿಲು ತೆರೆಯಲಾಯಿತು. ಇದು ಕ್ರಿಶ್ಚಿಯನ್ ಮಿಶನರಿಗಳಿಗೆ ಪುನಃ ಶೈಕ್ಷಣಿಕ ಹಾಗೂ ಧಾರ್ಮಿಕ ಚಟುವಟಿಕೆಗಳ ಪ್ರಚಾರ ಕೈಗೊಳ್ಳಲು, ಜಪಾನ್ ‘ಶೋಗುನೆಯಟ್’ ಸರಕಾರದ ಅನುಮತಿ ದೊರೆಯಿತು. ಮಿಶನರಿಗಳ ವಿರುದ್ಧ ದೇಶೀಯ ಮಟ್ಟದಲ್ಲಿ ಆಕ್ರಮಣ ಮುಂದುವರಿದರೂ ಸಹ ವಸಾಹತು ರಾಷ್ಟ್ರಗಳ ಒತ್ತಡದಿಂದ ಜಪಾನ್ ಮೇಜಿ ಸರಕಾರ ೧೮೭೩ರಲ್ಲಿ ಅಧಿಕೃತವಾಗಿ ಕ್ರೈಸ್ತ ಧರ್ಮ ಪ್ರಚಾರಕ್ಕೆ ಅವಕಾಶ ದೊರೆಯಿತು. ನಂತರದ ದಿನಗಳಲ್ಲಿ ವಿದೇಶಿಯರ ಚಟುವಟಿಕೆಗಳು ಕೇವಲ ದೇವಜ್ಞಾನಶಾಸ್ತ್ರ ಚಿಂತನೆಗಳ ಪ್ರಚಾರಕ್ಕೆ ಸೀಮಿತವಾಗಿರದೆ ಚರ್ಚ್ ಸಂಘಟನೆಗಳು ಸಾಮಾಜಿಕ ಕಾರ್ಯಗಳೊಂದಿಗೆ ನೈತಿಕವಾಗಿ ಪರಿಣಾಮಕಾರಿ ಕೆಲಸ ಮಾಡತೊಡಗಿದವು. ಇದರಿಂದ ಜಪಾನಿನಲ್ಲಿ ಪ್ರಚಲಿತವಿದ್ದ ಏಕಪತ್ನಿ ವ್ರತ ಪದ್ಧತಿ, ವ್ಯಕ್ತಿತ್ವದ ಕಲ್ಪನೆ, ಗೌರವ ಮತ್ತು ಸಾಮಾಜಿಕ ಬದುಕಿನ ಮೂಲ ಅರ್ಥ ಎಲ್ಲವೂ ಪಾಶ್ಚಾತ್ಯ ಸಂಸ್ಕೃತಿಯ ಸಂಪರ್ಕದಿಂದ ಆಧುನೀಕರಿಸ ಲ್ಪಟ್ಟವು.
ಫಿಲಿಫೈನ್ಸ್‌ಗೆ ಈ ಯುಗದಲ್ಲಿ ಸ್ಪೈನೀಯರಿಂದ ಪ್ರಚಾರಗೊಂಡ ಕ್ರೈಸ್ತ ಧರ್ಮ ಮತ್ತು ಮತಾಂಧತೆ ಒಂದು ಮಹತ್ವಪೂರ್ಣ ಕೊಡುಗೆಯಾಗಿದೆ. ಫಿಲಿಫೈನಿಯರ ಸಾಮಾನ್ಯ ಸಾಮಾಜಿಕ ಜೀವನಕ್ರಮದೊಂದಿಗೆ ಸ್ಪೈನೀಯರು ಉತ್ತಮವಾಗಿ ಸಂಘಟಿಸಲ್ಪಟ್ಟ ಮತ್ತು ಆಕರ್ಷಕ ರೋಮನ್ ಕೆಥೋಲಿಕ್ ಚರ್ಚ್‌ನ ಸಂಪ್ರದಾಯಗಳನ್ನು ಬೇರೆ ಬೇರೆ ಕಡೆಗಳಲ್ಲಿ ಪ್ರಚಾರ ಮಾಡಿದರು. ಜೊತೆಗೆ ದೊಡ್ಡ ಕಲ್ಲುಗಳನ್ನು ಉಪಯೋಗಿಸಿ ಪ್ರಾರ್ಥನಾ ಮಂದಿರಗಳನ್ನು ಕಟ್ಟಿದರು. ವಾಸ್ತುಶಿಲ್ಪ ಮತ್ತು ಸಾಂಸ್ಕೃತಿಕ ದೃಷ್ಟಿಯಿಂದ ಫಿಲಿಪೈನೀ ಜನರ ಮೇಲೆ ಇವು ಉತ್ತಮ ಪರಿಣಾಮ ಬೀರಿದವು. ಇದಲ್ಲದೆ ಸ್ಪೈನೀ ಮಿಶನರಿಗಳು ವಾಸ್ತವಿಕವಾಗಿ ದೇಶೀಯ ಸಂಸ್ಕೃತಿಗಳನ್ನು ಭಾಗಶಃ ನಿರ್ಮೂಲನ ಮಾಡಲು ಪ್ರಯತ್ನ ನಡೆಸಿದರು. ಹಾಗಾಗಿ ಇಂದು ಫಿಲಿಫೈನ್ಸ್ ಒಂದು ಕ್ರಿಶ್ಚಿಯನ್ ರಾಷ್ಟ್ರವಾಗಿ ಬೆಳೆದಿರುವುದು.
ಇದಲ್ಲದೆ ಕ್ರಿಶ್ಚಿಯನ್ ಮಿಶನರಿಗಳು ದಕ್ಷಿಣ ಪೂರ್ವ ಏಷ್ಯಾದ ಎಲ್ಲ ಕಡೆಗಳಲ್ಲಿ ಸ್ಥಾಪಿಸಲ್ಪಟ್ಟು ಧಾರ್ಮಿಕ, ಆಧ್ಯಾತ್ಮಿಕ ಶೈಕ್ಷಣಿಕ ಮತ್ತು ಸಾಮಾಜಿಕ ಕೆಲಸಗಳನ್ನು ಯಶಸ್ವಿಯಾಗಿ ಮಾಡಿದವು. ಆ ಕಾರಣಕ್ಕಾಗಿಯೇ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾ ದೇಶಗಳಾದ ಚೀನಾ, ಜಪಾನ್, ಮಲೇಶಿಯಾ, ಇಂಡೋನೇಶಿಯಾ, ಫಿಲಿಪೈನ್ಸ್, ಬರ್ಮಾ, ಇಂಡೋಚೀನಾ ಮತ್ತು ಇತರ ದೇಶಗಳಲ್ಲಿ ಕ್ರಿಶ್ಚಿಯನ್ ಶೈಕ್ಷಣಿಕ ಸಂಸ್ಥೆಗಳು ಇಂದಿಗೂ ಜೀವಂತವಾಗಿ ಉಳಿದಿವೆ ಮತ್ತು ಈ ಸಂಸ್ಥೆಗಳು ೧೮ ಮತ್ತು ೧೯ನೆಯ ಶತಮಾನಗಳಲ್ಲಿ ಈ ಎಲ್ಲ ದೇಶಗಳಲ್ಲಿ ಪಾಶ್ಚಾತ್ಯ ಚಿಂತನೆಗಳು ಸಮರ್ಪಕವಾಗಿ ಬೆಳೆಯಲು ಒಂದು ಮುಖ್ಯವಾದ ಮಾಧ್ಯಮವಾದವು.
ಈ ಮಿಶನರಿ ಚಟುವಟಿಕೆಯಿಂದ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾ ದೇಶಗಳಲ್ಲಿ ಇಂಗ್ಲಿಷ್ ಶಿಕ್ಷಣದ ಆಗಮನವಾಯಿತು. ಚೀನಾದಲ್ಲಿ ಪ್ರಾಚೀನ ಕಾಲದಿಂದಲೂ ಅಂದರೆ ಕನ್‌ಫ್ಯೂಶಿಯಸ್‌ನ ಕಾಲದಿಂದಲೂ ಶಿಕ್ಷಣಕ್ಕೆ ಜನರು ಸಾಕಷ್ಟು ಗೌರವ ಕೊಡುತ್ತಿದ್ದರು. ಆದರೆ ಐರೋಪ್ಯ ರಾಷ್ಟ್ರಗಳಿಗೆ ಹೋಲಿಸಿದರೆ ಇಲ್ಲಿ ಶಿಕ್ಷಣ ಪದ್ಧತಿಯನ್ನು ಸಮರ್ಪಕವಾದ ಮಾರ್ಗದಲ್ಲಿ ಸಂಘಟಿಸಿರಲಿಲ್ಲ. ಚೀನಾದಲ್ಲಿ ಸಂಪ್ರದಾಯ ಶಿಕ್ಷಣ ಪದ್ಧತಿಯು ಮಾನವನ ವ್ಯಕ್ತಿತ್ವವನ್ನು ವಿಕಸಿಸಿ ಅವನ ಬೌದ್ದಿಕ ಬೆಳವಣಿಗೆಗೆ ಬಹಳಷ್ಟು ಮಹತ್ವವನ್ನು ಕೊಡಲಾಗುತ್ತಿತ್ತು. ಈ ಹೊತ್ತಿಗೆ ಮಿಶನರಿ ಮೂಲಕ ಆಕ್ರಮಿಸಿದ ಪಾಶ್ಚಾತ್ಯ ಶಿಕ್ಷಣ ಪದ್ಧತಿಯು ದೇಶೀಯ ಸಂಪ್ರದಾಯ ಶಿಕ್ಷಣ ಸಂಸ್ಥೆಯನ್ನು ದುರ್ಬಲಗೊಳಿಸಿ ಆಧುನಿಕ ಶೈಲಿಯಲ್ಲಿ ಅನೇಕ ಶಾಲೆ ಕಾಲೇಜುಗಳನ್ನು ಮತ್ತು ತರಬೇತಿಗಳನ್ನು ಸ್ಥಾಪಿಸಿ ಇಂಗ್ಲಿಷ್ ಶಿಕ್ಷಣವನ್ನು ಪ್ರವಚಿಸಲಾಯಿತು. ಮುಖ್ಯ ನಗರಗಳಾದ ಪೀಕಿಂಗ್, ಶಾಂಗೈ, ನಾನ್ ಕಿಂಗ್ ಮತ್ತು ಕ್ಯಾಂಟೋನ್‌ಗಳು ಆಧುನಿಕ ಶಿಕ್ಷಣ ಪ್ರಸಾರದ ಕೇಂದ್ರ ಬಿಂದುಗಳಾಗಿ ಬೆಳೆದವು. ಜಪಾನ್ ಮತ್ತು ಉಳಿದ ಶಿಕ್ಷಣ ಪ್ರಸಾರದ ಕೇಂದ್ರ ಬಿಂದುಗಳಾಗಿ ಬೆಳೆದವು. ಜಪಾನ್ ಮತ್ತು ಉಳಿದ ದಕ್ಷಿಣಪೂರ್ವ ಏಷ್ಯಾದ ಪ್ರದೇಶಗಳಲ್ಲೂ ವಿದೇಶಿ ಕ್ರೈಸ್ತ ಮಿಶನರಿಗಳ ಆಕ್ರಮಣವಾಗಿದ್ದು, ಧರ್ಮಪ್ರಚಾರ ಕಾರ್ಯದಲ್ಲಿ ಕಾರ್ಯಪ್ರವೃತ್ತವಾಗಿದ್ದವು. ಸ್ಥಳೀಯ ಜನರನ್ನು ಕ್ರೈಸ್ತ ಧರ್ಮಕ್ಕೆ ಮತಾಂತರಗೊಳಿಸುವ ಧ್ಯೇಯ ಧೋರಣೆಯೊಂದಿಗೆ ಹಲವು ಸುಧಾರಣಾ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡಿದ್ದು, ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾ ಜನರ ಜೀವನ ಕ್ರಮದ ಆಧುನೀಕರಣಕ್ಕೆ ಮಿಶನರಿಗಳ ಕೊಡುಗೆ ಅಪಾರವಾದದ್ದು. ಏಕೆಂದರೆ ಐರೋಪ್ಯ ರಾಷ್ಟ್ರಗಳ ಆಗಮನದ ಮೊದಲು ಈ ಎಲ್ಲ ಪ್ರಾಂತ್ಯಗಳಲ್ಲಿ ಊಳಿಗಮಾನ್ಯ ಸಾಮಾಜಿಕ, ಆರ್ಥಿಕ, ರಾಜಕೀಯ ಮತ್ತು ಧಾರ್ಮಿಕ ಸಂಸ್ಥೆಗಳು ಪ್ರಚಲಿತವಿದ್ದು ಜನರು ಗತಕಾಲದ ಪೂರ್ವಗ್ರಹಪೀಡಿತ ಧೋರಣೆಯನ್ನು ತಮ್ಮ ಬದುಕಿನುದ್ದಕ್ಕೂ ಅಳವಡಿಸಿಕೊಂಡಿದ್ದರು. ಸಾಮಾಜಿಕ ವ್ಯವಸ್ಥೆಯು ಮೇಲುವರ್ಗ ಹಾಗೂ ಕೆಳವರ್ಗ ಎಂಬ ನೀಚ ಪದ್ಧತಿಯಿಂದ ವಿಭಜನೆಗೊಂಡಿತ್ತು. ಸಾಮಾನ್ಯ ಜನರ ಜೀವನ ಕ್ರಮವು ತೀರ ಹದಗೆಟ್ಟಿತ್ತು. ರಾಜಕೀಯ ಮತ್ತು ಆರ್ಥಿಕ ಚಟುವಟಿಕೆಗಳು ಪಟ್ಟಭದ್ರ ಹಿತಾಸಕ್ತಿಗಳ ಹಿಡಿತದಲ್ಲಿದ್ದು ಉತ್ಪಾದಿಸುವ ವರ್ಗವನ್ನು ಶೋಷಿಸುತ್ತಿದ್ದರು. ಐರೋಪ್ಯ ರಾಷ್ಟ್ರಗಳಲ್ಲಿ ಸಂಭವಿಸಿದ ಕ್ರಾಂತಿಕಾರಿ ಬದಲಾವಣೆಗಳು ೧೮ನೆಯ ಶತಮಾನದ ಆರಂಭದವರೆಗೆ ಯಾವುದೇ ರೀತಿಯ ಪ್ರಭಾವ ಬೀರಲಿಲ್ಲ. ವಂಶೀಯ ಆಡಳಿತ ವ್ಯವಸ್ಥೆ ಪ್ರಚಲಿತವಾಗಿತ್ತು, ಸಮಾನತೆಗೆ ಅವಕಾಶ ತುಂಬಾ ವಿರಳವಾಗಿತ್ತು. ನಿರಂಕುಶ ಪ್ರಭುತ್ವ ಸರಕಾರವು ಚಾಲ್ತಿಯಲ್ಲಿದ್ದು, ಸಾಮಾನ್ಯ ವರ್ಗದವರನ್ನು ಸಮಾಜದ ಆರ್ಥಿಕ, ರಾಜಕೀಯ ಚಟುವಟಿಕೆಗಳಿಂದ ದೂರವಿಟ್ಟಿತ್ತು. ಊಳಿಗಮಾನ್ಯ ಸಂಸ್ಥೆಗಳ ಇರುವಿಕೆಯಿಂದ ಆಳುವ ವರ್ಗವು ಸಂಪ್ರದಾಯವಾದಿ ಶಕ್ತಿಗಳ ದಬ್ಬಾಳಿಕೆಯನ್ನು ಪ್ರೋ ಅವರ ಪ್ರಭುತ್ವವನ್ನು ರಕ್ಷಿಸುತ್ತಿತ್ತು. ಪೂರ್ವಗ್ರಹ ಪೀಡಿತ ಆಳುವ ವಂಶ ಮತ್ತು ಅದನ್ನು ರಕ್ಷಿಸುವ ಶಕ್ತಿಗಳು ಆಧುನಿಕತೆಗೆ ಯಾವುದೇ ಪ್ರೋ ನೀಡದೇ ತಮ್ಮ ವೈಭವವನ್ನು ಸಾರುತ್ತಿದ್ದವು. ಸ್ವಾವಲಂಬನೆ, ಸ್ವಾತಂತ್ರ್ಯ ಮತ್ತು ಸಮಾನತೆಗೆ ಯಾವುದೇ ಒತ್ತು ಕೊಡದ ವಂಶೀಯ ಆಡಳಿತ ವ್ಯವಸ್ಥೆಯು ಪ್ರಜಸತ್ತಾತ್ಮಕ ಸರಕಾರದ ರಚನೆಗೆ ಬದಲು ೧೮ನೆಯ ಶತಮಾನ ದಿಂದ ವಿದೇಶೀಯರ ಆಕ್ರಮಣ ಮತ್ತು ಸ್ವಾಧೀನತೆಯನ್ನು ಸಹಿಸಿಕೊಂಡಿತು. ಜೊತೆಗೆ ಬಾಹ್ಯಶಕ್ತಿಗಳೊಂದಿಗೆ ಶಾಮೀಲಾಗಿ ಆಳುವ ವರ್ಗ ಮತ್ತು ಸಾಮಾನ್ಯ ವರ್ಗದ ನಡುವಿನ ಸಂಬಂಧವನ್ನು ಮತ್ತುಷ್ಟು ಬಿಗಡಾಯಿಸಿತು. ಐರೋಪ್ಯ ದೇಶಗಳ ಆಗಮನದಿಂದ ಮತ್ತು ಅವರೊಂದಿಗಿನ ವ್ಯಾಪಾರ ಸಂಬಂಧದ ಲಾಭ ಪಡೆಲು ದೇಶೀಯ ವರ್ತಕರು, ವ್ಯಾಪಾರಿಗಳು ಅತ್ಯಂತ ನಿಕಟ ಸಂಬಂಧವನ್ನು ಬೆಳೆಸಿಕೊಂಡರು. ಈ ಬೆಳವಣಿಗೆಗಳು ಎಲ್ಲಾ ಪೂರ್ವ ಏಷ್ಯಾ ದೇಶಗಳಲ್ಲಿ ನಡೆದಿತ್ತು. ಚೀನಾದಲ್ಲಿ ೧೮೪೦ರ ನಂತರ ಈ ಬದಲಾವಣೆ ಅಧಿಕೃತವಾಗಿ ಪ್ರಾರಂಭವಾಗಿದ್ದು, ಜಪಾನ್‌ನಲ್ಲಿ ೧೮೫೩ ರಿಂದ ಬೆಳೆಯಿತು. ಮಲೇಶಿಯಾದಲ್ಲಿ ಬ್ರಿಟಿಷರು ೧೯೨೪ರಿಂದ, ಇಂಡೋನೇಶಿಯಾದಲ್ಲಿ ಡಚ್ಚರು, ಇಂಡೋ-ಚೀನಾದಲ್ಲಿ ಫ್ರೆಂಚ್, ಫಿಲಿಪೈನ್ಸ್‌ನಲ್ಲಿ ಅಮೇರಿಕನ್ನರು, ಬರ್ಮಾದಲ್ಲಿ ಬ್ರಿಟಿಷರು-ಹೀಗೆ ಎಲ್ಲ ದೇಶಗಳಲ್ಲಿ ತಮ್ಮ ತಮ್ಮ ವ್ಯಾಪಾರ ಕೇಂದ್ರಗಳನ್ನು ತೆರೆದು ವಸಾಹತುಶಾಹಿ ಆಡಳಿತವನ್ನು ಸ್ಥಾಪಿಸಿ ಮಾದರಿ ವ್ಯವಸ್ಥೆಗಳ ಪ್ರಕ್ರಿಯೆ ಪ್ರಾರಂಭಿಸಿದರು.
ಈ ಬೆಳವಣಿಗೆ ವಿದೇಶಿಯರ ರಾಜಕೀಯ ಮತ್ತು ಆರ್ಥಿಕ ಪ್ರಭಾವದಿಂದ ಆಗಿರುತ್ತದೆ. ಇದರಿಂದ ನಿಧಾನಗತಿಯಲ್ಲಿ ದೇಶೀಯ ಸಂಪ್ರದಾಯ ಸಂಸ್ಥೆಗಳ ನಾಶ ಪ್ರಾರಂಭವಾಯಿತು. ಹಳೆಯ ಸಂಬಂಧಗಳು ಮುರಿಯಿತು. ಕಂದಾಯ ಪದ್ಧತಿಗಳು ನಿರ್ಮೂಲನವಾದವು. ರಾಜಕೀಯ ಸಂಸ್ಥೆಗಳು ಪರಿವರ್ತನೆಯಾಗತೊಡಗಿದವು. ಏಕೆಂದರೆ ವಸಾಹತುಶಾಹಿಗಳ ಹೊಸ ಬೇಡಿಕೆಗಳನ್ನು ಈಡೇರಿಸಲು ಪ್ರಾಚೀನ ಸಂಸ್ಥೆಗಳು ಮತ್ತು ಚಿಂತನೆಗಳಿಂದ ಅಸಾಧ್ಯವಾಗಿತ್ತು. ಅಂದರೆ ಪೂರ್ವ ಮತ್ತು ದಕ್ಷಿಣಪೂರ್ವ ಏಷ್ಯಾದಲ್ಲಿ ೧೮ ಮತ್ತು ೧೯ನೆಯ ಶತಮಾನದುದ್ದಕ್ಕೂ ಗಮನಾರ್ಹ ಬದಲಾವಣೆಗಳು ಕಂಡುಬಂದವು. ಒಂದು ಕಡೆಯಿಂದ ಕ್ರೈಸ್ತ ಮಿಶನರಿಗಳು ಧರ್ಮ ಪ್ರಚಾರದೊಂದಿಗೆ ಪಾಶ್ಚಾತ್ಯ ಶಿಕ್ಷಣ ಪ್ರಸಾರದ ಕಾರ್ಯಕ್ರಮಗಳನ್ನೂ ಹಮ್ಮಿಕೊಂಡವು. ಸ್ಥಳೀಯ ಜನರಿಗೆ ಆಧುನಿಕ ಚಿಂತನೆಗಳ ಅರಿವಾಗಲು ಇದು ಒಂದು ಮಾಧ್ಯಮವಾಯಿತು. ಇನ್ನೊಂದು ಕಡೆಯಿಂದ ಪಾಶ್ಚಾತ್ಯ ತತ್ವಗಳ ಯಶಸ್ವೀ ಪ್ರವೇಶದಿಂದ ಸ್ಥಳೀಯ ವಿದ್ವಾಂಸರುಗಳು ಐರೋಪ್ಯ ರಾಷ್ಟ್ರಗಳಲ್ಲಾದ ಕ್ರಾಂತಿಕಾರಿ ಚಿಂತನೆಗಳು, ಅಲ್ಲಿ ಹುಟ್ಟಿಕೊಂಡ ಅನೇಕ ಕ್ರಾಂತಿಗಳ ಸ್ವರೂಪ ಮತ್ತು ಸೈದ್ಧಾಂತಿಕ ನಿಲುವುಗಳನ್ನು, ಧೋರಣೆಗಳನ್ನು ತಿಳಿದುಕೊಳ್ಳಲು ಮಿಶನರಿಗಳ ಚಟುವಟಿಕೆಗಳು ಪೂರಕವಾಗಿ ಕೆಲಸ ನಿರ್ವಹಿಸಿದವು. ಈ ರೀತಿಯ ಪ್ರಜ್ಞೆಯಿಂದಾಗಿ ತಮ್ಮ ದೇಶೀಯ ಆಡಳಿತ ವ್ಯವಸ್ಥೆಯ ವೈಫಲ್ಯದ ಬಗ್ಗೆ ಬಹಳಷ್ಟು ವಿಮರ್ಶೆಗಳು ನಡೆದವು. ಇವರು ತಮ್ಮ ದೇಶದೊಳಗೆ ಆಧುನೀಕರಣವನ್ನು ಅನುಷ್ಠಾನ ಗೊಳಿಸುವಲ್ಲಿ ಇರುವ ಅಡಚಣೆಗಳನ್ನು ಕೂಲಂಕಷವಾಗಿ ತಿಳಿದುಕೊಂಡರು ಮತ್ತು ವಿದೇಶಿಯರ ಆರ್ಥಿಕ ಮತ್ತು ರಾಜಕೀಯ ದಬ್ಬಾಳಿಕೆಯಿಂದಾಗಿ ಉಂಟಾದ ಹಾನಿಯ ಬಗ್ಗೆ ತೀವ್ರ ಕಳವಳ ವ್ಯಕ್ತಪಡಿಸಿ ವಿದೇಶಿ ತತ್ವಗಳನ್ನು, ಚಿಂತನೆಗಳನ್ನು ಆಮದು ಮಾಡಿಕೊಂಡು ದೇಶೀಯ ಸಂಸ್ಥೆಗಳಲ್ಲಿ ಪರಿವರ್ತನೆಗಳನ್ನು ತರುವಲ್ಲಿ ಶ್ರಮಿಸಿದರು. ಈ ಕಾರಣಕ್ಕಾಗಿ ಚೀನಾ, ಜಪಾನ್ ಮತ್ತು ದಕ್ಷಿಣಪೂರ್ವ ಏಷ್ಯಾ ದೇಶಗಳಲ್ಲಿ ಅನೇಕ ದಂಗೆಗಳು, ಸುಧಾರಣಾ ಚಳವಳಿಗಳು ಪ್ರಾರಂಭವಾದವು. ಈ ಬೆಳವಣಿಗೆಗಳು ೧೯ನೆಯ ಶತಮಾನದಲ್ಲಿ ಪ್ರಚಲಿತವಾದವು.
೧೯ನೆಯ ಶತಮಾನದಲ್ಲಿ ಚೀನಾ
ಮಿಶನರಿ ಚಟುವಟಿಕೆಗಳ ಮೂಲಕ ಚೀನಾ ದೇಶ ಐರೋಪ್ಯ ರಾಷ್ಟ್ರಗಳೊಂದಿಗೆ ನಿಕಟ ಸಂಪರ್ಕ ಬೆಳೆಸಿಕೊಂಡಿದ್ದರೂ ಕೂಡ, ನಿಜವಾದ ಅರ್ಥದಲ್ಲಿ ವಸಾಹತುಶಾಹಿಯ ಕೇಂದ್ರಗಳು ಪೂರ್ವ ಏಷ್ಯಾದಲ್ಲಿ(ಚೀನಾದಲ್ಲಿ) ಪ್ರಾರಂಭವಾಗಿರುವುದು ೧೯ನೆಯ ಶತಮಾನದ ಎರಡನೆಯ ಭಾಗದಿಂದ. ೧೮೩೯-೪೨ರ ನಡುವೆ ನಡೆದ ಮೊದಲ ಅಫೀಮು ಯುದ್ಧದ ಸೋಲಿನಿಂದಾಗಿ ಮಾಂಚು ವಂಶದ ಅವನತಿಯ ಜೊತೆಗೆ ಪಾಶ್ಚಾತ್ಯ ಚಿಂತನೆಗಳು ಪ್ರವೇಶ ಮಾಡಿ ಚೀನಾದ ಸಮಾಜ, ದೇಶೀಯ ಸಂಸ್ಥೆಗಳು ಮತ್ತು ವಂಶೀಯ ಆಧಿಪತ್ಯದ ಪತನಕ್ಕೆ ಅಡಿಪಾಯ ಹಾಕಿತು. ಈ ಹೊತ್ತಿಗೆ ಐರೋಪ್ಯ ರಾಷ್ಟ್ರಗಳ ಸಾಮ್ರಾಜ್ಯಶಾಹಿ ಧೋರಣೆಯು ಮಾಂಚು ವಂಶದವರನ್ನು ಸಾಮಾನ್ಯ ಜನರಿಂದ ದೂರ ಮಾಡಿತು. ಈ ವಂಶೀಯ ಆಡಳಿತ ಚಕ್ರವು ಒಂದು ಕಾಲದಲ್ಲಿ ಮಾಂಚು ದೊರೆಗಳನ್ನು ಉತ್ತುಂಗಕ್ಕೆ ಏರಿಸಿದ್ದರೂ ಕೂಡ ಅದೇ ಚಕ್ರ ಅವರನ್ನು ದಿಢೀರನೆಯ ಕೆಳದರ್ಜೆಗೆ ತಳ್ಳಿತು.
೧೯ನೆಯ ಶತಮಾನದ ಮೊದಲರ್ಧದವರೆಗೂ ಚೀನಾದ ಆಡಳಿತ ವ್ಯವಸ್ಥೆಯು ಭ್ರಷ್ಟಾಚಾರದಿಂದ ಕೂಡಿತ್ತು. ಶೋಷಣೆ, ದಬ್ಬಾಳಿಕೆ ಮತ್ತು ಲಂಚಕೋರತನವು ಆಡಳಿತ ಪದ್ಧತಿಯ ಕಲೆ ಹಾಗೂ ಸಂಸ್ಥೆಯಾಗಿ ಬೆಳೆದಿತ್ತು. ಭಿನ್ನಾಭಿಪ್ರಾಯ ಮತ್ತು ಪರಸ್ಪರ ಅಪನಂಬಿಕೆಯಿಂದಾಗಿ ರಾಜಕೀಯ ರಂಗದಲ್ಲಿ ಅಭದ್ರತಾ ವಾತಾವರಣ ನಿರ್ಮಾಣವಾಗಿ ಮಾಂಚು ವಂಶದ ಆಧಿಪತ್ಯಕ್ಕೆ ಧಕ್ಕೆ ಉಂಟುಮಾಡಿತ್ತು. ಈ ಕಾರಣದಿಂದ ರಾಜಂಗವನ್ನು ಪಟ್ಟಭದ್ರ ಹಿತಾಸಕ್ತಿಗಳಿಗೆ ಮಾರಿಕೊಳ್ಳುವ ಸಂದಿಗ್ಧ ಪರಿಸ್ಥಿತಿ ಸೃಷ್ಟಿಯಾಗಿದ್ದು, ಕೌಶಲ್ಯದ ಬದಲು ಆರ್ಥಿಕ ಬಲದ ಮೇಲೆ ಎಲ್ಲವೂ ನಿರ್ಧರಿಸಲ್ಪಟ್ಟಿತ್ತು. ಅಧರ್ಮ, ಒಳಸಂಚು, ದುಂದುವೆಚ್ಚ, ಹೊಣೆಗೇಡಿತನ ಮತ್ತು ಬೇಜವಾಬ್ದಾರಿಯಿಂದ ಕೂಡಿದ್ದ ಆಸ್ಥಾನದ ಅಧಿಕಾರಿಗಳು ಭ್ರಮೆ ಮತ್ತು ಕಲ್ಪನಾಲೋಕದಲ್ಲಿ ಮುಳುಗಿದ್ದು, ಕೆಳದರ್ಜೆಯ ಅಧಿಕಾರಿಗಳು ಸಹ ಅದನ್ನೇ ಪಾಲಿಸುತ್ತಿದ್ದರು. ನಗರಾಡಳಿತವು ಪ್ರಾಂತೀಯ ಆಡಳಿತಕ್ಕೆ ಯಾವುದೇ ವ್ಯತ್ಯಾಸವಿಲ್ಲದೆ ಅಭಿವೃದ್ದಿಯತ್ತ ಗಮನ ಹರಿಸದಿದ್ದುದರಿಂದ ಬದಲಾಗುತ್ತಿರುವ ಸಮಾಜದ ಬೇಡಿಕೆಗಳಿಗೆ ಯಾವುದೇ ರೀತಿಯಲ್ಲಿ ಸ್ಪಂದಿಸಲಿಲ್ಲ.
ಸಾಮಾಜಿಕ ಮತ್ತು ಆರ್ಥಿಕ ದುರ್ಬಲತೆಯು ಸಹ ಮಾಂಚು ವಂಶದ ಅವನತಿಗೆ ಕಾರಣವಾಗಿತ್ತು. ಬರಗಾಲ, ನೆರೆ ಹಾವಳಿ, ಅನಾವೃಷ್ಟಿ, ಉಪವಾಸ, ಕಾಯಿಲೆಗಳು ಮತ್ತು ಭ್ರಷ್ಟಾಚಾರದಿಂದಾಗಿ ಪ್ರಾದೇಶಿಕ ಮಟ್ಟದಲ್ಲಿ ದಂಗೆಗಳು, ವಿರೋಧಿ ಚಳವಳಿಗಳು ಪ್ರಾರಂಭವಾಗಿ ವಿಭಿನ್ನ ರೀತಿಯ ಗುಪ್ತಚಾರಿ ಗುಂಪುಗಳು ೧೯ನೆಯ ಶತಮಾನದಲ್ಲಿ ಹುಟ್ಟಿಕೊಂಡವು.
ಮಾಂಚುಗಳ ನಿರಂಕುಶ ಪ್ರಭುತ್ವದ ಪ್ರಭಾವ ಮತ್ತು ಉಪಯುಕ್ತವಲ್ಲದ ಶಿಕ್ಷಣ ಪದ್ಧತಿಯಿಂದ ಚೀನಾದ ಒಟ್ಟು ಬೌದ್ದಿಕ ಬೆಳವಣಿಗೆ ಕುಂಠಿತವಾಗಿ ಅದು ನಿಷ್ಪ್ರಯೋಜಕ ವಾಯಿತು. ಉಲ್ಬಣಿಸುತ್ತಿರುವ ಸಮಸ್ಯೆಗಳಿಗೆ ಮಾಂಚು ಅಧಿಕಾರಿ ವರ್ಗವು ಗತಕಾಲದ ವೈಭವದ ಬಗ್ಗೆ ನಂಬಿಕೆಯಿಟ್ಟು ಸಾಂಪ್ರದಾಯಿಕ ಸುಧಾರಣೆ ಪದ್ಧತಿಯನ್ನು ಅನುಸರಿಸಿ ದೇಶ ಎದುರಿಸುತ್ತಿರುವ ಪ್ರಚಲಿತ ವಿದ್ಯಮಾನಗಳಿಗೆ ಉತ್ತರಿಸತೊಡಗಿತು. ಪರಿಪಕ್ವವಾದ ಮತ್ತು ಆಡಳಿತಾತ್ಮಕ ನೇತೃತ್ವ ಇಲ್ಲದ ಕಾರಣ ಆಡಳಿತ ವರ್ಗಗಳ ಸುಧಾರಣ ನೀತಿ ಮತ್ತಷ್ಟು ಸಮಸ್ಯೆಗಳನ್ನು ಸೃಷ್ಟಿಸಿ ಕ್ರಾಂತಿಕಾರಿ ಚಳವಳಿಗಳಿಗೆ ಪ್ರೇರಣೆ ಕೊಟ್ಟಿತು.
ಮಾಂಚು ಅಧಿಕಾರಿಗಳ ಅಭದ್ರತಾ ನೀತಿ ಮತ್ತು ದುರಾಡಳಿತವು ದೇಶದ ಎಲ್ಲೆಡೆ ಅಪಸ್ವರ ಎಬ್ಬಿಸಿದ್ದು ಬಹಪಾಲು ಜನರು ಚಳವಳಿಯೇ ಇದಕ್ಕೆ ಉತ್ತರವೆಂದು ೧೯ನೆಯ ಶತಮಾನದ ಆರಂಭದಿಂದಲೇ ಕಂಡುಕೊಂಡಿದ್ದರು. ಏಕೆಂದರೆ ಪ್ರಭಾವಿತ ವಿದೇಶಿ ಬಂಡವಾಳಶಾಹಿಯ ಪ್ರವೇಶದ ಸಮಯದಲ್ಲಿ ಚೀನಾದ ಸಮಾಜವು ಸಂಪೂರ್ಣವಾಗಿ ರಾಜಕೀಯ ದುರ್ಬಲತೆಯ ಹೊಸಯುಗದ ಅಂಚಿನಲ್ಲಿತ್ತು. ನಂತರದ ದಿನಗಳಲ್ಲಿ ಐರೋಪ್ಯ ರಾಷ್ಟ್ರಗಳ ಅಗಮನದಿಂದಾಗಿ ಚೀನಾದಲ್ಲಿನ ವರ್ಗೀಕೃತ ಸಾಮಾಜಿಕ ವ್ಯವಸ್ಥೆಯು ರೂಪಾಂತರಗೊಂಡು ಆಂತರಿಕ ಸಮಸ್ಯೆಗಳನ್ನು ಮತ್ತಷ್ಟು ಜಟಿಲಗೊಳಿಸಿತು. ಅವರ ಆಗಮನದಿಂದ ಜನರು ಹೊಸ ವಿದ್ಯಮಾನಗಳ ಫಲಿತಾಂಶಗಳನ್ನು ಅನುಭವಿಸಿದ್ದಲ್ಲದೆ, ಸಮಾಜದ ಸಮಸ್ಯೆಗಳಿಗೆ ಸರಿಯಾದ ಪರಿಹಾರಗಳನ್ನು ಕಂಡುಕೊಳ್ಳಲು ಶಕ್ತರಾದರು.

ಸಾಮ್ರಾಜ್ಯಶಾಹಿ ಯುಗ ಮತ್ತು ದೇಶೀಯ ಬದಲಾವಣೆಗಳು
ಉಲ್ಬಣಿಸುತ್ತಿರುವ ಚೀನಾದ ರಾಜಕೀಯ ಬಿಕ್ಕಟ್ಟಿನ ಪ್ರಯೋಜನವನ್ನು ಪಡೆದು ಬ್ರಿಟಿಷ್ ಈಸ್ಟ್ ಇಂಡಿಯಾ ಕಂಪನಿ ಸೈನ್ಯವು ಚೀನಾದ ವಾಣಿಜ್ಯ ಮತ್ತು ವ್ಯಾಪಾರ ಕೇಂದ್ರವಾಗಿ ಕ್ಯಾಂಟೋನ್‌ನ ಮೇಲೆ ಯುದ್ಧ ಸಾರಿತು. ೧೮೩೯-೪೨ರಲ್ಲಿ ನಡೆದ ಈ ಯುದ್ಧಕ್ಕೆ ಮೊದಲ ‘‘ಅಫೀಮು ಯುದ್ಧ’’ವೆಂದು  ಕರೆಯಲಾಯಿತು. ಇದು ವಿದೇಶಿಯರ ಕೈಯಿಂದ ಆಧುನಿಕ ಯುಗದಲ್ಲಿ ಚೀನಾ ಅನುಭವಿಸಿದ ಮೊದಲ ಸೋಲಾಗಿದೆ. ಜೊತೆಗೆ ಒತ್ತಾಯ ಪೂರ್ವಕವಾಗಿ ಚೀನಾದ ಸಮಕಾಲೀನ ವ್ಯಾಪಾರ ಪದ್ಧತಿಯನ್ನು ಕೈಬಿಟ್ಟು ಎಲ್ಲ ಕೇಂದ್ರಗಳಲ್ಲಿ ವಿದೇಶೀಯರಿಗೆ ವ್ಯಾಪಾರ ಮತ್ತು ವಾಣಿಜ್ಯ ಸಂಬಂಧವನ್ನು ಈ ಕಾರಣಕ್ಕಾಗಿ ಬೆಳೆಸಲು ಅವಕಾಶ ಕಲ್ಪಿಸಲಾಯಿತು. ಹಾಂಗ್‌ಕಾಂಗ್, ಕ್ಯಾಂಟೋನ್, ನಿಂಗ್ ಪೋ, ಶಾಂಗೈ, ಪೂಚೋ ಮತ್ತು ಇನ್ನಿತರ ಪ್ರಾದೇಶಿಕ ಕೇಂದ್ರಗಳು ವಿದೇಶೀಯರ ಸ್ವಾಧೀನವಾಯಿತು. ಅಲ್ಲದೆ ಮಿಲಿಯಗಟ್ಟಲೆ ಹಣವನ್ನು ಚೀನಾದ ಸರಕಾರದಿಂದ (ಬ್ರಿಟಿಷರು ಯುದ್ಧದ ಸಮಯದಲ್ಲಿ ಅನುಭವಿಸಿದ ನಷ್ಟದ ಬಾಬ್ತು) ವಸೂಲಿ ಮಾಡಲಾಯಿತು. ಸರಕಾರದ ಬೊಕ್ಕಸದಲ್ಲಿ ಸಾಕಷ್ಟು ಹಣ ಇರದ ಕಾರಣ ಮಾಂಚು ಅಧಿಕಾರಿಗಳು ಹೆಚ್ಚುವರಿ ಕಂದಾಯ ವಸೂಲಿಯನ್ನು ರೈತರ ಮೇಲೆ ಹೇರಿದರು. ಇದು ರೈತರ ವಿರುದ್ಧವಾಗಿರುವುದರಿಂದ ೧೮೫೦ರ ನಂತರ ಅನೇಕ ರೈತರ ಚಳವಳಿಗಳು ಪ್ರಾರಂಭವಾದವು. ಇವುಗಳಲ್ಲಿ ಮುಖ್ಯವಾದವುಗಳು-ತೈಪಿಂಗ್ ರೈತ ಚಳವಳಿ(೧೮೫೦-೧೮೬೪), ನಿಯಾನ್ ದಂಗೆ(೧೮೫೧-೧೮೬೮), ಮುಸ್ಲಿಂ ದಂಗೆ (೧೮೫೫-೧೮೭೩) ಮತ್ತು ತುಂಗನ್ ದಂಗೆ(೧೮೬೨-೧೮೭೮).
ಬಂಡವಾಳಶಾಹಿ ದಬ್ಬಾಳಿಕೆಯಿಂದ, ದೇಶೀಯ ಮಾರುಕಟ್ಟೆಗಳು ವಿದೇಶಿ ಸಿದ್ಧವಸ್ತು ಗಳಿಂದ ತುಂಬಿದ್ದು ಸ್ಥಳೀಯ ವಸ್ತುಗಳ ಬೇಡಿಕೆ ನಿಧಾನವಾಗಿ ಇಳಿಮುಖವಾಯಿತು. ವಿದೇಶಿ ವ್ಯಾಪಾರಿಗಳು ಭಾರತದಿಂದ ತಂದ ಆಫೀಮನ್ನು ಚೀನಾದಲ್ಲಿ ಮಾರಾಟ ಮಾಡಲು ಪ್ರಾರಂಭ ಮಾಡಿದುದರಿಂದ ಉತ್ಪತ್ತಿಯಾಗುವ ಸಂಪತ್ತು ನೆಯರವಾಗಿ ವಿದೇಶಿಯರ ಜೇಬು ಸೇರುತ್ತಿತ್ತು. ಕೃಷಿ ಉತ್ಪನ್ನಗಳನ್ನು, ಆಹಾರ ವಸ್ತುಗಳನ್ನು, ಕಚ್ಚಾ ಸಂಬಾರುಗಳನ್ನು ದೋಚುವುದರೊಂದಿಗೆ ದೇಶೀಯ ಮಾರುಕಟ್ಟೆಯಲ್ಲಿ ವಿದೇಶಿಯರು ತಮ್ಮ ದೇಶದ ಸಿದ್ಧವಸ್ತುಗಳ ನಿರಂಕುಶ ಪ್ರಭುತ್ವವನ್ನು ಸಾಧಿಸಿದರು. ಇದರಿಂದ ಸಾಮಾನ್ಯ ಜನರು ಆಹಾರವಿಲ್ಲದೆ ಉಪವಾಸದಿಂದ ಸಾಯುವ ಪರಿಸ್ಥಿತಿ ಉಂಟಾಯಿತು. ದೇಶೀಯ ಕೈಗಾರಿಕೆಗಳು ಕಚ್ಚಾವಸ್ತುಗಳ ಕೊರತೆಯಿಂದಾಗಿ ನಶಿಸಲು ಪ್ರಾರಂಭಿಸಿದವು. ಕೈ ಕಸುಬುಗಾರರು, ನೆಯಕಾರರು ಮತ್ತು ಗುಡಿಕೈಗಾರಿಕೆಗಳು ತಮ್ಮ ವಸ್ತುಗಳಿಗೆ ಮಾರುಕಟ್ಟೆಯಲ್ಲಿ ಬೇಡಿಕೆಯಿಲ್ಲದ ಕಾರಣ ಲಾಭಾಂಶದಲ್ಲಿ ಸಾಕಷ್ಟು ಏರುಪೇರು ಉಂಟಾಗಿ ಕಠಿಣ ಸಮಸ್ಯೆಗಳನ್ನು ಎದುರಿಸುವ ಅನಿವಾರ್ಯತೆ ಕಂಡುಬಂದಿತು. ಇದು ಮಾಂಚು ವಂಶೀಯ ಆಡಳಿತದ ದೌರ್ಬಲ್ಯ ಎಂದು ತಿಳಿದ ಜನರು ದೇಶದಾದ್ಯಂತ ದಂಗೆ ಏಳಲು ಪ್ರಾರಂಭಿಸಿ ದರು. ಇದರಿಂದ ಪ್ರಕ್ಷುಬ್ಧ ವಾತಾವರಣ ನಿರ್ಮಾಣವಾಗಿ ಮಾಂಚು ಆಧಿಪತ್ಯದ ಅಂತ್ಯಕ್ಕೆ ಮೂಲ ಕಾರಣವಾಯಿತು.
ತನ್ನ ಪತನವನ್ನು ರಕ್ಷಿಸಿಕೊಳ್ಳಲು ಮಾಂಚು ಸರಕಾರ ೧೮೬೦ರ ನಂತರ ಸುಧಾರಣಾ ಕಾರ್ಯಕ್ರಮಗಳನ್ನು ಕೈಗೊಂಡಿತು. ಈ ಸುಧಾರಣೆಯು ಕೆಲವೇ ರಂಗಗಳಿಗೆ ಅನ್ವಯಿಸಿದ್ದು ಆಧುನಿಕ ಯುಗದಲ್ಲಿ ವಿದೇಶಿಯರಿಂದ ಮೊಟ್ಟಮೊದಲ ಸೋಲನ್ನು ಚೀನಾ ಎದುರಿಸಿದ್ದು ಮೊದಲ ಆಫೀಮು ಯುದ್ಧದಲ್ಲಿ. ನಂತರ ಚೀನಾ ಸಮಾಜದ ಸರಣಿ ದಂಗೆಗಳನ್ನು ಎದುರಿಸಬೇಕಾಯಿತು. ಚೈನೀ ಅಧಿಕಾರಿಗಳ ಪ್ರಕಾರ ಚೀನಾವು ಸಾಂಸ್ಕೃತಿಕವಾಗಿ, ಆರ್ಥಿಕ ವಾಗಿ, ರಾಜಕೀಯವಾಗಿ, ಧಾರ್ಮಿಕವಾಗಿ ಶ್ರೀಮಂತವಾಗಿದ್ದು ಸೈನಿಕ ಬಲದಲ್ಲಿ ಮಾತ್ರ ಬಹಳ ದುರ್ಬಲವಾಗಿತ್ತು ಎಂಬ ಉದ್ಧಾಟತನ ಹೊರಬಿತ್ತು. ಈ ಕಾರಣಕ್ಕಾಗಿಯೇ ಚೀನಾ ವಿದೇಶಿಯರಿಂದ ಸೋಲನ್ನನುಭವಿಸಬೇಕಾಯಿತು ಮತ್ತು ಆಂತರಿಕ ಮಟ್ಟದಲ್ಲಿ ಭದ್ರತೆ ಮತ್ತು ಸ್ಥಿರತೆಯನ್ನು ಸಾಧಿಸಲು ಅಸಾಧ್ಯವಾಯಿತು.
ಈಗಾಗಲೇ ಹೇಳಿದಂತೆ ಮಿಶನರಿಗಳ ಪ್ರಭಾವ ಚೀನಾದ ಜನಸಾಮಾನ್ಯರ ಜೀವನ ಕ್ರಮವನ್ನು ಬದಲಿಸಿ ಅವರ ಚಿಂತನಾಶಕ್ತಿಗೆ ಒಂದು ಚಾಲನೆಯನ್ನು ನೀಡಿತ್ತು. ಇಂಗ್ಲಿಷ್ ಶಿಕ್ಷಣದ ಮೂಲಕ ಮಿಶನರಿಗಳು ವಿದೇಶಿ ಚಿಮತನೆಗಳ ಪ್ರಸಾರವನ್ನು ಈಗಾಗಲೇ ಮಾಡಿದ್ದು ಸಾಂಸ್ಥಿಕ ಮಟ್ಟದಲ್ಲಿ ಬದಲಾವಣೆ ತರಲು ಒತ್ತಡವನ್ನು ಹೇರುತ್ತಿತ್ತು. ಅನೇಕ ವೈಜ್ಞಾನಿಕ ಮತ್ತು ತಾಂತ್ರಿಕ ಪುಸ್ತಕಗಳನ್ನು ವಿದೇಶಿ ಭಾಷೆಯಿಂದ ಚೈನೀ ಭಾಷೆಗೆ ಭಾಷಾಂತರಿಸಲಾಗಿತ್ತು. ಇಂತಹ ಸಮಯದಲ್ಲಿ ಚೀನಾದ ಮಾಂಚು ಅಧಿಕಾರಿಗಳ ಸೈನ್ಯಾಂಗದ ಬದಲಾವಣೆಯ ಅನಿವಾರ್ಯತೆಯನ್ನು ಕಂಡುಕೊಂಡರು. ಈ ಹಿನ್ನೆಲೆಯಲ್ಲಿ ೧೮೬೦ರ ದಶಕದಲ್ಲಿ ಹುಟ್ಟಿಕೊಂಡ ಸುಧಾರಣಾ ಚಲುವಳಿಯನ್ನು ಸೆಲ್ಫ್ ಸ್ಪ್ರೆಂತನಿಂಗ್  ಚಳವಳಿಯೆಂದು ಕರೆಯಲಾಯಿತು. ಈ ಸುಧಾರಣೆಯ ನೀತಿಯ ಪ್ರಕಾರ ಮಾಂಚು ಸರಕಾರವು ತನ್ನ ದೇಶದ ಸೈನಿಕ ಶಕ್ತಿಯನ್ನು ಬಲಪಡಿಸಿಕೊಂಡು ವಿದೇಶಿಯರ ಆಕ್ರಮಣವನ್ನು ಹತ್ತಿಕ್ಕಿ, ದೇಶೀಯ ದಂಗೆಗಳನ್ನು ನಿಗ್ರಹಿಸುವ ಪ್ರಯತ್ನವನ್ನು ಮಾಡಿತು. ಬೇರೆ ಯಾವುದೇ ಸಂಸ್ಥೆಗಳು ಮಾರ್ಪಾಡಿನ ಅವಶ್ಯಕತೆ ಕಂಡುಕೊಳ್ಳಲು ಶಕ್ತಿಹೀನವಾದ ಮಾಂಚು ಅಧಿಕಾರಿ ವರ್ಗ, ಕೇವಲ ಸೈನಿಕರ ತರಬೇತಿ ಮತ್ತು ಉತ್ತಮ ಮಟ್ಟದ ಗುಂಡು ಮದ್ದು ಉತ್ಪಾದನೆಗೆ ಆದ್ಯತೆಯನ್ನು ಕೊಟ್ಟಿತು. ಅನೇಕ ಕಾರ್ಖಾನೆಗಳನ್ನು ತೆಗೆದು ಸಿಡಿಮದ್ದು ಮತ್ತು ಕೋವಿಗಳ ಉತ್ಪಾದನೆ ಯನ್ನು ಮಾಡಲಾಯಿತು. ವಿದೇಶಿ ತರಬೇತಿ ಗಾರರನ್ನು, ಅಧಿಕಾರಿಗಳನ್ನು ಸ್ವಾಗತಿಸಿ ಚೀನಾದ ಸೈನಿಕರ ತರಬೇತಿಯನ್ನು ಕೈಗೊಳ್ಳಲಾಯಿತು. ನೌಕಾದಳ ಮತ್ತು ವಾಯುದಳದ ಬೆಳವಣಿಗೆಗೆ ವಿದೇಶಿಯ ಸಹಾಯವನ್ನು ಪಡೆಯಲಾಯಿತು. ಅನೇಕ ಮಿಲಿಟರಿ ಅಕಾಡೆಮಿಗಳನ್ನು, ಸೈನಿಕ ತರಬೇತಿ ಶಾಲೆಗಳನ್ನು ತೆರೆಯಲಾಯಿತು. ಒಂದರ್ಥದಲ್ಲಿ ಈ ರೀತಿಯ ಕ್ರಾಂತಿಕಾರಿ ಹೆಜ್ಜೆಯಿಂದ ಚೀನಾದ ಸ್ಥಳೀಯ ಸೈನಿಕ ಸಂಸ್ಥೆಗಳು ರೂಪಾಂತರ ಗೊಂಡವು. ವೈಜ್ಞಾನಿಕ ತಂತ್ರಜ್ಞಾನವನ್ನು ಅಳವಡಿಸಿಕೊಂಡಿರುವುದರಿಂದ ಚೀನಾದ ಸೈನ್ಯಾಂಗ ರಚನೆಯು ಆಧುನಿಕ ಗುಣಮಟ್ಟವನ್ನು ಹೊಂದಲು ಸಹಕಾರಿಯಾಯಿತು.
ಚೀನಾದ ಸೈನಿಕ ಸುಧಾರಣೆಯ ಯಶಸ್ಸು ಅಥವಾ ಸೋಲು ೧೮೯೫ರಲ್ಲಿ ನಡೆದ ಸೈನೋ-ಜಪಾನೀಸ್(ಚೀನಾ-ಜಪಾನ್) ಯುದ್ಧದಲ್ಲಿ ಬೆಳಕಿಗೆ ಬಂತು. ಇದರಲ್ಲಿ ಚೀನಾವು ತನ್ನ ಹತ್ತಿರದ ಜಪಾನ್ ದೇಶದ ಎದುರು ಹೀನಾಯ ಸೋಲನ್ನು ಅನುಭವಿಸಿತು. ಜೊತೆಗೆ, ಜಪಾನ್ ದೇಶವು ಚೀನಾದ ಅಧೀನದಲ್ಲಿದ್ದ ಕೊರಿಯಾ ಮತ್ತು ತೈವಾನ್‌ನಲ್ಲಿ ತನ್ನ ಹೊಸ ವಸಾಹತನ್ನು ಸ್ಥಾಪಿಸಿತು. ಜಪಾನಿನ ವಸಾಹತೀಕರಣದ ಸಾಧನೆ ಮತ್ತು ಸ್ವರೂಪವನ್ನು ನೋಡಿದರೆ ಚೀನಾ ಸರಕಾರದ ಸೈನಿಕ ಸುಧಾರಣೆ ನೀತಿಯ ವೈಫಲ್ಯವು ಎದ್ದು ಕಾಣುತ್ತದೆ. ಈ ಸುಧಾರಣೆ ಪರಿಪೂರ್ಣವಾದ ಫಲಿತಾಂಶ ಪಡೆಯಲು ಅಶಕ್ತ ವಾಯಿತು. ಇದನ್ನು ಪರಿಶೀಲಿಸಿದ ಸಮಕಾಲೀನ ಐರೋಪ್ಯ ವಸಾಹತುಶಾಹಿ ರಾಷ್ಟ್ರಗಳು ಜಪಾನ್‌ನಂತೆ ತಮ್ಮ ತಮ್ಮ ವಸಾಹತುಗಳನ್ನು ಕ್ರೋಡೀಕರಿಸಿದವು. ರಷ್ಯಾ ಮಂಚೂರಿಯಾದಲ್ಲಿ, ಇಂಗ್ಲೆಂಡ್ ಮಧ್ಯ ಚೀನಾದಲ್ಲಿ, ಫ್ರಾನ್ಸ್ ದಕ್ಷಿಣ ಚೀನಾದಲ್ಲಿ ಮತ್ತು ಜರ್ಮನಿ ಪೂರ್ವ ಚೀನಾದಲ್ಲಿ ಪ್ರಭುತ್ವವನ್ನು ಸಾಧಿಸಿದವು. ಇದರಿಂದ ಮಾಂಚು ಸರಕಾರ ದೇಶದ ವಿಭಜನೆಗೆ ಎಡೆ ಮಾಡಿದುದಲ್ಲದೆ, ತನ್ನನ್ನು ತಾನು ವಿದೇಶಿಯರಿಗೆ ಮಾರಿಕೊಂಡಿತು. ತನ್ನ ಸ್ವಾತಂತ್ರ್ಯ ಮತ್ತು ಸ್ವಾವಲಂಬನೆಯನ್ನು ಕಳೆದುಕೊಂಡಿತು.
ಇಂತಹ ಬಿಕ್ಕಟ್ಟಿನ ಪರಿಸ್ಥಿತಿಯಲ್ಲಿ ಸಣ್ಣ ವರ್ಗದ ವಿದ್ವಾಂಸರು, ರಾಷ್ಟ್ರೀಯ ಚಳವಳಿಯನ್ನು ಪ್ರಾರಂಭಿಸಿದರು. ಸನ್-ಯಾತ್-ಸೇನ್‌ರಂತಹ ಕ್ರಾಂತಿಕಾರಿ ನೇತಾರರು ಪಾಶ್ಚಾತ್ಯ ಚಿಂತನೆಗಳು ಮತ್ತು ತತ್ವಗಳನ್ನು ಅಳವಡಿಸಿಕೊಂಡು, ಮಾಂಚು ಮತ್ತು ಸಾಮ್ರಾಜ್ಯಶಾಹಿ ವಿರೋಧಿ ಚಳವಳಿಯನ್ನು ದೇಶದ ಉದ್ದಗಲಕ್ಕೂ ಪಸರಿಸಿದರು. ದೇಶಿಯ ಜನರನ್ನು ಸಂಘಟಿಸಿ ಗತಕಾಲದ ಸಂಸ್ಥೆಗಳ ಬದಲಾವಣೆಗೋಸ್ಕರ ಮಾಂಚು ಸರಕಾರದ ಪತನ ಅನಿವಾರ್ಯವೆಂದು ಸಾರಿದರು. ಪ್ರತಿಯೊಬ್ಬ ಪ್ರಜೆಯಲ್ಲಿ ದೇಶದ ಬಿಕ್ಕಟ್ಟಿನ ಬಗ್ಗೆ, ಮಾಂಚು ಅಧಿಕಾರಶಾಹಿ ಮತ್ತು ನಿರಂಕುಶಪ್ರಭುತ್ವ ಆಧಿಪತ್ಯ ಮತ್ತು ವಿದೇಶಿಯರ ಶೋಷಣೆ, ದಬ್ಬಾಳಿಕೆಯ ಬಗ್ಗೆ ಅರಿವು ಮೂಡಿಸಿ ರಾಷ್ಟ್ರೀಯ ಭಾವನೆಯನ್ನು ಮೂಡಿಸಿದರು. ಇದು ರಾಷ್ಟ್ರೀಯವಾದಿ ಚಳವಳಿಯಾಗಿದ್ದು ಆಂತರಿಕ ಸಂಸ್ಥೆಗಳಲ್ಲಿ ಬದಲಾವಣೆ ತರುವುದು ಮೂಲ ಉದ್ದೇಶವಾಗಿತ್ತು. ಊಳಿಗಮಾನ್ಯ ಪದ್ಧತಿ, ವರ್ಗೀಕರಣ ನೀತಿ, ನಿರಂಕುಶ ಪ್ರಭುತ್ವವನ್ನು ನಿರ್ಮೂಲನ ಮಾಡಿ ಪ್ರಜಸತ್ತಾತ್ಮಕ ಸರಕಾರದ ರಚನೆ ಈ ರಾಷ್ಟ್ರೀಯವಾದದ ಉದ್ದೇಶಿತ ಗುರಿಯಾಗಿತ್ತು. ೧೯ನೆಯ ಶತಮಾನದ ಕೊನೆಯ ದಶಕದಲ್ಲಿ ಪ್ರಾರಂಭವಾದ ಈ ಚಳವಳಿಯ ಪ್ರಭಾವವು ದೇಶವ್ಯಾಪಿ ಹರಡಿದ್ದು ಎಲ್ಲ ವರ್ಗದ ಜನರನ್ನು ಸಂಘಟಿಸಿ ಮಾಂಚು ಅಧಿಕಾರದ ಪತನಕ್ಕೆ ಕಾರಣವಾಯಿತು. ಇದು ಯಾವುದೇ ಒಂದು ರಂಗದ ಬದಲಾವಣೆಯ ಪ್ರಯತ್ನವಲ್ಲ, ಬದಲಾಗಿ, ಎಲ್ಲ ಸಂಸ್ಥೆಗಳನ್ನು ರೂಪಾಂತರಗೊಳಿಸಿ ವಿದೇಶಿ ಮಾದರಿಯ ರಾಜಕೀಯ ಸಂಸ್ಥೆಗಳ ಸ್ಥಾಪನೆಯು ಪ್ರಾಮುಖ್ಯವಾಗಿದ್ದು, ಸಾಂವಿಧಾನಿಕ ಮಾದರಿಯ ಸರಕಾರದ ರಚನೆಗೆ ಒಕ್ಕೊರಲ ಧ್ವನಿ ಸೇರಿತ್ತು. ನಂತರದ ದಿನಗಳಲ್ಲಿ ಕಂಡುಬಂದ ಚೀನಾದ ಉಗ್ರ ಚಳವಳಿಗಳ ಸ್ವರೂಪ ಗಮನಾರ್ಹವಾದುದು. ಸೈದ್ಧಾಂತಿಕವಾಗಿ ಬೇರೆ ಬೇರೆ ಚಿಂತನೆಗಳ ಪ್ರಭಾವವನ್ನೂ ಈ ಸಂದರ್ಭದಲ್ಲಿ ನಾವು ನೋಡಬಹುದು.
೧೯ನೆಯ ಶತಮಾನದಲ್ಲಿ ಜಪಾನ್
ಚೀನಾಕ್ಕೆ ಹೋಲಿಸಿದರೆ ಜಪಾನ್ ಬಹಳ ಸೂಕ್ಷ್ಮವಾಗಿ, ಸ್ವತಂತ್ರವಾಗಿ ಬೆಳೆದಿತ್ತು. ೧೭ನೆಯ ಶತಮಾನದಿಂದ ೧೯ನೆಯ ಶತಮಾನದ ಮಧ್ಯಭಾಗದವರೆಗೆ ಐರೋಪ್ಯ ರಾಷ್ಟ್ರಗಳು ‘‘ನಿರ್ಮೂಲನ ಮತ್ತು ಪುರ್ನನಿರ್ಮಾಣ’’ಕ್ಕೆ ವಿಶೇಷವಾಗಿ ಮಹತ್ವ ಕೊಟ್ಟಿದ್ದವು. ಆದ್ದರಿಂದ ಜಪಾನ್‌ನ ಸೀಮಿತ ಪ್ರದೇಶಗಳಲ್ಲಿ ಮಿಶನರಿಗಳು ಧರ್ಮಪ್ರಚಾರವನ್ನು ಕೈಕೊಂಡರೂ ಸಹ ೧೯ನೆಯ ಶತಮಾನದ ನಡುವಿನವರೆಗೆ ಪಾಶ್ಚಾತ್ಯ ಸಂಸ್ಕೃತಿಯ ನೆಯರ ವಾದ ದಬ್ಬಾಳಿಕೆ, ಪ್ರಭಾವ ಅಥವಾ ಚಿಂತನೆಗಳ ವೈವಿಧ್ಯ ಜಪಾನ್‌ನಲ್ಲಿ ಕಂಡುಬಂದಿಲ್ಲ. ಏಕೆಂದರೆ ಉಳಿದ ಪೂರ್ವಏಷ್ಯಾ ದೇಶಗಳಿಗೆ ಹೋಲಿಸಿದರೆ ಜಪಾನ್‌ನಲ್ಲಿ ಆಳಿದ ತೊಕ್ಕುಗಾವಾ ಶೋಗುನೆಯಟ್ ವಂಶ ಮತ್ತು ಡೈಮೋ ಪದ್ಧತಿಯು ಸುಮಾರು ಇನ್ನೂರು ವರ್ಷಗಳಷ್ಟು ಕಾಲ ಪಾಶ್ಚಾತ್ಯ ಜಗತ್ತಿನಿಂದ ಪ್ರತ್ಯೇಕವಾಗುಳಿದು ಬದಲಾವಣೆಗೆ ಸ್ಪಂದಿಸಿರಲಿಲ್ಲ. ಇದು ಜಪಾನ್ ಇತಿಹಾಸದಲ್ಲಿ ಅತ್ಯಂತ ವಿಷಮ ದಿನಗಳಾಗಿದ್ದು ಮೇಜಿ ಸರಕಾರಕ್ಕೆ ಹೋಲಿಸಿದರೆ ವೈಭವಯುತವಾಗಿರಲಿಲ್ಲ. ಆದರೆ ಮೇಜಿ ಸರಕಾರ ೧೮೬೮ರಲ್ಲಿ ಅಧಿಕಾರಕ್ಕೆ ಬಂದು ಪಾಶ್ಚಾತ್ಯ ಮಾದರಿಯಲ್ಲಿ ಸಾಂಸ್ಥಿಕ ರಚನೆಯನ್ನು ರೂಪಾಂತರಗೊಳಿಸಿ ಹೊಸ ಸಮಾಜವನ್ನು ಕಟ್ಟಿತ್ತು. ಜಪಾನ್‌ನ ಸ್ವತಂತ್ರ ಬದುಕಿನುದ್ದಕ್ಕೂ (ಶೋಗುನೆಯಟ್ ಕಾಲದಲ್ಲಿ) ಭದ್ರತೆ ಮತ್ತು ಸ್ಥಿರ ರಾಜಕೀಯ ಮತ್ತು ಆರ್ಥಿಕ ವ್ಯವಸ್ಥೆಯನ್ನು ಕಾಪಾಡಿಕೊಂಡಿದ್ದರಿಂದ ಆಂತರಿಕ ದಂಗೆಗಳು ಬಹಳ ವಿರಳವಾಗಿತ್ತು. ೧೮೦೦ರ ನಂತರ ಬಾಕುಪು ಸರಕಾರದ ರಾಜಕೀಯ ಮತ್ತು ಆರ್ಥಿಕ ರಚನೆಯ ವ್ಯವಸ್ಥೆಯಲ್ಲಿ ಬಿರುಕು ಕಂಡುಬಂತು. ಊಳಿಗಮಾನ್ಯ ಆರ್ಥಿಕ ಸಂಸ್ಥೆಯು ೩೦ರಿಂದ ೪೦ ಮಿಲಿಯನಷ್ಟು ಏರುತ್ತಿರುವ ಜನಸಂಖ್ಯೆಯ ಬೇಡಿಕೆಗೆ ಸ್ಪಂದಿಸಲು ಅಸಾಧ್ಯವಾಯಿತು. ತೊಕ್ಕುಗಾವ ಶೋಗುನೆಯಟ್ ವಂಶೀಯ ಆಧಿಪತ್ಯವು ಜನಸಂಖ್ಯಾ ಬೆಳವಣಿಗೆಗೆ ಸಮಾನವಾಗಿ ಆಹಾರ ವಸ್ತುಗಳ ಉತ್ಪಾದನೆ ಮತ್ತು ಸರಬರಾಜಿನಲ್ಲಿ ಹಿಂದು ಬಿತ್ತು. ಇದರಿಂದಾಗಿ ೧೯ನೆಯ ಶತಮಾನದಲ್ಲಿ ಅನೇಕ ರೀತಿಯ ಸಾಮಾಜಿಕ ಬಿಕ್ಕಟ್ಟುಗಳು ಉದ್ಭವಿಸಿದವು.
ಅತೀ ಹೆಚ್ಚು ಕಂದಾಯ ವಸೂಲಿ ಮತ್ತು ಇನ್ನಿತರ ಆರ್ಥಿಕ ಸಮಸ್ಯೆಗಳನ್ನು ಎದುರಿಸುತ್ತಿರುವ ಬಡ ರೈತ ವರ್ಗವು ಕೃಷಿ ಉತ್ಪಾದನೆಯಲ್ಲಿ ಆಸಕ್ತಿಯನ್ನು ತೋರಿಸದೆ ಇರುವುದರಿಂದ ಆಹಾರ ಉತ್ಪಾದನೆಯ ಪ್ರಮಾಣ ಕಡಿಮೆಯಾಯಿತು. ದೇಶೀಯ ವ್ಯಾಪಾರಿಗಳು ಮನಸ್ಸಿಗೆ ಬಂದ ರೀತಿಯಲ್ಲಿ ರೈತರು ಉತ್ಪಾದಿಸಿದ ವಸ್ತುಗಳ ಮೇಲೆ ಬೆಲೆ ಕಟ್ಟಿ ತಾವೇ ದೋಚಿದರು. ಅದರಲ್ಲಿ ರೇಷ್ಮೆ ಒಂದು ಉತ್ತಮ ಸಂಪನ್ಮೂಲವಾಗಿದ್ದು ಇದಕ್ಕೆ ನಿಜವಾದ ಬೆಲೆ ರೈತರಿಗೆ ದಕ್ಕುತ್ತಿರಲಿಲ್ಲ. ಇದರಿಂದ ಸಾಮಾಜಿಕ ಮತ್ತು ಆರ್ಥಿಕ ಜೀವನದಲ್ಲಿ ಅಸಮತೋಲನ ತಲೆದೋರಿತು.
ಇದಲ್ಲದೆ ೧೮ ಮತ್ತು ೧೯ನೆಯ ಶತಮಾನದುದ್ದಕ್ಕೂ ಜಪಾನಿನ ಸಾಮಾಜಿಕ ವ್ಯವಸ್ಥೆ ವರ್ಗೀಕೃತವಾಗಿದ್ದು ವರ್ಗಗಳ ನಡುವೆ ಭಿನ್ನಾಭಿಪ್ರಾಯ, ಅಪನಂಬಿಕೆ ತಲೆದೋರಲು ಪ್ರಾರಂಭವಾಗಿ ೧೮೬೦ರ ದಶಕದಲ್ಲಿ ಸೈದ್ಧಾಂತಿಕ ನೆಲೆಯಲ್ಲಿ ಒಂದು ಸುಸಂಘಟಿತ ಚಳವಳಿ ಪ್ರಾರಂಭವಾಯಿತು. ಇದು ಶೋಗುನೆಯಟ್ -ದೈಮೋ ಪದ್ಧತಿಯ ಭದ್ರತೆಯನ್ನು ಅಲುಗಾಡಿಸಿತು. ಇದನ್ನು ಆರಿಸ್ಟೋಕ್ರೇಟಿಕ್ ಚಳವಳಿ ಎಂದು ಕರೆಯುತ್ತಾರೆ. ಜೊತೆಗೆ ಇಡೀ ಜಗತ್ತಿನ ಚಳವಳಿಗಳ ಇತಿಹಾಸದಲ್ಲಿ ಇದು ಬಹಳ ಸೂಕ್ಷ್ಮ ಹಾಗೂ ವಿಭಿನ್ನ ವಾಗಿತ್ತು. ಏಕೆಂದರೆ ಈ ಚಳವಳಿಯನ್ನು ಪ್ರಾರಂಭದಲ್ಲಿ ಮೇಲು ವರ್ಗದವರೇ ಪ್ರಚೋದಿಸಿ ಎಲ್ಲ ವರ್ಗಗಳನ್ನು ಒಂದುಗೂಡಿಸಲು ಯಶಸ್ವಿಯಾಯಿತು. ಸಮುರಾಯ್ ವರ್ಗ(ಸೈನಿಕ ವರ್ಗ) ಸಾಮಾಜಿಕವಾಗಿ ಉನ್ನತ ಸ್ಥಾನ ಅಲಂಕರಿಸಿದ್ದರೂ ಆರ್ಥಿಕವಾಗಿ ಅವರ ಸ್ಥಿತಿ ತೀರ ಹದಗೆಟ್ಟಿತ್ತು. ಕೃಷಿ ವ್ಯವಸಾಯದಲ್ಲಿ ಯಾವುದೇ ಜ್ಞಾನವಿಲ್ಲದ ಇವರು ಭೂ ಮಾಲೀಕತ್ವವನ್ನು ಪಡೆದಿರಲಿಲ್ಲ. ಇವರಿಗೆ ಯುದ್ಧದ ಸಮಯದಲ್ಲಿ ವೈರಿಗಳೊಂದಿಗೆ ಹೋರಾಡುವುದು ಸಾಂಪ್ರದಾಯಿಕವಾಗಿ ಬಂದ ಉದ್ಯೋಗವಾಗಿದ್ದು ‘ಫೈಟಿಂಗ್’ ಅನ್ನುವುದು ಇವರ ಆಸಕ್ತಿ. ಆದರೆ, ಜಪಾನ್ ಕಳೆದ ೨೦೦ ವರ್ಷಗಳಿಂದಲೂ ಶಾಂತಿ ಕಾಪಾಡಿಕೊಂಡು ಬಂದಿರುವುದರಿಂದ ಯಾವುದೇ ಯುದ್ಧದಲ್ಲೂ ಪಾಲ್ಗೊಳ್ಳಲು ಸಮುರಾಯ್ ವರ್ಗಕ್ಕೆ ಲಭ್ಯವಿರಲಿಲ್ಲ. ಆದ್ದರಿಂದ ಅವರಿಗೆ ಬರುವ ಭತ್ಯೆಯಲ್ಲಿ ಇಳಿಮುಖವಾಯಿತು. ಅಂದರೆ ಆರ್ಥಿಕ ಸ್ಥಿತಿ ಹದಗೆಟ್ಟು ಉತ್ಪಾದಿಸುವ ವರ್ಗ ಅಥವಾ ಸಂಪತ್ತನ್ನು ಹೊಂದಿ ರುವ ವರ್ಗದ ಮೇಲೆ ಅವರ ಅವಲಂಬನೆ ಖಾಯಂ ಆಯಿತು. ಇದು ವಿಪರ್ಯಾಸ. ಏಕೆಂದರೆ ಸಾಮಾಜಿಕವಾಗಿ ಈ ವರ್ಗವು ವರ್ಗೀಕೃತ ವ್ಯವಸ್ಥೆಯಲ್ಲಿ ಅತ್ಯುನ್ನತ ಸ್ಥಾನ ದಲ್ಲಿದ್ದರೂ ಕೂಡ ಆರ್ಥಿಕವಾಗಿ ಇವರು ಇಡೀ ಸಮಾಜದಲ್ಲಿ ದುರ್ಬಲರು. ಸಾಂಪ್ರದಾಯಿಕವಾಗಿ ಅನುಭವಿಸಿಕೊಂಡು ಬಂದಿರುವ ಸ್ಥಾನ ಬಿಟ್ಟು ಬೇರೆ ಉದ್ಯೋಗ ಹುಡುಕಲು ಈ ವರ್ಗದವರು ಫೈಟಿಂಗ್(ಯುದ್ಧದಲ್ಲಿ) ಬಿಟ್ಟು ಬೇರೆ ಯಾವ ಉದ್ಯೋಗ ದಲ್ಲಿ ಪರಿಣತಿ ಹೊಂದಿರಲಿಲ್ಲ. ಹಾಗಾಗಿ ಈ ರೀತಿಯ ವ್ಯವಸ್ಥೆಯ ನಿರ್ಮೂಲನ ಮಾಡಿ ತಾವು ಸಹ ಸ್ವತಂತ್ರವಾಗಿ ಬದುಕಲು ಮತ್ತೊಂದು ವ್ಯವಸ್ಥೆಯ ನಿರ್ಮಾಣದ ಅನಿವಾರ್ಯತೆಯನ್ನು ಕಂಡುಕೊಂಡರು.
ಸಮುರಾಯ್ ವರ್ಗಕ್ಕೆ ಹೋಲಿಸಿದರೆ ವರ್ತಕರು ಇಡೀ ಜಪಾನಿ ಸಮಾಜದಲ್ಲಿ ಅತ್ಯಂತ ಕೆಳ ಸ್ಥಾನದಲ್ಲಿದ್ದರು. ಆದರೆ ಆರ್ಥಿಕವಾಗಿ ಇವರು ಉಳಿದವರಿಗಿಂತ ಪ್ರಬಲರಾಗಿದ್ದು ಸರಕಾರದೊಡನೆ ನಿಕಟ ಸಂಬಂಧವನ್ನು ಬೆಳೆಸಿಕೊಂಡಿದ್ದರು. ಜೊತೆಗೆ ಪಟ್ಟಣದಲ್ಲಿರುವ ಸಮುರಾಯ್ ವರ್ಗಕ್ಕೂ ಆರ್ಥಿಕವಾಗಿ ನೆರವು ನೀಡುವ ಹೊಣೆಗಾರಿಕೆ ಇವರಿಗಿತ್ತು. ಜಪಾನಿನ ಆರ್ಥಿಕ ಚಟುವಟಿಕೆಗಳಲ್ಲಿ ಇವರು ನಿಪುಣರಾಗಿದ್ದು ಹಣಕಾಸಿನಲ್ಲಿ ಶ್ರೀಮಂತರಾಗಿದ್ದರು. ಆಂತರಿಕ ಮತ್ತು ವಿದೇಶಿ ವ್ಯಾಪಾರ ಸಂಬಂಧದಲ್ಲಿಯೂ ಇವರು ಬಹಳ ಸಕ್ರಿಯವಾಗಿ ಭಾಗವಹಿಸುತ್ತಿದ್ದರು. ಇಷ್ಟಾಗಿಯೂ ಸಮಾಜದಲ್ಲಿ ಉನ್ನತ ಸ್ಥಾನವನ್ನು ಅಲಂಕರಿಸುವ ಅವಕಾಶ ಇವರಿಗಿರಲಿಲ್ಲ. ಇದು ಅವರ ಪ್ರಕಾರ ಇಡೀ ವ್ಯವಸ್ಥೆಯ ವೈಫಲ್ಯ. ಹಾಗಾಗಿ ತಮ್ಮ ಶ್ರೀಮಂತಿಕೆಗೆ ಅನುಗುಣವಾಗಿ ಅವರಿಗೆ ಗೌರವವನ್ನು ದಕ್ಕಿಸಿಕೊಳ್ಳುವುದು ಅನಿವಾರ್ಯವಾಗಿತ್ತು. ಅದು ಕೇವಲ ಕ್ರಾಂತಿಯಿಂದ ಮತ್ತು ಸಮಾಜದ ನಿರ್ಮಾಣದಿಂದ ಮಾತ್ರ ಸಾಧ್ಯ ಎಂದು ಅವರು ನಂಬಿದ್ದರು.
ಈ ಮೇಲೆ ಹೇಳಿದ ಎರಡು ಸಮಸ್ಯೆಗಳಲ್ಲದೆ, ಸಮುರಾಯ್ ವರ್ಗದೊಳಗೆ ಎರಡು ಗುಂಪುಗಳಿದ್ದವು; ಮೇಲು ಸಮುರಾಯ್ ಮತ್ತು ಕೆಳ ಸಮುರಾಯ್. ಈ ಎರಡು ವರ್ಗಗಳ ನಡುವೆ ಸಾಕಷ್ಟು ಭಿನ್ನಾಭಿಪ್ರಾಯಗಳಿದ್ದವು. ಇಲ್ಲಿ ಮೇಲು ಸಂಮುರೈ ವರ್ಗಕ್ಕೆ ಸೇರಿದವರು ಆಳುವ ವರ್ಗದೊಂದಿಗೆ ನಿಕಟ ಸಂಪರ್ಕವನ್ನು ಬೆಳೆಸಿ, ಆಡಳಿತದಲ್ಲಿರುವ ಉನ್ನತ ಹುದ್ದೆಗಳನ್ನು ಅಲಂಕರಿಸಿದ್ದರು. ಆಳುವ ವರ್ಗ ಮತ್ತು ಮೇಲು ಸಂಮುರೈಗಳ ನಡುವೆ ವೈವಾಹಿಕ ಸಂಬಂಧವೂ ಕ್ರಮೇಣ ಬೆಳೆದಿತ್ತು. ಆದರೆ ಪ್ರಾರಂಭದಲ್ಲಿ ಇವರು ಅಲಂಕರಿಸಿದ ಸ್ಥಾನಗಳು, ಹುದ್ದೆಗಳು ವಂಶಪಾರಂಪರ್ಯವಾಗಿರಲಿಲ್ಲ. ನಂತರ ತಮಗಿರುವ ನಿಕಟ ಸಂಬಂಧವನ್ನು ಉಪಯೋಗಿಸಿ ಈ ಹುದ್ದೆಗಳನ್ನು ತಮ್ಮ ವರ್ಗದ ಜನರಿಗೆ ಮೀಸಲಾಗಿಡಲು ಆಳುವ ವರ್ಗದಿಂದ ಮಾಡಿಸಿದರು. ಆದರೆ ಕೆಳವರ್ಗದ ಸಂಮುರೈಗಳು ಕೇವಲ ಕುದುರೆ ಸವಾರರಾಗಿ, ಜವಾನರಾಗಿ ಕಾರ್ಯ ನಿರ್ವಹಿಸುತ್ತಿದ್ದರೂ, ಆರ್ಥಿಕವಾಗಿ ಇವರು ದುರ್ಬಲರಾಗಿದ್ದರು. ಆದರೆ ಮೇಲುವರ್ಗದ ಸಂಮುರೈ ಉನ್ನತ ಹುದ್ದೆಯಲ್ಲಿದ್ದು ಹೆಚ್ಚು ಸಂಬಳ ಪಡೆದು ವೈಭವಯುತ ಜೀವನ ನಡೆಸುತ್ತಿದ್ದರು. ಜೊತೆಗೆ ಅಂತಹ ಹುದ್ದೆಗಳು ಕೆಳವರ್ಗದ ಸಮುರಾಯ್‌ಗಳಿಗೆ ಕೇವಲ ಕನಸೇ ಆಗಿತ್ತು. ಇದರಿಂದ ಸಂಮುರೈ ವರ್ಗದೊಳಗೆ ಎರಡು ಗುಂಪಾಗಿ, ಮೇಲು ಮತ್ತು ಕೆಳ ಸಮುರಾಯ್ ಗುಂಪುಗಳ ನಡುವಿನ ಸಂಬಂಧದಲ್ಲಿ ಬಿರುಕು ಉಂಟಾಯಿತು. ಈ ರೀತಿಯ ವ್ಯವಸ್ಥೆಯ ಮುಂದುವರಿಸುವಿಕೆಯಿಂದ ಕೆಳ ಸಮುರಾಯ್ ವರ್ಗಕ್ಕೆ ಪೆಟ್ಟು ಬೀಳುವುದೆಂಬ ದೃಷ್ಟಿಯಿಂದ ಅವರು ಇದನ್ನು ನಿರ್ಮೂಲಗೊಳಿಸಿ ಪುನಾರಚನೆಯನ್ನು ಸಮಾನತೆಯ ಆಧಾರದಲ್ಲಿ ಮಾಡಬೇಕೆಂಬ ನಿಲುವನ್ನು ತಳೆದರು.
ಇಂತಹ ಬಿಕ್ಕಟ್ಟಿನ ಸಮಯದಲ್ಲಿ ಐರೋಪ್ಯ ರಾಷ್ಟ್ರಗಳು ಜಪಾನಿಗೆ ೧೮೫೩ರಲ್ಲಿ ಪಾದಾರ್ಪಣೆ ಮಾಡಿದರು. ಇದರಿಂದ ವರ್ತಕವರ್ಗಕ್ಕೆ ಲಾಭದಾಯಕವಾಯಿತು. ಈಗಾಗಲೇ ಹೇಳಿದಂತೆ ವರ್ತಕರ ಆರ್ಥಿಕ ಪ್ರಬಲತೆಯ ಬಗ್ಗೆ ಸಮುರಾಯ್ ವರ್ಗಕ್ಕೆ ಅಸಮಾಧಾನ ತಂದಿತು. ಜೊತೆಗೆ ಐರೋಪ್ಯ ರಾಷ್ಟ್ರಗಳ ವಾಣಿಜ್ಯ ಚಟುವಟಿಕೆ ವರ್ತಕರ ಸಂಪತ್ತನ್ನು ವೃದ್ದಿಸಿತು. ಇದನ್ನು ತಿಳಿದ ಮೇಲುವರ್ಗ ಸಂಮುರೈಗಳು ಪರೋಕ್ಷವಾಗಿ ವಿರೋಧಿಸಲು ಧ್ವನಿ ಎತ್ತಿದ್ದರು. ಇಲ್ಲಿ ತಮ್ಮ ವರ್ಗವು ಆಳುವ ವರ್ಗಕ್ಕೆ ಅತ್ಯಂತ ಹತ್ತಿರವಾಗಿದ್ದರಿಂದ ಅವರು ಕೆಳವರ್ಗದ ಸಮುರಾಯ್‌ಗಳಿಗೆ ಕರೆ ಕೊಟ್ಟರು. ಈಗಾಗಲೇ ಕೆಲವರ್ಗದ ಸಮುರಾಯ್‌ಗಳು ಮೇಲುವರ್ಗದ ಸಮುರಾಯ್‌ಗಳೊಂದಿಗೆ ಭಿನ್ನಾಭಿಪ್ರಾಯ ಬೆಳೆಸಿಕೊಂಡಿದ್ದರು. ಜೊತೆಗೆ ಬದಲಾವಣೆಗೂ ಕಾಯುತ್ತಿದ್ದರು. ಈಗ ಅವರ ವರ್ಗಕ್ಕೆ ಸೇರಿದ ಮೇಲುವರ್ಗದ ಸಮುರಾಯ್‌ಗಳು ಕೆಳವರ್ಗದವರನ್ನು ಪ್ರಚೋದಿಸಿ, ನಿಮ್ಮ ಸಮಸ್ಯೆಗೆ ನಾವು ಹೊಣೆಗಾರರಲ್ಲ, ಬದಲಾಗಿ ವರ್ತಕರು ಎಂದು ಅವರಿಗೆ ಬೆರಳಿಟ್ಟು ತೋರಿಸಿದರು. ಜೊತೆಗೆ ಅವರನ್ನು ಉತ್ಪ್ರೇಕ್ಷಿಸಿ ಎಲ್ಲ ವಾಣಿಜ್ಯ ಕೇಂದ್ರದಲ್ಲಿ ವ್ಯಾಪಾರ ಚಟುವಟಿಕೆ ನಡೆಸಿಕೊಂಡು ಬಂದಿರುವ ಐರೋಪಿಯನ್ನರ ಮೇಲೆ ದಾಳಿ ಮಾಡಲು ಆಜ್ಞೆಯನ್ನು ನೀಡಿದರು. ಇದರಿಂದ ಅನೇಕ ವಿದೇಶಿ ವ್ಯಾಪಾರಿಗಳು ಸಾವನ್ನಪ್ಪಿದರು. ಜೊತೆಗೆ ಒಂದು ಅಭದ್ರತಾ ವಾತಾವರಣ ನಿರ್ಮಾಣವಾಯಿತು. ವಿದೇಶಿ ವ್ಯಾಪಾರಿಗಳು ಶೋಗುನೆಯೆಟ್ ಸರಕಾರಕ್ಕೆ ದೂರು ಕೊಟ್ಟರು. ವರ್ತಕರ ಲಾಂಭಾಂಶ ಕಡಿಮೆ ಆಯಿತು. ಈ ಸನ್ನಿವೇಶವನ್ನು ಎಲ್ಲ ವರ್ಗಗಳು ಉಪಯೋಗಿಸಿ ಚಳವಳಿಯನ್ನು ಸಂಘಟಿಸಿದರು. ಇದರಲ್ಲಿ ಎಲ್ಲ ವರ್ಗಗಳು ಭಾಗವಹಿಸಿದವು. ಈ ಚಳವಳಿಯ ಧೋರಣೆ ಮೂಲ ಭೂತವಾಗಿ ‘ಕ್ರಾಂತಿಕಾರಿ ಬದಲಾವಣೆ’, ‘ನಿರ್ಮೂಲನ ಪುನರ್‌ನಿರ್ಮಾಣ’ ‘ಸಮಾನತೆ ಮತ್ತು ಸ್ವತಂತ್ರ’, ‘ಸ್ವಾವಲಂಬನಾ ಸಮಾಜದ ನಿರ್ಮಾಣ’ ಎನ್ನುವಂತಹ ವಿಚಾರಗಳನ್ನು ಒಳ ಗೊಂಡಿತ್ತು. ಇದಕ್ಕೆ ಜಪಾನೀಯರು ‘‘ಅರಿಸ್ಟ್ರೋಕ್ರೇಟಿಕ್ ಚಳವಳಿ’’ ಎಂದು ಕರೆಯುತ್ತಾರೆ.
ಅರಿಸ್ಟ್ರೋಕ್ರೇಟಿಕ್ ಚಳವಳಿ
ಸಮಾಜದ ಮೇಲು ವರ್ಗದವರೇ ಪ್ರಚೋದಿಸಿ ಚಳವಳಿಯನ್ನು ಸಂಘಟಿಸಿದ್ದು ದಲ್ಲದೆ, ಇದು ಯಾವುದೇ ಒಂದು ವ್ಯವಸ್ಥೆಯ ವಿರುದ್ಧವಾಗಲಿ, ಪಟ್ಟಭದ್ರ ಶಕ್ತಿಗಳ ವಿರುದ್ಧವಾಗಲಿ, ಪ್ರಚಲಿತ ಆಡಳಿತದ ವೈಫಲ್ಯದ ವಿರುದ್ಧವಾಗಲಿ ಆಗಿರಲಿಲ್ಲ. ಬದಲಾಗಿ ಸಮಾಜದ ಎಲ್ಲ ವರ್ಗಗಳು ಪ್ರತ್ಯಕ್ಷವಾಗಿ ಅಥವಾ ಪರೋಕ್ಷವಾಗಿ ಈ ಚಳವಳಿಯಲ್ಲಿ ಭಾಗವಹಿಸಿದ್ದರು. ‘ಪುನರ್‌ನಿರ್ಮಾಣ’ವು ಎಲ್ಲರ ಘೋಷಣೆಯಾಗಿತ್ತು. ಈ ಅರ್ಥದಲ್ಲಿ ಇಡೀ ಜಗತ್ತಿನ ಇತಿಹಾಸದಲ್ಲಿ ೧೮೬೮ರ ಜಪಾನಿ ಅರಿಸ್ಟ್ರೋಕ್ರೇಟಿಕ್ ಚಳವಳಿ ವಿಭಿನ್ನವಾಗಿದೆ. ಎರಡನೆಯದಾಗಿ, ಜಗತ್ತಿನ ಯಾವುದೇ ಚಳವಳಿಯ ಇತಿಹಾಸವನ್ನು ಗಮನಿಸಿದರೆ ಒಂದಲ್ಲ ಒಂದು ದೃಷ್ಟಿಯಿಂದ, ಶೋಷಿತವರ್ಗವು ಮೇಲು ವರ್ಗದ ದಬ್ಬಾಳಿಕೆ ಅಥವಾ ವಂಶೀಯ ಆಧಿಪತ್ಯದ ವಿರುದ್ಧ ಅಥವಾ ವಸಾಹತುಶಾಹಿ ವಿರುದ್ಧ ಸಂಘಟಿತವಾಗಿರುವುದು ಗಮನಾರ್ಹ. ಆದರೆ ಜಪಾನ್‌ನಲ್ಲಿ ನಡೆದ ಸಂಘಟಿತ ಚಳವಳಿ, ಕೆಳವರ್ಗದ ಜನರಿಂದ ಮೇಲು ವರ್ಗದವರ ಅಥವಾ ಶೋಗುನೆಯಟ್ ವಿರುದ್ಧವಾಗಿರಲಿಲ್ಲ. ಬದಲಾಗಿ ಇದರ ಮುಂದಾಳತ್ವವನ್ನು ಮೇಲು ದರ್ಜೆಯವರೇ ವಹಿಸಿದ್ದು, ನಂತರ ಇಡೀ ಜಪಾನ್ ದೇಶ ಒಂದಾಗಿ ಚಳವಳಿಯನ್ನು ಏಕರೂಪವಾಗಿ ಬದಲಾವಣೆಯತ್ತ ಸಾಗಿಸಿತು. ಇಲ್ಲಿ ಯಾವುದೇ ವರ್ಗವು ಸಾಂಪ್ರದಾಯಿಕವಾಗಿ ಬೆಳೆದು ಬಂದ ಪದ್ಧತಿಯನ್ನು, ಸ್ಥಾನವನ್ನು ರಕ್ಷಿಸಿಕೊಳ್ಳುವ ಪ್ರಯತ್ನ ಮಾಡಲಿಲ್ಲ. ಯಾವುದೇ ಸಾಂಪ್ರದಾಯಿಕ ಶಕ್ತಿಯು ಕೂಡ, ಇಡೀ ವ್ಯವಸ್ಥೆಯನ್ನು ಪುನರ್‌ಸಂಘಟಿಸುವ ಆಶಯವನ್ನು ವಿರೋಧಿಸಲಿಲ್ಲ. ವರ್ಗೀಕೃತ ಸಮಾಜದ ನಿರ್ಮೂಲನ ವನ್ನು ಯಾರೂ ವಿರೋಧಿಸಲಿಲ್ಲ. ಬದಲಾಗಿ ಎಲ್ಲ ವರ್ಗಗಳು ಹೆಚ್ಚು ಕಡಿಮೆ ಸಾಂಪ್ರದಾಯಿಕವಾಗಿ, ಆಧುನಿಕವಾಗಿ, ಸುಧಾರಣಾತ್ಮಕವಾಗಿ ಹಾಗೂ ಕ್ರಾಂತಿಕಾರಿಯಾಗಿದ್ದವು. ಈ ಕಾರಣಕ್ಕೆ ಈ ಚಳವಳಿ ಇಡೀ ಜಗತ್ತಿನಲ್ಲಿಯೇ ವಿಭಿನ್ನವಾದದ್ದಾಗಿದೆ.
ಅರಿಸ್ಟ್ರೋಕ್ರೇಟಿಕ್ ಚಳವಳಿಯ ನಂತರ ಜಪಾನ್ ವಾಸ್ತವಿಕವಾಗಿ ಆಧುನಿಕ ಯುಗಕ್ಕೆ ಪ್ರವೇಶ ಮಾಡಿ, ದೇಶೀಯ ಚಿಂತನೆಗಳಲ್ಲಿ, ಸಂಸ್ಥೆಗಳಲ್ಲಿ ಸಾಕಷ್ಟು ಬದಲಾವಣೆಗಳನ್ನು ತಂದಿತು. ಸಮಕಾಲೀನ ಐರೋಪ್ಯ ರಾಷ್ಟ್ರಗಳೊಂದಿಗೆ ಸ್ನೇಹ ಒಪ್ಪಂದಗಳನ್ನು ಏರ್ಪಡಿಸಿಕೊಂಡು ಜಪಾನ್ ಪಾಶ್ಚಾತ್ಯ ಮಾದರಿಯ ಸರಕಾರದ ಪುನಾರಚನೆ ಮಾಡಿತು. ಸಂವಿಧಾನವನ್ನು ಅನುಷ್ಠಾನಕ್ಕೆ ತಂದು ಸಮಾನ ಹಕ್ಕನ್ನು ಜನರಿಗೆ ಒದಗಿಸಲಾಯಿತು. ವರ್ಗೀಕೃತ ಸಮಾಜದ ಪದ್ಧತಿಯನ್ನು ಕೈಬಿಡಲಾಯಿತು. ಪಾಶ್ಚಾತ್ಯ ಶಿಕ್ಷಣ ನೀತಿಯನ್ನು ಅನುಸರಿಸಲಾಯಿತು. ಕೈಗಾರೀಕರಣದಲ್ಲಿ ವಿದೇಶಿ ಮಾದರಿಯ ತಂತ್ರಜ್ಞಾನವನ್ನು ಅಳವಡಿಸಲಾಯಿತು. ನ್ಯಾಯಾಂಗದಲ್ಲಿ ಬದಲಾವಣೆಯನ್ನು ತರಲಾಯಿತು. ಹೊಸ ಮಾದರಿಯ ಸೈನ್ಯಾಂಗವನ್ನು ರಚಿಸಿ ಅತ್ಯಂತ ಆಧುನಿಕ ತಂತ್ರವನ್ನು ಉಪಯೋಗಿಸಿ ಉತ್ಪಾದನಾ ಮಟ್ಟವನ್ನು ಹೆಚ್ಚಿಸಲಾಯಿತು. ಕೈಗಾರೀಕರಣಕ್ಕೆ ಬೇಕಾದ ವಿದ್ಯಾವಂತ ವರ್ಗದ ನಿರ್ಮಾಣವನ್ನು ಮಾಡಿ ಕಾರ್ಮಿಕರನ್ನು ಕಾರ್ಖಾನೆಗಳಿಗೆ ಒದಗಿಸಲಾಯಿತು. ಈ ಎಲ್ಲ ಸುಧಾರಣೆಯೂ ಜಪಾನ್‌ನಲ್ಲಿ ೧೮೬೮ರಲ್ಲಿ ಅಧಿಕಾರಕ್ಕೆ ಬಂದ ಮೇಜಿ ಆಡಳಿತದ ಕೊಡುಗೆಯಾಗಿತ್ತು.
ದೇಶೀಯ ಸಂಪನ್ಮೂಲಗಳ ಅಭಿವೃದ್ದಿ ಮತ್ತು ಉತ್ಪಾದನೆಯ ಲಾಭವನ್ನು ಸ್ಥಳೀಯರಿಗೆ ಅಥವಾ ಉತ್ಪಾದಿಸುವ ವರ್ಗಕ್ಕೆ ದೊರಕಿಸಿಕೊಡುವ ದೃಷ್ಟಿಯಿಂದ ಕೃಷಿ ಮತ್ತು ಕೈಗಾರಿಕಾ ರಂಗದ ನಡುವೆ ಅನ್ಯೋನ್ಯ ಸಂಬಂಧವನ್ನು ಕಲ್ಪಿಸಲಾಯಿತು ಉನ್ನತ ವರ್ಗದವರಾದ ಸಂಮುರೈ ವರ್ಗ ಮತ್ತು ವರ್ತಕರಿಗೆ ಪ್ರೋ ನೀಡಿ ದೇಶೀಯ ಕೈಗಾರಿಕೀಕರಣ ಮತ್ತು ಆರ್ಥಿಕ ಅಭಿವೃದ್ದಿಯನ್ನು ಕಂಡುಕೊಳ್ಳಲಾಯಿತು. ದೇಶೀಯ ಮಾರುಕಟ್ಟೆಗಳಲ್ಲಿ ತಮ್ಮ ದೇಶದ ಕೈಗಾರಿಕಾ ಸಿದ್ಧವಸ್ತುಗಳಿಗೆ ಬೇಡಿಕೆ ಸೃಷ್ಟಿಸಲಾಯಿತು. ನಗರೀಕರಣಕ್ಕೆ ಮಹತ್ವ ಕೊಟ್ಟು ಮೇಜಿ ಸರಕಾರ ವಿದೇಶೀಯರ ಸಿದ್ಧವಸ್ತುಗಳು ನಿರಂಕುಶ ಪ್ರಭುತ್ವ ಸಾಧಿಸುವುದನ್ನು ತಡೆಹಿಡಿಯಲಾಯಿತು. ಹೊಸ ಆಡಳಿತದ ಪ್ರಾರಂಭದಲ್ಲಿ ಸರಕಾರವೇ ಸಾರ್ವಜನಿಕ ರಂಗದಲ್ಲಿ ಬಂಡವಾಳ ಹೂಡಿ, ಖಾಸಗಿ ಶಕ್ತಿಗಳ ಸೃಷ್ಟಿಗೆ ಸಾಕಷ್ಟು ಅವಕಾಶಗಳನ್ನು ಕಲ್ಪಿಸಿಕೊಟ್ಟಿತು. ಇದರಿಂದಾಗಿ ೧೮೮೦ ಮತ್ತು ೯೦ರ ದಶಕದಲ್ಲಿ ಜಪಾನ್ ನಲ್ಲಿ ಬಂಡವಾಳಶಾಹಿಗಳು ತಲೆ ಎತ್ತಿದವು. ಅದರಲ್ಲೂ, ಅನೇಕ ಹಣಕಾಸು ಸಂಸ್ಥೆಗಳು, ವ್ಯಾಪಾರಿ ವರ್ಗಗಳು, ವರ್ತಕರು, ಉದ್ಯಮ ವರ್ಗಗಳು ಖಾಸಗಿ ರಂಗ ಮತ್ತು ಸಾರ್ವಜನಿಕ ರಂಗದ ಅನೇಕ ಅಭಿವೃದ್ದಿ ಕಾರ್ಯಗಳಲ್ಲಿ ಬಂಡವಾಳ ತೊಡಗಿಸಲು ಮುಂದಾದವು. ಇದರಿಂದಾಗಿ ಇಡೀ ಏಷ್ಯಾ ಖಂಡದಲ್ಲಿಯೇ ೧೯ನೆಯ ಶತಮಾನದ ಕೊನೆಯಲ್ಲಿ ಜಪಾನ್ ಅತ್ಯಂತ ಮುಂದುವರಿದ ರಾಷ್ಟ್ರವಾಗಿ ಪರಿವರ್ತನೆಗೊಂಡಿತು.
ಸಾಂಪ್ರದಾಯಿಕ ಸಂಸ್ಥೆಗಳನ್ನು ನಿರ್ಮೂಲನಗೊಳಿಸಿ ವಿದೇಶಿ ಮಾದರಿಯ ಸಂಸ್ಥೆಗಳನ್ನು ರಚಿಸಿರುವುದರಿಂದ ಜಪಾನ್ ಕೇವಲ ೨೦ ವರ್ಷಗಳಲ್ಲಿ (೧೮೭೦-೯೦) ಪರಿಣಾಮಕಾರಿ ಫಲಿತಾಂಶವನ್ನು ಕಂಡುಕೊಂಡಿತು. ಉಳಿದ ಏಷ್ಯಾ ದೇಶಗಳಿಗೆ ಹೋಲಿಸಿದರೆ ಜಪಾನ್ ಬಹಳ ಸೂಕ್ಷ್ಮವಾಗಿ ಐರೋಪ್ಯ ವಸಾಹತುಶಾಹಿ ರಾಷ್ಟ್ರಗಳೊಂದಿಗೆ ಸಮಾನವಾಗಿ. ಸ್ನೇಹಪೂರ್ವಕವಾಗಿ ವ್ಯವಹರಿಸಿ, ಅವುಗಳಿಂದಲೇ ಹೊಸ ತಂತ್ರಜ್ಞಾನಗಳ ಉಪಯೋಗ ಪಡೆದು ಒಂದು ಹೊಸ ಸಮಾಜದ ನಿರ್ಮಾಣಕ್ಕೆ ಅಡಿಪಾಯ ಹಾಕಿತು. ಚೀನಾಕ್ಕೆ ಹೋಲಿಸಿದರೆ ಜಪಾನ್, ವಿದೇಶೀಯರ ಕೈಗೆ ತನ್ನನ್ನು ತಾನು ಮಾರಿಕೊಳ್ಳದೆ ದೇಶೀಯ ಪುನಾರಚನೆಯಲ್ಲಿ ಆಸಕ್ತಿ ವಹಿಸಿತ್ತು. ಇಲ್ಲಿ ದೇಶೀಯ ಸಂಸ್ಥೆಗಳ ಸುಧಾರಣಾ ನೀತಿಯು ಪರಿಪೂರ್ಣವಾಗಿ ಎಲ್ಲ ರಂಗಕ್ಕೂ ಅವಲಂಬಿಸಿತ್ತು. ತನ್ನ ದೌರ್ಬಲ್ಯ ಮತ್ತು ಪತನದ ಮಿತಿಯನ್ನು ಅರ್ಥೈಸಿಕೊಂಡ ಮೇಜಿ ಸರಕಾರದ ಹೊಸ ನಾಯಕತ್ವವು ಸಾಮಾಜಿಕ, ಆರ್ಥಿಕ, ರಾಜಕೀಯ ರಂಗಗಳಲ್ಲಿ ಪರಿವರ್ತನೆಯನ್ನು ತರುವ ಏಕಮುಖ ಧ್ಯೇಯವನ್ನಿಟ್ಟು ಕೊಂಡಿತ್ತು. ಈ ನಿರ್ಧಾರ ಯಾವುದೇ ಒಂದು ವರ್ಗಕ್ಕೆ ಸೀಮಿತವಾಗಿರದೇ ಇಡೀ ಜಪಾನ್ ದೇಶವು ಒಗ್ಗಟ್ಟಿನಿಂದ ಜಾಗತಿಕ ನೆಲೆಯಲ್ಲಿ ಐರೋಪ್ಯ ರಾಷ್ಟ್ರಗಳೊಂದಿಗೆ ಸ್ಪರ್ಧಿಸಲೋಸ್ಕರ ದೇಶೀಯ ಪದ್ಧತಿಗಳಲ್ಲಿ, ಸಂಸ್ಥೆಗಳಲ್ಲಿ ಬದಲಾವಣೆಗಳು ಅನಿರ್ವಾಯ ಎಂದು ಅರಿತಿತ್ತು. ಎಲ್ಲ ವರ್ಗದ ಒಕ್ಕೊರಲ ಧ್ವನಿಯಾಗಿ ಮೂಡಿಬಂದ ಆಧುನೀಕರಣವು ವಿದೇಶಿಯರು ಒಡ್ಡುವ ಬೆದರಿಕೆಗೆ ಒಂದು ಉತ್ತರವಾಗಿ ಮಾರ್ಪಟ್ಟಿತು.
ವಿದೇಶಿಯರಿಗೆ ವಸಾಹತು ಸ್ಥಾಪಿಸಲು ಯಾವುದೇ ಅವಕಾಶ ಕೊಡದ ಮೇಜಿ ಸರಕಾರ ಸ್ನೇಹ ಸೌಹಾರ್ದತೆಯಿಂದ ಪಶ್ಚಿಮ ಜಗತ್ತಿನಿಂದ ಆಧುನಿಕ ಚಿಂತನೆಗಳನ್ನು, ಶಿಕ್ಷಣ ಪದ್ಧತಿಯನ್ನು, ಸಂವಿಧಾನಾತ್ಮಕ ರಾಜಕೀಯ ಸಂಸ್ಥೆಗಳನ್ನು ಆಮದು ಮಾಡಿಕೊಂಡ ಜಪಾನ್ ದೇಶವನ್ನು ಏಷ್ಯಾ ಖಂಡದಲ್ಲಿ ಅತ್ಯಂತ ಅಭಿವೃದ್ದಿ ಹೊಂದಿ ರಾಷ್ಟ್ರವನ್ನಾಗಿ ಪರಿವರ್ತಿಸಿತು. ಇದು ಜನಸಾಮಾನ್ಯರಲ್ಲಿ ದೇಶೀಯ ಪ್ರಜ್ಞೆ ಮೂಡಿಸುವಲ್ಲಿ ಫಲಪ್ರದ ವಾಯಿತು. ಏಕೆಂದರೆ ಹೊಸ ಪ್ರಜತಂತ್ರ ಸರಕಾರ ಸಾಮಾಜಿಕ ನ್ಯಾಯ ಮತ್ತು ಸಮಾನತೆಯನ್ನು ಸಾಮಾನ್ಯ ವರ್ಗಕ್ಕೂ ಕಲ್ಪಿಸಿಕೊಟ್ಟು, ಎಲ್ಲ ವರ್ಗಗಳ ಹಿತರಕ್ಷಣೆಯ ಜೊತೆಗೆ ದೇಶದ ಅಭಿವೃದ್ದಿಗೆ ಮೇಜಿ ಅಧಿಕಾರಿ ವರ್ಗವು ಶ್ರಮಿಸಿತು. ಹೀಗಾಗಿ ಉಳಿದ ಏಷ್ಯಾ ದೇಶಗಳು ವಸಾಹತುಶಾಹಿಗಳ ದಬ್ಬಾಳಿಕೆ, ಶೋಷಣೆ ಮತ್ತು ಸಂಪನ್ಮೂಲಗಳ ಸೂರೆಯಿಂದ ಅನಭಿವೃದ್ದಿಯತ್ತ ನಡೆಯುತ್ತಿದ್ದರೆ, ಜಪಾನ್ ಪೂರ್ವ ಏಷ್ಯಾದಲ್ಲಿ ಮಾತ್ರ ವಲ್ಲ, ಇಡೀ ಏಷ್ಯಾ ಖಂಡದಲ್ಲಿ ಅಭಿವೃದ್ದಿ ಪಥದಲ್ಲಿ ಸಾಗುತ್ತಿದ್ದು ಪಶ್ಚಿಮ ಜಗತ್ತಿನ ವಸಾಹತುಶಾಹಿ ರಾಷ್ಟ್ರಗಳಿಗೆ ಸವಾಲಾಗಿ ನಿಂತಿತು.
ಜಪಾನ್‌ನ ಪರಿಣಾಮಕಾರಿ ಬದಲಾವಣೆ ಮತ್ತು ಪಾಶ್ಚಾತ್ಯ ಮಾದರಿಯ ಆಧುನೀಕರಣ ದಿಂದಾಗಿ ಜಪಾನ್‌ನೊಳಗೆ ಅನೇಕ ರೀತಿಯ ಆಂತರಿಕ ಸಮಸ್ಯೆಗಳು ಉದ್ಭವಿಸಿದವು. ಮುಂದುವರಿದ ಕೈಗಾರಿಕಾ ಕ್ರಾಂತಿಯಿಂದ ೧೮೯೦ರ ದಶಕದಲ್ಲಿ ಉತ್ಪಾದನಾ ಮಟ್ಟ ವೃದ್ದಿಸಿತು. ಸಿದ್ಧವಸ್ತುಗಳು ದೇಶೀಯ ಮಾರುಕಟ್ಟೆಯಲ್ಲಿ ಏಕಸ್ವಾಮಿತ್ವವನ್ನು ಸಾಧಿಸಿತು. ಆರಂಭದಲ್ಲಿ ಉದ್ಯಮಿಗಳಿಗೆ, ವ್ಯಾಪಾರಿಗಳಿಗೆ ಇದು ಲಾಭದಾಯಕವಾದರೂ ನಂತರದ ದಿನಗಳಲ್ಲಿ ದೇಶೀಯ ಮಾರುಕಟ್ಟೆಯಲ್ಲಿ ತಾವೇ ಸಿದ್ಧಪಡಿಸಿದ ಉತ್ಪನ್ನಗಳಿಗೆ ಬೇಡಿಕೆ ಇಳಿಮುಖವಾಯಿತು. ಇದಕ್ಕೆ ಮೂಲಭೂತವಾಗಿ, ಮಿತವಾದ ಮಾರುಕಟ್ಟೆ, ಬೆಲೆಯಲ್ಲಿ ಇಳಿತ ಮತ್ತು ವ್ಯಯಿಸುವಿಕೆಯಲ್ಲಿ ಇಳಿತದಿಂದಾಗಿ ಕೈಗಾರಿಕೋದ್ಯಮಿಗಳಿಗೆ ಬರುವ ಲಾಭದ ಪ್ರಮಾಣ ಕಡಿಮೆ ಆಗಿತ್ತು. ಜೊತೆಗೆ ಮುಗಿಲೆತ್ತರಕ್ಕೆ ಬೆಳೆಯುತ್ತಿರುವ ಕೈಗಾರಿಕೆಗೆ ಬೇಕಾದ ಕಚ್ಚಾವಸ್ತುಗಳು ಮತ್ತು ಕೃಷಿ ಉತ್ಪನ್ನಗಳ ಬೇಡಿಕೆ ಹೆಚ್ಚಿತು. ಜಪಾನ್‌ನ ಸ್ಥಳೀಯ ಕೃಷಿ ರಂಗವು ಹೆಚ್ಚುತ್ತಿರುವ ಬೇಡಿಕೆಗೆ ಪೂರಕವಾಗಿ ಸ್ಪಂದಿಸುವುದು ಅಸಾಧ್ಯವಾಯಿತು. ಆದ್ದರಿಂದ ಆಹಾರ ವಸ್ತುಗಳು ಮತ್ತು ಕಚ್ಚಾವಸ್ತುಗಳ ಅನ್ವೇಷಣೆ ಪ್ರಾರಂಭವಾಯಿತು ಮತ್ತು ಕಡಿತವಾಗಿರುವ ಲಾಭವನ್ನು ಪುನಶ್ಚೇತನಗೊಳಿಸಲು ದೇಶದ ಹೊರಗೆ ವಸಾಹತುಶಾಹಿಗಳನ್ನು, ಹೊಸ ಮಾರುಕಟ್ಟೆಗಳನ್ನು ಸ್ಥಾಪಿಸಿ ಜಪಾನ್‌ನಲ್ಲಿ ಸಿದ್ಧವಾದ ಕೈಗಾರಿಕಾ ಉತ್ಪನ್ನಗಳನ್ನು ರಫ್ತು ಮಾಡಿ, ಮೇಜಿ ಸರಕಾರ ಕೈಗಾರಿಕೋದ್ಯಮಿಗಳ ಹಾಗೂ ವ್ಯಾಪಾರಿ ವರ್ಗಗಳ ಆಸಕ್ತಿಗಳನ್ನು ಸಮರ್ಪಕವಾಗಿ ರಕ್ಷಿಸಿತು. ಇದು ಕೈಗಾರಿಕಾ ರಂಗದಲ್ಲಿ ಆದ ಒಂದು ಮಹತ್ವಪೂರ್ಣ ಬದಲಾವಣೆ, ಇದರಿಂದಾಗಿಯೇ ಜಪಾನ್ ಅನಿವಾರ್ಯವಾಗಿ, ಕೊರಿಯಾ, ತೈವಾನ್ ಮತ್ತು ಲೀಯಾವೋತುಂಗ್ ಪೆನಿನ್ ಸುಲಾಗಳಲ್ಲಿ ತನ್ನ ವಸಾಹತುಗಳನ್ನು ೧೮೯೦ರ ದಶಕದಲ್ಲಿ ಸ್ಥಾಪಿಸಿತು. ಮಾರುಕಟ್ಟೆಯ ಸವಲತ್ತನ್ನು ಈ ಪ್ರದೇಶದಲ್ಲಿ ಕಂಡುಕೊಂಡ ಜಪಾನ್, ಕೃಷಿ ಉತ್ಪನ್ನಗಳನ್ನು ಮತ್ತು ಆಹಾರ ಸಾಮಗ್ರಿಗಳನ್ನು ಬೆಳೆಸಲು ವಿಶಾಲವಾದ ಹಾಗೂ ಫಲವತ್ತಾದ ಭೂಮಿಯನ್ನು ಈ ಪ್ರದೇಶದಲ್ಲಿ ಕಂಡುಕೊಂಡಿತು. ತನ್ನ ದೇಶೀಯ ಉದ್ಯಮಿಗಳ ಮತ್ತು ವರ್ತಕರ ಬಂಡವಾಳವನ್ನು ಹಿಂದುಳಿದ ಈ ಪ್ರದೇಶದಲ್ಲಿ ಹೂಡಲು ಅವಕಾಶವನ್ನು ಕಂಡುಕೊಂಡಿತು. ಈ ಸಾಂಸ್ಥಿಕ ಬದಲಾವಣೆಯು ಜಪಾನ್ ನ ಸ್ವತಂತ್ರ ನಿರ್ಣಯವಾಗಿದ್ದು ಇಲ್ಲಿ ಪಾಶ್ಚಾತ್ಯ ಸಂಸ್ಥೆಗಳ, ಸಂಸ್ಕೃತಿಗಳ ಪ್ರಭಾವವನ್ನು ತಳ್ಳಿ ಹಾಕುವುದು ಅಸಾಧ್ಯ. ಇದು ಕೈಗಾರಿಕೀಕರಣದಿಂದಾದ ಪರಿಣಾಮ.
ಸಾಮಾಜಿಕವಾಗಿ ಸಹ ಜಪಾನ್ ದೇಶ ಸಾಕಷ್ಟು ಆಧುನಿಕತೆಯನ್ನು ಕಂಡುಕೊಂಡಿದೆ (೧೯ನೆಯ ಶತಮಾನದಲ್ಲಿ). ಪಶ್ಚಿಮ ಜಗತ್ತಿನ ಮಾದರಿಯಲ್ಲಿ ಅನುಷ್ಠಾನಕ್ಕೆ ಬಂದ ಹೊಸ ಶಿಕ್ಷಣ ನೀತಿಯಿಂದ ವಿದ್ಯಾವಂತ ವರ್ಗವೊಂದು ಸೃಷ್ಟಿಯಾಯಿತು. ಆಧುನಿಕ ಜಪಾನ್ ನ ಏಳಿಗೆಗೆ ಇವರ ಪಾತ್ರ ಅಪೂರ್ವವಾಗಿದ್ದು, ಈ ವರ್ಗವು ದೇಶೀಯವಾದದ ಪ್ರಚಾರದಲ್ಲಿ ಪ್ರಮುಖ ಪಾತ್ರವನ್ನು ವಹಿಸಿತ್ತು. ಜಪಾನ್‌ನ ಯಶಸ್ಸು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ವಸಾಹತುಶಾಹಿ ಪ್ರತಿಸ್ಪರ್ಧಿಗಳ ಗಮನ ಸೆಳೆದಿದ್ದುದಲ್ಲದೆ, ಇಡೀ ಏಷ್ಯಾ ಖಂಡದ ಸ್ವತಂತ್ರ ಹಾಗೂ ಸ್ವಾವಲಂಬನಾ ಬದುಕಿಗೆ ಒಂದು ಸೈದ್ಧಾಂತಿಕ ನಿಲುವನ್ನು ಕಂಡುಕೊಂಡಿತು. ಜಪಾನ್‌ನ ಏಳಿಗೆಯ ಸಮಯದಲ್ಲಿ ಇಡೀ ಏಷ್ಯಾಖಂಡ ವಸಾಹತೀಕರಣದಿಂದ ಛಿದ್ರ ಛಿದ್ರವಾಗಿತ್ತು. ಅಂತಹ ಸಂದರ್ಭದಲ್ಲಿ ಜಪಾನ್‌ನ ರಾಷ್ಟ್ರೀಯವಾದದ ಅಂತಾರಾಷ್ಟ್ರೀಕರಣದಿಂದಾಗಿ ಏಷ್ಯಾ ಖಂಡವನ್ನು ಐರೋಪ್ಯ ರಾಷ್ಟ್ರಗಳ ಬಿಗಿ ಹಿಡಿತದಿಂದ ಮುಕ್ತಿಗೊಳಿಸುವ ಪ್ರಯತ್ನವನ್ನು ಕೈಗೆತ್ತಿಕೊಂಡಿತು. ಇಂತಹ ಸೈದ್ಧಾಂತಿಕ ನಿಲುವು ಮತ್ತು ಅಭಿವೃದ್ದಿಯಿಂದ, ವಸಾಹತೀಕರಣ ಮತ್ತು ವಿದೇಶೀಯರ ದಬ್ಬಾಳಿಕೆಯಿಂದ ನರಳುತ್ತಿದ್ದ ಉಳಿದ ಏಷ್ಯಾ ದೇಶಗಳು ಎಚ್ಚೆತ್ತು ತಮ್ಮ ದೇಶದೊಳಗೆ ರಾಷ್ಟ್ರೀಯ ಚಳವಳಿಯ ಸಂಘಟನೆ ಮತ್ತು ಹೋರಾಟವನ್ನು ಪ್ರಾರಂಭಿಸಿದವು.
ಉದ್ಯಮಿಗಳು ಮತ್ತು ವ್ಯಾಪಾರಿ ವರ್ಗವು ಸಹ ಆಧುನಿಕ ಯುಗದ ಸೃಷ್ಟಿಯಾಗಿತ್ತು.  ಸರಕಾರವು ರಕ್ಷಣಾತ್ಮಕ ಮತ್ತು ಭದ್ರತಾ ನೀತಿಯನ್ನು ಅನುಸರಿಸಿ ದೇಶದ ಆರ್ಥಿಕ ಅಭಿವೃದ್ದಿಯನ್ನು ಸಾಧಿಸಿತು. ಈ ಅಭಿವೃದ್ದಿಯಲ್ಲಿ ಆರ್ಥಿಕವಾಗಿ ಮುಂದುವರಿದ ವರ್ಗಗಳು ಸಕ್ರಿಯವಾಗಿ ಪಾಲ್ಗೊಂಡಿದ್ದು, ಸರಕಾರವು ಈ ವರ್ಗಗಳ ಆಸಕ್ತಿಯನ್ನು ಅಧಿಕೃತವಾಗಿ ರಕ್ಷಿಸಿತು. ಆದ್ದರಿಂದ ವಿದ್ಯಾವಂತ ವರ್ಗದ ಜೊತೆಗೆ ವ್ಯಾಪಾರಿಗಳು, ಉದ್ಯಮಿಗಳು, ಸ್ಥಳೀಯ ಕಸುಬುಗಾರರು, ವರ್ತಕರು ದೇಶದ ಸರ್ವತೋಮುಖ ಅಭಿವೃದ್ದಿಯಲ್ಲಿ ಯಶಸ್ಸನ್ನು ಸಾಧಿಸಿದ ಜಪಾನ್ ದೇಶವು ಜಾಗತಿಕ ಮಟ್ಟದಲ್ಲಿ ಪ್ರಖ್ಯಾತಿಯನ್ನು ಸಾಧಿಸಿ ಸಮಕಾಲೀನ ವಸಾಹತು ರಾಷ್ಟ್ರಗಳೊಂದಿಗೆ ಹೆಜ್ಜೆಯಿಟ್ಟಿತು. ಕೈಗಾರಿಕೀಕರಣದಿಂದ ಹೊಸ ಕಾರ್ಮಿಕ ವರ್ಗದ ಸೃಷ್ಟಿಯ ಅನಿವಾರ್ಯವಾಗಿತ್ತು. ಈ ವರ್ಗವು ಸಾಮಾಜಿಕ ನ್ಯಾಯ, ಸಮಾನತೆ ಮತ್ತು ಸ್ವಾತಂತ್ರ್ಯವನ್ನು ಪಡೆದು ದೇಶದ ಆರ್ಥಿಕ ರಂಗದೊಂದಿಗೆ ಬಹಳ ನಿಕಟ ಸಂಬಂಧವನ್ನು ಏರ್ಪಡಿಸಿಕೊಂಡಿತ್ತು. ಜೊತೆಗೆ ದೇಶದ ಉದ್ದಗಲಕ್ಕೂ ಅನೇಕ ಸಂಘಟನೆಗಳನ್ನು ಸ್ಥಾಪಿಸಿ ರಾಷ್ಟ್ರೀಯ ಮನೋಭಾವನೆ ಬೆಳೆಯುವಲ್ಲಿ ಸಕ್ರಿಯವಾಗಿ ಪಾಲ್ಗೊಂಡಿತು.
ಇವೆಲ್ಲವೂ ೧೯ನೆಯ ಶತಮಾನದ ಜಪಾನ್‌ನಲ್ಲಿ ನಡೆದ ಆವಿಷ್ಕಾರಗಳು. ಇದರ ಪ್ರತಿಶ್ರುತವಾಗಿ ಹಳೆಯ ಸಂಬಂಧಗಳನ್ನು, ಸಂಸ್ಥೆಗಳನ್ನು ಮತ್ತು ಚಿಂತನೆಗಳನ್ನು ಕೈಬಿಟ್ಟು ಹೊಸತೊಂದನ್ನು ಹೊರಗಿನಿಂದ ಆಮದು ಮಾಡಿಕೊಂಡು ಆಧುನಿಕ ಸಮಾಜದ ಬೆಳವಣಿಗೆಗೆ ಅಡಿಪಾಯ ಹಾಕಿತು. ಇದು ನಿಧಾನಗತಿಯಲ್ಲಿ ಸಾಧ್ಯವಾಗದ ಕಾರಣ ಜಪಾನ್‌ನ ಮೇಜಿ ಸರಕಾರ ಬಹಳ ಕ್ರಾಂತಿಕಾರಿ ನಿಲುವುಗಳನ್ನು ತೆಗೆದುಕೊಳ್ಳಬೇಕಾದ ಪರಿಸ್ಥಿತಿ ಕಂಡುಕೊಂಡಿತು. ಎಲ್ಲ ರಂಗಕ್ಕೂ ಈ ಕ್ರಾಂತಿ ಅವಲಂಬಿಸಿರುವುದರಿಂದ ಆಧುನೀಕರಣವು ಅಥವಾ ಪಾಶ್ಚಾತ್ಯೀಕರಣವು ಒಂದು ಚಳವಳಿಯಾಗಿ ಪರಿವರ್ತನೆಗೊಂಡಿತು.
ಚೀನಾ ಮತ್ತು ಜಪಾನ್‌ನಲ್ಲಿ ನಡೆದ ಸಾಂಸ್ಥಿಕ ಬದಲಾವಣೆಗಳನ್ನು ಮತ್ತು ಚಳವಳಿಗಳನ್ನು ಸೂಕ್ಷ್ಮವಾಗಿ ವಿಮರ್ಶಿಸಿದಾಗ ಭಿನ್ನತೆಯನ್ನು ಕಾಣಬಹುದು. ಇಲ್ಲಿ ಚೀನಾವನ್ನು ಗಮನಿಸಿದರೆ ವಿದೇಶಿ ಮಿಶನರಿಗಳು ಸಾಂಸ್ಕೃತಿಕ ಚಟುವಟಿಕೆಗಳ ಮೂಲಕ ಆಧುನಿಕ ಶಿಕ್ಷಣದ ಪ್ರಸಾರವನ್ನು ಕೈಗೊಂಡರೂ ಸಹ ಚೈನೀಯರಲ್ಲಿ ರಾಷ್ಟ್ರೀಯ ಮನೋಭಾವನೆಯನ್ನು ಬೆಳೆಸಲಿಲ್ಲ. ಏಕೆಂದರೆ ೧೮೪೨ರವರೆಗೂ ಚೈನೀಯರು ಪಾಶ್ಚಾತ್ಯ ಸಂಸ್ಕೃತಿಯನ್ನು ಕೀಳು ಎಂದು ಭಾವಿಸಿ ಯಾವುದೇ ಚಿಂತನೆಗಳನ್ನು, ಸಂಸ್ಥೆಗಳನ್ನು ಮತ್ತು ತತ್ವಗಳನ್ನು ಹೊರಗಿನಿಂದ ಆಮದು ಮಾಡಿಕೊಂಡಿರಲಿಲ್ಲ. ಆದರೆ ಮೊದಲ ಅಫೀಮು ಯುದ್ಧದಿಂದ (೧೮೩೯-೪೨) ವಸಾಹತುಶಾಹಿ ಐರೋಪ್ಯ ರಾಷ್ಟ್ರಗಳ ಸೈನಿಕ ಬಲದ ಅರಿವು ಚೀನಾದವರಿಗಾಯಿತು. ಇದರಿಂದಾಗಿ ಹೀನಾಯ ಸೋಲಿನಿಂದ ಚೈನೀ ಮಾಂಚು ಸರಕಾರದ ಸೈನಿಕ ಶಕ್ತಿ ಪತನಗೊಂಡಿತಲ್ಲದೆ ವಿದೇಶಿಯರ ಆಕ್ರಮಣಕಾರಿ ವಸಾಹತುಶಾಹಿ ಸ್ಥಾಪನೆಗೆ ಅವಕಾಶ ಕಲ್ಪಿಸಿತು. ಒಂದು ಕಡೆಯಿಂದ ಚೀನಾ ಸರಕಾರವು ವಿದೇಶಿಯರ ಪ್ರವೇಶವನ್ನು ತಡೆಗಟ್ಟಲು ಹಿಂದಿ ಬಿದ್ದಿತು. ಮತ್ತೊಂದು ಕಡೆಯಿಂದ ಪ್ರಾದೇಶಿಕ ಮಟ್ಟದಲ್ಲಿ ಅನೇಕ ದಂಗೆಗಳು, ಚಳವಳಿಗಳು ಪ್ರಾರಂಭವಾಗಿ ಸ್ಥಿರ ಹಾಗೂ ಭದ್ರ ಸರಕಾರದ ರಚನೆಗೆ ಜನರಲ್ಲಿ ಪ್ರಜ್ಞೆ ಮೂಡಿಸಿತು. ಜೊತೆಗೆ ಮಾಂಚು ಸರಕಾರದ ಮುಂದುವರಿಕೆಗೆ ಬೆದರಿಕೆ ಒಡ್ಡಿತು. ರಾಜಕೀಯ, ಸೈನಿಕ ಮತ್ತು ಆರ್ಥಿಕ ಬಿಕ್ಕಟ್ಟು ಅನಿವಾರ್ಯವಾಗಿ ಕಂಡುಬಂತು. ಮಾಂಚು ಸರಕಾರ ಈ ಅಸ್ಥಿರತೆಗೆ ಮೂಲಭೂತವಾಗಿ ಸೈನಿಕ ಶಕ್ತಿಯ ದುರ್ಬಲತೆ ಎಂದು ಮನಗಂಡಿತು. ಇದನ್ನು ತಪ್ಪಿಸಲು ಪಾಶ್ಚಾತ್ಯ ಸಂಸ್ಕೃತಿಯ ಹೆಗ್ಗಳಿಕೆಯನ್ನು ಗೌರವಿಸಿ ಸಾಂಸ್ಥಿಕ ನೆಲೆಯಲ್ಲಿ ವಿದೇಶಿ ಮಾದರಿಯನ್ನು ಅಳವಡಿಸುವ ಪ್ರಯತ್ನವನ್ನು ಮಾಡಲಾಯಿತು. ಅಂದರೆ ವಿದೇಶಿಯರ ಪ್ರವೇಶ ಮತ್ತು ಸ್ಥಳೀಯ ದಂಗೆಗಳಿಗೆ ಉತ್ತರವಾಗಿ ಮಾಂಚು ಸರಕಾರ ಮೊತ್ತ ಮೊದಲ ಸೈನಿಕ ಶಕ್ತಿಯ ಪುನರ್‌ಸಂಘಟನೆ ಮತ್ತು ಅದರ ಆಧುನೀಕರಣಕ್ಕೆ ಆದ್ಯತೆ ನೀಡಿತು. ೧೮೬೫ ರಿಂದ ೧೮೯೫ರವರಗೆ ಅನುಷ್ಠಾನದಲ್ಲಿದ್ದ ಸೆಲ್ಫ್ ಸ್ಟ್ರೆಂತನಿಂಗ್ ಚಳವಳಿಯ ಮೂಲ ಉದ್ದೇಶವು ಚೀನಾದ ರಾಷ್ಟ್ರೀಯ ಸೈನಿಕ ಬಲವನ್ನು ವೃದ್ದಿಸುವುದಾಗಿತ್ತು. ವಿದೇಶಿ ತಂತ್ರಜ್ಞಾನವನ್ನು ಆಮದು ಮಾಡಿಕೊಂಡು ಅನೇಕ ಮಿಲಿಟರಿ ಕೈಗಾರಿಕೆಗಳನ್ನು, ಶಾಲೆಗಳನ್ನು ಮತ್ತು ಸೈನಿಕ ತರಬೇತಿ ಕೇಂದ್ರಗಳನ್ನು ತೆರೆಯಲಾಯಿತು. ಇದರ ಯಶಸ್ಸು ೧೮೯೪-೯೫ರಲ್ಲಿ ನಡೆದ ಸೈನೋ-ಜಪಾನೀಸ್ ಯುದ್ಧದಲ್ಲಿ ಬೆಳಕಿಗೆ ಬಂತು. ಚೀನಾ ಇದರಲ್ಲಿ ಪುನಃ ಹೀನಾಯ ಸೋಲನ್ನು ಅನುಭವಿಸಿರುವುದಲ್ಲದೆ ಜಪಾನ್‌ಗೆ ತನ್ನ ಪ್ರಾಂತ್ಯಗಳಾದ ಲಿಯಾವೋತುಂಗ್ ಪ್ರಸ್ಥಭೂಮಿ, ಪೋರ್ಟ್ ಆರ್ಥರ್ ಇವುಗಳನ್ನು ಬಿಟ್ಟುಕೊಟ್ಟು ಮಂಚೂರಿಯದಲ್ಲಿ ವ್ಯಾಪಾರ ಕೇಂದ್ರ ಗಳನ್ನು ಸ್ಥಾಪಿಸಲು ಜಪಾನ್‌ಗೆ ಅವಕಾಶ ನೀಡಿತು. ಈ ಸೋಲಿನ ನಂತರ ಮಾಂಚು ಅಧಿಕಾರಿಗಳು ರಾಜಕೀಯ ಸಂಸ್ಥೆಗಳ ಪುನಾರಚನೆಗೆ ಒತ್ತು ಕೊಟ್ಟರು. ನಂತರದ ದಿನಗಳಲ್ಲಿ ವಿದ್ಯಾವಂತ ವರ್ಗವು ವಿದೇಶಿಯರ ವಿರುದ್ಧ ಚೀನಾ ತೆಗೆದುಕೊಂಡ ಧೋರಣೆಯನ್ನು ಖಂಡಿಸಿ ಎಲ್ಲೆಡೆ ರಾಷ್ಟ್ರೀಯವಾದದ ಪ್ರಚಾರಕ್ಕೆ ಕರೆ ಕೊಟ್ಟರು. ಈ ನಿಲುವುಗಳು ಚೀನಾದ ರಾಷ್ಟ್ರೀಯ ಬೆಳವಣಿಗೆ, ಸಾಮಾಜಿಕ ಪರಿವರ್ತನೆ, ಆರ್ಥಿಕ ವೃದ್ದಿ ಮತ್ತು ಐಕ್ಯತೆಯನ್ನು ಸ್ಥಾಪಿಸಿ ಸ್ಥಿರ ಸರಕಾರವನ್ನು ಸ್ಥಾಪಿಸುವುದಕ್ಕೆ ಮಹತ್ವ ನೀಡಿದವು. ಈ ಕಾರಣಕ್ಕಾಗಿ ೧೯ನೆಯ ಶತಮಾನದ ಕೊನೆಯಲ್ಲಿ ಚೀನಾದಲ್ಲಿ ರಾಷ್ಟ್ರೀಯವಾದದ ಉಗಮವಾಗಿ ಕ್ರಾಂತಿಕಾರಿ ಬದಲಾವಣೆಗೆ ದಾರಿ ಮಾಡಿಕೊಟ್ಟಿತು.
ಆದರೆ ಜಪಾನ್‌ನಲ್ಲಿ ಮಾತ್ರ ೧೮೬೮ರಲ್ಲಿ ನಡೆದ ಅರಿಸ್ಟ್ರೋಕ್ರೇಟಿಕ್ ಚಳವಳಿಯ ರಾಷ್ಟ್ರೀಯವಾದದ ಪ್ರಾರಂಭದ ಹಂತವಾಗಿತ್ತು. ಈ ಚಳವಳಿಯು ಯಾವುದೇ ಒಂದು ವರ್ಗಕ್ಕೆ ಸೀಮಿತವಾಗಿರಲಿಲ್ಲ ಮತ್ತು ಜಾಗತಿಕ ಮಟ್ಟದಲ್ಲಿ ಬೇರೆ ಚಳವಳಿಗಳಂತೆ ಇದನ್ನು ಕೆಳವರ್ಗದ ಜನತೆ ಸಂಘಟಿಸಿರುವುದೂ ಅಲ್ಲ(ಉದಾಹರಣೆಗೆ ಫ್ರೆಂಚ್ ಕ್ರಾಂತಿ). ಜಪಾನ್‌ನಲ್ಲಿ ನಡೆದ ಚಳವಳಿಯು ಮೇಲು ವರ್ಗಕ್ಕೆ ಸೇರಿದ ಸಮುರಾಯ್ ಗುಂಪಿನವರು ಮೊದಲು ರಾಷ್ಟ್ರೀಯ ಮಟ್ಟದಲ್ಲಿ ದಂಗೆ ಎದ್ದರು. ನಂತರ ಈ ಕ್ರಾಂತಿಯಲ್ಲಿ ಉಳಿದ ವರ್ಗದವರು ಭಾಗವಹಿಸಿ ಒಂದು ರಾಷ್ಟ್ರೀಯ ಕ್ರಾಂತಿಯಾಗಿ ಪರಿವರ್ತಿಸಿದರು. ಚೀನಾದಲ್ಲಿ ನಡೆದ ತೈಪಿಂಗ್ ಕ್ರಾಂತಿ ರೈತರಿಗೆ ಮಾತ್ರ ಸೀಮಿತವಾಗಿದ್ದಂತೆ, ಜಪಾನ್‌ನ ಕ್ರಾಂತಿ ಯಾವುದೇ ವರ್ಗಕ್ಕೆ ಸೀಮಿತವಾಗಿರಲಿಲ್ಲ ಮತ್ತು ಯಾವುದೇ ವಂಶೀಯ ಆಧಿಪತ್ಯವನ್ನು ವಿರೋಧಿಸಿರಲಿಲ್ಲ. ಬದಲಾಗಿ ಈ ಕ್ರಾಂತಿಯು ಎಲ್ಲ ವರ್ಗದವರದ್ದಾಗಿದ್ದು ಇಡೀ ಜಪಾನ್ ಸಮಾಜದ ಆಧುನೀಕರಣವು ಜನರ ಒಕ್ಕೊರಲ ಧ್ವನಿಯಾಗಿತ್ತು. ಇಲ್ಲಿ ವರ್ಗ ವರ್ಗಗಳ ನಡುವೆ ಭಿನ್ನಾಭಿಪ್ರಾಯವಿರಲಿಲ್ಲ. ವಿರೋಧವಿರಲಿಲ್ಲ. ಇದು ಆಳುವ ಮತ್ತು ಸಾಮಾನ್ಯ ಜನರ ನಡುವೆ ನಡೆದ ವೈಮನಸ್ಸು ಆಗಿರಲಿಲ್ಲ. ಈ ಚಳವಳಿಯಲ್ಲಿ ಯಾವುದೇ ವರ್ಗವು ಹಳೇ ಸಂಸ್ಥೆಗಳನ್ನು ಉಳಿಸಿಕೊಳ್ಳುವ ಪ್ರಯತ್ನವನ್ನೂ ಮಾಡಿರಲಿಲ್ಲ. ಬದಲಾಗಿ ವ್ಯಾಪಾರಿವರ್ಗ, ರೈತರು, ಬಂಡವಾಳಶಾಹಿಗಳೂ, ಆಳುವ ವರ್ಗ (ಶೋಗುನೆಯಟ್ಸ್) ಸಂಮುರೈಗಳೆಲ್ಲವು ಕ್ರಾಂತಿಗೆ ಸಹಮತ ವ್ಯಕ್ತಪಡಿಸಿ ಇಡೀ ವ್ಯವಸ್ಥೆಯ ಪರಿವರ್ತನೆಗೆ ಕಾರಣರಾದರು. ಈ ಪರಿವರ್ತನೆ ಚೀನಾದಲ್ಲಿ ಆದಂತೆ ಯಾವುದೇ ಒಂದು ಅಂಗಕ್ಕೆ ಸೀಮಿತವಾಗಿರಲಿಲ್ಲ. ಬದಲಾವಣೆ ಎಲ್ಲ ರಂಗಕ್ಕೂ ಅನ್ವಯಿಸಿದ್ದು ಹೊರಗಿನ ಬೆದರಿಕೆಗೆ ಹೆದರಿ ಜಪಾನಿನವರು ಆಧುನೀಕರಣಕ್ಕೆ ಕೈಚಾಚಿದ್ದಾಗಿರಲಿಲ್ಲ. ಈ ಕಾರಣಕ್ಕಾಗಿಯೇ ಹೊಸ ನೇತೃತ್ವವು ‘‘ಮೇಜಿ’’ ಕಾಲದಲ್ಲಿ ಕೈಗಾರಿಕೀಕರಣದಲ್ಲಿ ಕ್ರಾಂತಿಯನ್ನು ಅನುಭವಿಸಿತ್ತು. ರಾಜಕೀಯ ಸಂಸ್ಥೆಗಳನ್ನು ಪರಿವರ್ತಿಸಿ ದೇಶದಾದ್ಯಂತ ಆಧುನಿಕ ಶಿಕ್ಷಣವನ್ನು ಪ್ರಸಾರ ಮಾಡಲಾಯಿತು. ವರ್ಗೀಕೃತ ಸಮಾಜದ ವ್ಯವಸ್ಥೆಯನ್ನು ಕೈಬಿಟ್ಟು ಸಮಾನತೆಗೆ ಒತ್ತು ನೀಡಿತು. ಈ ಎಲ್ಲ ಬದಲಾವಣೆಗಳು ವಿದೇಶಿಯರ ಸಹಕಾರದಿಂದಲೇ ನಡೆದರೂ ಜಪಾನ್ ಸರಕಾರ ವಿದೇಶಿಯರಿಗೆ ಯಾವುದೇ ಕಾರಣಕ್ಕೂ ಅವರ ವಸಾಹತುಗಳನ್ನು ಸ್ಥಾಪಿಸಲು ಅವಕಾಶವನ್ನು ಕಲ್ಪಿಸಲಿಲ್ಲ. ಚೀನಾದಲ್ಲಿ ಮಾತ್ರ ಐರೋಪ್ಯ ರಾಷ್ಟ್ರಗಳು ಸಾಕಷ್ಟು ಹಿಡಿತವನ್ನು ಸಾಧಿಸಿದ್ದವು. ಅಂದರೆ ೧೯ನೆಯ ಶತಮಾನದ ಕೊನೆಯಲ್ಲಿ ಜಪಾನ್ ಏಷ್ಯಾ ದಲ್ಲಿಯೇ ಅತ್ಯಂತ ಮುಂದುವರಿದ ದೇಶವಾಗಿ ಬೆಳೆದರೆ, ಚೀನಾವು ಅತ್ಯಂತ ಅನಭಿವೃದ್ದಿ ಹೊಂದಿದ ವಸಾಹತು ಆಗಿ ಮಾರ್ಪಟ್ಟಿತು. ಇದರೆಡೆಯಲ್ಲಿಯೂ ಎರಡೂ ಸಮಾಜದಲ್ಲಿ ದೇಶೀಯ ಸಂಸ್ಥೆಗಳು ವಿದೇಶಿಯರ ಸಂಬಂಧದಿಂದ ಪರಿವರ್ತನೆಗೊಳ್ಳಲ್ಪಟ್ಟು ರಾಷ್ಟ್ರೀಯತೆಯ ಬೆಳವಣಿಗೆಗೆ ಪ್ರೇರಣೆ ನೀಡಿತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೫. ಇಸ್ರೇಲ್ ಪ್ರಭುತ್ವ ಸ್ಥಾಪನೆ ಯಹೂದಿ ಹಾಗೂ ಅರಬ್ ಸಮಸ್ಯೆ
೨೦ನೆಯ ಶತಮಾನದ ಆರಂಭದಲ್ಲಿ ಉಗಮವಾದ ಯಹೂದಿಗಳ ರಾಷ್ಟ್ರೀಯ ಚಳವಳಿ, ಆರಂಭದಲ್ಲಿ ಇದು ಇಸ್ರೇಲ್ ರಾಷ್ಟ್ರವೆಂದು ಕರೆಯಲ್ಪಡುವ ಭೂಪ್ರದೇಶದಲ್ಲಿ ನಡೆದ ಘಟನೆಯಾಗಿರಲಿಲ್ಲ. ಅದು ಜಾಗತಿಕ ಮಟ್ಟದಲ್ಲಿ ಚದುರಿಹೋದ ಯಹೂದಿಗಳು ಸಂಘಟಿತವಾಗಿ, ತಾವು ಕಳೆದುಕೊಂಡ ಮೂಲಭೂಮಿಯನ್ನು ಪ್ಯಾಲೇಸ್ತೀನಿ ಅರಬರಿಂದ ವಾಪಸ್ಸು ಪಡೆಯಲು ನಡೆಸಿದ ತೀವ್ರ ತೆರನಾದ ಒಂದು ಹೋರಾಟ ಈ ಹೋರಾಟಕ್ಕೆ ಚಾಲನೆ ನೀಡಿರುವ ಘಟನೆಗಳಲ್ಲಿ ೧೯ನೆಯ ಶತಮಾನದಲ್ಲಿ ಯುರೋಪಿನಾದ್ಯಂತ ಯಹೂದಿಗಳು ಎದುರಿಸಿದ ಬಿಕ್ಕಟ್ಟೂ ಒಂದು. ಅದನ್ನು ಯುರೋಪಿನ ಜನರು ಮತ್ತು ಅಲ್ಲಿನ ಸರಕಾರಗಳು ಪಾಲಿಸಿದ ಒಂದು ಧೋರಣೆಯಾದ ‘ಯಾಂಟಿಸೆಮಿಟಿಸಂ’ ಅಥವಾ ಯಹೂದಿ ದ್ವೇಷ ಮನೋಭಾವನೆ ಎಂದು ಕರೆಯಲಾಗುತ್ತದೆ. ಹಾಗಾಗಿ ಜಿಯೋನಿಸಂ ಅಥವಾ ಯಹೂದಿ ರಾಷ್ಟ್ರೀಯ ಚಳವಳಿ, ಯುರೋಪಿಯನ್ನರು ಕಾರ್ಯರೂಪಕ್ಕೆ ತಂದ ‘ಯಾಂಟಿಸೆಮಿಟಿಸಂ’ ಧೋರಣೆಯ ವಿರುದ್ಧ ತಮ್ಮ ರಕ್ಷಣೆಗಾಗಿ ಯಹೂದಿಗಳು ಜಾಗತಿಕ ಮಟ್ಟದಲ್ಲಿ ಆಯೋಜಿಸಿದ ಒಂದು ಬೃಹತ್ ಯೋಜನೆ. ಇಲ್ಲಿ ಉತ್ತರಿಸಬೇಕಾದ ಪ್ರಶ್ನೆಗಳು ಇಂತಿವೆ. ೧. ಯಹೂದಿಗಳು ಯಾರು? ೨. ಯಹೂದಿಗಳು ಜಗತ್ತಿನಾದ್ಯಂತ ಏಕೆ ಚದುರಿ ಹೋದರು? ೩. ಅವರ ಮೂಲಭೂಮಿ ಕೈ ತಪ್ಪಿ ಹೋಗಲು ಕಾರಣವೇನು? ೪. ೧೯ನೆಯ ಶತಮಾನದ ಯುರೋಪಿನಲ್ಲಿ ಯಹೂದಿ ದ್ವೇಷ ಹುಟ್ಟಲು ಹಿನ್ನೆಲೆಗಳೇನು ಮತ್ತು ಅದಕ್ಕುತ್ತರವಾಗಿ ಜಾಗತಿಕ ಮಟ್ಟದಲ್ಲಿ ಯಹೂದಿಗಳ ಸಂಘಟನೆ ಅನಿವಾರ್ಯವಾಗಿ ರೂಪುಗೊಳ್ಳಲು ಸಹಕರಿಸಿದ ಸೈದ್ಧಾಂತಿಕ ನಿಲುವುಗಳ್ಯಾವು? ಈ ಎಲ್ಲ ಪ್ರಶ್ನೆಗಳನ್ನು ಗಂಭೀರವಾಗಿ ತೆಗೆದುಕೊಂಡರೆ ೨೦ನೆಯ ಶತಮಾನದಲ್ಲಿ ಯಹೂದಿಗಳ ತೀವ್ರತೆರನಾದ ಹೋರಾಟದ ಚಿತ್ರಣ ನಮಗೆ ಸಿಗುತ್ತದೆ. ಇವುಗಳನ್ನು ಒಂದೊಂದಾಗಿ ಪರಿಶೀಲಿಸೋಣ.
ಯಹೂದಿಗಳ ಇತಿಹಾಸದ ಮರುನಿರೂಪಣೆಗೆ ಮುಖ್ಯವಾದ ಆಧಾರವೆಂದು ಪರಿಗಣಿಸಲ್ಪಡುವುದು ಬೈಬಲ್‌ನ ಹಳೆ ಒಡಂಬಡಿಕೆ. ಇದನ್ನು ರಚಿಸಿದವರು ಇಸ್ರೇಲೈಟ್ ಪ್ರವಾದಿಗಳು. ಈ ರಚನೆಗಳು ಇಸ್ರೇಲೈಟ್ ಅಥವಾ ಯಹೂದಿಗಳ ಧಾರ್ಮಿಕ ಮತ್ತು ರಾಜಕೀಯ ಜೀವನದ ಕುರಿತು ಬೆಳಕು ಚೆಲ್ಲುತ್ತವೆ. ಆರಂಭದಲ್ಲಿ ಈ ಗುಂಪು/ಕುಲದವರನ್ನು ಹೀಬ್ರೂಗಳೆಂದು ಕರೆಯಲಾಗಿದ್ದು, ಈ ಹೀಬ್ರೂ ಕುಟುಂಬಗಳು ಸಾಮಾನ್ಯವಾಗಿ ಅಲೆಮಾರಿಗಳಾಗಿ ಆಹಾರ ಸಂಗ್ರಹಣೆಗೆ, ಗುಂಪು ಗುಂಪಾಗಿ ತಮ್ಮ ಸಾಕು ಪ್ರಾಣಿಗಳ ಜೊತೆಗೆ, ಒಂದು ಕಡೆಯಿಂದ ಇನ್ನೊಂದು ಕಡೆಗೆ ವಲಸೆ ಹೋಗಿ, ಡೇರೆಗಳಲ್ಲಿ ಜೀವನ ನಡೆಸುತ್ತಿದ್ದರು. ಇಂದು ಹೀಬ್ರೂ ಎಂಬುದು ಅವರ ಆಡುಭಾಷೆಯ ಹೆಸರು. ಇತಿಹಾಸದಲ್ಲಿ ಯಹೂದಿಗಳ ಪೂರ್ವಜರು ಅರಬ್ ಪ್ರಸ್ಥಭೂಮಿ ಮರಳುಗಾಡಿನಲ್ಲಿ ಗುಂಪಾಗಿ ವಾಸವಾಗಿರುತ್ತಿದ್ದರು ಎಂದು ಗುರುತಿಸಲಾಗಿದೆ. ಅವರನ್ನು ಇಸ್ರೇಲೈಟ್ ಕುಲದವರೆಂದು ಕರೆಯುತ್ತಿದ್ದರು.
ಈ ಅಲೆಮಾರಿ ಗುಂಪಿನಲ್ಲಿ ಮುಖ್ಯವಾದ ವ್ಯಕ್ತಿಯೆಂದು ಐತಿಹಾಸಿಕವಾಗಿ ಗುರುತಿಸಿಕೊಳ್ಳುವವನು ಏಬ್ರಾಹಂ. ಇವನು ಸುಮಾರು ಕ್ರಿ.ಪೂ.೨೦೦೦ದ ಹೊತ್ತಿನಲ್ಲಿ ಹಿಬ್ರೂ ಕುಟುಂಬದ ಯಜಮಾನನಾಗಿದ್ದನು ಎಂದು ಬೈಬಲ್‌ನ ಹಳೆ ಒಡಂಬಡಿಕೆ ಹೇಳುತ್ತದೆ. ಪ್ರಾಯಶಃ ಇವನು ಇತಿಹಾಸ ಪ್ರಸಿದ್ಧ ಬ್ಯಾಬಿಲೋನ್ ದೊರೆ ಹಮ್ಮುರಾಬಿಯ ಸಮಕಾಲೀನನಾಗಿರಬಹುದು. ಇವನು ಕುಟುಂಬದ ಮುಖಂಡನಾಗಿ ಕಾರ್ಯ ನಿರ್ವಹಿಸುವ ಸಂದರ್ಭದಲ್ಲಿ ಒಂದು ಪ್ರಾಮುಖ್ಯವಾದ ಘಟನೆಯ ಅನುಭವ ಏಬ್ರಾಹಂಗೆ ಆಗುತ್ತದೆ. ಅದು ನಂತರ ಯಹೂದಿಯ ಸಮೃದ್ಧ ಸಮಾಜ ಮತ್ತು ಸಾಮ್ರಾಜ್ಯವನ್ನು ಇಂದಿನ ಪ್ಯಾಲೇಸ್ತೀನಿನಲ್ಲಿ ಕಟ್ಟಲು ಹಿನ್ನೆಲೆ ಎಂದು ಇಂದು ಸಮರ್ಥಿಸಿಕೊಳ್ಳಲಾಗುತ್ತಿದೆ. ಅದೊಂದು ಯಶೋಗಾಥೆಯಾಗಿದ್ದು, ಅದಕ್ಕೆ ಒಂದು ವಿಶೇಷವಾದ ಹಿನ್ನೆಲೆ ಇದೆ. ಇತಿಹಾಸ ಹೇಳುವಂತೆ, ಏಬ್ರಾಹಂ ಮತ್ತು ಅವನ ಕುಟುಂಬ ಒಂದು ಸಂದರ್ಭದಲ್ಲಿ ಇಂದಿನ ಇರಾಕ್ ನಲ್ಲಿ ಹರಿಯುವ ಯುಪ್ರೆಟಿಸ್ ನದಿಯ ದಡದ ತೀರಕ್ಕೆ ಸಮೀಪವಿರುವ ಇಂದಿನ ‘ಉರ್’ ಪಟ್ಟಣದಿಂದ ಇಂದಿನ ಟರ್ಕಿಗೆ ಸಮೀಪವಿರುವ ಹರ್ರ‍ಾನ್‌ಗೆ ವಲಸೆ ಹೋಗಿ ಸ್ವಲ್ಪ ಕಾಲ ನೆಲೆ ನಿಂತರು. ನಮಗಿರುವ ಆಧಾರಗಳ ಪ್ರಕಾರ, ಈ ಪಟ್ಟಣದಲ್ಲಿ ವಾಸಿಸುವಾಗ, ಒಂದು ರಾತ್ರಿ ಏಬ್ರಾಹಂ ಗಾಢ ನಿದ್ರೆಯಲ್ಲಿದ್ದಾಗ ಕನಸಿನಲ್ಲಿ ಅವನಿಗೆ ತಾನು ಪೂಜಿಸುವ ದೇವರು ‘ಯಹೂ’ ಪ್ರತ್ಯಕ್ಷನಾಗಿ ವಿಶೇಷ ಸಂದೇಶವನ್ನು ಪ್ರವಚಿಸುತ್ತಾನೆ. ಆ ಸಂದೇಶದಲ್ಲಿ ೧. ಏಬ್ರಾಹಂನನ್ನು ತನ್ನ ಕುಟುಂಬದ ಸದಸ್ಯರೊಂದಿಗೆ ‘ಕೆನಾನ್’ (ಕೆನಾನ ಎಂಬುದು ಇಂದಿನ ಪ್ಯಾಲೇಸ್ತೀನ್ ಎಂದು ಗುರುತಿಸಲಾಗಿದೆ ಮತ್ತು ಯಹೂದಿಗಳು ಅದನ್ನು ಹಲವು ಆಧಾರಗಳಿಂದ ಸಮರ್ಥಿಸಿಕೊಳ್ಳುತ್ತಾರೆ) ಎಂಬ ಭೂಪ್ರದೇಶಕ್ಕೆ ವಲಸೆ ಹೋಗಿ ಖಾಯಂ ಆಗಿ ವಾಸ್ತವ್ಯ ಹೂಡಲು ವಿನಂತಿಸಿಕೊಳ್ಳಲಾಯಿತು. ೨. ಇದರ ಯಶಸ್ಸಿಗೆ ನಿನ್ನ ಮತ್ತು ನಿನ್ನ ಕುಟುಂಬಕ್ಕೆ ದೇವರ ಆಶೀರ್ವಾದವಿದೆ ಮತ್ತು ಕೆನಾನ್ ಪ್ರದೇಶದಲ್ಲಿ ಈ ಕುಟುಂಬ ಖಾಯಂ ಜೀವನ ಆರಂಭಿಸಿದಂದಿನಿಂದ, ಅದು ಯಹೂದಿಗಳ ಮೂಲಭೂಮಿಯಾಗಿ ಪರಿವರ್ತನೆಗೊಳ್ಳುತ್ತದೆ. ಅದಕ್ಕೂ ದೇವರ ಆಶೀರ್ವಾದವಿದ್ದು, ಅದರಿಂದ ಆ ಪ್ರದೇಶದಲ್ಲಿ ಒಂದು ಮಾದರಿ ಸಮಾಜ ಮತ್ತು ಹೊಸ ನಾಗರಿಕತೆ ಸಮೃದ್ಧವಾಗಿ ಉದ್ಭವವಾಗುತ್ತದೆ. ಅಲ್ಲದೆ ಯಹೂದಿಗಳ ವಾಸ್ತವ್ಯದ ಪರಿಣಾಮವೆಂಬಂತೆ ಕೆನಾನ್ ಅಥವಾ ಪ್ಯಾಲೇಸ್ತೀನ್, ಜಾಗತಿಕ ಮಟ್ಟದಲ್ಲಿ ವ್ಯಾಪಾರ, ಉತ್ಪಾದನೆ, ಕೈಗಾರಿಕಾ, ರಾಜಕೀಯ, ಸಾಂಸ್ಕೃತಿಕ ಜ್ಞಾನೋದಯ ವಿಚಾರಗಳಿಗೆ ಉತ್ಕೃಷ್ಟ ಕೇಂದ್ರವಾಗಿ ಮಾರ್ಪಟ್ಟು, ಅಲ್ಲಿ ಹೊಸ ನಾಗರಿಕ ಸಮಾಜ ನಿರ್ಮಾಣವಾಗುತ್ತದೆ ಎಂದೂ ಹೇಳಲಾಯಿತು. ಜೊತೆಗೆ, ಅದು ಯಹೂದಿಗಳ ಸ್ವತಂತ್ರ ಒಡೆತನ ಹೊಂದಿದ ಭೂ ಪ್ರದೇಶವೂ ಆಗಿ ಈವರೆಗೆ ಅವರು ನಡೆಸಿದ ಅಲೆಮಾರಿ ಜೀವನಕ್ಕೆ ಪರದೆ ಎಳೆದು ಸ್ವತಂತ್ರ ಭೂಮಿಯಲ್ಲಿ ಸ್ವತಂತ್ರ ಸ್ವಾವಲಂಬಿ ಜೀವನವನ್ನು ಆರಂಭಿಸಲು ದೇವರು ಸಹಕರಿಸುತ್ತಾನೆ ಎಂದು ಸಂದೇಶದಲ್ಲಿ ಸ್ಪಷ್ಟವಾಗಿ ನುಡಿಯಲಾಯಿತು. ೩. ಆನಂತರ, ಅಲ್ಲಿ ಯಹೂದಿಗಳು ತಮ್ಮದೇ ಭಾಷೆ, ಸಂಸ್ಕೃತಿ, ಆಹಾರ ಪದ್ದತಿ, ಮಲ್ಯ, ಆಚಾರ–ವಿಚಾರಗಳನ್ನು ಬೆಳೆಸಿಕೊಂಡು ಒಂದು ದೇಶವಾಗಿ ಬೆಳೆಸುತ್ತಾರೆ ಎಂದೂ ತಿಳಿಸಲಾಯಿತು. ೪. ಒಂದು ವೇಳೆ, ಅಂತಹ ಒಂದು ಸಮೃದ್ಧ ದೇಶ ಕಟ್ಟಿದ ನಂತರ ಯಾವುದೇ ಅಚಾನಕ್ ಆಗಿ ಬಾಹ್ಯ ಅಥವಾ ಆಂತರಿಕ ಘಟನೆಗಳಿಂದ ಯಹೂದಿಗಳು ತಾವು ಸ್ಥಾಪಿಸಿರುವ ದೇಶ ಬಿಟ್ಟು ಚದುರಿಹೋದರೆ, ಅಂತಹ ಸಂದರ್ಭದಲ್ಲಿ ಅವರ ದೇವರು ‘ಯಹೂ’ ಯಹೂದಿಗಳನ್ನು ಪುನಃ ಸಂಘಟಿಸಿ ಕಳೆದುಕೊಂಡ ತಮ್ಮ ಮೂಲಸ್ಥಾನವನ್ನು ಹಿಂದಕ್ಕೆ ಪಡೆಯಲು ಸಹಕರಿಸುತ್ತಾನೆ ಮತ್ತು ಅದಕ್ಕೆ ದೇವರ ಆಶೀರ್ವಾದವು ಇದೆ ಎಂದು ಸ್ಪಷ್ಟವಾಗಿ ತಿಳಿಸಲಾಯಿತು.
ಈ ಸಂದೇಶದಲ್ಲಿ ದೇವರು ತಾನು ನಿದ್ರಾವಸ್ಥೆಯಲ್ಲಿರುವಾಗ ಕನಸಿನಲ್ಲಿ ಬಂದು ನೀಡಿರುವ ಆಶ್ವಾಸನೆಯನ್ನು ಏಬ್ರಾಹಂ ತನ್ನ ಕುಟುಂಬದ ಸದಸ್ಯರೊಂದಿಗೆ ಹಂಚಿ ಕೊಳ್ಳುತ್ತಾನೆ. ಮತ್ತು ಅದನ್ನು ಅವರು ಬಲವಾಗಿ ನಂಬುತ್ತಾರೆ. ಆ ದೃಢ ನಂಬಿಕೆಯ ಪ್ರತಿಫಲವಾಗಿ ಕೆನಾನ್/ಪ್ಯಾಲೇಸ್ತೀನ್ ದೇವರು ಕೊಟ್ಟ ಪ್ರದೇಶ ಮತ್ತು ಅಲ್ಲಿ ನೆಲೆಸಲು ಯಹೂದಿಗಳಿಗೆ ಮಾತ್ರ ಹಕ್ಕು ಇರುವುದೆಂದು, ಆ ಪ್ರದೇಶದ ಖಾಯಂ ಪ್ರಜೆಗಳನ್ನಾಗಿ ದೇವರೇ ಅವರನ್ನು ಗುರುತಿಸಿರುವುದು ಎಂದು ಪ್ರಚಾರ ಮಾಡಲಾಯಿತು. ಹಾಗಾಗಿ ಪ್ಯಾಲೇಸ್ತೀನ್‌ನನ್ನು ಯಹೂದಿಗಳು ‘ಗಾಡ್ಸ್ ಪ್ರಾಮಿಸ್‌ಡ್ ಲ್ಯಾಂಡ್’  ಎಂದೇ ಸಮರ್ಥಿಸಿ ಕೊಳ್ಳುತ್ತಾರೆ.
ಇದೊಂದು ಪುರಾಣ ಕಥೆಯಾದರೂ, ಯಹೂದಿಗಳು ಇದಕ್ಕೆ ಜೀವಂತಿಕೆ ನೀಡಿ ಒಂದು ತಲೆಮಾರಿನಿಂದ ಮತ್ತೊಂದು ತಲೆಮಾರಿಗೆ ಪ್ರಚಾರ ಮಾಡುತ್ತಾ ಬಂದಿದ್ದರು. ಇಸ್ರೇಲೈಟ್ ಪ್ರವಾದಿಗಳು ಬೈಬಲ್‌ನ ಹಳೆ ಒಡಂಬಡಿಕೆಯನ್ನು ರಚಿಸುವಾಗ ಏಬ್ರಾಹಂನು ಅನುಭವಿಸಿದ ಈ ಘಟನೆಯ ಸಾರಾಂಶವನ್ನು ಅಳವಡಿಸಿಕೊಂಡಿದ್ದರು. ಇವತ್ತಿಗೂ ಇದು ಅವರಲ್ಲಿ ಬೈಬಲ್ ಬರಹದ ಮೂಲಕ ಪ್ರಚಾರದಲ್ಲಿದೆ ಮತ್ತು ಅದನ್ನು ಯಹೂದಿಗಳು ಸ್ಪಷ್ಟವಾಗಿ ನಂಬಿದ್ದರು. ಆದರೆ, ಇದು ಸರಿಯೇ? ವಾಸ್ತವವೇ? ಅಥವಾ ಪುರಾಣವೇ? ಎಂಬುದು ಬೇರೆಯೇ ಚರ್ಚೆ.
ಏಬ್ರಾಹಂ, ದೇವರು ನೀಡಿರುವ ಆಶ್ವಾಸನೆ/ಸಂದೇಶವನ್ನು ಚಾಚೂ ತಪ್ಪದೆ ಪಾಲಿಸಿ ತನ್ನ ಕುಟುಂಬದೊಂದಿಗೆ ದೇವರು ಸೂಚಿಸಿದ ಕೆನಾನ್/ಪ್ಯಾಲೇಸ್ತೀನ್ ಪ್ರದೇಶದತ್ತ ಹರ್ರ‍ಾನ್ ಪಟ್ಟಣದಿಂದ ಪ್ರಯಾಣ ಆರಂಭಿಸುತ್ತಾನೆ. ಪ್ರಯಾಣ ಸುಖಕರವಾಗಿ ನಿರಂತರವಾಗಿ ಮುಂದುವರಿಯಲಿಲ್ಲ. ಹಠಾತ್ ಸಂಭವಿಸಿದ ಭೀಕರ ಕ್ಷಾಮದಿಂದಾಗಿ ಏಬ್ರಾಹಂ ತನ್ನ ಪ್ರಯಾಣವನ್ನು ಮೊಟಕುಗೊಳಿಸಿ, ಸ್ವಲ್ಪ ಕಾಲ ಈಜಿಪ್ಟ್‌ನಲ್ಲಿ ರಕ್ಷಣೆಗಾಗಿ ನೆಲೆ ನಿಲ್ಲುತ್ತಾನೆ. ಕ್ಷಾಮದ ತೀವ್ರತೆ ಸಡಿಲಾದ ನಂತರ ಪುನಃ ಈಜಿಪ್ಟ್‌ನಿಂದ ಕುಟುಂಬದೊಂದಿಗೆ ಪ್ರಯಾಣವನ್ನು ಮುಂದುವರಿಸುತ್ತಾನೆ. ಕೊನೆಗೊಂದು ದಿನ ಬೈಬಲ್ ಪ್ರಕಾರ, ಕೆನಾನ್ ಪ್ರದೇಶವನ್ನು ತಲುಪುತ್ತಾನೆ ಮತ್ತು ದೇವರು ಕೊಟ್ಟ ಸಂದೇಶದಂತೆ ಅಲೆಮಾರಿ ಜೀವನವನ್ನು ತ್ಯಜಿಸಿ ಖಾಯಂ ಜೀವನವನ್ನು ಆರಂಭಿಸುತ್ತಾನೆ. ಅವನ ಮರಣ ನಂತರ ಕುಟುಂಬ ಸದಸ್ಯರು ಏಬ್ರಾಹಂನ ಶವ ಸಂಸ್ಕಾರವನ್ನು ಇಂದಿನ ಜೋರ್ಡಾನ್ ನದಿ ತೀರದಲ್ಲಿರುವ ಹೇಬ್ರಾನ್ ಪಟ್ಟಣದಲ್ಲಿ ಮಾಡಿದರು.
ಏಬ್ರಾಹಂನ ಮೊಮ್ಮಗ ಜೇಕಬ್. ಅವನಿಗೆ ಹನ್ನೆರಡು ಮಕ್ಕಳೂ, ಪ್ರತಿಯೊಬ್ಬರು ಒಂದೊಂದು ಕುಲದ ಜನಕರಾಗಿ ಪ್ರಚಲಿತರಾದರು. ನಂತರ ಅವರು ಹುಟ್ಟು ಹಾಕಿದ ಕುಲಗಳು ಇಸ್ರೇಲ್‌ನ ಪ್ರಸಿದ್ಧ ಹನ್ನೆರಡು ಕುಲಗಳೆಂದೇ ಖ್ಯಾತಿ ಪಡೆದವು. ಕುಲ-ಕುಲಗಳ ನಡುವೆ ವೈವಾಹಿಕ ಸಂಬಂಧಗಳು ಸಾಮಾನ್ಯವಾಗಿ ರೂಢಿಯಲ್ಲಿದ್ದವು. ಈ ಕುಲಗಳ ವಂಶ ಕ್ರಮವು ಆರಂಭದಿಂದಲೂ ಪುರುಷ ಸಂತತಿಯ ಮೂಲಕ ಸಾಗುವ ವ್ಯವಸ್ಥೆಯನ್ನು ಪಾಲಿಸಿಕೊಂಡು ಬಂದಿರುವುದರಿಂದ, ಈ ಹನ್ನೆರಡು ಕುಲಗಳು ಪರಸ್ಪರ ಹೊಂದಾಣಿಕೆಯಿಂದ ಹಲವು ತಲೆಮಾರುಗಳ ಕಾಲ ತಮ್ಮ ಜೀವಂತಿಕೆಯನ್ನು ಉಳಿಸಿಕೊಂಡವು. ಆ ನಂತರ ಜೇಕಬ್‌ನ ಒಬ್ಬ ಮಗನಾದ ಜೋಸೆಫ್ ಎಂಬುವನು ಪರ್ರ‍ೊ ರಾಜರ ಕಾಲದ ಈಜಿಪ್ಟ್ ಸರಕಾರದ ಉನ್ನತ ಹುದ್ದೆಯನ್ನು ಅಲಂಕರಿಸುತ್ತಾನೆ. ಪರ್ರ‍ೊ ದೊರೆ ತನ್ನ ಸರಕಾರದ ಉಸ್ತುವಾರಿ ಮತ್ತು ಈಜಿಪ್ಟ್‌ನ ಸರ್ವತೋಮುಖ ಅಭಿವೃದ್ದಿಗೆ ಶ್ರಮಿಸಲು ಜೋಸೆಫ್ ನಲ್ಲಿ ಮನವಿ ಮಾಡಿಕೊಂಡು, ಈಜಿಪ್ಟ್ ನಿನ್ನ ದೇಶವೆಂದು ತಿಳಿದು ಇಲ್ಲಿನ ಪ್ರಜೆಗಳನ್ನು ರಕ್ಷಿಸಬೇಕೆಂದು ಆದೇಶ ಮಾಡುತ್ತಾನೆ.
ಜೋಸೆಪ್‌ನ ಅಧಿಕಾರದ ಅವಧಿಯಲ್ಲಿ(ಪರ್ರ‍ೊ ರಾಜನ ಪ್ರಧಾನ ಪ್ರತಿನಿಧಿಯಾಗಿ) ಈಜಿಪ್ಟನ್ನು ನಿರಂತರ ಏಳು ವರ್ಷಗಳು ಎದುರಿಸಿದ ಭೀಕರ ಕ್ಷಾಮದಿಂದ ರಕ್ಷಿಸಿದ್ದು ಅಲ್ಲದೆ, ಅವನ ಯಶಸ್ವಿ ಆಡಳಿತ ಸುಧಾರಣೆಯಿಂದಾಗಿ ಈಜಿಪ್ಟ್ ದೇಶ ಸಮೃದ್ಧ ಪ್ರದೇಶವಾಗಿ ಬೆಳೆಯಿತು. ಆವಾಗಲೂ ಜೋಸೆಫ್‌ನ ತಂದೆ ಮತ್ತು ಹನ್ನೊಂದು ಮಂದಿ ಹಾಗೂ ಅವರ ಕುಟುಂಬಗಳು ಕೆನಾನ್(ಪ್ಯಾಲೇಸ್ತೀನ್) ಭೂಪ್ರದೇಶದಲ್ಲೇ ಜೀವಿಸುತ್ತಿದ್ದರು. ಜೋಸೆಫ್, ತನ್ನ ಕುಟುಂದ ಸದಸ್ಯರೊಂದಿಗೆ ಜೊತೆಯಾಗಿರಲು ಬಯಸಿ, ಆ ಎಲ್ಲ ಸದಸ್ಯರನ್ನು ಕೆನಾನ್‌ನಿಂದ ಈಜಿಪ್ಟ್‌ಗೆ ಬಂದು ನೆಲೆಸಲು ಸ್ವಾಗತಿಸುತ್ತಾನೆ. ಇದಕ್ಕೆ ಸಕಾರಾತ್ಮಕವಾಗಿ ಪ್ರತಿಕ್ರಿಸಿದ ಕೆನಾನ್ ಯಹೂದಿ ಕುಲಗಳು, ಈಜಿಪ್ಟ್‌ಗೆ ಬಂದು ನೆಲೆಸಿದ್ದರು. ಪಿತೃಪ್ರಧಾನ ಸಮಾಜವಾದ ಯಹೂದಿ ಕುಲದಲ್ಲಿ ಆರಂಭದಲ್ಲಿ ಕೇವಲ ಎಪ್ಪತ್ತು ಮಂದಿ ಇದ್ದರು. ಪ್ರಾಚೀನ ಕಾಲದ ನೈಲ್ ನದಿ ತೀರದಲ್ಲಿರುವ ಗೋಶೆನ್ ಎಂಬ ಸ್ಥಳದಲ್ಲಿ ಇವರೆಲ್ಲರೂ ಸುಮಾರು ನಾನ್ನೂರು ವರ್ಷಗಳಷ್ಟು ಕಾಲ ಜೀವನ ನಡೆಸಿದ್ದರು. ಅವರು ಈ ಪ್ರದೇಶದಲ್ಲಿ ಆರ್ಥಿಕವಾಗಿ ಬಲಿಷ್ಠರಾಗಿದ್ದು ಅಲ್ಲದೆ, ಒಂದು ಬಲಿಷ್ಠ ಸಮುದಾಯವಾಗಿ ಪರಿವರ್ತನೆಗೊಂಡರು. ಜೊತೆಗೆ, ಈಜಿಪ್ಟ್‌ಗೆ ಬಂದು ಸುಮಾರು ಇನ್ನೂರು ವರ್ಷಗಳಲ್ಲಿಯೇ ಅವರ ಜನಸಂಖ್ಯೆ ಎರಡು ಮಿಲಿಯನ್ ದಾಟಿತು ಎಂದು ಇತಿಹಾಸ ಹೇಳುತ್ತದೆ.
ಈತನ್ಮಧ್ಯೆ, ಜೋಸೆಫ್ ನಿಧನನಾದನು. ಅದಾದ ನಂತರ ಈಜಿಪ್ಟ್‌ನಲ್ಲಿ ಪರ್ರ‍ೊ ಮನೆತನದ ಹೊಸ ರಾಜವಂಶ ಅಧಿಕಾರ ವಹಿಸಿಕೊಳ್ಳುತ್ತದೆ. ಈ ರಾಜವಂಶ ಯಹೂದಿಗಳು ಸಾಧಿಸಿದ ಯಶಸ್ವಿ ಆರ್ಥಿಕ ಅಭಿವೃದ್ದಿ ಮತ್ತು ಅವರ ಜನಸಂಖ್ಯೆಯಲ್ಲಿ ಆ ವೃದ್ದಿಯನ್ನು ಗಮನಿಸಿ, ಅವರನ್ನು ದಮನಿಸಲು ಅನೆಯಕ ಪ್ರಯತ್ನಗಳನ್ನು ಮಾಡಿತು. ಆದರೆ, ಜೋಸೆಫ್ ಮರಣ ನಂತರ ಇಡೀ ಯಹೂದಿ ಸಮುದಾಯದ ಯಜಮಾನಿಕೆಯ ಉಸ್ತುವಾರಿಕೆಯನ್ನು ಇನ್ನೊಬ್ಬ ಬಲಿಷ್ಠ ನೇತಾರನಾದ ಮೊಸೆಸ್ ವಹಿಸಿಕೊಳ್ಳುತ್ತಾನೆ. ಎಲ್ಲ ರಂಗದಲ್ಲಿಯೂ ಯಶಸ್ಸನ್ನು ಕಂಡುಕೊಂಡ ಯಹೂದಿಗಳ ವಿರುದ್ಧ ಈಜಿಪ್ಟ್ ಸರಕಾರ ನಡೆಸಿದ ಸಂಚುಗಳಿಂದ ತನ್ನ ಕುಲದವರನ್ನು ರಕ್ಷಿಸುವಲ್ಲಿ ಮೊಸೆಸ್ ಸಫಲನಾಗುತ್ತಾನೆ. ಮೊಸೆಸ್ ಕಂಡುಕೊಂಡ ದಾರಿ ಬಹಳ ಸರಳವಾದುದು. ಹೇಗೂ ಕೆನಾನ್ ಯಹೂದಿಗಳಿಗೆ ದೇವರು ಆಶ್ವಾಸನೆ ನೀಡಿದ ಭೂಮಿ ಆಗಿರುವುದರಿಂದ ಈಜಿಪ್ಟ್ ನಲ್ಲಿ ಯಹೂದಿಗಳಿಗೆ ಬೆದರಿಕೆ ವಾತಾವರಣ ಸೃಷ್ಟಿಯಾಗಿರುವುದರಿಂದ ಮೊಸೆಸ್ ಇಲ್ಲಿನ ಕೆನಾನ್ ಕಡೆಗೆ ತನ್ನ ಸಮುದಾಯವನ್ನು ವಲಸೆ ಹೋಗಿ ನೆಲೆಸಲು ಆದೇಶಿಸುತ್ತಾನೆ. ಅದು ಯಶಸ್ವಿಯಾಗಿ ನಡೆಯಿತು. ಇದು ಸುಮಾರು ಕ್ರಿ.ಪೂ.೧೪೯೦ರಲ್ಲಿ ನಡೆದಿದೆ ಎನ್ನಲಾಗಿದೆ. ಈ ಸಮುದಾಯದ ವಲಸೆಯ ಪ್ರಮಾಣ ಸುಮಾರು ನಲ್ವತ್ತು ವರ್ಷಗಳನ್ನು ತೆಗೆದುಕೊಂಡಿತು. ಪ್ರಯಾಣದ ದಾರಿಯಲ್ಲಿ ಸಿಗುವ ಸಿನಾ(ಇಂದು ಈ ಪ್ರದೇಶ ಈಜಿಪ್ಟ್ ದೇಶದ ಅವಿಭಾಜ್ಯ ಅಂಗವಾಗಿದೆ) ಪ್ರಸ್ಥಭೂಮಿಯಲ್ಲಿ ಪ್ರಯಾಣವನ್ನು ಮೊಟುಕುಗೊಳಿಸಿ, ಅಲ್ಲಿ ತನ್ನ ಜನರಿಗೆ ಮೊಸೆಸ್ ಒಬ್ಬ ದೇವರನ್ನು ಪೂಜಿಸುವ ಧರ್ಮವನ್ನು ನೀಡಿದನು ಹಾಗೂ ನೀತಿ ಸಂಹಿತೆಯೊಂದನ್ನು ರೂಪಿಸುವುದರ ಮೂಲಕ ದೇಶದ ವ್ಯಾಪ್ತಿಗೆ ತಂದನು. ಈ ಸಂದರ್ಭ ಬಹಳ ಮುಖ್ಯವಾಗಿರುತ್ತದೆ. ಸುಮಾರು ನಾನ್ನೂರು ವರ್ಷಗಳ ಕಾಲ ಪರ್ರ‍ೊ ದೊರೆಗಳ ಅಧೀನದಲ್ಲಿದ್ದ ಯಹೂದಿಗಳು, ಮೊಸೆಸ್‌ನ ಮುಖಂಡತ್ವದಲ್ಲಿ ನೆಯಶನ್ ಆಫ್ ವಾರ್ಯರ‍್ಸ್ ಆಗಿ ಬೆಳೆದು ನಿಂತರು. ಅವರು ಹೀಗೆ ಹುಟ್ಟು ಹಾಕಿದ ಸೈನ್ಯದಲ್ಲಿ ಆರುನೂರು ಸಾವಿರದಷ್ಟು ಮಂದಿ ಇದ್ದು ಅವರೆಲ್ಲರೂ ಇಪ್ಪತ್ತು ವರ್ಷಕ್ಕಿಂತ ಮೇಲ್ಪಟ್ಟವರು. ಉತ್ತರಾಭಿಮುಖವಾಗಿ ಹೊರಟು ಜೋರ್ಡಾನ್ ನದಿಯ ಪೂರ್ವ ದಂಡೆಯನ್ನು ತಲುಪುವ ನಿರೀಕ್ಷೆಯಿಂದ ಇದ್ದ ಯಹೂದಿ ಸಮೂಹ, ಆ ದಾರಿಯ ಮಧ್ಯದಲ್ಲಿ ಅಮ್ಮೋರೈಟ್ಸ್ ಎಂಬ ರಾಜರಿಂದ ವಿರೋಧವನ್ನು ಎದುರಿಸಿತು. ಆದರೆ, ಯಹೂದಿ ಯಜಮಾನ ಮೊಸೆಸ್, ತನ್ನ ಬಲಿಷ್ಠ ಸೈನ್ಯದಿಂದ ಅಮ್ಮೋರೈಟ್ಸ್ ರಾಜರ ಪ್ರತಿಭಟನೆಯನ್ನು ಸದೆಬಡಿದು, ಅವರ ಸ್ವಾಧೀನದಲ್ಲಿರುವ ಆ ಎಲ್ಲಾ ಭೂಪ್ರದೇಶವನ್ನು ಯಹೂದಿಗಳು ಆಕ್ರಮಿಸಿಕೊಂಡರು (ಜೋರ್ಡಾನ್‌ನ ಪೂರ್ವಕ್ಕಿರುವ ಭೂ ಭಾಗ).
ಅಮ್ಮೋರೈಟ್ಸ್‌ರನ್ನು ಸೋಲಿಸಿದ ಸ್ವಲ್ಪ ಸಮಯದ ನಂತರ ಮೊಸೆಸ್ ಮರಣ ಹೊಂದಿದನು. ಆ ನಂತರ, ಯಹೂದಿ ಸಮುದಾಯವನ್ನು ಮುನ್ನಡೆಸುವ ಹೊಣೆ, ಪಳಗಿದ ಸೈನಿಕ ಮತ್ತು ದೂರಾಲೋಚನೆಯನ್ನಿಟ್ಟುಕೊಂಡ ವ್ಯಕ್ತಿಯಾದ ಜೊಶುವಾಗೆ ಬರುತ್ತದೆ. ಇವನ ನೇತೃತ್ವದಲ್ಲಿ ಯಹೂದಿಗಳು ಜೋರ್ಡಾನ್‌ನನ್ನು ದಾಟಿ ಏಳು ವರ್ಷಗಳ (ಕ್ರಿ.ಪೂ.೧೪೫೧-೪೪ರವರೆಗೆ) ಯಶಸ್ವಿ ಕಾರ್ಯಾಚರಣೆಯಿಂದ ಇಡೀ ಪ್ಯಾಲೇಸ್ತೀನ್‌ನನ್ನು ಆಕ್ರಮಿಸಿಕೊಂಡರು. ಪ್ಯಾಲೇಸ್ತೀನ್‌ನನ್ನು ಇವರು ಕಬಳಿಸಿದರೂ ಇಲ್ಲಿನ ಮೂಲ ನಿವಾಸಿಗಳಾದ ಕೆನಾನೈಟ್ಸ್, ಇಲ್ಲಿನ ಒಂದಷ್ಟು ಭೂಭಾಗದ ಮೇಲೆ ನಿಯಂತ್ರಣ ಸಾಧಿಸಿ ಅಲ್ಲಿಯೇ ತಮ್ಮ ಸಾರ್ವಭೌಮತ್ವವನ್ನು ಪ್ರಸ್ತುತಪಡಿಸಿದರು. ಮತ್ತು ಪ್ಯಾಲೇಸ್ತೀನ್‌ಗೆ ಆಗ್ನೇಯ ಭಾಗದಲ್ಲಿ ಇನ್ನೊಂದು ಮೂಲ ನಿವಾಸಿ ಕುಲವಾದ ಪಿಲಿಸ್ತೈನಿಗಳು ನೆಲೆಸಿದ್ದರು.
ಸುಮಾರು ಕ್ರಿ.ಪೂ.೧೦೯೫ರವರೆಗೆ ಯಹೂದಿಗಳು ತಮ್ಮನ್ನು ಮುನ್ನಡೆಸಲು ಸ್ವತಂತ್ರ ರಾಜನನ್ನು ಆಯ್ಕೆ ಮಾಡಿಕೊಂಡಿರಲಿಲ್ಲ. ಬದಲಾಗಿ, ಮುಖಂಡರೆಂದು ಆಯ್ಕೆ ಮಾಡಿಕೊಳ್ಳುತ್ತಿದ್ದು, ಅವರೇ ನ್ಯಾಯವಾದಿಗಳು ಮತ್ತು ಅವರ ಸೈನ್ಯವನ್ನು ಮುನ್ನಡೆಸಿ ಸಮೂಹದ ಯಜಮಾನಿಕೆಯನ್ನು ನಿರ್ವಹಿಸುತ್ತಿದ್ದರು. ಆದರೆ, ಅವರು ಈ ಸಮಯದಲ್ಲಿ ನೆಲೆ ನಿಂತಿರುವ ಪ್ಯಾಲೇಸ್ತೀನ್‌ನನ್ನು ಸುತ್ತುವರಿದ ಭಾಗಗಳಲ್ಲಿ ಅಂದರೆ ಮೆಸಪಟೇಮಿ ಯಾದಲ್ಲಿ ಮೊಅಬ್ ರಾಜರು, ಪೂರ್ವದಲ್ಲಿರುವ ಮಿದಿಯನ್ ರಾಜರು ಪಶ್ಚಿಮದಲ್ಲಿರುವ ಪಿಲಿಸ್ತೈನಿಗರು, ಅಮ್ಮೋರೈಟ್ಸ್‌ಗಳು ಯಹೂದಿಗಳನ್ನು ನಿರಂತರವಾಗಿ ವಿರೋಧಿಸುತ್ತಿದ್ದರು. ಆ ಕಾರಣಕ್ಕಾಗಿ, ಪ್ಯಾಲೇಸ್ತೀನ್‌ನಲ್ಲಿ ಯಹೂದಿಗಳು ಶಾಂತವಾದ ಸ್ವತಂತ್ರ ಬದುಕನ್ನು ಆರಂಭಿಸಲು ಸಾಧ್ಯವಾಗಲಿಲ್ಲ. ಕೊನೆಗೆ ಈ ಸಮಸ್ಯೆಗೆ ಪರಿಹಾರವಾಗಿ ಒಬ್ಬ ರಾಜನನ್ನು ಸಮೂಹದ ಉಸ್ತುವಾರಿ ನೋಡಿಕೊಳ್ಳಲು ನಿರ್ಧರಿಸಿ, ಕ್ರಿ.ಪೂ.೧೦೫೫ರಲ್ಲಿ ಡೇವಿಡ್ ಎಂಬುವವನನ್ನು ರಾಜನೆಂದು ಚುನಾಯಿಸಿ ಅವನನ್ನು ಸಿಂಹಾಸನಕ್ಕೆ ಏರಿಸಲಾಯಿತು. ಅವನ ಕಾಲದಲ್ಲಿ ಯಹೂದಿಗಳು ಅಧಿಕೃತವಾದ ರಾಜಮನೆತನವನ್ನು ಸ್ಥಾಪಿಸಿ, ಆ ಮನೆತನ ಸುಮಾರು(ಡೇವಿಡ್ ರಾಜನ ಅನುಯಾಯಿಗಳು) ನಾನ್ನೂರ ಐವತ್ತು ವರ್ಷಗಳಷ್ಟು ಕಾಲ ಪ್ಯಾಲೇಸ್ತೀನಿನಲ್ಲಿ ಯಶಸ್ವಿ ಆಡಳಿತ ನಡೆಸಿತು.
ಪ್ಯಾಲೇಸ್ತೀನ್, ಇತಿಹಾಸದ ಆಧಾರಕ್ಕೆ ಅನುಗುಣವಾಗಿ ಹೇಳುವುದಾದರೆ, ಅದೊಂದು ಸಣ್ಣ ಭೂ ಭಾಗವಾಗಿದ್ದು ಹತ್ತು ಸಾವಿರ ಚದರ ಮೈಲು ವ್ಯಾಪ್ತಿಗೆ ಹರಡಿತ್ತು. ಆದರೆ, ಯಹೂದಿಗಳ(ಇಸ್ರೇಲೈಟ್ಸ್) ಸಂಸ್ಕೃತಿಯ ಪ್ರಭಾವ ಇಡೀ ಜಗತ್ತಿಗೆ ಹರಡಿತ್ತು. ಅದರಲ್ಲೂ ಯುರೋಪಿನ ಇತಿಹಾಸದಲ್ಲಿ ಐತಿಹಾಸಿಕವಾಗಿ, ಕ್ರೈಸ್ತ ಧರ್ಮ ಯಹೂದಿಗಳ  ಧರ್ಮದಿಂದ ಹುಟ್ಟಿಕೊಂಡಿತು ಎಂದು ಹೇಳಲಾಗಿದ್ದು, ಇಸ್ರೇಲೈಟ್ ಪ್ರವಾದಿಗಳು ರಚಿಸಿದ ಹಳೆ ಒಡಂಬಡಿಕೆಯೇ, ಕ್ರೈಸ್ತ ಧರ್ಮದ ಹೊಸ ಒಡಂಬಡಿಕೆಯೆಂದು ಹೇಳಲಾಗುತ್ತಿದೆ. ಈ ಗ್ರಂಥವು ಹಳೆ ಒಡಂಬಡಿಕೆಯ ಮುಂದುವರಿಕೆಯೇ ಆಗಿದ್ದು, ಸಂಪೂರ್ಣವಾಗಿ ಹೊಸದಾಗಿ ರಚಿಸಲಾಗಿದೆ ಎಂದು ನಂಬಲಾಗಿದೆ. ಪ್ಯಾಲೇಸ್ತೀನ್ ಒಂದು ಸಣ್ಣ ಭೂಪ್ರದೇಶವಾಗಿದ್ದರೂ ಯಹೂದಿಗಳ ಖಾಯಂ ನೆಲೆಯಿಂದಾಗಿ ಶತಮಾನಗಳ ಕಾಲ ಇಲ್ಲಿ ಒಂದು ಪ್ರಬುದ್ಧ ನಾಗರಿಕ ಸಮಾಜ ನಿರ್ಮಾಣಗೊಂಡಿತು ಎನ್ನಲಾಗಿದೆ. ಇದೊಂದು, ಅತ್ಯಂತ ಮುಂದುವರಿದ ಕೇಂದ್ರವಾಗಿದ್ದು ಹಲವು ಮತಗಳು, ನಾಗರಿಕತೆಗಳು ಬಂದು ಸೇರುವ ಜಗವಾಗಿ ಪರಿವರ್ತನೆಗೊಂಡಿತು. ತದನಂತರ ಏಷ್ಯಾ, ಉತ್ತರ ಆಫ್ರಿಕಾ ಮತ್ತು ಯುರೋಪ್ ರಾಜರ ನಡುವೆ ಪಶ್ಚಿಮ ಏಷ್ಯಾದ ಮೇಲೆ ನಿಯಂತ್ರಣ ಸಾಧಿಸಲು ನಡೆಸಿದ ಪೈಪೋಟಿಗೆ ಪ್ಯಾಲೇಸ್ತೀನ್ ಒಂದು ಸ್ಪರ್ಧಾ ಅಖಾಡವೆಂದು ಪರಿಗಣಿಸಲಾಗಿತ್ತು.
ಡೇವಿಡ್, ಒಬ್ಬ ಪ್ರಬುದ್ಧ ದೊರೆಯಾಗಿದ್ದು, ಅವನ ಕಾಲದಲ್ಲಿ ಯಹೂದಿಗಳನ್ನು ವಿರೋಧಿಸುವ ಎಲ್ಲ ಬುಡಕಟ್ಟುಗಳನ್ನು ಸದೆಬಡಿದನು. ತನ್ನ ಸಾಮ್ರಾಜ್ಯದ ಗಡಿಯನ್ನು ಯುಪ್ರೆಟಿಸ್ ನದಿ ತೀರದವರೆಗೂ ವಿಸ್ತರಿಸಿದನು. ಇಂದು ವಿವಾದಕ್ಕೊಳಗಾಗಿರುವ ಜೆರುಸಲೇಂನ್ನು ತನ್ನ ರಾಜಧಾನಿಯನ್ನಾಗಿ ಘೋಷಿಸಿದ ಉತ್ತರದಲ್ಲಿ ಇಂದಿನ ಸಿರಿಯಾ ದೇಶದ ರಾಜಧಾನಿಯಾದ ಡೆಮಾಸ್ಕಸ್‌ವರೆಗೂ ವೃದ್ದಿಸಿ ಅಲ್ಲಿ ತನ್ನ ಶಾಶ್ವತ ಸೈನಿಕ ನೆಲೆಯನ್ನು ಸ್ಥಾಪಿಸಿದನು. ಸಾಮ್ರಾಜ್ಯ ಆಗ್ನೇಯ ದಿಕ್ಕಿನಲ್ಲಿ ಈಜಿಪ್ಟ್ ದೇಶದ ಗಡಿಯ ವರೆಗೂ ವಿಸ್ತಾರಗೊಂಡಿತು. ಡೇವಿಡ್‌ನನ್ನು ಇಂದು ಇಸ್ರೇಲ್‌ನ ‘ಸ್ತುತಿ ಗೀತಕಾರ’ನೆಂದು ಹೊಗಳಲಾಗುತ್ತಿದೆ. ಅವನು ರಚಿಸಿದ ಸ್ತೋತ್ರಗಳನ್ನು ಹಳೆ ಒಡಂಬಡಿಕೆಯಲ್ಲಿ ಸೇರಿಸಲಾಗಿದೆ.
ಇವನ ಉತ್ತಾರಾಧಿಕಾರಿಯಾಗಿ ಕ್ರಿ.ಪೂ.೧೦೧೫ರಲ್ಲಿ ಅವನ ಮಗ ಸೊಲೊಮನ್ ಅಧಿಕಾರ ವಹಿಸಿಕೊಂಡನು. ಇವನು ಜಗತ್ಪ್ರಸಿದ್ದಿಯಾಗುತ್ತಾನೆ. ಏಕೆಂದರೆ, ಇವನ ಆಡಳಿತ ಅವಧಿಯಲ್ಲಿ ಪ್ರಸಿದ್ಧ ಹಿಬ್ರೂ ದೇವಾಲಯವನ್ನು ರಚಿಸಿದ್ದನು. ನಂತರ, ಈ ದೇಗುಲವನ್ನು ಚಾಲ್ಡಿಯನ್‌ರು ನಿರ್ನಾಮ ಮಾಡಿದರು. ಇವನ ಕಾಲದಲ್ಲಿ ಪ್ಯಾಲೇಸ್ತೀನಿನ ಯಹೂದಿಗಳು ಸಕ್ರಿಯವಾಗಿ ವಿದೇಶದಲ್ಲಿ ಜಲಮಾರ್ಗದ ಮೂಲಕ ವ್ಯಾಪಾರ ವಹಿವಾಟುಗಳನ್ನು ನಡೆಸಿ ಸಂಪತ್ತನ್ನು ವೃದ್ದಿಸಿಕೊಂಡಿದ್ದರು. ಸೊಲೊಮನನ ಹಡಗುಗಳು, ಮೆಡಿಟರೇನಿಯನ್ ಸಮುದ್ರ ಮತ್ತು ಇಂಡಿಯನ್ ಓಶಿಯನ್‌ನ ಜಲಮಾರ್ಗಗಳ ಮೇಲೆ ಹಿಡಿತ ಸಾಧಿಸಿದ್ದವು.
ಸೊಲೋಮನ್‌ನ ಮರಣ ನಂತರ ಯಹೂದಿಗಳ ದೇಶ ಇಬ್ಭಾಗವಾಗಿ ಪ್ಯಾಲೇಸ್ತೀನಿನ ಉತ್ತರ ಭಾಗದಲ್ಲಿ ಮತ್ತು ದಕ್ಷಿಣ ಭಾಗದಲ್ಲಿ ಎರಡು ಯಹೂದಿಗಳ ಸಾಮ್ರಾಜ್ಯಗಳು ತಲೆ ಎತ್ತಿದವು. ಉತ್ತರದ ಸಾಮಾಜ್ಯವನ್ನು ಇಸ್ರೇಲ್ ಎಂದು ಹೆಸರಿಸಿ, ಅಲ್ಲಿ ಯಹೂದಿಯರ ಹತ್ತು ಕುಲದವರು ಆಳ್ವಿಕೆ ನಡೆಸತೊಡಗಿದರು. ದಕ್ಷಿಣದ ಸಾಮ್ರಾಜ್ಯವನ್ನು ಜೂಡಾ ಎಂದು ಹೆಸರಿಸಿ ಯಹೂದಿಯರ ಎರಡು ಕುಲದವರು ರಾಜ್ಯಭಾರವನ್ನು ಆರಂಭಿಸಿದರು. ಉತ್ತರದ ಸಾಮ್ರಾಜ್ಯ ಸುಮಾರು ಕ್ರಿ.ಪೂ.೯೭೫ ರಿಂದ ಕ್ರಿ.ಪೂ.೭೨೧ರವರೆಗೆ ಅಸ್ತಿತ್ವದಲ್ಲಿದ್ದು, ನಂತರ ಅದನ್ನು ಅಸ್ಸೀರಿಯಾದ ದೊರೆ ಶಾಲ್ಮನೆಯಸರ್ ಎಂಬುವನು ಆಕ್ರಮಿಸಿಕೊಂಡನು. ದಕ್ಷಿಣದಲ್ಲಿರುವ ಯಹೂದಿ ಸಾಮ್ರಾಜ್ಯವು ಕ್ರಿ.ಪೂ. ೫೮೬ರವರೆಗೂ ಮುಂದುವರಿದು, ನಂತರ ಬ್ಯಾಬಿಲೋನಿನ ಚಾಲ್ಡಿಯನ್ ವಂಶದ ಸಾಮ್ರಾಟ ನೆಬುಚಡ್ ನೆಯಝ್ ಆ ಪ್ರದೇಶವನ್ನು ಆಕ್ರಮಿಸಿದನು. ಯಹೂದಿಯರ ಪ್ರಾರ್ಥನಾ ಮಂದಿರವನ್ನು ಕೆಡವಿ ಅಲ್ಲಿದ್ದ ಎರಡು ಯಹೂದಿ ಕುಲಗಳನ್ನು ಗಡಿಪಾರು ಮಾಡಲಾಯಿತು. ನಂತರ ಅವು ಯುಪ್ರೆಟಿಸ್ ನದಿಯಿಂದಾಚೆಗೆ ವಲಸೆ ಹೋದವು. ಆದಾಗ್ಯೂ, ಕೆಲವು ಸಾವಿರ ಯಹೂದಿಗಳು ತಮಗೆ ದೇವರು ನೀಡಿದ ದೇಶವಾದ ಪ್ಯಾಲೇಸ್ತೀನಿನಲ್ಲಿಯೇ ಈ ಆಕ್ರಮಣಕಾರರ ಆಡಳಿತ ವ್ಯಾಪ್ತಿಯಲ್ಲಿಯೇ ಪ್ರಜೆಗಳಾಗಿ ನೆಲೆ ನಿಂತಿದ್ದರು.
ಹೀಗೆ ಯಹೂದಿಗಳ ರಾಷ್ಟ್ರ ಸಂಪೂರ್ಣವಾಗಿ ಅವರ ಕೈ ತಪ್ಪಿತು ಮತ್ತು ಅವರ ರಾಷ್ಟ್ರದ ಇತಿಹಾಸ ಒಂದು ಹೊಸ ತಿರುವನ್ನು ಪಡೆಯಿತು. ಈ ರಾಜಕೀಯ ಬಿಕ್ಕಟ್ಟಿನ ನಡುವೆಯೂ ತಮ್ಮ ಸ್ವತಂತ್ರ ಅಸ್ತಿತ್ವ ಮರು ಸ್ಥಾಪಿಸಲು ಪ್ರಯತ್ನಗಳೂ ನಡೆದಿದ್ದವು. ಇದರಿಂದ ಡೇವಿಡ್ ದೊರೆ ಕಟ್ಟಿದ ಸಾಮ್ರಾಜ್ಯದ ಉತ್ಕೃಷ್ಟತೆಗೆ ತಲುಪಿ ಸಂಪೂರ್ಣ ಸ್ವತಂತ್ರರಾಗದಿದ್ದರೂ, ಸ್ವಲ್ಪ ಮಟ್ಟಿನ ಸ್ವಾಯತ್ತತೆಯನ್ನು ಅವರ ಸಮೂಹ ಪಡೆಯಿತು. ಆದರೆ, ಅದೂ ಕೂಡ ಕ್ರಿ.ಶ.೧೩೫ರ ವೇಳೆಗೆ ಕೈ ಜರಿ ಹೋಯಿತು. ಅವರ ರಾಷ್ಟ್ರೀಯ ಸಂಘಟನೆ ಪ್ಯಾಲೇಸ್ತೀನಿನಲ್ಲಿ ಅಂತ್ಯಗೊಂಡು ಯಹೂದಿಗಳು ದಿಕ್ಕು ದಿಕ್ಕಲ್ಲಿ ಚದುರಿ ಹೋದರು. ಇದು ಹಿಬ್ರೂ ಅಥವಾ ಯಹೂದಿ ಸಮುದಾಯ ಏಬ್ರಾಹಂನ ಕಾಲದಿಂದ ಅನುಭವಿಸಿದ ಯಶೋಗಾಥೆಯ ಒಂದು ಹಂತದ ಅಂತ್ಯ ಮತ್ತು ಇನ್ನೊಂದು ಹಂತದ ಆರಂಭ.
ಸುಮಾರು ಕ್ರಿ.ಪೂ.೬ನೆಯ ಶತಮಾನದಲ್ಲಿ ಮೆಡೊ-ಪರ್ಶಿಯನ್ನರು ಯಹೂದಿಗಳ ಪ್ಯಾಲೇಸ್ತೀನ್‌ನನ್ನು ಆಕ್ರಮಿಸಿ, ಚಾಲ್ಡಿಯನ್ ಸಾಮ್ರಾಜ್ಯದ ಉತ್ತರಾಧಿಕಾರಿಗಳಾಗಿ ಪ್ರಭುತ್ವ ಸ್ಥಾಪಿಸಿದರು. ಪ್ಯಾಲೇಸ್ತೀನ್‌ನಲ್ಲಿ ಪರ್ಶಿಯನ್ನರ ಆಡಳಿತ ಸುಮಾರು ಕ್ರಿ.ಪೂ.೩೩೨ರವರೆಗೂ ಮುಂದುವರಿದಿತ್ತು. ಆದಾಗ್ಯೂ, ಪರ್ಶಿಯಾ ಸಾಮ್ರಾಟರು, ಉದಾರವಾದಿ ಚಿಂತನೆಗಳನ್ನು ಪಾಲಿಸುತ್ತಿದ್ದು, ಎಲ್ಲ ಧರ್ಮದ ಅನುಯಾಯಿಗಳಿಗೂ ಸಮಾನ ಸ್ವಾತಂತ್ರ್ಯ ಮತ್ತು ಹಕ್ಕುಗಳನ್ನು ಅನುಭವಿಸಲು ಅವಕಾಶ ನೀಡಿದ್ದರು. ಹಾಗಾಗಿ, ಪ್ಯಾಲೇಸ್ತೀನ್‌ನಲ್ಲಿ ಅಲ್ಪ ಸಂಖ್ಯಾತರಾಗಿರುವ ಯಹೂದಿ ಸಮುದಾಯಕ್ಕೆ ಸಾಕಷ್ಟು ಸ್ವಾಯತ್ತತೆಯನ್ನು ನೀಡಿದ್ದರು. ದುರ್ಬಲಗೊಂಡ ಯಹೂದಿ ರಾಜ ಮನೆತನದ ಉನ್ನತಿಗೆ ಸದಾ ದೇವರಲ್ಲಿ ಪ್ರಾರ್ಥಿಸಲು ಯಹೂದಿ ಪಾದ್ರಿಗಳನ್ನು ಪ್ರೋ ಪರ್ಶಿಯ ಸಾಮ್ರಾಟರು, ಚಾಲ್ಡಿಯನ್ನರ ಆಕ್ರಮಣದಿಂದ ಚದುರಿ ಹೋದ ಯಹೂದಿಗಳನ್ನು ಪ್ಯಾಲೇಸ್ತೀನಿಗೆ ವಾಪಸಾಗಲು ಅನುಮತಿ ನೀಡಿದ್ದರು. ಹೀಗೆ ಪರ್ಶಿಯನ್ನರು ಹುಟ್ಟು ಹಾಕಿದ ವಾತಾವರಣವನ್ನು ಸಕಾರಾತ್ಮಕವಾಗಿ ಬಳಸಿಕೊಂಡು ಯಹೂದಿ ಮುಖಂಡರು ಪುನಃ ಪ್ಯಾಲೇಸ್ತೀನ್‌ನಲ್ಲಿ ತಮ್ಮದೇ ಪ್ರಭುತ್ವವನ್ನು ಸ್ಥಾಪಿಸಲು ಪ್ರಯತ್ನಗಳನ್ನು ನಡೆಸಿದರು. ಯಹೂದಿ ನಾಯಕರಾದ ಜೆರುಬ್ಬವೆಲ್, ಎಜ ಮತ್ತು ನೆಹಮಯ್ಯರ ನೇತೃತ್ವದಲ್ಲಿ ಸುಮಾರು ೫೦ ಸಾವಿರ ಚದುರಿ ಹೋದ ಯಹೂದಿಗಳು ಪ್ಯಾಲೇಸ್ತೀನಿಗೆ ವಾಪಾಸಾದರು. ಅವರ ಆಗಮನದ ಸಂದರ್ಭದಲ್ಲಿ ಹಣಕಾಸು ಮತ್ತು ವಸ್ತು ರೂಪದಲ್ಲಿ ಪರ್ಶಿಯನ್ನರು ಸಹಕಾರ ನೀಡಿ ಹೊಸ ವಸತಿಗಳನ್ನು ಸ್ಥಾಪಿಸಲು ಪ್ರೋ ನೀಡಿದ್ದರು. ಚಾಲ್ಡಿಯನ್ನರ ಆಕ್ರಮಣದಲ್ಲಿ ಯಹೂದಿಗಳು ಅನುಭವಿಸಿದ(ಆರ್ಥಿಕವಾಗಿ) ನಷ್ಟವನ್ನು ಭರಿಸಲಾಯಿತು. ಅಲ್ಲದೆ, ಯಹೂದಿ ನಾಯಕ ಜೆರುಬ್ಬವೆಲ್‌ನನ್ನು ಜೂಡಿಯಾದ(ಸಾಮ್ರಾಜ್ಯ) ರಾಜ್ಯಪಾಲನನ್ನಾಗಿ ಪರ್ಶಿಯನ್ನರು ನೆಯಮಿಸಿ, ಅವನ ಸಾಮ್ರಾಜ್ಯದ ರಾಜಕೀಯ ಚಟುವಟಿಕೆಗಳಿಗೆ ಜೆರುಸಲೇಂನ್ನು ರಾಜಧಾನಿಯಾಗಿ ಪರಿವರ್ತಿಸಲಾಯಿತು. ನಾಶಗೊಂಡ ಅವರ ಪ್ರಾರ್ಥನಾ ಮಂದಿರವನ್ನು ಪುನಃ ನಿರ್ಮಿಸಲಾಯಿತು. ಮತ್ತು ಜೆರುಸಲೇಂನ ಪ್ರಾರ್ಥನಾ ಮಂದಿರದ ಸುತ್ತು ಗೋಡೆಗಳನ್ನು ಕಟ್ಟಲಾಯಿತು. ಹಾಗಾಗಿ, ಪರ್ಶಿಯ ದೊರೆಗಳ ಪ್ರಭುತ್ವ ಬಲಿಷ್ಠವಾಗಿದ್ದರೂ, ಯಹೂದಿಗಳು ಪ್ಯಾಲೇಸ್ತೀನ್‌ನಲ್ಲಿ ಅವರ ನಾಯಕರ ಅಧೀನಕ್ಕೆ ಒಳಪಟ್ಟು ಪೂರ್ಣ ಪ್ರಮಾಣದ ಸ್ವಾಯತ್ತತೆಯನ್ನು ಪಡೆದರು.
ಕ್ರಿ.ಪೂ.೩೩೫ರಲ್ಲಿ ಮೆಸಿಡೋನಿಯಾದ ಅಲೆಗ್ಸಾಂಡರನು ಪರ್ಶಿಯಾ ಸಾಮ್ರಾಜ್ಯದ ಮೇಲೆ ದಂಡೆತ್ತಿ ಬಂದು ಪರ್ಶಿಯಾ ಸಾಮ್ರಾಟನನ್ನು ಪದಚ್ಯುತಿಗೊಳಿಸಿದನು, ಮತ್ತು ಪ್ಯಾಲೇಸ್ತೀನ್ ಅಲೆಗ್ಸಾಂಡರನ ಸಾಮ್ರಾಜ್ಯದೊಳಗೆ ವಿಲೀನಗೊಂಡಿತು. ಅವನ ಧೋರಣೆ ಬೇರೆಯೇ ಆಗಿತ್ತು. ಅವನು ತನ್ನ ವಿಶಾಲ ಸಾಮ್ರಾಜ್ಯದಲ್ಲಿ ಹೆಲೆನಿಕ್ ಸಂಸ್ಕೃತಿಯನ್ನು ಪ್ರಚಾರ ಮಾಡಬೇಕೆಂಬ ಮಹತ್ವಾಕಾಂಕ್ಷೆಯಲ್ಲಿದ್ದನು. ಜೊತೆಗೆ, ಅವನ ಸಾಮ್ರಾಜ್ಯದೊಳಗೆ ನೆಲೆಸಿರುವ ಎಲ್ಲ ವರ್ಗದ ಪ್ರಜೆಗಳನ್ನು ಒಂದೇ ಜನ ಸಮುದಾಯವನ್ನಾಗಿ ಪರಿವರ್ತಿಸಲು ಪ್ರಯತ್ನ ನಡೆಸಿದನು. ಆದಾಗ್ಯೂ, ಅಲೆಗ್ಸಾಂಡರನು ಯಹೂದಿ ಪ್ರಭುತ್ವದ ಸ್ವಾಯತ್ತತೆ ಯನ್ನು, ಧಾರ್ಮಿಕ ಸಂಪ್ರದಾಯಗಳನ್ನು ಮತ್ತು ಅವರ ಪವಿತ್ರ ಗ್ರಂಥಗಳನ್ನು ಅತೀವವಾಗಿ ಗೌರವಿಸುತ್ತಿದ್ದನು.
ಪರ್ಶಿಯನ್ನರಿಗೆ ಹೋಲಿಸಿದರೆ ಅಲೆಗ್ಸಾಂಡರನ ನಿಧನ(ಕ್ರಿ.ಪೂ.೩೨೩) ನಂತರ, ಅವನು ಸ್ಥಾಪಿಸಿದ ಸಾಮ್ರಾಜ್ಯ ಇಬ್ಭಾಗವಾಯಿತು. ಪರಿಣಾಮವಾಗಿ, ಯಹೂದಿಗಳು ನೆಲೆ ನಿಂತ ಪ್ಯಾಲೆಸ್ತೀನ್ ಈಜಿಪ್ಟ್‌ನ ಗ್ರೀಕ್ ಟೊಲಮಿಯರ ಕೈ ಸೇರಿತು. ರಾಜಕೀಯವಾಗಿ, ಈ ಬದಲಾವಣೆ ಯಹೂದಿಗಳಿಗೆ ಯಾವುದೇ ತೊಂದರೆ ತಂದೊಡ್ಡಲಿಲ್ಲ. ಅವರು ಆ ನಂತರವೂ ಪಾದ್ರಿ ಆಡಳಿತಗಾರ ಅಧೀನದಲ್ಲೇ ಮುಂದುವರಿದು, ತಾವು ಈ ಹಿಂದೆ ಅನುಭವಿಸುತ್ತಿದ್ದ ಸ್ವಾತಂತ್ರ್ಯವನ್ನು ಉಳಿಸಿಕೊಂಡರು. ಹೆಲೆನೈಜೇಶನ್ ಪ್ರಕ್ರಿಯೆ ಮುಂದುವರಿದಿತ್ತಾದರೂ ಯಹೂದಿಗಳ ಕಟ್ಟುಪಾಡು ಮತ್ತು ಸಂಪ್ರದಾಯಗಳ ಆಚರಣೆಯಲ್ಲಿ ಯಾವುದೇ ಬದಲಾವಣೆ ಕಂಡುಬಂದಿಲ್ಲ. ಅದಲ್ಲದೆ, ಸ್ವ ಇಚ್ಚೆಯಿಂದ ಅನೆಯಕ ಯಹೂದಿಗಳು ಮೆಡಿಟರೇನಿಯನ್ ತೀರ, ಗ್ರೀಸ್‌ನ ದ್ವೀಪ ಪ್ರದೇಶ ಮತ್ತು ಕಪ್ಪು ಸಮುದ್ರದ ಕರಾವಳಿ ತೀರಕ್ಕೆ ವಲಸೆ ಹೋಗಿ ಜನ ವಸತಿ ನೆಲೆಗಳನ್ನು ಸ್ಥಾಪಿಸಲು ಯಶಸ್ವಿಯಾದರು. ಈಜಿಪ್ಟ್ ನ ಅಲೆಕ್ಸಾಂಡ್ರಿಯಾದಲ್ಲೂ ಯಹೂದಿಗಳು ವಸತಿಗಳನ್ನು ಸ್ಥಾಪಿಸಿ, ಅಲ್ಲಿ ಗ್ರೀಕ್ ಹೆಲೆನಿಕ್ ಸಂಸ್ಕೃತಿಯ ಪ್ರಭಾವಕ್ಕೆ ಹೆಚ್ಚಿನ ಸಂಖ್ಯೆಯಲ್ಲಿ ಒಳಗಾದರು.
ಕ್ರಿ.ಪೂ.೧೯೮ರಲ್ಲಿ ಪ್ಯಾಲೇಸ್ತೀನನ್ನು ಗ್ರೀಕ್ ಸೆಲ್ಯೂಸಿಡ್ ಸಿರಿಯನ್ ಸಾಮ್ರಾಟ ಆಕ್ರಮಿಸಿದನಾದರೂ, ಯಹೂದಿಗಳು ಕ್ರಿ.ಪೂ.೧೬೯ರವರೆಗೂ ಸ್ವಾಯತ್ತತೆಯನ್ನು ಉಳಿಸಿ ಕೊಂಡರು. ಆ ನಂತರದ ದಿನಗಳ ರಾಜಕೀಯ ಚಟುವಟಿಕೆಗಳು ಯಹೂದಿಗಳ ಪರವಾಗಿರಲಿಲ್ಲ. ಕ್ರಿ.ಪೂ.೧೬೯ರಲ್ಲಿ ಅಧಿಕಾರಕ್ಕೆ ಬಂದ ಗ್ರೀಕ್ ಸಾಮ್ರಾಟ ಅಂತಿಯೋಕಸ್ ಎಪಿಪೇನ್ಸ್‌ನು, ಯಹೂದಿಗಳನ್ನು ಗ್ರೀಕ್ ಹೆಲೆನಿಕ್ ಸಂಸ್ಕೃತಿಗೆ ಬಲತ್ಕಾರದಿಂದ ಮತಾಂತರಗೊಳಿಸಲು ಪ್ರಯತ್ನಿಸಿದನು. ಈ ಮತಾಂತರ ಪ್ರಕ್ರಿಯೆ ಪ್ಯಾಲೇಸ್ತೀನಿನ ಇನ್ನುಳಿದ ಭಾಗಕ್ಕೂ ಹರಡಿ, ಯಹೂದಿಗಳು ಅನಿವಾರ್ಯವಾಗಿ ಬಲಿಪಶುಗಳಾಗ ಬೇಕಾಯಿತು. ಅಲ್ಲಿಯ ತನಕ ಸಂಪ್ರದಾಯವಾದಿ ಯಹೂದಿಗಳು ಸ್ವತಂತ್ರ ಸಂಸ್ಕೃತಿ, ಭಾಷೆ, ಜೀವನಕ್ರಮ, ಆಚರಣೆ ಮತ್ತು ಧಾರ್ಮಿಕ ಸ್ವಾಯತ್ತತೆಯನ್ನು ಉಳಿಸಿಕೊಂಡು ಬಂದಿದ್ದು, ಗ್ರೀಕರ ಮತಾಂತರ ಚಟುವಟಿಕೆಗಳಿಂದ ತಮ್ಮ ಧರ್ಮ ಸಂಪೂರ್ಣ ನಾಶವಾಗಬಹುದೆಂಬ ಭಯದಿಂದ, ಹೆಲೆನೀಕರಣ ಪ್ರಕ್ರಿಯೆ ಮತ್ತು ಮತಾಂತರವನ್ನು ಯಹೂದಿಗಳು ಸಂಘಟಿತವಾಗಿ ವಿರೋಧಿಸಲು ಸನ್ನದ್ಧರಾದರು. ಇದಕ್ಕುತ್ತರವಾಗಿ, ಗ್ರೀಕ್ ಪ್ರಭುತ್ವ ಬಹಳ ಆಕ್ರಮಣಕಾರಿ ಧೋರಣೆಗಳನ್ನು ಪಾಲಿಸಿ, ಯಹೂದಿಗಳನ್ನು ದಮಿನಿಸಲು ಆರಂಭಿಸಿತು.
ಇಂತಹ ದಮನ ಕಾರ್ಯವನ್ನು ನಂತರ ರೋಮನ್ ಸಾಮ್ರಾಟರು ಮುಂದುವರಿಸಿ ಯಹೂದಿ ದ್ವೇಷಿ ನಿಲುವನ್ನು ಮತ್ತಷ್ಟು ವೃದ್ದಿಸಿದರು. ಇದರಿಂದಾಗಿ, ಪ್ಯಾಲೇಸ್ತೀನ್‌ನಲ್ಲಿ ಕ್ರಿ.ಪೂ.೬ನೆಯ ಶತಮಾನದಲ್ಲಿ, ಪರ್ಶಿಯನ್ ಪ್ರಭುತ್ವದ ಅಡಿಯಲ್ಲಿ ಎರಡನೆಯ ಬಾರಿಗೆ ಸ್ಥಾಪಿಸಿದ ಯಹೂದಿ ಪ್ರಭುತ್ವ ಮತ್ತು ಜೆರುಸಲೇಂನಲ್ಲಿ ನಿರ್ಮಿಸಿದ ಪ್ರಾರ್ಥನಾ ಮಂದಿರ ವಿನಾಶದ ಅಂಚಿಗೆ ತಲುಪಿತು. ಸುಮಾರು ಕ್ರಿ.ಶ.೭೦ರಲ್ಲಿ ಯಹೂದಿಗಳಿರುವ ಪ್ಯಾಲೇಸ್ತೀನ್‌ನನ್ನು ರೋಮನರು ಆಕ್ರಮಿಸಿ ಕ್ರಿ.ಶ.೧೩೫ರ ಹೊತ್ತಿಗೆ ಯಹೂದಿಯರ ಪವಿತ್ರ ಸ್ಥಳವಾದ ಜೆರುಸಲೇಂನನ್ನು ಧ್ವಂಸಗೊಳಿಸಿದರು. ರೋಮನರು ಪಾಲಿಸಿದ ಯಹೂದಿ ದ್ವೇಷ ಭಾವನೆ ನಿರಂತರವಾಗಿ ಮುಂದುವರಿದುದರಿಂದ ಯಹೂದಿ ಸಮುದಾಯ ತಮ್ಮನ್ನು, ತಮ್ಮ ಧರ್ಮ, ಭಾಷೆ, ಸಂಸ್ಕೃತಿ ಮತ್ತು ಸಾಂಪ್ರದಾಯಿಕ ಧಾರ್ಮಿಕ ಆಚರಣೆಗಳನ್ನು ರಕ್ಷಿಸಿಕೊಳ್ಳಲು ಪ್ಯಾಲೇಸ್ತೀನ್‌ನನ್ನು ಬಿಟ್ಟು ಜಗತ್ತಿನ ವಿವಿಧ ಭಾಗಗಳಿಗೆ ವಲಸೆ ಹೋದರು. ಹೀಗೆ ಚದುರಿ ಹೋದ ಯಹೂದಿಗಳು ಏಷ್ಯಾ, ಆಫ್ರಿಕಾ, ಯುರೋಪ್ ಮತ್ತು ಅಮೆರಿಕದಲ್ಲಿ ತಮ್ಮ ಜನ ವಸತಿಗಳನ್ನು ಸ್ಥಾಪಿಸಿ ಜೀವನ ನಡೆಸತೊಡಗಿದರು. ತಮ್ಮ ಸ್ವತಂತ್ರ ಗುರುತು ಮತ್ತು ಸ್ವಾವಲಂಬಿ ಜೀವನ ಕ್ರಮವನ್ನು ಉಳಿಸಿಕೊಳ್ಳಲು, ಅನಿವಾರ್ಯವಾಗಿ ತಮಗೆ ದೇವರು ಆಶ್ವಾಸನೆ ನೀಡಿದ ದೇಶವನ್ನು ಬಿಟ್ಟು ಹೋದರು. ಇಲ್ಲಿಂದ ಯಹೂದಿಗಳು ಇತಿಹಾಸದ ಮೂರನೆಯ ಹಂತಕ್ಕೆ ಪ್ರವೇಶ ಮಾಡುತ್ತಾರೆ.
ಆದರೆ, ಆರಂಭಿಕ ಹಿಬ್ರೂ/ಇಸ್ರೇಲೈಟ್ಸ್ ಅಥವಾ ಯಹೂದಿಗಳು ಪ್ಯಾಲೇಸ್ತೀನಿನೊಂದಿಗೆ ಇಟ್ಟುಕೊಂಡ ಸಂಬಂಧವು ಅವರ ಹುಟ್ಟು ಮತ್ತು ದೀರ್ಘಕಾಲದ ಅವರ ನೆಲೆಸುವಿಕೆಯನ್ನು ಆಧರಿಸಿಕೊಂಡಿಲ್ಲ. ಬದಲಾಗಿ, ಪ್ಯಾಲೇಸ್ತೀನಿನ ಮೇಲೆ ಇತಿಹಾಸದುದ್ದಕ್ಕೂ ಅವರು ದಂಡಯಾತ್ರೆಯ ಮೂಲಕ ಆಕ್ರಮಿಸಿರುವುದು ಕಂಡುಬರುತ್ತದೆ. ಈ ದಂಡಯಾತ್ರೆ ಹಿಬ್ರೂ ಕುಟುಂಬದ ಮುಖಂಡ ಏಬ್ರಾಹಾಂ ಎಲ್ಲೋ ಆರಂಭಿಸಿದ, ನಂತರ ಅವನ ಉತ್ತರಾಧಿಕಾರಿಗಳು ಮುಂದುವರಿಸಿದರು, ಹಾಗೂ ಒಂದಷ್ಟು ಆರಂಭಿಕ ಯಶಸ್ಸನ್ನು ಕಂಡು ನಾಗರಿಕ ಸಮಾಜ ಮತ್ತು ಸುಭದ್ರ ಪ್ರಭುತ್ವವನ್ನು ಯಶಸ್ವಿ ಆಕ್ರಮಣದ ನಂತರ ಪ್ಯಾಲೇಸ್ತೀನ್‌ನಲ್ಲಿ ಸ್ಥಾಪಿಸಿರುವುದನ್ನು ನಾವು ಗಮನಿಸಬಹುದು. ಇದು ಮುಖ್ಯವಾದ ಅಂಶವಾಗಿರುತ್ತದೆ.
ಏಕೆಂದರೆ, ಇವತ್ತಿನ ಪ್ಯಾಲೇಸ್ತೀನಿ ಅರಬರು ಮಾಡುವ ಸಮರ್ಥನೆಗೆ ಪೂರಕವಾಗಿ ಸುಮಾರು ೭ನೆಯ ಶತಮಾನದಿಂದ ಅಲ್ಲಿ ನಿರಂತರವಾಗಿ ನೆಲೆಸಿರುವುದನ್ನು ಐತಿಹಾಸಿಕವಾಗಿ ಸಮರ್ಥಿಸಬಹುದು. ಯಹೂದಿಗಳ ಆಕ್ರಮಣಕ್ಕೆ(ಪ್ಯಾಲೇಸ್ತೀನ್ ಮೇಲೆ) ಹೋಲಿಸಿದರೆ, ಅರಬರು ಅಲ್ಲೇ ಉಗಮವಾಗಿ ಅಲ್ಲೇ ತಮ್ಮ ಪ್ರಭುತ್ವವನ್ನು ಸ್ಥಾಪಿಸಿ ಅದನ್ನೇ ಪುನಃ ಗಟ್ಟಿಗೊಳಿಸಲು ಹೋರಾಡುತ್ತಾರೆ. ಇದು ಯಹೂದಿಗಳ ಪ್ರಯತ್ನಕ್ಕೆ ತದ್ವಿರುದ್ಧವಾಗಿದೆ. ಏಕೆಂದರೆ, ದೀರ್ಘ ಕಾಲದ ಆಕ್ರಮಣದ ಪ್ರಕ್ರಿಯೆಯನ್ನೇ ಗಮನಿಸಿದರೆ ಅದು ಸ್ಪಷ್ಟ ವಾಗುತ್ತದೆ. ಅದು ಈ ಕೆಳಗಿನಂತಿವೆ.
೧. ಕ್ರಿ.ಪೂ. ಎರಡನೆಯ ಸಹಸ್ರಮಾನದಲ್ಲಿ ಸೆಮೈಟ್ ಎಂಬ ಬುಡಕಟ್ಟು ಸಮುದಾಯ, ಮೆಡಿಟರೇನಿಯನ್ ಪೂರ್ವ ಪ್ರದೇಶದಲ್ಲಿ ದಂಡೆತ್ತಿ ಬರುತ್ತದೆ. ಈ ಸಮುದಾಯದ ಸದಸ್ಯರನ್ನು ಹಿಬ್ರೂಗಳೆಂದು ಗುರುತಿಸಲಾಯಿತು. ನಂತರ, ಅವರನ್ನು ಇಸ್ರೆಲೈಟ್ ಗಳೆಂದು ಕರೆಯಲಾಯಿತು. ಮತ್ತು ಅವರು ಅಬ್ರಾಹಂನ ವಂಶಜರಾಗಿದ್ದು, ಅವನ ಮಗ ಜೇಕಬ್‌ನ ಅನುಯಾಯಿಗಳಾಗಿದ್ದು, ಇಸ್ರೇಲ್ ಎಂಬ ಹೆಸರು ಆ ಬುಡಕಟ್ಟು ಸಮುದಾಯದ ಹೆಸರೇ ಆಗಿತ್ತು ಎಂದು ನಂಬಲಾಗಿದೆ.
೨. ಅವರು ಹುಟ್ಟು ಹಾಕಿದ ಸಂಪ್ರದಾಯ ಮತ್ತು ಕಟ್ಟುಪಾಡುಗಳ ಆಧಾರದ ಮೇಲೆ ಹೇಳುವಂತೆ, ಒಂದಷ್ಟು ದಿನ ಈ ಸಮುದಾಯ ಈಜಿಪ್ಟ್‌ಗೆ ವಲಸೆ ಹೋಗಿತ್ತು. ನಂತರ, ಅವರನ್ನು ಮೋಸೆಸ್ ಎಂಬ ಮುಖಂಡ ಪ್ಯಾಲೇಸ್ತೀನ್‌ನಲ್ಲಿ ಬಂದು ನೆಲೆಸಲು ಅವರ ಪ್ರವಾಸದ ನೇತೃತ್ವ ವಹಿಸಿದನೆಂದು ತಿಳಿಯಲಾಗಿದೆ.
೩. ಸುಮಾರು ಕ್ರಿ.ಪೂ.೧೧೦೦ರ ಹೊತ್ತಿಗೆ ಗುಡ್ಡ ಪ್ರದೇಶಗಳಿಂದ ಆವೃತವಾದ ಪ್ಯಾಲೇಸ್ತೀನಿನ ಬಹುತೇಕ ಭಾಗಗಳನ್ನು ಆಕ್ರಮಿಸಿದರೂ, ಇಂತಹ ಚಟುವಟಿಕೆಗಳು ಮಾನವ ಸಮಾಜದ ಹುಟ್ಟಿನ ಆರಂಭದಲ್ಲಿ ಎಲ್ಲ ಬುಡಕಟ್ಟು ಜನರು ಮಾಡುತ್ತಿದ್ದು, ಯಹೂದಿಗಳು ಇದಕ್ಕೆ ಹೊರತಲ್ಲ. ಇದೊಂದು, ಆ ಕಾಲದ ಸಾಮಾನ್ಯ ಲಕ್ಷಣವಾಗಿದ್ದು, ಯಹೂದಿಗಳ ಪ್ಯಾಲೇಸ್ತೀನ್ ಆಕ್ರಮಣ ಅದೇ ಪ್ರಕ್ರಿಯೆಯ ಮುಂದುವರಿಕೆಯಾಗಿತ್ತು.
೪. ಆದಾಗ್ಯೂ ಅವರೊಳಗೆ ಸಾಕಷ್ಟು ಭಿನ್ನಾಭಿಪ್ರಾಯಗಳನ್ನು ಪ್ಯಾಲೇಸ್ತೀನಿನಲ್ಲಿಯೇ ಆರಂಭದಿಂದಲೂ ವಾಸವಾಗಿರುವ ಪಿಲಿಸ್ತೈನಿ ಬಡಕಟ್ಟುಗಳು ನಡೆಸಿದ ಹಿಬ್ರೂ ವಿರೋಧಿ ದಂಗೆಗಳು, ಹಿಬ್ರೂ ಸಮುದಾಯದಲ್ಲಿ ಒಗ್ಗಟ್ಟು ಸೃಷ್ಟಿಸಿ, ಕೊನೆಗೆ ಡೇವಿಡ್ ಸಾಮ್ರಾಟನ(ಕ್ರಿ.ಪೂ.೧೦೧೦-೯೭೦) ನೇತೃತ್ವದಲ್ಲಿ ಹಿಬ್ರೂಗಳು ಅರಸೊತ್ತಿಗೆಯನ್ನು ಸ್ಥಾಪಿಸಿ ಜಾಗೃತರಾದರು. ಆ ರಾಜಕೀಯ ಜಗೃತಿ ಮುಂದುವರಿದು, ಸೊಲೊಮನ್ ದೊರೆ(ಕ್ರಿ.ಪೂ.೯೭೦-೯೩೦)ಯು ಮತ್ತಷ್ಟು ವೃದ್ದಿಸಿ ಒಂದು ಸ್ವತಂತ್ರ ಹಾಗೂ ವಿಶಾಲ ಪ್ರದೇಶವನ್ನು ಆಕ್ರಮಿಸಿಕೊಂಡರು. ಆದರೆ, ಸೊಲೊಮನ್ ನಿಧನ ನಂತರ ಹಿಬ್ರೂ ಪ್ರಭುತ್ವ ದುರ್ಬಲಗೊಂಡಿತು.
೫. ಆಮೇಲೆ ಹೀಬ್ರೂ ಸಾಮ್ರಾಜ್ಯ ಇಬ್ಭಾಗವಾಯಿತು. ಆ ಎರಡೂ ಸಾಮ್ರಾಜ್ಯಗಳೂ ಪರಸ್ಪರ ಪೈಪೋಟಿಯಲ್ಲಿ ತೊಡಗಿದವು. ಉತ್ತರದಲ್ಲಿ ಇಸ್ರೇಲ್ ಸಾಮ್ರಾಜ್ಯವು ಸುಮೇರಿಯವನ್ನು ಕೇಂದ್ರೀಕರಿಸಿದ್ದು, ದಕ್ಷಿಣದಲ್ಲಿ ಜೂಹಾ ಸಾಮ್ರಾಜ್ಯದ ಪ್ರಭುತ್ವ ಸ್ಥಾಪನೆಗೊಂಡಿತು.
೬. ಕ್ರಿ.ಪೂ.೭೨೧ ಮತ್ತು ೭೧೫ರ ನಡುವೆ ಉತ್ತರದ ಹಿಬ್ರೂ ಸಾಮ್ರಾಜ್ಯ ಅಸ್ಸೀರಿಯಾ ಸಾಮ್ರಾಜ್ಯದೊಂದಿಗೆ ವಿಲೀನಗೊಂಡಿತು. ಮತ್ತು ದಕ್ಷಿಣದ ಜುಹಾ ಸಾಮ್ರಾಜ್ಯ ಅಸ್ಸೀರಿಯಾ ಸಾರ್ವಭೌಮತ್ವವನ್ನು ಒಪ್ಪಿಕೊಂಡಿತು.
೭. ಕ್ರಿ.ಪೂ.೫೮೫ರಲ್ಲಿ ಇನ್ನೊಂದು ಹೊಸ ಬ್ಯಾಬಿಲೋನಿಯಾ ಸಾಮ್ರಾಜ್ಯದ ಉಗಮವಾಗಿ, ಅದರ ಸಾಮ್ರಾಟ ನೆಬುಚ್ಚನೆಜರ್ ಜೆರುಸಲೇಂನನ್ನು ಧ್ವಂಸ ಮಾಡಿ, ಅಲ್ಲಿರುವ ಅನೆಯಕ ಹಿಬ್ರೂ ಕುಟುಂಬಗಳನ್ನು ಸೆರೆ ಹಿಡಿದು ಬ್ಯಾಬಿಲೋನಿಗೆ ಕರೆದುಕೊಂಡು ಹೋದನು.
೮. ಕ್ರಿ.ಪೂ.೫೩೯ರಲ್ಲಿ ಸೈರಸ್ ಎಂಬ ಪರ್ಶಿಯನ್ ಸಾಮ್ರಾಟ ಬ್ಯಾಬಿಲೋನನ್ನು ಆಕ್ರಮಿಸಿ, ಅಲ್ಲಿ ಸೆರೆಯಲ್ಲಿದ್ದ ಹಿಬ್ರೂಗಳನ್ನು ಬಿಡುಗಡೆ ಮಾಡಿದನು. ಅಲ್ಲದೆ, ಸುಮಾರು ೪೦ ರಿಂದ ೫೦ ಸಾವಿರ ಹಿಬ್ರೂಗಳನ್ನು ಪ್ಯಾಲೇಸ್ತೀನಿಗೆ ಮರಳಲು ಕರೆ ನೀಡಿದನು. ಮತ್ತು ಒಂದಷ್ಟು ಮಂದಿ ಬ್ಯಾಬಿಲೋನ್‌ನಲ್ಲಿಯೇ ಉಳಿದುಕೊಳ್ಳಲು ಕೇಳಿಕೊಂಡಾಗ ಅದಕ್ಕೆ ಸೈರಸ್ ಒಪ್ಪಿಗೆ ನೀಡಿದನು.
೯. ಪರ್ಶಿಯನ್ನರು ಮತ್ತು ಟೊಲೆಮಿಯನ್ನರ ಆಳ್ವಿಕೆಯ ಕಾಲದಲ್ಲೂ ಹಿಬ್ರೂಗಳ ಸಂಸ್ಕೃತಿ ಉತ್ಕೃಷ್ಟ ಘಟ್ಟಕ್ಕೆ ತಲುಪಿದ್ದರೂ, ಅನೆಯಕ ಬಗೆಯ ಸಂಕಷ್ಟಗಳನ್ನು ಅವರು ಎದುರಿಸಿದರು.
೧೦. ಆದರೆ, ಗ್ರೀಕರು ತಮ್ಮದೇ ಸಂಸ್ಕೃತಿ ಮತ್ತು ಆಚಾರ ವಿಚಾರಗಳನ್ನು ಹಿಬ್ರೂಗಳ ಮೇಲೆ ಹೇರಲು ಪ್ರಯತ್ನ ನಡೆಸಿದಾಗ ಹಿಬ್ರೂಗಳು ದಂಗೆ ಎದ್ದರು. ಕ್ರಿ.ಪೂ.೧೫೦ರ ಹೊತ್ತಿಗೆ ಹಿಬ್ರೂಗಳು ಸೊಲೊಮನ್ ಅಧೀನಕ್ಕೆ ಒಳಪಟ್ಟ ಬಹುತೇಕ ಎಲ್ಲ ಭಾಗಗಳನ್ನು ಆಕ್ರಮಿಸಿಕೊಳ್ಳಲು ಯಶಸ್ವಿಯಾದರು.
೧೧. ಆದಾಗ್ಯೂ ಕ್ರಿ.ಪೂ.೬೩ರಲ್ಲಿ ಜೆರುಸಲೇಂ ದುರ್ಬಲಗೊಂಡಿತು. ಪ್ಯಾಲೇಸ್ತೀನ್ ರೋಮನ್ ಸಾಮ್ರಾಜ್ಯದ ಅವಿಭಾಜ್ಯ ಅಂಗವಾಗಿ ಸೇರಿ ಹೋಯಿತು. ಆ ನಂತರವೂ, ಹಿಬ್ರೂಗಳು ಅನೆಯಕ ದಂಗೆಗಳನ್ನು ಸಂಘಟಿಸಿದರೂ, ಸುಮಾರು ಕ್ರಿ.ಪೂ.೧೩೫ರ ಹೊತ್ತಿಗೆ ಇಡೀ ಪ್ಯಾಲೇಸ್ತೀನ್‌ನಲ್ಲಿ ಯಹೂದಿ ಪ್ರಭುತ್ವವನ್ನು ಮೊಟಕುಗೊಳಿಸಿ ಜೆರುಸಲೇಂನಲ್ಲಿ ರೋಮನ್‌ರು ನಿಯಂತ್ರಣ ಸಾಧಿಸಿದರು.
ಈ ಮೇಲಿನ ಹನ್ನೊಂದು ಅಂಶಗಳು ಪ್ಯಾಲೇಸ್ತೀನ್‌ನಲ್ಲಿ ಹಿಬ್ರೂ/ಯಹೂದಿ ಸಮುದಾಯದವರು ಆರಂಭದಿಂದ ಪ್ರಭುತ್ವ ಸ್ಥಾಪಿಸಲು ನಡೆಸಿದ ಕಾರ್ಯಾಚರಣೆಯ ಕುರಿತು ಸ್ಥೂಲ ಪರಿಚಯ ನೀಡುತ್ತವೆ. ಇದೊಂದು ನಿರಂತರವಾಗಿ ನಡೆದ ಆಕ್ರಮಣಕಾರಿ ಚಟುವಟಿಕೆಯಾಗಿದ್ದು, ವಿವಿಧ ಹಂತಗಳಲ್ಲಿ ಅನೆಯಕ ಬಗೆಯ ಏರುಪೇರುಗಳನ್ನು ಅನುಭವಿಸಿ ಹಿಬ್ರೂ ಕುಟುಂಬ ದೇವರು ಆಶ್ವಾಸನೆ ನೀಡಿದ ಭೂಭಾಗದಲ್ಲಿ ಒಂದು ಸಮೃದ್ಧ ನಾಗರಿಕ ಸಮಾಜ, ಸ್ವತಂತ್ರ ಧರ್ಮ, ಭಾಷೆ, ಪ್ರಭುತ್ವ ಮತ್ತು ಸ್ವಾವಲಂಬಿ ಬದುಕನ್ನು ನಿರೂಪಿಸಿದರು.
ಆದರೆ, ೧೯೪೮ರಲ್ಲಿ ಪ್ಯಾಲೇಸ್ತೀನ್‌ನ ಒಂದು ಭಾಗದಲ್ಲಿ ಸ್ಥಾಪಿಸಿದ ಇಸ್ರೇಲ್ ಪ್ರಭುತ್ವಕ್ಕೆ, ಯಹೂದಿಗಳು ನೀಡುವ ಸಮರ್ಥನೆ ಮತ್ತು ಆಧಾರಗಳು ಅಚಾರಿತ್ರಿಕ ವಾದವುಗಳು. ಅವರ ನಂಬಿಕೆಯ ಪ್ರಕಾರ ಏಬ್ರಾಹಂ ಮತ್ತು ಅವನ ಹಿಂಬಾಲಕರು, ಆರಂಭದಲ್ಲಿ ಅಲೆಮಾರಿ ಜೀವನ ನಡೆಸುತ್ತ ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ತಮ್ಮ ವಸತಿಗಳನ್ನು ಸ್ಥಳಾಂತರಿಸುತ್ತಿದ್ದರು. ನಂತರ ದೇವರು ನೀಡಿರುವ ಆಶ್ವಾಸನೆಯಂತೆ ತಮ್ಮ ಪ್ರವಾಸವನ್ನು ಮುಂದುವರಿಸಿ ಕೊನೆಗೆ ಡೇವಿಡ್ ಸಾಮ್ರಾಟನ ಕಾಲದಲ್ಲಿ ಯಹೂದಿಯರ ಪ್ಯಾಲೇಸ್ತೀನ್‌ನ್ನು ಆಕ್ರಮಿಸಿ ಅಲ್ಲಿ ತಮ್ಮ ಪ್ರಭುತ್ವವನ್ನು ಸಂಘಟಿಸಿದರು. ಇದೊಂದು ಚಾರಿತ್ರಿಕವಾಗಿ ಆಕ್ರಮಣವೇ ಆಗಿದ್ದು, ಅಲ್ಲಿರುವ ಮೂಲ ನಿವಾಸಿಗಳನ್ನು ದಮನಿಸಿ ತಮ್ಮ ಇರುವಿಕೆಯನ್ನು ಸಮರ್ಥಿಸಿಕೊಂಡರು. ಹಾಗಾಗಿ, ಒಂದಾನೊಂದು ಕಾಲದಲ್ಲಿ ಯಹೂದಿಗಳ ವಂಶಸ್ಥರು ಇಲ್ಲೆ ನೆಲೆ ನಿಂತಿದ್ದರು ಎಂಬ ದೃಢ ನಂಬಿಕೆಯನ್ನು ಇಟ್ಟುಕೊಂಡು ಕ್ರಿ.ಶ.೧೮೦೦ ರಿಂದ ೧೯೪೮ರ ನಡುವೆ ಜಾಗತಿಕ ಮಟ್ಟದಲ್ಲಿ, ಚದುರಿ ಹೋದ ಯಹೂದಿಗಳನ್ನು ಸಂಘಟಿಸಿ, ಯಶಸ್ವಿಯಾಗಿ ಪ್ಯಾಲೇಸ್ತೀನ್‌ನನ್ನು ವಸಾಹತೀಕರಿಸಿ, ೧೯೪೮ರಲ್ಲಿ ಇಸ್ರೇಲ್ ಎಂಬ ಯಹೂದಿಯರ ಪ್ರಭುತ್ವವನ್ನು ಸ್ಥಾಪಿಸಲಾಯಿತು.
ಯಹೂದಿಗಳು ಪಾಲಿಸಿರುವ ಮಾರ್ಗ ಸರಿಯೆಂದು ಹೇಳುವುದಾದರೆ, ಜಾಗತಿಕ ಇತಿಹಾಸದಲ್ಲಿ ಕಾರ್ಯರೂಪಕ್ಕೆ ತರಬಹುದಾದ ಅನೆಯಕ ಉದಾಹರಣೆಗಳಿವೆ. ಅರಬ್ ಮುಸ್ಲಿಮರು ಸುಮಾರು ೮೦೦ ವರ್ಷಗಳಷ್ಟು ಕಾಲ ಯುರೋಪಿನ ಬಹುತೇಕ ಭಾಗಗಳನ್ನು ಆಕ್ರಮಿಸಿ ತಮ್ಮದೇ ಪ್ರಭುತ್ವವನ್ನು ಸ್ಥಾಪಿಸಿದ್ದರು. ಯುರೋಪಿಯನ್ನರು, ಸ್ಪೇನಿಯಾರ್ಡರು ಮತ್ತು ಪೋರ್ಚುಗೀಸರು ಹೊಸ ಜಲಮಾರ್ಗದ ಮೂಲಕ ದಕ್ಷಿಣ ಮತ್ತು ಮಧ್ಯ ಅಮೆರಿಕಾವನ್ನು ಆಕ್ರಮಿಸಿ ಮೆಕ್ಸಿಕೊ, ಚಿಲಿ, ಇಂಥಕಾ ದ್ವೀಪ ಮತ್ತು ಅಟೆಕ್ ಪ್ರದೇಶಗಳಲ್ಲಿ ತಮ್ಮ ತಮ್ಮ ವಸಾಹತುಗಳನ್ನು ಸ್ಥಾಪಿಸಿದ್ದರು. ಅಲ್ಲದೇ, ೧೬ನೆಯ ಶತಮಾನದಿಂದ ೨೦ನೆಯ ಶತಮಾನದ ಮಧ್ಯ ಭಾಗದವರೆಗೂ, ಯುರೋಪಿನ ಸಾಮ್ರಾಜ್ಯಶಾಹಿ ರಾಷ್ಟ್ರಗಳು ಏಷ್ಯಾ, ಆಫ್ರಿಕಾ ದೇಶಗಳನ್ನು ಆಕ್ರಮಿಸಿ ವಸಾಹತುಶಾಹಿ ಪ್ರಭುತ್ವವನ್ನು ಹೇರಿದ್ದರು. ಯಹೂದಿಗಳು ೧೯೪೮ರಲ್ಲಿ ಮಾಡಿದ ಆಕ್ರಮಣಕ್ಕೆ ನೀಡಿರುವ ಸಮರ್ಥನೆಯನ್ನು ಅನುಸರಿಸುವುದಾದರೆ, ಯುರೋಪಿನಲ್ಲಿ ಅರಬರು ಇಂದು ಆಕ್ರಮಣ ಮಾಡಬಹುದಲ್ಲವೇ? ಏಷ್ಯಾ, ಆಫ್ರಿಕಾ ಖಂಡಗಳಲ್ಲಿರುವ ಸ್ವತಂತ್ರ ರಾಷ್ಟ್ರಗಳನ್ನು ಯುರೋಪ್ ದೇಶಗಳು ಆಕ್ರಮಿಸಿ, ಪ್ರಭುತ್ವ ಹೇರಬಹುದಲ್ಲವೇ? ಮುಂದೊಂದು ದಿನ ಇದಕ್ಕೆ ಅವಕಾಶಗಳಿವೆಯೇ? ಆದರೆ, ಇವತ್ತು ಹಾಗೆ ಮಾಡಲು ಸಾಧ್ಯವೇ? ಈ ಪ್ರಶ್ನೆಗಳಿಗೆ ಉತ್ತರ ಹುಡುಕುವುದು ಬೇರೆಯೇ ಚರ್ಚೆಯಾಗುತ್ತದೆ.
ಒಂದನೆಯ ಶತಮಾನದಿಂದ ೧೮ನೆಯ ಶತಮಾನದ ಕೊನೆಯವರೆಗಿನ ಯಹೂದಿಯರ ಪರಿಸ್ಥಿತಿ: ಪ್ಯಾಲೇಸ್ತೀನ್‌ನಲ್ಲಿ ರೋಮನ್ ಪ್ರಭುತ್ವ ಭದ್ರಗೊಂಡ ನಂತರ, ಯಹೂದಿಗಳು ತಮ್ಮ ದೇಶ(ಪ್ರಾಮಿಸ್‌ಡ್ ಲ್ಯಾಂಡ್) ಬಿಟ್ಟು ಹೋಗುವ ಸಂದಿಗ್ಧ ಪರಿಸ್ಥಿತಿ ಎದುರಾಯಿತು. ತಮ್ಮ ರಕ್ಷಣೆ ತಕ್ಷಣ ಬಹಳ ಮುಖ್ಯ ಎಂಬುದು ಅವರು ಅರಿತಿದ್ದು, ವಿಶ್ವದ ಬೇರೆ ಬೇರೆ ಭಾಗಕ್ಕೆ ವಲಸೆ ಹೋದರು. ದೇವರ ಆಶೀರ್ವಾದಂತೆ ಅವರು ಎಲ್ಲ ಇದ್ದರೂ, ಅವರು ನೆಲೆ ನಿಂತಿರುವ ಪ್ರದೇಶ ಸಮೃದ್ದಿ ಹೊಂದುತ್ತದೆ ಎಂಬ ದೃಢ ನಂಬಿಕೆ ಕೂಡ ಅವರಿಗಿತ್ತು. ಹಾಗಾಗಿ ತಮ್ಮ ದೇಶ ಕೈ ತಪ್ಪಿದ ನಂತರ ಏಷ್ಯಾ, ಆಫ್ರಿಕಾ, ಯುರೋಪ್ ಮತ್ತು ಅಮೆರಿಕ ದೇಶಗಳಲ್ಲಿ ಆಸರೆ ಪಡೆದರು. ಹೀಗೆ, ಆಸರೆ ನೀಡಿದ ರಾಷ್ಟ್ರಗಳು, ಯಹೂದಿಗಳಿಗೆ ರಕ್ಷಣೆ ನೀಡಿರುವುದಲ್ಲದೆ, ಆಯಾ ರಾಷ್ಟ್ರಗಳು ಯಹೂದಿ ಜನ ವಸತಿಗಳಲ್ಲಿ ವಾಸಿಸುವ ಸಮುದಾಯಕ್ಕೆ ಎಲ್ಲ ರಂಗದಲ್ಲೂ ಸ್ವಾತಂತ್ರ್ಯ ಮತ್ತು ಸ್ವಾಯತ್ತತೆಯನ್ನು ನೀಡಿದವು.
ಆಸರೆ ನೀಡಿದ ದೇಶಗಳ ಸರಕಾರಗಳು ಸೃಷ್ಟಿಸಿದ ವಾತಾವರಣವು ಯಹೂದಿ ಸಮುದಾಯಕ್ಕೆ ಸಕಾರಾತ್ಮಕವಾಗಿಯೇ ಇದ್ದು ಅವರು ತಮ್ಮ ದೇವರು ಪ್ರಾಮಿಸ್ ಮಾಡಿದ ಭೂಮಿಯಲ್ಲಿ ಇಲ್ಲದಿದ್ದರೂ, ಹೋಸ್ಟ್ ದೇಶಗಳಲ್ಲಿ ಸ್ವತಂತ್ರ ಬದುಕನ್ನು, ತಮ್ಮದೇ ಆಚಾರ, ಸಂಪ್ರದಾಯಗಳಿಗನುಗುಣವಾಗಿ ನಿರೂಪಿಸಲು ಸಹಕಾರಿಯಾಯಿತು. ಯಹೂದಿಗಳು ಆರಂಭದಿಂದಲೂ ಶ್ರಮಜೀವಿಗಳಾಗಿದ್ದು, ತಮ್ಮ ಸಂಪ್ರದಾಯ, ಧರ್ಮ ಮತ್ತು ಸಂಸ್ಕೃತಿಯ ಆಧಾರದ ಮೇಲೆ ತಮ್ಮ ಇರುವಿಕೆಯನ್ನು ಹಾಗೂ ಪ್ರಭುತ್ವವನ್ನು ಸಮರ್ಥಿಸಿ ಕೊಂಡಿದ್ದವರು. ಇದನ್ನೇ ಮುಂದುವರಿಸಿಕೊಂಡು ಹೋಗಲು ರೋಮನ್ನರು ಪ್ಯಾಲೇಸ್ತೀನ್‌ನಲ್ಲಿ ಅವಕಾಶ ನೀಡಲಿಲ್ಲ. ಅವರನ್ನು ನಿರಂತರವಾಗಿ ದ್ವೇಷಿಸತೊಡಗಿದ್ದು ದರಿಂದ ಅವರ ಆಕ್ರಮಣಕಾರಿ ನೀತಿಯಿಂದ ರಕ್ಷಿಸಿಕೊಳ್ಳಲೋಸ್ಕರ ತಮ್ಮ ದೇಶವನ್ನೇ ತ್ಯಜಿಸಿ ವಲಸೆ ಹೋದರು.
ಜಗತ್ತಿನಾದ್ಯಂತ ಚದುರಿ ಹೋದರೂ, ಆಸರೆ ಪಡೆದ ದೇಶಗಳಲ್ಲಿಯೇ ಯಹೂದಿಗಳು ಪ್ರತ್ಯೇಕವಾದ ಭೂಭಾಗದಲ್ಲಿ ಜನವಸತಿಗನ್ನು ತೆರೆದು ವಿವಿಧ ಅಭಿವೃದ್ದಿ ಚಟುವಟಿಕೆಗಳಲ್ಲಿ ಸಕ್ರಿಯವಾಗಿ ಪಾಲ್ಗೊಂಡರು. ಆಸರೆ ನೀಡಿದ ದೇಶಗಳ ಉತ್ಪಾದನಾ, ಕೈಗಾರಿಕಾ, ವ್ಯಾಪಾರ ಚಟುವಟಿಕೆಗಳಲ್ಲಿ ಯಹೂದಿಗಳು ಭಾಗವಹಿಸತೊಡಗಿ, ಆ ದೇಶಗಳ ಸರ್ವ ತೋಮುಖ ಅಭಿವೃದ್ದಿಗೆ ತಮ್ಮದೇ ಕೊಡುಗೆ ನೀಡತೊಡಗಿದರು. ಮತ್ತು ಆ ದೇಶಗಳ ಆರ್ಥಿಕ ಭದ್ರತೆಗೆ ಕಾರಣೀಭೂತರಾದರು. ಇದಲ್ಲದೇ, ಅನೆಯಕ ಆವಿಷ್ಕಾರಗಳು, ಚಿಂತನೆಗಳು, ಸಿದ್ಧಾಂತಗಳು ಮತ್ತು ಭೌತಿಕ ಬೆಳವಣಿಗೆಗೆ ಯಹೂದಿ ಬುದ್ದಿಜೀವಿಗಳು ನೆಯರವಾಗಿ ಕಾರಣರಾದರು.
ಹೋಸ್ಟ್ ದೇಶಗಳು ಯಹೂದಿ ಸಮುದಾಯಕ್ಕೆ ಧಾರ್ಮಿಕ ಸ್ವಾಯತ್ತತೆ ನೀಡಿರು ವುದರಿಂದ ತಮಗೆ ದೇವರು ಪ್ರಾಮಿಸ್ ಮಾಡಿದ ಭೂಮಿಯಲ್ಲಿ ಈ ಮೊದಲು ಯಾವ್ಯಾವ ಸಂಪ್ರದಾಯ, ಆಚಾರ ವಿಚಾರಗಳನ್ನು ಪಾಲಿಸುತ್ತಿದ್ದಾರೋ, ಅವೆಲ್ಲವನ್ನೂ ಯಾವುದೇ ಬದಲಾವಣೆ ಇಲ್ಲದೆ ಯಥಾವತ್ತಾಗಿ ತಮ್ಮದಲ್ಲದ ದೇಶಗಳಲ್ಲಿ ನಿರಾತಂಕವಾಗಿ ಪಾಲಿಸುತ್ತಿದ್ದರು. ರೋಮನ್‌ರ ಆಕ್ರಮಣದ ನಂತರವೂ ಕೆಲವೊಂದು ಯಹೂದಿ ಕುಟುಂಬಗಳು ಪ್ಯಾಲೇಸ್ತೀನಿನಲ್ಲಿಯೇ ಖಾಯಂ ಆಗಿ ನೆಲೆ ನಿಂತಿದ್ದವು. ಈ ಕುಟುಂಬಗಳು ಆಚರಿಸುವ ಹಬ್ಬಗಳು, ಸಂಪ್ರದಾಯ, ಉಡುಗೆ ತೊಡುಗೆ, ಆಹಾರ ಪದ್ಧತಿ ಮತ್ತು ಧಾರ್ಮಿಕ ಆಚರಣೆಗಳನ್ನೇ ಪ್ರಪಂಚದಾದ್ಯಂತ ಚದುರಿ ಹೋದ ಯಹೂದಿ ಕುಟುಂಬಗಳು ಅನುಸರಿಸುತ್ತಿದ್ದರು. ಹಿಬ್ರೂ ಎಂಬುದು ಅವರ ಆಡು ಭಾಷೆಯಾಗಿಯೇ ಮುಂದುವರಿಯಿತು. ಆ ಭಾಷೆ ಅವರು ಜಗತ್ತಿನಾದ್ಯಂತ ಇರುವ ಸದಸ್ಯರೊಂದಿಗೆ ಸಂಪರ್ಕ ಇರಿಸಿಕೊಳ್ಳಲು ಒಂದು ಮಾಧ್ಯಮವು ಆಗಿತ್ತು. ಧಾರ್ಮಿಕ ಆಚರಣೆಗಳಲ್ಲಿ ಮಾಧ್ಯಮವಾಗಿಯೂ ಹಿಬ್ರೂ ಭಾಷೆ ಕಾರ್ಯ ನಿರ್ವಹಿಸುತ್ತಿತ್ತು. ಅಂದರೆ ಪ್ರಪಂಚದ ವಿವಿಧ ಭಾಗಗಳಲ್ಲಿ ವಸತಿಗಳನ್ನು ಹೊಂದಿದ್ದು, ಹೋಸ್ಟ್ ದೇಶಗಳ ಸರಕಾರದ ಅಧೀನಕ್ಕೆ ಒಳಪಟ್ಟಿದ್ದರೂ, ಈ ಹೋಸ್ಟ್ ದೇಶದ ಸಂಸ್ಕೃತಿಯನ್ನಾಗಲಿ, ಭಾಷೆಯನ್ನಾಗಲಿ, ಸಂಪ್ರದಾಯವನ್ನಾಗಲಿ, ಇತ್ಯಾದಿ ವಿಚಾರಗಳಿಗೆ ಯಹೂದಿಗಳು ಮತಾಂತರಗೊಂಡಿಲ್ಲ. ಬದಲಾಗಿ ತಮ್ಮ ವೈಯಕ್ತಿಕ ಐಡೆಂಟಿಟಿ ಮತ್ತು ಪ್ರತ್ಯೇಕತೆಯನ್ನು ರಕ್ಷಿಸಿಕೊಂಡಿದ್ದರು.
ಈ ರೀತಿಯ ಯಹೂದಿ ಜೀವನ ಕ್ರಮ ಸುಮಾರು ಎರಡು ಸಾವಿರ ವರ್ಷಗಳಷ್ಟು ಕಾಲ ಮುಂದುವರಿದಿತ್ತು(೧೯ನೆಯ ಶತಮಾನದವರೆಗೂ). ಆಧುನಿಕ ಯುಗದಲ್ಲಿಯಂತೂ, ಯಹೂದಿಗಳು ಆಸರೆ ಪಡೆದ ದೇಶಗಳ ಆರ್ಥಿಕ ಅಭಿವೃದ್ದಿಯ ನಿರ್ವಾಹಕವಾಗಿಯೇ ಪ್ರಮುಖ ಪಾತ್ರವನ್ನು ವಹಿಸುತ್ತಾರೆ. ತಮ್ಮದೇ ದೇಶವನ್ನು ಕಳೆದುಕೊಂಡರೂ, ಯಹೂದಿಗಳು ಧೈರ್ಯಗೆಡಲಿಲ್ಲ. ಬದಲಾಗಿ, ಆಸರೆ ಪಡೆದ ದೇಶಗಳಲ್ಲಿ ಶಾಂತಿಯಿಂದ ಜೀವನವನ್ನು ನಡೆಸಿ ಆರ್ಥಿಕ ರಂಗದಲ್ಲಿ ತಮ್ಮ ಪ್ರತಿಭೆ ಮತ್ತು ಪ್ರಭಾವವನ್ನು ಯಶಸ್ವಿಯಾಗಿ ತೋರ್ಪಡಿಸಿದರು. ಬರಬರುತ್ತಾ ತಮ್ಮ ಪ್ರತ್ಯೇಕತೆಯನ್ನು ಉಳಿಸಿಕೊಂಡು ಹೋಸ್ಟ್ ದೇಶಗಳ, ಅದರಲ್ಲೂ ಐರೋಪ್ಯ ರಾಷ್ಟ್ರಗಳ ವಿದೇಶಿ ವ್ಯಾಪಾರ, ಕೈಗಾರಿಕೀಕರಣ, ಹಣಕಾಸಿನ ವಹಿವಾಟು, ರಾಜಕೀಯ, ಸಾಮಾಜಿಕ ರಂಗಗಳಲ್ಲಿ ಯಹೂದಿಗಳು ಮೇಲು ಪಂಕ್ತಿಯಲ್ಲಿದ್ದು ಮುನ್ನಡೆಸುತ್ತಿದ್ದರು. ಇದು ಸುಮಾರು ೧೭೮೯ರ ಫ್ರೆಂಚ್ ಕ್ರಾಂತಿಯವರೆಗೂ ಮುಂದುವರಿಯಿತು.
ಆದರೆ, ೧೮ನೆಯ ಶತಮಾನದ ಉತ್ತರಾರ್ಧದಲ್ಲಿ ಹೋಸ್ಟ್ ದೇಶದ ಪ್ರಜೆಗಳು ಇದ್ದಕ್ಕಿದ್ದಂತೆ ಯಹೂದಿಗಳನ್ನು ದ್ವೇಷಿಸಲು ಆರಂಭಿಸಿದರು. ಇದಕ್ಕೆ ಮುಖ್ಯವಾದ ಕಾರಣವೆಂದರೆ, ಯಹೂದಿಗಳು ಪ್ರತ್ಯೇಕತೆಯನ್ನು ಉಳಿಸಿಕೊಂಡರೂ, ಆ ದೇಶಗಳ ಆರ್ಥಿಕ, ಹಣಕಾಸಿನ, ಉತ್ಪಾದನಾ ಮತ್ತು ಕೈಗಾರಿಕಾ ಹಾಗೂ ವ್ಯಾಪಾರ ರಂಗಗಳಲ್ಲಿ ಸಕ್ರಿಯವಾಗಿ ಭಾಗವಹಿಸಿ ಸಂಪೂರ್ಣ ಲಾಭ ಪಡೆಯುತ್ತಿದ್ದರು. ಇದರಿಂದ, ನಿಜವಾದ ಜನ ಸಮುದಾಯದ ಭಾಗವಹಿಸುವಿಕೆಯನ್ನು ಮುಖ್ಯವಾಹಿನಿಯಿಂದ ಬೇರ್ಪಡಿಸಲಾಯಿತು.  ತಮ್ಮ ದೇಶದಲ್ಲಿಯೇ ಅವರು ಶೋಷಣೆಗೆ ಒಳಗಾಗತೊಡಗಿದರು. ಹಾಗಾಗಿ ಯುರೋಪಿ ನಾದ್ಯಂತ ಯಹೂದಿ ದ್ವೇಷ ಭಾವನೆ ಹರಡತೊಡಗಿತು. ಏಕೆಂದರೆ, ಯಹೂದಿಗಳು ಈ ದೇಶಗಳಲ್ಲಿ ೨೦೦೦ ವರ್ಷಗಳ ಕಾಲ ಪ್ರತ್ಯೇಕ ಐಡೆಂಟಿಟಿಯನ್ನು ಹಾಗೂ ಸ್ವಾಯತ್ತತೆಯನ್ನು ಅನುಭವಿಸಿ, ಆ ದೇಶಗಳ ಅಭಿವೃದ್ದಿಯ ಸೂತ್ರಧಾರಿಗಳೂ ಆದರು. ಮಾತ್ರವಲ್ಲ ಆ ದೇಶಗಳಲ್ಲಿ ಶ್ರೀಮಂತ ಸಮುದಾಯವಾಗಿಯೂ ಪರಿವರ್ತನೆಗೊಂಡರು. ಹೋಸ್ಟ್ ದೇಶಗಳ ವಿದೇಶಿ ವ್ಯಾಪಾರ ಚಟುವಟಿಕೆಗಳಲ್ಲೂ ಯಹೂದಿಗಳದ್ದೇ ಮೇಲುಗೈ ಆಗಿತ್ತು. ಕೃಷಿ, ಕೈಗಾರಿಕೆ, ಹಣಕಾಸು ಮತ್ತು ಇನ್ನಿತರ ಸಂಸ್ಥೆಗಳಲ್ಲಿ ಯಹೂದಿಗಳೇ ಮಂಚೂಣಿ ಯಲ್ಲಿದ್ದರು. ಅಂದರೆ, ಆ ದೇಶದ ಮೂಲ ನಿವಾಸಿಗಳಾಗಿರದಿದ್ದರೂ, ಪ್ರಜೆಗಳಾಗಿರ ದಿದ್ದರೂ, ಹೋಸ್ಟ್ ದೇಶಗಳಲ್ಲಿ ಯಹೂದಿಗಳು ಶ್ರೀಮಂತರಾಗಿದ್ದುದು, ದ್ವೇಷ ಭಾವನೆ ಹುಟ್ಟಲು ಕಾರಣವಾಯಿತು. ಈ ಹಿನ್ನೆಲೆಯಲ್ಲಿ ಯಹೂದಿಗಳು ಜಾಗತಿಕ ಮಟ್ಟದಲ್ಲಿ ಜಾಗೃತ ರಾಗತೊಡಗಿದರು. ಯುರೋಪ್ ಸರಕಾರಗಳೂ(ಹಿಂದೆ ರೋಮನ್ ಸರಕಾರ ಪಾಲಿಸಿದ ಧೋರಣೆಯಂತೆ) ಯಹೂದಿಗಳನ್ನು ತಮ್ಮ ದೇಶದಿಂದ ಓಡಿಸಲು ತೀವ್ರ ಸ್ವರೂಪದ ದಮನ ಕಾರ್ಯದಲ್ಲಿ ತೊಡಗಿದವು. ಇದಕ್ಕೆ ವಿರುದ್ಧವಾಗಿ ಯಹೂದಿಗಳು ಜಿಯೋನಿಸಂ ರಾಷ್ಟ್ರವಾದಿ ಚಳವಳಿಯನ್ನು ಜಗತ್ತಿನಾದ್ಯಂತ ಆರಂಭಿಸಿದರು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೧. ವಸಾಹತು ಆಗ್ನೇಯ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ತಮ್ಮ ಪ್ರಭುತ್ವವನ್ನು ಹೇರಿ ಆರ್ಥಿಕ ಸಂಪನ್ಮೂಲಗಳನ್ನು ಸೂರೆ ಮಾಡುವುದಾಗಿತ್ತು. ಆದರೆ ೧೯ನೆಯ ಶತಮಾನದ ಪ್ರಾರಂಭದಲ್ಲಿ ಬ್ರಿಟಿಷ್ ಮತ್ತು ಡಚ್ಚರು ತಮ್ಮ ವಸಾಹತೀಕರಣವನ್ನು ಸಂಘಟಿಸಿ ಸ್ವತಂತ್ರ ವಸಾಹತುಗಳನ್ನು ಸ್ಥಾಪಿಸಿದರು. ಈ ಬದಲಾವಣೆಯು ಸ್ಥಾಪಿತ ಸಾಂಪ್ರದಾಯಿಕ ವ್ಯವಸ್ಥೆ, ರಚನೆ ಮತ್ತು ಸಂಸ್ಥೆಗಳ ನಾಶಕ್ಕೆ ಕಾರಣವಾಗಿದ್ದಲ್ಲದೆ, ಹೊಸ ರೀತಿಯ ರಾಜಂಗ ಮತ್ತು ಧಾರ್ಮಿಕ ಸಂಘಟನೆಗೆ ಪ್ರಚೋದನೆ ನೀಡಿತು. ಡಚ್ ಮತ್ತು ಬ್ರಿಟಿಷರ ವಸಾಹತುಶಾಹಿ ಆಡಳಿತವು ಇಲ್ಲಿನ ರಾಜಕೀಯ ಮತ್ತು ಆರ್ಥಿಕ ಜೀವನಕ್ರಮವನ್ನು ಆಧುನೀಕರಿಸಿ ರಾಷ್ಟ್ರೀಯವಾದದ ಚಳುವಳಿಗೆ ಹಿನ್ನೆಲೆಯನ್ನು ಹುಟ್ಟಿಸಿತು. ಜೊತೆಗೆ ಸ್ಥಳೀಯ ಮುಸಲ್ಮಾನರನ್ನು ವಿದೇಶಿ ಬಂಡವಾಳಶಾಹಿ ಪ್ರಭುತ್ವದ ವಿರುದ್ಧ ದಂಗೆ ಏಳಲು ಪ್ರಚೋದನೆ ನೀಡಿತು. ದಕ್ಷಿಣ ಏಷ್ಯಾದಂತೆ ವಿದೇಶಿಯರು ಇಲ್ಲಿನ ರಾಜಂಗದ ರೂವಾರಿಗಳಾದರು. ಆದರೆ ವಿದೇಶಿಯರ ದಬ್ಬಾಳಿಕೆಯ ವಿರುದ್ಧ ಸ್ಥಳೀಯ ಸ್ವಾಯತ್ತ ಗುಂಪುಗಳು ಮೊತ್ತ ಮೊದಲಿಗೆ ವಿರೋಧಿ ಧ್ವನಿಯನ್ನು ವ್ಯಕ್ತಪಡಿಸಿದವು. ಇಸ್ಲಾಮಿ ಉಲೇಮಾಗಳು, ಸೂಫಿ ಗುರುಗಳು ಮತ್ತು ರಾಜಕೀಯ ಪ್ರತಿನಿಧಿಗಳು, ಹೊಸ ತಲೆಮಾರಿನ ಇಂಡೋನೇಶಿಯಾದ ಆಡಳಿತಾಧಿಕಾರಿಗಳು, ವಿದ್ವಾಂಸರು, ಮುಸಲ್ಮಾನ ಸುಧಾರಕರು ಹಾಗೂ ಕಾಲಕ್ರಮೇಣ ಸೈನ್ಯಾಂಗದ ಉಗ್ರ ನೇತಾರರು ಸಂಘಟಿತರಾಗಿ ಮಲೇಶಿಯಾ ಮತ್ತು ಇಂಡೋನೇಶಿಯಾಗಳನ್ನು ಆಧುನಿಕ ದೇಶಗಳನ್ನಾಗಿ ಕಟ್ಟಲು ಹೋರಾಡಿ, ಪ್ರಾರಂಭಿಸಿದರು. ಜತ್ಯತೀತ ರಾಷ್ಟ್ರೀಯವಾದಿಗಳು, ಕಮ್ಯೂನಿಸ್ಟರು, ಸಂಪ್ರದಾಯ ಇಸ್ಲಾಮಿಗಳು, ಉಲೇಮಾಗಳು ಮತ್ತು ಸುಧಾರಣಾ ಇಸ್ಲಾಮಿ ಚಳುವಳಿಗಳು ಡಚ್ ಮತ್ತು ಬ್ರಿಟಿಷರ ವಸಾಹತೀಕರಣಗಳ ವಿರುದ್ದ ಹೋರಾಡಿ ಮಲೇಶಿಯಾ ಮತ್ತು ಇಂಡೋನೇಶಿಯಾ ಸಮಾಜದ ಪುನರ್‌ನಿರ್ಮಾಣದ ಹೊಣೆಯನ್ನು ಹೊತ್ತರು. ಈ ಹೋರಾಟದ ಜೊತೆಗೆ ಇಲ್ಲಿನ ಸಾಮಾಜಿಕ, ಆರ್ಥಿಕ, ರಾಜಕೀಯ ಮತ್ತು ಸಾಂಸ್ಕೃತಿಕ ಮಲ್ಯಗಳು ಸಂಸ್ಕೃತಿಯ ಪ್ರಭಾವದಿಂದಾಗಿ ಪರಿವರ್ತನೆಗೊಂಡವು. ಈ ಪರಿವರ್ತನೆಯನ್ನು ದೇಶೀಯ ಮಟ್ಟದಲ್ಲಿ ಬೇರೆ ಬೇರೆ ಹಂತಗಳಲ್ಲಿ ನಾವು ಕಾಣಬಹುದು. ಇದು ವಸಾಹತುಶಾಹಿಯ ಕ್ರೋಡೀಕರಣ ಮತ್ತು ವಿವಿಧ ಹಂತದ ಬೆಳವಣಿಗೆಯ ಜೊತೆ ಜೊತೆಗೆ ಕಂಡುಬರುವುದು ಅನಿವಾರ್ಯವಾಗಿತ್ತು. ಏಕೆಂದರೆ ವಸಾಹತು ರಾಷ್ಟ್ರಗಳಲ್ಲಿ ಸಾಮಾಜಿಕ, ಆರ್ಥಿಕ, ರಾಜಕೀಯ ಬದಲಾವಣೆಗಳು ಮತ್ತು ಹೊಸ ಬೇಡಿಕೆಗಳು ಸುಗಮವಾಗಿ ಈಡೇರಬೇಕಾದರೆ ತಮ್ಮ ತಮ್ಮ ವಸಾಹತು ಗಳಲ್ಲಿ ಅದಕ್ಕೆ ಅನುಗುಣವಾಗಿ ಬದಲಾವಣೆಗಳನ್ನು ತರುವುದು ಸೂಚ್ಯವಾಗಿರುತ್ತದೆ. ಈ ಅನಿವಾರ್ಯತೆಯಿಂದಾಗಿ ಬಂಡವಾಳಶಾಹಿಯ ಅವತಾರ ಮತ್ತು ಲಕ್ಷಣಗಳು ವಸಾಹತುಗಳಲ್ಲಿ ಪುನರಾವರ್ತನೆಗೊಳ್ಳುವುದು ಸಹಜ. ಈ ಪುನರಾವರ್ತನೆ ಬಂಡವಾಳಶಾಹಿ ಮತ್ತು ವಸಾಹತು ರಾಷ್ಟ್ರಗಳಲ್ಲಿ ಒಂದೇ ಮಟ್ಟದ ಅಭಿವೃದ್ದಿಯನ್ನು ಕಾದಿರಿಸಿಕೊಳ್ಳುತ್ತದೆ ಎಂಬ ಅರ್ಥವೇನಲ್ಲ. ಬದಲಾಗಿ, ವಿಭಿನ್ನ ರೀತಿಯದ್ದಾಗಿರುತ್ತದೆ. ಇದಕ್ಕಾಗಿಯೇ ೧೯ನೆಯ ಶತಮಾನದಲ್ಲಿ ದಕ್ಷಿಣ ಪೂರ್ವ ಏಷ್ಯಾದಲ್ಲಿ ವಸಾಹತುಶಾಹಿ ವಿರೋಧಿ ಚಳುವಳಿಗಳು ಹುಟ್ಟಿಕೊಂಡವು. ಈ ಬೆಳವಣಿಗೆಯ ಸ್ವರೂಪವನ್ನು ತಿಳಿದುಕೊಳ್ಳಲು ಸಂಕ್ಷಿಪ್ತವಾಗಿ ವಸಾಹತುಶಾಹಿಯ ಕಾರ್ಯಾಚರಣೆ ಮತ್ತು ದೇಶೀಯ ಸಂಸ್ಥೆಗಳೊಂದಿಗೆ ಅದರ ಹೊಂದಾಣಿಕೆಯನ್ನು ಅರ್ಥ ಮಾಡಿಕೊಳ್ಳುವುದು ಅಗತ್ಯ. ಏಕೆಂದರೆ ೧೯ನೆಯ ಶತಮಾನದಲ್ಲಿ ವಸಾಹತುಶಾಹಿ ಆಡಳಿತದ ಪ್ರಭಾವದಿಂದ ದೇಶೀಯ ಚಿಂತನೆ, ಸಂಸ್ಥೆ ಮತ್ತು ಚಳುವಳಿಗಳ ಸ್ವರೂಪವೇ ಬದಲಾಗುತ್ತವೆ. ಈ ಎಲ್ಲ ಬೆಳವಣಿಗೆಗಳನ್ನು ಇಂಡೋನೇಶಿಯಾದಲ್ಲಿ ಡಚ್ಚರ ವಸಾಹತು ನೀತಿಯ ಮೂಲಕ ಅರ್ಥೈಸಿಕೊಳ್ಳುವ ಪ್ರಯತ್ನವನ್ನು ಇಲ್ಲಿ ಮಾಡಲಾಗಿದೆ.
ಇಂಡೋನೇಶಿಯಾದಲ್ಲಿ ಡಚ್ಚರು ಮತ್ತು ಬಂಡವಾಳಶಾಹಿ ಪದ್ಧತಿ
೧೭೯೫ರ ಮೊದಲು ಡಚ್ ವರ್ತಕರು ಕಾಫಿ, ಟೀ, ಕರಿಮೆಣಸು ಮತ್ತು ಇನ್ನಿತರ ವಾಣಿಜ್ಯ ಧಾನ್ಯಗಳನ್ನು ಇಂಡೋನೇಶಿಯಾದ ಸ್ಥಳೀಯ ರೈತರಿಂದ ಬಹಳ ಕಡಿಮೆ ಬೆಲೆಗೆ ಪಡೆಯುತ್ತಿದ್ದರು. ಈ ವಸ್ತುಗಳನ್ನು ಬಲಾತ್ಕಾರದಿಂದ ಸಂಗ್ರಹಿಸಿ ಯುರೋಪಿನ ಮಾರುಕಟ್ಟೆಯಲ್ಲಿ ಹೆಚ್ಚು ಬೆಲೆಗೆ ಮಾರಾಟ ಮಾಡಿ ಲಾಭ ಗಳಿಸುತ್ತಿದ್ದರು. ೧೭೯೫ರಲ್ಲಿ ಹಾಲೆಂಡನ್ನು ನೆಪೋಲಿಯನ್ ಆಕ್ರಮಿಸಿಕೊಂಡ ಮೇಲೆ ಈಸ್ಟ್ ಇಂಡೀಸ್‌ನಲ್ಲಿ ಡಚ್ಚರ ವಸಾಹತು ಚಟುವಟಿಕೆಗಳಲ್ಲಿ ಇಳಿಮುಖ ಕಂಡುಬಂದು, ವಸಾಹತು ಎಕಾನಮಿಯನ್ನು ಸೂರೆ ಮಾಡಲು ಡಚ್ ರಿಪಬ್ಲಿಕ್ ಕೇಂದ್ರೀಕೃತ ಆಡಳಿತಕ್ಕೆ ಹೆಚ್ಚು ಪ್ರೋ ನೀಡಿದರು. ೧೮೦೬ರಲ್ಲಿ ಹರ್ಮನ್ ಡಾಯನ್‌ಡೆಲ್‌ನನ್ನು ರಾಜ್ಯಪಾಲನನ್ನಾಗಿ ಜವಾದಲ್ಲಿ ನೆಯಮಿಸಿ, ಸ್ಥಳೀಯ ಅರಸರ ಆಧಿಪತ್ಯವನ್ನು ದುರ್ಬಲಗೊಳಿಸಿ, ಅವರನ್ನು ಡಚ್ ಅಧಿಕಾರಿಗಳಿಗೆ ವಿಧೇಯರಾಗಿರುವಂತೆ ಒತ್ತಡ ಹೇರಲಾಯಿತು. ಫಲವತ್ತಾದ ಜಮೀನಿನಲ್ಲಿ ವಾಣಿಜ್ಯ ಬೆಳೆಗಳಾದ ಹತ್ತಿ, ಕಾಫಿ, ಟೀ ಮತ್ತು ಇನ್ನಿತರ ಬೆಲೆಬಾಳುವ ಧಾನ್ಯಗಳನ್ನೇ ಬೆಳೆಸಲು ರೈತರಿಗೆ ಸೂಚನೆ ನೀಡಲಾಯಿತು. ೧೮೧೧ರಲ್ಲಿ ಬ್ರಿಟಿಷರು ಜವಾ ದ್ವೀಪವನ್ನು ಆಕ್ರಮಿಸಿ ಸರ್ ಸ್ಟ್ಯಾಪರ್ಡ್ ರ‍್ಯಾಫಲ್ಸ್ ಎಂಬ ಹೊಸ ರಾಜ್ಯಪಾಲನನ್ನು ನೇಮಕ ಮಾಡಲಾಯಿತು. ಬ್ರಿಟಿಷರು ಇಲ್ಲಿ ಬಂಡವಾಳಶಾಹಿ ಆರ್ಥಿಕ ಅಭಿವೃದ್ದಿಗೆ ಗಮನಹರಿಸಿ ಇಂಡೋನೆಯಶಿ ಯನ್ನರಿಗೆ ಖಾಸಗಿ ಭೂಮಾಲೀಕತ್ವ ನೀತಿಯನ್ನು ಜರಿಗೆ ತರಲಾಯಿತು. ಹೊಸ ಕಂದಾಯ ಪದ್ಧತಿಯನ್ನು ಅನುಷ್ಠಾನಗೊಳಿಸಿ ತೆರಿಗೆಯನ್ನು ವಸ್ತುಗಳ ರೂಪದಲ್ಲಿ ಪಾವತಿಸುವ ಬದಲು ಹಣದ ರೂಪದಲ್ಲಿಯೇ ಪಾವತಿಸಲು ಆಜ್ಞೆ ಹೊರಡಿಸಿದನು. ಇದರ ಪ್ರಕಾರ ಒಟ್ಟು ಉತ್ಪಾದನೆಯ ೨/೫ರಷ್ಟು ಭಾಗವನ್ನು ಸರಕಾರ ಹೇರುವ ತೆರಿಗೆಗಾಗಿ ಕಾದಿರಿಸಬೇಕಾಯಿತು. ಉಳಿದ ಉತ್ಪಾದನೆಯ ಭೂಮಾಲೀಕರು ಮತ್ತು ರೈತರು ಹಂಚಿಕೊಂಡು, ಡಚ್ ಏಜನ್ಸಿಗಳು ನಿರ್ದಿಷ್ಟಪಡಿಸಿದ ಕಡಿಮೆ ಬೆಲೆಗೆ ಮಾರಾಟ ಮಾಡುತ್ತಿದ್ದರು. ಜೀತದಾಳು ಪದ್ಧತಿಯನ್ನು ಸಂಪೂರ್ಣವಾಗಿ ನಿರ್ಮೂಲನೆ ಮಾಡಿ ಕಾರ್ಮಿಕರಿಗೆ ಸಂಬಳ ನೀಡುವ ವ್ಯವಸ್ಥೆಯನ್ನು ಆರಂಭಿಸಿದರು. ಸ್ಥಳೀಯರ ವ್ಯಹಿಸುವ ಅಧಿಕಾರವನ್ನು ವೃದ್ದಿಸಲು ಆರ್ಥಿಕ ರಂಗದಲ್ಲಿ ಹಣವೇ ಮುಖ್ಯವಾದ ಮಾಧ್ಯಮವಾಗಿ ಬೆಳೆಸಲಾಯಿತು. ಇದು ಬ್ರಿಟಿಷರು ಆಮದು ಮಾಡಿಕೊಳ್ಳುವ ಸಿದ್ಧವಸ್ತುಗಳಿಗೆ ಇಂಡೋನೇಶಿಯಾದ ಮಾರುಕಟ್ಟೆಯಲ್ಲಿ ಬೇಡಿಕೆಯನ್ನು ಹೆಚ್ಚಿಸಿತು. ಈ ಎಲ್ಲ ಧೋರಣೆಗಳ ಮೂಲ ಉದ್ದೇಶ ‘‘ದೇಶೀಯ ಜನರ ಸರ್ವತೋಮುಖ ಅಭಿವೃದ್ದಿ ಮತ್ತು ಜನರ ಹಿತರಕ್ಷಣೆ’’ ವಸಾಹತುಶಾಹಿ ಸರಕಾರದ ಘೋಷಣೆಯಾಗಿತ್ತು. ಅಂದರೆ ಡಾಯನ್‌ಡೆಲ್ ಮತ್ತು ರ‍್ಯಾಫಲ್ಸ್ ಇಬ್ಬರೂ ಒಂದು ರೀತಿಯ ವಸಾಹತುಶಾಹಿ ಚಳುವಳಿಯನ್ನೇ ಪ್ರಾರಂಭಿಸಿದರು.
೧೮೩೦ರಲ್ಲಿ ಇಂಡೋನೇಶಿಯಾದ ಜವ ದ್ವೀಪವು ಪ್ರಮುಖವಾದ ವಸಾಹತಾಗಿ ಬೆಳೆಯಿತು. ಹೊಸ ರಾಜ್ಯಪಾಲನಾದ ವಾನ್‌ಡೆನ್ ಬೋಷ್ ಜವಾದ ರಾಜಕೀಯ ಮತ್ತು ಆರ್ಥಿಕ ರಂಗಗಳಲ್ಲಿ ಅಧಿಕಾರವನ್ನು ಕೇಂದ್ರೀಕರಿಸಿದನು. ಇಡೀ ಜವವನ್ನು ಹಲವು ಆಡಳಿತ ಜಿಲ್ಲೆಗಳನ್ನಾಗಿ ವಿಂಗಡಿಸಿ ರೆಸಿಡೆನ್ಸೀಸ್‌ಗಳೆಂದು ಕರೆಯಲಾಯಿತು. ಜಿಲ್ಲೆಗಳನ್ನು ಪುನಃ ವಿಭಜಿಸಿ ಪ್ರಾಂತ್ಯಗಳನ್ನಾಗಿ ವಿಂಗಡಿಸಿ ರಿಜನ್ಸೀಸ್ ಎಂದು ಕರೆಯಲಾಯಿತು. ಈ ರೀತಿಯ ಡಚ್ಚ ಅಧಿಪತ್ಯವು ವಂಶೀಯ ಪದ್ಧತಿಯನ್ನು ಅನುಸರಿಸುವ ಸ್ಥಳೀಯ ಅರಸರನ್ನು ತನ್ನ ಕೈಗೊಂಬೆಯನ್ನಾಗಿ ಮಾಡಿಕೊಂಡಿತು. ಜೊತೆಗೆ ಕಂದಾಯ ವಸೂಲಿ ಮಾಡುವ ಹಕ್ಕನ್ನು ಅವರಿಂದ ಡಚ್ಚರು ಕಸಿದುಕೊಂಡು, ೧೮೬೭ರಲ್ಲಿ ಅವರ ಜಮೀನನ್ನು ಕಬಳಿಸಿ, ೧೮೮೨ರಲ್ಲಿ ಅಂತಹ ಅರಸರೊಂದಿಗೆ ದುಡಿಯುವ ಕಾರ್ಮಿಕ ವರ್ಗದವರನ್ನು ಸ್ವತಂತ್ರಗೊಳಿಸಿದರು. ಕ್ರಮೇಣ ಅವರನ್ನು ಸ್ವತಂತ್ರ ಅರಸೊತ್ತಿಗೆಯ ಗದ್ದುಗೆಯಿಂದ ಕೆಳಗಿಸಿ ವಸಾಹತುಶಾಹಿ ಆಡಳಿತದಲ್ಲಿ ವಿಲೀನಗೊಳಿಸಿ ಕೇವಲ ಸಂಬಳಕ್ಕಾಗಿ ದುಡಿಯುವ ಅಧಿಕಾರಿಗಳನ್ನಾಗಿ ಪರಿವರ್ತಿಸಿದರು.
ಜವಾ ದ್ವೀಪದ ಆರ್ಥಿಕ ವ್ಯವಸ್ಥೆಯನ್ನು ವಸಾಹತುಶಾಹಿ ‘ಕಲ್ಚರ್ ಸಿಸ್ಟಮ್’ ಎಂಬ ಉದ್ದೇಶಿತ ಯೋಜನೆಯಂತೆ ಪುನರ್‌ಸಂಘಟಿಸಲಾಯಿತು. ಕಲ್ಚರ್ ಸಿಸ್ಟಮ್ ಒಂದು ಬಗೆಯ ಕಂದಾಯ ವಸೂಲಿ ಪದ್ಧತಿಯಾಗಿದ್ದು, ಪ್ರತಿ ಹಳ್ಳಿಯ ಸುಮಾರು ೪೦ ಶೇಕಡದಷ್ಟು ಉತ್ಪಾದನೆಯನ್ನು ಕಂದಾಯವಾಗಿ ಸರಕಾರಕ್ಕೆ ಸಲ್ಲಿಸಬೇಕು. ರಾಜ್ಯಪಾಲ ಬೋಷ್‌ನ ಕಲ್ಚರ್ ಸಿಸ್ಟಮ್ ಪ್ರಕಾರ ಜವಾ ದ್ವೀಪದ ರೈತ ಸಮುದಾಯವೂ, ಪ್ರತಿ ಹಳ್ಳಿಯಲ್ಲಿ ಭತ್ತ ಬೆಳೆಯಲು ಮೀಸಲಿಟ್ಟ ಫಲವತ್ತಾದ ಭೂಮಿಯಲ್ಲಿ ೧/೫ರಷ್ಟು ಭೂಮಿಯನ್ನು ಸರಕಾರ ಚೂಚಿಸಿದ(ರಫ್ತು ಮಾಡಲು ಲಭ್ಯವಾಗುವ) ವಾಣಿಜ್ಯ ಬೆಳೆಗಳಾದ ಕಬ್ಬು, ನೀಲಿ, ಕಾಫಿ, ಟೀ, ಹೊಗೆಸೊಪ್ಪು, ಏಲಕ್ಕಿ, ಲವಂಗ, ಹತ್ತಿ, ಕಾಳು ಮೆಣಸು ಮತ್ತು ಇತ್ನಿತರ ಆಹಾರ ಧಾನ್ಯಗಳನ್ನು ಬೆಳಸಲು ಪ್ರತ್ಯೇಕವಾಗಿ ಕಾದಿರಿಸಬೇಕಾಯಿತು. ಇದರಿಂದ ಬೋಷ್‌ನ ಪ್ರಕಾರ ಪ್ರತಿ ಹಳ್ಳಿಗಳ ಉತ್ಪಾದನೆಯ ಒಟ್ಟು ೨೦ರಷ್ಟು, ಭೂಕಂದಾಯ ತೆರಲು ಸಾಕಾಗುತ್ತಿತ್ತು (ಮೊದಲು ೪೦ ಇತ್ತು). ಆದರೆ ಉತ್ಪಾದಿಸಿದ ಎಲ್ಲ ವಾಣಿಜ್ಯ ಬೆಳೆಗಳನ್ನು ಡಚ್ ಸರಕಾರದ ಏಜನ್ಸಿಗಳಿಗೆ ಸರಕಾರ ನಿಗದಿಪಡಿಸಿದ ಬೆಲೆಗೆ ಮಾತ್ರ ಮಾರಾಟ ಮಾಡಬೇಕಾಯಿತು. ಇದಲ್ಲದೆ, ರೈತವರ್ಗವು ನೀರಾವರಿ ವ್ಯವಸ್ಥೆಯನ್ನು ಸರಿಪಡಿಸಲು, ಕಾಲುವೆಗಳನ್ನು ಕಟ್ಟಲು ಮತ್ತು ಸೇವೆಯನ್ನು ಉಚಿತವಾಗಿ ಸಲ್ಲಿಸಬೇಕಿತ್ತು. ರಸ್ತೆಗಳನ್ನು, ಗುಡ್ಡ ಪ್ರದೇಶಗಳನ್ನು ಫಲವತ್ತಾದ ಭೂಮಿ ಯಾಗಿ ಮಾರ್ಪಡಿಸಲು, ವಸಾಹತುಶಾಹಿ ರಾಷ್ಟ್ರಕ್ಕೆ ನೆರವಾಗಬೇಕಿತ್ತು. ವಾಸ್ತವಿಕವಾಗಿ ಈ ಕಲ್ಚರ್ ಸಿಸ್ಟಮ್ ರೈತಪ್ರಿಯವಾಗಿದ್ದರೂ, ನಿಜವಾಗಿ ವಸಾಹತುಶಾಹಿಯ ಪ್ರಭುತ್ವವನ್ನು ಭದ್ರಪಡಿಸಿತು ಮತ್ತು ಅವರ ಇಚ್ಛೆಯಂತೆ ಇಲ್ಲಿನ ಆರ್ಥಿಕ ಸಂಪನ್ಮೂಲಗಳನ್ನು ಸುಲಭವಾಗಿ ಸೂರೆಗೊಳ್ಳಲು ಸಹಕರಿಸಿತು.
ಹೀಗೆ ಸಂಗ್ರಹಿಸಿದ ಉತ್ಪಾದನೆಯನ್ನು ಯುರೋಪಿನ ಮಾರುಕಟ್ಟೆಗೆ ಡಚ್ ವರ್ತಕರು ತಮ್ಮ ದೇಶದ ಹಡಗುಗಳ ಮೂಲಕ ಸಾಗಿಸಿ ಉತ್ತಮ ಲಾಭ ಗಳಿಸಿದರು. ಗಳಿಸಿದ ಲಾಭಾಂಶವನ್ನು ತಮ್ಮ ತಾಯ್ನಾಡಿನ ಕೈಗಾರಿಕೀಕರಣಕ್ಕೆ, ಆರ್ಥಿಕ ಅಭಿವೃದ್ದಿಗೆ ಮತ್ತು ಹಣಕಾಸಿನ ವೃದ್ದಿಗೆ ಯಶಸ್ವಿಯಾಗಿ ಬಳಸಲಾಯಿತು. ಇದರ ಪರಿಣಾಮವಾಗಿ ೧೮೪೮ರ ಹೊತ್ತಿಗೆ ಹಾಲೆಂಡಿನಿಂದ ಜವಾ ದ್ವೀಪಕ್ಕೆ ಭಾರಿ ಪ್ರಮಾಣದಲ್ಲಿ ಸಿದ್ಧ ವಸ್ತುಗಳು ಆಗಮಿಸ ತೊಡಗಿದವು. ಇದರಿಂದ ಇಂಡೋನೇಶಿಯಾದ ಮಾರುಕಟ್ಟೆಗಳು ವಿದೇಶಿ ವಸ್ತುಗಳಿಗೆ ಕೇಂದ್ರವಾದವು. ಆದರೆ ೧೮೪೮ರಲ್ಲಿ ಕಲ್ಚರ್ ಸಿಸ್ಟಮ್ಸ್‌ನ ಮುಂದುವರಿಕೆಯಿಂದ ಎಣಿಸಿದಷ್ಟು ಕಂದಾಯ ವಸೂಲಿ ಮಾಡಲು ವಿಫಲವಾಯಿತು. ಏಕೆಂದರೆ, ೧೮೪೦ರ ದಶಕದಲ್ಲಿ ಜವಾದಿಂದ ಸಂಪನ್ಮೂಲಗಳನ್ನು ಮಿತಿಮೀರಿ ದೋಚಿದ್ದರಿಂದ ಜವಾದ ರೈತವರ್ಗದ ಸಾಮಾನ್ಯ ಜೀವನ ಕ್ರಮವೂ ಹದಗೆಟ್ಟಿತು. ಇದಲ್ಲದೆ, ಹಾಲೆಂಡ್‌ನಲ್ಲಿ ನಡೆದ ೧೮೪೮ರ ಉದಾರೀಕರಣ ಚಳುವಳಿಯಿಂದಾಗಿ, ಉದಾರಿ ಬಂಡವಾಳಶಾಹಿ ಸಿದ್ಧಾಂತಕ್ಕೆ ಪ್ರೋ ಹೊಸ ವರ್ತಕ ವರ್ಗವು ರಾಜಕೀಯ ರಂಗದಲ್ಲಿ ಅಧಿಕಾರ ವಹಿಸಿಕೊಂಡು, ಪ್ರಜತಂತ್ರ ಸರಕಾರವನ್ನು ರಚಿಸಿ ಸಚಿವ ಸಂಪುಟದ ಪುನಾರಚನೆಯ ಹೊಣೆಯನ್ನು ಹೊತ್ತಿತ್ತು. ೧೮೬೪ರಲ್ಲಿ ಪ್ರಜತಂತ್ರ ಸರಕಾರವೇ ನೇರವಾಗಿ ಇಂಡೋನೇಶೀಯಾದ ಬಜೆಟ್‌ನ ಮೇಲೆ ನೆಯರ ಹಿಡಿತ ಸಾಧಿಸಿತು. ಮಾತ್ರವಲ್ಲ, ಡಚ್ ವಸಾಹತುಗಳು ಡಚ್ಚ ಸರಕಾರದ ನೆಯರ ಆಳ್ವಿಕೆಗೆ ಒಳಪಟ್ಟಿತು. ಈ ಬದಲಾವಣೆಯ ಜೊತೆಯಲ್ಲಿಯೇ ೧೮೫೦ ಮತ್ತು ೧೯೬೦ರ ದಶಕದಲ್ಲಿ ಡಚ್ ಸಾರ್ವತ್ರಿಕ ಅಭಿಪ್ರಾಯವು ಬದಲಾಯಿತು. ಡೆಕ್ಕರ್ ಬರೆದ ‘‘ಮ್ಯಾಕ್ಸ್ ಹವೆಲಾರ್’’ ಪ್ರಕಟಣೆ ಮತ್ತು ಕಬ್ಬು ಬೆಳೆಯಲ್ಲಿ ಆದ ಭ್ರಷ್ಟಾಚಾರವು ಕಲ್ಚರ್ ಸಿಸ್ಟಮ್ ಅನ್ನು ದುರ್ಬಲಗೊಳಿಸಿ, ಉದಾರೀಕರಣ ಸಿದ್ಧಾಂತಗಳ ಆಧಾರದ ಮೇಲೆ ವಸಾಹತುಶಾಹಿ ಆಡಳಿತ ವ್ಯವಸ್ಥೆಯನ್ನು ಪುನರ್‌ಸಂಘಟಿಸಲಾಯಿತು.
ಈ ಉದಾರೀಕರಣ ನೀತಿಯ ಪ್ರೋ ಇಂಡೋನೇಶಿಯಾದ ಕಂದಾಯ ವಸೂಲಿಯಲ್ಲಿ ರಾಜಂಗದ ನೆಯರ ಹಸ್ತಕ್ಷೇಪವನ್ನು ಸಡಿಲಿಸಿದರು. ಈ ಕಾರಣಕ್ಕಾಗಿ ೧೮೬೦ರ ದಶಕದಲ್ಲಿ ವಸಾಹತುಶಾಹಿಯ ಬಲಾತ್ಕಾರ, ಉತ್ಪಾದನಾ ಪದ್ಧತಿಯಡಿಯಲ್ಲಿ ಬೆಳೆಸುವ ವಾಣಿಜ್ಯ ಬೆಳೆಗಳಾದ ಲವಂಗ, ನೀಲಿ, ಟೀ, ಹೊಗೆಸೊಪ್ಪು ಮತ್ತು ಏಲಕ್ಕಿ ಇನ್ನಿತರ ಬೆಳೆಗಳನ್ನು ಕೈಬಿಡಲಾಯಿತು. ಜೊತೆಗೆ ಕಬ್ಬು ಬೆಳೆಗೆ ೧೮೭೦ರಲ್ಲಿ ಪ್ರತ್ಯೇಕ ಕಾನೂನನ್ನು ತಂದು ಕಬ್ಬು ಉತ್ಪಾದನೆಯನ್ನು ದ್ವಿಗುಣ ಗೊಳಿಸಲಾಯಿತು. ಹೊಸ ಖಾಸಗೀಕರಣ ನೀತಿಯನ್ವಯ ರಾಜಂಗದ ಸ್ವಾಧೀನದಲ್ಲಿದ್ದ ಭೂಮಿಯನ್ನು ದೀರ್ಘಕಾಲದವರೆಗೆ ಖಾಸಗಿ ಬಂಡವಾಳಶಾಹಿಗಳಿಗೆ ಬಿಟ್ಟುಕೊಡಲಾಯಿತು. ಸಣ್ಣ ಹಿಡುವಳಿಗಳು ಮತ್ತು ಹಳ್ಳಿ ಜಮೀನಿನಲ್ಲಿ ಖಾಸಗಿ ಬಂಡವಾಳಶಾಹಿಗಳ ಆಕ್ರಮಣದಿಂದಾಗಿ, ಸರಕಾರ ಅವರನ್ನು ದೀರ್ಘಕಾಲದವರೆಗೆ ಮಾಲೀಕರನ್ನಾಗಿ ಮಾಡಿತು. ಕೊರ್ವಿ ಕಾರ್ಮಿಕ ಪದ್ಧತಿಯನ್ನು ೧೮೮೨ರಲ್ಲಿ ಸಂಪೂರ್ಣವಾಗಿ ನಿರ್ಮೂಲನ ಮಾಡಿ, ನಿರ್ದಿಷ್ಟ ಸಂಬಳದ ಮೇಲೆ ಕಾರ್ಮಿಕರನ್ನು ನೇಮಿಸುವ ಕಾನೂನನ್ನು ಜರಿಗೆ ತರಲಾಯಿತು. ಈ ಹೊಸ ಕಾಯ್ದೆಗಳು, ನೀತಿಗಳು ಇಂಡೋನೇಶಿಯಾದ ಎಕಾನಮಿಯಲ್ಲಿ ಬಂಡವಾಳಶಾಹಿ ಅಭಿವೃದ್ದಿಗೆ ಕುಮ್ಮಕ್ಕು ನೀಡಿ, ಸಕ್ಕರೆ ಕಾರ್ಖಾನೆ, ನೀರಾವರಿ ಯೋಜನೆ ಮತ್ತು ರೈಲು ಮಾರ್ಗ ನಿರ್ಮಾಣದಲ್ಲಿ ವಿದೇಶೀಯರು ತಮ್ಮ ಹೆಚ್ಚುವರಿ ಬಂಡವಾಳ ಹೂಡಿ ಅತಿ ಹೆಚ್ಚು ಲಾಭ ಗಳಿಸುವ ಪ್ರಯತ್ನ ಮಾಡಿದರು. ಆದರೆ, ಈ ಬೆಳವಣಿಗೆಯಿಂದಾಗಿ ೧೯ನೆಯ ಶತಮಾನದ ಕೊನೆಯಲ್ಲಿ ಜವಾದ ಅರ್ಥವ್ಯವಸ್ಥೆಯ ಮೇಲಿನ ಪ್ರಭುತ್ವವು ಡಚ್ ಸರಕಾರದಿಂದ ನೆಯರವಾಗಿ ಖಾಸಗಿ ಸಂಸ್ಥೆಗಳಿಂದ ಹಸ್ತಾಂತರಿಸಲಾಯಿತು.
ಮೇಲೆ ಪ್ರಸ್ತಾಪಿಸಿದ ಸಾಮ್ರಾಜ್ಯಶಾಹಿ ‘ಕಲ್ಚರ್ ಸಿಸ್ಟಮ್’ನ ಪ್ರತಿಶ್ರುತವಾಗಿ ೧೯ನೆಯ ಶತಮಾನದ ವಸಾಹತು ಯುಗದಲ್ಲಿ ಒಂದು ಬೆಳವಣಿಗೆಯ ಚಕ್ರವೇ ನಿರ್ಮಾಣವಾಗಿ ಕೃಷಿ ಮತ್ತು ವ್ಯವಸಾಯ ಯೋಜನೆಯಲ್ಲಿ ಅನೇಕ ಆವಿಷ್ಕಾರಗಳಾದವು. ಮುಖ್ಯವಾಗಿ ಬೆಳೆಯಲ್ಲಿ ಕಬ್ಬು ರಫ್ತಿಗಾಗಿ, ಭತ್ತದ ಬೆಳೆ ಜೀವನೋಪಕ್ಕಾಗಿ ಉಪಯೋಗಿಸುವ ಎರಡು ಮಹತ್ವಪೂರ್ಣ ಬೆಳೆಯಾಗಿ ಮಾರ್ಪಟ್ಟಿತು. ಈ ಬೆಳೆಗಳನ್ನು ಒಂದಾದ ಮೇಲೊಂದರಂತೆ ಒಂದೇ ಜಮೀನಿನಲ್ಲಿ, ಒಂದೇ ಕಾರ್ಮಿಕ ವರ್ಗದವರಿಂದ ಬೆಳೆಸಲು ಅನುಕೂಲಕರವಾಗಿತ್ತು. ಈ ರೀತಿಯ ಬದಲಿ ವ್ಯವಸ್ಥೆಯಿಂದಾಗಿ ಏಕಕಾಲಕ್ಕೆ ರಫ್ತು ಮಾಡಲು ಕಬ್ಬು, ಆಹಾರ ಉತ್ಪಾದನೆಗಳು ಮತ್ತು ಭೂಕಂದಾಯ ಸರಕಾರಕ್ಕೆ ಕ್ಲುಪ್ತ ಸಮಯಕ್ಕೆ ಲಭಿಸುತ್ತಿತ್ತು. ಜೊತೆಗೆ ಕಬ್ಬು ಮತ್ತು ಭತ್ತ ಎರಡು ಬೆಳೆಗಳನ್ನು ಪ್ರತಿವರ್ಷ ಒಂದೇ ಮಟ್ಟದ ಬಂಡವಾಳ ಹೂಡುವಿಕೆ ಮತ್ತು ಒಂದೇ ಕಾರ್ಮಿಕ ವರ್ಗದ ಸೇವೆಯಿಂದ ಹೆಚ್ಚು ಉತ್ಪಾದನೆಯನ್ನು ಪಡೆಯಲು ಸಾಧ್ಯವಿರುವುದರಿಂದ ಏರುತ್ತಿರುವ ಜನಸಂಖ್ಯೆಗೆ ಆಹಾರ ಸಾಮಗ್ರಿಗಳ ಕೊರತೆಯನ್ನು ಹೋಗಲಾಡಿಸಲು ಸಾಧ್ಯವಾಗುತ್ತಿತ್ತು. ಜನಸಂಖ್ಯೆಯ ವೃದ್ದಿ ಮತ್ತು ಹೆಚ್ಚು ಭತ್ತದ ಇಳುವರಿಯಿಂದಾಗಿ, ಭತ್ತ ಮತ್ತು ಕಬ್ಬು ಬೆಳೆಸಲಾಗದ ಜಮೀನಿ ನಲ್ಲಿ ಜೋಳ, ರಾಗಿ, ಬೀನ್ಸ್ ಮತ್ತು ಇನ್ನಿತರ ಆಹಾರ ವಸ್ತುಗಳ ಉತ್ಪಾದನೆಗೆ ಗಮನ ಹರಿಸಲಾಯಿತು. ಕಲ್ಚರ್ ಸಿಸ್ಟಮ್‌ನ ಯಶಸ್ಸಿನಿಂದಾಗಿ, ಇಂಡೋನೆಯಶಿಯಾದ ಜವಾ ದ್ವೀಪವು ವಸಾಹತೀಕರಣದ ಯುಗದಲ್ಲಿ ಬೆಳೆಯುತ್ತಿರುವ ಕಾಲಚಕ್ರದೊಳಗೆ ವಿಲೀನಗೊಂಡಿತು.
ಕೃಷಿ ರಂಗದಂತೆ, ಡಚ್ ಸರಕಾರ ಇಂಡೋನೆಯಶಿಯಾದ ವ್ಯಾಪಾರ ಮತ್ತು ಕೈಗಾರಿಕೆಯ ಮೇಲೆ ತಮ್ಮ ಪ್ರಭುತ್ವವನ್ನು ಸಾಧಿಸಿತು. ಇದರಿಂದ ಇಲ್ಲಿನ ವಾಣಿಜ್ಯ ರಂಗದಲ್ಲಿ ಒಂದು ಆಕ್ರಮಣಕಾರಿ ಬದಲಾವಣೆಯನ್ನು ಅನುಭವಿಸಿತು. ಇಂಡೊನೇಶಿಯಾ, ಜಾಗತಿಕ ಮಾರುಕಟ್ಟೆ ಯೊಂದಿಗೆ ನೆಯರ ಸಂಪರ್ಕವನ್ನು ಹೊಂದಿದ್ದು ಐಕ್ಯತೆ ಸಾಧಿಸಿತು. ಆದರೆ ಈ ಐಕ್ಯತೆಯು ಸಮಾನತೆಯಿಂದ ನೆರವೇರಿದ್ದುದ್ದಲ್ಲ. ಏಕೆಂದರೆ ಇಂಡೋನೇಶಿ ಯಾವು ಜಾಗತಿಕ ಮಾರುಕಟ್ಟೆ ಸಂಬಂಧವನ್ನು ಬೆಳೆಸುವಾಗ ಡಚ್ ಸರಕಾರ ಅಲ್ಲಿ ಇಂಡೋನೇಶಿಯಾಕ್ಕೆ ತೀರ ಕೆಳ ದರ್ಜೆಯ ಸ್ಥಾನವನ್ನು ಕಲ್ಪಿಸಿತ್ತು. ವಿದೇಶಿ ವ್ಯಾಪಾರದಲ್ಲಿ ಇಂಡೋನೇಶಿಯಾ ವೃದ್ದಿಯನ್ನು ಕಂಡಿತ್ತು. ಈ ಬದಲಾವಣೆ ಇಂಡೋನೇಶಿಯಾದ ಆರ್ಥಿಕ ಮತ್ತು ವ್ಯಾಪಾರ ರಂಗದಲ್ಲಿ ಮುನ್ನಡೆಯನ್ನು ಸಾಧಿಸಿದೆ ಎಂದೇನೂ ಅಲ್ಲ ಅಥವಾ ಇದು ಇಂಡೋನೇಶಿಯರ ಹಿತರಕ್ಷಣೆಗೆ ಸಹಕಾರಿಯಾಗಿದೆ ಎಂದು ತಿಳಿಯಬಾರದು. ಏಕೆಂದರೆ ೧೯ನೆಯ ಶತಮಾನದುದ್ದಕ್ಕೂ ಇಂಡೋನೇಶಿಯಾ ಅವಶ್ಯಕವಾದ ಡಚ್ ವಸಾಹತು ಆಗಿ ಕಾರ್ಯ ನಿರ್ವಹಿಸಿ ಜಾಗತಿಕ ಬಂಡವಾಳಶಾಹಿಗೆ ಅವಲಂಬಿತವಾಗಿತ್ತು. ಇಂಡೋನೆಯಶಿಯಾದ ವಿದೇಶಿ ವ್ಯಾಪಾರ ಸಹಜವಾಗಿರದೆ ಅಥವಾ ಯಥಾಕ್ರಮದ್ದಾಗಿರದೆ, ಒಂದು ರೀತಿಯಲ್ಲಿ ಕೃತಕವಾಗಿ ಸೃಷ್ಟಿಯಾಗಿ ಸಾಮ್ರಾಜ್ಯಶಾಹಿ ವಾದವನ್ನು ರಕ್ಷಿಸಲು ಮಾಧ್ಯಮವಾಗಿತ್ತು. ಅದರ ವಿದೇಶಿ ವ್ಯಾಪಾರದ ರಚನೆ ಮತ್ತು ಸ್ವಭಾವ ಅಸಮತೋಲನವಾಗಿತ್ತು. ೧೯ನೆಯ ಶತಮಾನದ ಎರಡನೆಯ ಭಾಗದಲ್ಲಿ ಡಚ್ಚರು ಆಮದು ಮಾಡಿಕೊಂಡ ಸಿದ್ಧವಸ್ತುಗಳಿಂದ ತುಂಬಿ ತುಳಿಕುತ್ತಿದ್ದು, ಇಂಡೋನೇಶಿಯಾದ ಒತ್ತಾಯದಿಂದ, ಕೇವಲ ಕಚ್ಚಾವಸ್ತುಗಳು, ವಾಣಿಜ್ಯ ಬೆಳೆಗಳು ಮತ್ತು ಆಹಾರ ಉತ್ಪನ್ನಗಳನ್ನು ಅಭಿವೃದ್ದಿಪಡಿಸಿ ರಫ್ತು ಮಾಡ ಬೇಕಾಯಿತು. ಆಂತರಿಕ ಸರಬರಾಜಿನ ವ್ಯವಸ್ಥೆ ಮತ್ತು ಆದಾಯವು ಅಸಮತೋಲನದಿಂದ ಕ್ಷೀಣಿಸಲ್ಪಟ್ಟಿತು. ಹಳ್ಳಿಯ ರೈತರು ಮತ್ತು ಕಾರ್ಮಿಕರಿಂದ ಉತ್ಪಾದನೆಗೊಳ್ಳುವ ಉತ್ಪನ್ನ ಗಳನ್ನು ವಿದೇಶಿ ವ್ಯಾಪಾರಸ್ಥರು, ವರ್ತಕರು ಮತ್ತು ಬಂಡವಾಳಶಾಹಿಗಳಿಗೆ ಸುಲಭವಾಗಿ ತಲುಪಿಸುವ ಡಚ್ ವ್ಯವಸ್ಥೆಗೆ ಮಾತ್ರ ಸ್ಪಂದಿಸುತ್ತಿದ್ದರು.
ಇಂಡೋನೇಶಿಯಾದ ವಿದೇಶಿ ವ್ಯಾಪಾರದಲ್ಲಿ ಕಂಡುಬರುವ ಮುಖ್ಯ ಲಕ್ಷಣ ಎಂದರೆ, ಸಿದ್ಧವಸ್ತುಗಳ ಆಮದಿನ ಪ್ರಮಾಣಕ್ಕಿಂತಲೂ ಇಂಡೋನೇಶಿಯಾದಿಂದ ಕಚ್ಚಾ ಮತ್ತು ಆಹಾರ ವಸ್ತುಗಳ ರಫ್ತು ಜಸ್ತಿ ಪ್ರಮಾಣದಲ್ಲಿತ್ತು. ಇದು ಇಂಡೋನೆಯಶಿಯಾಕ್ಕೆ ಫಲಪ್ರದವಾಗಿರಲಿಲ್ಲ ಮತ್ತು ಭವಿಷ್ಯದಲ್ಲಿ ಅಭಿವೃದ್ದಿಯ ಹಾದಿ ಹಿಡಿಯುವ ಲಕ್ಷಣವಾಗಿರಲಿಲ್ಲ. ಬದಲಾಗಿ ಇಂಡೋನೇಶಿಯಾದಿಂದ ಡಚ್ಚರು ಮಾಡಿದ ಸಂಪನ್ಮೂಲ ಗಳ ಲೂಟಿ ಮತ್ತು ದರೋಡೆಯಾಗಿತ್ತು. ಇನ್ನೊಂದು ಗಮನಾರ್ಹ ವಿಷಯ ಎಂದರೆ ಈ ಶತಮಾನದಲ್ಲಿ ಇಂಡೋನೇಶಿಯಾ ವ್ಯವಹರಿಸಿದ ವಿದೇಶಿ ವ್ಯಾಪಾರದಲ್ಲಿ ಡಚ್ಚರದ್ದೇ ಮೇಲುಗೈ ಆಗಿತ್ತು. ಇದರಿಂದಾಗಿ ಇಂಡೋನೇಶಿಯಾದಲ್ಲಿರುವ ನಗರ ಮತ್ತು ಹಳ್ಳಿ ಗಳಲ್ಲಿ ಕೇಂದ್ರೀಕೃತವಾಗಿರುವ ಗುಡಿ ಕೈಗಾರಿಕೆಗಳು, ಕೈಕಸುಬುಗಾರರು, ನೆಯಕಾರರು ಬಂಡವಾಳದ ಕೊರತೆಯಿಂದಾಗಿ ನಶಿಸತೊಡಗಿದವು. ಇಂಡೋನೇಶಿಯಾ ಮುಖ್ಯವಾಗಿ ಏಷ್ಯಾ ಮತ್ತು ಐರೋಪ್ಯ ರಾಷ್ಟ್ರಗಳ ಮಾರುಕಟ್ಟೆಯ ಲಾಭ ಪಡೆಯುವ ಅವಕಾಶವನ್ನು ಡಚ್ ಸಾಮ್ರಾಜ್ಯಶಾಹಿಗಳು ತಪ್ಪಿಸಿದಲ್ಲದೆ, ಇಲ್ಲಿನ ರೈತರು ಬಡತನದ ರೇಖೆಯ ಕೆಳಗೆ ಬದುಕಬೇಕಾದ ಪರಿಸ್ಥಿತಿಯನ್ನು ನಿರ್ಮಿಸಿದರು. ಮಾರುಕಟ್ಟೆಗಳನ್ನು ಡಚ್ಚರಿಗಾಗಿ ಮೀಸಲಿಡಲಾಯಿತು. ಸ್ಥಳೀಯ ಗುಡಿಕೈಗಾರಿಕೆಗಳು ಮೂಲೆ ಪಾಲಾಗಿ ಮಿಲಿಯಗಟ್ಟಲೆ ಜನ ಉದ್ಯೋಗಕ್ಕೋಸ್ಕರ ಕೃಷಿ ರಂಗಕ್ಕೆ ಧುಮುಕಿದರು. ಆದ್ದರಿಂದ ಈ ರಂಗದಲ್ಲಿ ಜನಸಂಖ್ಯಾ ಒತ್ತಡ ಅನಿವಾರ್ಯವಾಯಿತು.
ಡಚ್ ಆಳ್ವಿಕೆ, ಆಧುನಿಕ ಬಂಡವಾಳಶಾಹಿ ಕೈಗಾರೀಕರಣಕ್ಕೆ ಬೇಕಾದ ಪರಿಸ್ಥಿತಿಯನ್ನು ನಿರ್ಮಾಣ ಮಾಡಿ, ಇಡೀ ಇಂಡೋನೇಶಿಯಾದಲ್ಲಿ ಸುಸಜ್ಜಿತ ವ್ಯಾಪಾರ ಕೇಂದ್ರಗಳನ್ನು ಸ್ಥಾಪಿಸಿ ದೇಶದ ಉದ್ದಗಲಕ್ಕೂ ರಸ್ತೆ ಸಾರಿಗೆ ವ್ಯವಸ್ಥೆಯನ್ನು ಕಲ್ಪಿಸಿತು. ಇಲ್ಲಿನ ಕೃಷಿ ಉತ್ಪನ್ನಗಳ ಉತ್ಪಾದನಾ ಪದ್ಧತಿಯಲ್ಲಿ ಬಹಳಷ್ಟು ಬದಲಾವಣೆ ತಂದರೂ ಸಹ ಅದು, ಇಲ್ಲಿಯ ಕೃಷಿ ವಸ್ತುಗಳಿಗೆ ಉತ್ಪಾದನಾ ಮಟ್ಟವನ್ನು ಹೆಚ್ಚಿಸಿ, ದೇಶೀಯ ಜನರ ಕ್ಷೇಮ ಮತ್ತು ಅಭಿವೃದ್ದಿಯ ದೃಷ್ಟಿಯಿಂದಲ್ಲ. ಬದಲಾಗಿ ಡಚ್ ವ್ಯಾಪಾರಿಗಳ ಸ್ವಾರ್ಥ ಬೇಡಿಕೆ ಗಳನ್ನು ಈಡೇರಿಸುವ ಸಲುವಾಗಿ. ಭೂಕಂದಾಯ ಮತ್ತು ಹೆಚ್ಚುವರಿ ಕೃಷಿ ಉತ್ಪನಗಳನ್ನು ಸಂಗ್ರಹಿಸಿ ಐರೋಪ್ಯ ಮಾರುಕಟ್ಟೆಗೆ ರಫ್ತು ಮಾಡಿ ಇಂಡೋನೇಶಿಯಾವನ್ನು ಬರಿದು ಮಾಡಿದರು. ಹಳೆಯ ಸಂಬಂಧಗಳು ಮತ್ತು ಸಂಸ್ಥೆಗಳನ್ನು ಪೂರ್ತಿಯಾಗಿ ನಿರ್ಮೂಲನ ಮಾಡಿ ಹೊಸತನ್ನು ಸ್ಥಾಪಿಸಿದರು. ಆದರೆ ಈ ಲಕ್ಷಣಗಳು ಮತ್ತು ಬದಲಾವಣೆಗಳು ಇಂಡೋನೇಶಿಯಾದ ಆಧುನೀಕರಣದ ಹಾದಿಯಲ್ಲಿ ಸಾಗಲಿಲ್ಲ ಮತ್ತು ಕೃಷಿರಂಗ ಹಾಗೂ ಅಭಿವೃದ್ದಿಯಲ್ಲಿ ಯಾವುದೇ ಬದಲಾವಣೆ ಕಂಡುಬರಲಿಲ್ಲ. ಡಚ್ಚರ ಕೃಷಿ ಧೋರಣೆಗಳನ್ನು ಗಮನಿಸಿದರೆ, ಡಚ್ ಅಧಿಕಾರಿ ವರ್ಗವು ಇಲ್ಲಿ ಕೇವಲ ವಾಣಿಜ್ಯ ಬೆಳೆಗೆ ಮಹತ್ವ ಕೊಡುತ್ತಿತ್ತು ಮತ್ತು ಫಲವತ್ತಾದ ಭೂಮಿಯಲ್ಲಿ ಅವರ ವ್ಯಾಪಾರಕ್ಕಾಗಿ ವಾಣಿಜ್ಯ ಬೆಳೆಗಳನ್ನು ಬೆಳೆಸಲು ರೈತರನ್ನು ಒತ್ತಾಯಿಸುತ್ತಿದ್ದರು. ಇದರಿಂದ ದೇಶೀಯ ಜನರ ಮುಖ್ಯ ಆಹಾರವಾದ ಭತ್ತದ ಬೆಳೆಗೆ ಅವಕಾಶ ವಿರಳವಾಯಿತು. ಜೊತೆಗೆ ಇಲ್ಲಿನ ಭೌಗೋಳಿಕ ವಿಸ್ತಾರ ಮತ್ತು ಜನಸಂಖ್ಯೆಗೆ ಹೋಲಿಸಿದರೆ ಕೈಗಾರಿಕೆಗಳ ಕೇಂದ್ರಗಳು ೧೯ನೆಯ ಶತಮಾನದ ಕೊನೆಯವರೆಗೂ ಬಹಳ ಕಡಿಮೆಯಿತ್ತು. ಈ ಬೆಳವಣಿಗೆ ಕೇವಲ ಸಕ್ಕರೆ ಕಾರ್ಖಾನೆ, ತೈಲ ಶುದ್ದೀಕರಣ ಕೇಂದ್ರ ಮತ್ತು ಗಣಿಗಾರಿಕೆಗಳಿಗೆ ಮಾತ್ರ ಸೀಮಿತವಾಗಿತ್ತು.
ಅಸಮತೋಲನ, ಅನಭಿವೃದ್ದಿ, ಆಧುನೀಕರಣದಲ್ಲಿ ಏರಿಳಿತ ಮತ್ತು ಅಸಮರ್ಪಕವಾಗಿ ಆರ್ಥಿಕ ಸಂಪನ್ಮೂಲಗಳ ಹಂಚುವಿಕೆಯು ಸಾಮಾನ್ಯವಾಗಿ ವಸಾಹತುಶಾಹಿ ಯುಗದಲ್ಲಿ ದಕ್ಷಿಣ ಪೂರ್ವ ಏಷ್ಯಾದ ಇಂಡೋನೇಶಿಯಾಕ್ಕೆ ಮಾತ್ರ ಸೀಮಿತವಾಗಿರದೆ, ಇದರ ಪರಿಣಾಮಗಳನ್ನು ಫಿಲಿಫೈನ್ಸ್, ಇಂಡೋಚೈನಾ, ಮಲೇಶಿಯಾ ಮತ್ತು ಬರ್ಮಾದಂತಹ ಐರೋಪ್ಯ ರಾಷ್ಟ್ರಗಳ ವಸಾಹತುಗಳಲ್ಲೂ ಕಾಣಬಹುದು. ವಸಾಹತುಶಾಹಿ ಆಡಳಿತ ಮತ್ತು ಧೋರಣೆಗಳು ಇಲ್ಲಿಯೂ ಪ್ರತ್ಯಕ್ಷವಾಗಿ ಹಾಗೂ ಪರೋಕ್ಷವಾಗಿಯೂ ಸಾಂಸ್ಥಿಕ ನೆಲೆಗಳಲ್ಲಿ ಪುನರ್‌ನಿರ್ಮಿಸಲು ಪೋತ್ಸಾಹ ನೀಡಿವೆ. ಐರೋಪ್ಯ ರಾಷ್ಟ್ರಗಳ ಗುರಿಗಳನ್ನು ಬೇರೆ ಬೇರೆ ಮಾರ್ಗಗಳಲ್ಲಿ ಈಡೇರಿಸಿಕೊಂಡರೂ ಕೂಡ ಇಲ್ಲಿನ ದೇಶೀಯ ವ್ಯವಸ್ಥೆಗಳನ್ನು ಆಧುನೀಕರಿಸುವುದರ ಜೊತೆಗೆ ಹೊಸ ಸಮಾಜವನ್ನು ಸೃಷ್ಟಿಸಲು ಹಲವು ಬಗೆಯ ಪ್ರಯತ್ನಗಳು ನಡೆದಿವೆ. ಅಂದ ಮಾತ್ರಕ್ಕೆ ವಸಾಹತುಶಾಹಿ ಯುಗದಲ್ಲಿ ಬಂಡವಾಳಶಾಹಿ ರಾಷ್ಟ್ರಗಳು ಮತ್ತು ದಕ್ಷಿಣಪೂರ್ವ ರಾಷ್ಟ್ರಗಳು ಒಂದೇ ಮಟ್ಟದ ಬೆಳವಣಿಗೆಯನ್ನು ಕಂಡುಕೊಂಡಿದೆಯೆಂದಲ್ಲ. ಬದಲಾಗಿ ವಸಾಹತುಶಾಹಿ ಆಡಳಿತದ ಪ್ರಭಾವದಿಂದ ದಕ್ಷಿಣ ಪೂರ್ವ ಏಷ್ಯಾ ಕೇವಲ ವಾಣಿಜ್ಯರಂಗದಲ್ಲಿ ಮಾತ್ರ ರೂಪಾಂತರ ಗೊಂಡಿತೆ ವಿನಃ ನಿಜವಾದ ಕೈಗಾರಿಕಾ ಕ್ರಾಂತಿ ಇಲ್ಲಿ ಆಗಲಿಲ್ಲ. ಅಲ್ಲದೆ ಈ ಬದಲಾವಣೆ ಸ್ವತಂತ್ರವಾದ ಬಂಡವಾಳಶಾಹಿ ಕೈಗಾರಿಕೆಗಳನ್ನು ಸ್ಥಾಪಿಸಲು ಬದಲು ಅವಲಂಬನಾ ಅನಭಿವೃದ್ದಿ ವಸಾಹತುಗಳಾಗಿ ದಕ್ಷಿಣಪೂರ್ವ ಏಷ್ಯಾ ದೇಶಗಳು ಬೆಳೆದವು. ಕೈಗಾರಿಕೆಯ ಹಂಚುವಿಕೆಯಲ್ಲಿ ಅಸಮತೋಲನವಿದ್ದು ಕೆಲವೇ ನಗರಗಳಿಗೆ ಸೀಮಿತವಾಗಿದ್ದವು. ನೀರಾವರಿ ಯೋಜನೆ ಮತ್ತು ವಿದ್ಯುಚ್ಛಕ್ತಿ ಸರಬರಾಜಿನಲ್ಲಿ ಸಹ ಅಸಮತೋಲನ ನೀತಿಯನ್ನು ಈ ೨೦೦ ವರ್ಷಗಳಲ್ಲಿ ಪಾಲಿಸಲಾಗಿತ್ತು. ಇದರಿಂದಾಗಿ ಪ್ರಾದೇಶಿಕ ನೆಲೆ ಯಲ್ಲಿ ಆದಾಯ ಹಂಚುವಿಕೆ, ಆರ್ಥಿಕ ಬೆಳವಣಿಗೆ ಮತ್ತು ಸಾಮಾಜಿಕ ಸಂಸ್ಥೆಗಳಲ್ಲಿ ಅನಭಿವೃದ್ದಿ ಕಂಡುಬಂದಿತು. ಈ ಕಾರಣಕ್ಕಾಗಿಯೇ ಬಡತನ ಸಾಮಾನ್ಯವಾಗಿ ಎಲ್ಲೆಲ್ಲೂ ಕಂಡುಬರುತ್ತಿತ್ತು. ಲಕ್ಷಗಟ್ಟಲೇ ಜನ ತಿನ್ನಲು ಆಹಾರವಿಲ್ಲದೆ ಉಪಾವಾಸದಿಂದ ಸತ್ತರು. ಹಾಗಾಗಿ ೧೯ನೆಯ ಶತಮಾನದಲ್ಲಿ ಸೃಷ್ಟಿಯಾದ ಬಡತನ, ಕ್ಷಾಮ, ಬರಗಾಲ ಹಾಗೂ ಇನ್ನಿತರ ಸಮಸ್ಯೆಗಳಿಗೆ ವಸಾಹತುಶಾಹಿಯೇ ಮೂಲ ಕಾರಣವಾಯಿತು.
ಹೊಸ ಚಿಂತನೆಗಳು
ಇಷ್ಟೆಲ್ಲ ಅಸಮತೋಲನವಿದ್ದರೂ ಕೂಡ ೧೯ನೆಯ ಶತಮಾನದಿಂದ ಬೆಳೆದ ಸಂಬಂಧ ದಿಂದ ಇಂಡೋನೇಶಿಯ, ಫಿಲಿಫೈನ್ಸ್, ಇಂಡೋ-ಚೈನಾ, ಮಲೇಶಿಯಾ ಹಾಗೂ ಬರ್ಮದಲ್ಲಿರುವ ಜನರಿಗೆ ಪಾಶ್ಚಾತ್ಯ ದೇಶಗಳೊಂದಿಗೆ ವ್ಯವಹರಿಸುವ ಅವಕಾಶ ಲಭಿಸಿತು. ಪಶ್ಚಿಮ ಯುರೋಪ್‌ನಲ್ಲಿ ಅಭಿವೃದ್ದಿ ಹೊಂದಿದ ಹೊಸ ಚಿಂತನೆಗಳು ಮೊದಲ ಬಾರಿಗೆ ದಕ್ಷಿಣ ಪೂರ್ವ ಏಷ್ಯಾವನ್ನು ಪ್ರವೇಶ ಮಾಡಿದವು. ಆದರೆ ಐರೋಪ್ಯ ರಾಷ್ಟ್ರಗಳು ಇಲ್ಲಿಗೆ ಬಾರದೆ ಇದ್ದರೆ ಈ ಚಿಂತನೆಗಳು ಲಭಿಸುವುದಿಲ್ಲವೆಂದಲ್ಲ. ಬದಲಾವಣೆಯ ಸೋಂಕು ಈ ಎಲ್ಲ ಪ್ರದೇಶಗಳಿಗೆ ಬೀಸಿಯೇ ಬೀಸುತ್ತಿತ್ತು. ಏಕೆಂದರೆ ಪ್ರಾಚೀನ ಕಾಲದಿಂದಲೂ ವಿದೇಶಿಯರಿಗೆ ಇಲ್ಲಿಯ ರಾಷ್ಟ್ರಗಳು ತಮ್ಮ ಬಾಗಿಲನ್ನು ಮುಚ್ಚಿರಲಿಲ್ಲ. ಶತಮಾನಗಳಿಂದಲೂ ವ್ಯಾಪಾರ ಮತ್ತು ಪ್ರವಾಸದ ಮೂಲಕ ಏಷ್ಯಾದೊಂದಿಗೆ, ಐರೋಪ್ಯ ರಾಷ್ಟ್ರಗಳೊಂದಿಗೆ ಸಂಪರ್ಕವನ್ನು ಬೆಳೆಸಿಕೊಂಡಿತ್ತು. ಬೇರೆ ಬೇರೆ ಮಾಧ್ಯಮಗಳಿಂದ ಆಗಾಗ ಆದ ಬದಲಾವಣೆಗಳು, ಹೊಸ ಚಿಂತನೆಗಳು, ಸಿದ್ಧಾಂತಗಳು ೧೯ನೆಯ ಶತಮಾನದ ಮೊದಲೂ ತಲುಪುತ್ತಿದ್ದವು. ಹಾಗಾಗಿ ೧೯ನೆಯ ಶತಮಾನದ ಕೊನೆಯಲ್ಲಿ ಇಲ್ಲಿ ಕ್ರಾಂತಿಕಾರಿ ಚಿಂತನೆಗಳಾದ ಪ್ರಜಪ್ರಭುತ್ವ, ಶ್ರೇಷ್ಠಾಧಿಕಾರಿ, ತೀವ್ರಗಾಮಿತ್ವ ಮತ್ತು ಮಾನವತಾವಾದಗಳು ಜನರಲ್ಲಿ ಪ್ರಚಾರವಾದವು. ಈ ಹೊಸ ಚಿಂತನೆಗಳಿಂದ ಸ್ಥಳೀಯ ವಿದ್ವಾಂಸರಿಗೆ ೨೦ನೆಯ ಶತಮಾನದ ಆರಂಭದಲ್ಲಿ ವಸಾಹತುಶಾಹಿ ಆಳ್ವಿಕೆ ಕಾಲದಲ್ಲಿನ ಆರ್ಥಿಕ ವ್ಯವಸ್ಥೆ, ಸರಕಾರದ ದ್ವಂದ್ವ, ಧೋರಣೆಗಳ ಫಲಿತಾಂಶ, ಸರಕಾದ ವೈಫಲ್ಯ ಮತ್ತು ಸಾಮ್ರಾಜ್ಯಶಾಹಿಯ ಸ್ವರೂಪವನ್ನು ವಿಮರ್ಶಾತ್ಮಕವಾಗಿ ವಿಶ್ಲೇಷಿಸಲು ಸಾಧ್ಯವಾಯಿತು.
ಹೊಸ ಚಿಂತನೆಗಳು ಬೇರೆ ಬೇರೆ ಮಾಧ್ಯಮಗಳಿಂದ ಪ್ರಚಾರಿಸಲ್ಪಟ್ಟವು. ರಾಜಕೀಯ ಪಕ್ಷ, ದೈನಿಕವಾಣಿ, ಕರಪತ್ರಗಳು ಮತ್ತು ಸಾರ್ವಜನಿಕ ವೇದಿಕೆಗಳಿಂದ ಬುದ್ದಿಜೀವಿಗಳು ಮತ್ತು ಚಿಂತನಕಾರರು ಸಾಮಾನ್ಯ ಜನರಿಗೆ ಮನವರಿಕೆ ಮಾಡಿದರು. ವಸಾಹತುಶಾಹಿ ಸರಕಾರ, ಮಿಶನರಿಗಳು ಮತ್ತು ಖಾಸಗಿ ಸಂಸ್ಥೆಗಳಿಂದಲೂ ಪ್ರಸಾರಿಸಲ್ಪಟ್ಟು ದೇಶೀಯರ ಚಿಂತನಾಶಕ್ತಿಯನ್ನು ವೃದ್ದಿಸಲು ಪ್ರಮುಖ ಪಾತ್ರ ವಹಿಸಿತು. ಹೊಸ ಶಿಕ್ಷಣದಿಂದ ಪ್ರಯೋಜನವನ್ನು ಪಡೆದ ಬುದ್ದಿಜೀವಿಗಳು, ಚಿಂತಕರು ಐರೋಪ್ಯ ರಾಷ್ಟ್ರಗಳ ಸಾಮ್ರಾಜ್ಯಶಾಹಿ ಆಡಳಿತದ ಪರಿಣಾಮಗಳನ್ನು, ಅವರು ದೋಚಿದ ಸಂಪನ್ಮೂಲಗಳಿಂದ ದೇಶೀಯ ಆರ್ಥಿಕ ವ್ಯವಸ್ಥೆಯ ಮೇಲೆ ಆದ ಪ್ರಭಾವವನ್ನು ವಿಶ್ಲೇಷಿಸಿ ದೇಶದಾದ್ಯಂತ ಸಾಮ್ರಾಜ್ಯಶಾಹಿ ವಿರೋಧಿ ಚಳುವಳಿಯನ್ನು ಮತ್ತು ರಾಜಕೀಯ ಚಟುವಟಿಕೆಗಳನ್ನು ಪ್ರೋ ಜೊತೆಗೆ ಹೊಸ ಶಿಕ್ಷಣ ನೀತಿಯಿಂದ ಬೇರೆ ಬೇರೆ ಚಿಂತನೆಗಳು ಪ್ರಚಾರಗೊಂಡು ದಕ್ಷಿಣಪೂರ್ವ ಏಷ್ಯಾದವರಲ್ಲಿ ರಾಷ್ಟ್ರೀಯವಾದದ ಉಗಮಕ್ಕೆ ಕಾರಣವಾಯಿತು. ಜೊತೆಗೆ ಆಧುನಿಕ ಶಿಕ್ಷಣದಿಂದ ಅದೆಷ್ಟೋ ಸಾಹಿತ್ಯಗಳು, ಪುಸ್ತಕಗಳು, ವೈಜ್ಞಾನಿಕ, ಸಾಮಾಜಿಕ ಮತ್ತು ಮಾನವಶಾಸ್ತ್ರಕ್ಕೆ ಸಂಬಂಧಪಟ್ಟ ವಿಷಯಗಳು ಸುಲಭವಾಗಿ ಸಾಮಾನ್ಯ ಜನರಿಗೆ ಲಭಿಸಿ ಅವರ ಚಿಂತನಾಶಕ್ತಿಯನ್ನು ಮತ್ತಷ್ಟು ಪ್ರಬಲಗೊಳಿಸಿತು. ಇಲ್ಲವಾದರೆ ಶಿಕ್ಷಣದ ರೂಪ, ರಚನೆ, ಧ್ಯೇಯ, ಉದ್ದೇಶಗಳು, ಮಾಧ್ಯಮಗಳು ಮತ್ತು ವಿಷಯಾನುಕ್ರಮಗಳು ವಸಾಹತುಶಾಹಿಯ ಒಳ ಮತ್ತು ಹೊರ ನೀತಿಯನ್ನೇ ರಕ್ಷಿಸಲು ಸಾಧನವಾಗುತ್ತಿತ್ತು.
ಶಿಕ್ಷಣದ ಸಂಪರ್ಕದಿಂದ ಕ್ರಾಂತಿಕಾರಿ ಚಿಂತನೆಗಳು ಇಲ್ಲಿನ ಆರ್ಥಿಕ ಮತ್ತು ರಾಜಕೀಯ ಜೀವನದಲ್ಲಿ ಹೊಸ ಪರಿಸರವನ್ನು ಸೃಷ್ಟಿಸಿತು. ಸಾಮಾಜಿಕ ರಂಗದಲ್ಲಿ ಸಾಕಷ್ಟು ಬದಲಾವಣೆ ಆಗಿತ್ತು. ೧೯ನೆಯ ಶತಮಾನದ ಪೂರ್ವಾರ್ಧದಲ್ಲಿ ಈ ಪ್ರಭಾವ ನಗರಗಳಿಗೆ ಸೀಮಿತವಾದರೂ, ಕ್ರಮೇಣ ಹಳ್ಳಿಗಳಿಗೂ ತಲುಪಿ ಹಳ್ಳಿ ಮತ್ತು ಪಟ್ಟಣದ ನಡುವೆ ಇರುವ ಭಿನ್ನಾಭಿಪ್ರಾಯವನ್ನು ನಾಶಮಾಡಿತು. ಆಧುನಿಕ ಕೈಗಾರಿಕೆಗಳು, ರಸ್ತೆ ಸಾರಿಗೆ ಸಂಸ್ಥೆಗಳು, ನಗರೀಕರಣದ ಅಭಿವೃದ್ದಿ, ಕಾರ್ಖಾನೆಗಳಲ್ಲಿ, ಆಫೀಸುಗಳಲ್ಲಿ, ಆಸ್ಪತ್ರೆಗಳಲ್ಲಿ ಹಾಗೂ ಶಾಲೆಗಳಲ್ಲಿ ಸ್ಥಳೀಯ ವಿದ್ಯಾವಂತರಿಗೆ ಉದ್ಯೋಗವನ್ನು ಕಲ್ಪಿ ಸಿರುವುದರಿಂದ ಸಾಮಾಜಿಕ ರಂಗದಲ್ಲಿ ಕ್ರಾಂತಿಕಾರಿ ಬದಲಾವಣೆಗಳಾದವು. ಹಳೆಯ ಭೂ ಮತ್ತು ಪ್ರಾಂತೀಯ ಸಂಬಂಧಗಳು ಸಡಿಲುಗೊಂಡು ದೇಶದಾದ್ಯಂತ ಪೆಡಂಭೂತವಾಗಿದ್ದ ಕಟ್ಟಾಚಾರಗಳು, ಸಂಪ್ರದಾಯಗಳು ನಾಶವಾದವು. ಬಂಡವಾಳಶಾಹಿಯ ಪ್ರವೇಶದಿಂದ ಜನರು ಶ್ರೀಮಂತಿಕೆಗೆ ಹೆಚ್ಚು ಬೆಲೆಕೊಟ್ಟು ತಮ್ಮ ಅಂತಸ್ತನ್ನು ಅಳೆಯತೊಡಗಿದರು.
ವಸಾಹತುಶಾಹಿ ಆಡಳಿತದಿಂದಾಗಿ ದಕ್ಷಿಣಪೂರ್ವ ಏಷ್ಯಾದ ಪ್ರತಿಯೊಂದು ದೇಶವನ್ನು ಒಂದುಗೂಡಿಸಿ ಎಲ್ಲ ವರ್ಗದವರೂ, ಪ್ರಾಂತ್ಯಗಳೂ ಒಂದೇ ಆಧಿಪತ್ಯಕ್ಕೆ ಒಳಗಾಯಿತು. ಹೊಸ ಸೌಕರ್ಯಗಳಾದ ರಸ್ತೆ ಸಾರಿಗೆ ಸಂಪರ್ಕದಿಂದಾಗಿ ದೇಶಗಳ ಉದ್ದಗಲಕ್ಕೂ ಸಂಪರ್ಕ ಕಲ್ಪಿಸಿದ್ದರಿಂದ ಒಗ್ಗಟ್ಟು ಬೆಳೆಸಿತು. ಪ್ರಾದೇಶಿಕ ಆರ್ಥಿಕ ಪದ್ಧತಿ, ಆಂತರಿಕ ವ್ಯಾಪಾರದ ಬೆಳವಣಿಗೆಗಳು ಒಂದೇ ಆರ್ಥಿಕ ಪದ್ಧತಿಯಡಿಯಲ್ಲಿ ಸ್ಥಾಪನೆಯಾಯಿತು. ಆಧುನಿಕ ಕೈಗಾರಿಕೆಗಳು ಬೆಳೆದು ಸಂಪನ್ಮೂಲಗಳನ್ನು ವ್ಯಯಿಸುವುದಲ್ಲದೆ ಸಿದ್ಧವಸ್ತುಗಳ ಮಾರಾಟಕ್ಕೆ ಮತ್ತು ವಾಣಿಜ್ಯ ಬೆಳೆಗಳ ರಫ್ತಿಗೆ ಪಟ್ಟಣಗಳ, ನಗರಗಳ ಬೆಳವಣಿಗೆಯಾದವು. ಪ್ರಾದೇಶಿಕ ಮಟ್ಟದಲ್ಲಿ ಕಾರ್ಮಿಕ ವರ್ಗಗಳು ಸಂಘಟಿಸಲ್ಪಟ್ಟವು. ಹೊಸ ಶಿಕ್ಷಣ ನೀತಿಯಿಂದ, ಹೊಸ ಹೊಸ ಚಿಂತನೆಗಳ ಗ್ರಹಣಶಕ್ತಿಯು ರಾಷ್ಟ್ರೀಯ ಮಟ್ಟದಲ್ಲಿ ಬೆಳೆದ ಚಳುವಳಿಗೆ ಪ್ರೋ ನೀಡಿ, ಒಂದೇ ಭಾಷೆ, ಸಂಸ್ಕೃತಿ, ದೇಶ, ಜನಾಂಗ, ಧರ್ಮ ಎಂಬ ಕ್ರಾಂತಿಕಾರಿ ಹಾಗೂ ಚಿಂತನಾತ್ಮಕ ನಿಲುವುಗಳು ಪ್ರತಿಯೊಂದು ದಕ್ಷಿಣಪೂರ್ವ ಏಷ್ಯಾ ದೇಶಗಳಲ್ಲಿ ೧೯ನೆಯ ಶತಮಾನದ ಕೊನೆಯಲ್ಲಿ ಮೂಡಿಬಂದವು. ಈ ಚಿಂತನೆ ಕ್ರಮೇಣ ವಸಾಹತುಶಾಹಿ ವಿರೋಧಿಶಕ್ತಿಯನ್ನು ವೃದ್ದಿಸಿ ವಸಾಹತುಶಾಹಿಯ ನಿರ್ಮೂಲನಕ್ಕೆ ದೇಶದಾದ್ಯಂತ ಹೋರಾಟಕ್ಕೆ ಚಾಲನೆ ಕೊಟ್ಟಿತು.
೧೯ನೆಯ ಶತಮಾನ ಕೊನೆಯ ದಶಕ ೨೦ನೆಯ ಶತಮಾನದ ಆರಂಭದಿಂದ ಉಗಮವಾದ ಈ ರಾಷ್ಟ್ರೀಯ ಚಳುವಳಿಯ ನಾಯಕತ್ವವನ್ನು ಉತ್ತಮ ಹಾಗೂ ಸಮರ್ಪಕವಾಗಿ ನಿಭಾಯಿಸಿದವರು ಆಧುನಿಕ ಯುಗದ ವಿದ್ಯಾವಂತ ವರ್ಗದವರು. ಇವರು ವಸಾಹತುಶಾಹಿ ಆಳ್ವಿಕೆಯ ವಿರುದ್ಧ ದೇಶಪ್ರೇಮ, ರಾಷ್ಟ್ರೀಯವಾದ ಮತ್ತು ರಾಷ್ಟ್ರೀಯ ಮನೋಭಾವನೆಯ ಬಗ್ಗೆ ಜನರಲ್ಲಿ ತಿಳುವಳಿಕೆ ಮೂಡಿಸಿದರು. ಆರ್ಥಿಕ ರಂಗದಲ್ಲಿ ಬೃಹತ್ ಕೈಗಾರಿಕೆಗಳಿಗೆ ಮಹತ್ವಕೊಟ್ಟು ಸಂಪತ್ತನ್ನು ವೃದ್ದಿಸಬೇಕು ಎಂದು ಸರಕಾರವನ್ನು ಒತ್ತಾಯಿಸಿದರು. ವಸಾಹತುಶಾಹಿ ರಾಷ್ಟ್ರಗಳು ಅಭಿವೃದ್ದಿಯಲ್ಲಿ ಮುಂದುವರಿದಿದ್ದುದರಿಂದ ದಕ್ಷಿಣಪೂರ್ಣ ಏಷ್ಯಾದವರಿಗೆ ಆಧುನಿಕ ವೈಜ್ಞಾನಿಕ ಹಾಗೂ ತಾಂತ್ರಿಕ ಶಿಕ್ಷಣ ಕಲ್ಪಿಸಿ ಕೈಗಾರಿಕಾ ಕ್ರಾಂತಿಗೆ ಪ್ರಯತ್ನ ಮಾಡಲು ಒತ್ತಾಯ ತಂದರು. ರಾಜಕೀಯ ನೆಲೆಯಲ್ಲಿ ಆಧುನಿಕ ಚಿಂತನೆ ಮತ್ತು ಆಲೋಚನಾಶಕ್ತಿಗೆ ಮಾರುಹೋಗಿ ಸ್ವಾವಲಂಬನೆ, ಪ್ರಜಪ್ರಭುತ್ವ ಸರಕಾರದ ರಚನೆಗೆ ಕರೆಕೊಟ್ಟರು. ಸ್ವಾತಂತ್ರ್ಯ, ಸಮಾನತೆ ಮತ್ತು ಏಕಾಗ್ರತೆಗೆ ಒತ್ತು ಕೊಟ್ಟ ಇವರು ವಸಾಹತುಶಾಹಿ ರಾಷ್ಟ್ರಗಳ ಅಧಿಕಾರಿಗಳ ದಬ್ಬಾಳಿಕೆಯನ್ನು ಟೀಕಿಸುವ ಸ್ವಾತಂತ್ರ್ಯವನ್ನು ಪಡೆಯಲು, ಜನಸಾಮಾನ್ಯರಿಗೆ ಚಳುವಳಿಯು ಅನಿವಾರ್ಯವೆಂದು ಕರೆ ಕೊಟ್ಟರು. ಹೊಸ ಚಿಂತನೆ ಮತ್ತು ತತ್ವಗಳನ್ನು ಪಾಲಿಸುವ ಈ ವಿದ್ಯಾವಂತರು ತಮ್ಮ ತಮ್ಮ ದೇಶಗಳಲ್ಲಿ ಸಾಮ್ರಾಜ್ಯಶಾಹಿ ಆಡಳಿತವನ್ನು ಕೊನೆಗೊಳಿಸಿ ಒಂದೇ ರಾಷ್ಟ್ರ, ಒಂದೇ ಸಂಸ್ಕೃತಿ, ಒಂದೇ ಭಾಷೆಯ ನಿರ್ಮಾಣಕ್ಕೆ ಜನರಿಗೆ ಕರೆ ಕೊಟ್ಟರು. ಹೊಸ ಕಲೆ, ಸಾಹಿತ್ಯ ಮತ್ತು ಪುಸ್ತಕಗಳನ್ನು ವಿದೇಶದಿಂದ ಆಮದು ಮಾಡಿಕೊಂಡು ಕ್ರಾಂತಿಕಾರಿ ಚಿಂತನೆಗಳನ್ನು, ತತ್ವಗಳನ್ನು ಸಾಮಾನ್ಯ ಜನರಿಗೆ ತಲುಪಿಸುವ ಪ್ರಯತ್ನವನ್ನು ಮಾಡಿದರು. ಇಂಗ್ಲಿಷನ್ನು ಶಿಕ್ಷಣದ ಮಾಧ್ಯಮವಾಗಿ ಬಳಸುತ್ತಾ ಪ್ರಾದೇಶಿಕ ಭಾಷೆಯ ಬೆಳವಣಿಗೆಗೆ ಶ್ರಮಿಸಿ ಸಾಮಾಜಿಕ ನ್ಯಾಯ ಹಾಗೂ ಮಾನವತಾವಾದಕ್ಕೆ ಮಹತ್ವ ಕೊಟ್ಟರು. ಹೀಗೆ ಆಧುನಿಕ ದಕ್ಷಿಣಪೂರ್ವ ಏಷ್ಯಾದ ವಿದ್ಯಾವಂತ ಬುದ್ದಿಜೀವಿಗಳು, ಚಿಂತನಕಾರರು ಸಮಾಜದ ರೂಪಾಂತರಕ್ಕೆ ಶ್ರಮಿಸಿ ಸಾಮ್ರಾಜ್ಯಶಾಹಿ ಆಳ್ವಿಕೆಯಿಂದ ಸ್ವತಂತ್ರರಾಗಲು ಕರೆ ನೀಡಿದರು. ಆದರೆ ಅವರ ಆಶೋತ್ತರಗಳು, ಸಿದ್ಧಾಂತಗಳು ೧೯ನೆಯ ಶತಮಾನದ ಅಂತ್ಯದವರೆಗೂ ಪರಿಣಾಮಕಾರಿ ಫಲಿತಾಂಶವನ್ನು ದೊರಕಿಸಲು ವಿಫಲವಾಯಿತು.
ಈ ಹಿನ್ನೆಲೆಯಲ್ಲಿ ಐರೋಪ್ಯ ಆಳ್ವಿಕೆಯ ಲೋಪದೋಷಗಳನ್ನು ಚರ್ಚಿಸಿದಾಗ ಬಂಡವಾಳಶಾಹಿ ರಾಷ್ಟ್ರಗಳು ಇಲ್ಲಿ ಆಧುನಿಕ ತಂತ್ರಜ್ಞಾನ ಮತ್ತು ಕೈಗಾರಿಕಾ ಕ್ರಾಂತಿಗೆ ಅಡಿಪಾಯವನ್ನು ಹಾಕಲು ವಿಫಲರಾಗಿದ್ದವು. ೧೮೦೦-೧೮೦೧ರ ನಡುವೆ ಉದ್ಭವಿಸಿದ ಬರಗಾಲ, ಕ್ಷಾಮ ಮತ್ತು ಇನ್ನಿತರ ಸಮಸ್ಯೆಗಳು ತಲೆದೋರಿದಾಗ ತಡೆಗಟ್ಟುವ ಕ್ರಮಗಳನ್ನು ಸರಕಾರಗಳು ತೆಗೆದುಕೊಳ್ಳಲಿಲ್ಲ. ಹಾಗಾಗಿ ಇಲ್ಲಿನ ಅಭಿವೃದ್ದಿಗೆ ಅಡಚಣೆ ಉಂಟಾಯಿತು. ಇದನ್ನು ಗಮನಿಸಿ ವಿದ್ಯಾವಂತ ಬುದ್ದಿಜೀವಿಗಳು ಇಲ್ಲಿನ ಬಡತನ, ಉದ್ಯೋಗ ಸಮಸ್ಯೆ ಮತ್ತು ಅನಭಿವೃದ್ದಿಗೆ ಕಾರಣವಾದ ಎಲ್ಲ ಸಾಮ್ರಾಜ್ಯಶಾಹಿ ರಾಷ್ಟ್ರಗಳನ್ನು ಕಟುವಾಗಿ ಟೀಕಿಸಿ, ಇಲ್ಲಿಯವರೆಗೆ ಈ ದಬ್ಬಾಳಿಕೆ, ಶೋಷಣೆ ಮತ್ತು ಏಕಸ್ವಾಮಿತ್ವ ಮುಂದುವರಿಯುತ್ತದೋ ಅಲ್ಲಿಯವರೆಗೆ ದಕ್ಷಿಣಪೂರ್ವ ಏಷ್ಯಾದ ಎಲ್ಲ ರಾಷ್ಟ್ರಗಳು ಅನಭಿವೃದ್ದಿ ಹೊಂದಿದ ರಾಷ್ಟ್ರಗಳಾಗಿ ಉಳಿಯುತ್ತವೆ ಎಂದು ಪ್ರಕಟಿಸಿದರು. ಶತಮಾನದ ಕೊನೆಯಲ್ಲಿ ಡಚ್, ಫ್ರೆಂಚ್, ಬ್ರಿಟಿಷ್ ಮತ್ತು ಅಮೆರಿಕಾದ ಅಧಿಕಾರಿಗಳು ದೇಶೀಯ ಜನರನ್ನು ಸ್ವತಂತ್ರ ಸರಕಾರ ರಚನೆಯಲ್ಲಿ ತರಬೇತಿ ಕೊಡುವುದನ್ನು ಕೈಬಿಟ್ಟು, ಖಾಯಂ ಆಗಿ ಧರ್ಮಿಷ್ಟ ನಿರಂಕುಶ ಪ್ರಭುತ್ವವನ್ನು ಸ್ಥಾಪಿಸುವುದೇ ಅವರ ರಾಜಕೀಯ ಧೋರಣೆ ಎಂದು ತಿಳಿದರು. ಸಾಮ್ರಾಜ್ಯಶಾಹಿಗಳ ಪ್ರಕಾರ ದೇಶೀಯ ಜನರು ಸ್ವತಂತ್ರ ಹಾಗೂ ಸ್ವಾವಲಂಬನೆ ಸರಕಾರ ಅಥವಾ ಪ್ರಜಸತ್ತಾತ್ಮಕ ಸರಕಾರದ ರಚನೆಗೆ ಅರ್ಹರಲ್ಲ. ಈ ಏಕಮುಖ ನೀತಿಗಳು ಬುದ್ದಿಜೀವಿಗಳನ್ನು ಕೆರಳಿಸಿದ್ದಲ್ಲದೆ, ಅವರು ಸಾಮ್ರಾಜ್ಯಶಾಹಿ ಆಳ್ವಿಕೆಯ ಸ್ವರೂಪವನ್ನು ಸರಳವಾಗಿ ವಿಶ್ಲೇಷಿಸತೊಡಗಿದರು. ಈ ತತ್ವಗಳು ಬೆಳೆಯಲು ಸಾಕಷ್ಟು ಸಮಯ ತೆಗೆದುಕೊಂಡರೂ ಸಹ ಶತಮಾನದ ಕೊನೆಯಲ್ಲಿ ಡಚ್ಚರು, ಫ್ರೆಂಚರು, ಬ್ರಿಟಿಷರು ಮತ್ತು ಅಮೆರಿಕದವರ ಆಧುನೀಕರಣ ನೀತಿಗಳು ಪರೋಕ್ಷವಾಗಿ ವಸಾಹತೀಕರಣಕ್ಕೆ ಅವಕಾಶ ಮಾಡಿಕೊಟ್ಟಿತು. ಅದಕ್ಕಾಗಿ ಸಾಮ್ರಾಜ್ಯಶಾಹಿಯನ್ನು ವಿರೋಧಿಸುವುದು ಅನಿವಾರ್ಯವಾಯಿತು. ಇದೊಂದು ಸಂಘಟಿತ ರಾಷ್ಟ್ರೀಯ ಸಾಮ್ರಾಜ್ಯಶಾಹಿ ವಿರೋಧಿ ಚಳುವಳಿಯ ರೂಪ ತಾಳಿತು. ಅಲ್ಲದೆ ಈ ಎಲ್ಲ ದೇಶಗಳು ರಾಷ್ಟ್ರೀಯ ಮಟ್ಟದಲ್ಲಿ ಬೆಳೆದು ಎಲ್ಲ ವರ್ಗಗಳನ್ನು, ಗುಂಪುಗಳನ್ನು ಮತ್ತು ಸಮುದಾಯಗಳನ್ನು ಒಂದುಗೂಡಿಸಿ ಸಂಘರ್ಷಕ್ಕೆ ತೊಡಗಲು ಪ್ರೋ ಈ ಎಲ್ಲ ವರ್ಗಗಳು ತಮ್ಮದೇ ಸಮಸ್ಯೆಗಳನ್ನು ಪ್ರತಿನಿಧಿಸಿ ವಿದೇಶಿ ಬಂಡವಾಳಶಾಹಿತ್ವದ ಆಡಳಿತವನ್ನು ಕೊನೆಗಾಣಿಸುವುದೇ ಗುರಿಯನ್ನಾಗಿಸಿಕೊಂಡಿತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೦. ವಸಾಹತು ಪಶ್ಚಿಮ ಏಷ್ಯಾ ಸಂಸ್ಕೃತಿ ಹಾಗೂ ರಾಜಕೀಯ
ಜಾಗತಿಕ ಚರಿತ್ರೆಯಲ್ಲಿ ಬಹುಮುಖ್ಯವಾಗಿ ಗುರುತಿಸಿಕೊಂಡಿರುವ ಆಟೋಮನ್ ಸಾಮ್ರಾಜ್ಯ ೧೮ನೆಯ ಶತಮಾನದವರೆಗೆ ರಾಜಕೀಯ ಸ್ಥಿರತೆಯನ್ನು ಕಾಯ್ದು ಕೊಂಡಿತ್ತು. ೧೮ನೆಯ ಶತಮಾನದ ಬಳಿಕ ಆಂತರಿಕ ಹಾಗೂ ಬಾಹ್ಯ ಕಾರಣಗಳಿಂದಾಗಿ ಅವನತಿಯತ್ತ ಸಾಗಲಾರಂಭಿಸಿತ್ತು. ಯುರೋಪಿನ ಶಕ್ತಿಗಳು ಈ ಸಾಮ್ರಾಜ್ಯದ ಬಿಕ್ಕಟ್ಟಿನ ಲಾಭವನ್ನು ಸರಿಯಾಗಿ ಪಡೆದುಕೊಂಡವು.
ಆಟೋಮನ್ ಸಾಮ್ರಾಜ್ಯ (೧೮ನೆಯ ಶತಮಾನ)
ಇತಿಹಾಸದುದ್ದಕ್ಕೂ ಆಟೋಮನ್ ಸಾಮ್ರಾಜ್ಯದ ಆರ್ಥಿಕ ವ್ಯವಸ್ಥೆಯು ಪಶುಪಾಲಕರ, ರೈತಾಪಿ ಜನರ, ಕೈಕಸುಬುಗಾರರ ಮತ್ತು ವ್ಯಾಪಾರಸ್ಥರ ಚಟುವಟಿಕೆಗಳಿಂದ ಶ್ರೀಮಂತಿಕೆಯನ್ನು ಅನುಭವಿಸುತ್ತಿತ್ತು. ಗುಡ್ಡಗಾಡು ಪ್ರದೇಶದಲ್ಲಿ ವಾಸಿಸುವ ಪಶುಪಾಲಕರು ಆಳುವ ವರ್ಗ ಮತ್ತು ಸಾಮಾನ್ಯ ಜನರಿಗೆ ಬೇಕಾದ ಮಾಂಸ ಮತ್ತು ಉಣ್ಣೆಯ ಜೊತೆಗೆ, ವ್ಯಾಪಾರ ವರ್ಗದವರಿಗೆ ಸಾರಿಗೆ ಸಂಪನ್ಮೂಲಗಳನ್ನು(ಕುದುರೆ ಮತ್ತು ಒಂಟೆ) ಒದಗಿಸು ತ್ತಿದ್ದರು. ಸ್ಥಳೀಯ ಮತ್ತು ಅಂತಾರಾಷ್ಟ್ರೀಯ ಸಾರಿಗೆ ವ್ಯವಸ್ಥೆಗಳು ಸಾಕಷ್ಟು ಪ್ರಮಾಣದಲ್ಲಿ ಬೆಳೆದಿದ್ದು ವಲಸೆ ಜನರ ಆರ್ಥಿಕ ಅಭಿವೃದ್ದಿಯು ಪ್ರಾಂತೀಯ ವಾಣಿಜ್ಯ ಚಟುವಟಿಕೆಗಳನ್ನು ಅವಲಂಬಿಸಿತ್ತು. ಕಸುಬುದಾರರು, ವ್ಯಾಪಾರ ವರ್ಗದವರು ಮಾರುಕಟ್ಟೆ ಯಲ್ಲಿನ ಚಟುವಟಿಕೆಗಳಿಗೆ ಸಕ್ರಿಯವಾಗಿ ಸ್ಪಂದಿಸುತ್ತಿದ್ದು, ರೈತರು ಕೃಷಿ ಸಂಪನ್ಮೂಲಗಳನ್ನು ಕ್ಲುಪ್ತ ಸಮಯಕ್ಕೆ ಒದಗಿಸಿ ನಗರೀಕರಣದ ಅಭಿವೃದ್ದಿಗೆ ಶ್ರಮಿಸುತ್ತಿದ್ದರು. ಆಟೋಮನ್ ಏಕಸ್ವಾಮಿತ್ವ ಸರಕಾರದಿಂದ ದೇಶದ ಆರ್ಥಿಕ ಅಭಿವೃದ್ದಿಗೆ ಯಾವ ಬಾಹ್ಯ ಶಕ್ತಿಗಳು ಧಕ್ಕೆ ಒಡ್ಡುತ್ತಿರಲಿಲ್ಲ. ಸಾಮ್ರಾಜ್ಯದೊಳಗೆ ರಾಜಕೀಯ ಒಗ್ಗಟ್ಟನ್ನು ಸ್ಥಾಪಿಸಿ ಪಶ್ಚಿಮ, ಪೂರ್ವ, ಉತ್ತರ ಮತ್ತು ದಕ್ಷಿಣದ ಮುಖ್ಯ ವ್ಯಾಪಾರ ಮಾರ್ಗಗಳ ಮೇಲೆ ಹಿಡಿತ ಸಾಧಿಸಿ ವಾಣಿಜ್ಯ ಚಟುವಟಿಕೆಗಳನ್ನು ಸುಗಮಗೊಳಿಸಿತ್ತು. ಆದರೆ ೧೮ನೆಯ ಶತಮಾನದ ಆರಂಭದಿಂದ ಇದ್ದಕ್ಕಿದ್ದಂತೆ ಆಟೋಮನ್ ಸಾಮ್ರಾಜ್ಯದ ಆರ್ಥಿಕ ಮತ್ತು ಸಾಂಸ್ಕೃತಿಕ ವ್ಯವಸ್ಥೆಗಳು ದುರ್ಬಲಗೊಂಡಿವೆ. ಈ ದುರ್ಬಲತೆಗೆ ಆಟೋಮನ್ ಸಂಸ್ಥೆಗಳು ಮತ್ತು ಅಧಿಕಾರಿ ವರ್ಗವೇ ಕಾರಣವಾದುದರಿಂದ ವಿದೇಶಿಯರ ವಿದ್ಯಮಾನ ಎಂದು ಟೀಕಿಸುವುದು ಅಸಾಧ್ಯ.
೧೮ನೆಯ ಹಾಗೂ ೧೯ನೆಯ ಶತಮಾನದುದ್ದಕ್ಕೂ ಸುಲ್ತಾನನ ಕಚೇರಿ ಭ್ರಷ್ಟಾಚಾರದಿಂದ ತುಂಬಿದ್ದು, ಆಡಳಿತಶಾಹಿ ಆಳುವ ಸಂಸ್ಥೆಗಳನ್ನು ಪ್ರವೇಶಿಸಿ, ಧಾರ್ಮಿಕ ಸಂಸ್ಥೆಗಳನ್ನು ಹಿಡಿತದಲ್ಲಿಟ್ಟುಕೊಂಡಿರುವ ಮುಸ್ಲಿಂ ಪಾದ್ರಿಗಳ ಐಕ್ಯತೆಯನ್ನು ದೂಳಿಪಟ ಮಾಡಿರು ವುದರಿಂದ ಸೈನಿಕ ಶಕ್ತಿಯ ಬಲ ವೃದ್ದಿಸಿ ಆಳುವ ವರ್ಗವು ಕೈಗೊಳ್ಳಬೇಕಾದ ಜನರ ಹಿತರಕ್ಷಣಾ ಕಾರ್ಯಕ್ರಮಕ್ಕೆ ಧಕ್ಕೆ ಉಂಟು ಮಾಡಿತು. ಸ್ಥಳೀಯ ಆಡಳಿತ ವ್ಯವಸ್ಥೆ ಮೂಲೆ ಪಾಲಾದವು. ಕಾರಾವಾನ್ ವ್ಯಾಪಾರ ಮಾರ್ಗಗಳಿಗೆ ಅಡಚಣೆ ಉಂಟಾಯಿತು. ರಸ್ತೆಗಳ ಮತ್ತು ಸೇತುವೆಗಳ ದುರಸ್ತಿ ಕೈಗೊಳ್ಳಲಿಲ್ಲ. ಸಾರ್ವಜನಿಕ ಕಾರ್ಯಕ್ರಮಗಳು ಸ್ಥಗಿತಗೊಂಡವು, ಜನಸೇವೆಯು ಕೆಳಮಟ್ಟಕ್ಕೆ ಧುಮುಕಿ ದಂಗೆಗಳು, ದರೋಡೆ, ಲೂಟಿ ಎಲ್ಲೆಲ್ಲೂ ಪ್ರಾರಂಭವಾದವು. ಪಾಶ್ಚಾತ್ಯ ಜಗತ್ತಿನಲ್ಲಿ ೧೬ನೆಯ, ೧೭ನೆಯ ಮತ್ತು ೧೮ನೆಯ ಶತಮಾನಗಳುದ್ದಕ್ಕೂ ಕ್ರಾಂತಿಕಾರಿ ಬದಲಾವಣೆಗಳು ಬಂದು ಹಳೇ ಸಂಸ್ಥೆಗಳು, ವ್ಯವಸ್ಥೆಗಳೆಲ್ಲ ನಾಶವಾಗಿ ಹೊಸತು ಹುಟ್ಟಿಕೊಂಡು ಅಭಿವೃದ್ದಿಯತ್ತ ಸಾಗುತ್ತಿರುವಾಗ ಆಟೋಮನ್ ಸಮಾಜ ೧೮ನೆಯ ಶತಮಾನದ ಆರಂಭದಿಂದ ಅರಾಜಕತೆ, ರಾಜಕೀಯ ಬಿಕ್ಕಟ್ಟು, ಆರ್ಥಿಕ ಮುಗ್ಗಟ್ಟು ಹಾಗೂ ಇನ್ನಿತರ ಆಂತರಿಕ ಸಮಸ್ಯೆಗಳನ್ನು ಎದುರಿಸಬೇಕಾಯಿತು. ಈ ಬಿಕ್ಕಟ್ಟನ್ನು ಸರಿಪಡಿಸಲು ಕ್ರಾಂತಿಕಾರಿ ಚಿಂತನೆಗಳು ಮತ್ತು ಸಂಸ್ಥೆಗಳನ್ನು ಸ್ಥಾಪಿಸಿ ಚಳವಳಿಯಿಂದಲೇ ನಿರ್ಮೂಲನ ಮಾಡಬೇಕೆಂದು ಪ್ರಭಾವಿ ಚಿಂತಕರು ಅಭಿಪ್ರಾಯಪಟ್ಟರು.
ಇದೇ ಸಂದರ್ಭದಲ್ಲಿ ಐರೋಪ್ಯ ರಾಷ್ಟ್ರಗಳಲ್ಲಿ ಸೃಷ್ಟಿಯಾದ ವಾಣಿಜ್ಯಕ್ರಾಂತಿಯ ಪ್ರಭಾವದಿಂದ ಬ್ಯಾಂಕಿಂಗ್, ಹಣಕಾಸು ಮತ್ತು ಸಹಕಾರಿ ಸಂಸ್ಥೆಗಳು ಹುಟ್ಟಿಕೊಂಡವು. ಕೈಗಾರಿಕಾ ಕ್ರಾಂತಿಯಿಂದ ಸಿದ್ಧ ವಸ್ತುಗಳ ಉತ್ಪಾದನಾ ಮಟ್ಟ ಹೆಚ್ಚಾಗಿ ಮಾರುಕಟ್ಟೆಯಲ್ಲಿ ಬೇಡಿಕೆಯ ಮಟ್ಟ ಕುಸಿಯಿತು. ಬಂಡವಾಳಶಾಹಿಗಳ ಮತ್ತು ವ್ಯಾಪಾರಿ ವರ್ಗದವರ ಲಾಭ ಕುಸಿಯಿತು. ಜೊತೆಗೆ ಯುರೋಪಿನ ರಾಷ್ಟ್ರಗಳು ಆಹಾರ ಸಮಸ್ಯೆ, ಕಚ್ಚಾವಸ್ತುಗಳ ಸಮಸ್ಯೆ ಮತ್ತು ಮಾರುಕಟ್ಟೆಗಳ ಸಮಸ್ಯೆಗಳನ್ನು ಎದುರಿಸಬೇಕಾಯಿತು. ಈ ಆಂತರಿಕ ಸಮಸ್ಯೆಗಳನ್ನು ಹೋಗಲಾಡಿಸಲು ಏಕಪ್ರಕಾರವಾಗಿ ಅನಭಿವೃದ್ದಿ ಹೊಂದಿದ ಏಷ್ಯಾ ಮತ್ತು ಆಫ್ರಿಕಾ ಖಂಡಗಳಲ್ಲಿ ತಮ್ಮ ವಸಾಹತುಗಳಲ್ಲಿ ಸ್ಥಾಪಿಸಲು ೧೮ನೆಯ ಮತ್ತು ೧೯ನೆಯ ಶತಮಾನದಲ್ಲಿ ಪ್ರಯತ್ನ ನಡೆಸಿದರು. ಪಶ್ಚಿಮ ಏಷ್ಯಾದಲ್ಲಿರುವ ವ್ಯಾಪಾರ ಕೇಂದ್ರಗಳನ್ನು ಸಹ ವಶಪಡಿಸಿಕೊಳ್ಳಲು ಹವಣಿಸತೊಡಗಿದರು. ಈ ರೀತಿಯ ಸಂಬಂಧದಿಂದ ಆಟೋಮನ್ ಸಮಾಜದಲ್ಲಿ ೧೮ನೆಯ ಶತಮಾನದ ಅಂತ್ಯದಲ್ಲಿ ಮತ್ತು ೧೯ನೆಯ ಶತಮಾನದಲ್ಲಿ ಆಧುನಿಕ ವಿಜ್ಞಾನ, ತಂತ್ರಜ್ಞಾನಗಳು, ಆವಿಷ್ಕಾರಗಳು, ಹೊಸ ಶಿಕ್ಷಣ ನೀತಿ ಮತ್ತು ಜ್ಞಾನೋದಯದ ಚಿಂತನೆಗಳು, ಸಂಸ್ಥೆಗಳು ಪ್ರಚಾರಗೊಂಡವು. ಶಿಕ್ಷಣವು ಧಾರ್ಮಿಕ ಶಕ್ತಿಗಳ ಕಪಿಮುಷ್ಟಿಯಿಂದ ಸ್ವತಂತ್ರವಾಗಲು ಕರೆ ಕೊಟ್ಟಿತು. ಆಧುನಿಕ ಬಂಡವಾಳಶಾಹಿಯ ಹೊಸ ಆರ್ಥಿಕ ವ್ಯವಸ್ಥೆಯು ವಾಣಿಜ್ಯ ಮತ್ತು ಉತ್ಪಾದನಾ ಮಾಧ್ಯಮಕ್ಕೆ ಚಾಲನೆ ನೀಡಿತು. ಕೇಂದ್ರೀಕೃತ ರಾಷ್ಟ್ರೀಯ ರಾಜಂಗವು ರಾಜಕೀಯ ಐಕ್ಯತೆಗೆ ಎಡೆ ಮಾಡಿಕೊಟ್ಟಿತು. ಮಧ್ಯಯುಗದ ಸೈನಿಕ ವ್ಯವಸ್ಥೆಯನ್ನು ಸಂಪೂರ್ಣ ನಿರ್ಮೂಲನಗೊಳಿಸಿ ಸ್ವತಂತ್ರ ದೇಶೀಯ ಸೈನ್ಯದ ರಚನೆಗೆ ಸ್ಫೂರ್ತಿ ನೀಡಿತು. ಈ ರೀತಿಯ ಚಿಂತನಾತ್ಮಕ ಸಂಸ್ಥೆಗಳ ಪ್ರಭಾವದಿಂದ ಆಟೋಮನ್ ಸಮಾಜ ಭೌದ್ದಿಕ, ಆರ್ಥಿಕ, ರಾಜಕೀಯ ಮತ್ತು ಸಾಮಾಜಿಕ ರಂಗಗಳನ್ನೇ ಅಭಿವೃದ್ದಿ ಹೊಂದಬಹುದೆಂದು ವಿದ್ಯಾವಂತ ವರ್ಗಗಳ ೧೮ನೆಯ ಶತಮಾನದ ಅಂತ್ಯದಲ್ಲಿ ಕನಸು ಕಂಡಿತು.
ಆದರೆ ಆಟೋಮನ್ ಸಮಾಜದಲ್ಲಿ ಸುಧಾರಣೆಗೆ ವಿರೋಧಿಯಾದ ಧಾರ್ಮಿಕ ಉಲೇಮಗಳಿದ್ದು, ಇಡೀ ವ್ಯವಸ್ಥೆಯು ಅವರ ಅಧಿಪತ್ಯಕ್ಕೆ ಒಳಪಟ್ಟು ಸರಕಾರದ ಎಲ್ಲ ರಂಗದಲ್ಲಿಯೂ ಪ್ರತಿಷ್ಠೆ ಪಡೆದು ಶಿಕ್ಷಣ ವ್ಯವಸ್ಥೆಯನ್ನು ತಾವೇ ನೋಡಿಕೊಂಡುದರಿಂದ ಬೌದ್ದಿಕ ಬೆಳವಣಿಗೆಗೆ ಅವಕಾಶ ತುಂಬಾ ವಿರಳವಿತ್ತು. ಆಟೋಮನ್ ಸೈನಿಕ ಸಂಘಟನೆ ಇಡೀ ಯುರೋಪಿನಲ್ಲಿ ಒಂದು ಕಾಲದಲ್ಲಿ ಪ್ರಸಿದ್ದಿ ಪಡೆದರೂ ಕೂಡ ೧೮ನೆಯ ಶತಮಾನದ ಆರಂಭದಿಂದ ಪ್ರಬಲತೆಯನ್ನು ಉಳಿಸಿಕೊಳ್ಳಲು ಅಸಾಧ್ಯವಾಯಿತು. ಹಳೆ ಹಣಕಾಸು ಮತ್ತು ವಾಣಿಜ್ಯ ಪದ್ಧತಿ ಮತ್ತು ಸಂಸ್ಥೆಗಳನ್ನು ಪಾಲಿಸುತ್ತಿರುವುದರಿಂದ ಆರ್ಥಿಕ ಸ್ಥಿತಿ ಹದಗೆಟ್ಟಿತು. ಬಂಡವಾಳ ಹೂಡುವ ಬಗ್ಗೆಯಾಗಲಿ, ವೃದ್ದಿಸುವ ಬಗ್ಗೆಯಾಗಲಿ ಯಾವುದೇ ಹೊಸ ಪದ್ಧತಿಯನ್ನು ಅಳವಡಿಸುವ ಪ್ರಯತ್ನ ನಡೆಯಲಿಲ್ಲ. ಏಕೆಂದರೆ ಸಂಪತ್ತು ಪಟ್ಟಭದ್ರ ಹಿತಾಸಕ್ತಿಗಳ ಹಿಡಿತದಲ್ಲಿರುವುದರಿಂದ ಈ ನಿಟ್ಟಿನಲ್ಲಿ ಯಾವುದೇ ಕೆಲಸ ಮಾಡಲಿಲ್ಲ.
ಇದಕ್ಕೆ ಹೋಲಿಸಿದರೆ, ಯುರೋಪಿನಲ್ಲಿ ಸರಕಾರವೇ ಪರಿಪೂರ್ಣವಾದ ವಾಣಿಜ್ಯ ನೀತಿಯನ್ನು ಪಾಲಿಸಿರುವುದರಿಂದ ಮಧ್ಯಮವರ್ಗದವರು ದೇಶದ ಆರ್ಥಿಕ ಚಟುವಟಿಕೆಯಲ್ಲಿ ಸಕ್ರಿಯವಾಗಿ ಭಾಗವಹಿಸಿ ಬಂಡವಾಳಶಾಹಿ ವ್ಯವಸ್ಥೆ ಬೆಳವಣಿಗೆಗೆ ಕಾರಣರಾದರು. ಆದರೆ ಆಟೋಮನ್ ಬುರ್ಷ್ವ್ಯಾಗಳು ರಾಷ್ಟ್ರೀಯ ಮತ್ತು ಧಾರ್ಮಿಕ ವರ್ಗಗಳಾಗಿ ವಿಭಜಿಸ ಲ್ಪಟ್ಟಿತ್ತು. ಟರ್ಕಿ ಮಧ್ಯಮ ವರ್ಗದವರು, ಅಧಿಕಾರಿಗಳು ಮತ್ತು ಸರಕಾರದ ವೃತ್ತಿಪರ ವರ್ಗದವರಿಂದ ಕೂಡಿತ್ತು. ಮುಸ್ಲಿಂಯೇತರ ಮಧ್ಯಮ ವರ್ಗದಲ್ಲಿ ಗ್ರೀಕರು, ಆರ್ಮೆನಿಯದವರು, ಯಹೂದಿಗಳಿದ್ದು ವರ್ತಕರಾಗಿದ್ದು ಗುಡಿ ಕೈಗಾರಿಕೆ ಮತ್ತು ವಾಣಿಜ್ಯರಂಗದಲ್ಲಿ ನುರಿತವರಾಗಿದ್ದರು. ಆಟೋಮನ್ ದೇವಾಧಿಪತ್ಯದ ಅಡಿಯಲ್ಲಿ ಕೆಳವರ್ಗದ ಕ್ರಿಶ್ಚಿಯನ್ ಮತ್ತು ಯಹೂದಿಗಳಿಂದ ಕೂಡಿದ ಮುಸ್ಲಿಮೇತರ ಬಂಡವಾಳಶಾಹಿ ವರ್ಗಕ್ಕೆ ದೇಶದ ಆರ್ಥಿಕ ಚಟುವಟಿಕೆಯಲ್ಲಿ(ಯುರೋಪಿನ ಮಧ್ಯಮ ವರ್ಗದವರ ಹಾಗೆ) ಮುಖ್ಯ ಪಾತ್ರ ವಹಿಸಲು ಆಗಲಿಲ್ಲ. ಏಕೆಂದರೆ ಆಟೋಮನ್ ಸಾಮ್ರಾಜ್ಯದ ಆಡಳಿತ ವ್ಯವಸ್ಥೆಯು ಮೇಲು ವರ್ಗದ ಅಧಿಕಾರಿಗಳಿಂದ, ರಾಜವಂಶದ ಸದಸ್ಯರಿಂದ ಧಾರ್ಮಿಕ ಪಾದ್ರಿಗಳಿಂದ ಮತ್ತು ಸೈನಿಕರಿಂದ ಕೆಲಸ ಮಾಡುತ್ತಿತ್ತು. ಬೌದ್ದಿಕವಾಗಿ, ಆರ್ಥಿಕವಾಗಿ, ರಾಜಕೀಯವಾಗಿ, ಯುರೋಪ್‌ನೊಂದಿಗೆ ಸ್ಪರ್ಧಿಸಲು ೧೮ನೆಯ ಶತಮಾನದ ಪ್ರಾರಂಭದಲ್ಲಿ ಇದಕ್ಕೆ ಅಸಾಧ್ಯವಾಯಿತು. ಅಲ್ಲದೆ, ಸಾಮ್ರಾಜ್ಯವು ಛಿದ್ರ ಛಿದ್ರ ಆಗುವ ಸಾಧ್ಯತೆ ಇದ್ದು ಸೈನಿಕ ದುರ್ಬಲತೆ ಈ ವಿಚಾರದಲ್ಲಿ ಗಂಭೀರವಾಗಿ ಸಾಮ್ರಾಜ್ಯದ ಮೇಲೆ ಪರಿಣಾಮ ಬೀರಿತು.
ಇಂತಹ ಸಂದಿಗ್ಧ ಪರಿಸ್ಥಿತಿಯಲ್ಲಿ ಯುರೋಪಿನ ಪ್ರಬಲತೆ, ಕ್ರಾಂತಿಕಾರಿ ಬೆಳವಣಿಗೆ ಮತ್ತು ಬೌದ್ದಿಕ ಚಳವಳಿಯ ಪ್ರಭಾವದಿಂದ ಆಟೋಮನ್ ಸಮಾಜದಲ್ಲಿ ೧೮ನೆಯ ಶತಮಾನದ ಮಧ್ಯಭಾಗದಲ್ಲಿ ಹುಟ್ಟಿಕೊಂಡ ಸಣ್ಣ ಅಧಿಕಾರಿ ವರ್ಗವು ಈ ಬಿಕ್ಕಟ್ಟನ್ನು ಪರಿಹರಿಸುವ ಸಲುವಾಗಿ ಪ್ರಯತ್ನ ನಡೆಸಿದರು. ಇವರ ಐರೋಪ್ಯ ರಾಷ್ಟ್ರಗಳ ಬೆದರಿಕೆ, ಆಂತರಿಕ ಸಮಸ್ಯೆಗಳ ಪರಿಹಾರ, ಅನಭಿವೃದ್ದಿ ಮತ್ತು ಸಾಮ್ರಾಜ್ಯದ ದುರ್ಬಲತೆಯನ್ನು ಯುರೋಪ್ ಮಾದರಿಯ ಆಧುನಿಕರಣದಿಂದಲೇ ಸಾಧ್ಯ ಎಂಬ ನಿಲುವಿಗೆ ಬಂದರು. ಕ್ರಾಂತಿಕಾರಿ ಚಿಂತನೆಗಳು, ಸಿದ್ಧಾಂತಗಳು ಮತ್ತು ಸಂಸ್ಥೆಗಳನ್ನು ಅಭಿವೃದ್ದಿ ಹೊಂದಿದ ಐರೋಪ್ಯ ರಾಷ್ಟ್ರಗಳಿಂದ ಆಮದು ಮಾಡಿ ಕ್ರಾಂತಿಕಾರಿ ಬದಲಾವಣೆಗೆ ಸಿದ್ಧತೆಯನ್ನು ೧೮ನೆಯ ಶತಮಾನದ ಎರಡನೇ ಭಾಗದಲ್ಲಿ ಮತ್ತು ೧೯ನೆಯ ಶತಮಾನದುದ್ದಕ್ಕೂ ಕೈಗೊಳ್ಳಲಾಯಿತು.
೧೯ನೆಯ ಶತಮಾನದ ಐರೋಪ್ಯ ರಾಷ್ಟ್ರಗಳ ಪ್ರವೇಶ ಮತ್ತು ಸಾಮ್ರಾಜ್ಯದ ವಿಭಜ
೧೮ನೆಯ ಶತಮಾನದ ಅಂತ್ಯದಲ್ಲಿ ಸಾಮ್ರಾಜ್ಯಶಾಹಿ ಇಸ್ಲಾಮಿ ಸಮಾಜದ ಬದಲಾವಣೆಯಲ್ಲಿ ಆಟೋಮನ್ ಸಾಮ್ರಾಜ್ಯದ ಪತನವು ಒಂದು ಗೊಂದಲಮಯವಾದ ಸಂಗತಿ ಆಗಿದೆ. ಆಟೋಮನ್ ಆಧಿಪತ್ಯದ ಅಧೀನಕ್ಕೆ ಹಲವು ಪ್ರಾಂತ್ಯಗಳು ಸೇರಿತ್ತು. ಇವು ಬಾಲ್ಕನ್, ಟರ್ಕಿ, ಅರಬ್ ಜಗತ್ತು, ಈಜಿಪ್ಟ್, ಕೆಂಪು ಸಮುದ್ರ, ಇನ್ನ್‌ರ್ ಏಷ್ಯಾ ಮುಂತಾದುವುಗಳ ಚಕ್ರವರ್ತಿಯಾಗಿತ್ತು. ಅಧಿಕಾರ ವಿಕೇಂದ್ರಿಕರಣವನ್ನು ೧೮ನೆಯ ಶತಮಾನದ ಆರಂಭದಿಂದ ಪ್ರೋ ಸಾಮ್ರಾಜ್ಯ ಈ ಶತಮಾನದ ಕೊನೆಯಲ್ಲಿ ರಾಜಕೀಯ ಮತ್ತು ವಾಣಿಜ್ಯ ರಂಗದಲ್ಲಿ ಇವರಿಗೆ ಸ್ಪರ್ಧೆಗೆ ಅವಕಾಶ ನೀಡಿತು. ಜೊತೆಗೆ ಅಟೋಮನ್ ಸಾಮ್ರಾಜ್ಯ ತನ್ನ ರಾಜಠೀವಿ ಮತ್ತು ಇಸ್ಲಾಮಿ ಸಂಸ್ಥೆಯ ರಚನೆಯನ್ನು ಉಳಿಸಿಕೊಂಡು ೧೯ನೆಯ ಶತಮಾನದಲ್ಲಿ ಅಟೋಮನ್‌ರು ಕೇಂದ್ರಾಡಳಿತದ ರಚನೆಯನ್ನು ಪುನರ್ ಸ್ಥಾಪಿಸಿ ಪ್ರಾಂತ್ಯಗಳ ಮೇಲೆ ಅಧಿಕಾರವನ್ನು ಹೇರಿ ಪರಿಣಾಮಕಾರಿ ಆರ್ಥಿಕ, ಸಾಮಾಜಿಕ ಮತ್ತು ಸಾಂಸ್ಕೃತಿಕ ಸುಧಾರಣೆಗಳ ಮೂಲಕ ಐರೋಪ್ಯ ರಾಷ್ಟ್ರಗಳೊಂದಿಗೆ ಸ್ಪರ್ಧಿಸುವ ಪ್ರಯತ್ನವನ್ನು ನಡೆಸಿತು. ಈ ಹೊತ್ತಿಗೆ ಸಾಮ್ರಾಜ್ಯ ಬಾಹ್ಯ ಶಕ್ತಿಗಳ ಪ್ರಭಾವದಿಂದ ಹೋಳಾಗುವ ಗಂಭೀರ ಸ್ಥಿತಿ ಉಂಟಾಯಿತು. ಐರೋಪ್ಯ ರಾಷ್ಟ್ರಗಳು ಪ್ರಾರಂಭದ ದಿನಗಳಲ್ಲಿ ತಮ್ಮ ಸೈನಿಕ, ಆರ್ಥಿಕ ಮತ್ತು ತಾಂತ್ರಿಕ ಶಕ್ತಿಯನ್ನು ವೃದ್ದಿಸಿ ೧೯ನೇ ಶತಮಾನದ ಸಮಯದಲ್ಲಿ ಆಟೋಮನ್ ಸಾಮ್ರಾಜ್ಯಕ್ಕಿಂತಲೂ ಪ್ರಬಲವಾಗಿದ್ದವು. ಇದರಿಂದಾಗಿ ಆಟೋಮನ್ ಸಾಮ್ರಾಜ್ಯದ ಉಳಿವಿಗೆ ಯುರೋಪಿಯನ್ನರ ಸಮತೋಲನ ಶಕ್ತಿಯನ್ನು ಅವಲಂಬಿಸಿತು. ೧೮೭೮ರವರೆಗೆ ಬ್ರಿಟಿಷ್ ಮತ್ತು ರಷ್ಯನ್ನರು ಪರಸ್ಪರ ಸ್ಪರ್ಧಿಸಿದ್ದುದರಿಂದ ಆಟೋಮನ್ ಶ್ರೇಷ್ಠಾಧಿಕಾರವನ್ನು ರಕ್ಷಿಸಿದರು. ೧೮೭೮ ಮತ್ತು ೧೯೧೪ರ ನಡುವೆ ರಾಷ್ಟ್ರೀಯವಾದದ ಪ್ರಭಾವದಿಂದ ಹಲವು ಪ್ರಾಂತ್ಯಗಳು ಆಟೋಮನ್ ಸ್ವಾಧೀನದಿಂದ ಸ್ವತಂತ್ರವಾದವು.
ಸಾಮ್ರಾಜ್ಯದ ವಿಭಜನೆ : ೧೮ನೆಯ ಶತಮಾನದ ಕೊನೆಯಲ್ಲಿ ಆಟೋಮನ್ ಸಾಮ್ರಾಜ್ಯವು ಬೆಳೆಯುತ್ತಿರುವ ಐರೋಪ್ಯ ದೇಶಗಳ ಸೈನಿಕ ಬಲ ಮತ್ತು ಬಂಡವಾಳಶಾಹಿಯ ಪ್ರವೇಶವನ್ನು ತಡೆಹಿಡಿಯಲು ವಿಫಲವಾಯಿತು. ರಷ್ಯಾವು ಕ್ರಿಮಿಯಾ ಮತ್ತು ಕಪ್ಪು ಸಮುದ್ರವನ್ನು ಸ್ವಾಧೀನ ಮಾಡಿಕೊಂಡಿತು. ಬ್ರಿಟಿಷರು ಮೆಡಿಟರೇನಿಯನ್ ಜಗತ್ತಿನಲ್ಲಿ ಸೈನಿಕ ಮತ್ತು ವಾಣಿಜ್ಯ ಶಕ್ತಿಯ ಒತ್ತಡವನ್ನು ಹೇರಿದರು. ರಷ್ಯಾವು ಬಾಲ್ಕನ್ ಪ್ರದೇಶದಲ್ಲಿರುವ ಪ್ರದೇಶವನ್ನು ಆಟೋಮನ್‌ರ ಸ್ವಾಧೀನದಿಂದ ಕಬಳಿಸಿ ಮೆಡಿಟರೇನಿಯನ್ ಪ್ರದೇಶಕ್ಕೆ ಪ್ರವೇಶಿಸಬೇಕೆಂದು ಹೊಂಚು ಹಾಕುತ್ತಿತ್ತು. ಈ ರೀತಿಯ ಪ್ರವೇಶವನ್ನು ಬ್ರಿಟಿಷ್ ಸರಕಾರ ವಿರೋಧಿಸಿ, ಆಟೋಮನ್ ಏಕಸ್ವಾಮಿತ್ವವನ್ನು ಬೆಂಬಲಿಸಿ ರಷ್ಯನ್ನರ ವಿರುದ್ಧ ತಮ್ಮ ಸ್ವಾರ್ಥ ವಾಣಿಜ್ಯ ಮತ್ತು ಸಾಮ್ರಾಜ್ಯಶಾಹಿ ಆಸಕ್ತಿಗಳನ್ನು ಮೆಡಿಟರೇನಿಯನ್, ಮಧ್ಯಪೂರ್ವ ಮತ್ತು ಭಾರತದಲ್ಲಿ ಈಡೇರಿಸಬೇಕೆಂಬ ಆಸೆಯಿಂದ ಇತ್ತು. ಹೀಗೆ ಆಟೋಮನ್ ಸಾಮ್ರಾಜ್ಯವನ್ನು ಸಂಕಷ್ಟದಿಂದ ಐರೋಪ್ಯ ರಾಷ್ಟ್ರಗಳ ಸಮತೋಲನ ಶಕ್ತಿಯು ರಕ್ಷಿಸಿತು. ಇದು ‘‘ಸಿಕ್ ಮೆನ್ ಆಫ್ ಯುರೋಪ್’’ನ(ಆಟೋಮನ್ ಸಾಮ್ರಾಜ್ಯ) ಪತನಕ್ಕೆ ಸಂಘರ್ಷದ ವೇದಿಕೆಯ ನಿರ್ಮಾಣಕ್ಕೆ ಕಾರಣವಾಯಿತು.
ಐರೋಪ್ಯ ರಾಷ್ಟ್ರಗಳ ಸಮತೋಲನ ಶಕ್ತಿಯ ಮೊದಲ ಪರೀಕ್ಷೆ ೧೮೩೧ರಲ್ಲಿ ಈಜಿಪ್ಟ್‌ನ ರಾಜ್ಯಪಾಲ ಮಹಮದ್ ಆಲಿ(೧೮೦೫-೪೮) ಸಿರಿಯಾವನ್ನು ದಾಳಿ ಮಾಡಿದಾಗ ಬೆಳಕಿಗೆ ಬಂತು. ಇದಕ್ಕೆ ಉತ್ತರವಾಗಿ ಆಟೋಮನ್‌ರು ಜುಲೈ ೧೮೩೩ರಲ್ಲಿ ಅನ್‌ಕಿಯರ್ ಸ್ಕೆಲೆಸ್ಸಿ ಒಪ್ಪಂದ ಮಾಡಿಕೊಂಡು ರಷ್ಯಾದ ವಿರುದ್ಧವಾಗಿ ಡಾರ್ಡ್ ನೆಲ್ಸ್ ಮತ್ತು ಬೋಸ್ಪ್‌ರಸ್‌ಗೆ ಯುದ್ಧನೌಕೆಗಳ ಪ್ರವೇಶವನ್ನು ನಿಷೇಧಿಸಿದರು. ಮೆಡಿಟರೇನಿಯನ್ ಪ್ರಾಂತ್ಯಕ್ಕೆ ರಷ್ಯಾದ ಪ್ರವೇಶ ಭೀತಿಯಿಂದ ಬ್ರಿಟಿಷರು ಚಾಣಾಕ್ಷತನದಿಂದ ಆಟೋಮನ್ ರಿಗೆ ರಷ್ಯಾದ ಬಂಡವಾಳಶಾಹಿ ಧೋರಣೆಯ ವಿರುದ್ಧ ಮತ್ತು ಸಿರಿಯಾದಲ್ಲಿ ಆಟೋಮನ್ ಆಡಳಿತವನ್ನು ಪುನಃ ಸ್ಥಾಪಿಸಲು ತಮ್ಮ ಬೆಂಬಲವನ್ನು ವ್ಯಕ್ತಪಡಿಸಿ ಆಟೋಮನ್ ಸಾಮ್ರಾಜ್ಯದ ಉಳಿವಿಗೆ ಪ್ರಯತ್ನಿಸಿದರು. ಈ ಹಿನ್ನೆಲೆಯಲ್ಲಿ ೧೮೪೦ರಲ್ಲಿ ರಷ್ಯಾ, ಬ್ರಿಟನ್ ಮತ್ತು ಆಸ್ಟ್ರಿಯಾ ಜೊತೆಗೂಡಿ ಮಹಮದ್ ಆಲಿಯ ಆಡಳಿತವನ್ನು ಸಿರಿಯಾದಿಂದ ಹಿಂತೆಗೆಸುವಲ್ಲಿ ಸಫಲರಾಗಿ ಒಂದು ಕರಾರನ್ನು ಹೊರಡಿಸಿದರು. ಈ ಕರಾರಿನ ಪ್ರಕಾರ: ೧. ಯುದ್ಧನೌಕೆಗಳ ಪ್ರವೇಶವನ್ನು ಸ್ಪ್ರೈಟ್ಸ್‌ನ ಮೂಲಕ ಬೊಸ್ಪರಸ್ ಮತ್ತು ಡಾರ್ಡಾನೆಲ್‌ಗೆ ಶಾಂತಿಯ ಸಮಯದಲ್ಲಿ ನಿಷೇಧಿಸಲಾಯಿತು. ೨. ರಷ್ಯಾ ಮತ್ತು ಬ್ರಿಟನ್ ತಮ್ಮ ಇಚ್ಛಾ ಪ್ರಾಂತ್ಯಗಳಲ್ಲಿ ವಾಣಿಜ್ಯ ಚಟುವಟಿಕೆಗಳನ್ನು ಆಟೋಮನ್ ಸರಕಾರ ಅನುಮತಿ ನೀಡಿತು. ೩. ಮಹಮ್ಮದ್ ಆಲಿಯ ವಂಶ ಪರಂಪರಾಗತ ಆಧಿಪತ್ಯವನ್ನು ಈಜಿಪ್ಟ್‌ನಲ್ಲಿ ಸ್ಥಾಪಿಸಲು ಒಪ್ಪಿಗೆ ಸೂಚಿಸಿತು. ಇಂತಹ ಆಂತರಿಕ ಮತ್ತು ವಿದೇಶಿ ವಿದ್ಯಮಾನಗಳಿಂದ ಐರೋಪ್ಯ ರಾಷ್ಟ್ರಗಳ ಸಮತೋಲನ ಶಕ್ತಿಯ ಪ್ರಭಾವ ವೃದ್ದಿಯಾಗಿ ಆಟೋಮನ್ ಚಟುವಟಿಕೆಗಳನ್ನು ನಿರ್ಧರಿಸುವ ಹೊಣೆಯನ್ನು ಹೊತ್ತಿತ್ತು. ಇದರಿಂದಾಗಿ ಸಾಮ್ರಾಜ್ಯವು ತನ್ನನ್ನು ತಾನೇ ಐರೋಪ್ಯ ದೇಶಗಳಿಗೆ ಒತ್ತೆ ಇರಿಸಿಕೊಂಡು ಬಾಹ್ಯಶಕ್ತಿಗಳಿಂದ ರಕ್ಷಿಸಿಕೊಳ್ಳುವ ಹೀನಾಯ ಪರಿಸ್ಥಿತಿಯನ್ನು ಎದುರಿಸಬೇಕಾಯಿತು.
೧೮೫೪-೫೬ರಲ್ಲಿ ಕ್ರೀಮಿಯನ್ ಯುದ್ಧದಲ್ಲಿ ಸಾಮ್ರಾಜ್ಯದ ಸ್ಥಿರತ್ವ ಮತ್ತು ಯುರೋಪಿನ ಸಮತೋಲನ ಬಲವನ್ನು ಮತ್ತೊಮ್ಮೆ ಪರೀಕ್ಷಿಸಲಾಯಿತು. ಆಟೋಮನ್ ಸ್ವಾಧೀನದಲ್ಲಿರುವ ಜೆರುಸಲೇಮ್‌ನ ಮೇಲೆ ಅಧಿಕಾರ ವಿಸ್ತಾರ ಮತ್ತು ಸಾಮ್ರಾಜ್ಯದ ಎಲ್ಲ ಕ್ರೈಸ್ತ ಸಮುದಾಯದವರ ರಕ್ಷಣೆಯ ಹೊಣೆಯನ್ನು ಹೊರಲು ಹೊರಟ ರಷ್ಯಾದ ಸಾಮ್ರಾಜ್ಯಶಾಹಿ ಧೋರಣೆ ಬ್ರಿಟಿಷ್ ಮತ್ತು ಫ್ರೆಂಚರನ್ನು ಕೆರಳಿಸಿದ ಪರಿಣಾಮವಾಗಿ ಅವು ಆಟೋಮನ್ ಸಾಮ್ರಾಜ್ಯದ ಪರವಾಗಿ ರಷ್ಯಾದ ಮೇಲೆ ಯುದ್ಧ ಸಾರಿದವು (ಕ್ರೀಮಿಯನ್ ಯುದ್ಧ). ೧೮೫೬ರ ಪ್ಯಾರಿಸ್ ಒಪ್ಪಂದದೊಂದಿಗೆ ರಷ್ಯಾ ತನ್ನ ನೌಕಾ ಸೇನೆಯನ್ನು ಕಪ್ಪು ಸಮುದ್ರ ಪ್ರದೇಶದಿಂದ ಹಿಂತೆಗೆದುಕೊಂಡು ಪ್ರಾಂತೀಯ ಐಕ್ಯತೆಯನ್ನು ಪ್ರೋ ಒಪ್ಪಿಗೆ ಕೊಟ್ಟಿತು.
೧೮೭೬ರಲ್ಲಿ ಉದ್ಭವಿಸಿದ ಬೊಸ್‌ನಿಯಾ ಮತ್ತು ಹರ್‌ಜಗೋವಿನಲ್ಲಿ ಆಟೋಮನ್ ಶ್ರೇಷ್ಠಾಧಿಕಾರದ ವಿರುದ್ಧ ಕ್ರೈಸ್ತರು ನಡೆಸಿದ ದಂಗೆಯು ಪುನಃ ಬಿಕ್ಕಟ್ಟನ್ನು ಸೃಷ್ಟಿಸಿತು. ಆಟೋಮನ್‌ರ ವಿರುದ್ದ ಬಾಲ್ಕನ್ ಕ್ರೈಸ್ತರ ರಾಷ್ಟ್ರೀಯ ಚಳುವಳಿಯು ಸರ್‌ಬೀಯಾದ ದಂಗೆಯಿಂದ ಪ್ರಾರಂಭವಾಯಿತು(೧೮೦೪-೧೩). ೧೮೨೧ ಮತ್ತು ೧೮೨೯ರ ನಡುವೆ ಗ್ರೀಸ್ ಸ್ವಾತಂತ್ರ್ಯ ಪಡೆಯಿತು. ಸರ್‌ಬೀಯಾ, ರುಮೇನಿಯಾ ಮತ್ತು ಬಲ್ಗೇರಿಯಾದ ಕ್ರೈಸ್ತ ಸಮುದಾಯದವರು ಸ್ವಾಯತ್ತತೆಯನ್ನು ಕೇಳಿದರು. ಈ ಬಾಲ್ಕನ್ ರಾಷ್ಟ್ರೀಯವಾದದ ಉಗಮದೊಂದಿಗೆ ರಷ್ಯಾದ ಪ್ರವೇಶ ೧೮೭೬ರಲ್ಲಿ ಆಯಿತು. ೧೮೭೭ರ ಸಾನ್‌ಸ್ಪೆಪಾನೋ ಒಪ್ಪಂದದಿಂದ ಆಟೋಮನ್‌ರು ಒತ್ತಾಯಪೂರ್ವಕವಾಗಿ ಬಲ್ಗೇರಿಯಾ, ಸರ್ಬಿಯಾ ರುಮೇನಿಯಾ ಮತ್ತು ಮೊಂಟೆನ್‌ಗ್ರೋ ಪ್ರಾಂತ್ಯಗಳ ಸ್ವಾತಂತ್ರ್ಯವನ್ನು ಒಪ್ಪಿಕೊಂಡಿತು. ರಷ್ಯಾದ ಈ ಪರೋಕ್ಷವಾದ ಲಾಭವು ಉಳಿದ ಐರೋಪ್ಯ ರಾಷ್ಟ್ರಗಳನ್ನು ಅಸಮಧಾನಗೊಳಿಸಿದ್ದು ೧೮೭೮ರಲ್ಲಿ. ಎಲ್ಲ ರಾಷ್ಟ್ರಗಳ ಸಮ್ಮೇಳನವನ್ನು ಬರ್ಲಿನ್‌ನಲ್ಲಿ ಕರೆಯಲಾಯಿತು. ಈ ಸಮ್ಮೇಳನದಲ್ಲಿ ಒಂದು ಹೊಸ ಒಪ್ಪಂದಕ್ಕೆ ಸಹಿ ಹಾಕಲಾಯಿತು. ಇದರ ಪ್ರಕಾರ ಬೆಸ್ಸಾರ್‌ಬೀಯಾವನ್ನು ಆಟೋಮನ್ ಸರಕಾರಕ್ಕೆ ಬಿಟ್ಟುಕೊಡಲು ರಷ್ಯಾಕ್ಕೆ ಮನವಿ ಮಾಡಲಾಯಿತು. ಇದಕ್ಕೆ ಪರಿಹಾರವಾಗಿ ಆಸ್ಟ್ರಿಯಾ ತಾತ್ಕಾಲಿಕವಾಗಿ ಬೋಸ್‌ನಿಯಾವನ್ನು ಸ್ವಾದೀನ ಮಾಡಿಕೊಂಡಿತು. ಬ್ರಿಟನ್ ಸಿಪ್ರೆಸ್ಸನ್ನು ವಾಣಿಜ್ಯ ಚಟುವಟಿಕೆಗೆ ವಶಪಡಿಸಿಕೊಂಡಿತು. ಬಲ್ಗೇರಿಯಾದ ಗಾತ್ರವನ್ನು ಸಣ್ಣದಾಗಿಸಿ ಅಲ್ಲಿ ಆಟೋಮನ್ ಶ್ರೇಷ್ಠಾಧಿಕಾರವನ್ನು ಪುನಃ ಸ್ಥಾಪಿಸಲಾಯಿತು. ೧೮೮೨ರಲ್ಲಿ ಬ್ರಿಟಿಷರು ತನ್ನ ಸ್ಪರ್ಧೆಯನ್ನು ಸುಯೇಜ್ ಪ್ರದೇಶದಲ್ಲಿ ರಕ್ಷಿಸಲು ಮತ್ತು ಈಜಿಪ್ಟ್ ಬ್ರಿಟಿಷರಿಂದ ಪಡೆದ ಸಾಲ ಮತ್ತು ಬಾಂಡ್‌ದಾರರ ಹಿತರಕ್ಷಣೆಗೋಸ್ಕರ ಈಜಿಪ್ಟ್‌ನ್ನು ತನ್ನ ಸ್ವಾಧೀನದೊಳಗೆ ತಂದುಕೊಟ್ಟಿತು. ನಂತರ ಬ್ರಿಟಿಷರು ಆಟೋಮನ್ ಸಾಮ್ರಾಜ್ಯದ ವಿಭಜನೆಯ ಬದಲು ಪ್ರಾಂತೀಯ ಐಕ್ಯತೆಗೆ ಮಹತ್ವ ಕೊಟ್ಟರು. ಐರೋಪ್ಯ ರಾಷ್ಟ್ರಗಳ ನಡುವೆ ಸಮತೋಲನವನ್ನು ಕಾಪಾಡಿಕೊಂಡು ಬರಲು ತನ್ನ ಪಶ್ಚಿಮ ಏಷ್ಯಾದ ರಕ್ಷಣಾ ಧೋರಣೆಯನ್ನು ಹಠಾತ್ ಬದಲಿಸಿತು. ಜೊತೆಗೆ ಪಶ್ಚಿಮ ಏಷ್ಯಾದ ಪ್ರಶ್ನೆಯ ವಿಭಾವಣೆಯು ಆಟೋಮನ್ ಆಡಳಿತದ ಪತನಕ್ಕೆ ಮತ್ತಷ್ಟು ಕಾರಣವಾಯಿತು.
೧೮೭೮-೧೯೦೮ರ ನಡುವೆ ಐರೋಪ್ಯ ರಾಷ್ಟ್ರಗಳ ನಡುವಿನ ಕಚ್ಚಾಟದಿಂದ ಸಾಮ್ರಾಜ್ಯದ ವಿಭಜನೆಯನ್ನು ಸ್ವಲ್ಪ ಮಟ್ಟಿಗೆ ಮುಂದೂಡಲಾಯಿತು. ಸಿಪ್ರೆಸ್ ಮತ್ತು ಈಜಿಪ್ಟ್‌ನಲ್ಲಿ ಬ್ರಿಟನ್ ಅಸ್ಥಿರತೆಯನ್ನು ಸಾಧಿಸಿತು. ಜರ್ಮನಿಯು ಸಾಮ್ರಾಜ್ಯದ ಪ್ರಾಂತ್ಯಗಳಲ್ಲಿ ರೈಲು ದಾರಿ ಅಭಿವೃದ್ದಿಯು ಕಾರ್ಯವನ್ನೆತ್ತಿಕೊಂಡು ತನ್ನ ವಸಾಹತುಶಾಹಿ ಪ್ರಬಲತೆಯನ್ನು ಸ್ಥಾಪಿಸಿತು. ಹಾಗೆಯೇ ತನ್ನ ದೇಶದ ಸಲಹೆಗಾರರನ್ನು ಹಾಗೂ ತಾಂತ್ರಿಕ ವಿಜ್ಞಾನಿಗಳನ್ನು ಉಪಯೋಗಿಸಿಕೊಂಡು ಆಟೋಮನ್ ಸೈನಿಕ ಶಕ್ತಿಯ ವೃದ್ದಿಯ ಬಗ್ಗೆ ತರಬೇತಿ ನೀಡಲಾಯಿತು. ಆದರೆ ಬ್ರಿಟಿಷ್, ಫ್ರೆಂಚ್ ಮತ್ತು ರಷ್ಯಾದ ವಸಾಹತುಶಾಹಿ ವ್ಯಾಜ್ಯವು ಬಾಲ್ಕನ್ ಪ್ರದೇಶದಲ್ಲಿ ಕೇಂದ್ರೀಕೃತವಾಗಿತ್ತು. ಜೊತೆಗೆ ಆಸ್ಟ್ರಿಯಾವು ಸರ್ ಬೀಯಾದಲ್ಲಿ ತನ್ನ ರಾಯಭಾರಿ ವ್ಯವಹಾರವನ್ನು ಪ್ರಾರಂಭ ಮಾಡಿ ರುಮೇನಿಯ ಮತ್ತು ಗ್ರೀಸ್ ಜೊತೆ ಸಂಬಂಧವನ್ನು ಬೆಳೆಸಿತು. ಇಷ್ಟಾದರೂ ರಷ್ಯಾವು ಬಲ್ಗೇರಿಯಾದ ರಕ್ಷಣಗಾರನಾಗಿ ಉಳಿಯಿತು. ಆದರೆ ಸರ್‌ಬೀಯಾ, ಗ್ರೀಸ್ ಮತ್ತು ಬಲ್ಗೇರಿಯಾಗಳು ಮೆಸಿಡೋನಿಯಾದ ಸ್ವಾಧೀನಕ್ಕೆ ಪರಸ್ಪರ ಜಗಳವಾಡಲು ಪ್ರಾರಂಭಿಸಿದವು.
ಐರೋಪ್ಯರಾಷ್ಟ್ರಗಳ ವಸಾಹತುಶಾಹಿ ಆಟೋಮನ್ ಸಾಮ್ರಾಜ್ಯವನ್ನು ಹಲವು ಸ್ವತಂತ್ರ ರಾಷ್ಟ್ರಗಳನ್ನಾಗಿ ವಿಭಜಿಸಿ ಪಶ್ಚಿಮ ಏಷ್ಯಾದ ಸಮಾಜ ಹಾಗು ಸ್ವತಂತ್ರ ರಾಷ್ಟ್ರಗಳ ಸಂಘಟನೆ ಮತ್ತು ಸೈದ್ಧಾಂತಿಕ ಗುರುತಿಸುವಿಕೆಗೆ ಹೊಸ ಸ್ವರೂಪ ನೀಡಿತು. ಹೀಗಾಗಿ ೧೯ನೆಯ ಶತಮಾನದ ಅಂತ್ಯದಲ್ಲಿ ಆರಂಭವಾದ ಸುಧಾರಣೆಗಳಿಗೆ ಆಟೋಮನ್ ಸಾಮ್ರಾಜ್ಯದ ಐತಿಹಾಸಿಕ ಸಂಸ್ಥೆ ಮತ್ತು ಸಾಂಸ್ಕೃತಿಕ ರೂಪವನ್ನು ಮುಂದುವರಿಸುವುದು ಮುಖ್ಯ ಗುರಿಯಾಗಿತ್ತು. ವಸಾಹತುಶಾಹಿ ರಾಷ್ಟ್ರಗಳು ತಮ್ಮ ಹಿಡಿತವನ್ನು ಸಾಧಿಸುವ ಸಮಯದಲ್ಲಿ ಅವರ ಪ್ರಭಾವವು ಸಾಮ್ರಾಜ್ಯದ ಆಂತರಿಕ ಸಂಸ್ಥೆಗಳ ಉತ್ಕ್ರಾಂತಿಯ ಮೇಲೆ ಬಹಳವಾಗಿ ಬೀರಿತ್ತು. ಉಳಿದ ಮುಸ್ಲಿಂ ಸಾಮ್ರಾಜ್ಯಕ್ಕೆ ಹೋಲಿಸಿದರೆ ಆಟೋಮನ್‌ರು ತಮ್ಮ ಸ್ವಾವಲಂಬನೆಯನ್ನೇ ಉಳಿಸಿಕೊಂಡು ಆಧುನೀಕರಣ ನೀತಿ ಮತ್ತು ಸುಧಾರಣೆಗಳನ್ನು ಅನುಷ್ಠಾನಕ್ಕೆ ತಂದರು.
೧೯ನೆಯ ಶತಮಾನದ ಸುಧಾರಣೆಗಳು ಮತ್ತು ಚಳುವಳಿಗಳು
ಸುಮಾರು ೧೭ನೆಯ ಶತಮಾನದಿಂದಲೇ ಆಟೋಮನ್ ಸುಧಾರಕರಲ್ಲಿ ರಾಜಕೀಯ ಐಕ್ಯತೆ ಮತ್ತು ಸೈನಿಕ ತರಬೇತಿಯ ಬಗ್ಗೆ ವಾದ ವಿವಾದಗಳು ನಡೆಯುತ್ತಿದ್ದವು. ಇದರಲ್ಲಿ ಎರಡು ಗುಂಪುಗಳಿದ್ದವು. ೧. ಪುನರ್ ಸ್ಥಾಪಕರು; ಇವರು ಬದಲಾವಣೆಗೆ ವಿರೋಧವಾಗಿದ್ದು ಪ್ರಾಚೀನ ಇಸ್ಲಾಂ ಯುಗವನ್ನು ಪುನಃ ಸ್ಥಾಪನೆಗೆ ಒತ್ತಾಯಿಸಿದರು. ಇವರ ಪ್ರಕಾರ ಸಮಾಜದಲ್ಲಿ ಆಧುನಿಕತೆಯನ್ನು ಅಳವಡಿಸಿ ಬದಲಾವಣೆ ತಂದರೆ ಅದು ಐರೋಪ್ಯ ರಾಷ್ಟ್ರ ತಾಂತ್ರಿಕ, ಸೈನಿಕ, ರಾಜಕೀಯ ಮತ್ತು ಆರ್ಥಿಕ ಪ್ರಬಲತೆಗೆ ಕುಮ್ಮಕ್ಕು ನೀಡುತ್ತದೆ ಎಂಬ ಹೆದರಿಕೆ ಇತ್ತು. ೨. ಆಧುನೀಕರಣವನ್ನು ಪ್ರೋ ಗುಂಪು; ಏಕಪ್ರಕಾರವಾಗಿ ಸೈನಿಕ ತರಬೇತಿ, ಸಂಸ್ಥೆಗಳ ಸಂಘಟನೆ, ಆಡಳಿತ ವ್ಯವಸ್ಥೆ, ನಾಗರಿಕ, ಆರ್ಥಿಕ ಮತ್ತು ಶೈಕ್ಷಣಿಕ ರಂಗಗಳಲ್ಲಿ ಐರೋಪ್ಯ ರಾಷ್ಟ್ರಗಳ ಮಾದರಿ ಪದ್ಧತಿಯನ್ನು ಅನುಸರಿಸಿ ಹೊಸ ಸಮಾಜವನ್ನು ಕಟ್ಟುವ ಅಭಿಲಾಷೆಯನ್ನು ಇವರು ಪ್ರಕಟಿಸಿದ್ದರು. ೧೮ ಮತ್ತು ೧೯ನೆಯ ಶತಮಾನದುದ್ದಕ್ಕೂ ಸುಧಾರಣೆಯ ವಿಚಾರದಲ್ಲಿ ಈ ಎರಡೂ ಗುಂಪುಗಳು ಪರಸ್ಪರ ಸ್ಪರ್ಧಿಸುತ್ತಿದ್ದವು. ಆದರೆ ಬಹುಪಾಲು ಮಂದಿ ಯುರೋಪಿನ ಮಾದರಿಯಲ್ಲಿ ಆಧುನೀಕರಣಕ್ಕೆ ಹೆಚ್ಚು ಮಹತ್ವ ನೀಡಿದರು.
ಈಗಾಗಲೇ ೧೮ನೆಯ ಶತಮಾನದ ಎರಡನೇ ಭಾಗದಿಂದ ಐರೋಪ್ಯ ರಾಷ್ಟ್ರಗಳ ಸೈನಿಕ ಸಲಹೆಗಾರರು ಆಟೋಮನ್ ಸಮಾಜದಲ್ಲಿ ಕೆಲಸ ಮಾಡುತ್ತಿದ್ದು ಸೈನ್ಯಾಧಿಕಾರಿಗಳಿಗೆ ತಾಂತ್ರಿಕ ಶಿಕ್ಷಣ ತರಬೇತಿಯನ್ನು ಕೊಡುತ್ತಿದ್ದರು. ಜೊತೆಗೆ ಪ್ರಾಮುಖ್ಯವಾದ ತಾಂತ್ರಿಕ, ಸೈನಿಕ ಮತ್ತು ಭೌಗೋಳಿಕ ವಿಷಯಗಳಿಗೆ ಸಂಬಂಧಪಟ್ಟ ಯುರೋಪಿನ ಪುಸ್ತಕಗಳನ್ನು ಪ್ರಾದೇಶಿಕ ಭಾಷೆಗಳಿಗೆ ಭಾಷಾಂತರಿಸಿ ಆಟೋಮನ್ ಸಮಾಜದ ಜನರಿಗೆ ಸರಬರಾಜು ಮಾಡಿದರು. ಇದಕ್ಕೆ ಬೇಕಾದ ಆಧುನಿಕ ತಂತ್ರಜ್ಞಾನವನ್ನೊಳಗೊಂಡ ಪ್ರಿಂಟಿಂಗ್ ಪ್ರೆಸ್ ಗಳನ್ನು ತೆರೆಯಲಾಯಿತು. ಮೂರನೇ ಸಲೀಂ ೧೭೮೯-೧೮೦೭ರ ನಡುವೆ ‘‘ಹೊಸ ಸಂಘಟನೆ’’ ಎಂಬ ಹೆಸರಿನಲ್ಲಿ ಮೊದಲ ಬಾರಿಗೆ ಮಹತ್ವಪೂರ್ಣ ಸುಧಾರಣಾ ನೀತಿ ಯನ್ನು ಅನುಷ್ಠಾನಗೊಳಿಸಿದನು. ಈ ಸುಧಾರಣೆಯ ಅಡಿಯಲ್ಲಿ ಆಧುನಿಕ ಸೈನ್ಯಾಂಗದ ರಚನೆ, ತೆರಿಗೆ ಹೆಚ್ಚಳ ಮತ್ತು ತಾಂತ್ರಿಕ ಸಿಬ್ಬಂದಿ ತರಬೇತಿಗಾಗಿ ತಾಂತ್ರಿಕ ವಿಶ್ಯವಿದ್ಯಾಲಯ ಗಳನ್ನು ತೆರೆಯಲು ಆದ್ಯತೆ ನೀಡಿದರು. ಆದರೆ ಸಂಪ್ರದಾಯಸ್ಥ ಪಾದ್ರಿಗಳ ವಿರೋಧದಿಂದ ಸಲೀಂನ ಹೊಸ ಸುಧಾರಣಾ ಚಳುವಳಿಯನ್ನು ಮೂಲೆ ಪಾಲು ಮಾಡಿ, ೧೮೦೭ರಲ್ಲಿ ಅವನನ್ನು ಅಧಿಕಾರದಿಂದ ಕೆಳಗಿಳಿಸಲಾಯಿತು.
ನಂತರದ ದಶಕದಲ್ಲಿ ಕೌಕೇಸಸ್‌ನಲ್ಲಿ ರಷ್ಯಾದ ವೃದ್ದಿ, ಈಜಿಪ್ಟ್ ನಲ್ಲಿ ಮಹಮ್ಮದ್ ಆಲಿಯ ಪರಂಪರಾಗತ ಅಧಿಕಾರ ಸ್ಥಾಪನೆ ಮತ್ತು ಗ್ರೀಕರ ಸ್ವಾತಂತ್ರ್ಯ ಚಳುವಳಿಯಿಂದಾಗಿ ಸರಕಾರವು ಶೀಘ್ರದಲ್ಲಿ ಸುಧಾರಣೆಯ ಅನಿವಾರ್ಯ ತೆಯನ್ನು ಕಂಡಿತು. ೧೮೦೭-೩೯ರ ನಡುವೆ ಎರಡನೆ ಮಹಮ್ಮದ್‌ನ ಕಾಲದಲ್ಲಿ ಸುಧಾರಣಾ ಚಳುವಳಿಯನ್ನೇ ಪುನಃ ಚೇತರಿಸಲಾಯಿತು. ಸಲಿಂ ಪ್ರಾರಂಭ ಮಾಡಿದ ಸುಧಾರಣೆಯ ಆಧಾರದ ಮೇಲೆಯೇ ಮಹಮ್ಮದ್‌ನ ಸೈನಿಕ, ಆಡಳಿತ ಮತ್ತು ಶಿಕ್ಷಣ ರಂಗದ ಸುಧಾರಣೆಗಳು ಕಾರ್ಯರೂಪಕ್ಕೆ ತರುವ ಹೊತ್ತಿಗೆ ಹೊಸ ತಂತ್ರಜ್ಞಾನಿಗಳು ಸಮಾಜವನ್ನು ಪ್ರವೇಶಿಸಿ ಕ್ರಾಂತಿಕಾರಿ ಸ್ವರೂಪದಲ್ಲಿ ಸೈನಿಕ ಬಲದ ವೃದ್ದಿ, ಆಡಳಿತ ಸಂಸ್ಥೆಗಳ ಚೇತರಿಕೆ, ಪ್ರಾಂತೀಯ ಅಭಿವೃದ್ದಿ, ಆದಾಯದ ಹೆಚ್ಚಳ ಮತ್ತು ಪಾಶ್ಚಾತ್ಯ ಮಾದರಿಯಲ್ಲಿ ಭದ್ರವಾಗಿ ಮತ್ತು ತೀವ್ರ ನಮೂನೆಯ ಏಕಚಕ್ರಾಧಿಪತ್ಯದ ಕೇಂದ್ರ ಸರಕಾರದ ರಚನೆ ಮಾಡಿದರು. ಆಟೋಮನ್ ದೊರೆಗಳ ನಿರಂಕುಶಪ್ರಭುತ್ವವನ್ನು ಪುನಃ ಸ್ಥಾಪಿಸುವ ಗುರಿಯನ್ನಿಟ್ಟುಕೊಂಡು ಸುಧಾರಣೆಯು ಹೊಸ ವಿದ್ಯಾವಂತ ಚಿಂತಕರ ಬೆಂಬಲವನ್ನು ಪಡೆದಿತ್ತು. ಈ ಇಲೈಟ್ ಗುಂಪು ತಾಂತ್ರಿಕವಾಗಿ ನಿಪುಣವಾಗಿದ್ದು ಅಧಿಕಾರವನ್ನು ಪ್ರತಿಷ್ಠಾಪಿಸಲು ದೃಢಭಕ್ತಿಯುಳ್ಳ ವರಾಗಿದ್ದರು. ಈ ಪರಿಸರದಿಂದ ಸಂಪ್ರದಾಯವಾದಿ ಶಕ್ತಿಗಳ ವಿರೋಧವು ಕುಗ್ಗಿತು. ೧೮೨೬ರಲ್ಲಿ ಜನಿಸಾರಿಸ್ ಸೈನ್ಯಾಂಗವು ಊಳಿಗಮಾನ್ಯ ಗೇಣಿ ಪದ್ಧತಿಯನ್ನು ಭಾಗಶಃ ದುರ್ಬಲಗೊಳಿಸಿದರು. ಇವರು ಧಾರ್ಮಿಕ ಕೇಂದ್ರಗಳ ಮಾನ್ಯವನ್ನು ಹಿಂತೆಗೆದುಕೊಂಡು ಪಾದ್ರಿಗಳ ಸ್ಥಾನಮಾನಗಳನ್ನು ಪ್ರಶ್ನಿಸಲಾಯಿತು. ನ್ಯಾಯಾಲಯಗಳು, ಶಿಕ್ಷಣ ಸಂಸ್ಥೆಗಳು ಸರಕಾರದ ಹೊಸ ಮಂತ್ರಿಮಂಡಲದ ವ್ಯಾಪ್ತಿಗೆ ಬಂದವು. ಜನಿಸಾರಿಸ್(ಸುಲ್ತಾನನ ಖಾಸಗಿ ಸೈನ್ಯ)ನೊಂದಿಗೆ ಶಾಮೀಲಾಗಿರುವ ಬೆಕ್ತಾಶಿ ಧಾರ್ಮಿಕ ವರ್ಗದ ಅಧಿಕಾರವನ್ನು ವಜ ಮಾಡಿದರು. ಆಧುನೀಕರಣ ಧೋರಣೆಗೆ ಎದುರಾಗಿರುವ ವಿರೋಧವನ್ನು ನಾಶ ಮಾಡಿದ್ದರಿಂದ ಮೇಲುವರ್ಗದ ಪಾದ್ರಿಗಳು ಹೀನಾಯ ಸೋಲು ಉಣ್ಣಬೇಕಾಯಿತು.
೧೮೩೯ ಮತ್ತು ೧೮೭೬ರಲ್ಲಿ ನಡುವೆ ಆಧುನೀಕರಣದ ಸ್ವರೂಪವು ಎರಡನೇ ಮಹತ್ವಪೂರ್ಣ ಘಟ್ಟವನ್ನು ತಲುಪಿತು. ಈ ಸುಧಾರಣಾ ಹಂತವನ್ನು (೧೮೩೯-೧೮೭೬) ಪುನರ್ಸಂಘಟನೆ ಅಥವಾ ‘‘ಟಾಂನ್ಸಿಮತ್ ಸುಧಾರಣೆ’’ ಎಂದು ಕರೆಯಲಾಗಿದೆ. ಈ ಕಾಲದಲ್ಲಿ ಸೈನಿಕ ಮತ್ತು ಆಡಳಿತ ರಂಗದ ಸುಧಾರಣೆಯಿಂದ ದೇಶದ ಆರ್ಥಿಕ, ಸಾಮಾಜಿಕ ಮತ್ತು ಧಾರ್ಮಿಕ ಸಂಸ್ಥೆಗಳ ಸುಧಾರಿಕೆಗೆ ಹೆಚ್ಚು ಮಹತ್ವ ಕೊಡಲಾಯಿತು. ಹೊಸ ಕಾರ್ಖಾನೆಗಳನ್ನು ಸ್ಥಾಪಿಸಿ ಬಟ್ಟೆ, ಪೇಪರ್ ಮತ್ತು ಮದ್ದುಗುಂಡುಗಳನ್ನು ತಯಾರಿಸಲಾಯಿತು. ಕಲ್ಲಿದ್ದಲು, ಕಬ್ಬಿಣ, ಸೀಸ ಮತ್ತು ತಾಮ್ರದ ಗಣಿಗಳನ್ನು ಪ್ರೋ ಸರಕಾರವೇ ಪಾದ್ರಿಗಳ ಮತ್ತು ಧಾರ್ಮಿಕ ಕೇಂದ್ರಗಳ ಅಧೀನದಲ್ಲಿದ್ದ ಫಲವತ್ತಾದ ಭೂಮಿಯನ್ನು ಕಬಳಿಸಿ ಕೃಷಿರಂಗದ ವಿಕಾಸಕ್ಕೆ ಹೊಸ ಭೂಸುಧಾರಣಾ ನೀತಿಯನ್ನು ಜರಿಗೊಳಿಸಿತು. ಟಪ್ಪಾಲು (೧೮೩೪), ದೂರವಾಣಿ (೧೮೫೫) ವ್ಯವಸ್ಥೆ, ಹಡಗು ನಿರ್ಮಾಣ ಮತ್ತು ರೈಲು ದಾರಿಯ ಅಭಿವೃದ್ದಿಯನ್ನು ಕೈಗೆತ್ತಿಕೊಂಡು ತಾಂತ್ರಿಕ ರಂಗದ ಆಧುನೀಕರಣಕ್ಕೆ ಹೆಚ್ಚು ಗಮನ ಹರಿಸಿತು. ಸರಕಾರದ ಏಕಸ್ವಾಮಿತ್ವವನ್ನು ಸಡಿಲುಗೊಳಿಸಿ ಅಂತಾರಾಷ್ಟ್ರೀಯ ವ್ಯಾಪಾರವನ್ನು ವೃದ್ದಿಸಲು ಕಡಿಮೆ ಸುಂಕದ ವ್ಯವಸ್ಥೆ ಮಾಡಿ ಪ್ರೋ ನೀಡಲಾಯಿತು. ವಾಣಿಜ್ಯ ಮತ್ತು ಹಣಕಾಸು ಸಂಸ್ಥೆಗಳ ಆಧುನೀಕರಣದಿಂದ ವಿದೇಶೀ ವ್ಯಾಪಾರಿಗಳನ್ನು ಮತ್ತು ಬಂಡವಾಳಶಾಹಿಗಳನ್ನು ಒಲಿಸಿ ಆಟೋಮನ್ ಆರ್ಥಿಕ ಅಭಿವೃದ್ದಿಯಲ್ಲಿ ಪ್ರಮುಖ ಪಾತ್ರ ವಹಿಸಲು ಪ್ರಯತ್ನಿಸ ಲಾಯಿತು. ಏಕೆಂದರೆ ದೇಶದ ಅಭಿವೃದ್ದಿ ಆರಂಭದಲ್ಲಿ ಉತ್ಪಾದನಾ ರಂಗವನ್ನೇ ಅವಲಂಬಿಸಿತ್ತು.
ನ್ಯಾಯಾಂಗ ಸುಧಾರಣೆಗೂ ಗಮನ ಹರಿಸಲಾಯಿತು. ಹೊಸ ಆಡಳಿತ ಮತ್ತು ಆರ್ಥಿಕ ರಂಗಗಳ ಬೇಡಿಕೆಗಳನ್ನು ಹಾಗೂ ಆಂತರಿಕ ಮತ್ತು ಬಾಹ್ಯ ಶಕ್ತಿಗಳಿಂದ ಉದ್ಭವಿಸುವ ರಾಜಕೀಯ ಒತ್ತಡವನ್ನು ತಡೆಹಿಡಿಯಲು ಪಾಶ್ಚಾತ್ಯ ಮಾದರಿಯ ಕಾನೂನು ಕಾಯ್ದೆಗಳನ್ನು ಅನುಷ್ಠಾನಗೊಳಿಸಲಾಯಿತು. ಭೂಮಾಲೀಕರು ಮತ್ತು ವ್ಯಾಪಾರಿಗಳ ಚಟುವಟಿಕೆಗಳನ್ನು ನಿಯಂತ್ರಿಸಲು ಹೊಸ ಮಾದರಿಯ ಶಿಕ್ಷಾ ಕ್ರಮ ಮತ್ತು ವಾಣಿಜ್ಯ ಕಾನೂನು ಕಾಯ್ದೆಯನ್ನು ಜರಿಗೊಳಿಸಲಾಯಿತು. ೧೮೫೮ರಲ್ಲಿ ಖಾಸಗಿ ಭೂಮಾಲೀಕತ್ವಕ್ಕೆ ಸಂಬಂಧಪಟ್ಟ ವ್ಯಾಜ್ಯವನ್ನು ಕಾನೂನಿನ ಮೂಲಕ ತೀರ್ಮಾನಿಸಲು ನಿರ್ಧರಿಸಲಾಯಿತು ಮತ್ತು ೧೮೭೦ರಲ್ಲಿ ಸಿವಿಲ್ ಕೋಡನ್ನು ಜರಿಗೊಳಿಸಲಾಯಿತು.
ಆಟೋಮನ್ ಶೈಕ್ಷಣಿಕ ಸುಧಾರಣೆಯು ವೃತ್ತಿಪರ ಶಿಕ್ಷಣ ಸಂಸ್ಥೆಗಳಿಂದ ಆರಂಭವಾಗಿ ನಂತರ ಪ್ರಾಥಮಿಕ ಮತ್ತು ಉನ್ನತ ಶಿಕ್ಷಣಕ್ಕೆ ಪ್ರೋ ಕೊಟ್ಟಿತು. ಉನ್ನತ ತಾಂತ್ರಿಕ ಶಿಕ್ಷಣ ರಂಗದಲ್ಲಿ ವಿದ್ಯಾರ್ಥಿಗಳ ತರಬೇತಿ ಪ್ರಾರಂಭವಾಯಿತು. ೧೯ನೆಯ ಶತಮಾನದ ಮಧ್ಯಭಾಗದವರೆಗೆ ಪ್ರಾಥಮಿಕ ಮತ್ತು ಹೈಸ್ಕೂಲು ಶಿಕ್ಷಣವು ಧಾರ್ಮಿಕ ವಿಚಾರಗಳಿಗೆ ಮಹತ್ವ ಕೊಡುತ್ತಿತ್ತು. ಆದರೆ ೧೮೪೭ರಲ್ಲಿ ಮಂತ್ರಿಮಂಡಲವು ಪರ್ಯಾಯವಾಗಿ ಹೊಸ ಪಾಶ್ಚಾತ್ಯ ಪದ್ಧತಿಯನ್ನು ಅಳವಡಿಸಿತು. ೧೮೫೬ರ ಕ್ರೀಮಿಯನ್ ಯುದ್ಧದ ನಂತರ ಗಣಿತಶಾಸ್ತ್ರ, ಖಗೋಳ ಶಾಸ್ತ್ರ ಮತ್ತು ಆಟೋಮನ್ ಇತಿಹಾಸವನ್ನು ಪಠ್ಯಕ್ರಮವಾಗಿ ಪ್ರಾಥಮಿಕ ಹಂತದಲ್ಲಿ ಬೋಧಿಸಲಾಯಿತು. ೧೮೭೦ರಲ್ಲಿ ಮೊದಲ ಬಾರಿಗೆ ವೃತ್ತಿಪರ, ಮನುಷ್ಯ ತತ್ವಶಾಸ್ತ್ರ ಮತ್ತು ಧಾರ್ಮಿಕ ಅಧ್ಯಯನಗಳಿಗೆ ವಿಶ್ವವಿದ್ಯಾನಿಲಯಗಳನ್ನು ತೆರೆಯಲಾಯಿತು. ಆದಾಗ್ಯೂ ಈ ಎಲ್ಲ ಪ್ರಯತ್ನಗಳು ಬಿಳಿ ಹಾಳೆಯ ಮೇಲೆಯೇ ಇದ್ದು ಕಾರ್ಯರೂಪಕ್ಕೆ ಬರಲಿಲ್ಲ.
ಮುಸ್ಲಿಮೇತರ ವರ್ಗಗಳ ಆಡಳಿತದ ಸುಧಾರಣೆಯನ್ನು ಜರಿಗೊಳಿಸಲಾಗಿತ್ತು. ಕ್ರೈಸ್ತ, ಯಹೂದಿ ಮತ್ತು ಅರಬ್ ಸಮುದಾಯದವರು ಇದರಿಂದ ಸ್ವತಂತ್ರ ಧಾರ್ಮಿಕ ಗುಂಪುಗಳಾಗಿ ಪರಿವರ್ತಿಸಿ ತಮ್ಮದೇ ಆದ ಕಾನೂನು ಕ್ರಮಗಳನ್ನು ಪಾಲಿಸಲು ಆಟೋಮನ್ ಸರಕಾರ ಅವಕಾಶ ನೀಡಿತು. ರಾಷ್ಟ್ರೀಯ ದಂಗೆಗಳು ಕ್ರೈಸ್ತ ಸಮುದಾಯದ ಐಕ್ಯತೆಯನ್ನು ಸೃಷ್ಟಿಸಿ ಆಟೋಮನ್ ಆಡಳಿತದ ಸುಧಾರಣೆಯನ್ನು ಸ್ವಾಗತಿಸಿದವು.  ಇದಕ್ಕುತ್ತರವಾಗಿ ಆಟೋಮನ್ ಅಧಿಕಾರಗಳು ಎರಡು ಪ್ರಮುಖ ತತ್ವಗಳನ್ನು ಜರಿ ಗೊಳಿಸಿತು. ಇದರ ಪ್ರಕಾರ ಸಾಮ್ರಾಜ್ಯದೊಳಗಿರುವ ಎಲ್ಲ ವರ್ಗದವರನ್ನು ಮತದವರನ್ನು ಮತ್ತು ಜನಾಂಗದವರನ್ನು ಕಾನೂನುಬದ್ಧವಾಗಿ ಸಮಾನರೆಂದು ಪ್ರಕಟಿಸಿತು. ಮುಸ್ಲಿಮೇತರರಿಗೆ ಸಮಾನ ಹಕ್ಕನ್ನು ಕಲ್ಪಿಸಿ, ಸರಕಾರದ ಸೈನ್ಯಾಂಗಕ್ಕೆ ಸೇರುವ ಅವಕಾಶ ವನ್ನು ಲಭಿಸಲಾಯಿತು. ಕ್ರೈಸ್ತರನ್ನು ಸರಕಾರದ ಕಾರ್ಯಾಂಗಕ್ಕೆ ಸೇರ್ಪಡೆ ಮಾಡಲಾಯಿತು. ತಮ್ಮದೇ ಚುನಾಯಿತ ಪ್ರಾಂತೀಯ ಸಭೆಯನ್ನು ನಡೆಸುವ ಹಕ್ಕನ್ನು ಜರಿಗೊಳಿಸಲಾಯಿತು. ಇದರಿಂದ ಮುಸ್ಲಿಮೇತರ ಸಮುದಾಯವು ರಾಜಕೀಯ ನೆಲೆಯಲ್ಲಿ ಐಕ್ಯತೆಯಾಗಲು ಈ ಬದಲಾವಣೆಗಳು ಸಹಕಾರವಾಯಿತು.
ಆರ್ಥಿಕ ರಂಗದಲ್ಲೂ ಟಾಂನ್ಸಿಮತ್ ಸುಧಾರಣೆಯಿಂದ ಬಹಳಷ್ಟು ಬದಲಾವಣೆಗಳು ಕಂಡುಬಂದುವು. ಶಿಕ್ಷಣ ಮತ್ತು ನ್ಯಾಯಾಂಗ ಸಂಸ್ಥೆಯ ಸ್ವಾಯತ್ತತೆಯನ್ನು ಹಿಂತೆಗೆದು ಕೊಂಡು ಮುಸ್ಲಿಂ ಪಾದ್ರಿಗಳ ಪ್ರಾಬಲ್ಯವನ್ನು ಕುಗ್ಗಿಸಿತು. ದೇಶದ ಹಿತದೃಷ್ಟಿಯಿಂದ ಬೇರೆ ಬೇರೆ ಧಾರ್ಮಿಕ ವರ್ಗಗಳ ಐಕ್ಯತೆಯನ್ನು ಸಾಧಿಸಿ ಮುಸ್ಲಿಂ ಸಮಾಜದಲ್ಲಿ ಮೂಲಭೂತವಾಗಿ ಆಧುನಿಕ ಶೈಲಿಯ ಬದಲಾವಣೆಯನ್ನು ಜತ್ಯತೀತ ತತ್ವಗಳ ಆಧಾರದ ಮೇಲೆ ರಚಿಸಲಾಯಿತು.
ಈ ನಿಟ್ಟಿನಲ್ಲಿ ಸರಕಾರದ ಸುಧಾರಣೆಯು ಕ್ರಾಂತಿಕಾರಿಯಾಗಿತ್ತು. ಏಕೆಂದರೆ ಸಮಾಜದ ಪ್ರತಿಯೊಂದು ಅಂಗವು ಬದಲಾವಣೆಯ ಪ್ರಬಲತೆಯನ್ನು ಕಂಡುಕೊಂಡಿತ್ತು. ಇದರಿಂದ ಸಾಮಾಜಿಕ ರಂಗದಲ್ಲಿ ಹೊಸ ವಿದ್ಯಾವಂತ ಸಮುದಾಯವು ಸೃಷ್ಟಿಯಾಗಿ ಬದಲಾವಣೆಯ ಪದ್ಧತಿಯನ್ನು ಮುಂದುವರಿಸಿತು. ಜನಸಾಮಾನ್ಯರ ಆಶೋತ್ತರಗಳಿಗೆ ಸ್ಪಂದಿಸಿ ಹಳೆಯ ವ್ಯವಸ್ಥೆಯನ್ನು ಕೈಬಿಡಲಾಯಿತು. ಜನಿಸಾರಿಸ್‌ಗಳ ನಿರ್ಮೂಲನ, ಪಾದ್ರಿಗಳ ಅಧಿಕಾರದಲ್ಲಿ ಸಡಿಲಿಕೆ ಮತ್ತು ಕ್ರಾಂತಿಕಾರಿ ಸಂಸ್ಥೆಗಳ ಸಂಯೋಜನೆಯು ಸಂಪ್ರದಾಯಯಸ್ಥರ ಕೈಯಿಂದ ಅಧಿಕಾರವನ್ನು ಆಧುನಿಕ ವಿದ್ಯಾವಂತರ ಕೈಗೆ ಹಸ್ತಾಂತರಿಸಲಾಯಿತು. ಈ ಹೊಸ ವರ್ಗವು ೧೮೬೦ರ ನಂತರ ಸಂಘಟನೆಯ ರೂಪ ತಾಳಿ ‘ಯಂಗ್ ಟರ್ಕ್’ರೆಂಬ ಹೆಸರಿನಡಿಯಲ್ಲಿ ಚಿಂತನಾತ್ಮಕ ಸುಧಾರಣೆಗಳನ್ನು ಮುಂದುವರಿಸಿತು.
ಪರಂಪರೆ ಮತ್ತು ಸುಧಾರಣೆಯ ನಡುವೆ ಸಂಯೋಜನೆಯನ್ನು ಸ್ಥಾಪಿಸಲು ‘ಯಂಗ್ ಆಟೋಮನ್ಸ್’ ಗುಂಪಿನ ನಮಿಕ್ ಕೆಮಾಲ್(೧೮೪೦-೮೮) ಇಬ್ರಾಹಿಂ ಶಿನಾಸಿ(೧೮೨೬-೧೮೭೧) ಮತ್ತು ಜಿಯಾ ಪಾಷಾ(೧೮೨೫-೮೦) ಅವರು ಆಟೋಮನ್ ಶ್ರೇಷ್ಠಾಧಿಪತ್ಯದ ಮುಂದುವರಿಕೆಯನ್ನು ಯುರೋಪ್ ಮಾದರಿಯಲ್ಲಿಯೇ ಮುಂದುವರಿಸುವ ದೃಢ ನಿರ್ಧಾರವನ್ನು ಮಾಡಿದ್ದರು. ಮೊದಲಿಗೆ ಬ್ರಿಟನ್‌ನ ರಾಜಶಾಸನಾನುಸಾರ ಆಧಿಪತ್ಯದ ಯಶಸ್ಸು ಈ ಗುಂಪನ್ನು ಆಕರ್ಷಿಸಿತು. ಅವರ ಪ್ರಕಾರ ಸಾಮ್ರಾಜ್ಯದ ಮಲ್ಯಾಧರಿತ ಆಡಳಿತವು ಪ್ರಜೆಗಳಿಗೆ ಒದಗಿಸಿರುವ ಸ್ವಾತಂತ್ರ್ಯ, ಹಕ್ಕುಗಳು, ಸಾಮಾಜಿಕ ನ್ಯಾಯ, ಸಮಾನತೆ, ಮುಸ್ಲಿಂ ಮತ್ತು ಕ್ರೈಸ್ತರ ನಡುವಿನ ಸಮನ್ವಯಗಳ ಮೇಲೆ ಆಧಾರವಾಗಿರುತ್ತದೆ ಎಂದು ನಂಬಿದ್ದು, ಸಾಮ್ರಾಜ್ಯದ ಅಳಿವು ಮತ್ತು ಉಳಿವು ಜನ ಸಾಮಾನ್ಯರ ಸಹಕಾರದ ಮೇಲೆ ನಿಂತಿರುತ್ತದೆ ಎಂದು ಪ್ರಕಟಿಸಿದರು. ರಾಜಶಾಸನಾನುಸಾರವಾದ ಅಧಿಕಾರವು ಸಹಜವಾದ ರಾಜಕೀಯ ಮತ್ತು ನೈತಿಕ ಮಲ್ಯಗಳ ಚಹರೆಗಳಾಗಿದ್ದು, ಅವು ಇಸ್ಲಾಮಿನ ಸಂಸ್ಥೆಗಳು ಮತ್ತು ಯುರೋಪಿನ ಸಂಸ್ಕೃತಿಯ ದ್ಯೋತಕವಾಗಿರುತ್ತದೆ. ಆದ್ದರಿಂದ ಯಂಗ್ ಆಟೋಮನ್ ಚಿಂತಕರು ಆಧುನಿಕತೆಯ ಗಾಳಿ ತಟ್ಟಿರುವ ಮುಸ್ಲಿಮರಾಗಿದ್ದರು. ಅವರು ಇಸ್ಲಾಂ ಸಂಸ್ಥೆಯನ್ನು ಸರಿಯಾಗಿ ಅರ್ಥ ಮಾಡಿಕೊಂಡು ಆಧುನಿಕ ಸಮಾಜದ ಸಂಘಟನೆ ಮತ್ತು ಶಾಸನಾನುಸಾರವಾದ ಸರಕಾರದ ರಚನೆಗೆ ಉಪಯುಕ್ತವಾಗುವಂತೆ ಹೊಂದಾಣಿಕೆ ಮಾಡಿಕೊಳ್ಳುವ ವ್ಯವಸ್ಥೆಯನ್ನು ಸೃಷ್ಟಿಸಿದರು. ಇಸ್ಲಾಂನ ಪಿತ್ರಾರ್ಜಿತ ದೃಷ್ಟಿಕೋನವು ವೈಜ್ಞಾನಿಕ ಮತ್ತು ತಾಂತ್ರಿಕ ಗ್ರಹಿಕೆಯನ್ನು ಪ್ರೋ ನ್ಯಾಯಯುತ ಮಲ್ಯವು ನಂಬಿಕೆಗಳಿಗಿಂತಲೂ ಮಿಗಿಲಾಗಿದ್ದು ಅದು ಮಾನವನ ಸಾಮಾಜಿಕ ಅಭಿವೃದ್ದಿಯಲ್ಲಿ ಮುಖ್ಯ ಪಾತ್ರ ವಹಿಸುತ್ತದೆ ಎಂಬ ತತ್ವದ ನೆಲೆಯಲ್ಲಿ ‘ಯಂಗ್ ಆಟೋಮನ್’ರು ಬೆಳೆದರು. ಇಸ್ಲಾಂನ ರಕ್ಷಣೆಗೆ ದೃಢವಾಗಿದ್ದ ಯಂಗ್ ಟರ್ಕ್‌ರು ಆಟೋಮನ್ ವಿದ್ಯಾವಂತ ವರ್ಗ ಮತ್ತು ಸಾಮಾನ್ಯ ಜನರ ನಡುವೆ ಬಾಂಧವ್ಯ ನಿರ್ಮಾಣ ಮಾಡಲು ಟರ್ಕ್ ಭಾಷೆಯನ್ನು ಉಪಯೋಗಿಸಿದರು. ಜೊತೆಗೆ ಆಧುನೀಕರಣದ ತಾಂತ್ರಿಕ, ರಾಜಕೀಯ ಮತ್ತು ನೈತಿಕ ಮಲ್ಯಗಳ ಆಧಾರದಲ್ಲಿ ಆಟೋಮನ್ ಐಡೆಂಟಿಟಿ ಯನ್ನು ಸ್ಥಾಪಿಸಿದರು. ‘ಟಾಂನ್ಸಿಮತ್’ ಸುಧಾರಣೆಯನ್ನು ಟೀಕಿಸಿದ ಇವರು ಆಟೋಮನ್ ಸಮಾಜದ ಎಲ್ಲ ರಂಗಗಳ ಮತ್ತು ವರ್ಗಗಳ ಆಧುನೀಕರಣಕ್ಕೆ ಹೆಚ್ಚು ಒತ್ತಡ ತಂದರು.
೧೮೭೬ರಲ್ಲಿ ರಷ್ಯಾದ ಕೈಯಿಂದ ಅನುಭವಿಸಿದ ಆಟೋಮನ್‌ರ ಸೋಲಿನ ಪ್ರಯೋಜನವನ್ನು ಉಪಯೋಗಿಸಿಕೊಂಡು ‘ಯಂಗ್ ಆಟೋಮನ್’ ರಾಜ ಶಾಸನಾನು ಸಾರಣಕಾರರು ನಿರಂಕುಶ ಪ್ರಭುತ್ವ ಅಧಿಕಾರದ ವಿರುದ್ಧ ದಂಗೆ ಎದ್ದು ಎರಡನೇ ಅಬ್ದುಲ್ ಹಮಿದ್‌ನನ್ನು(೧೮೭೬-೧೯೦೮) ಅಧಿಕಾರಕ್ಕೆ ತಂದು ಒತ್ತಡಪೂರ್ವಕವಾಗಿ ಲಿಖಿತ ಸಂವಿಧಾನವನ್ನು ಅನುಷ್ಠಾನಕ್ಕೆ ತಂದರು. ಆ ಮೂಲಕ ಸುಲ್ತಾನನ ಅಧಿಕಾರದ ಮಿತಿಯನ್ನು ಕಡಿತ ಮಾಡಿ ಚುನಾಯಿತ ಸರಕಾರದ ರಚನೆಗೆ ಆದೇಶ ನೀಡಿ ಅಧಿಕಾರದ ವಿಕೇಂದ್ರೀಕರಣಕ್ಕೆ ಗಮನ ಹರಿಸಿದರು. ಪಾರ್ಲಿಮೆಂಟ್‌ನಲ್ಲಿ ಎಲ್ಲ ವರ್ಗಗಳ, ಧರ್ಮದವರ ಸದಸ್ಯರಿಗೆ ಸಮಾನ ಅವಕಾಶ ಕೊಡಲಾಯಿತು.
ಆದರೆ ಎರಡನೇ ಅಬ್ದುಲ್ ಹಮೀದ್ ಸುಮಾರು ೫೦೦ ವರ್ಷಗಳಿಂದಲೂ ರೂಢಿಯಲ್ಲಿದ್ದ ನಿರಂಕುಶ ಪ್ರಭುತ್ವದ ಶ್ರೇಷ್ಠಾಧಿಕಾರವನ್ನು ಸುಲಭದಲ್ಲಿ ಶರಣಾಗಿಸಲು ಸಿದ್ಧನಿರಲಿಲ್ಲ. ಈ ನಿಟ್ಟಿನಲ್ಲಿ ತನ್ನನ್ನು ಅಧಿಕಾರಕ್ಕೆ ಚುನಾಯಿಸಲು ಸಹಾಯ ಮಾಡಿದ ರಾಜಶಾಸನಾನುಸಾರರ ವಿರುದ್ಧವೇ ನಿಂತು ಪಾರ್ಲಿಮೆಂಟನ್ನು ವಜ ಮಾಡಿ ೧೮೭೬ರ ಸಂವಿಧಾನವನ್ನು ಅಮಾನತಿನಲ್ಲಿಟ್ಟು(೧೮೭೮ರಲ್ಲಿ) ಧಾರ್ಮಿಕ ವರ್ಗಗಳ ಸಹಾಯದಿಂದ ನಿರಂಕುಶಪ್ರಭುತ್ವವನ್ನು ಪುನರ್ ನಿರ್ಮಾಣ ಮಾಡಿದನು. ಈ ಬೆಳವಣಿಗೆ ಯಂಗ್ ಆಟೋಮನ್ ಮತ್ತು ಆಧುನಿಕ ವಿದ್ಯಾವಂತ ವರ್ಗಗಳ ತತ್ವಕ್ಕೆ ಮತ್ತು ನಿರ್ಧಾರಗಳಿಗೆ ವಿರುದ್ಧವಾಗಿತ್ತು. ಏಕೆಂದರೆ ಪ್ರಜಸತ್ತಾತ್ಮಕ ಸರಕಾರದ ವಜ ನಂತರ ಅಬ್ದುಲ್ ಹಮೀದ್‌ನ ಆಧಿಪತ್ಯವು ಸುಲ್ತಾನ್, ಬ್ಯುರೋಕ್ರಸಿ ಮತ್ತು ಪೊಲೀಸ್ ದುರಂಹಕಾರದ ಆಧಾರದಲ್ಲಿ ನಿಂತಿತ್ತು. ಸುಲ್ತಾನನು ಇಸ್ಲಾಮಿ ಸಂಸ್ಥೆಯ ಮುಖ್ಯಸ್ಥನಂತೆ ತೋಪಡಿಸಿ ಜಗತ್ತಿನಾದ್ಯಂತ ವಾಸಿಸುವ ಮುಸ್ಲಿಂ ರಕ್ಷಕನೆಂದು ಸಾರಿದನು.
೧೮೮೦ರಲ್ಲಿ ಟರ್ಕಿಯ ಕ್ರಾಂತಿಕಾರಿ ಚಿಂತಕರು ಸುಲ್ತಾನನ ಏಕಸ್ವಾಮಿತ್ವ ಮತ್ತು ನಿರಂಕುಶಪ್ರಭುತ್ವ ಅಧಿಕಾರದ ವಿರುದ್ಧ ತಮ್ಮ ಅಸಮಾಧಾನವನ್ನು ತೋರಿಸಿದರು. ಆರ್ಥಿಕ ಮತ್ತು ಶೈಕ್ಷಣಿಕ ಬೆಳವಣಿಗೆಯಿಂದ ವಿದ್ಯಾವಂತರ ಸಂಖ್ಯೆ ವೃದ್ದಿಸಿತು. ವೃತ್ತಿಪರ, ತಾಂತ್ರಿಕ ರೈಲ್ವೆ ಮತ್ತು ಟೆಲಿಪೋನ್ ವಿಭಾಗದ ಕಾರ್ಮಿಕರ ಸಂಖ್ಯೆಯು ಹೆಚ್ಚಿತು. ದುರ್ಬಲ ಮತ್ತು ಮಧ್ಯಮ ವರ್ಗದ ಕುಟುಂಬಿಕರು ಉದ್ಯೋಗವನ್ನು ಅವಲಂಬಿಸಿದ್ದರು. ಸಂಪರ್ಕ ಮಾಧ್ಯಮದ ಸವಲತ್ತುಗಳನ್ನು ಆಧುನೀಕರಣಗೊಳಿಸಲಾಯಿತು. ಪತ್ರಿಕೋದ್ಯಮವು ಯುರೋಪಿನ ಚಿಂತನೆಗಳನ್ನು ಪಾಲಿಸಿ ವಿಜ್ಞಾನ, ರಾಜಕೀಯ ಮತ್ತು ಪಾಶ್ಚಾತ್ಯ ತತ್ವಗಳನ್ನು ಪ್ರಚಾರ ಮಾಡಿದವು. ರಾಜಧಾನಿಯಿಂದ ವಿದ್ಯಾವಂತರು ಚಿಂತನೆಗಳನ್ನು ಹಳ್ಳಿಯ ಸಾಮಾನ್ಯ ಜನರಿಗೆ ತಿಳಿಸಿದರು. ಈ ನಿಟ್ಟಿನಲ್ಲಿ ಪತ್ರಕರ್ತರು, ಬರವಣಿಗೆಗಾರರು, ಪ್ರಕಾಶಕರು ಮತ್ತು ದಂಗೆಗಾರರು ೧೮೮೯ರಲ್ಲಿ ಒಂದು ಹೊಸ ಸಂಘಟನೆಯನ್ನು ಪೂರ್ವಯೋಜಿತವಾಗಿ ಮಾಡಿದರು. ಅದೇ ‘ಆಟೋಮನ್ ಸೊಸೈಟಿ ಫಾರ್ ಯೂನಿಯನ್ ಅಂಡ್ ಪ್ರೊಗ್ರೆಸ್’ ಯಂಗ್ ಟರ್ಕರು ಆಟೋಮನ್ ವಂಶಕ್ಕೆ ವಿಧೇಯರಾಗಿದ್ದರು ಕೂಡ ಪ್ರಜಸತ್ತಾತ್ಮಕ ಮತ್ತು ರಾಜಶಾಸನಾನುಸಾರ ಆಧಿಪತ್ಯದ ಪುನರ್ ಸ್ಥಾಪನೆಗೆ ಒತ್ತಡ ತರುತ್ತಲೇ ಇದ್ದರು. ಇದು ಕೊನೆಗೆ ೧೯೦೮ರಲ್ಲಿ ಯಂಗ್ ಟರ್ಕ್ ಕ್ರಾಂತಿಯೊಂದಿಗೆ ಯಶಸ್ವಿಯಾಯಿತು.
ಅರಬ್ ಜಗತ್ತು
ಆಧುನಿಕ ಅರಬ್ ಸಮಾಜ, ರಾಜಧಿಕಾರ ಮತ್ತು ರಾಷ್ಟ್ರೀಯ ಚಳುವಳಿಯ ಮೂಲವು ೧೯ನೆಯ ಶತಮಾನದ ಆಟೋಮನ್ ವ್ಯವಸ್ಥೆ ಮತ್ತು ವಸಾಹತುಶಾಹಿಯ ಪ್ರಭಾವದಿಂದ ಪ್ರಬುದ್ಧವಾಗಿರುತ್ತದೆ. ಸುಮಾರು ೧೪ನೆಯ ಶತಮಾನದಿಂದಲೂ ಅರಬ್ ಜಗತ್ತು ಆಟೋಮನ್ ಆಳ್ವಿಕೆಗೆ ಒಳಪಟ್ಟಿದ್ದು ಹಲವಾರು ಪ್ರಾಂತ್ಯಗಳಾಗಿ ವಿಭಜನೆಯಾಗಿತ್ತು. ಇಲ್ಲಿ ಮುಖ್ಯ ನಗರಗಳಾದ ಡೆಮಾಸ್ಕಸ್, ಆಲೆಪ್ಪೊ, ಮೊಸೋಲ್ ಮತ್ತು ಬಾಗ್ದಾದ್ ಆರ್ಥಿಕ ಮತ್ತು ವಾಣಿಜ್ಯ ಚಟುವಟಿಕೆಗಳ ದೃಷ್ಟಿಯಿಂದ ಮುಖ್ಯ ನಗರಗಳಾಗಿ ಜನರನ್ನು ಆಕರ್ಷಿಸಿದ್ದು ಪ್ರಾದೇಶಿಕ ಮಟ್ಟದಲ್ಲಿಯೂ ಆಡಳಿತ ಕೇಂದ್ರ ಗಳಾಗಿದ್ದವು. ಸ್ಥಳೀಯ ಪ್ರಾಂತ್ಯಗಳು ಕೆಲವೊಮ್ಮೆ ಸ್ವತಂತ್ರವಾಗಿದ್ದವು. ಪ್ರಾದೇಶಿಕ ನ್ಯಾಯಾಧಿಕಾರವು ಆರ್ಥಿಕ ಬದಲಾವಣೆ ಮತ್ತು ರಾಜಕೀಯ ಸ್ವಪ್ರಜ್ಞೆಯ ವಿಭಿನ್ನ ಬೆಳವಣಿಗೆಗೆ ದಾರಿ ಮಾಡಿಕೊಟ್ಟಿದೆ.
ಆಟೋಮನ್ ಸಾಮ್ರಾಜ್ಯದಲ್ಲಿ ಬೆಳೆದ ಚಿಂತನೆಗಳು, ಸಂಸ್ಥೆಗಳು ಮತ್ತು ಚಳುವಳಿಯ ಪ್ರಭಾವದಿಂದ ಕ್ರೈಸ್ತ ಸಮುದಾಯದಂತೆ ಅರಬ್ ಜನಾಂಗದವರು ಈ ಕ್ರಾಂತಿಕಾರಿ ತತ್ವಗಳನ್ನು ಪಾಲಿಸಿ ೧೯ನೆಯ ಶತಮಾನದಲ್ಲಿ ರಾಷ್ಟ್ರೀಯ ಚಳುವಳಿಯನ್ನು ಪ್ರಾರಂಭಿಸಿದರು. ಮೂಲಭೂತವಾಗಿ ಲೆಬನಾನ್ ಈ ಬೆಳವಣಿಗೆಯ ಕೇಂದ್ರ ಬಿಂದುವಾಗಿದ್ದು, ಆಧುನೀಕರಣ ಮತ್ತು ಹೊಸ ರಾಜಕೀಯ ಪ್ರಜ್ಞೆಯ ರಚನೆಯು ಪ್ರತ್ಯಕ್ಷವಾಗಿ ಯುರೋಪಿಯನ್ನರ ವಾಣಿಜ್ಯ ರಾಜಕೀಯ ಮತ್ತು ಶೈಕ್ಷಣಿಕ ಪ್ರಭಾವದಿಂದಾಗಿರುತ್ತದೆ. ಲೆಬನಾನ್ ಮತ್ತು ಸಿರಿಯಾ ಪ್ರಾಚೀನ ಕಾಲದಿಂದಲೂ ವ್ಯಾಪಾರ ಕೇಂದ್ರವಾಗಿದ್ದು ವಾಣಿಜ್ಯ ವಸ್ತುಗಳಾದ ಸಿಲ್ಕ್, ಹತ್ತಿ, ಧಾನ್ಯಗಳ ಉತ್ಪಾದನೆಗೆ ಪ್ರೇರಣೆ ಕೊಟ್ಟಿತ್ತು. ಜನಸಂಖ್ಯೆ ಸ್ಪೋಟ ಮತ್ತು ಆರ್ಥಿಕ ಪರಿಣತಿಯಿಂದ ಕೆಲವು ಉತ್ಪಾದಕರಾದ ನೇಯ್ಗೆಗಾರರು ತಮ್ಮ ಆರ್ಥಿಕ ಸ್ಥಾನವನ್ನು ಬಲಪಡಿಸಿದರು. ಬೆಳ್ಳಿ ಮತ್ತು ಚಿನ್ನದ ಜರಿಯುಳ್ಳ ಸಿರಿಯಾದ ಬಟ್ಟೆಗಳ ಮಾದರಿಗಳ ಪಡಿಯಚ್ಚನ್ನು ಯುರೋಪ್‌ನಲ್ಲಿ ತಯಾರಿಸಿ ಉತ್ತಮ ಗುಣಮಟ್ಟವನ್ನು ಮಾರುಕಟ್ಟೆಯಲ್ಲಿ ಉಳಿಸಿಕೊಂಡಿದ್ದರು. ೧೮೬೦ರ ನಂತರ ಭೀರತ್(ಲೆಬನಾನ್ ರಾಜಧಾನಿ) ಒಂದು ರಫ್ತು ವ್ಯಾಪಾರದ ಕೇಂದ್ರವಾಗಿ ರೂಪಾಂತರಗೊಂಡಿತು. ಲೆಬನಾನ್-ಯುರೋಪಿಯನ್ನರ ವ್ಯಾಪಾರವು ಸಿಲ್ಕ್, ಸಾಬೂನು ಮತ್ತು ಚರ್ಮದ ವಸ್ತುಗಳಿಂದ ಒಳಗೊಂಡಿತ್ತು. ಈ ನಿಟ್ಟಿನಲ್ಲಿ ಕಚ್ಚಾ ಸಾಂಬಾರುಗಳು, ಹಣ್ಣುಗಳು, ಸೋಪ್ಸ್, ಬಟ್ಟೆಗಳು ಮತ್ತು ಚರ್ಮದ ಸಿದ್ಧ ವಸ್ತುಗಳನ್ನು ಒದಗಿಸುತ್ತಿದ್ದ ಬೆದ್ವಾಯಿನ್ಸ್ ಗುಡ್ಡಗಾಡು ಜನರು ಉತ್ಪಾದನೆ ಹೆಚ್ಚಿಸಲು ಮತ್ತಷ್ಟು ಫಲವತ್ತಾದ ಭೂಮಿಯನ್ನು ತಮ್ಮ ಸ್ವಾಧೀನಕ್ಕೆ ತಂದುಕೊಂಡರು. ಆದರೆ ಸ್ಥಳೀಯ ಕೈಕಸುಬುಗಾರರು ಮತ್ತು ವ್ಯಾಪಾರಿಗಳಿಗೆ ಐರೋಪ್ಯ ರಾಷ್ಟ್ರಗಳೊಂದಿಗೆ ಸ್ಪರ್ಧಿಸಲು ಅಸಾಧ್ಯವಾಯಿತು. ಕ್ರೈಸ್ತ ಸಮುದಾಯದ ವ್ಯಾಪಾರಿಗಳು ರಫ್ತು ಮತ್ತು ಆಮದು ನಿರ್ಯಾತಗಳಲ್ಲಿ ಪರಿಣತರಾಗಿದ್ದು ಕ್ರಿಶ್ಚಿಯನ್ ಯುರೋಪ್ ದೇಶಗಳ ಮೇಲೆ ನೇರ ಸಂಬಂಧವನ್ನು ಬೆಳೆಸಿ ಮುಸ್ಲಿಂ ವ್ಯಾಪಾರಿಗಳಿಗಿಂತ ಹೆಚ್ಚು ಲಾಭ ಪಡೆಯುತ್ತಿದ್ದರು.
೧೮ನೆಯ ಶತಮಾನದ ಮಧ್ಯಭಾಗದಿಂದ ಐರೋಪ್ಯ ರಾಷ್ಟ್ರಗಳು ಲೆಬನಾನ್‌ನ ರಕ್ಷಣಾ ವ್ಯವಸ್ಥೆಯನ್ನು ವಹಿಸಿಕೊಂಡರು. ತದನಂತರ ಯುರೋಪಿನ ಬಂಡವಾಳಶಾಹಿಗಳ ಪ್ರವೇಶ, ಆಟೋಮನ್‌ರ ಶ್ರೇಷ್ಠಾಧಿಕಾರ ಮತ್ತು ಸ್ಥಳೀಯ ಸಂಸ್ಥೆಗಳ ಕ್ಷೀಣಿಕೆಯಿಂದ ಶೀತಲ ಸಮರದಂತಹ ಪ್ರಕ್ಷುಬ್ಧ ವಾತಾವರಣವು ನಿರ್ಮಾಣವಾಯಿತು. ಲೆಬನಾನ್ ನ ಮರೋನೈಟ್ ಚರ್ಚ್‌ನಲ್ಲಿ ಆದ ದಿಢೀರ್ ಬದಲಾವಣೆಯೇ ಈ ಶೀತಲ ಸಮರಕ್ಕೆ ಮುಖ್ಯ ಕಾರಣ. ೧೮ನೆಯ ಶತಮಾನದ ಮಧ್ಯಭಾಗದವರೆಗೆ ಈ ಚರ್ಚ್ ಮರೋನೈಟ್ ಕ್ರೈಸ್ತ ಭೂಮಾಲೀಕರ ಹಿಡಿತದಲ್ಲಿದ್ದು ಅವರೇ ಬಿಷಪ್ ಮತ್ತು ಪಾದ್ರಿಗಳ ನೇಮಕ ಮಾಡುತ್ತಿದ್ದರು. ಆದರೆ ರೋಮನಲ್ಲಿ ಶಿಕ್ಷಣ ಪಡೆದ ಚರ್ಚ್‌ನ ಅಧಿಕಾರಿ ವರ್ಗವು ೧೮ನೆಯ ಶತಮಾನದಲ್ಲಿ ಅನುಷ್ಠಾನಗೊಳಿಸಿದ ಕ್ರಾಂತಿಕಾರಿ ಸುಧಾರಣೆಯಿಂದ ಚರ್ಚನ್ನು ಭೂಮಾಲೀಕರ ಹಿಡಿತದಿಂದ ಸ್ವತಂತ್ರಗೊಳಿಸಿದರು. ಈ ಸುಧಾರಕರು ಚರ್ಚ್ ಶಾಲೆಗಳನ್ನು ಚುನಾಯಿತ ಮರೋನೈಟ್ ಸರಕಾರದ ಮೂಲಕ ನಡೆಸುವ ವ್ಯವಸ್ಥೆಯ ಬಗ್ಗೆ ಪ್ರಜ್ಞೆಯನ್ನು ಜನರಲ್ಲಿ ಮೂಡಿಸಿದರು.
ಮರೋನೈಟ್ ಕ್ರಿಶ್ಚಿಯನ್‌ರ ಪುನರುಜ್ಜೀವನದ ಪರಿಣಾಮಗಳು ರಾಜಕೀಯ ಬೆಳವಣಿಗೆಯ ದೃಷ್ಟಿಯಿಂದ ಮಹತ್ವದ್ದಾಗಿದೆ. ೧೮೨೦ರಲ್ಲಿ ಇಲ್ಲಿ ಭೂಮಾಲೀಕರ ವಿರುದ್ಧ ರೈತರ ದಂಗೆ ಪ್ರಾರಂಭವಾಯಿತು. ಮರೋನೈಟ್ ಕ್ರೈಸ್ತರ ಚಳವಳಿಯಿಂದ ಡ್ರೂಸ್(ಅರಬ್ ಮುಸ್ಲಿಂಮರು) ಸಮುದಾಯದವರ ಮೇಲೆ ಪರಿಣಾಮ ಬೀರಿ ಮರೊನೈಟ್‌ರ ಒತ್ತಡದಿಂದ ಅರಬ್ ಮುಸ್ಲಿಮರು ಸಂಘಟಿತರಾಗಿ ಏಕತೆಯನ್ನು ಸ್ಥಾಪಿಸಲು ಪ್ರಯತ್ನ ನಡೆಸಿದರು. ಇದು ಲೆಬನಾನ್‌ನ ದೊರೆ ಎರಡನೆ ಬಾಷಿಸ್‌ನ (೧೭೮೦-೧೮೪೦) ಪರಿಸ್ಥಿತಿಯನ್ನು ಮತ್ತಷ್ಟು ಬಿಗಡಾಯಿಸಿತು. ಏಕೆಂದರೆ ಇವನು ಅಧಿಕಾರವನ್ನು ಕೇಂದ್ರೀಕೃತಗೊಳಿಸಿ ತನ್ನ ಪ್ರತಿಸ್ಪರ್ಧಿಗಳನ್ನು ಅದರಲ್ಲೂ ಡ್ರೂಸ್ ಅಧಿಕಾರಿಗಳನ್ನು ಹತ್ತಿಕ್ಕಿದನು. ೧೮೪೦ರಲ್ಲಿ ಬ್ರಿಟಿಷ್ ಮತ್ತು ಫ್ರೆಂಚರ ಮಧ್ಯಸ್ಥಿಕೆಯಿಂದ ಈಜಿಪ್ಟ್‌ನವರನ್ನು ಕೆಳಗಿಳಿಸಿ ಮರೋನೈಟ್ ಕ್ರೈಸ್ತ ಗುಂಪನ್ನು ಭಾಷಿರ್ ಮತ್ತು ಈಜಿಪ್ಟ್ ನ ಅಧಿಕಾರದ ವಿರುದ್ಧ ದಂಗೆ ಏಳಲು ಪ್ರೋ ನೀಡಲಾಯಿತು. ಭಾಷಿರ್ ಇದರಿಂದ ಅಧಿಕಾರ ಕಳೆದುಕೊಂಡು. ಮರೋನೈಟ್ ಮತ್ತು ಡ್ರೂಜ್ ಜನಾಂಗದವರು ಪ್ರತ್ಯೇಕವಾಗುಳಿ ದದ್ದರಿಂದ ಯಾವುದೇ ಸರಕಾರದ ರಚನೆಗೆ ಅವಕಾಶ ಲಭಿಸಲಿಲ್ಲ. ಮರೊನೈಟ್ ಮತ್ತು ಡ್ರೂಸ್ ಜನಾಂಗದವರ ನಡುವೆ ಯುದ್ಧಗಳು ೧೮೩೮, ೧೮೪೧-೪೨ ಮತ್ತು ೧೮೪೫ರಲ್ಲಿ ಮುಂದುವರಿದಿತ್ತು.
ಆಟೋಮನ್ ಸುಲ್ತಾನನು(ಅಬ್ದುಲ್ ಮಜೀದ್) ೧೮೪೩ರಲ್ಲಿ ಲೆಬನಾನ್‌ನಲ್ಲಿ ಹೊಸ ಸರಕಾರದ ರಚನೆ ಮಾಡಿ ಉತ್ತರ ಮತ್ತು ದಕ್ಷಿಣ ಪ್ರದೇಶದಲ್ಲಿ ಎರಡು ಸ್ವತಂತ್ರ ಆಡಳಿತ ಕೇಂದ್ರಗಳನ್ನು ಸ್ಥಾಪಿಸಿದನು. ಉತ್ತರದಲ್ಲಿ ಮರೋನೈಟ್ ಸಮುದಾಯ ದವರನ್ನು ಗವರ್ನರ್ ಆಗಿ ದಕ್ಷಿಣದಲ್ಲಿ ಡ್ರೂಸ್ ಸಮುದಾಯದವರನ್ನು ಗವರ್ನರ್ ಆಗಿ ನೇಮಕ ಮಾಡಲಾಯಿತು. ಈ ಎರಡು ಕೇಂದ್ರಗಳನ್ನು ಹಿಡಿತದಲ್ಲಿಡಲು ಒಂದು ಮಿಶ್ರಿತ ಮಂಡಳಿಯನ್ನು ಸಹ ರಚಿಸಲಾಯಿತು. ೧೮೫೮ರವರೆಗೆ ಈ ವ್ಯವಸ್ಥೆಯು ಮುಂದುವರಿಯಿತು. ನಂತರ ಮರೋನೈಟ್ ಸಮುದಾಯದವರು ಪುನಃ ಭೂಮಾಲೀಕರ ವಿರುದ್ಧ ದಂಗೆ ಎದ್ದರು. ಇದರೊಂದಿಗೆ ೧೮೫೯ ಮತ್ತು ೧೮೬೦ರಲ್ಲಿ ಡ್ರೂಸ್ ಮುಸ್ಲಿಮರು ಮರೋನೈಟ್‌ರ ಮೇಲೆ ದಾಳಿ ಮಾಡಿ ಮತೀಯ ಗಲಭೆ ಪ್ರಾರಂಭವಾಗಿ ವರ್ಗಗಳ ವ್ಯಾಜ್ಯಕ್ಕೆ ವಿರಾಮ ನೀಡಿತು. ಐರೋಪ್ಯ ರಾಷ್ಟ್ರಗಳು ಪುನಃ ಮಧ್ಯಸ್ಥಿಕೆ ವಹಿಸಿ ಆಟೋಮನ್ ಸರಕಾರವನ್ನು ೧೮೬೧ರಲ್ಲಿ ಒತ್ತಾಯಿಸಿ ಹೊಸ ಕಾನೂನನ್ನು ಅನುಷ್ಠಾನಗೊಳಿಸಿದವು. ಕ್ರೈಸ್ತರ ಪ್ರಾಬಲ್ಯವನ್ನು ಈ ಕಾನೂನು ಗುರುತಿಸಿ ಆಡಳಿತದ ಮುಖ್ಯಸ್ಥನನ್ನು ಕ್ರೈಸ್ತ ಸಮುದಾಯದಿಂದ ಚುನಾಯಿಸಲು ಒಪ್ಪಲಾಯಿತು ಮತ್ತು ಆಡಳಿತ ಮಂಡಳಿಯು ಉಳಿದ ಧಾರ್ಮಿಕ ವರ್ಗವನ್ನು ಪ್ರತಿನಿಧಿಸುವ ಹೊಣೆ ಹೊತ್ತಿತು. ಲೆಬನಾನ್ ಈ ದೃಷ್ಟಿಯಿಂದ ಆಟೋಮನ್ ಸಾಮ್ರಾಜ್ಯದಲ್ಲಿ ಮಾದರಿ ಪ್ರಾಂತ್ಯವಾಗಿ ಪರಿವರ್ತಿಸಿ ಐರೋಪ್ಯ ರಾಷ್ಟ್ರಗಳಿಂದ ಗೌರವಿಸಲ್ಪಟ್ಟಿತು.
ಪ್ರಾಂತೀಯ ರಾಜಕೀಯ ಮತ್ತು ವಾಣಿಜ್ಯ ಚಟುವಟಿಕೆಗಳ ಜೊತೆಗೆ ಶೈಕ್ಷಣಿಕ ರಂಗದ ಬದಲಾವಣೆ ಪ್ರಯತ್ನಗಳಿಗೆ ಯುರೋಪಿನ ಚಿಂತನೆಗಳು, ತತ್ವಗಳು ಮತ್ತು ಸಂಸ್ಥೆಗಳ ಪ್ರಭಾವ ಮುಖ್ಯವಾದವು. ೧೮ನೆಯ ಶತಮಾನದಿಂದಲೇ ಲೆಬನಾನ್‌ನ ಮರೋನೈಟ್ ಕ್ರೈಸ್ತ ಜನಾಂಗದ ಪಾದ್ರಿಗಳು ರೋಮ್‌ನಲ್ಲಿ ಶಿಕ್ಷಣ ಪಡೆಯುತ್ತಿದ್ದರು. ಜೊತೆಗೆ ಫ್ರಾನ್ಸ್ ಸಹ ಇಲ್ಲಿ ಅನೇಕ ಶಿಕ್ಷಣ ಸಂಸ್ಥೆಗಳನ್ನು ಮತ್ತು ಸುಧಾರಣಾ ನೀತಿಯನ್ನು ಪ್ರಾಯೋಜಿ ಸಿತ್ತು. ೧೭೭೮ರಲ್ಲಿ ಫ್ರೆಂಚ್ ಮಿಶನರಿಗಳು ಐಂತುರಾದಲ್ಲಿ ಪ್ರಾಥಮಿಕ ಶಾಲೆಯನ್ನು, ೧೭೩೫ರಲ್ಲಿ ಜಿಗಾರ್ರ‍ಾತ್ ಐನ್‌ವರ್ಕಾದಲ್ಲಿ ಮತ್ತು ಮರೋನೈಟ್ ಕಾಲೇಜನ್ನು ಪ್ರಾರಂಭ ಮಾಡಲಾಯಿತು. ಭೀರತ್‌ನಲ್ಲಿ ಸಿರಿಯನ್ ಪ್ರೊಟೆಸ್ಟೆಂಟ್ ಕಾಲೇಜು ಪ್ರಾರಂಭವಾಗಿ ನಂತರ ಅದು ಅಮೆರಿಕನ್ ಯುನಿವರ್ಸಿಟಿಯಾಗಿ ರೂಪಾಂತರಗೊಂಡಿತು. ಜೇಲಾ, ಡೆಮಾಸ್‌ಕಸ್ ಮತ್ತು ಅಲೆಪ್ಪೊದಲ್ಲಿಯೂ ಹೊಸ ಶಾಲೆಗಳು ೧೮೩೯ ಮತ್ತು ೧೮೭೩ರ ನಡುವೆ ಪ್ರಾರಂಭವಾದುವು. ೧೮೭೫ರಲ್ಲಿ ಫ್ರೆಂಚ್ ಪ್ರಾಯೋಜಿತ ಸೈಂಟ್ ಜೋಸೆಫ್ ವಿಶ್ವವಿದ್ಯಾನಿಲಯವನ್ನು ತೆರೆಯಲಾಯಿತು.
ಈ ವಿಚಾರದಲ್ಲಿ ಆಂತರಿಕ ರಾಜಕೀಯ ಮತ್ತು ಆರ್ಥಿಕ ಸುಧಾರಣೆಗಳಿಗಿಂತ ವಿದೇಶಿ ವಾಣಿಜ್ಯ, ಶೈಕ್ಷಣಿಕ ಮತ್ತು ಧಾರ್ಮಿಕ ಸಂಬಂಧಗಳ ಪ್ರಭಾವವು ಹೊಸ ವಿದ್ಯಾವಂತ ಗುಂಪಿನ ರಚನೆಗೆ ಕಾರಣವಾಯಿತು. ಸಾಂಸ್ಕೃತಿಕ ಪುನರುಜ್ಜೀವನದ ಪ್ರಯತ್ನವನ್ನು ಈ ಸಣ್ಣ ವಿದ್ವಾಂಸರಿಂದ ಸಾಧಿಸಲಾಯಿತು. ವಿದ್ಯಾವಂತ ಅರಬ್ಬರು ಪಾಶ್ಚಾತ್ಯ ಚಿಂತನೆಗಳು ಮತ್ತು ತತ್ವಗಳನ್ನು ಅನುಸರಿಸಿರುವುದಲ್ಲದೆ ತಮ್ಮ ಐತಿಹಾಸಿಕ ಹಿನ್ನೆಲೆ ಹಾಗೂ ಅವರ ನಾಗರಿಕತೆಯ ಬಗ್ಗೆ ಸಾಕಷ್ಟು ತಿಳಿದುಕೊಂಡರು. ಈ ನಾಗರಿಕ ಪ್ರಜ್ಞೆಯಿಂದ ಅರಬ್ ಪತ್ರಕರ್ತರು, ಪ್ರಕಾಶಕರು, ವಿದ್ವಾಂಸರು ಮತ್ತು ಚಿಂತಕರು ತಮ್ಮ ಸಾಂಸ್ಕೃತಿಕ ಹೆಗ್ಗಳಿಕೆಯನ್ನು ಪುನರ್ ಸ್ಥಾಪಿಸಿ ಅರಬ್ ಸಾಹಿತ್ಯ ಮತ್ತು ಭಾಷೆಯ ಮಹತ್ವವನ್ನು ಪ್ರಚಾರ ಮಾಡಿದರು. ಹಲವು ಸಂಘಟನೆಗಳನ್ನು ಬೇಡಿಕೆಗಳನ್ನು ನಿರ್ಮಾಣ ಮಾಡಿ ಭಕ್ತಿಭಾವದಿಂದ ಹಗಲಿರುಳು ದುಡಿದು ಅರಬರ ಇತಿಹಾಸ, ಸಂಸ್ಕೃತಿ ಮತ್ತು ಸಾಹಿತ್ಯವನ್ನು ಪ್ರಚಾರ ಮಾಡಲಾಯಿತು. ಜೊತೆಗೆ ಈ ಚಿಂತಕರು ಅರಬ್ ಸಮಾಜದ ಆಧುನೀಕರಣ ಮತ್ತು ಕ್ರಾಂತಿಕಾರಿ ಬದಲಾವಣೆಗೆ ಕರೆಕೊಟ್ಟರು. ಅವರು ದಿನಪತ್ರಿಕೆಗಳು, ವಾರಪತ್ರಿಕೆಗಳು, ಪಾಶ್ಚಾತ್ಯ ವೈಜ್ಞಾನಿಕ ಜ್ಞಾನ, ರಾಜಕೀಯ ಚಿಂತನೆಗಳನ್ನು ಮತ್ತು ಅರಬರ ಇತಿಹಾಸ, ಭಾಷೆ ಮತ್ತು ಸಾಹಿತ್ಯವನ್ನು ಜನಸಾಮಾನ್ಯರಿಗೆ ತಲುಪಿಸಿದರು. ಸರಕಾರವು ಜನಪರ ಸುಧಾರಣೆಗಳಾದ ಶಿಕ್ಷಣ ಮತ್ತು ಸಾಮಾಜಿಕ ನ್ಯಾಯ ಹಾಗೂ ಇನ್ನಿತರ ಸಮಸ್ಯೆಗಳಿಗೆ ಸ್ಪಂದಿಸಬೇಕೆಂದು ಪ್ರಚಾರಿಸಿತು.
೧೯ನೆಯ ಶತಮಾನದ ಅಂತ್ಯದಲ್ಲಿ ಶೈಕ್ಷಣಿಕ ಪುನರುಜ್ಜೀವನವು ರಾಜಕೀಯ ಬಿಕ್ಕಟ್ಟಿನ ರೂಪ ತಾಳಿತು. ಇದು ಟರ್ಕ್ ವಿರೋಧಿಯಾಗಿದ್ದು ಟರ್ಕರಿಗಿಂತಲೂ ಅರಬ್ಬರೇ ಪ್ರಭಾವಶಾಲಿಗಳೆಂದು ಸಾರಿತು. ಏಕೆಂದರೆ ೭ನೆಯ ಶತಮಾನದಲ್ಲಿ ಈಗಿನ ಅರಬ್ ಜಗತ್ತಿನಲ್ಲಿ ಮೊದಲಬಾರಿಗೆ ಇಸ್ಲಾಮಿ ಸಾಮ್ರಾಜ್ಯವನ್ನು ರಚಿಸಿ ನಾಗರಿಕ ಜೀವನಕ್ಕೆ ಕಾರಣವಾಗಿದ್ದವರು ಅರಬ್ಬರೇ. ಆದರೆ ೧೪ನೆಯ ಶತಮಾನದಲ್ಲಿ ಈ ಅರಬ್ ಪ್ರಾಬಲ್ಯವನ್ನು ಬದಿಗೊತ್ತಿ ಆಟೋಮನ್ನರು ಅವರ ಪ್ರದೇಶಗಳನ್ನು ಸ್ವಾಧೀನಪಡಿಸಿ ತಮ್ಮ ಆಧಿಪತ್ಯವನ್ನು ಸ್ಥಾಪಿಸಿದರು. ಈ ರಾಜಕೀಯ ಬದಲಾವಣೆಯಿಂದ ಅರಬರು ಎರಡನೇ ದರ್ಜೆ ಪ್ರಜೆಗಳಾಗಿ ರೂಪಾಂತರಗೊಂಡರು. ಆದರೆ ೧೯ನೆಯ ಶತಮಾನದಲ್ಲಿ ಕ್ರಾಂತಿಕಾರಿ ಪಾಶ್ಚಾತ್ಯ ಚಿಂತನೆಗಳಿಂದ ಆಟೋಮನ್ ದಬ್ಬಾಳಿಕೆ, ಭ್ರಷ್ಟಾಚಾರವನ್ನು ವಿರೋಧಿಸಿ ಸ್ವತಂತ್ರ ರಾಷ್ಟ್ರ ಕಟ್ಟುವ ದಿಕ್ಕಿನಲ್ಲಿ ಅರಬ್ಬರು ಸಂಘಟಿತರಾದರು. ‘ಖಲೀಫತ್’ ಸಂಸ್ಥೆಯನ್ನು ಪುನರ್ ಸ್ಥಾಪಿಸಿ ಮೆಕ್ಕಾದ ಶರೀಫ್ ಹುಸೇನನನ್ನು ಸ್ವತಂತ್ರ ಅರಬ್ ರಾಷ್ಟ್ರದ ಸಂಸ್ಥಾಪಕನನ್ನಾಗಿ ಮಾಡುವ ಪ್ರಯತ್ನಗಳು ನಡೆದವು. ಇಸ್ಲಾಮಿನ ಧಾರ್ಮಿಕ ಸಂಸ್ಥೆಗಳನ್ನು ಮೊದಲು ಅರಬ್ಬರು ಸೃಷ್ಟಿಸಿದ್ದು. ಇಸ್ಲಾಮಿನ ಮೊದಲ ಜನಾಂಗದವರು ಅರಬರು. ಖುರಾನ್ ಅವರ ಕೊಡುಗೆಯಾಗಿದ್ದು, ಮೊದಲು ಇದು ಅರಬ್ ಭಾಷೆಯಲ್ಲಿ ಬರೆಯಲಾಗಿತ್ತು. ಮುಸ್ಲಿಂ ಸಮಾಜದ ಬಹಳ ಹೆಗ್ಗಳಿಕೆಯ ದಿನಗಳು ಅರಬ್ ಆಳ್ವಿಕೆಯ ಕಾಲದಲ್ಲಿತ್ತು. ಈ ಎಲ್ಲ ಆಧಾರದ ಮೇಲೆ ಆಟೋಮನ್ ಸಾಮ್ರಾಜ್ಯದಿಂದ ಹೊರಬಂದು ಹೊಸ ದೇಶವನ್ನು ಕಟ್ಟಿ ಅರಬರನ್ನು ಆಟೋಮನ್ ಭ್ರಷ್ಟ ಆಡಳಿತದಿಂದ ಬಿಡುಗಡೆ ಮಾಡಬೇಕೆಂಬುದೇ ಈ ಅರಬ್ ಪುನರುಜ್ಜೀವನದ ಮುಖ್ಯ ಗುರಿಯಾಗಿತ್ತು. ಬೇರೆಯೇ ಕಾರಣಕ್ಕಾಗಿ ರಾಷ್ಟ್ರೀಯ ಚಳುವಳಿಯ ಮೂಲವು ಡೆಮಾಸ್‌ಕಸ್‌ನ್ನು ಕೇಂದ್ರವಾಗಿ ಗುರುತಿಸಿಕೊಂಡಿತು. ಏಕೆಂದರೆ ಈ ಪ್ರಾಂತ್ಯಗಳಲ್ಲಿ (ಸಿರಿಯಾ ಮತ್ತು ಲೆಬಾನಾನ್) ರಾಜಕೀಯ ಸ್ವಾಯತ್ತತೆ ಮತ್ತು ವಾಣಿಜ್ಯ ಬೆಳವಣಿಗೆಗಿಂತಲೂ, ಆಟೋಮನ್ ಪದ್ಧತಿ ಮತ್ತು ಐರೋಪ್ಯ ರಾಷ್ಟ್ರಗಳ ವಸಾಹತುಶಾಹಿಯ ಯಶಸ್ವಿ ಪ್ರವೇಶಕ್ಕೆ ಸಾಕಷ್ಟು ವಿರೋಧವಿತ್ತು. ೧೮೬೦ರ ಮೊದಲು ಡೆಮಾಸ್‌ಕಸ್‌ನ (ಸಿರಿಯಾದ ರಾಜಧಾನಿ) ಅರಬ್ ಮಹನೀಯರು ತಮ್ಮ ಗುಂಪಿನಿಂದ ಪಾದ್ರಿಗಳನ್ನು ಧಾರ್ಮಿಕ ಕೇಂದ್ರಗಳ ಮಪ್ತಿ ಮತ್ತು ಪ್ರವಾಚಕರಾಗಿ ಚುನಾಯಿಸುತ್ತಿದ್ದರು. ಈ ಮಹನೀಯರು ಧಾರ್ಮಿಕ ಮತ್ತು ಶೈಕ್ಷಣಿಕ ಕೇಂದ್ರದ ಆಡಳಿತ ನಡೆಸುತ್ತಿದ್ದು ವ್ಯಾಪಾರಸ್ಥರ, ಕೈಕಸುಬುಗಾರರ, ೧೮ನೆಯ ಶತಮಾನದ ಎರಡನೇ ಭಾಗ ಮತ್ತು ೧೯ನೆಯ ಶತಮಾನಗಳಲ್ಲಿ ಈ ಕುಟುಂಬದವರು ಸೈನ್ಯಾಧಿಕಾರಿ ಗಳೊಂದಿಗೆ ಸೇರಿಕೊಂಡು ದೊಡ್ಡ ಭೂಮಾಲೀಕರಾಗಿ ಪರಿವರ್ತನೆಗೊಂಡರು. ೧೯ನೆಯ ಶತಮಾನದ ಅಂತ್ಯದಲ್ಲಿ, ಆರ್ಥಿಕ ಸ್ಥಾನವನ್ನು ವೃದ್ದಿಸಿಕೊಂಡು ಈ ಮಹನೀಯರು ತಮ್ಮ ಮಕ್ಕಳನ್ನು ಆಟೋಮನ್ ವೃತ್ತಿಪರ ಶಾಲೆಗಳಿಗೆ ಕಳುಹಿಸಿ ಅವರನ್ನು ತರಬೇತಿಗೊಳಿಸಿ ಆಟೋಮನ್ ಸರಕಾರದ ಸೇವೆಗೆ ಸೇರಲು ಸ್ಪರ್ಧಿಸತೊಡಗಿದರು. ಆದರೆ ಇವರಲ್ಲಿ ಐಕ್ಯತೆ ಇರದೆ ವಿಭಜನೆಗೊಂಡು ಕುಟುಂಬದೊಳಗೆ ಪೈಪೋಟಿ ಪ್ರಾರಂಭವಾಯಿತು.
ಅರಬ್ ಮಹನೀಯರು ಆಟೋಮನ್ ಪ್ರಾಬಲ್ಯವನ್ನು ಪ್ರಶ್ನಿಸಿದರು. ಆಟೋಮನ್ ರಾಜಶಾಸನಾನುಸಾರ ಟಾನ್ಸಿಮತ್ ಸುಧಾರಣೆಗೆ ಧಕ್ಕೆ ಉಂಟಾಗಿಲ್ಲ. ಸಿರಿಯಾವನ್ನು ಈಜಿಪ್ಟ್ ದೊರೆ ಮಹಮದ್ ಆಲಿ ವಶಪಡಿಸಿಕೊಂಡನು. ನಂತರ ಸ್ಥಳೀಯರ ಸ್ವಾತಂತ್ರ್ಯಕ್ಕೆ ಚ್ಯುತಿ ಬಂದು ಕೇಂದ್ರೀಕೃತ ಸರಕಾರದ ರಚನೆಯಾಗಿ ಆರ್ಥಿಕ ಬೆಳವಣಿಗೆ ಮುಂದುವರಿಯಿತು. ಮಹಮದ್ ಆಲಿಯ ಮಗ ಇಬ್ರಾಹಿಂ ಪಾಷಾ ಸ್ಥಳೀಯ ಸೈನಿಕರ ಶಕ್ತಿಯನ್ನು ನಿರ್ಮೂಲನ ಮಾಡಿ, ಉತ್ಪಾದನಾ ರಂಗದಲ್ಲಿ ನಿರಂಕುಶ ಪ್ರಭುತ್ವವನ್ನು ಹೇರಿದನು. ಇದರಿಂದಾಗಿ, ಸಿಲ್ಕ್, ಹತ್ತಿ, ಹೊಗೆಸೊಪ್ಪು ಉತ್ಪಾದನೆಯು ಈಜಿಪ್ಟ್‌ನವರ ಕೈಗೆ ಹಸ್ತಾಂತರವಾಯಿತು. ಮತ್ತು ಕಲ್ಲಿದ್ದಲು ಗಣಿಗಳನ್ನು ತೆರೆಯಲಾಯಿತು.
೧೮೪೧ರಲ್ಲಿ ಸಿರಿಯಾ ಪುನಃ ಆಟೋಮನ್ ಆಡಳಿತದ ಅಧೀನಕ್ಕೆ ಬಂದಾಗ ಕೇಂದ್ರೀಕೃತ ಅಧಿಕಾರವನ್ನು ಮುಂದುವರಿಸಿ ಜನಸಾಮಾನ್ಯರ ಬೆಂಬಲ ಪಡೆಯಲು ಅರಬ್ ಮಹನೀಯರನ್ನು ಬೇರ್ಪಡಿಸಲಾಯಿತು. ನ್ಯಾಯಾಂಗ ಪದ್ಧತಿಯನ್ನು ಅನುಸರಿಸಿ ಮುಸ್ಲಿಂ ಮತ್ತು ಮುಸ್ಲಿಮೇತರರ ನಡುವೆ ಸಮಾನತೆ ಸ್ಥಾಪಿಸಲಾಯಿತು. ಸ್ಥಳೀಯ ಗವರ್ನರ್‌ರನ್ನು ಕಡೆಗಣಿಸಲು ಸ್ಥಳೀಯ ಮಂಡಳಿಗಳನ್ನು ಸ್ಥಾಪಿಸಿ ಅರಬ್ ಮಹನೀಯರಿಗೆ ಹಣಕಾಸು ಮತ್ತು ಆಡಳಿತ ಅಧಿಕಾರವನ್ನು ಕೊಡಲಾಯಿತು.
ಸಿರಿಯಾ ಮತ್ತು ಡೆಮಾಸ್‌ಕಸ್ ಪ್ರದೇಶಗಳಿಗೆ ಸೀಮಿತವಾದ ೧೮ ಮತ್ತು ೧೯ನೆಯ ಶತಮಾನದ ಸುಧಾರಣೆಗಳು, ಚಳುವಳಿಗಳು ಬೇರೆ ಪ್ರದೇಶಕ್ಕೂ ಹರಡಿತು. ಆದರೆ ಈ ಕ್ರಾಂತಿಕಾರಿ ಚಿಂತನೆಗಳು ಮತ್ತು ಚಳುವಳಿಗಳು ಅರಬರಲ್ಲಿ ಒಂದು ಸ್ವತಂತ್ರ ದೇಶ ಕಟ್ಟಲು ಐಕ್ಯತೆಯನ್ನು ಸೃಷ್ಟಿ ಮಾಡಲಾಗಲಿಲ್ಲ. ಪರಸ್ಪರ ಸ್ಪರ್ಧೆ, ಅಸಮಾಧಾನ, ಆಂತರಿಕ ರಂಗದಲ್ಲಿ ಭಿನ್ನಾಭಿಪ್ರಾಯ, ವಿಭಿನ್ನ ರೀತಿಯ ಸಂಸ್ಥೆಗಳ ರಚನೆ, ವಿಭಿನ್ನ ರೀತಿಯ ಪಾಶ್ಚಾತ್ಯ ಚಿಂತನೆಗಳ ಪ್ರಭಾವ ಮತ್ತು ಅನುಭವಗಳಿಂದಾಗಿ ೧೯ನೆಯ ಶತಮಾನದ ಕೊನೆಯಲ್ಲಿ ವಿಭಜನೆಗೊಂಡು ೨೦ನೆಯ ಶತಮಾನದ ೨ನೇ ದಶಕದಲ್ಲಿ ಅರಬ್ ಜಗತ್ತು ಹಲವು ಸ್ವತಂತ್ರ್ಯ ರಾಷ್ಟ್ರಗಳಾಗಿ ಸೃಷ್ಟಿಯಾದವು.
ಇರಾನ್
ಆಧುನಿಕ ಇರಾನ್ ಮೂಲಭೂತವಾಗಿ ಸಫಾವಿದ್(೧೫೦೧-೧೭೨೨) ವಂಶದ ರಾಜ್ಯ ಮತ್ತು ಧಾರ್ಮಿಕ ಸಂಸ್ಥೆಗಳಿಂದ ರಚನೆಯಾಗಿದೆ. ಖಾಜರ್ ವಂಶದವರು ೧೭೭೯ ಮತ್ತು ೧೯೨೫ರ ಮಧ್ಯದಲ್ಲಿ ಆಳ್ವಿಕೆ ಮುಂದುವರಿಸಿದ್ದು ಅದು ಸುಮಾರಿಗೆ ಸಫಾವಿದ್ ಆಡಳಿತ ಕ್ರಮಕ್ಕೆ ಹೋಲಿಕೆಯಾಗಿತ್ತು. ಅದು ಒಂದು ದುರ್ಬಲವಾದ ಕೇಂದ್ರೀಕೃತ ಆಧಿಪತ್ಯ ಆಗಿದ್ದು ಹಲವು ಸ್ಥಳೀಯ ಪಟ್ಟಭದ್ರ ಹಿತಾಸಕ್ತಿಗಳು ಮತ್ತು ಸ್ವತಂತ್ರ್ಯ ಧಾರ್ಮಿಕ ವರ್ಗದವರ ವಿರೋಧವನ್ನು ಎದುರಿಸಬೇಕಾಯಿತು. ೧೯ನೆಯ ಶತಮಾನದಲ್ಲಿ ಯುರೋಪಿಯನ್ನರ ಪ್ರವೇಶ ಮತ್ತು ಪ್ರಾಂತ್ಯಗಳ ಸ್ವಾಧೀನ, ಸಾಂಸ್ಕೃತಿಕ ಪ್ರಭಾವ ಹಾಗೂ ಬಂಡವಾಳಶಾಹಿ ಪ್ರವೇಶವು ರಾಜ್ಯ ಮತ್ತು ಸಮಾಜವನ್ನು ದುರ್ಬಲಗೊಳಿಸಿ ೧೯೦೫ರಲ್ಲಿ ಶಾಸನಾನುಸಾರ ಚಳುವಳಿಗೆ ಎಡೆಮಾಡಿಕೊಟ್ಟಿತು. ಈ ಚಳುವಳಿಯಲ್ಲಿ ವಿದ್ವಾಂಸರು, ಪಾದ್ರಿಗಳು, ವ್ಯಾಪಾರಿಗಳು ಮತ್ತು ಕಸುಬುಗಾರರು ಒಂದಾಗಿ ಚುನಾಯಿತ ಪ್ರಜಸತ್ತಾತ್ಮಕ ಸರಕಾರದ ರಚನೆಗೆ ಕಾರಣವಾದರು.
ಅಂದರೆ ಆಧುನಿಕ ಚಕ್ರವು ಇರಾನ್‌ನಲ್ಲಿ ಖಾಜರ್ ಆಧಿಪತ್ಯದಿಂದ ಪ್ರಾರಂಭವಾಯಿತು. ಅರಾಜಕತೆ ಮತ್ತು ಮತೀಯ ಗಲಭೆಗಳ ಸಮಯದಲ್ಲಿ ಇರಾನಿನ ರಾಜಂಗವನ್ನು ರಕ್ಷಿಸುವ ಗುರಿಯನ್ನಿಟ್ಟುಕೊಂಡು ಖಾಜರ್ ವಂಶವು ೧೮ನೆಯ ಶತಮಾನದಲ್ಲಿ ಅಧಿಕಾರಕ್ಕೆ ಬಂತು. ಆದರೆ ಅವರ ಆಧಿಪತ್ಯವನ್ನು ಸ್ಥಿರಪಡಿಸಲಾಗಲಿಲ್ಲ. ಅವರ ಸೈನ್ಯಾಂಗವು ಟರ್ಕೊಮಾನ್ ರಕ್ಷಕರು ಮತ್ತು ಜೋರ್ ಜೀಯನ್ ಜೀತದಾಳುಗಳಿಂದ ನಿರ್ಮಾಣವಾಯಿತು. ಕೇಂದ್ರ ಸರಕಾರವು ಆಸ್ಥಾನ ಅಧಿಕಾರಿಗಳ ಹಿಡಿತದಲ್ಲಿದ್ದು ದೇಶದ ಅಭಿವೃದ್ದಿಗೆ ಸರಿಯಾದ ತೆರಿಗೆ ತೆರಿಗೆ ವಸೂಲಿ ಸಂಸ್ಥೆಗಳಿರಲಿಲ್ಲ. ಅವರ ಅಧೀನದಲ್ಲಿರುವ ಪ್ರಾಂತ್ಯಗಳು ಹಲವಾರು ಗುಡ್ಡಗಾಡು ಜನರು, ಜನಾಂಗದವರು ಮತ್ತು ಸ್ಥಳೀಯ ಗುಂಪುಗಳಿಂದ ಕೂಡಿದ್ದು, ಅವರವರ ಅಧಿಕಾರ ನೇತೃತ್ವದಲ್ಲಿ ಆಡಳಿತ ವ್ಯವಸ್ಥೆ ನಡೆಯುತ್ತಿತ್ತು. ಸರಕಾರದ ಅಧಿಕಾರಿಗಳು ಬೇರೆ ಬೇರೆ ವರ್ಗಗಳಿಂದ ರಚನೆಯಾಗಿದ್ದು, ಭೂಮಾಲೀಕತ್ವ, ತೆರಿಗೆ ವಸೂಲಿ ಹಕ್ಕು, ನ್ಯಾಯಾಂಗದ ಆಡಳಿತ ಮತ್ತು ಸ್ಥಳೀಯ ವ್ಯಾಜ್ಯಗಳನ್ನು ಗುಡ್ಡಗಾಡು ನೇತಾರರೇ ನಿರ್ವಹಿಸುತ್ತಿದ್ದರು. ನಗರದಲ್ಲಿ ವ್ಯಾಪಾರಿಗಳು ಮತ್ತು ಗಿಲ್ಡ್‌ಗಳು ಸಾಕಷ್ಟು ಅಧಿಕಾರವನ್ನು ಚಲಾಯಿಸುತ್ತಿದ್ದು ಸ್ವತಂತ್ರರಾಗಿದ್ದರು. ಆದ್ದರಿಂದ ೧೮ನೆಯ ಶತಮಾನದುದ್ದಕ್ಕೂ ಕೇಂದ್ರಾಡಳಿತ ವ್ಯವಸ್ಥೆಯು ಸ್ಥಿರವಾಗಿರಲಿಲ್ಲ ಮತ್ತು ಎಲ್ಲ ಪ್ರದೇಶದ ಮೇಲೆ ಖಾಜರ್ ದೊರೆಗಳಿಗೆ ಹಿಡಿತವನ್ನು ಹೇರಲು ಅಸಾಧ್ಯವಾಯಿತು. ಸ್ಥಳೀಯ ಅಧಿಕಾರವು ಭೂಮಾಲೀಕರು, ವರ್ತಕರು, ಅಧಿಕಾರಿಗಳ ಸ್ವಾಧೀನದಲ್ಲಿದ್ದು ಖಾಜರ್ ದೊರೆಗಳು ದುರ್ಬಲ ವರ್ಗದವರನ್ನು ಮಾತ್ರ ಶೋಷಿಸು ತ್ತಿದ್ದರು. ೧೮ನೆಯ ಶತಮಾನದಲ್ಲಿ ಖಾಜರ್ ವಂಶದವರು ಅನಿಶ್ಚಿತ ಶ್ರೇಷ್ಠಾಧಿಕಾರವನ್ನು ಪಾಲಿಸುತ್ತಿರುವುದರಿಂದ ಧಾರ್ಮಿಕ ವರ್ಗದವರ ಅಧಿಕಾರವು ಬಿಗಿಗೊಂಡಿತು. ಇದರಿಂದ ೧೮ ಮತ್ತು ೧೯ನೆಯ ಶತಮಾನದಲ್ಲಿ ಇರಾನಿನ ಉಲೇಮಗಳು ಯಶಸ್ವಿಯಾಗಿ ಸ್ವಾಯತ್ತತೆಯನ್ನು ಪಡೆದು ಸಂಘಟಿತರಾದರು. ಇವರು ಖಾಜರ ಸಮಾಜದಲ್ಲಿ ಶೈಕ್ಷಣಿಕ ಆರ್ಥಿಕ, ಸಾಮಾಜಿಕ, ಧಾರ್ಮಿಕ ಮತ್ತು ನ್ಯಾಯಾಂಗ ರಂಗದಲ್ಲಿ ಅಧಿಕಾರವನ್ನು ಪಡೆದು ಅತ್ಯಂತ ಬಲಿಷ್ಠ ವರ್ಗವಾಗಿ ಬೆಳೆಯಿತು. ‘ಇಮಾಮ್’ನ ಅನುಪಸ್ಥಿತಿಯಲ್ಲಿ ಇವರೇ ಆ ಸ್ಥಾನವನ್ನು ಅಲಂಕರಿಸುತ್ತಿದ್ದರು.
ಶಿಕ್ಷಣ ಮತ್ತು ಧಾರ್ಮಿಕ ಸಂಸ್ಥೆಗಳ ಆಡಳಿತವನ್ನು ಈ ವರ್ಗವೇ ನೋಡಿಕೊಳ್ಳು ವುದರಿಂದ ಸಾಮಾನ್ಯ ಜನರು ಸಹ ಆಳುವ ವರ್ಗಕ್ಕಿಂತಲೂ ಈ ಉಲೇಮ ಸಮುದಾಯ ವನ್ನು ಗೌರವಿಸುತ್ತಿದ್ದರು. ಇವರು ಉಂಬಳಿ, ದತ್ತಿ ಮತ್ತು ಮಾನ್ಯಗಳಿಂದ ಸಾಕಷ್ಟು ಲಾಭ ಗಳಿಸುತ್ತಿದ್ದು ತಮ್ಮ ಅಧೀನದಲ್ಲಿರುವ ಭೂಮಿಯನ್ನು ರೈತರ ಸಹಾಯದಿಂದ ಕೃಷಿ ಉತ್ಪನ್ನಗಳನ್ನು ಬೆಳೆಸಿ ಮಾರುಕಟ್ಟೆಗೆ ಸರಬರಾಜು ಮಾಡುತ್ತಿದ್ದರು. ಈ ಕಾರಣಕ್ಕಾಗಿ ಸ್ಥಳೀಯ ಮಾರುಕಟ್ಟೆಯ ವ್ಯಾಪಾರಿಗಳೇ ಕಾರ್ಮಿಕರು, ಕಸುಬುದಾರರು ಇವರೊಂದಿಗೆ ಸಮನ್ವಯ ಸಂಬಂಧಗಳನ್ನು ಬೆಳೆಸಿಕೊಂಡಿದ್ದು ತಮಗೆ ಬೇಕಾದ ಕೃಷಿ ಉತ್ಪನ್ನಗಳನ್ನು, ಆಹಾರ ವಸ್ತುಗಳನ್ನು ಪಡೆಯುತ್ತಿದ್ದರು. ಇದರಿಂದ ಬರುವ ಆದಾಯವು ತಮ್ಮ ಸಂಪತ್ತನ್ನು ವೃದ್ದಿಸಿರುವುದಲ್ಲದೆ, ಸಮಾಜದಲ್ಲಿ ಆರ್ಥಿಕವಾಗಿ ಬಹಳ ಮುಂದುವರಿದ ವರ್ಗವಾಗಿ ರೂಪಾಂತರಗೊಂಡಿರುತ್ತಾರೆ. ಅಲ್ಲದೆ ಸರಕಾರಕ್ಕೂ ಜನಹಿತ ಕಾರ್ಯಕ್ರಮಕ್ಕೆ ಬೇಕಾದ ಖರ್ಚು ವೆಚ್ಚವನ್ನು ನೋಡಿಕೊಳ್ಳಲು ಆಡಳಿತ ವರ್ಗಕ್ಕೆ ಆರ್ಥಿಕವಾಗಿ ನೆರವಾದರು. ಇದು ಉಲೇಮ ವರ್ಗ ಮತ್ತು ಆಳುವ ವರ್ಗದ ನಡುವಿನ ಸಂಬಂಧವನ್ನು ಮತ್ತಷ್ಟು ಹತ್ತಿರಗೊಳಿಸಿರುವುದರಲ್ಲದೆ ಪಾದ್ರಿ ವರ್ಗವು ತಮ್ಮ ಸಾಮಾಜಿಕ ಸ್ಥಾನವನ್ನು ನಿರ್ಧರಿಸಿಕೊಂಡು ಸ್ವತಂತ್ರ ಸಮುದಾಯವಾಗಿ ಬೆಳೆಯಿತು. ಸ್ವಾಯತ್ತ ಗುಂಪಾಗಿದ್ದ ಇವರ ಸಂಘಟನೆ ಇಡೀ ದೇಶಕ್ಕೆ ಹರಡಿತ್ತು. ಆದ್ದರಿಂದ ಖಾಜರ್ ವಂಶೀಯ ಆಳ್ವಿಕೆಯ ಮೇಲೆ ಧಾರ್ಮಿಕ ಮತ್ತು ರಾಜಕೀಯ ಒತ್ತಡ ತರುವಲ್ಲಿ ಹಲವು ಬಾರಿ ಯಶಸ್ವಿಯಾಗಿದ್ದರು.
ಉಲೇಮಾಗಳ ಮತ್ತು ಖಾಜರ್ ಆಧಿಪತ್ಯದ ಸಂಬಂಧವು ಬಹಳ ಸೂಕ್ಷ್ಮವಾದು ದಾಗಿದೆ. ಶೇಷ್ಠಾಧಿಕಾರಿ ದುರ್ಬಲವಾಗಿದ್ದರೂ ಕೂಡ ರಾಜ್ಯ ಮತ್ತು ಪಾದ್ರಿ ವರ್ಗಗಳ ಸಂಬಂಧದಲ್ಲಿ ಮಹತ್ವಪೂರ್ಣ ಐತಿಹಾಸಿಕ ದೃಷ್ಟಾಂತವಿದೆ. ಏಕೆಂದರೆ ನೂರಾರು ವರ್ಷಗಳವರೆಗೆ ಉಲೇಮಗಳು ದೇಶದ ರಾಜಕೀಯ ವ್ಯವಹಾರದಲ್ಲಿ ಸಕ್ರಿಯವಾಗಿ ಪಾಲುಗೊಳ್ಳುತ್ತಿರಲಿಲ್ಲ. ಅವರ ನೀತಿಶಾಸ್ತ್ರದ ಪ್ರಕಾರ ಉಲೇಮಗಳು ದೇವಜ್ಞಾನ ಶಾಸ್ತ್ರ ಮತ್ತು ಧಾರ್ಮಿಕ ವ್ಯವಹಾರಗಳಿಗೆ ಮಾತ್ರ ಸೀಮಿತಗೊಂಡು ತಮ್ಮ ಜೀವನೋಪಾಯಕ್ಕೆ ಸಂಬಳಕ್ಕೆ, ಮಾನ್ಯಗಳಿಗೆ ಮತ್ತು ತಾವು ನಡೆಸುವ ಧಾರ್ಮಿಕ ಕೇಂದ್ರ ಮತ್ತು ಶಿಕ್ಷಣ ಸಂಸ್ಥೆಗಳ ಅಭಿವೃದ್ದಿಗೆ ಬೇಕಾದ ಆರ್ಥಿಕ ಸಹಾಯಕ್ಕೆ ಆಡಳಿತ ವರ್ಗವನ್ನೆ ಅವಲಂಬಿಸಿತ್ತು. ಆದರೆ ಹದಿನೆಂಟನೆಯ ಶತಮಾನದ ಕೊನೆಯಲ್ಲಿ ಖಾಜರ್ ದೊರೆ ಫಾತ್ ಆಲಿಶಾಹನು (೧೭೯೭-೧೮೩೪) ಧಾರ್ಮಿಕ ಕೇಂದ್ರಗಳ ಪುನರ್ ಸಂಘಟನೆ ಮಾಡಿ ಪರಿಣತ ಹಾಗೂ ನುರಿತ ಉಲೇಮಗಳಿಗೆ ಪ್ರತ್ಯಕ್ಷವಾಗಿ ಅಧಿಕಾರ ವಹಿಸಿಕೊಟ್ಟ ಅವರನ್ನು ಸರಕಾರ ಮತ್ತು ಸಾಮಾನ್ಯ ಜನರ ನಡುವಿನ ಮಧ್ಯವರ್ತಿಗಳನ್ನಾಗಿ ರೂಪಾಂತರಗೊಳಿಸಿದನು. ಮುಸ್ಲಿಂ ವರ್ಗದ ಮಹನೀಯರ ಸ್ವಾಯತ್ತತೆ ಮತ್ತು ಸ್ವಾತಂತ್ರ್ಯವನ್ನು ಗೌರವಿಸಿದ ಘಾತ್ ಆಲಿಶಾಹ, ಅವರಿಗೆ ಸಾಕಷ್ಟು ಭೂಮಿಯನ್ನು ದತ್ತಿ ರೂಪದಲ್ಲಿ ಬಿಟ್ಟು ಕೊಟ್ಟನು. ಅದರಿಂದ ಬಂದ ಆದಾಯವನ್ನು ತಮ್ಮ ಯೋಗಕ್ಷೇಮಕ್ಕೆ ಉಪಯೋಗಿಸಲು ಅವಕಾಶ ಮಾಡಿಕೊಟ್ಟು ತಮ್ಮದೇ ಆದ ಸೈನ್ಯವನ್ನು ನಿರ್ಮಿಸಿಕೊಳ್ಳುವ ಆದೇಶ ಹೊರಡಿಸಿದನು. ಇದರಿಂದ ಫಾತ್ ಆಲಿಶಾಹನ ರಾಜಕೀಯ ಪ್ರಾವೀಣ್ಯತೆಯ ದೌರ್ಬಲ್ಯವನ್ನು ಎತ್ತಿ ಹಿಡಿಯಿತು. ಇದರ ಪರಿಣಾಮವಾಗಿ ಆಡಳಿತ ವರ್ಗ ತನ್ನ ಉಳಿವಿಗೆ ಈ ಉಲೇಮ ವರ್ಗವನ್ನು ಅವಲಂಬಿಸಬೇಕಾಗಿ ಬಂದು, ನಂತರ ಅವರನ್ನು ಸ್ವತಂತ್ರ ಹಾಗೂ ಪ್ರಬಲ ವರ್ಗವೆಂದು ರಾಜಂಗ ಮನ್ನಿಸಿತು.
ಈ ಮಧ್ಯದಲ್ಲಿ ಐರೋಪ್ಯ ರಾಷ್ಟ್ರಗಳ ಪ್ರವೇಶವು ಖಾಜರ್ ವಂಶದ ಅಸ್ತಿತ್ವವನ್ನು ರೂಪಾಂತರಗೊಳಿಸಿ ರಾಜಂಗ ಮತ್ತು ಉಲೇಮ ವರ್ಗಗಳ ನಡುವಿನ ಸಂಬಂಧದಲ್ಲಿ ಬಿರುಕನ್ನು ಸೃಷ್ಟಿಸಿತು. ಯುರೋಪಿನ ಆಕ್ರಮಣವು ಮೊದಲ ಹಂತದಲ್ಲಿ ವಶಪಡಿಸಿಕೊಳ್ಳುವಿಕೆ ಮತ್ತು ವಸಾಹತನ್ನು ಸೃಷ್ಟಿಸುವ ಗುರಿ ಇಟ್ಟುಕೊಂಡಿತ್ತು. ೧೮ನೆಯ ಮತ್ತು ೧೯ನೆಯ ಶತಮಾನದುದ್ದಕ್ಕೂ ಉತ್ತರ ಭಾಗದ ಇರಾನ್‌ನ್ನು ರಷ್ಯಾದವರು ಸ್ವಾಧೀನಪಡಿಸಿಕೊಂಡರು. ೧೮೧೩ರ ‘ಗುಲಿಸ್ಥಾನ್ ಒಪ್ಪಂದವು’ ಜೋರ್‌ಜಿಯಾ, ದರಾಬಾಂಡ್, ಭಾಕು, ಶಿರ್‌ವಾನ್ ಮತ್ತು ಉಳಿದ ಅರ್‌ಮೇನಿಯಾ ಭಾಗಗಳ ಮೇಲೆ ರಷ್ಯಾದ ಹಿಡಿತವನ್ನು ಇರಾನ್ ಒಪ್ಪಿಕೊಂಡಿತು. ೧೮೨೬ರಲ್ಲಿ ರಷ್ಯನ್ನರು ತಾಬ್ರೀಜ್‌ನ್ನು ಸ್ವಾಧೀನಕ್ಕೆ ತಂದುಕೊಂಡರು. ೧೮೨೮ರ ‘ಟರ್ಕ್ ಮಾಂಚಯ್ ಒಪ್ಪಂದದ’ ಪ್ರಕಾರ ಇರಾನ್ ಸರಕಾರ ಇಡೀ ಅರ್‌ಮೇನಿಯಾ ಮತ್ತು ಕ್ಯಾಸ್‌ಪಿಯನ್ ಸಮುದ್ರವನ್ನು ರಷ್ಯಾಕ್ಕೆ ಬಿಟ್ಟುಕೊಟ್ಟು ಇರಾನಿನಲ್ಲಿ ವಾಣಿಜ್ಯ ಚಟುವಟಿಕೆಗಳನ್ನು ಬೆಳೆಸಲು ಅವಕಾಶ ಕೊಟ್ಟಿತು. ೧೮೬೪ ಮತ್ತು ೧೮೮೫ರ ನಡುವೆ ಹೊಸ ರೀತಿಯಲ್ಲಿ ರಷ್ಯಾದ ಪ್ರವೇಶ ಪ್ರಾರಂಭವಾಗಿ ಇರಾನಿನ ಸೆಂಟ್ರಲ್ ಏಷ್ಯಾದ ಪ್ರಾಂತ್ಯಗಳನ್ನು ವಶಪಡಿಸಿಕೊಂಡಿತು. ರಷ್ಯಾದವರು ಉತ್ತರ ಇರಾನ್‌ನ ಆಕ್ರಮಣದಲ್ಲಿ ತೊಡಗಿದ್ದಾಗ ಬ್ರಿಟಿಷರು ದಕ್ಷಿಣ ಭಾಗದಲ್ಲಿ ಪ್ರವೇಶಿಸಿ ೧೮೫೬ರಲ್ಲಿ ಆಫ್‌ಘಾನಿಸ್ಥಾನವನ್ನು ವಶಪಡಿಸಿಕೊಂಡು ಅದರ ಸ್ವಾತಂತ್ರ್ಯವನ್ನು ಗೌರವಿಸಲು ಖಾಜರ್ ದೊರೆಗಳಿಗೆ ಒತ್ತಡ ಹೇರಲಾಯಿತು. ಹೀಗಾಗಿ ಬ್ರಿಟಿಷರಿಗೆ ದಕ್ಷಿಣ ಇರಾನ್ ನಲ್ಲಿ ರಾಜಕೀಯ ಮತ್ತು ವಾಣಿಜ್ಯ ಹಕ್ಕುಗಳನ್ನು ಕಲ್ಪಿಸಲಾಯಿತು. ಬ್ರಿಟಿಷರ ಧೋರಣೆ ಯಿಂದಾಗಿ ೧೯ನೆಯ ಶತಮಾನದ ಮಧ್ಯಭಾಗದಿಂದ ಬ್ರಿಟಿಷರು ದಕ್ಷಿಣ ಇರಾನ್ ಮತ್ತು ಆಫ್ ಘಾನಿಸ್ಥಾನಗಳಲ್ಲಿ ವಸಾಹತುಗಳಲ್ಲಿ ಸ್ಥಾಪಿಸಿದರು. ರಷ್ಯಾವು ಸೆಂಟ್ರಲ್ ಏಷ್ಯಾ ಮತ್ತು ಉಳಿದ ಉತ್ತರ ಇರಾನ್‌ನಲ್ಲಿ ವಸಾಹತನ್ನು ಸ್ಥಾಪಿಸಿತು. ಇಷ್ಟಾದರೂ ಈ ಎರಡು ರಾಷ್ಟ್ರಗಳು ಪ್ರತ್ಯಕ್ಷ ಆಳ್ವಿಕೆಯನ್ನು ಕೈಗೆತ್ತಿಕೊಳ್ಳದೆ ಇರಾನನ್ನು ತಮ್ಮ ‘‘ಸ್ವಭಾವ ವರ್ತುಲ’’ ಎಂದು ಸಾರಿದರು.
೧೮೫೭ರ ನಂತರದ ರಷ್ಯಾ ಮತ್ತು ಬ್ರಿಟಿಷರ ವಸಾಹತುಶಾಹಿ ಧೋರಣೆಯು ಆರ್ಥಿಕ ಲಾಭ ಗಳಿಸುವುದಾಗಿತ್ತು. ೧೮೭೨ರಲ್ಲಿ ಇರಾನ್ ಸರಕಾರ ಇವರಿಗೆ ಸಾಕಷ್ಟು ರಿಯಾಯಿತಿ ಗಳನ್ನು ಕೊಟ್ಟಿತು. ದಕ್ಷಿಣ ಭಾಗದ ಕರಾವಳಿ ಪ್ರದೇಶದ ಸುಂಕದ ವಸೂಲಿ ಹಕ್ಕನ್ನು ೨೪ ವರ್ಷದವರೆಗೆ ಒತ್ತೆ ಇಡಲಾಯಿತು. ರೈಲುದಾರಿ ನಿರ್ಮಾಣ, ಗಣಿಗಳ ಸ್ಥಾಪನೆ, ಕಾಲುವೆಗಳನ್ನು ನಿರ್ಮಿಸಿ ನೀರಾವರಿ ಯೋಜನೆಯ ಬೆಳವಣಿಗೆಗೆ, ಹಣಕಾಸು ಸಂಸ್ಥೆಗಳ ತೆರವು, ಟೆಲಿಗ್ರಾಫ್ ಮತ್ತು ರಸ್ತೆ ನಿರ್ಮಾಣದ ಹಕ್ಕನ್ನು ಬ್ರಿಟಿಷರಿಗೆ ಬಿಟ್ಟುಕೊಟ್ಟು ಒಂದಷ್ಟು ಲಾಭದ ಆದಾಯವನ್ನು ಇರಾನ್ ಸರಕಾರಕ್ಕೆ ಕಳುಹಿಸಿ ಕೊಡುವ ಪದ್ಧತಿಯನ್ನು ಅನುಷ್ಠಾನಕ್ಕೆ ತರಲಾಯಿತು. ಬ್ರಿಟಿಷರು ೧೮೮೯ರಲ್ಲಿ ‘‘ಇಂಪೀರಿಯಲ್ ಬ್ಯಾಂಕ್ ಆಫ್ ಪರ್ಸಿಯಾವನ್ನು’’ ತೆರೆದರು. ಬ್ರಿಟಿಷ್ ತಾಲ್‌ಬಾಟ್ ಕಂಪನಿಯು ಇರಾನಿನಲ್ಲಿ ಹೊಗೆಸೊಪ್ಪು ಉತ್ಪಾದನೆ ಮತ್ತು ಅದನ್ನು ಸ್ಥಳೀಯ ಹಾಗೂ ಅಂತಾರಾಷ್ಟ್ರೀಯ ಮಾರುಕಟ್ಟೆಗೆ ಸರಬರಾಜು ಮಾಡಿ ಲಾಭ ಗಳಿಸುವ ಹಕ್ಕನ್ನು ಬಿಟ್ಟುಕೊಟ್ಟರು. ಇದಕ್ಕುತ್ತರವಾಗಿ ರಷ್ಯನ್ನರು ಕ್ಯಾಸ್‌ಪಿಯನ್ ಸಮುದ್ರದ ಮೀನುಗಾರಿಕೆ ಹಕ್ಕನ್ನು ಪಡೆದರು(೧೮೮೮) ಮತ್ತು ಅವರದ್ದೇ ಆದ ಹಣಕಾಸು ಸಂಸ್ಥೆಗಳನ್ನು ತೆರೆಯಲು ಇರಾನ್ ಸರಕಾರ ಒಪ್ಪಿಗೆ ನೀಡಿತು(೧೮೯೧). ಹೀಗಾಗಿ ೧೮೯೦ರ ದಶಕದಲ್ಲಿ ಇರಾನ್‌ನ ಉತ್ತರಭಾಗದ ವಾಣಿಜ್ಯ, ವ್ಯಾಪಾರ ಮತ್ತು ಕೃಷಿ ರಂಗದಲ್ಲಿ ಸಾಕಷ್ಟು ಬಂಡವಾಳವನ್ನು ಹೂಡಿ ಪ್ರಬಲ ರಾಷ್ಟ್ರವಾಗಿ ಬೆಳೆಯಿತು. ಈಗಾಗಲೇ ಹೇಳಿದ ಹಾಗೆ ಬ್ರಿಟನ್ ದಕ್ಷಿಣ ಭಾಗದಲ್ಲಿ ತನ್ನ ಆಧಿಪತ್ಯವನ್ನು ಸ್ಥಾಪಿಸಿ, ಇರಾನ್ ಸಂಪನ್ಮೂಲಗಳನ್ನು ಸೂರೆಗೊಳ್ಳುವ ಪ್ರಯತ್ನವನ್ನು ಅನುಷ್ಠಾನಕ್ಕೆ ತಂದಿತು. ಈ ರೀತಿಯ ವಸಾಹತೀಕರಣದಲ್ಲಿ ಬ್ರಿಟಿಷ್ ಮತ್ತು ರಷ್ಯನ್ನರು ಪರೋಕ್ಷವಾಗಿ ಸಮಾನತೆಯನ್ನು ಪಾಲಿಸಿ ವ್ಯಾಪಾರ ಕೇಂದ್ರಗಳಲ್ಲಿ ತಮ್ಮ ದೇಶದ ಸಿದ್ಧವಸ್ತುಗಳ ಮಾರಾಟವನ್ನು ಕೈಗೊಳ್ಳುವ ಜೊತೆಗೆ ಇರಾನಿನಲ್ಲಿರುವ ನೈಸರ್ಗಿಕ ಸಂಪನ್ಮೂಲಗಳನ್ನು ತಮ್ಮ ದೇಶಕ್ಕೆ ಇರಾನಿನಿಂದ ರಫ್ತು ಮಾಡಲಾಯಿತು. ಈ ಬೆಳವಣಿಗೆಯಲ್ಲಿ ಬ್ರಿಟಿಷರು ಮತ್ತು ರಷ್ಯನ್ನರು ಕಾನೂನುಬದ್ಧವಾಗಿ ತಮ್ಮ ಅಲಿಪ್ತ ಧೋರಣೆಯನ್ನು ಗೌರವಿಸಿ ತಮ್ಮ ತಮ್ಮ ಪ್ರದೇಶದಲ್ಲಿ ಪರಿಣಾಮಕಾರಿಯಗಿ ಕಾರ್ಯ ನಿರ್ವಹಿಸಲು ೧೯೦೭ರಲ್ಲಿ ಒಂದು ಸ್ನೇಹ ಸಂಬಂಧವನ್ನು ಬೆಳಸಲು ‘‘ಆಂಗ್ಲೋ-ರಷ್ಯನ್ ಒಪ್ಪಂದಕ್ಕೆ’’ ಸಹಿ ಹಾಕಿದರು. ಈ ಒಪ್ಪಂದದಿಂದ ಇಡೀ ಇರಾನ್ ದೇಶವು ವಸಾಹತೀಕರಣಗೊಂಡು ಇಬ್ಭಾಗವಾಯಿತು. ಇರಾನ್ ಇವರ ‘‘ಪ್ರಭಾವ ವರ್ತುಲ’ ಆಗಿ ವಿಭಜನೆಗೊಂಡವು. ಉತ್ತರಭಾಗವು ಕಾನೂನುಬದ್ಧವಾಗಿ ರಷ್ಯಾದ ಅಧೀನಕ್ಕೆ ಬಂದು, ದಕ್ಷಿಣ ಭಾಗದ ಬ್ರಿಟಿಷರ ಸ್ವಾಧೀನವಾಯಿತು. ಮಧ್ಯಭಾಗವನ್ನು ‘ಸೆಂಟ್ರಲ್ ಜೋನ್’ ಎಂದು ಪ್ರಕಟಿಸಿ ಖಾಜರ್ ಆಧಿಪತ್ಯದಡಿಯಲ್ಲಿ ಆಡಳಿತ ನಡೆಸುವ ತೀರ್ಮಾನಕ್ಕೆ ಬಂದರು. ಈ ಎರಡು ವಸಾಹತುಶಾಹಿ ರಾಷ್ಟ್ರಗಳ ನಡುವಿನ ವ್ಯಾಜ್ಯದಿಂದ ಯುರೋಪ್ ನಲ್ಲಿ ಯುದ್ಧದ ವಾತಾವರಣ ಸೃಷ್ಟಿಯಾಗಬಹುದೆಂಬ ಭಯದಿಂದ ಇರಾನನ್ನು ಸ್ವತಂತ್ರ ವಾಗುಳಿಸಿ ಮೊನಾರ್ಕಿಯನ್ನು ಮುಂದುವರಿಸಿ ಆಧಿಪತ್ಯವನ್ನು ನಡೆಸಲು ಪರಸ್ಪರ ಒಪ್ಪಿಗೆ ಸೂಚಿಸಿದರು.
ಆಟೋಮನ್ ಸಾಮ್ರಾಜ್ಯದಂತೆ ಯುರೋಪಿಯನ್ನರ ರಾಜಕೀಯ ಮತ್ತು ಆರ್ಥಿಕ ಪ್ರವೇಶದಿಂದ ಇರಾನ್ ಸರಕಾರವು ಆಧುನೀಕರಣವನ್ನು ಕೈಗೆತ್ತಿಕೊಂಡು ರಾಜಕೀಯ ಸಂಸ್ಥೆಗಳ ಬದಲಾವಣೆಗೆ ಮಹತ್ವ ನೀಡಿತು. ಪಾಶ್ಚಾತ್ಯ ರಾಷ್ಟ್ರಗಳ ಪ್ರಭಾವದಿಂದ ಹೊಸ ಮೇಲುವರ್ಗ ಅಧಿಕಾರಿಗಳ ಗುಂಪು ಸರಕಾರದ ಮಟ್ಟದಲ್ಲಿ ಬೆಳೆದು ಸೈನಿಕ ಮತ್ತು ಸರಕಾರದ ವಿವಿಧ ಸಂಸ್ಥೆಗಳನ್ನು (ಐರೋಪ್ಯ ಮಾದರಿಯಲ್ಲಿ) ಆಧುನೀಕರಣಗೊಳಿಸಲು ಸುಧಾರಣಾ ನೀತಿಯನ್ನು ಅನುಷ್ಠಾನಗೊಳಿಸಿದವು. ೧೮೨೬ರಲ್ಲಿ ಒಂದು ಹೊಸ ಸೈನ್ಯಾಂಗವನ್ನು ರಚಿಸಲಾಯಿತು. ಆದರೆ ಉಲೇಮಾಗಳ ವಿರೋಧದಿಂದ ನಿರ್ಧಾರವನ್ನು ಹಿಂತೆಗೆದುಕೊಳ್ಳಲಾಯಿತು. ೧೮೪೮-೯೬ರ ನಡುವೆ ಆಡಳಿತವು ಪುನಃ ಸೈನ್ಯಾಂಗವನ್ನು ಪುನರ್ರಚನೆಗೆ ಆದೇಶ ನೀಡಿ ಅದಕ್ಕೆ ಬೇಕಾದ ಸಂಪನ್ಮೂಲವನ್ನು ನಗರ ಮತ್ತು ಹಳ್ಳಿ ಪ್ರದೇಶದ ಜನರಿಂದ ಕಂದಾಯದ ಮೂಲಕ ವಸೂಲಿ ಮಾಡಬೇಕೆಂಬ ತೀರ್ಮಾನ ತೆಗೆದುಕೊಂಡರು. ಸ್ಥಳೀಯ ಅಧಿಕಾರಿಗಳ, ಮಾಲೀಕರ ಮೇಲೆ ಇರುವ ಸರಕಾರದ ಅವಲಂಬನೆಯನ್ನು ಸಡಿಲುಗೊಳಿಸಲು ರಷ್ಯಾ ಮಾದರಿಯ ಆಡಳಿತದ ಪುನರ್ರ‍ಚನೆಗೆ ಆದೇಶ ನೀಡಲಾಯಿತು. ೧೮೫೧ರಲ್ಲಿ ತಾಂತ್ರಿಕ ವಿದ್ಯಾಲಯವನ್ನು ಸ್ಥಾಪಿಸಿ ಸೈನಿಕ ಮತ್ತು ಸರಕಾರದ ಅಧಿಕಾರಿಗಳಿಗೆ ತರಬೇತಿ ನೀಡುವ ವ್ಯವಸ್ಥೆ ಮಾಡಲಾಯಿತು. ನಂತರದ ದಶಕದಲ್ಲಿ ಪಾಶ್ಚಾತ್ಯ ಮಾದರಿಯ ತಂತ್ರಜ್ಞಾನಗಳ ಬೋಧನೆಯನ್ನು, ಶಾಂತಿ ಕಾಲೇಜು ಗಳನ್ನು ವಿದೇಶಿ ಮಿಶನರಿಗಳ ಮೂಲಕ ಪ್ರಸಾರ ಮಾಡಲಾಯಿತು. ೧೮೭೮-೧೮೮೦ರ ನಡುವೆ ಆಸ್ಟ್ರಿಯ ಮತ್ತು ರಷ್ಯಾ ದೇಶಗಳ ಸಲಹೆಗಾರರು ಅಶ್ವಸೇನೆ ಮತ್ತು ಸೈನ್ಯಾಧಿಪತಿ ಗಳಿಗೆ ತರಬೇತಿ ನೀಡಿದರು.
ಮೇಲೆ ಪ್ರಸ್ತಾಪಿಸಲಾದ ೧೯ನೆಯ ಶತಮಾನದ ಸುಧಾರಣೆಗಳು ಆಧುನಿಕ ಇಸ್ಲಾಮಿ ಚಿಂತಕರು ಮತ್ತು ಪಾಶ್ಚಾತ್ಯೀಕರಣಗೊಂಡ ವಿದ್ವಾಂಸರ ಗುಂಪನ್ನು ಸೃಷ್ಟಿ ಮಾಡಿತು. ಇವರು ಇರಾನಿನ ಆಧುನೀಕರಣಕ್ಕೆ ಬೆಂಬಲ ವ್ಯಕ್ತಪಡಿಸಿ, ಪರಕೀಯರ ದಾಳಿ, ಪ್ರವೇಶ ಮತ್ತು ಲೂಟಿಯನ್ನು ತಡೆ ಹಿಡಿಯಲು ಮತ್ತು ಜನರ ಜೀವನಕ್ರಮವನ್ನು ವೃದ್ದಿಸಲು ದೇಶೀಯ ಸಂಸ್ಥೆಗಳ ಆಧುನೀಕರಣ ಒಂದೇ ಮಾರ್ಗ ಎಂದು ಪರಿಗಣಿಸಿದರು. ಐರೋಪ್ಯ ರಾಷ್ಟ್ರದಲ್ಲಿ ಶಿಕ್ಷಣ ಪಡೆದ ವಿದ್ಯಾವಂತರು, ವಿದೇಶಿ ರಾಷ್ಟ್ರಗಳೊಂದಿಗೆ ಅನ್ಯೋನ್ಯ ಸಂಬಂಧ ಬೆಳೆಸಿಕೊಂಡ ಮೇಲು ವರ್ಗದ ಸರಕಾರಿ ಅಧಿಕಾರಿಗಳು ಮತ್ತು ಕ್ರಾಂತಿಕಾರಿ ಚಿಂತನೆಗಳಿಂದ ಪ್ರಭಾವಿತರಾದ ಹಲವು ಧಾರ್ಮಿಕ ವರ್ಗದವರು ಈ ಹೊಸ ಗುಂಪಿನ ಸದಸ್ಯರಾಗಿದ್ದರು. ಜೊತೆಗೆ ಇರಾನ್‌ನಲ್ಲಿ ಸೃಷ್ಟಿಯಾದ ಬುರ್ಷ್ವಾ ವರ್ಗವು ಸಹ ವಿದೇಶಿ ಬಂಡವಾಳಶಾಹಿಗಳ ಮತ್ತು ವ್ಯಾಪಾರಿಗಳ ವಾಣಿಜ್ಯ ಚಟುವಟಿಕೆಗಳಿಂದಲೇ ಪ್ರಭಾವಿತರಾಗಿ ಇರಾನ್ ಮತ್ತು ವಿದೇಶಿ ಮಾರುಕಟ್ಟೆಯ ನಡುವಿನ ವ್ಯಾಪಾರದಲ್ಲಿ ಮಧ್ಯವರ್ತಿಗಳಾಗಿದ್ದರು.
ಆದರೆ ಸರಕಾರದ ಮತ್ತು ಬೌದ್ದಿಕ ಸುಧಾರಕರು ದೇಶದ ವಿಸ್ತರಣೆಗೆ ಹೋಲಿಸಿದರೆ ಅವರ ಪ್ರಭಾವವು ತುಂಬಾ ಸೀಮಿತವಾಗಿತ್ತು. ಅಧಿಕಾರ ವಿಕೇಂದ್ರಿಕರಣಕ್ಕೆ ಮಹತ್ವ ಕೊಡುತ್ತಿರುವ ಇರಾನ್‌ನಲ್ಲಿ ಸರಕಾರ ಪುನರ್ರಚನೆಯಿಂದ ಕೇಂದ್ರೀಕೃತ ರಾಜಂಗವನ್ನು ಸೃಷ್ಟಿಸುವುದು ಜಟಿಲವಾದುದಾಗಿದೆ. ಏಕೆಂದರೆ ಬೌದ್ದಿಕ ಸುಧಾರಣೆಯು ಆಸ್ಥಾನದ ಕೆಲವು ಅಧಿಕಾರಿಗಳು ಮತ್ತು ಪಾಶ್ಚಾತ್ಯ ವಿದ್ಯಾವಂತ ಇರಾನಿ ಪತ್ರಕರ್ತರಿಗೆ ಮಾತ್ರ ಸೀಮಿತ ವಾಗಿತ್ತು. ಈ ಪ್ರಭಾವವು ಜನಸಾಮಾನ್ಯರನ್ನು ತಲುಪದೆ ಸುಧಾರಣೆ ನೀತಿಯ ಅನುಷ್ಠಾನದ ಮಾರ್ಗದಲ್ಲಿ ಅಡಚಣೆ ಉಂಟಾಗಿತ್ತು. ಏಕೆಂದರೆ ಖಾಜರ್ ವಂಶದವರೇ ತಮ್ಮ ಅಧಿಕಾರಾಧಿಪತ್ಯದಲ್ಲಿ ಹಂಚುವಿಕೆಯನ್ನು ಎದುರಿಸಬೇಕೆಂಬ ಭಯದ ವಾತಾವರಣ ವಿದ್ದುದರಿಂದ ಅವರು ತಮ್ಮ ಶ್ರೇಷ್ಠಾಧಿಕಾರವನ್ನು ರಕ್ಷಿಸಿಕೊಳ್ಳಲು ಬ್ರಿಟಿಷ್ ಮತ್ತು ರಷ್ಯಾದ ವಸಾಹತುಗಾರರನ್ನು ಅವಲಂಬಿಸಿದ್ದರು. ಜನಸಾಮಾನ್ಯರಲ್ಲಿಯೂ ಈ ಹೊತ್ತಿಗೆ ರಾಜಕೀಯ ಪ್ರಜ್ಞೆ ಮೂಡಿರುವ ಹಿನ್ನೆಲೆಯಲ್ಲಿ ಅವರಿಂದ ರಾಜಂಗದ ಪರವಾಗಿ ಹೆಚ್ಚುವರಿ ಆದಾಯ ಅಥವಾ ಕಂದಾಯ ರೂಪದಲ್ಲಿ ವಸೂಲಿ ಮಾಡಲು ಸಾಧ್ಯವಾಗಲಿಲ್ಲ ಮತ್ತು ದೇಶದ ಸಂಪತ್ತನ್ನು ತಮ್ಮದಾಗಿ ರೂಪಾಂತರಗೊಳಿಸಲು ಸಹ ಖಾಜರ್ ಅಧಿಕಾರಿಗಳು ವಿಫಲರಾದರು. ಜೊತೆಗೆ ಬೇರೆ ಬೇರೆ ಕುಲದ ಅಧಿಕಾರಿಗಳು ಸೈನ್ಯಾಂಗದ ಕೇಂದ್ರೀಕರಣವನ್ನು ವಿರೋಧಿಸಿದರು. ಅಲ್ಲದೆ, ಸರಕಾರದ ಬೆನ್ನೆಲುಬಾದ ಪಾದ್ರಿಗಳು ಜತ್ಯತೀತತೆಯನ್ನು ಸಂಘಟನಾತ್ಮಕವಾಗಿ ವಿರೋಧಿಸಿದರು. ರಷ್ಯಾ ದೇಶದ ಬಂಡವಾಳ ಶಾಹಿಗಳು ನಿರ್ಮಿಸುವ ರೈಲು ದಾರಿಯ ಕಾರ್ಯವು ಹಿನ್ನಡೆಯನ್ನು ಕಂಡುಕೊಂಡಿತು. ಇಂತಹ ಒತ್ತಡದಿಂದ ಖಾಜರ್ ದೊರೆಗಳ ಸುಧಾರಣೆಯು ರಾಜಂಗದ ಕೇಂದ್ರೀಕರಣಕ್ಕೆ ಮತ್ತು ವಿದೇಶೀಯರ ಪ್ರವೇಶ ಹಾಗೂ ಆಕ್ರಮಣವನ್ನು ತಡೆಹಿಡಿಯಲು ಯಶಸ್ವಿಯಾಗಲಿಲ್ಲ.
ಈ ದೃಷ್ಟಿಯಲ್ಲಿ ವಿಫಲತೆ ಕಂಡುಬಂದರೂ ಸಹ ವಿದೇಶಿಯರ ಪ್ರವೇಶ ಮತ್ತು ಕ್ರಾಂತಿಕಾರಿ ಸುಧಾರಣೆಯು ಹಳ್ಳಿ ಮತ್ತು ನಗರ ಪ್ರದೇಶದಲ್ಲಿ ಚಳುವಳಿಯ ವಾತಾವರಣವನ್ನು ಸೃಷ್ಟಿಸಿತು. ಪಾಶ್ಚಾತ್ಯೀಕರಣದಿಂದ ಪ್ರಭಾವಕ್ಕೊಳಗಾದ ವಿದ್ವಾಂಸರು ಖಾಜರ್ ಆಧಿಪತ್ಯದ ಭ್ರಷ್ಟಾಚಾರವನ್ನು ವಿರೋಧಿಸಿ ನಿರಂಕುಶಪ್ರಭುತ್ವ ಆಡಳಿತಕ್ರಮವನ್ನು ಬೇರ್ಪಡಿಸಲು ಕರೆ ನೀಡಿದರು. ಸ್ಥಳೀಯ ವ್ಯಾಪಾರಿಗಳು, ಕಸುಬುದಾರರು, ವಿದೇಶಿಯರು ಪ್ರವೇಶ ಮತ್ತು ಪೈಪೋಟಿಯಿಂದ ತೊಂದರೆಯನ್ನು ಎದುರಿಸಬೇಕಾಯಿತು. ಹಾಗೆಯೇ, ರಾಜಂಗ ಪ್ರಾಯೋಜಿತ ಏಕಸ್ವಾಮಿತ್ವ ಪಡೆದ ಗುಂಪುಗಳು ಮತ್ತು ಉಲೇಮಗಳು, ಬಾಹ್ಯಶಕ್ತಿಗಳು ಮತ್ತು ಖಾಜರ್ ಸರಕಾರದ ನೀತಿಗಳ ವಿರುದ್ಧ ದಂಗೆ ಏಳಲು ಸಿದ್ದರಾದರು. ವಿದೇಶಿಯರ ದಬ್ಬಾಳಿಕೆ, ಶೋಷಣೆ, ಲೂಟಿ ಮತ್ತು ಅದರೊಂದಿಗೆ ಖಾಜರ್ ರಾಜಂಗದ ಸಂಮಿಲನವನ್ನು ವಿರೋಧಿಸುವಲ್ಲಿ ಉಲೇಮಗಳು ಮುಂದಾಳತ್ವ ವನ್ನು ವಹಿಸಿದರು. ೧೮೨೬ರಲ್ಲಿಯೇ ಪಾಶ್ಚಾತ್ಯ ಮಾದರಿಯ ಸೈನ್ಯಾಂಗವನ್ನು ಸ್ಥಾಪಿಸುವ ಅಭಿಪ್ರಾಯವು ಉಲೇಮ ವರ್ಗಗಳನ್ನು ಕೆರಳಿಸಿದ್ದು ನಂತರ ಅವರ ಒತ್ತಡದಿಂದ ಸರಕಾರವು ನಿರ್ಧಾರವನ್ನು ಕೈಬಿಟ್ಟಿತ್ತು ಮತ್ತು ೧೮೨೮ರ ಕೌಕೇಶೀಯದಲ್ಲಿನ ರಷ್ಯಾದ ವಸಾಹತುಗಾರರ ಪ್ರದೇಶದ ವಿರುದ್ಧ ಇದೇ ಉಲೇಮಗಳು ದೇಶದಾದ್ಯಂತ ಪ್ರಕ್ಷುಬ್ಧ ವಾತಾವರಣವನ್ನು ಸೃಷ್ಟಿಸಿ ವಿರೋಧಿ ಚಳುವಳಿಯನ್ನು ಪ್ರಾಯೋಜಿಸಿದ್ದರು. ಜೊತೆಗೆ ಮಹಮದ್ ಶಾಹ(ಖಾಜದ್ ದೊರೆ ೧೮೩೪-೪೮)ನ ಉಲೇಮ ವಿರೋಧ ಕಾಯ್ದೆಗಳು ಹಾಗೂ ಪಾಶ್ಚಾತ್ಯ ಮಾದರಿಯ ಸರಕಾರದ ಪುನರ್ರಚನಾ ಪ್ರಯತ್ನವು ವಾತಾವರಣವನ್ನು ಮನ್ನಷ್ಟು ಹದಗೊಳಿಸಿತು. ರಾಜಂಗದ ವ್ಯವಸ್ಥೆಯ ಕೇಂದ್ರೀಕರಣ ಉಲೇಮಗಳನ್ನು, ಧಾರ್ಮಿಕ ನೇಕಾರರು, ಸಂಪ್ರದಾಯವಾದಿಗಳು ಮತ್ತು ಸ್ಥಳೀಯ ಮಹನೀಯರ ಮನಸ್ಸನ್ನು ಕೆಣಕಿತು.
ರಾಜಂಗ ಮತ್ತು ಉಲೇಮಗಳ ನಡುವಿನ ವ್ಯಾಜ್ಯವು ನಾಸಿರ್-ಅಲ್-ದಿನ್ ಶಾಹನ ಕಾಲದಲ್ಲಿ ಉಲ್ಬಣಗೊಂಡಿತು. ಏಕೆಂದರೆ ಇವನ ಅಧಿಕಾರದಲ್ಲಿ ಉಲೇಮಗಳ ಅಧಿಕಾರ ವನ್ನು ಸೀಮಿತಗೊಳಿಸಿ ರಾಜಂಗದ ಆಧಿಪತ್ಯದಿಂದ ಧರ್ಮವನ್ನು ಬೇರ್ಪಡಿಸಿ ಪ್ರಬಲಗೊಳಿಸುವ ಸಲುವಾಗಿ ಹೊಸ ನ್ಯಾಯಾಲಯಗಳನ್ನು ತೆರೆಯಲಾಯಿತು. ಮಸೀದಿ ಗಳಲ್ಲಿ, ಧಾರ್ಮಿಕ ಕೇಂದ್ರಗಳಲ್ಲಿ ಮತ್ತು ಪವಿತ್ರ ಸ್ಥಳಗಳ ಮಾನ್ಯಗಳು ಮತ್ತು ಭೂಮಿಯ ಮೇಲಿರುವ ಉಲೇಮಗಳ ಹಿಡಿತ ಮತ್ತು ಹಕ್ಕನ್ನು ಏಕಾ ಏಕೀ ಹಿಂದಕ್ಕೆ ತೆಗೆದುಕೊಂಡು ಅವರ ಭತ್ಯೆಗಳನ್ನು ಕಡಿತಗೊಳಿಸಿ ಜತ್ಯತೀತ ಶಿಕ್ಷಣ ಸಂಸ್ಥೆಗಳನ್ನು ಸರಕಾರದ ಮೂಲಕ ಪ್ರಾಯೋಜಿಸಲಾಯಿತು. ಇದರಿಂದ ಉಲೇಮ ವರ್ಗಗಳ ರಾಜಕೀಯ ಮತ್ತು ಆರ್ಥಿಕ ಸ್ಥಿತಿ ಮತ್ತಷ್ಟು ಕುಗ್ಗಿತು.
ಇದಕ್ಕುತ್ತರವಾಗಿ ೧೯ನೆಯ ಶತಮಾನದ ಮಧ್ಯಭಾಗದಿಂದ ಉಲೇಮ ವರ್ಗಗಳು ಖಾಜರ್ ವಂಶದ ಶ್ರೇಷ್ಠಾಧಿಪತ್ಯದ ವಿರುದ್ಧ ಸುಸಂಘಟಿತ ಹೊಸ ಧಾರ್ಮಿಕ ಚಳುವಳಿಗಳನ್ನು ದೇಶದಾದ್ಯಂತ ಪ್ರಾರಂಭಿಸಿದರು. ಇರಾನ್ ಸರಕಾರವು ೧೮೭೦ರ ದಶಕದಲ್ಲಿ ವಿದೇಶಿಯರಿಗೆ ಕೊಟ್ಟ ರಿಯಾಯಿತಿಗಳ ಅನುಷ್ಠಾನದ ಹೊತ್ತಿಗೆ ವಿದೇಶೀ ವಿರೋಧಿ ಪ್ರಜ್ಞೆ ಉಲೇಮ ವರ್ಗದಲ್ಲಿ ಹುಟ್ಟಿಕೊಂಡು ಚಳುವಳಿಯನ್ನು ಪ್ರಾರಂಭಿಸಿದರು. ಇದರಿಂದಾಗಿ ಉಲೇಮ ವರ್ಗ ಮತ್ತು ಖಾಜರ್ ಶ್ರೇಷ್ಠಾಧಿಪತ್ಯದ ನಡುವಿನ ವ್ಯಾಜ್ಯದ ಮೂಲವು ಹೊರಬಿತ್ತು. ಇಂತಹ ರಿಯಾಯಿತಿಗಳನ್ನು ವಿದೇಶಿಯರಿಗೆ ಕೊಟ್ಟಿದ್ದನ್ನು ವಿರೋಧಿಸಿದ ಉಲೇಮಗಳು ಇದು ದೇಶವನ್ನು ವಿದೇಶಿಯರಿಗೆ ಮಾರಾಟ ಮಾಡುವ ಧೋರಣೆ ಎಂದು ಬಣ್ಣಿಸಿದರು. ಆದರೆ ಖಾಜರ್ ಸರಕಾರ ಒತ್ತಡದ ಪರಿಣಾಮವನ್ನು ಅರ್ಥೈಸಿಕೊಂಡು ೧೮೭೩ರಲ್ಲಿ ವಿದೇಶಿಯರಿಗೆ ಕೊಟ್ಟ ರಿಯಾಯಿತಿಗಳನ್ನು ಹಿಂತೆಗೆದು ಕೊಂಡಿತು. ವಿದೇಶಿ ವಿರೋಧಿ ಚಳುವಳಿಗಳು ಮುಂದುವರಿದು, ೧೮೯೦ರಲ್ಲಿ ವಿದೇಶಿಯರು ಗಿಟ್ಟಿಸಿಕೊಂಡ ಹೊಗೆಸೊಪ್ಪು ಉತ್ಪಾದನೆ ಮತ್ತು ಮಾರಾಟದ ಏಕಸ್ವಾಮಿತ್ವ ವನ್ನು ಉಲೇಮಗಳು, ವ್ಯಾಪಾರಿಗಳು, ವರ್ತಕರು, ರೈತರು ಸಂಘಟಿತರಾಗಿ ದೇಶದ ಉದ್ದಗಲಕ್ಕೂ ಸಂಘಟನಾತ್ಮಕವಾಗಿ ಚಳುವಳಿಯನ್ನು ಪ್ರಾರಂಭ ಮಾಡಿದರು. ಇದು ಆಧುನಿಕ ಯುಗದಲ್ಲಿ ಮೊದಲ ಬಾರಿಗೆ ಉಲೇಮಗಳ ಮುಂದಾಳತ್ವದಲ್ಲಿ ನಡೆದ ಮೊದಲ ಚಳುವಳಿಯಾಗಿ, ಜಗತ್ತಿನಾದ್ಯಂತ ಸಂಪ್ರದಾಯ ಮುಸ್ಲಿಂ ಜನರನ್ನು ಎಚ್ಚರಿಸಿತು.
ಈ ಚಳುವಳಿಯು ತೀವ್ರರೂಪ ತಾಳಲು ಸರಕಾರ ಮತ್ತು ವಿದೇಶಿ ತಾಲ್‌ಬಾಟ್ ಕಂಪನಿಯೇ ಕಾರಣವಾಗಿತ್ತು. ಅಂದರೆ ಬ್ರಿಟಿಷ್ ‘ತಾಲ್‌ಬಾಟ್’ ಕಂಪನಿಯ ಹೊಗೆಸೊಪ್ಪು ಉತ್ಪಾದನೆ ಮತ್ತು ಮಾರಾಟದಲ್ಲಿ ಅನುಭವಿಸುವ ಏಕಸ್ವಾಮಿತ್ವವು ಇರಾನ್‌ನ ಎಲ್ಲಾ ವರ್ಗಕ್ಕೂ ಗಂಭೀರವಾದ ತೊಂದರೆಯನ್ನು ತಂದೊಡ್ಡಿದೆ. ಈ ರಿಯಾಯಿತಿಯ ಪ್ರಕಾರ ಕಂಪನಿಯು ಇರಾನ್‌ನಲ್ಲಿ(ದಕ್ಷಿಣ ಭಾಗದಲ್ಲಿ) ಹೊಗೆಸೊಪ್ಪನ್ನು ಬೆಳೆಸಿ ಅದನ್ನು ಸ್ಥಳೀಯ ಮತ್ತು ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಮಾರಾಟ ಮಾಡುವ ಹಕ್ಕನ್ನು ಪಡೆದುಕೊಂಡಿತು. ಇದಕ್ಕೆ ಬೇಕಾದ ಫಲವತ್ತಾದ ಕೃಷಿ ಭೂಮಿಯನ್ನು ಇರಾನ್ ಸರಕಾರವೇ ಕಂಪನಿಗೆ ಬಿಟ್ಟು ಕೊಡುವುದಾಗಿ ಒಪ್ಪಿಕೊಂಡು ತಾಲ್‌ಬಾಟ್ ಕಂಪನಿಯು ಬಾಡಿಗೆಯಾಗಿ ಸುಮಾರು ೧೫,೦೦೦ ಪೌಂಡನ್ನು ಇರಾನ್ ಸರಕಾರಕ್ಕೆ ಸಲ್ಲಿಸುತ್ತಿತ್ತು. ಈ ರೀತಿಯ ಸುಮಾರು ವಸಾಹತುಶಾಹಿ ಕಾರ್ಯಾಚರಣೆಯು ನಂತರ ದರೋಡೆ, ಲೂಟಿ ಮತ್ತು ಶೋಷಣೆಗಳಿಗೆ ಅವಕಾಶ ಕಲ್ಪಿಸಿತು. ಇದು ಇರಾನ್ ಸಮಾಜದ ಎಲ್ಲ ವರ್ಗದವರಿಗೆ ಅಸಮಾಧಾನ ಉಂಟುಮಾಡಿ ಚಳುವಳಿಗಿಳಿಯುಂತೆ ಮಾಡಿತು. ಮೂಲಭೂತವಾಗಿ ಇರಾನ್ ಸರಕಾರ ಮತ್ತು ತಾಲ್‌ಬಾಟ್ ಕಂಪನಿಯ ಒಪ್ಪಂದದ ಪ್ರಕಾರ ಇರಾನ್ ಯಾವ ಬಂಡವಾಳ ಹೂಡದೆಯೂ ವರ್ಷಕ್ಕೆ ೧೫,೦೦೦ ಪೌಂಡನ್ನು ವಿದೇಶಿಯರಿಂದ ಪಡೆಯುತ್ತಿತ್ತು. ಆದರೆ ಕಂಪನಿಯ ಒಟ್ಟು ವರ್ಷದ ನಿವ್ವಳ ಲಾಭ ೫ ಮಿಲಿಯ ಪೌಂಡ್. ಇದಕ್ಕೆ ಹೋಲಿಸಿದರೆ ಕಂಪನಿ ಕೊಡುವ ಬಾಡಿಗೆ ೧೫,೦೦೦ ಪೌಂಡ್ ಒಂದು ಜುಜುಬಿ ಮೊತ್ತವಾಗಿತ್ತು. ಈ ರೀತಿಯ ಅಸಮತೋಲನ ಧೋರಣೆಯನ್ನು ಉಲೇಮಗಳು ಮೊತ್ತ ಮೊದಲ ಬಾರಿಗೆ ಸಂಘಟನೆಯ ರೂಪದಲ್ಲಿ ವಿರೋಧಿಸಿದರು. ಇವರ ಮುಂದಾಳತ್ವವನ್ನು ಪ್ರೋ ಭೂಮಾಲೀಕರು, ವ್ಯಾಪಾರಿಗಳು, ವರ್ತಕರು ರೈತಾಪಿ ಜನರ ಚಳುವಳಿಯು ಕ್ರಾಂತಿಕಾರಿ ರೂಪ ತಾಳಲು ವಿಶೇಷ ಆಸಕ್ತಿಯನ್ನು ತೆಗೆದುಕೊಂಡು ಖಾಜರ್ ವಂಶೀಯ ಆಧಿಪತ್ಯದ ಅವನತಿಗೆ ಕಾರಣರಾದರು. ಇದರ ಜೊತೆಗೆ ಈಗಾಗಲೇ ಹೇಳಿದ ಹಾಗೆ ವಿದೇಶಿಯರ ಪ್ರವೇಶದೊಂದಿಗೆ ದೇಶೀಯ ಚಿಂತನೆಗಳು, ಸಂಸ್ಥೆಗಳು ರೂಪಾಂತರಗೊಂಡವು. ಬದಲಾದ ಈ ವಾತಾವರಣದಲ್ಲಿ ವಿದ್ಯಾವಂತ ವಗರದ ಪ್ರಭಾವದಿಂದ ಹಳೆ ಪದ್ಧತಿಗಳನ್ನು, ಆಳ್ವಿಕೆಯ ಕ್ರಮವನ್ನು, ರಾಜಂಗ ನೀತಿಯನ್ನು ಕೈಬಿಟ್ಟು ಹೊಸ ಸಮಾಜ ಕಟ್ಟುವ ನಿರ್ಧಾರವು ದೇಶದ ಎಲ್ಲ ವರ್ಗಗಳ ಒಕ್ಕೊರಲ ಧ್ವನಿಯಾಗಿ ೨೦ನೆಯ ಶತಮಾನದ ಮೊದಲ ಭಾಗದಲ್ಲಿ ಕ್ರಾಂತಿಯ ರೂಪ ತಾಳಿತು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೪. ಏಷ್ಯಾದ ಪ್ರಮುಖ ಧರ್ಮಗಳು ಉಗಮ ಮತ್ತು ವಿಕಸನ
ಕಳೆದನೆಂದು ಹೇಳಲಾಗಿದೆ. ಏಸುವಿನ ತಾಯಿ ಮೇರಿಯನ್ನು ‘ಕನ್ಯೆ ಮೇರಿ’ ಎಂದು ಕ್ರೈಸ್ತರು ಪೂಜಿಸುತ್ತಾರೆ. ಏಸುವು ‘ವರ್ಜಿನ್ ಮೇರಿ’ಗೆ ಜನಿಸಿ ತಂದೆಯಾದ ಜೋಸೆಫ್‌ನ ಬಡಗಿ ಶಾಲೆಯಲ್ಲಿ ಅವನಿಗೆ ಸಹಾಯ ಮಾಡುತ್ತಾ ಕೆಲವು ವರ್ಷಗಳನ್ನು ಕಳೆದಿದ್ದಾನೆ ಎಂದು ದಾಖಲೆಗಳು ತಿಳಿಸುತ್ತವೆ. ೩೦ನೆಯ ವರ್ಷದಲ್ಲಿ ಏಸುವು ಸಾರ್ವಜನಿಕ ಶಿಕ್ಷಕನಾಗಿ ತನ್ನ ಧಾರ್ಮಿಕ ವಿಚಾರಗಳನ್ನು ಬೋಧಿಸುತ್ತಾ ದೇಶದ ಎಲ್ಲೆಡೆ ಸಂಚರಿಸಿ ಅನುಯಾಯಿಗಳನ್ನು ಪಡೆಯುತ್ತಾನೆ. ತನ್ನ ಧಾರ್ಮಿಕ ಹಾಗೂ ದಾರ್ಶನಿಕ ವಿಚಾರಗಳನ್ನು ಒಪ್ಪಿಕೊಳ್ಳುವ ಶಿಷ್ಯರ ಜೊತೆಗೆ ‘ಧರ್ಮರಾಜ್ಯ’ ಕಟ್ಟುತ್ತಾನೆ ಹಾಗೂ ಸುಮಾರು ೨-೩ ವರ್ಷಗಳ ಕಾಲ ಹೊಸಧರ್ಮ ಸಂಸ್ಥಾಪನೆಯ ಕಾರ್ಯ ನಿರ್ವಹಿಸುತ್ತಾನೆ. ಕ್ರಿಸ್ತಶಕ ೨೬ ರಿಂದ ೨೯ರವರೆಗಿನ ಈ ಅವಧಿಯಲ್ಲಿ ಅವನು ತನ್ನ ಬೋಧನೆಗಳಿಂದಾಗಿ ರೋಮನ್ ಆಧಿಪತ್ಯವನ್ನು ಒಪ್ಪಿಕೊಂಡ ಯಹೂದ್ಯ ಧಾರ್ಮಿಕ ಸಂಸ್ಥೆಗಳ ಕಡುವಿರೋಧಕ್ಕೆ ತುತ್ತಾಗುತ್ತಾನೆ. ಅವನ ಆಪ್ತ ಅನುಯಾಯಿಯಾದ ಜುದಾಸ್‌ನಿಂದ ಮೋಸಕ್ಕೆ ಒಳಗಾಗಿ ಸೆರೆ ಹಿಡಿಯಲ್ಪಡುತ್ತಾನೆ. ತನ್ನ ಧಾರ್ಮಿಕ ವಿಚಾರಗಳನ್ನು ಬದಲು ಮಾಡಲು ಒಪ್ಪಿಕೊಳ್ಳದೆ ಇದ್ದುದರಿಂದ ಶಿಲುಬೆಯ ಮೇಲು ಕಾಲು ಕೈಗಳಿಗೆ ಮೊಳೆ ಹೊಡೆಯಲ್ಪಟ್ಟು ಮರಣ ಹೊಂದುತ್ತಾನೆ. ಕ್ರೈಸ್ತಧರ್ಮದ ನಂಬಿಕೆಯಂತೆ ಶಿಲುಬೆಯಿಂದ ಅನುಯಾಯಿಗಳು ಏಸುವಿನ ಶವವನ್ನು ಸಾಗಿಸುತ್ತಿರುವಾಗ ಶವವು ಮಾಯವಾಗಿ ಮುಂದಿನ ೪೦ ದಿನಗಳಲ್ಲಿ ಏಸುವು ೫೩೯ ಜನರಿಗೆ ಪುನಃ ದರ್ಶನ ಕೊಡುತ್ತಾನೆ. ತನ್ನ ಕೊನೆಯ ದರ್ಶನದಲ್ಲಿ ಅವನು ಗಾಳಿಯಲ್ಲಿ ಮಾಯವಾಗಿ ಸ್ವರ್ಗ ವನ್ನು ಪ್ರವೇಶಿಸುತ್ತಾನೆಂದು ಗ್ರಂಥಗಳು ತಿಳಿಸುತ್ತವೆ. ಹೀಗೆ ಏಸುವು ತನ್ನ ದೇಹವನ್ನು ಬದಲಾಯಿಸದೇ ಮಾನವನ ದೈಹಿಕ ರೂಪಕ್ಕೆ ಅಮರತ್ವವನ್ನು ನೀಡುತ್ತಾನೆ ಎಂಬ ಅಂಶವನ್ನು ಗಮನಿಸಬೇಕು.
ಕ್ರೈಸ್ತಧರ್ಮದ ಬೋಧನೆಗಳು ಸುಲಭ ಹಾಗೂ ಅತ್ಯಂತ ಪ್ರಾಯೋಗಿಕವಾಗಿವೆ. ಕ್ರೈಸ್ತಧರ್ಮದ ಅತಿಮಹತ್ವದ ಗ್ರಂಥವು ಬೈಬಲ್. ಯಹೂದ್ಯ ಧರ್ಮದ ‘ಹಳೆಯ ಒಡಂಬಡಿಕೆ’ಯಲ್ಲಿರುವ ಅನೆಯಕ ವಿಚಾರಗಳು ‘ಹೊಸ ಒಡಂಬಡಿಕೆ’ಯಲ್ಲಿಯೂ ಹೇಳಲ್ಪಟ್ಟಿವೆ. ಆದರೆ ಇವುಗಳನ್ನು ಅತ್ಯಂತ ಸರಳ, ನೆಯರ ಹಾಗೂ ಜನಪ್ರಿಯ ರೀತಿಯಲ್ಲಿ ಬೋಧಿಸಲಾಗಿದೆ. ಬೈಬಲ್‌ನಲ್ಲಿ ಹೇಳುವಂತೆ ದೇವರನ್ನು ತಂದೆಯೆಂದು ನಿಷ್ಠೆಯಿಂದ ಒಪ್ಪಿಕೊಂಡಾಗ ಸಂತೋಷ, ಸುರಕ್ಷೆ ಮತ್ತು ವಿಶ್ರಾಂತಿಗಳು ಎಲ್ಲಿಯೂ ಲಭ್ಯವಾಗುತ್ತವೆ. ಇಹಜೀವನಕ್ಕೆ ಅತ್ಯಂತ ಮಹತ್ವ ನೀಡಲಾಗಿದೆ. ದೇವರು ಕರುಣಾಮಯಿ. ಅವನು ಎಲ್ಲರ ತಂದೆ. ದೇವದೂತ. ಏಸು ಎಲ್ಲ ಮಾನವರನ್ನು ಪ್ರೀತಿಸುವ ಮಗ.  ಮಾನವರೆಲ್ಲರೂ ತಂದೆಯ ದೃಷ್ಟಿಯಲ್ಲಿ ಸಮಾನರು. ತಂದೆಯ ಪ್ರೀತಿ, ಅಂತಃಕರಣ ಹಾಗೂ ಕೃಪೆ ಎಲ್ಲರಿಗೂ ಪೂರ್ಣವಾಗಿ ಲಭ್ಯವಾಗುವುದು. ಪ್ರೀತಿಯ ಜೀವನದ ಅತ್ಯಂತ ಮಹತ್ವದ ಮಲ್ಯ. ಪ್ರೀತಿಗೆ ಯಾವ ನಿರ್ಬಂಧನೆಗಳೂ ಪೂರ್ವಷರತ್ತುಗಳೂ ಇರಕೂಡದು – ಹಾಗೂ ಸ್ನೇಹಿತರ ಜೊತೆಗೆ ಶತ್ರುಗಳನ್ನು ಪ್ರೀತಿಸಬೇಕು. ದೇವರ ರಾಜ್ಯವು ಒಂದು ಉನ್ನತ ದಾರ್ಶನಿಕ ಅವಸ್ಥೆ. ತಾನು ಮಾಡಿದ ಪಾಪಗಳನ್ನು ಒಪ್ಪಿಕೊಂಡು ಪಶ್ಚಾತ್ತಾಪಪಡುವ ಎಲ್ಲ ವ್ಯಕ್ತಿಗಳನ್ನೂ ದೇವರು ಕ್ಷಮಿಸಿ, ಪ್ರೀತಿಸಿ, ಅವರಿಗೆ ದೇವರ ಸಾಮ್ರಾಜ್ಯದಲ್ಲಿ ಸ್ಥಾನ ನೀಡುತ್ತಾನೆ.
ತಂದೆ, ಮಗ ಹಾಗೂ ಪವಿತ್ರ ಆತ್ಮ ಈ ಮೂರರ ತತ್ವ ಕ್ರೈಸ್ತಧರ್ಮದ ಅತಿ ಪ್ರಮುಖ ವಿಚಾರ. ದೇವರು ಒಬ್ಬನೆಯ. ಅವನು ಅತಿಪವಿತ್ರನೂ, ಸರ್ವಶಕ್ತನೂ ಹಾಗೂ ಮಮತಾಮಯಿಯೂ ಆಗಿರುತ್ತಾನೆ. ಕ್ರೈಸ್ತ ದೇವಾಲಯಗಳು(ಚರ್ಚುಗಳು) ಸರ್ವಶಕ್ತನಾದ ದೇವನ ಆರಾಧನೆಯಲ್ಲಿ ತೊಡಗಲು ವಿಧಿವಿಧಾನಗಳನ್ನು ಹಾಗೂ ಪರಿಕರಗಳನ್ನು ಒದಗಿಸುತ್ತವೆ. ಏಸು ತಾನೆಯ ಸ್ವತಃ ಚರ್ಚಿನ ಪೂಜೆಗಳಲ್ಲಿ ತೊಡಗಿರುತ್ತಿದ್ದನಲ್ಲದೆ, ದಿನನಿತ್ಯದ ಜೀವನದಲ್ಲಿ ಯಹೂದ್ಯರ ಅನೆಯಕ ಮತಾಚರಣೆಗಳನ್ನು ಅನುಸರಿಸಿದ್ದನು. ಯಹೂದ್ಯರ ಧಾರ್ಮಿಕ ಸೂಕ್ತಿಗಳನ್ನು ಏಸು ತನ್ನ ಬೋಧನೆಗಳಲ್ಲಿ ಪುನರುಚ್ಚರಿಸಿದ್ದಾನೆ. ಏಸುವಿನ ನೈತಿಕ ಪಾಠಗಳನ್ನು ಹಾಗೂ ಅವನು ದೇವರ ದೂತನೆಂಬ ಉದ್ಘೋಷಣೆಗಳನ್ನು ಬೇರ್ಪಡಿಸಿ ನೋಡುವುದು ಸೂಕ್ತವಲ್ಲವೆಂಬುದು ತಜ್ಞರ ಮತ. ‘‘ನೀನು ವಿಶ್ವದ ಅಧಿಪತಿಯಾದ ಸರ್ವಶಕ್ತ ದೇವದೂತನೆ?’’ ಎಂಬ ಪ್ರಶ್ನೆಗೆ ಏಸುವು ‘‘ಹೌದು, ನಾನೆಯ ದೇವದೂತ’’ ಎಂದು ಉತ್ತರಿಸಿದ್ದನ್ನು ಇಲ್ಲಿ ಉದಾಹರಿಸಬಹುದು. ಏಸುವಿನ ಪಾಠಗಳು ೪ ಪ್ರವಾದಿಗಳ ಪವಿತ್ರ ಬರಹಗಳ ರೂಪದಲ್ಲಿ ನಮಗೆ ಇಂದು ಲಭ್ಯವಿದೆ. ಏಸುವಿನ ಜೀವಿತಾವಧಿಯಲ್ಲಿ ಅವನ ಪ್ರಮುಖ ಶಿಷ್ಯರಾಗಿದ್ದ ಮ್ಯಾಥ್ಯೂ, ಮಾರ್ಕ್, ಲ್ಯೂಕ್ ಮತ್ತು ಜನ್ ಇವರ ನಾಲ್ಕು ‘ಗಾಸ್ಪೆಲ್’ಗಳ ಮೂಲಕ ಏಸುವಿನ ಧಾರ್ಮಿಕ ವಿಚಾರಗಳನ್ನು ಜಗತ್ತಿಗೆ ನೀಡಿದ್ದಾರೆ.
ಕ್ರೈಸ್ತ ಧರ್ಮದ ಬೆಳವಣಿಗೆಯ ಇತಿಹಾಸವು ಅನೆಯಕ ಮಹತ್ವದ ಬದಲಾವಣೆಗಳಿಂದ ಕೂಡಿದ್ದು ಅವೆಲ್ಲವನ್ನೂ ಇಲ್ಲಿ ವಿಸ್ತಾರವಾಗಿ ಬರೆಯುವುದು ಸಾಧ್ಯವಿಲ್ಲ. ಬಹುಪ್ರಮುಖವಾಗಿ ಉಲ್ಲೇಖಿಸಬೇಕೆಂದರೆ, ಈ ಧರ್ಮದಲ್ಲಿ ಎರಡು ಮುಖ್ಯ ಪಂಥಗಳು ಇಂದು ಕಂಡುಬರುತ್ತವೆ; ಕ್ಯಾಥೋಲಿಕ್ ಹಾಗೂ ಪ್ರೊಟೆಸ್ಟಂಟ್ ಇವೆರಡೂ ಮೂಲಭೂತವಾಗಿ ಒಂದೇ ಧಾರ್ಮಿಕ ತಳಹದಿಯನ್ನು ಹೊಂದಿದ್ದು, ಜೀವನವನ್ನು ಬೇರೆ ಬೇರೆ ದೃಷ್ಟಿಕೋನದಿಂದ ಅರ್ಥ ಮಾಡಿಕೊಳ್ಳುವ ಪ್ರಯತ್ನವಾಗಿ ಅಭಿವ್ಯಕ್ತಿಗೊಂಡಿವೆ. ಚರ್ಚ್‌ಸಂಪ್ರದಾಯವೂ ಕಾಲಕ್ರಮೇಣ ಸಾಂಪ್ರದಾಯಿಕ ಮತಾಚರಣೆಗಳ ಮೇಲೆ ಒತ್ತು ನೀಡಿದ್ದಲ್ಲದೆ ಪಾರಮಾರ್ಥಿಕ ಸತ್ಯವನ್ನು ಅರಿಯುವಲ್ಲಿ ಹಾಗೂ ಉಳಿಸಿಕೊಳ್ಳುವಲ್ಲಿ ಚರ್ಚು ಸಂಸ್ಥೆಯೊಂದೇ ಪೂರ್ಣ ಜವಾಬ್ದಾರ ಎಂದು ಘೋಷಿಸಿತು. ಸಂತಮೇರಿಯ ವಿಗ್ರಹ ಪೂಜೆಯೂ ಪ್ರಾರಂಭವಾಯಿತು. ರೋಮ್‌ನ ಸರ್ವಶ್ರೇಷ್ಠ ಧರ್ಮಗುರುವಾದ ‘ಪೋಪ್’ನ ಪ್ರಭುತ್ವವನ್ನು ಜಗತ್ತಿನ ಎಲ್ಲ ಕ್ರೈಸ್ತ ಧರ್ಮೀಯರೂ ಒಪ್ಪಿಕೊಳ್ಳಲೇಬೇಕೆಂದು ತಾಕೀತು ಮಾಡಿತು. ಚರ್ಚಿನಲ್ಲಿ ಪೂಜವಿಧಾನಗಳು ಹಾಗೂ ವಿಸ್ತೃತವಾದ ಆಚರಣೆಗಳು ಬಳಕೆಗೆ ಬಂದವು. ೧೫ನೆಯ ಶತಮಾನದಲ್ಲಿ ಯುರೋಪದಲ್ಲಿ ಕೆಲವರು ಕ್ರೈಸ್ತಧರ್ಮದ ಗುಂಪುಗಳು ಇಂಥ ಮತಾಚರಣೆಗಳನ್ನು ವಿರೋಧಿಸಿದವು. ಮೇಲಿನ ಎಲ್ಲ ಅಂಶಗಳನ್ನು ಪ್ರತಿರೋಧಿಸಿದ ಕಾರಣದಿಂದ ಇಂಥ ಪ್ರತಿರೋಧಿ ಗುಂಪನ್ನು ಪ್ರೊಟೆಸ್ಟೆಂಟ್ ಎಂದು ಕರೆಯಲಾಯಿತು. ಪ್ರೊಟೆಸ್ಟೆಂಟ್ ಪಂಥವು ಬೇರೆ ಬೇರೆ ರೂಪಗಳಲ್ಲಿ ಬಳಕೆಗೆ ಬಂದಿತು  ಬಹಳಷ್ಟು ಸಮಾಜಗಳಲ್ಲಿ ಕಾಲಕ್ರಮೇಣ ಕ್ಯಾಥೊಲಿಕ್ ಚರ್ಚುಗಳಲ್ಲಿ ನಡೆಸುವ ಧಾರ್ಮಿಕ ವಿಧಿಗಳು ಸ್ವಲ್ಪ ರೂಪಾಂತರಗಳೊಂದಿಗೆ ಪುನಃ ಬೆಳಕಿಗೆ ಬಂದದ್ದನ್ನು ಗಮನಿಸಬಹುದು. ಲೂಥರ್, ಕ್ಯಾಲ್ವಿನ್ ಮುಂತಾದವರ ಬೋಧನೆಗಳನ್ನು ಈ ಧಾರ್ಮಿಕ ಚಳುವಳಿಯಲ್ಲಿ ಮಹತ್ವದ್ದೆಂದು ಗಣಿಸಲಾಗಿದೆ(ಈ ವಿಚಾರಗಳನ್ನು ಮುಂದಿನ ಅಧ್ಯಾಯದಲ್ಲಿ ವಿವರವಾಗಿ ಚರ್ಚಿಸಲಾಗಿದೆ).
ಇಸ್ಲಾಂ ಧರ್ಮ
ಮಹಮ್ಮದೀಯ ಧರ್ಮ ಅಥವಾ ಇಸ್ಲಾಂ ಧರ್ಮ(ಮುಸಲ್ಮಾನ ಧರ್ಮ)ವು ಇಂದಿನ ಜಗತ್ತಿನ ಅತಿಪ್ರಮುಖ ಧಾರ್ಮಿಕ ನಂಬಿಕೆಯ ವ್ಯವಸ್ಥೆಗಳಲ್ಲಿ ಒಂದು. ಕ್ರೈಸ್ತ ಧರ್ಮವು ಹುಟ್ಟಿದ ಆರು ಶತಮಾನಗಳ ನಂತರದ ಈ ಧರ್ಮವು ತನ್ನ ಕೆಲವು ವಿಶೇಷ ಅಂಶಗಳಿಂದಾಗಿ ಜಗತ್ತಿನ ವಿವಿಧೆಡೆ ಹರಡಿತು. ಯಹೂದಿ ಧರ್ಮದ ‘ಏಕೇಶ್ವರ’ ವಾದದಿಂದಲೇ ಸ್ಫೂರ್ತಿ ಪಡೆದ ಕ್ರೈಸ್ತ ಧರ್ಮವು ಕ್ರಮೇಣ ಯಹೂದ್ಯರ ‘ಮೂರ್ತಿ ಪೂಜೆ’ಯ ನಿರಾಕರಣೆಯನ್ನು ಸರಿಯಾಗಿ ಪಾಲಿಸಲಿಲ್ಲ. ‘‘ಯಾವುದೇ ಕೊರೆದ ವಿಗ್ರಹ, ಅಕಾಶ, ನೀರು, ನೆಲದಲ್ಲಿರುವ ಯಾವುದೇ ವಸ್ತುವಿನ ಪ್ರತಿಕೃತಿಯನ್ನು ನಮಸ್ಕರಿಸಬಾರದು’’ ಎನ್ನುವ ಯಹೂದ್ಯರ ಮಹಾಶಾಸನವು ಕ್ರೈಸ್ತಮತೀಯರಿಂದ ಉಲ್ಲಂಘಿಸಲ್ಪಟ್ಟಿತು ಎಂಬ ಭಾವನೆ ಕೆಲವು ಜನರಲ್ಲಿ ಬೇರೂರಿತು. ಇಂಥ ಸಮಯದಲ್ಲಿ ಈ ಭಾವನೆಗಳಿಗೆ ಸ್ಪಂದಿಸಿ ಇಸ್ಲಾಂ ಧರ್ಮದ ಉದಯವಾಯಿತು.
ಏಳನೆಯ ಶತಮಾನದಲ್ಲಿ ಹುಟ್ಟಿದ ‘ಇಸ್ಲಾಂ’ ಧರ್ಮವು ‘ಏಕೇಶ್ವರ’ ವಾದದ ಅತ್ಯಂತ ನಿಷ್ಠಾಪೂರ್ಣ ಪಾಲನೆಗೆ ಬದ್ಧವಾಗಿತ್ತು. ದೇವರು (ಅಲ್ಲಾ) ಪೈಗಂಬರನ (ದೇವದೂತ) ಮೂಲಕ ಹೊರಜಗತ್ತಿಗೆ ಪರಿಚಯಿಸಿದ್ದಾನೆ, ‘ಇಸ್ಲಾಂ’ ಶಬ್ದವು ದೇವರಿಗೆ ಪೂರ್ಣ ಶರಣಾಗುವುದರಿಂದ ಸಿಗುವ ಶಾಂತಿ’ ಎಂಬ ಅರ್ಥವನ್ನು ಕೊಡುತ್ತದೆ ಎಂದು ಮಹಮ್ಮದ್ ವಿವರಿಸುತ್ತಾನೆ. ಮುಸಲ್ಮಾನ್ ಜನಾಂಗದವರು ತಮ್ಮ ಧರ್ಮವು ದೇವ ಸೃಷ್ಟಿಯ ಜೊತೆಗೇ ಆಗಿದೆಯೆಂದು ನಂಬಿದ್ದಾರೆ. ಹಳೆ ಹಾಗೂ ಹೊಸ ಒಡಂಬಡಿಕೆಗಳಲ್ಲಿಯೂ ಇದು ದೇವರ ಧರ್ಮ ಎಂದೇ ವರ್ಣಿಸಲ್ಪಟ್ಟಿದೆ. ಮಹಮ್ಮದ್ ಪೈಗಂಬರನ (ಪೈಗಂಬರರಲ್ಲೇ ಕೊನೆಯವರೂ, ಅತ್ಯಂತ ಶ್ರೇಷ್ಠರೂ) ಪವಿತ್ರ ಉಪದೇಶಗಳ ಸಂಗ್ರಹ ಹಾಗೂ ಮುಸಲ್ಮಾನರ ಅತ್ಯಂತ ಪವಿತ್ರ ಗ್ರಂಥವಾದ ‘ಕುರಾನ್’ ಸಹ ಇದನ್ನೇ ಅನುಮೋದಿಸುವುದು. ಮಾನವ ಸಮಾನತೆ, ಸೋದರತ್ವ ಮುಂತಾದ ವಿಷಯಗಳಲ್ಲಿ ‘ಇಸ್ಲಾಂ’ ಧರ್ಮವು ಬಹಳ ವಿಶಾಲವಾದ ಮನೋಧರ್ಮವನ್ನು ಹೊಂದಿದೆ. ಮಾನವ ತನ್ನನ್ನು ತಾನು ಅರಿತುಕೊಳ್ಳುವ ಹಾದಿಯನ್ನು ದೇವರು ದಯಪಾಲಿಸಿದ್ದಾನೆಂದೇ ನಂಬಿಕೆ ಇದೆ.
ಪವಿತ್ರವಾದ ದೈವಾಂಶ ಶಕ್ತಿಯು ವಿಶ್ವದ ಮೊದಲ ಪ್ರವಾದಿ ‘ಆದಮ್ ’ನ ಮೂಲಕ ಮಾನವನಿಗೆ ವಿಶ್ವನಿಯಾಮಕನ ಇಚ್ಛೆಗಳನ್ನು ಪಾಲಿಸುವಂತೆ ಆದೇಶಿಸಿತು. ಆದರೆ ಮಾನವನು ತನ್ನ ಸ್ವಾರ್ಥಸಾಧನೆಯಲ್ಲಿ ಮುಳುಗಿ ದೇವರ ಆದೇಶಗಳನ್ನು ಮರೆತು ಕ್ಷುದ್ರ ಬಯಕೆಗಳನ್ನು ಬಯಸುತ್ತ ಹೋದನು. ಜಗತ್ತಿನ ಒಬ್ಬನೇ ಪ್ರಭುವಾದ ‘ಅಲ್ಲಾಹ’ನನ್ನು ಪೂಜಿಸದೆ ಅನೇಕ ದೇವರುಗಳ ಆರಾಧನೆಯಲ್ಲಿ ತೊಡಗಿದನು. ಈ ರೀತಿಯಿಂದ ಜಗತ್ತಿನಲ್ಲಿ ಏಕೇಶ್ವರವಾದವು ಅಲ್ಲಗಳೆಯಲ್ಪಟ್ಟಿತು. ಅದರಿಂದ ಧರ್ಮಕ್ಕೆ ಸಮಸ್ಯೆ  ಯುಂಟಾದಾಗ ಸರ್ವಶಕ್ತ ‘ಅಲ್ಲಾಹ’ನು ಎರಡನೆಯ ಸಲ ‘ಅಬ್ರಾಹಮ್’ನ ಮೂಲಕ ಮನುಕುಲಕ್ಕೆ ತನ್ನ ಸಂದೇಶ ಪ್ರಕಟಿಸಿದನು. ಎಂದರೆ ಮಾನವನ ದುರ್ನಡತೆಯ ಕಾರಣದಿಂದ ನೈತಿಕ ಅಧಃಪತನ ಹಾಗೂ ಸಾಮಾಜಿಕ ಹಾನಿಯುಂಟಾದಾಗಲೆಲ್ಲ ‘ಅಲ್ಲಾ’ನು ದೇವದೂತರನ್ನು ಕಳುಹಿಸಿ ಮನುಷ್ಯರಲ್ಲಿ ಧರ್ಮಜ್ಞಾನದ ಜಗೃತಿಯನ್ನುಂಟು ಮಾಡಿದನು. ಹೀಗೆ ಕಳುಹಿಸಿದ ೨೮ ದೇವದೂತರುಗಳಲ್ಲಿ ಪ್ರಮುಖರೆನಿಸಿದವರು ಆದಂ, ಅಬ್ರಹಾಮ್, ಮೋಸಿಸ್ ಹಾಗೂ ಏಸು ಆಗಿದ್ದಾರೆ. ಅಬ್ರಾಹಮ್‌ನು ಏಕೇಶ್ವರ ವಾದವನ್ನೂ, ಮೋಸಿಸ್‌ನು ದಶಾಜ್ಞೆಗಳನ್ನು ಮಾನವರಲ್ಲಿ ಪ್ರಚುರಪಡಿಸಿದರು. ಯೇಸು ಮಾನವಪ್ರೇಮ ಹಾಗೂ ತ್ಯಾಗಗಳ ಅಮರತತ್ವಗಳನ್ನು ಜಗತ್ತಿಗೆ ಬೋಧಿಸಿದನು. ಆದರೆ ಕಾಲಕ್ರಮೇಣ ಅವನ ಅನುಯಾಯಿಗಳು ಅವನ ನಿಜವಾದ ತತ್ವವನ್ನು ಬದಿಗಿಟ್ಟು, ಅವನ ಪೂಜೆಗೇ ಹೆಚ್ಚು ಪ್ರಾಧಾನ್ಯತೆ ಕೊಟ್ಟಾಗ ಕೆಲವರು ಪ್ರತಿಭಟಿಸಿದರು. ಹೀಗೆ ಹುಟ್ಟಿದ ‘ಇಸ್ಲಾಂ’ ಧರ್ಮದ ಅನುಯಾಯಿಗಳಿಗೆ ಮುಸಲ್ಮಾನರೆಂದು ಕರೆಯುತ್ತಾರೆ.
ಅರಬ್‌ಸ್ತಾನದ ಮೆಕ್ಕಾ ಎಂಬ ಸ್ಥಳದಲ್ಲಿ ಕ್ರಿ.ಶ.೫೭೦ರಲ್ಲಿ ಮಹಮ್ಮದ್ ಪೈಗಂಬರನು ಹುಟ್ಟಿದನು. ಅಲ್ಲಿಯವರೆಗೆ ಭವ್ಯವಾದ ಇತಿಹಾಸವನ್ನು ಹೊಂದಿದ್ದ ಈಜಿಪ್ಟ್, ಬೆಬಿಲೋನಿಯಾ, ಗ್ರೀಕ್ ಸಾಮ್ರಾಜ್ಯಗಳ ಮಹತ್ವ ಇಷ್ಟರಲ್ಲಿ ಕುಂದತೊಡಗಿತ್ತು. ಯುರೋಪ್ ಖಂಡದಲ್ಲಿ ಕ್ರಿಶ್ಚಿಯನ್ ಧರ್ಮದ ಪ್ರಭಾವವಿತ್ತು. ದಕ್ಷಿಣ ಏಷ್ಯಾದಲ್ಲಿ ಬೌದ್ಧಧರ್ಮ ಹಾಗೂ ವೈದಿಕ ಧರ್ಮಗಳ ಕೇಂದ್ರೀಯ ಆಕರ್ಷಣಶಕ್ತಿ ಕ್ರಮೇಣ ಕಡಿಮೆ ಆಗುತ್ತಿತ್ತು. ಚೀನದಲ್ಲಿ ಬೌದ್ಧಧರ್ಮದ ಕಾರಣದಿಂದಾಗಿ ‘ಕನ್‌ಪ್ಯೂಶಿಯನ್’ ಧರ್ಮ ಬಲಹೀನವಾಗತೊಡಗಿತ್ತು. ಮಧ್ಯ ಏಷ್ಯಾದ ಪ್ರಬಲಶಕ್ತಿಗಳಾದ ಪರ್ಶಿಯನ್, ಬಿಝಾಂಡಿಯಮ್ ಸಾಮ್ರಾಜ್ಯಗಳ ಒಳಜಗಳ, ಯುರೋಪ್, ಅರಬ್‌ಸ್ತಾನದ ಪತನದ ಸೂಚನೆಗಳು ಜೊತೆಗೆ ಒಂದು ರೀತಿಯ ಧಾರ್ಮಿಕ ಮಢ್ಯ ಮುಂತಾದ ಸಾಮಾಜಿಕ-ಸಾಂಸ್ಕೃತಿಕ-ರಾಜಕೀಯ ದ್ವಂದ್ವಗಳ ನಡುವೆ ಮಹಮ್ಮದರ ಜನ್ಮ ಉಂಟಾದದ್ದು ದೈವೀ ಸಂಕಲ್ಪವೆಂದೇ ಇಸ್ಲಾಂ ಧರ್ಮದಲ್ಲಿ ತಿಳಿಸಲಾಗಿದೆ. ಅರಬ್‌ಸ್ತಾನದ ಮೆಕ್ಕಾ ಪಟ್ಟಣವು ಸಂಸ್ಕೃತಿ-ಜ್ಞಾನ ಹಾಗೂ ಧರ್ಮದ ದೃಷ್ಟಿಯಿಂದಲ್ಲದೆ, ವಾಣಿಜ್ಯ ಹಾಗೂ ರಾಜಕೀಯ ವಾಗಿಯೂ ಉನ್ನತಿ ಸಾಧಿಸಿತ್ತು. ಆದ್ದರಿಂದಲೇ ಈ ಸ್ಥಾನವು ಮಹಮ್ಮದರ ಚಿಂತನಶೀಲ ವ್ಯಕ್ತಿತ್ವಕ್ಕೆ ಹಾದಿಯಾಯಿತು. ಬಾಲ್ಯದಲ್ಲೇ ತಂದೆ-ತಾಯಿಗಳ ವಿಯೋಗವಾಗಿ, ಚಿಕ್ಕಪ್ಪನ ಆಶ್ರಯದಲ್ಲಿ ಬೆಳೆದ ಮಹಮ್ಮದರು ತನಗಿಂತ ೧೫ ವರ್ಷ ದೊಡ್ಡವಳಾದ ‘ಖದೀಬಾ’ ಎಂಬ ಶ್ರೀಮಂತ ವಿಧವೆಯನ್ನು ವಿವಾಹವಾಗಿ ಅವರ ಅಪಾರ ಆಸ್ತಿಗೆ ಒಡೆಯರಾದರು ಎಂದು ಇತಿಹಾಸವು ತಿಳಿಸುತ್ತದೆ. ಆದರೆ ಕ್ರಮೇಣ ಐಹಿಕ ಸುಖಗಳಿಂದ ವಿಮುಖರಾಗಿ ಧಾರ್ಮಿಕ ಚಿಂತನೆಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡು ಧರ್ಮದ ರಹಸ್ಯ, ದುಷ್ಟಶಕ್ತಿಗಳ ಸ್ವರೂಪ, ಜೀವಮರಣಗಳತ್ತ, ಪಾಪ-ಪುಣ್ಯಗಳತ್ತ ಚಿಂತಿಸುವುದರಲ್ಲಿ ತಲ್ಲೀನರಾದರು. ಮೆಕ್ಕಾ ಪಟ್ಟಣದ ಹೊರವಲಯದ ‘ಹೀರಾ’ ಎಂಬ ಗುಹೆಯಲ್ಲಿ ಆತ್ಮಶೋಧನೆಗೆ ಪ್ರಾರಂಭಿಸಿದ ಅವರು ಸಮಕಾಲೀನ ಜೀವನದ ದೌರ್ಬಲ್ಯ, ಕ್ಷುದ್ರತೆ, ಕ್ರೌರ್ಯ ಮುಂತಾದವುಗಳಿಂದ ಬೇಸತ್ತು ಆತ್ಮಾನುಭವದ ಮೂಲಕ ದೇವರನ್ನು ತಿಳಿಯುವಲ್ಲಿ ತನ್ನನ್ನು ತಾನೆಯ ತೊಡಗಿಸಿಕೊಂಡರು.
ಹೀಗೆ ಧ್ಯಾನಾಸಕ್ತನಾದ ಮಹಮ್ಮದನಿಗೆ ‘ಹೀರಾ’ದ ಗುಹೆಯಲ್ಲಿಯೇ ದೇವದೂತ ಜುಬ್ರೆಯಲ್‌ನ ಮೂಲಕ ಸಾಕ್ಷಾತ್ಕಾರವಾಯಿತು. ಅಲ್ಲಿಂದ ಮುಂದೆ ಸಂಪೂರ್ಣವಾಗಿ ಮಾನವ ಪ್ರಪಂಚದ ಅಭಿವೃದ್ದಿಯಲ್ಲಿ ತನ್ನನ್ನು ಅರ್ಪಿಸಿಕೊಂಡನು. ಮೂರ್ತಿ ಪೂಜೆಯನ್ನು ಅಲ್ಲಗಳೆದು ಮಹಮ್ಮದನು ಜಗತ್ತಿಗೆಲ್ಲ ಒಬ್ಬನೆಯ ದೇವರು ಎಂದು ಉಪದೇಶಿಸಿದನು. ಪರಿಶುದ್ಧ ಅಂತಃಕರಣದ ಬಲದಿಂದ ಮಾತ್ರವೇ ದೇವರನ್ನು ತಲುಪಬಹುದೆಂದು ತಿಳಿಸಿದನು. ಹೀಗಿರಲಾಗಿ ಯಾಥ್ರಿಬ್ ಪಟ್ಟಣದಿಂದ ಹೊರಟ ಯಾತ್ರಿಕರ ಗುಂಪೊಂದು ಅಹಮ್ಮದನ ಧಾರ್ಮಿಕ ಚಿಂತನೆಯಿಂದ ಗಂಭೀರವಾಗಿ ಪ್ರಭಾವಿಸಲ್ಪಟ್ಟಿತೆಂದು ಐತಿಹ್ಯವೂ ತಿಳಿಸುತ್ತದೆ. ಆ ಕಾರಣದಿಂದ ಆ ಯಾಥ್ರಿಬ್ ಪಟ್ಟಣವು ‘ಪ್ರವಾದಿಯ ಪಟ್ಟಣ’ ಎಂದು ಗುರುತಿಸಲ್ಪಟ್ಟಿತು. ಕಾಲಕ್ರಮೇಣ ಈ ಪಟ್ಟಣವು ಇತಿಹಾಸ ಪ್ರಸಿದ್ಧವಾದ ‘ಮದಿನಾ’ ನಗರವೆಂದು ಪ್ರಸಿದ್ಧವಾಯಿತು. ಮದಿನಾ ಯಾತ್ರಿಕರು ತಮ್ಮನ್ನು ಬಹುವಾಗಿ ಪ್ರಾರ್ಥಿಸಿ ಕೊಂಡಾಗ ಮಹಮ್ಮದನು ‘ಮೆಕ್ಕಾ’ ಬಿಟ್ಟು ‘ಮದೀನಾಕ್ಕೆ’ ಹೊರಡುತ್ತಾನೆ. ಮೆಕ್ಕಾ ನಿವಾಸಿಗಳಿಂದ ತಡೆಯಲ್ಪಟ್ಟಾಗ ಪ್ರವಾದಿಯಿಂದ ಉದ್ಗರಿಸಲ್ಪಟ್ಟ ‘‘ಮುನ್ನಡೆ- ನಮ್ಮ ಜೊತೆಯಲ್ಲಿ ದೇವರಿದ್ದಾನೆ’’ ಎಂಬ ಮಾತು ‘ಸುರಾಹ್’ದಲ್ಲಿ ಉಲ್ಲೇಖಿಸಲ್ಪಟ್ಟು ಪ್ರಸಿದ್ದಿ ಪಡೆದಿದೆ. ಈ ಘಟನೆಯನ್ನು ಇಸ್ಲಾಂ ದಾಖಲೆಗಳಲ್ಲಿ ‘ಹಿಜರಾ’ ಎಂದು ಕರೆಯಲಾಗಿದೆ. ಮಹಮ್ಮದ್ ಪೈಗಂಬರರು ಈ ಘಟನೆಯ ನಂತರ ‘ಮದೀನಾ’ವನ್ನು ತಲುಪಿದ್ದು, ಕ್ರಿ.ಶ.೬೨೨ರಲ್ಲಿ ಎಂದು ಇತಿಹಾಸಕಾರರು ತಿಳಿಸಿದ್ದಾರೆ. ಆದ್ದರಿಂದಲೇ ಈ ದಿನವನ್ನು ಮುಸ್ಲಿಂರ ಹಿಜರಿ ಶಕೆಯ ಪ್ರಾರಂಭ ಎಂದು ಗಣಿಸಲಾಗಿದೆ. ಜಗತ್ತಿನಲ್ಲಿಯೇ ಪ್ರಪ್ರಥಮ ಮುಸಲ್ಮಾನ ಪ್ರಾರಂಭ ಸ್ಥಳ ‘ಮಸೀದಿ’ಯ ಪ್ರತಿಷ್ಠಾಪನೆಯೂ ಕೂಡ ಇದೇ ಸಮಯದಲ್ಲಿ ನಡೆಯಿತು. ಮಸೀದಿಯೇ ಇಸ್ಮಾಂ ಧರ್ಮದ ಸಂಸ್ಕೃತಿಯ ಅಧ್ಯಾತ್ಮ ದರ್ಶನದ ಪ್ರತೀಕವಾಗಿ, ಮುಸಲ್ಮಾನರ ಧಾರ್ಮಿಕ ವ್ಯವಸ್ಥೆಯ ಅತಿಮಹತ್ವದ ಸಂಕೇತವಾಗಿ ಜನ್ಮ ತಾಳಿತು.
ಪ್ರತೀ ಶುಕ್ರವಾರದ ದೇವರ ಸೇವಾ ಕಾರ್ಯ ಮೊಣಕಾಲೂರಿ ನಮಾಜ್ ಮಾಡುವ ಪರಂಪರೆ, ಬಡವರಿಗಾಗಿ ದಾನ-ಧರ್ಮ ಮುಂತಾದವುಗಳು ಮಹಮ್ಮದ್ ಪೈಗಂಬರರ ಉಪದೇಶದ ಪ್ರಕಾರವೇ ಆಚರಣೆಗೆ ಬಂದು ಪ್ರಸಿದ್ಧವಾದವು. ಏಳು ವರ್ಷಗಳ ನಂತರ ‘ಮಕ್ಕಾ’ ಪಟ್ಟಣವು ಸಹ ಮುಸಲ್ಮಾನರ ಆಡಳಿತಕ್ಕೆ ಸೇರಿಸಲ್ಪಟ್ಟಿತು. ಈ ಮೂಲಕ ಅರಬ್‌ಸ್ತಾನದಲ್ಲಿ ಇಸ್ಲಾಂ ಧರ್ಮದ ಸ್ಥಾಪನೆಯಾಯಿತು. ಕೇವಲ ಒಂದು ಶತಮಾನದ ಅವಧಿಯಲ್ಲಿ ಅರಬ್ ಆಡಳಿತಗಾರರು ಸಂಘಟಿತರಾಗಿ ಸುಭದ್ರ ಸಾಮ್ರಾಜ್ಯ ಕಟ್ಟಿದರು. ಜೊತೆಗೆ ಧಾರ್ಮಿಕ ಪರಿವರ್ತನೆಯ ಕಾರ್ಯವೂ ಪ್ರಾರಂಭಗೊಂಡು ಏಷ್ಯಾ ಮತ್ತು ಆಫ್ರಿಕಾದ ಒಳನಾಡುಗಳಲ್ಲಿಯೂ ಇಸ್ಲಾಂ ಧರ್ಮವು ಹಬ್ಬಿ ಹರಡಿತು. ಇರಾಕ್, ಈಜಿಪ್ಟ್, ಸಿರಿಯಾ ದೇಶಗಳಲ್ಲಂತೂ ಉಳಿದ ನಂಬಿಕೆಯ ವ್ಯವಸ್ಥೆಗಳನ್ನು ಅಲ್ಲಗಳೆದು ಇಸ್ಲಾಂ ಧರ್ಮ ಪ್ರಚಾರಕ್ಕೆ ಬಂದಿತು. ಇಸ್ಲಾಂ ಧರ್ಮದ ಪ್ರಭಾವ ಎಷ್ಟು ಬಲವಾಗಿ ತ್ತೆಂದರೆ ಫ್ರಾನ್ಸ್‌ನ ರಾಜನಾದ ಚಾರ್ಲ್ಸ್ ಮಾರ್ಟೆಲ್‌ನು ಕ್ರಿ.ಶ.೭೩೨ರಲ್ಲಿ ಅರಬ್ ಪಡೆಗಳನ್ನು ಸೋಲಿಸದಿದ್ದರೆ ಬಹುಶಃ ಪಶ್ಚಿಮದ ಸಮಾಜಗಳೆಲ್ಲವೂ ಇಸ್ಲಾಂ ಧರ್ಮದಲ್ಲಿ ಸೇರಿ ಹೋಗುತ್ತಿತ್ತು.
ಮಹಮ್ಮದ್ ಪೈಗಂಬರನೆಯ ಸ್ವತಃ ತನ್ನ ಅನುಯಾಯಿಗಳಿಗೆ ತಿಳಿಸಿದಂತೆ ಮುಸ್ಲಿಂ ಜನಾಂಗದವರು ಎಂದೂ ಈ ಪ್ರವಾದಿಯನ್ನು ದೇವರೆಂದು ತಿಳಿದು ಪೂಜಿಸುವಂತಿಲ್ಲ. ಬದಲಾಗಿ ಮಹಮ್ಮದನನ್ನು ದೇವದೂತನೆಂದೂ, ಒಬ್ಬ ಬಹುದೊಡ್ಡ ಸಾಧಕನೆಂದೂ ಗುರುತಿಸಲಾಗಿದೆ. ಅತಿ ಪವಿತ್ರವೆಂದು ನಂಬಲ್ಪಟ್ಟ ‘ಕುರಾನ್’ ಗ್ರಂಥದಲ್ಲಿ ಹೇಳಿದ ವಿಚಾರಗಳು ಕೇವಲ ಪ್ರವಾದಿಯ ಉಪದೇಶಗಳಲ್ಲ, ಬದಲಿಗೆ ಅಗಣಿತ ಬುದ್ದಿಶಕ್ತಿ, ಜ್ಞಾನ, ಕರುಣೆಗಳನ್ನು ಹೊಂದಿದ ಸರ್ವಶಕ್ತ ಅಲ್ಲಾಹನ ಉಪದೇಶವೆಂದು ಭಾವಿಸಲಾಗಿದೆ. ಆದ್ದರಿಂದಲೇ ಮುಂದಿನ ಮುಸ್ಲಿಂ ಶಿಷ್ಯ ಪರಂಪರೆ ಕುರಾನ್ ಅಪ್ರತಿಮ ಗ್ರಂಥವೆಂದು ಬಳಕೆಯಲ್ಲಿ ತಂದಿತು.
ಅರಬ್ಬಿ ಭಾಷೆಯಲ್ಲಿ ಬರೆಯಲ್ಪಟ್ಟಿರುವ ಕುರಾನ್‌ನ ನೈತಿಕ-ತಾತ್ವಿಕ ವಿಚಾರಗಳೊಂದಿಗೆ ಯಹೂದ್ಯರ (ಜೂ ಧರ್ಮ) ಹಾಗೂ ಕ್ರೈಸ್ತಧರ್ಮ ಚಿಂತನೆಗಳ ಸಹಮತವಿದೆ. ಉದಾಹರಣೆಗೆ, ಕುರಾನ್ ತಿಳಿಸಿದಂತೆ, ಕಾರ್ಯ ಸಫಲವಾಗಬೇಕಾದರೆ ಕರ್ತವ್ಯದಲ್ಲಿ ಶ್ರದ್ಧೆ ಅತಿ ಮುಖ್ಯ. ಭಗವಂತನಲ್ಲಿ ಮನುಷ್ಯನು ಇಡುವ ಅಪಾರ ಶ್ರದ್ಧೆಯಿಂದಲೇ ಮುಕ್ತಿ ಸಾಧ್ಯ ಮುಂತಾದ ವಿಷಯಗಳನ್ನು ಈ ಪವಿತ್ರ ಗ್ರಂಥವು ಒತ್ತಿ ಹೇಳುತ್ತದೆ. ಈ ಪ್ರಪಂಚದಲ್ಲಿ ವ್ಯಕ್ತಿಯು ದೇವರ ಪ್ರತಿನಿಧಿ. ದೈವೀ ಸಂಕಲ್ಪವೇ ಜೀವಾತ್ಮನನ್ನು ಅವನ ದಾರಿಯಲ್ಲಿ ನಡೆಸುವುದು. ಮಾನವನ ಜೀವನದ ಮೇಲೆ ಪೂರ್ಣ ಅಧಿಕಾರವೂ ಆ ಭಗವಂತನಿಗೇ ಇದೆ. ಈ ರೀತಿ ಸಮಸ್ತ ಜೀವಗಳನ್ನು ನಡೆಸುವ ದೈವೀ ಸಂಕಲ್ಪವೇ ‘ತಕ್ಧೀರ್’ ಅಥವಾ ‘ವಿಧಿ’ ಎಂದು ಮುಸಲ್ಮಾನರು ನಂಬುತ್ತಾರೆ.
ಇಸ್ಲಾಂ ಧರ್ಮದಲ್ಲಿ ಮೂರು ಪ್ರಮುಖ ಮತಭೇದಗಳನ್ನು ಕಾಣಬಹುದು. ‘ಸುನ್ನತ್ ಜಮತಾ’ ಎಂದರೆ ಸಂಪ್ರದಾಯಬದ್ಧ ಅನುಯಾಯಿಗಳು. ‘ಷಿಯಾ’ ಮುಸಲ್ಮಾನರನ್ನು ಕಡಿಮೆ ಧಾರ್ಮಿಕ ವಿಧಿಗಳನ್ನು ಅನುಸರಿಸುವವರು ಎನ್ನಬಹುದು. ‘ವಹಾಬೀ’ಗಳು ಅಥವಾ ‘ಅಹ್‌ಲೆ ಹದೀ’ಗಳನ್ನು ಇಸ್ಲಾಂ ಧರ್ಮದ ಕಠಿಣ ನಿಯಮವಾದಿಗಳು ಎಂದು ಗುರುತಿಸಲಾಗಿದೆ. ಕೇವಲ ಬಾಹ್ಯಾಚರಣೆಗಳಲ್ಲಿ ಮಾತ್ರ ಈ ಮತಭೇದ ಕಾಣಬಹುದೇ ಹೊರತು ಕುರಾನ್ ಹಾಗೂ ಮಹಮ್ಮದ್ ಪೈಗಂಬರನ ಕುರಿತು ಶ್ರದ್ಧೆ ಎಲ್ಲರಲ್ಲೂ ಒಂದೇ ತೆರನಾಗಿ ಕಾಣುತ್ತದೆ. ಇಸ್ಲಾಂ ಧರ್ಮೀಯರ ಪ್ರಕಾರ ಮದುವೆ ಒಂದು ಸಾಮಾಜಿಕ ಒಪ್ಪಂದ. ‘ಬಕ್ರೀದ್’(ಈದ್ -ಎ-ಸುಹಾ) ಹಾಗೂ ‘ರಮ್ ಜನ್’ ಇದರ ಪ್ರಮುಖ ಹಬ್ಬಗಳು. ಇಮಾಮ್ ಹುಸೇನನ ಕೊಲೆಯ ಶೋಕದ ನೆನಪಿಗಾಗಿ ಆಚರಿಸುವ ‘ಮೊಹರಂ’ ಹಬ್ಬವು ಮಹತ್ವದ್ದೆಂದು ತಿಳಿಯಲ್ಪಟುತ್ತದೆ. ಪರದಾ ಅಥವಾ ಬುರ್ಖಾ ಪದ್ಧತಿ, ಶವವನ್ನು ಹುಗಿಯುವುದು, ಹಿರಿಯರ ಸ್ಮರಣಾರ್ಥದ ‘ಬರ್‌ಸೀ’ ಇವೆಲ್ಲವೂ ಮುಸಲ್ಮಾನ್ ಧರ್ಮದ ವೈಶಿಷ್ಟ್ಯವಾಗಿದೆ.
ಇಂದು ಇಸ್ಲಾಂ ಧರ್ಮವು ಜಗತ್ತಿನ ಅತಿ ಬಲಾಢ್ಯ ಹಾಗೂ ಅತಿ ಪ್ರಮುಖ ಧರ್ಮ ವ್ಯವಸ್ಥೆಗಳಲ್ಲಿ ಒಂದಾಗಿದೆಯೆನ್ನುವುದು ನಿರ್ವಿವಾದದ ಸಂಗತಿ. ಧರ್ಮ ಹಾಗೂ ರಾಜಕೀಯ ಶಕ್ತಿಗಳೆರಡನ್ನೂ ಒಟ್ಟಾಗಿ ಜನರಲ್ಲಿ ಪ್ರೇರೇಪಿಸುವ ಕಾರಣದಿಂದ ಇಸ್ಲಾಂ ಧರ್ಮದ ವಿಸ್ತರಣೆ ಹಾಗೂ ಮುಸಲ್ಮಾನ್ ಅರಸರ ರಾಜ್ಯವಿಸ್ತರಣೆಗಳು ಜಗತ್ತಿನ ಇತಿಹಾಸದಲ್ಲಿ ಒಟ್ಟಾಗಿಯೇ ಕಾಣಸಿಗುತ್ತವೆ.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ, ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯ ವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆ ಯನ್ನು ಶೋಧಿಸಲು ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ  ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಪ್ರಮುಖ ಚರಿತ್ರೆ ಕೃತಿಗಳನ್ನು ಕೊಡುಗೆಯಾಗಿ ನೀಡಿರುವ ಚರಿತ್ರೆ ವಿಭಾಗವು ಸಂಘಟಿತ ಕೆಲಸಗಳನ್ನು ವಿಭಾಗದ ಯೋಜನೆಗಳನ್ನಾಗಿ ಯಶಸ್ವಿಯಾಗಿ ನಿರ್ವಹಿಸುತ್ತಾ ಬಂದಿದೆ. ಕರ್ನಾಟಕದ ಮನೆಮಾತಾಗಿರುವ ಬಿ. ಷೇಕ್ ಅಲಿ ಅವರ ಸಂಪಾದಕತ್ವದ ಕರ್ನಾಟಕ ಚರಿತ್ರೆಯ ಏಳು ಸಂಪುಟಗಳು (೧೯೯೭), ವಿಜಯ್ ಪೂಣಚ್ಚ ತಂಬಂಡ ಅವರ ಸಂಪಾದಕತ್ವದ ಚರಿತ್ರೆ ವಿಶ್ವಕೋಶ (೨೦೦೧), ಚರಿತ್ರೆ ವಿಭಾಗವು ಹೊರತಂದಿರುವ ಏಕೀಕರಣೋತ್ತರ ಕರ್ನಾಟಕದ ಪ್ರಮುಖ ಚಳುವಳಿಗಳು (೨೦೦೦) ಮತ್ತು ಕರ್ನಾಟಕದ ಸಾಂಸ್ಕೃತಿಕ ಚರಿತ್ರೆಗೆ ಸಂಬಂಧಿಸಿದ ನಾಲ್ಕು ಗ್ರಂಥಗಳು (೨೦೦೪-೦೬) ಇವುಗಳಲ್ಲಿ ಪ್ರಮುಖವಾದವು. ಕಳೆದ ಐದು ವರ್ಷಗಳ ಪರಿಶ್ರಮದಿಂದ ಚರಿತ್ರೆ ವಿಭಾಗದ ವಿದ್ವಾಂಸರು ಹೊರತಂದ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳು ಕನ್ನಡ ವಿಶ್ವವಿದ್ಯಾಲಯದ ಬೌದ್ದಿಕ ಪರಂಪರೆಗೆ ಒಂದು ಹೊಸ ಸೇರ್ಪಡೆ.
ದೇಶದ ಪ್ರತಿಷ್ಠಿತ ವಿಶ್ವವಿದ್ಯಾಲಯಗಳ ವಿದ್ವಾಂಸರೊಂದಿಗೆ ನಾಡಿನ ಪ್ರಮುಖ ವಿದ್ವಾಂಸರ ಬರಹಗಳನ್ನು ಮತ್ತು ಅನುವಾದಗಳನ್ನು ಈ ಸಂಪುಟಗಳು ಒಳಗೊಂಡಿವೆ. ಚರಿತ್ರೆ ಅಥವಾ ಸಮಾಜವಿಜ್ಞಾನಗಳ ಜ್ಞಾನಶಿಸ್ತಿನಲ್ಲಿ ಕನ್ನಡದಲ್ಲಿ ಚರ್ಚೆಗಳು ಕಡಿಮೆ ಎನ್ನುವ ಮಿತಿಗಳನ್ನು ಈ ಸಂಪುಟಗಳು ಮೀರಿವೆ. ದೇಸೀ ಭಾಷೆಗಳಲ್ಲಿ ಜಗತ್ತಿನ ಜ್ಞಾನ ಪ್ರಕಾರಗಳನ್ನು ಸಮರ್ಥವಾಗಿ ನಿಭಾಯಿಸುವುದು ನಮ್ಮ ಭಾಷೆ, ಪರಂಪರೆ ಹಾಗೂ ಅನನ್ಯತೆಗಳನ್ನು ಕಾಪಾಡುವ ಬಗೆ ಈ ಪ್ರಯತ್ನದ ಒಂದು ಆಯಾಮವಾಗಿದೆ. ಹಾಗೆಯೇ ಕನ್ನಡದ ಸಂದರ್ಭದಲ್ಲಿ ಪಾಶ್ಚಾತ್ಯ ಜಗತ್ತು ಅಥವಾ ಕರ್ನಾಟಕೇತರ ಜಗತ್ತು ನಿರ್ಣಯಿಸುವ ಮತ್ತು ನಿಯಂತ್ರಿಸುವ ಬೌದ್ದಿಕ ಆಕ್ರಮಣಗಳನ್ನು ಮತ್ತು ಸವಾಲುಗಳನ್ನು ಕನ್ನಡ ವಿಶ್ವವಿದ್ಯಾಲಯದ ಬೌದ್ದಿಕ ಪರಂಪರೆ ಸಮರ್ಥವಾಗಿ ನಿಭಾಯಿಸುತ್ತಿದೆ. ಸಮಾಜವಿಜ್ಞಾನಗಳ ಬೌದ್ದಿಕ ಪರಂಪರೆಗಳು ಕನ್ನಡದಲ್ಲಿ ಈ ಬಗೆಯಲ್ಲಿ ಮೂಡಿಬರುತ್ತಿರುವುದು ಈ ದಿಶೆಯಲ್ಲಿ ಒಂದು ಪ್ರಮುಖ ಹೆಜ್ಜೆ. ಚರಿತ್ರೆ ವಿಭಾಗವು ಈ ಹಿನ್ನೆಲೆಯಲ್ಲಿ ಹೊರತರುತ್ತಿರುವ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳು ಒಂದು ಮೈಲುಗಲ್ಲು.  ಚರಿತ್ರೆ ಲೇಖನ ಮತ್ತು ವಿಧಾನ, ಭಾರತ ಉಪಖಂಡ ಆಧುನಿಕಪೂರ್ವ ಚರಿತ್ರೆ, ಭಾರತ ಉಪಖಂಡ ಆಧುನಿಕ ಚರಿತ್ರೆ, ಏಷ್ಯಾ, ಯುರೋಪ್, ಅಮೆರಿಕಾ, ಆಫ್ರಿಕಾ ಹಾಗೂ ಸಮಕಾಲೀನ ಕರ್ನಾಟಕಕ್ಕೆ ಸಂಬಂಧಿಸಿದ ವಿವಿಧ ಆಯಾಮಗಳನ್ನು ಈ ಎಂಟು ಸಂಪುಟಗಳು ಚರ್ಚಿಸಿವೆ. ಇವೆಲ್ಲವನ್ನು ಕನ್ನಡದಲ್ಲಿ ಪ್ರಕಟಿಸಿ ಕನ್ನಡ ಓದುಗರಿಗೆ ಕನ್ನಡ ವಿಶ್ವವಿದ್ಯಾಲಯವು ಅರ್ಪಿಸುತ್ತಿದೆ.
ಪ್ರಧಾನ ಸಂಪಾದಕರಾದ ಪ್ರೊ. ವಿಜಯ್ ಪೂಣಚ್ಚ ತಂಬಂಡ ಅವರು ಮತ್ತು ಸಂಪುಟ ಸಂಪಾದಕರಾದ ಡಾ.ಕೆ.ಮೋಹನ್‌ಕೃಷ್ಣ ರೈ ಅವರು  ಏಷ್ಯಾ: ಚರಿತ್ರೆಯ ವಿವಿಧ ಆಯಾಮಗಳು ಸಂಪುಟವನ್ನು ಸಮರ್ಥವಾಗಿ ಹೊರತಂದಿದ್ದಾರೆ. ಅವರಿಗೆ ನನ್ನ ಅಭಿನಂದನೆಗಳು.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ.ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೪. ವಸಾಹತುಶಾಹಿತ್ವ ಮತ್ತು ನಿರ್ವಸಾಹತೀಕರಣ
ಪಶ್ಚಿಮ, ಪೂರ್ವ ಮತ್ತು ಆಗ್ನೇಯ ಏಷ್ಯಾ ಹಲವು ದೇಶಗಳ ಸಮ್ಮಿಲನವಾಗಿದ್ದು, ಆಧುನಿಕ ಯುಗದಲ್ಲಿ ಸುಮಾರು ೨೫೦ ವರ್ಷಗಳಷ್ಟು ಕಾಲ ಪಶ್ಚಿಮ ರಾಷ್ಟ್ರಗಳ ಆಳ್ವಿಕೆಗೆ ಒಳಪಟ್ಟಿತ್ತು. ಇವುಗಳಲ್ಲಿ ಕೆಲವು ಭಾಗಗಳು ೧೬ನೆಯ ಶತಮಾನದ ಆರಂಭದಿಂದಲೇ ಪೋರ್ಚುಗೀಸ್ ಮತ್ತು ಸ್ಪೇನಿಷ್ ಸಾಮ್ರಾಜ್ಯಶಾಹಿ ಅಧೀನಕ್ಕೆ ಸೇರಿದ್ದವು. ಇಲ್ಲಿ ಅನೇಕ ಬಾರಿ ಪರಕೀಯರ ದಾಳಿಯಾಗಿದ್ದು, ಕೆಲವರು ಇಲ್ಲಿಯೇ ನೆಲೆಸಿ, ಈ ದೇಶಗಳ ಸಂಸ್ಕೃತಿಗೆ ಹೊಂದಿಕೊಂಡು ರಾಜರಾಗಿ ಆಳಿದ್ದುಂಟು. ಇನ್ನು ಕೆಲವರು ದಾಳಿ ಮಾಡಿ, ಲೂಟಿ ಮಾಡಿದ ಸಂಪತ್ತನ್ನು ತೆಗೆದುಕೊಂಡು ತಮ್ಮ ದೇಶಕ್ಕೆ ಮರಳಿದ್ದೂ ಉಂಟು. ಈ ದೇಶಗಳ ಇತಿಹಾಸದಲ್ಲಿ ಸಾಧನೆಯ ಕಾಲವು, ತಟಸ್ಥ ಕಾಲವೂ ಮತ್ತು ವಿಪತ್ತುಗಳೂ ಇದ್ದವು. ಆದರೆ ಆಧುನಿಕ ಏಷ್ಯಾದಲ್ಲಿ ವಸಾಹತುಶಾಹಿ ಚಟುವಟಿಕೆಗಳನ್ನು ಚರ್ಚಿಸುವಾಗ ಸಾಮಾನ್ಯವಾಗಿ ತೀರ ಇತ್ತೀಚೆಗಿನ ಇತಿಹಾಸಕ್ಕೆ ಮಹತ್ವವನ್ನು ಕೊಡುತ್ತೇವೆ. ಐರೋಪ್ಯ ರಾಷ್ಟ್ರಗಳ ಆಗಮನ, ಅವರ ಸಂಬಂಧದಿಂದಾದ ಪರಿಣಾಮಗಳು, ಬದಲಾವಣೆಗಳು, ಸಾಮ್ರಾಜ್ಯಶಾಹಿ ಆಡಳಿತದ ವಿವಿಧ ಮುಖಗಳು ಮತ್ತು ಅದರ ವಿರುದ್ಧ ಸಂಘಟಿಸಿದ ಚಳುವಳಿಗಳನ್ನು ಹೆಚ್ಚು ಗಮನಿಸುತ್ತೇವೆ. ಈ ಲೇಖನದಲ್ಲಿ ೨೦ನೆಯ ಶತಮಾನದ ವಸಾಹತುಶಾಹಿ ಯುಗವನ್ನು ಚರ್ಚಿಸಲಾಗಿದೆ.
೨೦ನೆಯ ಶತಮಾನದ ವಸಾಹತುಶಾಹಿಯು ಈ ಹಿಂದೆ ಐರೋಪ್ಯ ರಾಷ್ಟ್ರಗಳು ಏಷ್ಯಾ ದೇಶಗಳ ಮೇಲೆ ಹೇರಿರುವ ಸಾಮಾಜಿಕ, ಸಾಂಸ್ಕೃತಿಕ ಭೌತಿಕ ಪ್ರಭುತ್ವವು ಮುಂದುವರಿದು ೨೦ನೆಯ ಶತಮಾನದಲ್ಲಿ ಪರಿವರ್ತನೆಗೊಂಡು ಹೊಸ ವಸಾಹತುಶಾಹಿ ಯುಗವಾಗಿ ಆವಿಷ್ಕಾರವಾಯಿತು. ಈ ಬೆಳವಣಿಗೆ ಐರೋಪ್ಯ ರಾಷ್ಟ್ರಗಳ ಹಿಂದಿನ ಪ್ರಭುತ್ವದ ರಚನೆಯನ್ನೇ ಬದಲಾಯಿಸಿ ಆರ್ಥಿಕ ಮತ್ತು ರಾಜಕೀಯ ಪ್ರಭುತ್ವವನ್ನು ಯಶಸ್ವಿಯಾಗಿ ಸಂಯೋಜಿಸಲಾಯಿತು. ಈ ಅರ್ಥದಲ್ಲಿ ವಿಶ್ಲೇಷಿಸಿದಾಗ ಕೈಗಾರಿಕೆ, ತಂತ್ರಜ್ಞಾನ, ಆರ್ಥಿಕ ಸೈನಿಕ ಮತ್ತು ವಿಜ್ಞಾನ ರಂಗಗಳಲ್ಲಿ ಮುಂದುವರಿದ ರಾಷ್ಟ್ರಗಳು ಅನಭಿವೃದ್ದಿ ಹೊಂದಿದ ವಸಾಹತುಗಳ ಮೇಲೆ ಅಧಿಕಾರ ಹೇರಿ, ಅಲ್ಲಿ ಉತ್ಪಾದನೆಯಾಗುವ ಸಂಪತ್ತನ್ನು ತಮ್ಮ ದೇಶಗಳ ಬೆಳವಣಿಗೆಗೋಸ್ಕರ ಕೊಂಡೊಯ್ಯುವ ಪ್ರಕ್ರಿಯೆಯನ್ನು ವಸಾಹತುಶಾಹಿ ಎಂದು ಕರೆಯಲಾಗುತ್ತದೆ. ಬಂಡವಾಳಶಾಹಿ ರಾಷ್ಟ್ರಗಳು ತಮ್ಮ ಆಸಕ್ತಿಗಳನ್ನು ರಕ್ಷಿಸಿ ಕೊಳ್ಳುವ ದೃಷ್ಟಿಯಿಂದ ತಾವೇ ಸ್ಥಾಪಿಸಿರುವ ವಸಾಹತುಗಳಲ್ಲಿ ವಾಸವಾಗಿರುವ ಜನರ ಆರ್ಥಿಕ, ಸಾಮಾಜಿಕ, ರಾಜಕೀಯ ಮತ್ತು ಸಾಂಸ್ಕೃತಿಕ ಹಕ್ಕುಗಳನ್ನು ಕಬಳಿಸಿ, ತಮ್ಮ ದೇಶದ ವ್ಯವಸ್ಥೆ ಮತ್ತು ಸಂಸ್ಕೃತಿಯನ್ನು ನಿರಾತಂಕವಾಗಿ ಹೇರಿದವು. ವಸಾಹತುಗಳಿಗೆ ಬೇರೆ ದಾರಿ ಇಲ್ಲದೆ ಬಂಡವಾಳಶಾಹಿ ದೇಶಗಳಿಗೆ ಎಲ್ಲ ರಂಗದಲ್ಲಿಯೂ ವಿಧೇಯ ರಾಗಿರಬೇಕಾದ ಅನಿವಾರ್ಯತೆಯೂ ಇತ್ತು.
ಐರೋಪ್ಯ ರಾಷ್ಟ್ರಗಳು ಅನಭಿವೃದ್ದಿ ಹೊಂದಿದ ಏಷ್ಯಾ ದೇಶಗಳ ಸಾಮಾಜಿಕ, ಭೌತಿಕ ಮತ್ತು ಸಾಂಸ್ಕೃತಿಕ ಚಟುವಟಿಕೆಗಳು ೨೦ನೆಯ ಶತಮಾನದ ಆರಂಭದವರೆಗೂ ಸಕ್ರಿಯವಾಗಿ ಪಾಲ್ಗೊಂಡಿದ್ದರೂ ಸಹ
೧. ಈ ದೇಶಗಳಲ್ಲಿ ಆರ್ಥಿಕ ಮತ್ತು ರಾಜಕೀಯ ಪ್ರಭುತ್ವದ ಸಂಘಟನೆ ಮಾಡಿ ಸ್ವತಂತ್ರ ವಸಾಹತುಗಳನ್ನಾಗಿ ಪರಿವರ್ತಿಸಲಿಲ್ಲ ಮತ್ತು ಈ ದೇಶಗಳ ಆರ್ಥಿಕ ವ್ಯವಸ್ಥೆ ಮತ್ತು ಬಂಡವಾಳ ಶಾಹಿ ದೇಶಗಳ ಅರ್ಥವ್ಯವಸ್ಥೆಯ ನಡುವೆ ಪರಸ್ಪರ ಸಂಬಂಧ ಏರ್ಪಟ್ಟಿರಲಿಲ್ಲ.
೨. ಏಷ್ಯಾದಲ್ಲಿ ಉತ್ಪಾದನೆಯಾಗುವ ಸಂಪತ್ತುಗಳ ದೋಚು ವಿಕೆ ಇದ್ದರೂ ಕೂಡ, ಈ ದೇಶಗಳ ಮಾರುಕಟ್ಟೆಗಳು ಬಂಡವಾಳಶಾಹಿ ದೇಶಗಳು ಉತ್ಪಾದಿಸುವ ಸಿದ್ಧವಸ್ತುಗಳಿಗೆ ಕಾದಿರಿಸಿರಲಿಲ್ಲ.
೩. ಐರೋಪ್ಯ ರಾಷ್ಟ್ರಗಳು ೧೯ನೆಯ ಶತಮಾನದ(೧೮೭೦ರವರೆಗೂ) ಕೊನೆಯವರೆಗೂ ಕೈಗಾರಿಕೆ, ತಂತ್ರಜ್ಞಾನ ಮತ್ತು ಹಣಕಾಸು ರಂಗಗಳಲ್ಲಿ ಉತ್ಕೃಷ್ಟ ಮಟ್ಟಕ್ಕೆ ಮುಟ್ಟಿರಲಿಲ್ಲ. ಬದಲಾಗಿ ತಮ್ಮ ದೇಶಗಳಲ್ಲಿ ಬಂಡವಾಳಶಾಹಿ ಬೆಳವಣಿಗೆಯ ವೃದ್ದಿಸುವಿಕೆಯನ್ನು ಕಾಯ್ದುಕೊಂಡು ಕೈಗಾರಿಕಾ, ವಾಣಿಜ್ಯ ಮತ್ತು ಕೃಷಿ ಕ್ರಾಂತಿಗೆ ಬೇಕಾದ ಬಂಡವಾಳವನ್ನು ಏಷ್ಯಾದಿಂದಲೇ ಶೇಖರಿಸುವ ಉದ್ದೇಶದಿಂದ ಈ ದೇಶಗಳೊಂದಿಗೆ ಕೇವಲ ವ್ಯಾಪಾರ ಸಂಪರ್ಕವನ್ನಷ್ಟೇ ಇಟ್ಟುಕೊಂಡಿದ್ದವು.
೪. ಸಂಗ್ರಹಿಸಿದ ಲಾಭ, ಸಂಪತ್ತು ಪಶ್ಚಿಮ ದೇಶಗಳ ಅಭಿವೃದ್ದಿಗೆ ನಿರ್ಣಾಯಕ ಪಾತ್ರವಹಿಸಿತು. ಫಲಿತಾಂಶವಾಗಿ ೧೯ನೆಯ ಶತಮಾನದ ಎರಡನೆಯ ಭಾಗ ಮತ್ತು ೨೦ನೆಯ ಶತಮಾನದ ಆರಂಭದಲ್ಲಿ ಪಶ್ಚಿಮ ಯೂರೋಪ್ ಎಲ್ಲ ರಂಗದಲ್ಲೂ ಅಭಿವೃದ್ದಿ ಸಾಧಿಸಿತು. ಇದಕ್ಕುತ್ತರವಾಗಿ ಜಾಗತಿಕ ಮಟ್ಟದಲ್ಲಿ ಬದಲಾದ ಅರ್ಥವ್ಯವಸ್ಥೆಯ ಮುಂದುವರಿಕೆಯು ಆ ದೇಶಗಳು ಏಷ್ಯಾದಿಂದ ಸಂಗ್ರಹಿಸುವ ಸಂಪತ್ತನ್ನು ಅವಲಂಬಿಸಿದ್ದು, ಏಷ್ಯಾ ದೇಶಗಳಲ್ಲಿ ಆ ರಾಷ್ಟ್ರಗಳ ಪ್ರಭುತ್ವದ ರಚನೆಯು ಹೊಸ ರೂಪವನ್ನು ತಾಳಿತು. ವಿದೇಶಿಯರು ಏಷ್ಯಾ ದೇಶಗಳನ್ನು ಹಿಂದೆ ಕೇವಲ ವ್ಯಾಪಾರಕ್ಕೋಸ್ಕರ ಬಳಸಿಕೊಂಡಿದ್ದರು. ಆದರೆ ಪಶ್ಚಿಮ ಯುರೋಪ್‌ನಲ್ಲಾದ ಕೈಗಾರಿಕಾ ಕ್ರಾಂತಿಯಿಂದಾಗಿ ವ್ಯಾಪಾರ ರಂಗದಲ್ಲಿ ಈ ಹಿಂದೆ ತಮ್ಮ ಹಿಡಿತವನ್ನು ಸಾಧಿಸಿ ಬಂಡವಾಳ ಹೆಚ್ಚಿಸುವ ಉದ್ದೇಶ, ಯೂರೋಪಿನ ಬದಲಾದ ವ್ಯವಸ್ಥೆಯಲ್ಲಿ ಸ್ಥಿರತೆ ಮತ್ತು ವೃದ್ದಿಸುವಿಕೆಯನ್ನು ಬೆಂಬಲಿಸಲು ಮತ್ತು ಬಂಡವಾಳಶಾಹಿ ರಾಷ್ಟ್ರಗಳು ಎದುರಿಸುತ್ತಿರುವ ಆರ್ಥಿಕ ಬಿಕ್ಕಟ್ಟನ್ನು ಸರಿಪಡಿಸುವಲ್ಲಿ ಯಾವುದೇ ಪರಿಣಾಮ ಬೀರಲಿಲ್ಲ. ಆ ಕಾರಣಕ್ಕಾಗಿ ೨೦ನೆಯ ಶತಮಾನದಲ್ಲಿ ವಸಾಹತುಗಳ ಸ್ಥಾಪನೆ ಮತ್ತು ಕ್ರೋಡೀಕರಣವು ಬಂಡವಾಳಶಾಹಿ ದೇಶಗಳು ಎದುರಿಸಿದ ಆರ್ಥಿಕ ಬಿಕ್ಕಟ್ಟನ್ನು ಹೋಗಲಾಡಿಸಲು ಈ ದೇಶದ ಸರ್ಕಾರಗಳು ರಚಿಸಿದ ಹೊಸ ರಾಜತಂತ್ರವೆನ್ನಬಹುದು.
ಬಂಡವಾಳಶಾಹಿ ದೇಶಗಳ ಆರ್ಥಿಕ ಬಿಕ್ಕಟ್ಟು ಮತ್ತು ವಸಾಹತುಶಾಹಿಯ ಉಗಮ ವನ್ನು ಹಲವು ವಿದ್ವಾಂಸರು, ಆರ್ಥಿಕತಜ್ಞರು, ಸಾಮಾಜಿಕ ಮತ್ತು ರಾಜಕೀಯ ವಿಜ್ಞಾನಿಗಳು ತಮ್ಮದೇ ಸಂಶೋಧನಾ ಮಾರ್ಗವನ್ನು ಬಳಸಿ ವಿಶ್ಲೇಷಿಸುತ್ತಾರೆ. ಇವರಲ್ಲಿ ಮುಖ್ಯವಾದವರು : ಜೆ.ಎ.ಹಾಬ್ಸನ್, ರೋಸಾ ಲಕ್ಸಂಬರ್ಗ್, ನಿಕೋಲಾಯ್ ಭುಕಾರಿನ್, ವಿ.ಐ.ಲೆನಿನ್. ಜೋಸೆಫ್ ಏ.ಶಂಪೀಟರ್, ಪೌಲ್ ಬರಾನ್, ಏ.ಜಿ.ಫ್ರಾಂಕ್, ಸಮಿರ್ ಅಮೀನ್, ಅರ್ರಿಗಿ ಇಮ್ಯಾನ್ಯೂಯಲ್, ಪರ್ನಾಡ್ ಬ್ರೌದೆಲ್ ಮತ್ತು ಇಮ್ಯೆನ್ಯೂಯಲ್ ವಲರ್‌ಸ್ಪೈನ್. ಇವರಲ್ಲದೆ ಅನೇಕ ಚಿಂತಕರು ದೇಶೀಯ ಮತ್ತು ಪ್ರಾದೇಶಿಕ ಮಟ್ಟದಲ್ಲಿ ಸಂಶೋಧನೆಯನ್ನು ನಡೆಸಿ ೧೯ನೆಯ ಶತಮಾನದ ಅಂತ್ಯ ಮತ್ತು ೨೦ನೆಯ ಶತಮಾನದ ಆರಂಭದಲ್ಲಿ ಬಂಡವಾಳಶಾಹಿ ದೇಶಗಳು ಎದುರಿಸಿದ ಆರ್ಥಿಕ ಬಿಕ್ಕಟ್ಟಿನ ವಿವಿಧ ಸ್ತರಗಳನ್ನು ವಿಮರ್ಶಿಸಿ, ೨೦ನೆಯ ಶತಮಾನದಲ್ಲಿ ಉಗಮವಾದ ಹೊಸ ವಸಾಹತುಶಾಹಿಯ ಅನಿವಾರ್ಯತೆಯನ್ನು ಎಳೆ ಎಳೆಯಾಗಿ ಚರ್ಚಿಸಿದ್ದಾರೆ. ಆ ಚರ್ಚೆಯಿಂದ ೨೦ನೆಯ ಶತಮಾನದ ಏಷ್ಯಾದಲ್ಲಿ ಸ್ಥಾಪನೆಯಾದ ವಸಾಹತುಶಾಹಿಯ ವಿವಿಧ ಮುಖಗಳನ್ನು ನಾವು ನೋಡಬಹುದು.
೧. ಐರೋಪ್ಯ ರಾಷ್ಟ್ರಗಳಲ್ಲಿ ಸೃಷ್ಟಿಯಾದ ಬಿಕ್ಕಟ್ಟಿಗೆ ಉತ್ತರವಾಗಿ ೨೦ನೆಯ ಶತಮಾನದ ವಸಾಹತುಶಾಹಿ ಯುಗ ಪ್ರಾರಂಭವಾಯಿತು.
೨. ಈ ಬಿಕ್ಕಟ್ಟು ೧೬ನೆಯ ಶತಮಾನದಿಂದ ೧೯ನೆಯ ಶತಮಾನದವರೆಗೆ ಪಶ್ಚಿಮ ದೇಶಗಳು ಏಷ್ಯಾ ದೇಶಗಳಿಂದ ಸಂಗ್ರಹಿಸಿದ ಬಂಡವಾಳವನ್ನು ತಮ್ಮ ದೇಶದ ಬಂಡವಾಳಶಾಹಿ ಪರಿವರ್ತನೆಗೆ ಯಶಸ್ವಿಯಾಗಿ ಬಳಸಿಕೊಂಡ ಪ್ರತಿಫಲವಾಗಿ ಆ ದೇಶಗಳಲ್ಲಿ ಭದ್ರವಾದ ಆರ್ಥಿಕ, ರಾಜಕೀಯ, ಕೈಗಾರಿಕೆ ಮತ್ತು ಸಾಮಾಜಿಕ ವ್ಯವಸ್ಥೆ ನಿರ್ಮಾಣವಾಯಿತು.
೩. ಈ ಬಿಕ್ಕಟ್ಟಿಗೆ ಮೂಲಭೂತವಾಗಿ ಅಧಿಕ ಉತ್ಪಾದನೆ ಮತ್ತು ಉತ್ಪಾದನೆಗೊಂಡ ಸಿದ್ಧವಸ್ತುಗಳು ಮಾರಾಟವಾಗದೆ ಇರುವುದು ಕೈಗಾರಿಕೀಕರಣ ಒಂದೇ ಸಮನೆ ಮುಂದುವರಿದು ಹಲವು ಬಗೆಯ ಕೈಗಾರಿಕೆಗಳು ಬೆಳೆದು ಸಿದ್ಧವಸ್ತುಗಳ ಉತ್ಪಾದನೆಯ ಮಿತಿ ವೃದ್ದಿಗೊಂಡಿತು. ಆದರೆ ಬಂಡವಾಳಶಾಹಿ ದೇಶದ ಭೌಗೋಳಿಕ ಸರಹದ್ದಿನೊಳಗೆ ಲಭ್ಯವಿರುವ ಮಾರುಕಟ್ಟೆ ಚಿಕ್ಕದಾಗಿದ್ದು, ಅಲ್ಲಿ ಕೊಳ್ಳುವವರ ಅಭಾವ ಇತ್ತು. ಅಂದರೆ ಕೈಗಾರಿಕೆಗಳು ಮಾರುಕಟ್ಟೆಗೆ ಸರಬರಾಜು ಮಾಡುವ ಸಿದ್ಧವಸ್ತುಗಳ ಬೆಲೆಯು ಸಾಮಾನ್ಯವಾಗಿ ಹೆಚ್ಚಾಗಿದ್ದು ಕೊಂಡು ಕೊಳ್ಳುವವರ ಸಂಖ್ಯೆ ಬಹಳ ವಿರಳವಾಗಿತ್ತು. ಹೆಚ್ಚಾಗಿ ರೈತರು, ಕಾರ್ಮಿಕ ವರ್ಗದವರು ಕಡಿಮೆ ಸಂಬಳಕ್ಕೆ ದುಡಿಯುತ್ತಿದ್ದು ಬಡತನದ ರೇಖೆಯ ಕೆಳಗೆ ಜೀವನ ನಡೆಸುತ್ತಿದ್ದರಲ್ಲದೆ, ಬಂಡವಾಳ ಕೊರತೆಯಿಂದಾಗಿ ಮಾರುಕಟ್ಟೆಯಲ್ಲಿ ಲಭ್ಯವಿರುವ ದುಬಾರಿ ಸಿದ್ಧವಸ್ತುಗಳನ್ನು ಕೊಳ್ಳಲು ಅವರಿಗೆ ಶಕ್ತಿ ಇರಲಿಲ್ಲ. ಮಾರುಕಟ್ಟೆಯಲ್ಲಿರುವ ವಸ್ತುಗಳ ಗಿರಾಕಿಗಳು ಈ ವರ್ಗಕ್ಕೆ ಸೇರಿದವರಾಗಿರುವುದರಿಂದ ಕೈಗಾರಿಕೆಗಳ ಮಾಲೀಕರು ನಿರೀಕ್ಷಿಸುವ ಲಾಭದ ಅಂಶ ಅತ್ಯಂತ ಕೆಳಮಟ್ಟಕ್ಕೆ ತಲುಪಿತು. ಅವರ ಈ ಸಮಸ್ಯೆಗೆ ಪ್ರಮುಖ ಕಾರಣ :
೧. ಸರಬರಾಜಗುತ್ತಿರುವ ಸಿದ್ಧವಸ್ತುಗಳಿಗೆ ಮಾರುಕಟ್ಟೆಯ ಅಭಾವ ಮತ್ತು ಹೆಚ್ಚು ಬೆಲೆ ತೆತ್ತು ಕೊಳ್ಳುವ ವರ್ಗ ಇಲ್ಲದಿರುವುದು
೨. ೧೯ನೆಯ ಶತಮಾನದ ಕೊನೆಯಲ್ಲಿ ವ್ಯಾಪಾರಿ ಬಂಡವಾಳಶಾಹಿ ಮತ್ತು ಕೈಗಾರಿಕಾ ಬಂಡವಾಳಶಾಹಿ ಯುಗವು ಹಣಕಾಸು ಬಂಡವಾಳಶಾಹಿ ಯುಗಕ್ಕೆ ಪ್ರವೇಶಿತು.
ಹಣಕಾಸು ಬಂಡವಾಳಶಾಹಿ ಯುಗದಲ್ಲಿ ಬಂಡವಾಳಶಾಹಿ ದೇಶಗಳು ಹಲವು ಸಮಸ್ಯೆಗಳನ್ನು ಎದುರಿಸಿದವು.
೧. ಬಂಡವಾಳದ ಸಂಗ್ರಹಣೆ ಮತ್ತು ಹೂಡುವಿಕೆ ನಿರಂತರವಾಗಿದ್ದರಿಂದ ಎಲ್ಲ ರಂಗದಲ್ಲಿ ಆ ದೇಶಗಳು ಪ್ರಗತಿ ಕಂಡುಕೊಂಡವು. ಆದರೆ ೧೯ನೆಯ ಶತಮಾನದ ಕೊನೆಯ ಎರಡು ದಶಕಗಳಲ್ಲಿ ಎಲ್ಲ ರಂಗಗಳ ಬೆಳವಣಿಗೆ ಉತ್ಕೃಷ್ಟ ಮಟ್ಟಕ್ಕೆ ಮುಟ್ಟಿರುವುದರಿಂದ ಸಂಗ್ರಹಿಸಲ್ಪಡುವ ಬಂಡವಾಳದ ಪುನರ್‌ಹೂಡುವಿಕೆಗೆ ಅವಕಾಶವಿರಲಿಲ್ಲ. ಇದರಿಂದ ಹೆಚ್ಚುವರಿ ಬಂಡವಾಳವನ್ನು ಪುನಃ ಹೂಡಲು ಯಾವುದೇ ಅವಕಾಶಗಳು ಮತ್ತು ಭೂಮಿಯು ಲಭ್ಯವಿರಲಿಲ್ಲ. ಒಂದು ವೇಳೆ ಆ ಹೆಚ್ಚುವರಿ ಬಂಡವಾಳವನ್ನು ಪುನಃ ಬಂಡವಾಳಶಾಹಿ ದೇಶಗಳಲ್ಲಿ ಹೂಡಿದರೆ ಅದರಿಂದ ಹೆಚ್ಚಿನ ಲಾಭಾಂಶವನ್ನು ನಿರೀಕ್ಷಿಸಲು ಅಸಾಧ್ಯ. ಆದ್ದರಿಂದ ಹೆಚ್ಚುವರಿ ಬಂಡವಾಳ ಹೊಂದಿದ ವ್ಯಕ್ತಿಗಳು ಮತ್ತು ಸಂಸ್ಥೆಗಳು ಸರಿಯಾದ ಅವಕಾಶಗಳು ಮತ್ತು ಪ್ರದೇಶಗಳನ್ನು ಹುಡುಕಲು ಪ್ರಯತ್ನಿಸಿದರು.
೨. ಮಾರುಕಟ್ಟೆಗಳ ಅಭಾವ ಕೈಗಾರಿಕಾ ಮಾಲೀಕರು ನಿರಾತಂಕವಾಗಿ ಸಿದ್ಧವಸ್ತುಗಳ ಉತ್ಪಾದನೆಯಲ್ಲಿ ತೊಡಗಿದ್ದು ಮಾರುಕಟ್ಟೆಗೆ ಸರಬರಾಜಗುವ ಉತ್ಪಾದನೆ ಏರುತ್ತಲೇ ಇತ್ತು. ಆದರೆ ಇದಕ್ಕೆ ನಿರೀಕ್ಷಿಸಿದಷ್ಟು ಕೊಳ್ಳುವ ವರ್ಗ ಸೃಷ್ಟಿಯಾಗಲಿಲ್ಲ. ಹೆಚ್ಚಾಗಿ ಕಾರ್ಮಿಕ ವರ್ಗದವರು ಇಂತಹ ಕೈಗಾರಿಕೆಯಲ್ಲಿ ದುಡಿಯುತ್ತಿದ್ದು ಮಾಲೀಕರು ಕಡಿಮೆ ಸಂಬಳ ನೀಡಿ ಅದರ ಆರ್ಥಿಕ ಜೀವನಕ್ರಮ ವೃದ್ದಿಯಾಗದಿರಲು ಪ್ರಮುಖ ಪಾತ್ರ ವಹಿಸಿದ್ದರು. ಆದ ಕಾರಣ ಹೆಚ್ಚು ಬೆಲೆಗೆ ಲಭ್ಯವಿರುವ ಇಂತಹ ಉತ್ಪಾದನಾ ಸಿದ್ಧವಸ್ತುಗಳಿಗೆ ಮಾರುಕಟ್ಟೆ ಮತ್ತು ಗಿರಾಕಿಗಳ ಅಭಾವ ಕಂಡುಬಂತು.
೩. ಆಹಾರ ಮತ್ತು ಕೃಷಿ ವಸ್ತುಗಳ ಸಮಸ್ಯೆ-ಕೈಗಾರಿಕೆ ಗಳು ನಗರ ಮತ್ತು ಪಟ್ಟಣ ಪ್ರದೇಶಗಳಲ್ಲಿ ವಿಪರೀತವಾಗಿ ವೃದ್ದಿಯಾಗಿ ಅನೇಕ ಉದ್ಯೋಗಗಳನ್ನೇ ಸೃಷ್ಟಿಸಿದವು. ಕೃಷಿರಂಗದಲ್ಲಿ ತಂತ್ರಜ್ಞಾನದ ಅಳವಡಿಕೆಯಿಂದ ತತ್ತರಿಸಿದ ಅನೇಕರು ಉದ್ಯೋಗಕ್ಕಾಗಿ ಅನೇಕ ಕೈಗಾರಿಕೆಗಳಿಗೆ ಬಂದು ಸೇರಿಕೊಂಡರು. ಇದರಿಂದ ನಗರ ಮತ್ತು ಕೈಗಾರಿಕಾ ಪ್ರದೇಶಗಳಲ್ಲಿ ಜನಸಂಖ್ಯೆ ಹೆಚ್ಚಾಯಿತು. ಹಳ್ಳಿಗಳಿಂದ ನಗರಕ್ಕೆ ವಲಸೆಯಾಗುವ ಜನರ ಸಂಖ್ಯೆ ದ್ವಿಗುಣಗೊಂಡವು. ಜೊತೆಗೆ ಅವರು ಆಹಾರ ಸಮಸ್ಯೆಯನ್ನು ಎದುರಿಸತೊಡಗಿದರು. ಅಲ್ಲದೆ ಮುಂದುವರಿದ ವಲಸೆಯಿಂದಾಗಿ ಕೃಷಿರಂಗದಲ್ಲಿ ಕಚ್ಚಾವಸ್ತುಗಳು ಮತ್ತು ಆಹಾರ ವಸ್ತುಗಳ ಉತ್ಪಾದನೆ ಕಡಿತಗೊಂಡಿತು. ಇದರಿಂದ ಹೊಸ ಕೈಗಾರಿಕೆಗಳು ಅತೀ ಹೆಚ್ಚು ಕೃಷಿ ಉತ್ಪನ್ನಗಳನ್ನು ಬಳಸಿ ಸಿದ್ಧವಸ್ತುಗಳನ್ನು ತಯಾರಿಸುವ ಶಕ್ತಿಯನ್ನು ಹೊಂದಿದ್ದರೂ ಇಂತಹ ವಸ್ತುಗಳ ಕೊರತೆ ಬಂಡವಾಳಶಾಹಿ ದೇಶಗಳಲ್ಲಿ ಕಂಡುಬಂತು. ಇವೆಲ್ಲವುಗಳ ಜೊತೆಗೆ ಬಂಡವಾಳಶಾಹಿ ದೇಶಗಳು ಹೆಚ್ಚು ಹೆಚ್ಚು ವಿದ್ಯಾವಂತರನ್ನು ಸೃಷ್ಟಿಸುತ್ತಿದ್ದುದರಿಂದ ಹೊಸ ಉದ್ಯೋಗಗಳನ್ನು ಕೊಡಿಸುವ ಅವಕಾಶಗಳು ವಿರಳವಾಗಿತ್ತು. ಇಂತಹ ಬಿಕ್ಕಟ್ಟನ್ನು ಎದುರಿಸುತ್ತಿರುವ ಬಂಡವಾಳಶಾಹಿ ದೇಶಗಳು ೧೯ನೆಯ ಶತಮಾನ ಮತ್ತು ೨೦ನೆಯ ಶತಮಾನದ ಮೊದಲಾರ್ಧದಲ್ಲಿ ಪರಿಹಾರಗಳನ್ನು ಕಂಡುಕೊಳ್ಳಲು ಯಶಸ್ವಿಯಾದವು. ಇದು ನಿಜವಾದ ವಸಾಹತುಶಾಹಿ ಚಟುವಟಿಕೆಗಳ ಪ್ರಕ್ರಿಯೆಗೆ ಚಾಲನೆ ನೀಡಿತು.
ಹೊಸ ವಸಾಹತುಶಾಹಿ ಯುಗದಲ್ಲಿ ಐರೋಪ್ಯ ದೇಶಗಳು ನಿರ್ದಿಷ್ಟ ಧ್ಯೇಯಗಳನ್ನಿಟ್ಟು ಕೊಂಡು ಧುಮುಕಿದವು- ಹೊಸ ಮಾರುಕಟ್ಟೆಗಳ ಸ್ಥಾಪನೆ, ಹೊಸ ಪ್ರದೇಶಗಳನ್ನು ಕಂಡುಹಿಡಿದು ಹೆಚ್ಚುವರಿ ಬಂಡವಾಳವನ್ನು ಹೂಡಿ ಹೆಚ್ಚು ಲಾಭಾಂಶವನ್ನು ಕಬಳಿಸುವ ಆಕಾಂಕ್ಷೆ, ಹೊಸ ಪ್ರದೇಶಗಳಲ್ಲಿ ಹೆಚ್ಚು ಹೆಚ್ಚು ಆಹಾರ ಮತ್ತು ಕಚ್ಚಾವಸ್ತುಗಳ ಅಭಾವವನ್ನು ಪರಿಹರಿಸಿಕೊಳ್ಳಲು, ಈ ಎಲ್ಲ ಧೋರಣೆಗಳನ್ನು ಅನುಷ್ಠಾನಗೊಳಿಸಲು ಹೊಸ ಪ್ರದೇಶಗಳನ್ನು ಆಕ್ರಮಿಸಿ ತಮ್ಮದೇ ಆದ ಆರ್ಥಿಕ ಮತ್ತು ರಾಜಕೀಯ ಪ್ರಭುತ್ವವನ್ನು ಹೇರಿ, ಹೊಸ ಸರಕಾರದ ರಚನೆ ಮಾಡಿ ತಮ್ಮ ದೇಶದಲ್ಲಿ ನಿರುದ್ಯೋಗ ಸಮಸ್ಯೆಗಳನ್ನು ಎದುರಿಸುತ್ತಿರುವ ವಿದ್ಯಾವಂತರಿಗೆ ಉದ್ಯೋಗ ಅವಕಾಶಗಳನ್ನು ಸೃಷ್ಟಿಸುವ ಆಸೆಯು ಮುಖ್ಯ ಧ್ಯೇಯವಾಗಿತ್ತು. ಈ ಎಲ್ಲ ಧ್ಯೇಯಗಳ ಅನುಷ್ಠಾನವು ೨೦ನೆಯ ಶತಮಾನದಲ್ಲಿ ವಸಾಹತುಶಾಹಿಯ ಸ್ಥಾಪನೆಗೆ ಹಸಿರು ನಿಶಾನೆ ತೋರಿಸಿತು. ಇದನ್ನು ಗಮನಿಸಿದಾಗ ಏಷ್ಯಾ ದೇಶಗಳಲ್ಲಿ ೨೦ನೆಯ ಶತಮಾನದಲ್ಲಿ ಸ್ಥಾಪಿಸಲ್ಪಟ್ಟ ಸ್ವತಂತ್ರ ವಸಾಹತುಗಳು ಐರೋಪ್ಯ ದೇಶಗಳು ಎದುರಿಸಿದ ಆರ್ಥಿಕ ಬಿಕ್ಕಟ್ಟಿಗೆ ಸಮರ್ಪಕ ಪ್ರತಿಕ್ರಿಯೆ ಎಂದು ಹೇಳಬಹುದು. ಆದರೂ ಏಷ್ಯಾ ದೇಶಗಳಲ್ಲಿ ಕಂಡುಬಂದ ವಸಾಹತೀಕರಣದ ಪ್ರಕ್ರಿಯೆಯನ್ನು ನಿಲ್ಲಿಸಬಹುದಿತ್ತು ಅಥವಾ ಏಷ್ಯಾ ದೇಶಗಳಲ್ಲಿ ಐರೋಪ್ಯ ರಾಷ್ಟ್ರಗಳ ರಾಜಕೀಯ ಮತ್ತು ಆರ್ಥಿಕ ಪ್ರಭುತ್ವದ ವೃದ್ದಿಸುವಿಕೆಯನ್ನು ತಪ್ಪಿಸಬಹುದಿತ್ತು.
ಜೆ.ಎ.ಹಾಬ್ಸನ್ ಅವರು ‘ಇಂಪೀರಿಯಲಿಸಂ ಎ ಸ್ಟಡಿ’ ಎಂಬ ಪುಸ್ತಕದಲ್ಲಿ ಬಂಡವಾಳಶಾಹಿ ರಾಷ್ಟ್ರಗಳ ಆರ್ಥಿಕ ಬಿಕ್ಕಟ್ಟಿನ ಸ್ವರೂಪವನ್ನು ಚರ್ಚಿಸಿ, ಆರ್ಥಿಕವಾಗಿ ವೃದ್ದಿಸುವ (ಏಷ್ಯಾ ವನ್ನು ಗುರಿಯಾಗಿಟ್ಟುಕೊಂಡು) ಪ್ರಕ್ರಿಯೆಯನ್ನು ನಿಲ್ಲಿಸಿ ತಮ್ಮಲ್ಲೇ ಪರಿಹರಿಸಬಹುದೆಂದು ಎರಡು ಸುಧಾರಣೆಗಳನ್ನು ಸೂಚಿಸುತ್ತಾರೆ. ಒಂದನೆಯದು (ಅದು ಬ್ರಿಟನ್ ಎದುರಿಸುತ್ತಿರುವ ಸಾಮಾಜಿಕ ಬಿಕ್ಕಟ್ಟಿಗೆ ಸರಿಯಾದ ಮಾರ್ಗ) ಪಶ್ಚಿಮ ಯುರೋಪ್‌ನ ಎಲ್ಲ ಕೈಗಾರಿಕಾ ರಾಷ್ಟ್ರಗಳಲ್ಲಿನ ಬಂಡವಾಶಾಹಿಗಳು ಮತ್ತು ಮಾಲೀಕರು ಅನುಭವಿಸುವ ಲಾಭದ ಒಂದಂಶವನ್ನು ತಮ್ಮ ಕೈಗಾರಿಕೆಗಳಲ್ಲಿ ಕೆಲಸ ಮಾಡುವ ಕಾರ್ಮಿಕರೊಂದಿಗೆ ಹಂಚಿಕೊಂಡರೆ (ಸಂಬಳ ಮತ್ತು ಭತ್ಯೆಯನ್ನು ಹೆಚ್ಚಿಸಿದರೆ) ಕಾರ್ಮಿಕ ವರ್ಗವು ಆರ್ಥಿಕ ಸ್ಥಿತಿಗತಿಯನ್ನು ವೃದ್ದಿಸಿ, ಉಳಿದ ಹಣದಿಂದ ಮಾರುಕಟ್ಟೆಯಲ್ಲಿ ಲಭ್ಯವಿರುವ ಸಿದ್ಧವಸ್ತುಗಳನ್ನು ಹೆಚ್ಚು ಬೆಲೆ ತೆತ್ತು ಕೊಳ್ಳಲು ಸಾಧ್ಯವಾಗುತ್ತದೆ. ಹಾಗಾದಲ್ಲಿ ಕೈಗಾರಿಕೆಗಳು ಮತ್ತು ಅದರ ಮಾಲೀಕರು ಉತ್ಪಾದಿಸುವ ಸಿದ್ಧವಸ್ತುಗಳಿಗೆ ಮಾರುಕಟ್ಟೆಯಲ್ಲಿ ಕೊಳ್ಳುವ ವರ್ಗ ಹುಟ್ಟಿಕೊಳ್ಳುತ್ತದೆ ಮತ್ತು ಅವರು ನಿರೀಕ್ಷಿಸುವ ಲಾಭವು ದಕ್ಕುತ್ತದೆ. ಇದು ಯಶಸ್ವಿಯಾದರೆ ಬಹುತೇಕ ಪಶ್ಚಿಮ ರಾಷ್ಟ್ರಗಳು ತಮ್ಮ ಭೌಗೋಳಿಕ ಸರಹದ್ದನ್ನು ವೃದ್ದಿಸಿ ಹೊಸ ಪ್ರಾಂತಗಳನ್ನು ಆಕ್ರಮಿಸಿ ಹೊಸ ಮಾರುಕಟ್ಟೆಗಳನ್ನು ಸೃಷ್ಟಿ ಮಾಡುವುದಾಗಲಿ, ಹೆಚ್ಚುವರಿ ಸಿದ್ಧವಸ್ತುಗಳನ್ನು ರಫ್ತು ಮಾಡುವುದಾಗಲಿ, ಮತ್ತು ಹೆಚ್ಚುವರಿ ಬಂಡವಾಳವನ್ನು ರಫ್ತು ಮಾಡುವ ಪ್ರಮೇಯವೇ ಉದ್ಭವಿಸುವುದಿಲ್ಲ. ಅಂದರೆ ಈ ಸುಧಾರಣಾ ನೀತಿಯನ್ನು ಐರೋಪ್ಯ ರಾಷ್ಟ್ರಗಳು ಆರ್ಥಿಕ ಬಿಕ್ಕಟ್ಟಿಗೆ ಉತ್ತರವಾಗಿ ಅನುಷ್ಠಾನಗೊಳಿಸಿದರೆ ೨೦ನೆಯ ಶತಮಾನದಲ್ಲಿ ವಸಾಹತೀಕರಣದ ಅಗತ್ಯವಿರುವುದಿಲ್ಲ ಎಂದು ಹಾಬ್ಸನ್ ವಾದಿಸುತ್ತಾರೆ. ಎರಡನೆಯದು ವಸಾಹತೀಕರಣ ಒಂದೇ ಇದಕ್ಕೆ ಸಮರ್ಥವಾದ ಮಾರ್ಗವೆಂದು ತಿಳಿದು ಈಗಿದ್ದ ಭೌಗೋಳಿಕ ಸರಹದ್ದನ್ನು ವೃದ್ದಿಸಿ ಅನಭಿವೃದ್ದಿ ಹೊಂದಿದ ಏಷ್ಯಾ ದೇಶಗಳನ್ನು ಆಕ್ರಮಿಸಿ, ಅವುಗಳ ಸ್ವಾತಂತ್ರ್ಯವನ್ನು ಕಬಳಿಸಿ ತಮ್ಮದೇ ಆರ್ಥಿಕ ಮತ್ತು ರಾಜಕೀಯ ಪ್ರಭುತ್ವವನ್ನು ಹೇರಿ ಸ್ವತಂತ್ರ ವಸಾಹತುಗಳನ್ನು ಸ್ಥಾಪಿಸುವುದು. ಇದರಿಂದ ಹೆಚ್ಚುವರಿ ಬಂಡವಾಳ ಹೂಡುವಿಕೆಗೆ ಅನಭಿವೃದ್ದಿ ಹೊಂದಿದ ಪ್ರದೇಶಗಳಲ್ಲಿ ವಿಪುಲ ಅವಕಾಶಗಳು ಲಭ್ಯವಾದವು. ಅಧಿಕವಾಗಿ ಉತ್ಪಾದನೆಯಾಗುವ ಸಿದ್ಧವಸ್ತುಗಳಿಗೆ ವಿಸ್ತಾರವಾದ ಮಾರುಕಟ್ಟೆ ಗಳು ಮತ್ತು ಕೊಳ್ಳುವವರು ಲಭ್ಯವಾದರು. ಏಕೆಂದರೆ ಈ ಸಮಯದಲ್ಲಿ ಏಷ್ಯಾ ಕೈಗಾರಿಕೆ ಗಳಲ್ಲಿ ಹಿಂದುಳಿದಿದ್ದು, ಇಲ್ಲಿನ ಮಾರುಕಟ್ಟೆಗಳಲ್ಲಿ ವಿದೇಶಿಯರು ಸರಬರಾಜು ಮಾಡುವ ಸಿದ್ಧವಸ್ತುಗಳನ್ನು ಮಾರಾಟ ಮಾಡುವ ವಿಫುಲ ಅವಕಾಶಗಳಿದ್ದವು. ಅಲ್ಲದೆ ಏಷ್ಯಾದ ಹೆಚ್ಚಿನ ಭಾಗಗಳು ನೈಸರ್ಗಿಕವಾಗಿ, ಆರ್ಥಿಕವಾಗಿ ಶ್ರೀಮಂತವಾಗಿದ್ದು ಐರೋಪ್ಯ ರಾಷ್ಟ್ರಗಳು ಅಪೇಕ್ಷೆ ಪಡುವಂತೆ ಆಹಾರ ಸಾಮಗ್ರಿಗಳು, ಕೃಷಿ ಉತ್ಪನ್ನಗಳು ಹೇರಳವಾಗಿ ಸಿಗುತ್ತಿದ್ದವು. ಈ ಎಲ್ಲ ಪ್ರದೇಶಗಳಲ್ಲಿ ವಸಾಹತೀಕರಣಕ್ಕೆ ಗುರಿಪಡಿಸಿ ಬಂಡವಾಳಶಾಹಿ ರಾಷ್ಟ್ರಗಳು ತಮ್ಮ ಆಸೆ ಆಕಾಂಕ್ಷೆಗಳನ್ನು ಈಡೇರಿಸಿಕೊಳ್ಳಬಹುದೆಂದು ಹಾಬ್ಸನ್ ಸೂಚಿಸುತ್ತಾರೆ.
ಬ್ರಿಟನ್ ಸೇರಿ ಎಲ್ಲ ಬಂಡವಾಳಶಾಹಿ ರಾಷ್ಟ್ರಗಳು ಸಾಮಾಜಿಕ ಸುಧಾರಣೆಗಳಿಗೆ ಪ್ರೋ ನೀಡಿ ಸಾಮಾನ್ಯ ಜನರ ಹಿತರಕ್ಷಣೆಗೆ ಒತ್ತುಕೊಡದೆ ವಸಾಹತೀಕರಣಕ್ಕೆ ತೀವ್ರ ಗಮನ ಹರಿಸಿ, ಏಷ್ಯಾದ ನಾನಾ ಭಾಗಗಳಲ್ಲಿ ೧೯ನೆಯ ಶತಮಾನದ ಕೊನೆಯ ಎರಡು ದಶಕಗಳಲ್ಲಿ ಮತ್ತು ೨೦ನೆಯ ಶತಮಾನದ ಮೊದಲರ್ಧದಲ್ಲಿ ಹಲವು ವಸಾಹತುಗಳನ್ನು ಸ್ಥಾಪಿಸಿದವು. ಕಡಿಮೆ ಬೆಲೆಗೆ ಭೂಮಿ, ಕಡಿಮೆ ಸಂಬಳಕ್ಕೆ ದುಡಿಯುವ ಕಾರ್ಮಿಕರು, ಫಲವತ್ತಾದ ಭೂಮಿ ಏಷ್ಯಾ ದೇಶಗಳಲ್ಲಿ ಹೇರಳವಾಗಿರುವುದರಿಂದ ಬಂಡವಾಳಶಾಹಿ ರಾಷ್ಟ್ರಗಳಲ್ಲಿರುವ ಕೈಗಾರಿಕೆಗಳು ಎದುರಿಸುವ ಕೃಷಿ ಉತ್ಪನ್ನಗಳ ಅಭಾವ, ಅಲ್ಲಿನ ನಗರ ಜನರು ಎದುರಿಸುವ ಆಹಾರ ಸಮಸ್ಯೆಯನ್ನು ಸರಳವಾಗಿ ಪರಿಹರಿಸಲಾಯಿತು. ಇಂತಹ ವಸ್ತುಗಳನ್ನು ಮತ್ತು ಅಹಾರ ಉತ್ಪನ್ನಗಳನ್ನು ಫಲವತ್ತಾದ ಭೂಮಿಯಲ್ಲಿ ಯಥೇಚ್ಛವಾಗಿ ಬೆಳೆಸಿ ತಮ್ಮ ದೇಶಕ್ಕೆ ಕಳುಹಿಸಿಕೊಡುವ ಪ್ರಕ್ರಿಯೆ ಆರಂಭವಾಯಿತು. ಇದರಿಂದಾಗಿ ೨೦ನೆಯ ಶತಮಾನದ ಆದಿಯಿಂದ ಹೊಸ ವಸಾಹತುಶಾಹಿಯುಗದ ಉಗಮ ಮತ್ತು ಕ್ರೋಡೀಕರಣವಾಯಿತು. ಈ ಹಂತವನ್ನು ಬಂಡವಾಳಶಾಹಿಯ ಅತ್ಯುನ್ನತ ಘಟ್ಟವೆಂದು ಲೆನಿನ್ ಬಣ್ಣಿಸುತ್ತಾನೆ ಮತ್ತು ಇದರ ಅವತಾರಗಳನ್ನು ಏಷ್ಯಾದ ಎಲ್ಲ ಭಾಗಗಳಲ್ಲಿ ನಾವು ಗಮನಿಸಬಹುದು.
ಪಶ್ಚಿಮ, ಪೂರ್ವ ಮತ್ತು ದಕ್ಷಿಣ ಪೂರ್ವ ಏಷ್ಯಾದ ಅವಿಭಾಜ್ಯ ಅಂಗವಾಗಿರುವ ಆಟೋಮನ್ ಸಾಮ್ರಾಜ್ಯ, ಗಲ್ಫ್ ಪ್ರಾಂತಗಳು, ಅರೇಬಿಯಾ ದೇಶಗಳು, ಇರಾನ್ , ಆಫ್ ಘಾನಿಸ್ತಾನ, ಚೀನಾ, ಬರ್ಮಾ, ಮಲೇಶಿಯಾ, ಇಂಡೋನೇಶಿಯಾ, ಸಿಂಗಾಪೂರ್, ಕೊರಿಯಾ, ತೈವಾನ್ ಮತ್ತು ಇಂಡೋಚೀನಾಗಳಲ್ಲಿ ಐರೋಪ್ಯ ರಾಷ್ಟ್ರಗಳಾದ ಗ್ರೇಟ್ ಬ್ರಿಟನ್, ಫ್ರಾನ್ಸ್, ನೆದರ್ಲೆಂಡ್, ಜರ್ಮನಿ ಮತ್ತು ಅಮೆರಿಕಾಗಳು ತಮ್ಮ ತಮ್ಮ ಸ್ವತಂತ್ರ ವಸಾಹತುಗಳನ್ನು ೨೦ನೆಯ ಶತಮಾನದ ಆರಂಭದಲ್ಲಿ ಸ್ಥಾಪಿಸಿದವು. ಈ ವಸಾಹತುಗಳಲ್ಲಿ ಬಂಡವಾಳಶಾಹಿಗಳು ಯಾವುದೇ ಹಿಂಜರಿಕೆ ಇಲ್ಲದೆ ರಾಜಕೀಯ ಮತ್ತು ಆರ್ಥಿಕ ರಂಗಗಳಲ್ಲಿ ತಮ್ಮ ನಿರಂಕುಶ ಪ್ರಭುತ್ವವನ್ನು ಹೇರಿ ತಮ್ಮ ಇರುವಿಕೆಯನ್ನು ಸಂಘಟಿಸಲು ಬೇರೆ ಬೇರೆ ಮಾರ್ಗೋಪಾಯಗಳನ್ನು ಪಾಲಿಸಿದರು. ಬ್ರಿಟಿಷರು ಈಜಿಪ್ಟ್, ಗಲ್ಫ್ ಪ್ರಾಂತಗಳು ಮತ್ತು ಮಲೇಶಿಯದಲ್ಲಿ ಪ್ರೊಟಿಕ್ಟೊರೇಟ್ ಪದ್ಧತಿ ಅಥವಾ ರಾಜ್ಯಪಾಲಕತ್ವ ಪದ್ಧತಿಯನ್ನು ವಸಾಹತುಶಾಹಿ ಅಂಗವಾಗಿ ಅನುಷ್ಠಾನಗೊಳಿಸಿದರೆ, ಪ್ಯಾಲೇಸ್ತೀನ್, ಜೋರ್ಡಾನ್, ಕುವೈತ್ ಮತ್ತು ಇರಾಕ್‌ಗಳಲ್ಲಿ ಆಜ್ಞಾಪಕ ಆಡಳಿತವನ್ನು (ಮ್ಯಾನ್‌ಡೇಟರಿ ಸಿಸ್ಟಮ್) ಜರಿಗೊಳಿಸಿದರು. ಚೀನಾ ಮತ್ತು ಇರಾನ್‌ನಲ್ಲಿ ಅವರು ಸ್ಪೀಯರ‍್ಸ್ ಆಫ್ ಇನ್‌ಪ್ಲುಯೆನ್ಸ್(ಪ್ರಭಾವಿ ವರ್ತುಲ) ಎಂಬ ಪದ್ಧತಿಯನ್ನು ಜರಿಗೊಳಿಸಿದರೆ, ಬರ್ಮಾ ಮತ್ತು ಸಿಂಗಾಪುರಗಳಲ್ಲಿ ವಸಾಹತು ಪದ್ಧತಿಯನ್ನು ಅನುಸರಿಸಿದರು. ರಷ್ಯಾನ್ನರು ಚೀನಾ ಮತ್ತು ಉತ್ತರ ಇರಾನ್‌ನಲ್ಲಿ ಪ್ರಭಾವಿ ವರ್ತುಲ ಪದ್ಧತಿಯನ್ನು ಪಾಲಿಸಿದರು. ಫ್ರೆಂಚರು ಲೆಬನಾನ್ ಮತ್ತು ಸಿರಿಯಾಗಳಲ್ಲಿ ಆಜ್ಞಾಪಕ ಪದ್ಧತಿಯನ್ನು ಅನುಸರಿಸಿ; ಚೀನಾದಲ್ಲಿ ಪ್ರಭಾವಿ ವರ್ತುಲವನ್ನು ಮತ್ತು ವಿಯೆಟ್ನಾಮ್‌ನಲ್ಲಿ ವಸಾಹತನ್ನು ಸ್ಥಾಪಿಸಿದರು.
ಬಂಡವಾಳಶಾಹಿ ರಾಷ್ಟ್ರಗಳು ಏಷ್ಯಾ ದೇಶಗಳಲ್ಲಿನ ಭೌಗೋಳಿಕ ಲಕ್ಷಣಗಳಿಗನು ಗುಣವಾಗಿ, ಸಂಪನ್ಮೂಲಗಳ ಪ್ರಾಮುಖ್ಯತೆಯನ್ನು ಅರಿತು, ಇಲ್ಲಿಯ ಜನರ ಆಸೆ ಆಕಾಂಕ್ಷೆಗಳಿಗೆ ಪೂರಕವಾಗಿ ಮತ್ತು ತಮ್ಮ ಸ್ವಹಿತ ರಕ್ಷಣೆ ಹಾಗೂ ತಮ್ಮ ದೇಶಗಳಲ್ಲಿ ಬಂಡವಾಳಶಾಹಿ ವ್ಯವಸ್ಥೆಯ ವೃದ್ದಿಸುವಿಕೆಯನ್ನು ಕಾಯ್ದುಕೊಳ್ಳಲು ಅವರು ತಮ್ಮ ವಸಾಹತುಗಳಲ್ಲಿ ವಿಭಿನ್ನ ಧೋರಣೆಗಳನ್ನು ಪಾಲಿಸಿದರು.
ಪಶ್ಚಿಮ ಏಷ್ಯಾ
ಪಶ್ಚಿಮ ಏಷ್ಯಾ ಭೌಗೋಳಿಕವಾಗಿ ಒಂದು ಪ್ರತ್ಯೇಕ ಜಗತ್ತು ಎಂದು ಪರಿಗಣಿಸಿದರೆ ಇಲ್ಲಿ ಬ್ರಿಟಿಷ್, ಫ್ರೆಂಚ್, ರಷ್ಯಾ, ಜರ್ಮನಿ, ಇಟಲಿ ಮತ್ತು ಅಮೆರಿಕನ್ ವಸಾಹತುಗಳನ್ನು ಸ್ಥಾಪಿಸಿದ್ದು ಪರೋಕ್ಷವಾಗಿ ಅಥವಾ ಪ್ರತ್ಯಕ್ಷವಾಗಿ ಈ ಭೂಭಾಗದ ಸಾಮಾಜಿಕ, ಆರ್ಥಿಕ, ವಾಣಿಜ್ಯ ಮತ್ತು ಸಾಂಸ್ಕೃತಿಕ ರಂಗಗಳಲ್ಲಿ ವಿವಿಧ ನಮೂನೆಯ ವಸಾಹತೀಕರಣ ವನ್ನು ಕಾಣಬಹುದು. ಜೊತೆಗೆ ೨೦ನೆಯ ಶತಮಾನದ ಆರಂಭದಲ್ಲಿ ಇಲ್ಲಿನ ಬಹುಭಾಗಗಳು ಐರೋಪ್ಯ ರಾಷ್ಟ್ರಗಳ ಆರ್ಥಿಕ ಮತ್ತು ಸಾಂಸ್ಕೃತಿಕ ಆಸಕ್ತಿಗಳನ್ನೇ ಯಶಸ್ವಿಯಾಗಿ ಕೈಗೂಡಿಸಿಕೊಳ್ಳಲು ಸ್ಪಂದಿಸಿದ್ದವು. ಈ ಯಶಸ್ಸಿನ ಹಿಂದೆ ಸುಮಾರು ಒಂದು ಶತಮಾನದ ಇತಿಹಾಸವಿದೆ. ೧೮೦೦-೧೯೦೦ರವರೆಗೆ ಪಶ್ಚಿಮ ಏಷ್ಯಾದ ನಗರ ಮತ್ತು ಪಟ್ಟಣಗಳಲ್ಲಿ ಬ್ರಿಟಿಷರು, ಫ್ರೆಂಚರು ಮತ್ತು ರಷ್ಯಾನ್ನರು ವ್ಯಾಪಾರ ಚಟುವಟಿಕೆಗಳಲ್ಲಿ ಭಾಗವಹಿಸಿದ್ದರು. ಮೆಡಿಟರೇನಿಯನ್ ಪ್ರದೇಶಗಳು, ಈಜಿಪ್ಟ್, ಮೆಸಪಟೋಮಿಯಾ, ಕೆಂಪು ಮತ್ತು ಕಪ್ಪು ಸಮುದ್ರದ ಆಯಕಟ್ಟಿನ ಜಗಗಳು, ಪರ್ಷಿಯಾ, ಅರೇಬಿಯಾ ಮತ್ತು ಗಲ್ಫ್ ಪ್ರದೇಶ ಗಳಲ್ಲಿನ ಮಾರುಕಟ್ಟೆಗಳು ಐರೋಪ್ಯ ರಾಷ್ಟ್ರಗಳಿಗೆ ವ್ಯಾಪಾರ ನಡೆಸಲು ಉತ್ತಮ ಅಕವಾಶಗಳನ್ನು ಕಲ್ಪಿಸಿದ್ದವು. ಆಟೋಮನ್ ಸಾಮ್ರಾಟರ ನೆರವಿನಿಂದ ಅನೇಕ ವ್ಯಾಪಾರ ಒಪ್ಪಂದಗಳನ್ನು ವಿದೇಶಿಯರು ಮಾಡಿಕೊಂಡಿದ್ದರು. ಎಲ್ಲ ದೇಶಗಳು ೧೯ನೆಯ ಶತಮಾನದವರೆಗೂ ತಮ್ಮಲ್ಲಿರುವ ಭಿನ್ನಾಭಿಪ್ರಾಯಗಳನ್ನು ಬದಿಗಿಟ್ಟು ಸಮರ್ಪಕವಾಗಿ ವ್ಯಾಪಾರ ರಂಗದಲ್ಲಿ ನಿರಾತಂಕವಾಗಿ ಯಶಸ್ಸನ್ನು ಕಂಡಿದ್ದರು. ಆದರೆ ಆ ಶತಮಾನದ ಅಂತ್ಯದಲ್ಲಿ ಈ ಪ್ರದೇಶಗಳಲ್ಲಿರುವ ಆಯಕಟ್ಟಿನ ಜಗ ಮತ್ತು ಮಾರುಕಟ್ಟೆಗಳಲ್ಲಿ ಲಭ್ಯವಿರುವ ವಿಪುಲ ವ್ಯಾಪಾರ ಅವಕಾಶಗಳ ಲಾಭ ಪಡೆಯಲು; ಆರ್ಥಿಕ ಬಿಕ್ಕಟ್ಟಿಗೆ ಪರಿಹಾರವಾಗಿ ಮತ್ತು ಬ್ರಿಟಿಷರು ಈ ಪ್ರಾಂತ್ಯಗಳಲ್ಲಿ ಲಭ್ಯವಿರುವ ಹಲವು ನಗರಗಳಲ್ಲಿ ಹಲವು ದಶಕಗಳಿಂದ ಅನುಭವಿಸುತ್ತಿರುವ ನಿರಂಕುಶ ಪ್ರಭುತ್ವವನ್ನು ಹತ್ತಿಕ್ಕುವ ಗುರಿಯೊಂದಿಗೆ ಜರ್ಮನಿಯ ಸಾಮ್ರಾಜ್ಯವಾದಿ ವಿಲಿಯಂ ಕೈಸರ್ ಪಶ್ಚಿಮ ಏಷ್ಯಾದ ಮೇಲೆ ಆರ್ಥಿಕ ಆಸಕ್ತಿಗಳನ್ನು ಬೆಳೆಸಲು ಪ್ರಯತ್ನಿಸಿದನು. ಇದು ೨೦ನೆಯ ಶತಮಾನದ ಆರಂಭದಲ್ಲಿ ವಸಾಹತುಶಾಹಿ ರಾಷ್ಟ್ರಗಳ ಧೋರಣೆಗಳಲ್ಲಿ ಬದಲಾವಣೆ ತರಲು ಮುಖ್ಯ ಘಟನೆಯಾಗಿದೆ ಮತ್ತು ಸಾಂಪ್ರದಾಯಿಕ ಬಂಡವಾಳಶಾಹಿ ರಾಷ್ಟ್ರಗಳಾದ ಬ್ರಿಟಿಷ್, ಫ್ರೆಂಚ್ ಮತ್ತು ರಷ್ಯಾನ್ನರು ತಾವು ವ್ಯಾಪಾರ ವಹಿವಾಟು ಮಾಡುತ್ತಿರುವ ಪಶ್ಚಿಮ ಏಷ್ಯಾದ ಪ್ರದೇಶಗಳ ಮೇಲೆ ರಾಜಕೀಯ ಮತ್ತು ಆರ್ಥಿಕ ಆಧಿಪತ್ಯವನ್ನು ಹೇರಲು ಜರ್ಮನಿಯ ಹೊಸ ವಸಾಹತುಶಾಹಿ ಧೋರಣೆಗಳು ಜಾಗೃತಗೊಳಿಸುತ್ತದೆ. ಮುಖ್ಯವಾಗಿ ಪಶ್ಚಿಮ ಏಷ್ಯಾಕ್ಕೆ ಜರ್ಮನಿಯ ಅಗಮನವನ್ನು ರಷ್ಯಾ ಮತ್ತು ಬ್ರಿಟನ್ ಗಂಭೀರವಾಗಿ ಪರಿಗಣಿಸುತ್ತವೆ. ಏಕೆಂದರೆ ಪಶ್ಚಿಮ ಏಷ್ಯಾದ ಆಯಕಟ್ಟಿನ ಪ್ರದೇಶಗಳಲ್ಲಿ ಜರ್ಮನಿಯ ವಸಾಹತುಶಾಹಿ ಚಟುವಟಿಕೆಗಳು ಮತ್ತು ಪ್ರಭುತ್ವ ನೇರವಾಗಿ ಬ್ರಿಟನ್ ಮತ್ತು ರಷ್ಯಾನ್ನರು ಸುಮಾರು ಎರಡು ಶತಮಾನಗಳಿಂದಲೂ ಅನುಭವಿಸಿಕೊಂಡು ಬಂದಿರುವ ಆರ್ಥಿಕ ಪ್ರಭುತ್ವ ಮತ್ತು ಆಸಕ್ತಿಗಳಿಗೆ ಬೆದರಿಕೆ ಹಾಕಿದಂತಾಗುತ್ತದೆ. ಬ್ರಿಟಿಷ್ ಮತ್ತು ರಷ್ಯಾದವರಂತೆ ಜರ್ಮನಿಯ ವ್ಯಾಪಾರಿ ಸಂಸ್ಥೆಗಳು ಇಲ್ಲಿಯ ನಗರಗಳಲ್ಲಿ ವ್ಯಾಪಾರ ಚಟುವಟಿಕೆಗಳನ್ನು ವೃದ್ದಿಸಿಕೊಳ್ಳಲು ಮತ್ತು ಇಲ್ಲಿನ ಸಂಪನ್ಮೂಲಗಳ ಲಾಭ ಪಡೆಯಲು ಜರ್ಮನ್ ಸರಕಾರ ಆಟೋಮನ್ ಸರಕಾರದೊಂದಿಗೆ ಪ್ರತ್ಯೇಕ ಒಪ್ಪಂದವನ್ನು ಮಾಡಿ ಕೊಂಡಿತ್ತು (೧೮೮೦ ಮತ್ತು ೯೦ರ ದಶಕಗಳಲ್ಲಿ). ಆಟೋಮನ್ ಸಾಮ್ರಾಟ ಮತ್ತು ಜರ್ಮನಿಯ ವಿಲಿಯಂ ಕೈಸರ್ ನಡುವಿನ ಸ್ನೇಹ ಸೌಹಾರ್ದತೆ ಮತ್ತು ವ್ಯಾಪಾರಿ ಸಂಬಂಧಗಳಿಂದ ಬ್ರಿಟಿಷರ ಆಸಕ್ತಿಗಳನ್ನು ಕ್ಷೀಣಿಸುವ ಪ್ರಕ್ರಿಯೆಯಾಗಿ ಪರಿವರ್ತನೆಗೊಂಡಿತು. ಈ ಘಟನೆ ೨೦ನೆಯ ಶತಮಾನದ ಆರಂಭದಲ್ಲಿ ಬಂಡವಾಳಶಾಹಿ ರಾಷ್ಟ್ರಗಳಿಗೆ ಸ್ವತಂತ್ರ ವಸಾಹತುಗಳನ್ನು ಸ್ಥಾಪಿಸಲು ಪರೋಕ್ಷವಾದ ಸೂತ್ರವಾಯಿತು. ಇದರಿಂದ ವಸಾಹತುಗಳಿಗಾಗಿ ಬೃಹತ್ ಬಂಡವಾಳಶಾಹಿ ರಾಷ್ಟ್ರಗಳ ನಡುವೆ ನೇರ ಪೈಪೋಟಿ ಸೃಷ್ಟಿಯಾಗಿ ೧೯೧೪ರಲ್ಲಿ ಮಹಾಯುದ್ಧಕ್ಕೆ ಕಾರಣವಾಯಿತು.
ವಸಾಹತುಶಾಹಿ ಪೈಪೋಟಿಗೆ ಕಾರಣ
ಜರ್ಮನ್ ದೇಶ ತನ್ನ ವಸಾಹತುಶಾಹಿ ಆಸಕ್ತಿ ಮತ್ತು ಚಟುವಟಿಕೆಗಳನ್ನು ಪಶ್ಚಿಮ ಏಷ್ಯಾದಲ್ಲಿ ಪೂರ್ಣ ಪ್ರಮಾಣವಾಗಿ ಸ್ಥಾಪಿಸುವ ಮೊದಲು, ಇಲ್ಲಿನ ಬಹುಭಾಗ ಬ್ರಿಟಿಷರ ಆರ್ಥಿಕ ಮತ್ತು ವ್ಯಾಪಾರ ಚಟುವಟಿಕೆಗಳಿಗೆ ಲಭ್ಯವಿದ್ದಿದ್ದವು. ಬ್ರಿಟಿಷ್ ಈಸ್ಟ್ ಇಂಡಿಯ ಕಂಪನಿಯ ವ್ಯಾಪಾರಿಗಳು ಸಹಜವಾಗಿ ಮೆಸಪಟೋಮಿಯಾ ಮತ್ತು ಗಲ್ಫ್ ಮಾರುಕಟ್ಟೆಗಳ ಸಾಮ್ರಾಟರಾಗಿದ್ದರು. ಪೂರ್ವ ದೇಶಗಳಿಂದ ಸಂಗ್ರಹಿಸಿದ ಕಚ್ಚಾ ವಸ್ತುಗಳು, ಚಹಾ, ಕಾಫಿ, ಸಕ್ಕರೆ, ನೀಲಿ, ಗನ್ನೀಸ್. ಹತ್ತಿಬಟ್ಟೆಗಳು, ಔಷಧಿ ವಸ್ತುಗಳು, ತಾಮ್ರ, ಕಬ್ಬಿಣ ಮತ್ತು ಖನಿಜ ಸಂಪನ್ಮೂಲಗಳನ್ನು ಬ್ರಿಟಿಷರು ಭಾರತದ ದಾರಿಯಾಗಿ ಈ ಮಾರುಕಟ್ಟೆಗಳಿಗೆ ಸರಬರಾಜು ಮಾಡುತ್ತಿದ್ದರು. ಹಾಗೆ ಬಾಗ್ದಾದ್‌ನಿಂದ ಭಾರತಕ್ಕೆ ಗ್ಲಾಸ್, ಅಲ್‌ಮೊಂಡ್ಸ್, ಸಿಲ್ಕ್, ಖರ್ಜೂರ, ಒಣ ಹಣ್ಣುಹಂಪಲು ಮತ್ತು ಅಫೀಮು ಗಳನ್ನು ಆಮದು ಮಾಡಿಕೊಳ್ಳುತ್ತಿದ್ದರು. ಸಾಮಾನ್ಯವಾಗಿ ಭಾರತ ಮತ್ತು ಗಲ್ಫ್ ಮಾರುಕಟ್ಟೆಗಳ ನಡುವೆ ಬ್ರಿಟಿಷ್ ವ್ಯಾಪಾರಿಗಳು ತಮ್ಮದೇ ಪ್ರಭುತ್ವವನ್ನು ಸಾಧಿಸಿ ಹೆಚ್ಚು ಲಾಭವನ್ನು ಗಳಿಸುತ್ತಿದ್ದರು. ಈ ರೀತಿಯ ವ್ಯಾಪಾರ ಚಟುವಟಿಕೆಗಳಲ್ಲದೆ ಗಲ್ಫ್ ಮತ್ತು ಮೆಡಿಟರೇನಿಯನ್ ಪ್ರದೇಶಗಳ ಪ್ರಭುತ್ವದಿಂದಾಗಿ ತಮ್ಮ ಸ್ವಾಧೀನದಲ್ಲಿರುವ ಆಯಕಟ್ಟಿನ ಜಗಗಳಲ್ಲಿ ಬ್ರಿಟಿಷರು ತಮ್ಮದೇ ಆದ ಸ್ವತಂತ್ರ ಸೇನೆಗಳನ್ನಿಟ್ಟು ವ್ಯಾಪಾರಕ್ಕಾಗಿ ಬಳಸುವ ಮಾರ್ಗಗಳನ್ನು ಮತ್ತು ಮಾರುಕಟ್ಟೆಗಳನ್ನು ನಿರಾತಂಕವಾಗಿ ರಕ್ಷಿಸಿಕೊಂಡಿದ್ದರು. ಮೆಡಿಟರೇನಿಯನ್‌ನಿಂದ ಹಿಡಿದು ಪೂರ್ವ ಮತ್ತು ದಕ್ಷಿಣಾಭಿಮುಖ ವಾಗಿ ಸಿಗುವ ಪ್ರದೇಶ ಗಳಾದ ಕ್ರೆಟ್, ಸಿಪ್ರಸ್, ಅನಟೋಲಿಯ, ಇಸ್ತಾಂಬೂಲ್, ಏಷ್ಯಾ ಮೈನರ್, ಪರ್ಟೈಲ್ ಕ್ರೆಸೆಂಟ್, ಮೆಸಪಟೋಮಿಯ, ಗಲ್ಫ್ ಪ್ರಾಂತಗಳು, ದಕ್ಷಿಣ ಭಾಗದ ಇರಾನ್, ಅಫ್‌ಘಾನಿಸ್ತಾನ ಪ್ರಾಂತಗಳಲ್ಲಿ ಬ್ರಿಟಿಷರು ತಮ್ಮ ಕಾರ್ಯಾಚರಣೆಗಳನ್ನು ನಡೆಸುತ್ತಿದ್ದರು. ಇದರಿಂದಾಗಿ ಭಾರತದಲ್ಲಿನ ಬ್ರಿಟಿಷ್ ವಸಾಹತುಶಾಹಿ ಸರಕಾರವು ಉತ್ತರ ಪಶ್ಚಿಮ ಭಾಗದಿಂದ ಪಶ್ಚಿಮ ಏಷ್ಯಾದೊಂದಿಗೆ ನಿಕಟ ಸಂಪರ್ಕವನ್ನು ಬೆಳೆಸಿಕೊಂಡಿತ್ತು. ಆ ಕಾರಣಕ್ಕಾಗಿ ಪಶ್ಚಿಮ ಏಷ್ಯಾದಲ್ಲಿ ಬ್ರಿಟಿಷರ ಆರ್ಥಿಕ ಮತ್ತು ವ್ಯಾಪಾರಿ ಹಕ್ಕುಗಳು ರಕ್ಷಿಸಲ್ಪಟ್ಟರೆ ಅವರ ವಸಾಹತು ಆಗಿರುವ ಭಾರತದ ಹಿತರಕ್ಷಣೆಗೆ ಸಹಕಾರಿಯಾಗುತ್ತದೆ. ಅಂದರೆ ಈಗಾಗಲೇ ಬ್ರಿಟಿಷರು ತಮ್ಮ ದೇಶದ ಆರ್ಥಿಕ ಬಿಕ್ಕಟ್ಟಿಗೆ ಪರಿಹಾರವಾಗಿ ಭಾರತದ ಸ್ಥಾನವನ್ನು ಪರಿವರ್ತನೆಗೊಳಿಸಿ ಸ್ವತಂತ್ರ ವಸಾಹತುವೆಂದು ನೆಯಮಿಸಿದ್ದು, ಅದರ ಭದ್ರತಾ ದೃಷ್ಟಿಯಿಂದ ಬ್ರಿಟಿಷರು ಪಶ್ಚಿಮ ಏಷ್ಯಾದ ಪ್ರದೇಶಗಳಲ್ಲಿ ಹಿಡಿತವನ್ನು ಭದ್ರಗೊಳಿಸುವ ಆಕಾಂಕ್ಷೆಯಲ್ಲಿರುವಾಗಲೇ ಜರ್ಮನಿಯ ವ್ಯಾಪಾರಿ ಚಟುವಟಿಕೆಗಳು ಮೆಸಪಟೋಮಿಯಾ ಮತ್ತು ಗಲ್ಫ್ ಪ್ರದೇಶಗಳ ನಗರಗಳಲ್ಲಿ ಆರಂಭಗೊಂಡವು. ಜರ್ಮನಿಯು ಈ ಕಾರ್ಯಾಚರಣೆಯಲ್ಲಿ ಯಶಸ್ಸು ಸಾಧಿಸಿತು. ಏಕೆಂದರೆ ಜರ್ಮನಿಯ ವಿಲಿಯಂ ಕೈಸರ್ ಮತ್ತು ಆಟೋಮನ್ ಸಾಮ್ರಾಟ ಅಬ್ದುಲ್ ಹಮೀದ್ ಪರಸ್ಪರ ಸ್ನೇಹಿತರು ಮಾತ್ರವಲ್ಲದೆ, ಅಬ್ದುಲ್ ಹಮೀದ್ ತನ್ನ ಅಧಿಕಾರದ ಪ್ರಭುತ್ವವನ್ನು ಜನರ ಮೇಲೆ ಹೇರುವ ಸಲುವಾಗಿ ಹಲವು ಸುಧಾರಣೆಗಳನ್ನು ಅನುಷ್ಠಾನಗೊಳಿಸಿದನು. ಇಂತಹ ಸುಧಾರಣೆಗಳ ಪ್ರಸ್ತುತತೆಯ ಅನಿವಾರ್ಯ ಅಬ್ದುಲ್ ಹಮೀದ್‌ಗೆ ಈ ಸಮಯದಲ್ಲಿತ್ತು. ಅವನೆಯ ವ್ಯಾಖ್ಯಾನಿಸುವಂತೆ ೧೯ನೆಯ ಶತಮಾನದುದ್ದಕ್ಕೂ ಅಟೋಮನ್ ಸಾಮ್ರಾಜ್ಯದ ಆರ್ಥಿಕ ಮತ್ತು ಹಣಕಾಸು ವ್ಯವಸ್ಥೆ ತೀರ ಹದಗೆಡಲು ಮೂಲಭೂತವಾಗಿ
೧. ಸಾಂಪ್ರದಾಯಿಕ ಐರೋಪ್ಯ ರಾಷ್ಟ್ರಗಳಾದ ಬ್ರಿಟಿಷ್, ರಷ್ಯಾ ಮತ್ತು ಫ್ರಾನ್ಸ್ ದೇಶಗಳ ವಸಾಹತುಶಾಹಿ ಚಟುವಟಿಕೆ, ಪ್ರಭುತ್ವ ಮತ್ತು ಪೈಪೋಟಿ ಮತ್ತು
೨. ಆಟೋಮನ್ ಸರಕಾರದ ಆಡಳಿತಕ್ಕೆ ಒಳಪಟ್ಟು ಬಾಲ್ಕನ್ ಕ್ರಿಶ್ಚಿಯನ್‌ರಲ್ಲಿ ರಾಷ್ಟ್ರೀಯ ವಾದದ ಬೀಜ ಬಿತ್ತಿ ಅವರು ಆರಂಭಿಸಿದ ಚಳುವಳಿ ಮತ್ತು ರಾಜಕೀಯ ಚಟುವಟಿಕೆಗಳಲ್ಲಿ ಬ್ರಿಟಿಷ್, ಫ್ರೆಂಚ್ ಮತ್ತು ರಷ್ಯಾನ್ನರ ನೇರ ಹಸ್ತಕ್ಷೇಪವೇ ಮುಖ್ಯ ಕಾರಣಗಳೆಂದು ಅಬ್ದುಲ್ ಹಮೀದ್ ಗ್ರಹಿಸುತ್ತಾನೆ.
೧೮೦೦ರಿಂದ ೧೮೭೬ರವರೆಗೆ ಪಶ್ಚಿಮ ರಾಷ್ಟ್ರಗಳ ಸಕ್ರಿಯ ಹಸ್ತಕ್ಷೇಪದಿಂದ ಆಟೋಮನ್ ಸರಕಾರ ಹಲವು ಪ್ರಾಂತಗಳನ್ನು ಬಾಲ್ಕನ್ ಕ್ರಿಶ್ಚಿಯನ್ನರಿಗೆ ಬಿಟ್ಟುಕೊಟ್ಟು ಅವರ ಸ್ವತಂತ್ರ ರಾಜ್ಯಗಳನ್ನು ಗೌರವಿಸಬೇಕಾಯಿತು. ಅಲ್ಲದೆ ಸಾಮ್ರಾಜ್ಯದ ಉದ್ದಗಲಕ್ಕೂ ಆರ್ಥಿಕ, ಸಾಮಾಜಿಕ, ರಾಜಕೀಯ ಕುಸಿತ, ಸೈನಿಕ ದುರ್ಬಲತೆ, ಜನಾಂಗೀಯ ಕಲಹ ಮತ್ತು ವರ್ಗ ಸಂಘರ್ಷಣೆಗೆ ಕುಮ್ಮಕ್ಕು ನೀಡಿದರು. ಇದರಿಂದಾಗಿ ಆಟೋಮನ್ ಸರಕಾರ ಸುಮಾರು ೧೫ನೆಯ ಶತಮಾನದ ಆದಿಯಿಂದಲೂ ರಕ್ಷಿಸಿಕೊಂಡು ಬಂದ ರಾಜಕೀಯ, ಸಾಮಾಜಿಕ, ಆರ್ಥಿಕ ಮತ್ತು ಸಾಂಸ್ಕೃತಿಕ ಒಗ್ಗಟ್ಟು ವಿದೇಶಿಯರ ಸವಾಲುಗಳಿಂದ ತತ್ತರಿಸಿ ಹೋಯಿತು. ಇದನ್ನು ಸರಿಪಡಿಸಿ ಸಾಮ್ರಾಜ್ಯದೊಳಗೆ ಆರ್ಥಿಕ, ರಾಜಕೀಯ, ಸಾಮಾಜಿಕ ಒಗ್ಗಟ್ಟು ಮತ್ತು ಸೈನಿಕ ಭದ್ರತೆಯನ್ನು ಪುನರ್‌ಸ್ಥಾಪಿಸುವ ಗುರಿಯೊಂದಿಗೆ ಅಬ್ದುಲ್ ಹಮೀದ್ ಅನೇಕ ಸುಧಾರಣೆಗಳನ್ನು ಹಮ್ಮಿಕೊಂಡನು. ಆದರೆ ಅಂತಹ ಕಾರ್ಯಕ್ರಮಗಳ ಅನುಷ್ಠಾನಕ್ಕೆ ಮಿಲಿಯಗಟ್ಟಲೆ ಬಂಡವಾಳದ ಕೊರತೆ, ತಂತ್ರಜ್ಞಾನದ ಅಭಾವವನ್ನು ಅವನ ಸರಕಾರ ಎದುರಿಸಬೇಕಾಯಿತು.
ಸಾಮ್ರಾಜ್ಯದ ಈಗಿನ ದುಸ್ಥಿತಿಗೆ ಬ್ರಿಟಿಷ್, ರಷ್ಯಾ ಮತ್ತು ಫ್ರಾನ್ಸ್ ದೇಶಗಳೇ ಹೊಣೆಯಾಗಿರುವುದರಿಂದ ಅಬ್ದುಲ್ ಹಮೀದ್ ಹಮ್ಮಿಕೊಂಡ ಸುಧಾರಣೆಗಳನ್ನು ಅನುಷ್ಠಾನಗೊಳಿಸಲು ಬೇಕಾದ ಬಂಡವಾಳ ಮತ್ತು ತಂತ್ರಜ್ಞಾನವನ್ನು ಆ ಮೂರು ರಾಷ್ಟ್ರಗಳಿಂದ ಪಡೆಯಲು ನಿರಾಕರಿಸಿದನು. ಈ ನಿರಾಕರಣೆ ಮುಖ್ಯವಾಗಿ ಬ್ರಿಟಿಷರ ಆಧಿಪತ್ಯಕ್ಕೆ ಬೆದರಿಕೆ ತಂದೊಡ್ಡಿತು. ಏಕೆಂದರೆ ಹಮೀದ್ ತನ್ನ ಸಾಮ್ರಾಜ್ಯದ ಬಿಕ್ಕಟ್ಟಿಗೆ ಕಾರಣರಾಗಿರುವ ಈ ಮೂರು ವಿದೇಶಿ ವೈರಿಗಳನ್ನು ಸಾಮ್ರಾಜ್ಯದಿಂದ ಹೊರಗಟ್ಟಲು ಮತ್ತು ತಾನು ಆಶಿಸುವ ಬಂಡವಾಳ ಕೊರತೆಯನ್ನು ನೀಗಿಸಲು, ಅದೇ ಕಾಲದಲ್ಲಿ ಉಗಮವಾದ ಹೊಸ ಬಂಡವಾಳಶಾಹಿ ರಾಷ್ಟ್ರದೊಂದಿಗೆ ಸ್ನೇಹ ಸಂಬಂಧವನ್ನು ಬೆಳೆಸಿ ತನ್ನ ಆಸೆಗಳನ್ನು ನೆರವೇರಿಸಿಕೊಳ್ಳುವ ಪ್ರಯತ್ನದಲ್ಲಿದ್ದನು. ಆದರೆ ತಾನು ಸಂಬಂಧ ಬೆಳೆಸುವ ರಾಷ್ಟ್ರವು ಕೆಲವೊಂದು ಷರತ್ತುಗಳನ್ನು ಪಾಲಿಸಬೇಕು.
೧. ತನ್ನ ಸಾಮ್ರಾಜ್ಯದ ಬಿಕ್ಕಟ್ಟಿಗೆ ಕಾರಣರಾದ ವಸಾಹತುಶಾಹಿ ರಾಷ್ಟ್ರಗಳೊಂದಿಗೆ ಯಾವುದೇ ಸ್ನೇಹ ಸಂಬಂಧವನ್ನು ಹೊಂದಿರಬಾರದು, ಬದಲಾಗಿ ದ್ವೇಷಿಸುತ್ತಿರಬೇಕು.
೨. ತನ್ನ ಸರಕಾರ ಕೈಗೊಳ್ಳುವ ಅನೇಕ ಆರ್ಥಿಕ ಬೆಳವಣಿಗೆಗೆ ಬೇಕಾಗುವ, (ಸಹಕಾರವನ್ನು) ಬಂಡವಾಳ ಮತ್ತು ತಂತ್ರಜ್ಞಾನವನ್ನು ಒದಗಿಸಿ, ಹೊಸ ಸೈನ್ಯದ ರಚನೆ, ಸಾರಿಗೆ ಸಂಪರ್ಕಗಳ ಆಧುನೀಕರಣ, ಕೈಗಾರಿಕೆಗಳ ಬೆಳವಣಿಗೆಗೆ ಮಾರ್ಗದರ್ಶನ ನೀಡಲು ಸಮರ್ಥವಾಗಿರಬೇಕು.
೩. ಬ್ರಿಟನ್, ಫ್ರಾನ್ಸ್ ಮತ್ತು ರಷ್ಯಾ ದೇಶಗಳು ಸಾಮ್ರಾಜ್ಯದ ಬಿಕ್ಕಟ್ಟಿಗೆ ಸಮಾನ ಪಾಲುದಾರ ರಾದ್ದರಿಂದ ಆ ದೇಶಗಳ ವಿರುದ್ಧ ಹಮೀದ್‌ನ ಸರಕಾರ ಕೈಗೊಳ್ಳಬಹುದಾದ ಸೈನಿಕ ಕಾರ್ಯಚರಣೆಗೆ ವಿಶೇಷವಾಗಿ ಸಹಕರಿಸಲು ಮುಂದೆ ಬರಬೇಕು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೪. ವಸಾಹತುಶಾಹಿತ್ವ ಮತ್ತು ನಿರ್ವಸಾಹತೀಕರಣ
ಆದರೆ ಕೊರಿಯಾ ಮತ್ತು ತೈವಾನ್ ಹಲವು ಶತಮಾನಗಳಿಂದಲೂ ಚೀನಾದ ಆಡಳಿತ ವ್ಯಾಪ್ತಿಗೆ ಬರುತ್ತಿದ್ದು ಚೈನಿ ಸರಕಾರ ಅಲ್ಲಿನ ರಾಜಕೀಯ ಭದ್ರತೆ, ಆರ್ಥಿಕ ಮತ್ತು ಸೈನಿಕ ಚಟುವಟಿಕೆಗಳ ರೂವಾರಿಯಾಗಿತ್ತು. ಜಪಾನ್‌ನ ಚಟುವಟಿಕೆಗಳು ಕಾನೂನುಬಾಹಿರವೆಂದು ಖಂಡಿಸಿ ಚೀನಾ ವಿರೋಧಿಸತೊಡಗಿತು. ಪರಿಣಾಮವಾಗಿ ೧೮೯೪-೯೫ರಲ್ಲಿ ಚೀನಾ-ಜಪಾನ್ ಯುದ್ಧ. ಈ ಯುದ್ದದಲ್ಲಿ ಯಶಸ್ವಿಯಾಗಿ ಚೀನಾವನ್ನು ಸೋಲಿಸಿದ್ದಲ್ಲದೆ ಕೊರಿಯಾ ಮತ್ತು ತೈವಾನ್ ಪ್ರಾಂತಗಳನ್ನು ತನ್ನ ರಕ್ಷಣಾ ಕಾರ್ಯಚರಣೆಯೊಳಗೆ ಸೇರಿಸಿಕೊಳ್ಳಲು ಚೀನಾ ಸರಕಾರಕ್ಕೆ ಒತ್ತಡ ಹೇರಿ ಯಶಸ್ವಿಯಾಯಿತು. ಇದಲ್ಲದೆ ಚೀನಾದ ಪೂರ್ವ ಕರಾವಳಿಯಲ್ಲಿನ ಮುಖ್ಯ ಬಂದರಾದ ಪೋರ್ಟ್ ಆರ್ಥರ್ ಮತ್ತು ಲಿಯಾವೋತುಂಗ್ ಪ್ರಸ್ಥಭೂಮಿಯ ಸುತ್ತ ಮುತ್ತ ಜಪಾನಿಗೆ ವಾಣಿಜ್ಯ ಮತ್ತು ವ್ಯಾಪಾರ ಚಟುವಟಿಕೆಗಳನ್ನು ಆರಂಬಿಸಲು ಚೀನಾ ಸರಕಾರ ವಿಶೇಷ ಅಧಿಕಾರವನ್ನು ನೀಡಿತು. ಮಾತ್ರವಲ್ಲ, ಅಲ್ಲಿ ಆರ್ಥಿಕ, ಸಾರಿಗೆ ಸಂಪರ್ಕ ಮತ್ತು ಕೈಗಾರಿಕಾ ಚಟುವಟಿಕೆಗಳನ್ನು ಕೈಗೊಳ್ಳಲು ಅನುಮತಿ ನೀಡಿತು. ಈ ಎಲ್ಲ ಬೆಳವಣಿಗೆಯಿಂದಾಗಿ ಜಪಾನ್ ಚೀನಾದ ಪೂರ್ವ ಕರಾವಳಿ, ಕೊರಿಯಾ ಮತ್ತು ತೈವಾನ್ ಪ್ರಾಂತಗಳನ್ನು ತನ್ನ ವಸಾಹತುಶಾಹಿ ಚಟುವಟಿಕೆಗಳಿಗೆ ಉಪಯೋಗಿಸಿಕೊಳ್ಳುವ ಅವಕಾಶವನ್ನು ಪಡೆಯಿತು.
ಜಪಾನ್‌ನ ಪ್ರಭುತ್ವ ವೃದ್ದಿಯ ಪ್ರಕ್ರಿಯೆ ನೇರವಾಗಿ ಚೀನಾದಲ್ಲಿ ಈಗಾಗಲೇ ತಳವೂರಿರುವ ಐರೋಪ್ಯ ರಾಷ್ಟ್ರಗಳ ಚಟುವಟಿಕೆಗಳಿಗೆ ಅಡ್ಡಿ ಉಂಟುಮಾಡಿತು. ಮುಖ್ಯವಾಗಿ ಬ್ರಿಟಿಷ್, ಫ್ರೆಂಚ್, ಜರ್ಮನಿ ಮತ್ತು ರಷ್ಯಾ, ಜಪಾನ್ ದೇಶದ ವಸಾಹತು ಚಟುವಟಿಕೆಗಳಿಂದ ಬಂದೊದಗುವ ಬೆದರಿಕೆಯನ್ನು ತಡೆಗಟ್ಟಲು ಈ ಎಲ್ಲ ರಾಷ್ಟ್ರಗಳು ತಂತ್ರಗಳು ನಿರೂಪಿಸತೊಡಗಿದವು. ಈ ತಂತ್ರಗಳು ೧. ಜಪಾನ್‌ನ ಹೊಸ ವಸಾಹತುಶಾಹಿ ಚಟುವಟಿಕೆ ಮತ್ತು ಪೂರ್ವ ಏಷ್ಯಾದಲ್ಲಿ ಅದು ಹೇರಿರುವ ರಾಜಕೀಯ, ಆರ್ಥಿಕ ಮತ್ತು ವಾಣಿಜ್ಯ ಅಧಿಕಾರವನ್ನು ಹತ್ತಿಕ್ಕುವ ಗುರಿಯನ್ನು ಹೊಂದಿತ್ತು. ೨. ಮುಖ್ಯವಾಗಿ ರಷ್ಯಾ ಆದಷ್ಟು ಬೇಗ ಜಪಾನಿನ ವಾಣಿಜ್ಯ ಚಟುವಟಿಕೆಗಳ ಕ್ರೋಡೀಕರಣವನ್ನು ಸ್ಥಗಿತಗೊಳಿಸುವ ಆಸಕ್ತಿಯಲ್ಲಿತ್ತು. ಇದಕ್ಕೆ ಮುಖ್ಯ ಕಾರಣವೂ ಇದೆ. ಅ. ಜಪಾನ್ ಈಗ ಚೈನಿ ಸರಕಾರದ ಬೆಂಬಲ ಪಡೆದು ಪೂರ್ವ ಕರಾವಳಿಯ ಆಯಕಟ್ಟಿನ ಬಂದರಾದ ಪೋರ್ಟ್ ಅರ್ಥರ್ ಮತ್ತು ಕೃಷಿ ಉತ್ಪನ್ನಗಳಿಗೆ ಶ್ರೀಮಂತವಾಗಿರುವ ಲಿಯಾವೋತುಂಗ್ ಪ್ರಸ್ಥಭೂಮಿಯನ್ನು ಆಕ್ರಮಿಸಿಕೊಂಡಿತ್ತು. ಆ. ಕೊರಿಯಾ ಮತ್ತು ತೈವಾನ್ ಜಪಾನಿಗೆ ಬಿಟ್ಟು ಕೊಟ್ಟಿರುವುದಲ್ಲದೆ ಅವುಗಳ ಸ್ವಾತಂತ್ರ್ಯವನ್ನು ರಕ್ಷಿಸಲು ಜಪಾನಿಗೆ ವಿಶೇಷ ಅಧಿಕಾರ ದೊರೆಯಿತು. ಈ ಎರಡು ಬೆಳವಣಿಗೆಗಳು ಮುಖ್ಯವಾಗಿ ರಷ್ಯಾದ ಆಸಕ್ತಿಗಳನ್ನು ತಡೆಹಿಡಿದವು. ಹೇಗೆಂದರೆ ಉತ್ತರ-ಪೂರ್ವದಲ್ಲಿರುವ ಮಂಚೂರಿಯ ಪ್ರಾಂತದಲ್ಲಿ ರಷ್ಯಾ ಈಗಾಗಲೇ ತನ್ನ ವ್ಯಾಪಾರ ಮತ್ತು ವಾಣಿಜ್ಯ ಚಟುವಟಿಕೆಗಳನ್ನು ಆರಂಭಿಸಿತ್ತು. ನಿರೀಕ್ಷೆಯಂತೆ ರಷ್ಯಾ ಮಂಚೂರಿಯಾದಲ್ಲಿನ ಲಾಭವನ್ನು ಪಡೆದು ತನ್ನ ವಸಾಹತು ಚಟುವಟಿಕೆಗಳನ್ನು ದಕ್ಷಿಣಾಭಿಮುಖವಾಗಿ ವೃದ್ದಿಸಬೇಕೆಂದು ಹವಣಿಸುತ್ತಿತ್ತು. ಅದಕ್ಕೆ ಮುಖ್ಯವಾಗಿ ಲಿಯಾವೋತುಂಗ್ ಪ್ರಸ್ಥಭೂಮಿಯನ್ನು ಕಬಳಿಸಿ ಪಶ್ಚಿಮ ಕರಾವಳಿಯ ಮುಖ್ಯ ಬಂದರಾದ ಪೋರ್ಟ್ ಆರ್ಥರನ್ನು ತನ್ನ ಸ್ವಾಧೀನಕ್ಕೆ ತೆಗೆದುಕೊಳ್ಳಬೇಕೆಂದು ಆಶಿಸುತ್ತಿತ್ತು. ಈ ಕಾರ್ಯಾಚರಣೆಯಲ್ಲಿ ರಷ್ಯಾ ಯಶಸ್ಸು ಕಂಡರೆ ಮುಂದೆ ತನ್ನ ಆಸಕ್ತಿಗಳನ್ನು ಮತ್ತು ಪ್ರಭುತ್ವವನ್ನು ಕೊರಿಯಾದಲ್ಲಿ ಹೇರಬೇಕೆಂಬ ತಂತ್ರವನ್ನು ಹೂಡುತ್ತಿತ್ತು. ಅಂದರೆ ಬಂಡವಾಳ ಚಟುವಟಿಕೆಯ ವೃದ್ದಿ ಮುಖ್ಯವಾಗಿತ್ತು. ಶ್ರೀಮಂತವಾಗಿರುವ ಈ ಎಲ್ಲ ಪ್ರಾಂತಗಳನ್ನು ರಷ್ಯಾ ಆಕ್ರಮಿಸಿ ಇಡೀ ಪೂರ್ವ ಏಷ್ಯಾದ ಅಧಿಕಾರಿಯಾಗುವ ಆಸೆಯಲ್ಲಿತ್ತು.
ಇಂತಹ ತಂತ್ರಗಳಿಗೆ ಜಪಾನ್ ೨೦ನೆಯ ಶತಮಾನದ ಆರಂಭದಲ್ಲಿ ಕಡಿವಾಣ ಹಾಕಿತು. ಇದರಿಂದಾಗಿ ವಸಾಹತುಗಳಿಗಾಗಿ ಪರಸ್ಪರ ಪೈಪೋಟಿ, ಯುದ್ಧಗಳು ಈ ದೇಶಗಳ ನಡುವೆ ಅನಿವಾರ್ಯವಾಯಿತು. ಈ ಅನಿವಾರ್ಯತೆಗೆ ಒಂದರ್ಥದಲ್ಲಿ ರಷ್ಯಾವೇ ಕಾರಣ. ಜಪಾನ್ ದೇಶ ಪೂರ್ವ ಏಷ್ಯಾದಲ್ಲಿ ಹಮ್ಮಿಕೊಂಡ ವಸಾಹತು ಚಟುವಟಿಕೆಗಳಿಗೆ ಬೆದರಿಕೆಯೊಡ್ಡಿದೆ ಎಂಬ ನೆಪವನ್ನು ಮುಂದಿಟ್ಟು ರಷ್ಯಾ ಉಳಿದ ಎಲ್ಲ ಬಂಡವಾಳಶಾಹಿ ರಾಷ್ಟ್ರಗಳಾದ ಬ್ರಿಟನ್, ಫ್ರಾನ್ಸ್, ಜರ್ಮನಿಯೊಂದಿಗೆ ಒಡಂಬಡಿಕೆಯನ್ನು ರಚಿಸಿ ಜಪಾನ್‌ಗೆ ಪಾಠ ಕಲಿಸಲು ಸಂಚು ಹೂಡಿತು. ಉಳಿದ ರಾಷ್ಟ್ರಗಳೂ ಸಹ ಜಪಾನಿ ನಿಂದ ಬಂದೊದಗುವ ಬೆದರಿಕೆಯನ್ನು ಮನಗಂಡು ತಡೆಯಬೇಕೆಂಬ ನಿರೀಕ್ಷೆಯಲ್ಲಿದ್ದರೂ ಯಾವ ರಾಷ್ಟ್ರವೂ ಒಂಟಿಯಾಗಿ ಜಪಾನನ್ನು ಎದುರಿಸುವ ಧೈರ್ಯವಿರಲಿಲ್ಲ. ಈ ಪ್ರಕ್ರಿಯೆಯಲ್ಲಿ ತನ್ನ ವಸಾಹತುಶಾಹಿ ಕಾರ್ಯವ್ಯಾಪ್ತಿಯನ್ನು ವೃದ್ದಿಸಿ, ಕ್ರೋಡೀಕರಿಸಿ ಕೊಳ್ಳುವ ಗುರಿಯನ್ನಿಟ್ಟುಕೊಂಡಿದ್ದರೂ ಕೂಡಾ ರಷ್ಯಾ ಆ ಸಮಸ್ಯೆಯನ್ನು ನೇರವಾಗಿ ಮಂಡಿಸುವುದಿಲ್ಲ. ಇದು ಎಲ್ಲ ವಸಾಹತುಶಾಹಿ ರಾಷ್ಟ್ರಗಳ ಹಣೆಬರಹವೂ ಹೌದು. ಬದಲಾಗಿ ತಾನು ಮಾತ್ರ ಅಲ್ಲದೆ ಇನ್ನುಳಿದ ರಾಷ್ಟ್ರಗಳಿಗೆ ಜಪಾನ್ ಬೆದರಿಕೆಯೊಡ್ಡಿದ್ದನ್ನು ಅರಿತು ಒಂದು ಹೊಸ ತಂತ್ರವನ್ನು ಹೂಡಿತು ಮತ್ತು ಅದಕ್ಕೆ ಉಳಿದ ರಾಷ್ಟ್ರಗಳ ಬೆಂಬಲವನ್ನು ಆಶಿಸಿತು. ರಷ್ಯಾಕ್ಕೆ ಒಟ್ಟಾರೆಯಾಗಿ ಚೀನಾದ ಪೂರ್ವ ಕರಾವಳಿ ಮತ್ತು ಕೊರಿಯಾದ ಮೇಲೆ ಜಪಾನ್ ನ ಪ್ರಭುತ್ವವನ್ನು ಅಥವಾ ಇರುವಿಕೆಯನ್ನು ಪ್ರಶ್ನಿಸಬೇಕು ಮತ್ತು ಅಲ್ಲಿಂದ ಅದನ್ನು ಹೊರಗಟ್ಟಬೇಕು. ೧೮೯೬ರಲ್ಲಿ ಫ್ರೆಂಚ್ ಮತ್ತು ಜರ್ಮನಿ ಅಧಿಕಾರಿಗಳ ಬೆಂಬಲ ಪಡೆದು ‘ತ್ರಿಕೂಟ ಮಧ್ಯಸ್ಥಿಕೆ’ ಎಂಬ ಒಡಂಬಡಿಕೆಯನ್ನು ಮಾಡಿ ಚೀನಾದ ಪರವಾಗಿ ಒಂದು ಪತ್ರವನ್ನು ರವಾನಿಸಿ, ಲಿಯಾವೋತುಂಗ್ ಪ್ರಸ್ಥಭೂಮಿ ಮತ್ತು ಪೋರ್ಟ್ ಆರ್ಥರ್‌ನಲ್ಲಿ ಜಪಾನಿನ ಅಧಿಕಾರಶಾಹಿ ಪ್ರಭುತ್ವದಿಂದ ಇಡೀ ಪೂರ್ವ ಏಷ್ಯಾದಲ್ಲಿ ಶಾಂತಿ ಸ್ಥಾಪನೆಗೆ ಅಡ್ಡಿ ಉಂಟು ಮಾಡಿದೆ ಎಂದು ಆಪಾದಿಸಿತು. ಆದ್ದರಿಂದ ಈ ಕೂಡಲೇ ಟೋಕಿಯೋ ಸರಕಾರ ಈ ಎರಡು ಪ್ರದೇಶಗಳನ್ನು ಚೀನಾಕ್ಕೆ ಹಿಂತಿರುಗಿಸಿ ಶಾಂತಿ ಸ್ಥಾಪನೆಗೆ ಸಹಕರಿಸಬೇಕೆಂದು ಕೋರಲಾಯಿತು. ಇದಕ್ಕೆ ತಪ್ಪಿದಲ್ಲಿ ತಾವು ಜೊತೆಯಾಗಿ ಕೈಗೊಳ್ಳುವ(ಚೀನಾದ ಪರವಾಗಿ) ಮಿಲಿಟರಿ ಕಾರ್ಯಾಚರಣೆಯನ್ನು ಎದುರಿಸಬೇಕೆಂಬ ಷರತ್ತನ್ನು ಈ ಮೂರು ರಾಷ್ಟ್ರಗಳು ಹಾಕಿದವು.
ಈ ಷರತ್ತಿನ ಸಾಧ್ಯತೆ ಮತ್ತು ಬಾಧ್ಯತೆಗಳನ್ನು ಕೂಲಂಕಷವಾಗಿ ತಿಳಿದು ಜಪಾನ್, ಚೀನಾ ಸರಕಾರಕ್ಕೆ ಪೋರ್ಟ್ ಆರ್ಥರ್ ಮತ್ತು ಲಿಯಾವೋತುಂಗ್ ಪ್ರಸ್ತಭೂಮಿಯನ್ನು ಬಿಟ್ಟುಕೊಟ್ಟಿತು. ಈ ಘಟನೆಗೆ ಮೂಲಭೂತವಾಗಿ ರಷ್ಯಾವೇ ಕಾರಣವೆಂಬುದು ಜಪಾನ್ ಸರಕಾರಕ್ಕೆ ಗೊತ್ತಿದ್ದು, ಇಲ್ಲಿಂದ ಆ ಎರಡು ವಸಾಹತುಶಾಹಿ ರಾಷ್ಟ್ರಗಳ ನಡುವೆ ವೈಷಮ್ಯ ಬೆಳೆಯಿತು. ಚೀನಾದ ಪರವಾಗಿ ಬಂಡವಾಳಶಾಹಿ ರಾಷ್ಟ್ರಗಳು ಹಾಕಿದ ಷರತ್ತನ್ನು ಪಾಲಿಸಿ ಆ ಎರಡು ಪ್ರಾಂತಗಳನ್ನು ಹಿಂತಿರುಗಿಸಿದ ನಂತರ ಚೀನಾದಲ್ಲಿ ನಿಜವಾದ ಹೊಸ ವಸಾಹತುಶಾಹಿ ಚಟುವಟಿಕೆಗಳು ಆರಂಭಗೊಂಡು, ಚೀನಾವು ಪ್ರಭಾವಿ ವರ್ತುಲ ವಲಯ  ಎಂಬ ಹೊಸ ವಿದೇಶಿಯರ ಧೋರಣೆಗೆ ತಲೆಬಾಗಿ ಅವುಗಳ ಸ್ವತಂತ್ರ ವಸಾಹತುಗಳನ್ನು ಅನಿವಾರ್ಯವಾಗಿ ಗೌರವಿಸಬೇಕಾಯಿತು. ಜಪಾನ್ ಪಡೆದ ಎರಡು ಮುಖ್ಯ ಕರಾವಳಿ ಪ್ರಾಂತಗಳನ್ನು ಚೀನಾ ವಾಪಸ್ಸು ಪಡೆಯುವಲ್ಲಿ ರಷ್ಯಾ, ಫ್ರೆಂಚ್ ಮತ್ತು ಜರ್ಮನಿ ಸಹಕರಿಸಿರುವುದರಿಂದ, ಪರಿಹಾರವಾಗಿ ಈ ಮೂರು ರಾಷ್ಟ್ರಗಳಿಗೆ ವಿಶೇಷ ರಿಯಾಯಿತಿಯನ್ನು ಚೀನಾದ ವಿವಿಧ ಪ್ರಾಂತಗಳಲ್ಲಿ ನೀಡಬೇಕೆಂದು ಕೇಳಿಕೊಂಡವು.
ಈ ಮೂರು ರಾಷ್ಟ್ರಗಳ ಬೇಡಿಕೆಗಳನ್ನು ತ್ಯಜಿಸಿದರೆ ಚೀನಾ ತುಂಬಲಾರದ ನಷ್ಟವನ್ನು ಅನುಭವಿಸುವ (ಜೊತೆಯಾಗಿ ಯುದ್ಧ ಸಾರುವ ಬೆದರಿಕೆಗಳನ್ನು ಹಾಕಿದ್ದವು) ಸಾಧ್ಯತೆ ಇರುವುದರಿಂದ ಅವುಗಳ ಬೇಡಿಕೆಗಳನ್ನು ಚೀನಾ ಸರಕಾರ ಸ್ವೀಕರಿಸಿತು. ಇದರ ಅನ್ವಯ ರಷ್ಯಾದ ವ್ಯಾಪಾರಿ, ಹಣಕಾಸು ಸಂಸ್ಥೆಗಳು ಮತ್ತು ಬಂಡವಾಳಶಾಹಿಗಳು ಪೂರ್ವ ಕರಾವಳಿಯ ಲಿಯಾವೋತುಂಗ್ ಪ್ರಸ್ಥಭೂಮಿ, ಪೋರ್ಟ್ ಆರ್ಥರ್ ಮತ್ತು ಇಡೀ ಮಂಚೂರಿಯಾ ಪ್ರಾಂತಗಳಲ್ಲಿ ವಿವಿಧ ಅಭಿವೃದ್ದಿ ಕಾರ್ಯಗಳನ್ನು ಕೈಗೊಳ್ಳಲು ಅನುಮತಿ ಪಡೆದರು. ಪೂರ್ವದ ಎಲ್ಲ ಪ್ರಾಂತಗಳು ರಷ್ಯಾದ ಪ್ರಭಾವಿ ವರ್ತುಲ ವಲಯ ಆಗಿ ಪರಿವರ್ತನೆಗೊಂಡು ಅಲ್ಲಿ ತನ್ನ ವ್ಯಾಪಾರ ಮತ್ತು ವಾಣಿಜ್ಯ ಚಟುವಟಿಕೆಗಳನ್ನು ಸ್ವತಂತ್ರವಾಗಿ ವೃದ್ದಿಸಿತು. ಜೊತೆಗೆ ಅಭಿವೃದ್ದಿಯ ದೃಷ್ಟಿಯಿಂದ ಟ್ರಾನ್ಸ್ -ಸೈಬೀರಿಯನ್ ರೈಲು ಮಾರ್ಗ ನಿರ್ಮಾಣಕ್ಕೆ ಚೀನಾ ಸರಕಾರ ಅನುಮತಿ ಕೊಟ್ಟಿತು. ಹಲವು ಬೃಹತ್ ಮತ್ತು ಸಣ್ಣ ಕೈಗಾರಿಕೆಗಳನ್ನು ತೆರೆಯಲು ಸಹ ರಷ್ಯಾ ಅಧಿಕಾರವನ್ನು ಪಡೆಯಿತು. ಒಟ್ಟಿನಲ್ಲಿ ರಷ್ಯಾದ ಆಂತರಿಕ ಬಿಕ್ಕಟ್ಟಿನ ಅಂಗವಾಗಿ ಎದುರಿಸುತ್ತಿರುವ ಸಮಸ್ಯೆಗಳಾದ ಮಾರುಕಟ್ಟೆಗಳ ಅಭಾವ (ಸಿದ್ದವಸ್ತುಗಳಿಗೆ), ಆಹಾರ ಮತ್ತು ಕೃಷಿ ವಸ್ತುಗಳ ಕೊರತೆ, ಉದ್ಯೋಗ ಅವಕಾಶಗಳ ಅಲಭ್ಯ, ಹೆಚ್ಚುವರಿ ಬಂಡವಾಳ ಹೂಡಿಕೆಗೆ ವಿಶಾಲ ಭೂಪ್ರದೇಶಗಳ ಕೊರತೆ ಮತ್ತು ಈ ಎಲ್ಲ ಸಮಸ್ಯೆಗಳಿಗೆ ಪರಿಹಾರವಾಗಿ ಸ್ವತಂತ್ರ ವಸಾಹತುಗಳ (ತನ್ನ ಗಡಿರೇಖೆಗಳ ಹೊರಗೆ) ಸ್ಥಾಪನೆಯ ನಿರೀಕ್ಷೆಯಲ್ಲಿರುವಾಗಲೇ ಚೀನಾದಲ್ಲಿ ಆರ್ಥಿಕವಾಗಿ ಶ್ರೀಮಂತವಾಗಿರುವ ಪ್ರಾಂತಗಳಲ್ಲಿ ಪ್ರಭುತ್ವವನ್ನು ಹೇರಿತು. ಇದೇ ರೀತಿಯ ರಿಯಾಯಿತಿಗಳನ್ನು ಫ್ರಾನ್ಸ್, ಬ್ರಿಟನ್ ಮತ್ತು ಜರ್ಮನ್ ದೇಶಗಳಿಗೂ ಕೊಡಬೇಕಾಯಿತು. ಅದರಂತೆ ಫ್ರಾನ್ಸ್ ದಕ್ಷಿಣ ಚೀನಾದ ಕ್ವಾಂಗ್ ತುಂಗ್, ಕ್ವಾಂಗ್ ಶೀ ಬಯಲು ಪ್ರದೇಶ ಮತ್ತು ಯಾಂಗ್ ಸೇ ನದಿ ತೀರಗಳಲ್ಲಿ ಪ್ರಭಾವಿ ವರ್ತುಲ ವಲಯನ್ನು ಆರಂಭಿಸಿತು. ಜರ್ಮನಿಯು ಪೂರ್ವ ಕರಾವಳಿಯ ಶಾಂತುಂಗ್, ಶಾಂಗೈಹ್ ಮತ್ತು ಕಿಯಾವೋ-ಚೋ-ಬೇ ಪ್ರದೇಶಗಳಲ್ಲಿ ಸ್ವತಂತ್ರವಾಗಿ ಪ್ರಭಾವಿ ವರ್ತುಲ ವಲಯವನ್ನು ಸ್ಥಾಪಿಸಿತು ಮತ್ತು ಬ್ರಿಟನ್ ಚೀನಾದ ಮಧ್ಯಭಾಗದಲ್ಲಿ ವಸಾಹತುವನ್ನು ಪ್ರಭಾವಿ ವರ್ತುಲ ವಲಯ ರೂಪದಲ್ಲಿ ಸ್ಥಾಪನೆ ಮಾಡಿದವು. ರಷ್ಯನ್ನರು ತಮ್ಮ ವ್ಯಾಪ್ತಿಯಲ್ಲಿ ಪಡೆದ ಹಕ್ಕುಗಳನ್ನು ಚೈನಿ ಸರಕಾರ ಬ್ರಿಟನ್, ಫ್ರಾನ್ಸ್ ಮತ್ತು ಜರ್ಮನ್ ದೇಶಗಳ ಪ್ರಭಾವಿ ವರ್ತುಲ ವಲಯಕ್ಕೂ ಅನ್ವಯಿಸುವಂತೆ ಒಪ್ಪಿಗೆ ನೀಡಿತು. ಹೀಗೆ ೨೦ನೆಯ ಶತಮಾನದ ಆರಂಭದ ಹೊತ್ತಿಗೆ ವಿಶಾಲ ಭೂ ಭಾಗವಾಗಿದ್ದ ಚೀನಾ ಕೇಕ್‌ನಂತೆ ತುಂಡು ತುಂಡಾಗಿ ವಿವಿಧ ಬಂಡವಾಳಶಾಹಿ ದೇಶಗಳ ವಸಾಹತುವಾಗಿ ಪರಿವರ್ತನೆಗೊಂಡಿತು. ಹಲವು ಶತಮಾನಗಳಿಂದಲೂ ತನ್ನ ಸ್ವಾತಂತ್ರ್ಯವನ್ನು ರಕ್ಷಿಸಿಕೊಂಡು ಬಂದ ಚೀನಾ ೨೦ನೆಯ ಶತಮಾನದ ಆರಂಭದಲ್ಲಿ ವಿಭಜನೆಗೊಂಡಿತು. ಬಂಡವಾಳಶಾಹಿ ರಾಷ್ಟ್ರಗಳಿಗೆ ಮಾರುಕಟ್ಟೆಯಾಗಿ, ಬಂಡವಾಳ ಹೂಡಿಕೆಗೆ ಸ್ಥಳವಾಗಿ, ವಿದ್ಯಾವಂತ ವಿದೇಶಿಯರಿಗೆ ಉದ್ಯೋಗ ಪಡೆಯಲು ಕೇಂದ್ರವಾಗಿ, ಪಶ್ಚಿಮ ರಾಷ್ಟ್ರಗಳು ಎದುರಿಸುವ ಆಹಾರ ಸಮಸ್ಯೆಗೆ ಪರಿಹಾರವಾಗಿ ಆಹಾರ ಉತ್ಪಾದನಾ ರಂಗವಾಗಿ, ಕಚ್ಚಾವಸ್ತುಗಳನ್ನು ಒಟ್ಟುಗೂಡಿಸಿ ತಮ್ಮ ದೇಶದ ಕೈಗಾರಿಕೆಗಳನ್ನು ಅಭಿವೃದ್ದಿಗೊಳಿಸಲು ಒಂದು ವಸಾಹತುವಾಗಿ -ಹೀಗೆ ವಿಭಿನ್ನ ಪಾತ್ರವನ್ನು ವಸಾಹತುಯುಗ ಎಂಬ ವೇದಿಕೆಯಲ್ಲಿ ಒತ್ತಾಯದಿಂದ ಅಭಿನಯಿಸಿತು. ಇವೆಲ್ಲಾ ಬೆಳವಣಿಗೆಗಳ ಮಧ್ಯದಲ್ಲಿ ಜಪಾನ್ ಸಹ ತನ್ನ ವಸಾಹತು ಚಟುವಟಿಕೆಗಳನ್ನು ಕೊರಿಯಾ ಮತ್ತು ತೈವಾನ್‌ನಲ್ಲಿ ಮುಂದುರಿಸಿತು. ಜಪಾನ್ ೨೦ನೆಯ ಶತಮಾನದ ಆರಂಭದಲ್ಲಿ ಏಷ್ಯನ್ನರಿಗೆ ಏಷ್ಯಾ ಎಂಬ ಕರೆ ನೀಡಿ ಇಡೀ ಏಷ್ಯಾದ ವಿಮುಕ್ತಿಗೆ ಪ್ರಯತ್ನ ನಡೆಸುವ ಪ್ರಕ್ರಿಯೆಯನ್ನು, ಪಶ್ಚಿಮದ ರಾಷ್ಟ್ರಗಳು ಜಪಾನ್‌ನ ಉಗಮವನ್ನು ವಿರೋಧಿಸಿದವು. ಈ ವಿರೋಧದಿಂದ ಬಂಡವಾಳಶಾಹಿ ರಾಷ್ಟ್ರಗಳ ನಡುವೆ ಹಲವು ಒಡಂಬಡಿಕೆಗಳು ಏರ್ಪಟ್ಟು ಒಂದರ ವಿರುದ್ಧ ಇನ್ನೊಂದು ದೇಶ ಸೇಡು ತೀರಿಸಿಕೊಳ್ಳುವ ತಂತ್ರಗಳು ಹುಟ್ಟಿಕೊಂಡವು. ಇವುಗಳಲ್ಲಿ ಜಪಾನ್-ರಷ್ಯಾ ನಡುವಿನ ಸ್ಪರ್ಧೆ, ಪೈಪೋಟಿ ಮತ್ತು ಪರಸ್ಪರ ಹೋರಾಟ; ಬ್ರಿಟನ್-ರಷ್ಯಾದ ನಡುವೆ ಹುಟ್ಟಿಕೊಂಡ ಅನುಮಾನಗಳು ಮತ್ತು ವೈಷಮ್ಯಗಳಿಂದ ಮೂರನೆ ರಾಷ್ಟ್ರವಾದ ಜಪಾನ್ ಈ ಬಿಕ್ಕಟ್ಟಿನ ಲಾಭ ಪಡೆದ ಫಲವಾಗಿ ಬ್ರಿಟನ್-ಜಪಾನ್ ನಡುವೆ ಒಡಂಬಡಿಕೆ ೧೯೦೨ರಲ್ಲಿ ಏರ್ಪಟ್ಟು, ಈ ಎರಡು ದೇಶಗಳು ಜೊತೆಯಾಗಿ ರಷ್ಯಾದ ವಸಾಹತುಶಾಹಿ ಆಸಕ್ತಿಗಳನ್ನು ಧ್ವಂಸ ಮಾಡಲು ಗುಪ್ತ ತಂತ್ರಗಳನ್ನು ಹೂಡಿಕೊಂಡವು. ನಂತರ ಜಪಾನ್ ಈ ಬೆಳವಣಿಗೆಯ ಸಂಪೂರ್ಣ ಲಾಭ ಪಡೆದು ಜರ್ಮನಿಯ ವಸಾಹತುಗಳನ್ನು ಪ್ರಥಮ ಮಹಾಯುದ್ಧದ ಸಮಯದಲ್ಲಿ ಆಕ್ರಮಿಸಿ, ಇಡೀ ಪೂರ್ವ ಏಷ್ಯಾವನ್ನೇ ತನ್ನದಾಗಿಸಿಕೊಳ್ಳುವ ವಿಫಲ ಪ್ರಯತ್ನ ನಡೆಸಿತು.
೧೯೦೨ರ ಆಂಗ್ಲೋ-ಜಪಾನಿ ಒಡಂಬಡಿಕೆಯು ಜಪಾನಿನ ಮತ್ತು ಬ್ರಿಟಿಷರ ವಸಾಹತು ಧೋರಣೆಯ ಅನುಷ್ಠಾನದಲ್ಲಿ ಒಂದು ಹೊಸ ಅಧ್ಯಾಯವನ್ನು ಆರಂಭಿಸಿತು. ಈ ಬೆಳವಣಿಗೆಯು ಮುಖ್ಯವಾಗಿ ಜಪಾನ್ ಬ್ರಿಟನ್‌ನಂತಹ ಬೃಹತ್ ಬಂಡವಾಳಶಾಹಿ ರಾಷ್ಟ್ರದೊಂದಿಗೆ ಸಂಬಂಧ ಬೆಳೆಸಲು ಮುತುವರ್ಜಿ ವಹಿಸಿತ್ತು. ರಷ್ಯಾ ಸೈನೋ-ಜಪಾನೀಸ್ ಯುದ್ಧದ ನಂತರ ಜಪಾನ್ ವಿರುದ್ಧ ಮಾಡಿದ ಪಿತೂರಿಗೆ ತಕ್ಕ ಪಾಠ ಕಲಿಸಿ ಸೇಡು ತೀರಿಸಿ, ತನ್ನ ಸ್ವತಂತ್ರ ಪ್ರಭುತ್ವವನ್ನು ಪೂರ್ವ ಏಷ್ಯಾದಲ್ಲಿ ಸರಿಪಡಿಸಿಕೊಳ್ಳುವುದು ಅದರ ಮೊದಲ ಗುರಿ. ಈ ಹಿನ್ನೆಲೆಯಲ್ಲಿ ಜಪಾನ್ ರಷ್ಯಾವನ್ನು ವಿರೋಧಿಸಲು ತನ್ನದೇ ಆದ ಪ್ರಬಲ ಕಾರಣವಿದೆ.ಜಪಾನ್ ಚೀನಾದಿಂದ ಪಡೆದ ಪೋರ್ಟ್ ಆರ್ಥರ್ ಮತ್ತು ಲಿಯಾವೋತುಂಗ್ ಪ್ರಸ್ಥಭೂಮಿಯ ವಾಪಸಾತಿಗೆ ರಷ್ಯಾದ ಕುತಂತ್ರವೇ ಆಗಿರುವುದರಿಂದ ಅದರ ಆಕಾಂಕ್ಷೆಗಳನ್ನು ಧೂಳಿಪಟ ಮಾಡುವುದು ದೊಡ್ಡ ಪ್ರಶ್ನೆಯಾತು. ನಂತರದ ದಿನಗಳಲ್ಲಿ ರಷ್ಯಾ ಜಪಾನ್ ಹಿಂದಿರುಗಿಸಿದ ಪ್ರಾಂತ್ಯಗಳನ್ನು ಸೇರಿ ಮಂಚೂರಿಯದಲ್ಲಿ ವಿಶೇಷ ರಿಯಾಯಿತಿಗಳನ್ನು, ಚೈನಿ ಸರಕಾರದಿಂದ ಪಡೆದ ತನ್ನ ವಸಾಹತುಶಾಹಿ ಪ್ರಭುತ್ವವನ್ನು ಶ್ರುತಪಡಿಸಿಕೊಂಡಿತು. ಇದು ಚೀನಾ ದೇಶದ ಎಲ್ಲ ಪ್ರಾಂತಗಳಿಗೆ ತಾನೆಯ ವಸಾಹತುಶಾಹಿ ಒಡೆಯನಾಗಬೇಕೆಂಬ ಜಪಾನಿನ ಆಸೆಗೆ ಮಣ್ಣೆರಚಿದಂತಾಯಿತು. ಏಕೆಂದರೆ ಪ್ರಸ್ತುತ ಜಪಾನ್ ದೇಶಕ್ಕೆ ಬೆಳೆಯುತ್ತಿರುವ ಕೈಗಾರಿಕೆಗಳಿಗೆ ಬೇಕಾಗುವ ಮಾರುಕಟ್ಟೆಗಳು, ಕಚ್ಚಾವಸ್ತುಗಳನ್ನು ತನ್ನ ಗಡಿರೇಖೆಯ ಹೊರಗಿನಿಂದ ಒಗ್ಗೂಡಿಸಲು ಜಪಾನ್ ಕೊರಿಯಾದಿಂದ ಮಂಚೂರಿಯಾದ ಪ್ರದೇಶಗಳಿಗೆ ಆರ್ಥಿಕ ಹಿಡಿತವನ್ನೇ ವೃದ್ದಿಸುವ ಅಂದಾಜಿನಲ್ಲಿತ್ತು. ಕೊರಿಯಾ ಈಗಾಗಲೇ ಜಪಾನಿನ ಅಧಿಕಾರ ವ್ಯಾಪ್ತಿಗೆ ಬಂದಿದ್ದು ಖನಿಜ ಸಂಪನ್ಮೂಲ, ವಾಣಿಜ್ಯ ಚಟುವಟಿಕೆ, ಅಭಿವೃದ್ದಿ ಕಾರ್ಯ ಮತ್ತು ಬಂಡವಾಳ ಹೂಡಿಕೆಗೆ ವಿಪುಲ ಅವಕಾಶಗಳನ್ನು ಕಲ್ಪಿಸುವ ಮಂಚೂರಿಯ ಪ್ರಾಂತ್ಯ ಜಪಾನಿನ ಹೊಸ ಬೇಡಿಕೆಗಳೀಗೆ ತೀರ ಅವಶ್ಯಕವಾಗಿದ್ದಿತು. ಆದರೆ ಅಲ್ಲಿ ರಷ್ಯಾ ತನ್ನದೇ ಪ್ರಭುತ್ವನ್ನು ಹೇರುವುದಲ್ಲದೆ ತನ್ನ ವಸಾಹತು ಎಂದು ಘೋಷಿಸಲು ಯಶಸ್ವಿಯಾಯಿತು.
ರಷ್ಯಾ ಕೂಡ ಮಂಚೂರಿಯಾದ ವಿಶೇಷ ರಿಯಾಯಿತಿಗಳನ್ನು ಪಡೆದು ವಸಾಹತು ಚಟುವಟಿಕೆಗಳನ್ನು ಕೊರಿಯಾದ ಕಡೆಗೂ ವೃದ್ದಿಸುವ ಆಕಾಂಕ್ಷೆಯಲ್ಲಿತ್ತು. ಏರುತ್ತಿರುವ ಜನಸಂಖ್ಯೆಗೆ ಮತ್ತು ಕೈಗಾರಿಕೆಗಳ ಅಭಿವೃದ್ದಿಗೆ ಬೇಕಾದ ಆಹಾರ ಮತ್ತು ಕೃಷಿ ಉತ್ಪನ್ನಗಳನ್ನು ಕೊರಿಯಾದಲ್ಲಿ ಹೇರಳವಾಗಿ ಬೆಳೆಯಲಾಗುತ್ತಿದ್ದು ಈ ವಸ್ತುಗಳ ವ್ಯಾಪಾರದಲ್ಲಿಯೂ ಏಕಸ್ವಾಮಿತ್ವವನ್ನು ಹೊಂದುವ ಆಸೆಯಲ್ಲಿತ್ತು. ಆದ್ದರಿಂದ ಆರ್ಥಿಕ ವಾಗಿ ಶ್ರೀಮಂತವಾಗಿರುವ ಮಂಚೂರಿಯಾ ಮತ್ತು ಕೊರಿಯಾ ಪ್ರಾಂತಗಳಲ್ಲಿ ಈ ಎರಡು ವಸಾಹತುಶಾಹಿ ರಾಷ್ಟ್ರಗಳು ಪರಸ್ಪರ ಸ್ಪರ್ಧಿಸಿರುವುದರಿಂದ ಪೈಪೋಟಿ ಸಹಜ.
ಆದರೆ ಜಪಾನ್ ಏಕಪಕ್ಷೀಯವಾಗಿ ರಷ್ಯಾ ವಿರುದ್ಧ ಯುದ್ಧ ಸಾರಲು ಹಿಂಜರಿಯುತ್ತಿತ್ತು. ಬದಲಾಗಿ ಯಾವುದಾದರೂ ಒಂದು ಬಂಡವಾಳಶಾಹಿ ರಾಷ್ಟ್ರದೊಂದಿಗೆ ಸ್ನೇಹ ಬೆಳೆಸಿ ಪರಸ್ಪರ ಗೌರವಿಸಿ, ತಮ್ಮ ತಮ್ಮ ಚಟುವಟಿಕೆಗಳಿಗೆ ಧಕ್ಕೆ ಬಾರದಂತೆ ರಕ್ಷಣೆಯನ್ನು ಕಾಯ್ದುಕೊಂಡು ಆಮೇಲೆ ರಷ್ಯಾದ ಮೇಲೆ ಎರಗುವ ನಿರ್ಧಾರ ತೆಗೆದುಕೊಂಡಿತು ಮತ್ತು ಸಮಬಲದ ಸ್ನೇಹಿತರ ಅನ್ವೇಷಣೆಯಲ್ಲಿ ತೊಡಗಿ ಬ್ರಿಟನ್‌ನ ಒಪ್ಪಿಗೆ ಪಡೆಯಿತು.
ರಷ್ಯಾದ ವಸಾಹತುಶಾಹಿ ಅಧಿಕಾರವು ಮಧ್ಯ ಚೀನಾದಲ್ಲಿರುವ ಬ್ರಿಟಿಷರಿಗೂ ಬೆದರಿಕೆ ಒಡ್ಡಿರುವುದರಿಂದ ೧೯೦೨ರಲ್ಲಿ ಆಂಗ್ಲೋ-ಜಪಾನ್ ಒಪ್ಪಂದಕ್ಕೆ ಸಹಿ ಹಾಕಿಕೊಂಡವು. ಒಡಂಬಡಿಕೆಯಂತೆ
೧. ಎರಡೂ ದೇಶಗಳು ಚೀನಾದಲ್ಲಿ ಸ್ಥಾಪಿಸಿರುವ ಪ್ರಭಾವಿ ವರ್ತುಲ ವಲಯನ್ನು ಗೌರವಿಸಿಕೊಂಡವು.
೨. ಯಾವುದೇ ಕಾರಣಕ್ಕೂ ಒಂದು ದೇಶದ ವಸಾಹತುವಿನಲ್ಲಿ ಇನ್ನೊಂದು ದೇಶದ ಹಸ್ತಕ್ಷೇಪವನ್ನು ನಿರ್ಬಂಧಿಸಲಾಯಿತು.
೩. ಒಂದು ದೇಶ ಮೂರನೆಯ ದೇಶದೊಂದಿಗೆ ಯುದ್ಧ ಸಾರಿದರೆ ಮತ್ತೊಂದು ದೇಶ ನಿರ್ಲಿಪ್ತವಾಗಿರಲು ನಿರ್ಧರಿಸಲಾಯಿತು. ಮತ್ತು
೪. ಒಂದು ವೇಳೆ ಮೂರನೆಯ ರಾಷ್ಟ್ರ ಈ ಎರಡೂ ದೇಶಗಳ ವಸಾಹತುಗಳ ಚುಟವಟಿಕೆಗಳಿಗೆ ಅಡ್ಡಿ ಉಂಟುಮಾಡಿದರೆ ಜೊತೆಯಾಗಿ ಮಿಲಿಟರಿ ಕಾರ್ಯಾಚರಣೆ ಮಾಡಲು ನಿರ್ಧಾರ ತೆಗೆದುಕೊಂಡವು.
ಒಡಂಬಡಿಕೆಯ ನಿರ್ಣಯದಿಂದ ಬ್ರಿಟಿಷ್ ಮತ್ತು ಜಪಾನ್‌ನ ಸಂಬಂಧದಲ್ಲಿ ಮಾತ್ರವಲ್ಲ ಎರಡು ದೇಶಗಳ ವಸಾಹತುಗಳ ಭವಿಷ್ಯವನ್ನೇ ಬದಲಾಯಿಸಿತು. ಜಪಾನ್ ಈಗ ಧೈರ್ಯದಿಂದ ಬೃಹತ್ ರಾಷ್ಟ್ರವಾದ ರಷ್ಯಾದ ಬಲವನ್ನು ಪರೀಕ್ಷಿಸಲು ಮುನ್ನುಗಿತು. ಏಕೆಂದರೆ ಜಗತ್ತಿನಲ್ಲಿಯೇ ಶಕ್ತಿಶಾಲಿಯಾದ ಬ್ರಿಟನ್ ಜಪಾನ್‌ನ ಚಟುವಟಿಕೆ ಗಳಿಗೆ ಅಡ್ಡಿ ಉಂಟುಮಾಡುವುದಿಲ್ಲವೆಂದು ೧೯೦೨ರ ಒಡಂಬಡಿಕೆಯಲ್ಲಿ ಭರವಸೆ ನೀಡಿತು. ಇದರಿಂದ ಪ್ರೇರಿತವಾದ ಜಪಾನ್ ೧೯೦೪-೫ರಲ್ಲಿ ಪೂರ್ಣ ಪ್ರಮಾಣದ ಯುದ್ಧವನ್ನು ರಷ್ಯಾದ ಮೇಲೆ ಘೋಷಿಸಿತು. ಫಲಿತಾಂಶವಾಗಿ ೧೯೦೫ರ ಪೋರ್ಟ್ಸ್‌ಮತ್ ಒಪ್ಪಂದಕ್ಕೆ ಸಹಿ ಹಾಕಿ ರಷ್ಯಾ ತನ್ನ ಸೋಲನ್ನು ಒಪ್ಪಿಕೊಂಡಿತು. ಜೊತೆಗೆ ಚೀನಾದ ಪೂರ್ವ ಕರಾವಳಿ ಮತ್ತು ಮಂಚೂರಿಯಾ ಪ್ರಾಂತಗಳನ್ನೇ ಜಪಾನಿಗೆ ಬಿಟ್ಟುಕೊಟ್ಟಿತು. ಕೊರಿಯಾ ಪ್ರಾಂತದಲ್ಲಿ ಜಪಾನಿನ ಆರ್ಥಿಕ, ಕೈಗಾರಿಕಾ ಚಟುವಟಿಕೆಗಳಿಗೆ ಇರುವ ಅಧಿಕಾರವನ್ನು ಗೌರವಿಸಿ ಆ ಎಲ್ಲ ಪ್ರಾಂತಗಳಲ್ಲಿ ಜಪಾನ್ ದೇಶ ಪ್ರಭಾವಿ ವರ್ತುಲ ವಲಯ ಸ್ಥಾಪಿಸಲು ರಷ್ಯಾದ ಅನುಮತಿಯನ್ನು ಒತ್ತಡದಿಂದ ಒಪ್ಪಿಕೊಂಡಿತು. ರಷ್ಯಾದ ಸೋಲು ಮತ್ತು ಹಿಂಜರಿಕೆಯಿಂದ ಜಪಾನ್ ಇಡೀ ಪೂರ್ವ ಏಷ್ಯಾದಲ್ಲಿಯೇ ಬೃಹತ್ ಬಂಡವಾಳಶಾಹಿ ಮತ್ತು ವಸಾಹತುಶಾಹಿ ರಾಷ್ಟ್ರವಾಗಿ ಉಗಮಗೊಂಡಿತು. ಇಡೀ ಚೀನಾವನ್ನು ತನ್ನ ಸಾಮ್ರಾಜ್ಯಶಾಹಿ ಚಟುವಟಿಕೆಗಳಿಗೆ ಸೀಮಿತಗೊಳಿಸಬೇಕೆಂಬ ಆಸೆ ಭಾಗಶಃ ಯಶಸ್ವಿ ಯಾಯಿತು ಮತ್ತು ರಷ್ಯಾಕ್ಕೆ ಚೆನ್ನಾಗಿ ಪಾಠ ಕಲಿಸಿ ಸೇಡು ತೀರಿಸಿಕೊಂಡಿತು.
ಜಪಾನಿಗೆ ಅನ್ಯಾಯವೆಸಗಿದ ಇನ್ನೊಂದು ಬಂಡವಾಳಶಾಹಿ ರಾಷ್ಟ್ರ ಜರ್ಮನಿ. ೧೯೦೫ರ ನಂತರ ಜಪಾನ್ ಪೂರ್ವ ಏಷ್ಯಾದ ಆಯಕಟ್ಟಿನ ಪ್ರಾಂತಗಳಲ್ಲಿ ವಸಾಹತುಶಾಹಿ ಅಧಿಕಾರವನ್ನು ಭದ್ರಪಡಿಸುವ ಪ್ರಕ್ರಿಯೆ ೧೯೧೪ರವರೆಗೂ ಮುಂದುವರೆಯಿತು. ೧೯೧೪ ರಲ್ಲಿ ಮೊದಲ ಮಹಾಯುದ್ಧ ಘೋಷಣೆಯಾಗಿ ಬ್ರಿಟನ್, ರಷ್ಯಾ ಮತ್ತು ಫ್ರಾನ್ಸ್ ಜರ್ಮನಿಯ ವಿರುದ್ಧ ಯುದ್ಧ ಸಾರಿದವು. ಬ್ರಿಟನ್ ಈಗಾಗಲೇ ಜಪಾನಿನೊಂದಿಗೆ ಸ್ನೇಹ ಸೌಹಾರ್ದತೆ ಯಿಂದಿರುವುದರಿಂದ ಸಿಕ್ಕಿದ ಅವಕಾಶದ ಸಂಪೂರ್ಣ ಲಾಭ ಪಡೆದ ಚೀನಾದ ಪೂರ್ವ ಕರಾವಳಿಯಲ್ಲಿನ ಜರ್ಮನಿ ವಸಾಹತುಗಳಾದ ಶಾಂತುಂಗ್, ಶಾಂಗೈಯ್ ಮತ್ತು ಕಿಯಾವೋ ಚೋ ಬೇಗಳನ್ನು ೧೯೧೫ರಲ್ಲಿ ಆಕ್ರಮಿಸಿತು. ಪರೋಕ್ಷವಾಗಿ ಬ್ರಿಟನ್ ಸಹ ಜಪಾನ್‌ನ ಕಾರ್ಯಾಚರಣೆಗೆ ಒಪ್ಪಿಗೆ ಸೂಚಿಸಿತು. ಪರೋಕ್ಷವಾಗಿ ಬ್ರಿಟನ್ ಸಹ ಜಪಾನ್‌ನ ಕಾರ್ಯಾಚರಣೆಗೆ ಒಪ್ಪಿಗೆ ಸೂಚಿಸಿತು. ಹಾಗಾಗಿ ಜರ್ಮನಿಯ ವಿರುದ್ಧವೂ ಸುಲಭವಾಗಿ ಸೇಡು ತೀರಿಸಿಕೊಂಡಿತು. ಇವೆಲ್ಲವು ಸಾಮ್ರಾಜ್ಯಶಾಹಿಯ ವಿವಿಧ ಮುಖಗಳಾಗಿವೆ.
ಇಷ್ಟೆಲ್ಲಾ ಕಾರ್ಯಾಚರಣೆಯಲ್ಲಿ ಜಪಾನ್ ಮೇಲುಗೈ ಸಾಧಿಸಿ ಚೀನಾದ ಬಹುಪಾಲು ಪ್ರಾಂತಗಳ ಒಡೆಯನಾಗಿ ರಾಜಕೀಯ ಮತ್ತು ಆರ್ಥಿಕ ಪ್ರಭುತ್ವವನ್ನು ಅನುಷ್ಠಾನ ಗೊಳಿಸಿದರೂ ಕೂಡ, ಚೀನಾ ಸರಕಾರದಿಂದ ಅದರ ಇರುವಿಕೆಗೆ ಮಾನ್ಯತೆ ದೊರೆಯಬೇಕೆಂಬ ಆಸಕ್ತಿಯಿಂದ ಚೀನಾದ ಏಕಾಧಿಪತಿಯಾದ ಯುವಾನ್-ಶೀಕಾಂiiಗೆ ೧೯೧೫ರಲ್ಲಿ ಜಪಾನ್ ಸರಕಾರ ೨೧ ಬೇಡಿಕೆಗಳ ಪಟ್ಟಿಯನ್ನು ಸಲ್ಲಿಸಿತು. ಈ ಪಟ್ಟಿಯನ್ನು ಜಪಾನ್ ಸ್ವಾಧೀನಪಡಿಸಿಕೊಂಡಿರುವ ಪ್ರಾಂತಗಳಲ್ಲಿ
೧. ಕೈಗಾರಿಕೆ, ವಾಣಿಜ್ಯ, ವ್ಯಾಪಾರ ಮತ್ತು ಬಂಡವಾಳ ಹೂಡುವ ಅಧಿಕಾರವನ್ನು,
೨. ಈ ಎಲ್ಲ ಪ್ರಾಂತಗಳಲ್ಲಿ ಜಪಾನ್ ಸರಕಾರ ಅಭಿವೃದ್ದಿ ಹೆಸರಿನಲ್ಲಿ ಸಾರಿಗೆ ಸಂಪರ್ಕದ ಆಧುನೀಕರಣ ಮಾಡಲು,
೩. ಇಲ್ಲಿರುವ ಖನಿಜ ಸಂಪನ್ಮೂಲಗಳನ್ನು ಜಪಾನ್ ದೇಶದ ಕೈಗಾರಿಕೆಗಳಿಗೆ ಉಪಯೋಗಿಸಿ ಕೊಳ್ಳುವ ವಿಶೇಷ ಹಕ್ಕುಗಳನ್ನು ಮತ್ತು,
೪. ಈ ಎಲ್ಲ ಪ್ರಾಂತಗಳಲ್ಲಿ ಜಪಾನ್ ದೇಶ ಬಿಟ್ಟು ಬೇರೆ ಯಾವ ರಾಷ್ಟ್ರಕ್ಕೂ ಯಾವ ಹಕ್ಕು ಇಲ್ಲ ಎಂದು ಘೋಷಿಸಲು ಚೀನಾ ಸರಕಾರವನ್ನು ಕೋರಲಾಯಿತು. ಯುವಾನ್ ಶೀಕಾಂiiಯ ಸರಕಾರ ಈಗಾಗಲೇ ಹಲವು ಬಿಕ್ಕಟ್ಟುಗಳನ್ನು ಎದುರಿಸಿ ಒತ್ತಡದಿಂದಿರು ವುದರಿಂದ ಮತ್ತು ಜಪಾನ್‌ನಂತಹ ರಾಷ್ಟ್ರದಿಂದ ಯಾವುದೇ ಸೈನಿಕ ಬೆದರಿಕೆಯನ್ನು ಎದುರಿಸುವ ಪರಿಸ್ಥಿತಿಯಲ್ಲಿರದೆ ಇರುವುದರಿಂದ ಜಪಾನ್ ಸಲ್ಲಿಸಿದ ೨೧ ಬೇಡಿಕೆಗಳಿಗೂ ಒಪ್ಪಿಗೆ ಸೂಚಿಸಿತು.
೧೯೧೫-೧೬ರ ಹೊತ್ತಿಗೆ ಜಪಾನ್ ಸಂಪೂರ್ಣವಾಗಿ ಚೀನಾದ ಮೇಲೆ ಹಿಡಿತ ಸಾಧಿಸಿದರೂ ಕೂಡ, ಅದರ ಅಧಿಕಾರವನ್ನು ಐರೋಪ್ಯ ರಾಷ್ಟ್ರಗಳು ಗೌರವಿಸಬೇಕೆಂಬ ಹಟದಲ್ಲಿ ೧೯೧೮ರಲ್ಲಿ ಪ್ಯಾರಿಸ್ ಶಾಂತಿಸಭೆಗೂ ಹಾಜರಾಯಿತು. ಅಲ್ಲಿಯೂ ಮೇಲೆ ಹೇಳಿದ ೨೧ ಬೇಡಿಕೆಗಳನ್ನು ಸಲ್ಲಿಸಿ ಸದಸ್ಯರಿಂದ ಅನುಮತಿ  ಕೋರಿತು. ೧೯೧೯ರಲ್ಲಿ ಲೀಗ್ ಆಫ್ ನೆಯಷನ್ಸ್‌ನ ಎಲ್ಲ ಸದಸ್ಯರು ಜಪಾನಿನ ಈ ಎಲ್ಲ ಬೇಡಿಕೆಗಳನ್ನು ಅನುಮೋದಿಸಿದರು. ಈ ಅನುಮೋದನೆಯಿಂದ ಜಪಾನ್ ಪೂರ್ವ ಏಷ್ಯಾಕ್ಕೆ ಏಕಾಧಿಪತಿಯಾಗಿ ತನ್ನ ನಿರಂಕುಶ ಪ್ರಭುತ್ವ ಆಡಳಿತವನ್ನು ಯಶಸ್ವಿಯಾಗಿ ಹೇರಿತು. ಅಲ್ಲದೆ ಇಡೀ ಪೆಸಿಪಿಕ್ ನ ಜಲಮಾರ್ಗದ ರಕ್ಷಣೆಯ ಹೊಣೆಯನ್ನು ಹೊತ್ತಿತು. ಜಪಾನ್‌ಗೆ ಈ ರೀತಿಯಾಗಿ ದಕ್ಕಿದ ಸ್ವಾತಂತ್ರ್ಯದಿಂದ ದಕ್ಷಿಣ ಪೂರ್ವ ಏಷ್ಯಾದ ಮಾರುಕಟ್ಟೆಗಳಲ್ಲಿಯೂ ಅಧಿಕಾರವನ್ನು ವೃದ್ದಿಸಿಕೊಳ್ಳುವ ಅವಕಾಶವನ್ನು ಕಂಡುಕೊಂಡಿತು.
ಆದರೆ ಬೆಳೆಯುತ್ತಿರುವ ಹೊಸ ವಸಾಹತುಶಾಹಿ ರಾಷ್ಟ್ರವಾದ ಜಪಾನಿನ ಇರುವಿಕೆಯನ್ನು ೧೯೨೦ರ ನಂತರ ಪಶ್ಚಿಮದ ಎಲ್ಲ ರಾಷ್ಟ್ರಗಳು ಪ್ರಶ್ನಿಸಿ ಅದರ ಶಕ್ತಿಯನ್ನು ಹಿಮ್ಮೆಟ್ಟಿಸಲು ಕಾರ್ಯತಂತ್ರಗಳ ಪ್ರಕ್ರಿಯೆಯನ್ನು ಆರಂಭಿಸಿದವು. ಮುಖ್ಯವಾಗಿ ಬ್ರಿಟನ್, ಅಮೆರಿಕ, ಫ್ರಾನ್ಸ್, ಹಾಲೆಂಡ್ ದೇಶಗಳು ಈ ನಿಟ್ಟಿನಲ್ಲಿ ವಿಶೇಷ ಕಾಳಜಿ ವಹಿಸಿದವು. ಈ ಕಾರ್ಯಾಚರಣೆಗೆ ಅವರದ್ದೆ ಆದ ಕಾರಣಗಳಿವೆ.
ಜಪಾನ್ ದೇಶ ಲೀಗ್ ಆಫ್ ನೆಯಷನ್ಸ್‌ನಿಂದ ಅನುಮೋದನೆ ಪಡೆದ ನಂತರ ಇಡೀ ಪೂರ್ವ ಏಷ್ಯಾದ ವಾಣಿಜ್ಯ, ವ್ಯಾಪಾರ, ಕೈಗಾರಿಕಾ ರಂಗಗಳಲ್ಲಿ ಏಕಾಧಿಪತ್ಯವನ್ನು ಹೊಂದಿತು. ಪೆಸಿಪಿಕ್‌ನಲ್ಲಿಯೂ ಅಧಿಕಾರ ಹೊಂದಿರುವುದರಿಂದ ತನ್ನ ವಸಾಹತು ಚಟುವಟಿಕೆಗಳಿಗೆ ಬರಬಹುದಾದ ಬೆದರಿಕೆಗಳನ್ನು ಎದುರಿಸಲು, ಈ ಎಲ್ಲ ಪ್ರಾಂತಗಳ ಆಯಕಟ್ಟಿನ ಜಗ ಮತ್ತು ಕರಾವಳಿ ತೀರದಲ್ಲಿ ತನ್ನದೆ ಭದ್ರತಾ ವ್ಯವಸ್ಥೆಯನ್ನು ನಿರ್ಮಿಸಿಕೊಳ್ಳಬಹುದು. ಪೆಸಿಪಿಕ್‌ನಲ್ಲಿಯೂ ವಿಶೇಷ ಅಧಿಕಾರ ಇರುವುದರಿಂದ ಪೂರ್ವ ಏಷ್ಯಾದ ಎಲ್ಲ ಜಲಮಾರ್ಗಗಳನ್ನು ತನ್ನ ಹಿಡಿತದಲ್ಲಿಟ್ಟುಕೊಂಡು ತನ್ನದೇ ನೌಕಾದಳವನ್ನು ಇಟ್ಟುಕೊಳ್ಳಬಹುದು ಮತ್ತು ಅವುಗಳ ಸಹಾಯದಿಂದ ಈ ಎಲ್ಲ ಜಲಮಾರ್ಗಗಳಿಗೆ ಇತರ ರಾಷ್ಟ್ರಗಳ ಪ್ರವೇಶವನ್ನು ತಡೆಗಟ್ಟಬಹುದು. ಇದರಿಂದ ಪಶ್ಚಿಮದ ರಾಷ್ಟ್ರಗಳಾದ ಬ್ರಿಟನ್, ಫ್ರಾನ್ಸ್, ಹಾಲೆಂಡ್ ಮತ್ತು ಅಮೆರಿಕ ದೇಶಗಳು ದಕ್ಷಿಣ ಪೂರ್ವ ಏಷ್ಯಾದಲ್ಲಿ ಸ್ಥಾಪಿಸಿಕೊಂಡಿರುವ ವಸಾಹತುಗಳ ಭದ್ರತೆಗೆ ಬೆದರಿಕೆ ತಂದೊಡ್ಡಿತು.
ಮೊದಲನೆಯದಾಗಿ, ಫ್ರಾನ್ಸ್ ದಕ್ಷಿಣ ಚೀನಾ ಮತ್ತು ಪೂರ್ವ ಏಷ್ಯಾದಲ್ಲಿ ಇಂಡೋ-ಚೀನಾದಲ್ಲಿ ವ್ಯಾಪಾರ ಮತ್ತು ವಾಣಿಜ್ಯ ಚಟುವಟಿಕೆಗಳನ್ನು ದಕ್ಷಿಣ ಚೀನಾ ಜಲಮಾರ್ಗದ ಮೂಲಕ ಬೆಳೆಸಿಕೊಂಡಿತ್ತು. ಎರಡನೆಯದಾಗಿ, ಬ್ರಿಟನ್ ದಕ್ಷಿಣ ಪೂರ್ವ ಏಷ್ಯಾದಲ್ಲಿ ಸಿಂಗಾಪುರವನ್ನು ಒಂದು ಅಂತಾರಾಷ್ಟ್ರೀಯ ಮಾರುಕಟ್ಟೆಯನ್ನಾಗಿ ನಿರ್ಮಿಸಿ ತನ್ನದೆ ನೌಕಾ, ವಾಯು ಮತ್ತು ಭೂದಳವನ್ನು ರಚಿಸಿಕೊಂಡು ಉಳಿದ ಪ್ರಾಂತಗಳಾದ ಮಲೇಶಿಯಾದಲ್ಲಿ ಆರ್ಥಿಕ ಪ್ರಭುತ್ವವನ್ನು ಹೇರಿತ್ತು. ಇದಲ್ಲದೆ ಚೀನಾದಲ್ಲಿಯೂ ಪ್ರಭಾವಿ ವರ್ತುಲ ವಲಯವನ್ನು ಬ್ರಿಟಿಷರು ಹೊಂದಿದ್ದರು. ಆದರೆ ಜಪಾನ್‌ನ ಉಗಮದಿಂದಾಗಿ ಬ್ರಿಟಿಷರು ಅನುಭವಿಸುತ್ತಿದ್ದ ಚೀನಾ-ಭಾರತ, ಭಾರತ-ದಕ್ಷಿಣ ಪೂರ್ವ ಏಷ್ಯಾ, ದಕ್ಷಿಣ ಪೂರ್ವ ಏಷ್ಯಾ-ಚೀನಾದ ನಡುವಿನ ವ್ಯಾಪಾರ ಮತ್ತು ವಾಣಿಜ್ಯ ಸಂಬಂಧಕ್ಕೆ ಅಡ್ಡಿ ಉಂಟುಮಾಡುವ ಸಾಧ್ಯತೆ ದ್ವಿಗುಣಗೊಂಡವು. ಏಕೆಂಧರೆ ಈ ಸಂಬಂಧಕ್ಕೆ ಪೆಸಿಫಿಕ್ ಜಲಮಾರ್ಗವೇ ಸೂತ್ರವಾಗಿತ್ತು. ಆದರೆ ಇಲ್ಲಿ ಜಪಾನ್ ವಿಶೇಷ ಅಧಿಕಾರವನ್ನು ಪಡೆಯಿತು. ಮೂರನೆಯದಾಗಿ, ಹಾಂಕಾಂಗ್, ಹವಾಯ್ ಮತ್ತು ಫಿಲಿಪೈನ್ಸ್‌ಗಳಲ್ಲಿ ಅಮೆರಿಕನ್ ವ್ಯಾಪಾರಿ ಸಂಸ್ಥೆಗಳು, ಬಂಡವಾಳಶಾಹಿಗಳು ವಿಶೇಷ ರಿಯಾಯಿತಿಗಳನ್ನು ಹೊಂದಿದ್ದು ಪೆಸಿಪಿಕ್‌ನ ಮಾರ್ಗದ ಉಪಯೋಗ ಅಮೆರಿಕಕ್ಕೆ ಬಹಳವಿತ್ತು. ಕೊನೆಯದಾಗಿ ಡಚ್ಚರು ೧೮೩೦ರಿಂದಲೇ ಸಮರ್ಪಕವಾಗಿ ಇಂಡೋನೇಶಿಯಾದಲ್ಲಿ ವಾಣಿಜ್ಯ ಮತ್ತು ಆರ್ಥಿಕ ಚಟುವಟಿಕೆಗಳಲ್ಲಿ ಮಗ್ನರಾಗಿರುವಾಗಲೂ ಪೆಸಿಪಿಕ್‌ನ ಉಪಯುಕ್ತತೆ ಇತ್ತು. ಹಾಗಾಗಿ ಪೂರ್ವ ಏಷ್ಯಾದಲ್ಲಿ ಈ ಎಲ್ಲ ಬೃಹತ್ ರಾಷ್ಟ್ರಗಳು ತಮ್ಮ ಸಾಮ್ರಾಜ್ಯಶಾಹಿ ಚಟುವಟಿಕೆಗಳಿಗೆ ಜಪಾನ್‌ನಿಂದ ಬಂದೊದಗಿದ ಬೆದರಿಕೆಯನ್ನು ತಡೆಯಲು, ೧೯೨೧ರಲ್ಲಿ ಅಮೆರಿಕಾದ ನೇತೃತ್ವದಲ್ಲಿ ವಾಷಿಂಗ್ಟನ್ ಸಮ್ಮೇಳನವನ್ನು ಒಂಬತ್ತು ರಾಷ್ಟ್ರಗಳ ಒಗ್ಗೂಡುವಿಕೆಯೊಂದಿಗೆ ಏರ್ಪಡಿಸಲಾಯಿತು.
ಈ ಸಮ್ಮೇಳನದಲ್ಲಿ ಮುಖ್ಯವಾಗಿ ಪಶ್ಚಿಮ ಏಷ್ಯಾದಲ್ಲಿ ಶಾಂತಿ ಸ್ಥಾಪನೆ ಮತ್ತು ಪೆಸಿಪಿಕ್ ಜಲಮಾರ್ಗದಲ್ಲಿ ಕಾಯ್ದಿರಿಸುವ ನೌಕಾ ದಳದ ಸಂಖ್ಯೆಯನ್ನು ನಿರ್ಧರಿಸಲು ವಿಶೇಷ ಮುತುವರ್ಜಿ ವಹಿಸಲಾಯಿತು. ಒಟ್ಟಾರೆ ಈ ಸಭೆಯಲ್ಲಿ ಮೂರು ಒಪ್ಪಂದಗಳಿಗೆ ಸಹಿ ಹಾಕಲಾಯಿತು. ನಾಲ್ಕು, ಐದು ಮತ್ತು ಒಂಬತ್ತು ರಾಷ್ಟ್ರಗಳ ಒಪ್ಪಂದ. ಇವುಗಳಲ್ಲಿ ಮುಖ್ಯವಾದುದು ವಾಷಿಂಗ್ಟನ್ ನೇವಲ್ ಒಪ್ಪಂದವಾಗಿದ್ದು ಅದು ಕ್ರಮವಾಗಿ ೧೦:೧೦:೬ ಅಥವಾ ೫:೫:೩ ರಂತೆ ಅಮೆರಿಕ, ಬ್ರಿಟನ್ ಮತ್ತು ಜಪಾನ್ ದೇಶಗಳಿಗೆ ವ್ಯಾಪಾರಿ ಹಡಗು ಮತ್ತು ಸೈನಿಕ ಹಡಗುಗಳ ಪ್ರವೇಶಕ್ಕೆ ಅನುಮತಿ ನೀಡಲಾಯಿತು. ಈ ನಿರ್ಧಾರದಿಂದ ಪಶ್ಚಿಮ ರಾಷ್ಟ್ರಗಳು ಪೆಸಿಪಿಕ್ ಸಮುದ್ರದಲ್ಲಿ ಜಪಾನಿನ ನೌಕಾ ಮತ್ತು ವಾಯುದಳದ ವೃದ್ದಿಯನ್ನು ಸಡಿಲಿಸಿತು. ಈ ಒಪ್ಪಂದದಲ್ಲಿ ಜಪಾನಿಗೆ ಕಡಿಮೆ ಮಹತ್ವವನ್ನು ನೀಡಲಾಯಿತು. ಅಂದರೆ ಬ್ರಿಟನ್ ಮತ್ತು ಅಮೆರಿಕ ಜೊತೆಯಾಗಿ ಜಪಾನ್ ವಿರುದ್ಧ ಹೋರಾಟ ನಡೆಸುತ್ತಿರುವುದರಿಂದ ಪೆಸಿಪಿಕ್ ಸಮುದ್ರಕ್ಕೆ ಈ ಎರಡು ರಾಷ್ಟ್ರಗಳ ತಲಾ ೨೦ ವ್ಯಾಪಾರಿ ಹಡಗು ಮತ್ತು ೨೦ ನೌಕಾ ಹಡಗುಗಳನ್ನು ಕಾಯ್ದಿರಿಸ ಬಹುದಾಗಿತ್ತು. ಆದರೆ ಜಪಾನ್‌ಗೆ ಕೇವಲ ೧೦ ಹಡಗುಗಳನ್ನು ಮಾತ್ರ. ಈ ನಿರ್ಣಯ ನೇರವಾಗಿ ಜಪಾನಿನ ಭವಿಷ್ಯವನ್ನು ಹಿಮ್ಮೆಟ್ಟಿಸಿತು. ಏಕೆಂದರೆ ಬ್ರಿಟನ್ ಮತ್ತು ಅಮೆರಿಕ ಜೊತೆಯಾಗಿ ೨೦ ಯುದ್ಧ ನೌಕೆಗಳನ್ನು ಪೆಸಿಪಿಕ್‌ನಲ್ಲಿ ಇರಿಸಲು ಅವಕಾಶ ಪಡೆದರೆ, ಜಪಾನ್ ಕೇವಲ ೫ ಯುದ್ಧ ನೌಕೆಗಳನ್ನು ಕಳುಹಿಸಲು ಅವಕಾಶವಿತ್ತು. ಈ ನಿರ್ಧಾರದಿಂದ ಜಪಾನಿನ ಸೈನಿಕ ಸಾಮರ್ಥ್ಯವನ್ನೇ ಸದೆಬಡಿದಂತಾಯಿತು.
ಈಗಾಗಲೇ ಚರ್ಚಿಸಿದಂತೆ ಚೀನಾದ ಪೂರ್ವ ಕರಾವಳಿ ಸಂಪೂರ್ಣವಾಗಿ ಜಪಾನಿನ ಆರ್ಥಿಕ ಅಧಿಕಾರದ ವ್ಯಾಪ್ತಿಗೆ ಒಳಪಟ್ಟಿತ್ತು. ಶ್ರೀಮಂತವಾಗಿರುವ ಈ ಪ್ರಾಂತಗಳು ಮತ್ತು ತೈವಾನ್, ಕೊರಿಯಾದಲ್ಲಿ ಜಪಾನ್ ಯಶಸ್ವಿಯಾಗಿ ಸಾಮ್ರಾಜ್ಯಶಾಹಿ ಚಟುವಟಿಕೆಗಳಲ್ಲಿ ಪಾಲ್ಗೊಂಡಿತ್ತು. ಅದರ ನಿರಂಕುಶ ಪ್ರಭುತ್ವಕ್ಕೆ ಯಾವ ರಾಷ್ಟ್ರಗಳಿಂದಲೂ ೧೯೨೧ರವರೆಗೆ ಅಡ್ಡಿ ಆತಂಕ ಬಂದಿರಲಿಲ್ಲ. ಆದರೆ ವಾಷಿಂಗ್ಟನ್ ಸಮ್ಮೇಳನದಲ್ಲಿ ಮಾಡಿಕೊಂಡ ಒಪ್ಪಂದದಿಂದ ಪಶ್ಚಿಮ ರಾಷ್ಟ್ರಗಳು ಯಶಸ್ವಿಯಾಗಿ ಜಪಾನಿನ ನಿರಂಕುಶ ಆಧಿಪತ್ಯವನ್ನು ಪ್ರಶ್ನಿಸಿದ್ದೂ ಅಲ್ಲದೆ ಅದರ ಮುಂದುವರಿಕೆಗೆ ಅಡ್ಡಗಾಲು ಹಾಕಿದವು. ಇದರಿಂದ ಜಪಾನ್‌ನ ಬಂಡವಾಳಶಾಹಿಗಳು, ಉದ್ಯಮಿಗಳು, ರಾಜಕೀಯ ಧುರೀಣರು ಮತ್ತು ಸೈನ್ಯಾಧಿಕಾರಿಗಳು ಇಡೀ ಪೂರ್ವ ಏಷ್ಯಾವನ್ನು ಜಪಾನ್‌ನ ಸ್ವತಂತ್ರ ವಸಾಹತು ಆಸ್ತಿಯೆಂದು ರೂಪಿಸಬೇಕೆಂಬ ಕನಸು ನುಚ್ಚುನೂರಾಯಿತು. ಇದು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಜಪಾನ್ ದೇಶಕ್ಕೆ ಆಗಿರುವ ಮುಖಭಂಗವೆಂದು ಅಧಿಕಾರಿವರ್ಗ, ದೇಶಪ್ರೇಮಿ ಗಳು ಮತ್ತು ಸೈನ್ಯಾಧಿಕಾರಿಗಳು ಪರಿಗಣಿಸಿದರು. ಮಾತ್ರವಲ್ಲ ಆ ದೇಶಕ್ಕೆ ಅವಮಾನ ಮಾಡಿದ ಪಶ್ಚಿಮ ರಾಷ್ಟ್ರಗಳ ವಿರುದ್ಧ ಸಂಘಟಿತವಾಗಿ ಹೋರಾಡಲು ಅಲ್ಲಿನ ಸರಕಾರ ತೀರ್ಮಾನಿಸಿತು.
ಜಪಾನ್ ಸರಕಾರ ೧೯೨೦ರ ದಶಕದಲ್ಲಿ ಪಶ್ಚಿಮ ರಾಷ್ಟ್ರಗಳು ಬಲವಂತವಾಗಿ ಹೇರಿದ ದಿಗ್ಭಂಧನವನ್ನು ಎದುರಿಸುವ ಸ್ಥಿತಿಯಲ್ಲಿರಲಿಲ್ಲ. ಪ್ರಾದೇಶಿಕವಾಗಿ ಕೈಗಾರಿಕೆಗಳ ವೃದ್ದಿ ಮುಂದುವರಿಯುತ್ತಿದ್ದು ಸಿದ್ಧವಸ್ತುಗಳಿಗೆ ಮಾರುಕಟ್ಟೆಗಳ ಮತ್ತು ಕಚ್ಚಾವಸ್ತುಗಳ ಅಭಾವವು ಬೃಹದಾಕಾರವಾಗಿ ಬೆಳೆಯುತ್ತಿತ್ತು. ಉದ್ಯೋಗಾವಕಾಶಗಳು ವಿರಳವಾಗಿತ್ತು. ಜೊತೆಗೆ ಜಪಾನಿನ ಜನಸಂಖ್ಯೆಯು ಉಲ್ಬಣಿಸುತ್ತಿದ್ದು ಈಗಾಗಲೇ ಜಪಾನ್ ವಾಣಿಜ್ಯ ಚಟುವಟಿಕೆಗಳನ್ನು ನಡೆಸುತ್ತಿರುವ ವಸಾಹತುಗಳನ್ನು, ತಕ್ಷಣದಿಂದಲೇ ಸೇನಾ ಕಾರ್ಯಾ ಚರಣೆಯಿಂದ ಆಕ್ರಮಿಸಿ ರಾಜಕೀಯ ಪ್ರಭುತ್ವವನ್ನು ಹೇರಿ ತನ್ನ ಸ್ವತಂತ್ರ ಪ್ರಾಂತಗಳೆಂದು ಘೋಷಿಸುವ ಅನಿವಾರ್ಯವಿತ್ತು. ಈ ಎಲ್ಲ ಸಮಸ್ಯೆಗಳನ್ನು ನಿಭಾಯಿಸುವುದರ ಜೊತೆಗೆ, ಪಶ್ಚಿಮ ರಾಷ್ಟ್ರಗಳು ಮಾಡಿದ ಅವಮಾನಗಳಿಗೆ ತನ್ನ ಪ್ರತಿಕ್ರಿಯೆ ತೋರ್ಪಡಿಸುವುದಕ್ಕೆ ಪೂರಕವಾಗಿ ಜಪಾನಿನ ಸೈನ್ಯ ೧೯೩೧ರಲ್ಲಿ ಯಶಸ್ವಿಯಾಗಿ ಪೂರ್ವ ಚೀನಾದ ಮಂಚೂರಿ ಯಾವನ್ನು ಆಕ್ರಮಿಸಿ ತನ್ನ ಸ್ವತಂತ್ರ ಆಸ್ತಿಯೆಂದು ಘೋಷಿಸಿಕೊಂಡಿತು. ಮಾತ್ರವಲ್ಲ ಮಂಚೂರಿಯಾ ರಾಜಕೀಯ ನೆಲೆಯಲ್ಲಿ ಚೀನಾದ ಆಡಳಿತ ವ್ಯಾಪ್ತಿಗೆ ಒಳಪಟ್ಟರೂ ಕೂಡ ಜಪಾನ್ ಮಿಲಿಟರಿ ಕಾರ್ಯಾಚರಣೆಯ ನಂತರ ತನ್ನ ರಾಜಕೀಯ ವ್ಯವಸ್ಥೆಯನ್ನು ಅನುಷ್ಠಾನಗೊಳಿಸಿ ಮಂಚೂರಿಯಾ ಜಪಾನ್ ದೇಶದ ಅವಿಭಾಜ್ಯ ಅಂಗವೆಂದು ಹೇಳಿಕೆ ನೀಡಿತು. ಇದು ಚೀನಾದ ಐಕ್ಯತೆ, ಏಕಾಗ್ರತೆ ಮತ್ತು ಶಾಂತಿಯನ್ನು ಅಸ್ಥಿರಗೊಳಿಸಿದರೂ ಕೂಡ ಜಪಾನ್‌ನ ಮುಖ್ಯ ಗುರಿ ಪಶ್ಚಿಮ ರಾಷ್ಟ್ರಗಳು ಪೂರ್ವ ಏಷ್ಯಾದಲ್ಲಿ ಅನುಭವಿ ಸುತ್ತಿರುವ ಆರ್ಥಿಕ ಪ್ರಭುತ್ವವನ್ನು ಹತ್ತಿಕ್ಕುವ ಪ್ರಯತ್ನವಾಗಿದೆ. ಮಂಚೂರಿಯ ಘಟನೆ ಬ್ರಿಟಿಷ್ ಮತ್ತು ಅಮೆರಿಕ ದೇಶಗಳನ್ನು ಪ್ರತ್ಯಕ್ಷವಾಗಿ ದಿಗ್ಭ್ರಮೆಗೊಳಿಸಿದರೂ, ಇದು ಚೀನಾ ಮತ್ತು ಜಪಾನ್ ನಡುವಿನ ಆಂತರಿಕ ಸಮಸ್ಯೆ ಯಾಗಿದ್ದು ಪಶ್ಚಿಮ ರಾಷ್ಟ್ರಗಳಿಗೆ ನೇರವಾಗಿ ಜಪಾನ್‌ನ ಕೃತ್ಯಕ್ಕೆ ಕಾರ್ಯಾಚರಣೆ ನಡೆಸಲು ಅಸಾಧ್ಯವಾಯಿತು. ಅದಕ್ಕಾಗಿ ಆ ರಾಷ್ಟ್ರಗಳು ಚೀನಾವನ್ನು ಪ್ರೋ ಜಪಾನ್‌ನ ಆಕ್ರಮಣದ ವಿಚಾರವಾಗಿ ಲೀಗ್ ಆಫ್ ನೇಷನ್ಸ್‌ಗೆ ದೂರು ಕೊಡಲು ಸಲಹೆ ಮಾಡಿದವು. ಜಪಾನ್ ಸಹ ಈ ಸಂಸ್ಥೆಯ ಸದಸ್ಯ ರಾಷ್ಟ್ರವಾಗಿದ್ದು ಪೂರ್ವ ಏಷ್ಯಾದ ಶಾಂತಿಪಾಲನೆಗೆ ಭಂಗ ತಂದಿರುವುದು ಖಂಡನಾರ್ಹವೆಂದು ಬ್ರಿಟನ್ ಮತ್ತು ಅಮೆರಿಕ ತಿಳಿದಿದ್ದವು. ಜೊತೆಗೆ ವಾಷಿಂಗ್ಟನ್ ಸಮ್ಮೇಳನದಲ್ಲಿ ಪೂರ್ವ ಏಷ್ಯಾದ ಶಾಂತಿ ಮತ್ತು ಸ್ಥಿರತೆಗೆ ಸಹರಿಸಲು ಜಪಾನ್ ಸಹ ಒಪ್ಪಿಗೆ ನೀಡಿದ್ದು, ಮಂಚೂರಿಯಾದಲ್ಲಿನ ಆಕ್ರಮಣ ಆ ತೀರ್ಮಾನಕ್ಕೆ ವಿರುದ್ಧವಾಗಿರುತ್ತದೆ ಮತ್ತು ಅಲ್ಲಿ ತೆಗೆದುಕೊಂಡ ತೀರ್ಮಾನದ ಉಲ್ಲಂಘನೆ ಎಂದು ತಿಳಿದು ಜಪಾನ್‌ಗೆ ಸರಿಯಾದ ಶಿಕ್ಷೆ ನೀಡಲು ಚೀನಾದ ಮೂಲಕ ಲೀಗ್ ಆಫ್ ನೇಷನ್ಸ್‌ಗೆ ದೂರು ಸಲ್ಲಿಸಲಾಯಿತು. ಲೀಗ್ ಆಫ್ ನೇಷನ್ಸ್ ಈ ಬಗ್ಗೆ ಒಂದು ಸಮಿತಿ ರಚಿಸಿ ಘಟನೆಯ ವಿವರದ ಬಗ್ಗೆ ಸಮೀಕ್ಷೆ ನಡೆಸಿ ಮಂಚೂರಿಯಾದಿಂದ ಸೈನ್ಯವನ್ನು ವಾಪಸ್ಸು ಕರೆಸಿಕೊಳ್ಳಲು ಟೋಕಿಯೋ ಸರಕಾರಕ್ಕೆ ಆಜ್ಞೆ ಹೊರಡಿಸಿತು. ಆದರೆ ಚೀನಾ, ಬ್ರಿಟನ್ ಮತ್ತು ಅಮೆರಿಕಾ ನಿರೀಕ್ಷಿಸಿದಂತೆ ಜಪಾನ್‌ನ ಕಾರ್ಯಾಚರಣೆಯನ್ನು ಗಂಭೀರವಾಗಿ ಪರಿಗಣಿಸಿ ಆ ದೇಶವನ್ನು ಆಕ್ರಮಣಕಾರಿ ಎಂದು ಕರೆಯುವ ಯಾವ ನಿರ್ಧಾರವನ್ನೂ ಲೀಗ್ ಆಫ್ ನೇಷನ್ಸ್ ತೆಗೆದುಕೊಂಡಿಲ್ಲ. ಈ ನಿರ್ಧಾರ ಜಪಾನಿಗೆ ಪರೋಕ್ಷವಾಗಿ ದೊರೆತ ವಿಜಯವೂ ಹೌದು. ಏಕೆಂದರೆ ಜಪಾನ್ ಲೀಗ್ ಆಫ್ ನೇಷನ್ಸನ್ನು ಕೇಳಿಕೊಂಡಂತೆ ಸೈನ್ಯವನ್ನು ವಾಪಸ್ಸು ಕರೆಸಿಕೊಳ್ಳಲಿಲ್ಲ. ಬದಲಾಗಿ ತನ್ನ ಅಧಿಕಾರವನ್ನು ಸ್ವತಂತ್ರವಾಗಿ ಮುಂದುವರಿಸಿತು. ಇದಕ್ಕುತ್ತರವಾಗಿ ಜಪಾನ್‌ನ ಸದಸ್ಯತ್ವವನ್ನು ಲೀಗ್ ಆಫ್ ನೇಷನ್ಸ್ ಅಮಾನತುಗೊಳಿಸಿತೇ ವಿನಃ ಯಾವುದೇ ಗಂಭೀರ ಶಿಕ್ಷೆಯನ್ನು ಜಪಾನ್ ದೇಶಕ್ಕೆ ವಿಧಿಸಿರಲಿಲ್ಲ. ಜಪಾನ್ ಸರಕಾರ ಪಶ್ಚಿಮ ರಾಷ್ಟ್ರಗಳಿಗೆ ನೀಡಿದ ಯಶಸ್ವಿ ಉತ್ತರವೆಂದು ತಿಳಿದುಕೊಂಡಿರುವುದಲ್ಲದೆ ಸ್ವತಂತ್ರವಾಗಿ ಪಶ್ಚಿಮ ರಾಷ್ಟ್ರಗಳ ಸಾಮ್ರಾಜ್ಯಶಾಹಿ ಚಟುವಟಿಕೆಗಳ ವಿರುದ್ಧ ಸಮಗ್ರ ಹೋರಾಟವನ್ನು ಆರಂಭಿಸಿತು.
ಜಪಾನಿನ ಹೋರಾಟ ೧೯೩೬ರ ನಂತರ ಹೊಸ ತಿರುವನ್ನು ಪಡೆಯಿತು. ಏಷ್ಯನ್ನರಿಗೆ ಏಷ್ಯಾ ಎಂಬುದು ಜಪಾನಿನ ಹೊಸ ತಂತ್ರದ ಇನ್ನೊಂದು ಮುಖವಾದರೂ ಸಾರ್ವತ್ರಿಕವಾಗಿ ಏಷ್ಯಾದ ವಿಮುಕ್ತಿಗಾಗಿ ತನ್ನ ಹೋರಾಟವೆಂದು ಹೇಳಿಕೊಂಡಿತು ಮತ್ತು ಹೋರಾಟದ ನೇತೃತ್ವವನ್ನು ತಾನೆಯ ವಹಿಸಿತು. ತಕ್ಷಣ ಈ ಹೋರಾಟದ ವಿವಿಧ ಮುಖಗಳ ಪರಿಣಾಮಗಳು ಪೂರ್ವ ಮತ್ತು ದಕ್ಷಿಣ ಪೂರ್ವ ಏಷ್ಯಾಕ್ಕೆ ಸೀಮಿತವಾಗಿತ್ತು. ಇದಕ್ಕೆ ಕಾರಣವೂ ಇದೆ. ೧೯೨೧ರ ವಾಷಿಂಗ್ಟನ್ ಸಮ್ಮೇಳನದಲ್ಲಿ ಬ್ರಿಟನ್ ಮತ್ತು ಅಮೆರಿಕ ಜಪಾನ್‌ಗೆ ವಿರುದ್ಧವಾಗಿ ನಿರ್ಣಯ ತೆಗೆದುಕೊಂಡರೂ ಉಳಿದ ವಸಾಹತುಶಾಹಿ ರಾಷ್ಟ್ರಗಳು ಪ್ರತ್ಯಕ್ಷವಾಗಿ ಹಾಗೂ ಪರೋಕ್ಷವಾಗಿ ಈ ಎರಡು ಬೃಹತ್ ಬಂಡವಾಳಶಾಹಿ ರಾಷ್ಟ್ರಗಳಿಗೆ ಸಹಕರಿಸಿದ್ದವು. ಅದರಲ್ಲೂ ಮುಖ್ಯವಾಗಿ ಫ್ರಾನ್ಸ್ ಮತ್ತು ಹಾಲೆಂಡ್. ಒಟ್ಟಾರೆಯಾಗಿ ಬ್ರಿಟನ್, ಅಮೆರಿಕ, ಫ್ರಾನ್ಸ್ ಮತ್ತು ಹಾಲೆಂಡ್ ಸಾರಾಸಗಟಾಗಿ ಪೂರ್ವ ಮತ್ತು ದಕ್ಷಿಣ ಪೂರ್ವ ಏಷ್ಯಾದ ಸಂಪತ್ತು ಮತ್ತು ಮಾರುಕಟ್ಟೆಗಳನ್ನು ಜೊತೆಯಾಗಿ ದೋಚುತ್ತಿದ್ದವು. ಹಾಗಾಗಿ ಈ ಎಲ್ಲ ಪ್ರಾಂತಗಳು ಆ ರಾಷ್ಟ್ರಗಳ ವಸಾಹತುಶಾಹಿ ಚಟುವಟಿಕೆಗಳಿಗೆ ಅವಿಭಾಜ್ಯ ಅಂಗವಾಗಿ ಕಾರ್ಯ ನಿರ್ವಹಿಸುತ್ತಿದ್ದವು. ಸುಮಾರು ೧೫೦ ವರ್ಷಗಳಷ್ಟು ಕಾಲ ಈ ಪ್ರಾಂತಗಳ ಜನರು ತೀವ್ರ ರೀತಿಯ ದಬ್ಬಾಳಿಕೆ, ನಿರಂಕುಶ ಆಡಳಿತ ಮತ್ತು ಆರ್ಥಿಕ ಸಂಪನ್ಮೂಲಗಳ ದೋಚುವಿಕೆಯಿಂದ ಬಳಲುತ್ತಿದ್ದವು. ಇದೇ ಸಂದರ್ಭದಲ್ಲಿ ಜಪಾನ್ ಏಷ್ಯಾದ ವಿಮುಕ್ತಿಗೆ ಪಣ ತೊಟ್ಟಿತು. ಪರಿಣಾಮವಾಗಿ ೧೯೪೦-೪೩ರ ನಡುವೆ ಜಪಾನ್‌ನ ಸೈನ್ಯವು ಸಂಪೂರ್ಣವಾಗಿ ಪೂರ್ವ ಮತ್ತು ದಕ್ಷಿಣ ಪೂರ್ವ ಏಷ್ಯಾದ ಪ್ರಾಂತಗಳಾದ ಇಂಡೋಚೀನಾ, ಬರ್ಮಾ, ಮಲೇಶಿಯಾ, ಇಂಡೋನೇಶಿಯಾ ಮತ್ತು ಫಿಲಿಫೈನ್ಸ್‌ಗಳನ್ನು ಆಕ್ರಮಿಸಿ ಆ ದೇಶಗಳ ಸ್ವಾತಂತ್ರ ಹೋರಾಟಕ್ಕೆ ಪ್ರೇರಣೆ ನೀಡಿದ್ದಲ್ಲದೆ ಭಾಗಶಃ ಆ ದೇಶಗಳನ್ನು ಐರೋಪ್ಯ ರಾಷ್ಟ್ರಗಳ ಸಾಮ್ರಾಜ್ಯಶಾಹಿ ಆಡಳಿತದಿಂದ ವಿಮುಕ್ತಿಗೊಳಿಸಿತು. ಹಿಂದೆ ಈ ಎಲ್ಲ ಪ್ರಾಂತಗಳು ಕ್ರಮವಾಗಿ- ಫ್ರಾನ್ಸ್, ಬ್ರಿಟಿಷ್, ಡಚ್ ಮತ್ತು ಅಮೆರಿಕನ್ನರ ವಸಾಹತುಗಳಾಗಿದ್ದವು. ಒಂದರ್ಥದಲ್ಲಿ ಪಶ್ಚಿಮ ರಾಷ್ಟ್ರಗಳ ಸಾಮ್ರಾಜ್ಯಶಾಹಿ ಯುಗಕ್ಕೆ ಜಪಾನಿನ ಮಿಲಿಟರಿ ಕಾರ್ಯಾಚರಣೆ ಮಂಗಳ ಹಾಡಿತ್ತು. ಅಲ್ಲದೆ ಈ ಘಟನೆ ನಂತರ ಪಶ್ಚಿಮ ರಾಷ್ಟ್ರಗಳು ತಮ್ಮ ವಸಾಹತು ಚಟುವಟಿಕೆಗಳನ್ನು ಪುನರ್ ಸ್ಥಾಪಿಸಲು ಯಾವುದೇ ಯಶಸ್ಸನ್ನು ಕಂಡಿರಲಿಲ್ಲ. ಆದರೂ ಜಪಾನ್‌ನ ಅಧಿಕಾರ ಈ ಪ್ರಾಂತಗಳಲ್ಲಿ ಹೆಚ್ಚು ಕಾಲ ಮುಂದುವರಿಯಲಿಲ್ಲ. ೧೯೪೫ರಲ್ಲಿ ಎರಡನೆ ಮಹಾಯುದ್ಧದ ಮುಕ್ತಾಯದ ಜೊತೆಗೆ ಜಪಾನ್ ತಾನು ದಕ್ಷಿಣ ಪೂರ್ವ ಏಷ್ಯಾದಲ್ಲಿ ಆಕ್ರಮಿಸಿಕೊಂಡ ಎಲ್ಲ ಪ್ರಾಂತಗಳನ್ನು ಎಲ್ವಾಡ್ ಪವರ್ಸ್‌ಗಳಿಗೆ ಹಿಂದಿರುಗಿಸ ಬೇಕಾಯಿತು. ತಕ್ಷಣ ಈ ಪ್ರಾಂತಗಳಲ್ಲಿ ರಾಷ್ಟ್ರೀಯ ಹೋರಾಟ ಚುರುಕುಗೊಂಡಿರು ವುದರಿಂದ ಎಲ್ವಾಡ್ ಪವರ್ಸ್ ಸಹ ಬೇರೆ ದಾರಿ ಇಲ್ಲದೆ ಅವುಗಳ ಸ್ವಾತಂತ್ರ್ಯವನ್ನು ಗೌರವಿಸಲೇ ಬೇಕಾಯಿತು. ಇದರಿಂದ ವಸಾಹತುಶಾಹಿ ಯುಗ ಅಂತ್ಯಗೊಂಡು ಏಷ್ಯಾ ದೇಶದ ಚರಿತ್ರೆಯಲ್ಲಿ ಹೊಸ ಅಧ್ಯಾಯವನ್ನು ಆರಂಭಿಸಿತು.
ನಿರ್ವಸಾಹತೀಕರಣ
೧೯೪೧-೪೫ರ ನಡುವೆ ಜಪಾನ್ ದೇಶವು ಸಾಮ್ರಾಜ್ಯಶಾಹಿ ವೃದ್ದಿಯಿಂದ ಹಿಂದೆ ಸರಿದದ್ದನ್ನು ಹೊರತುಪಡಿಸಿದರೆ ಐರೋಪ್ಯ ರಾಷ್ಟ್ರಗಳು ಕೈಗಾರಿಕಾ ನಾಗರಿಕತೆಯ ಆರಂಭದಿಂದ ಹಿಡಿದು ಅಣುಯುಗದವರೆಗೂ ಪಶ್ಚಿಮ, ಪೂರ್ವ ಮತ್ತು ದಕ್ಷಿಣ ಪೂರ್ವ ಏಷ್ಯಾ ದೇಶಗಳನ್ನು ಆಳಿದ್ದವು. ಎರಡನೆಯ ಮಹಾಯುದ್ಧವು ನಿರ್ವಸಾಹತೀಕರಣ ಯುಗಕ್ಕೆ ಚಾಲನೆ ನೀಡಿತು. ಇವುಗಳಲ್ಲಿ ಸ್ವಾತಂತ್ರ್ಯ ಪಡೆದ ಮೊದಲ ರಾಷ್ಟ್ರ ಟರ್ಕಿ ಯಾದರೆ (೧೯೨೩) ಕೊನೆಯ ರಾಷ್ಟ್ರ ಮಲಯಾ (೧೯೫೭ರಲ್ಲಿ) ಎಂದು ಹೇಳಬಹುದು. ಇಂಡೋನೇಶಿಯಾದ ದ್ವೀಪಗಳಲ್ಲೊಂದಾದ ತೀಮೋರ್ ದ್ವೀಪ ಮತ್ತು ಗಾನಾದಲ್ಲಿ ಡಚ್ಚರ ಪ್ರಭುತ್ವವನ್ನು ಬಿಟ್ಟರೆ, ಪಶ್ಚಿಮ ರಾಷ್ಟ್ರಗಳ ವಸಾಹತುಶಾಹಿ ಆಡಳಿತ ಮತ್ತು ಪ್ರಭುತ್ವವು ಸುಮಾರು ಇದೇ ಕಾಲಕ್ಕೆ ಮುಗಿದಿತ್ತು. ಈ ಎಲ್ಲ ರಾಷ್ಟ್ರಗಳು ಇನ್ನೂ ವಸಾಹತುಶಾಹಿ ಆಡಳಿತದ ವಿವಿಧ ಮಜಲನ್ನು ಅನುಭವಿಸುತ್ತಿದ್ದರೂ, ಯಶಸ್ವಿಯಾಗಿ ಸಂಘಟಿತ ಹೋರಾಟದಿಂದ ಸ್ವಾತಂತ್ರ್ಯ ಯುಗಕ್ಕೆ ಕಾಲಿಟ್ಟವು.
ನಿರ್ವಸಾಹತೀಕರಣ ಯುಗದ ಆರಂಭಕ್ಕೆ ಮೊದಲು, ಈ ಪ್ರಾಂತಗಳಲ್ಲಿ ವಿವಿಧ ಬಂಡವಾಳಶಾಹಿ ದೇಶಗಳ ವಿಭಿನ್ನ ವಸಾಹತು ಪದ್ಧತಿಗಳು ಕಾರ್ಯ ನಿರ್ವಹಿಸಿದ್ದವು. ಅವುಗಳೆಂದರೆ ಬ್ರಿಟಿಷ್, ಫ್ರೆಂಚ್, ರಷ್ಯಾ, ಜರ್ಮನಿ, ಜಪಾನ್ ಮತ್ತು ಅಮೆರಿಕ. ಈ ಎಲ್ಲ ದೇಶಗಳು ಆಯಾಯ ವಸಾಹತುಗಳಲ್ಲಿ ದೊಡ್ಡ ಅಥವಾ ಸಣ್ಣ ಪ್ರಯತ್ನದಿಂದ ಪಶ್ಚಿಮ ದೇಶಗಳಲ್ಲಿ ಕೈಗಾರಿಕ ಯುಗದ ಸಮಯದಲ್ಲಿ ಹೆಚ್ಚು ಪ್ರಚಾರಗೊಂಡ ಚಿಂತನೆ ಗಳು ಮತ್ತು ಸಂಸ್ಥೆಗಳಾದ- ವಿಚಾರ, ವ್ಯಕ್ತಿ ಸ್ವಾತಂತ್ರ್ಯ ಮತ್ತು ವ್ಯಕ್ತಿಗತವಲ್ಲದ ಕಾನೂನು ವ್ಯವಸ್ಥೆಯನ್ನು ಪ್ರಾರಂಭಿಸಿದವು. ಇದರಿಂದ ಆಧುನಿಕ ಮತ್ತು ಸಾಂಪ್ರದಾಯಿಕ ವ್ಯವಸ್ಥೆ ಗಳು, ಚಿಂತನೆಗಳು ಮತ್ತು ಸಂಸ್ಥೆಗಳ ನಡುವೆ ಘರ್ಷಣೆ ಉಗಮವಾಗುವುದು ಅನಿವಾರ್ಯವಾಯಿತು. ಏಕೆಂದರೆ ಪ್ರಾದೇಶಿಕ ವ್ಯವಸ್ಥೆಯ ಧರ್ಮ, ವ್ಯಕ್ತಿಗತವಾದ ಹಕ್ಕು ಮತ್ತು ಸಾಂಪ್ರದಾಯಿಕ ಕರ್ತವ್ಯಗಳೊಂದಿಗೆ ಒಂದಕ್ಕೊಂದು ಹೆಣೆದುಕೊಂಡಿವೆ. ಈ ಘರ್ಷಣೆ ಇನ್ನೂ ಮುಗಿದಿಲ್ಲ. ಆಧುನಿಕ ಯುಗದ ಸವ್ಯಸಾಚಿಗಳು ಎಲ್ಲಿಯವರೆಗೆ ತಮ್ಮ ವಸಾಹತುಶಾಹಿ ಗುರಿಗಳನ್ನು ಅನುಸರಿಸುತ್ತಿರುತ್ತವೋ ಅಲ್ಲಿಯವರೆಗೆ ಇಂತಹ ಘರ್ಷಣೆಯ ವಿರುದ್ಧ ಸಂಘಟಿತ ಹೋರಾಟ ಅಸಾಧ್ಯ. ಏಕೆಂದರೆ ವಸಾಹತುಶಾಹಿ ಪ್ರಭುತ್ವವು ಸಾರ್ವತ್ರಿಕವಾಗಿ ಬೆಂಬಲ ಪಡೆದಿಲ್ಲ ಮತ್ತು ಆ ಕಾರಣಕ್ಕಾಗಿ ಅದು ಪರಿಣಾಮಕಾರಿ ಸುಧಾರಣೆ ತಂದು ಬದಲಿ ವ್ಯವಸ್ಥೆಯನ್ನು ಹೇರಲು ಧೈರ್ಯವನ್ನು ಕಳೆದುಕೊಂಡಿದೆ. ಸಂಪ್ರದಾಯವಾದಿ ವಸಾಹತು ಸಮಾಜ ಬಾಂಧವರ ಬೆಂಬಲ ಮತ್ತು ತನ್ನ ಪ್ರಭುತ್ವಕ್ಕೆ ಉಂಟಾಗಬಹುದಾದ ಸಂದರ್ಭಗಳನ್ನು ನಿಯಂತ್ರಿಸಿ, ಸಂಪ್ರದಾಯವಾದಿ ಮತ್ತು ಆಧುನಿಕ ವ್ಯವಸ್ಥೆಯ ನಡುವೆ ಸಮತೋಲನವನ್ನು ಕಾಪಾಡಿಕೊಳ್ಳಲು ಮತ್ತು ತನ್ನ ಅಸ್ತಿತ್ವವನ್ನು ಉಳಿಸಿಕೊಳ್ಳುವ ದಾಹದಲ್ಲಿ ಅದು ಜಾಗೃತವಾಗಿ ತನ್ನನ್ನು ತಾನೆಯ ಸಂರಕ್ಷಿಸಿಕೊಳ್ಳುವ ನಿಲುವನ್ನು ಪಾಲಿಸುತ್ತದೆ.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೪. ವಸಾಹತುಶಾಹಿತ್ವ ಮತ್ತು ನಿರ್ವಸಾಹತೀಕರಣ
ಈ ಎಲ್ಲ ಷರತ್ತುಗಳಿಗೆ ಸ್ಪಂದಿಸಲು ಸಿದ್ಧವಿರುವ ಬಂಡವಾಳಶಾಹಿ ರಾಷ್ಟ್ರದೊಂದಿಗೆ ಹಮೀದ್ ಹೊಸ ಸಂಪರ್ಕವನ್ನು ಬೆಳಸಲು ಸಿದ್ಧನಿದ್ದನು. ಇದೇ ಸಮಯದಲ್ಲಿ ಯುರೋಪ್ ಖಂಡದಲ್ಲಿ ಜರ್ಮನಿ ಒಂದು ಬೃಹತ್ ಬಂಡವಾಳಶಾಹಿ ರಾಷ್ಟ್ರವಾಗಿ ಉಗಮವಾಯಿತು ಮತ್ತು ತನ್ನ ಶಕ್ತಿ ಸಾಮರ್ಥ್ಯ ಮತ್ತು ಪ್ರಬುದ್ಧತೆಯನ್ನು ಜಾಗತಿಕ ಮಟ್ಟದಲ್ಲಿ ಎತ್ತಿಹಿಡಿಯಲು, ಸಾಮ್ರಾಜ್ಯಶಾಹಿ ಚಟುವಟಿಕೆಗಳಲ್ಲಿ ತೊಡಗಲು ವಿಶೇಷ ಆಸಕ್ತಿಯನ್ನು ಹೊಂದಿತ್ತು. ಅದೇ ವೇಳೆಗೆ ಅಬ್ದುಲ್ ಹಮೀದ್ ಹೊಸ ಬಂಡವಾಳಶಾಹಿ ರಷ್ಯಾದ ಅನ್ವೇಷಣೆಯಲ್ಲಿ ತೊಡಗಿದ್ದನು.
೨೦ನೆಯ ಶತಮಾನದ ಆರಂಭದಲ್ಲಿ ಯುರೋಪ್‌ನಲ್ಲಿ ಸಾಮಾನ್ಯವಾಗಿರುವಂತೆ ಜರ್ಮನಿಯು ಆರ್ಥಿಕ ಬಿಕ್ಕಟ್ಟಿನ ವಿವಿಧ ಮುಖಗಳಾದ ಕೈಗಾರಿಕೀಕರಣ, ಅಧಿಕ ಉತ್ಪಾದನೆ, ಹೆಚ್ಚುವರಿ ಬಂಡವಾಳ ಹೂಡಲು ಸ್ಥಳದ ಅಭಾವ, ಮಾರುಕಟ್ಟೆಯ ಅಭಾವ, ಆಹಾರ ಉತ್ಪಾದನೆಯಲ್ಲಿ ಕಡಿತ, ಕೈಗಾರಿಕೆಗಳಿಗೆ ಬೇಕಾದ ಕೃಷಿ ಉತ್ಪನ್ನಗಳ ಕೊರತೆ ಇತ್ಯಾದಿ ಆಂತರಿಕ ಸಮಸ್ಯೆಗಳನ್ನು ಎದುರಿಸುತ್ತಿದ್ದು ವಸಾಹತುಶಾಹಿ ಚಟುವಟಿಕೆಗಳ ಕೊನೆಯ ಅಸ್ತ್ರವಾಗಿ ಪಾಲಿಸಿತು. ಈ ಸಮಸ್ಯೆಗಳಿಗೆ ಪರಿಹಾರವಾಗಿ ಜರ್ಮನಿಯು ಏಷ್ಯಾ ಮತ್ತು ಆಫ್ರಿಕಾ ದೇಶಗಳಲ್ಲಿ ಸ್ವತಂತ್ರ ವಸಾಹತುಗಳ ಸ್ಥಾಪನೆಗೆ ವಿಶೇಷ ತಂತ್ರಗಳನ್ನು ನಿರೂಪಿಸಿ ಪ್ರಾದೇಶಿಕ ಮಟ್ಟದಲ್ಲಿ ತನ್ನ ತಂತ್ರಗಳನ್ನು ಒಪ್ಪಿಕೊಳ್ಳಲು ಸಾಮ್ರಾಟರನ್ನು ಮುಂದೆ ನೋಡುತ್ತಿತ್ತು ಮತ್ತು ಅಂತಹವರಲ್ಲಿ ತಾನು ಸಂಪರ್ಕ ಬೆಳೆಸಲು ಕೆಲವೊಂದು ಷರತ್ತುಗಳನ್ನು ಪಾಲಿಸಲು ನಿರ್ಬಂಧವನ್ನು ಕೂಡ ಜರ್ಮನಿ ಹೇರಿತು. ಅವುಗಳಲ್ಲಿ
೧. ಸಾಮ್ರಾಜ್ಯವಾದಿ ವಿಲಿಯಂ ಕೈಸರ್‌ನ ಅಪೇಕ್ಷೆಯಂತೆ ಜರ್ಮನಿಯು ವಸಾಹತುಶಾಹಿ ಚಟುವಟಿಕೆಗಳನ್ನು ಆರಂಭಿಸುವ ಪ್ರದೇಶಗಳ ಏಕಾಧಿಪತ್ಯವನ್ನು ಹೊಂದಿದ ಸಾಮ್ರಾಟನು ಜರ್ಮನಿಯ ಕಡು ವೈರಿಗಳಾದ (ವಸಾಹತುಶಾಹಿ ರಂಗದಲ್ಲಿ) ಬ್ರಿಟನ್, ರಷ್ಯಾ ಮತ್ತು ಫ್ರಾನ್ಸ್ ದೇಶಗಳನ್ನು ವಿರೋಧಿಸುತ್ತಿರಬೇಕು ಮತ್ತು ಯಾವುದೇ ಸಂಪರ್ಕವನ್ನು ಹೊಂದಿರಬಾರದು.
೨. ಅವನು ವಿಸ್ತಾರವಾದ ಮತ್ತು ಫಲವತ್ತಾದ ಭೂಮಿಯ ಒಡೆಯ ನಾಗಿದ್ದು ಜರ್ಮನಿಯ ಹೆಚ್ಚುವರಿ ಬಂಡವಾಳವನ್ನು ಹೂಡಲು ವಿಪುಲ ಅವಕಾಶಗಳನ್ನು ಕಲ್ಪಿಸಬೇಕು.
೩. ಹೊಸ ಮಾರುಕಟ್ಟೆಗಳನ್ನು ತೆರೆದು ಜರ್ಮನ್ ದೇಶ ಹೊಂದಿರುವ ಅಧಿಕ ಉತ್ಪನ್ನಗಳು ಮತ್ತು ಸಿದ್ಧವಸ್ತುಗಳನ್ನು ಹೆಚ್ಚು ಬೆಲೆಗೆ ಮಾರಾಟ ಮಾಡಿ ಲಾಭ ಗಳಿಸುವ ಅವಕಾಶ ದೊರೆಯಬೇಕು ಮತ್ತು ಅಲ್ಲಿ ಬೃಹತ್ ಪ್ರಮಾಣದಲ್ಲಿ ಸಿದ್ಧವಸ್ತುಗಳನ್ನು ಕೊಂಡುಕೊಳ್ಳುವ ವರ್ಗವು ಲಭ್ಯವಿರಬೇಕು.
೪. ಮೇಲೆ ಸೂಚಿಸಿದ ಆಸಕ್ತಿಗಳನ್ನು ಈಡೇರಿಸಿಕೊಂಡು ಜರ್ಮನಿ ನಿರ್ದಿಷ್ಟ ಮಟ್ಟದಲ್ಲಿ ಸ್ವತಂತ್ರ ವಸಾಹತುಗಳನ್ನು ಸ್ಥಾಪಿಸಲು ಸಹಕರಿಸಬೇಕು.
ಈ ಎಲ್ಲ ಷರತ್ತುಗಳನ್ನು ಬಿಚ್ಚುಮನಸ್ಸಿನಿಂದ ಪಾಲಿಸಲು ಆಟೋಮನ್ ಸಾಮ್ರಾಟನು ಸರಿ ಹೋಲುವ ವ್ಯಕ್ತಿಯಾಗಿ ಮೂಡಿ ಬರುತ್ತಾನೆ. ಏಕೆಂದರೆ-
೧. ಹಮೀದ್ ವ್ಯಕ್ತಪಡಿಸಿದ ಷರತ್ತುಗಳಂತೆ ಜರ್ಮನಿಯು ಆಟೋಮನ್ ಸರಕಾರ ವಿರೋಧಿಸುವ ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳೊಂದಿಗೆ ಯಾವುದೇ ಒಪ್ಪಂದಗಳನ್ನು ಏರ್ಪಡಿಸಿಕೊಂಡಿರದೆ, ವಸಾಹತುಶಾಹಿ ರಂಗದಲ್ಲಿ ಆ ದೇಶಗಳನ್ನು ಜರ್ಮನಿ ನೇರವಾಗಿ ದ್ವೇಷಿಸುತ್ತಿತ್ತು.
೨. ವಸಾಹತುಶಾಹಿ ಪೈಪೋಟಿಯಡಿಯಲ್ಲಿ ಜರ್ಮನಿ ಈ ಎಲ್ಲ ದೇಶಗಳ ವಿರುದ್ಧ ಯುದ್ಧ ಸಾರಲು ಸಿದ್ಧವಾಗಿತ್ತು.
೩. ಹಮೀದ್ ನಿರೀಕ್ಷಿಸುವಂತೆ ಜರ್ಮನಿ ಹೇರಳ ಬಂಡವಾಳವನ್ನು ಹೊಂದಿದ್ದು (ಆಂತರಿಕ ಮಟ್ಟದ ಬಂಡವಾಳ ಹೂಡಿಕೆಯಲ್ಲಿ ಲಾಭಾಂಶ ಇಳಿಕೆ ಇದ್ದುದರಿಂದ) ಅನಭಿವೃದ್ದಿ ಹೊಂದಿದ ಏಷ್ಯಾ ಮತ್ತು ಆಫ್ರಿಕಾ ದೇಶಗಳಿಗೆ ರಫ್ತು ಮಾಡಲು ಪ್ರಯತ್ನಿಸುತ್ತಿತ್ತು.
೪. ಬಂಡವಾಳಶಾಹಿ ರಾಷ್ಟ್ರಗಳಾದ ಬ್ರಿಟನ್, ಫ್ರಾನ್ಸ್, ರಷ್ಯಾದ ವಿರುದ್ಧ ಹಮೀದ್ ಆರಂಭಿಸುವ ಮಿಲಿಟರಿ ಕಾರ್ಯಾಚರಣೆಯಲ್ಲಿ ಜರ್ಮನಿ ಸಕ್ರಿಯವಾಗಿ ಪಾಲ್ಗೊಳ್ಳಲು ಹಸಿರು ನಿಶಾನೆಯನ್ನು ತೋರಿಸಿತು.
ಜರ್ಮನಿಗೂ ಸಹ ತಾನು ನಿರೀಕ್ಷಿಸಿದಂತೆ ಆಟೋಮನ್ ಸರಕಾರದ ಆಪ್ತ ಮಿತ್ರನಾಗಲು ಎಲ್ಲ ಅರ್ಹತೆಯನ್ನು ಹೊಂದಿತು.
೧. ಆಟೋಮನ್ ಸರಕಾರವು ಬ್ರಿಟನ್,  ಫ್ರಾನ್ಸ್ ಮತ್ತು ರಷ್ಯಾದ ದ್ವೇಷಿ,
೨. ಭೌಗೋಳಿಕವಾಗಿ ವಿಸ್ತಾರವಾದ ಭೂಮಿಗೆ ಒಡೆತನ ಹೊಂದಿತ್ತು.
೩. ಜರ್ಮನಿಯ ಮಿಲಿಯಗಟ್ಟಲೆ ಹೆಚ್ಚುವರಿ ಬಂಡವಾಳ ಹೂಡಲು ವಿಪುಲ ಅವಕಾಶಗಳ ಲಭ್ಯ.
೪. ಆರ್ಥಿಕ ಚಟುವಟಿಕೆ ಮತ್ತು ವ್ಯಾಪಾರ ವಹಿವಾಟುಗಳನ್ನು ನಡೆಸಲು ಪ್ರೋ
೫. ಜರ್ಮನಿಯ ಅಪೇಕ್ಷೆಯಂತೆ ಸ್ವತಂತ್ರ ವಸಾಹತುಗಳನ್ನು ಮೆಸಪಟೋಮಿಯ ಮತ್ತು ಗಲ್ಫ್ ಪ್ರದೇಶಗಳಲ್ಲಿ ಸ್ಥಾಪಿಸಲು ಅನುಮತಿ.
ಹೀಗೆ ಉಗಮವಾದ ಜರ್ಮನಿಯ ವಸಾಹತುಶಾಹಿ ಕಾರ್ಯಾಚರಣೆಯು ಪಶ್ಚಿಮ ಏಷ್ಯಾದಲ್ಲಿ ಬ್ರಿಟಿಷರ ವಾಣಿಜ್ಯ, ಆರ್ಥಿಕ ಮತ್ತು ಸೈನಿಕ ಪ್ರಭುತ್ವದ ಅಡಿಪಾಯವನ್ನೇ ಅಲ್ಲಾಡಿಸಿತು. ಬ್ರಿಟಿಷರಿಗೆ ವಸಾಹತು ರಂಗದಲ್ಲಿ ತಂದೊಡ್ಡಿದ ಗಂಭೀರ ಬೆದರಿಕೆಯಾಗಿತ್ತು. ಏಕೆಂದರೆ- ೨೦ನೆಯ ಶತಮಾನದಲ್ಲಿ ಜರ್ಮನಿಯ ಆಗಮನದವರೆಗೆ ಬ್ರಿಟಿಷರು ಮೆಸಪಟೋಮಿಯ ಮತ್ತು ಗಲ್ಫ್ ಮಾರುಕಟ್ಟೆಗಳ ವಾಣಿಜ್ಯ ಚಟುವಟಿಕೆಗಳಲ್ಲಿ ನಿರಂಕುಶ ಪ್ರಭುತ್ವವನ್ನೆ ಸ್ಥಾಪಿಸಿದ್ದರು. ಆದರೆ ಹಮೀದ್-ವಿಲಿಯಂ ಕೈಸರ್‌ನ ನಡುವಿನ ಒಪ್ಪಂದದ ಫಲಿತಾಂಶವಾಗಿ ಜರ್ಮನಿಯ ಆಟೋಮನ್ ಸಾಮ್ರಾಜ್ಯದ ಆರ್ಥಿಕ ಮತ್ತು ರಸ್ತೆ ಸಾರಿಗೆ ಸಂಪರ್ಕಗಳ ಆಧುನೀಕರಣದ ಜವಾಬ್ದಾರಿಯನ್ನು ವಹಿಸಿಕೊಂಡಿತು. ಇದಕ್ಕೆ ಪೂರಕವಾಗಿ ಹಮೀದ್ ಸರಕಾರ ಜರ್ಮನಿಗೆ ಅಂಕಾರ-ಇಜಮತ್ ಅಥವಾ ಬರ್ಲಿನ್-ಬಾಗ್ದಾದ್ ರೈಲು ಮಾರ್ಗ ನಿರ್ಮಾಣ ಕಾರ್ಯಕ್ಕೆ ಅನುಮತಿ ನೀಡಿತು. ಈ ರೈಲು ಮಾರ್ಗ ಪೂರ್ಣಗೊಂಡಾಗ ಜರ್ಮನಿಯು ಮೆಸಪಟೋಮಿಯ ಮತ್ತು ಗಲ್ಫ್ ಪ್ರಾಂತಗಳಲ್ಲಿರುವ ಮಾರುಕಟ್ಟೆಗಳ ನಡುವೆ ನೇರ ಸಾರಿಗೆ ಸಂಪರ್ಕವನ್ನು ತೆರೆಯುತ್ತದೆ. ಈ ಹಿಂದೆ ಬ್ರಿಟಿಷರ ವಾಣಿಜ್ಯ ವಹಿವಾಟಿಗೆ ಲಭ್ಯವಿದ್ದ ಈ ಎಲ್ಲ ನಗರ ಪ್ರದೇಶಗಳು ಜರ್ಮನಿಯ ಹೊಸ ವಾಣಿಜ್ಯ ಚಟುವಟಿಕೆಗಳಿಗೆ ಸ್ಪಂದಿಸತೊಡಗಿದವು.
ಹೀಗೆ ಆರಂಭವಾದ ಜರ್ಮನಿಯ ವಸಾಹತುಶಾಹಿ ಚಟುವಟಿಕೆಗಳು ಬ್ರಿಟಿಷರು ಈ ನಗರಗಳಲ್ಲಿ ಈ ಹಿಂದೆ ಗಳಿಸುತ್ತಿದ್ದ ಲಾಭದ ಮೇಲೆ ಪರಿಣಾಮಕಾರಿ ಹೊಡೆತ ಬಿತ್ತು. ಜರ್ಮನ್ ದೇಶ ನೇರವಾಗಿ ಬ್ರಿಟಿಷರ ವಾಣಿಜ್ಯ ಆಧಿಪತ್ಯವನ್ನು ಹತ್ತಿಕ್ಕಲು ಸೈನಿಕ ಕಾರ್ಯಾಚರಣೆಯ ಬದಲು ಆರ್ಥಿಕ ಮತ್ತು ವಾಣಿಜ್ಯ ಮಾರ್ಗಗಳನ್ನು ಬಳಸಿತು. ಅಂದರೆ ಹಿಂದೆ ಬ್ರಿಟಿಷರು ಈ ಎಲ್ಲ ಮಾರುಕಟ್ಟೆಗಳಲ್ಲಿ ಮಾರಾಟ ಮಾಡುತ್ತಿರುವ ವಸ್ತುಗಳನ್ನೇ ಜರ್ಮನಿ ಸರಬರಾಜು ಮಾಡಲು ಆರಂಭಿಸಿತು. ಅದರಲ್ಲೂ ಉತ್ತಮ ಗುಣಮಟ್ಟದ (ಬ್ರಿಟಿಷರು ಭಾರತದಿಂದ ಆಮದು ಮಾಡಿ ಮಾರಾಟ ಮಾಡುವ ವಸ್ತುಗಳಿಗೆ ಹೋಲಿಸಿದರೆ) ವಸ್ತುಗಳನ್ನು ಬ್ರಿಟಿಷರ ವಸ್ತುಗಳ ಬೆಲೆಗಿಂತಲೂ ಕಡಿಮೆ ಬೆಲೆಗೆ ಜರ್ಮನ್ ವ್ಯಾಪಾರ ಸಂಸ್ಥೆ ಮಾರಾಟ ಮಾಡಲು ಆರಂಭಿಸಿತು. ಸಿಂಥೆಟಿಕ್, ನೀಲಿ, ಕಾಫಿ, ಸಕ್ಕರೆ, ಗ್ಲಾಸ್, ಚರ್ಮದ ವಸ್ತುಗಳು, ಟೀ, ಹತ್ತಿಬಟ್ಟೆ, ತಾಮ್ರ, ಕಬ್ಬಿಣ, ಖನಿಜ ಮತ್ತು ಔಷಧ ವಸ್ತುಗಳು, ಬ್ರಿಟಿಷರು ಕೂಡ ಇದೇ ವಸ್ತುಗಳನ್ನು ಹೆಚ್ಚು ಬೆಲೆಗೆ ಮಾರಾಟ ಮಾಡುತ್ತಿದ್ದರು. ಆದರೆ ಈಗ ಜರ್ಮನಿ ಅದೇ ವಸ್ತುಗಳನ್ನು ಗುಣಮಟ್ಟದಲ್ಲಿ ಉತ್ತಮವಾಗಿದ್ದು, ಕಡಿಮೆ ಬೆಲೆಗೆ ಮಾರಾಟ ಮಾಡುವಾಗ ಕೊಳ್ಳುವವರು ಸಾಮಾನ್ಯವಾಗಿ ಜರ್ಮನ್ ವಸ್ತುಗಳಿಗೆ ಮಾರುಹೋಗುವುದು ಸಹಜ. ಇದರಿಂದ ಬ್ರಿಟಿಷರ ವಾಣಿಜ್ಯ ವಹಿವಾಟು ಮತ್ತು ಆಸಕ್ತಿಗಳಿಗೆ ಕಡಿವಾಣ ಬಿತ್ತು ಮತ್ತು ಎರಡು ಬೃಹತ್ ಬಂಡವಾಳ ಶಾಹಿ ರಾಷ್ಟ್ರಗಳಾದ ಬ್ರಿಟನ್ ಮತ್ತು ಜರ್ಮನ್ ನಡುವೆ ವಸಾಹತುಶಾಹಿ ಪೈಪೋಟಿ ಮತ್ತು ವೈಷಮ್ಯ ಪ್ರಾರಂಭವಾಗಿ ಪಶ್ಚಿಮ ಏಷ್ಯಾದಲ್ಲಿ ಹೊಸ ವಸಾಹತುಶಾಹಿ ಯುಗ ಆರಂಭವಾಯಿತು.
ಇನ್ನೊಂದು ಪ್ರಬಲವಾದ ಕಾರಣಕ್ಕೆ ಬ್ರಿಟಿಷರ ಸಾಮ್ರಾಜ್ಯಶಾಹಿ ಪ್ರಭುತ್ವಕ್ಕೆ ಜರ್ಮನಿಯ ಆಗಮನ ಅಡ್ಡಿ ಉಂಟು ಮಾಡುತ್ತದೆ. ಈಗಾಗಲೇ ಪ್ರಸ್ತಾಪಿಸಿರುವಂತೆ ಬ್ರಿಟಿಷರು ಭಾರತವನ್ನು ತಮ್ಮ ಸ್ವತಂತ್ರ ವಸಾಹತುವನ್ನಾಗಿ ಪರಿವರ್ತಿಸಿಕೊಂಡಿದ್ದಾರೆ. ಭಾರತಕ್ಕೆ ಉತ್ತರ-ಪಶ್ಚಿಮ ಭಾಗಗಳಿಂದ ಇರಾನ್, ಆಫ್‌ಘಾನಿಸ್ಥಾನ, ಮೆಸಪಟೋಮಿಯ ಮತ್ತು ಗಲ್ಫ್ ಪ್ರಾಂತಗಳಲ್ಲಿ ಬ್ರಿಟಿಷರ ವಸಾಹತು ಚಟುವಟಿಕೆಗಳನ್ನು ರಕ್ಷಿಸುವ ದೃಷ್ಟಿಯಿಂದ ಬಿಗಿ ಬಂದೋಬಸ್ತು ಮತ್ತು ಭದ್ರತೆಯನ್ನು ಕಾಪಾಡಿಕೊಂಡಿತ್ತು. ಈ ಪ್ರಾಂತ್ಯಗಳೊಂದಿಗೆ ಭಾರತ ನೇರ ಸಂಪರ್ಕ ಹೊಂದಿರುವುದರಿಂದ ಬ್ರಿಟಿಷರು ಪಶ್ಚಿಮ ಏಷ್ಯಾ ಕಡೆಯಿಂದ ಭಾರತದಲ್ಲಿ ಬ್ರಿಟಿಷರ ವಸಾಹತುಶಾಹಿ ಆಧಿಪತ್ಯಕ್ಕೆ ಬರಬಹುದಾದ ಎಲ್ಲ ಬೆದರಿಕೆಗಳನ್ನು ಸುಲಭವಾಗಿ ಸದೆಬಡಿಯುತ್ತಿದ್ದರು. ಅಂದರೆ ಬ್ರಿಟಿಷರ ವಸಾಹತು ಆಗಿರುವ ಭಾರತಕ್ಕೆ ಬೇಕಾದ ಭದ್ರತಾ ವ್ಯವಸ್ಥೆಯನ್ನು ಯಶಸ್ವಿಯಾಗಿ ಮೆಸಪಟೋಮಿಯಾ, ಗಲ್ಫ್ ಮತ್ತು ದಕ್ಷಿಣ ಇರಾನ್‌ನಿಂದಲೇ ನಿರ್ವಹಿಸುತ್ತಿದ್ದರು. ಆದರೆ ೨೦ನೆಯ ಶತಮಾನದ ಆರಂಭದಲ್ಲಿ ಅಬ್ದುಲ್ ಹಮೀದ್(ಬ್ರಿಟಿಷರ ದ್ವೇಷಿ)ನ ಸಹಕಾರದಿಂದ ಜರ್ಮನಿ ಗಲ್ಫ್ ಪ್ರದೇಶದವರೆಗೂ ತನ್ನ ವಾಣಿಜ್ಯ ಚಟುವಟಿಕೆಗಳ ವ್ಯಾಪ್ತಿಯನ್ನು ವಿಸ್ತರಿಸಿತ್ತು. ಬ್ರಿಟಿಷರಿಗೆ ಇದು ನುಂಗಲಾರದ ತುತ್ತಾಯಿತು. ಏಕೆಂದರೆ ಗಲ್ಫ್ ಪ್ರಾಂತಗಳಲ್ಲದೆ ಬ್ರಿಟಿಷರು ಇರಾನ್, ಆಫ್‌ಘಾನಿಸ್ತಾನದಲ್ಲಿಯೂ ಅಧಿಕಾರವನ್ನು ಸ್ಥಾಪಿಸಿದ್ದರು. ವಾಣಿಜ್ಯರಂಗದಲ್ಲಿ ಈಗಾಗಲೇ ಬ್ರಿಟನ್-ಜರ್ಮನಿಯ ನಡುವೆ ಪೈಪೋಟಿ ಆರಂಭವಾಗಿದ್ದು, ಈ ಪ್ರಕ್ರಿಯೆಯ ಮುಂದುವರಿಕೆಯಿಂದ ಜರ್ಮನಿ ಗಲ್ಫ್ ಪ್ರಾಂತಗಳಿಂದ ದಕ್ಷಿಣಾಭಿಮುಖವಾಗಿ ವಸಾಹತುಶಾಹಿ ಚಟುವಟಿಕೆಗಳನ್ನು ವೃದ್ದಿಸಿಕೊಂಡರೆ, ಬ್ರಿಟಿಷರು ಅಧಿಕಾರ ಹೊಂದಿರುವ ದಕ್ಷಿಣ ಇರಾನ್, ಆಫ್‌ಘಾನಿಸ್ತಾನ ಮತ್ತು ಸ್ವತಂತ್ರ ವಸಾಹತುವಾದ ಭಾರತದಲ್ಲಿ ಅವರ ಇರುವಿಕೆಯನ್ನೆ ಜರ್ಮನಿ ಕಿತ್ತೆಸೆವ ಸಾಧ್ಯತೆ ವಿಪುಲವಾಗಿವೆ. ಹೀಗೆ ಜರ್ಮನಿಯಿಂದ ಬರಬಹುದಾದ ಒತ್ತಡ ಮತ್ತು ಬೆದರಿಕೆಯನ್ನು ತಡೆಗಟ್ಟಲು ಆರ್ಥಿಕ ಮತ್ತು ರಾಜಕೀಯ ಚಕ್ರಾಧಿಪತ್ಯವನ್ನು ಸ್ಥಾಪಿಸಿ ತಮ್ಮ ಹಕ್ಕುಗಳನ್ನು ರಕ್ಷಿಸಿಕೊಳ್ಳುವ ಅನಿವಾರ್ಯತೆ ಬ್ರಿಟಿಷರಿಗಿತ್ತು. ಇದು ೨೦ನೆಯ ಶತಮಾನದ ಆರಂಭದಲ್ಲಿ ಪಶ್ಚಿಮ ಏಷ್ಯಾ ಪ್ರಾಂತಗಳಲ್ಲಿ ಹೊಸ ವಸಾಹತುಶಾಹಿ ಯುಗಕ್ಕೆ ಭದ್ರವಾದ ಅಡಿಪಾಯ ಹಾಕಿತು.
ಮೂರನೆಯದಾಗಿ ೨೦ನೆಯ ಶತಮಾನದ ಆರಂಭದಲ್ಲಿ ಬ್ರಿಟಿಷ್ ಭೂಗೋಳ ಶಾಸ್ತ್ರಜ್ಞರು ಗುಪ್ತವಾಗಿ ಪಶ್ಚಿಮ ಏಷ್ಯಾ ಪ್ರಾಂತಗಳಾದ ಇರಾನ್, ಗಲ್ಫ್ ಮತ್ತು ಅರೇಬಿಯಾಗಳಲ್ಲಿ ಪೆಟ್ರೋಲಿಯಂ ಅನ್ನು ಕಂಡುಹಿಡಿದರು. ಬ್ರಿಟನ್ ಈಗಾಗಲೇ ಒಂದು ಬಲಿಷ್ಠ ಕೈಗಾರಿಕಾ ರಾಷ್ಟ್ರವಾಗಿದ್ದು ಅಲ್ಲಿನ ಕೈಗಾರಿಕೆಗಳು ಹೆಚ್ಚು ಪ್ರಮಾಣದಲ್ಲಿ ತೈಲವನ್ನು ಉಪಯೋಗಿಸುವ ಶಕ್ತಿಯನ್ನು ಪಡೆದಿದ್ದವು. ಇದು ಉಳಿದ ಯುರೋಪಿನ ಭಾಗಗಳಲ್ಲಿ ವೃದ್ದಿಸುತ್ತಲೇ ಇತ್ತು. ಜೊತೆಗೆ ಜಾಗತಿಕ ಮಾರುಕಟ್ಟೆಯಲ್ಲಿ ತೈಲ ಬೇಡಿಕೆ ಗಗನಕ್ಕೇರಿತು. ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಏರುತ್ತಿರುವ ತೈಲ ಬೆಲೆಯನ್ನು ಗಮನಿಸಿದ ಬ್ರಿಟಿಷರು ಪಶ್ಚಿಮ ಏಷ್ಯಾದ ಪೆಟ್ರೋಲಿಯಂ ಉತ್ಪನ್ನಗಳಿಗೆ ಶ್ರೀಮಂತವಾಗಿರುವ ಮೆಸಪಟೋಮಿಯ ಮತ್ತು ಗಲ್ಫ್ ಪ್ರಾಂತಗಳಲ್ಲಿ(ಜರ್ಮನಿಯ ಆಗಮನದ ಹೊತ್ತಿಗೆ) ಆದಷ್ಟು ಬೇಗ ರಾಜಕೀಯ ಮತ್ತು ಆರ್ಥಿಕ ಪ್ರಭುತ್ವವನ್ನು ಹೇರಲು ಮುಂದಾಯಿತು. ಆದರೆ ಜರ್ಮನಿಯು ತನ್ನ ವ್ಯಾಪಾರ ವಾಣಿಜ್ಯ ವಹಿವಾಟುಗಳನ್ನು ಬ್ರಿಟಿಷರು ಹೊಸದಾಗಿ ತೈಲ ಉತ್ಪನ್ನಗಳನ್ನು ಕಂಡುಹಿಡಿದ ಪ್ರದೇಶಗಳಲ್ಲಿಯೇ ಆರಂಭಿಸಿತ್ತು. ಇದು ಮತ್ತೊಂದು ರೀತಿಯಲ್ಲಿ ಜರ್ಮನಿ ಬ್ರಿಟಿಷ್ ವಸಾಹತು ಸ್ಥಾಪನೆಗೆ ತಂದೊಡ್ಡಿದ ಸವಾಲು. ಬ್ರಿಟಿಷರ ಆಂತರಿಕ ಸಮಸ್ಯೆಗಳಾದ ಮಾರುಕಟ್ಟೆಗಳ ವೃದ್ದಿ, ಅಧಿಕ ಉತ್ಪನ್ನಗಳ ರಫ್ತು, ಹೊಸ ಜಗಗಳಲ್ಲಿ ಬಂಡವಾಳ ಹೂಡಿಕೆ ಇತ್ಯಾದಿ ಗುರಿಗಳನ್ನು ಪಶ್ಚಿಮ ಏಷ್ಯಾದಲ್ಲಿ ಪರಿಹರಿಸಿ ಕೊಳ್ಳಬೇಕೆಂಬ ಆಸಕ್ತಿಗಳಿಗೆ ಜರ್ಮನಿ ಅಡ್ಡಗಾಲು ಹಾಕಿತು. ಇಂತಹ ವಸಾಹತುಶಾಹಿ ಪೈಪೋಟಿ ಮುಂದೆ ಪಶ್ಚಿಮ ಏಷ್ಯಾದಲ್ಲಿ ಸ್ವತಂತ್ರ ವಸಾಹತುಗಳ ಸ್ಥಾಪನೆ ಮತ್ತು ಕ್ರೋಡೀಕರಣಕ್ಕೆ ಚಾಲನೆ ನೀಡಿತು.
ಮೆಸಪಟೋಮಿಯ ಮತ್ತು ಗಲ್ಫ್ ಪ್ರಾಂತಗಳಲ್ಲಿ ಜರ್ಮನಿಯ ಹೊಸ ವಸಾಹತುಶಾಹಿ ಚಟುವಟಿಕೆಗಳು ಬ್ರಿಟಿಷರ ವಾಣಿಜ್ಯ ಆಸಕ್ತಿಗಳನ್ನು ಮಾತ್ರ ಬೆದರಿಕೆಗೆ ಒಟ್ಟಿರಲಿಲ್ಲ. ಬದಲಾಗಿ ಮೆಡಿಟರೇನಿಯನ್ ಜಗತ್ತಿನ ಬಾಲ್ಕನ್ ಸ್ಟ್ರೈಟ್ ಮತ್ತು ಉತ್ತರ ಇರಾನ್ ಪ್ರಾಂತ್ಯಗಳಲ್ಲಿ ರಷ್ಯಾದ ವಾಣಿಜ್ಯ ವ್ಯವಹಾರ ಹಾಗೂ ಸಿರಿಯಾ ಮತ್ತು ಲೆಬನಾನ್ ಪ್ರಾಂತ್ಯದಲ್ಲಿ ಫ್ರೆಂಚರ ಸಾಮಾಜಿಕ, ಶೈಕ್ಷಣಿಕ, ಸಾಂಸ್ಕೃತಿಕ ಮತ್ತು ಧಾರ್ಮಿಕ ಚಟುವಟಿಕೆಗಳಿಗೂ ತಡೆ ಒಡ್ಡಿತು. ಬ್ರಿಟಿಷರಂತೆ ರಷ್ಯಾ ಮತ್ತು ಫ್ರಾನ್ಸ್ ಸಹ ೧೯ನೆಯ ಶತಮಾನದ ಆರಂಭದಿಂದಲೇ ಈ ಪ್ರದೇಶದಲ್ಲಿ ವ್ಯಾಪಾರ ಮತ್ತು ಇನ್ನಿತರ ವಸಾಹತು ಶಾಹಿ ಚಟುವಟಿಕೆಗಳಲ್ಲಿ ಸಕ್ರಿಯವಾಗಿ ತೊಡಗಿಕೊಂಡಿದ್ದವು. ೨೦ನೆಯ ಶತಮಾನದಲ್ಲಿ ಜರ್ಮನಿಯ ವ್ಯಾಪಾರ ಚಟುವಟಿಕೆಗಳ ವ್ಯಾಪ್ತಿಗೆ ಸೇರುವ ಮೆಸಪಟೋಮಿಯ ಮತ್ತು ಗಲ್ಫ್ ಮಾರುಕಟ್ಟೆಗಳು ಫ್ರಾನ್ಸ್‌ನ ವಸಾಹತುಗಳಾದ ಸಿರಿಯಾ ಮತ್ತು ಲೆಬನಾನ್ ಹಾಗೂ ರಷ್ಯಾದ ವಸಾಹತುವಾದ ಉತ್ತರ ಇರಾನ್‌ನ ಪ್ರದೇಶಗಳ ಗಡಿರೇಖೆಗಳು ಬಹಳ ಸಮೀಪದಲ್ಲಿವೆ. ಹಾಗಾಗಿ ಜರ್ಮನ್ ವಸಾಹತುಶಾಹಿ ಪ್ರಭುತ್ವವು ಬ್ರಿಟಿಷರ ಇರುವಿಕೆ ಯನ್ನು(ದಕ್ಷಿಣ ಇರಾನ್, ಆಫ್‌ಘಾನಿಸ್ತಾನ, ಮೆಸಪಟೋಮಿಯಾ ಮತ್ತು ಗಲ್ಫ್‌ನಲ್ಲಿ) ಅಸ್ಥಿರಗೊಳಿಸಿದ ಹಾಗೆ ಸಿರಿಯಾ ಮತ್ತು ಲೆಬನಾನ್‌ನಲ್ಲಿ ಫ್ರೆಂಚರ ವಸಾಹತುಶಾಹಿ ಪ್ರಭುತ್ವ ಮತ್ತು ಉತ್ತರ ಇರಾನ್‌ನಲ್ಲಿ ರಷ್ಯಾದ ಇರುವಿಕೆಯನ್ನು ಅಸ್ಥಿರಗೊಳಿಸುತ್ತದೆ.
ಜರ್ಮನಿಯ ಬೆದರಿಕೆಯಿಂದ ಬ್ರಿಟಿಷರ ಪ್ರಭುತ್ವವನ್ನು ರಕ್ಷಿಸಿಕೊಳ್ಳುವುದು ಎಷ್ಟು ಅಗತ್ಯವೋ ಅಷ್ಟೇ ಅಗತ್ಯ ರಷ್ಯಾ ಮತ್ತು ಫ್ರಾನ್ಸ್‌ಗೂ ಇದೆ. ಏಕೆಂದರೆ ಜರ್ಮನಿ ಬಹಳ ತಡವಾಗಿ ಈ ವಸಾಹತುಶಾಹಿ ಕಾರ್ಯಾಚರಣೆಗೆ ಧುಮುಕಿದರೂ ಕೂಡ ಅದು ತನ್ನ ಚಟುವಟಿಕೆಗಳನ್ನು ಪಶ್ಚಿಮ ಏಷ್ಯಾದಲ್ಲಿ ಬಲು ಬೇಗನೆ ಕ್ರೋಡೀಕರಿಸಿಕೊಂಡಿತು. ಮಾತ್ರವಲ್ಲ ಆಟೋಮನ್ ಸರಕಾರದ ವೈಫಲ್ಯವನ್ನು ಉಪಯೋಗಿಸಿಕೊಂಡು ಇಡೀ ಮಧ್ಯ ಪೂರ್ವ ಮತ್ತು ಪಶ್ಚಿಮಏಷ್ಯಾ ಜಗತ್ತಿನಲ್ಲಿ ಏಕಾಧಿಪತ್ಯವನ್ನು ಸ್ಥಾಪಿಸಲು ಮುನ್ನುಗ್ಗಿತು. ಇಂತಹ ಯತ್ನ ಬ್ರಿಟಿಷ್, ಫ್ರೆಂಚ್ ಮತ್ತು ರಷ್ಯಾನ್ನರಿಗೆ ಸ್ವಾಗತಾರ್ಹ ವಾಗಿರಲಿಲ್ಲ. ಮುಖ್ಯವಾಗಿ ಬ್ರಿಟಿಷ್ ಮತ್ತು ರಷ್ಯಾನ್ನರ ಚಟುವಟಿಕೆಗಳ ದೃಷ್ಟಿಯಿಂದ ಗಲ್ಫ್ ಮಾರುಕಟ್ಟೆಗೆ ಬಹಳ ಹತ್ತಿರವಾದ ಮತ್ತು ಆಯಕಟ್ಟಿನ ಪ್ರದೇಶ ಶಟ್-ಅಲ್-ಅರಬ್-ವಾಟರ್. ಹಲವು ಶತಮಾನಗಳಿಂದಲೂ ಈ ಆಯಕಟ್ಟಿ ಪ್ರದೇಶ ಪಶ್ಚಿಮ ಮತ್ತು ಪೂರ್ವ ದೇಶಗಳ ನಡುವಿನ ಒಂದು ಸೇತುವೆಯಾಗಿ, ಸಂಪರ್ಕಕ್ಕೆ ಪ್ರವೇಶ ದ್ವಾರವಾಗಿಯೂ ಕಾರ್ಯ ನಿರ್ವಹಿಸಿತ್ತು. ಮಾತ್ರವಲ್ಲ ಇದು ಇರಾನ್‌ನ ಪಶ್ಚಿಮ ಭಾಗದಲ್ಲಿದ್ದು ದಕ್ಷಿಣ ಮತ್ತು ಉತ್ತರ ಇರಾನ್‌ಗೆ ಮಧ್ಯದಲ್ಲಿ ಗಡಿಯಾಗಿತ್ತು. ಯಾವುದೇ ವಸಾಹತುಶಾಹಿ ರಾಷ್ಟ್ರ ಈ ಪ್ರಾಂತ್ಯದ ಮೇಲೆ ಹಿಡಿತ ಸಾಧಿಸಿದರೆ ಅದು ಬಹಳ ಸುಲಭವಾಗಿ ಗಲ್ಫ್, ಮೆಸಪಟೋಮಿಯ, ದಕ್ಷಿಣ ಮತ್ತು ಉತ್ತರ ಇರಾನ್‌ನಲ್ಲಿ ಮಾರುಕಟ್ಟೆಗಳಿಗೆ ನೇರ ಸಂಪರ್ಕವನ್ನು ಬೆಳೆಸಲು ಯಶಸ್ವಿಯಾಗುತ್ತದೆ. ಈ ಹಿಂದೆ ಚರ್ಚಿಸಿದಂತೆ ಜರ್ಮನಿ ಅಬ್ದುಲ್ ಹಮೀದ್‌ನಿಂದ ಅಂಕಾರ-ಇಜಮತ್ ರೈಲು ಮಾರ್ಗ ನಿರ್ಮಾಣದ ಹಕ್ಕನ್ನು ಪಡೆದು ಬಾಗ್ದಾದ್(ಮೆಸಪಟೋಮಿಯಾದ ಬೃಹತ್ ರೇವು ಪಟ್ಟಣ) ಮತ್ತು ಶಟ್-ಅಲ್ -ಅರಬ್ ವಾಟರ್ ನಡುವೆ ಸಂಪರ್ಕವನ್ನು ಆಧುನೀಕರಿಸಿತು. ಮಾತ್ರವಲ್ಲ ಈ ರೈಲು ದಾರಿಯ ಪ್ರಯೋಜನ ಪಡೆಯಲು ವಿಶೇಷ ಹಕ್ಕನ್ನು ಪಡೆಯಿತು. ಇದರ ಉಪಯೋಗವನ್ನು ಬಳಸಿಕೊಂಡು ಜರ್ಮನಿ ವಾಣಿಜ್ಯ ರಂಗದಲ್ಲಿ ಶಟ್-ಅಲ್-ಅರಬ್-ವಾಟರ್ ಪ್ರದೇಶದ ಮೇಲೆ ತನ್ನದೇ ಹಿಡಿತವನ್ನು ಸಾಧಿಸಿದ್ದು ಅಲ್ಲದೆ ತನ್ನ ವ್ಯಾಪಾರ ಆಸಕ್ತಿಗಳನ್ನು ರಕ್ಷಿಸಿಕೊಳ್ಳಲು ಇಲ್ಲಿ ತನ್ನದೆ ಸ್ವತಂತ್ರ ಸೈನ್ಯವನ್ನು ಸಂಘಟಿಸಿತು. ಈಗ ಜರ್ಮನಿ ಯಾವುದೇ ಸಮಯದಲ್ಲೂ ಈ ಆಯಕಟ್ಟು ಸ್ಥಳದ ಪ್ರಯೋಜನವನ್ನು ಪಡೆದು ಉತ್ತರ ಇರಾಕ್ ಅಥವಾ ದಕ್ಷಿಣ ಇರಾನ್‌ನ ಮೇಲೆ ದಾಳಿ ಮಾಡಬಹುದು ಅಥವಾ ಸುಲಭವಾಗಿ ಆಕ್ರಮಿಸಬಹುದು. ಇಂತಹ ಕಾರ್ಯಚರಣೆ ನೇರವಾಗಿ ಉತ್ತರದಲ್ಲಿ ರಷ್ಯಾನ್ನರನ್ನು ಮತ್ತು ದಕ್ಷಿಣದಲ್ಲಿ ಬ್ರಿಟಿಷರ ಪ್ರಭುತ್ವವನ್ನು ಹತ್ತಿಕ್ಕುತ್ತದೆ.
ಜರ್ಮನಿಯು ಒಡ್ಡುವ ಬೆದರಿಕೆಯ ಸ್ವರೂಪವನ್ನು ಗಂಭೀರವಾಗಿ ಗಮನಿಸಿ ಬ್ರಿಟನ್, ಫ್ರಾನ್ಸ್ ಮತ್ತು ರಷ್ಯಾ ಸೇಡು ತೀರಿಸಿಕೊಳ್ಳಲು ಸಂಚು ಹೂಡಿದವು. ಆದರೆ ಈ ಮೂರು ರಾಷ್ಟ್ರಗಳು ಬಲಿಷ್ಠವಾಗಿದ್ದರೂ ಕೂಡ ವೈಯಕ್ತಿಕ ನೆಲೆಯಲ್ಲಿ ಬ್ರಿಟನ್ ಆಗಲಿ, ರಷ್ಯಾ ಆಗಲಿ ಅಥವಾ ಫ್ರಾನ್ಸ್ ಆಗಲಿ ಜರ್ಮನಿ ವಿರುದ್ಧ ಸೈನಿಕ ಕಾರ್ಯಾಚರಣೆ ನಡೆಸಿ ಸದೆ ಬಡಿಯುವ ಧೈರ್ಯ ಮಾಡಲಿಲ್ಲ. ಏಕೆಂದರೆ ಈ ಮೂರು ಬಂಡವಾಳಶಾಹಿ ದೇಶಗಳಂತೆ ಜರ್ಮನಿಯು ಸಮಾನವಾಗಿ ಎಲ್ಲ ರಂಗದಲ್ಲಿ ಮುಂದುವರಿದಿದ್ದು, ಬಲಿಷ್ಠ ಹಾಗು ತರಬೇತಿ ಹೊಂದಿದ ವಾಯುದಳ, ಭೂದಳ ಮತ್ತು ನೌಕಾದಳವನ್ನು ಹೊಂದಿದ್ದು, ಯಾವುದೇ ಕ್ಷಣದಲ್ಲಿಯೂ ಈ ದೇಶಗಳಿಗೆ ಪೈಪೋಟಿ ನೀಡಲು ಹಿಂಜರಿ ಯುತ್ತಿರಲಿಲ್ಲ. ಆದರೂ ಮೂರು ದೇಶಗಳಿಗೆ ಏಕೈಕ ಎದುರಾಳಿ ಜರ್ಮನಿ ಒಂದು ಕಡೆಯಾದರೆ, ತಾವು ಸಾಂಪ್ರದಾಯಿಕವಾಗಿ ಅನುಭವಿಸುತ್ತಿದ್ದ ವಾಣಿಜ್ಯ-ವ್ಯಾಪಾರ ಹಕ್ಕುಗಳು ಮತ್ತು ಆರ್ಥಿಕ ಆಸಕ್ತಿಗಳಿಗೆ ಚ್ಯುತಿ ಬರುವಂತೆ ಆಬ್ದುಲ್ ಹಮೀದ್ ಜರ್ಮನಿಯೊಂದಿಗೆ ಬೆಳೆಸಿದ ಒಪ್ಪಂದದಿಂದ ಆಟೋಮನ್ ಸರಕಾರವು ಇನ್ನೊಂದು ಕಡೆಯಿಂದ ವೈರಿಯಾಗಿ ಮೂಡಿಬಂದಿತು. ವಸಾಹತುಶಾಹಿ ರಂಗದಲ್ಲಿ ಹುಟ್ಟಿಕೊಂಡ ಪೈಪೋಟಿ ಮತ್ತು ಬೆದರಿಕೆಯನ್ನು ಮುಖ್ಯವಾಗಿ ರಷ್ಯಾ ಮತ್ತು ಬ್ರಿಟನ್ ಜೊತೆಯಾಗಿ ಎದುರಿಸಲು ಮುಂದಾದವು. ಆ ಎರಡೂ ದೇಶಗಳ ಪ್ರಥಮ ಗುರಿ ಜರ್ಮನಿ ಮತ್ತು ಆಟೋಮನ್ ಸರಕಾರದ ವಿರುದ್ಧ ಸೇಡು ತೀರಿಸಿಕೊಂಡು ಪಶ್ಚಿಮ ಏಷ್ಯಾದ ಎಲ್ಲ ಭಾಗಗಳಲ್ಲಿ ತಮ್ಮದೇ ಸ್ವತಂತ್ರ ವಸಾಹತುಗಳನ್ನು ಸ್ಥಾಪಿಸಿ, ವಸಾಹತುಶಾಹಿ ಪ್ರಭುತ್ವವನ್ನು ಅನುಷ್ಠಾನಗೊಳಿಸುವುದು, ಈ ಸಾಮ್ರಾಜ್ಯಶಾಹಿ ತಂತ್ರ ೧೯೧೪ರಲ್ಲಿ ಪ್ರಥಮ ಮಹಾ ಯುದ್ಧಕ್ಕೆ ಕಾರಣವಾಯಿತು.
ಪೂರ್ವಯೋಜಿತವಾಗಿ ೧೯೦೭ರಲ್ಲಿ ಬ್ರಿಟಿಷರು ಮತ್ತು ರಷ್ಯಾನ್ನರು ಆಂಗ್ಲೋ-ರಷ್ಯಾನ್ ಒಪ್ಪಂದಕ್ಕೆ ಸಹಿ ಹಾಕಿ ಇರಾನ್‌ನಲ್ಲಿ ತಮ್ಮ ತಮ್ಮ ವಸಾಹತುಶಾಹಿ ಚಟುವಟಿಕೆ ಗಳಿಗೆ ಜರ್ಮನಿಯಿಂದ ಬೆದರಿಕೆ ಬಾರದಂತೆ ರಕ್ಷಿಸಲು ಸಂಚು ಹೂಡಿದರು. ಉತ್ತರ ಇರಾನ್ ರಷ್ಯಾನ್ನರಿಗೆ, ದಕ್ಷಿಣ ಇರಾನ್ ಬ್ರಿಟಿಷರಿಗೆಂದು ಒಪ್ಪಂದದಲ್ಲಿ ಷರತ್ತು ಮಾಡಲಾಗಿತ್ತು. ಪರಸ್ಪರ ಸೌಹಾರ್ದತೆಯಿಂದ ತಮ್ಮೊಳಗಿನ ಭಿನ್ನಾಭಿಪ್ರಾಯಗಳನ್ನು ಇನ್ನು ಮುಂದೆ ಬಗೆಹರಿಸಿಕೊಳ್ಳಲು ನಿರ್ಧರಿಸಲಾಯಿತು. ಒಂದು ವೇಳೆ ಬ್ರಿಟನ್ ಮೂರನೆಯ ದೇಶದೊಂದಿಗೆ ಯುದ್ಧಕ್ಕಿಳಿದರೆ, ಒಪ್ಪಂದದ ಪ್ರಕಾರ ರಷ್ಯಾ ನಿರ್ಲಿಪ್ತ ನೀತಿಯನ್ನು ಪಾಲಿಸುವುದು; ಹಾಗೇ ರಷ್ಯಾದವರು. ಆದರೆ ಇರಾನ್ ಪ್ರಾಂತವು ಅಂತಾರಾಷ್ಟ್ರೀಯ ಯುದ್ಧದಲ್ಲಿ ಭಾಗವಹಿಸಿದರೆ ಎರಡೂ ರಾಷ್ಟ್ರಗಳು ಜೊತೆಯಾಗಿ ವೈರಿಯ ವಿರುದ್ಧ ಸೆಣಸಾಡಿ ಶಾಂತಿಯನ್ನು ಪುನರ್‌ಸ್ಥಾಪಿಸಲು ಒಪ್ಪಂದ-ಒಪ್ಪಿಗೆ ನೀಡಿತು. ಬ್ರಿಟಿಷ್ ಮತ್ತು ರಷ್ಯಾ ದೇಶಗಳ ನಡುವಿನ ಈ ಒಪ್ಪಂದ ತಾತ್ಕಾಲಿಕವಾಗಿದ್ದು ಜರ್ಮನ್ ವಸಾಹತುಶಾಹಿ ಹಕ್ಕುಗಳನ್ನು ಗಲ್ಫ್ ಪ್ರಾಂತಕ್ಕೆ ಅದುಮಿ ಅಲ್ಲಿಂದ ವೃದ್ದಿಸದಂತೆ ನೋಡಿಕೊಳ್ಳುವ ಸಂಚು ಇದಾಗಿದೆ. ಈ ನಿರ್ಣಯ ಮುಖ್ಯವಾಗಿ ಬ್ರಿಟಿಷರಿಗೆ ಹೆಚ್ಚು ಸಹಕಾರಿಯಾಗಿತ್ತು. ಏಕೆಂದರೆ ಬ್ರಿಟಿಷರು ಗುಪ್ತವಾಗಿ ಜರ್ಮನಿ ವಿರುದ್ಧ ಸೈನಿಕ ಕಾರ್ಯಾಚರಣೆ ನಡೆಸುವ ಪ್ರಯತ್ನಕ್ಕೆ ಪರೋಕ್ಷವಾಗಿ ರಷ್ಯಾದ ಬೆಂಬಲ ದೊರೆಯಿತು.
ಬ್ರಿಟಿಷರು ಜರ್ಮನಿಯನ್ನು ದ್ವೇಷಿಸಿದಷ್ಟೆ, ಆಟೋಮನ್ ಸರಕಾರವನ್ನು ವಿರೋಧಿಸುತ್ತಿತ್ತು. ಬ್ರಿಟಿಷರಿಗೆ ಆದಷ್ಟು ಬೇಗ ಜರ್ಮನಿಯನ್ನು ಸೋಲಿಸಿ ಆಟೋಮನ್ ಸಾಮ್ರಾಜ್ಯಕ್ಕೆ ಒಳಪಡುವ ಪ್ರದೇಶಗಳಲ್ಲಿ ಆರ್ಥಿಕ ಮತ್ತು ರಾಜಕಿಯ ಪ್ರಭುತ್ವವನ್ನು ಸಾರ್ವತ್ರಿಕವಾಗಿ ಹೇರುವುದು ಅನಿವಾರ್ಯವಾಗಿತ್ತು.
೧. ಮೆಸಪಟೋಮಿಯಾ ಮತ್ತು ಗಲ್ಫ್ ಪ್ರದೇಶಗಳು ಜರ್ಮನ್ ವ್ಯಾಪಾರಿ ಸಂಸ್ಥೆಗಳ ಆಗಮನದ ಮೊದಲು ಬ್ರಿಟಿಷರು ಅಲ್ಲಿನ ವಾಣಿಜ್ಯ ಮತ್ತು ವ್ಯಾಪಾರ ಚಟುವಟಿಕೆಗಳಿಗೆ ಲಭ್ಯವಾಗಿದ್ದವು ಮತ್ತು ಬ್ರಿಟನ್ ನ ಆಂತರಿಕ ಸಮಸ್ಯೆಗಳಿಗೆ ಸ್ಪಂದಿಸುವ ದೃಷ್ಟಿಯಿಂದ ಈ ಪ್ರದೇಶಗಳಲ್ಲಿ ಬ್ರಿಟಿಷರು ಅಧಿಕಾರವನ್ನು ಭದ್ರಪಡಿಸುವುದು ಒಂದು ಮುಖ್ಯ ಗುರಿ.
೨. ೨೦ನೆಯ ಶತಮಾನದ ಆರಂಭದಲ್ಲೇ ಬ್ರಿಟೀಷ್ ಭೂಗೋಳಶಾಸ್ತ್ರಜ್ಞರು ಈ ಎಲ್ಲ ಪ್ರಾಂತಗಳಲ್ಲಿ ತೈಲ ಬಾವಿಗಳನ್ನು ಕಂಡುಹಿಡಿದಿದ್ದು ಜರ್ಮನಿ ಈ ಬೆಳವಣಿಗೆಯನ್ನು ಗಮನಿಸುವ ಮೊದಲೇ ಬ್ರಿಟಿಷರು ತೈಲದಿಂದ ಶ್ರೀಮಂತವಾಗಿರುವ ಭೂಭಾಗದ ರಾಜಕೀಯ ಮತ್ತು ಆರ್ಥಿಕ ಆಧಿಪತ್ಯವನ್ನು ಸ್ಥಾಪಿಸಲು ಹೆಚ್ಚು ಗಮನ ನೀಡಿದರು.
೩. ಬ್ರಿಟಿಷರ ಈ ಆಸಕ್ತಿಗಳು ಯಶಸ್ಸು ಸಾಧಿಸಲು ಆಟೋಮನ್ ಸಾಮ್ರಾಟ ಅಬ್ದುಲ್ ಹಮೀದ್, ಜರ್ಮನಿಯೊಂದಿಗೆ ಸೇರಿ ಆ ಪ್ರದೇಶಗಳಿಗೆ ಪ್ರವೇಶಿಸದಂತೆ ಸೇನಾ ಕಾರ್ಯಚರಣೆಯಲ್ಲಿ ತೊಡಗಿದರು.
ಅದೇ ಸಂದರ್ಭದಲ್ಲಿ ಆಟೋಮನ್ ಆಡಳಿತ ವ್ಯಾಪ್ತಿಗೆ ಒಳಪಡುವ ಅರಬ್ ಪ್ರಾಂತಗಳ ಜನರು ರಾಷ್ಟ್ರೀಯ ಆಂದೋಲನವನ್ನು ರೂಪಿಸಲು ಸನ್ನದ್ಧರಾಗಿದ್ದರು ಮತ್ತು ಯಂಗ್ ಟರ್ಕರು ಹಮೀದ್ ವಿರುದ್ಧ ಕ್ರಾಂತಿ ನಡೆಸಿ ಅವನ ನಿರಂಕುಶ ಪ್ರಭುತ್ವದ ಆಡಳಿತವನ್ನು ನಿರ್ನಾಮ ಮಾಡುವ ನಿರ್ಧಾರದಲ್ಲಿದ್ದರು. ಬ್ರಿಟಿಷರು ಇಂತಹ ಸಾಮಾಜಿಕ ಮತ್ತು ರಾಜಕೀಯ ಬಿಕ್ಕಟ್ಟನ್ನು ಬಳಸಿಕೊಂಡು ಹಲವು ಬಗೆಯ ಯತ್ನಗಳನ್ನು ಮಾಡಲಾರಂಭಿಸಿದರು. ಇಲ್ಲಿ ಜರ್ಮನ್ ಜೊತೆಗೆ ಆಟೋಮನ್ ಸರಕಾರವು ಬ್ರಿಟಿಷರ ವಿರೋಧಿಯಾಗಿರುವುದರಿಂದ ಅಲ್ಲಿನ ಪ್ರಜೆಗಳನ್ನೇ ಎತ್ತಿಕಟ್ಟಿ ಸರಕಾರದ ವಿರುದ್ಧ ದಂಗೆ ಏಳಲು ಪರೋಕ್ಷವಾಗಿ ಬ್ರಿಟಿಷ್ ಸರಕಾರ ಪ್ರೋ ಅಂದರೆ ರಾಜಕೀಯವಾಗಿ ಅರಬ್ ಪ್ರಾಂತಗಳು, ಗಲ್ಫ್ ಪ್ರಾಂತಗಳು ಆಟೋಮನ್ ಸರಕಾರದ ಅಧೀನಕ್ಕೆ ಒಳಪಟ್ಟಿದ್ದರೂ, ಕೂಡ ಬ್ರಿಟಿಷರು ಆ ಪ್ರಾಂತಗಳನ್ನು ಸುಲಭವಾಗಿ ಆಕ್ರಮಿಸಲು ಆಟೋಮನ್ ಸರಕಾರದ ಅನುಮತಿಯನ್ನು ಕೋರುವ ಬದಲು, ಪ್ರಾದೇಶಿಕ ಮಟ್ಟದಲ್ಲಿ ಹುಟ್ಟಿಕೊಂಡ ಪ್ರಬಲ ಅರಬ್ ಮುಖಂಡರೊಂದಿಗೆ ಗುಪ್ತವಾಗಿ ಸಮಾಲೋಚಿಸಿ ಒಪ್ಪಂದಗಳನ್ನು ಮಾಡಿಕೊಳ್ಳಲು ಯತ್ನ ನಡೆಸಿದರು.
ಆಟೋಮನ್ ಸಾಮ್ರಾಜ್ಯ ಬಾಹ್ಯಶಕ್ತಿಗಳ ಹಸ್ತಕ್ಷೇಪದೊಂದಿಗೆ, ರಾಜಕೀಯ ಅಸ್ಥಿರತೆ, ಆರ್ಥಿಕ ಬಿಕ್ಕಟ್ಟು, ಸೈನಿಕ ದುರ್ಬಲತೆ, ಜನಾಂಗೀಯ ಕಲಹ, ಇತ್ಯಾದಿ ಸಮಸ್ಯೆಗಳಿಂದ ತತ್ತರಿಸುವಾಗಲೇ (೧೯ನೆಯ ಶತಮಾನದ ಆರಂಭದಲ್ಲಿ ಬಾಲ್ಕನ್ ಕ್ರೈಸ್ತ ಮತದವರಂತೆ) ಪ್ರಜೆಗಳಾದ ಅರಬ್ ಜನಾಂಗದವರು ತಾವು ವಾಸವಾಗಿರುವ ಭೂಪ್ರದೇಶವನ್ನು ಆಟೋಮನ್ ಆಳ್ವಿಕೆಯಿಂದ ಸ್ವತಂತ್ರಗೊಳಿಸಿ ತಮ್ಮದೇ ರಾಜಂಗ ನಿರ್ಮಾಣ ಮಾಡಲು ಪ್ರಯತ್ನಿಸುತ್ತಿದ್ದರು. ಎರಡು ಅರಬ್ ಕುಟುಂಬದವರು ಅರೇಬಿಯಾದ ಮಧ್ಯೆ ಮತ್ತು ದಕ್ಷಿಣ ಭಾಗದಲ್ಲಿ ಸೌದಿ ಕುಟುಂಬದವರು ಅಬ್ದುಲ್ ಅಜೀಜ್ ಇಬ್ನ ಸೌದ್‌ನ ನೇತೃತ್ವದಲ್ಲಿ ಮತ್ತು ಉತ್ತರ ಭಾಗದಲ್ಲಿ ಹಷಿಮತ್ ಕುಟುಂಬಕ್ಕೆ ಸೇರಿದ ಅರಬರು ಮೆಕ್ಕಾದ ಶರೀಫನಾದ ಹುಸೇನ್‌ನ ಅನುಯಾಯಿಗಳೆಂದು ಗುರುತಿಸಿಕೊಂಡು ಆಟೋಮನ್ ಏಕಾಧಿಪತ್ಯವನ್ನು ವಿರೋಧಿಸಲು ಮುಂದಾದರು.
ತಮ್ಮ ಸಾಮ್ರಾಟನಾದ ಅಬ್ದುಲ್ ಹಮೀದ್‌ನ ದುರಾಡಳಿತ, ದಬ್ಬಾಳಿಕೆ ಮತ್ತು ಶೋಷಣೆಗಳ ವಿರುದ್ಧ ದಂಗೆ ಎದ್ದ ಮುಖಂಡರಲ್ಲಿ ಸೌದಿ ದೊರೆ ಅಬ್ದುಲ್ ಅಜೀಜ್ ಇಬ್ನ ಸೌದ್ ಮೊದಲಿಗನು. ೧೯೦೦ರಿಂದಲೇ ತನ್ನ ಬೆಂಗಲಿಗರೊಂದಿಗೆ ಸೈನಿಕ ಕಾರ್ಯಾಚರಣೆಯಲ್ಲಿ ವ್ಯವಸ್ಥಿತವಾಗಿ ತೊಡಗಿದ್ದು ದಕ್ಷಿನ, ಮಧ್ಯ ಮತ್ತು ಉತ್ತರ ಅರೇಬಿಯಾದ ಪ್ರಾಂತಗಳನ್ನು ಆಕ್ರಮಿಸಿ ಮರೆತುಹೋದ ಅರಬ್ ಸಾಮ್ರಾಜ್ಯದ ಪುನರ್‌ಸ್ಥಾಪನೆಯನ್ನು ೧೯೧೫ರ ಸುಮಾರಿಗೆ ಘೋಷಿಸಿದನು. ಇದಕ್ಕುತ್ತರವಾಗಿ ಉತ್ತರ ಭಾಗದಲ್ಲಿ ಹಷಿಮತ್ ದೊರೆ ಶರೀಫ್ ಹುಸೇನನು ತನ್ನ ಬೆಂಬಲಿಗರೊಂದಿಗೆ ರಾಷ್ಟ್ರೀಯ ವಾದಿ ಚಳುವಳಿಯನ್ನು ಆರಂಭಿಸಿ ಅದರ ಯಶಸ್ಸಿಗೆ ಬಾಹ್ಯಶಕ್ತಿಗಳ ಸಹಕಾರವನ್ನು ಕೋರಿದನು. ಈ ಚಳುವಳಿಯು ಆಟೋಮನ್ ಸರಕಾರದ ವಿರುದ್ಧವಾಗಿದ್ದುದನ್ನು ಗಮನಿಸಿದ ಬ್ರಿಟಿಷರು ಈಜಿಪ್ಟ್‌ನಲ್ಲಿ ಇಂಗ್ಲೆಂಡ್‌ನ ರಾಯಭಾರಿಯಾಗಿ ಕಾರ್ಯ ನಿರ್ವಹಿಸುತ್ತಿರುವ ಹೆನ್ರಿ ಮೆಕ್ ಮೋಹನ್‌ನನ್ನು ಶರೀಫ್ ಹುಸೇನನೊಂದಿಗೆ ಸಮಾಲೋಚನೆ ನಡೆಸಿ, ಮೊದಲ ಯುದ್ಧದಲ್ಲಿ ಜರ್ಮನಿ ಮತ್ತು ಆಟೋಮನ್ ಸಾಮ್ರಾಜ್ಯದ ವಿರುದ್ಧ ಒಕ್ಕೂಟ ಶಕ್ತಿಗಳ ಪರವಾಗಿ ಅರಬ್ಬರನ್ನು ಯುದ್ಧ ಸಾರಲು ಸಂಚು ಹೂಡಲು ಕಳುಹಿಸಿ ಕೊಡಲಾಯಿತು. ಇಲ್ಲಿ ಮುಖ್ಯವಾಗಿ ಅರಬ್ ರಾಷ್ಟ್ರೀಯ ಚಳುವಳಿಗೆ ತಮ್ಮ ಸಹಕಾರವನ್ನು ವ್ಯಕ್ತಪಡಿಸಿ ಮಹಾಯುದ್ಧದ ಸಮಯದಲ್ಲಿ ಬ್ರಿಟಿಷರ ಹಿತರಕ್ಷಣೆಯನ್ನು ಕಾಪಾಡಲು ಸಹಕರಿಸಿದ ಪ್ರತಿಫಲವಾಗಿ, ಯುದ್ಧ ಮುಗಿದ ಕೂಡಲೇ ಅವರಿಗೆ ಸ್ವತಂತ್ರ ರಾಜಂಗ ನಿರ್ಮಿಸಲು ಅವಕಾಶ ನೀಡುವುದಾಗಿ ಪೊಳ್ಳು ಆಶ್ವಾಸನೆಯನ್ನು ಅರಬ್ ಮುಖಂಡರಿಗೆ ನೀಡಿದರು. ಆದರೆ ಬ್ರಿಟಿಷರ ಮೂಲ ಉದ್ದೇಶ ತೈಲ ಉತ್ಪಾದನೆಗೆ ಶ್ರೀಮಂತವಾಗಿರುವ ಈ ಎಲ್ಲ ಅರಬ್ ಪ್ರಾಂತಗಳನ್ನು ಆದಷ್ಟು ಬೇಗ ಆಕ್ರಮಿಸುವುದು ಮತ್ತು ಸ್ಥಳೀಯ ಅರಬ್ಬರ ಸಹಕಾರದಿಂದ ಅವರ ಸಾಮ್ರಾಟನನ್ನೇ ಹತ್ತಿಕ್ಕುವುದು ಹಾಗೂ ಜರ್ಮನಿಯ ವಸಾಹತುಶಾಹಿ ಚಟುವಟಿಕೆಗಳನ್ನು ನಿರ್ಮೂಲನಗೊಳಿಸಿ ಇಡೀ ಅರಬ್ ಜಗತ್ತಿಗೆ ತಾವೇ ಒಡೆಯರೆಂದು ಘೋಷಿಸಿವುದು. ಶರೀಫ್ ಹುಸೇನ್-ಮೆಕ್ ಮೋಹನ್ ನಡುವೆ ೧೯೧೫ರಲ್ಲಿ ನಡೆದ ಒಪ್ಪಂದದಂತೆ ಮಹಾಯುದ್ಧದಲ್ಲಿ ಬ್ರಿಟಿಷರಿಗೆ ಅರಬ್ಬರು ನೀಡಿದ ಸಹಕಾರದ ಫಲವಾಗಿ ಯುದ್ಧ ಮುಗಿದ ಕೂಡಲೇ ಪ್ಯಾಲೇಸ್ತೀನ್, ಇರಾಕ್, ಕುವೈತ್, ಜೋರ್ಡಾನ್, ಸಿರಿಯಾ, ಲೆಬನಾನ್, ಯಮಾನ್, ಬಹರೈನ್, ಕತಾರ್ ಇತ್ಯಾದಿ ಅರಬ್ ಪ್ರಾಂತಗಳು ಆಟೋಮನ್ ಸಾಮ್ರಾಜ್ಯದ ಆಳ್ವಿಕೆಯಿಂದ ವಿಮುಕ್ತಿ ಹೊಂದಿ ಸ್ವತಂತ್ರ ದೇಶಗಳೆಂದು ತೀರ್ಮಾನಿಸಲಾಗುತ್ತದೆ ಮತ್ತು ಆ ಪ್ರಕ್ರಿಯೆಯನ್ನು ಬ್ರಿಟಿಷ್ ಸರಕಾರ ಗೌರವಿಸುತ್ತದೆ.
೧೯೧೬ರಲ್ಲಿ ಬ್ರಿಟಿಷ್, ಫ್ರೆಂಚ್ ಮತ್ತು ರಷ್ಯಾ ದೇಶಗಳೊಂದಿಗೆ ಒಂದು ಗುಪ್ತ ಒಪ್ಪಂದ ನೆರವೇರುತ್ತದೆ-ಸೈಕಸ್-ಪಿಕಾಟ್ ಒಪ್ಪಂದ. ೨೦ನೆಯ ಶತಮಾನದ ಆರಂಭದಿಂದಲೂ ಈ ಮೂರು ಬಂಡವಾಳಶಾಹಿ ದೇಶಗಳು ಪಶ್ಚಿಮ ಏಷ್ಯಾದಲ್ಲಿ ತಮ್ಮ ತಮ್ಮ ಸ್ವತಂತ್ರ ವಸಾಹತುಗಳನ್ನು ಸ್ಥಾಪಿಸುವ ಕನಸಿನಲ್ಲಿದ್ದವು. ಇದಕ್ಕೆ ೧೯೧೬ರ ಸೈಕಸ್-ಪಿಕಾಟ್ ಒಪ್ಪಂದ ಭದ್ರ ಬುನಾದಿ ಹಾಕುತ್ತದೆ. ಈ ಒಪ್ಪಂದದ ಪ್ರಕಾರ (ಈಗಾಗಲೇ ಮೊದಲ ಮಹಾಯುದ್ಧ ಆರಂಭವಾಗಿದೆ. ಯುದ್ಧದ ಸಮಯದಲ್ಲಿ ಆಟೋಮನ್ ಸಾಮ್ರಾಜ್ಯದ ಎಲ್ಲ ಪ್ರದೇಶಗಳನ್ನು ಅಂದರೆ ತೈಲ ಸಂಪನ್ಮೂಲಗಳಿಂದ ಶ್ರೀಮಂತವಾಗಿರುವ ಪ್ರಾಂತಗಳೂ ಸೇರಿ ಎಲ್ಯಾಡ್ ಗುಂಪಿನ ರಾಷ್ಟ್ರಗಳು ಆಕ್ರಮಿಸುತ್ತವೆ) ಆಟೋಮನ್ ಸಾಮ್ರಾಜ್ಯದ ಎಲ್ಲ ಪ್ರಾಂತಗಳನ್ನು ಮೂರು ವಿಭಜನೆ ಮಾಡಿ ಪರಸ್ಪರ ಹಂಚಿಕೊಳ್ಳಲು ನಿರ್ಧಾರ ತೆಗೆದುಕೊಳ್ಳಲಾಯಿತು. ಈ ನಿರ್ಧಾರದ ಪ್ರಕಾರ ಸಿರಿಯಾ ಮತ್ತು ಲೆಬನಾನ್ ಫ್ರೆಂಚರ ವಸಾಹತುವಾಗಿ, ಪ್ಯಾಲೇಸ್ತೀನ್, ಕುವೈತ್, ಇರಾಕ್ (ಮೆಸಪಟೋಮಿಯಾ), ಜೋರ್ಡಾನ್ ಮತ್ತು ಗಲ್ಫ್ ಪ್ರಾಂತಗಳು ಬ್ರಿಟಿಷರ ವಸಾಹತುವಾಗಿ ಮತ್ತು ಬಾಲ್ಕನ್ ಸ್ಟ್ರೈಟ್ ರಷ್ಯಾದ ವಸಾಹತುಗಳಾಗಿ ಪರಿವರ್ತನೆಗೊಳ್ಳುತ್ತವೆಂದು ತೀರ್ಮಾನಿಸಲಾಯಿತು. ಇವೆಲ್ಲವು ೨೦ನೆಯ ಶತಮಾನದ ಹೊಸ ವಸಾಹತುಶಾಹಿ ಬೆಳವಣಿಗೆಯ ಹಿಂದು ಹುಟ್ಟಿಕೊಂಡ ರಾಜಕೀಯ. ಏಕೆಂದರೆ ೧೯೧೬ರ ಒಪ್ಪಂದದನ್ವಯ ಫ್ರೆಂಚ್ ಮತ್ತು ಬ್ರಿಟಿಷರು ಯಾವೆಲ್ಲ ಪ್ರಾಂತಗಳನ್ನು ತಮ್ಮ ವಸಾಹತುಗಳೆಂದು ಗುರುತಿಸಿದರೊ ಅವೆಲ್ಲವು ಅರಬ್ಬರು ನೆಲೆನಿಂತಿರುವ ಭೂಭಾಗವಾಗಿದ್ದು, ಬ್ರಿಟಿಷರು ಆ ಎಲ್ಲ ಪ್ರಾಂತಗಳನ್ನು ಯುದ್ದ ಮುಗಿದ ಕೂಡಲೆ ಅರಬ್ಬರು ಸ್ವತಂತ್ರ ರಾಜ್ಯಗಳೆಂದು ಗೌರವಿಸುವುದಾಗಿ ಶರೀಫ್ ಹುಸೇನ್‌ರಿಗೆ ಆಶ್ವಾಸನೆ ನೀಡಿದ್ದರು. ಈ ಆಶ್ವಾಸನೆಯನ್ನು ನಂಬಿಕೊಂಡ ಅರಬ್‌ರು ಸ್ವ ಇಚ್ಛೆಯಿಂದ ೧೯೧೬ರಲ್ಲಿ ಪ್ರಥಮ ಮಹಾಯುದ್ಧದಲ್ಲಿ ಭಾಗವಹಿಸಿ ಜರ್ಮನಿ ಮತ್ತು ಆಟೋಮನ್ ಸರಕಾರದ ವಿರುದ್ಧ ಯುದ್ಧ ಸಾರಿದ್ದರು.
ಪಶ್ಚಿಮ ಏಷ್ಯಾದಲ್ಲಿ ವಸಾಹತುಶಾಹಿ ದೇಶಗಳ ರಾಜಕೀಯ ಇಲ್ಲಿಗೇ ಮುಗಿದಿಲ್ಲ. ೧೯೧೭ರಲ್ಲಿ ಬ್ರಿಟಿಷರು ಮತ್ತೊಂದು ಆಶ್ವಾಸನೆಯಲ್ಲಿ ಸಿಕ್ಕಿ ಹಾಕಿಕೊಂಡರು. ವಿಶ್ವದಾದ್ಯಂತ ನಿರಾಶ್ರಿತರಾಗಿ ನೆಲೆಸಿರುವ ಯಹೂದಿಗಳು ಪಶ್ಚಿಮ ಏಷ್ಯಾದ ಪ್ಯಾಲೇಸ್ತೀನ್ ತಮಗೆ ದೇವರು ವರವಾಗಿ ನೀಡಿದ್ದೆಂದು ಹೇಳಿ, ಅಲ್ಲಿ ತಮ್ಮ ಸ್ವತಂತ್ರ ರಾಜ್ಯ ಸ್ಥಾಪನೆಗೆ ಜಗತ್ತಿನಾದ್ಯಂತ ಒಗ್ಗಟ್ಟು ಆರಂಭಿಸಿದರು. ೧೯೦೦ರಿಂದ ಪ್ಯಾಲೇಸ್ತೀನ್ ಅನ್ನು ಬ್ರಿಟಿಷರು ಆಕ್ರಮಿಸಿಕೊಳ್ಳಬೇಕೆಂಬ ಪ್ರಾಂತ್ಯವಾಗಿದ್ದು, ೧೯೧೫ ಮತ್ತು ೧೬ರಲ್ಲಿ ಬ್ರಿಟಿಷರು ತಮ್ಮ ಆಕ್ರಮಣವನ್ನು ಪೂರ್ಣಗೊಳಿಸಿದ್ದರು. ಯಹೂದಿಗಳು ಶ್ರೀಮಂತ ವರ್ಗದವರಾಗಿದ್ದು ತಮ್ಮ ರಾಜ್ಯವನ್ನು ಪ್ಯಾಲೇಸ್ತೀನ್‌ನಲ್ಲಿಯೇ ಸ್ಥಾಪಿಸುವ ಪಣ ತೊಟ್ಟಿದ್ದು ಎಷ್ಟು ಹಣ ತೆತ್ತಾದರೂ ಕೈಗೂಡಿಸುವ ಸಾಮರ್ಥ್ಯವನ್ನು ಹೊಂದಿದ್ದರು. ಈ ಬೆಳವಣಿಗೆಯ ಸಮಯದಲ್ಲಿ ಬ್ರಿಟಿಷರು ಯುದ್ಧ ಖರ್ಚು ಬರಿಸಲು ಬಂಡವಾಳದ ಕೊರತೆಯನ್ನು ಎದುರಿಸುತ್ತಿದ್ದರು. ಶ್ರೀಮಂತಿಕೆಯನ್ನು ಹೊಂದಿದ್ದ ಯಹೂದಿಯರಿಂದ ಬೇಕಾದ ಬಂಡವಾಳವನ್ನು ಪಡೆಯಲು ೧೯೧೭ರಲ್ಲಿ ಬ್ರಿಟನ್‌ನ ಪ್ರಧಾನಮಂತ್ರಿ ಲಾಯ್ಡ್ ಜರ್ಜ್‌ನ ಬೆಂಬಲವನ್ನು ಪಡೆದು ವಿದೇಶಾಂಗ ಕಾರ್ಯದರ್ಶಿ ಆರ್ಥರ್ ಬಾಲ್ಫ್‌ರ್ ಘೋಷಣೆ ಹೊರಡಿಸಿ, ಬ್ರಿಟನ್ ಸರಕಾರ ಯಹೂದಿಗಳಿಗೆ ಪ್ಯಾಲೇಸ್ತೀನ್‌ನಲ್ಲಿ ಸ್ವತಂತ್ರ ರಾಜ್ಯ ನಿರ್ಮಿಸಲು ಅವಕಾಶ ನೀಡುವುದಾಗಿ ಕರೆ ಕೊಟ್ಟನು. ಇದು ಇನ್ನೊಂದು ರೀತಿಯ ರಾಜಕೀಯ. ಏಕೆಂದರೆ ಬ್ರಿಟಿಷರು ಮಹಾಯುದ್ಧದುದ್ದಕ್ಕೂ ತಮ್ಮ ಸಾಮ್ರಾಜ್ಯಶಾಹಿ ಪ್ರಭುತ್ವವನ್ನು ಭದ್ರಗೊಳಿಸಲು ಅರಬ್ ಜನಾಂಗದವರನ್ನೇ ಎದುರು ಹಾಕಿಕೊಂಡರು. ಒಂದು ವೇಳೆ ಯುದ್ಧದ ನಂತರ ತಮ್ಮ ಪ್ರಭುತ್ವಕ್ಕೆ ಅರಬ್ ವಿರೋಧ ವ್ಯಕ್ತವಾದರೆ, ಪಶ್ಚಿಮ ಏಷ್ಯಾದಲ್ಲಿ ಬ್ರಿಟಿಷರ ಸಾಮ್ರಾಜ್ಯಶಾಹಿ ಆಸಕ್ತಿಗಳಿಗೆ ಬೆಂಬಲವನ್ನು ನಿರೀಕ್ಷಿಸಿ ಯಹೂದಿಯರನ್ನು ಪ್ಯಾಲೇಸ್ತೀನ್‌ನ ಒಡೆಯರೆಂದು ಪರೋಕ್ಷವಾಗಿ ಹೇಳಿಕೊಂಡರು.
ಎಲ್ಲವು ನಿರೀಕ್ಷಿಸಿದಂತೆ ೧೯೧೮ರಲ್ಲಿ ಯುದ್ಧ ಮುಗಿಯಿತು. ಆಟೋಮನ್ ಸಾಮ್ರಾಜ್ಯ ಛಿದ್ರ ಛಿದ್ರವಾಯಿತು. ಬ್ರಿಟಿಷರು ಅರಬ್ ಮುಖಂಡರಿಗೆ ನೀಡಿದ ಆಶ್ವಾಸನೆ ಗಾಳಿಯಲ್ಲಿ ತೂರಿತು. ಹೊಸ ವಸಾಹತುಶಾಹಿ ಯುಗದ ಉದ್ಘಾಟನೆಯನ್ನು ಬ್ರಿಟಿಷರು ಮತ್ತು ಫ್ರೆಂಚರು ಮಾಡಿದರು. ಅದಕ್ಕೆ ಅಮೆರಿಕದವರು ಪ್ರೋ ನೀಡಿದರು. ಜರ್ಮನಿಯ ವಸಾಹತುಶಾಹಿ ಪ್ರಭುತ್ವವನ್ನು ಸಂಪೂರ್ಣ ನಿರ್ನಾಮ ಮಾಡಲಾಯಿತು. ೧೯೨೦ರ ನಂತರ ಪಶ್ಚಿಮ ಏಷ್ಯಾದಲ್ಲಿ ವಸಾಹತುಶಾಹಿ ಪ್ರಭುತ್ವದ ರೂಪವಾಗಿ ಬ್ರಿಟಿಷ್ ಮತ್ತು ಫ್ರೆಂಚ್ ಆಜ್ಞಾನಪೂರ್ವಕ ಆಡಳಿತ ಜರಿಗೊಂಡವು.
೧೯೧೬ರ ಸೈಕಸ್-ಪಿಕಾಟ್ ಒಪ್ಪಂದದಂತೆ, ಸಿರಿಯಾ ಮತ್ತು ಲೆಬಾನನ್‌ನಲ್ಲಿ ಫ್ರೆಂಚ್ ಮ್ಯಾಂಡೇಟರಿ ಆಡಳಿತ ಹೇರಲಾಯಿತು. ಪ್ಯಾಲೇಸ್ತೀನ್, ಜೋರ್ಡಾನ್, ಇರಾಕ್‌ನಲ್ಲಿ ಬ್ರಿಟಿಷ್ ಮ್ಯಾಂಡೇಟರಿ ಆಡಳಿತ, ಗಲ್ಫ್ ಪ್ರಾಂತ್ಯಗಳಲ್ಲಿ ಬ್ರಿಟೀಷ್ ಪ್ರೊಟೆಕ್ಟರೇಟ್ ಪದ್ಧತಿ ಮತ್ತು ಇರಾನ್‌ನಲ್ಲಿ ಪ್ರಭಾವಿ ವರ್ತುಲ ವಲಯ  ಜರಿಗೊಂಡವು. ಈ ಎಲ್ಲ ಆಡಳಿತ ವ್ಯವಸ್ಥೆಯು ಬಂಡವಾಳಶಾಹಿ ದೇಶಗಳ ಧೋರಣೆಗಳನ್ನು, ಸಿದ್ಧಾಂತಗಳನ್ನು ಮತ್ತು ಆಸಕ್ತಿಗಳನ್ನು ರಕ್ಷಿಸುತ್ತದೆ ಮತ್ತು ಅದರ ರಾಜಕೀಯ, ಆರ್ಥಿಕ ಮತ್ತು ಹಣಕಾಸು ಪ್ರಭುತ್ವವನ್ನು ಭದ್ರಗೊಳಿಸುತ್ತದೆ.
ಈ ಪರಿವರ್ತನೆಯಿಂದಾಗಿ ಪಶ್ಚಿಮ ಏಷ್ಯಾವನ್ನು ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳು ತಮ್ಮ ಸಿದ್ಧವಸ್ತುಗಳಿಗೆ ಸ್ವತಂತ್ರ ಮಾರುಕಟ್ಟೆಗಳನ್ನಾಗಿ, ದೇಶೀಯ ಕೈಗಾರಿಕೆಗೆ ಬೇಕಾದ ತೈಲ ಉತ್ಪಾದನೆಗೆ ಕೇಂದ್ರವಾಗಿ, ಹೆಚ್ಚುವರಿ ಬಂಡವಾಳ ಹೂಡಿ ಅಧಿಕ ಲಾಭ ಗಳಿಸಲು ಒಂದು ಉತ್ತಮ ಪ್ರದೇಶವಾಗಿ, ಅದೆಷ್ಟೇ ನಿರುದ್ಯೋಗಿಗಳಿಗೆ ಉದ್ಯೋಗ ಕಲ್ಪಿಸಲು ಸ್ಥಳವಾಗಿ ಪುನರ್‌ಸ್ಥಾಪನೆ ಮಾಡಲಾಯಿತು. ಈ ಧ್ಯೇಯ ಮತ್ತು ಗುರಿಯನ್ನು ಯಶಸ್ಸು ಗಳಿಸುವುದರೊಂದಿಗೆ ಇಲ್ಲಿನ ಮಾರುಕಟ್ಟೆಗಳನ್ನು, ನೈಸರ್ಗಿಕ ಸಂಪನ್ಮೂಲಗಳನ್ನು ಮತ್ತು ದೇಶೀಯ ಜನರ ಎಲ್ಲ ಹಕ್ಕುಗಳನ್ನು ಕಿತ್ತುಕೊಂಡರು. ಇದನ್ನು ವ್ಯವಸ್ಥಿತವಾಗಿ ೧೯೩೦ ಮತ್ತು ೪೦ರ ದಶಕದಲ್ಲಿ ವಿರೋಧಿಸಲು ಪಶ್ಚಿಮ ಏಷ್ಯಾದ ಉದ್ದಗಲಕ್ಕೂ ರಾಷ್ಟ್ರೀಯ ಚಳುವಳಿಗಳು ಪ್ರಬಲವಾಗಿ ಸಂಘಟಿಸಲ್ಪಟ್ಟವು. ರಾಷ್ಟ್ರಪ್ರೇಮ, ರಾಷ್ಟ್ರಭಕ್ತಿ ಇನ್ನಿತರ ಸೈದ್ಧಾಂತಿಕ ಮಲ್ಯಗಳಿಂದ ಪ್ರಭಾವಿತರಾದ ಈ ಚಳುವಳಿಕಾರರು ತಮ್ಮ ತಮ್ಮ ಪ್ರಾಂತಗಳ ಸ್ವಾತಂತ್ರ್ಯ ಹೋರಾಟದಲ್ಲಿ ಸಂಘಟಿತವಾಗಿ ಬಂಡವಾಳಶಾಹಿ ರಾಷ್ಟ್ರಗಳ ಪ್ರಭುತ್ವವನ್ನು ಯಶಸ್ವಿಯಾಗಿ ಎದುರಿಸಿದರು. ಇದು ವಸಾಹತುಶಾಹಿ ಯುಗದ ಅಂತ್ಯಕ್ಕೆ ಅಂತಿಮ ಪರದೆ ಎಳೆಯಿತು.
ಪೂರ್ವ ಏಷ್ಯಾ
ಪೂರ್ವ ಮತ್ತು ದಕ್ಷಿಣಪೂರ್ವ ಪ್ರಾಂತಗಳಾದ ಚೀನಾ, ತೈವಾನ್, ಕೊರಿಯಾ, ಸಿಂಗಾಪುರ, ಮಲೇಶಿಯಾ, ಇಂಡೋನೇಶಿಯಾ, ಫಿಲಿಫೈನ್ಸ್, ಇಂಡೋ-ಚೀನಾ ಮತ್ತು ಬರ್ಮಾಗಳಲ್ಲಿಯೂ ಪಶ್ಚಿಮದ ವಸಾಹತುಶಾಹಿಗಳು ಸ್ವತಂತ್ರ ವಸಾಹತುಗಳ ಸ್ಥಾಪನೆಗೆ ಸುದೀರ್ಘ ಪೈಪೋಟಿ ನಡೆಸಿದವು. ಈ ಪೈಪೋಟಿ ೨೦ನೆಯ ಶತಮಾನದ ಆರಂಭದಲ್ಲಿ ದ್ವಿಗುಣಗೊಂಡಿತು. ಪೂರ್ವ ಏಷ್ಯಾದ ಎಲ್ಲ ಪ್ರದೇಶಗಳು ನೈಸರ್ಗಿಕ ಸಂಪನ್ಮೂಲಗಳಿಂದ ಶ್ರೀಮಂತವಾಗಿರುವುದಲ್ಲದೆ ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳು ಎದುರಿಸುವ ಆರ್ಥಿಕ ಸಮಸ್ಯೆ ಮತ್ತು ವಸಾಹತುಶಾಹಿ ಆಸಕ್ತಿಗಳನ್ನು ಪರಿಹರಿಸಿಕೊಳ್ಳಲು ವಿಪುಲ ಅವಕಾಶವನ್ನು ಕಲ್ಪಿಸಿದವು. ಪಶ್ಚಿಮ ರಾಷ್ಟ್ರಗಳು ಬಂಡವಾಳಶಾಹಿ ಬೆಳವಣಿಗೆಯನ್ನು ಏಕಪ್ರಕಾರವಾಗಿ ವೃದ್ದಿಸುವ ಸಮಯದಲ್ಲಿ ಪಶ್ಚಿಮ ಏಷ್ಯಾದ ಎಲ್ಲ ಭಾಗಗಳು ರಾಜಕೀಯ, ಸೈನಿಕ, ಆರ್ಥಿಕ, ಕೈಗಾರಿಕಾ ಮತ್ತು ಸಾಂಸ್ಕೃತಿಕ ಬಿಕ್ಕಟ್ಟಿನಿಂದ ಕಂಗೆಟ್ಟಿದ್ದವು. ಈ ಬಿಕ್ಕಟ್ಟಿನ ಸ್ವರೂಪವನ್ನು ಚೆನ್ನಾಗಿ ತಿಳಿದ ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳು ಈ ದೇಶಗಳನ್ನು ತಮ್ಮ ಸ್ವತಂತ್ರ ವಸಾಹತುಗಳನ್ನಾಗಿ ರೂಪಾಂತರಿಸಿ, ತಮ್ಮ ದೇಶದ ಕೈಗಾರಿಕೆಗಳ ಬೆಳವಣಿಗೆಗೆ ಬೇಕಾದ ಕೃಷಿ ಸಂಪನ್ಮೂಲಗಳ ಉತ್ಪಾದನಾ ಕೇಂದ್ರವಾಗಿ, ಸಿದ್ಧವಸ್ತುಗಳ ಮಾರಾಟಕ್ಕೆ ಮಾರುಕಟ್ಟೆಯಾಗಿ, ತಮ್ಮ ದೇಶದಲ್ಲಿ ಏರುತ್ತಿರುವ ಜನಸಂಖ್ಯೆಗಳಿಗೆ ಆಹಾರ ವಸ್ತುಗಳ ಉತ್ಪಾದನಾ ರಂಗವಾಗಿ, ಹೆಚ್ಚುವರಿ ಬಂಡವಾಳವನ್ನು ಹೂಡಿ ಅಧಿಕ ಲಾಭ ಗಳಿಸಲು ಸ್ಥಳವನ್ನಾಗಿಸಲು ತಮ್ಮ ರಾಜಕೀಯ ಮತ್ತು ಆರ್ಥಿಕ ಪ್ರಭುತ್ವವನ್ನು ಹೇರಿದರು.
೨೦ನೆಯ ಶತಮಾನದ ಆರಂಭದಲ್ಲಿ ಚೀನಾ, ತೈವಾನ್ ಮತ್ತು ಕೊರಿಯಾವನ್ನು ಐರೋಪ್ಯ ರಾಷ್ಟ್ರಗಳಾದ ಬ್ರಿಟನ್, ಫ್ರಾನ್ಸ್, ಜರ್ಮನಿ ಮತ್ತು ರಷ್ಯಾ ಹಾಗೂ ಈಗಷ್ಟೆ ಏಷ್ಯಾದಲ್ಲಿ ಉಗಮವಾದ ಬಂಡವಾಳಶಾಹಿ ಜಪಾನ್ ಏಕಕಾಲಕ್ಕೆ ವಾಣಿಜ್ಯ, ವ್ಯಾಪಾರ ಮತ್ತು ಆರ್ಥಿಕ ಚಟುವಟಿಕೆಗಳನ್ನು ಆರಂಭಿಸಲು ಹತ್ತು ಹಲವು ಪ್ರಯತ್ನಗಳನ್ನು ಆರಂಭಿಸಿದವು. ಇದು ಐರೋಪ್ಯ ರಾಷ್ಟ್ರಗಳು ೧೯ನೆಯ ಶತಮಾನದುದ್ದಕ್ಕೂ ಹಮ್ಮಿಕೊಂಡ ವಸಾಹತುಶಾಹಿಯ ಅಂತಿಮ ಘಟ್ಟವೆಂದು ಹೇಳಬಹುದು. ಚೀನಾದಲ್ಲಿ ಒಂದಕ್ಕಿಂತ ಹೆಚ್ಚು ಬಂಡವಾಳಶಾಹಿ ರಾಷ್ಟ್ರಗಳು ಮಾರುಕಟ್ಟೆ ಸ್ಥಾಪಿಸಲು, ಆಹಾರ ಮತ್ತು ಕೃಷಿ ವಸ್ತುಗಳನ್ನು ಉತ್ಪಾದಿಸಿ ತಮ್ಮ ದೇಶಗಳಿಗೆ ರಫ್ತು ಮಾಡಲು, ತಮ್ಮ ದೇಶದ ಅಧಿಕ ಜನಸಂಖ್ಯೆಯನ್ನು ಸ್ಥಳಾಂತರಿಸಲು ಮತ್ತು ಹೆಚ್ಚುವರಿ ಬಂಡವಾಳವನ್ನು ಹೂಡಿ ಅಧಿಕ ಲಾಭವನ್ನು ಪಡೆಯಲು ಆಸಕ್ತಿ ತೋರಿಸಿರುವುದರಿಂದ ಈ ಎಲ್ಲ ರಾಷ್ಟ್ರಗಳು ಚೀನಾದಲ್ಲಿ ವಸಾಹತು, ಪ್ರೊಟೆಕ್ಟರೇಟ್ ಅಥವಾ ಮ್ಯಾಂಡೇಟರಿ ಪದ್ಧತಿಯನ್ನು ಹೇರಲಿಲ್ಲ. ಬದಲಾಗಿ ಪ್ರಭಾವಿ ವರ್ತುಲ ವಲಯ  ಎಂಬ ಹೊಸ ಪದ್ಧತಿಯನ್ನು ಆರಂಭಿಸಿದರು. ಏಕೆಂದರೆ ಚೀನಾ ಭೌಗೋಳಿಕವಾಗಿ ಒಂದು ವಿಸ್ತಾರವಾದ ಭೂಪ್ರದೇಶವಾಗಿದ್ದು ಎಲ್ಲ ದೇಶಗಳನ್ನು ವ್ಯಾಪಾರ, ವಾಣಿಜ್ಯ ಮತ್ತು ವಸಾಹತುಶಾಹಿಗೆ ಸಂಬಂಧಿಸಿದ ಇನ್ನಿತರ ಚಟುವಟಿಕೆಗಳಿಗೆ ಆಕರ್ಷಿಸಿತು. ಈ ಆಕರ್ಷಣೆಯಿಂದಾಗಿ ಚೀನಾದ ಮಾರುಕಟ್ಟೆಗಳು ಕೈಗಾರಿಕೆಗಳಲ್ಲಿ ಮುಂದುವರಿದ ಎಲ್ಲ ಬಂಡವಾಳಶಾಹಿ ದೇಶಗಳ ಸಿದ್ಧವಸ್ತುಗಳಿಂದ ತುಂಬಿ ಹೋದವು. ಇಲ್ಲಿನ ನೈಸರ್ಗಿಕ ಸಂಪನ್ಮೂಲಗಳು ಎಲ್ಲ ದೇಶಗಳಿಗೂ ರಫ್ತಾದವು. ಎಲ್ಲ ದೇಶಗಳ ಹೆಚ್ಚುವರಿ ಬಂಡವಾಳ ಹೂಡಿಕೆಗೆ ಭದ್ರವಾದ ಸ್ಥಳವಾಗಿ ಪರಿವರ್ತನೆಗೊಂಡಿತು ಮತ್ತು ಎಲ್ಲ ದೇಶಗಳ ರಾಯಭಾರಿಗಳು, ವ್ಯಾಪಾರಿಗಳು, ಕಂಪನಿಗಳು, ಬಂಡವಾಳಶಾಹಿಗಳು ಮತ್ತು ಸಂಸ್ಥೆಗಳು ತಮ್ಮ ತಮ್ಮ ದೇಶದ ಆಸಕ್ತಿಗಳನ್ನು ರಕ್ಷಿಸಿಕೊಳ್ಳಲು ಚೀನಾದ ವಿಸ್ತಾರ ಭೂಪ್ರದೇಶವನ್ನು ಬಳಸಿಕೊಂಡರು. ಬಂಡವಾಳಶಾಹಿ ರಾಷ್ಟ್ರಗಳ ಗುರಿಗಳನ್ನು ನಿರಂತರವಾಗಿ ಮತ್ತು ವಿರೋಧವಿಲ್ಲದೆ ಸಾಧಸಿಕೊಳ್ಳಲು ಪರಸ್ಪರ ಹೊಂದಾಣಿಕೆ ಹಾಗೂ ಸಹಕಾರದಿಂದ ಕ್ರಮ ಕೈಗೊಂಡರು.
೧೯ನೆಯ ಶತಮಾನದ ಮಧ್ಯಭಾಗದಿಂದ ಬ್ರಿಟಿಷರು, ಫ್ರೆಂಚರು, ರಷ್ಯಾನ್ನರು ಮತ್ತು ಜರ್ಮನಿಯರು (೧೮೬೦ರ ದಶಕದಲ್ಲಿ ಜರ್ಮನಿ ಪ್ರವೇಶಿಸಿತು) ಯಾವುದೇ ಬೆದರಿಕೆಯಿಲ್ಲದೆ ಹೊಂದಾಣಿಕೆಯೊಂದಿಗೆ ಚೀನಾದಲ್ಲಿ ಅಧಿಕಾರವನ್ನು ಹೊಂದಿದ್ದರು. ಬ್ರಿಟಿಷರು ಚೀನಾದ ಮಧ್ಯಭಾಗದಲ್ಲಿ ರಷ್ಯಾನ್ನರು ಪಶ್ಚಿಮ ಪೂರ್ವ ಭಾಗದಲ್ಲಿ, ಫ್ರೆಂಚರು ದಕ್ಷಿಣದಲ್ಲಿ ಮತ್ತು ಜರ್ಮನ್ನರು ಪೂರ್ವಭಾಗದಲ್ಲಿ ಪ್ರಭಾವಿ ವರ್ತುಲ ವಲಯವನ್ನು ಸ್ಥಾಪಿಸಿಕೊಂಡಿದ್ದರು. ಆದರೆ ೧೮೯೫ರ ನಂತರ ಚೀನಾಕ್ಕೆ ತೀರ ಹತ್ತಿರದಲ್ಲಿರುವ ಜಪಾನ್ ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳೊಂದಿಗೆ ವಸಾಹತು ಸ್ಥಾಪಿಸುವ ಅನ್ವೇಷಣೆಗೆ ಧುಮುಕಿತು. ಸಹಜವಾಗಿಯೇ ಜಪಾನ್‌ನ ಉಗಮ ಈಗಾಗಲೇ ಚೀನಾದಲ್ಲಿ ಚಟುವಟಿಕೆ ನಡೆಸುತ್ತಿರುವ ಬ್ರಿಟಿಷ್, ಫ್ರೆಂಚ್, ರಷ್ಯಾ ಮತ್ತು ಜರ್ಮನ್ ದೇಶಗಳ ಇರುವಿಕೆಯನ್ನು ಪ್ರಶ್ನಿಸಿತು. ಈ ಕಾರಣಕ್ಕಾಗಿ ೨೦ನೆಯ ಶತಮಾನದ ಆರಂಭದಲ್ಲಿ ಚೀನಾವು ಬಂಡವಾಳಶಾಹಿ ದೇಶಗಳ ವಸಾಹತು ಸ್ಥಾಪನೆಗಾಗಿ ಹುಟ್ಟಿಕೊಂಡ ಪೈಪೋಟಿಗೆ ಒಂದು ವೇದಿಕೆಯಾಯಿತು.
ಜಪಾನ್ ಮತ್ತು ಐರೊಪ್ಯ ರಾಷ್ಟ್ರಗಳ ನಡುವೆ ಚೀನಾದ ವಿಷಯವಾಗಿ ಪೈಪೋಟಿ, ಸ್ಪರ್ಧೆ ಮತ್ತು ಭಿನ್ನಾಭಿಪ್ರಾಯಗಳು ೧೮೯೫ರ ಸೈನೋ ಜಪಾನೀಸ್ ಯುದ್ಧದಿಂದಲೇ ಆರಂಭವಾಗಿ ೧೯೦೦ರ ನಂತರ ಅದರ ಪಕ್ವತೆಯನ್ನು ಹೊರಹೊಮ್ಮಿತು ಎಂದು ಹೇಳಬಹುದು. ಇಲ್ಲಿ ಈ ಎರಡು ಗುಂಪುಗಳ (ಯುರೋಪಿಯನ್ನರು – ಜಪಾನ್ ) ನಡುವೆ ವೈಷಮ್ಯ ಹುಟ್ಟಿಕೊಳ್ಳಲು ಮೂಲಭೂತವಾಗಿ ಜಪಾನ್‌ಗೆ ಸೈನೋ ಜಪಾನೀಸ್ ಯುದ್ಧದ ನಂತರ ೧೮೯೫ರ ಏಪ್ರಿಲ್ ೨೭ರಂದು ಸಹಿ ಹಾಕಿದ ಶಿಮೋನೋಸರೆ ಒಪ್ಪಂದದಂತೆ ಚೀನಾಪೋರ್ಟ್ ಆರ್ಥರ್, ಲಿಯಾವೋತುಂಗ್ ಪ್ರಸ್ಥಭೂಮಿಯನ್ನು ಬಿಟ್ಟುಕೊಟ್ಟು ಜಪಾನ್‌ನ ಒತ್ತಾಯಕ್ಕೆ ಮಣಿದು ಕೊರಿಯಾ ಮತ್ತು ತೈವಾನ್‌ನ ಸ್ವಾತಂತ್ರ್ಯವನ್ನು ಗೌರವಿಸಿರುವುದು ಪಶ್ಚಿಮದ ರಾಷ್ಟ್ರಗಳ ಹುಬ್ಬೇರಿಸಿತು.
ಜಪಾನ್ ಸುಮಾರು ೧೮೬೮ರವರೆಗೂ ಹಿಂದುಳಿದ ಪ್ರಾಂತವಾಗಿದ್ದು ೧೮೬೮ರ ಅರಿಸ್ಟೋಕ್ರೆಟಿಕ್ ಕ್ರಾಂತಿಯಿಂದಾಗಿ ಹೊಸ ಸಮಾಜದ ಉಗಮವಾಯಿತು. ಮೇಜಿ ಸರಕಾರವು ೧೮೭೦ರ ನಂತರ ಅನೇಕ ಕ್ರಾಂತಿಕಾರಿ ಸುಧಾರಣೆಗಳನ್ನು ಅನುಷ್ಠಾನಗೊಳಿಸಿ ಜಪಾನ್ ದೇಶವನ್ನು ಬೃಹತ್ ಕೈಗಾರಿಕೆ ಮತ್ತು ಬಂಡವಾಳಶಾಹಿ ದೇಶವನ್ನಾಗಿ ಪುನಾರಚಿಸಿತು. ೧೮೯೦ರ ಹೊತ್ತಿಗೆ ಜಪಾನ್ ಐರೋಪ್ಯ ರಾಷ್ಟ್ರಗಳೊಂದಿಗೆ ಸಮಾನವಾಗಿ ಎಲ್ಲ ರಂಗದಲ್ಲಿಯೂ ಬೆಳವಣಿಗೆಯನ್ನು ಕಂಡುಕೊಂಡಿತು. ಪಶ್ಚಿಮ ರಾಷ್ಟ್ರಗಳಂತೆ ಜಪಾನ್ ಕೈಗಾರಿಕೆ, ಕೃಷಿ, ವಾಣಿಜ್ಯ, ಆರ್ಥಿಕ, ಸಾಮಾಜಿಕ, ರಾಜಕೀಯ, ಸಾಂಸ್ಕೃತಿಕ ರಂಗಗಳಲ್ಲಿ ಸ್ಥಿರತೆ ಮತ್ತು ಭದ್ರತೆಯನ್ನು ಕಂಡುಕೊಂಡಿತು. ಮೇಜಿ ಸರಕಾರ, ಅಧಿಕಾರಿ ವರ್ಗ ಮತ್ತು ದೇಶಪ್ರೇಮಿಗಳು ಜಪಾನನ್ನು ಇಡೀ ಏಷ್ಯಾಖಂಡದಲ್ಲಿಯೇ ಒಂದು ಮಾದರಿ ಬಂಡವಾಳಶಾಹಿ ದೇಶವನ್ನಾಗಿ ಮಾರ್ಪಡಿಸಿದರು. ಇಂತಹ ಸಂಘಟಿತ ಹೋರಾಟದಿಂದ ಜಪಾನ್ ಸರ್ವಾತ್ಮಕವಾಗಿ ಪಶ್ಚಿಮ ರಾಷ್ಟ್ರಗಳೊಂದಿಗೆ ಪೈಪೋಟಿಗೆ ಇಳಿಯಿತು.
ಹಣಕಾಸು ಮತ್ತು ಸೈನಿಕ ರಂಗದಲ್ಲಿಯೂ ಇಡೀ ಏಷ್ಯಾದಲ್ಲಿಯೇ ಮುಂದುವರಿದ ದೇಶವಾಗಿ ಉಗಮವಾಗಿ, ಪಶ್ಚಿಮ ರಾಷ್ಟ್ರಗಳಿಗೆ ತನ್ನ ಭೌಗೋಳಿಕ ಸರಹದ್ದಿನೊಳಗೆ ಹಸ್ತಕ್ಷೇಪ ಮಾಡಲು ಯಾವುದೇ ಅವಕಾಶ ಕಲ್ಪಿಸಲಿಲ್ಲ. ಬದಲಾಗಿ ನೇರವಾಗಿ ಏಷ್ಯಾ ಎಂಬ ಹೊಸ ಧೋರಣೆಯನ್ನು ಸೃಷ್ಟಿಸಿ, ಪಶ್ಚಿಮ ರಾಷ್ಟ್ರಗಳ ಸಾಮ್ರಾಜ್ಯಶಾಹಿ ಆಡಳಿತದಿಂದ ಏಷ್ಯಾವನ್ನು ವಿಮುಕ್ತಿಗೊಳಿಸಲು ಪ್ರಯತ್ನಗಳನ್ನು ದಿಢೀರನೆ ಆರಂಭಿಸಿತು. ಜಪಾನಿನ ಈ ಪ್ರಯತ್ನ ಪಶ್ಚಿಮ ಪ್ರಯತ್ನಗಳನ್ನು ದಿಢೀರನೆ ಆರಂಭಿಸಿತು. ಜಪಾನಿನ ಈ ಪ್ರಯತ್ನ ಪಶ್ಚಿಮ ರಾಷ್ಟ್ರಗಳು ಈಗಾಗಲೇ ಚೀನಾದಲ್ಲಿ ಅನುಭವಿಸುತ್ತಿರುವ ಹಕ್ಕುಗಳಿಗೆ ಬೆದರಿಕೆ ತಂದೊಡ್ಡಿತು. ಮಾತ್ರವಲ್ಲ ವಸಾಹತುಶಾಹಿ ಆಡಳಿತಕ್ಕೆ ಒಂದು ಹೊಸ ಆಯಾಮವನ್ನು ನೀಡಿತು.
೧೯ನೆಯ ಶತಮಾನದಲ್ಲಿ ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳು ಎದುರಿಸಿದಂತಹ ಸಮಸ್ಯೆಗಳ ಅನುಕರಣೆ ಜಪಾನ್‌ನಲ್ಲಿ ಆ ಶತಮಾನದ ಕೊನೆಯ ದಶಕ ಮತ್ತು ೨೦ನೆಯ ಶತಮಾನದ ಆರಂಭದಲ್ಲಿ ಕಂಡುಬಂದವು. ಅಧಿಕವಾಗಿ ಉತ್ಪಾದಿಸಿದ ಸಿದ್ಧವಸ್ತುಗಳಿಗೆ ಮಾರುಕಟ್ಟೆಗಳ ಅಭಾವ, ಏರುತ್ತಿರುವ ಜನಸಂಖ್ಯೆಗೆ ವಸತಿ ಸೌಕರ್ಯ ಮತ್ತು ಆಹಾರ ವಸ್ತುಗಳ ಕೊರತೆ, ನಿರುದ್ಯೋಗ ಮತ್ತು ಕಚ್ಚಾವಸ್ತುಗಳ ಅಭಾವ ಇತ್ಯಾದಿ. ಇವೆಲ್ಲವು ಗಳ ಜೊತೆಗೆ ತಮ್ಮ ರಾಷ್ಟ್ರಪ್ರೇಮವನ್ನು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಪ್ರಚಾರ ಮಾಡಲು ಮತ್ತು ಜಪಾನಿಗೆ ಆ ಮಟ್ಟದಲ್ಲಿ ಗೌರವ ದಕ್ಕಿಸಲು ದೇಶದ ಹೊರಗೆ ಸ್ವತಂತ್ರ ವಸಾಹತುಗಳನ್ನೇ ಸ್ಥಾಪಿಸಬೇಕೆಂಬ ಹಂಬಲದಿಂದ ಬಂಡವಾಳಶಾಹಿಗಳು, ವಾಣಿಜ್ಯ ಮತ್ತು ಹಣಕಾಸು ಸಂಸ್ಥೆಗಳು, ಕೈಗಾರಿಕೆಗಳ ಮಾಲೀಕರು ಮತ್ತು ಅಧಿಕಾರಶಾಹಿಗಳು ಜಪಾನಿನ ವಿದೇಶಾಂಗ ನೀತಿಯಲ್ಲಿ ಬದಲಾವಣೆಯನ್ನು ತಂದುಕೊಂಡರು. ವ್ಯಾಪಾರ, ವಾಣಿಜ್ಯ ಮತ್ತು ವಸಾಹತು ಚಟುವಟಿಕೆಗಳಿಗೆ ಇಡೀ ದೇಶದಾದ್ಯಂತ ಬೆಂಬಲ ದೊರಕಿದ್ದು ಅಲ್ಲದೆ ಜಪಾನಿನ ರಾಷ್ಟ್ರೀಯ ಭೂ, ವಾಯು ಮತ್ತು ನೌಕಾದಳವು ಸರಕಾರದ ಕನಸನ್ನು ನನಸಾಗಿಸಲು ರಾತ್ರಿ ಹಗಲು ದುಡಿಯತೊಡಗಿದವು.
ಪಶ್ಚಿಮ ರಾಷ್ಟ್ರಗಳ ಪ್ರಭುತ್ವವನ್ನು ಪ್ರಶ್ನಿಸುವುದು ಮಾತ್ರವಲ್ಲ ಜಾಗತಿಕ ಮಟ್ಟದಲ್ಲಿ ಅವರೊಂದಿಗೆ ಸ್ಪರ್ಧಿಸಿ ತನ್ನ ಪ್ರಭುತ್ವವನ್ನು ಮೆರೆದಾಡಬೇಕೆಂಬ ಆಸಕ್ತಿಯಿಂದ ಪಶ್ಚಿಮದ ಬಂಡವಾಳಶಾಹಿಗಳು ನಿರಾತಂಕವಾಗಿ ವಾಣಿಜ್ಯ ಮತ್ತು ವ್ಯಾಪಾರ ಚಟುವಟಿಕೆಗಳನ್ನು ಬೆಳೆಸಿಕೊಂಡಿರುವ ಪೂರ್ವ ಏಷ್ಯಾದ ಚೀನಾ, ತೈವಾನ್ ಮತ್ತು ಕೊರಿಯಾ ಪ್ರಾಂತಗಳಲ್ಲಿಯೇ ತನ್ನ ಆಸಕ್ತಿಗಳನ್ನು ಶ್ರೀಮಂತವಾಗಿರುವ ಕೊರಿಯ ಮತ್ತು ತೈವಾನ್‌ನಲ್ಲಿ ಮೊದಲು ಜಪಾನ್ ತನ್ನ ವಸಾಹತು ಚಟುವಟಿಕೆಗಳನ್ನು ವೃದ್ದಿಸಲು ಆರಂಭಿಸಿತು. ಈ ಎರಡು ಪ್ರಾಂತಗಳನ್ನು ಜಪಾನ್ ಆಕ್ರಮಿಸಿ ಸ್ವತಂತ್ರ ವಸಾಹತುಗಳನ್ನಾಗಿ ಪೋಷಿಸಿದರೆ ಜಪಾನ್‌ಗೆ ಮಾರುಕಟ್ಟೆಗಳು, ಆಹಾರ ಸಂಪನ್ಮೂಲಗಳು ಮತ್ತು ಖನಿಜ ಸಂಪತ್ತು ಅತ್ಯಂತ ಕಡಿಮೆ ಬೆಲೆಗೆ ಉತ್ಪಾದಿಸಿ ತನ್ನ ದೇಶಕ್ಕೆ ಕಳುಹಿಸಲು ಸಾಧ್ಯವಾಗುತ್ತದೆ. ಜೊತೆಗೆ ತನ್ನ ದೇಶದ ಹೆಚ್ಚುವರಿ ಜನಸಂಖ್ಯೆಗೆ ಉದ್ಯೋಗ ಮತ್ತು ವಸ್ತು ಸೌಕರ್ಯವನ್ನು ಒದಗಿಸಲು ಸುಲಭವಾಗುತ್ತದೆ.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೭. ಸ್ವತಂತ್ರ ಸೌದಿ ಅರಸೊತ್ತಿಗೆ ಮತ್ತು ಅಮೆರಿಕದ ಸಾಮ್ರಾಜ್ಯಶಾಹಿ ಧೋರಣೆಗಳು
ಎರಡನೆಯ ಮಹಾಯುದ್ಧದ ನಂತರ ಸೌದಿ ಅರೇಬಿಯಾ ವಿಭಿನ್ನ ಬಗೆಯ ಅಂತಾರಾಷ್ಟ್ರೀಯ ಘಟನೆಗಳಲ್ಲಿ ನೇರವಾಗಿ ಭಾಗವಹಿಸುತ್ತದೆ. ಸೂಪರ್ ಪವರ್‌ಗಳ ನಡುವಿನ ಸ್ಪರ್ಧೆ, ತೈಲ ಬೆಲೆ ಏರುವಿಕೆ, ಅರಬ್-ಇಸ್ರೇಲಿ ಯುದ್ಧಗಳು ಮತ್ತು ಅವುಗಳಿಗೆ ಸಂಬಂಧಿಸಿದ ಒಪ್ಪಂದಗಳು, ಅಂತರ್ ಅರಬ್ ವೈಷಮ್ಯಗಳು, ಜಾಗತಿಕ ಹಣಕಾಸು ವ್ಯವಸ್ಥೆಯಲ್ಲಿ ಏರುಪೇರು, ಇರಾನಿನಲ್ಲಾದ ಇಸ್ಲಾಮಿಕ್ ಚಳುವಳಿಯ ಪ್ರಭಾವ ಮತ್ತು ಡಜನ್‌ಗಟ್ಟಳೆ ತೃತೀಯ ರಾಷ್ಟ್ರಗಳಿಗೆ ನೀಡುವ ಹಣಕಾಸು ಸಹಕಾರ ಇತ್ಯಾದಿ. ಜಗತ್ತಿನ ಎಲ್ಲ ದೇಶಗಳ ಮುಖಂಡರು, ಪ್ರಧಾನ ಮಂತ್ರಿಗಳು, ವಿದೇಶಾಂಗ ಮಂತ್ರಿಗಳು ದಾಖಲೆ ಮಟ್ಟದಲ್ಲಿ ಸೌದಿ ರಾಜಧಾನಿ ರಿಯಾದಿಗೆ ಭೇಟಿ ನೀಡುತ್ತಿದ್ದರು. ಹಾಗೆಯೇ ಬೇರೆ ಬೇರೆ ಬಂಡವಾಳಶಾಹಿ ದೇಶಗಳಿಂದ ಅನೇಕ ಬ್ಯಾಂಕರ್‌ಗಳು ಮತ್ತು ವಾಣಿಜ್ಯೋದ್ಯಮಿಗಳು.
ತೈಲ ಸಂಪತ್ತು ಹೇರಳವಾಗಿ ಸೌದಿ ಅರೇಬಿಯಾದಲ್ಲಿರುವುದರಿಂದ, ಅದು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಹಸ್ತಕ್ಷೇಪ ಮಾಡಲು ಮುಖ್ಯ ಕಾರಣ. ಜಗತ್ತಿನಲ್ಲೇ ಅತಿ ಹೆಚ್ಚು ತೈಲ ನಿಕ್ಷೇಪ ಹೊಂದಿದ ಸೌದಿ ಅರೇಬಿಯ, ಅತಿ ಕಡಿಮೆ ಖರ್ಚಿನಲ್ಲಿ ೧೯೭೦ರ ದಶಕ ಒಂದರಲ್ಲೆ ಸುಮಾರು ೨೨೫ ಬಿಲಿಯ ಡಾಲರ್ ಆದಾಯ ಗಳಿಸಿತ್ತು. ೧೯೮೦ರ ಒಂದೇ ವರ್ಷದಲ್ಲಿ ತೈಲ ಆದಾಯ ೯೫ ಬಿಲಿಯ ಡಾಲರ್ ತಲುಪಿತ್ತು. ಇವತ್ತಿಗೂ, ಸೌದಿ ಅರೇಬಿಯಾ ಜಗತ್ತಿನಲ್ಲೇ ಅತೀ ಹೆಚ್ಚು ತೈಲ ಸಂಪತ್ತನ್ನು ಹೊಂದಿದ್ದುದರಿಂದ ಅನಿವಾರ್ಯವಾಗಿ ಅಂತಾರಾಷ್ಟ್ರೀಯ ರಾಜಕೀಯದಲ್ಲಿ ನೆಯರವಾಗಿ ಪಾಲ್ಗೊಳ್ಳುತ್ತಿದೆ. ಸೌದಿ ಸಾಮ್ರಾಜ್ಯದ ಅರಸರು ಯಾವುದನ್ನು ಮಾಡುತ್ತಾರೋ ಅಥವಾ ಯಾವುದನ್ನು ಮಾಡಲು ವಿಫಲರಾಗುತ್ತಾರೋ, ಅದರ ಪರಿಣಾಮ ಮಾತ್ರ ಗಂಭೀರವಾಗಿರುತ್ತದೆ. ಈ ದೇಶದಲ್ಲಾಗುವ ಎಲ್ಲ ಘಟಕಗಳು ಜಗತ್ತಿನಾದ್ಯಂತ ಇರುವ ರಾಜಕೀಯ ತಜ್ಞರಿಗೆ, ಬ್ಯಾಂಕುಗಳಿಗೆ, ವಾಣಿಜ್ಯೋದ್ಯಮಿಗಳಿಗೆ ಮತ್ತು ಯುದ್ಧಾನುಕೂಲಸ್ಥರಿಗೆ ನಿಕಟ ಸಂಬಂಧ ಬೆಳೆಸಿಕೊಳ್ಳುತ್ತವೆ.
ಅಮೆರಿಕದವರಿಗೆ ಸೌದಿ ಅರಸೊತ್ತಿಗೆಯೊಂದಿಗಿನ ಸಂಬಂಧ ಬಹಳ ಮುಖ್ಯ. ಅಮೆರಿಕದವರು ಸೌದಿ ಸರಕಾರದ ನೆರವಿನಿಂದ ಪಡೆದಷ್ಟು ಲಾಭವನ್ನು ಜಗತ್ತಿನ ಯಾವುದೇ ರಾಷ್ಟ್ರ ಪಡೆದಿರಲಿಲ್ಲ. ಅಮೆರಿಕದ ತೈಲ ಕಂಪೆನಿಗಳು ಸೌದಿ ದೇಶದಲ್ಲಿ ಅತಿ ಹೆಚ್ಚು ಲಾಭಗಳಿಸಿದ್ದವು. ಅಮೆರಿಕದ ವಾಣಿಜ್ಯೋದ್ಯಮ ಸೌದಿ ಮಾರುಕಟ್ಟೆಯಲ್ಲಿ ಅತಿ ಹೆಚ್ಚು ಬಂಡವಾಳವನ್ನು ಹೊಂದಿತ್ತು. ಸೌದಿ ಸೈನಿಕ ಶಕ್ತಿಯ ಅಭಿವೃದ್ದಿಯಲ್ಲಿ ಅಮೆರಿಕ ಸೈನ್ಯ ಪ್ರಮುಖ ಪಾತ್ರವಹಿಸಿದೆ. ಸೌದಿ ಅರಸೊತ್ತಿಗೆಯೊಂದಿಗೆ ಅಮೆರಿಕ ರಾಯಭಾರಿಗಳು ಅತೀ ನಿಕಟ ಸಂಪರ್ಕವನ್ನು ಹೊಂದಿದ್ದಾರೆ.
ಇಷ್ಟೆಲ್ಲ ನಿಕಟ ಸಂಪರ್ಕ ಸೌದಿ-ಅಮೆರಿಕ ನಡುವೆ ಇದ್ದರೂ, ಗೊಂದಲಗಳು ಇದ್ದೆ ಇವೆ. ತೈಲ ಬೆಲೆಯನ್ನು ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ನಿಗದಿಪಡಿಸುವ ಪ್ರಶ್ನೆ, ಪ್ಯಾಲೆಸ್ತೀನಿ ಅರಬ್‌ರ ಬಿಕ್ಕಟ್ಟು ಮತ್ತು ಅದರ ಪರಿಹಾರಕ್ಕೆ ಸಂಬಂಧಿಸಿದ ಪ್ರಶ್ನೆ ಮತ್ತು ಅರಬ್ ಜಗತ್ತಿಗೆ ಸೋವಿಯತ್ ಒಕ್ಕೂಟದಿಂದ ವ್ಯಕ್ತವಾಗುವ ಬೆದರಿಕೆಯನ್ನು ತಡೆಗಟ್ಟಲು ಸೌದಿ ಅರಸೊತ್ತಿಗೆಯ ಪ್ರತಿಕ್ರಿಯೆಯ ವಿಷಯವಾಗಿ ಸೌದಿ ಅರೇಬಿಯಾ ಮತ್ತು ಅಮೆರಿಕ ಪರಸ್ಪರ ವಿರೋಧ ನಿಲುವುಗಳನ್ನು ಹೊಂದಿದ್ದವು. ಕೆಲವೊಮ್ಮೆ ಅವರ ಸಂಬಂಧದಲ್ಲಿ ಕಿರಿಕಿರಿಗಳಾಗಿದ್ದರೂ, ಎರಡೂ ದೇಶಗಳಿಗೆ ಅವಲಂಬನೆಯನ್ನು ತ್ಯಜಿಸಲು ಸಾಧ್ಯವಾಗುತ್ತಿರಲಿಲ್ಲ.
ಸೌದಿ ಅರಸೊತ್ತಿಗೆಗೆ, ಕೆಲವೊಂದು ಗಡಿಯಾಚೆಗಿನ ಘಟನೆಗಳು ಸುಭದ್ರತೆಯ ದೃಷ್ಟಿಯಿಂದ ಪರಿಣಾಮಕಾರಿ ಪ್ರಭಾವವನ್ನು ಬೀರಿದವು. ಅಂತರ್ ಅರಬ್ ರಾಜಕೀಯ ಅರಬ್-ಇಸ್ರೇಲಿ ಯುದ್ಧ, ಸೂಪರ್ ಪವರ್ ಪೈಪೋಟಿ, ತೈಲ ಬೆಲೆ, ಪಶ್ಚಿಮದ ಹಣದುಬ್ಬರ ಇತ್ಯಾದಿ. ಇವೆಲ್ಲವೂ ಒಂದಲ್ಲ ಒಂದು ಕಾರಣದಿಂದ ಸೌದಿ ಸಾಮ್ರಾಜ್ಯದಲ್ಲಿ ಅಭದ್ರತೆಯನ್ನು ಸೃಷ್ಟಿಸುವ ಲಕ್ಷಣವಿದ್ದವು. ಇಂತಹ ಸಮಸ್ಯೆಯನ್ನು ಎದುರಿಸುವ ಸೌದಿ ಅರಸೊತ್ತಿಗೆ, ತನ್ನ ಇರುವಿಕೆಯನ್ನು ಉಳಿಸಿಕೊಳ್ಳಲು, ತನ್ನ ಪ್ರಜೆಗಳ ಆಶೋತ್ತರಗಳಿಗೆ ಸಕಾರಾತ್ಮಕವಾಗಿ ಸ್ಪಂದಿಸುವುದು ಅನಿವಾರ್ಯವಾಗಿದ್ದು, ಅವರ ವಿದೇಶಾಂಗ ನೀತಿಯಲ್ಲಿ ಹೆಚ್ಚು ಕಮ್ಮಿಯಾಗಿ ಎಡವಿದರೆ, ಅದು ಬಿಕ್ಕಟ್ಟನ್ನೇ ಎದುರಿಸಬಹುದು. ತೈಲ ಸಂಪತ್ತಿನ ಮೇಲಿನ ಅಧಿಕಾರ ಕಳೆದುಕೊಂಡರೆ; ಸಾಮ್ರಾಜ್ಯವನ್ನು ರಕ್ಷಿಸಲು ವಿಫಲವಾದರೆ; ಅಥವಾ ವಿದೇಶ ವಿನಿಮಯವನ್ನು ಸಮರ್ಪವಾಗಿ ನಿರ್ವಹಿಸದಿದ್ದರೆ, ಸೌದಿ ಮನೆತನ ತೀವ್ರತರವಾದ ಅನಾಹುತವನ್ನು ಎದುರಿಸಬೇಕಾಗುತ್ತದೆ. ಹಾಗಾಗಿ ಸೌದಿ ಅರೇಬಿಯಾದ ವಿದೇಶಾಂಗ ನೀತಿಯಲ್ಲಿ ಅಮೆರಿಕ ನಿರ್ಣಾಯಕ ಪಾತ್ರ ವಹಿಸುತ್ತದೆ ಮತ್ತು ಸೌದಿ ಅರಸೊತ್ತಿಗೆಯ ಭವಿಷ್ಯವನ್ನು ನಿರ್ಧರಿಸುತ್ತದೆ.
ಬಾಹ್ಯವಾಗಿ ಹಾಗೂ ಆಂತರಿಕವಾಗಿ ಸೌದಿ ಅರೇಬಿಯಾ ಕೆಲವೊಂದು ಅನಿವಾರ್ಯತೆಯನ್ನು ಎದುರಿಸಿದೆ. ಬಾಹ್ಯವಾಗಿ ತೈಲ ಸಂಪತ್ತು ಸೌದಿ ಭವಿಷ್ಯವನ್ನು, ಶ್ರೀಮಂತಿಕೆಯನ್ನು ಮತ್ತು ಅಂತಾರಾಷ್ಟ್ರೀಯ ಸಮುದಾಯದಲ್ಲಿ ಸೌದಿಯರ ಸ್ಥಾನವನ್ನು ಮತ್ತು ಬೇರೆ ಬೇರೆ ಡೈಲಮಾಗಳನ್ನು ಮತ್ತು ಕನ್‌ಸರ್ನ್‌ಗಳನ್ನು ನಿರ್ಧರಿಸಲು ಆಧಾರವಾಗಿದೆ. ಭೌಗೋಳಿಕವಾಗಿ ಸೌದಿ ಸರಕಾರಕ್ಕೆ ಉತ್ತಮ ಅವಕಾಶಗಳಿದ್ದರೂ, ಅದನ್ನು ಸುತ್ತುವರಿದ ಅರಸೊತ್ತಿಗೆ ವಿರೋಧಿ ದೇಶಗಳಿಂದ ಇರುವಿಕೆ ಕಡಿಮೆಗೊಳಿಸಿತ್ತು. ೧೯೫೦ರ ದಶಕದ ಮಧ್ಯ ಭಾಗದವರೆಗೂ ಈ ವ್ಯವಸ್ಥೆ ಮುಂದುವರಿದಿತ್ತು. ಬ್ರಿಟನ್ ಅತ್ಯಂತ ಒಳ್ಳೆಯ ಭದ್ರತಾ ವ್ಯವಸ್ಥೆಯನ್ನು ಪರ್ಶಿಯನ್ ಗಲ್ಫ್, ಇರಾಕ್, ಜೋರ್ಡಾನ್ ಮತ್ತು ಈಜಿಪ್ಟ್‌ನಲ್ಲಿ ಆಯೋಜಿಸಿದ್ದುದು, ಸೌದಿ ಅರೇಬಿಯಾಕ್ಕೆ ಅನುಕೂಲಕರವಾಗಿತ್ತು. ಅಮೆರಿಕದವರು ಟರ್ಕಿ, ಇಥಿಯೋಪಿಯಾ, ಪಾಕಿಸ್ತಾನ ಮತ್ತು ಇರಾನ್‌ನಲ್ಲಿ ಭದ್ರತೆಯನ್ನು ನೋಡಿಕೊಳ್ಳುತ್ತಿದ್ದರು. ಸೋವಿಯತ್ ಒಕ್ಕೂಟದ ಪ್ರಭಾವ ಸದ್ಯಕ್ಕೆ ಎಲ್ಲಿಯೂ ಕಂಡುಬಂದಿರಲಿಲ್ಲ.
ಆದರೆ, ಈ ರೀತಿ ಸಜ್ಜುಗೊಳಿಸಿದ ಪಶ್ಚಿಮ ರಾಷ್ಟ್ರಗಳ ಆಧಿಪತ್ಯದ ಭದ್ರತಾ ವ್ಯವಸ್ಥೆ ಸೌದಿ ಅರೇಬಿಯಾವನ್ನು ಸುತ್ತುವರಿದಿದ್ದು, ಅದು ೧೯೫೫-೫೬ರ ಸಮಯಕ್ಕೆ ನಿಧಾನವಾಗಿ ದುರ್ಬಲಗೊಂಡಿತು. ಇದಕ್ಕೆ ಕಾರಣಗಳು, ಈಜಿಪ್ಟ್‌ನಲ್ಲಿ ಸೋವಿಯತ್ ಒಕ್ಕೂಟದ ಹಸ್ತಕ್ಷೇಪ, ಅರಬ್-ಇಸ್ರೇಲಿ ಯುದ್ಧದ ಮುಂದುವರಿಕೆ ಮತ್ತು ಈಜಿಪ್ಟ್ ಅಧ್ಯಕ್ಷ ಗಮಾಲ್ ಅಬ್ದುಲ್ ನಾಸರ್‌ನ ನೇತೃತ್ವದಲ್ಲಿ ಉಗಮವಾದ ಅರಬ್ ರಾಷ್ಟ್ರವಾದವು ಪ್ರಬಲ ಶಕ್ತಿಯಾಗಿ ಅರಬ್ ಜಗತ್ತಿನ ರಾಜಕೀಯ ರಂಗವನ್ನು ಪ್ರವೇಶಿಸಿತು. ಇದಾದ ಸ್ವಲ್ಪ ಸಮಯದಲ್ಲಿ ಅಂದರೆ, ೧೯೫೮ರಲ್ಲಿ ಸಿರಿಯಾ ಮತ್ತು ಈಜಿಪ್ಟ್ ಜೊತೆಗೂಡಿ ಯುನೈಟೆಡ್ ಅರಬ್ ರಿಪಬ್ಲಿಕ್ ಎಂಬ ಕ್ರಾಂತಿಕಾರಿ ಸಂಘಟನೆಯನ್ನು ಸ್ಥಾಪಿಸಿದವು. ಲೆಬನಾನ್‌ನಲ್ಲಿ ನಾಗರಿಕ ಯುದ್ಧ ಆರಂಭವಾಯಿತು. ಜೋರ್ಡಾನ್ ಹಾಗೂ ಇರಾಕ್‌ನಲ್ಲಿ ಬ್ರಿಟಿಷರ ಪ್ರಭುತ್ವ ದುರ್ಬಲಗೊಂಡಿತು.
ಈ ಎಲ್ಲ ಘಟನೆಗಳು ಸೌದಿ ಅರೇಬಿಯಾದ ದೃಷ್ಟಿಯಿಂದ ಕ್ರಾಂತಿಕಾರಿ ಬೆಳವಣಿಗೆ ಗಳಾಗಿದ್ದು, ಇಡೀ ಅರಬ್ ಜಗತ್ತನ್ನೇ ತನ್ನತ್ತ ಸೆಳೆದುಕೊಳ್ಳುವ ಶಕ್ತಿ ಅವುಗಳಿಗಿತ್ತು. ಮೇಲೆ ಪ್ರಸ್ತಾಪಿಸಿದ ರಾಜಕೀಯ ಶಕ್ತಿಗಳು ಅರಸೊತ್ತಿಗೆ ವಿರೋಧಿಯಾಗಿದ್ದು, ಸೌದಿ ಅರಸೊತ್ತಿಗೆ ಇತಿಹಾಸದ ಬುಟ್ಟಿ ಸೇರುವ ಎಲ್ಲ ಲಕ್ಷಣಗಳಿದ್ದವು. ತಪ್ಪಾಗಿರುವುದು ಎಲ್ಲಿ? ಸೌದಿ ಅರೇಬಿಯಾದ ಪ್ರಕಾರ ಇದಕ್ಕೆ ಎರಡು ಕೆಟ್ಟ ಶಕ್ತಿಗಳು ಕಾರಣವಾಗುತ್ತವೆ. ಒಂದು ಯಹೂದಿಗಳ ರಾಷ್ಟ್ರೀಯ ಅಂದೋಲನ ಜಿಯೋನಿಸಂ ಇನ್ನೊಂದು, ಸೋವಿಯತ್ ಒಕ್ಕೂಟದ ಪ್ರಭಾವದಿಂದ ಉಗಮವಾದ ಕಮ್ಯುನಿಸಂ/ಸಮಾಜವಾದಿ ಪ್ರಭುತ್ವಗಳು, ಸೌದಿಗಳ ಪ್ರಕಾರ, ಅರಬ್ ಸಮುದಾಯ ಪ್ಯಾಲೇಸ್ತೀನಿಯರ ಪ್ರಶ್ನೆಯನ್ನು ಕೇಂದ್ರೀಕರಿಸಿ ಕೊಂಡು ಇಸ್ರೇಲ್‌ನೊಂದಿಗೆ ಸ್ನೇಹದಿಂದಿಲ್ಲ. ಪ್ಯಾಲೇಸ್ತೀನಿಯರಿಗೆ ಆದ ಅನ್ಯಾಯವನ್ನು ಸರಿಪಡಿಸಲು ಸಮಾಜವಾದಿ ಅರಬ್ ರಾಷ್ಟ್ರಗಳಾದ ಈಜಿಪ್ಟ್ ಮತ್ತು ಸಿರಿಯ, ಇಸ್ರೇಲ್ ವಿರುದ್ದ ಸಮರವನ್ನೇ ಸಾರಿದ್ದವು. ಹೋರಾಟವನ್ನು ತೀವ್ರಗೊಳಿಸಲು ಬೃಹತ್ ಪ್ರಮಾಣದ ಶಸ್ತ್ರಾಸ್ತ್ರಗಳ ಅಗತ್ಯವಿದ್ದು, ಅದಕ್ಕಾಗಿ ಈ ರಾಷ್ಟ್ರಗಳು ಹೆಚ್ಚು ಹೆಚ್ಚು ಸೋವಿಯತ್ ಒಕ್ಕೂಟದ ಕಡೆಗೆ ವಾಲಿದವು. ಅರಬ್ ಜಗತ್ತಿನಲ್ಲಿ ಸೋವಿಯತ್ ಒಕ್ಕೂಟದ ಪ್ರಭಾವ ವೃದ್ದಿಸುತ್ತಿದ್ದಂತೆ, ತೀವ್ರಗಾಮಿ, ಜತ್ಯತೀತ ಸಿದ್ಧಾಂತಗಳಾದ ನಾಸರಿಸಂ ಮತ್ತು ಸಿರಿಯಾ ಹಾಗೂ ಇರಾಕ್ ದೇಶಗಳ್ಲಲಿ ಉಗಮವಾದ ಬಾತ್ ಸೋಶಲಿಸ್ಟ್ ಪಕ್ಷಗಳು ಹುಟ್ಟು ಹಾಕಿದ ಪಾನ್ -ಅರಬ್ ರಾಷ್ಟ್ರೀಯತ್ವವು ಹೆಚ್ಚು ಪ್ರಚಾರ ಕಂಡುಕೊಳ್ಳುತ್ತವೆ. ಅರಬ್ ಜಗತ್ತಿನಲ್ಲಿ ಇಸ್ರೇಲ್ ದೇಶ ಹುಟ್ಟಿಕೊಳ್ಳದೇ ಇದ್ದಿದ್ದರೆ, ಸೌದಿ ನಾಯಕರ ಲೆಕ್ಕಾಚಾರದಂತೆ, ಈಜಿಪ್ಟ್ ದೇಶದಲ್ಲಿ ಸೋವಿಯತ್ ಪ್ರಭಾವ ಇಷ್ಟೊಂದು ಪ್ರಮಾಣದಲ್ಲಿ ವೃದ್ದಿಸು ತ್ತಿರಲಿಲ್ಲ. ಸೋವಿಯತ್ ರಾಷ್ಟ್ರ ಈಜಿಪ್ಟ್‌ನಲ್ಲಿ ಖಾಯಂ ನೆಲೆ ಕಾಣದೇ ಇದ್ದಿದ್ದರೆ, ಇಡೀ ಮಧ್ಯಪೂರ್ವ ಪ್ರದೇಶದಲ್ಲಿ ಜೀವಂತವಾಗಿರುವ ಅರಸೊತ್ತಿಗೆ ಸರಕಾರಗಳಿಗೆ ಬೆದರಿಕೆ ಬರುತ್ತಿರಲಿಲ್ಲ. ಅದರಲ್ಲೂ ಸೌದಿ ಅರಸೊತ್ತಿಗೆ ಯಾವುದೇ ಧಕ್ಕೆ ಎದುರಿಸು ತ್ತಿರಲಿಲ್ಲ.
೧೯೫೩ರವರೆಗೆ ಹೇಗೋ ಸೌದಿ ಅರೇಬಿಯಾದ ಸಂಸ್ಥಾಪಕ ಅರಸ ಇಬ್ನಸೌದ್, ಸೌದಿ ರಾಜ್ಯದ ರಕ್ಷಣೆಯನ್ನು ನಿರ್ವಹಿಸಿದರು. ಆದರೆ, ಅವನ ಉತ್ತರಾಧಿಕಾರಿಗಳು ಕಠಿಣ ಸವಾಲುಗಳನ್ನು ಎದುರಿಸಬೇಕಾಯಿತು. ಬ್ರಿಟಿಷರ ಅಧಿಪತ್ಯ ಗಲ್ಪ್‌ನಲ್ಲಿ ಕ್ಷೀಣಿಸುತ್ತಿರುವಂತೆ, ಅಮೆರಿಕದವರು ಪ್ರಾದೇಶಿಕ ಭದ್ರತೆಗೆ ಹರಸಾಹಸ ಮಾಡುವ ಸನ್ನಿವೇಶ ಎದುರಾಯಿತು. ಇರಾನ್‌ನಲ್ಲಿ ಅಮೆರಿಕ ಸಾಮ್ರಾಜ್ಯಶಾಹಿಯ ವಿರುದ್ಧ ದಾಳಿಗಳು ಆರಂಭವಾದವು. ಇರಾನ್‌ನ ಇಸ್ಲಾಮಿಕ್ ಚಳವಳಿಯ ತತ್ವಗಳನ್ನು ನೆರೆ ಅರಬ್ ದೇಶಗಳಿಗೆ ರಫ್ತು ಮಾಡಲಾಯಿತು. ಇಥಿಯೋಪಿಯ ಮಾರ್ಕ್ಸ್‌ವಾದಿ ಆಡಳಿತಕ್ಕೆ ಒಳಪಟ್ಟಿತ್ತು. ಟರ್ಕಿಯ ಹೆಚ್ಚು ಕಡಿಮೆ ಹಣಕಾಸಿನ ಬಿಕ್ಕಟ್ಟನ್ನು ಎದುರಿಸುತ್ತಿತ್ತು. ಪಾಕಿಸ್ತಾನದ ರಾಜಕೀಯ ಸುಭದ್ರತೆ ಖಾಯಂ ಆಗಿರಲಿಲ್ಲ. ಹಾಗಾಗಿ ಅಮೆರಿಕ ಸಾಮ್ರಾಜ್ಯಶಾಹಿ ಪ್ರಭುತ್ವಕ್ಕೆ ಪ್ರದೇಶದ ಉದ್ದಗಲಕ್ಕೂ ಸವಾಲುಗಳೇ ಕಂಡುಬಂದವು.
ಆಂತರಿಕ ಅನಿವಾರ್ಯತೆ
೧೯೪೫ರ ನಂತರ ಸೌದಿ ದೊರೆಗಳು ರಚಿಸುವ ವಿದೇಶಾಂಗ ನೀತಿಯೂ ಅಲ್ಲಿನ ಆಂತರಿಕ ಭದ್ರತೆಯನ್ನು ಹೆಚ್ಚು ಅವಲಂಬಿಸಿಕೊಂಡಿತ್ತು. ಸೌದಿ ದೇಶದ ಪರಿಸ್ಥಿತಿ ಮತ್ತು ಅಭಿವೃದ್ದಿ, ಹೆಚ್ಚಾಗಿ ಹೊರಜಗತ್ತನ್ನೇ ಅವಲಂಬಿಸಿತ್ತು. ಸೌದಿ ತೈಲ ಸಂಪತ್ತನ್ನು ಅನ್ವೇಷಣೆ, ಉತ್ಪಾದನೆ ಮತ್ತು ಮಾರಾಟ ಮಾಡುವುದು ವಿದೇಶಿ ಕಂಪೆನಿಗಳು. ಸೌದಿ ರಾಜ್ಯದಲ್ಲಿ ಆರ್ಥಿಕ ಅಭಿವೃದ್ದಿ ಸಾಧಿಸಬೇಕಾದರೆ ವಿದೇಶದಿಂದ ಸರಕುಗಳನ್ನು ಮತ್ತು ಯಂತ್ರೋಪಕರಣಗಳನ್ನು ಖರೀದಿಸಲೇಬೇಕು. ಅಲ್ಲಿನ ಸಾಮಾಜಿಕ ಪರಿವರ್ತನೆಯು, ಶಿಕ್ಷಕರನ್ನು ಮತ್ತು ವೈದ್ಯರನ್ನು ಆಮದು ಮಾಡಿಕೊಳ್ಳುವುದನ್ನು ಅವಲಂಬಿಸಿತ್ತು ಮತ್ತು ಸೌದಿ ವಿದ್ಯಾರ್ಥಿಗಳನ್ನು ತರಬೇತಿ ಪಡೆಯಲು ವಿದೇಶಕ್ಕೆ ಕಳುಹಿಸಬೇಕಿತ್ತು. ಕಟ್ಟಡ ನಿರ್ಮಾಣ ಮತ್ತು ಕೂಲಿ ಕಾರ್ಮಿಕರ ಸರಬರಾಜಿಗೆ ಸಂಬಂಧಿಸಿ, ವಿದೇಶಿಯರನ್ನೇ ಅವಲಂಬಿಸಬೇಕಿದ್ದು, ಅವರು ಸೌದಿ ಕಾರ್ಮಿಕರನ್ನು ಸಂಖ್ಯೆಯಲ್ಲಿ ಮೀರುತ್ತಿದ್ದರು. ಸೈನಿಕ ಆಧುನೀಕರಣವು ಶಸ್ತ್ರಾಸ್ತ್ರಗಳ ಆಮದು, ಸಲಹೆಗಾರರನ್ನು ಮತ್ತು ತರಬೇತಿ ಪಡೆಯಲು ಅಮೆರಿಕ ಮತ್ತು ಯುರೋಪಿನವರನ್ನೇ ಅವಲಂಬಿಸಬೇಕಿತ್ತು.
ಸೌದಿಯವರು ವಿದೇಶಿಯರನ್ನು ಅವಲಂಬಿಸುವುದನ್ನು ನಿಲ್ಲಿಸುವ ಪ್ರಯತ್ನದಲ್ಲಿದ್ದರೂ ಅದು ಸಾಧ್ಯವಾಗುತ್ತಿರಲಿಲ್ಲ. ಹಾಗಾಗಿ, ಸೌದಿಗಳು ಕೈಗಾರಿಕೀಕರಣದಲ್ಲಿ ಮುಂದುವರಿದ ಪಶ್ಚಿಮ ದೇಶಗಳನ್ನೇ ಯಂತ್ರೋಪಕರಣಕ್ಕೆ, ಸರಕುಗಳಿಗೆ, ಭದ್ರತೆಗೆ ಮತ್ತು ತೈಲಕ್ಕಾಗಿ ಮಾರುಕಟ್ಟೆ ಇತ್ಯಾದಿ ವಿಷಯಗಳಿಗೆ ನಂಬಿಕೊಂಡಿದ್ದರು. ಇದಲ್ಲದೆ ತರಬೇತಿ ಹೊಂದಿದ ಮತ್ತು ಹೊಂದದ ಕಾರ್ಮಿಕರನ್ನು ಇತರ ಅರಬ್ ಮತ್ತು ತೃತೀಯ ರಾಷ್ಟ್ರಗಳನ್ನು ಅವಲಂಬಿಸಿತ್ತು. ಈ ವಿಚಾರವಾಗಿ ಎಲ್ಲಿಯಾದರೂ ಸೌದಿ ಸರಕಾರ ಎಡವಿದರೆ, ಆಂತರಿಕ ವಾಗಿ ಪ್ರತಿಕೂಲ ಪರಿಣಾಮ ಬೀರುವುದುಂಟು.
ಸೌದಿ ಸಮಾಜದ ಅಭಿವೃದ್ದಿ ಮತ್ತು ಭದ್ರತೆಯನ್ನು ಕಾಪಾಡುವ ದೃಷ್ಟಿಯಿಂದ ಗಡಿಯಾಚೆಗಿನ ದೇಶಗಳೊಂದಿಗೆ ಸಂಪರ್ಕ ಬೆಳೆಸುವುದು ಅಲ್ಲಿನ ಸರಕಾರಕ್ಕೆ ಅನಿವಾರ್ಯ ವಾಗಿತ್ತು. ಸೌದಿ ಅರಸೊತ್ತಿಗೆಗೆ ಬಾಹ್ಯವಾಗಿ ಬರುವ ಬೆದರಿಕೆಯೇ ತೀವ್ರ ಸ್ವರೂಪದ್ದು ಎಂದು ಅವರಿಗೂ ಅರಿವಿತ್ತು. ಅಂದರೆ, ತಮಗೆ ನೆರೆ ರಾಷ್ಟ್ರಗಳು ಅಥವಾ ಸೋವಿಯತ್ ಒಕ್ಕೂಟದಿಂದ ಬರುವ ಬೆದರಿಕೆಗಳು ಅಷ್ಟೊಂದು ಗಂಭೀರವಾದುದಾಗಿರಲಿಲ್ಲ. ಅವೆಲ್ಲವಕ್ಕಿಂತಲೂ, ಮಧ್ಯಪೂರ್ವ ಪ್ರದೇಶ ಎದುರಿಸುತ್ತಿರುವ ಸಮಸ್ಯೆಗಳಾದ ಅಭದ್ರತೆ, ಒಳಜಗಳ ಮತ್ತು ತೀವ್ರಗಾಮಿ ಸೈದ್ಧಾಂತಿಕ ತತ್ವಗಳು ಸೌದಿ ಅರೇಬಿಯಾದ ಆಂತರಿಕ ಅಭಿವೃದ್ದಿಗೆ ಹೆಚ್ಚು ಪ್ರತಿಕೂಲ ಪರಿಣಾಮ ಬೀರುವುದೆಂಬ ಭಯವಿತ್ತು.
ಈ ನಿಟ್ಟಿನಲ್ಲಿ ೧೯೬೦ರ ದಶಕದ ಆರಂಭದ ವರ್ಷಗಳು, ಸೌದಿ ನಾಯಕರಿಗೆ, ತಮ್ಮ ದೇಶದ ವಿದೇಶಾಂಗ ನೀತಿ ರೂಪಿಸುವಲ್ಲಿ ಮುಖ್ಯವಾಗುತ್ತವೆ. ೧೯೫೮ರಿಂದಲೇ ಅರಬ್ ಜಗತ್ತನ್ನು ತೀವ್ರಗಾಮಿ ಸೈದ್ಧಾಂತಿಕ ಚಳವಳಿಗಳು ಆವರಿಸಿಕೊಂಡಿರುವುದನ್ನು ಸೌದಿ ಅರಸೊತ್ತಿಗೆ ಸೂಕ್ಷ್ಮವಾಗಿ ಗಮನಿಸುತ್ತಿತ್ತು. ಈ ಚಟುವಟಿಕೆಗಳು ಈಜಿಪ್ಟ್ ಅಧ್ಯಕ್ಷ ನಾಸರ್‌ನನ್ನು ಕೇಂದ್ರೀಕರಿಸಿತ್ತು. ಇದರ ಜೊತೆಗೆ, ಆಂತರಿಕವಾಗಿ ನಾಯಕತ್ವದ ವಿಚಾರವಾಗಿ ತಲೆದೋರಿದ ಬಿಕ್ಕಟ್ಟು ಅರಾಜಕತೆಗೆ ಎಡೆ ಮಾಡಿಕೊಟ್ಟಿತ್ತು. ೧೯೫೩ರಲ್ಲಿ ಸೌದಿ ರಾಜ್ಯದ ಸ್ಥಾಪಕ ದೊರೆ ಅಬ್ದುಲ್ ಅಜೀಜ್ ಇಬ್ನಸೌದ್ ಮರಣ ಹೊಂದಿದನು. ಅವನ ಉತ್ತಾರಾಧಿಕಾರಿಯಾಗಿ ಅಧಿಕಾರ ವಹಿಸಿಕೊಂಡ ಇಬ್ನಸೌದ್ ಅಬ್ದುಲ್ ಅಜೀಜ್ ನು ಅಸಮರ್ಥವಾಗಿದ್ದು, ಅವನ ಆಂತರಿಕ ಮತ್ತು ವಿದೇಶಾಂಗ ನೀತಿಯಲ್ಲಿ ದುರ್ ನಿರ್ವಹಣೆ, ಸೌದಿ ಕುಟುಂಬದ ಸದಸ್ಯರಿಗೆ ನೋವುಂಟುಮಾಡಿತು. ಅವನ ಅಧಿಕಾರವನ್ನು ಮೊಟಕುಗೊಳಿಸಲು ದೇಶದಾದ್ಯಂತ ವಿರೋಧ ವ್ಯಕ್ತವಾದವು. ಇದು ಸಾಮ್ರಾಜ್ಯದಲ್ಲಿ ದುಸ್ಥಿತಿ ಮತ್ತು ಅಭದ್ರತೆಯನ್ನು ಹುಟ್ಟುಹಾಕಿತು.
ವಿದೇಶಾಂಗ ನೀತಿಯನ್ನು ರೂಪಿಸುವಾಗ ಸೌದಿ ಅಧಿಕಾರಿಗಳು ಈಜಿಪ್ಟ್ ಸರಕಾರಕ್ಕೆ ನೀಡಿದಷ್ಟು ಪ್ರಾಮುಖ್ಯತೆಯನ್ನು ಯಾವ ದೇಶಕ್ಕೂ ನೀಡಿರಲಿಲ್ಲ. ಇದಕ್ಕೆ ಕಾರಣವೂ ಇದೆ. ೧೯೫೦ ಮತ್ತು ೬೦ರ ದಶಕಗಳುದ್ದಕ್ಕೂ ಈಜಿಪ್ಟ್‌ನ ಅಧ್ಯಕ್ಷ ಅಬ್ದುಲ್ ನಾಸರ್, ಸೌದಿ ಅರಸೊತ್ತಿಗೆ ವಿರುದ್ಧ ಸಮರವನ್ನೇ ಸಾರಿದ್ದನು. ಇದು ಮುಂದುವರಿದು ೧೯೬೨-೬೩ರಲ್ಲಿ ಯಮಾನ್ ದೇಶದಲ್ಲಿ ಭುಗಿಲೆದ್ದ ನಾಗರಿಕ ಯುದ್ಧದಲ್ಲಿ ಎರಡೂ ದೇಶಗಳು ಮುಖಾಮುಖಿಯಾದವು. ಇಲ್ಲಿ ಸಮಾಜವಾದಿ ಪರ ಇರುವ ಗುಂಪು ಮತ್ತು ಅರಸೊತ್ತಿಗೆ ಪರ ಇರುವ ಗುಂಪುಗಳ ನಡುವೆ ವೈಷಮ್ಯ ಆರಂಭವಾದಾಗ, ಉತ್ತರ ಭಾಗದ ಯಮಾನ್‌ನಲ್ಲಿರುವ ಸಮಾಜವಾದಿ ಗುಂಪನ್ನು ಈಜಿಪ್ಟ್ ಸರಕಾರ ಬೆಂಬಲಿಸಿದರೆ, ದಕ್ಷಿಣ ಭಾಗದಲ್ಲಿ ಯಮಾನ್‌ನಲ್ಲಿರುವ ಸಮಾಜವಾದಿ ಗುಂಪನ್ನು ಈಜಿಪ್ಟ್ ಸರಕಾರ ಬೆಂಬಲಿಸಿದರೆ, ದಕ್ಷಿಣ ಭಾಗದಲ್ಲಿ ಪ್ರಭಾವಿಯಾಗಿರುವ ಅರಸೊತ್ತಿಗೆ ಪರ ಇರುವ ಗುಂಪನ್ನು ಸೌದಿಗಳು ಬೆಂಬಲಿಸಿದರೆ, ದಕ್ಷಿಣ ಭಾಗದಲ್ಲಿ ಪ್ರಭಾವಿಯಾಗಿರುವ ಅರಸೊತ್ತಿಗೆ ಪರ ಇರುವ ಗುಂಪನ್ನು ಸೌದಿಗಳು ಬೆಂಬಲಿಸಿದರು. ಅಧ್ಯಕ್ಷ ನಾಸರನು ಸಮಾಜವಾದಿ ಸೈದ್ಧಾಂತಿಕ ಚಿಂತನೆಗಳನ್ನು ಪ್ರಚಾರ ಮಾಡಿ, ಇಡೀ ಯಮಾನ್‌ನಲ್ಲಿ ಸಮಾಜವಾದಿ ಸರಕಾರ ರಚಿಸಬೇಕೆಂದು ಇದ್ದರೆ, ಸೌದಿ ಅರೇಬಿಯಾ ಅದನ್ನು ವಿರೋಧಿಸಿ, ಅಲ್ಲಿ ಅರಸೊತ್ತಿಗೆ ಆಡಳಿತವನ್ನು ಉಳಿಸಿಕೊಳ್ಳಲೋಸ್ಕರ ದಕ್ಷಿಣ ಭಾಗದ ಯಮಾನಿಯರಿಗೆ, ಹಣಕಾಸು, ಸೈನಿಕ ಹಾಗೂ ರಾಜತಾಂತ್ರಿಕ ಸಹಕಾರವನ್ನು ನೀಡಿತು. ಈ ಸಮಯದಲ್ಲಿ ಈಜಿಪ್ಟ್ ಹಲವು ಬಾರಿ ಸೌದಿ ಪ್ರದೇಶದ ಮೇಲೆ ಬಾಂಬ್ ದಾಳಿಯನ್ನೂ ಕೂಡ ಮಾಡಿತ್ತು.
ಸೌದಿ ಅಧಿಕಾರಿಗಳು, ಅಧ್ಯಕ್ಷ ನಾಸರ್‌ನನ್ನು ಗಂಭೀರವಾಗಿ ತೆಗೆದುಕೊಳ್ಳಲು ಮುಖ್ಯ ಕಾರಣ – ಅವನು ಅರಬ್ ಜಗತ್ತಿನಲ್ಲಿ ತೀವ್ರಗಾಮಿ ಗುಂಪುಗಳನ್ನು ಪ್ರತಿನಿಧಿಸುತ್ತಿದ್ದನು. ನಾಸರ್ ಪ್ರತಿಪಾದಿಸುವ ಸಮಾಜವಾದಿ ಚಳವಳಿಯು ಅರಬ್ ರಾಷ್ಟ್ರೀಯತ್ವದ ನಾಯಕತ್ವವನ್ನು ಪಡೆಯಬೇಕೆಂಬ ಹಂಬಲವನ್ನು ತೋರಿಸುತ್ತಿತ್ತು. ಹೊಸ ರಾಜಕೀಯ ವಾತಾವರಣವನ್ನು ಹುಟ್ಟು ಹಾಕುವ ಆಶಯವನ್ನು ಹೊಂದಿದ್ದ ನಾಸರನ ತೀವ್ರಗಾಮಿ ಚಳವಳಿಯು ಆರಂಭದಲ್ಲಿ ಅರಬ್ ಸಮುದಾಯದ ಒಗ್ಗಟ್ಟಿಗೆ ಹೆಚ್ಚು ಮಾನ್ಯತೆ ನೀಡಿತ್ತು. ಅದೊಂದು ವಸಾಹತುಶಾಹಿ ಮತ್ತು ಪಶ್ಚಿಮದ ಬಂಡವಾಳಶಾಹಿ ವಿರೋಧಿ ಚಳವಳಿಯಾಗಿ ಉಗಮವಾಗಿರುವುದಲ್ಲದೆ, ಅದು ಪ್ರಧಾನವಾಗಿ, ಜನಸಾಮಾನ್ಯರ ಬೆಂಬಲವನ್ನು ಅರಸುವ ರಾಜಕೀಯ ಚಳವಳಿಯಾಗಿ, ಜತ್ಯತೀತವಾದಿ, ಅರಸೊತ್ತಿಗೆ ವಿರೋಧಿ, ಅಭಿವೃದ್ದಿ ಪರ ಮತ್ತು ಸೋವಿಯತ್ ಒಕ್ಕೂಟ ಪರವಿರುವ ಒಂದು ಸಂಘಟನೆಯ ರಚನೆ. ಆದರೆ, ಸೌದಿ ನಾಯಕತ್ವವು, ಅರಸೊತ್ತಿಗೆ, ಇಸ್ಲಾಂ ಧರ್ಮ ಮತ್ತು ಸಾಂಪ್ರದಾಯಿಕ ಆಚರಣೆಗಳನ್ನು ಆಧರಿಸಿದ್ದು, ಅವುಗಳ ಮಲ್ಯಗಳಿಂದ ಭದ್ರತೆ ಮತ್ತು ವ್ಯವಸ್ಥೆಯನ್ನು ಕಾಪಾಡಬೇಕು ಎಂದು ಪ್ರತಿಪಾದಿಸುತ್ತಿತ್ತು. ಇವೆಲ್ಲ ಆಲೋಚನೆಗೆ ವಿರುದ್ಧವಾಗಿ ೧೯೫೦ರ ದಶಕದಲ್ಲಿ ಪ್ರವೇಶ ಮಾಡಿದ ಎಡಪಂಥೀಯ ತತ್ವಗಳು ಅರಬ್ ಜಗತ್ತಿನಲ್ಲಿ ಬದಲಾವಣೆಯ ಗಾಳಿಯನ್ನು ಬೀಸಿತು. ಸೌದಿಯಂತಹ ಸಾಂಪ್ರದಾಯಿಕ ಸಮಾಜಗಳಿಗೆ ಇದು ಮಾರಕವಾದುದಾಗಿತ್ತು. ಅದೇ ರೀತಿ ಈ ತೀವ್ರಗಾಮಿ ಶಕ್ತಿಗಳು ಮಧ್ಯಪೂರ್ವ ಪ್ರದೇಶಕ್ಕೆ ಆಗಮಿಸಿ ಖಾಯಂ ನೆಲೆ ನಿಲ್ಲಲು ಆಹ್ವಾನ ಪಡೆದಿರುವುದು ಮತ್ತೂ ಗಂಭೀರವಾದುದು.
೧೯೫೨ರಲ್ಲಿ ಘಟಿಸಿದ ಈಜಿಪ್ಟ್ ಚಳವಳಿಯಿಂದ ಆರಂಭವಾಗಿ, ಸಾಮಾಜಿಕ ನ್ಯಾಯ, ರಾಷ್ಟ್ರೀಯತ್ವ ಮತ್ತು ಜನಸಾಮಾನ್ಯರ ಹೆಸರಿನಲ್ಲಿ ಸರಣಿಯಂತೆ ಅನೇಕ ಉಗ್ರ ರೀತಿಯ ಚಳವಳಿಗಳು ಅರಬ್ ಜಗತ್ತಿನಲ್ಲಿ ನಡೆದಿರುವುದನ್ನು ಸೌದಿ ಅರಸೊತ್ತಿಗೆ ಕುತೂಹಲದಿಂದಲೇ ಗಮನಿಸುತ್ತಿತ್ತು. ಎಲ್ಲ ಸಂದರ್ಭಗಳಲ್ಲೂ ಸಾಂಪ್ರದಾಯಿಕ ಅರಸೊತ್ತಿಗೆಗಳು ಬಲಿಯಾಗಿವೆ. ನಡೆಸುವ ದಾಳಿಗಳನ್ನು ಬೇರೆ ಬೇರೆ ಹೆಸರಿನಲ್ಲಿ ನಡೆಸಲಾಗಿತ್ತು.
ಅರಬ್ ರಾಷ್ಟ್ರೀಯತ್ವ ಒಗ್ಗಟ್ಟು, ಸಾಮಾಜಿಕ ನ್ಯಾಯ ಮತ್ತು ಸಮಾನತೆ
ಈ ತೀವ್ರಗಾಮಿ ಚಳವಳಿಯ ಫಲಿತಾಂಶವು ಪ್ರಶಂಶನೀಯವಾದದ್ದು ಆಗಿದ್ದು, ಅದು ಸೌದಿ ಅರಸೊತ್ತಿಗೆಗೆ ಮಾರಕವಾಗಿ ಕಂಡುಬಂತು. ೧೯೫೨ರಲ್ಲಿ ಈಜಿಪ್ಟ್‌ನಲ್ಲಿ ಅರಸೊತ್ತಿಗೆ ದುರ್ಬಲಗೊಂಡಿತು. ೧೯೫೮ರಲ್ಲಿ ಇರಾಕಿನ ರಾಜ ಮನೆತನ ಅಧಿಕಾರ ಕಳೆದುಕೊಂಡಿತು. ಮತ್ತು ಅಲ್ಲಿ ಹೊಸ ಪ್ರಭುತ್ವದ ರಚನೆಯಾಯಿತು. ರಾಷ್ಟ್ರೀಯವಾದಿಗಳು ಬಾತ್ ಪಾರ್ಟಿಯ ಕಾರ್ಯಕರ್ತರು ಮತ್ತು ಕಮ್ಯುನಿಸ್ಟರು ಅಧಿಕಾರ ವಹಿಸಿಕೊಂಡರು. ೧೯೫೦ರ ಮಧ್ಯದಲ್ಲಿ ಸಿರಿಯಾದ ರಾಜಕೀಯ ಜೀವನ ಹೊಸ ತಿರುವುವನ್ನು ಪಡೆಯಿತು. ಎಡಪಂಥೀಯ ಗುಂಪುಗಳ ಪ್ರವೇಶ ಆಗಿ, ಅವು ಸ್ವಲ್ಪ ಕಾಲ, ಅಂದರೆ ೧೯೫೮ರಿಂದ ೧೯೬೧ರವರೆಗೆ ಈಜಿಪ್ಟ್‌ನ ಸಮಾಜವಾದಿ ಪ್ರಭುತ್ವದೊಂದಿಗೆ ಗುರುತಿಸಿಕೊಂಡಿತು. ಕೊನೆಗೆ ಬಾತ್ ಸಮಾಜವಾದಿ ಆಧಿಪತ್ಯ ರಚನೆಯಾಯಿತು. ೧೯೬೨ರಲ್ಲಿ ಉತ್ತರ ಯಮಾನ್‌ನಲ್ಲಿ ಈಜಿಪ್ಟ್ ಬೆಂಬಲ ಪಡೆದ ಎಡಪಂಥೀಯರು ಅರಸೊತ್ತಿಗೆ ಸರಕಾರವನ್ನು ಪದಚ್ಯುತಿ ಮಾಡಿದರು. ಅದೇ ವರ್ಷ ಅಲ್ಜೀರಿಯದ ಸಮಾಜವಾದಿ ನಾಯಕ ಅಹಮದ್ ಬೆನ್ ಬೆಲ್ಲಾ ನೇತೃತ್ವದಲ್ಲಿ ಫ್ರೆಂಚ್ ವಸಾಹತುಶಾಹಿ ವಿರುದ್ಧ ಯುದ್ಧ ಸಾರಿ ಅಲ್ಜೀರಿಯಾವನ್ನು ಸ್ವತಂತ್ರಗೊಳಿಸಿದನು. ೧೯೬೭ರಲ್ಲಿ ಇಡನ್ ನಲ್ಲಿ ಬ್ರಿಟಿಷರ ಬಾವುಟ ಕೆಳಗಿಳಿದು, ಅಲ್ಲಿನ ಅಧಿಕಾರ ಮಿಲಿಟೆಂಟ್ ಆಗಿರುವ ರಾಷ್ಟ್ರವಾದಿಗಳ ಕೈಗೆ ಹಸ್ತಾಂತರಿಸಿತು. ಅದು ಕೂಡ ಮಾರ್ಕ್ಸ್‌ವಾದಿ ತತ್ವದ ಪ್ರಭಾವದಿಂದಲೆ, ಎರಡು ವರ್ಷಗಳ ನಂತರ (೧೯೬೯) ಲಿಬಿಯಾದಲ್ಲಿ ದೊರೆ ಪ್ರಥಮ ಇಡ್ರೀಸ್‌ನ ಆಧಿಪತ್ಯ ಅಂತ್ಯಗೊಂಡಂತೆ, ಯುವ ರಾಷ್ಟ್ರವಾದಿ ಕರ್ನಲ್ ಗಡಾಫಿ ಗದ್ದುಗೆಗೆ ಏರಿದನು. ಅವನು ತನ್ನ ರಾಜಕೀಯ ಜೀವನದಲ್ಲಿ ನಾಸರ್‌ನ ತತ್ವಗಳನ್ನು ಆದರ್ಶವಾಗಿರಿಸಿಕೊಂಡಿದ್ದನು.
ಈ ಎಲ್ಲ ಘಟನೆಗಳಲ್ಲಿ ಸಾಂಪ್ರದಾಯಿಕ ಹಾಗೂ ಪಶ್ಚಿಮದ ಬಂಡವಾಳಶಾಹಿ ದೇಶಗಳ ಪರ ಇರುವ ಪ್ರಭುತ್ವಗಳು, ಮುಖ್ಯವಾಗಿ ಅರಸೊತ್ತಿಗೆ ಸರಕಾರಗಳು ಬಲಿ ಯಾದವು. ಎಲ್ಲ ಸಂದರ್ಭದಲ್ಲೂ ಸೋವಿಯತ್ ಒಕ್ಕೂಟದ ಪ್ರಭಾವ ಕಂಡುಬಂದಿದ್ದು, ಅದರ ಹಸ್ತಕ್ಷೇಪ ನಿಧಾನವಾಗಿ ವಿಸ್ತರಿಸಿತು. ಸೌದಿ ಅರೇಬಿಯಾಕ್ಕೆ ಇದು ಭಯ ಹುಟ್ಟಿಸುವ ಸಂದರ್ಭಗಳು ಮತ್ತು ಅದು ಆ ಕ್ಷಣ ಜಾಗೃತವಾಗಬೇಕಾಯಿತು. ಒಂದು ವೇಳೆ ಸೌದಿ ಸಾಮ್ರಾಜ್ಯದೊಳಗೆ ಈ ಹೊಸ ಚಳವಳಿಯ ಲಕ್ಷಣಗಳು ಪ್ರವೇಶ ಮಾಡಿದ್ದರೆ, ಸೌದಿ ಅರಸೊತ್ತಿಗೆ ಬಲಿಯಾಗಬೇಕಾಗುತ್ತಿತ್ತು.
ಈ ಬಗೆಯ ಸಂದಿಗ್ಧ ಪರಿಸ್ಥಿತಿಯನ್ನು ನಿಭಾಯಿಸಲು ಸೌದಿಗಳು ಅನೇಕ ತಂತ್ರಗಳನ್ನು ಬಳಸಿದರು. ಗಡಿಬಿಡಿಯಲ್ಲಿ ಉತ್ತರಿಸದೆ, ಅವಕಾಶಗಳನ್ನು ನಿರೀಕ್ಷಿಸುತ್ತಾ ಕಾದು ನೋಡುವ ಧೋರಣೆ ಪಾಲಿಸಿದರು. ಸೌದಿ ಅರೇಬಿಯಾಕ್ಕೆ ನಾಸರ್‌ನ ಪ್ರಭಾವವನ್ನು ಮಟ್ಟ ಹಾಕಲು ೧೯೬೭ರ ಮೂರನೆಯ ಅರಬ್-ಇಸ್ರೇಲ್ ಯುದ್ಧದ ನಂತರ ಆಯೋಜಿಸಿದ ಕೌಟ್ರಮ್ ಸಮ್ಮೇಳನ ಒಂದು ಅವಕಾಶ ನೀಡಿತು. ಈ ಹಿಂದೆ ಅರಬ್‌ರ ಹೋರಾಟವನ್ನು ನಾಸರ್‌ನ ನಾಯಕತ್ವದಲ್ಲಿ ನಡೆಸಿದ್ದು, ಜೋರ್ಡಾನ್ ಮತ್ತು ಸಿರಿಯಾ ಸರಕಾರಗಳು ಅದಕ್ಕೆ ಎಲ್ಲ ಬಗೆಯ ಬೆಂಬಲ ನೀಡಿದ್ದವು. ಆದರೆ, ಇಸ್ರೇಲ್ ಅರಬ್‌ರ ಹೋರಾಟವನ್ನು ಹತ್ತಿಕ್ಕಲು ಸದಾಕಾಲ ತಯಾರಿಯಲ್ಲಿದ್ದುದರಿಂದ ೧೯೬೭ರ ಯುದ್ಧದಲ್ಲಿ ಕಡಿಮೆ ಅವಧಿಯಲ್ಲಿ ನಾಸರ್ ನೇತೃತ್ವದ ಸೈನ್ಯವನ್ನು ಸೋಲಿಸಿತು. ಮಾತ್ರವಲ್ಲ ಯುದ್ಧ ವಿರಾಮ ಘೋಷಿಸಲು ಕರೆದಿದ್ದ ಕೌಟ್ರಮ್ ಸಮ್ಮೇಳನದಲ್ಲಿ ಇಸ್ರೇಲ್ ಪ್ರತಿನಿಧಿಗಳು ಈಜಿಪ್ಟ್ ಸರಕಾರದಿಂದ ಬೃಹತ್ ಪ್ರಮಾಣದ ಮೊತ್ತವನ್ನು ಯುದ್ಧ ವೆಚ್ಚವಾಗಿ ಕೇಳಿತು. ಇದು ನಾಸರ್‌ನನ್ನು ದಿಗ್ಭ್ರಮೆಗೊಳಿಸಿತು. ಏಕೆಂದರೆ ೧೯೫೨ರಿಂದ ಪ್ಯಾಲೇಸ್ತೀನಿ ಅರಬ್‌ರು ಇಸ್ರೇಲ್ ವಿರುದ್ಧ ನಡೆಸಿದ ಎಲ್ಲ ಹೋರಾಟದಲ್ಲಿ ಈಜಿಪ್ಟ್ ಅಧ್ಯಕ್ಷ ಮುಂಚೂಣಿಯಲ್ಲಿದ್ದು, ಅರಬ್ ಜಗತ್ತಿನ ಒಗ್ಗಟ್ಟನ್ನು ಸಾಧಿಸಿ ಅದರ ಅಧಿಪತಿಯಾಗಿ ಗುರುತಿಸಿಕೊಳ್ಳಬೇಕೆಂಬ ಕನಸಿನಲ್ಲಿದ್ದನು. ತನ್ನ ದೇಶದ ಅರ್ಥವ್ಯವಸ್ಥೆ ಕೃಷಿಯನ್ನೇ ಅವಲಂಬಿಸಿದ್ದು, ಬರುವ ಆದಾಯವನ್ನು ತನ್ನ ಪ್ರತಿಷ್ಠೆ ಮೆರೆಯಲೋಸ್ಕರ ವ್ಯಯಿಸು ತ್ತಿದ್ದನು. ಪರೋಕ್ಷವಾಗಿ ಸೌದಿ ಅರೇಬಿಯಾದಂತ ಶ್ರೀಮಂತ ತೈಲ ರಾಷ್ಟ್ರದೊಂದಿಗೆ ನಾಯಕತ್ವಕ್ಕಾಗಿ ಅವರು ನಡೆಸಿದ ಹೋರಾಟವು ಹೌದು. ಮತ್ತೊಂದು ಅರ್ಥದಲ್ಲಿ ಸೌದಿ ಅರಸ ಪೈಸಲ್ ನೊಂದಿಗೆ ಅವನು ನಡೆಸುವ ವೈಯಕ್ತಿಕ ಹೋರಾಟವು ಆಗಿದ್ದು, ಯಾರು ಅರಬ್ ಜಗತ್ತಿನ ನಾಯಕತ್ವವನ್ನು ಅಲಂಕರಿಸಲು ಪ್ರಬಲರು ಎಂಬ ಪ್ರಶ್ನೆಯನ್ನು ಸುತ್ತುವರಿದಿತ್ತು. ಈ ಯೋಜನೆಯಲ್ಲಿ ಅಬ್ದುಲ್ ನಾಸರ್, ಕೆಲವೊಂದು ಯಶಸ್ಸನ್ನು ೧೯೫೦-೬೦ರ ದಶಕಗಳಲ್ಲಿ ಕಂಡಿದ್ದನ್ನು ಸೌದಿ ಅರಸ ಪೈಸಲ್ ಅರಿತಿದ್ದನು. ನಾಸರ್‌ನು ಅರಬ್ ಸಮುದಾಯವನ್ನು ತನ್ನ ನಾಯಕತ್ವದ ಕಡೆಗೆ ಸೆಳೆದುಕೊಳ್ಳಲು, ಅರಬ್ ಜಗತ್ತಿನಲ್ಲಿ ಗಟ್ಟಿಯಾಗಿರುವ ಅರಸೊತ್ತಿಗೆ ವಿರುದ್ಧ ಧ್ವನಿ ಎತ್ತುತ್ತಾನೆ. ಸಾಮಾಜಿಕ ನ್ಯಾಯ, ಅರಬ್ ಒಗ್ಗಟ್ಟು, ಸಹಯೋಗ, ಸಹಬಾಳ್ವೆಯ ಕುರಿತು ಹೊಸ ಅಲೆಯನ್ನೇ ಎಬ್ಬಿಸಿ, ತನ್ನದೇ ಒಂದಷ್ಟು ಬೆಂಬಲಿಗರನ್ನು ಸೃಷ್ಟಿಸಿ, ಅವನದ್ದೇ ಅನನ್ಯತೆಯನ್ನು ಸ್ಥಾಪಿಸಿಕೊಂಡಿದ್ದನು. ಇದಕ್ಕುತ್ತರವಾಗಿ ಸೌದಿ ದೊರೆ ಕಾದು ನೋಡುತ್ತಾ ಅವಕಾಶಗಳಿಗಾಗಿ ಮುಂದೆ ನೋಡುತ್ತಿದ್ದನು. ಅವರ ಲೆಕ್ಕಾಚಾರ, ತಕ್ಷಣ ಅರಬ್ ಜಗತ್ತು ತೀವ್ರಗಾಮಿಗಳ ಪರವಾಗಿದ್ದು ಅರಸೊತ್ತಿಗೆ ಸರಕಾರಗಳ ಹಸ್ತಕ್ಷೇಪಕ್ಕೆ ಕಾಲ ಪಕ್ವವಾಗಿರಲಿಲ್ಲ.
ಕೌಟ್ರಮ್ ಸಮ್ಮೇಳನದಲ್ಲಿ ಇಸ್ರೇಲ್ ಅಧಿಕಾರಿಗಳು ದೊಡ್ಡ ಮೊತ್ತದ ಬೇಡಿಕೆಯ ನ್ನಿಟ್ಟಾಗ ನಾಸರ್ ಮತ್ತು ಅವನ ಬೆಂಬಲಿಗ ದೇಶಗಳು ಕಂಗೆಟ್ಟವು. ಅಷ್ಟೊಂದು ಮೊತ್ತವನ್ನು ಸಂಗ್ರಹಿಸಲು ಈ ಮೂರು ಅರಬ್ ದೇಶಗಳು (ಈಜಿಪ್ಟ್, ಸಿರಿಯಾ ಮತ್ತು ಜೊರ್ಡಾನ್) ತೈಲ ಸಂಪತ್ತಿನಿಂದ ಶ್ರೀಮಂತವಾಗಿರಲಿಲ್ಲ. ಅವೆಲ್ಲವು ಕೃಷಿ ಪ್ರಧಾನ ಸಮಾಜಗಳೇ ಆಗಿದ್ದವು.
ಇದೇ ಸಂದರ್ಭವನ್ನು ಸೌದಿ ಅರೇಬಿಯಾ ಚಾಣಾಕ್ಷತನದಿಂದ ಬಳಸಿಕೊಂಡು ಕೌಟ್ರಮ್ ಸಮ್ಮೇಳನದಲ್ಲಿ ಇಸ್ರೇಲ್‌ನೊಂದಿಗೆ ರಾಜಿ ಸಂಧಾನ ಮಾಡಲು ಮಧ್ಯವರ್ತಿ ಯಾಗಿ ಪ್ರವೇಶ ಮಾಡಿತು. ಈಜಿಪ್ಟ್, ಸಿರಿಯಾ ಮತ್ತು ಜೋರ್ಡಾನ್ ಸರಕಾಗಳಿಗೆ ಅಚ್ಚರಿಯಾಗುವಂತೆ
೧. ಸೌದಿ ಸರಕಾರ ಇಸ್ರೇಲ್ ಕೇಳಿಕೊಂಡ ಬೃಹತ್ ಮೊತ್ತವನ್ನು ತನ್ನ ಖಜನೆಯಿಂದ ಕೊಡುವುದಾಗಿ ಘೋಷಿಸಿತು.
೨. ಯುದ್ಧೋತ್ತರ ಕಾಲದಲ್ಲಿ ಈಜಿಪ್ಟ್, ಸಿರಿಯಾ ಮತ್ತು ಜೋರ್ಡಾನ್ ದೇಶಗಳ ಆರ್ಥಿಕ, ಸೈನಿಕ ಮತ್ತು ಹಣಕಾಸು ಸಂಸ್ಥೆಗಳ ಪುನರ್ ನಿರ್ಮಾಣಕ್ಕೆ ಬೇಕಾದ ಹಣಕಾಸಿನ ನೆರವನ್ನು ಸೌದಿ ಸರಕಾರವೇ ಭರಿಸುವುದೆಂದು ಆಶ್ವಾಸನೆ ನೀಡಿತು.
ಇಸ್ರೇಲ್ ಸರಕಾರದಿಂದ ಅವಮಾನಕ್ಕೊಳಗಾಗಬೇಕಾಗುವ ಸಂದರ್ಭದಲ್ಲಿ ಸೌದಿ ಅರೇಬಿಯಾ ಭ್ರಾತೃತ್ವವನ್ನು ಮೆರೆದು ನೀಡಿದ ಸಹಕಾರವನ್ನು ಪ್ರಶಂಸಿಸಿ, ಸೌದಿ ಅರಸೊತ್ತಿಗೆಯನ್ನು ಈಜಿಪ್ಟ್ ವಿಶೇಷವಾದ ಗೌರವದಿಂದ ಒಪ್ಪಿಕೊಂಡಿತು. ಈಜಿಪ್ಟ್ ಸುಮಾರು ಇಪ್ಪತ್ತು ವರ್ಷಗಳ ಕಾಲ ಅರಬ್ ಜಗತ್ತಿನ ನಾಯಕತ್ವಕ್ಕಾಗಿ ಸ್ಪರ್ಧಿಸಿದ್ದರೂ, ಸೌದಿ ಅರೇಬಿಯಾ ನೀಡಿದ ಸಹಕಾರ (ಈವರೆಗೆ ಸೌದಿ ಅರಸೊತ್ತಿಗೆಯನ್ನು ವಿರೋಧಿಸಿದ್ದ ಸಂದರ್ಭದಲ್ಲೂ) ಆ ದೇಶದ ಬಗೆಗೆ ಇರುವ ಧೋರಣೆ ಬದಲಾಗುವಂತೆ ಮಾಡಿತು. ಮುಂದಿನ ದಿನಗಳಲ್ಲಿ ಸೌದಿ ಪ್ರಭುತ್ವವನ್ನು ಮೃದುವಾಗಿ ನೋಡಿ ಇಡೀ ಅರಬ್ ಜಗತ್ತಿನ ರಾಜಕೀಯ ಅಗುಹೋಗುಗಳಿಗೆ ಸೌದಿ ದೊರೆ ಪೈಸಲ್ ನಾಯಕನೆಂದು ಈಜಿಪ್ಟ್ ಒಪ್ಪಿಕೊಂಡಿತು ಮತ್ತು ಇತರ ಅರಬ್ ದೇಶಗಳಿಗೂ ಒತ್ತಾಯ ಹೇರಿ, ಪ್ರಾದೇಶಿಕ ಮತ್ತು ಜಾಗತಿಕ ಮಟ್ಟದಲ್ಲಿ ಅರಬ್ ವಿಚಾರಗಳ ಪ್ರತಿನಿಧಿಯಾಗಿ ವ್ಯವಹರಿಸಲು ಸೌದಿ ಸರಕಾರವನ್ನು ಗುರುತಿಸಲಾಯಿತು. ಪ್ಯಾಲೇಸ್ತೀನಿ ಅರಬ್ ಸಮಸ್ಯೆಯನ್ನು ವಿಶ್ವಸಂಸ್ಥೆಯ ಸಾಮಾನ್ಯ ಸಭೆಯಲ್ಲಿ ಪ್ರತಿನಿಧಿಸಲು ಸೌದಿ ಅರೇಬಿಯಾವನ್ನು ಈಜಿಪ್ಟ್ ಮತ್ತು ಇತರ ದೇಶಗಳು ಒಪ್ಪಿಕೊಂಡವು.
ಸೌದಿ ಅರೇಬಿಯಾಕ್ಕೆ ಅರಬ್ ರಾಜಕೀಯ ರಂಗದಲ್ಲಿ ಆದ ಈ ಬದಲಾವಣೆ ಬಯಸದೆ ಬಂದ ಭಾಗ್ಯ. ಯಾವುದೇ ಯುದ್ಧದಲ್ಲಿ ತನ್ನ ವಿರೋಧಿ ಬಣಗಳೊಂದಿಗೆ ಪಾಲ್ಗೊಳ್ಳದೆ ತಾಳ್ಮೆಯಿಂದ ಕಾದು ಸುಮಾರು ೨೦ ವರ್ಷಗಳ ತೀವ್ರಗಾಮಿ ಚಟುವಟಿಕೆಗಳ ವಿರುದ್ಧ ೧೯೭೦ರ ಆರಂಭದಲ್ಲಿ ಸೌದಿಗೆ ಈ ಮನ್ನಣೆ ದೊರೆಯಿತು. ಇದು ಆ ದೇಶದ ರಾಜತಾಂತ್ರಿಕ ಪ್ರತಿಭೆಯನ್ನು ಮತ್ತು ಹಣಕಾಸು ಭದ್ರತೆಯನ್ನು ಬಹಿರಂಗಪಡಿಸುತ್ತದೆ. ಆರಂಭದಿಂದಲೇ ಸೌದಿ ಅರೇಬಿಯಾ ಇಂತಹ ಯಶಸ್ಸನ್ನು ಕಂಡುಕೊಳ್ಳುತ್ತಿತ್ತು. ಪ್ರಥಮ ಸ್ವತಂತ್ರ ಅರಬ್ ರಾಷ್ಟ್ರ ಎಂಬ ಹೆಗ್ಗಳಿಕೆ; ಇತರ ಅರಬ್ ದೇಶಗಳು ವಸಾಹತುಶಾಹಿ ಅಧೀನಕ್ಕೆ ಒಳಪಟ್ಟಾಗ ಸೌದಿ ಅರೇಬಿಯಾ ಯಶಸ್ವಿಯಾಗಿ ಆಧುನಿಕ ಅಂಶಗಳನ್ನು ಅಳವಡಿಸಿಕೊಂಡು ರಾಷ್ಟ್ರ ನಿರ್ಮಾಣ ಮಾಡಿಕೊಂಡಿತು. ಆದಾಯವನ್ನು ವೃದ್ದಿಸಲು ತೈಲ ಸಂಪತ್ತಿನ ಉತ್ಪಾದನಾ ಹಕ್ಕನ್ನು ಅಮೆರಿಕ ಕಂಪೆನಿಗಳಿಗೆ ವಹಿಸಿಕೊಟ್ಟು, ಆರ್ಥಿಕ ಸುಭದ್ರತೆಯನ್ನು ಸಾಧಿಸಿತು. ಜಗತ್ತಿನ ಎಲ್ಲ ರಾಷ್ಟ್ರಗಳು ಹೊಸ ರಾಜಕೀಯ ತತ್ವ ಗಳನ್ನಾಧರಿಸಿ ಪರಿವರ್ತನೆ ಕಾಣುವ ಸಂದರ್ಭದಲ್ಲಿ ಸೌದಿ ಅರೇಬಿಯಾ ಅರಸೊತ್ತಿಗೆಯನ್ನು ರಕ್ಷಿಸಿ, ಗಟ್ಟಿಗೊಳಿಸಿ ತನ್ನ ಅನನ್ಯತೆಯನ್ನು ಜಾಗತಿಕ ಮುಸ್ಲಿಂ ಸಮೂದಾಯದೊಂದಿಗೆ ಗುರುತಿಸಿಕೊಂಡಿತು. ರಾಜತಾಂತ್ರಿಕ ರಂಗದಲ್ಲೂ ತೀವ್ರಗಾಮಿಗಳಿಂದ ಹದಗೆಟ್ಟ ರಾಜಕೀಯ ವ್ಯವಸ್ಥೆಯಲ್ಲಿ ನಾಸರ್‌ನಂತಹ ನಾಯಕರಿಂದಲೇ ಅರಬ್ ಜಗತ್ತಿನ ಅಧಿಪತಿ ಪಟ್ಟವನ್ನು ಸಹನೆಯ ರಾಜಕಾರಣದಿಂದ ಅಲಂಕರಿಸಿರುವುದು. ಇವೆಲ್ಲವು ಸೌದಿ ಅರೇಬಿಯಾ ಪ್ರಭುತ್ವಕ್ಕೆ ಪ್ರತ್ಯಕ್ಷ ಹಾಗೂ ಪರೋಕ್ಷವಾಗಿ ಗೌರವ ಹೆಚ್ಚಿಸಿದ ಘಟನೆಗಳು. ತನಗೆ ಲಭಿಸಿದ ಗೌರವವನ್ನು ರಕ್ಷಿಸಿಕೊಳ್ಳಬೇಕೆಂಬ ಆಶಯದಿಂದ ಸೌದಿ ಅರೇಬಿಯಾ ೧೯೭೦ರ ದಶಕದಲ್ಲಿ ಸಕ್ರಿಯವಾಗಿ ಅರಬ್ ಸಮುದಾಯದ ಚಟುವಟಿಕೆಗಳಿಗೆ ಪ್ರಾದೇಶಿಕ ಹಾಗೂ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಸ್ಪಂದಿಸತೊಡಗಿತು. ಇದರಿಂದ, ಒಂದಷ್ಟು ಕಾಲ ತನ್ನ ಅರಸೊತ್ತಿಗೆಗೆ ಬರಬಹುದಾದ ಆಪತ್ತುಗಳನ್ನು ಮುಂದೂಡಿತು ಮತ್ತು ತನ್ನ ಪ್ರಭಾವದ ವ್ಯಾಪ್ತಿಯನ್ನು ವಿಸ್ತರಿಸಿಕೊಂಡು ಅರಬ್ ಜಗತ್ತಿನಲ್ಲಿ ಪ್ರಾದೇಶಿಕ ಸೂಪರ್ ಪವರ್ ಎಂಬ ಹೆಗ್ಗಳಿಕೆಗೆ ಪಾತ್ರವಾಯಿತು.
ಇಂತಹ ತಂತ್ರಗಳನ್ನು ಬಳಸಿ ಸೌದಿ ಅರಸ ಪೈಸಲ್ ತನ್ನನ್ನು ಸುತ್ತುವರಿದಿದ್ದ ವೈರಿಗಳನ್ನು ಮಟ್ಟ ಹಾಕಿದನು. ಇದಕ್ಕೆ ಸಕಾರಾತ್ಮಕವಾದ ಫಲಿತಾಂಶ ಸೌದಿ ಅರೇಬಿಯಾಕ್ಕೆ ೧೯೭೦ರ ದಶಕದುದ್ದಕ್ಕೂ ದೊರಕಿತು. ಈ ದಶಕದಲ್ಲಿ ಅರಬ್ ರಾಜಕೀಯ ವಾತಾವರಣ ಗಂಭೀರ ಬಿಕ್ಕಟ್ಟನ್ನು ಎದುರಿಸಿದ್ದು, ಅದು ಸೌದಿ ಅರೇಬಿಯಾದ ಪ್ರಭಾವ ವಿಸ್ತರಣೆಗೆ ಪೂರಕವಾಗಿಯೇ ಇತ್ತು. ೧೯೭೦ರ ಸೆಪ್ಟೆಂಬರ್ ತಿಂಗಳಲ್ಲಿ ಅಬ್ದುಲ್ ನಾಸರ್‌ನನ್ನು ಹತ್ಯೆ ಮಾಡಲಾಯಿತು. ಈಜಿಪ್ಟ್‌ನ ಅಧ್ಯಕ್ಷನಾಗಿ ಅನ್ವರ್ ಸಾದತ್ ಅಧಿಕಾರಕ್ಕೆ ಬಂದನು. ಸ್ವಲ್ಪ ದಿನಗಳಲ್ಲೇ ಸಿರಿಯಾದಲ್ಲಿ ಸಲಾಹ ಜದಿದ್ ನಾಯಕತ್ವದ ಎಡಪಂಥೀಯ ಪ್ರಭುತ್ವವನ್ನು ಪದಚ್ಯುತಗೊಳಿಸಿ ಹಠವಾದಿ ನಾಯಕ ಹಪೀಜ್ ಅಲ್-ಅಸಾದ್ ಅಧಿಕಾರಕ್ಕೆ ಬಂದನು. ಈ ಘಟನೆಗಳಲ್ಲಿ ಸೌದಿ ಅರೇಬಿಯಾ ಸೋವಿಯತ್ ಒಕ್ಕೂಟ ವನ್ನು ವಿರೋಧಿಸುವ ಗುಂಪನ್ನು ಪ್ರೋ ತನ್ನ ಪ್ರಭಾವವನ್ನು ಮೆರೆಯಿತು. ಮತ್ತು ಅವೆಲ್ಲವು ಸೌದಿಗೆ ವಿಧೇಯವಾಗಿ ವ್ಯವಹರಿಸಲು ಆರಂಭಿಸಿದವು. ಇದಕ್ಕೆ ಪೂರಕವೆಂಬಂತೆ, ಸೌದಿ ಅರೇಬಿಯಾದ ಖಜನೆಗೆ ತೈಲ ಉತ್ಪಾದನೆಯಿಂದ ಬರುವ ಆದಾಯವು ಎಡೆಬಿಡದೆ ಏರಿತು. ಇದನ್ನು ಗಮನಿಸಿದ ಅರಬ್ ಸಮುದಾಯ ಹೆಚ್ಚು ಹೆಚ್ಚು ಸೌದಿ ಅರಸೊತ್ತಿಗೆ ಯೊಂದಿಗೆ ಗುರುತಿಸಿಕೊಂಡು, ಆರ್ಥಿಕ ಸಹಾಯವನ್ನು ನಿರೀಕ್ಷಿಸಿದವು. ಉದಾಹರಣೆಗೆ ೧೯೭೨ರಲ್ಲಿ ಈಜಿಪ್ಟ್‌ನ ಮಂದಗಾಮಿ ನಾಯಕ ಅನ್ವರ್ ಸಾದತ್, ತನ್ನ ದೇಶದಿಂದ ಸೋವಿಯತ್ ಒಕ್ಕೂಟದ ಸಲಹೆಗಾರರನ್ನು ಗಡಿಪಾರು ಮಾಡಿರುವುದು ಸೌದಿ ಅರೇಬಿಯಾದಲ್ಲಿ ಸಂತಸದ ವಾತಾವರಣವನ್ನು ಹುಟ್ಟಿಸಿತು. ಮತ್ತು ಈಜಿಪ್ಟ್‌ನ್ನು ಒಂದು ನಂಬಿಗಸ್ಥ ಸ್ನೇಹಿತ ದೇಶವೆಂದು ಪರಿಗಣಿಸಿ, ಸೌದಿ ಅರೇಬಿಯಾ, ಆರ್ಥಿಕ ಸಹಕಾರವನ್ನು ನೀಡತೊಡಗಿತು.
ಸೌದಿ ಸರಕಾರ ಈಜಿಪ್ಟ್, ಸಿರಿಯಾ ಮತ್ತು ಜೋರ್ಡಾನ್ ದೇಶಗಳ ಕುರಿತು ಮೃದು ಧೋರಣೆ ಪಾಲಿಸುತ್ತಿದ್ದಂತೆ, ಅರಬ್-ಇಸ್ರೇಲಿ ಸಮಸ್ಯೆಗೆ ಸಂಬಂಧಿಸಿ ಸೌದಿ ಅರೇಬಿಯಾ ಹೊಸತೊಂದು ಸವಾಲನ್ನು ಎದುರಿಸಿತು. ೧೯೬೭ರ ಮೂರನೆಯ ಅರಬ್ -ಇಸ್ರೇಲಿ ಯುದ್ಧ ನಂತರ ಪ್ಯಾಲೇಸ್ತೀನಿಯರ ವಿರುದ್ಧ ಇಸ್ರೇಲ್ ಮುಂದುವರಿಸಿದ ಭಯೋತ್ಪಾದನಾ ಚಟುವಟಿಕೆಗಳನ್ನು ಪುನಃ ಈಜಿಪ್ಟ್, ಸಿರಿಯಾ ಮತ್ತು ಇತರ ಅರಬ್ ದೇಶಗಳು ವಿರೋಧಿಸತೊಡಗಿದವು. ೧೯೭೨ರ ಹೊತ್ತಿಗೆ ಇತರ ಸೌದಿ ಅರಸೊತ್ತಿಗೆ ನೀಡಿದ ಆರ್ಥಿಕ ಬೆಂಬಲದಿಂದ ಈಜಿಪ್ಟ್‌ನ ಪುನರ್ ನಿರ್ಮಾಣವು ಯಶಸ್ವಿಯಾಗಿ ಮುಗಿದಿದ್ದು, ಅಧ್ಯಕ್ಷ ಅನ್ವರ್ ಸಾದತ್, ಸಿರಿಯಾ ಅಧ್ಯಕ್ಷನೊಂದಿಗೆ ಒಡಂಬಡಿಕೆ ಮಾಡಿಕೊಂಡು ಇಸ್ರೇಲ್ ವಿರುದ್ಧ ಸಮರಕ್ಕಿಳಿಯುವ ವೇದಿಕೆ ಸಿದ್ಧ ಮಾಡುತ್ತಿದ್ದನು. ಸೌದಿ ಅರಸೊತ್ತಿಗೆಗೆ ಈ ಉದ್ರಿಕ್ತ ವಾತಾವರಣ ಒಂದಷ್ಟು ರಾಜತಾಂತ್ರಿಕ ಪ್ರಯತ್ನಗಳನ್ನು ಮಾಡಲು ಅವಕಾಶ ಕಲ್ಪಿಸಿತು. ಅನ್ವರ್ ಸಾದತ್ ಮತ್ತು ಹಪೀಜ್-ಅಲ್-ಅಸಾದ್ ಅವರು ಯುದ್ಧ ಘೋಷಿಸುವುದನ್ನು ಮುಂದೆ ನೋಡುತ್ತಿದ್ದರು. ಸೌದಿಗಳು ಜಣ್ಮೆಯಿಂದ ಪ್ಯಾಲೇಸ್ತೀನಿಯರ ಬಿಕ್ಕಟ್ಟು ಪರಿಹರಿಸಲು ಇಸ್ರೇಲ್ ಪರವಿರುವ ಎಲ್ಲ ಪಶ್ಚಿಮದ ಬಂಡವಾಳಶಾಹಿ ದೇಶಗಳ ವಿರುದ್ಧ ತೈಲವನ್ನು ಆರ್ಥಿಕ ಮತ್ತು ರಾಜಕೀಯ ಅಸ್ತ್ರವನ್ನಾಗಿ ಬಳಸಲು ಯೋಚನೆ ಮಾಡುತ್ತಿದ್ದರು. ಏಕೆಂದರೆ, ಸೌದಿಗಳಿಗೆ ಯುದ್ಧ ಘೋಷಣೆ ಅಷ್ಟೊಂದು ಫಲಕಾರಿ ಯಾಗದು. ಅವರ ಲೆಕ್ಕಾಚಾರದಂತೆ, ಯುದ್ಧದಲ್ಲಿ ಅರಬ್ ಸಮುದಾಯ ಇನ್ನೊಮ್ಮೆ ಸೋಲನ್ನು ಅನುಭವಿಸಿದರೆ, ತೀವ್ರಗಾಮಿ ಗುಂಪುಗಳ ಪ್ರವೇಶ ಅರಬ್ ರಾಜಕೀಯದಲ್ಲಿ ಆಗುತ್ತದೆ. ಸೋವಿಯತ್ ಒಕ್ಕೂಟದ ಪ್ರಭಾವವು ವೃದ್ದಿಸುತ್ತದೆ. ಪಶ್ಚಿಮದ ಪರವಿರುವ ಅರಬ್ ದೇಶಗಳು ಇನ್ನಷ್ಟು ಒತ್ತಾಯವನ್ನು ಎದುರಿಸಬೇಕಾಗುತ್ತದೆ. ಒಂದು ವೇಳೆ ಅರಬ್ ರಾಜಕೀಯದಿಂದ ಸೌದಿ ಅರೇಬಿಯಾ ದೂರವಿದ್ದು, ಈಜಿಪ್ಟ್ ಮತ್ತು ಸಿರಿಯಾವನ್ನು ಮುಂದೆ ಬಿಟ್ಟರೆ ಸೌದಿಗಳು ಅರಬ್ ಜಗತ್ತಿನ ವಿರೋಧ ಎದುರಿಸ ಬೇಕಾಗುತ್ತದೆ. ಅದರಲ್ಲೂ ಸಾಮ್ರಾಜ್ಯಶಾಹಿ ಮತ್ತು ಯಹೂದಿ ಭಯೋತ್ಪಾದನೆಯನ್ನು ಖಂಡಿಸಲು ಮುಂದಾಗದಿದ್ದರೆ ಸೌದಿ ಅರೇಬಿಯಾ ಅರಬ್ ಜಗತ್ತಿನೊಂದಿಗೆ ಗುರುತಿಸಿ ಕೊಳ್ಳಲು ಸಾಧ್ಯವಾಗುವುದಿಲ್ಲ.
ಸಮಕಾಲೀನ ರಾಜಕೀಯ ಒತ್ತಡವನ್ನು ಗಮನಿಸಿ ಸೌದಿ ಅರೇಬಿಯಾ ಪ್ಯಾಲೇಸ್ತೀನಿಯರ ಪರ ತಮ್ಮ ನಿಲುವನ್ನು ಸಾರ್ವತ್ರಿಕವಾಗಿ ಪ್ರಕಟಿಸುತ್ತದೆ. ಇದೊಂದು ಚಾಣಾಕ್ಷತನದ ನಿರ್ಧಾರವೂ ಹೌದು. ಏಕೆಂದರೆ, ಸೌದಿ ಅರೇಬಿಯಾ ಆರಂಭದಿಂದಲೇ ಅಮೆರಿಕ ಸಾಮ್ರಾಜ್ಯಶಾಹಿಯೊಂದಿಗೆ ಸೌಹಾರ್ದದಿಂದ ಇದ್ದು ಪ್ಯಾಲೇಸ್ತೀನಿಯರ ಸಮಸ್ಯೆ ಪರಿಹಾರಕ್ಕೆ ಅಮೆರಿಕ ಸರಕಾರದ ಮೇಲೆ ಯಾವುದೇ ಒತ್ತಡ ಹೇರಲಿಲ್ಲ ಎಂದು ಸೌದಿ ಅರಸೊತ್ತಿಗೆಯನ್ನು ಅರಬ್ ಜಗತ್ತು ಕಟುವಾಗಿ ಟೀಕಿಸುತ್ತಿತ್ತು. ಎಲ್ಲ ರಂಗದಲ್ಲೂ ಪ್ರಾದೇಶಿಕ ಶಕ್ತಿಯಾಗಿ ಗುರುತಿಸಬೇಕೆಂಬ ಸೌದಿ ಅರೇಬಿಯಾ ೧೯೭೦ರ ದಶಕದಲ್ಲಿ ಅರಬ್ ಸಮಸ್ಯೆಗಳಿಗೆ ಸಕಾರಾತ್ಮಕವಾಗಿ ಸ್ಪಂದಿಸಿ, ಅರಬ್ ಸಮುದಾಯದ ಮುಖಂಡನಾಗಿ ಪ್ರಾದೇಶಿಕ ಹಾಗೂ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಪ್ರಭಾವಿ ಅರಬ್ ದೇಶವಾಗಿ ಕಾರ್ಯ ನಿರ್ವಹಿಸಲು ಆರಂಭಿಸಿತು. ೧೯೭೩ರ ಅರಬ್ -ಇಸ್ರೇಲ್ ಯುದ್ಧವೇ ಸೌದಿ ಸರಕಾರಕ್ಕೆ ಒಂದು ವೇದಿಕೆ ಮಾಡಿಕೊಟ್ಟಿತು. ಇದನ್ನೇ ನಿರೀಕ್ಷಿಸುತ್ತಿದ್ದ ಸೌದಿ ಸರಕಾರ, ನಿರಂತರವಾಗಿ ಅರಬ್‌ರ ಮೇಲೆ ಬಂಡವಾಳಶಾಹಿ ದೇಶಗಳ ಸೈನಿಕ ಸಹಾಯ ಪಡೆದು ಇಸ್ರೇಲ್ ಮಾಡುತ್ತಿರುವ ದಾಳಿಯನ್ನು ತಡೆಯಲು, ಎಲ್ಲ ಅರಬ್ ದೇಶಗಳನ್ನು ವಿಶ್ವಾಸಕ್ಕೆ ತೆಗೆದುಕೊಂಡು ಇಸ್ರೇಲ್ ಪರವಿರುವ ಬಂಡವಾಳಶಾಹಿ ದೇಶಗಳಿಗೆ ತೈಲ ಸರಬರಾಜನ್ನು ಸ್ಥಗಿತಗೊಳಿಸಲಾಯಿತು.
ಸೌದಿ ನೇತೃತ್ವದಲ್ಲಿ ಇಡೀ ಅರಬ್ ಸಮುದಾಯ ಹೇರಿರುವ ಆಯಿಲ್ ಎಂಬಾರ್ಗೊ ಪಶ್ಚಿಮದ ಬಂಡವಾಳಶಾಹಿ ರಾಷ್ಟ್ರಗಳನ್ನು ತಲ್ಲಣಗೊಳಿಸಿತು. ಜಾಗತಿಕ ತೈಲ ಮಾರುಕಟ್ಟೆ ಯಲ್ಲಿ ತೈಲ ಬೆಲೆ ಗಗನಕ್ಕೇರಿತು. ಸೌದಿ ಸ್ನೇಹ ರಾಷ್ಟ್ರವಾಗಿ ಗುರುತಿಸಿಕೊಂಡ ದೇಶಗಳು, ಮುಖ್ಯವಾಗಿ ಅಮೆರಿಕ ಸರಕಾರದ ಮೇಲೆ ಜಾಗತಿಕ ಸಮುದಾಯದ ಒತ್ತಡ ಬಂತು. ಅವರ ಆಶಯದಂತೆ ಅರಬ್ ಸಮುದಾಯವನ್ನು ಸಮಾಧಾನಗೊಳಿಸಿ ತೈಲ ಸರಬರಾಜು ಸ್ಥಗಿತ ನಿರ್ಧಾರವನ್ನು ಹಿಂದಕ್ಕೆ ಪಡೆಯುವಂತೆ ರಾಜತಾಂತ್ರಿಕ ಪ್ರಯತ್ನವನ್ನು ಅಮೆರಿಕ ಸರಕಾರ ಮಾಡಬೇಕು. ಇದಕ್ಕೆ ಅರಬ್ ಸಮುದಾಯದ ಶರತ್ತು ತೈಲ ನಿರ್ಬಂಧ ನಿರ್ಧಾರವನ್ನು ವಾಪಸ್ಸು ಪಡೆಯಬೇಕಾದರೆ, ಪ್ಯಾಲೆಸ್ತೀನಿನ ಸಮಸ್ಯೆಯನ್ನು ಶಾಶ್ವತವಾಗಿ ಪರಿಹರಿಸಲು ಅಮೆರಿಕದಿಂದ ಆಶ್ವಾಸನೆ ಸಿಗಬೇಕು ಎಂಬುದು.
ಇದಕ್ಕಾಗಿಯೇ ಅಮೆರಿಕ ಸರಕಾರದ ಸಂಧಾನಕಾರನಾಗಿ ಹೆನ್ರಿ ಕಿಸ್ಸಿಂಜರ್ ಅರಬ್ ರಾಜಧಾನಿಗಳಿಗೆ ಭೇಟಿ ನೀಡಿ, ಪ್ಯಾಲೇಸ್ತೀನಿ ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳಲು ಅಮೆರಿಕ ಸರಕಾರ ಆಸಕ್ತಿ ತೋರಿಸಿದ್ದು, ಸದ್ಯದಲ್ಲೇ ವಿಶ್ವಸಂಸ್ಥೆಯ ಸಾಮಾನ್ಯ ಸಭೆ ಕರೆಯಲಾಗದೆಂದು, ಅದರಲ್ಲಿ ಈ ಸಮಸ್ಯೆಗೆ ಎಲ್ಲರಿಗೂ ಒಪ್ಪಿಗೆಯಾಗುವ ಸೂತ್ರವನ್ನು ಕಂಡುಕೊಳ್ಳಲಾಗುವುದೆಂದು ಕಿಸ್ಸಿಂಜರ್ ಅರಬ್ ನಾಯಕರಿಗೆ ಆಶ್ವಾಸನೆ ನೀಡಿದನು. ಆಶ್ವಾಸನೆಯಂತೆ ಅಕ್ಟೋಬರ್ ೧೯೭೭ರಲ್ಲಿ ಜಿನೆಯವಾದಲ್ಲಿ ಇಂತಹದ್ದೊಂದು ಸಭೆ ಕರೆಯಲಾಗುವುದೆಂದು ತಿಳಿಸಲಾಗಿದ್ದು, ಇದಕ್ಕುತ್ತರವಾಗಿ ಸೌದಿ ನೇತೃತ್ವದ ಅರಬ್ ಸಮುದಾಯ ಆಯಿಲ್ ಎಂಬಾರ್ಗೊವನ್ನು ಹಿಂದಕ್ಕೆ ಪಡೆಯಿತು.
ಅಮೆರಿಕದಂತಹ ದೈತ್ಯ ಬಂಡವಾಳಶಾಹಿ ರಾಷ್ಟ್ರವನ್ನೇ ಮನವೊಲಿಸಿ ಪ್ಯಾಲೇಸ್ತೀನಿಯರ ಸಮಸ್ಯೆಯ ಕುರಿತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಶಾಂತಿ ಸಂಧಾನಕ್ಕೆ ಚಾಲನೆ ನೀಡಿರುವುದು ಸೌದಿ ನಾಯಕತ್ವಕ್ಕೆ ದೊರಕಿರುವ ಯಶಸ್ಸು, ಇದನ್ನೇ ಪ್ರೇರಣೆಯಾಗಿ ಉಪಯೋಗಿಸಿಕೊಂಡು ಇಡೀ ಅರಬ್ ಸಮುದಾಯವನ್ನು ತನ್ನ ಮುಖಂಡತ್ವದಡಿಯಲ್ಲಿ ಮುನ್ನಡೆಸಬೇಕೆಂಬ ಸಮಯದಲ್ಲೇ, ಈಜಿಪ್ಟ್ ಅಧ್ಯಕ್ಷ ಅನ್ವರ್ ಸಾಧತ್ ೧೯೭೭ರಲ್ಲಿ ಇಸ್ರೇಲ್‌ಗೆ ಬೇಟಿ ನೀಡುತ್ತಾನೆ ಮತ್ತು ಇಸ್ರೇಲ್‌ನೊಂದಿಗೆ ಪ್ರತ್ಯೇಕ ಶಾಂತಿ ಸಂಧಾನವನ್ನು ಆರಂಭಿಸುತ್ತಾನೆ. ಈ ಘಟನೆ ಎಲ್ಲರನ್ನು ಚಕಿತಗೊಳಿಸುತ್ತದೆಯಾದರೂ ಸೌದಿ ಅರೇಬಿಯಾ ಪರಿಸ್ಥಿತಿಯನ್ನು ಸಂಪೂರ್ಣವಾಗಿ ಅಧ್ಯಯನ ಮಾಡಿ ಪ್ರತಿಕ್ರಿಯಿಸುತ್ತದೆ. ಸಾಧತ್‌ಗೆ ವಿರುದ್ಧವಾಗಿ ಸೌದಿ ಒಡಂಬಡಿಕೆಯ ಶಾಂತಿ ಸಂಧಾನ ಪ್ರಕ್ರಿಯೆ ಆರಂಭವಾಯಿತು.
ಸೌದಿ ನಾಯಕತ್ವದಡಿಯಲ್ಲಿ ಶಾಂತಿ ಸಂಧಾನ
೧೯೭೩-೭೪ರಲ್ಲಿ ಇಸ್ರೇಲ್ ಪರ ಇರುವ ಪಶ್ಚಿಮದ ಕೈಗಾರಿಕಾ ರಾಷ್ಟ್ರಗಳಿಗೆ ತೈಲ ಸರಬರಾಜು ಸ್ಥಗಿತದ ಕುರಿತು ತೆಗೆದುಕೊಂಡ ನಿರ್ಣಯ ತದನಂತರ ಜಾಗತಿಕ ಮಾರುಕಟ್ಟೆ ಯಲ್ಲಿ ಉಗಮವಾದ ತೈಲ ಬೆಲೆ ಹೆಚ್ಚಳವೂ ಸೌದಿ ಅರೇಬಿಯಾದ ಪ್ರಭಾವವನ್ನು ಅರಬ್ ಜಗತ್ತು ಮತ್ತು ಅಂತಾರಾಷ್ಟ್ರೀಯ ರಾಜಕೀಯ ವಲಯದಲ್ಲಿ ವೃದ್ದಿಸಿತು. ಯುದ್ಧೋತ್ತರದ ದಿನಗಳಲ್ಲಿ ಸಿರಿಯಾ, ಜೋರ್ಡಾನ್ ಮತ್ತು ಈಜಿಪ್ಟ್‌ನ ಅಭಿವೃದ್ದಿಯನ್ನು ಸೌದಿ ಅರೇಬಿಯಾ ಜಾಗತಿಕ ಬ್ಯಾಂಕ್ ಮತ್ತು ಅಂತಾರಾಷ್ಟ್ರೀಯ ಹಣಕಾಸು ಸಂಸ್ಥೆ ಜೊತೆಯಾಗಿ ನಿರ್ವಹಿಸುವುದಾಗಿ ಒಪ್ಪಿಕೊಳ್ಳಲಾಯಿತು. ರಿಯಾದ್-ಡೆಮಾಸ್ಕಸ್-ಕೈರೋ, ಮೂರು ರಾಜಧಾನಿಗಳ ನಡುವಿನ ಸಂಬಂಧವು ಗಟ್ಟಿಯಾಗಿ, ಅದೊಂದು ಸಂಘಟನೆಯಾಗಿ ಪರಿವರ್ತನೆಗೊಳ್ಳುವ ಎಲ್ಲ ಲಕ್ಷಣಗಳು ಅರಬ್ ಜಗತ್ತಿನಲ್ಲಿ ಕಂಡುಬಂದಿತು.
ಹೆನ್ರಿ ಕಿಸ್ಸಿಂಜರ್ ನೀಡಿರುವ ಆಶ್ವಾಸನೆಯಂತೆ ಅಕ್ಟೋಬರ್ ೧೯೭೭ರಲ್ಲಿ ಪ್ಯಾಲೇಸ್ತೀನ್ ಸಮಸ್ಯೆಯನ್ನು ಉದ್ದೇಶಿಸಿ ಜಿನೇವಾ ಸಮ್ಮೇಳನ ತುರ್ತಾಗಿ ಏರ್ಪಟ್ಟರೆ, ಸೌದಿ ನೇತೃತ್ವ ದಲ್ಲಿ ಅರಬ್‌ರು, ಪಿಎಲ್‌ಓದ ಭಾಗವಹಿಸುವಿಕೆಗೆ ಒತ್ತಾಯ ಹೇರಲು ಪ್ರಯತ್ನ ನಡೆಸಲು ನಿರ್ಧಾರ ತೆಗೆದುಕೊಳ್ಳಲಾಯಿತು. ಇದಕ್ಕೆ ಪೂರಕವೆಂಬಂತೆ, ೧೯೭೭ರ ಅಕ್ಟೋಬರ್ ೧ರಂದು ಅಮೆರಿಕ ಮತ್ತು ಸೋವಿಯತ್ ಒಕ್ಕೂಟ ಒಂದು ಬಹಿರಂಗ ಹೇಳಿಕೆ ನೀಡಿ, ಅರಬ್ ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳಲು ಪ್ರಯತ್ನಿಸುವುದಾಗಿ ಒತ್ತಿ ಹೇಳಿದವು. ಸೌದಿ ಸರಕಾರಕ್ಕೆ ಸಮಸ್ಯೆಯನ್ನು ಖಾಯಂ ಆಗಿ ಬಗೆಹರಿಸಲು ಮುಖ್ಯವಾದ ಶರತ್ತು-ಪಶ್ಚಿಮ ದಂಡೆಯಲ್ಲಿ ಸ್ವತಂತ್ರ ಪ್ಯಾಲೇಸ್ತೀನಿ ರಾಜ್ಯ ಸ್ಥಾಪನೆ. ಮತ್ತು ಅರಬ್ ದೇಶಗಳ ಆರ್ಥಿಕ ಸಂಪತ್ತಿನ ಸಹಾಯದಿಂದ ಆ ರಾಜ್ಯವನ್ನು ಉಳಿಸಿಕೊಳ್ಳುವುದು. ಅವರ ನಿರೀಕ್ಷೆಯಂತೆ, ಹೊಸ ಪ್ಯಾಲೇಸ್ತೀನಿ ರಾಜ್ಯ ಯಾವುದೇ ಕಾರಣಕ್ಕೂ ಸೋವಿಯತ್ ಒಕ್ಕೂಟದ ವಸಾಹತುವಾಗಬಾರದು. ಅಲ್ಲದೆ, ೧೯೬೭ರ ಹಿಂದೆ ಇದ್ದ ಗಡಿಗೆ ಇಸ್ರೇಲ್ ಸರಿದರೆ, ಈಜಿಪ್ಟ್, ಜೋರ್ಡಾನ್ ಮತ್ತು ಸಿರಿಯಾ ದೇಶಗಳು ಇಸ್ರೇಲ್ ರಾಜ್ಯದೊಂದಿಗೆ ಶಾಂತಿ ಮಾತುಕತೆಗೆ ಸಿದ್ಧವೆಂದು ಸೌದಿ ಅರೇಬಿಯಾ ಅಭಿಪ್ರಾಯ ಪಟ್ಟಿತು. ಈ ಶರತ್ತುಗಳಿಗೆ ಸಕಾರಾತ್ಮಕವಾಗಿ ಒಪ್ಪಿಗೆ ಸೂಚಿಸದಿದ್ದರೆ (ಅಮೆರಿಕ ಮತ್ತು ಇಸ್ರೇಲ್), ಹೊಸದಾಗಿ ಇಸ್ರೇಲ್ ವಿರುದ್ದ ಸೈನಿಕ ಕಾರ್ಯಾಚರಣೆ ಆರಂಭಿಸಲು ಸಿದ್ಧತೆಗಳನ್ನು ಮಾಡುವುದಾಗಿ ಹೇಳಿತು.
೧೯೭೭ರ ನವೆಂಬರ್ ೧೮ರಂದು ಜೆರುಸಲೇಂಗೆ ಅನ್ವರ್ ಸಾದತ್‌ನ ದಿಢೀರ್ ಭೇಟಿ, ಸೌದಿ ಅರೇಬಿಯಾದ ಲೆಕ್ಕಾಚಾರವನ್ನು ತಲೆಕೆಳಗೆ ಮಾಡಿತು. ಪ್ರಾದೇಶಿಕ ರಾಜಕೀಯ ವಲಯದಲ್ಲಿ ಈ ಭೇಟಿಯ ಪ್ರಭಾವವು ಭಿನ್ನವಾದ ಬದಲಾವಣೆಗಳನ್ನು ತಂದಿತು. ಜಿನೆಯವಾ ಸಮ್ಮೇಳನವನ್ನು ಕೈಬಿಡಲಾಯಿತು. ನಂತರ ಮಧ್ಯಪೂರ್ವ ಇತಿಹಾಸವು ತೀವ್ರತರನಾದ ತಿರುವುವನ್ನು ಪಡೆಯಿತು. ಈಜಿಪ್ಟ್‌ನ ಬದಲಾದ ನಿಲುವಿನ ಕುರಿತು ಸೌದಿ ಸರಕಾರ ಜಗರೂಕತೆಯಿಂದ ಪ್ರತಿಕ್ರಿಯಿಸಿತು. ಸಾದತ್‌ನ ಈ ದಿಢೀರ್ ಬೇಟಿಯನ್ನು ಕುತೂಹಲಕಾರಿಯಾಗಿ ಕಾದು ನೋಡಿ, ಅಧ್ಯಯನ ಮಾಡಿ ಪ್ರತಿಕ್ರಿಯೆ ನೀಡುವ ನಿಲುವನ್ನು ಕೂಡ ಸೌದಿ ಸರಕಾರ ಘೋಷಿಸಿತು. ನಂತರ ಬಿಡುಗಡೆ ಮಾಡಿದ ಅವರ ಅಧಿಕೃತ ಹೇಳಿಕೆಯಲ್ಲಿ ಸೌದಿ ಸರಕಾರ ಸಾದತ್‌ನ ಈ ಭೇಟಿಯ ಬಗ್ಗೆ ಆಶ್ಚರ್ಯ ಪಟ್ಟಿದಲ್ಲದೆ, ಪ್ಯಾಲೇಸ್ತೀನ್ ಸಮಸ್ಯೆ ಪರಿಹಾರಕ್ಕೆ ಇಡೀ ಅರಬ್ ಜಗತ್ತಿನ ಒಮ್ಮತದ ನಿರ್ಧಾರವಾಗಬೇಕೇ ವಿನಃ ವ್ಯಕ್ತಿಗತವಾಗಿರಬಾರದು ಎಂದು ಹೇಳಿತು. ಯಾವುದೇ ಪ್ರಯತ್ನವು ಒಗ್ಗಟ್ಟಿನಿಂದ ಆಗಬೇಕು ಎಂದು ಒತ್ತಾಯಿಸಿತು. ಸೌದಿ ಅರೇಬಿಯಾದ ಅಭಿಪ್ರಾಯದಂತೆ, ಅವರು ಒಂದು ವೇಳೆ ಸಾಧತ್ ಜೊತೆ ಸೇರಿದರೆ, ಅರಬ್ ಜಗತ್ತಿನ ಮುಖ್ಯವಾಹಿನಿಯಿಂದ ಬೇರ್ಪಡಿಸಲ್ಪಡುತ್ತಾರೆ ಎಂಬ ಅರಿವು ಇತ್ತು. ಮುಖ್ಯವಾಗಿ ಸಿರಿಯಾ, ಪಿಎಲ್‌ಓ ಮತ್ತು ಇತರ ಅರಬ್ ರಾಷ್ಟ್ರಗಳೊಂದಿಗೆ ಸಂಬಂಧ ಕಡಿದು ಹೋಗ ಬಹುದೆಂಬ ಅರಿವು ಅವರಿಗಿತ್ತು. ಸದ್ಯಕ್ಕೆ ಇಡೀ ಜಗತ್ತಿನಲ್ಲಿ ಒಂದರ್ಥದಲ್ಲಿ ತಮ್ಮದೇ ಏಕಸ್ವಾಮಿತ್ವವನ್ನು ಸ್ಥಾಪಿಸಿಕೊಂಡಿದ್ದರು. ಈಜಿಪ್ಟ್ ಉಳಿದ ದೇಶಗಳಿಂದ ಬೇರ್ಪಟ್ಟರೆ, ಅದರ ಲಾಭ ಸೌದಿ ಅರೇಬಿಯಾ ಅನುಭವಿಸಬಹುದೆಂಬ ಲೆಕ್ಕಾಚಾರ, ಮಾತ್ರವಲ್ಲ ಈಜಿಪ್ಟ್‌ನೊಂದಿಗೆ ಗುರುತಿಸಿಕೊಳ್ಳದೇ ಅದರ ನಿಲುವುಗಳನ್ನು ಬೆಂಬಲಿಸದಿದ್ದರೆ, ಅಂತರ-ಅರಬ್ ಚಟುವಟಿಕೆಗಳಲ್ಲಿ ವಿಶೇಷ ಗೌರವವನ್ನು ಪಡೆಯಬಹುದೆಂಬ ಆಲೋಚನೆಯೂ ಇತ್ತು. ಅರಬ್ ಜಗತ್ತಿನ ಒಗ್ಗಟ್ಟು ಸೌದಿ ಮುಖಂಡತ್ವದಲ್ಲಿ ವೃದ್ದಿಸ ಬೇಕೆಂಬ ವಾತಾವರಣವನ್ನು ಅವರು ಸೃಷ್ಟಿಸಿದರು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೫. ರಾಷ್ಟ್ರೀಯವಾದ ಮತ್ತು ಸ್ವತಂತ್ರ ರಾಷ್ಟ್ರಗಳ ಉಗಮ
ರಾಷ್ಟ್ರ ಎಂಬುದು ಒಂದು ಭಾವಿಸಿದ ರಾಜಕೀಯ ಸಮುದಾಯ ಎಂಬ ಬೆನೆಡಿಕ್ಟ್ ಎಂಡರ್ಸನ್ ಅವರ ವ್ಯಾಖ್ಯಾನ ಏಷ್ಯಾ ಖಂಡಕ್ಕೆ ಸಂಪೂರ್ಣವಾಗಿ ಅನ್ವಯ ವಾಗುತ್ತದೆ. ಅವರ ಪ್ರಕಾರ ರಾಷ್ಟ್ರೀಯತೆ ತನ್ನನ್ನು ಸ್ವಯಂ ಸಾರ್ವಭೌಮನೆಂತಲೂ, ಪರಿಮಿತವೆಂತಲೂ ಭಾವಿಸಿಕೊಂಡಿರುತ್ತದೆ. ಇದೊಂದು ಭಾವಿಸಿದ ರಾಜಕೀಯ ಸಮುದಾಯ ಏಕೆಂದರೆ, ಅತ್ಯಂತ ಸಣ್ಣ ರಾಷ್ಟ್ರವೊಂದರ ಸದಸ್ಯರೂ ಕೂಡ ಅವರ ಹೆಚ್ಚಿನ ಸಹಸದಸ್ಯರ ಬಗ್ಗೆ ವ್ಯಕ್ತಿಗಳ ಪರಿಚಯ ಹೊಂದಿರುವುದಿಲ್ಲ. ಅವರನ್ನು ಎಂದೂ ಭೇಟಿ ಮಾಡುವುದಿಲ್ಲ ಅಥವಾ ಅವರ ಬಗ್ಗೆ ಮಾಹಿತಿಯನ್ನು ಪಡೆಯುವುದಿಲ್ಲ. ಆದರೂ, ಪ್ರತಿಯೊಬ್ಬರೂ ತನ್ನ ಮನಸ್ಸಿನಲ್ಲಿ ಆ ಮಿಕ್ಕುಳಿದವರ ಸಮುದಾಯಕತ್ವದಲ್ಲಿ ಸಾಹಚರ್ಯದಲ್ಲಿ ಬಾಳುತ್ತಿದ್ದೇವೆಂಬ ಭಾವನೆಯನ್ನು ಹೊಂದಿರುತ್ತಾರೆ. ಈ ಭಾವನೆಯೇ ತಾವೆಲ್ಲಾ ಒಂದು ಎಂಬ ಭಾವನಾತ್ಮಕ ಬಾಂಧವ್ಯಕ್ಕೆ ದಾರಿ ಮಾಡಿರುತ್ತದೆ. ಅವರ ಬಹಳ ದೂರದ ಮನೋಪ್ರಪಂಚದಲ್ಲಿ ತಾವೆಲ್ಲಾ ಒಂದೇ ಬಗೆಯ ಜನರು ಎಂಬ ಭಾವನೆಯೂ, ತಾವೆಲ್ಲಾ ಪರಸ್ಪರ ಒಂದೇ ಮೂಲದ ಬದುಕಿಗೆ ಸಂಬಂಧಿಸಲ್ಪಟ್ಟವರೆಂಬ ಭಾವನೆಯೂ ನೆಲೆಗೊಂಡಿರುತ್ತದೆ.
ಈ ಭಾವನಾತ್ಮಕ ಸಂಬಂಧ ಅವರ ನಡುವೆ ಇತಿಹಾಸದ ಒಂದು ನಿರ್ದಿಷ್ಟ ಕಾಲ ಘಟ್ಟದಲ್ಲಿ ಮಾತ್ರವೇ ಏರ್ಪಡಿಸುತ್ತದೆ. ಆದರೆ, ಆ ಸಮುದಾಯದ ಸದಸ್ಯರು ತಮ್ಮ ನಡುವೆ ಈ ಭಾವನಾತ್ಮಕ ಸಂಬಂಧ ಒಂದು ಕಾಲಘಟ್ಟದಲ್ಲಿ ಏರ್ಪಟ್ಟಿತ್ತೆಂಬುದನ್ನು ಗುರುತಿಸಿಕೊಳ್ಳಲು ಪ್ರಯತ್ನಿಸುವುದಿಲ್ಲ. ಹಾಗೆಯೇ, ತಮ್ಮನ್ನೊಂದು ರಾಷ್ಟ್ರೀಯತೆಯೆಂದು ಭಾವಿಸಿಕೊಂಡಿರುವ ಜನರು ತಾವು ಅನಾದಿಕಾಲದಿಂದ ಹಾಗೆ ಪರಸ್ಪರ ಸಂಬಂಧಿಸಿದವರೇ ಆಗಿದ್ದೇವೆಂಬ ಭಾವನೆಯಲ್ಲಿ ಇರುತ್ತಾರೆ. ಹೊರಗಿನಿಂದ ನೋಡಿದರೆ ರಾಷ್ಟ್ರೀಯತೆಯ ಭಾವನೆ ಒಂದು ಜನಸಮೂಹದ ಮನಸ್ಸಿನಲ್ಲಿ ನೆಲೆಗೊಳ್ಳುವುದಕ್ಕೆ ಹಲವಾರು ಚಾರಿತ್ರಿಕ, ಭೌತಿಕ ಅಗತ್ಯಗಳು ಪ್ರೇರಕವಾಗಿರುತ್ತವೆ. ಒಂದು ಸಮೂಹ ತನ್ನ ಉದ್ದೇಶಾತ್ಮಕತೆಯ ಬಗ್ಗೆ ಸ್ಪಷ್ಟತೆ ಹೊಂದಿರದೆ, ಆದರೆ ಕೆಲವು ಉದ್ದೇಶಗಳಿಗನುಸಾರವಾಗಿಯೇ ಏರ್ಪಡಿಸಿಕೊಂಡ ಈ ರಾಜಕೀಯ ಭಾವನೆ, ಅವರಲ್ಲಿ ಸ್ವಾಭಾವಿಕವೆಂಬಂತೆ ಪರಿಭಾವಿಸಲ್ಪಟ್ಟಿರುತ್ತದೆ.
ಹಾಗೆ ನೋಡಿದರೆ ಮನುಷ್ಯ ಸಮಾಜದ ಯಾವುದೇ ಸಾಂಸ್ಥಿಕ ರೂಪಗಳು, ಸಂರಚನೆ ಗಳು ನಿರುದ್ದಿಶ್ಯಕರವಾದುವುಗಳಲ್ಲ. ಅದರ ಪ್ರತೀ ಸದಸ್ಯನೂ ಹೀಗೆಯೇ ಎಂದು ಸ್ಪಷ್ಟ ವಾಗಿ ಕಂಡರಿಸಲಾಗದ ಕೆಲವು ಉದ್ದೇಶಗಳಿಂದ ಪ್ರೇರಿತನಾಗುತ್ತಾನೆ. ಅದರ ಉದ್ದೇಶಾತ್ಮಕ ವ್ಯಾಪ್ತಿಯ ಹರಹು ತುಂಬಾ ವಿಸ್ತಾರವಾದುದರಿಂದ, ಅದನ್ನು ಎಷ್ಟೇ ಸಲ ತಕ್ಷಣದ ನಿರ್ದಿಷ್ಟ ಲಾಭಗಳೊಂದಿಗೆ ಸಮೀಕರಿಸಲು ಸಾಧ್ಯವಾಗುವುದಿಲ್ಲವಾದ್ದರಿಂದ ರಾಷ್ಟ್ರೀಯತೆಯ ಭಾವನೆಯು ಉನ್ನತ ಆದರ್ಶವಾಗಿ, ಸ್ವಾರ್ಥರಹಿತ ಅಭಿಮಾನವಾಗಿ, ಕೇವಲ ಸಹಜವಾದ ಸಂಬಂಧವಾಗಿ ಮಾತ್ರ ಭಾಸವಾಗುತ್ತದೆ.
ಈ ಭಾವನೆಯ ಭಾವನಾತ್ಮಕತೆ ಎಷ್ಟು ಉದಾತ್ತವೆಂದರೆ, ಅದೇ ಸಮುದಾಯದೊಳಗೆ ಪ್ರತೀ ಸದಸ್ಯರ ನಡುವೆ ಇರಬಹುದಾದ ಅಸಮಾನತೆಗಳು, ಶೋಷಣೆಗಳು ಪರಿಗಣನೆಗೆ ಬಾರದೆ ರಾಷ್ಟ್ರೀಯತ್ವವೆಂಬುದು ಯಾವಾಗಲೂ ಬಹಳ ಗಾಢ ಸಮಾನಾಂತರ ಸ್ವಭಾವದ ಸಂಗಾತಿತನವೆಂಬಂತೆ ಗ್ರಹಿಸಲ್ಪಡುತ್ತದೆ. ಇಂತಹ ಭಾವನಾತ್ಮಕತೆಯಿಂದಲೇ ಕಳೆದ ಎರಡು ಶತಮಾನಗಳಿಂದ ಲಕ್ಷಾಂತರ ಜನರು ತಮ್ಮ ರಾಷ್ಟ್ರಕ್ಕಾಗಿ ಪ್ರಾಣ ಕೊಡಲು ಹಾಗೆಯೇ ತಮ್ಮ ರಾಷ್ಟ್ರತ್ವದವರಲ್ಲದವರನ್ನು ಕೊಲ್ಲಲು ಸ್ವಯಂ ಇಚ್ಛೆಯಿಂದ ಮುಂದೆ ಬಂದಿದ್ದಾರೆ. ಈ ಪರಿಕಲ್ಪನೆ ಇಷ್ಟೊಂದು ಜನರನ್ನು ಬಲಿ ತೆಗೆದುಕೊಳ್ಳಲು ಕಾರಣವೇನು ಎಂಬ ಪ್ರಶ್ನೆಗೆ ಉತ್ತರ ‘‘ರಾಷ್ಟ್ರೀಯತೆಯ ಬೇರುಗಳಲ್ಲಿ ಅಡಗಿದೆ’’ ಎಂದು ಬೆನೆಡಿಕ್ಟ್ ಎಂಡರ್ಸನ್ ಹೇಳುತ್ತಾರೆ.
ರಾಷ್ಟ್ರೀಯತ್ವವೆಂಬುದು ರಾಷ್ಟ್ರಗಳು ತಮ್ಮ ಸ್ವಯಮತ್ವದ ಪ್ರಜ್ಞೆಗೆ ಎಚ್ಚರವಾಗು ವುದಲ್ಲ. ಬದಲಿಗೆ ಅದು ‘‘ಇಲ್ಲದ ರಾಷ್ಟ್ರತ್ವವನ್ನು ಸಂಶೋಧಿಸಿಕೊಳ್ಳುವುದಾಗಿದೆ.’’ ಹೀಗೆ ಸಂಶೋಧಿಸಿಕೊಳ್ಳುವಾಗ ತಮ್ಮ ಪುರಾತನ ಬೇರುಗಳು, ಅಸ್ತಿತ್ವದ ಮೂಲಗಳು, ಬದುಕಿನ ಹಾದಿಗಳ ಬಗ್ಗೆ ಹೆಮ್ಮೆ ಪಟ್ಟುಕೊಳ್ಳುವಂಥಾದ್ದನ್ನು ಭಾವಿಸಿಕೊಳ್ಳುತ್ತದೆ ಅಥವಾ ಜೋಡಿಸಿಕೊಳ್ಳುತ್ತದೆ. ಹೀಗೆ ಭಾವಿಸಿಕೊಂಡ, ಜೋಡಿಸಿಕೊಂಡ ಅತ್ಯಂತ ಪ್ರಾಚೀನವೆನಿಸಿಕೊಳ್ಳುವ ಹೆಮ್ಮೆಗಳು, ತಮ್ಮವರಲ್ಲದವರ ಬಗ್ಗೆ ಮೂದಲಿಕೆಗಳು ಮುಂತಾದುವೆಲ್ಲಾ ರಾಷ್ಟ್ರೀಯತೆಯ ಪರಿಕಲ್ಪನೆಯ ನೇಪಥ್ಯದಲ್ಲಿ ಕೆಲಸ ಮಾಡುತ್ತವೆ.
ತಾವೊಂದು ನಿರ್ದಿಷ್ಟ ನಿರ್ದಿಷ್ಟ ರಾಷ್ಟ್ರೀಯತ್ವಕ್ಕೆ ಸೇರಿದವರು ಎಂಬ ಭಾವನೆಯನ್ನು ಹಂಚಿಕೊಳ್ಳುವವರು, ತಮ್ಮ ಹೆಮ್ಮೆಯನ್ನು, ತಾವೆಲ್ಲಾ ಚೆನ್ನಾಗಿರಬೇಕು ಎಂಬಲ್ಲಿಗೆ ಮಾತ್ರ ಸೀಮಿತಗೊಳಿಸಿಕೊಳ್ಳುವುದಿಲ್ಲ. ವಾಸ್ತವವಾಗಿ ಪ್ರಬಲ ರಾಷ್ಟ್ರೀಯತ್ವದ ಭಾವನೆಗೆ ಬಿದ್ದ ಪ್ರತೀ ಸಮುದಾಯವೂ ತನ್ನನ್ನು ಇತರೆಲ್ಲರಿಗಿಂತ ಮುಂದಿರಿಸಿಕೊಳ್ಳಲು ಆಕಾಂಕ್ಷಿಸು ತ್ತದೆ. ಹಾಗಾಗಿ ತನ್ನ ರಾಷ್ಟ್ರತ್ವದ ಸದಸ್ಯರೆಲ್ಲರ ಬದುಕನ್ನು ಮತ್ತಷ್ಟು ಸುಸಂಘಟಿತ ಗೊಳಿಸಲು, ಸುಧಾರಿಸಲು ಪ್ರಯತ್ನಿಸುತ್ತದೆ ಅಥವಾ ಹಾಗೆ ಆ ರಾಷ್ಟ್ರತ್ವ ವೆಂಬುದು ಪ್ರಯತ್ನಿಸುತ್ತದೆ ಎಂಬ ನಿರೀಕ್ಷೆ ಅಥವಾ ನಂಬುಗೆ ಅದರ ಎಲ್ಲ ಸದಸ್ಯರ ನಡುವೆ ಹರಡಿರುತ್ತದೆ. ಇದರೊಂದಿಗೆ ತನ್ನ ನೆರೆಯ ಅಥವಾ ಎಷ್ಟೇ ದೂರದ್ದಾಗಿರಲಿ ತನ್ನ ಪ್ರತಿಸ್ಪರ್ದಿ ಎಂದು ಭಾವಿಸಲಾಗುವ ಮತ್ತೊಂದು ರಾಷ್ಟ್ರತ್ವದ ಆಕ್ರಮಣದ ವಿರುದ್ಧ ಇದು ಜಾಗೃತವಾಗಿರುತ್ತದೆ. ಈ ಆಕ್ರಮಣ ಭೌತಿಕ ಸ್ವರೂಪದ್ದೇ ಆಗಿರಬೇಕೆಂದಿಲ್ಲ. ಅದು ಒಂದು ರಾಷ್ಟ್ರೀಯತೆಯ ಸಾಂಸ್ಕೃತಿಕ ಲಾಂಛನಗಳಾದ, ಅದರ ಹೆಮ್ಮೆಯ ಪ್ರತೀಕಗಳಾದ ಯಾವುದೇ ವಿಷಯವನ್ನು ದ್ವಿತೀಯಗೊಳಿಸುವ ಅಥವಾ ಆಧಿಪತ್ಯಕ್ಕೊಳ ಪಡಿಸುವ ಭಯವೂ ಆಗಿರಬಹುದು. ಈ ಬಗೆಯ ಭಯ ಹಲವಾರು ವಾಸ್ತವಾಂಶಗಳಿಂದ ಪ್ರೇರಿತವಾಗಿರುತ್ತದಾದ್ದರಿಂದ ಅಂತಹ ಸಮಯಗಳಲ್ಲಿ ರಾಷ್ಟ್ರತ್ವದ ಬಾಂಧವ್ಯ ಮತ್ತಷ್ಟು ಪ್ರಖರಗೊಳ್ಳುತ್ತದೆ.
ತನ್ನನ್ನು ಹೀಗೆ ಅಗೋಚರ ಸ್ಪರ್ಧೆಗಳಿಂದ ರೂಪಿಸಿಕೊಳ್ಳುವ ರಾಷ್ಟ್ರತ್ವದ ಕಲ್ಪನೆ ತನ್ನ ಸದಸ್ಯರ ರಾಜಕೀಯ ಜೀವನವನ್ನು ಸ್ಪಷ್ಟವಾದ ಸಾರ್ವಭೌಮಿಕತೆಯ ತಳಹದಿಯ ಮೇಲೆ ನೆಲೆಗೊಳಿಸಿಕೊಳ್ಳಲು ಪ್ರಯತ್ನಿಸುತ್ತದೆ. ಭಾವಿತ ಸಮುದಾಯವು ಹೀಗೆ ಸ್ಪಷ್ಟ ರಾಜಕೀಯ ಸುಸಂಘಟನೆಯೊಂದಿಗೆ ಒಂದು ಆಕಾರ, ಒಂದು ಲಾಂಛನ, ಒಂದು ಹೆಸರು ಮುಂತಾದ ಭೌತಿಕ ವಿವರಗಳಿಗೆ ತನ್ನ ಕಲ್ಪನೆಯ ಮೂರ್ತರೂಪವನ್ನು ಆವಾಹನೆಗೊಳಿಸಿ ಅದಕ್ಕೆ ಜಗತ್ತಿನ ಮಾನ್ಯತೆಯನ್ನು ಬಯಸುತ್ತದೆ. ಹಾಗೆ ಮಾನ್ಯಗೊಂಡ ಸಮುದಾಯವು ತನ್ನ ಮಾನ್ಯತೆಯನ್ನು ಸರ್ವೋಚ್ಚಗೊಳಿಸಲು, ಸಾಧ್ಯವಾದರೆ ಇತರರ ಮೇಲೆ ಹೇರಲು ಕೂಡ ಪ್ರಯತ್ನಿಸುತ್ತದೆ.
ರಾಷ್ಟ್ರತ್ವವೆಂಬ ಭಾವಿಸಿದ ಸಮುದಾಯವು ಬಹಳ ಮುಖ್ಯವಾಗಿ ತನ್ನ ಚಾರಿತ್ರಿಕ ಗತಿಯಲ್ಲಿ ಹೊಸದಾಗಿ ರೂಪುಗೊಂಡ ಬಂಡವಾಳಿಗ ವರ್ಗಕ್ಕೆ ತನ್ನ ಮಾರುಕಟ್ಟೆಯ ವಿಸ್ತರಣೆಗೆ ಬಳಕೆಯಾಗುವ ಆಯುಧವಾಯಿತು. ತನ್ನನ್ನು ಬಲಪಡಿಸಿಕೊಳ್ಳಲು, ತನ್ನ ವರ್ಗ ಸ್ವಾರ್ಥವನ್ನು ಬಹಳ ಚೆನ್ನಾಗಿ ಈಡೇರಿಸಿಕೊಳ್ಳಲು ಅದು ರಾಷ್ಟ್ರತ್ವವನ್ನು ಸಂಶೋಧಿಸಿತು, ಆಧರಿಸಿತು. ಈ ಅತಿಕ್ರಮಣ, ಮತ್ತಷ್ಟು ರಾಷ್ಟ್ರತ್ವಗಳು ತಮ್ಮನ್ನು ತಾವು ಪ್ರಜ್ವಲಗೊಳಿಸಿಕೊಳ್ಳಲು ಚಾರಿತ್ರಿಕ ಸಾಧನವಾಯಿತು. ಯುರೋಪಿನ ಅದರಲ್ಲೂ ಪಶ್ಚಿಮ ಯುರೋಪಿನ ದೇಶಗಳ ವಿಷಯದಲ್ಲಿ ಈ ಅಂಶವನ್ನು ನಾವು ಮತ್ತಷ್ಟು ದೃಢವಾಗಿ ಕಾಣಬಹುದು. ಪ್ರಪಂಚದಲ್ಲಿ ಮೊದಲ ಬಾರಿಗೆ ತಮ್ಮನ್ನು ತಾವು ರಾಷ್ಟ್ರ ಗಳೆಂದು ಸಂಶೋಧಿಸಿಕೊಂಡವರಲ್ಲಿ ಅವರೇ ಮೊದಲಿಗರು. ಬೆನಡಿಕ್ಟ್ ಎಂಡರ್ಸನ್ ಅವರು ಸುಮಾರು ೧೮ನೆಯ ಶತಮಾನದ ಯುರೋಪಿನಲ್ಲಿ ರಾಷ್ಟ್ರತ್ವದ ಯುಗದ ಆರಂಭವನ್ನು ತಮ್ಮ ಧಾರ್ಮಿಕ ಚಕ್ರಾಧಿಪತ್ಯಗಳ ಅವಸಾನವನ್ನು ಗುರುತಿಸಬಹುದೆಂದು ಅಭಿಪ್ರಾಯಪಡುತ್ತಾರೆ. ಆ ಪರಿಸ್ಥಿತಿಯನ್ನು ಹೀಗೆ ವಿವರಿಸುತ್ತಾರೆ. ‘‘ಹದಿನೆಂಟನೆಯ ಶತಮಾನದ ಅಂತ್ಯದಲ್ಲಿ ಕಾಣಿಸಿಕೊಂಡ ರಾಷ್ಟ್ರೀಯತ್ವವು ಧಾರ್ಮಿಕ ಚಕ್ರಾಧಿಪತ್ಯಗಳ ವಿನಾಶದಿಂದ ಉತ್ಪನ್ನವಾಯಿತು ಎಂದು ನಾನು ಹೇಳುತ್ತಿಲ್ಲ. ಅಥವಾ ಈ ನಾಶ ಗೊಳ್ಳುವಿಕೆಯ ಅತ್ಯಂತ ಸಂಕೀರ್ಣವಾದ ವಿವರಣೆಯನ್ನು ಬಯಸುತ್ತದೆ ಎಂಬುದನ್ನು ಅಲ್ಲಗಳೆಯುತ್ತಿಲ್ಲ. ಅಥವಾ ರಾಷ್ಟ್ರೀಯತ್ವವೆಂಬುದು ಚಾರಿತ್ರಿಕವಾಗಿ ಧರ್ಮವನ್ನು ಹಿಂದೆ ಬೀಳಿಸುತ್ತದೆಂದೂ ಸೂಚಿಸುತ್ತಿಲ್ಲ. ನಾನು ಸೂಚಿಸುತ್ತಿರುವುದೇನೆಂದರೆ ರಾಷ್ಟ್ರೀಯತ್ವ ವನ್ನು ಪ್ರಜ್ಞಾಪೂರ್ವಕವಾಗಿ ಕೈಗೊಂಡ ರಾಜಕೀಯ ಸಿದ್ಧಾಂತಗಳೊಂದಿಗೆ ಸಮೀಕರಿಸಿ ಅರ್ಥ ಮಾಡಿಕೊಳ್ಳುವುದರ ಬದಲು ಈ ರಾಷ್ಟ್ರತ್ವ ಯಾವುದರ ಉದರದಿಂದ ಹಾಗೂ ಅದೇ ಸಮಯದಲ್ಲಿ ಯಾವುದರ ವಿರುದ್ಧವಾಗಿ ಅವತಾರಗೊಂಡಿತೋ ಅಂತಹ ಪುರಾತನ ಸುವಿಶಾಲ ಸಾಂಸ್ಕೃತಿಕ ವ್ಯವಸ್ಥೆಯೊಂದಿಗೆ ಅದನ್ನು ಅರ್ಥ ಮಾಡಿಕೊಳ್ಳಬೇಕು.’’
ಈ ಹಿಂದೆ ಇಂತಹ ಸುವಿಶಾಲ ಸಾಂಸ್ಕೃತಿಕ ವ್ಯವಸ್ಥೆಗಳು, ಧಾರ್ಮಿಕ ಸಾಮ್ರಾಜ್ಯಗಳು ಅಥವಾ ಮಹೋನ್ನತ ಸಮುದಾಯಗಳು ಪರಿಕಲ್ಪಿತಗೊಳ್ಳಲು ಸಾಧನವಾಗಿ ಬಳಕೆಯಾಗಿದ್ದು ‘ಪವಿತ್ರ ಮೂಕ ಭಾಷೆಗಳು’. ಆ ಭಾಷೆಗಳು ಧಾರ್ಮಿಕ ಕಾರಣಗಳಿಗೆ ಗೌರವಿಸುತ್ತಿದ್ದ ಸಮುದಾಯಗಳಲ್ಲಿ ಯಾವುವೂ ಅದನ್ನು ಬಳಕೆಯ ಭಾಷೆಯಾಗಿ ಹೊಂದಿರಲಿಲ್ಲ. ಆದರೆ ಅವೆಲ್ಲವುಗಳಿಂದಲೂ ಆ ನಿರ್ದಿಷ್ಟ ಭಾಷೆಗಳು ಉದಾಹರಣೆಗೆ ಲ್ಯಾಟಿನ್ ಅಥವಾ ಗ್ರೀಕ್ ನಂತಹವು ಸತ್ಯದ ಭಾಷೆಗಳೆಂದೂ, ಪ್ರಪಂಪಚಕ್ಕೆಲ್ಲಾ ಮಾನ್ಯಗೊಂಡ ಭಾಷೆಗಳೆಂದೂ ಮನ್ನಣೆ ಹೊಂದಿದ್ದವು.
ಬೆನೆಡಿಕ್ಟ್ ಎಂಡರ್ಸನ್‌ನ ಪ್ರಕಾರ ಲ್ಯಾಟಿನ್ ಭಾಷೆಯ ಪತನವೆಂಬುದು, ಹಳೆಯ ಪವಿತ್ರ ಭಾಷೆಗಳ ಮುಖಾಂತರ ಸಂಯೋಜಿಸಲ್ಪಟ್ಟಿದ್ದ ಪವಿತ್ರ ಸಮುದಾಯಗಳು ಕ್ರಮೇಣ ಛಿದ್ರಗೊಂಡ, ಬಹುತ್ವಗೊಂಡ ಹಾಗೂ ಪ್ರಾದೇಶಿಕಗೊಂಡ ವಿಸ್ತೃತ ಪ್ರಕ್ರಿಯೆಯು ವಿವರಿಸುತ್ತದೆ. ಹೀಗೆ ವಿಶ್ವಸಮುದಾಯಗಳು ಬೇರ್ಪಟ್ಟು ತಮ್ಮ ತಮ್ಮ ನಡುವಿನ ವ್ಯತ್ಯಾಸಗಳನ್ನು, ವೈವಿಧ್ಯತೆಗಳನ್ನು ಪ್ರತಿಪಾದಿಸಿದ್ದೇ ಅಲ್ಲದೆ ಅವುಗಳನ್ನು ಅನ್ಯರಿಗೆ ಅಮುಕ್ತವನ್ನಾಗಿಸಿದವು. ಈ ಪರಿವರ್ತನೆಯು ರಾಷ್ಟ್ರತ್ವದ ಉಗಮವನ್ನು ಘೋಷಿಸಿತು. ಈ ಪ್ರಕ್ರಿಯೆಯು ಹದಿನೆಂಟನೆಯ ಶತಮಾನದ ಯುರೋಪಿನಲ್ಲಿ ಭಾವಿತ ಸಮುದಾಯದ ಮೂರ್ತೀಕರಣಕ್ಕೆ ನೆರವಾಯಿತು.
ಕಾದಂಬರಿ ಹಾಗೂ ವೃತ್ತಪತ್ರಿಕೆಗಳು ಒಂದು ಭಾವಿಸಿದ ಸಮೂದಾಯವನ್ನು ಮರು ನಿರೂಪಿಸಲು ಅಗತ್ಯವಾದ ತಾಂತ್ರಿಕ ಸಾಧನವಾಗಿ ಒದಗಿದವು. ಭಾವಿತ ಸಮುದಾಯವೊಂದು ತನ್ನ ಸಾಮಾನ್ಯ ರಾಷ್ಟ್ರತ್ವದಲ್ಲಿ ಪಾಲ್ಗೊಂಡಿರುವ ಇತರ ಸದಸ್ಯರ ಬಗ್ಗೆ ಒಂದು ಪರಿಕಲ್ಪನಾತ್ಮಕ ಭಾವನೆಯನ್ನು ತಳೆಯಲು ಕಾದಂಬರಿ ಹಾಗೂ ವೃತ್ತಪತ್ರಿಕೆಗಳೇ ಯುರೋಪಿನ ಸಂದರ್ಭದಲ್ಲಿ ಬಹಳ ಮುಖ್ಯ ಸಾಧನಗಳಾಗಿದ್ದವೆಂದು ಎಂಡರ್ಸನ್ ಪ್ರತಿಪಾದಿಸುತ್ತಾರೆ. ‘ಹಾಗೆ ಹೇಳಬೇಕೆಂದರೆ ಇವು ಭಾತೃತ್ವವನ್ನು, ಅಧಿಕಾರವನ್ನು ಹಾಗೂ ಕಾಲವನ್ನು ಅರ್ಥಪೂರ್ಣವಾಗಿ ಸಂಯೋಜಿಸಲು ಹೊಸ ಹಾದಿಯೊದಗಿಸಿದವು. ಮುದ್ರಣ ಬಂಡವಾಳಶಾಹಿಗಿಂತ ಚೆನ್ನಾಗಿ ಬೇರೆ ಯಾವುವೂ ಈ ಹೊಸ ಹುಡುಕಾಟವನ್ನು ಅಷ್ಟು ಅರ್ಥಪೂರ್ಣ ಹಾಗೂ ಫಲಪ್ರದಗೊಳಿಸಲು ಸಾಧ್ಯವಾಗಿರಲಿಲ್ಲ. ಅದು ಹೆಚ್ಚುತ್ತಲೇ ಹೋದ ಜನರ ಸಂಖ್ಯೆಗೆ ತಮ್ಮ ಬಗ್ಗೆ ತಾವು ಆಲೋಚಿಸಲು ಹಾಗೂ ಇತರೊಂದಿಗೆ ತಮ್ಮನ್ನು ತಾವು ಭಾವಿಸಿಕೊಳ್ಳಲು ಅದ್ಭುತವಾದ ಹೊಸ ಹಾದಿಗಳನ್ನು ಕಲ್ಪಿಸಿತು.
ಮುದ್ರಣ ಬಂಡವಾಳಶಾಹಿ ವರ್ಗದ ಅವತಾರದೊಂದಿಗೆ ಯುರೋಪ್‌ನ ಸ್ಥಾನಿಕ ಭಾಷೆಗಳೆಂದು ಹಿಂದೆ ಕರೆಸಿಕೊಳ್ಳಲ್ಪಟ್ಟ ಇಂಗ್ಲಿಷ್ ಮುಂತಾದ ಭಾಷೆಗಳು ಅವುಗಳ ಆಧುನಿಕ ರೂಪವನ್ನು ಧರಿಸಿಕೊಂಡವು. ಅದನ್ನು ಬೇರೆ ಮಾತುಗಳಲ್ಲಿ ಹೇಳಬೇಕೆಂದರೆ ಇತ್ತೀಚಿನ ಮುನ್ನೂರು ವರ್ಷಗಳಿಂದ ಆ ಮುದ್ರಿತ ಭಾಷೆಗಳೂ ತಮ್ಮ ರೂಪಕ್ಕೆ ಗಾಢವಾದ ಮೆರುಗನ್ನು ಪಡೆದುಕೊಂಡವು. ಇಂದು ಹೇಳಬೇಕೆಂದರೆ ಎಲ್ಲಾ ಆಧುನಿಕ ಸ್ವಯಂ-ಗ್ರಹೀತ ರಾಷ್ಟ್ರಗಳು ಹಾಗೂ ರಾಷ್ಟ್ರ ಪ್ರಭುತ್ವಗಳು ತಮ್ಮ ರಾಷ್ಟ್ರೀಯ ಮುದ್ರಿತ ಭಾಷೆಗಳನ್ನು ಹೊಂದಿವೆ. ಒಂದು ಮುದ್ರಿತ ಭಾಷೆಯು ಇಂದಿನ ರಾಷ್ಟ್ರ ಪ್ರಭುತ್ವಗಳಿಗೆ ಬಹಳ ನಿರ್ಣಾಯಕವಾದ ಸತ್ವಾಂಶವಾಗಿ ಕಾರ್ಯ ನಿರ್ವಹಿಸುತ್ತಿದೆ. ಈ ಹಾದಿಯಲ್ಲಿ ಪಶ್ಚಿಮದ ಭೂಗೋಳವು ೧೭೭೬ರಿಂದ ೧೮೩೮ರ ನಡುವಿನಲ್ಲಿ ತನ್ನನ್ನು ತಾನು ಸ್ವಯಂಪ್ರಜ್ಞೆಯಿಂದ ರಾಷ್ಟ್ರವಾಗಿ ನಿರ್ವಚಿಸಿಕೊಂಡಿತು.
ಹೀಗೆಂದ ಮಾತ್ರಕ್ಕೆ ಪ್ರಪಂಚದಲ್ಲಿ ಆಧುನಿಕ ರಾಷ್ಟ್ರಗಳಾಗಿ ರೂಪುಗೊಂಡ ಪಶ್ಚಿಮದ ದೇಶಗಳೆಲ್ಲ ತಮ್ಮ ಹಿಂದಿನ ಸಾಮ್ರಾಜ್ಯ ಕೇಂದ್ರಗಳಿಂದ ಬೇರ್ಪಡುವಾಗ ತಮ್ಮನ್ನು ತಾವು ಭಾಷಾಧಾರಿತವಾಗಿ ವಿಭೇದೀಕರಿಸಿಕೊಂಡವು ಎಂದುಕೊಳ್ಳಬೇಕಾಗಿಲ್ಲ. ಮೊದಲ ಹಂತದಲ್ಲಿ ಬ್ರೆಜಿಲ್, ಅಮೆರಿಕಾ ಅಥವಾ ಸ್ಪೇನ್‌ನ ಮಾಜಿ ವಸಾಹತುಗಳು ಯಾವುವೂ ಭಾಷೆಯನ್ನು ತಮ್ಮ ವಿಭೇದೀಕರಣದ ಅಂಶವನ್ನಾಗಿ ತೆಗೆದುಕೊಂಡಿರಲಿಲ್ಲ. ಅಮೆರಿಕಾವನ್ನೂ ಒಳಗೊಂಡಂತೆ ಈ ಎಲ್ಲವು ನೆಲೆಸಿಗ ರಾಷ್ಟ್ರಗಳಾಗಿದ್ದು, ಒಂದು ಸಾಮಾನ್ಯ ಭಾಷೆಯನ್ನು ಹಾಗೂ ತಾವು ಯಾರ ವಿರುದ್ಧ ಹೋರಾಡುತ್ತಿದ್ದರೋ ಅವರ ವಿರುದ್ಧ ಒಂದು ಸಾಮಾನ್ಯ ವಾರಸುದಾರಿಕೆಯನ್ನು ಪಡೆದುಕೊಂಡಿದ್ದಂತಹ ಜನರಿಂದ ಮುನ್ನಡೆಸಲ್ಪಟ್ಟವು. ಆದರೆ, ರಾಷ್ಟ್ರೀಯ ವಿಮೋಚನೆಯ ಈ ಆರಂಭಿಕ ಹೋರಾಟಗಳಲ್ಲಿ ಭಾಷೆಯೆಂಬುದು ಒಂದು ಅಂಶ ಕೂಡ ಆಗಿರಲಿಲ್ಲ ಎಂದರೆ ತಪ್ಪಾಗಲಾರದು.
ವಾಸ್ತವವಾಗಿ, ಭಾವಿತ ಧಾರ್ಮಿಕ ಸಮುದಾಯಗಳು ಮುದ್ರಣಪೂರ್ವ ಯುಗದಲ್ಲಿ ಅಗಣಿತ, ಅವಿರತ ಪ್ರವಾಸಗಳ ಮೇಲೆ ಅವಲಂಬಿಸಿದ್ದವು. ಆಗ ಇದೊಂದೆ ಸಂಪರ್ಕ ಮಾಧ್ಯಮದಿಂದ ಬೇರೆ ಬೇರೆ ಪ್ರಾಂತಗಳಲ್ಲಿ ವಾಸ ಮಾಡುತ್ತಿದ್ದ ಜನರ ನಡುವೆ ಒಂದು ಸಾಮುದಾಯಿಕ ಕಲ್ಪನಾಭಾವವನ್ನು ತುಂಬುವುದಕ್ಕೆ ಸಾಧ್ಯವಾಗುತ್ತಿತ್ತು. ಇದರಿಂದ ಧಾರ್ಮಿಕ ಪ್ರವಚನಗಳ ಮೂಲಕ, ವಾಣಿಜ್ಯ ಸಂಬಂಧಗಳ ಮೂಲಕ ಒಬ್ಬರಿಗೊಬ್ಬರು ಸಂಬಂಧಿಸಿದ್ದೇವೆಂಬ ಮಾನಸಿಕ ಮನೋಭಾವನೆ ನಿರ್ಮಾಣವಾಗುತ್ತಿತ್ತು. ಅಂದರೆ ತಾವು ಅವಲಂಬಿಸಿದಂತಹುದೇ ಧಾರ್ಮಿಕ ನಂಬಿಕೆಗಳನ್ನು ಆಚಾರ ವಿಚಾರಗಳನ್ನು ಹಂಚಿಕೊಂಡ ವರು ಮತ್ತೆಲ್ಲೋ ಇದ್ದಾರೆಂಬ ಕಲ್ಪನೆ ಅವರನ್ನೆಲ್ಲ ಒಂದು ಸುವಿಶಾಲ ಪವಿತ್ರ ಸಮುದಾಯದ ಸದಸ್ಯರನ್ನಾಗಿ ಪ್ರಭಾವಿಸುತ್ತಿತ್ತು.
ವಾಸ್ತವವಾಗಿ ಈ ರಾಷ್ಟ್ರತ್ವವೆಂಬ ಭಾವಿತ ಸಮುದಾಯವು ತನ್ನ ಗಡಿರೇಖೆಗಳನ್ನು ರಾಷ್ಟ್ರೀಯತೆಯ ಆಧಾರದಲ್ಲಿ ರೂಪಿಸಿಕೊಂಡಿದ್ದು, ಒಂದು ಪರಿಮಿತತ್ವವನ್ನು ಸ್ವಯಂ ಜರಿಗೊಳಿಸಿಕೊಂಡಿದ್ದು. ಯಾಕೆಂದರೆ ತನ್ನ ಆಂತರಿಕ ಶ್ರಮ ಹಾಗೂ ಸಂಪನ್ಮೂಲ ಮಾರುಕಟ್ಟೆಯನ್ನು, ತನ್ನದೇ ಕಲ್ಪಿತ ಸಮುದಾಯದ ಬಂಡವಾಳಿಗ ವರ್ಗದ ಕಾರ್ಯಾಚರಣೆಗೆ ಸುರಕ್ಷಿತ ಕಾರ್ಯಕ್ಷೇತ್ರವನ್ನಾಗಿಸುವುದಕ್ಕಾಗಿತ್ತು.
ಹದಿನೆಂಟನೆಯ ಶತಮಾನದಿಂದ ಆರಂಭವಾದ ಈ ಪ್ರಕ್ರಿಯೆಗೆ ಬಹುತೇಕ ಹಳೆಯ ಚಕ್ರಾಧಿಪತ್ಯಗಳೆಲ್ಲ ದುರ್ಬಲಗೊಂಡು, ಅಲ್ಲಿ ರಾಷ್ಟ್ರಗಳು ಉಗಮವಾದವು. ೨೦ನೇ ಶತಮಾನದ ಮೊದಲ ಎರಡು ದಶಕಗಳಲ್ಲಿ ರಾಷ್ಟ್ರತ್ವದ ಕೊನೆಯ ಅಲೆ ಎಂಬಂತೆ ಏಷ್ಯಾದ ಬೇರೆ ಬೇರೆ ಭಾಗಗಳಲ್ಲಿ ಕಾಣಿಸಿಕೊಂಡಿತು. ಇದು ಕೈಗಾರಿಕಾ ಬಂಡವಾಳಶಾಹಿಯ ಸಾಧನೆಗಳ ಮುಖಾಂತರ ಜರಿಗೊಂಡಿದ್ದ ಹೊಸ ಶೈಲಿಯ ವಿಶ್ವ ಸಾಮ್ರಾಜ್ಯಶಾಹಿ ಲೂಟಿಗೆ ವಿರುದ್ಧದ ಪ್ರತಿಕ್ರಿಯೆ ಎಂಬಂತೆ ಉಗಮಗೊಂಡಿತು. ಇದರ ಪರಿಣಾಮದಿಂದ ಅಟ್ಟೊಮನ್ ಸಾಮ್ರಾಜ್ಯದಂತಹ ಪ್ರಭುತ್ವಗಳು ಗತಕಾಲದ ವಿಷಯವಾಗಿ ಹೋದವು.
ಎಂಡರ್ಸನ್ ಅವರು ಮಂಡಿಸುವ ರಾಷ್ಟ್ರದ ಪರಿಕಲ್ಪನೆಯ ರೂಪುರೇಷೆಗಳು ಪಶ್ಚಿಮ ಏಷ್ಯಾದ ಏಷ್ಯಾದ ಅವಿಭಾಜ್ಯ ಅಂಗವಾಗಿರುವ ಅರಬ್ ಜಗತ್ತಿನಲ್ಲಿ ೧೯೨೦ರ ನಂತರ ಕಂಡುಬರುತ್ತದೆ. ಈ ಜಗತ್ತಿನಲ್ಲಿ ಬೇರೆ ಬೇರೆ ತರದ ಭಾವಿತ ರಾಜಕೀಯ ಸಮುದಾಯ ಗಳು ಪರಸ್ಪರ ಸ್ಪರ್ಧೆಗಿಳಿದು, ಅರಬ್ ವಿಧೇಯತೆಯನ್ನು ತಮ್ಮತ್ತ ಸೆಳೆಯುವಲ್ಲಿ ಆಧುನಿಕ ಕಾಲದಲ್ಲಿ ಪ್ರಯತ್ನಿಸಿರುವುದು ಗಮನಕ್ಕೆ ಬರುತ್ತದೆ. ಅದು ಪ್ರಾದೇಶಿಕ ರಾಷ್ಟ್ರೀಯತೆ, ರಾಷ್ಟ್ರ-ರಾಜ್ಯ ರಾಷ್ಟ್ರೀಯತೆ ಮತ್ತು ವಿಶಾಲ ಅರ್ಥವನ್ನಿಟ್ಟುಕೊಂಡ ಇಸ್ಲಾಮಿ ಅಥವಾ ಧಾರ್ಮಿಕ ಅನನ್ಯತೆಗಳಾಗಿರಬಹುದು. ಆದರೆ, ಇಂತಹ ಭಾವನೆಗಳು ಯಾವುವು ಅರಬ್ ಜಗತ್ತಿನಲ್ಲಿ ಭೌಗೋಳಿಕ ಮತ್ತು ಧಾರ್ಮಿಕ ಗಡಿಗಳನ್ನು ಮೀರಿ ಸಾಂಸ್ಕೃತಿಕ – ಭಾಷಾ ಮಲ್ಯಗಳನಿಟ್ಟುಕೊಂಡು ಒಂದು ಅರಬ್ ಸಮುದಾಯದ ರಚನೆ ಮಾಡಲು ಸಾಧ್ಯವಾಗಲಿಲ್ಲ. ಏಕಕಾಲದಲ್ಲಿ ಒಂದೇ ಸಂಘಟನೆ, ನೇತೃತ್ವ ಮತ್ತು ಸೈದ್ಧಾಂತಿಕ ಚೌಕಟ್ಟಿನೊಳಗೆ ಇಡೀ ಅರಬ್ ಜಗತ್ತನ್ನು ಒಂದು ರಾಷ್ಟ್ರವನ್ನಾಗಿ ನಿರ್ಮಿಸುವ ಗುರಿ ಇಟ್ಟುಕೊಂಡ ಅರಬ್ ರಾಷ್ಟ್ರವಾದ ಎಂಬ ಚಳವಳಿಯನ್ನು ಆರಂಭಿಸಲು ಸಾಧ್ಯ ವಾಗಲಿಲ್ಲ.
ಪ್ರಥಮ ಜಾಗತಿಕ ಯುದ್ಧ ನಂತರದ ಒಪ್ಪಂದಗಳು ಮತ್ತು ಅಟ್ಟೊಮನ್ ಸಾಮ್ರಾಜ್ಯದ ಪತನದ ಪರಿಣಾಮದಿಂದ ಪಶ್ಚಿಮ ಏಷ್ಯಾ ಪ್ರದೇಶದಲ್ಲಿ ಹೊಸ ರಾಜಕೀಯ ಚಟುವಟಿಕೆಗಳು ಹುಟ್ಟಿಕೊಂಡು, ಅವು ಅರಬ್ ಮಧ್ಯಪೂರ್ವದಲ್ಲಿ ಆಧುನಿಕ ಪ್ರಭುತ್ವಗಳ ಬೆಳವಣಿಗೆಗೆ ಕಾರಣವಾಯಿತು. ಅಟ್ಟೊಮನ್ ಸಾಮ್ರಾಜ್ಯ ಪತನವಾದ ನಂತರ ಟರ್ಕರು ಮತ್ತು ಅರಬ್‌ರು ಹೊಸದಾಗಿ ಹೇರಿದ ಅಂತಾರಾಷ್ಟ್ರೀಯ ವ್ಯವಸ್ಥೆಯನ್ನು ನಿಭಾಯಿಸಲು ತಯಾರಿಲ್ಲದಿದ್ದರೂ ಅವರು ಅನಿವಾರ್ಯವಾಗಿ ರಾಷ್ಟ್ರ-ಪ್ರಭುತ್ವ ಸ್ಥಾಪನೆಗೆ ಸಜಗಲು ಪ್ರೇರಣೆ ನೀಡಿತು. ಅರಬ್ ಜಗತ್ತಿನಲ್ಲಿ ಈಗಾಗಲೇ ಅಟ್ಟೊಮನ್ ಕಾಲದ ಸುಧಾರಣೆಯ ಅನುಭವದ ಪ್ರತಿಫಲವಾಗಿ ರಾಜತಂತ್ರದ ಲಕ್ಷಣ ಬೆಳೆದಿದ್ದವು. ೧೯೧೯ರ ಹೊತ್ತಿಗೆ ಅರಬ್ಬರು ಪ್ರಭುತ್ವ ಸ್ಥಾಪನೆಯ ಯೋಜನೆಗೆ ಸಿದ್ಧತೆ ನಡೆಸುತ್ತಿದ್ದರೂ ಕೂಡ, ರಾಜತಂತ್ರಕ್ಕೆ ಸಂಬಂಧಿಸಿದ ಯಾವುದೇ ಅನುಭವವಿರದಿರುವ ಒಂದು ಮುಖ್ಯ ಕೊರತೆ ಅವರಲ್ಲಿ ಕಾಡುತ್ತಿತ್ತು. ಅಟ್ಟೊಮನ್‌ರ ಕಾಲದಲ್ಲಿ ಅರಬ್ ಜಗತ್ತಿನೊಂದಿಗೆ ಯುರೋಪಿನವರ ಸಂಬಂಧ ಏರ್ಪಡಲು ಬಹುತೇಕ ಇಸ್ತಮಬುಲ್ ಒಂದು ವಾಣಿಜ್ಯ ಕೇಂದ್ರವಾಗಿ, ಮಧ್ಯವರ್ತಿಯಾಗಿ ಕಾರ್ಯನಿರ್ವಹಿಸಿರುವುದು. ಅದಲ್ಲದೆ, ಅರಬ್ ಭೂಭಾಗವು ಒಂದು ಬಲಿಷ್ಠ ಸಾಮ್ರಾಜ್ಯದ ಅವಿಭಾಜ್ಯ ಅಂಗವಾಗಿತ್ತೇ ವಿನಃ ಅವು ಪ್ರತ್ಯೇಕ ಗಡಿಗಳೊಂದಿಗೆ ಸ್ವತಂತ್ರ ರಾಜ್ಯಗಳಾಗಿರಲಿಲ್ಲ. ಹಾಗಾಗಿ, ಇತರ ಅರಬ್ ಸಮುದಾಯಗಳನ್ನು ವಿದೇಶಿಯರೆಂದು ಪರಿಗಣಿಸಿದ ಯಾವುದೇ ಅನುಭವವೂ ಇಲ್ಲ. ಯುದ್ಧಾನಂತರ ಲೀಗ್ ಆಫ್ ನೇಷನ್ಸ್‌ನ ನೇತೃತ್ವದಲ್ಲಿ ಇಡೀ ಅರಬ್ ಭೂಭಾಗವನ್ನು ವಿಭಜಿಸಿ ಅವುಗಳನ್ನು ವಿಜಯೋತ್ಸವವನ್ನಾಚರಿಸುತ್ತಿದ್ದ ವಸಾಹತುಶಾಹಿ ರಾಷ್ಟ್ರಗಳಿಗೆ ಹಂಚಿ, ಅಲ್ಲಿ ಹೊಸ ವಸಾಹತುಶಾಹಿ ಪ್ರಭುತ್ವವನ್ನು ಸ್ಥಾಪಿಸಿದಾಗ ಅರಬ್ ಸಮುದಾಯ ಗಳು ತೀವ್ರವಾಗಿ ವಿರೋಧಿಸತೊಡಗಿದವು. ಅದೊಂದು ರಾಷ್ಟ್ರತ್ವದ ಹೆಸರಿನಲ್ಲಿ ಉಗಮವಾದ ಚಳುವಳಿಯಾಗಿದ್ದು, ವಸಾಹತುಶಾಹಿ ಪ್ರಭುತ್ವದ ವಿರುದ್ಧ ನಡೆದ ಘಟನೆ ಯಾಗಿದ್ದು, ಅರಬ್ಬರಲ್ಲಿ ಒಗ್ಗಟ್ಟು, ಸ್ಥಾಪನೆ ಮತ್ತು ಸ್ವಾತಂತ್ರ ಪ್ರಭುತ್ವ ಸ್ಥಾಪನೆ ಮುಖ್ಯ ಉದ್ದೇಶವನ್ನಿಟ್ಟುಕೊಂಡಿತ್ತು.

ಮೊದಲ ಜಾಗತಿಕ ಯುದ್ಧದ ಅಂತ್ಯದವರೆಗೂ ಅರೇಬಿಯಾ ಪ್ರಸ್ಥಭೂಮಿ, ಅಟ್ಟೋಮನ್ ಸಾಮ್ರಾಜ್ಯದ ಅಧೀನದಲ್ಲಿತ್ತು. ಇಂದಿನ ಸೌದಿ ಅರೇಬಿಯಾ, ಇರಾಕ್, ಸಿರಿಯಾ, ಲೆಬನಾನ್, ಪ್ಯಾಲೆಸ್ತೀನ್ ಮತ್ತು ಗಲ್ಫ್ ಪ್ರಾಂತಗಳನ್ನೊಳಗೊಂಡ ಈ ಪ್ರದೇಶ ಭೌಗೋಳಿಕವಾಗಿ ಹೆಚ್ಚು ಮರುಭೂಮಿಯನ್ನು ಆವರಿಸಿಕೊಂಡಿದೆ. ರಾಜಕೀಯವಾಗಿ ಈ ಪ್ರದೇಶವನ್ನು ಒಂದು ಪ್ರಾಂತವನ್ನಾಗಿ ಪರಿಗಣಿಸಿ ಅಟ್ಟೊಮನ್ ಸಾಮ್ರಾಟರು ಆಡಳಿತ ನಡೆಸಿದ್ದರಾದರೂ, ಆರ್ಥಿಕವಾಗಿ ಯಾವುದೇ ಲಾಭವಿಲ್ಲದೆ ಕಾರಣ ಕಡೆಗಣಿಸಲಾಗಿತ್ತು.
೨೦ನೆಯ ಶತಮಾನದ ಆರಂಭದಲ್ಲಿ ಈ ಭೂಭಾಗ ಮೂರು ಪ್ರಮುಖ ಹಾಗೂ ಪ್ರಭಾವಿ ಬುಡಕಟ್ಟು ನಾಯಕರ ಉಗಮವನ್ನು ಕಾಣುತ್ತದೆ. ಪಶ್ಚಿಮದ ಭಾಗದಲ್ಲಿ ಹಿಜಜ್ ಸಾಮ್ರಾಜ್ಯದ ಉದಯವಾಗಿದ್ದು, ಅದೊಂದು ಶಕ್ತಿಶಾಲಿಯಾದ ಬುಡಕಟ್ಟು ಕುಟುಂಬವಾಗಿದ್ದು, ಅವರನ್ನು ಹಷಿಮೈಟ್‌ಗಳೆಂದು ಕರೆದುಕೊಳ್ಳುತ್ತಿದ್ದರು. ಹಿಜಜ್ ಸಾಮ್ರಾಜ್ಯದ ಉತ್ತರಕ್ಕೆ ಹೈಲ್ ಸಾಮ್ರಾಜ್ಯವಿದ್ದು, ಅಲ್ಲಿ ರಶೀದಿ ಕುಟುಂಬದವರು ಪ್ರಭಾವಶಾಲಿಯಾಗಿದ್ದರು. ಇವರು, ಉತ್ತರ ಅರಬ್ ಪ್ರಸ್ಥಭೂಮಿಯ ಹೆಚ್ಚಿನ ಭಾಗಗಳನ್ನು ಮತ್ತು ಮೆಸಪಟೋಮಿಯಾದ ಒಂದು ಭಾಗದಲ್ಲಿ ಆಧಿಪತ್ಯ ಹೊಂದಿದ್ದರು. ಪೂರ್ವ ಮತ್ತು ದಕ್ಷಿಣ ಬಾಗದಲ್ಲಿ ನಜ್ಜಿದಿ ಸಾಮ್ರಾಜ್ಯವಿದ್ದು, ಅಲ್ಲಿ ಸೌದಿ ಕುಟುಂಬದ ವರು ಸಕ್ರಿಯವಾಗಿದ್ದರು. ಅಟ್ಟೊಮನ್ ಸಾಮ್ರಾಜ್ಯದ ವ್ಯಾಪ್ತಿಯಲ್ಲಿ ಸೇರ್ಪಡೆಯಾಗಿರುವ ಈ ಪ್ರಸ್ಥಭೂಮಿ, ನಿಜವಾಗಿ ಸ್ಥಳೀಯ ಮಟ್ಟದಲ್ಲಿ ಪ್ರಭಾವಿಯಾಗಿ ಆಡಳಿತ ಉಸ್ತುವಾರಿ ಗಳನ್ನು ನೋಡಿಕೊಂಡು, ಸ್ಥಳೀಯರ ಆಶೋತ್ತರಗಳಿಗೆ ಸ್ಪಂದಿಸುತ್ತಿದ್ದುದು ಇಲ್ಲಿ ಉಗಮವಾದ ಈ ಮೂರು ಬುಡಕಟ್ಟು ನಾಯಕರು.
೧೯೦೦ರ ನಂತರ ಈ ಪ್ರದೇಶ ಎರಡು ಮುಖ್ಯ ಬೆಳವಣಿಗೆಗಳನ್ನು ಕಾಣುತ್ತದೆ. ಒಂದನೆಯದು, ಬ್ರಿಟಿಷ್ ಅನ್ವೇಷಣೆಗಾರರು ಮತ್ತು ಭೂಗೋಳಶಾಸ್ತ್ರಜ್ಞರು ಇಡೀ ಪ್ರದೇಶದ ಕ್ಷೇತ್ರಕಾರ್ಯ ಮಾಡಿ, ಈ ಪ್ರದೇಶ ತೈಲ ಉತ್ಪನ್ನಗಳನ್ನು ಯಥೇಚ್ಚವಾಗಿ ಹೊಂದಿರುವುದನ್ನು ಕಂಡುಹಿಡಿದರು. ಇದು ಈ ಪ್ರದೇಶಕ್ಕೆ ಬ್ರಿಟಿಷರ ಸಾಮ್ರಾಜ್ಯಶಾಹಿ ವಾದದ ಕ್ರೋಡೀಕರಣಕ್ಕೆ ಬಲವಾದ ಅಡಿಪಾಯವನ್ನು ಹಾಕಲು ಹಿನ್ನೆಲೆಯಾಯಿತು. ಈ ಮೊದಲು ಬ್ರಿಟಿಷರು ಈ ಪ್ರದೇಶಗಳನ್ನು ಅವಲಂಬಿಸಿಕೊಂಡಿರುವುದು ಕೇವಲ ಯುದ್ದಾನುಕೂಲತೆ ಮತ್ತು ವ್ಯಾಪಾರ ದೃಷ್ಟಿಯಿಂದಲೇ ವಿನಃ ಆರ್ಥಿಕ ಆಸಕ್ತಿಗಳಿಂದ ಅಲ್ಲ. ಆದರೆ, ನಿಕ್ಷೇಪಗಳ ಅನ್ವೇಷಣೆ ಬ್ರಿಟಿಷರ ವಸಾಹತು ಆಲೋಚನೆಗಳನ್ನೇ ಪರಿವರ್ತಿಸಿತು.
ಎರಡನೆಯ ಬೆಳವಣಿಗೆ ಸೌದಿ ಕುಟುಂಬಕ್ಕೆ ಸೇರಿದ ನಜ್ಜೀದಿ ಅರಸರ ಉಗಮ. ಈ ಸಮುದಾಯದ ಮುಖಂಡ ಅಬ್ದುಲ್ ಅಜೀಜ್ ಇಬ್ನಸೌದ್, ಸೌದಿ ಮನೆತನದ ಪ್ರಭುತ್ವವನ್ನು ಗಟ್ಟಿಗೊಳಿಸಿ, ಅದಕ್ಕೊಂದು ಇಡೀ ಅರಬ್ ಜಗತ್ತಿನಲ್ಲಿ ಸ್ವತಂತ್ರ ಅನನ್ಯತೆಯನ್ನು ಸಮರ್ಥಿಸುವುದು ಉದ್ದೇಶವಾಗಿತ್ತು. ತನ್ನ ಕುಟುಂಬ ಹೊಂದಿರುವ ಭೂಪ್ರದೇಶದ ವಿಸ್ತಾರವನ್ನು ಒಂದು ಯೋಜನೆಯನ್ನಾಗಿ ಪರಿಗಣಿಸಿ, ೧೯೦೨ ರಿಂದ ರಶೀದಿ ಸಾಮ್ರಾಜ್ಯದ ಮೇಲೆ ದಂಡೆತ್ತಿ ಹೋಗಿ ಅಲ್ಲಿನ ಅರಸರನ್ನು ಉತ್ತರಕ್ಕೆ ಓಡಿಸಿದನು. ರಶೀದಿ ಸಾಮ್ರಾಜ್ಯದ ಪ್ರಾಂತಗಳನ್ನು ಆಕ್ರಮಿಸಿದ ಇಬ್ನಸೌದನು ಸೌದಿ ಸಾಮ್ರಾಜ್ಯವನ್ನು ಪ್ರಾದೇಶಿಕವಾಗಿ ಒಂದು ಮಾದರಿ ಅರಬ್ ಶಕ್ತಿಯನ್ನಾಗಿ ಪರಿವರ್ತಿಸಲು ಯಶಸ್ವಿಯಾದನು. ಇಬ್ನಸೌದನು ಹುಟ್ಟು ಹಾಕಿದ ಪ್ರಭುತ್ವವನ್ನು ಇನ್ನೊಂದು ಅರಬ್ ಸಮುದಾಯವಾದ ಹಷಿಮೈಟ್ ಮುಖಂಡ ಶರೀಫ್ ಹುಸೇನನು ಒಪ್ಪಿಕೊಳ್ಳಲು ತಯಾರಿರಲಿಲ್ಲ. ಹಾಗಾಗಿ, ಅರಬ್ ಜಗತ್ತಿನ ಮುಖಂಡತ್ವಕ್ಕೆ ಸೌದಿ ಮತ್ತು ಹಷಿಮೈಟ್‌ರ ನಡುವೆ ಸ್ಪರ್ಧೆ ಅನಿವಾರ್ಯವಾಯಿತು.
ಬ್ರಿಟಿಷರು ಸುಮಾರು ೧೯ನೆಯ ಶತಮಾನದ ಆರಂಭದಿಂದಲೇ ಅರಬ್ ಜಗತ್ತಿನ ಬಹುತೇಕ ನಗರಗಳಲ್ಲಿ ವ್ಯಾಪಾರ ಆಸಕ್ತಿಗಳನ್ನು ಬೆಳೆಸಿಕೊಂಡಿದ್ದು, ವಾಣಿಜ್ಯ ಕ್ಷೇತ್ರದಲ್ಲಿ ಮೇಲುಗೈ ಸಾಧಿಸಿ ಇಡೀ ಅರಬ್ ಜಗತ್ತನ್ನು ತಮ್ಮದೇ ವಸಾಹತನ್ನಾಗಿ ಬೆಳೆಸಲು ಯೋಜನೆಗಳನ್ನು ರೂಪಿಸುತ್ತಿದ್ದರು. ತೈಲ ಉತ್ಪನ್ನಗಳ ಅನ್ವೇಷಣೆ ನಂತರವಂತೂ ಅವರು ಹೆಚ್ಚು ಆಸಕ್ತಿಯನ್ನು ತೋರುತ್ತಿದ್ದರು. ಈ ಮಧ್ಯದಲ್ಲಿ ಜರ್ಮನಿಯ ವಿಲಿಯಂ ಕೈಸರನು ಅಟ್ಟೋಮನ್ ಸುಲ್ತಾನ ಅಬ್ದುಲ್ ಹಮೀದ್‌ನೊಂದಿಗೆ ಒಡಂಬಡಿಕೆ ಮಾಡಿಕೊಂಡು ರೈಲು ನಿರ್ಮಾಣ ಹಕ್ಕನ್ನು ಪಡೆದನು. ಇದು ಬ್ರಿಟಿಷರ ಸಾಮ್ರಾಜ್ಯಶಾಹಿ ಆಸಕ್ತಿಗಳಿಗೆ ಧಕ್ಕೆ ಬಂದಿರುವುದರಿಂದ ಸುಲ್ತಾನ ಮತ್ತು ಜರ್ಮನಿಯ ವಿಲಿಯಂ ಕೈಸರನ ವಿರುದ್ಧ ಪಿತೂರಿ ನಡೆಸಲು ಆರಂಭಿಸಿದರು. ಅವರ ವಿರುದ್ಧ ಸೈನಿಕ ಕಾರ್ಯಾಚರಣೆ ನಡೆಸುವುದಾದರೆ, ಸ್ಥಳೀಯರ ಸಹಕಾರ ಬೇಕಾಗುವುದೆಂಬ ದೃಷ್ಟಿಯಿಂದ ಬ್ರಿಟಿಷರು ಅರಬ್ ಜಗತ್ತಿನ ಪ್ರಾಂತೀಯ ಅರಸರೊಂದಿಗೆ ಸ್ನೇಹ ಬೆಳೆಸಲು ಆರಂಭಿಸಿದರು. ಇದೇ ಹೊತ್ತಿಗೆ ಸೌದಿ ಮುಖಂಡ ಅಬ್ದುಲ್ ಅಜೀಜ್ ಇಬ್ನಸೌದ್ ಮತ್ತು ಹಷಿಮೈಟ್ ಕುಟುಂಬದ ಖಲೀಫ ಶರೀಪ್ ಹುಸೇನ್‌ನ ನಡುವೆ ಅರಬ ಜಗತ್ತಿನ ಆಧಿಪತ್ಯಕ್ಕೆ ಪೈಪೋಟಿ ಆರಂಭವಾಗುತ್ತದೆ.
ಮೆಕ್ಕಾದ ಶರೀಫನು ಬ್ರಿಟಿಷರೊಂದಿಗೆ ಸ್ನೇಹದಿಂದ ಇದ್ದರು, ಸೌದಿ ಅರಸನ ಪ್ರಭಾವವನ್ನು ಗಂಭೀರವಾಗಿಯೇ ಪರಿಶೀಲಿಸುತ್ತಿದ್ದರು. ಇಡೀ ಅರಬ್ ಪ್ರಸ್ಥಭೂಮಿಯೇ ತೈಲ ಸಂಪತ್ತಿಗೆ ಶ್ರೀಮಂತವಾಗಿರುವುದರಿಂದ ಬ್ರಿಟಿಷರು ಯಾರೊಂದಿಗೂ ನಿಷ್ಠುರ ಮಾಡಿಕೊಳ್ಳಲು ಇಷ್ಟಪಡುತ್ತಿರಲಿಲ್ಲ. ಈ ಮಧ್ಯದಲ್ಲಿ ಇಬ್ನಸೌದ್ ಮತ್ತು ಶರೀಫರ ನಡುವೆ ಮೆಕ್ಕಾದ ಶರೀಫನೆಯ ನಂಬಿಗಸ್ಥ ಎಂಬ ಭಾವನೆಯೂ ಬ್ರಿಟಿಷರಿಗಿತ್ತು. ಹಾಗಾಗಿ, ಇವರಿಬ್ಬರ ಪೈಪೋಟಿಯ ಲಾಭವನ್ನು ಪಡೆಯಲು ಪ್ರಯತ್ನ ಮಾಡಿದರು. ಇವರಿಬ್ಬರೂ ಎರಡು ಪ್ರಭಾವಿ ಅರಬ್ ಕುಟುಂಬಗಳನ್ನು ಪ್ರತಿನಿಧಿಸುತ್ತಿದ್ದು, ಇಬ್ಬರೂ ಅರಬ್ ಜಗತ್ತಿನಲ್ಲಿ ಸ್ಥಾಪಿಸಲ್ಪಡುವ ಆಧಿಪತ್ಯವನ್ನು ಹೊಂದಬೇಕೆಂಬ ಆಕಾಂಕ್ಷೆ ಹೊಂದಿ ಒಬ್ಬರನ್ನೊಬ್ಬರು ಟೀಕಿಸುವುದರಲ್ಲಿದ್ದರು. ಇಬ್ನಸೌದನಿಗೆ ಮಧ್ಯ ಮತ್ತು ದಕ್ಷಿಣ ಅರೇಬಿಯಾದ ಬೆದಾಯಿನ್ ಬುಡಕಟ್ಟು ಜನರ ಬೆಂಬಲವಿದ್ದು, ೧೯೦೨ ಮತ್ತು ೧೯೧೨ರ ನಡುವೆ ಅವನು ನಡೆಸಿದ ಸೈನಿಕ ಕಾರ್ಯಾಚರಣೆಯಲ್ಲಿ ತಾನೊಬ್ಬ ಬಲಿಷ್ಠ ಸ್ಥಳೀಯ ಅರಸನೆಂದು ಶ್ರುತಪಡಿಸಿದ್ದ. ಅಲ್ಲದೆ, ಅವನ ಪ್ರಕಾರ ಸೌದಿಗಳು ಹೆಚ್ಚು ಮುಂದುವರಿದವರು ಆಗಿದ್ದು, ನಾಗರಿಕ ವ್ಯವಸ್ಥೆಯ ಹರಿಕಾರರು ಎಂದೇ ಪ್ರತಿಪಾದಿಸಿ ಅರಬ್ ಜಗತ್ತಿನ ಮುಖಂಡತ್ವವನ್ನು ವಹಿಸಿಕೊಳ್ಳುವ ಎಲ್ಲ ಅರ್ಹತೆಯನ್ನು ಸೌದಿ ಕುಟುಂಬ ಹೊಂದಿದೆ ಎಂದು ಪ್ರತಿಪಾದಿಸುತ್ತಾನೆ.
ಇದಕ್ಕೆ ಉತ್ತರವಾಗಿ ಮೆಕ್ಕಾದ ಶರೀಫ ಹುಸೇನನು ಕೂಡ ಇಡೀ ಮುಸ್ಲಿಂ ಸಮುದಾಯಕ್ಕೆ ಪವಿತ್ರವೆಂದು ಗೌರವಿಸಲ್ಪಡುವ ಮೆಕ್ಕ ಮತ್ತು ಮದೀನಾ, ಹಷಿಮೈಟರ ಅಧೀನಕ್ಕೆ ಒಳಪಟ್ಟಿದ್ದು, ಶರೀಫನು ತಾನೆಯ ಖಲೀಫನೆಂದು, ಇಸ್ಲಾಂ ಜಗತ್ತಿನ ಅಧ್ಯಾತ್ಮ ಮುಖಂಡನೆಂದೂ, ಧಾರ್ಮಿಕ ಮುಖಂಡನೆಂದೂ ಹೇಳಿಕೊಂಡು, ಅರಬ್ ಜಗತ್ತಿನ ನೇತೃತ್ವವನ್ನು ವಹಿಸಲು ಹಷಿಮೈಟ್ ಕುಟುಂಬವೇ ಅರ್ಹವಾಗಿದೆ ಎಂದು ಸಮರ್ಥಿಸಿಕೊಂಡನು. ಇದನ್ನು ಅರಿತ ಇಬ್ನಸೌದ್ ತನ್ನ ಸೈನಿಕ ಕಾರ್ಯಾಚರಣೆಯನ್ನು ಮತ್ತಷ್ಟು ಉತ್ತರಾಭಿಮುಖವಾಗಿ ಮುಂದುವರಿಸಿದನು. ಹಷಿಮೈಟರು ಪ್ರಭಾವಿಯಾಗಿರುವ ಪ್ರದೇಶದ ಮೇಲೆಯೇ ದಂಡೆತ್ತಿ ಹೋಗಿ ಮೆಕ್ಕಾ ಮತ್ತು ಮದೀನ ಪಟ್ಟಣಗಳನ್ನು ಸೌದಿ ಮುಖಂಡ ಇಬ್ನಸೌದ್ ಮತ್ತು ಅವನ ಬೆಂಬಲಿಗರು ಆಕ್ರಮಿಸಲು ಪ್ರಯತ್ನಿಸಿದರು.
ಈ ನಡುವೆ ಪ್ರಥಮ ಜಾಗತಿಕ ಯುದ್ಧದ ಘೋಷಣೆ ಆಗಿತ್ತು. ಬ್ರಿಟಿಷರು, ರಷ್ಯನ್ನರು ಮತ್ತು ಫ್ರೆಂಚರು ಒಕ್ಕೂಟ ಕ್ಯಾಂಪಿನಲ್ಲಿದ್ದರೆ, ಸೆಂಟ್ರಲ್ ಕ್ಯಾಂಪ್‌ನಲ್ಲಿ ಮುಖ್ಯವಾಗಿ ಜರ್ಮನಿ, ಅಟ್ಟೋಮನ್ ಸರಕಾರ ಬಲಿಷ್ಠ ದೇಶಗಳಾಗಿದ್ದವು. ೧೮೯೦ರ ದಶಕದಿಂದಲೇ ಬ್ರಿಟಿಷರು ತಮ್ಮ ಸಾಮ್ರಾಜ್ಯಶಾಹಿ ಯೋಜನೆಗೆ ಅಟ್ಟೋಮನ್ ಸುಲ್ತಾನ, ಜರ್ಮನಿಯೊಂದಿಗೆ ಕೈಜೋಡಿಸಿ ಬೆದರಿಕೆ ಒಡ್ಡಿರುವುದನ್ನು ಗಂಭೀರವಾಗಿ ತೆಗೆದುಕೊಂಡ ಬ್ರಿಟಿಷರು ಕ್ಲುಪ್ತ ಸಮಯದಲ್ಲಿ ಸೇಡು ತೀರಿಸಿಕೊಳ್ಳುವ ತವಕದಲ್ಲಿದ್ದರು. ಜಾಗತಿಕ ಯುದ್ಧ ಅದಕ್ಕೊಂದು ವೇದಿಕೆಯಾಗಿ ದೊರೆಯಿತು. ತೈಲ ಸಂಪತ್ತಿರುವ ಪ್ರದೇಶದಲ್ಲಿ ಅಟ್ಟೋಮನ್ ಆಳ್ವಿಕೆಯನ್ನು ಕೊನೆಗೊಳಿಸುವುದು ಬ್ರಿಟಿಷರ ಮುಖ್ಯ ಉದ್ದೇಶವಾಗಿತ್ತು. ಯುದ್ಧ ಮುಗಿದ ನಂತರ ಶ್ರೀಮಂತ ಸಂಪನ್ಮೂಲದ ಉತ್ಪಾದನೆ ಮಾಡಬೇಕೆಂಬ ಯೋಜನೆ ಇರುವುದರಿಂದ ಮತ್ತು ಅವರ ದಾರಿಯನ್ನು ಸುಗಮಗೊಳಿಸುವ ನಿಟ್ಟಿನಲ್ಲಿ ಅಟ್ಟೋಮನ್‌ರ ಅನುಮತಿ ಪಡೆಯುವ ಬದಲು, ಸ್ಥಳೀಯವಾಗಿ ನಿಜವಾಗಿ ಪ್ರಾಂತೀಯ ಆಡಳಿತವನ್ನು ಸೂತ್ರವಾಗಿ ನೋಡಿಕೊಳ್ಳುತ್ತಿರುವ ನಾಯಕರೊಂದಿಗೆ ಒಪ್ಪಂದ ಮಾಡಿಕೊಂಡು ಅವರ ಮುಂದಿನ ಯೋಜನೆಗೆ ಸಿದ್ಧತೆ ನಡೆಸತೊಡಗಿದರು. ಹಷಿಮೈಟರು ಅಟ್ಟೋಮನ್‌ರ ಆಡಳಿತವನ್ನು ಕೊನೆಗೊಳಿಸುವುದಾಗಲಿ, ಸೌದಿಯರ ಪ್ರಭಾವವನ್ನು ನಿಯಂತ್ರಿಸುವುದರಲ್ಲಾಗಲಿ ಸಫಲವಾಗದ ಕಾರಣ ನೆಯರವಾಗಿ ಅಂತದ್ದೊಂದು ರಾಜತಾಂತ್ರಿಕ ಯೋಜನೆಯನ್ನು ರೂಪಿಸಿದರು.
೧೯೦೨-೧೯೧೫ರ ನಡುವೆ ಸುಮಾರು ೫ ಬಾರಿ ದಂಡೆತ್ತಿ ಹೋಗಿ ಇಬ್ನಸೌದ್ ಸೌದಿ ಸಾಮ್ರಾಜ್ಯವನ್ನು ವಿಸ್ತರಿಸಿ ತನ್ನ ಅಸ್ತಿತ್ವವನ್ನು ಗಟ್ಟಿಗೊಳಿಸಿದನು. ಅಟ್ಟೋಮನ್ ಸಾಮ್ರಾಜ್ಯದ ಅಧೀನದಿಂದ ಸ್ವತಂತ್ರನಾಗುವ ಹೆಬ್ಬಯಕೆಯನ್ನು ವ್ಯಕ್ತಪಡಿಸುವುದರಿಂದ ಬ್ರಿಟಿಷರು ಅವನೊಂದಿಗೆ ರಾಜತಾಂತ್ರಿಕ ಮಾರ್ಗವನ್ನು ಪಾಲಿಸುತ್ತಾರೆ. ಅವನ ಪ್ರಾಂತದ ವಿಸ್ತರಣೆ, ಹಷಿಮೈಟ್ ಪ್ರದೇಶದತ್ತ ಅವನ ಸೈನಿಕ ಕಾರ್ಯಾಚರಣೆಯನ್ನು ಆ ತಕ್ಷಣ ತಡೆ ಹಿಡಿಯಬೇಕೆಂಬುದು ಬ್ರಿಟಿಷರ ಆಸಕ್ತಿ. ಹಷಿಮೈಟ್ ಮುಖಂಡ ಶರೀಫನು ಈ ದಿಶೆಯಲ್ಲಿ ಯಾವುದೇ ಯಶಸ್ಸು ಸಾದಿಸದ ಕಾರಣ ಬ್ರಿಟಿಷರೇ ನೆಯರವಾಗಿ ಸೌದಿ ಮುಖಂಡನೊಂದಿಗೆ ಒಂದು ಒಪ್ಪಂದವನ್ನು ೧೯೧೫ರಲ್ಲಿ ಮಾಡಿಕೊಳ್ಳುತ್ತಾರೆ. ಬ್ರಿಟಿಷರಿಗೆ ಮುಖ್ಯವಾಗಿ ತಾವು ಸರ್ವೆ ಮಾಡಿ ತೈಲ ಸಂಪತ್ತಿನಲ್ಲಿ ಶ್ರೀಮಂತವಾಗಿರುವ ಗಲ್ಫ್ ಪ್ರಾಂತ, ಇಂದಿನ ಇರಾಕ್, ಪ್ಯಾಲೆಸ್ತೀನ್, ಜೋರ‍್ಡಾನ್, ಕುವೈತ್ ಪ್ರದೇಶಗಳಿಗೆ ಸೌದಿಯ ಪ್ರಭುತ್ವ ವಿಸ್ತರಿಸಬಾರದು ಎಂಬ ಕಾರಣದಿಂದ, ಅಬ್ದುಲ್ ಅಜೀಜ್ ಇಬ್ನಸೌದನ ಜೊತೆಗೆ ಜೆಡ್ಡಾ ಒಪ್ಪಂದವನ್ನು ೧೯೧೫ರಲ್ಲಿ ಮಾಡಿಕೊಂಡರು. ಒಪ್ಪಂದದ ಪ್ರಕಾರ ಸೌದಿ ಅರಸನ ಅಸ್ತಿತ್ವವನ್ನು ಬ್ರಿಟಿಷರು ಗೌರವಿಸಿದರು. ೧೫,೦೦೦ ಪೌಂಡ್ ವರ್ಷಕ್ಕೆ ಸಬ್ಸಿಡಿಯಾಗಿ ಇಬ್ನಸೌದನಿಗೆ ಬ್ರಿಟಿಷರು ಕೊಡುವುದಾಗಿ ಒಪ್ಪಿಕೊಂಡರು. ಸೌದಿ ಕುಟುಂಬವು ಬಲಿಷ್ಠ, ಪ್ರಭಾವಶಾಲಿ ಅರಬ್ ಶಕ್ತಿಯೆಂದು ಅಧಿಕೃತವಾಗಿ ಬ್ರಿಟಿಷರು ಒಪ್ಪಿಕೊಂಡರು. ಇದಕ್ಕುತ್ತರವಾಗಿ ಬ್ರಿಟಿಷರು ಸೌದಿ ಅರಸನಿಗೆ ಕೆಲವು ಶರತ್ತುಗಳನ್ನು ಹಾಕಿದರು. ತನ್ನ ಎಲ್ಲ ಸೈನಿಕ ಕಾರ್ಯಾಚರಣೆಗಳನ್ನು ನಿಲ್ಲಿಸಬೇಕೆಂದೂ, ಹಷಿಮೈಟ್ ಪ್ರಭಾವವಿರುವ ಯಾವುದೇ ಪ್ರದೇಶದ ರಾಜಕೀಯ ಚಟುವಟಿಕೆಯಲ್ಲಿ ಹಸ್ತಕ್ಷೇಪ ಮಾಡಬಾರದೆಂದು, ಬ್ರಿಟಿಷರು ಕಂಡು ಹಿಡಿದ ತೈಲ ನಿಕ್ಷೇಪ ಹೇರಳವಾಗಿರುವ ಇರಾಕ್, ಕುವೈತ್ ಮತ್ತು ಗಲ್ಫ್ ಪ್ರದೇಶದ ಮೇಲೆ ದಾಳಿ ಮಾಡಬಾರದೆಂದೂ ಬ್ರಿಟಿಷರು ಕೇಳಿಕೊಂಡರು. ಇದಕ್ಕೆ ಇಬ್ನಸೌದ್ ಒಪ್ಪಿಗೆ ಸೂಚಿಸಿದ್ದನು. ಸೌದಿ ಕುಟುಂಬಕ್ಕೆ ಅರಬ್ ಜಗತ್ತಿನಲ್ಲಿ ದೀರ್ಘ ಇತಿಹಾಸವಿದ್ದು, ಅದೇ ಕುಟುಂಬ ನ್ಯಾಯೋಚಿತವಾಗಿ ಆಧಿಪತ್ಯದ ಪತಾಕೆ ಹಿಡಿಯಲು ಅರ್ಹತೆ ಹೊಂದಿರುವುದು ಎಂದು ಬ್ರಿಟಿಷರು ಗೌರವಿಸಿದ ಕಾರಣ ಬ್ರಿಟಿಷರಿಗೆ ಸೌದಿ ಕುಟುಂಬದಿಂದ ಲಾಭವೂ ಆಯಿತು. ಅವರು ಭವಿಷ್ಯದಲ್ಲಿ ತೈಲ ಸಂಪನ್ಮೂಲಗಳ ಅಧಿನಾಯಕರೆಂದು ಸಾರ್ವತ್ರಿಕವಾಗಿ ಸಮರ್ಥಿಸಿಕೊಳ್ಳಲು ಸೌದಿ ಕುಟುಂಬದಿಂದ ಇನ್ನು ಮುಂದೆ ಯಾವುದೇ ಸಮಸ್ಯೆ ಉದ್ಭವವಾಗುವುದಿಲ್ಲ ಎಂಬುದನ್ನು ಬ್ರಿಟಿಷರು ಖಾತರಿಪಡಿಸಿಕೊಂಡರು. ಮತ್ತು ಅರಬ್ ಜಗತ್ತಿನ ದಕ್ಷಿಣ ಮತ್ತು ಮಧ್ಯಭಾಗದಲ್ಲಿ ಅಸ್ತಿತ್ವಕ್ಕೆ ಬಂದ ಸೌದಿ ಮನೆತನಕ್ಕೆ ಒಂದು ಅಧಿಕೃತವಾದ ಅಸ್ತಿತ್ವ ಅನನ್ಯತೆ ಬಂದು, ಅವರು ಅರಬ್ ರಾಜಕೀಯ ಚಟುವಟಿಕೆಗಳಿಂದ ಸ್ವತಂತ್ರರಾದರು. ಅದಕ್ಕೆ ಗೌರವವೂ ಕೂಡ ಅಂತಾರಾಷ್ಟ್ರೀಯವಾಗಿ ಬ್ರಿಟಿಷರ ಮೂಲಕ ದೊರೆಯಿತು.
ತನ್ನ ಶಕ್ತಿ ಪ್ರದರ್ಶನದ ಅರಂಭದ ಕಾಲದಲ್ಲಿ ಅಬ್ದುಲ್ ಅಜೀಜ್‌ಗೆ, ತಾನು ಕಟ್ಟಿದ ಸ್ವದೇಶದ ಬಗ್ಗೆ ಅತೀವ ಪ್ರೀತಿ ಇತ್ತು. ಧರ್ಮ ರಕ್ಷಣೆಯ ಬಗ್ಗೆ ಕಾಳಜಿ ಇತ್ತು ಮತ್ತು ತನ್ನ ಪ್ರಭುತ್ವವನ್ನು ಸ್ಥಾಪಿಸಲು ಸಹಕರಿಸಿದ ಬೆಂಬಲಿಗರಿಗೆ ಶಾಂತಿ ಮತ್ತು ಭದ್ರತೆಯನ್ನು ಒದಗಿಸುವುದಕ್ಕೆ ಆದ್ಯತೆ ನೀಡಿದನು. ಹಾಗಾಗಿ, ಅವನ ರಾಜತಾಂತ್ರಿಕ ಚಟುವಟಿಕೆಗಳು ಮುಖ್ಯವಾಗಿ ರಾಷ್ಟ್ರೀಯ ಅದರಲ್ಲೂ ತನ್ನ ವಂಶದ ಆಸಕ್ತಿಯನ್ನು ರಕ್ಷಿಸುವುದಕ್ಕೆ ಒತ್ತು ಕೊಡುತ್ತಿದ್ದ. ಹಷಿಮೈಟ್‌ಗಳ ವಿರುದ್ಧ ಸಾಧಿಸಿದ ಜಯದೊಂದಿಗೆ ಎರಡು ಮುಖ್ಯ ಗುರಿಗಳನ್ನು ರೂಪಿಸಿಕೊಂಡ.
೧. ತನ್ನದೇ ಅಸ್ತಿತ್ವ ಮತ್ತು ಆಧಿಪತ್ಯವನ್ನು ಅಧಿಕೃತವಾಗಿ ಇಡೀ ಅರಬ್ ಜಗತ್ತಿಗೆ ಬಹಿರಂಗಪಡಿಸುವುದು.
೨. ೧೮ನೆಯ ಮತ್ತು ೧೯ನೆಯ ಶತಮಾನ ದಲ್ಲಿ ತನ್ನ ಪೂರ್ವಜರಿಗೆ ಸೇರಿದೆ ಎನ್ನಲಾದ ಭೂಭಾಗವನ್ನು ಆಕ್ರಮಸಿ ಸೌದಿ ವಂಶದ ಪ್ರಭುತ್ವವನ್ನು ಪುನರ್ ಸಂಘಟಿಸುವುದು.
ಮೊದಲ ಉದ್ದೇಶ ಈಡೇರಿಸುವುದು ಸ್ವಲ್ಪ ಕ್ಲಿಷ್ಟವಾಗಿದ್ದರೂ, ಅದರಲ್ಲಿ ಯಶಸ್ವಿ ಯಾಗುತ್ತಾನೆ. ಅಂದರೆ, ತನ್ನದೇ ಆಧಿಪತ್ಯವನ್ನು ಮುಸ್ಲಿಂ ಜಗತ್ತಿನಲ್ಲಿ ಶ್ರುತಪಡಿಸು ವುದೆಂದರೆ, ಕೆಲವು ಸಂಪ್ರದಾಯಸ್ಥ ಪ್ರಭಾವಿ ಧಾರ್ಮಿಕ ಶಕ್ತಿಗಳನ್ನು ಎದುರಿಸಬೇಕಾಗುತ್ತದೆ. ಈಗಿದ್ದ ನಂಬಿಕೆಯಂತೆ ಅಟ್ಟೋಮನ್ ಸುಲ್ತಾನನು ಇಡೀ ಇಸ್ಲಾಮ್ ಜಗತ್ತಿಗೆ ಮುಖಂಡ. ಈಗ ಇಬ್ನಸೌದ್ ಆ ಸ್ಥಾನವನ್ನು ತುಂಬುವನೆಂದು ಆಶಯ ವ್ಯಕ್ತಪಡಿಸಿದರೆ ಸುಲ್ತಾನ ತನ್ನ ಬೆಂಬಲಿಗರೊಂದಿಗೆ ವಿರೋಧಿಸುವ ಸೂಚನೆಗಳೂ ಇದ್ದವು. ಆದರೆ, ಬ್ರಿಟಿಷರ ಜೊತೆಗೆ ಕೈಜೋಡಿಸಿ ಸುಲ್ತಾನನಿಂದ ಬರಬಹುದಾದ ಆಪತ್ತುಗಳನ್ನು ಆತ ತಪ್ಪಿಸಿಕೊಂಡನು. ಹಾಗಾಗಿ ೧೯೧೫ರ ಒಪ್ಪಂದ ಇಬ್ನಸೌದ್ ಮತ್ತು ಬ್ರಿಟಿಷರಿಬ್ಬರಿಗೂ ಅನಿವಾರ್ಯವಾಗಿತ್ತು.
ಇಬ್ನಸೌದ್ ಮತ್ತು ಶರೀಫರ ನಡುವಿನ ಪೈಪೋಟಿಯ ಕೊನೆಯ ಪ್ರದರ್ಶನ ೧೯೨೪ರಲ್ಲಿ ನಡೆಯಿತು. ಶರೀಫನು ಇದ್ದಕ್ಕಿದ್ದಂತೆ ತಾನೆಯ ಇಸ್ಲಾಮ್ ಜಗತ್ತಿಗೆ ಖಲೀಫ ಎಂದು ಘೋಷಿಸಿಕೊಂಡನು. ಇಂಥದೊಂದನ್ನು ಇಬ್ನಸೌದ್ ಮೊದಲೇ ನಿರೀಕ್ಷಿಸಿದ್ದು, ಅವನ ರಾಜಕೀಯ ಆಸಕ್ತಿಗಳನ್ನು ಬಹಿರಂಗಗೊಳಿಸಿದ ಸ್ವಘೋಷಿತ ಖಲೀಪನ ಸಾಮ್ರಾಜ್ಯ ಹಿಜಜ್ ಮೇಲೆ ಆ ತಕ್ಷಣ ಇಬ್ನಸೌದ್ ದಾಳಿ ಆರಂಭಿಸಿದ. ಇಲ್ಲಿಯವರೆಗೂ ಸೌದಿ ಹಷಿಮೈಟ್ ಎರಡೂ ವಂಶಗಳು ಟರ್ಕಿ ಸುಲ್ತಾನನ್ನು ಟೀಕಿಸಿ ಅಸಮರ್ಥ ದೊರೆ ಎಂದೂ ಕರೆಯುತ್ತಿದ್ದರು. ಆದರೆ, ಶರೀಫನು ತಾನೆ ಅನಭಿಷಿಕ್ತ ದೊರೆ ಎಂದೂ ಮುಂದಿನ ದಿನಗಳಲ್ಲಿ ಇಸ್ಲಾಂ ಜಗತ್ತಿನ ಖಲೀಫ ಎಂದು ಘೋಷಿಸಿದ್ದ ಕಾರಣ ಇಬ್ನಸೌದನ ದಂಡಯಾತ್ರೆ ಆರಂಭವಾಯಿತು. ಈ ದಂಡಯಾತ್ರೆಯಲ್ಲಿ ಹಷಿಮೈಟರ ಅಧೀನಕ್ಕೆ ಒಳಪಟ್ಟ ಹಾಗೂ ಇಸ್ಲಾಂ ಧರ್ಮಕ್ಕೆ ಪವಿತ್ರ ಕೇಂದ್ರಗಳಾದ ಮಕ್ಕಾ ಮತ್ತು ಮದೀನಾ ನಗರಗಳನ್ನು ಸೌದಿ ವಂಶ ಆಕ್ರಮಿಸಿಕೊಂಡಿತು.
ಎರಡೂ ಉದ್ದೇಶಗಳನ್ನು ಈಡೇರಿಸಿದ ನಂತರ ಅಬ್ದುಲ್ ಅಜೀಜ್ ಇಬ್ನಸೌದನು ತನ್ನ ಸಾಮ್ರಾಜ್ಯದ ಸ್ವಾತಂತ್ರ್ಯವನ್ನು ಉಳಿಸಿಕೊಳ್ಳುವತ್ತ ಗಮನ ನೀಡುತ್ತಾನೆ. ಇಲ್ಲಿ ನಾಲ್ಕು ಉದ್ದೇಶಗಳನ್ನು ಅವನು ಹೊಂದಿದ್ದನು.
೧. ಯುರೋಪಿನ ವಸಾಹತುಶಾಹಿ ರಾಷ್ಟ್ರಗಳಿಂದ ತನ್ನ ಇರುವಿಕೆಯನ್ನು ಗುರುತಿಸಿಕೊಂಡು, ಗೌರವಿಸಿಕೊಳ್ಳುವುದು. ಇದು ಅವನಿಗೆ ಮುಖ್ಯವಾಗುತ್ತದೆ ಏಕೆಂದರೆ, ಶರೀಫ ಹುಸೇನನು ತನ್ನಿಂದ ಅನುಭವಿಸಿದ ಅವಮಾನಕ್ಕೆ ಇವರ ದೇಶದ ನೆರೆಯಲ್ಲಿರುವ, ಆದರೆ, ಹಷಿಮೈಟು ವಂಶಕ್ಕೆ ಸೇರಿದ ಜೋರ್ಡಾನ್ ಮತ್ತು ಇರಾಕ್ ಅರಸರು ಪ್ರತೀಕಾರ ತೆಗೆದುಕೊಳ್ಳಬಹುದೆಂಬ ಭಯವು ಇತ್ತು. ಅದರಲ್ಲೂ ಮಕ್ಕಾ ಮತ್ತು ಮದೀನಾವನ್ನು ಸೌದಿ ವಂಶ ಬಲತ್ಕಾರದಿಂದಲೇ ಹಷಿಮೈಟು ವಂಶದಿಂದ ಕಸಿದುಕೊಂಡಿರುವುದು. ಈ ನಿಟ್ಟಿನಲ್ಲಿ ೧೯೨೬ರಲ್ಲಿ ಸೋವಿಯತ್ ಒಕ್ಕೂಟ, ಸೌದಿ ವಂಶದ ಸ್ವತಂತ್ರ ಇರುವಿಕೆಯನ್ನು ಒಪ್ಪಿಕೊಂಡಿತು. ಅದಕ್ಕಿಂತಲೂ ಮುಖ್ಯವಾದುದು. ೧೯೨೭ರ ಅಂಗ್ಲೋ ಜೆಡ್ಡಾ ಒಪ್ಪಂದ. ೧೯೧೫ರ ಒಪ್ಪಂದಕ್ಕಿಂತಲೂ ಇದು ಭಿನ್ನವಾಗಿದ್ದು. ೧೯೨೭ರ ಒಪ್ಪಂದದಲ್ಲಿ ಬ್ರಿಟಿಷರು ಸೌದಿ ರಾಜ್ಯದ ಸಂಪೂರ್ಣ ಸ್ವಾತಂತ್ರ್ಯವನ್ನು, ಅಬ್ದುಲ್ ಅಜೀಜ್ ಅಧೀನಕ್ಕೆ ಒಳಪಟ್ಟ ಪ್ರದೇಶದಲ್ಲಿ ಅವನ ಪ್ರಭುತ್ವವನ್ನು ಒಪ್ಪಿಕೊಂಡರು.
೨. ೧೯೨೬ರಲ್ಲಿ ಮುಸ್ಲಿಂ ಜಗತ್ತಿನ ಸಮ್ಮೇಳನವನ್ನು ಅಯೋಜಿಸಿ, ಎಲ್ಲ ಅರಬ್ ರಾಷ್ಟ್ರಗಳ ನಿರ್ಲಿಪ್ತತೆಯನ್ನು ಸ್ಪಷ್ಟಪಡಿಸಿಕೊಳ್ಳುವಂತದ್ದು. ಅಲ್ಲದೆ, ಅಂತಾರಾಷ್ಟ್ರೀಯ ಮಟ್ಟದ ಸಮ್ಮೇಳನದಲ್ಲಿ ಭಾಗವಹಿಸಿದ ಎಲ್ಲ ರಾಷ್ಟ್ರಗಳಿಂದ, ಸೌದಿ ವಂಶವು ಹಷಿಮೈಟು ಪ್ರದೇಶದ ಮೇಲೆ ಸಾಧಿಸಿದ ನಿಯಂತ್ರಣಕ್ಕೆ ಅವರ ಒಪ್ಪಿಗೆ ಪಡೆಯುವುದು ಈ ಸಮ್ಮೇಳನದ ವಾಸ್ತವ ಗುಟ್ಟು.
೩. ಅರಬ್ ರಾಜ್ಯಗಳು ತನ್ನೊಂದಿಗೆ ಅರಬ್ ಜಗತ್ತಿನ ಅಧಿಪತ್ಯಕ್ಕಾಗಿ ಸ್ಪರ್ಧೆಗಿಳಿಯದೇ, ಸೌದಿ ವಂಶದ ಪ್ರಭಾವವನ್ನು ಒಪ್ಪಿಕೊಳ್ಳಲು ವಾತಾವರಣ ಸೃಷ್ಟಿ ಮಾಡುವುದು. ಏಕೆಂದರೆ, ಸೌದಿ ವಂಶದ ಹಾಗೆ ಈಜಿಪ್ಟ್‌ನ ಅರಸ ಫಾರುಕ್‌ನು ಇಂತದ್ದೊಂದು ಪ್ರಯತ್ನದಲ್ಲಿರುವುದು ಸೌದಿಯವರ ಗಮನಕ್ಕೆ ಬಂದಿತ್ತು. ಹಾಗಾಗಿ, ಎಲ್ಲ ಅರಬ್ಬರಿಂದ ತಾನೆಯ ಇಸ್ಲಾಂ ಜಗತ್ತಿಗೆ ಮುಖಂಡ ಎಂದು ಶಹಬಾಸ್ ಗಿರಿ ಮಾಡಿಸಿಕೊಳ್ಳಬೇಕೆಂಬ ದೂರಾಲೋಚನೆ. ಇಲ್ಲಿಯೂ ಕೂಡಾ ಅವನಿಗಿರುವುದು ರಾಜಕೀಯ ಉದ್ದೇಶ. ಒಂದು ವೇಳೆ ಇನ್ನೊಂದು ಪ್ರಭುತ್ವ ಪ್ರಭಾವ ಶಾಲಿಯಾದರೆ, ತನ್ನ ರಾಜಕೀಯ ಅಸ್ತಿತ್ವಕ್ಕೆ ಧಕ್ಕೆ ಬರಬಹುದೆಂಬ ಅನುಮಾನ ಕೂಡ ಇತ್ತು.
೪. ಕೊನೆಯದಾಗಿ, ಸಾಮ್ರಾಜ್ಯದ ರಾಜಕೀಯ ಸ್ವಾತಂತ್ರ್ಯವನ್ನು ರಕ್ಷಿಸಿ ತನ್ನ ರಾಜ್ಯದ ರಾಜತಾಂತ್ರಿಕ ಸಂಬಂಧಗಳನ್ನು ಸಮಕಾಲೀನ ಬಂಡವಾಳಶಾಹಿ ರಾಷ್ಟ್ರಗಳೊಂದಿಗೆ ವೃದ್ದಿಸಿಕೊಳ್ಳುವುದು.
ಈಗಾಗಲೇ ಬ್ರಿಟನ್ ಜೊತೆಗೆ ಸೌದಿ ಅರೇಬಿಯಾ ಸ್ನೇಹ ಬೆಳೆಸಿದ್ದರೂ, ಎಷ್ಟು ಸಾಧ್ಯವಾಗುತ್ತದೆ. ಅಷ್ಟು ದೇಶಗಳೊಂದಿಗೆ ಸಂಬಂಧ ಬೆಳೆಸಿಕೊಳ್ಳಬೇಕೆಂಬ ಕನಸು. ಇದಕ್ಕೆ ಮೂರು ಕಾರಣಗಳು ಇದ್ದವು. ಒಂದನೆಯವಾಗಿ, ಇಡೀ ಅರಬ್ ಜಗತ್ತಿನಲ್ಲಿ ಸೌದಿ ವಂಶವು ಮೊದಲ ಸ್ವತಂತ್ರ ರಾಜ್ಯವಾಗಿ ಹುಟ್ಟಿರು ವುದರಿಂದ, ಆರ್ಥಿಕವಾಗಿ ದುರ್ಬಲವಾಗಿತ್ತು. ೧೯೧೫ರಿಂದ ಬ್ರಿಟಿಷರು ಕೊಡುತ್ತಿದ್ದ ಸಬ್ಸಿಡಿಯನ್ನು ನಿಲ್ಲಿಸಿದ್ದರು. ಇನ್ನೊಂದು ಮುಖ್ಯವಾದ ಆದಾಯ ಪ್ರತಿವರ್ಷ ಹಜ್ ಯಾತ್ರೆಗೆ ಬರುವ ಯಾತ್ರಿಕರಿಂದ ವಸೂಲಿ ಮಾಡುವ ಕಂದಾಯ. ಆದರೆ, ೧೯೨೯ರಲ್ಲಿ ಜಾಗತಿಕ ಮಟ್ಟದಲ್ಲಿ ಡಿಪ್ರೆಶನ್ ಸಂಭವಿಸಿರುವುದರಿಂದ, ಹಜ್ಜ್ ಯಾತ್ರೆಗೆ ಬರುವವರ ಸಂಖ್ಯೆಯಲ್ಲಿ ಇಳಿಮುಖವಾಗಿತ್ತು. ಎರಡನೆಯದು, ಇಟೆಲಿ ಯಮಾನ್ ಜೊತೆ ಒಪ್ಪಂದ ಮಾಡಿಕೊಂಡು ನಂತರ ಹತ್ತಿರದ ಇತಿಯೋಪಿಯಾದ ಮೇಲೆ ದಾಳಿ ಮಾಡಿತ್ತು. ಮೂರನೆಯದಾಗಿ, ಅವನಿಗೆ ಬ್ರಿಟಿಷ ರೊಂದಿಗಿನ ಸಂಬಂಧದ ಬಗ್ಗೆ ಅನುಮಾನವಿತ್ತು. ಅವರ ಸಹಕಾರವನ್ನು ಅವಲಂಬಿಸಿ ಇರಾಕ್, ಪ್ಯಾಲೆಸ್ತೀನ್, ಜೋರ್ಡಾನ್ ಮತ್ತು ಗಲ್ಫ್‌ನಲ್ಲಿರುವ ಹಷಿಮೈಟು ಅರಬ್‌ರ ವಿರೋಧವನ್ನು ಸದೆ ಬಡೆದಿದ್ದರು. ಆದರೆ, ಪ್ಯಾಲೆಸ್ತೀನ್ ಪ್ರಶ್ನೆ ಬಂದಾಗ ಸೌದಿ ಅರಸ ಹೆಚ್ಚು ಅರಬರ ಪರವಾಗಿಯೇ ಇರಬೇಕಾಗು ತ್ತದೆ. ಅಂದರೆ, ಪ್ಯಾಲೆಸ್ತೀನ್ ಬ್ರಿಟಿಷರ ಮ್ಯಾಂಡೇಟರಿ ಆಗಿದ್ದು ಅವರೊಂದಿಗೆ ಸ್ನೇಹ ದಿಂದಿದ್ದರೂ, ಅರಬ್‌ರ ಆಸಕ್ತಿಗಳಿಗೆ ತಾನೇ ಚಾಂಪಿಯನ್ ಎಂದು ಹೇಳಿಕೊಳ್ಳಲು, ಪ್ಯಾಲೇಸ್ತಿನಿಯರಿಗೆ ಬೆಂಬಲ ವ್ಯಕ್ತಪಡಿಸಲೇ ಬೇಕಾದ ಅನಿವಾರ್ಯ ಸೌದಿ ವಂಶದವರಿಗಿತ್ತು. ಎಲ್ಲಿ ಯಾದರೂ ಇದು ಬ್ರಿಟಿಷರಿಗೆ ನೋವನ್ನುಂಟು ಮಾಡಿ, ಸೌದಿಯೊಂದಿಗಿನ ಸಂಬಂಧ ಕಡಿದು ಹೋದರೆ, ತಮ್ಮ ರಕ್ಷಣೆಗಾಗಿ ಬೇರೆ ವಸಾಹತುಶಾಹಿ ರಾಷ್ಟ್ರಗಳೊಂದಿಗೆ ನಿಕಟ ಸಂಪರ್ಕ ಬೆಳೆಸಿಕೊಳ್ಳಬೇಕೆಂಬ ಹಂಬಲ.
ಅಬ್ದುಲ್ ಅಜೀಜ್ ಇಬ್ನಸೌದನು ಹಾಕಿಕೊಂಡ ಯೋಜನೆ ಅಷ್ಟೊಂದು ಸುಗಮ ವಾಗಿರಲಿಲ್ಲ. ಅವನ ಮುಂದಿರುವ ಬಂಡವಾಳಶಾಹಿ ರಾಷ್ಟ್ರಗಳು ಬ್ರಿಟನ್, ಫ್ರಾನ್ಸ್, ಸೋವಿಯತ್ ಒಕ್ಕೂಟ ಮತ್ತು ಅಮೆರಿಕ. ಈ ನಾಲ್ಕು ರಾಷ್ಟ್ರಗಳೊಂದಿಗೆ ಒಪ್ಪಂದವನ್ನು ಮಾಡಿಕೊಂಡು ತನ್ನ ಹಿತಾಸಕ್ತಿಗಳನ್ನು ರಕ್ಷಿಸಿಕೊಳ್ಳಲು ಯಾರು ಹೆಚ್ಚು ತನಗೆ ಸೂಕ್ತ ಎಂಬುದು ಮುಖ್ಯವಾಗುತ್ತದೆ. ಅವನು ಇಡೀ ಅರಬ್ ಜಗತ್ತಿನಲ್ಲಿ ತಾನೆಯ ಸಾರ್ವ ಭೌಮ/ಸ್ಥಳೀಯ ರಾಜಕೀಯದಲ್ಲಿ ಮಹಾನ್ ಶಕ್ತಿ ಎಂದು ಗುರುತಿಸಿಕೊಳ್ಳಬೇಕಾಗಿದೆ. ಈ ದೃಷ್ಟಿಯಿಂದ ಫ್ರೆಂಚ್ ಮತ್ತು ಬ್ರಿಟಿಷರನ್ನು ಹೆಚ್ಚು ಹತ್ತಿರ ಸೇರಿಸಿಕೊಳ್ಳುವುದು ತಪ್ಪಾಗುತ್ತದೆ. ಏಕೆಂದರೆ, ಈ ಎರಡು ವಸಾಹತುಶಾಹಿ ರಾಷ್ಟ್ರಗಳ ವಿರುದ್ಧ ಅರಬರು ಸಾರ್ವತ್ರಿಕವಾಗಿ ರಾಷ್ಟ್ರೀಯ ಅಂದೋಲನವನ್ನೇ ಅರಂಭಿಸಿದ್ದಾರೆ. ಮುಖ್ಯವಾಗಿ, ೧೯೧೫ರ ಮೆಕ್ ಮೋಹನ್ ಸಂವಾದದಲ್ಲಿ ಆಶ್ವಾಸನೆ ನೀಡಿದಂತೆ ಬ್ರಿಟಿಷರು ನಡೆದು ಕೊಂಡಿಲ್ಲ. ಅದರ ಪ್ರಕಾರ ಒಕ್ಕೂಟ(ಬ್ರಿಟಿಷರಿರುವ) ಗುಂಪಿನೊಂದಿಗೆ ಜಾಗತಿಕ ಯುದ್ಧ ದಲ್ಲಿ ಭಾಗವಹಿಸಿ, ಟರ್ಕಿ ಸುಲ್ತಾನ ಮತು ಜರ್ಮನಿ ವಿರುದ್ಧ ಯುದ್ಧ ಘೋಷಿಸಿ ದರೆ, ಯುದ್ಧ ಮುಗಿದ ನಂತರ ಅವರಿಗೆ ಸ್ವತಂತ್ರ ರಾಷ್ಟ್ರವನ್ನು ಬಿಟ್ಟುಕೊಡಲಾಗುವುದು ಎಂದು ಬ್ರಿಟಿಷರು ಆಶ್ವಾಸನೆ ನೀಡಿದ್ದರು.
ಆದರೆ, ಬ್ರಿಟಿಷರು ಅದನ್ನು ಅನುಷ್ಠಾನಕ್ಕೆ ತರದೇ ಲೀಗ್ ಆಫ್ ನೇಷನ್ಸ್‌ನ ಅನುಮತಿಯೊಂದಿಗೆ ಸೌದಿ ಅರೆಬಿಯಾ ಬಿಟ್ಟು ಇನ್ನುಳಿದ ಅರಬ್ ಪ್ರಾಂತಗಳ ಮೇಲೆ ಫ್ರೆಂಚ್ ಮತ್ತು ಬ್ರಿಟಿಷರು ಮ್ಯಾಂಡೇಟರಿ ಆಡಳಿತವನ್ನು ಹೇರಿದರು. ಇದು ಅರಬ್‌ರ ಆಸಕ್ತಿಗಳಿಗೆ ವಿರುದ್ಧವಾದ ನಿರ್ಧಾರ. ಇನ್ನೊಂದು ಮುಖ್ಯವಾದ ಘಟನೆ ಏನೆಂದರೆ, ಪ್ಯಾಲೇಸ್ತಿನ್ ಪ್ರಶ್ನೆ. ಒಪ್ಪಂದದ ಪ್ರಕಾರ ಪ್ಯಾಲೇಸ್ತೀನ್, ಪ್ಯಾಲೇಸ್ತೀನಿ ಅರಬರ ಸ್ವತಂತ್ರ ರಾಷ್ಟ್ರವಾಗಿ ಮೊದಲ ಜಾಗತಿಕ ಯುದ್ಧವಾದ ನಂತರ ಬ್ರಿಟಿಷರು ಘೋಷಿಸಬೇಕಿತ್ತು. ಆದರೆ, ಅದನ್ನು ಮಾಡದೆ ಮ್ಯಾಂಡೇಟರಿ ಆಡಳಿತವನ್ನು ಹೇರಿದ್ದೂ, ಯಹೂದಿಗಳಿಗೆ ವಸಾಹತೀಕರಣ ಮಾಡಲು ಬ್ರಿಟಿಷರು ಅನುಮತಿ ಕೊಟ್ಟರು. ಇದು ಎಲ್ಲ ಅರಬರನ್ನು ಬ್ರಿಟಿಷರ ವಿರುದ್ಧ ಆಂದೋಲನ ಮಾಡಲು ಪ್ರಚೋದಿಸಿತು.
ಸೌದಿ ವಂಶಕ್ಕೆ ತಾವು ಅರಬ್ ಜಗತ್ತಿನ ಅಧಿಪತಿ ಎಂದು ಸಮರ್ಥಿಸಿಕೊಳ್ಳುವಾಗ, ಅರಬ್ ಜಗತ್ತಿಗೆ ಬಂದ ಆಪತ್ತನ್ನು ಹೋಗಲಾಡಿಸಲೇ ಬೇಕಾದ ಒಂದು ಅನಿವಾರ್ಯತೆಯು ಇದೆ. ಇನ್ನೊಂದು, ಎಲ್ಲ ಅರಬರು ತನ್ನ ರಾಜ್ಯವನ್ನು ಗೌರವದಿಂದ ನೋಡಬೇಕೆಂದು ನಿರೀಕ್ಷಿಸುವಾಗ ಅವರ ಸಮಸ್ಯೆಗೆ ಕಾರಣರಾದ ಬ್ರಿಟಿಷರೊಂದಿಗೆ ಫ್ರೆಂಚರೊಂದಿಗೆ ಸ್ನೇಹದಿಂದ ಇದ್ದರೆ, ಬರುವ ಗೌರವವು ಸಿಗುವುದಿಲ್ಲ ಎಂಬ ನಂಬಿಕೆಯಿಂದ ಫ್ರೆಂಚ್/ಬ್ರಿಟಿಷ್ ಸಂಬಂಧವನ್ನು ಅವಲಂಬಿಸಿರುವುದನ್ನು ತ್ಯಜಿಸಲಾಯಿತು.
ಹಾಗೆಯೇ ಫ್ರೆಂಚರು ಮತ್ತು ಬ್ರಿಟಿಷರು ಬಂಡವಾಳಶಾಹಿ ರಾಷ್ಟ್ರಗಳಾಗಿರುವುದರಿಂದ ಅವರು ಅರಬರ ಶ್ರೀಮಂತ ಪ್ರಾಂತಗಳನ್ನು ಆಕ್ರಮಿಸಿ ಆರ್ಥಿಕವಾಗಿ ಸಂಪತ್ತು ದೋಚು ವಿಕೆಯಲ್ಲಿ ತಲ್ಲೀನರಾಗಿದ್ದರು. ಹಾಗಾಗಿ, ಪ್ರಾದೇಶಿಕ ಜನರ ಹಿತಾಸಕ್ತಿ ರಕ್ಷಣೆ ಈ ಎರಡು ಬಂಡವಾಳಶಾಹಿ ರಾಷ್ಟ್ರಗಳಿಗೆ ಇದ್ದಿರಲಿಲ್ಲ. ಅಂತಹ ರಾಷ್ಟ್ರಗಳೊಂದಿಗೆ ಸಂಬಂಧ ಬೆಳೆಸಿದರೆ ತಮ್ಮ ಅಸ್ತಿತ್ವಕ್ಕೆ ತನ್ನವರಿಂದಲೇ ಆತಂಕ ತಪ್ಪಿದಲ್ಲ ಎಂಬ ಅರಿವು ಉಂಟಾಯಿತು.
ಸಮಾಜವಾದಿ ಸರಕಾರ ರಚಿಸಿದ ಸೋವಿಯತ್ ಒಕ್ಕೂಟ ೧೯೧೭ರ ಕ್ರಾಂತಿ ನಂತರ ಹೊಸ ಧೋರಣೆಯನ್ನು ಪಾಲಿಸುತ್ತಿದೆ. ಹಿಂದಿನ ಜರ್ ಸರಕಾರದ ವಿದೇಶಾಂಗ ನೀತಿಯನ್ನು ಖಂಡಿಸಿ, ಅಂತಹ ಸಾಮ್ರಾಜ್ಯಶಾಹಿ ಪ್ರಭುತ್ವವನ್ನು ಎಲ್ಲಿಯೂ ಸ್ಥಾಪಿಸುವುದಿಲ್ಲ ವೆಂದು, ಸೋವಿಯತ್ ಸರಕಾರದ ಮುಖ್ಯ ಉದ್ದೇಶ. ವಸಾಹತು ರಾಷ್ಟ್ರಗಳ ವಿರುದ್ದ ಹೋರಾಟ ನಡೆಸುವ ಎಲ್ಲ ಸಮುದಾಯಕ್ಕೂ ಆರ್ಥಿಕ, ರಾಜಕೀಯ ಮತ್ತು ಸೈನಿಕ ಬೆಂಬಲ ನೀಡುವುದು ಎಂದು ಘೋಷಿಸಿತು. ಇದರಿಂದ, ಸೋವಿಯತ್ ಒಕ್ಕೂಟಕ್ಕೆ ಯಾವುದೇ ಪ್ರಾಂತೀಯ, ಆರ್ಥಿಕ ಆಸಕ್ತಿಗಳಿಲ್ಲದಿರುವುದು ಸೌದಿ ಸರಕಾರವನ್ನು ಆಕರ್ಷಿಸುತ್ತದೆ. ಎರಡನೆಯದು, ಆ ದೇಶದೊಂದಿಗೆ ಒಡಂಬಡಿಕೆ ಮಾಡಿಕೊಂಡು ಸ್ನೇಹ ದಿಂದ ಆ ದೇಶದಲ್ಲಿರುವ ಮುಸ್ಲಿಂ ಬಾಂಧವರನ್ನು ಹಜ್ ಯಾತ್ರೆಯಲ್ಲಿ ಭಾಗವಹಿಸಲು ಪ್ರೋ ನೀಡುವುದು. ಹಾಗೆ ಮಾಡಿದಾಗ ಸೌದಿಯ ವಾರ್ಷಿಕ ಆದಾಯದಲ್ಲಿ ಹೆಚ್ಚಳವಾಗುವುದು.
ಇನ್ನು ಅಮೆರಿಕ, ಅರಬ್ ರಾಷ್ಟ್ರಗಳಿಗೆ ಹೊಸ ಪರಿಚಯವಾಗಿದ್ದು ಜಾಗತಿಕ ಯುದ್ಧದ ಸಂದರ್ಭದಲ್ಲಿಯೇ ಮಧ್ಯ ಪ್ರಾಚ್ಯ ಪ್ರದೇಶದ ರಾಜಕೀದಲ್ಲಿ ಪರೋಕ್ಷವಾಗಿ ಪಾಲ್ಗೊಂಡಿತ್ತು. ತಮ್ಮ ವಸಹಾತುಶಾಹಿ ಆಸಕ್ತಿಗಳನ್ನು ವೃದ್ದಿಸಲು ಸ್ನೇಹಿತರನ್ನು ಹುಡುಕುತ್ತ ಇರುವಾಗ ಸೌದಿ ಅರೇಬಿಯಾದಲ್ಲಿ ಇರುವ ಯಥೇಚ್ಚ ತೈಲ ಸಂಪತ್ತು ಅಮೆರಿಕವನ್ನು ಆಕರ್ಷಿಸಿತು. ಲೆಕ್ಕಾಚಾರದ ಪ್ರಕಾರ ಸೌದಿ ಅರೇಬಿಯಾದ ಈ ನೈಸರ್ಗಿಕ ಸಂಪತ್ತನ್ನು ಯಾರೂ ದೋಚಲು ಆರಂಭಿಸಿಲ್ಲ. ಆ ಅವಕಾಶವನ್ನು ಸೌದಿ ಅರಸ ಇಬ್ನಸೌದನಿಂದ ಪಡೆದರೆ, ಮಧ್ಯ ಪ್ರಾಚ್ಯ ಪ್ರದೇಶದಲ್ಲಿ ಅಮೆರಿಕದ ವಸಾಹತುಶಾಹಿ ಪ್ರಭುತ್ವವನ್ನು ಸ್ಥಾಪಿಸಲು ಸ್ನೇಹ ರಾಷ್ಟ್ರವು ದೊರೆಯುವುದು ಖಂಡಿತ. ಅವರ ಲೆಕ್ಕಾಚಾರಕ್ಕೆ ಸೌದಿ ಅರೇಬಿಯಾದಲ್ಲಿ ಸಕಾರಾತ್ಮಕ ವಾತಾವರಣವೂ ಕಂಡುಬಂದಿತ್ತು. ಸೌದಿ ಅರಸ ತಾನು ಹೊಸದಾಗಿ ಭದ್ರಗೊಳಿಸಿದ ಸಾಮ್ರಾಜ್ಯದ ಸ್ವಾತಂತ್ರವನ್ನು ಉಳಿಸಿಕೊಳ್ಳಲು ಆರ್ಥಿಕ ಸಂಪನ್ಮೂಲಗಳ ಕೊರತೆಯನ್ನು ಎದುರಿಸುತ್ತಿದ್ದ. ಇನ್ನೊಂದು, ಸೌದಿ ಅರಸ ಬಂಡವಾಳಶಾಹಿ ರಾಷ್ಟ್ರಗಳೊಂದಿಗೆ ಸಂಬಂಧ ಬೆಳೆಸಿ ಅಂತಾರಾಷ್ಟ್ರೀಯ ಮಟ್ಟದಲ್ಲೂ ಗುರುತಿಸಿಕೊಳ್ಳುವ ಬಯಕೆ ಅವನಿಗೆ ಅತೀವವಾಗೇ ಇತ್ತು. ಇದಕ್ಕೆ ಆತ ಅಮೆರಿಕದವರು ಉತ್ತಮ ಸ್ನೇಹರಾಷ್ಟ್ರವೆಂದು ಪರಿಗಣಿಸುತ್ತಾನೆ. ಏಕೆಂದರೆ, ಬ್ರಿಟಿಷರಿಗೆ ಮತ್ತು ಫ್ರೆಂಚರಿಗೆ ಹೋಲಿಸಿದರೆ ಅಮೆರಿಕಾದವರು ಪ್ರಾಂತೀಯ ಆಸಕ್ತಿಗಳನ್ನೇನು ನೆಯರವಾಗಿ ಪ್ರಸ್ತಾಪಿಸಲಿಲ್ಲ. ಅಲ್ಲದೇ ಅರಬ್ ರಾಷ್ಟ್ರದಲ್ಲಿರುವ ಸಂಪತ್ತನ್ನು ಏಕಪಕ್ಷೀಯವಾಗಿ ಸೂರೆ ಮಾಡುವ ಆಸಕ್ತಿಯನ್ನು ಅವರು ಬಹಿರಂಗಪಡಿಸಿರಲಿಲ್ಲ. ಮೂರನೆಯದಾಗಿ, ಅಮೆರಿಕದ ತೈಲ ಕಂಪೆನಿಗಳು, ತೈಲ ಉತ್ಪಾದನೆಯ ಹಕ್ಕನ್ನು ಅಮೆರಿಕಕ್ಕೆ ನೀಡಿದರೆ, ಸರಾಸರಿ ೫೦ ಶೇಕಡಾ ತೈಲ ರಾಯಲ್ಟಿಯನ್ನು ಸೌದಿ ಸರಕಾರಕ್ಕೆ ಕೊಡುವುದಾಗಿಯೂ ಆಶ್ವಾಸನೆ ಕೊಡುತ್ತವೆ. ಇದು ಬ್ರಿಟಿಷರು ಇತರ ಅರಬ್ ರಾಜರಿಗೆ ಕೊಡುವ ತೈಲ ರಾಯಲ್ಟಿಯಾದ ಎರಡಕ್ಕಿಂತ ಎಷ್ಟೋ ಪಟ್ಟು ಹೆಚ್ಚು. ಇದನ್ನು ಗಮನಿಸಿದ ಸೌದಿ ಅರೇಬಿಯಾ ೧೯೩೨ರಲ್ಲಿ ತೈಲ ಮಾರುಕಟ್ಟೆಗೆ ಪ್ರವೇಶ ಮಾಡಿತ್ತು. ಅಮೆರಿಕದ ಮುಂದಾಳತ್ವದಲ್ಲಿ ರಚನೆಯಾದ ಅರೇಬಿಯನ್ ಅಮೆರಿಕನ್ ಆಯಿಲ್ ಕಂಪೆನಿ  ೧೯೩೨ರಲ್ಲಿ ತೈಲ ಅನ್ವೇಷಣೆ, ಉತ್ಪಾದನೆ, ರಪ್ತು ಮತ್ತು ಮಾರಾಟದ ಹಕ್ಕನ್ನು ಪಡೆಯಿತು. ಇದು  ೧೯೩೫ರಿಂದ ತನ್ನ ವ್ಯವಹಾರವನ್ನು ಸೌದಿ ಅರೇಬಿಯಾದಲ್ಲಿ ಆರಂಭ ಮಾಡಿತು.
ಹೀಗೆ ಆರಂಭವಾದ ಅಮೆರಿಕದ ಸಾಮ್ರಾಜ್ಯಶಾಹಿ ಧೋರಣೆ ಸೌದಿ ಅರೇಬಿಯಾದಲ್ಲಿ ಕೇವಲ ತೈಲ ಸಂಪತ್ತಿಗೆ ಮಾತ್ರ ಸೀಮಿತವಾಗಿರಲಿಲ್ಲ. ಸೌದಿಗಳ ದೌರ್ಬಲ್ಯಗಳನ್ನು ಕೂಲಂಕಷವಾಗಿ ಅಭ್ಯಸಿಸಿದ ಅಮೆರಿಕದ ಸಾಮ್ರಾಜ್ಯಶಾಹಿ ಅಧಿಕಾರಿಗಳು ಇಡೀ ಮಧ್ಯ ಪ್ರಾಚ್ಯ ಪ್ರದೇಶದಲ್ಲಿ ತಮ್ಮದೇ ನಿಯಂತ್ರಣವನ್ನು ಸಾಧಿಸಲು ಸೌದಿ ಅರೇಬಿಯಾವನ್ನೇ ವೇದಿಕೆಯನ್ನಾಗಿ ಪರಿವರ್ತಿಸಿಕೊಳ್ಳಲು ಯಶಸ್ವಿಯಾದರು. ಇದು ಅಮೆರಿಕಾದ ಸಾಮ್ರಾಜ್ಯ ಶಾಹಿ ಆಧಿಪತ್ಯದ ಆರಂಭವಷ್ಟೆ.
೧೯೨೬ರಿಂದ ಎರಡನೆಯ ಮಹಾಯುದ್ಧ ಆರಂಭವಾಗುವವರೆಗೆ, ಸೌದಿ ರಾಜ ಇಬ್ನಸೌದ್ ವಿಶೇಷವಾಗಿ ತನ್ನ ವಶಕ್ಕೆ ಸೇರಲ್ಪಟ್ಟ ಭೂಭಾಗ ಮತ್ತು ಆ ಭಾಗದಲ್ಲಿರುವ ಪ್ರಜೆಗಳ ಮೇಲೆ ನಿಯಂತ್ರಣವನ್ನು ಹೇರಲು ಹೆಚ್ಚು ಒತ್ತು ಕೊಟ್ಟನು. ಹೊಸದಾಗಿ ರಚಿಸಿದ ತನ್ನ ಸಾಮ್ರಾಜ್ಯದ ಸ್ವಾತಂತ್ರ್ಯ ಕಾಪಾಡಲು ಅವನಿಗೆ ಈ ವಿಚಾರ ಮುಖ್ಯವಾಗು ತ್ತದೆ. ಈ ಕಾಲಘಟ್ಟದ ಮುಖ್ಯ ಅಂಶವೇನೆಂದರೆ, ಆರಂಭದ ದಿನಗಳಲ್ಲಿ ಸೌದಿ ಸರಕಾರ ವಿದೇಶಾಂಗ ನೀತಿ ರಚಿಸುವಾಗ ಇಸ್ಲಾಂ ಧರ್ಮ ಯಾವುದೇ ಕಾರಣಕ್ಕೂ ಪ್ರವೇಶ ಮಾಡುವುದಿಲ್ಲ. ಹಾಗೆಯೇ, ಸೌದಿಗಳಿಗೆ ನಾಸ್ತಿಕರಾದ ಅಮೆರಿಕ ಮತ್ತು ಸೋವಿಯತ್ ಒಕ್ಕೂಟದೊಂದಿಗೆ ಸ್ನೇಹ ಸಂಬಂಧ ಏರ್ಪಡಿಸಲು ಧರ್ಮ ಎಲ್ಲಿಯೂ ಆಡಚಣೆ ಉಂಟು ಮಾಡಿರಲಿಲ್ಲ.
೧೮೩೨-೫೩ರ ನಡುವಿನ ವರ್ಷಗಳಲ್ಲಿ ಅರಬ್ ಜಗತ್ತು ಹಲವು ಬದಲಾವಣೆಗಳನ್ನು ಕಂಡಿತು. ರಾಜಕೀಯವಾಗಿ ಅನೆಯಕ ಅರಬ್ ಪ್ರದೇಶಗಳು ವಸಾಹತುಶಾಹಿ ಪ್ರಭುತ್ವದ ನಿಯಂತ್ರಣದಿಂದ ಬಿಡುಗಡೆಗೊಂಡು, ಸ್ವತಂತ್ರ ರಾಷ್ಟ್ರಗಳಾಗಿ ಉಗಮವಾದವು. ೧೯೩೮ ರಲ್ಲಿ ಇರಾಕ್ ಬ್ರಿಟಿಷರ ಮ್ಯಾಂಡೇಟರಿ ಆಡಳಿತದಿಂದ ವಿಮುಕ್ತಿ ಪಡೆಯಿತು. ಸಿರಿಯಾ, ಫ್ರೆಂಚರ ಅಧೀನದಿಂದ ಪ್ರತ್ಯೇಕಗೊಂಡಿತು. ಈಜಿಪ್ಟ್ ಕೂಡ ಬ್ರಿಟಿಷರ ನಿಯಂತ್ರಣದಿಂದ ಸ್ವತಂತ್ರಗೊಂಡಿತು. ೧೯೩೨ರಲ್ಲಿ ಸೌದಿ ಅರೇಬಿಯಾ ಅಧಿಕೃತವಾಗಿ ಸ್ವಾತಂತ್ರ ರಾಷ್ಟ್ರ ವೆಂದು ಘೋಷಿಸಿಕೊಂಡಿತು. ಈ ನಾಲ್ಕು ರಾಷ್ಟ್ರಗಳು ನಿಧಾನವಾಗಿ ಪ್ಯಾಲೇಸ್ತೀನಿ ಅರಬ್‌ರ ಹೋರಾಟದ ಮುಖಂಡತ್ವವನ್ನು ವಹಿಸಿಕೊಳ್ಳಲು ಪರಸ್ಪರ ಪೈಪೋಟಿಗಿಳಿದವು. ಆರಂಭದಲ್ಲಿ ಈ ದೇಶಗಳು ಅರಸೊತ್ತಿಗೆ ಸರಕಾರವನ್ನು ಹೊಂದಿದ್ದು, ೧೯೩೦ರ ಮತ್ತು ೪೦ ದಶಕಗಳಲ್ಲಿ ರಾಜಕೀಯವಾಗಿ ಪರಿವರ್ತನೆಗೊಂಡು ಸಮಾಜವಾದಿ ರಿಪಬ್ಲಿಕ್ ಸರಕಾರಗಳನ್ನು ರಚಿಸಿಕೊಂಡವು. ಸೌದಿ ಸಾಮ್ರಾಜ್ಯದಲ್ಲಿ ಮಾತ್ರ ಅರಸೊತ್ತಿಗೆ ಗಟ್ಟಿಯಾಗುತ್ತಾ ಮುಂದುವರಿಯಿತು. ಇದಕ್ಕೆ ವಿರುದ್ಧವಾಗಿ, ಸಿರಿಯಾ, ಇರಾಕ್, ಮತ್ತು ಈಜಿಪ್ಟ್ ದೇಶಗಳಲ್ಲಿ ರಾಷ್ಟ್ರೀಯ ಮಟ್ಟದ ಕ್ರಾಂತಿಯಲ್ಲಿ ಅಲ್ಲಿನ ಜನಸಮುದಾಯ ಪಾಲ್ಗೊಂಡು ವಸಾಹತುಶಾಹಿ ಮ್ಯಾಂಡೇಟರಿ ಪದ್ಧತಿ ಮತ್ತು ಅದನ್ನು ಪ್ರೋ ಅರಸೊತ್ತಿಗೆ ರಾಜ ಮನೆತನಗಳ ವಿರುದ್ಧ ಪ್ರಬಲ ಹೋರಾಟ ನಡೆಸಿದರು. ಆ ಮೂಲಕ ಅಲ್ಲಿ ಹೊಸ ರಾಜಕೀಯ ವಾತಾವರಣವನ್ನು ಹುಟ್ಟು ಹಾಕಿದರು. ಸೈದ್ಧಾಂತಿಕವಾಗಿ ಹೊಸ ರಾಜಕೀಯ ಸಿದ್ಧಾಂತ/ತತ್ವಗಳನ್ನು ಅಳವಡಿಸಿಕೊಂಡು, ರಷ್ಯಾ ಬೆಂಬಲಿತ ಸಮಾಜವಾದಿ ಸರಕಾರಗಳನ್ನು ಬಾತ್ ಸೋಶಲಿಸ್ಟ್ ಪಾರ್ಟಿಯ ನೇತೃತ್ವದಲ್ಲಿ ರಚಿಸಿದರು. ಈ ಪರಿವರ್ತನೆ ಪುನರ್ ಸಂಘಟನೆ ಸಂಪೂರ್ಣವಾಗಿ ಸೋವಿಯತ್ ಒಕ್ಕೂಟದ ಪ್ರಾಯೋಜಕತ್ವ ದಡಿಯಲ್ಲಿ ಯೋಜಿಸಲಾಯಿತು. ಸಮಾಜವಾದಿ ಅರಬ್ ರಾಜ್ಯಗಳು ಸೌದಿ ಸಾಮ್ರಾಜ್ಯದಲ್ಲಿ ಮುಂದುವರಿದಿರುವ ಅರಸೊತ್ತಿಗೆಗೆ ಸಮಾನ ಶಕ್ತಿಯಾಗಿ ಸ್ಪರ್ಧೆಗಿಳಿದವು. ಇವುಗಳ ನಡುವೆ ನಡೆದ ನೇರ ಸ್ಪರ್ಧೆ ನಾಲ್ಕು ಉದ್ದೇಶಗಳನ್ನು ಕೇಂದ್ರೀಕರಿಸಿತ್ತು.
೧. ಅರಬ್ ಜಗತ್ತಿನ ಅಗು ಹೋಗುಗಳ ನಿರ್ವಹಣೆ ನೋಡಿಕೊಳ್ಳುವ
೨. ಅರಬ್ ರಾಷ್ಟ್ರೀಯತ್ವದ ಹೆಸರಿನಲ್ಲಿ ನಡೆಯುವ ಚಳವಳಿಯ ಉಸ್ತುವಾರಿಯನ್ನು ವಹಿಸಿಕೊಳ್ಳುವ
೩. ಇಡೀ ಅರಬ್ ಜಗತ್ತಿನಲ್ಲಿ ಒಂದು ಬಲಿಷ್ಠ ಪ್ರಾದೇಶಿಕ ಶಕ್ತಿಯಾಗಿ ಅರಬ್ ವಿಷಯಗಳನ್ನು ಅಂತಾರಾಷ್ಟ್ರೀಯ ವೇದಿಕೆಯಲ್ಲಿ ಪ್ರತಿನಿಧಿಸಲು ಅರಬ್‌ನ ಧ್ವನಿಯಾಗಿ
೪. ಸಾಮ್ರಾಜ್ಯಶಾಹಿ ಶಕ್ತಿಗಳ ವಿರುದ್ಧ ಒಮ್ಮತದ ಅರಬ್ ಹೋರಾಟ ಸಂಘಟಿಸುವ ಗುರಿ.
ಈ ಮಧ್ಯದಲ್ಲಿ ಪ್ರತಿಯೊಂದು ದೇಶಗಳು ದ್ವಂದ್ವ ನಿಲುವುಗಳನ್ನು ಅನುಸರಿಸುತ್ತಿದ್ದವು. ಸಿರಿಯಾ, ಇರಾಕ್ ಮತ್ತು ಈಜಿಪ್ಟ್ ಸಮಾಜವಾದಿ ಸರಕಾರಗಳನ್ನು ರಚಿಸಿಕೊಂಡರೂ, ಆ ಮೂರು ದೇಶಗಳು ಒಂದೇ ವೇದಿಕೆಯಲ್ಲಿ ರಚಿಸಲ್ಪಡುವ ರಾಜಕೀಯ ಸಂಘಟನೆಯಲ್ಲಿ ಒಂದಾಗಿಲ್ಲ. ಅವುಗಳಲ್ಲೇ ಭಿನ್ನಾಭಿಪ್ರಾಯಗಳಿದ್ದವು, ಒಳಜಗಳಗಳಿದ್ದವು. ಈ ಎಲ್ಲ ದೇಶಗಳು ಸೋವಿಯತ್ ಒಕ್ಕೂಟವನ್ನೇ ಅವಲಂಬಿಸಿಕೊಂಡಿದ್ದು, ಸಮಾಜವಾದಿ ತತ್ವಗಳ ಆಧಾರದಲ್ಲಿ ರಾಷ್ಟ್ರ ನಿರ್ಮಾಣ ಕಾರ್ಯವನ್ನು ಕೈಗೆತ್ತಿಕೊಂಡವು. ಇದಕ್ಕೆ ಬೇಕಾದ ಹಣಕಾಸಿನ ಸೌಲಭ್ಯ ತಂತ್ರಜ್ಞಾನದ ನೆರವು, ಸೈನಿಕ ನೆರವು ಸೋವಿಯತ್ ಒಕ್ಕೂಟದಿಂದಲೇ ಬರುತ್ತಿತ್ತು. ಸಾಂಸ್ಕೃತಿಕವಾಗಿ, ರಾಜಕೀಯವಾಗಿ, ಸಾಮಾಜಿಕವಾಗಿ ಅರಬ್ ದೇಶಗಳಾಗಿದ್ದರೂ, ಇಸ್ಲಾಂ ಧರ್ಮವನ್ನೇ ಅನುಸರಿಸುತ್ತಿದ್ದರೂ, ಅರೆಬಿಕ್ ಭಾಷೆಯನ್ನೇ ಆಡುತ್ತಿದ್ದರೂ ಈ ದೇಶಗಳ ನಡುವೆ ಪರಸ್ಪರ ಹೊಂದಾಣಿಕೆ ಇರಲಿಲ್ಲ. ಬದಲಾಗಿ ಪೈಪೋಟಿ ಇತ್ತು. ಮುಖ್ಯವಾಗಿ, ಇಡೀ ಅರಬ್ ಜಗತ್ತಿನಲ್ಲಿ ಸೋವಿಯತ್ ಬೆಂಬಲಿತ ಸಮಾಜವಾದಿ ಅರಬ್ ರಾಷ್ಟ್ರವೊಂದು ಸಮರ್ಥಿಸಿಕೊಳ್ಳುವ ವಿಷಯವಾಗಿ ಸ್ಪರ್ಧೆ ಇತ್ತು. ಅರಬ್ ರಾಷ್ಟ್ರೀಯ ಚಳವಳಿಯ ನೇತೃತ್ವವನ್ನು ಈ ಮೂರು ಸಮಾಜ ವಾದಿ ರಾಷ್ಟ್ರಗಳಲ್ಲಿ ಯಾವುದು ವಹಿಸಿಕೊಳ್ಳಬೇಕು ಎಂಬುದರ ಕುರಿತು ಗೊಂದಲ ಇತ್ತು. ಹಾಗೆಯೇ, ಪ್ರಾದೇಶಿಕ/ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಬಲಿಷ್ಠ ಅರಬ್ ಮುಖಂಡನಾಗಿ ಅರಬ್ ರಾಷ್ಟ್ರೀಯ ಚಳವಳಿಯ ನೆಯತೃತ್ವವನ್ನು ಯಾರು ವಹಿಸಿಕೊಳ್ಳಬೇಕೆಂಬ ಕುರಿತು ಈ ದೇಶಗಳು ಪರಸ್ಪರ ಸ್ಪರ್ಧಿಸುತ್ತಿದ್ದವು. ಜೊತೆಗೆ ಈ ಮೂರು ರಾಷ್ಟ್ರಗಳು ಸೌದಿ ಸಾಮ್ರಾಜ್ಯದೊಂದಿಗೂ ಸ್ಪರ್ಧೆಗಿಳಿದವು.
ಸೌದಿ ದೊರೆ ಇಬ್ನಸೌದ್‌ನು ತನ್ನ ಸಾಮ್ರಾಜ್ಯದ ಸುತ್ತಲೂ ಘಟಿಸುತ್ತಿರುವ ಘಟನೆಗಳ ತೀವ್ರತೆಯನ್ನು ಹಾಗೂ ಬದಲಾದ ರಾಜಕೀಯವನ್ನು ಸೂಕ್ಷ್ಮವಾಗಿ ಗಮನಿಸು ತ್ತಿದ್ದನು. ಹೊಸದಾಗಿ ಉಗಮವಾದ ಸಮಾಜವಾದಿ ಅರಬ್ ಪ್ರಭುತ್ವಗಳು ಅರಸೊತ್ತಿಗೆ ವಿರುದ್ಧ ಧ್ವನಿ ಎತ್ತಿ ಹೋರಾಟ ಆರಂಭಿಸಿರುವುದನ್ನು ಗಮನಿಸಿದ ಸೌದಿ ಸರಕಾರ, ಅಲ್ಲಿನ ಅರಸೊತ್ತಿಗೆಯನ್ನು ರಕ್ಷಿಸಿಕೊಳ್ಳಲು ಜಾಗೃತವಾಯಿತು. ಸಿರಿಯಾ, ಇರಾಕ್ ಮತ್ತು ಈಜಿಪ್ಟ್ ದೇಶಗಳಂತೆ ಸೌದಿ ಅರೇಬಿಯಾ ಕೂಡ ಪ್ರಾದೇಶಿಕ ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಬಲಿಷ್ಠ ಅರಬ್ ಶಕ್ತಿಯಾಗಿ ಗುರುತಿಸಿಕೊಳ್ಳುವ ಹಂಬಲವನ್ನಿಟ್ಟುಕೊಂಡಿತ್ತು. ತನ್ನ ಪ್ರತಿಸ್ಪರ್ಧಿಗಳಿಗೆ ಹೋಲಿಸಿದರೆ ಸೌದಿ ಅರೇಬಿಯಾ ಈಗಾಗಲೇ ಹಲವು ಬಗೆಯ ಯಶಸ್ಸುಗಳನ್ನು ಪ್ರಾಂತೀಯವಾಗಿ ಸಾಧಿಸಿತ್ತು. ಹಾಗಾಗಿ, ಅದು ಕಾಣುತ್ತಿರುವ ಕನಸನ್ನು ನನಸಾಗಿಸಲು ಸಿರಿಯಾ, ಇರಾಕ್ ಮತ್ತು ಈಜಿಪ್ಟ್ ದೇಶಗಳಿಗಿಂತ ಸೌದಿ ಅರೇಬಿಯಾ ಹೆಚ್ಚು ಅವಕಾಶಗಳನ್ನು ಪಡೆದಿತ್ತು.
ಒಂದನೆಯದಾಗಿ, ಸೌದಿ ಅರೇಬಿಯಾ ಇಡೀ ಅರಬ್ ಜಗತ್ತಿನಲ್ಲಿ ಮೊದಲ ಸ್ವತಂತ್ರ ರಾಷ್ಟ್ರವಾಗಿ ಉಗಮವಾಯಿತು. ಇದಕ್ಕೆ ಸಂಬಂಧಿಸಿ, ಸೌದಿ ವಂಶದ ಮುಖಂಡ ಇಬ್ನ ಸೌದ್ ೧೯೦೨ರಿಂದಲೇ ಕಾರ್ಯಪ್ರವೃತ್ತನಾಗಿ, ಯಾವುದೇ ವಸಾಹತುಶಾಹಿ ಪ್ರಭುತ್ವದ ಅಧೀನಕ್ಕೆ ಒಳಪಡದೆ, ಅಟ್ಟೋಮನ್ ಸಾಮ್ರಾಟನ ಅಧಿಕಾರ ವ್ಯಾಪ್ತಿಯಿಂದ ಅರಬ್ ಪ್ರಸ್ಥಭೂಮಿಯ ದಕ್ಷಿಣ ಭಾಗದಲ್ಲಿ ಸೌದಿ ಕುಟುಂಬಕ್ಕೆ ಸ್ವತಂತ್ರ ಸಾಮ್ರಾಜ್ಯವನ್ನು ನಿರ್ಮಿಸಿದ್ದನು. ರಾಷ್ಟ್ರೀಯ ಅಂದೋಲನವನ್ನು ಸಂಘಟಿಸದರೆ, ಕೇವಲ ಸೈನಿಕ ಕಾರ್ಯಾಚರಣೆಗಳಿಂದ ತನ್ನ ಸಾಮ್ರಾಜ್ಯದ ವಿಸ್ತರಣೆಯನ್ನು ಇಬ್ನಸೌದ್ ಮಾಡಿದ್ದನು. ಇದರಿಂದ ಪ್ರಾದೇಶಿಕವಾಗಿ ಸೌದಿ ಅರೇಬಿಯಾ ಸ್ವತಂತ್ರ ರಾಷ್ಟ್ರವಾಗಿ ೧೯೨೦ರ ದಶಕದಲ್ಲಿ ಉಗಮವಾಯಿತು. ಇದೇ ಹೊತ್ತಿಗೆ ಉಳಿದ ಅರಬ್ ಸಮುದಾಯಗಳು ವಸಾಹತುಶಾಹಿ ಪ್ರಭುತ್ವದ ಅಧೀನಕ್ಕೆ ಒಳಪಟ್ಟವು. ಎರಡನೆಯದಾಗಿ ಒಂದು ಅರಬ್ ಸಮುದಾಯವಾಗಿ, ಉಳಿದ ಸಮುದಾಯಗಳಿಗಿಂತ (ಅಂದರೆ-ಇರಾಕ್, ಸಿರಿಯ, ಈಜಿಪ್ಟ್, ಕುವೈತ್, ಲೆಬನಾನ್, ಜೋರ್ಡಾನ್ ಮತ್ತು ಅನೇಕ ಗಲ್ಫ್ ಅರಬ್ ಸಮುದಾಯಗಳು) ಸೌದಿ ಕುಟುಂಬದ ಮುಖ್ಯ ಅರಬ್ ವಾಹಿನಿಯಲ್ಲಿ ರಾಜಕೀಯ ಹಕ್ಕನ್ನು ಪಡೆದು ಒಂದು ವಂಶದ ಸ್ವತಂತ್ರ ಇರುವಿಕೆಯನ್ನು ಪ್ರಬುದ್ಧಗೊಳಿಸಿಕೊಂಡಿರುವುದು ಸೌದಿವಂಶ. ಇದು ಕೂಡ ಪ್ರಪ್ರಥಮ ಬಾರಿಗೆ ಒಂದು ವಂಶದ ಆಸಕ್ತಿಯನ್ನು ಅಂತರಿಕ ಹಾಗೂ ಬಾಹ್ಯ ಸವಾಲುಗಳಿಂದ ರಕ್ಷಸಿಕೊಳ್ಳಲು ಸೌದಿ ವಂಶ ಯಶಸ್ವಿಯಾಗಿ ತನ್ನ ಅನನ್ಯತೆಯನ್ನು ಅರಬ್ ಜಗತ್ತಿನಲ್ಲಿ ೧೯೨೦ರ ದಶಕದಲ್ಲೇ ಪ್ರಸ್ತುತಪಡಿಸಿಕೊಂಡಿತು.
ಎರಡನೆಯದು, ಸಮಕಾಲೀನ ಬಂಡವಾಳಶಾಹಿ ರಾಷ್ಟ್ರಗಳೊಂದಿಗೆ ಸೌಹಾರ್ದಯುತ ಸಂಪರ್ಕವನ್ನು ಬೆಳೆಸಿ ಆ ದೇಶಗಳಲ್ಲಿ ನೆಲೆಸಿರುವ ಮುಸಲ್ಮಾನ್ ಬಾಂಧವರನ್ನು ಸೌದಿ ಆಡಳಿತಕ್ಕೆ ಒಳಪಟ್ಟ ಪವಿತ್ರ ಸ್ಥಳಗಳಾದ ಮಕ್ಕಾ ಮತ್ತು ಮದೀನಕ್ಕೆ ಯಾತ್ರಿಕವಾಗಿ ಬೇಟಿ ನೀಡಲು ಪ್ರೇರಣೆ ನೀಡಿತು. ಇದರಿಂದಲೂ ಸೌದಿ ಖಜನೆಗೆ ಸಂಪತ್ತು ಹರಿದು ಬರತೊಡಗಿತು. ಹಾಗಾಗಿ ಆರ್ಥಿಕ ರಂಗದಲ್ಲೂ ಉಳಿದ ಅರಬ್ ಸಮಾಜಗಳಿಗಿಂತ ಸೌದಿ ಅರೇಬಿಯಾ ಬಲಿಷ್ಠವಾಗಿ ಪ್ರತಿಬಿಂಬಿತವಾಯಿತು.
ಮೂರನೆಯದಾಗಿ, ಸೌದಿ ಅರೇಬಿಯಾ ಒಂದು ಸ್ವತಂತ್ರ ರಾಷ್ಟ್ರವಾಗಿ ತನ್ನ ಉಳಿವುಗಳನ್ನು ಸಮರ್ಥಿಸಿಕೊಂಡು ಬಾಹ್ಯವಾಗಿ ಬರಬಹುದಾದ ಆಪತ್ತುಗಳನ್ನು ಎದುರಿಸಲು ಆರ್ಥಿಕ ಸುಭದ್ರತೆಯನ್ನು ೧೯೩೦ರ ದಶಕದಲ್ಲಿ ಕಂಡುಕೊಂಡಿತು. ಪ್ರಾದೇಶಿಕವಾಗಿ, ತೈಲ ಸಂಪನ್ಮೂಲದಿಂದ ಆದಾಯವನ್ನು ವೃದ್ದಿಸಿಕೊಳ್ಳಲು ಅಮೆರಿಕದಂತಹ ರಾಷ್ಟ್ರಗಳ ತೈಲ ಕಂಪೆನಿಗಳೊಂದಿಗೆ ಒಡಂಬಡಿಕೆ ಮಾಡಿಕೊಂಡಿತ್ತು. ಇದರಿಂದ ಸೌದಿ ಖಜನೆಗೆ ನಿರಂತರ ವಾಗಿ ಸಂಪತ್ತು ಹರಿದು ಬರುವಂತಾಯಿತು.
ನಾಲ್ಕನೆಯದಾಗಿ, ತೈಲ ಸಂಪತ್ತು ಮತ್ತು ಹಜ್ಜ್ ಯಾತ್ರಿಕರಿಂದ ಸಂಗ್ರಹಿಸಿದ ಹೇರಳ ಸಂಪತ್ತನ್ನು ಚಾಣಾಕ್ಷತನದಿಂದ ರಾಷ್ಟ್ರ ನಿರ್ಮಾಣ ಕಾರ್ಯಕ್ಕೆ ಯಶಸ್ವಿಯಾಗಿ ವ್ಯಹಿಸಿ ಸಂಪ್ರದಾಯಸ್ತ ಸೌದಿ ಇಸ್ಲಾಮಿ ಸಮಾಜದಲ್ಲೂ ಆಧುನೀಕರಣ ಪ್ರಕ್ರಿಯೆಗೆ ಚಾಲನೆ ನೀಡಲಾಯಿತು. ಶಿಕ್ಷಣ ರಂಗದಲ್ಲಿ ಆಧುನೀಕರಣ, ಸಾರಿಗೆ ಸಂಪರ್ಕದ ವೃದ್ದಿ ಮತ್ತು ಸಾಮಾಜಿಕ ಸುಧಾರಣೆಗಳ ಅನುಷ್ಠಾನದಿಂದಾಗಿ ಸೌದಿ ಸಮಾಜದ ಪರಿವರ್ತನೆ ಆರಂಭ ವಾಯಿತು. ಇದಕ್ಕೆ ಯಾವ ಅಡ್ಡಿ ಆತಂಕಗಳಿರಲಿಲ್ಲ.
ಐದನೆಯದಾಗಿ, ೧೯೧೫ರ ಸುಮಾರಿಗೆ ಇಬ್ನಸೌದ್ ಕೈಗೊಂಡ ದಂಡಯಾತ್ರೆಯ ಸಂದರ್ಭದಲ್ಲಿ ಹಷಿಮೈಟ್ ಕುಟುಂಬದ ಅಧೀನಕ್ಕೆ ಒಳಪಟ್ಟ ಎರಡು ಪವಿತ್ರ ಕೇಂದ್ರಗಳಾದ ಮಕ್ಕಾ ಮತ್ತು ಮದೀನಾಗಳನ್ನು ಆಕ್ರಮಿಸಿಕೊಂಡಿದ್ದನು. ಇಡೀ ಜಗತ್ತಿನ ಮುಸ್ಲಿಂ ಸಮುದಾಯಕ್ಕೆ ಈ ಎರಡು ಧಾರ್ಮಿಕ ಕೇಂದ್ರಗಳು ಪವಿತ್ರವಾಗಿದ್ದು, ಅದರ ಆಡಳಿತ ಮತ್ತು ರಕ್ಷಣೆಯ ಉಸ್ತುವಾರಿ ವಹಿಸಿಕೊಂಡ ಸೌದಿ ಕುಟುಂಬಕ್ಕೆ ವಿಶೇಷ ಗೌರವ ತಂದುಕೊಟ್ಟಿತು. ಈ ಎರಡು ಧಾರ್ಮಿಕ ಕೇಂದ್ರಗಳ ಹೆಸರಿನಲ್ಲಿ ಜಾಗತಿಕ ಮಟ್ಟದಲ್ಲಿ ಇಸ್ಲಾಂ ಧರ್ಮದ ರಕ್ಷಕನೆಂದು, ಜಾಗತಿಕ ಸಮುದಾಯದ ಧಾರ್ಮಿಕ, ಆಧ್ಯಾತ್ಮಿಕ ಮುಖಂಡನೆಂದು ಸೌದಿ ಅರಸೊತ್ತಿಗೆ ಮನ್ನಣೆ ಪಡೆಯಿತು.
ಕೊನೆಯದಾಗಿ, ಉಳಿದೆಲ್ಲ ಅರಬ್ ಸಮಾಜಗಳು ರಾಜಕೀಯ ಬಿಕ್ಕಟ್ಟನ್ನು ಎದುರಿ ಸುತ್ತಿದ್ದ ಸಂದರ್ಭದಲ್ಲಿ ಸೌದಿ ಅರಸೊತ್ತಿಗೆ ಎಲ್ಲ ರಂಗದಲ್ಲೂ ತನ್ನ ಸ್ವತಂತ್ರ ಇರುವಿಕೆ ಯನ್ನು ಪ್ರಸ್ತುತಪಡಿಸಿಕೊಂಡಿತು. ಜೊತೆಗೆ, ಪ್ರಾದೇಶಿಕ ಮಟ್ಟದಲ್ಲಿ ತನ್ನ ಪ್ರಭಾವವನ್ನು ವೃದ್ದಿಸಿ, ಅಂತಾರಾಷ್ಟ್ರೀಯ ಮಟ್ಟದಲ್ಲೂ ಸೌದಿ ಕುಟುಂಬ ಸಕ್ರಿಯವಾಗಿ ಭಾಗವಹಿಸ ತೊಡಗಿತು. ಇದನ್ನು ಗಮನಿಸಿದ ಬಹುತೇಕ ಎಲ್ಲ ಬಂಡವಾಳಶಾಹಿ ರಾಷ್ಟ್ರಗಳು ಸೌದಿ ರಾಜ್ಯವನ್ನು ಗೌರವಿಸಿದವು. ಇದು ಸೌದಿ ಅರಸೊತ್ತಿಗೆಯು ಕೈಗೊಳ್ಳುವ ರಾಷ್ಟ್ರ ಕಟ್ಟುವ ಚಟುವಟಿಕೆಗಳಿಗೆ ಮತ್ತಷ್ಟು ಪ್ರೇರಣೆ ನೀಡಿತು.
ಈ ಎಲ್ಲ ಯಶಸ್ವಿ ಸಾಧನೆಗಳನ್ನು ಅನುಭವಿಸಿದ ಸೌದಿ ಅರಸೊತ್ತಿಗೆ ಪ್ರಾದೇಶಿಕ ಮಟ್ಟದಲ್ಲಿ ಪ್ರಭಾವಿ ಶಕ್ತಿಯಾಗಿ ಹೊರಹೊಮ್ಮಲು ಆಶಯ ವ್ಯಕ್ತಪಡಿಸಿತು ಮತ್ತು ಅದಕ್ಕೊಂದು ಯೋಜನೆ ರೂಪಿಸತೊಡಗಿತು. ಒಟ್ಟಾರೆಯಾಗಿ ತನ್ನ ಪ್ರತಿಸ್ಪರ್ಧಿಗಳು ತನ್ನ ಅರಸೊತ್ತಿಗೆ ಮೇಲೆ ಕಣ್ಣಿಟ್ಟುಕೊಂಡಿದ್ದರೂ, ಉಪಾಯದಿಂದ ಅವರನ್ನು ಎದುರಿಸಿ ಅವರಿಂದಲೇ ಶಹಭಾಷ್ ಎನ್ನಿಸಿಕೊಳ್ಳಬೇಕೆಂಬ ಹಂಬಲ ಸೌದಿ ಸರಕಾರದ್ದು. ಇಲ್ಲಿ ಸೌದಿ ಅರಸೊತ್ತಿಗೆಯ ವಿದೇಶಾಂಗ ನೀತಿ ನಿರ್ಣಾಯಕ ಪಾತ್ರ ವಹಿಸುತ್ತದೆ.

ಈಜಿಪ್ಟ್‌ನ ಬದಲಾದ ನಿಲುವು ಮತ್ತು ಅರಬ್ ಜಗತ್ತಿನಿಂದ ಅದರ ಪ್ರತ್ಯೇಕತೆಯಿಂದಾಗಿ ಸೌದಿ ಅರೇಬಿಯಾದ ರಾಜಧಾನಿ ಅರಬ್ ರಾಜಕೀಯ ಚಟುವಟಿಕೆಗಳಿಗೆ ಕೇಂದ್ರವಾಗಿ ಪರಿವರ್ತನೆಗೊಂಡಿತು. ತನ್ನ ಅಸ್ತಿತ್ವವನ್ನು ಮತ್ತು ಸ್ಥಾನವನ್ನು ಗಟ್ಟಿಗೊಳಿಸಿ ಅರಬ್ ಜಗತ್ತಿನಲ್ಲಿಯೇ ಬಲಿಷ್ಠ ದೇಶವಾಗಿ ಹೊರಹೊಮ್ಮಲು ಸೌದಿ ಸರಕಾರ ಒಂದು ಯೋಜನೆಯನ್ನು ರೂಪಿಸಿ ಸುಮಾರು ಏಳು ಪ್ರಮುಖ ಗುರಿಗಳನ್ನು ಈಡೇರಿಸಿಕೊಳ್ಳುವ ಪ್ರಯತ್ನ ಮಾಡಿತು.
೧. ಅರಬ್ ಜಗತ್ತಿನಲ್ಲಿ ಒಗ್ಗಟ್ಟನ್ನು ತನ್ನ ನೇತೃತ್ವದಲ್ಲಿ ಸ್ಥಾಪಿಸಿ, ಅವರೊಳಗೆ ಇರುವ ಭಿನ್ನಾಭಿಪ್ರಾಯಗಳನ್ನು ಹೋಗಲಾಡಿಸುವುದು.
೨. ಇನ್ನೊಂದು ಪೂರ್ಣಪ್ರಮಾಣದ ಅರಬ್-ಇಸ್ರೇಲಿ ಯುದ್ಧ ಆರಂಭವಾಗುವುದನ್ನು ತಡೆಯುವುದು. ಇಂತಹ ಪ್ರಮಾದ ಲಿಬಿಯಾದಿಂದ ಆಗುವ ಎಲ್ಲ ಲಕ್ಷಣಗಳಿದ್ದವು.
೩. ಗಲ್ಫ್ ಮತ್ತು ಕೆಂಪು ಸಮುದ್ರದ ಮೂಲಕ ಹಾದು ಹೋಗುವ ಜಲಮಾರ್ಗವನ್ನು ರಕ್ಷಿಸುವುದು.
೪. ಅಮೆರಿಕದ ಇರುವಿಕೆಗೆ ಅವಕಾಶ ಕೊಡದೆ, ಗಲ್ಫ್‌ನಲ್ಲಿರುವ ತೈಲ ಭಾವಿಗಳನ್ನು ರಕ್ಷಿಸಲು ಸೈನಿಕ ಶಕ್ತಿಯನ್ನು ಅರಬ್ ಸಮುದಾಯವೇ ಸ್ವತಂತ್ರವಾಗಿ ಸಂಯೋಜಿಸಿ ಕೊಳ್ಳುವುದು

೭. ಅರಬ್ -ಇಸ್ರೇಲಿ ಬಿಕ್ಕಟ್ಟಿಗೆ ಪರಿಹಾರ ಕಂಡುಕೊಳ್ಳುವುದು.
ಈ ಯೋಜನೆಯನ್ನು ಅನುಷ್ಠಾನಗೊಳಿಸಲು ಸೌದಿ ಅರೇಬಿಯಾ ಮೂರು ಮುಖ್ಯ ಉದ್ದೇಶವನ್ನು ರೂಪಿಸಿತು.
೧. ಪ್ಯಾಲೇಸ್ತೀನಿ ಅರಬ್‌ರ ಜನ್ಮಸಿದ್ಧ ಹಕ್ಕನ್ನು ರಕ್ಷಿಸುವುದು.
೨. ೧೯೬೭ರ ಮೂರನೆ ಅರಬ್-ಇಸ್ರೇಲಿ ಯುದ್ಧಕ್ಕೆ ಮೊದಲು ಇದ್ದ ಗಡಿಗೆ ಇಸ್ರೇಲ್‌ನ್ನು ಹಿಂದಕ್ಕೆ ಸರಿಸಲು ನಿರಂತರ ಒತ್ತಾಯ ಹೇರುವುದು.
೩. ಪೂರ್ವ ಜೆರುಸಲೇಂನಲ್ಲಿ ಅರಬ್ ಆಡಳಿತದ ಸ್ಥಾಪನೆ ಆರಂಭಿಸುವುದು.
ಈ ಎಲ್ಲ ಉದ್ದೇಶಗಳನ್ನು ಮತ್ತು ತತ್ವಗಳನ್ನು ಅಳವಡಿಸಿದ ಸೌದಿ ಶಾಂತಿ ಸ್ಥಾಪನಾ ಪ್ರಯತ್ನವನ್ನು ಅಗಸ್ಟ್ ೧೯೮೧ರಲ್ಲಿ ಘೋಷಿಸಲಾಯಿತು. ಅದನ್ನು ಸೌದಿ ರಾಜಕುಮಾರ ಫಾದ್ ಯೋಜನೆ ಎಂದು ಕರೆಯಲಾಯಿತು. ಅನೆಯಕ ಸಾರ್ವತ್ರಿಕ ಹೇಳಿಕೆಗಳಲ್ಲಿ, ಸಂದರ್ಶನಗಳಲ್ಲಿ ಮತ್ತು ಸಮ್ಮೇಳನಗಳಲ್ಲಿ ಸೌದಿ ಅಧಿಕಾರಿಗಳು ಮಧ್ಯ ಪೂರ್ವ ಪ್ರದೇಶದಲ್ಲಿ ಖಾಯಂ ಶಾಂತಿ ಸ್ಥಾಪನೆಗೆ ಬೇಕಾದ ವಾತಾವರಣ ಮತ್ತು ಶರತ್ತುಗಳ ಕುರಿತು ಸವಿವರವಾಗಿ ಮಂಡಿಸಿದರು. ಎಲ್ಲ ಸಂದರ್ಭಗಳಲ್ಲೂ ಅವರ ಪ್ರಯತ್ನವು ಅರಬ್ ರಾಜ್ಯಗಳ ಒಗ್ಗಟ್ಟಿನಿಂದಲೇ ಮಾಡಬೇಕು ಎಂದು ಪ್ರತಿಪಾದಿಸಿದರು. ಅವರ ಆಲೋಚನೆಯಲ್ಲಿ, ಮಾತಿನಲ್ಲಿ ಮತ್ತು ಪ್ರಯತ್ನದಲ್ಲಿ ಈ ಒಗ್ಗಟ್ಟನ್ನು ಕಾಪಾಡಿಕೊಂಡು ಬರಬೇಕು ಎಂದು ಕರೆಕೊಟ್ಟರು. ಅವರ ಪ್ರಕಾರ ಎಲ್ಲಿಯವರೆಗೆ ಅರಬ್ ಪ್ರದೇಶ ಇಸ್ರೇಲಿಗರ ಆಕ್ರಮಣದಲ್ಲಿರುತ್ತದೋ, ಅಲ್ಲಿಯವರೆಗೆ ಶಾಂತಿ ಸಾಧ್ಯವಿಲ್ಲ; ಎಲ್ಲಿಯವರೆಗೆ ಇಸ್ರೇಲಿಗರು ಅರಬ್ ಹಕ್ಕುಗಳನ್ನು ಕಸಿದುಕೊಂಡಿರುತ್ತಾರೋ, ಅಲ್ಲಿಯವರೆಗೆ ಶಾಂತಿ ಸಾಧ್ಯವಿಲ್ಲ ಎಲ್ಲಿಯವರೆಗೆ; ಪ್ಯಾಲೇಸ್ತೀನಿಯರಿಗೆ ನ್ಯಾಯ ಮತ್ತು ಹಕ್ಕುಗಳಿಗೆ ಮಾನ್ಯತೆ ದೊರೆಯುವುದಿಲ್ಲವೋ, ಅಲ್ಲಿಯವರೆಗೆ ಶಾಂತಿ ನೆಲೆಸಲು ಸಾಧ್ಯವಿಲ್ಲ ಎಂದು ಘೋಷಿಸಿ ದರು. ಈಜಿಪ್ಟ್‌ನ ಅಧ್ಯಕ್ಷ ನಾನು ಇಸ್ರೇಲ್ ಜೊತೆ ಶಾಂತಿ ಮಾತುಕತೆಗೆ ಮುಂದಾಗುವಾಗ ಸೌದಿಗಳಿಗೆ ತಿಳಿಸದಿದ್ದರೂ ಕೂಡ, ಸೌದಿ ಶಾಂತಿ ಯೋಜನೆಗೆ ಎಲ್ಲರೂ ತೆರೆದ ಮನಸ್ಸಿ ನಿಂದ ಮುಕ್ತವಾದ ಸಲಹೆ ಸೂಚನೆಗಳನ್ನು ಕೊಡಬಹುದೆಂದು ಸೌದಿ ಸರಕಾರ ಅರಬ್ ಸಮುದಾಯವನ್ನು ಬಹಿರಂಗವಾಗಿ ಕೇಳಿಕೊಂಡಿತು. ಅವರ ನಂಬಿಕೆಯಂತೆ, ಅರಬ್ ದೇಶಗಳ ಆಸಕ್ತಿಗಳನ್ನು, ಶಾಂತಿ ಯೋಜನೆಯ ಅನುಷ್ಠಾನ ಮತ್ತು ಪ್ಯಾಲೇಸ್ತೀನಿ ಅರಬ್‌ರ ಆಕ್ರಮಿತ ಪ್ರದೇಶಗಳನ್ನು ವಾಪಸ್ಸು ಪಡೆಯಲು ಇಡೀ ಅರಬ್ ಜಗತ್ತು ಒಗ್ಗಟ್ಟಿನಿಂದ ಪ್ರಯತ್ನಿಸಬೇಕು. ಸೌದಿ ಅಧಿಕಾರಿ ವರ್ಗ, ಈಜಿಪ್ಟ್ ಅಧ್ಯಕ್ಷ ಅನ್ವರ್ ಸಾಧತ್‌ನ ತೀರ್ಮಾನವನ್ನು ಬಹಿರಂಗವಾಗಿ ಎಲ್ಲಿಯೂ ಟೀಕಿಸಿಲ್ಲ. ಬದಲಾಗಿ, ಪಿಎಲ್‌ಓ ಪ್ಯಾಲೇಸ್ತೀನಿಯರ ಪ್ರತಿನಿಧಿಯಾಗಿ ಕಾರ್ಯ ನಿರ್ವಹಿಸುವುದನ್ನು ಗೌರವಿಸಬೇಕು. ಪ್ಯಾಲೇಸ್ತೀನಿಯರ ಬೆಂಬಲವನ್ನು ಎಲ್ಲಿಯವರೆಗೆ ಪಡೆಯುತ್ತದೋ, ಅಲ್ಲಿಯವರೆಗೆ ಎಲ್ಲ ಅರಬ್ ರಾಜ್ಯಗಳು ಪಿಎಲ್‌ಒವನ್ನು ಬೆಂಬಲಿಸಬೇಕು ಎಂದು ಕರೆ ಕೊಟ್ಟಿತು. ಅರಬ್ ಜಗತ್ತಿನಲ್ಲಿ ಶಾಂತಿ ನೆಲೆಸುವಿಕೆಗೆ ಸಂಬಂಧಿಸಿ ಅಮೆರಿಕ ಸರಕಾರ ವಹಿಸಬೇಕಾದ ಪಾತ್ರವನ್ನು ಕುರಿತು ಪ್ರಸ್ತಾಪಿಸಿ ಸೌದಿ ಸರಕಾರ ಹೀಗೆ ಬಣ್ಣಿಸುತ್ತದೆ.
ಮಧ್ಯ ಪ್ರಾಶ್ಚ್ಯದ ಕ್ರಾಂತಿಯೆಂದರೆ ಅದು ಜಗತ್ತಿನ ಶಾಂತಿಯ ಭಾಗ. ಸೂಪರ್ ಪವರ್ ಆಗಿರುವ ಅಮೆರಿಕ ಈ ಸಮಸ್ಯೆಗೆ ಪರಿಹಾರವನ್ನು ಕಂಡುಕೊಳ್ಳಬೇಕು. ಅದು ಈ ವಿಚಾರದಲ್ಲಿ ಸಮರ್ಥವಾಗಿದೆ. ಇಸ್ರೇಲ್ ತನ್ನ ನೆಲದಲ್ಲಿನ ಎಲ್ಲ ಸಮುದಾಯಗಳನ್ನು ಗೌರವಿಸುವಂತೆ ಹಾಗೂ ರಕ್ಷಣೆ ನೀಡುವಂತೆ ಅಮೆರಿಕ ಮಾಡಬೇಕಾಗಿದೆ.
೧೯೭೮ರ ಮಾರ್ಚ್ ೯ರಂದು ಸೌದಿ ಅರೇಬಿಯಾ ರಾಜಕುಮಾರ ಫಾದ್ ಕುವೈತ್ ದೈನಿಕದಲ್ಲಿ ನೀಡಿರುವ ಹೇಳಿಕೆಯಲ್ಲಿ, ಮೊದಲ ಬಾರಿಗೆ ಇಸ್ರೇಲ್ ಸ್ವತಂತ್ರ ಇರುವಿಕೆಯನ್ನು ಮಾನ್ಯ ಮಾಡುವ ಸೂಚನೆಯನ್ನು ನೀಡಿದನು.
ಆದರೆ ಅವನ ಪ್ರಕಾರ ಅದು ಸಾಧ್ಯವಾಗುವುದು ಇಸ್ರೇಲ್ ತಾನು ಆಕ್ರಮಿಸಿಕೊಂಡ ಅರಬ್ ಪ್ರದೇಶಗಳಿಂದ ಹಿಂದಕ್ಕೆ ಸರಿದಾಗ ಹಾಗೂ ಪ್ಯಾಲೇಸ್ತೀನಿಯರ ಹಕ್ಕುಗಳನ್ನು ಗೌರವಿಸಿದಾಗ ಮಾತ್ರ. ಇದೂ ಸಹ ಅರಬ್ ರಾಷ್ಟ್ರಗಳ ತೀರ್ಮಾನದ ಚೌಕಟ್ಟಿನಲ್ಲಿಯೇ ನಡೆಯುವಂತದ್ದು.
೧೯೭೮ರ ಸೆಪ್ಟಂಬರ್ ೧೮ರಲ್ಲಿ ಸಹಿ ಹಾಕಿದ ಕ್ಯಾಂಪ್ ಡೇವಿಡ್ ಅಕಾರ್ಡ್ ಒಪ್ಪಂದದಿಂದ ಸೌದಿ – ಈಜಿಪ್ಟ್ ನಡುವಿನ ಸಂಬಂಧ ಮತ್ತಷ್ಟು ಹದಗೆಟ್ಟಿತು. ಏಕೆಂದರೆ, ಸೌದಿ ಅಧಿಕಾರಿಗಳು ಹೇಳುವಂತೆ, ಸಾದತ್ ಈ ಒಪ್ಪಂದದಲ್ಲಿ ಪ್ಯಾಲೇಸ್ತೀನಿಯರ ಕಾನೂನುಬದ್ಧವಾದ ಹಕ್ಕುಗಳ ಸೂಕ್ತ ಕ್ರಮ ಕೈಗೊಂಡಿಲ್ಲ. ಎಲ್ಲ ಅರಬ್‌ರು ಸೌದಿ ನೇತೃತ್ವದಲ್ಲಿ ಒತ್ತಾಯಿಸುವ ಬೇಡಿಕೆಯಾದ ಪೂರ್ವ ಜೆರುಸಲೇಂನ ಕುರಿತು ಪ್ರಸ್ತಾಪವಿಲ್ಲ. ಇದಕ್ಕೆ ಉತ್ತರವಾಗಿ ೧೯೭೮ರ ಸೆಪ್ಟಂಬರ್ ೧೯ರಂದು ಸೌದಿ ಮಂತ್ರಿಗಳು ಕ್ಯಾಂಪ್ ಡೇವಿಡ್ ಒಪ್ಪಂದವನ್ನು ತಿರಸ್ಕರಿಸಿದರು. ಈ ಶಾಂತಿ ಒಪ್ಪಂದದಲ್ಲಿ ಅರಬ್ ಆಕ್ರಮಿತ ಪ್ರದೇಶದಿಂದ ಇಸ್ರೇಲ್‌ನ ವಾಪಸಾತಿಯನ್ನು ಕೇಳಲು ಮುಖ್ಯ ಜೆರುಸಲೇಂ, ಪಿಎಲ್‌ಓ ನೆಯತೃತ್ವದ ಪ್ಯಾಲೇಸ್ತೀನಿ ರಾಜ್ಯ ರಚನೆಯ ಕುರಿತು ಮತ್ತು ಅರಬ್ ಸಮುದಾಯದ ಆಸಕ್ತಿಗಳನ್ನು ಮತ್ತು ಒಗ್ಗಟ್ಟು ಸ್ಥಾಪನೆಗೆ, ಪ್ರತಿ ಅರಬ್ ರಾಜ್ಯ ಸ್ಪಂದಿಸಬೇಕು ಎಂದು ಒತ್ತಾಯಿಸಿತು.
ಪ್ರಾದೇಶಿಕವಾಗಿ ರಾಜಕೀಯ ವಾತಾವರಣ ತೀರ ಹದಗೆಟ್ಟಿರುವ ಕುರಿತು ಕೂಡ ಸೌದಿಗಳು ಕಾಳಜಿ ವಹಿಸಿದ್ದರು. ಇದರಿಂದ, ಅವರ ಅಸ್ತಿತ್ವಕ್ಕೆ ಕಡಿವಾಣ ಬೀಳಬಹುದು ಎಂಬ ಅಭಿಪ್ರಾಯವಿತ್ತು. ಇಥಿಯೋಪಿಯಾ, ಇರಾನ್, ಲೆಬನಾನ್ ಮತ್ತು ಯಮಾನ್ ದೇಶಗಳಲ್ಲಿ ಆಗಾಗ ಸಂಭವಿಸುವ ಘಟನೆಗಳಿಂದ ತನ್ನ ಇರುವಿಕೆಗೆ ಸಮಸ್ಯೆ ಆಗಬಹು ದೆಂಬ ಭಯವಿತ್ತು. ಅಮೆರಿಕದ ಪ್ರಭಾವ ನಿಧಾನಗತಿಯಲ್ಲಿ ದುರ್ಬಲವಾಗಿ, ಸೋವಿಯತ್ ರಾಜಕೀಯದ ಪ್ರಭಾವ ಜಗತ್ತಿನಲ್ಲಿ ವಿಸ್ತರಿಸಿದ ಪರಿಣಾಮವಾಗಿ, ತೀವ್ರಗಾಮಿಗಳು ಬಲಿಷ್ಠಗೊಂಡು ಅರಸೊತ್ತಿಗೆ ಸವಾಲಾಗುವರು ಎಂಬ ನಂಬಿಕೆ ಕೂಡ ನಿರಂತರವಾಗಿ ಸೌದಿಗಳನ್ನು ಕಾಡುತ್ತಿತ್ತು.
ಆದಾಗ್ಯೂ, ಸೌದಿ ಅರೇಬಿಯಾಕ್ಕೆ ಪೂರಕವಾದ ಕೆಲವೊಂದು ರಾಜತಾಂತ್ರಿಕ ಮತ್ತು ಡಿಪ್ಲಾಮ್ಯಾಟಿಕ್ ಯಶಸ್ಸುಗಳು ಕ್ಯಾಂಪ್ ಡೇವಿಡ್ ನಂತರದ ಎರಡು ವರ್ಷಗಳಲ್ಲಿ ಸಂಭವಿಸಿದ ಕಾರಣ, ಸೌದಿ ಅರೇಬಿಯಾ ಪುನಃ ಅರಬ್ ಮತ್ತು ಅಂತಾರಾಷ್ಟ್ರೀಯ ವಿಚಾರಗಳಲ್ಲಿ ಸಕ್ರಿಯವಾದ ಪಾತ್ರ ವಹಿಸಿತು.
೧. ಸೌದಿ ಸರಕಾರ ಗಂಭೀರ ಸ್ವರೂಪದ ಸಿರಿಯನ್ ಜೋರ್ಡಾನಿನ ಗಡಿ ವಿವಾದವನ್ನು ಮಧ್ಯಸ್ಥಿಕೆ ವಹಿಸಿ ಬಗೆಹರಿಸಿತು.
೨. ಗಲ್ಫ್ ಕಾರ್ಪೊರೇಶನ್ ಕೌನ್ಸಿಲ್ ರಚನೆಯ ರೂಪುರೇಷೆಗಳನ್ನು ಸಿದ್ಧಪಡಿಸಿತು.
೩. ಒಪೆಕ್ ಸಂಘಟನೆಯಲ್ಲಿ ಪ್ರಭಾವಿ ಪಾತ್ರ ವಹಿಸಿ, ಅಂತಾರಾಷ್ಟ್ರೀಯ ತೈಲ ಮಾರುಕಟ್ಟೆಯಲ್ಲಿ ತೈಲ ಬೆಲೆ ಮತ್ತು ಸರಬರಾಜಿಗೆ ಸಂಬಂಧಿಸಿದ ನಿರ್ಧಾರಗಳನ್ನು ಸೌದಿ ನೇತೃತ್ವದಲ್ಲಿಯೇ ತೆಗೆದುಕೊಳ್ಳುವ ವಾತಾವರಣ ಹುಟ್ಟಿತು.
೪. ೧೯೮೨ರಲ್ಲಿ ಲೆಬನಾನ್‌ನಲ್ಲಿ ಉದ್ಭವಿಸಿದ ನಾಗರಿಕ ಯುದ್ಧ ವಿರಾಮ ಘೋಷಿಸುವಲ್ಲಿ ಸೌದಿ ಸರಕಾರ ಮುಖ್ಯಪಾತ್ರ ವಹಿಸಿತು.
೫. ೮.೫ ಮಿಲಿಯನ್ ಡಾಲರ್‌ನಷ್ಟು ಶಸ್ತ್ರಾಸ್ತ್ರಗಳನ್ನು ಖರೀದಿಸಲು ಅಮೆರಿಕ ಕಾಂಗ್ರೆಸ್ ಒಪ್ಪಿಗೆ ಸೂಚಿಸಿತು.
೬. ಐರೋಪ್ಯ ಸಮುದಾಯವು ಪಶ್ಚಿಮ ಏಷ್ಯಾ ಬಿಕ್ಕಟ್ಟು ಕುರಿತು ಇರುವ ತಪ್ಪು ಗ್ರಹಿಕೆಯನ್ನು ಸರಿಪಡಿಸಲು ಸೌದಿ ಅರೇಬಿಯಾ ಯಶಸ್ವಿಯಾಯಿತು. ಬ್ರಿಟಿಷ್ ಕಾರ್ಯದರ್ಶಿ ಲಾರ್ಡ್ ಕ್ಯಾರಿಂಗ್‌ಟನ್ ಜನವರಿ ೧೯೮೦ ರಲ್ಲಿ ಅರಬ್ ದೇಶಗಳಿಗೆ ಬೇಟಿ ಕೊಟ್ಟ ಸಂದರ್ಭದಲ್ಲಿ ಸೌದಿ ಅಧಿಕಾರಿಗಳು, ಅವನ ಮನ ಒಲಿಸಿ, ಅರಬ್-ಇಸ್ರೇಲಿ ಸಮಸ್ಯೆ ಬಗೆಹರಿಸಲು ನಡೆಯುವ ಶಾಂತಿ ಸಂಧಾನದಲ್ಲಿ ಪಿಎಲ್‌ಓ ಸಕ್ರಿಯ ಪಾತ್ರ ವಹಿಸಲು ಅವಕಾಶ ನೀಡುವುದು ಸೂಕ್ತ ಎಂದು ಹೇಳಿಕೆ ನೀಡಲಿ ಒತ್ತಾಯಿಸಿತು. ಕೊನೆಯದಾಗಿ, ಜುಲೈ ೧೯೮೧ರಲ್ಲಿ ಪಿಎಲ್‌ಓ ಮತ್ತು ಇಸ್ರೇಲ್ ನಡುವೆ ಯುದ್ಧ ವಿರಾಮ ಘೊಷಿಸಲು ಯಶಸ್ವಿಯಾಯಿತು.
ಈ ಎಲ್ಲ ಯಶಸ್ಸು ಗಳಿಸಿ ಆಗಸ್ಟ್ ೧೯೮೧ರಲ್ಲಿ ಸೌದಿ ರಾಜಕುಮಾರ ಫಾದ್ ಎಂಟು ಅಂಶಗಳನ್ನೊಳಗೊಂಡ ಶಾಂತಿ ಯೋಜನೆಯನ್ನು ಪ್ರಕಟಿಸಿದನು. ಸೌದಿಗಳು ನೆಯರವಾಗಿ ಅರಬ್-ಇಸ್ರೇಲ್ ಬಿಕ್ಕಟ್ಟಿಗೆ ಸಂಬಂಧಿಸಿ ಆತುರದ ನಿರ್ಧಾರ ತೆಗೆದುಕೊಂಡು ತಮ್ಮದೇ ಪರ್ಯಾಯ ಶಾಂತಿ ಸಂಧಾನ ಸೂತ್ರಗಳನ್ನು ರಚಿಸಲು ಕೆಲವು ಕಾರಣಗಳಿವೆ.
೧. ಈ ಯೋಜನೆಯಿಂದ ಅರಬ್‌ರ ಸಮಸ್ಯೆಗಳಲ್ಲಿ ಸೌದಿಯ ಹಸ್ತಕ್ಷೇಪವನ್ನು ವಿಸ್ತರಿಸಿ, ತನ್ನ ಪ್ರಾದೇಶಿಕ ಏಕಸ್ವಾಮಿತ್ವವನ್ನು ಶ್ರುತಪಡಿಸುವುದು ಮತ್ತು ಅಂತಾರಾಷ್ಟ್ರೀಯ ವಲಯದಲ್ಲಿ ಅರಬ್ ಸಮಸ್ಯೆಗೆ ಪ್ರತಿನಿಧಿಯಾಗಿ ತಮ್ಮ ಪ್ರಭಾವವನ್ನು ತೋರ್ಪಡಿಸುವುದು.
೨. ಮಧ್ಯಪೂರ್ವ ಪ್ರದೇಶದ ಅನೆಯಕ ದೇಶಗಳಿಗೆ ಸೌದಿಗಳ ಗ್ರಹಿಕೆಯಂತೆ ಅಮೆರಿಕದ ಧೋರಣೆಯ ಕುರಿತು ಅಸಮಾಧಾನವಿದೆ. ಮುಖ್ಯವಾಗಿ ಪ್ಯಾಲೇಸ್ತೀನ್ ಮತ್ತು ಪ್ಯಾಲೇಸ್ತೀನಿ ಅರಬ್‌ರ ಹಕ್ಕುಗಳನ್ನು ರಕ್ಷಿಸುವ ಕುರಿತು ಅನೆಯಕರಿಗೆ ವಿರೋಧವಿದೆ. ಇಸ್ರೇಲ್‌ಗೆ ಅಮೆರಿಕ ಸರಕಾರ ನಿರಂತರವಾಗಿ ಬೆಂಬಲ ನೀಡುವುದನ್ನು ಅರಬ್ ಜಗತ್ತು ತೀವ್ರವಾಗಿ ವಿರೋಧಿಸುತ್ತಿದೆ. ಅಲ್ಲದೆ, ಮಂದಗಾಮಿ ಪ್ರಭುತ್ವಗಳೊಂದಿಗೆ ಅಮೆರಿಕ ನಿಕಟ ಸಂಪರ್ಕ ಇಟ್ಟುಕೊಂಡಿದ್ದುದರಿಂದ ತೀವ್ರಗಾಮಿಗಳ ವಿರೋಧವು ಬಹಳ ಪರಿಣಾಮ ಬೀರುವುದು. ಈ ಬೆಳವಣಿಗೆ ಸೌದಿ ರಾಜತ್ವದ ಭದ್ರತೆ ಮತ್ತು ರಕ್ಷಣೆಗೆ ಸವಾಲು ಆಗಿದೆ. ಅದು ಕೂಡ ಅಮೆರಿಕದ ಆಪ್ತಮಿತ್ರನಾಗಿ ಗುರುತಿಸಿಕೊಂಡಿತ್ತು.
೩. ಕ್ಯಾಂಪ್ ಡೇವಿಡ್ ಒಪ್ಪಂದಕ್ಕೆ ಪರ್ಯಾಯ ಸೂತ್ರ ಕಂಡುಕೊಳ್ಳಬೇಕೆಂಬ ಆಶಯ ವನ್ನು ಅರಬ್ ದೇಶಗಳು ವ್ಯಕ್ತಪಡಿಸಿರುವುದರಿಂದ ಸೌದಿ ನೇತೃತ್ವದಲ್ಲಿ ಶಾಂತಿ ಯೋಜನೆ ರಚಿಸುವುದು ಅವಶ್ಯವಿದೆ. ದೊರೆ ಫಾದ್ ಗ್ರಹಿಕೆಯಂತೆ ಕ್ಯಾಂಪ್ ಡೇವಿಡ್ ಆಕಾರ್ಡ್ ಹಿನ್ನಡೆ ಕಂಡ ಯೋಜನೆ ಮತ್ತು ಹೊಸ ಅಮೆರಿಕ ಅಧ್ಯಕ್ಷ ರೊನಾಲ್ಡ್ ರೇಗನ್ ಮತ್ತು ಅವನ ಆಡಳಿತ, ಸೌದಿ ಅರೇಬಿಯಾ ಕೈಗೊಳ್ಳುವ ಯೋಜನೆಯನ್ನು ಪುರಸ್ಕರಿಸಬಹುದೆಂಬ ಆಶಾವಾದವನ್ನು ಇಟ್ಟುಕೊಂಡಿದ್ದರು.
೪. ಸೌದಿ ಅರೇಬಿಯಾದ ಪ್ರಯತ್ನದಿಂದ ಇಸ್ರೇಲ್‌ನ ಪೂರ್ವಕ್ಕಿರುವ ದೇಶಗಳಾದ ಇರಾಕ್, ಜೋರ್ಡಾನ್, ಪಿಎಲ್‌ಓ, ಸೌದಿ ಅರೇಬಿಯಾ ಮತ್ತು ಸಿರಿಯಾ ದೇಶ ಗಳನ್ನು ಒಂದು ವೇದಿಕೆಗೆ ತರಲು ಸಾಧ್ಯವಾಯಿತು. ಈ ಎಲ್ಲ ದೇಶಗಳು ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದಲ್ಲಿ ಪಾಲ್ಗೊಂಡಿರಲಿಲ್ಲ. ಮತ್ತು ಸಂಘಟಿತವಾಗಿ ಅರಬ್ ಸಮುದಾಯ ಸೌದಿ ನೇತೃತ್ವದಲ್ಲಿ ಇಸ್ರೇಲ್ ಜೊತೆಗೆ ಮಾತುಕತೆ ಆರಂಭಿಸಬಹುದು ಎಂಬ ದೂರಾಲೋಚನೆ.
ರಾಜಕುಮಾರ ಫಾದ್ ಯೋಜನೆಯ ಅರಬ್ ಮಂದಗಾಮಿತ್ವ ನಿಲುವನ್ನು ವ್ಯಕ್ತ ಪಡಿಸಿದ್ದು, ಅದು ಕ್ಯಾಂಪ್ ಡೇವಿಡ್ ಅಕಾರ್ಡ್ ವಿರುದ್ಧ ಒಂದು ಪರ್ಯಾಯ ಸೂತ್ರವಾಗಿ ರಚಿಸಲಾಗಿತ್ತು. ಅರಬ್-ಇಸ್ರೇಲ್ ಬಿಕ್ಕಟ್ಟಿಗೆ ಸಂಬಂಧಿಸಿ ವಿಶ್ವಸಂಸ್ಥೆ ಹೊರಡಿಸಿದ ಎಲ್ಲ ಠರಾವುಗಳಲ್ಲಿರುವ ಅಂಶಗಳನ್ನು ಆಧರಿಸಿದ ಈ ಪ್ರಯತ್ನದಲ್ಲಿ ೧೯೬೭ರ ಹಿಂದಿನ ಗಡಿಗೆ ಇಸ್ರೇಲ್ ಸರಿಯಬೇಕೆಂದು ಕರೆ ಕೊಟ್ಟಿತು. ಪ್ರಾದೇಶಿಕ ಸಮತೋಲನ ಮತ್ತು ಭದ್ರತೆಗೆ ಸಾಕ್ಷಿಯಾಗಿ ಎಲ್ಲರೂ ಶಾಂತಿಯಿಂದ ಬದುಕುವ ಹಕ್ಕನ್ನು ಇಸ್ರೇಲ್ ಗೌರವಿಸಬೇಕು ಎಂದು ಆಗ್ರಹಿಸಿತು. ಹಾಗಾದರೆ ಮಾತ್ರ ಇಸ್ರೇಲ್‌ನ ಅಸ್ತಿತ್ವವನ್ನು ಅರಬ್ ಸಮುದಾಯ ಗೌರವಿಸುವುದು ಎಂದು ಶರತ್ತು ಹಾಕಿತು. ಈ ಪ್ರಯತ್ನದಲ್ಲಿ ಸುಮಾರು ಎಂಟು ಅಂಶಗಳನ್ನು ಸೇರಿಸಿ, ಅಲ್ಲಿ ಖಾಯಂ ಶಾಂತಿಗೆ ಬುನಾದಿ ಹಾಕಲಾಯಿತು.
೧. ೧೯೬೭ರ ಅರಬ್-ಇಸ್ರೇಲ್ ಯುದ್ಧದ ಸಂದರ್ಭದಲ್ಲಿ ಇಸ್ರೇಲ್ ಆಕ್ರಮಿಸಿಕೊಂಡ ಎಲ್ಲ ಅರಬ್ ಪ್ರಾಂತಗಳನ್ನು ತೆರವುಗೊಳಿಸುವುದು. ಅರಬ್ ಭಾಗದ ಜೆರುಸಲೇಂನ್ನು ಪ್ಯಾಲೇಸ್ತೀನಿಯರಿಗೆ ಬಿಟ್ಟುಕೊಡುವುದು.
೨. ಯುದ್ಧೋತ್ತರ ದಿನಗಳಲ್ಲಿ ಆಕ್ರಮಿತ ಪ್ರದೇಶದಲ್ಲಿ ರಚಿಸಿದ ಯಹೂದಿ ನೆಲೆಗಳನ್ನು ಧ್ವಂಸ ಮಾಡುವುದು.
೩. ಜೆರುಸಲೇಂನ ಪವಿತ್ರ ಪ್ರಾರ್ಥನಾ ಕೇಂದ್ರದಲ್ಲಿ ಎಲ್ಲ ಧರ್ಮದ ಧಾರ್ಮಿಕ ಆಚರಣೆಗಳ ಸ್ವಾತಂತ್ರ್ಯವನ್ನು ಮಾನ್ಯ ಮಾಡುವುದು.
೪. ಪ್ಯಾಲೇಸ್ತೀನಿ ಅರಬ್‌ರ ಹಕ್ಕುಗಳನ್ನು ಗೌರವಿಸುವುದು ಮತ್ತು ತಮ್ಮ ದೇಶಕ್ಕೆ ಹಿಂತಿರುಗದ ಪ್ಯಾಲೇಸ್ತೀನಿಯರಿಗೆ ಇಸ್ರೇಲ್ ಸರಕಾರ ಪರಿಹಾರ ನೀಡುವುದು.
೫. ವಿಶ್ವಸಂಸ್ಥೆಯ ನೇತೃತ್ವದಲ್ಲಿ ಪಶ್ಚಿಮ ದಂಡೆ ಮತ್ತು ಗಾಝಾ ಪಟ್ಟಿಯನ್ನು ತೆರವುಗೊಳಿಸುವ ಕಾರ್ಯ ಆರಂಭಿಸಿ ಕೆಲವೇ ತಿಂಗಳಲ್ಲಿ ಅದನ್ನು ಪೂರ್ಣಗೊಳಿಸುವುದು.
೬. ಪ್ಯಾಲೇಸ್ತಿನ್ ರಾಜ್ಯ ಸ್ಥಾಪನೆ ಮತ್ತು ಪೂರ್ವ ಜೆರುಸಲೇಂ ಅದರ ರಾಜಧಾನಿ ಎಂದು ಘೋಷಿಸುವುದು.
೭. ಪ್ರದೇಶದ ಎಲ್ಲ ಸ್ವಾತಂತ್ರ ರಾಜ್ಯಗಳು ನೆಮ್ಮದಿಯಿಂದ ಬದುಕುವ ಸ್ವಾತಂತ್ರ್ಯವನ್ನು ಮಾನ್ಯ ಮಾಡುವುದು.
೮. ವಿಶ್ವಸಂಸ್ಥೆ ಅಥವಾ ಅದರ ಸದಸ್ಯ ರಾಷ್ಟ್ರಗಳ ಮುಂದಾಳತ್ವದಲ್ಲಿ ಈ ಎಲ್ಲ ಯೋಜನೆಗಳನ್ನು ಅನುಷ್ಠಾನಗೊಳಿಸುವುದು.
ಸೌದಿ ಅರೇಬಿಯಾದ ಈ ಪ್ರಯತ್ನದಲ್ಲಿ ಹೊಸತೇನು ಅಂಶಗಳು ಇಲ್ಲದಿದ್ದರೂ, ಒಗ್ಗಟ್ಟಿನಿಂದ ಅರಬ್‌ರು ಶಾಂತಿ ಸಂಧಾನಕ್ಕೆ ಸ್ಪಂದಿಸಿರುವುದು ಒಳ್ಳೆಯ ಲಕ್ಷಣ. ಅದಲ್ಲದೆ, ಇಸ್ರೇಲನ್ನು ಅರಬ್ ಜಗತ್ತಿನ ಭೂಪಟದಿಂದ ಬೇರ್ಪಡಿಸದೆ ಪರಿಹಾರ ಕಂಡುಕೊಂಡಿರುವುದು ಸಾರ್ವತ್ರಿಕವಾಗಿ ವ್ಯಕ್ತವಾಗದೆ ಧೈರ್ಯದ ನಿಲುವು.
ರಾಜಕುಮಾರ ಫಾದ್‌ನ ಯೋಜನೆ ಅನುಷ್ಠಾನಕ್ಕೆ ತರಲು ಮೂರು ವಿಚಾರಗಳನ್ನು ಒಳಗೊಂಡ ವಾತಾವರಣ ಸೃಷ್ಟಿಯಾಗಬೇಕು. ಒಂದನೆಯದು, ಇಸ್ರೇಲ್ ರಾಜ್ಯಕ್ಕೆ ಅಮೆರಿಕ ಸರಕಾರ ನೀಡುವ ನಿರಂತರ ಬೆಂಬಲವನ್ನು ನಿಲ್ಲಿಸಬೇಕು. ಎರಡನೆಯದು, ಇಸ್ರೇಲ್‌ನ ಭಯೋತ್ಪಾದನಾ ಚಟುವಟಿಕೆಗಳು ಅಲ್ಲಿನ ಪ್ರಧಾನ ಮಂತ್ರಿ ಮ್ಯಾನ್ ಹೆಮ್ ಬೇಗಿನ್ ಸರಕಾರದಡಿಯಲ್ಲಿ ವಿಸ್ತರಿಸಿದ್ದು, ಅದಕ್ಕೆ ಕಡಿವಾಣ ಹಾಕಬೇಕು. ಮೂರನೆಯದಾಗಿ, ಯಾಸರ್ ಅರಾಫತ್ ಹೇಳಿದ ಹಾಗೆ ಪ್ಯಾಲೇಸ್ತೀನಿಯರ ಸಂಖ್ಯೆ ಅರಬ್ ಜಗತ್ತಿನ ಸಮತೋಲನದಲ್ಲಿ ಆಧಾರ ಅಂಶವಾಗಿರಬೇಕು.
೧. ಸಾರ್ವತ್ರಿಕವಾಗಿ ಶಾಂತಿ ಸೂತ್ರವನ್ನು ಪ್ರಕಟಿಸಿದ ಮೇಲೆ ಅಮೆರಿಕ ಸರಕಾರ, ಈ ಯೋಜನೆಯಲ್ಲಿ ಹೊಸತೇನು ಕಂಡುಬರುವುದಿಲ್ಲ ಎಂದು ತಿರಸ್ಕರಿಸಿತು. ಅಮೆರಿಕದ ಸ್ಟೇಟ್ ಡಿಪಾರ್ಟ್‌ಮೆಂಟ್‌ನ ಒಂದು ಹೇಳಿಕೆ.
ಈ ವಿಚಾರಗಳು ಹೊಸದೇನೂ ಅಲ್ಲ. ಇದು ಸೌದಿ ಅರೇಬಿಯಾದ ಹಳೆಯ ತೀರ್ಮಾನವೇ ಆಗಿದೆ. ವಿಶ್ವಸಂಸ್ಥೆಯ ಭದ್ರತಾ ಮಂಡಳಿಯಲ್ಲಿ ಅರಬ್ ಇಸ್ರೇಲ್ ಬಿಕ್ಕಟ್ಟು ಕುರಿತು ನಿರ್ಣಯ ಹಿಂದೆಯೇ ಆಗಿತ್ತು. ಆದರೂ ಶಾಂತಿಯುತ ಪರಿಹಾರವನ್ನೇನಾದರೂ ಕಂಡುಕೊಂಡರೆ ನಾವು ಅದನ್ನು ಸ್ವಾಗತಿಸುತ್ತೇವೆ.
೨. ಸೌದಿ ಅರೇಬಿಯಾ ೧೯೭೮ರಲ್ಲಿ ಅಮೆರಿಕಾದ ಮಧ್ಯಸ್ಥಿಕೆಯಲ್ಲಿ ರಚಿಸಿದ ಕ್ಯಾಂಪ್ ಡೇವಿಡ್ ಅಕಾರ್ಡ್‌ನನ್ನು ಒಪ್ಪದ ಕಾರಣ, ಸೌದಿ ಅರಸನ ಪ್ರಯತ್ನವನ್ನು ಅಮೆರಿಕ ಮಾನ್ಯ ಮಾಡಲಿಲ್ಲ.
೩. ಈಜಿಪ್ಟ್ ಅಧ್ಯಕ್ಷ ಅನ್ವರ್ ಸಾಧತ್, ಸೌದಿ ರಾಜಕುಮಾರನ ಎಂಟು ಅಂಶಗಳ ಶಾಂತಿ ಸೂತ್ರವನ್ನು ತಿರಸ್ಕರಿಸಿದನು. ಸಾಧತ್ ಈ ಸಮಯದಲ್ಲಿ ವಾಷಿಂಗ್ಟನ್ ಡಿಸಿಯಲ್ಲಿದ್ದು ಒಂದು ಹೇಳಿಕೆ ನೀಡಿ, ಸೌದಿ ಸಂಧಾನಕಾರರು ಅವನ ಮುಂದಾಳತ್ವದಲ್ಲಿ ರಚಿಸಿದ ಕ್ಯಾಂಪ್ ಡೇವಿಡ್ ಶಾಂತಿ ಸೂತ್ರದ ಅಂಶಗಳನ್ನು ಪರಿಗಣಿಸಲಿಲ್ಲವೆಂದು ಆರೋಪಿಸು ತ್ತಾನೆ. ಕ್ಯಾಂಪ್ ಡೇವಿಡ್ ಒಪ್ಪಂದದಂತೆ ಇಸ್ರೇಲ್ ಸರಕಾರ ಸಿನ್ಯಾ ಪ್ರಾಂತದಲ್ಲಿ ಯಹೂದಿಗಳ ತೆರವು ಕಾರ್ಯಕ್ರಮ ಆರಂಭವಾಗಿತ್ತು. ಒಂದು ವೇಳೆ ಸೌದಿಗಳ ಸಂದಾನವನ್ನು ಮನ್ನಿಸಿದರೆ, ಇಸ್ರೇಲ್ ಈಗಾಗಲೇ ಆರಂಭಿಸಿದ ತೆರವು ಕಾರ್ಯ ಸ್ಥಗಿತಗೊಳ್ಳುವುದೆಂಬ ಭಯವು ಸಾಧತ್‌ಗಿತ್ತು. ಅಗಷ್ಟೆ ಇಸ್ರೇಲ್‌ನ ಸಂಬಂಧದಲ್ಲಿ ಹೊಸತೊಂದು ಅಧ್ಯಾಯವನ್ನು ಆರಂಭಿಸಿದ ಸಾಧತ್, ಮ್ಯಾನ್‌ಹೆಮ್ ಬೇಗಿನ್‌ರೊಂದಿಗೆ ಮಾತುಕತೆ ಆರಂಭಿಸಿದ್ದು, ಅವನೆಯನಾದರು ಪ್ಯಾಲೇಸ್ತೀನಿ ರಾಜ್ಯ ಸ್ಥಾಪನೆ ಮತ್ತು ಪೂರ್ವ ಜೆರುಸಲೇಂ ಅದರ ರಾಜಧಾನಿ ಎಂದು ಘೋಷಿಸಿದರೆ, ಇಸ್ರೇಲ್ ಮತ್ತು ಅಮೆರಿಕ ದೇಶಗಳೊಂದಿಗೆ ಸಂಬಂಧದಲ್ಲಿ ಬಿರುಕು ಉಂಟಾಗ ಬಹುದೆಂಬ ಭಯವು ಸಾಧತ್‌ಗೆ ಇತ್ತು.
೪. ಅಮೆರಿಕ ಸೆನೆಟ್‌ನಲ್ಲಿ ಸೌದಿ ಅರೇಬಿಯಾಕ್ಕೆ ಸರಬರಾಜು ಮಾಡುವ ಶಸ್ತ್ರಾಸ್ತ್ರಗಳ ಕುರಿತು ವಿಷಯ ಪ್ರಸ್ತಾಪ ಆಗುವ ಸಂಭವ ಅದೇ ಸಮಯದಲ್ಲಿತ್ತು. ರೇಗನ್ ಸರಕಾರ ಸೌದಿ ನೇತೃತ್ವದ ಶಾಂತಿ ಸೂತ್ರಗಳನ್ನು ಅನುಮೋದಿಸುವ ಯಾವ ಇರಾದೆಯು ಇರಲಿಲ್ಲ. ಒಂದು ವೇಳೆ ಅಮೆರಿಕ ಒಪ್ಪಿದರೆ, ನಂಬಿಗಸ್ಥ ಸ್ನೇಹ ರಾಷ್ಟ್ರವಾದ ಇಸ್ರೇಲ್‌ನಿಂದ ದೂರವಿರಬೇಕಾದೀತು ಎಂಬ ಲೆಕ್ಕಾಚಾರವೂ ಅಮೆರಿಕ ಸರಕಾರಕ್ಕೂ ಇದೆ. ಹಾಗಾದಲ್ಲಿ ಶಸ್ತ್ರಾಸ್ತ್ರಗಳ ಖರೀದಿಗೆ ಸಂಬಂಧಿಸಿ ಭರವಸೆ ಪಡೆದುಕೊಳ್ಳಲು ಅಸಾಧ್ಯವೇ ಸರಿ.
೫. ಒಂದು ವೇಳೆ ಸೌದಿ ಯೋಜನೆಯನ್ನು ಅನುಮೋದಿಸಿದರೆ, ಅದೇ ಸರಕಾರಕ್ಕೆ ಕ್ಯಾಂಪ್ ಡೇವಿಡ್ ಅಕಾರ್ಡ್‌ನಲ್ಲಿ ಪ್ರಸ್ತಾಪಿಸಿರುವ ವಿಷಯಗಳಿಗೆ ತಿರಸ್ಕಾರವಿದೆ ಎಂಬ ಭಾವನೆ ಸಾರ್ವತ್ರಿಕವಾಗಿ ವ್ಯಕ್ತವಾಗಬಹುದು. ಅಲ್ಲದೇ, ಪ್ಯಾಲೇಸ್ತೀನಿ ಸ್ವಾಯತ್ತತೆ ಕುರಿತು ಈಜಿಪ್ಟ್ ಮತ್ತು ಇಸ್ರೇಲ್ ನಡುವೆ ಮಾಡಿಕೊಂಡ ಒಪ್ಪಂದದ ಅನುಷ್ಠಾನ ದಲ್ಲಿ ವಿಳಂಬವಾಗಬಹುದು. ಹಾಗಾಗಿ ಅಮೆರಿಕ ಪದೇ ಪದೇ ಕ್ಯಾಂಪ್ ಡೇವಿಡ್ ಅಕಾರ್ಡ್, ಆರಬ್ ಇಸ್ರೇಲಿ ಬಿಕ್ಕಟ್ಟು ಪರಿಹಾರಕ್ಕೆ ಸರಿಯಾದ ಸೂತ್ರವೆಂದು ಸಮರ್ಥಿಸಿಕೊಂಡಿತು.
೬. ಸೌದಿ ಅರೇಬಿಯಾದ ಶಾಂತಿ ಸೂತ್ರದಲ್ಲಿ ಆಕ್ರಮಿತ ಪ್ರದೇಶದಿಂದ ಯಹೂದಿಗಳನ್ನು ತೆರವುಗೊಳಿಸಿ, ಅಲ್ಲಿ ಪ್ಯಾಲೇಸ್ತೀನಿಯರ ರಾಜ್ಯ ಸ್ಥಾಪನೆಗೆ ಆಗ್ರಹಿಸಿರುವುದರಿಂದ ಇಸ್ರೇಲ್ ಸರಕಾರ ತೀವ್ರವಾಗಿ ಫಾದ್ ಪ್ಲಾನ್‌ನನ್ನು ವಿರೋಧಿಸಿತು. ಇದು ನಿಧಾನ ವಾಗಿ ಇಸ್ರೇಲನ್ನು ಭೂಪಟದಿಂದ ಅಳಿಸಿ ಹಾಕುವ ಯೋಜನೆ ಎಂದು ಆರೋಪಿಸಿತು.
೭. ಅಮೆರಿಕದ ಯೋಚನೆಯಂತೆ, ಫಾದ್ ಪ್ಲಾನ್‌ನಲ್ಲಿ ಅರಬ್ ಮತ್ತು ಯಹೂದಿಗಳ ನಡುವೆ ನೇರ ಮಾತುಕತೆಗೆ ಪೂರಕವಾಗುವಂತಹ ಅಂಶಗಳನ್ನು ಸೇರಿಸಿಲ್ಲ. ೧೯೬೭ರ ಅರಬ್-ಇಸ್ರೇಲಿ ಯುದ್ಧ ನಂತರ ವಿಶ್ವಸಂಸ್ಥೆಯ ಭದ್ರತಾ ಸಮಿತಿ ೨೪೨ ಸಂಖ್ಯೆಯ ಠರಾವನ್ನು ಹೊರಡಿಸಿ ಆಕ್ರಮಿಸಿ ಪ್ರದೇಶದಿಂದ ಇಸ್ರೇಲ್ ಹಿಂದಕ್ಕೆ ಸರಿಯಬೇಕೆಂದು ಹೇಳಿರುವುದು ಸತ್ಯ. ಆದರೆ ಎಷ್ಟು ಪ್ರದೇಶದಿಂದ ಎಂದು ನಿರ್ದಿಷ್ಟವಾಗಿ ಹೇಳಿಲ್ಲ. ಫಾದ್ ಪ್ಲಾನ್‌ನಲ್ಲಿ ಇದೇ ಅಂಶವನ್ನು ಒತ್ತಿ ಹೇಳಲಾಗಿದ್ದರೂ, ಅರಬ್‌ರ ಪರಿಕಲ್ಪನೆ ಪ್ರಕಾರ ಅದು ಎಲ್ಲ ಅಕ್ರಮಿತ ಪ್ರದೇಶ ದಿಂದ ಇಸ್ರೇಲ್ ಹಿಂದಕ್ಕೆ ಸರಿಯಬೇಕು. ಇಸ್ರೇಲ್, ಇದನ್ನು ವಿರೋಧಿಸಲು ಕಾರಣ, ಅಮೆರಿಕ ಹೇಳಿದಂತೆ ಆಕ್ರಮಿತ ಪ್ರದೇಶದಿಂದ ಎಷ್ಟು ಭೂಭಾಗವನ್ನು ಬಿಟ್ಟುಕೊಡ ಬೇಕು ಎಂದು ಹೇಳಿಲ್ಲ. ಅದಲ್ಲದೆ, ಪೂರ್ವ ಜೆರುಸಲೇಂನ್ನು ತೆರವುಗೊಳಿಸಬೇಕೆಂಬ ಅಂಶ ೨೪೨ ಸಂಖ್ಯೆಯ ಠರಾವಿನಲ್ಲಿ ಇಲ್ಲವೆಂದು ಇಸ್ರೇಲ್ ಅಧಿಕಾರಿ ವರ್ಗ ವಾದಿಸಿತು.
೮. ಅಮೆರಿಕದ ಪ್ರಕಾರ ಸೌದಿ ಪ್ಲಾನ್‌ನನ್ನು ಒಪ್ಪಿಕೊಳ್ಳಲು ಕಾಲ ಪಕ್ವವಾಗಿಲ್ಲ. ಅದಕ್ಕಿರುವ ಚಿಂತೆ, ಎಲ್ಲಿಯಾದರೂ ಇಸ್ರೇಲಿ-ಈಜಿಪ್ಟ್ ಸಂಧಾನ ನಿಂತುಬಿಡುತ್ತದೋ ಎಂದು. ಇಸ್ರೇಲ್ ಈಜಿಪ್ಟ್‌ಗೆ ಆಶ್ವಾಸನೆ ನೀಡಿದಂತೆ ಏಪ್ರಿಲ್ ೧೯೮೨ರ ಒಳಗೆ ಸಿನ್ಯಾಯಿಂದ ತೆರವು ಕಾರ್ಯ ಮುಗಿಯುವವರೆಗೆ ಅಮೆರಿಕ ಸರಕಾರ ಮಧ್ಯ ಪೂರ್ವ ಪ್ರದೇಶದ ಕುರಿತು ತೆಗೆದುಕೊಂಡ ನಿರ್ಧಾರದಲ್ಲಿ ಬದಲಾವಣೆ ತರಲು ನಿರಾಕರಿಸಿತು. ಇಸ್ರೇಲ್ ಸೈನ್ಯ ಸಿನ್ಯಾದಿಂದ ವಾಪಸಾದ ಮೇಲೆ ವಾತಾವರಣ ತಿಳಿಯಾಗುವ ಲಕ್ಷಣವಿದ್ದು, ಆ ನಂತರವೇ ಇದಕ್ಕೆ ಸಂಬಂಧಿಸಿದ ಚರ್ಚೆ ಹೊಸತಾಗಿ ಆರಂಭಿಸೋಣ ಎಂಬುದು ಅಮೆರಿಕದ ಧೋರಣೆ. ಅಷ್ಟು ಹೊತ್ತಿಗೆ ಅಧಿಕೃತ/ಅನಧಿಕೃತವಾಗಿ ಹಿರಿಯ ಮಟ್ಟದ ಅಧಿಕಾರಿಗಳು, ಅಮೆರಿಕ, ಪಿಎಲ್‌ಓ ಸಂಪರ್ಕ ಬೆಳೆಸಿ, ಶಾಂತಿ ಮಾತುಕತೆಗೆ ವೇದಿಕೆ ಸಿದ್ಧಪಡಿಸಿದರೆ, ಅಮೆರಿಕವು ಭಾಗವಹಿಸುವ ಭರವಸೆ ನೀಡಿತು.
ಈ ಬಗೆಯ ವಿರೋಧದ ನಡುವೆಯೂ ಸೌದಿ ಸರಕಾರ ಶಾಂತಿ ಸಂದಾನವನ್ನು ಸಹನೆಯಿಂದ ಮುಂದುವರಿಸಿತು. ೧೯೮೧ ಅಕ್ಟೋಬರ್‌ನಲ್ಲಿ ವಿಶ್ವಸಂಸ್ಥೆಯನ್ನು ಒತ್ತಾಯಿಸಿ ರಾಜಕುಮಾರ ಫಾದ್‌ನ ಎಂಟು ಅಂಶಗಳ ಆಧಾರದ ಮೇಲೆ ಸಾಮಾನ್ಯ ಸಭೆಯಲ್ಲಿ ಒಂದು ಠರಾವುವನ್ನು ಹೊರಡಿಸಲು ವಿನಂತಿಸಿಕೊಂಡಿತು. ಈ ನಡುವೆ ಅನ್ವರ್ ಸಾಧತ್‌ನ ಅಕಾಲ ಮರಣವು ಅರಬ್ ಜಗತ್ತಿನ ರಾಜಕೀಯ ವಲಯದಲ್ಲಿ ಬದಲಾವಣೆ ತಂದಿತು. ಅಮೆರಿಕದ ನಿಲುವಿನಲ್ಲಿ ಬದಲಾವಣೆ ಕಂಡುಬಂತು. ಇದಲ್ಲದೆ, ಅನ್ವರ್ ಸಾಧತ್‌ನ ಉತ್ತರಾಧಿಕಾರಿಯಾಗಿ, ಹೋಸ್‌ನಿ ಮುಭಾರಕ್ ನೆಯಮಕವಾದನು. ಇವನು ಸಾದತ್‌ನಷ್ಟು ನುರಿತ ರಾಜಕಾರಣಿ ಆಗದ ಕಾರಣ, ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನ ಮುಂದುವರಿಯುವ ಲಕ್ಷಣ ದುರ್ಬಲವಾಯಿತು. ಅವನ ವ್ಯಕ್ತಿತ್ವದ ಕುರಿತು ನ್ಯೂಯಾರ್ಕ್ ಟೈಮ್ಸ್‌ನಲ್ಲಿ ಹೀಗೆ ಪ್ರಕಟವಾಗಿತ್ತು,
ಮುಭಾರಕನು ಸಾಧತ್‌ನಷ್ಟು ಸಮರ್ಥನಲ್ಲ ಹಾಗೂ ದೂರದೃಷ್ಟಿ ಯನ್ನು ಹೊಂದಿದವನೂ ಅಲ್ಲ. ಆತ ಸಮರ್ಥವಾದ ಧೋರಣೆಯನ್ನು ಹೊಂದಲೇಬೇಕಾಗುತ್ತದೆ. ಈಜಿಪ್ಟ್‌ನಲ್ಲಿನ ರಾಜಕೀಯ ಬೆಳವಣಿಗೆಗಳು ಹಾಗೂ ಈಜಿಪ್ಟ್ ಸೌದಿ ಅರೇಬಿಯಾದ ಜೊತೆ ಹೊಂದಿರುವ ಸಂಬಂಧ ಗಳು ಮಹತ್ವದ್ದಾಗಿದ್ದು, ಎಚ್ಚರಿಕೆಯಿಂದಲೇ ವ್ಯವಹರಿಸಬೇಕಾಗುತ್ತದೆ.
ಅಮೆರಿಕದ ಸಾಮ್ರಾಜ್ಯಶಾಹಿ ಚಟುವಟಿಕೆಗಳ ವಿಸ್ತರಣೆಯ ದೃಷ್ಟಿಯಿಂದ ಸಾದತ್‌ನ ಮರಣವು ತುಂಬಲಾರದ ನಷ್ಟವಾಗಿದ್ದು, ತನ್ನ ಇರುವಿಕೆಯನ್ನು ರಕ್ಷಿಸಿಕೊಳ್ಳಬೇಕಿದ್ದರೆ, ಅಮೆರಿಕ ಹೆಚ್ಚಾಗಿ ಮಂದಗಾಮಿ ಅರಬ್ ಪ್ರಭುತ್ವಗಳಿಗೆ ಹಣಕಾಸಿನ ಬೆಂಬಲ ನೀಡಿ ಅವರ ಸ್ನೇಹ ಸಂಪಾದಿಸಬೇಕಾಗಿದೆ. ಇನ್ನೊಂದು ವಿಚಾರ, ಅಮೆರಿಕದ ದೃಷ್ಟಿಯಲ್ಲಿ ಸಾಧತ್‌ನ ಮರಣವು ಇರಾನ್‌ನಲ್ಲಿ ರೇಜಶಹನು ಅಧಿಕಾರದಿಂದ ಪದಚ್ಯುತಿಗೊಂಡ ನಂತರ ಆದ ಒಂದು ಘಟನೆ. ಸಾಧತ್ ಮತ್ತು ರೇಜಶಹ ಇಬ್ಬರು ನಾಯಕರು ಅಮೆರಿಕದ ನಂಬಿಗಸ್ಥ ಮಿತ್ರರು. ಅವರ ಸಾಮ್ರಾಜ್ಯಶಾಹಿ ಚಟುವಟಿಕೆಗಳು ಈ ಇಬ್ಬರು ನಾಯಕರ ಬೆಂಬಲದಿಂದ ಮುಂದುವರಿದಿತ್ತು. ಅದಕ್ಕಾಗಿ ೧೯೭೦ರ ನಂತರ ಸೌದಿ ಅರೇಬಿಯ(ಅಮೆರಿಕದ ಇನ್ನೊಂದು ಸ್ನೇಹ ರಾಷ್ಟ್ರ) ಹೆಚ್ಚು ಹೆಚ್ಚು ಅರಬ್ ಸಮುದಾಯದೊಂದಿಗೆ ಗುರುತಿಸಿಕೊಂಡು ಇಸ್ರೇಲ್‌ನ್ನು ಖಂಡಿಸಿ, ಅಮೆರಿಕದ ಮೇಲೆ ಸಮಸ್ಯೆ ಬಗೆಹರಿಸಲು ಒತ್ತಾಯಿಸಿದಾಗ ಅಮೆರಿಕ ಸರಕಾರ ಹೆಚ್ಚು ಚಿಂತೆ ಮಾಡಲಿಲ್ಲ. ಅದರ ಆಲೋಚನೆಯಂತೆ, ಒಂದು ವೇಳೆ ಸೌದಿ ಸರಕಾರದ ಬೆಂಬಲ ತಪ್ಪಿಹೋದರೂ ಪಶ್ಚಿಮ ಏಷ್ಯಾದಲ್ಲಿ ಅಮೆರಿಕ ಸಾಮ್ರಾಜ್ಯಶಾಹಿಗೆ ಆಗ ಈಜಿಪ್ಟ್ ಮತ್ತು ಇರಾನ್ ದೇಶಗಳು ಬೆಂಬಲಿಸಬಹುದೆಂಬ ಧೈರ್ಯವಿತ್ತು. ಆದರೆ, ೧೯೭೯ರ ಇಸ್ಲಾಮಿಕ್ ರೆವಲ್ಯೂಶನ್‌ನಿಂದ ಇರಾನ್‌ನಲ್ಲಿ ಅಮೆರಿಕ ಹಿನ್ನಡೆ ಕಂಡಿತು. ಮತ್ತು ೧೯೮೨ರಲ್ಲಿ ಸಾಧತ್‌ನ ಮರಣದ ನಂತರ ಮತ್ತೊಂದು ದುರಂತ ಕಂಡಿತು. ಈ ಇಬ್ಬರು ನಂಬಿಗಸ್ಥ ನಾಯಕರನ್ನು ಕಳೆದುಕೊಂಡ ನಂತರ ಅಮೆರಿಕ ಸರಕಾರ ತನ್ನ ವಿದೇಶಾಂಗ ನೀತಿಯಲ್ಲಿ ಒಂದಷ್ಟು ಬದಲಾವಣೆಯನ್ನು ತಂದಿತು. ಮುಖ್ಯವಾಗಿ, ಸೌದಿ ಅರೇಬಿಯಾ ದೊಂದಿಗೆ ಹೆಚ್ಚು ಗುರುತಿಸಿಕೊಳ್ಳಲು ಅಮೆರಿಕ ಅಧಿಕಾರಿ ವರ್ಗ ಆತುರಪಡುತ್ತಿತ್ತು. ಈ ಬೆಳವಣಿಗೆ ೧೯೭೦ರಿಂದ ಸೌದಿ-ಅಮೆರಿಕ ಸಂಬಂಧದಲ್ಲಿ ಆದ ಹಿನ್ನಡೆಯನ್ನು ಸರಿಪಡಿಸಿ ಕೊಳ್ಳಲು ಎರಡು ದೇಶಗಳಿಗೆ ಉತ್ತಮ ಅವಕಾಶವನ್ನು ಒದಗಿಸಿತು.
ಸೌದಿ ಅರೇಬಿಯಾ ಮತ್ತು ಅಮೆರಿಕ ನಡುವೆ ಭಿನ್ನಾಭಿಪ್ರಾಯ ಹುಟ್ಟಿಕೊಳ್ಳಲು ಆರು ಪ್ರಮುಖ ಕಾರಣಗಳಿವೆ.
೧. ಒಂದನೆಯದು, ಅಮೆರಿಕ ಸರಕಾರ ಪ್ರಮುಖವಾಗಿರುವ ಪ್ಯಾಲೇಸ್ತೀನಿ ಸಮಸ್ಯೆಯನ್ನು ಬಗೆಹರಿಸುವಲ್ಲಿ ಪ್ಯಾಲೇಸ್ತೀನಿಯರ ಸಂಘಟನೆ ಪಿಎಲ್‌ಓವನ್ನು ಅವರ ಪ್ರತಿನಿಧಿಯಾಗಿ ಗೌರವಿಸಲು ಮತ್ತು ಆ ಸಮಸ್ಯೆಗೆ ಸಂಬಂಧಿಸಿ ಅಮೆರಿಕ ಎಲ್ಲರಿಗೂ ಒಪ್ಪಿಗೆಯಾಗು ವಂತಹ ಸೂತ್ರವನ್ನು ಸೂಚಿಸಲು ವಿಫಲವಾಗಿರುವುದು.
೨. ಅಮೆರಿಕ ಸರಕಾರ ಪಶ್ಚಿಮ ಏಷ್ಯಾದಲ್ಲಿ ಇಸ್ರೇಲ್ ರಾಜ್ಯದ ಅನನ್ಯತೆಯನ್ನು ರಕ್ಷಿಸಿಕೊಳ್ಳಲು ಮತ್ತು ಅದನ್ನು ಪೋತ್ಸಾಹಿಸುವ ಸಲುವಾಗಿ ಇಸ್ರೇಲ್ ಕೈಗೊಂಡ ಭಯೋತ್ಪಾದನಾ ಚಟುವಟಿಕೆಗಳನ್ನು ಖಂಡಿಸಲು ವಿಫಲವಾಗಿರುವುದು ಸೌದಿ ಅಧಿಕಾರಿ ವರ್ಗಕ್ಕೆ ಬೇಸರ ತಂದಿತ್ತು. ಇಸ್ರೇಲ್ ಸರಕಾರ ಇರಾಕಿ ನ್ಯೂಕ್ಲಿಯರ್ ರಿಯಾಕ್ಟರ್ ಮೇಲೆ ದಾಳಿ ಮಾಡಿದಾಗ, ಭೀರತ್ ಮೇಲೆ ವೈಮಾನಿಕ ದಾಳಿ ನಡೆಸಿದಾಗ ಮತ್ತು ೧೯೬೭ರ ನಂತರ ಇಸ್ರೇಲ್ ಆಕ್ರಮಿತ ಪ್ರಾಂತಗಳಲ್ಲಿ ಯಹೂದಿ ನೆಲೆಗಳನ್ನು ಸ್ಥಾಪಿಸುವಾಗ ಅಮೆರಿಕ ಪರೋಕ್ಷವಾಗಿ ಆರ್ಥಿಕ ಮತ್ತು ಸೈನಿಕ ಸಹಾಯ ನೀಡಿತ್ತು. ಇದನ್ನು ಸೌದಿ ನೇತೃತ್ವದಲ್ಲಿ ಅರಬ್ ಸಮುದಾಯ ಖಂಡಿಸಿತ್ತು.
೩. ಅಮೆರಿಕದೊಳಗೆ ಒಂದಷ್ಟು ಜನ ಸೌದಿ, ಸಾಮ್ರಾಜ್ಯದ ಸ್ಥಿರತೆಯ ಬಗ್ಗೆ ಪ್ರಶ್ನಿಸಿ ಆಂತರಿಕ ಮತ್ತು ಬಾಹ್ಯ ಸವಾಲುಗಳನ್ನು ಎದುರಿಸಲು ಸೌದಿ ಅರಸೊತ್ತಿಗೆಗೆ ಇರುವ ಯೋಗ್ಯತೆಯ ಕುರಿತು ವಿಸ್ತೃತ ಚರ್ಚೆ ಆರಂಭವಾಯಿತು. ಒಂದು ಹೆಜ್ಜೆ ಮುಂದೆ ಹೋಗಿ, ಇರಾನ್‌ನಲ್ಲಿ ರೇಜಶಾಹನ ಮತ್ತು ಸೌದಿ ಪ್ರಭುತ್ವವನ್ನು(ಅರಸ ಖಾಲಿದ್‌ನ) ಹೋಲಿಸಿ, ಸೌದಿ ಪ್ರಭುತ್ವ ಸದ್ಯದಲ್ಲೆ ದುರ್ಬಲಗೊಳ್ಳುವುದೆಂಬ ಅಭಿಪ್ರಾಯವನ್ನು ಮಂಡಿಸಲಾಗಿದ್ದು, ಅದು ಸೌದಿ ಅರಸ್ ಖಾಲಿದ್‌ಗೆ ಬೇಸರ ತಂದಿತ್ತು.
೪. ಇರಾನ್‌ನಲ್ಲಿ ರೇಜಶಾಹನ ಪ್ರಭುತ್ವ ತನ್ನ ಅಧಿಕಾರ ಕಳೆದುಕೊಂಡ ನಂತರ, ಅಮೆರಿಕದ ವರ್ತನೆಯನ್ನು ಮತ್ತು ದೃಷ್ಟಿಕೋನವನ್ನು ಗಮನಿಸಿದ ಸೌದಿ ಆಡಳಿತ, ಪ್ರಾದೇಶಿಕ ಮಟ್ಟದಲ್ಲಿ ಅಮೆರಿಕ ಸಾಮ್ರಾಜ್ಯಶಾಹಿಗೆ ನೀಡುವ ಬೆಂಬಲಕ್ಕೂ ಒಂದು ಇತಿಮಿತಿ ಇರಬೇಕು ಎಂದು ಪ್ರತಿಪಾದಿಸತೊಡಗಿತು. ಸೌದಿ ಸರಕಾರವೇ ಈ ತರಹದ ಆಲೋಚನೆ ಮಾಡಿ ಅಲ್ಲಿಯ ರಾಜಕುಮಾರ ಸೌದ್-ಅಲ್-ಪೈಸಲ್ ಹೀಗೆ ಹೇಳುತ್ತಾನೆ.  ನಾವು ಬೃಹತ್ ರಾಷ್ಟ್ರಗಳೊಂದಿಗಿನ ಸಂಬಂಧವು ಸ್ನೇಹಯುತವಾಗಿದೆ ಎಂಬುದಾಗಿ ಪರಿಗಣಿಸಿದರೆ, ಆ ತೀರ್ಮಾನ ನಮ್ಮ ಹಿನ್ನೆಡೆಗೆ ಕಾರಣವಾಗಬಹುದು. ಇದು ಆ ದೇಶಗಳ ಆರಂಭದ ಸಂಬಂಧಕ್ಕಿಂತ ಎಷ್ಟೋ ತೀವ್ರ ಸ್ವರೂಪದಾಗಿದ್ದು, ತಮ್ಮ ಅಸ್ತಿತ್ವಕ್ಕೆ ಎದುರಾಗುವ ಆಂತರಿಕ ಮತ್ತು ಬಾಹ್ಯ ಸವಾಲುಗಳನ್ನು ನಿಭಾಯಿಸಲು ಅಮೆರಿಕದೊಂದಿಗೆ ಅದರ ಸಂಬಂಧ ಫಲ ನೀಡುವುದಿಲ್ಲ ಎಂಬ ಅಭಿಪ್ರಾಯ ಪಡಲಾಯಿತು.
೫. ಗಲ್ಫ್‌ನ ಕುರಿತು ಅಮೆರಿಕ ತನ್ನ ನಿಲುವನ್ನು ತೆಗೆದುಕೊಳ್ಳುವಾಗ, ಸೌದಿ ಅರೇಬಿಯಾ ಅದರ ಪರಿಣಾಮದಿಂದ ಬಿಕ್ಕಟ್ಟು ಎದುರಿಸಬೇಕಾದೀತು ಎಂಬ ವಿಚಾರವನ್ನು ಅಮೆರಿಕ ಅಧಿಕಾರಿ ವರ್ಗಗಳು ಪರಿಗಣಿಸಿಲ್ಲವೆಂಬುದು ಸೌದಿಗಳ ಆರೋಪ. ಶಸ್ತ್ರಸಜ್ಜಿತ ಅಮೆರಿಕ ಸೈನ್ಯದ ಇರುವಿಕೆ ಮತ್ತು ಪ್ರಾದೇಶಿಕ ರಾಜಕೀಯ ವಲಯದಲ್ಲಿ ಪದೇ ಪದೇ ಅಮೆರಿಕದ ಹಸ್ತಕ್ಷೇಪವು ಸೌದಿ ವಿರೋಧಿ ತೀವ್ರಗಾಮಿಗಳನ್ನು ಎಚ್ಚರಿಸುತ್ತಿದ್ದು, ಅದರಿಂದ ಸೌದಿ ಸರಕಾರ ಮುಂದಿನ ದಿನಗಳಲ್ಲಿ ಕಠಿಣ ವಿರೋಧ ಎದುರಿಸಬೇಕಾದೀತು ಎಂಬ ಅರಿವು ಅಮೆರಿಕದ ಸಾಮ್ರಾಜ್ಯಶಾಹಿಗಳಿಗಿಲ್ಲ ಎಂಬುದು ಸೌದಿಗಳ ಆರೋಪ.
೬. ಸೋವಿಯತ್ ಒಕ್ಕೂಟದ ಜೊತೆಗೂ ಸೌದಿ ಅರಸೊತ್ತಿಗೆ ಇತ್ತೀಚೆಗೆ ಸಂಬಂಧವನ್ನು ಸರಿಪಡಿಸಿಕೊಂಡಿರುವುದರಿಂದ, ಅಮೆರಿಕ ಸರಕಾರ ಮಧ್ಯಪೂರ್ವ ಪ್ರದೇಶದಲ್ಲಿ ಸೋವಿಯತ್ ವಿರುದ್ಧ ನಡೆಸುವ ಒಳಸಂಚಿಗೆ ಸೌದಿ ಸರಕಾರ ಬೆಂಬಲ ವ್ಯಕ್ತ ಪಡಿಸಿರಲಿಲ್ಲ. ೧೯೮೧ ಏಪ್ರಿಲ್‌ನಲ್ಲಿ ಅಮೆರಿಕ ಕಾರ್ಯದರ್ಶಿ, ಅಲೆಕ್ಸಾಂಡರ್ ಎಂ. ಹೈಗ್, ಸೌದಿ ಅರೇಬಿಯಾಕ್ಕೆ ಬೇಟಿ ನೀಡಿದ ಸಂದರ್ಭದಲ್ಲಿ ಸೌದಿ ರಾಜಕುಮಾರ ಸೌದ್-ಅಲ್-ಪೈಸಲ್, ಒಂದು ಹೇಳಿಕೆ-ನೀಡಿ, ಸೌದಿ ಸಾಮ್ರಾಜ್ಯ ಸೋವಿಯತ್ ಒಕ್ಕೂಟದ ವಿಸ್ತರಣೆಯ ಕುರಿತು ಮಾಹಿತಿ ಇದ್ದರೂ, ಈ ಸಂದರ್ಭದಲ್ಲಿ ಅರಬ್-ಇಸ್ರೇಲಿ ಬಿಕ್ಕಟ್ಟು ಪರಿಹಾರಕ್ಕೆ ಮೊದಲ ಆದ್ಯತೆ ನೀಡುವುದೆಂದು ಪ್ರತಿಪಾದಿಸಲಾಯಿತು. ಈ ವಿಚಾರವೇ ಪ್ರಾದೇಶಿಕ ಅಭದ್ರತೆಗೆ, ಅತಂತ್ರಕ್ಕೆ ಕಾರಣವಾಗಿದೆ. ಸೋವಿಯತ್ ಸವಾಲನ್ನು ಕುರಿತು ಹೇಳುತ್ತಾ ಅಮೆರಿಕ ಮತ್ತು ಸೋವಿಯತ್ ಒಕ್ಕೂಟದ ನಡುವಿನ ಬಿನ್ನಾಭಿಪ್ರಾಯದ ಇತಿಹಾಸಕ್ಕೆ ಸಂಬಂಧಿಸಿ ಅಮೆರಿಕ ಒಂದು ನಿಲುವನ್ನು ತೆಗೆದುಕೊಂಡಿರಬಹುದು. ಆದರೆ, ಅದೇ ನಿಲುವನ್ನು ಇತರ ದೇಶಗಳು ತೆಗೆದು ಕೊಳ್ಳಬೇಕೆಂದು ಅಮೆರಿಕ ತಿಳಿಯುವುದು ತಪ್ಪಾಗುತ್ತದೆ ಎಂದು ಹೇಳುತ್ತಾನೆ.
ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನವು ಸೌದಿ-ಅಮೆರಿಕ ನಡುವಿನ ಸಂಬಂಧದಲ್ಲಿ ಬಿರುಕು ಉಂಟು ಮಾಡಿ, ಅಂತಾರಾಷ್ಟ್ರೀಯ ತೈಲ ಮಾರುಕಟ್ಟೆ ಮತ್ತು ಪ್ರಾದೇಶಿಕ ಭದ್ರತೆಯ ಮೇಲೆ ತೀವ್ರ ಪರಿಣಾಮ ಬೀರಿತು. ಈ ಸಂಧಾನವು ಸೌದಿ ಅರೇಬಿಯ ಮತ್ತು ಇತರ ತೈಲ ರಾಷ್ಟ್ರಗಳು ಮುಖ್ಯವಾಗಿ ಬಹರೈನ್, ಕುವೈತ್, ಒಮನ್ ಸೌದಿ ಅರೇಬಿಯ ಮತ್ತು ಯುನೈಟೆಡ್ ಅರಬ್ ಎಮಿರೇಟ್ಸ್‌ಗಳ ರಾಜಕೀಯ ವಲಯಗಳ ಮೇಲೆ ಪ್ರಭಾವ ಬೀರಿತು. ಈ ಎಲ್ಲ ದೇಶಗಳು ಈಜಿಪ್ಟ್ ಮತ್ತು ಅಮೆರಿಕಗಳಿಂದ ಶಾಂತಿ ಸಂಧಾನವನ್ನು ಒಪ್ಪಿಕೊಳ್ಳಲು ಒತ್ತಾಯ ಎದುರಿಸಬೇಕಾಯಿತು. ಆದರೆ, ತೀವ್ರಗಾಮಿ ಅರಬ್ ಪ್ರಭುತ್ವಗಳು ವಿರೋಧಿಸಿದವು. ಸೌದಿ ಅರೇಬಿಯಾ ಅಮೆರಿಕವನ್ನು ಒತ್ತಾಯಿಸಿ ಈಜಿಪ್ಟ್ ನೊಂದಿಗೆ ಪ್ರತ್ಯೇಕವಾಗಿ ವ್ಯವಹರಿಸಬಾರದೆಂದು ವಿನಂತಿಸಿಕೊಂಡರೂ ಜಿಮ್ಮಿ ಕಾರ್ಟರ್ ಸರಕಾರ ತಿರಸ್ಕಾರ ಭಾವನೆಯಿಂದ ನೋಡಿತು.
ಈ ಸಂಬಂಧ ವಾಷಿಂಗ್ಟನ್ ಪೋಸ್ಟ್ ಪತ್ರಿಕೆಯ ಅಂಕಣಕಾರ್ ಜಕ್ ಎಂಡರ್ಸ್‌ನ ೧೯೭೯ರ ಮೇ ೭ರಲ್ಲಿ ಬರೆದ ಲೇಖನದಲ್ಲಿ ವಿವರಿಸುತ್ತಾ, ಸೌದಿ ಸರಕಾರವು ಅಮೆರಿಕಕ್ಕೆ ಎಚ್ಚರಿಕೆ ನೀಡಿ, ರೇಜ ಶಾಹ ಇರಾನ್‌ನಲ್ಲಿನ ಆಡಳಿತವನ್ನು ಹೆಚ್ಚು ಅವಲಂಬಿಸಕೂಡದು ಎಂದು ಗುಪ್ತವಾಗಿ ಮಾಹಿತಿ ರವಾನಿಸಿತು. ಇವೆಲ್ಲವನ್ನು ಕಾರ್ಟರ್ ಸರಕಾರ ಕಡೆಗಣಿಸಿತ್ತು ಎಂದು ವರದಿ ಮಾಡುತ್ತಾನೆ. ಇದಕ್ಕುತ್ತರವಾಗಿ ಸೌದಿ ಅರೇಬಿಯಾ, ೧೯೭೯ರ  ಏಪ್ರಿಲ್ ನಲ್ಲಿ ಹರಾರ್ಡ್ ಬ್ರೌನ್ ಎಂಬ ಅಮೆರಿಕ ರಕ್ಷಣಾ ಕಾರ್ಯದರ್ಶಿ, ಸೌದಿ ಅರೇಬಿ ಯಾದಲ್ಲಿ ತೈಲ ಉತ್ಪಾದನೆಯನ್ನು ಹೆಚ್ಚಿಸಲು ಸೈನ್ಯದ ಇರುವಿಕೆಗೆ ಅವಕಾಶವನ್ನು ಕೇಳಿದಾಗ ಸೌದಿ ಅರೇಬಿಯಾ ತಿರಸ್ಕರಿಸಿತು. ಈಜಿಪ್ಟ್-ಇಸ್ರೇಲಿ ಶಾಂತಿ ಒಪ್ಪಂದವನ್ನು ಗೌರವಿಸಲು ನಿರಾಕರಿಸಿತು.
ಈ ಬಗೆಯ ಭಿನ್ನಾಭಿಪ್ರಾಯಗಳು ಸೌದಿಗಳೊಂದಿಗೆ ೧೯೭೦ರ ಉದ್ದಕ್ಕೂ ಇದ್ದುದ ರಿಂದ, ಸೌದಿ ಅರೇಬಿಯಾ ಆಗಲಿ, ಅಮೆರಿಕ ಆಗಲಿ ಪರಸ್ಪರ ಸಂಪರ್ಕ ಇಟ್ಟುಕೊಳ್ಳಲು ಬಯಸಲಿಲ್ಲ. ಆದರೆ, ಅಮೆರಿಕದ ಇಬ್ಬರು ನಂಬಿಗಸ್ಥ ಸ್ನೇಹಿತರಾದ ಇರಾನ್‌ನ ರೇಜ ಶಾಹಾ ಮತ್ತು ಈಜಿಪ್ಟ್‌ನ ಅನ್ವರ್ ಸಾದತ್ ಪಶ್ಚಿಮ ಏಷ್ಯಾದ ರಾಜಕೀಯದಿಂದ ದೂರವಾದ ಮೇಲೆ ಅಮೆರಿಕ ಸಾಮ್ರಾಜ್ಯಶಾಹಿ ನಿಜವಾದ ರಾಜಕೀಯ ಅತಂತ್ರವನ್ನು ಎದುರಿಸಿತು. ತಮ್ಮ ಸಾಮ್ರಾಜ್ಯಶಾಹಿ ಪ್ರಭುತ್ವದ ರಕ್ಷಣೆಗೆ ಬೇರೆ ದಾರಿ ಇಲ್ಲದೆ ಸೌದಿ ಅರಸೊತ್ತಿಗೆಯನ್ನು ಅನಿವಾರ್ಯವಾಗಿ ಅವಲಂಬಿಸಬೇಕಾಯಿತು. ಬದಲಾದ ರಾಜಕೀಯ ವಲಯದಲ್ಲಿ ಅಮೆರಿಕ ಅಧ್ಯಕ್ಷ ರೊನಾಲ್ಡ್ ರೇಗನ್ ಪದೇ ಪದೇ ಸೌದಿ ನೇತೃತ್ವದ ಶಾಂತಿ ಸೂತ್ರಗಳು, ಅರಬ್-ಇಸ್ರೇಲಿ ಸಮಸ್ಯೆಯ ಪರಿಹಾರಕ್ಕೆ ಒಂದು ಉತ್ತಮ ಯೋಜನೆ/ಪ್ಲಾನ್ ಆಗಿದ್ದು, ಅದನ್ನು ಎಲ್ಲರೂ ತುಂಬು ಹೃದಯದಿಂದ ಸ್ವಾಗತಿಸಬೇಕು ಎಂದು ಪ್ರಶಂಸಿಸತೊಡಗಿದನು. ಪತ್ರಿಕಾ ಹೇಳಿಕೆಗಳನ್ನು ಅಮೆರಿಕ ಸರಕಾರದ ವತಿಯಿಂದ ಸೌದಿ ಪ್ಲಾನ್ ಕುರಿತು ಬಿಡುಗಡೆ ಮಾಡಲಾಯಿತು. ಅಂತಾರಾಷ್ಟ್ರೀಯ ಸಮುದಾಯವನ್ನು ಒತ್ತಾಯಿಸುವುದಾಗಿ ಸೌದಿ ಸರಕಾರಕ್ಕೆ ಆಶ್ವಾಸನೆ ನೀಡಲಾಯಿತು. ಮತ್ತು ಸೌದಿ ಪ್ಲಾನ್ ನ ಪ್ರಕಾರವೇ ಬಿಕ್ಕಟ್ಟನ್ನು ಪರಿಹರಿಸಲು ಪ್ರಯತ್ನಿಸುವುದಾಗಿ ಸೌದಿ ಸರ್ಕಾರಕ್ಕೆ ಮನವರಿಕೆ ಮಾಡಲಾಯಿತು.
ಅಮೆರಿಕ ಸಾಮ್ರಾಜ್ಯಶಾಹಿಯ ಬದಲಾದ ನಿಲುವು ಒಂದರ್ಥದಲ್ಲಿ ಸೌದಿಗಳಿಗೆ ನೈತಿಕ ನೆಲೆಯಲ್ಲಿ ದೊರೆತ ವಿಜಯವೆಂದೇ ಹೇಳಬೇಕು. ಚಾಣಾಕ್ಷತನದ ರಾಜಕೀಯ ತಂತ್ರಗಳನ್ನು ಅಳವಡಿಸಿ ಅಮೆರಿಕದಂತಹ ದೈತ್ಯ ಸಾಮ್ರಾಜ್ಯಶಾಹಿ ರಾಷ್ಟ್ರವನ್ನು ಹಲವು ಭಿನ್ನಾಭಿಪ್ರಾಯಗಳ ನಡುವೆಯೂ ತನ್ನತ್ತ ಸೆಳೆದುಕೊಳ್ಳುವಲ್ಲಿ ಯಶಸ್ವಿಯಾಯಿತು. ಇದನ್ನು ಗಮನಿಸುವಾಗ ಸೌದಿ ಅರಸೊತ್ತಿಗೆ ಸಹನೆಯಿಂದ ತನ್ನ ಅನನ್ಯತೆಯನ್ನು ಪ್ರಾದೇಶಿಕ, ಅಂತರ್-ಪ್ರಾದೇಶಿಕ ಮತ್ತು ಅಂತಾರಾಷ್ಟ್ರೀಯ ರಾಜಕೀಯ ವಲಯದಲ್ಲಿ ಪ್ರದರ್ಶಿಸಿಕೊಂಡಿತು. ಇದು ಮುಖ್ಯವಾಗಿ ಸೌದಿ ಅರೇಬಿಯ ವಿದೇಶಾಂಗ ನೀತಿಯಲ್ಲಿ ಅನುಭವಿಸಿದ ವಿಜಯವೂ ಹೌದು.
ಸಾದತ್‌ನ ಕೊಲೆಯಾದ ನಂತರ, ಅರಬ್ ಪತ್ರಿಕೆಗಳು ಟೀಕಾ ಪ್ರಹಾರವನ್ನೇ ಅವನು ಯೋಜಿಸಿದ ಶಾಂತಿ ಸೂತ್ರಗಳ ಕುರಿತು ನಡೆಸಿದವು. ಎಲ್ಲ ಅರಬ್ ನಾಯಕರು ಮುಂದೇನಾಗಬಹುದೆಂದು ನಿರೀಕ್ಷಿಸತೊಡಗಿದರು. ಅವನ ಉತ್ತರಾಧಿಕಾರಿಯಾಗಿ ಬಂದ ಹೊಸ್‌ನಿ ಮುಬಾರಕ್, ಸಾದತ್‌ನ ನಿಲುವನ್ನೇ ಪ್ರತಿಪಾದಿಸುತ್ತಾನೊ ಅಥವಾ ಅರಬ್ ಜಗತ್ತಿನೊಂದಿಗೆ ಗುರುತಿಸಿಕೊಳ್ಳುತ್ತಾನೊ ಇತ್ಯಾದಿ ಪ್ರಶ್ನೆಗಳು ಅರಬ್ ನಾಯಕರನ್ನು ಕಾಡುತ್ತವೆ. ಎಲ್ಲ ಅರಬ್ ರಾಷ್ಟ್ರಗಳು ಇಸ್ರೇಲ್ ಜೊತೆಗೆ ಶಾಂತಿಯುತವಾಗಿ ಬದುಕಲು ಒಪ್ಪಿಗೆ ಸೂಚಿಸಿದ್ದವು. ಆದರೆ, ಇಂತಹ ಸಂಧಾನದಲ್ಲಿ ಪಿಎಲ್‌ಓ ಸಕ್ರಿಯ ಪಾತ್ರ ವಹಿಸಬೇಕೆಂದು ಪಶ್ಚಿಮ ಪರವಿರುವ ಅರಬ್ ದೇಶಗಳಾದ – ಜೋರ್ಡಾನ್, ಕುವೈತ್, ಸೌದಿ ಅರೇಬಿಯ ಮತ್ತು ಯುನೈಟೆಡ್ ಎಮಿರೇಟ್ಸ್ ಒತ್ತಾಯಿಸಿದ್ದವು. ಮುಬಾರಕ್ ಮಾತ್ರ ಸಾದತ್‌ನ ಎಲ್ಲ ಧೋರಣೆಗಳನ್ನು ಮುಂದುವರಿಸಿಕೊಂಡು ಹೋಗುವುದಾಗಿ ಆರಂಭದಲ್ಲಿ ಹೇಳಿದ್ದನು. ಇದೇ ರೀತಿ ಸಾಧತ್ ಅಧಿಕಾರಕ್ಕೆ ಬಂದಾಗ ತನ್ನ ಸರಕಾರ ಅಬ್ದುಲ್ ನಾಸರನ ಧೋರಣೆಗಳನ್ನೆ ಮುಂದುವರಿಸುವುದಾಗಿ ಹೇಳಿದ್ದನು. ನಂತರ ಅವೆಲ್ಲವನ್ನು ಗಾಳಿಗೆ ತೂರಿ ಅರಬ್ ಜಗತ್ತಿನ ಬದ್ಧ ವೈರಿಯಾದ ಇಸ್ರೇಲ್ ಜೊತೆಗೆ ಕೈಜೋಡಿಸಿದ್ದನು. ಅದೇ ರೀತಿ ಮುಬಾರಕ್ ಏಕೆ ಮಾಡಬಾರದು ಎಂಬ ಪ್ರಶ್ನೆಯು ಅನೆಯಕರಲ್ಲಿ ಮೂಡಿತ್ತು.
ಸಾದತ್‌ನ ಕೊಲೆ ಬಹುಶಃ ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದ ಮುಂದುವರಿಕೆಗೆ ಕಡಿವಾಣ ಹಾಕಿದ್ದು, ಸೌದಿಗಳ ಪ್ರಭಾವವನ್ನು ಉತ್ತುಂಗಗೇರಿಸಿತ್ತು. ಇದನ್ನು ಅಮೆರಿಕ ಸಾಮ್ರಾಜ್ಯಶಾಹಿಯು ಒಪ್ಪಿಕೊಂಡಿತು. ಇಷ್ಟಾಗಿಯೂ, ಒಂದು ವಿಷಯವನ್ನು ಪಶ್ಚಿಮ ಏಷ್ಯಾದ ಬದಲಾದ, ಬದಲಾಗುತ್ತಿರುವ ಮತ್ತು ಮತ್ತು ಮುಂದಿನ ದಿನಗಳಲ್ಲಿ ಬದಲಾಗಬಹುದಾದ ರಾಜಕೀಯ ವಲಯವನ್ನು ಕುರಿತು ಹೇಳಬೇಕಾಗುತ್ತದೆ. ಅದೇನೆಂದರೆ, ಸಾಧತ್‌ನ ಅಕಾಲಿಕ ಮರಣವು ವಿಶೇಷವಾದ ಘಟನೆ ನಿಜವಾದರೂ, ಅರಬ್‌ರಿಗೆ ಇದೇನು ಹೊಸತಲ್ಲ. ಹಾಗಾಗಿ ಈ ಘಟನೆಯಿಂದ ಅರಬ್ ಜಗತ್ತೇ ಬಿಕ್ಕಟ್ಟಿನಲ್ಲಿ ಸಿಲುಕಿ ಕೊಳ್ಳುತ್ತದೆ ಎಂದು ಹೇಳಲಾಗದು. ಇಂತಹ ಘಟನೆಗಳನ್ನು ಹೀಗೆ ಅವಲೋಕಿಸಬಹುದು.
೧೯೪೮ರಲ್ಲಿ ಪ್ಯಾಲೇಸ್ತೀನಿನಲ್ಲಿ ಯಹೂದಿಗಳು ೫೦ ವರ್ಷಗಳ ಕಾಲ ಸತತ ಹೋರಾಟ ನಡೆಸಿ ತಮ್ಮದೇ ಸ್ವತಂತ್ರ್ಯ ರಾಜ್ಯ ಸ್ಥಾಪನೆ ಮಾಡಿದ ಕಾರಣ ಅಲ್ಲಿ ಸುಮಾರು ೭ನೆಯ ಶತಮಾನದಿಂದಲೇ ವಾಸಿಸುತ್ತಿದ್ದ ಪ್ಯಾಲೇಸ್ತೀನಿ ಅರಬ್‌ರು ಅನುಭವಿಸಿದ ದುರಂತ. ೧೯೫೧ರಲ್ಲಿ ಜೋರ‍್ಡಾನ್ ದೊರೆ ಅಬ್ದುಲ್ಲಾನನ್ನು ಜೆರುಸಲೇಂನಲ್ಲಿ ಕೊಲೆ ಮಾಡಲಾಯಿತು. ೧೯೫೨ರಲ್ಲಿ ಈಜಿಪ್ಟ್ ಅರಸೊತ್ತಿಗೆಯನ್ನು ಪದಚ್ಯುತಗೊಳಿಸಲಾಯಿತು. ೧೯೫೭ರಲ್ಲಿ ಸೂಯೆಜ್ ಕಾಲುವೆ ಸಂಬಂಧ ಎರಡನೆಯ ಅರಬ್ ಇಸ್ರೇಲಿ ಯುದ್ಧ ಆರಂಭ ವಾಯಿತು. ೧೯೫೮ರಲ್ಲಿ ಇರಾಕ್‌ನಲ್ಲಿ ಹಷಿಮೈಟ್ ಅರಸೊತ್ತಿಗೆಯನ್ನು ಪದಚ್ಯುತ ಗೊಳಿಸಲಾಯಿತು. ೧೯೬೧ರಲ್ಲಿ ಯಮಾನ್‌ನಲ್ಲಿ ಅರಸೊತ್ತಿಗೆಯನ್ನು ಮೂಲೆಗುಂಪು ಮಾಡಲಾಯಿತು. ೧೯೬೧-೬೭ರವರೆಗೆ ಅನೇಕ ನಾಗರಿಕ ಯುದ್ಧಗಳು ಸಿರಿಯಾದಲ್ಲಿ ನಡೆದವು. ೧೯೬೭ರಲ್ಲಿ ಮೂರನೆಯ ಅರಬ್ ಇಸ್ರೇಲಿ ಯುದ್ಧ ಆರಂಭವಾಯಿತು. ೧೯೬೯ರಲ್ಲಿ ಲಿಬಿಯಾದಲ್ಲಿ ಸಾನುಸುಯಿ ಅರಸೊತ್ತಿಗೆಯನ್ನು ಅಧಿಕಾರದಿಂದ ಇಳಿಸಲಾಯಿತು. ೧೯೭೦ರ ಸೆಪ್ಟೆಂಬರ್‌ನಲ್ಲಿ ಜೋರ‍್ಡಾನ್‌ನಲ್ಲಿ ನಾಗರಿಕ ಯುದ್ಧ ನಡೆಯಿತು. ೧೯೭೨ರಲ್ಲಿ ಜೋರ‍್ಡಾನಿನ ಪ್ರಧಾನಮಂತ್ರಿ ವಸ್ಪಿ ಅಲ್ ತಾಲ್‌ನನ್ನು ಕೈರೋದಲ್ಲಿ ಕೊಲೆ ಮಾಡಲಾಯಿತು. ಅಕ್ಟೋಬರ್ ೧೯೭೩ರಲ್ಲಿ ನಾಲ್ಕನೆಯ ಅರಬ್ ಇಸ್ರೇಲಿ ಯುದ್ಧ ಆರಂಭವಾಯಿತು. ೧೯೭೩-೭೪ರಲ್ಲಿ ಇಸ್ರೇಲ್ ಪರವಿರುವ ಪಶ್ಚಿಮ ರಾಷ್ಟ್ರಗಳ ವಿರುದ್ಧ ಸೌದಿ ನೇತೃತ್ವದಲ್ಲಿ ಅರಬ್ ಸಮುದಾಯ ಆಯಿಲ್ ಎಂಬಾರ್ಗೂವನ್ನು ಹೇರಿತು. ೧೯೭೫-೭೬ರಲ್ಲಿ ಲೆಬನಾನ್‌ನಲ್ಲಿ ಇನ್ನೊಂದು ನಾಗರಿಕ ಯುದ್ಧ ಆರಂಭವಾಯಿತು. ೧೯೭೯ರಲ್ಲಿ ಇರಾನ್‌ನಲ್ಲಿ ಇಸ್ಲಾಮಿಕ್ ರೆವಲ್ಯೂಶನ್ ನಡೆಯಿತು ಮತ್ತು ೧೯೮೧ರಲ್ಲಿ ಅನ್ವರ್ ಸಾಧತ್‌ನನ್ನು ಕೈರೋದಲ್ಲಿ ಕೊಲೆ ಮಾಡಲಾಯಿತು. ಈ ಎಲ್ಲ ಘಟನೆಗಳು ಒಂದಲ್ಲ ಒಂದು ರೀತಿಯಲ್ಲಿ ಪ್ಯಾಲೇಸ್ತೀನಿ ಸಮಸ್ಯೆಯನ್ನು ಆವರಿಸಿಕೊಂಡಿವೆ. ಆದರೂ ಪ್ಯಾಲೇಸ್ತೀನಿ ಸಮಸ್ಯೆ ಸಮಸ್ಯೆಯಾಗಿಯೇ ಉಳಿದಿದ್ದು, ಇದರಿಂದ ನಿರಂತರವಾದ ನಷ್ಟ, ನೋವು ಮತ್ತು ನರಳಿಕೆಯನ್ನು ಅರಬ್ ಸಮುದಾಯ ಎದುರಿಸುತ್ತಲೇ ಇದೆ.
ಪಶ್ಚಿಮದ ದೇಶಗಳು ಈ ಘಟನೆಗಳ ತೀವ್ರತೆಯನ್ನು ಮರೆಯಬಹುದು. ಆದರೆ, ಅರಬ್ ಮಂದಗಾಮಿಗಳು ಮರೆಯುವಂತಿಲ್ಲ. ಈ ಎಲ್ಲ ಪ್ರಭುತ್ವಗಳನ್ನು, ರಾಜಕೀಯ ಒಗ್ಗಟ್ಟು ಸಾಧಿಸಲು ಪ್ಯಾಲೇಸ್ತೀನ್ ಪ್ರಶ್ನೆ ಒಂದು ಪವಿತ್ರರಂಗ. ಹಾಗಾಗಿ ಸೌದಿ ಅರೇಬಿಯಾ ಅರಂಭಿಸಿದ ಶಾಂತಿ ಸಂಧಾನ ಪ್ರಕ್ರಿಯೆ ಖಾಯಂ ಶಾಂತಿ ನೆಲೆಸುವಿಕೆಯನ್ನು ಕುರಿತು ಚರ್ಚಿಸುವ ಅಧಿಕಾರಿ ವರ್ಗಗಳಿಗೆ ಮುಖ್ಯವಾಗುತ್ತದೆ. ಅದಕ್ಕಾಗಿಯೇ ಅಮೆರಿಕ ಕೂಡ ಆರಂಭದಲ್ಲಿ ವಿರೋಧ ಮಾಡಿದರೂ, ನಂತರ ಸೌದಿಗಳ ಪ್ರಯತ್ನವನ್ನು ಗೌರವಿಸಿತು. ಈ ರೀತಿಯ ಗೌರವ ಸೌದಿ ಅರಸೊತ್ತಿಗೆಗೆ ದಕ್ಕಿದೆ ಎಂದರೆ ಅದು ಅವರ ರಾಜತಾಂತ್ರಿಕ ಚಾಣಾಕ್ಷತನವೇ ಸರಿ ಮತ್ತು ತಮ್ಮ ಇರುವಿಕೆಯ ಸುತ್ತ ಅವರು ಹೆಣೆದಿರುವ ಕಥಾ ಸಾರಾಂಶ.

೧. ಫ್ಯಾನ್ಸಿ ಎಂ., ೧೯೯೯. ಸೌದಿ ಅರೆಬಿಯಾ ಆಂಡ್ ದಿ ಪಾಲಿಟಿಕ್ಸ್ ಆಫ್ ಡೀಸೆಂಟ್, ನ್ಯೂಯಾರ್ಕ್.
೨. ಸಪ್ರಾನ್ ಎನ್., ೧೯೮೬. ಸೌದಿ ಅರೆಬೀಯಾ: ದಿ ಸೀಸ್‌ಲೆಸ್ ಕ್ವಸ್ಟ್ ಫಾರ್ ಸೆಕ್ಯೂರಿಟಿ, ಕೇಂಬ್ರಿಡ್ಜ್.
೩. ಇಸ್‌ಮೈಲ್ ಟಿ.ವೈ., ೧೯೮೬. ಇಂಟರ್‌ನ್ಯಾಷನಲ್ ರಿಲೇಶನ್ಸ್ ಆಫ್ ದಿ ಕಂಟೆಂಪರರಿ ಮಿಡ್ಲ್ ಈಸ್ಟ್: ಎ ಸ್ಟಡಿ ಇನ್ ವರ್ಲ್ಡ್ ಪಾಲಿಟಿಕ್ಸ್.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೮. ಜಿಯೋನಿಸಂ ರಾಷ್ಟ್ರವಾದಿ ಚಳವಳಿ
ಜಿಯೋನಿಸಂ, ಜಗತ್ತಿನಾದ್ಯಂತ ಯಹೂದಿಗಳು ಆರಂಭಿಸಿರುವ ರಾಷ್ಟ್ರವಾದಿ ಚಳವಳಿ. ಇದರ ಮುಖ್ಯ ಉದ್ದೇಶ ಪ್ಯಾಲೇಸ್ತೀನ್‌ನಲ್ಲಿ ತಮ್ಮ ಪ್ರಭುತ್ವ ವನ್ನು ಸ್ಥಾಪಿಸಿ ತಮ್ಮದೇ ಸ್ವತಂತ್ರ ರಾಷ್ಟ್ರ ನಿರ್ಮಾಣ ಮಾಡುವುದು. ಎಲ್ಲ ಸಮಕಾಲೀನ ಚಳವಳಿಗಳಂತೆ ಜಿಯೋನಿಸಂ ಕೂಡ ಫ್ರೆಂಚ್ ಕ್ರಾಂತಿ ಮತ್ತು ಜ್ಞಾನೋದಯ ಯುಗದ ಲೌಕಿಕ, ತರ್ಕನಿಷ್ಠ, ಸಮಾನತೆ ಮತ್ತು ಪ್ರಜಪ್ರಭುತ್ವ ತತ್ವಗಳಿಂದ ಪ್ರೇರಣೆ ಪಡೆದ ಚಳವಳಿ ಮುಖ್ಯವಾಗಿ ಇದು ಒಂದು ಆಂದೋಲನವಾಗಿ ಯುರೋಪಿನಾದ್ಯಂತ ಯಹೂದಿ ಸಮುದಾಯದ ವಿರುದ್ಧ ಎದ್ದಿರುವ ಜನಾಂಗ ವಿರೋಧಿ ಘಟನೆಗಳಿಗೆ ಪ್ರತಿಕ್ರಿಯೆಯಾಗಿ ಉಗಮವಾಯಿತು. ಯಹೂದಿ ರಾಷ್ಟ್ರ ಪರಿಕಲ್ಪನೆಯು, ಯುರೋಪಿನಲ್ಲಿ ಯಹೂದಿ ಸಮುದಾಯ ಎದುರಿಸುವ ಸಮಸ್ಯೆಗೆ ಪರಿಹಾರವೆಂದು ಪರಿಗಣಿಸಲಾಯಿತು. ಜೊತೆಗೆ, ಅದೊಂದು ಹಲವು ಚಿಂತಕರ, ವಿಚಾರವಾದಿಗಳ, ವ್ಯಕ್ತಿಗಳ ಅನುಭವ ಮತ್ತು ನಂಬಿಕೆಗಳ ಪ್ರಭಾವದಿಂದ ಬೆಳೆದ ಘಟನೆ.
ಆರಂಭದಲ್ಲಿ ಇದು ಫ್ರಾನ್ಸ್ ದೇಶದಲ್ಲಿ ಪ್ರಭಾವಿಯಾಗಿದ್ದು, ನಂತರ ಯುರೋಪಿ ನಾದ್ಯಂತ ಹರಡಿತು. ಒಂದರ್ಥದಲ್ಲಿ ಫ್ರಾನ್ಸ್ ದೇಶದಲ್ಲಿ ಕ್ರಾಂತಿಯ ನಂತರ ೧೭೯೧ ಮತ್ತು ೧೭೯೩ರ ಸಂವಿಧಾನದಲ್ಲಿ ಸೇರ್ಪಡಿಸಿದ ಅಂಶಗಳು, ಅಲ್ಲಿ ಸುಮಾರು ೨೦೦೦ ವರ್ಷಗಳಿಂದ ನೆಲೆಸಿರುವ ಯಹೂದಿ ಸಮುದಾಯಕ್ಕೆ ಮುಳುವಾಗಿತ್ತು. ಸಂವಿಧಾನದ ಪ್ರಕಾರ ಫ್ರಾನ್ಸ್ ದೇಶದಲ್ಲಿ ಒಂದೇ ಭಾಷೆ, ಸಂಸ್ಕೃತಿ, ಪೌರತ್ವ ಮತ್ತು ಅನನ್ಯತೆಯನ್ನು ಅನುಷ್ಠಾನಗೊಳಿಸಿ ಅಭಿವೃದ್ದಿಸಿಕೊಳ್ಳಲು ಸರಕಾರವೇ ಯೋಜನೆಯೊಂದನ್ನು ಸಿದ್ಧಪಡಿಸಿತು. ಈ ಪರಿಕಲ್ಪನೆಯಂತೆ, ಸರಕಾರವು ಯಹೂದಿಗಳನ್ನು ಫ್ರೆಂಚ್ ಬಹುಸಂಸ್ಕೃತಿಯೊಂದಿಗೆ ವಿಲೀನಗೊಳ್ಳಲು ಒಂದು ವಿಶೇಷ ಸುಧಾರಣೆಯನ್ನು ಕಾರ್ಯರೂಪಕ್ಕೆ ತರಲು ಪ್ರಯತ್ನಿಸಿತು. ಅದು ನಾಗರಿಕ ವಿಮೋಚನೆ. ಅದರಂತೆ ಅಲ್ಪಸಂಖ್ಯಾತ ಯಹೂದಿ ಸಂಸ್ಕೃತಿ, ಬಹುಸಂಖ್ಯಾತ ಫ್ರೆಂಚ್ ಸಂಸ್ಕೃತಿಯೊಂದಿಗೆ ವಿಲೀನಗೊಳ್ಳಲು ಅವಕಾಶ ನೀಡಿತು. ಏಕೆಂದರೆ, ಸಂವಿಧಾನದ ಅನ್ವಯ ಫ್ರಾನ್ಸ್ ದೇಶದಲ್ಲಿ ಒಂದೇ ಸಂಸ್ಕೃತಿ, ಭಾಷೆ, ಆಚಾರ ವಿಚಾರ, ನಂಬಿಕೆ, ಧರ್ಮ ಮತ್ತು ಪೌರತ್ವ ಇರಲು ಸಾಧ್ಯ. ಎಲ್ಲರನ್ನು ಫ್ರೆಂಚರೆಂದೇ ಕರೆಯಲಾಗುವುದು. ಅವರು ಆಡುವ ಭಾಷೆ ಫ್ರೆಂಚ್, ಅವರು ಪಾಲಿಸುವ ಸಂಸ್ಕೃತಿ ಫ್ರೆಂಚ್, ಅವರ ನಂಬಿಕೆ ಫ್ರೆಂಚ್, ಪೌರತ್ವ ಫ್ರೆಂಚ್, ಫ್ರೆಂಚ್ ಬಿಟ್ಟು ಅನ್ಯ ಸಂಸ್ಕೃತಿ, ಭಾಷೆಗೆ ಅವಕಾಶವಿಲ್ಲ. ಇದು ಒಂದು ಆಂದೋಲನವು ಹೌದು, ಸುಧಾರಣೆಯೂ ಹೌದು.
ಯಹೂದಿಗಳಿಗೆ ಇಂತಹ ಸುಧಾರಣೆ ಆಪತ್ತು ತಂದಿತು. ಸುಮಾರು ೨೦೦೦ ವರ್ಷಗಳ ಕಾಲ ಫ್ರಾನ್ಸ್ ಅವರಿಗೆ ಅಸರೆ ಕೊಟ್ಟ ದೇಶ. ಆ ದೇಶದ ಸರ್ವತೋಮುಖ ಅಭಿವೃದ್ದಿಯಲ್ಲಿ ಯಹೂದಿಯರು ಸಕ್ರಿಯವಾಗಿ ಪಾಲ್ಗೊಂಡರು. ಆ ದೇಶ ಅವರಿಗೆ ಎಲ್ಲ ಅಮೆರಿಕ ರಂಗದಲ್ಲೂ ಸಾಕಷ್ಟು ಸ್ವಾತಂತ್ರ್ಯ, ಸ್ವಾಯತ್ತತೆ ಮತ್ತು ತಮ್ಮದೇ ಅನನ್ಯತೆಯನ್ನು ಉಳಿಸಿಕೊಳ್ಳುವ ಅವಕಾಶ ಮಾಡಿಕೊಟ್ಟಿತು. ಧಾರ್ಮಿಕ ಸ್ವಾಯತ್ತತೆ, ಸಾಮಾಜಿಕ ಸ್ವಾತಂತ್ರ್ಯ ಆರ್ಥಿಕ ಸ್ವಾತಂತ್ರ್ಯವನ್ನು ಮತ್ತು ರಕ್ಷಣೆಯನ್ನು ಫ್ರೆಂಚ್ ಸರಕಾರ ನೀಡಿತ್ತು. ಇದು ಎಲ್ಲ ಆಸರೆ ಕೊಟ್ಟ ದೇಶಗಳು ಯಹೂದಿ ಸಮುದಾಯದ ಪರವಾಗಿ ತೆಗೆದುಕೊಂಡ ನಿರ್ಧಾರ. ಈ ಕಾರಣಕ್ಕಾಗಿಯೇ ಹಿಂದೆ ಚರ್ಚಿಸಿದಂತೆ ಯಹೂದಿಗಳು ಆಯಾಯ ಹೋಸ್ಟ್ ದೇಶಗಳಲ್ಲಿ ಒಂದು ಸಮುದಾಯವಾಗಿ, ತಮ್ಮ ಅನನ್ಯತೆಯನ್ನು ಉಳಿಸಿಕೊಂಡು ಬಂದಿದ್ದರು. ಆ ದೇಶದಲ್ಲಿ ರಾಜಕೀಯವಾಗಿ ಪೌರತ್ವ ಪಡೆಯದಿದ್ದರೂ, ಆ ದೇಶ ಅವರದ್ದಲ್ಲದಿದ್ದರೂ, ಇಂತಹ ಒಳ್ಳೆಯ ವಾತಾವರಣ ಅವರು ಅನುಭವಿಸಿದ್ದರು. ಅವರದ್ದೇ ಭಾಷೆ ಸಂಸ್ಕೃತಿ ನಂಬಿಕೆ, ಆಚಾರ ವಿಚಾರಗಳು, ಆಹಾರ ಪದ್ಧತಿ, ಉಡುಗೆ ತೊಡುಗೆಗಳನ್ನು ನಿರಾತಂಕವಾಗಿ ಪಾಲಿಸಿಕೊಂಡು ಬಂದಿದ್ದರು. ಇದು ಅವರನ್ನು ಆಯಾಯ ಹೋಸ್ಟ್ ದೇಶಗಳಲ್ಲಿ ಮುಖ್ಯವಾಹಿನಿಯಿಂದ ಪ್ರತ್ಯೇಕವಾಗಿರಿಸಿತು.
ಆದರೆ, ಫ್ರೆಂಚ್ ಸರಕಾರ ಸಂವಿಧಾನದಂತೆ, ಸಿವಿಲ್ ಇಮ್ಯಾನ್ಸಿಪೇಷನ್ ಯೋಜನೆಯಡಿಯಲ್ಲಿ ಒತ್ತಾಯಪೂರ್ವಕವಾಗಿ ಅವರ ಬಹುಸಂಸ್ಕೃತಿಯೊಂದಿಗೆ ವಿಲೀನ ಗೊಳ್ಳಲು ಕರೆ ನೀಡಿರುವ ಕ್ರಮ ಯಹೂದಿಗಳನ್ನು ಇಕ್ಕಟ್ಟಿಗೆ ಸಿಲುಕಿಸಿತು ಮತ್ತು ಹಲವು ಆಯಾಮದ ಚರ್ಚೆಯನ್ನು ಹುಟ್ಟು ಹಾಕಿತು. ಈ ಯೋಜನೆಯನ್ನು ಒಪ್ಪಿಕೊಳ್ಳ ದಿರುವುದಕ್ಕೆ ಯಹೂದಿಗಳಿಗೆ ಪ್ರಬಲವಾದ ಕಾರಣಗಳೂ ಇವೆ ತಮ್ಮ ದೇಶವನ್ನು ರೋಮನ್ನರು ಆಕ್ರಮಿಸಿದ ನಂತರ ಬಿಟ್ಟು ಜಗತ್ತಿನಾದ್ಯಂತ ಚದುರಿ ಹೋದ ಯಹೂದಿಗಳು, ಜಗತ್ತಿನ ಯಾವ ಭಾಗದಲ್ಲಿದ್ದರೂ, ಎಲ್ಲ ಯಹೂದಿಗಳು ಸಮಾನ ರೀತಿಯ ಸ್ವಾಯತ್ತ ಜೀವನ ಕ್ರಮವನ್ನು ೨೦೦೦ ಸಾವಿರ ವರ್ಷಗಳ ಕಾಲದುದ್ದಕ್ಕೂ ಪಾಲಿಸಿಕೊಂಡು ಬಂದವರು. ಹಿಬ್ರೂ ಭಾಷೆ ಅವರೆಲ್ಲರಿಗೂ ಸಂಪರ್ಕಕ್ಕೆ ಮಾಧ್ಯಮವಾಗಿತ್ತು. ಆಡುಭಾಷೆಯಾಗಿತ್ತು. ಪ್ರಾರ್ಥನೆಗೆ ಬಳಸುವ ಭಾಷೆಯಾಗಿತ್ತು. ಹಾಗೆಯೇ ಅವರ ಸಂಸ್ಕೃತಿ, ಧರ್ಮ, ಹಾಗಾಗಿ ಈ ೨೦೦೦ ವರ್ಷಗಳ ಗಡಿಪಾರು ಪರಿಸ್ಥಿತಿಯಲ್ಲಿ ಜಗತ್ತಿನ ಯಾವ ಮೂಲೆಯಲ್ಲಿದ್ದರೂ, ಅವರು ೨೦೦೦ ವರ್ಷಗಳ ಹಿಂದೆ ಪ್ಯಾಲೇಸ್ತೀನ್ ಬಿಟ್ಟು ಹೋಗುವಾಗ ಯಾವ ಸಂಸ್ಕೃತಿ ಯನ್ನು, ಭಾಷೆಯನ್ನು, ಧರ್ಮವನ್ನು, ಆಚಾರ ವಿಚಾರವನ್ನು ಪಾಲಿಸುತ್ತಿದ್ದಾರೋ, ಅದನ್ನೇ ನಿರಾತಂಕವಾಗಿ ಈ ಆಸರೆ ನೀಡಿದ ದೇಶಗಳಲ್ಲಿ ಪಾಲಿಸಿದ್ದರು ಮುಂದುವರಿಸಿದ್ದರು ಮತ್ತು ಪ್ರಬುದ್ಧಗೊಳಿಸಿದರು. ಇದಕ್ಕೆ ಅವರ ದೇವರ ಆಶೀರ್ವಾದವಿದೆ ಎಂಬುದು ದೃಢ ನಂಬಿಕೆ. ಈಗ ಫ್ರಾನ್ಸ್‌ನಲ್ಲಿ ಅವರ ಮುಂದಿರುವ ಪ್ರಶ್ನೆ ಫ್ರೆಂಚರ ಬಹು ಸಂಸ್ಕೃತಿಯೊಂದಿಗೆ ವಿಲೀನಗೊಳ್ಳಬೇಕೇ ಎಂಬುದು. ವಿಲೀನಗೊಂಡರೆ ತಮ್ಮ ಸಮುದಾಯ ಉಗಮವಾದಂದಿನಿಂದ ಪಾಲಿಸಿಕೊಂಡ ಸಂಸ್ಕೃತಿ ಯನ್ನು, ಧರ್ಮವನ್ನು, ಭಾಷೆಯನ್ನು, ಆಚಾರ ವಿಚಾರಗಳನ್ನು ತ್ಯಜಿಸಿ ಹೊಸತೊಂದು ಸಂಸ್ಕೃತಿಯೊಂದಿಗೆ ವಿಲೀನಗೊಳ್ಳಬೇಕು ಅಥವಾ ಒಪ್ಪಿಕೊಳ್ಳಬೇಕು. ಇದು ಅಸಾಧ್ಯ. ಏಕೆಂದರೆ, ಹಾಗೇನಾದರೂ ಆದ ಪಕ್ಷದಲ್ಲಿ ಆ ಕ್ರಮ ದೇವರ ಆಶ್ವಾಸನೆಯನ್ನು ಉಲ್ಲಂಘಿಸಿದಂತೆ ಆಗುತ್ತದೆ.
ಇನ್ನೊಂದು ಆಯಾಮದಲ್ಲೂ ಚರ್ಚೆ ಆರಂಭವಾಗುತ್ತದೆ. ಅದೇನೆಂದರೆ, ಬೈಬಲ್‌ನಲ್ಲಿರುವ ಆಧಾರದ ಪ್ರಕಾರ ಮತ್ತು ಒಂದು ತಲೆಮಾರಿನಿಂದ ಇನ್ನೊಂದು ತಲೆಮಾರು ಮುಂದುವರಿಸಿಕೊಂಡು ಬಂದ ನಂಬಿಕೆಯಂತೆ, ಪ್ಯಾಲೇಸ್ತೀನ್ ಯಾವತ್ತೂ ಅವರ ದೇಶ, ಅವರಿಗೆ ದೇವರು ಕೊಟ್ಟ ಭೂಮಿ. ಅವರು ಅಲ್ಲಿ ಪೂರ್ಣ ಪ್ರಮಾಣದಲ್ಲಿ ಪ್ರಭುತ್ವ ಸ್ಥಾಪಿಸಲಿ, ಸ್ಥಾಪಿಸದಿರಲಿ ಅಥವಾ ತಮ್ಮದೇ ವಸತಿಗಳನ್ನು ಖಾಯಂ ಆಗಿ ಉಳಿಸಿಕೊಳ್ಳಲು ಯಶಸ್ವಿ ಆಗಲೀ/ಆಗದಿರಲಿ, ಎಂದೆಂದಿಗೂ ಪ್ಯಾಲೇಸ್ತೀನ್/ಇಸ್ರೇಲ್ ಅವರ ಮೂಲ ಸ್ಥಾನ. ಅವರ ಸಂಸ್ಕೃತಿಯನ್ನು, ಭಾಷೆಯನ್ನು, ಧರ್ಮವನ್ನು ತಮ್ಮ ರಾಷ್ಟ್ರದ ಸಂಪತ್ತೆಂದು ಪ್ರಬುದ್ಧಗೊಳಿಸುವುದು ಸಾಧ್ಯವಾಗುವುದು. ಆ ದೇವರು ಕೊಟ್ಟ ಭೂಮಿಯಲ್ಲಿ ತಮ್ಮ ಸ್ವತಂತ್ರ ಪ್ರಭುತ್ವವನ್ನು, ಅನನ್ಯತೆಯನ್ನು ಸ್ಥಾಪನೆ ಮಾಡಿದಾಗ ಮಾತ್ರ ಸಾಧ್ಯ. ಆಸರೆ ನೀಡಿದ ದೇಶಗಳಲ್ಲಿ ಎಷ್ಟೇ ಶತಮಾನಗಳ ಕಾಲ ನಿಂತರೂ, ಅವರ ಸ್ವತಂತ್ರ ಇರುವಿಕೆಯನ್ನಾಗಲೀ, ಅನನ್ಯತೆಯನ್ನಾಗಲೀ, ಗಟ್ಟಿಗೊಳಿಸುವುದು ಅಸಾಧ್ಯ. ತಮ್ಮ ಸ್ವತಂತ್ರ ಭಾಷೆ, ಧರ್ಮ ಮತ್ತು ಸಂಸ್ಕೃತಿಯನ್ನು ಫ್ರಾನ್ಸ್ ದೇಶದಲ್ಲಿ ಅಭಿವೃದ್ದಿ ಗೊಳಿಸಲು ಸಾಧ್ಯವಾಗುವುದಿಲ್ಲ. ಏಕೆಂದರೆ, ಅದು ಅವರ ದೇಶವಲ್ಲ. ಹಾಗಾಗಿ ಪೌರತ್ವ ಹಕ್ಕನ್ನು ಯಹೂದಿಗಳು ಫ್ರಾನ್ಸ್ ದೇಶದಲ್ಲಿ ಪಡೆಯಲು ಆಗುವುದಿಲ್ಲ. ಎಲ್ಲ ಸಮುದಾಯದವರೂ ಆ ಹಕ್ಕನ್ನು ಅನುಭವಿಸುವುದು ತಮ್ಮ ಮೂಲ ದೇಶದಲ್ಲಿ ಮಾತ್ರ. ಫ್ರಾನ್ಸ್ ದೇಶ ಯಾವ ಕಾರಣಕ್ಕೂ ಈ ಯೋಜನೆಗಳನ್ನು ಕಾರ್ಯರೂಪಕ್ಕೆ ತರಲು ಅವಕಾಶ ಕೊಡುವುದಿಲ್ಲ. ಮತ್ತು ಯಹೂದಿಗಳು ಅಲ್ಲಿ ಅಂತಹ ಪ್ರಯತ್ನ ಮಾಡುವುದು ಕೂಡ ಅವರ ನಂಬಿಕೆಯ ಉಲ್ಲಂಘನೆ ಎಂದು ಸಿವಿಲ್ ಇಮ್ಯಾನ್ಸಿಪೇಷನ್ ಯೋಜನೆಯಡಿಯಲ್ಲಿ ಫ್ರೆಂಚ್ ಸರಕಾರ ಕರೆ ಕೊಟ್ಟಂತೆ, ಫ್ರೆಂಚ್ ಸಂಸ್ಕೃತಿಯೊಂದಿಗೆ ವಿಲೀನಗೊಳ್ಳುವುದನ್ನು ಯಹೂದಿ ಸಮುದಾಯ ತಿರಸ್ಕರಿಸಿತು.
ಯಹೂದಿಗಳ ಪ್ರತಿಕ್ರಿಯೆ, ಫ್ರಾನ್ಸ್‌ನಾದ್ಯಂತ ಅವರ ವಿರುದ್ಧ ದ್ವೇಷ ಭಾವನೆಯನ್ನು ಹುಟ್ಟು ಹಾಕಿತು. ಇದನ್ನು ಜನಾಂಗ ವಿರೋಧಿ ಎಂದೂ ಕರೆಯಲಾಯಿತು. ನಂತರ, ಇಡೀ ಯುರೋಪಿನಾದ್ಯಂತ ಈ ಭಾವನೆ ಹುಟ್ಟಿಕೊಂಡು, ಕಂಡ ಕಂಡಲ್ಲಿ ಯಹೂದಿ ಸಮುದಾಯವನ್ನು ಹಿಂಸಿಸಲಾಯಿತು. ಅವರನ್ನು ಸೆರೆ ಹಿಡಿದು ಶಿಕ್ಷಿಸಲಾಯಿತು. ಅನುಮಾನ ದಿಂದ ನೋಡಲಾಯಿತು ಮತ್ತು ಕೊಲ್ಲಲಾಯಿತು. ಸುಮಾರು ದಶಕಗಳ ಕಾಲ ಈ ಕಾರ್ಯಕ್ರಮ ಮುಂದುವರಿಯಿತು. ಇದರಿಂದ ಯಹೂದಿಗಳು ಹೀನಾಯ ಪರಿಸ್ಥಿತಿಯನ್ನು ತಲುಪಿ, ತಮ್ಮನ್ನು ತಾವು ರಕ್ಷಣೆ ಮಾಡಿಕೊಳ್ಳಲು ಪ್ರವೃತ್ತರಾದರು.
ಈ ರೀತಿಯ ಚಿಂತನೆ ಹೆಚ್ಚಾಗಿ ೧೯ನೇ ಶತಮಾನದ ಎರಡನೇ ಭಾಗದಲ್ಲಿ ಬೆಳೆಯಿತು. ಇದು ಇನ್ನೊಂದು ಬಗೆಯ ಸೈದ್ಧಾಂತಿಕ ನೆಲೆಯಲ್ಲಿ ಆದ ಚರ್ಚೆ. ಮುಖ್ಯವಾಗಿ ರಷ್ಯಾ, ಆಸ್ಟ್ರಿಯಾ, ಜರ್ಮನಿ ಮತ್ತು ಫ್ರಾನ್ಸ್ ದೇಶದಲ್ಲಿರುವ ಪ್ರಭಾವಿ ಯಹೂದಿ ವಿಚಾರವಾದಿ ಗಳು, ಅವರ ಜನರನ್ನು ಯುರೋಪಿಯನ್ನರ ಹಿಂಸೆಯಿಂದ ರಕ್ಷಿಸಿಕೊಳ್ಳಲು ಪರ್ಯಾಯ ಯೋಜನೆಗಳ ಕುರಿತು ತೀವ್ರತರನಾದ ಚಿಂತನೆಗಳನ್ನು ಆರಂಭಿಸಿದರು. ಅವರ ಮುಂದಿರುವ ಪ್ರಶ್ನೆ ಈ ಆಶ್ರಯ ಕೊಟ್ಟ ದೇಶಗಳಲ್ಲಿ ಹಿಂಸೆಯನ್ನು ಸಹಿಸಿಕೊಂಡು ಉಳಿಯಬೇಕೆ ಬೇಡವೇ ಎಂಬುದು. ಈ ಸಂದರ್ಭದಲ್ಲಿ ಅವರು ನೆನಪಿಸಿಕೊಂಡಿರುವುದು ತಮ್ಮ ಕುಟುಂಬದ ಸ್ಥಾಪಕ ಎಬ್ರಾಹಾಂಗೆ ದೇವರು ಮಾಡಿದ ಪ್ರತಿಜ್ಞೆ ಮತ್ತು ಅದನ್ನು ಪುನಾರಾವರ್ತಿಸಬೇಕೆಂಬ ಆಶಯ ವ್ಯಕ್ತಪಡಿಸಿದರು. ಹಿಂದೆ ಚರ್ಚಿಸಿದಂತೆ, ಪ್ಯಾಲೇಸ್ತೀನ್ ಅವರಿಗೆ ದೇವರು ಸೂಚಿಸಿರುವ ದೇಶ. ಒಂದು ವೇಳೆ ಅಕಸ್ಮಾತ್ತಾಗಿ ಆ ದೇಶ ಅವರ ಕೈ ತಪ್ಪಿ ಹೋದರೂ. ಮತ್ತೆ ಅದನ್ನು ಪಡೆಯಲು, ಯಹೂದಿಗಳನ್ನು ಒಂದುಗೂಡಿಸಲು ದೇವರ ಆಶೀರ್ವಾದವಿದೆ ಎಂಬ ವಿಷಯ ಬೈಬಲ್‌ನಲ್ಲಿತ್ತು ಮತ್ತು ಅದನ್ನು ಪ್ರತೀ ತಲೆಮಾರು ನೆನಪಿಸಿಕೊಂಡು ಬಂದಿತ್ತು. ಈ ಸಂದರ್ಭದಲ್ಲಿ ಯಹೂದಿಗಳು ಸಂಘಟಿಸಿದ ಜೀಯೋನಿಸಂ ಜಗತ್ತಿನಾದ್ಯಂತ ರಾಷ್ಟ್ರವಾದಿ ಚಳವಳಿಯಾಗಿ ಉಗಮವಾಯಿತು. ಆ ಕಾರಣಕ್ಕಾಗಿಯೇ ಅವರ ಆಂದೋಲನವನ್ನು ಯುರೋಪ್‌ನಲ್ಲಿ ಹುಟ್ಟಿಕೊಂಡ ಜನಾಂಗ ವಿರೋಧಿಗೆ ಪ್ರತಿಕ್ರಿಯೆ ಎಂದು ಬಣ್ಣಿಸಿದರು.
೧೯ನೇ ಶತಮಾನದುದ್ದಕ್ಕೂ ಯಹೂದಿಗಳ ಭವಿಷ್ಯದ ಕುರಿತು ಚಿಂತಿಸಿದ ಯಹೂದಿ ಚಿಂತಕರು ಮತ್ತು ವಿಚಾರವಾದಿಗಳು, ಯುರೋಪಿನಾದ್ಯಂತ ಹರಡಿರುವ ಯಹೂದಿ ದ್ವೇಷ ಭಾವನೆಯಿಂದ ಯಹೂದಿಗಳು ರಕ್ಷಿಸಿಕೊಳ್ಳಲು ಪ್ಯಾಲೇಸ್ತೀನಿಗೆ ವಾಪಸಾಗುವುದು ಒಂದೇ ದಾರಿ ಎಂದು ತೀರ್ಮಾನಿಸಿದರು. ಮೊಸೆಸ್ ಹೆಸ್ ಎಂಬ ಜರ್ಮನ್ ಯಹೂದಿ ಒಂದರ್ಥದಲ್ಲಿ ಆಧುನಿಕ ಜಿಯೋನಿಸಂ ಚಳುವಳಿಯ ಸಂಸ್ಥಾಪಕ. ೧೮೧೨ರಲ್ಲಿ ಇವನು ಬರೆದ ಒಂದು ಕರಪತ್ರದಲ್ಲಿ ಯಹೂದಿಗಳ ಸಮಸ್ಯೆ ಪರಿಹಾರಕ್ಕೆ ಪ್ಯಾಲೇಸ್ತೀನಿನಲ್ಲಿ ಸ್ವಾಯತ್ತ ರಾಷ್ಟ್ರೀಯ ಅನನ್ಯತೆಯನ್ನು ಪುನರ್‌ಜನ್ಮ ನೋಡುವುದೇ ಕೊನೆಯ ಉದ್ದೇಶವಾಗಿರಬೇಕೆಂದು ಕರೆ ಕೊಟ್ಟನು. ಇದು ಅವರ ದೇವರ ನಿರೀಕ್ಷೆಯೂ ಹೌದೆಂದು ಹೆಸ್ ಪ್ರತಿಪಾದಿಸುತ್ತಾನೆ. ಜರ್ಮನಿಯಲ್ಲಿ ಯಹೂದಿಯರು ಎದುರಿಸುತ್ತಿರುವ ಸಾಮಾಜಿಕ ಮತಾಂತರ ತೀವ್ರ ಸ್ವರೂಪದಾಗಿದ್ದು, ಇಂತಹ ದೇಶಗಳಲ್ಲಿ ಯಹೂದಿಗಳು ಎಂದೂ ಆ ದೇಶದ ಜನರ ಮತ್ತು ಸರಕಾರಗಳ ಗೌರವವನ್ನು ಪಡೆಯಲು ಸಾಧ್ಯವೇ ಇಲ್ಲ. ಅವರನ್ನು ಅಲ್ಲಿ ತುಚ್ಛವಾಗಿ, ಎರಡನೇ ದರ್ಜೆ ಪ್ರಜೆಗಳನ್ನಾಗಿಯೇ ನೋಡಲಾಗುತ್ತದೆ. ಹಾಗಾಗಿ ಜಗತ್ತಿನಾದ್ಯಂತ ಎರಡು ಸಾವಿರ ವರ್ಷಗಳಷ್ಟು ಕಾಲ ಚದುರಿ ಅಲೆಮಾರಿ ಜೀವನ ನಡೆಸುವ ಎಲ್ಲ ಯಹೂದಿಗಳು ಒಂದಾಗಬೇಕು. ಸಂಘಟಿತರಾಗಿ ಪ್ಯಾಲೇಸ್ತೀನನ್ನು ಆಕ್ರಮಿಸಿ, ಅಲ್ಲಿ ತಮ್ಮದೇ ಸ್ವತಂತ್ರ ಪ್ರಭುತ್ವವನ್ನು ಸ್ಥಾಪಿಸಬೇಕು. ಅದಕ್ಕೆ ಆಧಾರವಾಗಿ ಅವರದ್ದೇ ಸಾಮಾಜಿಕ ಸಂಸ್ಥೆಗಳನ್ನು ರಚಿಸಬೇಕು ಮತ್ತು ಅವರ ರಾಜಕೀಯ ಚಟುವಟಿಕೆಗಳನ್ನು ಪ್ರೇರೇಪಿಸಲು ಒಂದು ಆಧ್ಯಾತ್ಮಿಕ ಕೇಂದ್ರವನ್ನು ತುರ್ತಾಗಿ ಸ್ಥಾಪಿಸಬೇಕು ಎಂದು ಮೊಸೆಸ್ ಹೆಸ್ ಬರೆದಿರುವ ರೋಮ್ ಆಂಡ್ ಜೆರುಸಲೇಂ ಎಂಬ ಲೇಖನದಲ್ಲಿ ಸೂಚಿಸುತ್ತಾನೆ. ಇದೇ ಯಹೂದಿಗಳಿಗೆ ಕೊನೆಯ ಪರಿಹಾರವೆಂದು ಸಮರ್ಥಿಸಿಕೊಳ್ಳುತ್ತಾನೆ.
ಹೆಸ್ ಅವರ ಈ ಪ್ರಕಟಣೆ, ಯಹೂದಿಯರ ಜ್ಞಾನೋದಯ ಚಳವಳಿಗೆ ಹೊಸ ಆಯಾಮವನ್ನು ನೀಡುತ್ತದೆ ಮತ್ತು ಆ ಚಿಂತನೆ ನಂತರದ ವಿಚಾರವಾದಿಗಳಿಗೆ ಜೀಯೋನಿಸಂ ಚಳವಳಿಯನ್ನು ಬಲಪಡಿಸಲು ಉತ್ತಮ ಅಡಿಪಾಯವನ್ನು ಹಾಕಿಕೊಟ್ಟಿತು.
ಯಹೂದಿ ವಿಚಾರವಾದಿಗಳು ಅವರ ಸಮುದಾಯದ ಭವಿಷ್ಯದ ಕುರಿತು ನಡೆಸಿದ ಹೊಸ ಚಿಂತನೆಯ ಪ್ರಭಾವವು ೧೮೮೦ರ ದಶಕದ ರಷ್ಯಾದಲ್ಲಿ ಉಲ್ಬಣಗೊಂಡಿತು. ಅಲ್ಲಿನ ಯಹೂದಿಗಳು, ಒಡೆಸ್ಸಾದ ವೈದ್ಯ ಲೀಯೋ ಪಿನ್‌ಸ್ಕರ್ ನೇತೃತ್ವದಲ್ಲಿ ಅಂದೋಲನವನ್ನು ಆರಂಭಿಸಿದರು. ಪಿನ್‌ಸ್ಕರ್ ಪ್ರಕಟಿಸಿದ ಕರಪತ್ರ ಸೆಲ್ಫ್ ಇಮ್ಯಾನ್ಸಿಪೇಶನ್‌ನಲ್ಲಿ ಯಹೂದಿಗಳು ತಮ್ಮ ಭೂಮಿಯನ್ನು ಆಕ್ರಮಿಸಿ ಅಲ್ಲಿ ಅವರದ್ದೇ ಸಮಾಜವನ್ನು ಹೊಸತಾಗಿ ನಿರ್ಮಿಸುವ ಅವಕಾಶ ಬಂದೊದಗಿದೆ. ಈ ಎಲ್ಲ ಆಸರೆ ನೀಡಿದ ದೇಶಗಳಲ್ಲಿ ಅವರನ್ನು ಹೊರಗಿನವರೆಂದೇ ಗ್ರಹಿಸಲಾಗುತ್ತದೆ. ವಿದೇಶಿಯರ ಭೂಮಿ ಎಂದಿಗೂ ತಮ್ಮ ರಾಷ್ಟ್ರವಾಗುವುದಿಲ್ಲ. ತಮ್ಮ ಜೀವನ ನಡೆಸಲು ಈ ಹೋಸ್ಟ್ ದೇಶಗಳಲ್ಲಿ ಯಹೂದಿಗಳು ಭಿಕ್ಷೆ ಬೇಡುವವರಿಗಿಂತಲೂ ಕಳಪೆಯಾಗುತ್ತಾರೆ. ಈ ಎಲ್ಲ ಮಾನಸಿಕ ಹಿಂಸೆಯಿಂದ ರಕ್ಷಿಸಿಕೊಳ್ಳಲು ತಮ್ಮ ಪವಿತ್ರ ಭೂಮಿಯಲ್ಲಿ ತಮ್ಮ ಅಸ್ತಿತ್ವವನ್ನು ಪುನರ್ ಸ್ಥಾಪಿಸುವುದು ಒಂದೇ ದಾರಿ ಎಂದು ಸೂಚಿಸುತ್ತಾನೆ. ರಷ್ಯಾದ ಯಹೂದಿಗಳನ್ನು ಸಂಘಟಿಸಿ ಆಂದೋಲನ ನಡೆಸಲು ಲೀಯೋ ಪಿನ್‌ಸ್ಕರ್ ಆರಂಭದಲ್ಲಿ ಲವರ್ಸ್ ಆಪ್ ಜೀಯೋನ್ ಎಂಬ ಸಂಘಟನೆಯನ್ನು ರಚಿಸಿ, ಒಂದು ವೇದಿಕೆಯನ್ನು ಹುಟ್ಟು ಹಾಕಿ ಜಾಗತಿಕ ಮಟ್ಟದಲ್ಲಿ ಜೀಯೋನಿಸಂ ಚಳವಳಿಯ ಉದ್ದೇಶಗಳನ್ನು ಪ್ರಚಾರ ಆರಂಭಿಸಿದನು. ಬೇರೆ ಬೇರೆ ನಗರಗಳಲ್ಲಿ ಸ್ವತಂತ್ರ ಪ್ರಾಜೆಕ್ಟ್‌ಗಳನ್ನು ಪ್ರೋ ಅವು ಸಂಪನ್ಮೂಲದ ಅಭಾವದಿಂದ, ಅನುಭವ ಮತ್ತು ತರಬೇತಿದಾರರು ಇಲ್ಲದ ಕಾರಣ, ಲವರ್ಸ್ ಆಫ್ ಜೀಯೋನ್ ಸಂಸ್ಥೆ ಅಷ್ಟೊಂದು ಪ್ರಭಾವ ಬೀರಲಿಲ್ಲ. ಆದಾಗ್ಯೂ, ಯಹೂದಿಗಳನ್ನು ಎಚ್ಚರಿಸಿ ತಮ್ಮದೇ ಸ್ವತಂತ್ರ ಭೂಮಿ ಇಲ್ಲದಿದ್ದರೆ, ಆರ್ಥಿಕ ವಲಯದಲ್ಲಿ ಸ್ಪರ್ಧೆಗಿಳಿಯುವಾಗ ಅವರನ್ನು ವಿದೇಶಿಯ ರೆಂಬ ಭಾವನೆಯನ್ನು ಆಸರೆ ನೀಡುವ ದೇಶದ ಬಹುಸಂಖ್ಯಾತರಲ್ಲಿ ಮೂಡಿಸುತ್ತದೆ ಎಂದು ಕರೆ ಕೊಟ್ಟನು. ಅಲ್ಲದೆ, ಯಹೂದಿಗಳು ತಮ್ಮ ಸಮಸ್ಯೆ/ಬಿಕ್ಕಟ್ಟನ್ನು ಪರಿಹರಿಸಲು, ವೈಯಕ್ತಿಕ ಆಸಕ್ತಿ ವಹಿಸಿ ತಾವಾಗಿಯೇ ಪ್ಯಾಲೇಸ್ತೀನಿಗೆ ವಲಸೆ ಹೋಗಿ ದೊಡ್ಡ ಮಟ್ಟದಲ್ಲಿ ವಸತಿಗಳನ್ನು ಸ್ಥಾಪಿಸಿ, ಅವರ ಜನರನ್ನು ಬಹುಸಂಖ್ಯಾತ ಸಮುದಾಯವನ್ನಾಗಿ ಪರಿವರ್ತಿಸಬೇಕು. ತಮ್ಮ ಮೂಲ ದೇಶಕ್ಕೆ ವಲಸೆ ಹೋಗುವುದು ಒಂದು ಮಾಸ್ ಚಳವಳಿಯಾಗಬೇಕು. ಇದು ಕಾರ್ಯರೂಪಕ್ಕೆ ಬರಲು ಸಮುದಾಯದ ಪ್ರತಿಯೊಬ್ಬ ಸದಸ್ಯ ತನ್ನಲ್ಲಾದ ಕೊಡುಗೆಯನ್ನು ನೀಡಬೇಕು ಎಂದು ಅಭಿಪ್ರಾಯಪಟ್ಟನು.
ಇಂತಹ ಅನೇಕ ಪ್ರಯತ್ನಗಳು ಯುರೋಪಿನಾದ್ಯಂತ ನಡೆದಿವೆಯಾದರೂ, ಅವುಗಳ ಪರಿಣಾಮದಿಂದ ಜೀಯೋನಿಸಂ ಒಂದು ರಾಜಕೀಯ ಅಂದೋಲನವಾಗಿ ಪರಿವರ್ತನೆ ಯಾಗಿರಲಿಲ್ಲ. ಅಂತದೊಂದು ಚಳವಳಿ ಯಹೂದಿಗಳಿಗೆ ಅನಿವಾರ್ಯವಾಗಿದ್ದು, ೧೮೯೦ರ ದಶಕದಲ್ಲಿ ಆಸ್ಟ್ರಿಯಾದಲ್ಲಿ ಹುಟ್ಟಿ ಬೆಳೆದು, ಪತ್ರಕರ್ತನಾಗಿ, ವಿಚಾರವಾದಿಯಾಗಿ ಮತ್ತು ಯಹೂದಿ ದ್ವೇಷ, ಪರಿಕಲ್ಪನೆಯ ಆಳವನ್ನು ಹತ್ತಿರದಿಂದಲೇ ಅರ್ಥೈಸಿಕೊಂಡ ಥಿಯೋಡೋರ್ ಹರ್ಸಲ್, ಹೊಸ ತರದ ಚಿಂತನೆಯನ್ನು ಜಾಗತಿಕ ಮಟ್ಟದಲ್ಲಿ ಯಹೂದಿಗಳ ಮುಂದಿಟ್ಟನು. ಯಹೂದಿ ದ್ವೇಷ ಯುರೋಪಿನಾದ್ಯಂತ ಹರಡುವ ಪ್ರಶ್ನೆಗೆ ರಾಜಕೀಯ ನೆಲೆಯಲ್ಲಿ ಉತ್ತರ ಹುಡುಕಲು ಹರ್ಸಲ್ ಪ್ರಯತ್ನ ಮಾಡುತ್ತಾನೆ. ಅನೇಕ ಚಿಂತಕರು ಪ್ರತಿಪಾದಿಸಿದಂತೆ, ಪ್ಯಾಲೇಸ್ತೀನ್‌ನಲ್ಲಿ ಪ್ರಬುದ್ಧ ನಾಗರಿಕತೆಯನ್ನು ಪುನರ್ ಸ್ಥಾಪಿಸಬೇಕು. ಅದು ಈ ಹಿಂದೆ ಯಹೂದಿಗಳ ಮುಂದಾಳತ್ವದಲ್ಲಿ ನಡೆಯಬೇಕು. ಅದನ್ನು ನೆರವೇರಿಸಲು ಬಲಿಷ್ಠ ಏಜನ್ಸಿಗಳನ್ನು ರಚಿಸಬೇಕು. ಬೇಕಾದ ಸಂಪತ್ತನ್ನು ಜಗತ್ತಿನಾದ್ಯಂತ ಹರಡಿರುವ ಶ್ರೀಮಂತ ಯಹೂದಿ ವರ್ತಕರಿಂದ, ಬ್ಯಾಂಕರ್ಸ್‌ಗಳಿಂದ ಸಂಗ್ರಹಿಸಬೇಕು. ಮತ್ತು ಈ ಬೃಹತ್ ಯೋಜನೆ ಕಾರ್ಯರೂಪಕ್ಕೆ ತರಲು ಎಲ್ಲ ಚದುರಿ ಹೋದ ಯಹೂದಿಗಳು ಪ್ಯಾಲೇಸ್ತೀನ್‌ನತ್ತ ವಲಸೆ ಆರಂಭಿಸಬೇಕು. ಎರಡು ಸಾವಿರ ವರ್ಷಗಳ ಹಿಂದೆ ಯಹೂದಿ ಸಮುದಾಯ ಕಳೆದುಕೊಂಡ ದೇಶವನ್ನು ಪುನಃ ಸ್ಥಾಪಿಸಬೇಕು ಎಂಬ ಹರ್ಸಲ್ ಸಮರ್ಥಿಸಿಕೊಳ್ಳುತ್ತಾನೆ. ಯಹೂದಿಯರನ್ನು ಪ್ರಚೋದಿಸುವ ಕಾರಣಕ್ಕೆ ಒಂದು ಸಿದ್ಧಾಂತವನ್ನೇ ಸೃಷ್ಟಿಸುತ್ತಾನೆ. ಅದು ಈಗಿರುವ ಯಹೂದಿಯರ ಸ್ಥಾನಮಾನವನ್ನು ವ್ಯಾಖ್ಯಾನಿಸುತ್ತದೆ ಮತ್ತು ಪ್ಯಾಲೇಸ್ತೀನ್‌ನಲ್ಲಿ ಅವರ ಅಸ್ತಿತ್ವವನ್ನು ವಿಶ್ಲೇಷಿಸುತ್ತದೆ. ತನ್ನ ಪ್ರಭಾವಿ ಬರವಣಿಗೆಗಳನ್ನೊಳಗೊಂಡ ದಿ ಜೂವಿಸ್ ಸ್ಟೇಟ್ ಎಂಬ ಗ್ರಂಥದಲ್ಲಿ ಯಹೂದಿ ಸಮುದಾಯ ಮತ್ತು ಪ್ಯಾಲೇಸ್ತೀನ್ ಸಂಬಂಧ ವನ್ನು ವಿಸ್ತೃತವಾಗಿ ಚರ್ಚಿಸುತ್ತಾನೆ.
ಪ್ಯಾಲೇಸ್ತೀನ್ ಬಗ್ಗೆ ಪ್ರಸ್ತಾಪಿಸುತ್ತಾ, ಥಿಯೋಡೋರ್ ಹರ್ಸಲ್ ‘‘ಪ್ಯಾಲೇಸ್ತೀನ್ ಲ್ಯಾಂಡ್ ವಿಥ್‌ಔಟ್ ಪೀಪಲ್’’ ಎಂದು ವ್ಯಾಖ್ಯಾನಿಸುತ್ತಾನೆ. ಅವನ ಪ್ರಕಾರ ಪ್ಯಾಲೇಸ್ತೀನ್ ಒಂದಾನೊಂದು ಕಾಲದಲ್ಲಿ ದೇವರು ಯಹೂದಿಗಳಿಗೆ ಪ್ರಾಮಿಸ್ ಮಾಡಿದ್ದು, ಅದು ಅವರ ಸ್ವತಂತ್ರ ದೇಶ. ಆ ದೇಶದಲ್ಲಿ ಅಧಿಕೃತವಾಗಿ ವಾಸಿಸಲು ಹಕ್ಕಿರುವುದು ಯಹೂದಿಗಳಿಗೆ ಮಾತ್ರ. ಕಳೆದ ೨೦೦೦ ವರ್ಷಗಳಿಂದ ಯಹೂದಿಗಳು ಜಗತ್ತಿನಾದ್ಯಂತ ಚದುರಿ ಹೋಗಿದ್ದು ತಮ್ಮ ಸ್ವತಂತ್ರ ಇರುವಿಕೆ/ಅನನ್ಯತೆಯನ್ನು ಕಳೆದುಕೊಂಡಿದ್ದಾರೆ. ಆ ದೇಶದ ಅಧಿಕೃತ ಪ್ರಜೆಗಳಿಲ್ಲದೆ ಇರುವುದರಿಂದ ‘‘ಪ್ಯಾಲೇಸ್ತೀನ್ ನನ್ನು ಲ್ಯಾಂಡ್ ವಿದ್ ಔಟ್ ಪೀಪಲ್’’ ಎಂದು ಗ್ರಹಿಸುತ್ತಾನೆ.
ಯಹೂದಿ ಸಮುದಾಯದ ಕುರಿತು ಚರ್ಚಿಸುತ್ತಾ ಹರ್ಸಲ್ ಯಹೂದಿಯರನ್ನು ಪೀಪಲ್ ವಿಥ್‌ಔಟ್ ಲ್ಯಾಂಡ್ ಎಂದು ಘೋಷಿಸುತ್ತಾನೆ. ಇದಕ್ಕೂ ಸರಿಯಾದ ಸಮರ್ಥನೆಯನ್ನು ನೀಡುತ್ತಾನೆ. ಗ್ರೀಕ್ ಮತ್ತು ರೋಮನರು ಪಾಲಿಸಿದ ಹಿಂಸಾತ್ಮಕ ಧೋರಣೆಗಳಿಂದ ರಕ್ಷಣೆಗಾಗಿ ತಮ್ಮ ದೇಶವನ್ನೇ ಬಿಟ್ಟು ಜಗತ್ತಿನ ನಾನಾ ಭಾಗಗಳಿಗೆ ಹೋಗಿ ನೆಲೆಸುತ್ತಾರೆ. ಈ ಅಲೆಮಾರಿ ಜೀವನವನ್ನು ಸುಮಾರು ಎರಡು ಸಾವಿರ ವರ್ಷಗಳ ಕಾಲ ಕಳೆದಿದ್ದರು. ಈ ದೀರ್ಘ ಅವಧಿಯಲ್ಲಿ ಅವರು ಬೇರೆಯವರ ದೇಶದಲ್ಲಿ ವಾಸಿಸುತ್ತಿದ್ದು, ಆ ದೇಶ ಅವರ ಸ್ವಂತ ಆಸ್ತಿ ಎಂದು ಪರಿಗಣಿಸಲಿಲ್ಲ. ಈ ಆಸರೆ ಕೊಟ್ಟ ದೇಶಗಳು ತೋರಿಸಿದ ಔದಾರ್ಯದಿಂದಲೇ ಜೀವಿಸುತ್ತಿದ್ದು, ಅದಕ್ಕಾಗಿ ಅವರನ್ನು ಪೀಪಲ್ ವಿಥ್‌ಔಟ್ ಲ್ಯಾಂಡ್ ಎಂದು ಪ್ರತಿಬಿಂಬಿಸುತ್ತಾನೆ.
ಪ್ಯಾಲೇಸ್ತೀನ್ ಮತ್ತು ಯಹೂದಿ ಸಮುದಾಯದ ಭವಿಷ್ಯವನ್ನು ನಿರ್ಮಿಸುವ ಉದ್ದೇಶದಿಂದ ಥಿಯೋಡರ್ ಹರ್ಸಲ್ ಸ್ವಿಡ್ಜರ್‌ಲ್ಯಾಂಡ್‌ನ ಬಾಸ್ಲೆ ನಗರದಲ್ಲಿ ೧೮೯೭ ರಲ್ಲಿ ‘ವರ್ಲ್ಡ್ ಜೀಯೋನಿಸ್ಟ್ ಕಾಂಗ್ರೆಸ್’ನ್ನು ಸ್ಥಾಪನೆ ಮಾಡಿ ಮೊದಲ ಜಾಗತಿಕ ಸಮ್ಮೇಳನವನ್ನು ಆಯೋಜಿಸುತ್ತಾನೆ. ಈ ಸಮ್ಮೇಳನಕ್ಕೆ ಜಗತ್ತಿನ ನಾನಾ ಭಾಗಗಳಿಂದ ಸುಮಾರು ೨೦೦ ಯಹೂದಿ ಪ್ರತಿನಿಧಿಗಳು ಆಗಮಿಸಿದ್ದರು. ಅವಿರೋಧವಾಗಿ ಥಿಯೋಡರ್ ಹರ್ಸಲ್ ಕಾಂಗ್ರೆಸ್‌ನ ಅಧ್ಯಕ್ಷನಾಗಿ ನೇಮಕನಾಗಿ, ಅವನ ಅಧ್ಯಕ್ಷೀಯ ಭಾಷಣದಲ್ಲಿ ಜೀಯೋನಿಸಂನ ಮುಂದಿನ ಕಾರ್ಯಸೂಚಿಗಳನ್ನು ಮಂಡಿಸಿದನು. ಅದರ ಮುಖ್ಯ ಉದ್ದೇಶ, ಪವಿತ್ರ ಸ್ಥಳವಾದ ಪ್ಯಾಲೇಸ್ತೀನ್‌ನಲ್ಲಿ ಸಾರ್ವತ್ರಿಕವಾಗಿ ಗೌರವಿಸಲ್ಪಡುವ, ಕಾನೂನಿನ ಪ್ರಕಾರ ಸಮ್ಮತವಾಗುವ ಯಹೂದಿ ಪ್ರಭುತ್ವವನ್ನು ಸ್ಥಾಪಿಸಿ ಸ್ವತಂತ್ರ ರಾಷ್ಟ್ರ ಕಟ್ಟುವುದು ಎಂದು ಘೋಷಿಸಿದನು. ‘ಸ್ವದೇಶ’ ಪರಿಕಲ್ಪನೆಯನ್ನು ಬಹಳ ಚಾಣಾಕ್ಷತನದಿಂದ ಬಳಸುತ್ತಾನೆ. ಏಕೆಂದರೆ, ಆ ಹೊತ್ತಿಗೆ ಪ್ಯಾಲೇಸ್ತೀನ್ ಅಟ್ಟೋಮನ್ ಸಾಮ್ರಾಜ್ಯದ ಅಧೀನಕ್ಕೆ ಒಳಪಟ್ಟಿದ್ದು, ಅದರ ಆಡಳಿತದ ನಿರ್ವಹಣೆಯನ್ನು ವಹಿಸಿದ್ದರು. ಮತ್ತು ದಾಖಲೆಗಳ ಪ್ರಕಾರ ಸುಮಾರು ಏಳನೆಯ ಶತಮಾನದಿಂದ ಅದು ಅರಬ್ ಸಮುದಾಯದ ತವರಾಗಿತ್ತು. ಹಾಗಾಗಿ, ನೇರವಾಗಿ ಪ್ಯಾಲೇಸ್ತೀನ್‌ನನ್ನು ಬಲಾತ್ಕಾರದಿಂದ ಆಕ್ರಮಿಸಲು ಯಹೂದಿಗಳಿಗೆ ಸಾಧ್ಯವಾಗುವುದಿಲ್ಲ. ರಾಜತಾಂತ್ರಿಕ ಮಾರ್ಗವೊಂದೇ ಯಹೂದಿಗಳಿಗಿರುವ ಅಸ್ತ್ರ ಎಂದೂ ಪರಿಗಣಿಸಲಾಯಿತು. ಈ ಯೋಜನೆಯನ್ನು ಕಾರ್ಯರೂಪಕ್ಕೆ ತರಲು ಹೊಸ ರೀತಿಯ ಆಂದೋಲನವನ್ನು ಜಾಗತಿಕ ಮಟ್ಟದಲ್ಲಿ ಆರಂಭಿಸಲು ಇದೇ ಸಮ್ಮೇಳನದಲ್ಲಿ ಅಧಿಕೃತ ಚಾಲನೆ ನೀಡಲಾಗಿದ್ದು, ಅದರ ನೇತೃತ್ವವನ್ನು ಥಿಯೋಡೋರ್ ಹರ್ಸಲ್ ವಹಿಸಿಕೊಳ್ಳಲು ನಿರ್ಣಯ ಒಂದನ್ನು ಮಂಡಿಸಲಾಯಿತು. ಅದಕ್ಕೆ ತಗಲುವ ಖರ್ಚನ್ನು ಭರಿಸಲು ಎಲ್ಲ ಯಹೂದಿ ಸಮಾಜದವರು ಒಪ್ಪಿಗೆ ಸೂಚಿಸಿದರು.
‘ವರ್ಲ್ಡ್ ಜೀಯೋನಿಸ್ಟ್ ಕಾಂಗ್ರೆಸ್’ನ ಅಧ್ಯಕ್ಷನಾದ ಥಿಯೋಡರ್ ಹರ್ಸಲ್‌ನ ಮುಂದೆ ಗಂಭೀರವಾದ ಸವಾಲು ಇರುವ ಅರಿವಿತ್ತು. ಈ ಸಮಸ್ಯೆಯನ್ನು ತಕ್ಷಣ ಪರಿಹರಿಸಲು ಆಗದೆಂದು ಹರ್ಸಲ್‌ಗೂ ಗೊತ್ತಿತ್ತು. ಏಕೆಂದರೆ, ಅವರು ಗುರುತಿಸಿದ ಪವಿತ್ರ ಸ್ಥಳ ಈಗ ಅಟ್ಟೋಮನ್ ಸಾಮ್ರಾಟ ದ್ವಿತೀಯ ಅಬ್ದುಲ್ ಹಮೀದನ ಆಳ್ವಿಕೆಗೆ ಒಳಪಟ್ಟಿತು. ತಾನು ಮತ್ತು ತನ್ನ ಬೆಂಬಲಿಗರು ನಿರೀಕ್ಷಿಸುವ ಸ್ವದೇಶ ನಿರ್ಮಾಣ ಕಾರ್ಯಕ್ಕೆ ಹಸಿರು ನಿಶಾನೆ ದೊರಕಬೇಕಾದರೆ ಹಮೀದನ ಮನ ಒಲಿಸಿ, ರಾಜತಾಂತ್ರಿಕವಾಗಿ ಆ ಯೋಜನೆಯನ್ನು ಅನುಷ್ಠಾನಗೊಳಿಸಬೇಕೆಂದು ಹರ್ಸಲ್ ಆಲೋಚಿಸುತ್ತಾನೆ.
ಇದಕ್ಕೆ ಅನುಕೂಲಕರವಾದ ವಾತಾವರಣವನ್ನು ಅಟ್ಟೋಮನ್ ಸಾಮ್ರಾಜ್ಯದಲ್ಲಿ ಹರ್ಸಲ್ ಕಂಡುಕೊಳ್ಳುತ್ತಾನೆ. ಈ ಸಮಯದಲ್ಲಿಯೇ ಅಟ್ಟೋಮನ್ ಸಾಮ್ರಾಟ ಒಂದು ಬೃಹತ್ ಸುಧಾರಣಾ ಯೋಜನೆಯನ್ನು ಅನುಷ್ಠಾನಗೊಳಿಸಿದ್ದನು. ಜರ್ಮನ್ ಸಾಮ್ರಾಜ್ಯ ಶಾಹಿ ವಿಲಿಯಂ ಕೈಸರ್ ಈ ಯೋಜನೆಗೆ ಹಣಕಾಸಿನ ನೆರವನ್ನು ಘೋಷಿಸಿದ್ದನು. ಅಂದರೆ, ಆಧುನೀಕರಣ ಸುಧಾರಣೆಗೆ ಬೇಕಾದ ಸಂಪತ್ತಿನ ಒಂದು ಭಾಗವನ್ನು ಶ್ರೀಮಂತ ವಾಗಿರುವ ಯಹೂದಿ ಸಮುದಾಯ ಕೊಡುವುದೆಂಬ ಭರವಸೆ ಅಬ್ದುಲ್ ಹಮೀದ್‌ಗೆ ನೀಡಿದರೆ ತಮ್ಮ ಬೇಡಿಕೆ ಮನ್ನಿಸಬಹುದೆಂಬ ಆಶಯದೊಂದಿಗೆ ಹರ್ಸಲ್ ಕಾರ್ಯ ಪ್ರವೃತ್ತನಾಗುತ್ತಾನೆ. ಆ ತಕ್ಷಣದಲ್ಲಿ ಪ್ಯಾಲೇಸ್ತೀನ್‌ನಲ್ಲಿ ಯಹೂದಿಗಳು ಅಲ್ಪಸಂಖ್ಯಾತ ರಾಗಿರುವುದರಿಂದ ಸ್ವದೇಶ ನಿರ್ಮಾಣ ಬೇಡಿಕೆಯನ್ನು ಅಧಿಕೃತವಾಗಿ ಘೋಷಿಸಲು ಅಸಾಧ್ಯವಾಗಿತ್ತು. ಹಾಗಾಗಿ, ಪ್ಯಾಲೇಸ್ತೀನ್‌ಗೆ ಯಹೂದಿಯರ ಪ್ರವೇಶಕ್ಕೆ ಅವಕಾಶವನ್ನು ಕಲ್ಪಿಸಿಕೊಳ್ಳುವುದು ತುರ್ತಾಗಿ ಮಾಡಬೇಕಾದ ಕಾರ್ಯವಾದುದರಿಂದ ಯಹೂದಿಯರ ಮುಖಂಡ ಹರ್ಸಲ್, ಜರ್ಮನ್ ಸಾಮ್ರಾಜ್ಯವಾದಿ ವಿಲಿಯಂ ಕೈಸರ್‌ನ ಮೂಲಕ ಅಬ್ದುಲ್ ಹಮೀದ್‌ನನ್ನು ಭೇಟಿ ಮಾಡುತ್ತಾನೆ. ಚರ್ಚೆಯಲ್ಲಿ ಹಮೀದನ ಆರ್ಥಿಕ ಸುಧಾರಣೆಗೆ ಬೇಕಾದ ಒಂದಷ್ಟು ಹಣಕಾಸಿನ ನೆರವನ್ನು ಯಹೂದಿಯರಿಂದ ಕೊಡಿಸುವುದಾಗಿ ಹರ್ಸಲ್ ಆಶ್ವಾಸನೆ ನೀಡುತ್ತಾನೆ. ಅದಕ್ಕುತ್ತರವಾಗಿ ಯಹೂದಿಗಳಿಗೆ ಪ್ಯಾಲೇಸ್ತೀನ್‌ನಲ್ಲಿ ವಸತಿಗಳನ್ನು ಸ್ಥಾಪಿಸಿ ನೆಲೆಸಲು ಅವಕಾಶ ಕೊಡಬೇಕೆಂದು ಹರ್ಸಲ್ ಒತ್ತಾಯಿಸುತ್ತಾನೆ. ವಿಲಿಯಂ ಕೈಸರನ ಮಧ್ಯಸ್ಥಿಕೆಯಲ್ಲಿ ಅಬ್ದುಲ್ ಹಮೀದ್, ಹರ್ಸಲ್‌ನ ಬೇಡಿಕೆಗೆ ಸಕಾರಾತ್ಮಕವಾಗಿ ೧೯೦೧ರಲ್ಲಿ ಪ್ರತಿಕ್ರಿಯಿಸುತ್ತಾನೆ. ಇದು ಯಹೂದಿ ಜೀಯೋನಿಸಂ ಆಂದೋಲನಕ್ಕೆ ಹೊಸ ತಿರುವನ್ನೆ ತಂದು ಕೊಡುತ್ತದೆ.
ಆದಾಗ್ಯೂ, ೧೯೦೨ರಲ್ಲಿ ಅಬ್ದುಲ್ ಹಮೀದ್ ಇದ್ದಕ್ಕಿದ್ದಂತೆ ಯಹೂದಿಯರ ಪ್ರವೇಶವನ್ನು ತಡೆ ಹಿಡಿಯುತ್ತಾನೆ. ಇದಕ್ಕೆ ಕಾರಣವೂ ಇದೆ. ೧೯ನೆಯ ಶತಮಾನದ ಉದ್ದಕ್ಕೂ ಅಟ್ಟೋಮನ್ ಸಾಮ್ರಾಜ್ಯದ ಅಧೀನಕ್ಕೆ ಒಳಪಟ್ಟ ಟರ್ಕೇತರ ರಾಷ್ಟ್ರೀಯ, ಜನಾಂಗೀಯ, ಧಾರ್ಮಿಕ ಗುಂಪುಗಳು ಮುಖ್ಯವಾಗಿ ಬಾಲ್ಕನ್‌ನಲ್ಲಿನ ಕ್ರೈಸ್ತ ಸಮುದಾಯ ದವರು, ಅಟ್ಟೋಮನ್ ಸಾಮ್ರಾಜ್ಯದ ವಿರುದ್ಧ ರಾಷ್ಟ್ರೀಯ ಆಂದೋಲನ ನಡೆಸಿ ಒಟ್ಟೋಮನ್‌ರಿಂದ ಸ್ವತಂತ್ರಗೊಂಡಿದ್ದರು. ೧೯ನೇ ಶತಮಾನದ ಕೊನೆಯಲ್ಲಿ ಇದೇ ರಾಜಕೀಯ ಅಸ್ತ್ರವನ್ನು ಅರಬ್ ಸಮುದಾಯದವರೂ ಪಾಲಿಸಿ ತಮಗೂ ಸ್ವತಂತ್ರ ರಾಷ್ಟ್ರವನ್ನು ಕಟ್ಟಲು ಅವಕಾಶಗಳನ್ನು ಅಬ್ದುಲ್ ಹಮೀದ್‌ನಲ್ಲಿ ಕೇಳುತ್ತಿದ್ದರು. ಈ ಹೋರಾಟಗಳ ಯಶಸ್ಸಿನಿಂದ ಅಟ್ಟೋಮನ್ ಸಾಮ್ರಾಜ್ಯದ ಪ್ರಾಂತೀಯ ವ್ಯಾಪ್ತಿ ಕುಗ್ಗುತ್ತಾ ಬಂತು. ಅನೇಕ ಪ್ರದೇಶಗಳು ಕೈ ತಪ್ಪಿ ಹೋದವು. ಹಿಂದೆ ಅವು ಅಟ್ಟೋಮನ್ ರ ಪ್ರಾಂತಗಳಾಗಿದ್ದರೆ, ಈಗ ಸ್ವತಂತ್ರಗೊಂಡು ನೆರೆ ರಾಷ್ಟ್ರಗಳಾಗಿವೆ. ಯಹೂದಿಗಳ ಕುರಿತ ಅಬ್ದುಲ್ ಹಮೀದ್‌ನಿಗಿರುವ ಹೆದರಿಕೆ ಏನೆಂದರೆ, ಈ ಹಿಂದೆ ಕ್ರೈಸ್ತ ಸಮುದಾಯಗಳಂತೆ, ಅರಬ್ ಸಮುದಾಯದವರಂತೆ, ಮುಂದೆ ಯಹೂದಿಗಳು ತಮ್ಮ ಜನಸಂಖ್ಯೆಯನ್ನು ಹೆಚ್ಚಿಸಿ, ಅವರೂ ಕೂಡ ಪ್ರತ್ಯೇಕ ರಾಜ್ಯವನ್ನು ಕೇಳಬಹುದೆಂಬ ಭಯದಿಂದ ಯಹೂದಿಗಳ ಪ್ರವೇಶವನ್ನು ತಡೆಹಿಡಿದನು.
ಈ ಮಧ್ಯದಲ್ಲಿ ಯಹೂದಿಯರ ಮುಖಂಡ ಥಿಯೋಡೋರ್ ಹರ್ಸಲ್ ಮರಣ ಹೊಂದುತ್ತಾನೆ. ಅವನ ಉತ್ತರಾಧಿಕಾರಿಯಾಗಿ ರಷ್ಯಾದಿಂದ ವಲಸೆ ಬಂದ ವಿಜ್ಞಾನಿ ಡಾ.ಚೈಮ್ ವೀಜ್‌ಮನ್ ಜೀಯೋನಿಸಂ ಆಂದೋಲನದ ನೇತೃತ್ವವನ್ನು ವಹಿಸಿಕೊಂಡು ಅದರ ಕಾರ್ಯವೈಖರಿಯನ್ನು ಮತ್ತಷ್ಟು ತೀವ್ರಗೊಳಿಸಿದನು. ರಷ್ಯಾವನ್ನು ತೊರೆದು ಬ್ರಿಟನ್‌ಗೆ ಬಂದು ನೆಲೆಸಿದ ವೀಜ್‌ಮನ್, ಬ್ರಿಟಿಷ್ ರಾಜಕಾರಣಿಗಳೊಂದಿಗೆ ಅನ್ಯೋನ್ಯ ಸಂಪರ್ಕವನ್ನು ಬೆಳೆಸಿಕೊಂಡಿದ್ದನು.
೧೯೦೪ ಮತ್ತು ೧೯೧೪ರ ನಡುವಿನ ವರ್ಷಗಳಲ್ಲಿ ಯಹೂದಿಗಳು ಪ್ಯಾಲೇಸ್ತೀನಿಗೆ ಸಾಕಷ್ಟು ಸಂಖ್ಯೆಯಲ್ಲಿ ಕಾನೂನನ್ನು ಉಲ್ಲಂಘಿಸಿ ನುಗ್ಗಿದ್ದರು. ೧೯೦೪ರಲ್ಲಿ ಪ್ಯಾಲೇಸ್ತೀನಿ ನಲ್ಲಿ ಕೇವಲ ೪೦,೦೦೦ ಇದ್ದು ಯಹೂದಿಯರ ಜನಸಂಖ್ಯೆ, ೧೯೧೪ರ ಹೊತ್ತಿಗೆ ಅದು ೮೦,೦೦೦ ದಾಟಿತ್ತು. ಇದೊಂದು ಸಣ್ಣ ಗುಂಪಷ್ಟೇ ಆಗಿದ್ದು, ಆಗಿನ ಪ್ಯಾಲೇಸ್ತೀನಿನ ಒಟ್ಟು ಜನಸಂಖ್ಯೆಯ ೮ನೇ ಒಂದಷ್ಟು ಆಗಿತ್ತು. ಅವರು ಅಲ್ಪಸಂಖ್ಯಾತ ಸಮುದಾಯವೆಂದು ಗುರುತಿಸಿಕೊಂಡರೂ, ಅವರು ಬಹಳ ಸಕ್ರಿಯರಾಗಿದ್ದರು. ಸ್ವದೇಶವನ್ನು ಕಟ್ಟುವ, ಬೆಳೆಸುವ ಛಲ ಅವರಿಗಿತ್ತು. ಕಠಿಣ ಶ್ರಮ ಪಟ್ಟರೆ, ಪ್ಯಾಲೇಸ್ತೀನ್ ಭೂಮಿಯಲ್ಲಿ ಹಾಲನ್ನು ಮತ್ತು ಜೇನುತುಪ್ಪವನ್ನೇ ಹರಿಸಬಹುದು ಎಂಬ ದೃಢ ನಂಬಿಕೆ ಇತ್ತು. ಅವರ ಚಟುವಟಿಕೆಗಳು ಅರಬ್ಬರಲ್ಲಿ ಅನುಮಾನಗಳನ್ನು ಹುಟ್ಟಿಸಿದವು. ಶತಮಾನಗಳಿಂದಲೂ ಪ್ಯಾಲೇಸ್ತೀನ್‌ನಲ್ಲಿ ಬಹುಸಂಖ್ಯಾತ ಅರಬ್ಬರು ಮತ್ತು ಅಲ್ಪಸಂಖ್ಯಾತ ಯಹೂದಿಯರು ಸೌಹಾರ್ದಯುತವಾಗಿ ನೆಲೆಸಿದ್ದರು. ಆದರೆ, ಯುರೋಪಿನಿಂದ ಆಗಮಿಸಿದ ಯಹೂದಿಗಳು ಕೈಗೊಂಡ ವಸಾಹತೀಕರಣ ಚಟುವಟಿಕೆಗಳು ಮತ್ತು ಅವರ ಸಂಖ್ಯೆಯಲ್ಲಾದ ಏರಿಕೆ ಅರಬ್ ರೊಂದಿಗಿನ ಸಮತೋಲನದಲ್ಲಿ ಬದಲಾವಣೆಯಾದವು. ಪ್ಯಾಲೇಸ್ತೀನಿನಲ್ಲಿದ್ದ ಒಬ್ಬ ಅರಬ್ ರೈತನಿಗೆ ಹೊಸತಾಗಿ ಬಂದ ಯಹೂದಿ ವಿದೇಶಿಯನೆಂಬ ಭಾವನೆ ಹುಟ್ಟುತ್ತದೆ. ಶೈಕ್ಷಣಿಕವಾಗಿ, ತಂತ್ರಗಾರಿಕೆ ಮತ್ತು ಜ್ಞಾನಗಳಿಗೆ ಹೊಲಿಸಿದರೆ ಯಹೂದಿಗಳು ಭಿನ್ನರಾಗಿ ಕಾಣುತ್ತಾರೆ. ಇದು ಶಾಂತಿ ಮತ್ತು ಸೌಹಾರ್ದತೆಯಿಂದಿರುವ ಅರಬ್-ಯಹೂದಿಯರ ಮೇಲೆ ಪ್ರತಿಕೂಲ ವಾತಾವರಣವನ್ನು ಸೃಷ್ಟಿಸುತ್ತದೆ.
೧೯೧೪ರಲ್ಲಿ ಆರಂಭವಾದ ಮೊದಲ ಜಾಗತಿಕ ಯುದ್ಧದ ಸಮಯದಲ್ಲಿ ಪ್ಯಾಲೇಸ್ತೀನ್ ಆಡಳಿತವನ್ನು ನೋಡಿಕೊಳ್ಳಲು ಟರ್ಕಿ ಅಧಿಕಾರಿಗಳು ಬ್ರಿಟಿಷರ ವೈರಿಗಳಾಗುತ್ತಾರೆ. ಮತ್ತು ಪ್ಯಾಲೇಸ್ತೀನಿನ ಮೇಲೆ ಬ್ರಿಟಿಷರು ತೀವ್ರ ಆಸಕ್ತಿ ತೋರಿಸಿ ಆಕ್ರಮಿಸಲು ಹುನ್ನಾರ ನಡೆಸುತ್ತಿರುವುದನ್ನು ಬ್ರಿಟನ್‌ನಲ್ಲಿರುವ ಅನೇಕ ಯಹೂದಿ ಮುಖಂಡರು ಗಮನಿಸುತ್ತಿದ್ದರು. ಜಿಯೋನಿಸಂನ ಮುಖಂಡ ಚೈಮ್ ವೀಜ್‌ಮನ್ ಮತ್ತು ಇತರ ಜೀಯೋನಿಸ್ಟ್‌ರು, ಹೊಸ ಆಶಯದೊಂದಿಗೆ ಬ್ರಿಟಿಷರ ಬೆಂಬಲ ಮತ್ತು ಸಹಕಾರವನ್ನು ಪಡೆಯಲು ರಾಜತಾಂತ್ರಿಕ ಪ್ರಯತ್ನ ನಡೆಸಲಾರಂಭಿಸಿದರು. ಇದಕ್ಕೆ ಬ್ರಿಟನ್ ರಾಜಕೀಯ ರಂಗದಲ್ಲಿ ಮತ್ತು ಸರಕಾರದಲ್ಲಿರುವ ಅನೇಕ ವ್ಯಕ್ತಿಗಳು, ಯಹೂದಿಗಳ ಸಮಸ್ಯೆಗೆ ಅನುಕಂಪವನ್ನು ತೋರಿಸಿದರು. ಬ್ರಿಟಿಷ್ ಯಹೂದಿ ರಾಜಕಾರಣಿ ಹರ್ಬರ್ಟ್ ಸ್ಯಾಮ್ಯುಯಲ್ ಸರಕಾರದಲ್ಲಿ ಸೇವೆ ಸಲ್ಲಿಸುತ್ತಿದ್ದು, ಅವರ ಬೇಡಿಕೆಗಳನ್ನು ಬ್ರಿಟಿಷ್ ಸರಕಾರಕ್ಕೆ ಮನವರಿಕೆ ಮಾಡಲು ಶಕ್ತನಾಗಿದ್ದನು. ೧೯೧೬ರಲ್ಲಿ ಚುನಾಯಿತನಾದ ಪ್ರಧಾನಮಂತ್ರಿ ಡೇವಿಡ್ ಲೊಯ್ಡ್ ಜರ್ಜ್ ಮತ್ತು ಅವನ ಸರಕಾರದ ವಿದೇಶಾಂಗ ಕಾರ್ಯದರ್ಶಿ ಆರ್ಥರ್ ಬಾಲ್ಪರ್ ಕೂಡ ಯಹೂದಿ ಜನಸಮುದಾಯದ ಮುಖಂಡರೊಂದಿಗೆ ಸ್ನೇಹದಿಂದಿದ್ದು, ನಿಕಟ ಸಂಪರ್ಕವನ್ನು ಬೆಳೆಸಿಕೊಂಡಿದ್ದರು. ೧೯೧೭ರಲ್ಲಿ ಬ್ರಿಟಿಷ್ ಸರಕಾರಕ್ಕೆ ಯಹೂದಿ ಗಳನ್ನು ಸಾರ್ವತ್ರಿಕವಾಗಿ ಬೆಂಬಲಿಸಲು ಒಂದು ಬಲವಾದ ರಾಜಕೀಯ ಕಾರಣವು ಇತ್ತು. ಅದೇ ವರ್ಷ ಅಮೆರಿಕ ಪ್ರಥಮ ಜಾಗತಿಕ ಯುದ್ಧದಲ್ಲಿ ನೇರವಾಗಿ ಪಾಲ್ಗೊಂಡಿದ್ದು, ಅಮೆರಿಕದಲ್ಲಿರುವ ಮತದಾರರನ್ನು ತನ್ನತ್ತ ಆಕರ್ಷಿಸಲು ಪ್ರಯತ್ನಿಸಿತು. ಜಗತ್ತಿನ ಬೇರೆ ಬೇರೆ ಪ್ರದೇಶದಲ್ಲಿ ಚದರಿ ಹೋದಂತೆ ಅಮೇರಿಕಕ್ಕೂ ಎರಡು ಸಾವಿರ ವರ್ಷಗಳ ಹಿಂದೆ ಸಾವಿರಾರು ಯಹೂದಿಗಳು ಪ್ಯಾಲೇಸ್ತೀನಿಂದ ಹೋಗಿ ನೆಲೆಸಿದ್ದರು. ಅಲ್ಲಿ, ಅವರು ಹಲವು ಉದ್ಯಮಗಳಲ್ಲಿ ಸಕ್ರಿಯವಾಗಿ ಪಾಲ್ಗೊಂಡಿದ್ದು, ಆರ್ಥಿಕವಾಗಿ ಬಲಿಷ್ಟರಾಗಿದ್ದುದು ಮಾತ್ರವಲ್ಲ ಪ್ರತಿ ಅಧ್ಯಕ್ಷೀಯ ಚುನಾವಣೆಯಲ್ಲಿ ಅಮೆರಿಕದ ಯಹೂದಿ ಮತದಾರರು ಪ್ರಭಾವಿ ಪಾತ್ರವನ್ನು ವಹಿಸುತ್ತಿದ್ದರು. ಅವರು ಶ್ರೀಮಂತರಾಗಿದ್ದು, ಪ್ಯಾಲೇಸ್ತೀನ್‌ನಲ್ಲಿ ಯಹೂದಿಯರ ರಾಷ್ಟ್ರೀಯ ಯೋಜನೆಗಳನ್ನು ಅನುಷ್ಠಾನಕ್ಕೆ ತರಲು ಹಣಕಾಸಿನ ನೆರವನ್ನು ನೀಡುತ್ತಿದ್ದರು. ಬ್ರಿಟಿಷರು ೧೯೧೭ರ ಹೊತ್ತಿಗೆ ಯುದ್ಧದ ಖರ್ಚನ್ನು ಭರಿಸಲು ಹಣದ ಅಭಾವವನ್ನು ಎದುರಿಸುತ್ತಿದ್ದು, ಯಹೂದಿಗಳ ಬೇಡಿಕೆಗೆ ಬೆಂಬಲವನ್ನು ಅಧಿಕೃತವಾಗಿ ಬ್ರಿಟಿಷ್ ಸರಕಾರ ಘೋಷಿಸಿದರೆ, ಅವರಿಂದ ಒಂದಷ್ಟು ಹಣಕಾಸಿನ ನೆರವನ್ನು ಪಡೆಯಬಹುದೆಂಬ ಆಶಯವಿತ್ತು. ಇನ್ನೊಂದು ರೀತಿಯಲ್ಲಿ ಬ್ರಿಟಿಷರು ಅಮೇರಿಕ ಸರಕಾರ ಮಧ್ಯ ಪ್ರಾಚ್ಯ ರಾಷ್ಟ್ರದಲ್ಲಿ ಬ್ರಿಟಿಷ್ ಮುಖಂಡತ್ವದ ಒಕ್ಕೂಟ ಶಕ್ತಿಗಳು ಯುದ್ಧಾಸಕ್ತಿಗಳನ್ನು ಬೆಂಬಲಿಸಬೇಕೆಂದು ನಿರೀಕ್ಷಿಸುತ್ತಿದ್ದರು. ಅಮೆರಿಕ ಅಧ್ಯಕ್ಷ ವುಡ್ರೋ ವಿಲ್ಸನ್ ರಾಷ್ಟ್ರೀಯ ಸ್ವಯಂ ನಿರ್ಧಾರಾಧಿಕಾರ ಪರಿಕಲ್ಪನೆಯನ್ನು ಸಮರ್ಥಿಸುತ್ತಿದ್ದು ಯಹೂದಿಯರ ಹಕ್ಕುಗಳಿಗೆ ಅಮೆರಿಕದ ಬೆಂಬಲ ಪಡೆಯಲು ಬ್ರಿಟಿಷರಿಗೆ ಉತ್ತಮ ಅವಕಾಶವೂ ಲಭಿಸಿತು. ಇದನ್ನು, ಬ್ರಿಟಿಷರು ನೇರವಾಗಿ ಅಮೆರಿಕ ಸರಕಾರಕ್ಕೆ ಹೇಳುವ ಬದಲು, ಅಲ್ಲಿನ ಯಹೂದಿ ಮತದಾರರ ಮೇಲೆ ಒತ್ತಾಯವನ್ನು ಹೇರಿ ಬ್ರಿಟಿಷರ ಆಶೋತ್ತರಗಳಿಗೆ ಸಕಾರಾತ್ಮಕವಾಗಿ ಸ್ಪಂದಿಸಲು ತಂತ್ರಗಳನ್ನು ಹೂಡಿದರು. ಅದರಲ್ಲಿ ಯಶಸ್ಸನ್ನು ಕಂಡರು. ರಷ್ಯಾದಲ್ಲಿ ೧೯೧೭ರ ಚಳವಳಿಯಿಂದ ಸಮಾಜವಾದಿ ಚಿಂತಕರಾದ ಟ್ರೊಟಸ್ಕಿಯಂತವರಿಂದ ಬ್ರಿಟಿಷರ ಯುದ್ಧ ಸಮಯದ ಆಸಕ್ತಿಯ ಪರವಾಗಿರಲು ಸಹಕಾರಿಯಾಯಿತು. ಕೊನೆಯದಾಗಿ, ಪ್ಯಾಲೇಸ್ತೀನ್‌ನಲ್ಲಿ ಅನೇಕ ಯಹೂದಿಯರು ಬ್ರಿಟಿಷ್ ಅಧಿಕಾರಿಗಳೊಂದಿಗೆ ಸ್ನೇಹಿತರಾಗಿದ್ದು, ಬ್ರಿಟಿಷ್ ಆಸಕ್ತಿಯ ಪ್ಯಾಲೇಸ್ತೀನ್, ಈಜಿಪ್ಟ್ ಮತ್ತು ಸೂಯೇಜ್ ಕಾಲುವೆಗೆ ಸಿರಿಯಾದಲ್ಲಿರುವ ಫ್ರೆಂಚರಿಂದ ಯಾವುದೇ ಧಕ್ಕೆ ಬಾರದಂತೆ ನೋಡಿಕೊಳ್ಳಲು ಮತ್ತು ಭವಿಷ್ಯದಲ್ಲಿ ಬ್ರಿಟಿಷ್ ಸಾಮ್ರಾಜ್ಯಶಾಹಿ ಆಸಕ್ತಿಗಳನ್ನು ರಕ್ಷಿಸಿಕೊಳ್ಳಲು ಯಹೂದಿಗಳು ಬಲಿಷ್ಠ ಶಕ್ತಿಗಳಾಗಿ, ಮಧ್ಯ ಪ್ರಾಚ್ಯ ರಾಷ್ಟ್ರದಲ್ಲಿ ಅವರ ಪ್ರತಿನಿಧಿಗಳಾಗಿ ಕಾರ್ಯ ನಿರ್ವಹಿಸಬಹುದೆಂಬ ನಂಬಿಕೆಯಿಂದ, ಯಹೂದಿ ರಾಷ್ಟ್ರ ಸ್ಥಾಪನೆಗೆ ನೇರವಾಗಿ ಸಹಕಾರವನ್ನು ಬ್ರಿಟಿಷ್ ಸರಕಾರ ಘೋಷಿಸಲು ತೀರ್ಮಾನಿಸಿತು.
೧೯೧೭ರ ನವೆಂಬರ್ ೨ರಂದು ಆರ್ಥರ್ ಬಾಲ್ಪರ್, ಬ್ರಿಟಿಷ್ ಯಹೂದಿ ಮುಖಂಡ ರೋಥ್ ಚೈಲ್ಡ್‌ಗೆ ಒಂದು ಪತ್ರವನ್ನು ಬರೆದು ಬ್ರಿಟಿಷ್ ಸರಕಾರದ ನಿಲುವನ್ನು ಘೋಷಿಸುತ್ತಾನೆ. ಆ ಘೋಷಣೆ ಈ ಕೆಳಗಿನಂತಿದೆ.
ಬ್ರಿಟಿಷ್ ಸರ್ಕಾರ ಪ್ಯಾಲೇಸ್ತೀನಿನಲ್ಲಿ ಯಹೂದಿ ರಾಜ್ಯ ರಚನೆಗೆ ಸಂಬಂಧಿಸಿದಂತೆ ಪರವಾದ ನಿರ್ಣಯ ಕೈಗೊಳ್ಳುತ್ತದೆ. ಈ ನಿರ್ಣಯ ಪ್ಯಾಲೇಸ್ತೀನಿನಲ್ಲಿರುವ ಯಹೂದಿಯೇತರ ಜನಸಮುದಾಯಗಳ ನಾಗರಿಕ ಹಾಗೂ ಧಾರ್ಮಿಕ ಹಕ್ಕುಗಳ ವಿರುದ್ಧವಾಗಿರುವುದಿಲ್ಲ ಅಥವಾ ಇತರ ರಾಷ್ಟ್ರಗಳಲ್ಲಿರುವ ಯಹೂದಿಗಳ ಹಕ್ಕುಗಳಿಗೆ ಚ್ಯುತಿ ಬರುವಂತೆಯೂ ಇರುವುದಿಲ್ಲ.
ಇದನ್ನು, ಬಾಲ್ಪರ್ ಡಿಕ್ಲರೇಷನ್ ಎಂದೇ ಕರೆಯಲಾಗಿದ್ದು, ಇದರಲ್ಲಿ ಯಹೂದಿಗಳು ತಮ್ಮ ಪ್ರಭುತ್ವ ಸ್ಥಾಪನೆಗಾಗಿ ಪ್ಯಾಲೇಸ್ತೀನ್‌ನಲ್ಲಿ ಮಾಡಬೇಕಾದ ಪ್ರಯತ್ನಗಳು ಮತ್ತು ಅದನ್ನು ಅನುಷ್ಠಾನಕ್ಕೆ ತರಲು ಬ್ರಿಟಿಷರ ಪ್ರೋ ಘೋಷಿಸಲಾಗಿದೆ. ಯಹೂದಿಗಳು ಒಂದು ಸಮುದಾಯವಾಗಿ, ಮೊದಲ ಜಾಗತಿಕ ಯುದ್ಧದ ಸಂದರ್ಭದಲ್ಲಿ ಬ್ರಿಟಿಷರು ನೀಡಿದ ಅವಕಾಶವನ್ನು ಬಳಸಿಕೊಂಡು ಥಿಯೋಡೋರ್ ಹರ್ಸಲ್ ಕನಸನ್ನು ಬ್ರಿಟಿಷ್ ಸಹಕಾರದಿಂದ ನನಸಾಗಿಸಲು ಯೋಜನೆಯನ್ನು ಸಿದ್ಧಪಡಿಸಿ ಎಲ್ಯಾಡ್ ಗುಂಪುಗಳಿಗೆ ಬೆಂಬಲವನ್ನು ವ್ಯಕ್ತಪಡಿಸಿದರು. ಯಹೂದಿಗಳ ಸೇವೆ ಯಾವ ಮಟ್ಟದ್ದು ಎಂಬುದಕ್ಕೆ ಬಿನ್ನಾಭಿಪ್ರಾಯವಿದೆ.
ಆದರೆ, ಬ್ರಿಟಿಷರ ಯುದ್ದ ಸಮಯದ ಸಾಮ್ರಾಜ್ಯಶಾಹಿ ಆಸಕ್ತಿಗಳನ್ನು ಕ್ರೋಡೀಕರಿಸಲು ಅರಬ್ಬರು ನೀಡಿರುವ ಸಹಕಾರ ಮತ್ತು ಅವರ ಪರವಾಗಿ ಅಟ್ಟೋಮನ್ ಸರಕಾರದ ವಿರುದ್ಧ ಸಂಘಟಿಸಿದ ೧೯೧೬ರ ಅರಬ್ಬರ ದಂಗೆ (ಬ್ರಿಟಿಷರ ದೃಷ್ಟಿಯಿಂದ) ರಾಜಕೀಯ ಮತ್ತು ಸೈನಿಕ ನೆಲೆಯಲ್ಲಿ ಮುಖ್ಯವಾಗುತ್ತದೆ. ಯುದ್ಧ ಸಮಯದಲ್ಲಿ ಅಲ್ಯಾಡ್ ಗುಂಪಿಗೆ ನೀಡಿದ ಅರಬ್ಬರ ಸಹಕಾರದ ಬೆಲೆ ಏನು ಎಂದು ನಿರ್ಧರಿಸುವುದು ಅಸಾಧ್ಯ ಮತ್ತು ಹಾಗೇ ಮಾಡಿದರೆ, ಅದೊಂದು ಅಭಿಪ್ರಾಯವಾಗಿಯೇ ಉಳಿಯುವುದು. ಸೈನಿಕ ಕಾರ್ಯಾಚರಣೆ ದೃಷ್ಟಿಯಿಂದ ಮತ್ತು ರಾಜಕೀಯ ದೃಷ್ಟಿಯಿಂದ ಟರ್ಕಿ ವಿರುದ್ಧ ಅರಬ್ಬರ ದಂಗೆ, ಬ್ರಿಟಿಷರ ಯುದ್ಧ ಕಾಲದ ಪ್ರಯತ್ನಗಳಿಗೆ ಪ್ರಭಾವಿ ಪರಿಣಾಮವಾಗಿದೆ. ಈ ದಂಗೆ ಟರ್ಕಿ ಸರಕಾರದ ಕಾರ್ಯಾಚರಣೆಯ ದಿಕ್ಕು ತಪ್ಪಿಸಿತ್ತಲ್ಲದೆ, ಸೆಂಟ್ರಲ್ ಪೋರ್ಸ್‌ಗೆ ಸರಬರಾಜಗುವ ಶಸ್ತ್ರಾಸ್ತ್ರಗಳ ಪ್ರಮಾಣವನ್ನು ನಿಯಂತ್ರಿಸಿತು. ಜೊತೆಗೆ ಅಟ್ಟೋಮನ್ ಸರಕಾರದ ಆಡಳಿತಕ್ಕೆ ಒಳಪಟ್ಟ ಪ್ಯಾಲೇಸ್ತೀನನ್ನು ಬ್ರಿಟಿಷರು, ಅರಬ್ಬರ ಸಹಕಾರದಿಂದ ಸುಲಭವಾಗಿ ಆಕ್ರಮಿಸಿಕೊಂಡು, ಕೆಂಪು ಸಮುದ್ರದ ಸುತ್ತ ಜರ್ಮನಿಯು ತನ್ನದೇ ಏಕಸ್ವಾಮಿತ್ವವನ್ನು ಹೇರಬೇಕೆಂಬ ಕನಸನ್ನು ಭಗ್ನಗೊಳಿಸುತ್ತದೆ.  ಅರಬ್ಬರು ಬ್ರಿಟಿಷರ ಪರವಾದುದ್ದರಿಂದ ಎಲ್ಯಾಡ್ ಪವರ್ಸ್‌ಗಳು ನಿಯಂತ್ರಣ ಹೊಂದಿದ ಪ್ರದೇಶಗಳ ಮೇಲೆ ಟರ್ಕಿ ಸುಲ್ತಾನ ಧರ್ಮ ಯುದ್ಧ ಸಾರಬೇಕೆಂಬ ಆಸೆಯನ್ನು ನುಚ್ಚುನೂರು ಮಾಡುತ್ತದೆ. ಉತ್ತರಾಭಿಮುಖ ವಾಗಿ ಲಿವ್ಯಾಂಟ್ ಪ್ರದೇಶದ ಕಡೆಗೆ ಅರಬ್ಬರ ದಂಗೆ ವೃದ್ದಿಸುತ್ತಾ ಹೋದ ಹಾಗೆ, ಬ್ರಿಟಿಷರ ಪ್ರಭುತ್ವದ ವ್ಯಾಪ್ತಿಯು ವೃದ್ದಿಸಿತು. ಇದು ಎಲ್ಯಾಡ್ ಪೋರ್ಸ್‌ಗಳಿಗೆ ಮತ್ತಷ್ಟು ಬಲ ತಂದಿತು. ಎಲ್ಯಾಡ್ ಗುಂಪನ್ನು ಪ್ರತಿನಿಧಿಸುವ ಉಚ್ಚ ಸಮಿತಿಯು ಗುಪ್ತವಾಗಿ ೧೯೧೯ ಮಾರ್ಚ್ ೨೦ರಂದು ಪ್ಯಾರೀಸ್‌ನಲ್ಲಿ ಸಭೆ ಸೇರಿ, ಅರಬ್ಬರ ಸಹಕಾರದಿಂದ ಎಲ್ಯಾಡ್ ಗುಂಪು ಅಟ್ಟೋಮನ್ ಆಡಳಿತಕ್ಕೊಳಪಟ್ಟು ಪ್ಯಾಲೇಸ್ತೀನ್, ಸಿರಿಯಾ ಮತ್ತು ಲೆಬನಾನ್‌ಗಳನ್ನು ಆಕ್ರಮಿಸಿಕೊಂಡಿರುವುದನ್ನು ದಾಖಲಿಸಿಕೊಂಡಿತು. ಇದಕ್ಕೆ ಅರಬ್ಬರು ನೀಡಿರುವ ಸಹಕಾರವನ್ನು ಎಂದಿಗೂ ಮರೆಯ ಲಾಗದು ಎಂದು ಹೇಳಲಾಯಿತು. ಬ್ರಿಟಿಷ್ ಪ್ರಧಾನಿ ಡೇವಿಡ್ ಲಾಯ್ಡ್ ಚಾರ್ಜ್ ಒಂದು ಹೇಳಿಕೆ ನೀಡಿ ಶರೀಫ್ ಹುಸೇನ್‌ನಿಗೆ ಹೆನ್ರಿ ಮೆಕ್ ಮೋಹನ್ ನೀಡಿರುವ ಆಶ್ವಾಸನೆಯ ಆಧಾರದ ಮೇಲೆ ಬ್ರಿಟಿಷರು ತಮ್ಮಲ್ಲಿರುವ ಸಂಪತ್ತನ್ನು ಹೂಡಿ ಯುದ್ಧದಲ್ಲಿ ಯಶಸ್ವಿಯಾಗಿ ಗೆಲುವನ್ನು ಅನುಭವಿಸಲು ಸಹಕಾರಿಯಾಯಿತು ಎಂದು ಸಮರ್ಥಿಸಿಕೊಂಡನು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೮. ಜಿಯೋನಿಸಂ ರಾಷ್ಟ್ರವಾದಿ ಚಳವಳಿ
ಬ್ರಿಟಿಷ್ ಪಾರ್ಲಿಮೆಂಟ್‌ನಲ್ಲಿ ೧೯೧೭ರ ಬಾಲ್ಪರ್ ಘೋಷಣೆಯ ಅನುಮೋದನಾ ಪ್ರಕ್ರಿಯೆ, ಹಲವು ವಾದ ವಿವಾದಗಳನ್ನು ಸೃಷ್ಟಿಸಿತು. ಹೌಸ್ ಆಫ್ ಲಾರ್ಡ್ಸ್‌ನ ಹೆಚ್ಚಿನ ಸದಸ್ಯರು ಸರಕಾರದ ನಿರ್ಧಾರವನ್ನು ಟೀಕಿಸಿದರು. ಆದರೆ, ಹೌಸ್ ಆಫ್ ಕಾಮನ್ಸ್‌ನಲ್ಲಿರುವ ಸದಸ್ಯರು ನಿರ್ಧಾರವನ್ನು ಅನುಮೋದಿಸಿದರು. ಬ್ರಿಟಿಷರ ಉದ್ದೇಶ ಸ್ವಾರ್ಥದಿಂದ ಕೂಡಿದ್ದು, ಎಂದು ಕೆಲವು ಸದಸ್ಯರು ಟೀಕಿಸಿದರು. ಬ್ರಿಟಿಷರು ಪ್ಯಾಲೇಸ್ತೀನ್ ಒಂದೇ ಪ್ರದೇಶದಲ್ಲಿ ಎರಡು ಬಲಿಷ್ಠ ಸಮುದಾಯಗಳಾದ ಯಹೂದಿಗಳು ಮತ್ತು ಅರಬರಿಗೆ ಯುದ್ಧಾನಂತರ ಪ್ರಭುತ್ವ ಸ್ಥಾಪಿಸಲು ಅವಕಾಶ ಮಾಡಿಕೊಡುವುದಾಗಿ ಆಶ್ವಾಸನೆ ನೀಡಿತ್ತು. ಅಂದರೆ, ೧೯೧೫ರಲ್ಲಿ ಟರ್ಕಿ ಸರಕಾರದ ವಿರುದ್ಧ ಸೇಡು ತೀರಿಸಿಕೊಳ್ಳಲು, ಬ್ರಿಟಿಷರು ಟರ್ಕಿಯ ಪ್ರಜೆಗಳಾದ ಅರಬ್ಬರನ್ನೇ ಎತ್ತಿಕಟ್ಟಿ ದಂಗೆ ಏಳಲು ಪ್ರಚೋದಿಸಿದ್ದರು. ಬ್ರಿಟಿಷರ ಯುದ್ಧ ಸಮಯದ ಆಸಕ್ತಿಗಳ ಪರವಾಗಿ ಟರ್ಕಿ ಸರಕಾರದ ವಿರುದ್ಧ ಯುದ್ಧ ಸಾರಲು ಅರಬರಿಗೆ ಕರೆ ಕೊಟ್ಟು, ಅದಕ್ಕೆ ಬ್ರಿಟಿಷರು ಕೊಡುಗೆಯಾಗಿ ಯುದ್ಧಾನಂತರ ಪ್ಯಾಲೇಸ್ತೀನಿನಲ್ಲಿ ಸ್ವತಂತ್ರ ಪ್ಯಾಲೇಸ್ತೀನಿ ಅರಬ್ ರಾಷ್ಟ್ರವನ್ನು ಕಟ್ಟಲು ಬೇಕಾದ ಎಲ್ಲ ವಾತಾವರಣವನ್ನು ಬ್ರಿಟೀಷ್ ಸರಕಾರ ಮಾಡುವುದಾಗಿ ಒಪ್ಪಿಗೆ ನೀಡಿತ್ತು. ಆಶ್ವಾಸನೆಯಂತೆ ಯುದ್ಧದ ಸಮಯದಲ್ಲಿ ಬ್ರಿಟೀಷ್ ಸೈನ್ಯ ಪ್ಯಾಲೇಸ್ತೀನನ್ನು ಆಕ್ರಮಿಸುವುದು. ಯುದ್ಧದ ನಂತರ ನಿರೀಕ್ಷಿಸಿದಂತೆ ಅಟ್ಟೋಮನ್ ಸಾಮ್ರಾಜ್ಯ ಅವನತಿ ಹೊಂದುವುದು. ಪ್ಯಾಲೇಸ್ತೀ ನನ್ನು ಅರಬ್ಬರ ಸ್ವತಂತ್ರ ರಾಷ್ಟ್ರವೆಂದು ಘೋಷಿಸಲಾಗುವುದು ಎಂದು ಬ್ರಿಟಿಷ್ ಪ್ರತಿನಿಧಿ ಹೆನ್ರಿ ಮೆಕ್ ಮೋಹನ್ ಮತ್ತು ಅರಬ್ ಮುಖಂಡ ಶರೀಫ್ ಹುಸೇನನೊಂದಿಗೆ ೧೯೧೫ರಲ್ಲಿ ಸಹಿ ಹಾಕಿದ ಒಪ್ಪಂದದಲ್ಲಿ ಭರವಸೆ ನೀಡಲಾಗಿತ್ತು. ಆದ್ದರಿಂದ, ಈ ಒಪ್ಪಂದದ ಪ್ರಕಾರ ಯುದ್ಧದ ಸಮಯದಲ್ಲಿ ಬ್ರಿಟಿಷರ ಪರವಾಗಿ ಅರಬ್ಬರು ಹೋರಾಡಿರುವುದರಿಂದ ಅದರ ಪ್ರತಿಫಲವಾಗಿ ಸ್ವತಂತ್ರ ರಾಷ್ಟ್ರವನ್ನು ಘೋಷಿಸಲಾಗುವುದು. ಇದಕ್ಕೆ ವಿರುದ್ಧವಾಗಿ ೧೯೧೭ರ ಬಾಲ್ಟರ್ ಘೋಷಣೆಯಲ್ಲಿ ಅದೇ ಪ್ಯಾಲೇಸ್ತೀನನಲ್ಲಿ ಯಹೂದಿಗಳಿಗೆ ಸ್ವದೇಶ ಕಟ್ಟಲು ಅವಕಾಶವನ್ನು ಬ್ರಿಟಿಷ್ ಸರಕಾರ ಕಲ್ಪಿಸುವುದೆಂದು ಹೇಳಲಾಗಿದೆ. ಇವೆರಡೂ ಒಪ್ಪಂದಗಳು ಬ್ರಿಟಿಷರು ತಮ್ಮ ಸ್ವಾರ್ಥಕ್ಕಾಗಿ ಮಾಡಿಕೊಂಡ ನಿರ್ಧಾರಗಳು ಮತ್ತು ಒಂದಕ್ಕೊಂದು ವಿರುದ್ಧವಾದವುಗಳು. ಹಾಗಾಗಿ ಇದು ಒಂದು ವಿವಾದವನ್ನು ಹುಟ್ಟು ಹಾಕುತ್ತದೆ.
ಮೇಲ್ನೋಟಕ್ಕೆ ಇದು ವಿವಾದವೆಂದು ಕಂಡರೂ, ಬ್ರಿಟಿಷರು ಬಹಳ ಚಾಣಾಕ್ಷತನದಿಂದ ಬಾಲ್ಪರ್ ಘೋಷಣೆಯನ್ನು ವ್ಯಾಖ್ಯಾನಿಸುತ್ತಾರೆ. ಘೋಷಣೆಯಲ್ಲಿ ಬ್ರಿಟಿಷ್ ಸರಕಾರ ಪ್ಯಾಲೇಸ್ತೀನ್‌ನಲ್ಲಿ ಯಹೂದಿಗಳು ಸ್ವದೇಶ ನಿರ್ಮಿಸುವ ಆಶಯಕ್ಕೆ ಬ್ರಿಟಿಷರು ಕೇವಲ ತಮ್ಮ ಒಪ್ಪಿಗೆ ಸೂಚಿಸಿದ್ದು ಮಾತ್ರ. ಅನುಷ್ಠಾನ ಮಾಡಬೇಕೆಂದು ಇಲ್ಲವಲ್ಲ? ಅಲ್ಪ ಸಂಖ್ಯಾತ ಯಹೂದಿಗಳು ಮತ್ತು ಬಹುಸಂಖ್ಯಾತ ಅರಬ್ಬರು ಶತಮಾನಗಳಿಂದಲೂ ಅಲ್ಲಿ ಸೌಹಾರ್ದದಿಂದ ಬದುಕುತ್ತಿದ್ದಾರೆ ಎಂಬುದೂ ಸತ್ಯ. ಹಾಗಾಗಿ ಯಹೂದಿಗಳು ಪ್ರತ್ಯೇಕವಾಗಿ ಬೇಡಿಕೆ ಸಲ್ಲಿಸಬೇಕೆಂದೇನೂ ಇಲ್ಲ. ಅದೂ ಅಲ್ಲದೇ, ಬ್ರಿಟಿಷರು ಅಪೇಕ್ಷೆ ಸೂಚಿಸಿದ ಮಾತ್ರಕ್ಕೆ ಯಹೂದಿಗಳು ಇಡೀ ಪ್ಯಾಲೇಸ್ತೀನನ್ನು ಆಕ್ರಮಿಸಿ, ಪ್ಯಾಲೇಸ್ತೀನ್ ತಮ್ಮದೇ ಸ್ವತಂತ್ರ ರಾಷ್ಟ್ರವೆಂದು ಪರಿವರ್ತಿಸಬೇಕೆಂಬ ಯಾವ ಭರವಸೆಯನ್ನು ಬ್ರಿಟಿಷರು ನೀಡಿಲ್ಲ. ಹೀಗೆ ವ್ಯಾಖ್ಯಾನಿಸಿ ವಿವಾದವನ್ನು ಗಾಳಿಗೆ ತೂರಿಬಿಟ್ಟರು. ಇಂತಹ ಸಮರ್ಥನೆ ಯನ್ನು ಬ್ರಿಟಿಷರಿಂದ ಯಹೂದಿಗಳು ಆ ತಕ್ಷಣ ನಿರೀಕ್ಷಿಸುತ್ತಿದ್ದರು. ಏಕೆಂದರೆ, ಪೂರ್ಣಪ್ರಮಾಣದ ಸಿದ್ಧತೆಯಿಂದ ಪ್ಯಾಲೇಸ್ತೀನನ್ನು ತಮ್ಮ ರಾಷ್ಟ್ರವೆಂದು ಘೋಷಿಸಲು ಯಹೂದಿಗಳು ಅಲ್ಪಸಂಖ್ಯಾತರು. ಅವರ ಜನಸಂಖ್ಯೆಯಲ್ಲಿ ಏರಿಕೆಯನ್ನು ನೋಡುವುದು ಮತ್ತು ತಾವೇ ಮುಂದೊಂದು ದಿನ ಬಹುಸಂಖ್ಯಾತ ಸಮುದಾಯವಾಗಿ ಮಾರ್ಪಾಡಾಗು ವವರೆಗೆ ತಾಳ್ಮೆಯಿಂದ ಕಾಯಬೇಕು ಎಂಬುದು ಯಹೂದಿಗಳಿಗೆ ಗೊತ್ತಿತ್ತು. ಆದರೆ, ಪ್ಯಾಲೇಸ್ತೀನ್ ಅರಬರಿಗೆ ಬ್ರಿಟಿಷರ ಧೋರಣೆಯ ಉದ್ದೇಶಗಳ ಅರಿವಿದ್ದವು ಮತ್ತು ಅವರ ಪ್ರೋ ಆರಂಭವಾಗಬಹುದಾದ ಯಹೂದಿ ವಸಾಹತೀಕರಣವನ್ನು ವಿರೋಧಿಸಲು ಸನ್ನದ್ಧರಾದರು.
ಪ್ಯಾಲೇಸ್ತೀನ್‌ನಲ್ಲಿ ಬ್ರಿಟಿಷರ ಆಡಳಿತ ೧೯೧೯–೪೫
ಯುದ್ಧ ಮುಗಿದ ನಂತರ ಅರಬ್ಬರು ತಮ್ಮ ಸಮಸ್ಯೆ ಶಾಂತಿಯುತವಾಗಿ ಬಗೆ ಹರಿಯಬಹುದೆಂಬ ನಿರೀಕ್ಷೆಯಲ್ಲಿದ್ದರು. ಆದರೆ, ಅದಕ್ಕೆ ವಿರುದ್ಧವಾಗಿ ಬ್ರಿಟಿಷರು ಏಪ್ರಿಲ್ ೧೯೨೦ರಲ್ಲಿ ಲೀಗ್ ಆಫ್ ನೇಶನ್ಸ್‌ನ ಅನುಮೋದನೆಯೊಂದಿಗೆ ಟರ್ಕರಿಂದ ಆಕ್ರಮಿಸಿಕೊಂಡ ಇಡೀ ಅರಬ್ ಪ್ರಸ್ಥಭೂಮಿಯನ್ನು ಫ್ರೆಂಚ್ ಮತ್ತು ಬ್ರಿಟಿಷರ ನಡುವೆ ವಿಭಜನೆ ಮಾಡಲಾಯಿತು. ೧೯೧೬ರಲ್ಲಿ ಬ್ರಿಟಿಷ್ ಮತ್ತು ಫ್ರೆಂಚ್ ಪ್ರತಿನಿಧಿಗಳಾದ ಸರ್ ಜರ್ಜ್ ಸೈಕಸ್ ಮತ್ತು ಮಾರ್ಕ್ ಪಿಕೋಟ್ ನಡುವೆ ಗುಪ್ತವಾಗಿ ನಡೆದ ಅಂಗ್ಲೋ-ಫ್ರೆಂಚ್ ಒಪ್ಪಂದದಂತೆ ಸಿರಿಯಾ ಮತ್ತು ಲೆಬನಾನ್‌ನಲ್ಲಿ ಫ್ರೆಂಚ್ ಮ್ಯಾಂಡೇಟರಿ ಆಡಳಿತವನ್ನೂ; ಇರಾಕ್, ಜೋರ್ಡಾನ್, ಪ್ಯಾಲೇಸ್ತೀನ್, ಗಲ್ಫ್ ಪ್ರದೇಶ ಇತ್ಯಾದಿಗಳಲ್ಲಿ ಬ್ರಿಟಿಷ್ ಮ್ಯಾಂಡೇಟರಿ ಆಡಳಿತವನ್ನೂ ಹೇರಲಾಯಿತು.
ಪ್ಯಾಲೇಸ್ತೀನ್‌ನಲ್ಲಿ ಲೀಗ್ ಆಫ್ ನೇಷನ್ಸ್‌ನ ನಿರ್ಧಾರದಂತೆ, ಬ್ರಿಟಿಷರ ಉಸ್ತುವಾರಿ ಯಲ್ಲಿ ನಿರ್ದಿಷ್ಟ ಸಮಯದವರೆಗೆ ವಸಾಹತುಶಾಹಿ ಆಡಳಿತವನ್ನು ಅನುಷ್ಠಾನಗೊಳಿಸ ಲಾಯಿತು. ಇದಕ್ಕೆ, ಬ್ರಿಟಿಷರು ನೀಡಿರುವ ಕಾರಣ, ಸದ್ಯಕ್ಕೆ ಪ್ಯಾಲೇಸ್ತೀನಿ ಅರಬ್ಬರು ಸ್ವತಂತ್ರ ಸರಕಾರ ರಚಿಸಿ ಆಡಳಿತ ನಡೆಸಲು ಯಾವುದೇ ತರಬೇತಿ ಹೊಂದಿಲ್ಲ. ಅವರು ರಾಜಕೀಯವಾಗಿ, ಬೌದ್ದಿಕವಾಗಿ, ಆರ್ಥಿಕವಾಗಿ ಹಿಂದುಳಿದಿದ್ದು, ತಕ್ಷಣ ಸ್ವಾತಂತ್ರ್ಯವನ್ನು ನೀಡಿದರೆ, ಅದನ್ನು ಸ್ವೀಕರಿಸಲು ಅವರು ಸಿದ್ಧರಿಲ್ಲ ಎಂಬ ಸಮರ್ಥನೆಯನ್ನು ಬ್ರಿಟಿಷರು ನೀಡಿದರು. ಆದರೆ, ಲೀಗ್ ಆಫ್ ನೇಷನ್ಸ್ ಹೇರಿರುವ ವಸಾಹತುಶಾಹಿ ಆಡಳಿತ ಖಾಯಂ ಆಗಿ ಮುಂದುವರಿಯದೆ, ಅದೊಂದು ನಿರ್ದಿಷ್ಟ ಸಮಯದವರೆಗೆ ಮಾತ್ರ ಎಂದು ಕಾನೂನನ್ನು ರೂಪಿಸಿತು. ಅದರ ಪ್ರಕಾರ ಪ್ಯಾಲೇಸ್ತೀನಿಯರು ಹಿಂದುಳಿದವರಾಗಿದ್ದು ಪ್ರಜಪ್ರಭುತ್ವ ಸರ್ಕಾರ ರಚನೆ ಮತ್ತು ಅದರ ತರಬೇತಿ ಅವರಿಗೆ ಇಲ್ಲದ ಕಾರಣ ಆ ಹೊಣೆಯನ್ನು ಬ್ರಿಟಿಷರಿಗೆ ವಹಿಸಲಾಯಿತು. ಆಧುನಿಕ ಶಿಕ್ಷಣ ಪದ್ಧತಿಯಡಿಯಲ್ಲಿ ಬ್ರಿಟಿಷರು ಸ್ಥಳೀಯರಿಗೆ ಸ್ವತಂತ್ರ ಸರಕಾರ ರಚನೆ ಮತ್ತು ಅದರ ಕಾರ್ಯದ ಬಗ್ಗೆ ತರಬೇತಿ ನೀಡಬೇಕು. ಯಾವಾಗ ಅವರು ತಮ್ಮದೇ ಸರಕಾರವನ್ನು ಸ್ವತಂತ್ರವಾಗಿ ನಡೆಸಲು ಸಿದ್ಧರಾಗುತ್ತಾರೋ, ಅಂದು ಬ್ರಿಟಿಷರು ಆ ಪ್ರದೇಶದ ಸ್ವಾತಂತ್ರ್ಯವನ್ನು ಘೋಷಿಸಿ ಸಂಬಂಧಪಟ್ಟ ಸಮುದಾಯಕ್ಕೆ ಬಿಟ್ಟುಕೊಡಬೇಕೆಂದು ಲೀಗ್ ಆಫ್ ನೇಷನ್ಸ್ ಶರತ್ತು ಮಾಡಿತು.
ಬ್ರಿಟಿಷರು ಮಾತ್ರ ಅದರಂತೆ ನಡೆದುಕೊಂಡೇ ಇಲ್ಲ. ಪ್ಯಾಲೇಸ್ತೀನಿ ಅರಬರಿಗೆ ಮ್ಯಾಂಡೇಟರಿ ಆಡಳಿತವನ್ನು ಹೇರಿರುವುದು ಅವರ ಆಸಕ್ತಿಗಳಿಗೆ ವಿರುದ್ಧವಾಗಿದೆ. ಇನ್ನೊಂದು ಈ ರೀತಿಯ ನಿಲುವು ಅವರೊಂದಿಗೆ ಬ್ರಿಟಿಷರು ಮಾಡಿಕೊಂಡ ಒಪ್ಪಂದದ ಉಲ್ಲಂಘನೆ ಎಂದು ಬ್ರಿಟಿಷ್ ನಿರ್ಧಾರವನ್ನು ಟೀಕಿಸತೊಡಗಿದರು. ಅವರ ಸಮಸ್ಯೆಯನ್ನು ಬಗೆಹರಿಸಲು ಬ್ರಿಟಿಷರಿಗಿರುವುದು ಒಂದೇ ದಾರಿ. ೧೯೧೫ರಲ್ಲಿ ಮೆಕ್ ಮೋಹನ್ ಆಶ್ವಾಸನೆ ನೀಡಿದಂತೆ ಪ್ಯಾಲೇಸ್ತೀನನ್ನು ಅರಬ್ಬರ ಸ್ವತಂತ್ರ ರಾಷ್ಟ್ರವೆಂದು ಘೋಷಿಸುವುದು. ಇದಕ್ಕೆ ವಿರುದ್ಧವಾಗಿ, ಬ್ರಿಟಿಷರು ಯಹೂದಿಯರ ಪರವಾಗಿ ಮಾಡಿದ ಬಾಲ್ಪರ್ ಘೋಷಣೆಯನ್ನು ಅನುಷ್ಠಾನ ಮಾಡಲು ನಿರ್ಧರಿಸಿದರು. ಇದನ್ನು ಬಳಸಿಕೊಂಡು ಯಹೂದಿಗಳು ಶೀಘ್ರವಾಗಿ ಹೆಚ್ಚು ಸಂಖ್ಯೆಯಲ್ಲಿ ಜಗತ್ತಿನಾದ್ಯಂತ ಇರುವ ಯಹೂದಿಗಳು ಪ್ಯಾಲೇಸ್ತೀನಿಗೆ ಬಂದು ನೆಲೆಸಲು ಆರಂಭಿಸಿದರು. ಹೊಸತಾಗಿ ಆಗಮಿಸಿದ ಯಹೂದಿಗಳಿಗೆ ನೆಲೆಸಲು ಭೂಮಿ ಮತ್ತು ಉದ್ಯೋಗದ ವ್ಯವಸ್ಥೆ ಮಾಡಲು ಬ್ರಿಟಿಷರ ಪ್ರೋ ಅವರದೇ ಏಜೆನ್ಸಿಗಳನ್ನು ತೆರೆದರು. ಇದಕ್ಕೆಲ್ಲ ಸಹಕಾರ ನೀಡಿದವನು ಬ್ರಿಟಿಷರು ಪ್ಯಾಲೇಸ್ತೀನಿನಲ್ಲಿ ನೇಮಿಸಿದ ಸರ್ ಹರ್ಬಟ್ ಸಾಮ್ಯೂಲ್. ಅವನು ಯಹೂದಿ ಸಮುದಾಯಕ್ಕೆ ಸೇರಿದವನಾಗಿದ್ದು ಬ್ರಿಟನ್ನಿನ ಶ್ರೀಮಂತ ಬ್ಯಾಂಕಿಂಗ್ ಯಹೂದಿ ಕುಟುಂಬಕ್ಕೆ ಸೇರಿದ್ದು, ಬ್ರಿಟೀಷ್ ಕ್ಯಾಬಿನೆಟ್‌ನಲ್ಲಿ ಗೌರವದ ಸ್ಥಾನವನ್ನು ಅಲಂಕರಿಸಿದನು. ಅಂತಹ ಬ್ರಿಟಿಷ್ ಅಧಿಕಾರಿಯ ಸಹಕಾರದಿಂದ ಯಹೂದಿಯರು ಬೃಹತ್ ಸಂಖ್ಯೆಯಲ್ಲಿ ಪ್ಯಾಲೇಸ್ತೀನಿಗೆ ವಲಸೆ ಬಂದು ಬೀಡು ಬಿಟ್ಟರು.
ಯಹೂದಿಗಳ ಆಗಮನದಿಂದ ಅರಬ್ಬರ ಮಾಲೀಕತ್ವದಲ್ಲಿದ್ದ ಭೂಮಿ ಕೈ ಜರಲು ಆರಂಭವಾಯಿತು. ಯಹೂದಿಗಳು ಆರ್ಥಿಕವಾಗಿ ಶ್ರೀಮಂತರು ಮತ್ತು ಶಿಕ್ಷಣದಲ್ಲಿ ಮುಂದುವರಿದವರು. ಅರಬ್ಬರ ಎಸ್ಟೇಟ್‌ಗಳನ್ನು ಮತ್ತು ವ್ಯಾಪಾರ ವಹಿವಾಟುಗಳನ್ನು ಖರೀದಿಸಿ ಶ್ರೀಮಂತ ಜೀವನವನ್ನು ಆರಂಭಿಸಿದರು. ಇದು ದೇಶದ ಆರ್ಥಿಕ ಅಭಿವೃದ್ದಿ ದೃಷ್ಟಿಯಿಂದ ಒಳ್ಳೆಯ ಲಕ್ಷಣವಾದರೂ, ಅರಬ್ಬರನ್ನು ಅವರ ವಿರುದ್ಧ ದಂಗೆ ಏಳಲು ಪ್ರಚೋದಿಸಿತು.
ಪ್ಯಾಲೇಸ್ತೀನ್ ನಗರಗಳಲ್ಲಿ, ಹಳ್ಳಿಗಳಲ್ಲಿ ಯಹೂದಿಗಳ ವಸಾಹತೀಕರಣದಿಂದ ಅರಬ್-ಯಹೂದಿ ಸಂಬಂಧದಲ್ಲಿ ಬಿರುಕುಂಟಾಯಿತು. ಪರಿಣಾಮವಾಗಿ, ಜೆರುಸಲೇಂನಲ್ಲಿ ಏಪ್ರಿಲ್ ೧೯೨೦ರಲ್ಲಿ ಯಹೂದಿಗಳ ವಿರುದ್ಧ ಅರಬ್ಬರು ದಂಗೆ ಎದ್ದರು. ಇದನ್ನು ಪಾಸ್ ಓವರ್ ರಿಯಾಟ್ಸ್ ಎಂದು ಕರೆಯಲಾಯಿತು. ಬ್ರಿಟಿಷರು ಈ ಹಿಂಸೆಯನ್ನು ತಡೆಯಲು ಯಶಸ್ವಿಯಾಗದ ಕಾರಣ ಯಹೂದಿ ಸಮುದಾಯವೇ ಒಂದು ರಕ್ಷಣಾ ಸೈನ್ಯವನ್ನು ಸಂಘಟಿಸಿ ಅರಬ್ಬರ ದಾಳಿಯನ್ನು ಸದೆ ಬಡಿದರು. ಎರಡು ಕಡೆಗಳಲ್ಲಿ ಸಾವು ನೋವುಗಳ ಅನುಭವವಾಯಿತು. ಹಿಂಸೆಗಳು ಮುಂದುವರಿದವು ಮತ್ತು ದ್ವೇಷ ಮುಂದುವರಿಯಿತು. ಅರಬ್ ಯಹೂದಿಗಳ ನಡುವಿನ ಬಿಕ್ಕಟ್ಟಿಗೆ ಸಂಬಂಧಿಸಿ ಬ್ರಿಟಿಷರು ಮೊತ್ತ ಮೊದಲ ಬಾರಿಗೆ ಅರಬ್ಬರ ಭಯವನ್ನೂ ಮತ್ತು ಯಹೂದಿಗಳ ಬೇಡಿಕೆಯನ್ನು ಪರಿಹರಿಸಲು ೧೯೨೧ರಲ್ಲಿ ಒಂದು ಪ್ರಯತ್ನವನ್ನು ಮಾಡಿದರು. ವಿನ್‌ಸ್ಟನ್ ಚರ್ಚಿಲ್, ಬ್ರಿಟಿಷ್ ವಿದೇಶಾಂಗ ಕಾರ್ಯದರ್ಶಿ ಪ್ಯಾಲೇಸ್ತೀನಿಗೆ ಭೇಟಿ ಕೊಟ್ಟು, ಹಿಂಸೆಗೆ ಕಾರಣಗಳನ್ನು ಅಧ್ಯಯನ ಮಾಡಿದನು ಮತ್ತು ೧೯೨೨ರಲ್ಲಿ ಸರಕಾರದ ಯೋಜನೆಯನ್ನೊಳಗೊಂಡ ಶ್ವೇತಪತ್ರವನ್ನು ಹೊರಡಿಸಿದನು. ಅದರಲ್ಲಿ ಯಹೂದಿಗಳು ಪ್ಯಾಲೇಸ್ತೀನಿನಲ್ಲಿ (ಅರಬ್ಬರ ವಿರೋಧವಿದ್ದರೂ) ಅವರದ್ದೇ ಧಾರ್ಮಿಕ ಮತ್ತು ಸಾಂಸ್ಕೃತಿಕ ಕೇಂದ್ರಗಳನ್ನು ಸ್ಥಾಪಿಸು ವುದರಲ್ಲಿ ತಪ್ಪಿಲ್ಲ ಎಂದು ಸೂಚಿಸುತ್ತಾನೆ. ಹಿಂದುಳಿದ, ಅಭಿವೃದ್ದಿಯಾಗದ ಪ್ಯಾಲೇಸ್ತೀನಿ ನಲ್ಲಿ ಆರ್ಥಿಕ ಸ್ಥಿರತೆ ಮತ್ತು ಹೊಸ ನಾಗರಿಕತೆಯನ್ನು ಹುಟ್ಟುಹಾಕಲು ಯಹೂದಿಗಳು ಮಾಡುವ ಪ್ರಯತ್ನಗಳ ಬಗ್ಗೆ ಪ್ರಶಂಸೆಯನ್ನು ವ್ಯಕ್ತಪಡಿಸುತ್ತಾನೆ. ಆದರೆ, ಯಹೂದಿಯರಿಗೆ ರಾಜಕೀಯ ಪ್ರಭುತ್ವವನ್ನು ಸ್ಥಾಪಿಸುವ ಹಕ್ಕನ್ನು ನೀಡಲಾಗದು. ಅಥವಾ ಅರಬ್ಬರು ಒತ್ತಾಯಿಸಿದಂತೆ ಚುನಾಯಿತ ಸರಕಾರ/ಸ್ವತಂತ್ರ ದೇಶದ ರಚನೆಗೆ ಅವಕಾಶ ಮಾಡಲಾಗದು ಎಂದು ತಿಳಿಸಿದನು. ಅದರ ಬದಲಾಗಿ ಅರಬ್ಬರು ಮತ್ತು ಯಹೂದಿಗಳು ಪರಸ್ಪರ ಹೊಂದಾಣಿಕೆಯಿಂದ ಹೊಸ ಪ್ಯಾಲೇಸ್ತೀನನ್ನು ರೂಪಿಸಬಹುದು ಎಂದು ಕರೆ ಕೊಡುತ್ತಾನೆ.
ಎಲ್ಲ ವಿಧದಲ್ಲಿ ನೋಡಿದರೂ ಚರ್ಚಿಲ್‌ನ ಅಭಿಪ್ರಾಯಗಳು ಸೂಚ್ಯವಾಗಿದ್ದವು. ಆದರೂ, ಎರಡು ಸಮುದಾಯದವರೂ ತಮಗೆ ನೀಡಿದ ಆಶ್ವಾಸನೆಯನ್ನು ಅನುಷ್ಠಾನಗೊಳಿಸಲು ಪುನಃ ಒತ್ತಾಯಿಸಿದರು. ಈ ಮಧ್ಯದಲ್ಲಿ ಯುರೋಪ್‌ನಲ್ಲಿ ದ್ವೇಷ ಭಾವನೆ ಹುಟ್ಟಿಕೊಂಡ ಕಾರಣ ಸಾವಿರಾರು ಯಹೂದಿಗಳು ಇಂಗ್ಲೆಂಡ್ ಮತ್ತು ಅಮೆರಿಕದಂತ ದೇಶಗಳಿಗೆ ವಲಸೆ ಹೋಗುತ್ತಿದ್ದರು. ಆದರೆ, ಬ್ರಿಟನ್ ಮತ್ತು ಅಮೆರಿಕ ಸರಕಾರಗಳು ಯಹೂದಿಯರ ಪ್ರವೇಶವನ್ನು ನಿರ್ಬಂಧಿಸಿದರು. ಆದ ಕಾರಣ ಪ್ಯಾಲೇಸ್ತೀನಿಗೆ ಬರುವ ಯಹೂದಿಯರ ಸಂಖ್ಯೆ ೧೯೨೪ರ ಹೊತ್ತಿಗೆ ದ್ವಿಗುಣಗೊಂಡಿತು.
ಬ್ರಿಟಿಷ್ ಮ್ಯಾಂಡೇಟರಿ ಆಡಳಿತ, ಪ್ಯಾಲೇಸ್ತೀನಿಗೆ ಬರುವ ಯಹೂದಿಯರ ಪ್ರಮಾಣ ವನ್ನು ಕಡಿತಗೊಳಿಸದಿದ್ದರೆ ದೊಡ್ಡ ಅನಾಹುತವೇ ಆಗಬಹುದೆಂದು ತೀರ್ಮಾನಿಸಿತು. ಇದರಂತೆ ೧೯೨೯ರಲ್ಲಿ ಅರಬ್ಬರು ಮಾಸ್ ಸ್ಕೇಲ್‌ನಲ್ಲಿ ದಂಗೆ ಎದ್ದು ಯಹೂದಿಯರ ವಿರುದ್ಧ ಧರ್ಮಯುದ್ಧ ಸಾರಿದರು. ಈ ದಂಗೆಯಲ್ಲಿ ನೂರಾರು ಯಹೂದಿಯರು ಸಾವನ್ನಪ್ಪಿದರು. ಅದರಲ್ಲಿ ೬೭ ಮಂದಿಯನ್ನು ಹೆಬ್ರಾನ್ ನಗರದಲ್ಲಿ ಕ್ರೂರವಾಗಿ ಹಿಂಸಿಸಿ ಕೊಲ್ಲಲಾಯಿತು. ಬ್ರಿಟಿಷ್ ಸೈನ್ಯ ಈ ದಂಗೆಯನ್ನು ನಿಗ್ರಹಿಸಲು ವಿಫಲವಾದ ಕಾರಣ, ಯಹೂದಿ ಸಮುದಾಯ ತಮ್ಮ ರಕ್ಷಣೆಗಾಗಿ ತಮ್ಮದೇ ರಾಜ್ಯ ನಿರ್ಮಿಸುವ ಯೋಜನೆಗೆ ಚಾಲನೆ ನೀಡಿದರು. ಜರ್ಮನಿಯಲ್ಲಿ ಹಿಟ್ಲರ್‌ನ ನಿರಂಕುಶ ಪ್ರಭುತ್ವದ ರಚನೆ ಪ್ಯಾಲೇಸ್ತೀನಿಗೆ ಯಹೂದಿಯರ ವಲಸೆ ಆಗುವ ಪ್ರಮಾಣದ ಮೇಲೆ ಗಂಭೀರ ಸ್ವರೂಪದ ಪ್ರಭಾವ ಬೀರಿತು. ಹಿಟ್ಲರ್‌ನ ಯಹೂದಿ ದ್ವೇಷಿ ಧೋರಣೆಗಳಿಂದ ಜರ್ಮನಿಯಿಂದ ಅನೇಕ ಯಹೂದಿಗಳು ಪಲಾಯನ ಮಾಡಿ ಪ್ಯಾಲೇಸ್ತೀನತ್ತ ವಲಸೆ ಆರಂಭಿಸಿದರು. ಇಂತಹ ಬಿಕ್ಕಟ್ಟು ಉಳಿದ ಯುರೋಪಿನ ಭಾಗಗಳಲ್ಲೂ ಕಂಡುಬಂದಿದ್ದು, ಪ್ಯಾಲೇಸ್ತೀನಿಗೆ ಬರುವ ಯಹೂದಿಗಳ ಸಂಖ್ಯೆ ಹೆಚ್ಚಾಯಿತು. ಬ್ರಿಟಿಷ್ ಪ್ರಭುತ್ವ, ವಲಸೆ ಸಂಖ್ಯೆಯಲ್ಲಿ ಕಡಿತಗೊಳಿಸಲು ಪ್ರಯತ್ನಿಸಿದ್ದರೂ, ಸಾವಿರಾರು ಯಹೂದಿಗಳು ಪ್ಯಾಲೇಸ್ತೀನಿನೊಳಗೆ ಕಾನೂನುಬಾಹಿರವಾಗಿ ನೆರೆ ರಾಷ್ಟ್ರಗಳ ಗಡಿಗಳಿಂದ ರಾತ್ರಿ ವೇಳೆಯಲ್ಲಿ ನುಗ್ಗಿದರು. ಪರಿಣಾಮವಾಗಿ ಯಹೂದಿಗಳು ಅರಬ್ ಜನಸಂಖ್ಯೆಯನ್ನು ಮೀರುವ ಲಕ್ಷಣಗಳು ಎಲ್ಲೆಡೆ ಕಂಡುಬಂದವು. ಇದಕ್ಕುತ್ತರವಾಗಿ ೧೯೩೬-೩೯ರ ನಡುವೆ ಅರಬ್ಬರು ಹಿಂಸಾತ್ಮಕ ಮಾರ್ಗವನ್ನು ಪಾಲಿಸಿ ಯಹೂದಿಗಳ ವಿರುದ್ಧ ದಂಗೆ ಎದ್ದರು. ಮತ್ತು ಬ್ರಿಟಿಷರ ವಸಾಹತು ಪ್ರಭುತ್ವದ ವಿರುದ್ದ ಗೆರಿಲ್ಲಾ ಯುದ್ಧವನ್ನು ಘೋಷಿಸಿದರು. ಕೊಲೆ, ಸುಲಿಗೆ, ಸಾರ್ವತ್ರಿಕ ಬಂದ್‌ಗಳು, ರೈಲುಗಳ ಮೇಲೆ ದಾಳಿಯಂತಹ ಹಿಂಸಾತ್ಮಕ ಕೃತ್ಯಗಳಲ್ಲಿ ಅರಬ್ಬರು ತಲ್ಲೀನರಾದರು. ಒಮ್ಮೊಮ್ಮೆ ಯಹೂದಿಗಳ ಸೈನಿಕ ಸಂಘಟನೆ ಪ್ರತಿ ದಾಳಿಯನ್ನು ಸಂಘಟಿಸಿ ನೇರವಾದ ಹಣಾಹಣಿಗೆ ಇಳಿದಿದ್ದು ಶಾಂತಿ ಮತ್ತು ಸೌಹಾರ್ದದ ವಾತಾವರಣವನ್ನು ಕೆಡಿಸಿದವು. ಬ್ರಿಟಿಷರು ಕಠಿಣ ಕ್ರಮಗಳನ್ನು ಕೈಗೊಂಡು ಅರಬ್ ಮುಖಂಡರನ್ನು ಕ್ರಾಂತಿಯಲ್ಲಿ ಪಾಲ್ಗೊಂಡವರನ್ನು ಗಡಿಪಾರು ಮಾಡಿದರು. ದಾಖಲೆ ಪ್ರಕಾರ ಮೂರು ವರ್ಷಗಳ ದಂಗೆಯಲ್ಲಿ ಸುಮಾರು ೧೭೮೫ ಮಂದಿ ಸತ್ತಿದ್ದು, ಅದರಲ್ಲಿ ೫೧೭ ಮಂದಿ ಯಹೂದಿಯರು.
ಬ್ರಿಟಿಷ್ ಅಧಿಪತ್ಯದ ವಿರುದ್ಧ ನಡೆದ ದಂಗೆ ಮತ್ತು ಯಹೂದಿಯರ ವಿರುದ್ಧ ನಡೆದ ಯುದ್ಧದ ಆಳವನ್ನು ಗಮನಿಸಿದ ಆಡಳಿತ ಪ್ಯಾಲೇಸ್ತೀನ್ ಭವಿಷ್ಯವನ್ನು ನಿರ್ಧರಿಸಲು ಹೊಸ ಕಾರ್ಯಸೂಚಿಯನ್ನು ತಯಾರಿಸಲು ಬ್ರಿಟಿಷ್ ಪ್ರತಿನಿಧಿ ಲಾರ್ಡ್ ಪೀಲ್‌ಗೆ ಆಜ್ಞೆ ಮಾಡಿತು. ಒಂದು ರಾಯಲ್ ಕಮಿಷನ್‌ನನ್ನು ಲಾರ್ಡ್ ಪೀಲ್ ನೇತೃತ್ವದಲ್ಲಿ ನೇಮಿಸಿ ಪ್ಯಾಲೇಸ್ತೀನಿಗೆ ಭೇಟಿ ನೀಡಿ, ಬಿಕ್ಕಟ್ಟಿನ ಸ್ವರೂಪವನ್ನು ಅಧ್ಯಯನ ಮಾಡಿ, ವರದಿಯೊಂದಿಗೆ ಸಮಸ್ಯೆ ಪರಿಹಾರಕ್ಕೆ ಸಂಬಂಧಿಸಿ ಸೂಚನೆಗಳನ್ನು ನೀಡಬೇಕೆಂದು ನಿರ್ದೇಶನ ನೀಡಿತು. ಕಮಿಷನ್‌ನ ಸದಸ್ಯರು ಘಟನೆಯ ವಿವರಗಳನ್ನು ವಿಚಾರಿಸಿದಾಗ, ಈ ಬಿಕ್ಕಟ್ಟು ಈಗಾಗಲೇ ಬ್ರಿಟಿಷರ ಕೈಮೀರಿ ಹೋಗಿದ್ದು, ಅರಬ್ ಮತ್ತು ಯಹೂದಿಗಳ ವ್ಯಾಜ್ಯ ಕೇವಲ ಆಶ್ವಾಸನೆಗಳನ್ನು ಕೊಟ್ಟು ಪರಿಹಾರ ಮಾಡುವ ಸಮಸ್ಯೆ ಆಗಿ ಉಳಿದಿಲ್ಲವೆಂದು ತೀರ್ಮಾನಿಸಿತು. ಏಕೆಂದರೆ, ಅರಬ್ ಸಮುದಾಯದವರು ಸ್ವತಂತ್ರ ರಾಷ್ಟ್ರ ನಿರ್ಮಿಸುವುದೊಂದೇ ಉದ್ದೇಶವನ್ನು ಹೊಂದಿದ್ದು, ಅವರ ಭೂಮಿಯಲ್ಲಿ ಯಹೂದಿಗಳ ದೇಶ ಸ್ಥಾಪಿಸುವುದನ್ನು ಬಲವಾಗಿ ವಿರೋಧಿಸುತ್ತಿದ್ದರು. ಬ್ರಿಟೀಷ್ ಮ್ಯಾಂಡೇಟರಿ ಆಡಳಿತ ಎರಡೂ ಗುಂಪನ್ನು ಏಕಕಾಲದಲ್ಲಿ ಸಮಾಧಾನಪಡಿಸುವುದಾಗಲಿ, ಅವರ ಬೇಡಿಕೆಗಳನ್ನು ಈಡೇರಿಸಲು ಆಗುವುದಿಲ್ಲ ಎಂದು ವರದಿ ಮಾಡಲಾಯಿತು. ಪೀಲ್ ಕಮೀಷನ್ ಗಮನಿಸಿದಂತೆ ಅರಬ್ ಮತ್ತು ಯಹೂದಿಗಳ ನಡುವಿನ ಬಿಕ್ಕಟ್ಟಿಗೆ ಪ್ಯಾಲೇಸ್ತೀನ್ ವಿಭಜನೆ ಒಂದೇ ಮಾರ್ಗವೆಂದು ಸೂಚಿಸಿತು.
ಆದರೆ, ವಿಭಜನೆ ಮಾಡಿದರೆ ಸಮಸ್ಯೆಗಳು ಉದ್ಭವವಾಗುವುದು ಖಂಡಿತ. ಇಡೀ ಪ್ಯಾಲೇಸ್ತೀನಿನಲ್ಲಿ ಎರಡು ಸಮುದಾಯದ ಜನರು ಚದುರಿ ನೆಲೆಸಿರುವುದರಿಂದ ಇಬ್ಭಾಗವಾದರೆ, ಅರಬ್ ಆಡಳಿತ ವ್ಯಾಪ್ತಿಗೆ ಒಂದಷ್ಟು ಯಹೂದಿಗಳು ಸೇರುತ್ತಾರೆ. ಹಾಗೆಯೇ ಯಹೂದಿಗಳ ಅಧೀನಕ್ಕೆ ಅರಬ್ಬರು ಸೇರ್ಪಡೆಯಾಗಬೇಕಾಗುತ್ತದೆ.  ವಿಭಜನೆಯಾದರೆ, ಹಸ್ತಾಂತರದ ಸಮಯದಲ್ಲಿ ಬ್ರಿಟಿಷರು ಕಠಿಣ ಕ್ರಮಗಳನ್ನು ಪಾಲಿಸಿ ನಿಯಂತ್ರಿಸದಿದ್ದರೆ, ಮತ್ತೊಮ್ಮೆ ಹಿಂಸೆ ಮರುಕಳಿಸುವುದರಲ್ಲಿ ಅನುಮಾನವಿಲ್ಲ. ಎರಡು ಸಮುದಾಯದವರು ಪ್ಯಾಲೇಸ್ತೀನಿನಲ್ಲಿ ತಮ್ಮ ರಾಜ್ಯ ಸ್ಥಾಪಿಸಬೇಕೆಂದೂ, ಇಡೀ ಪ್ರದೇಶವನ್ನು ಆಳಬೇಕೆಂದೂ ಹೋರಾಟ ನಡೆಸುತ್ತಿರುವಾಗ ಇಂತಹ ವಿರೋಧಗಳು ಉದ್ಭವಿಸುವುದರಲ್ಲಿ ಅನುಮಾನಗಳಿಲ್ಲ. ಪರ್ಯಾಯ ವ್ಯವಸ್ಥೆಯನ್ನು ಬ್ರಿಟಿಷ್ ಸರಕಾರ ಕಂಡುಕೊಳ್ಳುವವರೆಗೆ, ಅರಬ್ಬರು ತಮ್ಮದೇ ಬಹುಸಂಖ್ಯಾತ ಸಮುದಾಯದ ಆಡಳಿತ ಸ್ಥಾಪಿಸಲು ಪ್ರಯತ್ನಿಸಿದರೆ, ಯಹೂದಿಗಳು ಆದಷ್ಟು ಬೇಗ ತಮ್ಮ ಸಮುದಾಯದ ಜನಸಂಖ್ಯೆಯನ್ನು ಏರಿಸಿ ತಾವೇ ಬಹುಸಂಖ್ಯಾತರೆಂದು ಸಾರ್ವತ್ರಿಕವಾಗಿ ಪ್ರಸ್ತುತಪಡಿಸಲು ಹವಣಿಸುತ್ತಿದ್ದರು.
ಲಾರ್ಡ್ ಪೀಲ್ ಯೋಜನೆ ಸಮಾಧಾನಕರವಾದ ಸೂಚನೆಯನ್ನು ನೀಡಿದರೂ, ಅದು ಎರಡು ಗುಂಪಿಗೂ ಒಪ್ಪಿಗೆಯಾಗಲಿಲ್ಲ. ಹೆಚ್ಚಿನ ಯಹೂದಿಗಳು ವಿಭಜನೆ ಪ್ಲಾನನ್ನು ಒಪ್ಪಿಕೊಂಡರೂ, ಬ್ರಿಟಿಷರು ಅದಕ್ಕೆ ಕಾರ್ಯರೂಪಕ್ಕೆ ತರಲು ಸಾಧ್ಯವಿಲ್ಲವೆಂದು ತೀರ್ಮಾನಿಸಿತು. ಆದಾಗ್ಯೂ ಯುರೋಪ್‌ನಲ್ಲಿ ಎರಡನೆಯ ಮಹಾಯುದ್ಧ ಆರಂಭವಾಗುವ ಎಲ್ಲ ಸೂಚನೆಗಳಿದ್ದು, ಒಂದು ವೇಳೆ ಅರಬ್ಬರು ಯುದ್ದದ ವೇಳೆ ಬ್ರಿಟಿಷರ ವಿರುದ್ದ ನಿಂತರೆ ಪರ್ಶಿಯನ್ ಗಲ್ಫ್ ತೈಲ ಸರಬರಾಜಿನಲ್ಲಿ ಬ್ರಿಟಿಷರಿಗೆ ತೊಂದರೆಯಾಗಬಹುದೆಂಬ ಭಯವು ಹುಟ್ಟಿತು. ಅದನ್ನು ತಪ್ಪಿಸಲು ೧೯೩೯ರ ಮೇ ೧೭ರಂದು, ಬ್ರಿಟಿಷ್ ಆಡಳಿತ ಒಂದು ಶ್ವೇತಪತ್ರ ಹೊರಡಿಸಿ ಹೊಸ ಧೋರಣೆಯನ್ನು ಘೋಷಿಸಿತು. ಅದರಲ್ಲಿ, ಇನ್ನು ಹತ್ತು ವರ್ಷಗಳಲ್ಲಿ ಸ್ವತಂತ್ರ ಪ್ಯಾಲೇಸ್ತೀನ್ ರಾಷ್ಟ್ರವನ್ನು ಘೋಷಿಸಲಾಗುವುದು. ಅರಬ್ ಮತ್ತು ಯಹೂದಿಗಳ ಆಸಕ್ತಿಗಳನ್ನು ರಕ್ಷಿಸುವ ನಿಟ್ಟಿನಲ್ಲಿ ಅಧಿಕಾರ-ಹಂಚಿಕೆಯ ಸರಕಾರದ ನಿರ್ಮಾಣ ಮಾಡಲಾಗುವುದು ಎಂದು ಸೂಚಿಸಲಾಯಿತು. ಮುಂದಿನ ೫ ವರ್ಷಗಳವರೆಗೆ ಯಹೂದಿಯರ ಪ್ರವೇಶವನ್ನು ವರ್ಷಕ್ಕೆ ೧೫೦೦೦ಕ್ಕೆ ಕಡಿತಗೊಳಿಸಲಾಗಿದ್ದು, ಆ ನಂತರ ಅವರು ಬರುವುದಾದರೆ, ಅರಬ್ಬರ ಅನುಮತಿ ಪಡೆದು ಅವಕಾಶ ಕಲ್ಪಿಸಲಾಗು ವುದೆಂದು ಅರಬ್ ಮುಖಂಡರಿಗೆ ಭರವಸೆ ನೀಡಲಾಯಿತು. ಕೊನೆಯದಾಗಿ, ಪ್ಯಾಲೇಸ್ತೀನಿ ನಲ್ಲಿ ಯಹೂದಿಗಳು ಅರಬ್ ಭೂಮಿಯನ್ನು ಖರೀದಿಸುವ ಅಧಿಕಾರವಿದ್ದರೂ, ಯಾವುದೇ ಕಾರಣಕ್ಕೂ ಪ್ರತ್ಯೇಕ ಯಹೂದಿ ರಾಜ್ಯ ಸ್ಥಾಪನೆಗೆ ಅವಕಾಶ ನೀಡುವುದಿಲ್ಲವೆಂದು ಬ್ರಿಟಿಷ್ ಆಡಳಿತ ಶ್ವೇತ ಪತ್ರದಲ್ಲಿ ಸ್ಪಷ್ಟಪಡಿಸಿತು.
ಯಹೂದಿ ಮುಖಂಡರು ಮಾತ್ರ ಶ್ವೇತಪತ್ರದ ಅಂಶಗಳನ್ನು ಗಮನಿಸಿ, ಬ್ರಿಟಿಷ್ ಆಡಳಿತ ಬಾಲ್ಪರ್ ಡಿಕ್ಲರೇಶನ್‌ನಲ್ಲಿ ನೀಡಿರುವ ಆಶ್ವಾಸನೆಯಿಂದ ದೂರ ಸರಿಯುತ್ತಿದೆ ಎಂದು ಟೀಕಿಸಿದರು. ಬ್ರಿಟಿಷರ ಬೆಂಬಲ ಪಡೆದು ಯಹೂದಿ ರಾಜ್ಯ ಸ್ಥಾಪಿಸುವ ಕನಸು ನಿಧಾನವಾಗಿ ಕ್ಷೀಣಿಸಿತು. ಅದಕ್ಕಾಗಿ ಅನೇಕ ಯಹೂದಿಯರು ಅಮೆರಿಕದ ಬೆಂಬಲ ಪಡೆಯಲು ಯೋಜನೆ ರೂಪಿಸತೊಡಗಿದರು. ಆದರೆ, ಇದಾದ ಮೂರೇ ತಿಂಗಳಲ್ಲಿ ಎರಡನೇ ಮಹಾಯುದ್ಧ ಆರಂಭವಾಯಿತು.
ಯುದ್ಧದ ಸಮಯದಲ್ಲಿ ಇಟೆಲಿ, ಜರ್ಮನಿ ಮತ್ತು ಜರ್ಮನ್ ಪರವಿರುವ ಇರಾಕಿ ರಾಷ್ಟ್ರೀಯವಾದಿಗಳ ವಿರುದ್ಧ ಬ್ರಿಟಿಷರು ಹೋರಾಟ ನಡೆಸಿದ್ದರೂ, ಮಧ್ಯ ಪ್ರಾಚ್ಯ ಪ್ರದೇಶದಲ್ಲಿ ಅವರ ಪ್ರಭುತ್ವವನ್ನು ಬಲಪಡಿಸಲು ಯಶಸ್ವಿಯಾದರು. ಇದಕ್ಕೆ ಪೂರಕ ವಾಗಿ ೧೯೪೫ರಲ್ಲಿ ಬ್ರಿಟನ್ ಪ್ರತಿನಿಧಿಸಿದ್ದ ಗುಂಪು ಯುದ್ಧದಲ್ಲಿ ಜಯಗಳಿಸಿದ ಕಾರಣ ಬ್ರಿಟಿಷರು ಇಡೀ ಪ್ರದೇಶದಲ್ಲಿ ಪ್ರಭಾವಿ ಶಕ್ತಿಯಾಗಿ ಉಗಮವಾದರು. ಜೊತೆಗೆ ಇಡೀ ಪ್ರದೇಶದಲ್ಲಿ ವಿಪುಲವಾಗಿ ಲಭಿಸುವ ತೈಲ ಸಂಪನ್ಮೂಲಗಳಿಗೆ ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಬೇಡಿಕೆ ಏರಿದ್ದು, ತೈಲ ಸಂಪತ್ತಿನಲ್ಲಿ ಶ್ರೀಮಂತವಾಗಿರುವ ಅರಬ್ ರಾಷ್ಟ್ರಗಳು ಉತ್ಪಾದನೆಯಲ್ಲಿ ಏರಿಕೆ ಕಂಡುಕೊಂಡರು. ಈ ಆರ್ಥಿಕ ಸಂಪತ್ತಿಗೆ ಹೊರಗಿನಿಂದ ಬೆದರಿಕೆಗಳು ಬಂದರೆ ಬ್ರಿಟಿಷರು ಕಠಿಣ ಕ್ರಮ ಕೈಗೊಳ್ಳಲು ಸಿದ್ಧವಿದ್ದರು.
ಅರಬ್ ರಾಜ್ಯಗಳು ಕೂಡ ಶಕ್ತಿಯುತವಾಗಿ ಯುದ್ಧೋತ್ತರ ದಿನಗಳಲ್ಲಿ ಹೊರ ಹೊಮ್ಮಿದರು. ಯುದ್ಧದ ಸಮಯದಲ್ಲಿ ಹೆಚ್ಚಿನ ಅರಬ್ ರಾಜ್ಯಗಳು ಬ್ರಿಟನ್ ಪರವಾಗಿಯೇ ಭಾಗವಹಿಸಿರುವುದರಿಂದ (ಜರ್ಮನಿ ವಿರುದ್ಧ ಯುದ್ಧ ಸಾರಿ) ವಿಶ್ವಸಂಸ್ಥೆಯ ಸದಸ್ಯತ್ವವನ್ನು ಸುಲಭವಾಗಿ ಪಡೆದು ಜಾಗತಿಕ ವ್ಯವಹಾರದಲ್ಲಿ ನೇರವಾಗಿ ಪ್ರಾತಿನಿಧ್ಯ ಪಡೆದರು. ಇದಲ್ಲದೆ, ೧೯೪೪ರಲ್ಲಿ ಬಹುತೇಕ ಅರಬ್ ರಾಜ್ಯಗಳು ತಮ್ಮಲ್ಲಿರುವ ಭಿನ್ನಾಭಿಪ್ರಾಯಗಳನ್ನು ಬದಿಗೊತ್ತಿ ತಮ್ಮದೇ ಸಂಘಟನೆಯನ್ನು ಸ್ಥಾಪಿಸಿದರು. ಅದನ್ನು ಅರಬ್ ಲೀಗ್ ಎಂದು ಕರೆಯಲಾಯಿತು. ಕೈರೋದಲ್ಲಿ ಅದರ ಪ್ರಧಾನ ಕಚೇರಿಯನ್ನು ಸ್ಥಾಪಿಸಿ, ಆರಂಭದಲ್ಲಿ ಎಂಟು ಅರಬ್ ರಾಷ್ಟ್ರಗಳು ಸದಸ್ಯರಾಗಿದ್ದವು. ಈಜಿಪ್ಟ್ ಸಿರಿಯಾ, ಲೆಬನಾನ್, ಇರಾಕ್, ಟ್ರಾನ್ಸ್ ಜೋರ್ಡಾನ್, ಸೌದಿ ಅರೇಬಿಯಾ ಮತ್ತು ನಂತರ ಯಮಾನ್ ಸೇರ್ಪಡೆಗೊಂಡಿತು. ಈ ಸಂಘಟನೆ ಹೊಸದಾಗಿ ಉಗಮವಾದ ಸ್ವತಂತ್ರ ಬಡ ಮತ್ತು ಅಧೀನ ಅಭಿವೃದ್ದಿ ಹೊಂದಿದ ರಾಜ್ಯಗಳ ನಡುವೆ ವೈಜ್ಞಾನಿಕ, ಆರ್ಥಿಕ ಮತ್ತು ಸಾಂಸ್ಕೃತಿಕ ಸಂಬಂಧ ಅಭಿವೃದ್ದಿಗೆ ಪ್ರೋ ನೀಡಿತು. ಆದರೆ, ರಾಜಕೀಯ ಒಗ್ಗಟ್ಟು ಸಾಧಿಸಲು ಸದಸ್ಯ ರಾಜ್ಯಗಳಲ್ಲಿ ಭಿನ್ನಾಭಿಪ್ರಾಯಗಳಿದ್ದವು.
ಪ್ಯಾಲೇಸ್ತೀನ್ ಪ್ರಶ್ನೆಯ ಕುರಿತು ಸಂಘಟನೆಯ ಎಲ್ಲ ಸದಸ್ಯ ರಾಜ್ಯಗಳ ನಡುವೆ ಒಮ್ಮತದ ಅಭಿಪ್ರಾಯವನ್ನು ಹಂಚಿಕೊಂಡರು. ಅದೇ ಸಮಯದಲ್ಲಿ ಜೀಯೋನಿಸಂ ಒಂದು ಚಳವಳಿಯಾಗಿ, ಕ್ರಾಂತಿಕಾರಿ ರೂಪವನ್ನು ತಾಳಿತು. ಅದರ ಮುಖ್ಯ ಪ್ರತಿನಿಧಿ ಮಂದಗಾಮಿ ಜೈಮ್ ವೀಜ್‌ಮನ್‌ನ ಸ್ಥಾನವನ್ನು ಶಿಸ್ತುಬದ್ಧ ನಾಯಕ ಕಾರ್ಮಿಕರ ಪ್ರತಿಧ್ವನಿಯಾದ ಡೇವಿಡ್ ಬೆನ್ ಗುರಿಯನ್ ಅಲಂಕರಿಸುತ್ತಾನೆ. ೧೯೪೨ರಲ್ಲಿ ಬೆನ್ ಗುರಿಯನ್ ಸುಮಾರು ೬೦೦ ಅಮೆರಿಕದ ಶ್ರೀಮಂತ ಯಹೂದಿ ಸದಸ್ಯರು ಪಾಲ್ಗೊಂಡ ಸಮ್ಮೇಳನವನ್ನು ನ್ಯೂಯಾರ್ಕ್‌ನ ಬಾಲ್ಟಿಮೋರ್ ಹೋಟೇಲ್‌ನಲ್ಲಿ ಆಯೋಜಿಸಿ, ಪ್ಯಾಲೇಸ್ತೀನಿಗೆ ವಲಸೆಯಾಗುವ ಯಹೂದಿಯರ ಸಂಖ್ಯೆಯನ್ನು ವೃದ್ದಿಸಿ, ಜೀಯೋನಿಸಂ ಮುಖ್ಯ ಉದ್ದೇಶವಾದ ಯಹೂದಿ ರಾಜ್ಯ ಸ್ಥಾಪನೆಗೆ ಸಾರ್ವತ್ರಿಕವಾದ ಪ್ರೋ ಘೋಷಿಸಿದನು. ಬೆನ್ ಗುರಿಯನ್ ಜಗತ್ತಿನ ಎಲ್ಲ ಕಡೆಯಿಂದಲೂ ಯಹೂದಿಗಳನ್ನು ಪ್ಯಾಲೇಸ್ತೀನ್‌ಗೆ ಪ್ರವೇಶ ಮಾಡಲು ಕರೆ ಕೊಟ್ಟಿದ್ದು ಅಲ್ಲದೆ, ಬ್ರಿಟಿಷರ ಕಠಿಣ ನಿಲುವು ಮತ್ತು ಶ್ವೇತಪತ್ರದ ಶರತ್ತುಗಳನ್ನು ಪ್ರಶ್ನಿಸಲು ಸಿದ್ಧತೆಯನ್ನು ನಡೆಸಿದನು.
ಬದಲಾದ ವಾತಾವರಣದಲ್ಲಿ ಹೊಸ ನಮೂನೆಯ ಸೈನಿಕ ಕಾರ್ಯಾಚರಣೆಯನ್ನು ಯಹೂದಿಗಳು ಆಯೋಜಿಸಿ, ಬೆನ್ ಗುರಿಯನ್ ನಿರೀಕ್ಷೆಗೂ ಮೀರಿ ಭಯೋತ್ಪಾದನಾ, ಹಿಂಸಾತ್ಮಕ ಚಟುವಟಿಕೆಗಳನ್ನು ಪ್ಯಾಲೇಸ್ತಿನ್‌ನಲ್ಲಿ ಆರಂಭಿಸಿದರು. ‘ಸ್ಟರ್ನ್‌ಗ್ಯಾಂಗ್’ ಎಂಬ ತರುಣರ ಗುಂಪೊಂದು ಪಣ ತೊಟ್ಟು ಜೀಯೋನಿಸಂನ ಉದ್ದೇಶಗಳನ್ನು ತಡೆಯುವ ಎಲ್ಲ ವ್ಯಕ್ತಿಗಳನ್ನು ದಮನಿಸತೊಡಗಿದರು. ೧೯೪೪ರಲ್ಲಿ ಬ್ರಿಟನ್ ಮಂತ್ರಿ ಲಾರ್ಡ್ ಮೊಯ್ನೆ ಈ ಗುಂಪಿಗೆ ಬಲಿಯಾದನು. ಇನ್ನೊಬ್ಬ ಯಹೂದಿ ಕ್ರಾಂತಿಕಾರಿ ಮುಖಂಡ ಮ್ಯಾನ್‌ಹ್ಯಾಮ್ ಬೇಗಿನ್ ಕೂಡ ಇಂಥದೇ ಕೃತ್ಯಗಳನ್ನು ಆರಂಭಿಸಿದನು. ಈ ಗುಂಪುಗಳು ಅನುಸರಿಸಿದ ಮಾರ್ಗಗಳು ಅನೇಕ ಯಹೂದಿಗಳನ್ನು ಆಶ್ಚರ್ಯಗೊಳಿಸಿತ್ತು
ಇವೆಲ್ಲವುಕ್ಕಿಂತಲೂ, ಯುರೋಪಿನಲ್ಲಿ ನಾಜಿಗಳಿಂದ ಯಹೂದಿಗಳು ಎದುರಿಸಿದ ಬಿಕ್ಕಟ್ಟು ಅವರ ಯಶೋಗಾಥೆಯನ್ನು ಚಿತ್ರಿಸುತ್ತದೆ. ನಾಜಿಗಳಿಂದಲೇ ಸುಮಾರು ೫ರಿಂದ ೬ ಮಿಲಿಯ ಯಹೂದಿಗಳು ಸಾವನ್ನಪ್ಪಿದರು. ಇದಕ್ಕುತ್ತರವಾಗಿ ಯಹೂದಿಗಳ ಭವಿಷ್ಯ ನಿರ್ಮಾಣ ಸಾಧ್ಯ ತಮ್ಮದೇ ಸ್ವತಂತ್ರ ರಾಜ್ಯ ಸ್ಥಾಪನೆಯಾದಾಗ ಮಾತ್ರ ಎಂಬ ತೀರ್ಮಾನವು ಎಲ್ಲೆಡೆ ಹಬ್ಬಿತು. ಅಂತದೊಂದು ರಾಜ್ಯವಿದ್ದರೆ ಭವಿಷ್ಯದಲ್ಲಿ ರಕ್ಷಣೆ ಪಡೆಯಬಹುದು ಮತ್ತು ಎಂತಹ ಬಿಕ್ಕಟ್ಟನ್ನಾದರೂ ಧೈರ್ಯದಿಂದ ಎದುರಿಸಬಹುದು. ಜರ್ಮನಿಯಲ್ಲಿದ್ದ ಅನೇಕ ಯಹೂದಿಯರು ಒಳ್ಳೆಯವರೇ ಆಗಿದ್ದರೂ ಮತ್ತು ಎಂದಿಗೂ ಹಿಟ್ಲರ್‌ನ ಸರಕಾರವನ್ನು ವಿರೋಧಿಸಿದವರಲ್ಲ. ಆದಾಗ್ಯೂ ಅವರನ್ನು ಧ್ವಂಸ ಮಾಡಿದರು. ಈ ಬಗೆಯ ಯಹೂದಿಗಳ ನರಳಾಟಕ್ಕೆ ಜಗತ್ತಿನಾದ್ಯಂತ ಅನುಕಂಪ ವ್ಯಕ್ತವಾಯಿತು. ಅನೇಕ ರಾಷ್ಟ್ರಗಳು, ಹೀಗೆ ಬಿಕ್ಕಟ್ಟನ್ನು ಎದುರಿಸಿದ ಯಹೂದಿಗಳಿಗೆ, ಹಿಂದೆ ಯಾವ ಸಹಕಾರವನ್ನು ನೀಡಲೂ ಆಗಲಿಲ್ಲ ಎಂಬ ಅಸಹಾಯಕತೆಯನ್ನು ವ್ಯಕ್ತಪಡಿಸಿದವು. ಹೀಗೆ ಉಗಮವಾದ ಅನುಕಂಪದ ವಾತಾವರಣವನ್ನು ಬಳಸಿಕೊಂಡು ತಮ್ಮ ಉದ್ದೇಶವನ್ನು ಈಡೇರಿಸಿಕೊಳ್ಳಬೇಕೆಂದು ಯಹೂದಿಗಳು ಪುನಃ ಸಂಘಟಿತರಾದರು.
೧೯೪೫ರಲ್ಲಿ ಬ್ರಿಟನ್‌ನ ವಿದೇಶಾಂಗ ಕಾರ್ಯದರ್ಶಿಯಾಗಿ ಅರ್ನೆಸ್ಟ್ ಬೆವಿನ್ ನೇಮಕವಾಗಿದ್ದು, ಅವನು ಪ್ಯಾಲೇಸ್ತೀನ್ ಸಮಸ್ಯೆಯನ್ನು ೧೯೩೯ರ ಶ್ವೇತಪತ್ರದ ನಿರ್ದೇಶನದಂತೆ ಬಗೆಹರಿಸಲು ನಿರ್ಧರಿಸಿದನು. ಸರಕಾರವನ್ನು ರಚಿಸಿ, ಯಹೂದಿ ಮತ್ತು ಅರಬ್ ಪ್ರತಿನಿಧಿಗಳ ನಡುವೆ ಅಧಿಕಾರ ಹಂಚಿಕೊಂಡು; ಬಹುಸಂಖ್ಯಾತ ಅರಬ್‌ರ ಸಮುದಾಯದಲ್ಲಿ ಏರುಪೇರು ಆಗದಂತೆ ನೋಡಿಕೊಳ್ಳಲು ಯಹೂದಿಗಳ ಪ್ರವೇಶವನ್ನು ಕಡಿತಗೊಳಿಸುವುದನ್ನು ಅನುಷ್ಠಾನಗೊಳಿಸಲು ಬೇವಿನ್ ನಿರ್ಧರಿಸಿದರು. ಆದರೆ, ಇದು ಕಾರ್ಯರೂಪಕ್ಕೆ ತರಲು ಯಹೂದಿ/ಅರಬ್‌ರ ನಡುವೆ ಭಿನ್ನಾಭಿಪ್ರಾಯಗಳು ಬಲಗೊಂಡವು.
ಅರಬ್ಬರು, ಯಹೂದಿಯರನ್ನು ಸಂಘಟಿತರಾಗಿ ವಿರೋಧಿಸುತ್ತಾ, ಅರಬ್ ಭೂಮಿ ಯಾವುದೇ ಕಾರಣಕ್ಕೂ ಯುರೋಪಿನವರಿಗೆ ಬೇಡದ ಯಹೂದಿಯರನ್ನು ತಂದು ಕೂಡಿ ಹಾಕಲು ಒಂದು ಸ್ಥಳವಾಗಬಾರದು ಮತ್ತು ವಿನಾಕಾರಣಕ್ಕೆ ಅರಬ್ಬರು ಬಲಿಪಶು ಗಳಾಗಬಾರದೆಂದು ಟೀಕಿಸತೊಡಗಿದರು. ಹಾಗಾಗಿ, ಭವಿಷ್ಯದಲ್ಲಿ ಯಾವುದೇ ರೀತಿಯ ಅರಬ್ ಹಿಂಸಾತ್ಮಕ ದಂಗೆಯು ಬ್ರಿಟಿಷರು ಆರಂಭಿಸಬೇಕೆಂಬ ತೈಲ ಉತ್ಪಾದನೆ ಮತ್ತು ಮಾರಾಟ ವಹಿವಾಟಿಗೆ ಬಲವಾದ ಹೊಡೆತ ಬೀಳುವುದು. ಎರಡನೆಯದಾಗಿ, ಶೀತಲ ಯುದ್ಧದ ಪ್ರಭಾವವನ್ನು ಎದುರಿಸಲು ಬ್ರಿಟಿಷರು ರಚಿಸಿಕೊಳ್ಳಬೇಕೆಂದಿರುವ ಯೋಜನೆಗಳಿಗೆ ಧಕ್ಕೆ ಉಂಟು ಮಾಡುವುದು. ಕೊನೆಯದಾಗಿ, ಇಡೀ ಮಧ್ಯಪ್ರಾಚ್ಯ ಪ್ರದೇಶದಲ್ಲಿನ ಬ್ರಿಟಿಷರ ವಸಾಹತುಶಾಹಿ ಆಸಕ್ತಿಗಳ ರಕ್ಷಣೆಗೆ ಪ್ಯಾಲೇಸ್ತೀನನ್ನು ಕೇಂದ್ರವನ್ನಾಗಿ ಪರಿವರ್ತಿಸಿ, ಅಲ್ಲಿ ತಮ್ಮ ಸೈನಿಕ ನೆಲೆಯನ್ನು ಈಗಾಗಲೇ ಆರಂಭಿಸಿರುವುದರಿಂದ, ಬ್ರಿಟಿಷರ ಭವಿಷ್ಯದ ವಸಾಹತು ಯೋಜನೆಗಳು ಭಗ್ನಗೊಳ್ಳುತ್ತವೆ. ಈಗ ಸ್ವಲ್ಪ ಮಟ್ಟಿಗೆ ಜೋರ್ಡಾನ್ ಮತ್ತ ಇರಾಕ್‌ನಲ್ಲಿರುವ ಹಷಿಮೈಟ್ ಅರಸು ಬ್ರಿಟಿಷರ ಪರವಾಗಿದ್ದೇವೆ ಎಂದು ವರ್ತಿಸಿದರೂ ಕೂಡ, ಬಹುತೇಕ ಅರಬ್ ರಾಜ್ಯಗಳು ಬ್ರಿಟಿಷರನ್ನು ಸಾಮ್ರಾಜ್ಯಶಾಹಿ ರಾಷ್ಟ್ರವೆಂದೇ ಘೋಷಿಸಿ ಅವರ ಮೂಲ ಉದ್ದೇಶ ಮಧ್ಯಪ್ರಾಚ್ಯ ಪ್ರದೇಶದಲ್ಲಿ ಆಧಿಪತ್ಯ ಸಾಧಿಸು ವುದಾಗಿದ್ದು, ಅದನ್ನು ಈಡೇರಿಸಿಕೊಳ್ಳಲು ಅರಬ್ಬರನ್ನು ಬಲಿಕೊಡುತ್ತಿದ್ದಾರೆ ಎಂದು ಪ್ರತಿಪಾದಿಸಿದರು. ಅದರಂತೆ, ಅನೇಕ ತೃತೀಯ ಜಗತ್ತಿನ ರಾಷ್ಟ್ರಗಳು ಕೂಡ ಅರಬರಿಗೆ ಬೆಂಬಲ ಸೂಚಿಸಿದರು. ಇದನ್ನು ಬ್ರಿಟಿಷರು ಹತ್ತಿರದಿಂದಲೇ ಗಮನಿಸುತ್ತಿದ್ದರು. ಅತ್ತ ಅಮೆರಿಕ ಅಧ್ಯಕ್ಷ ಟ್ರೂಮನ್ ಕೂಡ ಯಹೂದಿಗಳನ್ನು ಬೆಂಬಲಿಸುತ್ತಿದ್ದು, ಕೂಡಲೇ ಒಂದು ಲಕ್ಷ ನಿರಾಶ್ರಿತ ಯಹೂದಿಗಳನ್ನು ಪ್ಯಾಲೇಸ್ತೀನನ್ನು ಪ್ರವೇಶಿಸಲು ಅನುಮತಿ ಕೊಡಲು ಬ್ರಿಟನ್ ಮೇಲೆ ಒತ್ತಾಯ ಹೇರುತ್ತಿದ್ದನು (ಅದರಿಂದ ಯಾವುದೇ ಅನಾಹುತ ಗಳಾದರೂ). ಇನ್ನೊಂದು ಸಂದರ್ಭದಲ್ಲಿ, ಸ್ವತಂತ್ರ ಯಹೂದಿ ರಾಜ್ಯದ ಪರಿಕಲ್ಪನೆಯನ್ನು ತಿರಸ್ಕರಿಸುತ್ತಾನೆ. ಏಕೆಂದರೆ, ನೇರವಾಗಿ ಟ್ರೂಮನ್ ಈ ಬಿಕ್ಕಟ್ಟಿನಲ್ಲಿ ಹೊಣೆಗಾರನಾಗಲು ಹಿಂಜರಿಯುತ್ತಿದ್ದನು.
ಈ ಮಧ್ಯದಲ್ಲಿ ಯಹೂದಿ ನಿರಾಶ್ರಿತರ ಸಂಖ್ಯೆಯು ವೃದ್ದಿಸುತ್ತಿದ್ದು, ಅವರೆಲ್ಲರು ಬ್ರಿಟಿಷರ ಅನುಮತಿಗಾಗಿ ಕಾಯುತ್ತಿದ್ದರು. ಪರಿಸ್ಥಿತಿಯ ಪ್ರಕ್ಷುಬ್ಧತೆಯನ್ನು ಅರಿತು ಅರ್ನೆಸ್ಟ್ ಬೇವಿನ್ ಅಮೆರಿಕ ಅಧ್ಯಕ್ಷ ಟ್ರೂಮನ್ ಸಹಕಾರವನ್ನು ಕೋರಿ ಸಮಸ್ಯೆಯನ್ನು ಬಗೆಹರಿಸಲು ಪ್ರಯತ್ನಿಸಿದನು. ಇದಕ್ಕೆ ಸ್ಪಂದಿಸಿದ ಅಮೆರಿಕ ಅಧ್ಯಕ್ಷ, ಆರು ಅಮೆರಿಕನ್ನರು ಮತ್ತು ಆರು ಮಂದಿ ಬ್ರಿಟಿಷರನ್ನೊಳಗೊಂಡ ಜಂಟಿ ಸಮಿತಿಯನ್ನು ರಚಿಸಿತು. ಸಮಿತಿ ಸದಸ್ಯರು ಪ್ಯಾಲೇಸ್ತೀನಿಗೆ ಭೇಟಿ ನೀಡಿ, ಅರಬ್ಬರ/ಯಹೂದಿಯರ ಅಹವಾಲುಗಳನ್ನು ಸ್ವೀಕರಿಸಿ ರಿಪೋರ್ಟನ್ನು ಏಪ್ರಿಲ್ ೧೯೪೬ರಲ್ಲಿ ಒಪ್ಪಿಸಿತು. ವರದಿಯ ಆಧಾರದ ಮೇಲೆ ತುರ್ತಾಗಿ ಸುಮಾರು ಒಂದು ಲಕ್ಷ ನಿರಾಶ್ರಿತ ಯಹೂದಿಯರನ್ನು ಪ್ಯಾಲೇಸ್ತೀನಿಗೆ ಸೇರಿಸಿಕೊಳ್ಳಲು ಟ್ರೂಮನ್ ಬ್ರಿಟಿಷ್ ಆಡಳಿತಕ್ಕೆ ಆದೇಶಿಸಿದನು. ಇದಲ್ಲದೆ, ಸಮಿತಿ ಅಭಿಪ್ರಾಯಪಟ್ಟಂತೆ, ಬ್ರಿಟಿಷ್ ಆಡಳಿತವನ್ನು ಮುಂದುವರಿಸಿ ಪರಿಸ್ಥಿತಿಯನ್ನು ನಿಯಂತ್ರಣ ದಲ್ಲಿರಿಸಿಕೊಳ್ಳಲು ಕೂಡ ಸೂಚಿಸಿದನು. ಈ ಸಲಹೆಗಳು ಅರಬ್ಬರನ್ನಾಗಲಿ, ಯಹೂದಿ ಗಳನ್ನಾಗಲಿ ಸಮಾಧಾನಪಡಿಸಲಿಲ್ಲ. ಬದಲಾಗಿ, ಬ್ರಿಟಿಷ್ ಆಧಿಪತ್ಯ ದುರ್ಬಲವಾಗುವ ಮೊದಲು ಪ್ಯಾಲೇಸ್ತೀನಿನ ಮೇಲೆ ಪ್ರಭುತ್ವ ಸ್ಥಾಪಿಸಬೇಕೆಂದು ಎರಡೂ ಸಮುದಾಯದವರು ವಿಶೇಷ ಪ್ರಯತ್ನಗಳನ್ನು ಮಾಡಿದರು. ಪರಿಣಾಮವಾಗಿ ಹಿಂಸೆ, ದಂಗೆ, ಲೂಟಿ, ಸುಲಿಗೆ ಪುನಃ ಮರುಕಳಿಸಿತು. ಅರ್ನಸ್ಟ್ ಬೇವಿನ್ ಇದಕ್ಕುತ್ತರ ವಾಗಿ ಈ ಸಮಸ್ಯೆಯಿಂದ ದೂರ ಸರಿಯಬೇಕೆಂದು ನಿರ್ಧರಿಸಿದನು.
೧೯೪೭ರ ಫೆಬ್ರವರಿಯಲ್ಲಿ ಬ್ರಿಟಿಷ್ ಸರಕಾರ ಪ್ಯಾಲೇಸ್ತೀನ್ ಪ್ರಶ್ನೆಯನ್ನು ವಿಶ್ವಸಂಸ್ಥೆಗೆ ಒಪ್ಪಿಸುವುದಾಗಿ ಘೋಷಿಸಿತು. ೧೯೪೭ರ ಏಪ್ರಿಲ್ ೨ರಂದು ಬ್ರಿಟನ್ ವಿಶ್ವಸಂಸ್ಥೆಯ ಕಾರ್ಯದರ್ಶಿಯನ್ನು ಮನವಿ ಮಾಡಿ, ಸಾಮಾನ್ಯ ಸಭೆಯಲ್ಲಿ ಚರ್ಚಿಸುವ ಮುಖ್ಯ ವಿಷಯಗಳಲ್ಲಿ ಪ್ಯಾಲೇಸ್ತೀನ್ ಪ್ರಶ್ನೆಯನ್ನು ಸೇರಿಸಲು ಕೇಳಿಕೊಂಡಿತು. ಅಲ್ಲದೆ, ವಿಶೇಷ ಸಮಿತಿಯನ್ನು ರಚಿಸಿ ಈ ಪ್ರಶ್ನೆಯನ್ನು ಅಧ್ಯಯನ ಮಾಡಿ ತೀರ್ಮಾನ ನೀಡಬೇಕೆಂದು ಆಶಿಸಿತು. ಸಾಮಾನ್ಯ ಸಭೆಯ ಸದಸ್ಯರ ಬೆಂಬಲ ಪಡೆದು ವಿಶ್ವಸಂಸ್ಥೆಯ ಕಾರ್ಯದರ್ಶಿ ೧೯೪೭ರ ಏಪ್ರಿಲ್ ೨೮ರಲ್ಲಿ ತುರ್ತಾಗಿ ವಿಶೇಷ ಸಾಮಾನ್ಯ ಸಭೆಯನ್ನು ಕರೆದು ಪ್ಯಾಲೇಸ್ತೀನ್ ವಿಚಾರವಾಗಿ ವಿಶೇಷ ಸಮಿತಿಯನ್ನು ರಚಿಸಿದನು. ಈ ಸಮಿತಿಯಲ್ಲಿ ೧೧ ಸದಸ್ಯ ರಾಷ್ಟ್ರಗಳು ಸದಸ್ಯರನ್ನಾಗಿ ನೇಮಿಸಿತು. ನಿರೀಕ್ಷೆಯಂತೆ ಯಹೂದಿಗಳು ಈ ಬೆಳವಣಿಗೆಯನ್ನು ಸ್ವಾಗತಿಸಿದರು. ಆದರೆ, ಅರಬ್ಬರು ತಿರಸ್ಕರಿಸಿ ಯಹೂದಿಗಳಿಗೆ ತಮ್ಮ ನೆಲವನ್ನು ಮೆಟ್ಟಲು ಯಾವುದೇ ಅರ್ಹತೆಯಿಲ್ಲವೆಂದು ಖಂಡಿಸಿದರು. ಸಮಿತಿಯ ವರದಿಯಲ್ಲಿ ಪ್ಯಾಲೇಸ್ತೀನನ್ನು ವಿಭಜನೆ ಮಾಡಲು ಬೃಹತ್ ಯೋಜನೆಯೊಂದನ್ನು ರೂಪಿಸಿ ಪ್ಯಾಲೇಸ್ತೀನನ್ನು ಮೂರು ಭಾಗಗಳನ್ನಾಗಿ ವಿಂಗಡಿಸುವುದಾಗಿ ತೀರ್ಮಾನಿಸಿತು. ಒಂದು ಭಾಗ ಅರಬರಿಗೆ, ಇನ್ನೊಂದು ಭಾಗ ಯಹೂದಿಯರಿಗೆ ಮತ್ತು ಮೂರನೇ ಭಾಗ ಜೆರುಸಲೇಂನ್ನು ಅಂತಾರಾಷ್ಟ್ರೀಯ ಸಂಘಟನೆಯ ಅಧೀನಕ್ಕೆ ಒಳಪಡಿಸುವುದೆಂದು ತೀರ್ಮಾನಿಸಲಾಯಿತು.
ಯಹೂದಿಗಳು ತಕರಾರಿಲ್ಲದೆ ವಿಶ್ವಸಂಸ್ಥೆಯ ಸಲಹೆಯನ್ನು ಸ್ವೀಕರಿಸಿದರು. ಏಕೆಂದರೆ ಕೊನೆಗೂ ಅವರದ್ದೇ ಆದ ರಾಜ್ಯವನ್ನು ಸ್ಥಾಪಿಸಲು ಒಂದು ಭೂಭಾಗವನ್ನು ಸೂಚಿಸಲಾಗಿದ್ದು, ಅಲ್ಲಿ ತಮ್ಮ ಕನಸಾದ ಸ್ವತಂತ್ರ ರಾಷ್ಟ್ರವನ್ನು ಘೋಷಿಸಬಹುದೆಂಬ ಭರವಸೆ ದೊರೆಯಿತು. ಅರಬ್ಬರು ಮಾತ್ರ ಇಡೀ ವಿಭಜನೆ ಯೋಜನೆಯನ್ನು ತಿರಸ್ಕರಿಸಿ, ಶ್ರೀಮಂತ ಅರಬ್ ರಾಷ್ಟ್ರಗಳು ಮತ್ತು ಅರಬ್ ಲೀಗ್ ಸದಸ್ಯ ರಾಷ್ಟ್ರಗಳ ಸಹಯೋಗ ದೊಂದಿಗೆ ಯಹೂದಿಗಳ ವಿರುದ್ಧ ಸೈನಿಕ ಕಾರ್ಯಾಚರಣೆ ನಡೆಸಿ ಜಯ ಸಾಧಿಸಬಹುದೆಂಬ ಧೈರ್ಯವಿತ್ತು. ಅವರ ಈ ಪ್ರತಿಕ್ರಿಯೆ ಸಮಂಜಸವಾದುದು ಹೌದು. ವಿಶ್ವಸಂಸ್ಥೆಯ ಯೋಜನೆಯನ್ನೇ ಅಧ್ಯಯನ ಮಾಡಿದರೆ, ಅರಬ್ಬರು ತಿರಸ್ಕರಿಸಿರುವುದಕ್ಕೆ ಕಾರಣಗಳು ದೊರೆಯುತ್ತವೆ. ೧೯೪೭ರಲ್ಲಿ ಪ್ಯಾಲೇಸ್ತೀನಿನಲ್ಲಿನ ಒಟ್ಟು ಜನಸಂಖ್ಯೆಯಲ್ಲಿ ಯಹೂದಿಗಳು ಕೇವಲ ೬೦೮೦೦೦ ಮಾತ್ರ. ಆದರೆ, ಅರಬ್ಬರು ೧,೩೨೭,೦೦೦ ರಷ್ಟಿದ್ದು ಅವರೇ ಬಹುಸಂಖ್ಯಾತ ಸಮುದಾಯ. ಭೂಮಿಯ ಒಡೆತನದಲ್ಲಿ ಯಹೂದಿಗಳು ಕೇವಲ ೧೦.೬ ದಷ್ಟು ಭೂಮಿಯ ಮಾಲೀಕರಾಗಿದ್ದರು. ಆದರೆ, ಅರಬ್ಬರು ೮೯.೪ದಷ್ಟು ಭೂಮಿಯ ಮಾಲೀಕರಾಗಿದ್ದರು. ವಿಶ್ವಸಂಸ್ಥೆ ಸೂಚಸಿದ ಒಟ್ಟು ಭೂಭಾಗ ಯಹೂದಿಗಳಿಗೆ ೫೬.೫, ಆದರೆ, ಅರಬರಿಗೆ ಕೇವಲ ೪೩.೫ದಷ್ಟು ಮಾತ್ರ ಈ ಅಂಕೆ ಸಂಖ್ಯೆಗಳು ಅಸಮತೋಲನ ವಾಗಿದ್ದು ಅರಬ್ಬರು ವಿರೋಧಿಸಲು ಸಮರ್ಥನೆಯನ್ನು ನೀಡುತ್ತವೆ.
ಸಮಿತಿ ಒಪ್ಪಿಸಿದ ವರದಿಯನ್ನು ವಿಶ್ವಸಂಸ್ಥೆ ಅನುಮೋದಿಸಿದ ನಂತರ ಬ್ರಿಟಿಷರು ಒಂದು ಘೋಷಣೆಯನ್ನು ಮಾಡಿ, ೧೯೪೮ರ ಮೇ ೧೫ರೊಳಗೆ ಪ್ಯಾಲೇಸ್ತಿನಿನಲ್ಲಿ ಮ್ಯಾಂಡೇಟರಿ ಆಡಳಿತವನ್ನು ವಜಗೊಳಿಸಿ, ವಾಪಸಾಗುವುದಾಗಿ ಹೇಳಿದರು ಮತ್ತು ಯೋಜನೆಯನ್ನು ಅನುಷ್ಠಾನ ಮಾಡಲು ಸೂಕ್ತ ವಾತಾವರಣವನ್ನು ಅರಬ್/ಯಹೂದಿಗಳಿಗೆ ಕಲ್ಪಿಸಲು ಈ ನಿರ್ಧಾರ ಅನಿವಾರ್ಯವೆಂದೂ ಒಪ್ಪಿಕೊಂಡರು. ಇದನ್ನು ಗಮನಿಸಿದ ಎರಡೂ ಸಮುದಾಯದವರು ಪರಸ್ಪರ ಸ್ಪರ್ಧೆಗಿಳಿದು, ಅದು ಹಿಂಸಾ ರೂಪವನ್ನು ತಾಳಿತು. ಎರಡೂ ಕಡೆಯಿಂದ ಸಾಕಷ್ಟು ಸಾವು ನೋವು ಉಂಟಾಯಿತು. ಪ್ರತೀ ಹಳ್ಳಿ ಯಲ್ಳೂ ಹಿಂಸೆಯ ಪ್ರಭಾವ ತಟ್ಟಿತು. ಯಹೂದಿಗಳು ಆರಂಭದಿಂದಲೇ ಮೇಲುಗೈ ಸಾಧಿಸಿದ್ದು, ಸಾವಿರಾರು ಮುಗ್ಧ ಅರಬ್ ಕುಟುಂಬಗಳು ಹಿಂಸೆಯನ್ನು ಎದುರಿಸಲಾಗದೆ, ನೆರೆ ರಾಷ್ಟ್ರಗಳಿಗೆ ಪಲಾಯಗೈದರು. ಕೆಲವರು ಯಹೂದಿಗಳ ವಿರುದ್ಧ ಸೆಣಸಾಡಿ ಸಾವನ್ನಪ್ಪಿದರು. ಇಡೀ ಏಪ್ರಿಲ್ ತಿಂಗಳು(೧೯೪೮) ಪ್ಯಾಲೇಸ್ತೀನ್ ಮತ್ತು ಪ್ಯಾಲೇಸ್ತೀನಿ ಯರು ಭೀಕರವಾದ ಹಿಂಸೆಯನ್ನು ಕಂಡಿತು.
೧೯೪೮ರ ಕೊನೆಯ ವೇಳೆಗೆ ಸರಿಸುಮಾರು ಅರ್ಧ ಮಿಲಿಯ ಅರಬ್ಬರು ರಕ್ಷಣೆಗಾಗಿ ಜೀವ ಭಯದಿಂದ ಪ್ಯಾಲೇಸ್ತೀನ್ ಬಿಟ್ಟು ಬೇರೆ ದೇಶಕ್ಕೆ ವಲಸೆ ಹೋದರು. ಪ್ಯಾಲೇಸ್ತೀನಿ ಅರಬ್ಬರ ದೃಷ್ಟಿಯಿಂದ ಇದೊಂದು ಹೊಸ ಅಧ್ಯಾಯದ ಆರಂಭ-ಪ್ಯಾಲೇಸ್ತೀನಿ ನಿರಾಶ್ರಿತರ ಸಮಸ್ಯೆ ಉಗಮವಾಯಿತು. ಯಹೂದಿಗಳು, ರೋಮನರು ಅವರ ವಿರುದ್ಧ ಆರಂಭಿಸಿದ ಹಿಂಸೆಯಿಂದ(ಅವರು ಹೇಳಿಕೊಳ್ಳುವಂತೆ) ರಕ್ಷಿಸಿಕೊಳ್ಳಲು ದೇಶ ಬಿಟ್ಟು ಬೇರೆ ದೇಶಗಳಲ್ಲಿ ನಿರಾಶ್ರಿತರಾಗಿ ಸುಮಾರು ೨೦೦೦ ವರ್ಷ ಬದುಕಿದ್ದರೂ, ಬದುಕಿನ ಕಹಿ ನೆನಪುಗಳನ್ನು ೧೯೪೮ರಲ್ಲಿ ಅರಬರಿಗೆ ಹಸ್ತಾಂತರಿಸಿದರು.
೧೯೪೮ರ ಮೇ ೧೪ರ ಮಧ್ಯರಾತ್ರಿ ಪ್ಯಾಲೇಸ್ತೀನಿನ ಒಂದು ಭಾಗ ಯಹೂದಿ ರಾಷ್ಟ್ರವಾಗಿ ಇಸ್ರೇಲ್ ಹುಟ್ಟಿಕೊಂಡಿತು. ಹಲವು ದಶಕಗಳ ಸತತ ಪರಿಶ್ರಮದಿಂದ ಈ ಒಂದು ಕನಸನ್ನು ಕಾರ್ಯರೂಪಕ್ಕೆ ತಂದೆವು ಎಂಬ ಹೆಮ್ಮೆಯಿಂದ ಈ ಘಟನೆಯನ್ನು ವಿಜೃಂಭಣೆಯಿಂದ ಆಚರಿಸಿದರು. ಮರುದಿನವೇ ಬ್ರಿಟಿಷ್ ಹೈ ಕಮಿಶನರ್ ವಾಪಸಾದನು. ಹೊಸ ರಾಜ್ಯ ಎಂದು ಯಹೂದಿಯರು ಇಸ್ರೇಲ ಡೇವಿಡ್ ಬೆನ್ ಗುರಿಯನ್ ಘೋಷಿಸಿ ದರು. ಅವನೇ ಮೊದಲ ಪ್ರಧಾನಮಂತ್ರಿಯಾಗಿ ನೇಮಕವಾದರೆ, ಜೈಮ್ ವೀಜ್‌ಮನ್ ಇಸ್ರೇಲ್‌ನ ಪ್ರಥಮ ಅಧ್ಯಕ್ಷನಾದನು. ೫೦ ವರ್ಷಗಳ ಜಿಯೋನಿಸಂ ಚಳವಳಿಯ ಫಲಿತಾಂಶವಾಗಿ ಯಹೂದಿಗಳು ತಮ್ಮದೇ ದೇಶವನ್ನು ಹೊಂದಿದರು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೯. ಪ್ರಾದೇಶಿಕವಾಗಿ ಇಸ್ರೇಲ್ ರಾಜ್ಯ ಅನನ್ಯತೆ ಮತ್ತು ಪ್ಯಾಲೇಸ್ತೀನಿ ಅರಬ್ಬರ
ಇಸ್ರೇಲ್ ಸೈನ್ಯದ ನೇತೃತ್ವ ವಹಿಸಿದ ಮೋಷೆ ದಯಾನ್ ಘಟನೆಯ ತೀವ್ರತೆಯನ್ನು ಗಮನಿಸಿ ವಿಶ್ವಸಂಸ್ಥೆ ಮಧ್ಯ ಪ್ರವೇಶ ಮಾಡಿ ಯುದ್ಧ ವಿರಾಮ ಘೋಷಿಸುವ ನಿರೀಕ್ಷೆಯಲ್ಲಿದ್ದರೂ, ಅದಾಗುವ ಮುನ್ನವೇ ಯುದ್ಧಾನುಕೂಲವಿರುವ ಸೂಕ್ಷ್ಮ ಪ್ರದೇಶ ಗಳಲ್ಲಿ ಮತ್ತು ಗಡಿಗಳಲ್ಲಿ ಭದ್ರತಾ ವ್ಯವಸ್ಥೆಯನ್ನು ಸ್ಥಾಪಿಸಬೇಕೆಂಬ ಆಶಯ ಹೊಂದಿದ್ದನು. ಅದಕ್ಕಾಗಿಯೇ, ಇಸ್ರೇಲ್ ಸೈನಿಕ ಕಾರ್ಯಾಚರಣೆ ಮುಂದುವರಿಯಿತು. ನಿರ್ದಿಷ್ಟ ಗುರಿಯಿಟ್ಟುಕೊಂಡ ಈ ಕಾರ್ಯಾಚರಣೆಯಲ್ಲಿ ಇಸ್ರೇಲ್ ಅರಬ್ ದೇಶಗಳಿಗೆ ಸೇರಿದ ಕೆಲವು ಫಲವತ್ತಾದ ಭೂಮಿಯನ್ನು ಆಕ್ರಮಿಸಿಕೊಂಡಿತು. ಈಜಿಪ್ಟ್‌ಗೆ ಸೇರಿದ ಸಿನೈಯನ್ನು ಭಾಗಶಃ ೧೯೫೬ರ ಎರಡನೆ ಅರಬ್-ಇಸ್ರೇಲ್ ಯುದ್ಧದ ಸಮಯದಲ್ಲಿ ಆಕ್ರಮಿಸಿಕೊಂಡಿತ್ತು. ಈಗ ಅದನ್ನು ಪೂರ್ಣವಾಗಿ ಆಕ್ರಮಿಸಿಕೊಂಡಿತು. ಜೋರ್ಡಾನ್‌ಗೆ ಸೇರಿದ ಪಶ್ಚಿಮ ದಂಡೆಯನ್ನು ಮತ್ತು ಪೂರ್ವ ಜೆರುಸಲೇಂ ಪ್ರದೇಶಗಳನ್ನು ಯಶಸ್ವಿ ಯಾಗಿ ಇಸ್ರೇಲ್ ಆಕ್ರಮಿಸಿಕೊಂಡಿತು. ಈ ಕಾರ್ಯಾಚರಣೆಗಳು ಕೇವಲ ೬ ದಿನಗಳಿಗೆ ಸೀಮಿತಗೊಂಡಿದ್ದು, ಇದೊಂದು ಇಸ್ರೇಲ್ ಸೈನಿಕ ಇತಿಹಾಸದಲ್ಲಿ ಒಂದು ಯಶಸ್ವಿ ಕಾರ್ಯಾಚರಣೆ. ಈ ಯುದ್ಧವು ಕೇವಲ ಆರು ದಿನಗಳಲ್ಲಿ ಮುಗಿದಿರುವುದರಿಂದ ಸಿಕ್ಸ್ ಡೇಸ್ ವಾರ್ ಎಂದೂ ಕರೆಯಲಾಯಿತು. ನಾಸರನ ಸೇನೆ ಸಂಪೂರ್ಣವಾಗಿ ವಿಫಲವಾಯಿತು ಮತ್ತು ಅರಬ್ ಸಮುದಾಯದ ಹೋರಾಟ ದುರ್ಬಲಗೊಂಡಿತು. ಸಿನೈಯಲ್ಲಿರುವ ತೈಲ ಬಾವಿಗಳು ಇಸ್ರೇಲ್ ಕೈ ಸೇರಿತು. ಜೋರ್ಡಾನ್ ಸರಕಾರ ಪಶ್ಚಿಮ ದಂಡೆ ಮತ್ತು ಪೂರ್ವ ಜೆರುಸಲೇಂನ ಫಲವತ್ತಾದ ಮತ್ತು ಪವಿತ್ರ ಭೂಮಿಯನ್ನು ಕಳೆದುಕೊಂಡಿತು. ಇಸ್ರೇಲ್ ಸೈನಿಕ ಕಾರ್ಯಾಚರಣೆಯಿಂದ ಆಕ್ರಮಿತ ಪ್ರದೇಶದಲ್ಲಿದ್ದ ಸುಮಾರು ೧,೦೦,೦೦೦ದಷ್ಟು ಹೊಸ ಪ್ಯಾಲೇಸ್ತೀನಿ ಅರಬ್ ನಿರಾಶ್ರಿತರಿಗೆ ಜೋರ್ಡಾನ್ ಅಸರೆ ನೀಡಬೇಕಾಯಿತು. ಅವಮಾನಕ್ಕೊಳಗಾದ ಅಬ್ದುಲ್ ನಾಸರ್ ಮತ್ತು ದೊರೆ ಹುಸೇನ್ ಒಂದು ಹೊಸ ಬಗೆಯ ಕತೆಯನ್ನು ರಚಿಸಿ, ಇಸ್ರೇಲ್ ನಡೆಸಿದ ಈ ದಾಳಿಯ ಹಿಂದೆ ಬ್ರಿಟಿಷ್ ಮತ್ತು ಅಮೆರಿಕ ದೇಶಗಳ ಕೈವಾಡವಿದೆ ಎಂದೂ ಆರೋಪಿಸಿದರು. ಇವೆಲ್ಲವೂ ಅರಬ್ ಮುಖಂಡರ ದೌರ್ಬಲ್ಯಗಳೇ. ಅಷ್ಟಾಗಿಯೂ, ಇಸ್ರೇಲ್ ರಾಜ್ಯ ಸ್ವಲ್ಪ ಕಾಲ ನೆಮ್ಮದಿ ಯಿಂದ ಉಸಿರುಬಿಡುವಂತಾಯಿತು.
ಶಾಂತಿ ಮತ್ತು ಯುದ್ಧ ೧೯೬೭–೮೩
ಆರು ದಿನಗಳ ಯುದ್ಧಾನಂತರ ಇಸ್ರೇಲ್ ಆಕ್ರಮಿಸಿಕೊಂಡ ಪೂರ್ವ ಜೆರುಸಲೇಂ, ಗಾಝ ಪಟ್ಟಿ, ಪಶ್ಚಿಮ ದಂಡೆ, ಗೋಲ್ಡನ್ ಹೈಟ್ಸ್ ಮತ್ತು ಸಿನೈ ಮರುಭೂಮಿಯನ್ನು ತನ್ನ ಆಡಳಿತ ವ್ಯಾಪ್ತಿಗೆ ತಂದಿತು. ಈ ಆಕ್ರಮಿತ ಪ್ರದೇಶ ಸುಮಾರು ೨೮,೦೦೦ ಚದರ ಮೈಲಿಗಳಷ್ಟು ವಿಸ್ತಾರವಾದ ಭೂಮಿ. ೧೯೪೮ರಲ್ಲಿ ಇಸ್ರೇಲ್ ವಶವಿದ್ದ ಭೂಮಿಗಿಂತ ಮೂರು ಪಟ್ಟು ದೊಡ್ಡದು. ಇಸ್ರೇಲ್ ಸರಕಾರ ಅರಬ್‌ರೊಂದಿಗೆ ಶಾಂತಿ ಮಾತುಕತೆ ಆರಂಭಿಸಿ ಸೌಹಾರ್ದತೆಯಿಂದ ಇರಲು ಅರಬ್ಬರ ಮೇಲೆ ಒತ್ತಾಯ ಹೇರಲು ಈ ಆಕ್ರಮಿತ ಪ್ರದೇಶಗಳನ್ನು ಅಸ್ತ್ರವನ್ನಾಗಿ ಬಳಸಲು ನಿರ್ಧರಿಸಿತು. ಅರಬ್ ಸಮುದಾಯವು ೬೭ರ ಯುದ್ಧದಲ್ಲಿ ಅನುಭವಿಸಿದ ಸೋಲು ಇನ್ನೊಂದು ಅವಮಾನವೆಂದು ತಿಳಿದು, ಇಸ್ರೇಲ್ ಸರಕಾರದೊಂದಿಗೆ ಸಮಾನವಾಗಿ ಮಾತುಕತೆ ಆರಂಭಿಸಲು ಇಷ್ಟ ಪಡುವುದಿಲ್ಲ. ಅದರಲ್ಲೂ ಮುಖ್ಯವಾಗಿ, ಈಜಿಪ್ಟ್ ತನ್ನ ಪ್ರಭಾವವನ್ನು ಪ್ರಾದೇಶಿಕ ಮಟ್ಟದಲ್ಲಿ ಪುನರ್ ಸ್ಥಾಪಿಸಲು ಯೋಜನೆ ಮಾಡಿತು.
ಪುನಃ ಅರಬ್ ಸಮುದಾಯ ಸೂಡಾನ್ ದೇಶದ ನಗರವಾದ ಖಾರ್‌ಟೌಮ್‌ನಲ್ಲಿ ಸಭೆ ಸೇರಿ, ಇಸ್ರೇಲ್ ಸ್ಥಾಪನೆಯನ್ನು ಗೌರವಿಸಬಾರದು. ಅದರೊಂದಿಗೆ ಯಾವುದೇ ಕಾರಣಕ್ಕೂ ಶಾಂತಿ ಮಾತುಕತೆಗೆ ಸಕಾರಾತ್ಮಕವಾಗಿ ಪ್ರತಿಕ್ರಿಯಿಸಬಾರದು ಎಂದು ಒಮ್ಮತದ ನಿರ್ಣಯ ತೆಗೆದುಕೊಂಡಿತು. ಈಜಿಪ್ಟ್ ಸಿರಿಯಾ ಮತ್ತು ಜೋರ್ಡಾನ್ ೬೭ರ ಯುದ್ಧದ ಸಮಯದಲ್ಲಿ ಅನುಭವಿಸಿದ ಆರ್ಥಿಕ ನಷ್ಟವನ್ನು ತುಂಬಲು ಮತ್ತು ಆ ದೇಶಗಳ ಅಭಿವೃದ್ದಿಗೆ ಬೇಕಾದ ಸಂಪತ್ತನ್ನು ಸೌದಿ ಅರೇಬಿಯಾ ಮತ್ತು ಕುವೈತ್ ಕೊಡುವುದಾಗಿ ಒಪ್ಪಿಕೊಂಡವು. ರಷ್ಯಾ ಕೂಡ ಈಜಿಪ್ಟ್‌ನ ಸೈನ್ಯದ ಪುನಾರಚನೆಯನ್ನು ಕೈಗೆತ್ತಿಕೊಂಡಿತು. ಸಂಕಷ್ಟದಲ್ಲಿದ್ದ ಅಧ್ಯಕ್ಷ ಅಬ್ದುಲ್ ನಾಸರ್ ಹೆಚ್ಚು ಹೆಚ್ಚು ರಷ್ಯಾ ವನ್ನೇ ಅವಲಂಬಿಸಿರುವುದನ್ನು ಸೂಕ್ಷ್ಮವಾಗಿ ಗಮನಿಸಿದ ಅಮೆರಿಕ ತನ್ನ ಇರುವಿಕೆಗೆ ಸಂಚಕಾರ ಬರಬಹುದೆಂಬ ಭಯದಿಂದ ತನ್ನ ಮಿತ್ರ ರಾಜ್ಯವಾದ ಇಸ್ರೇನ್‌ನ ಸೈನ್ಯ ಪುನಾರಚನೆಗೆ ಪ್ರೋ ಪ್ರಾದೇಶಿಕ ನೆಲೆಯ ಎರಡು ಗುಂಪುಗಳಾದ ಯಹೂದಿ ಮತ್ತು ಅರಬ್ಬರ ನಡುವಿನ ಬಿಕ್ಕಟ್ಟನ್ನು ರಷ್ಯಾ ಮತ್ತು ಅಮೆರಿಕ ತಮ್ಮ ಸ್ವಾರ್ಥ ಆಸಕ್ತಿಗಳನ್ನು ಈಡೇರಿಸಿಕೊಳ್ಳಲು ಉಪಯೋಗಿಸಿಕೊಂಡವು. ರಷ್ಯಾ ಮತ್ತು ಅಮೆರಿಕ ದೇಶಗಳ ನಡುವಿನ ಈ ಪೈಪೋಟಿಯು ಜಾಗತಿಕ ಶಾಂತಿಗೆ ಭಂಗ ತರುವಂತಹದ್ದು ಎಂದು ಕೂಡ ಆ ದೇಶಗಳು ಅರಿತಿದ್ದವು. ಆ ಕಾರಣಕ್ಕಾಗಿಯೇ, ಅಮೆರಿಕಾ ಆತುರದಲ್ಲಿ ತಾನು ಶಾಂತಿಪ್ರಿಯ ರಾಷ್ಟ್ರವೆಂದು ಸಮರ್ಥಿಸಿಕೊಳ್ಳಲು, ಮಧ್ಯಪ್ರಾಚ್ಯ ಪ್ರದೇಶದಲ್ಲಿ ಶಾಂತಿ ಸ್ಥಾಪನೆಗೆ ಪ್ರಯತ್ನವನ್ನು ಆರಂಭಿಸಿತು. ಇದಕ್ಕೆ ರಷ್ಯಾ ಯಾವುದೇ ಅಡ್ಡಿಯನ್ನೂ ಮಾಡಿರಲಿಲ್ಲ. ನಾಸರ್ ಕೂಡ ಅಮೆರಿಕದ ನೇತೃತ್ವದಲ್ಲಿ ಶಾಂತಿ ಮಾತುಕತೆಗೆ ಚಾಲನೆ ನೀಡುವುದಕ್ಕೆ ತನ್ನ ಸಮ್ಮತಿ ವ್ಯಕ್ತಪಡಿಸಿದ. ಹಾಗೆಯೇ ಜೋರ್ಡಾನ್ ದೊರೆ ಹುಸೇನ್, ಇದಕ್ಕುತ್ತರವಾಗಿ ಇಸ್ರೇಲ್ ಸರಕಾರ ತನ್ನ ಮಂತ್ರಿಗಳ ಸಭೆ ಕರೆದು ಭವಿಷ್ಯ ದಲ್ಲಿ ಮಾಡಬೇಕಾದ ಕಾರ್ಯ ತಂತ್ರದ ಕುರಿತು ನೀಲಿ ನಕ್ಷೆಯನ್ನು ರಚಿಸಿಕೊಂಡಿತು.
ಇಸ್ರೇಲ್ ರಾಜ್ಯ ಸ್ಥಾಪನೆಯ ನಂತರ ನಡೆದ ಎಲ್ಲ ಅರಬ್-ಇಸ್ರೇಲಿ ಯುದ್ಧದಲ್ಲಿ ಈಜಿಪ್ಟ್, ಜೋರ್ಡಾನ್ ಮುಂಚೂಣಿಯಲ್ಲಿದ್ದು ಹೋರಾಟ ನಡೆಸಿ, ಅತೀ ಹೆಚ್ಚು ನಷ್ಟವನ್ನು ಅನುಭವಿಸಿದ್ದವು. ಅದಕ್ಕಾಗಿಯೇ ಇರಬಹುದು. ಈ ಎರಡು ದೇಶಗಳು ಶಾಂತಿ ಮಾತುಕತೆಗೆ ಪರೋಕ್ಷವಾಗಿ ಹಸಿರು ನಿಶಾನೆ ತೋರಿಸಿರುವುದು. ಈಜಿಪ್ಟ್ ಮತ್ತು ಜೋರ್ಡಾನ್ ರಾಜ್ಯಗಳ ಇಂತಹ ಹಠಾತ್ ಬದಲಾವಣೆಯನ್ನು ಯಾವುದೇ ಅರಬ್ ದೇಶಗಳು ನಿರೀಕ್ಷಿಸಿರಲಿಲ್ಲ. ಹಾಗಾಗಿ, ಉಳಿದ ಅರಬ್ ರಾಷ್ಟ್ರಗಳು ಮತ್ತು ಪ್ಯಾಲೇಸ್ತೀನಿ ನಿರಾಶ್ರಿತರು ತೀವ್ರಗಾಮಿ ನಿಲುವನ್ನು ತೆಗೆದುಕೊಂಡು ಇಸ್ರೇಲ್‌ನೊಂದಿಗೆ ಶಾಂತಿ ಮಾತುಕತೆಗೆ ಸಹಕರಿಸುವ ಲಕ್ಷಣವಿರಲಿಲ್ಲ. ಅಲ್ಲದೆ, ಇಸ್ರೇಲ್ ವಿರುದ್ಧ ಹೋರಾಟ ಮುಂದುವರಿಸುವುದಾಗಿ ಘೋಷಿಸಿದವು. ಅರಬ್ ಜಗತ್ತಿಗೆ ವಿಶ್ವಸಂಸ್ಥೆಯ ಸದಸ್ಯರಾಗಿರುವ ತೃತೀಯ ಜಗತ್ತಿನ ಸದಸ್ಯ ರಾಷ್ಟ್ರಗಳ ಬೆಂಬಲವಿತ್ತು. ಅವರೆಲ್ಲರೂ ಪ್ಯಾಲೇಸ್ತೀನಿ ಸಮಸ್ಯೆಯ ಕುರಿತು ಅನುಕಂಪದಿಂದ ನ್ಯಾಯಬದ್ಧವಾದ ಖಾಯಂ ರಾಜಕೀಯ ಪರಿಹಾರಕ್ಕೆ ಬದ್ಧರಾಗಿದ್ದರು.
ತೃತೀಯ ಜಗತ್ತಿನ ಸದಸ್ಯ ರಾಷ್ಟ್ರಗಳ ಒತ್ತಾಯದಿಂದ ವಿಶ್ವಸಂಸ್ಥೆಯ ೨೪೨ ಸಂಖ್ಯೆಯ ಒಂದು ಠರಾವುವನ್ನು ಹೊರಡಿಸಿ
೧. ಅರಬ್ ಪ್ರಾಂತಗಳ ಮೇಲೆ ಇಸ್ರೇಲ್ ಮಾಡಿದ ಆಕ್ರಮಣ ಮತ್ತು ಬಲಾತ್ಕಾರದ ಪ್ರವೇಶವನ್ನು ಅಧಿಕೃತವಾಗಿ ಖಂಡಿಸಿತು.
೨. ಇಸ್ರೇಲ್ ಆಕ್ರಮಿಸಿಕೊಂಡ ಎಲ್ಲ ಪ್ರದೇಶಗಳನ್ನು ಆಯಾಯ ಅರಬ್ ದೇಶಗಳಿಗೆ ಹಿಂದಿರುಗಿಸಬೇಕು ಎಂದು ಸೂಚಿಸಿತು.
೩. ಇಸ್ರೇಲ್ ರಾಜ್ಯವನ್ನು ಗೌರವಿಸಬೇಕು ಎಂದು ಅರಬ್ ಸಮುದಾಯವನ್ನು ಒತ್ತಾಯಿಸಿತು.
೪. ಪ್ಯಾಲೇಸ್ತೀನಿಯರ ಹಕ್ಕುಗಳನ್ನು ರಕ್ಷಿಸಲು ಇಸ್ರೇಲ್ ಸರಕಾರವನ್ನು ಒತ್ತಾಯಿಸಿತು.
೨೪೨ ಸಂಖ್ಯೆಯ ಠರಾವಿನಲ್ಲಿರುವ ಅಂಶಗಳಿಗೆ ಅರಬ್ ಮತ್ತು ಯಹೂದಿಗಳು ಒಪ್ಪಿಗೆ ಪಡೆಯಲು ವಿಶ್ವಸಂಸ್ಥೆಯ ವಿಶೇಷ ಪ್ರತಿನಿಧಿ ಗುನ್ನಾರ್ ಜರಿಂಗ್‌ನು ಮಧ್ಯವರ್ತಿ ಯಾಗಿಯೂ ಪ್ರಯತ್ನ ಮಾಡಿದ. ಆದರೆ ಯಾವುದೇ ಪ್ರತಿಫಲ ದೊರೆಯಲಿಲ್ಲ ಮತ್ತು ೧೯೭೦ರ ಹೊತ್ತಿಗೆ ಪರಿಸ್ಥಿತಿ ಮತ್ತಷ್ಟು ಹದಗೆಟ್ಟಿತು. ಪುನಃ ಇಸ್ರೇಲ್‌ನೊಂದಿಗೆ ಸಂಘರ್ಷಕ್ಕೆ ಅರಬ್ ಜಗತ್ತು ವೇದಿಕೆ ಸಿದ್ಧ ಮಾಡಿತು. ಇದನ್ನು ವಾರ್ ಆಫ್ ಎಟ್ರಿಶನ್ ಎಂದು ಕರೆಯಲಾಯಿತು. ೧೯೭೦ರಲ್ಲಿ ಈಜಿಪ್ಟ್ ಅಧ್ಯಕ್ಷ ಅಬ್ದುಲ್ ನಾಸರ್, ಇದ್ದಕ್ಕಿ ದ್ದಂತೆ ದುರ್ಮರಣ ಹೊಂದಿದನು. ಅವನ ಉತ್ತರಾಧಿಕಾರಿಯಾಗಿ, ಅವನ ಸಹೋದ್ಯೋಗಿ ಹಾಗೂ ಅವನೊಂದಿಗೆ ದೀರ್ಘಕಾಲ ಉಪಾಧ್ಯಕ್ಷನಾಗಿ ಸೇವೆಯಲ್ಲಿದ್ದ ಅನ್ವರ್ ಸಾದತ್ ಅಧಿಕಾರವನ್ನು ವಹಿಸಿಕೊಂಡನು. ನಾಸರ್‌ನ ಅಧಿಕಾರಾವಧಿಯಲ್ಲಿ, ಅವನ ಎಲ್ಲ ಸುಧಾರಣೆಗಳಿಗೆ ಸಾಮಾನ್ಯವಾಗಿ ಬೆಂಬಲ ವ್ಯಕ್ತಪಡಿಸಿದ್ದರೂ ಕೂಡ, ಅನ್ವರ ಸಾದತ್‌ಗೆ ಈಜಿಪ್ಟ್‌ನ ಅನನ್ಯತೆಯ ಕುರಿತು(ಅರಬ್ ಜಗತ್ತಿನಲ್ಲಿ) ತನ್ನದೇ ಕೆಲವು ಅಭಿಪ್ರಾಯ ಗಳಿದ್ದವು. ಅವನ ದೃಷ್ಟಿಯಲ್ಲಿ ಈಜಿಪ್ಟ್‌ನ ಆಸಕ್ತಿಗಳಿಗೆ ಮೊದಲು ಪ್ರಾಶಸ್ತ್ಯ ನಂತರದಷ್ಟೆ, ಇತರ ಅರಬ್ ದೇಶಗಳ ಆಸಕ್ತಿಗಳನ್ನು ಪ್ರತಿನಿಧಿಸುವುದು. ಹಾಗಾಗಿ, ಈಜಿಪ್ಟ್‌ನ ಸಂಪತ್ತು ಮೊದಲು ಈಜಿಪ್ಟ್‌ನ ಜನತೆಯ ಅಭಿವೃದ್ದಿಗೆ ಲಭ್ಯವಾಗಬೇಕು. ಜನರ ಸಮಸ್ಯೆಗಳನ್ನು ಬಗೆಹರಿಸಿ ಎಲ್ಲಿಯಾದರೂ ಹೆಚ್ಚುವರಿ ಸಂಪತ್ತು ಉಳಿದರೆ, ಅದು ಇತರ ಅರಬ್ ಸಮುದಾಯದ ಇಷ್ಟಾರ್ಥಗಳನ್ನು ಈಡೇರಿಸಲು ವ್ಯಯಿಸಬಹುದು ಎಂಬುದು ಅವನ ಅಭಿಪ್ರಾಯ. ಅಂದರೆ ೧೯೫೨ರಲ್ಲಾದ ಸಮಾಜವಾದಿ ಕ್ರಾಂತಿ ನಂತರ, ಅಬ್ದುಲ್ ನಾಸರ್ ಅನಾವಶ್ಯಕವಾದ ಈಜಿಪ್ಟ್‌ನ ದೇಶದ ಸಂಪತ್ತನ್ನು ಅರಬ್-ಇಸ್ರೇಲ್ ಯುದ್ಧಗಳಿಗೆ ಬಳಸಿದನು. ಪಾನ್-ಅರಬಿಸಂ ಚಳವಳಿಯ ಹೆಸರಿನಲ್ಲಿ ಹೆಚ್ಚಿನ ಸಂಪತ್ತು ಸೈನ್ಯದ ರಚನೆಗೆ, ಶಸ್ತ್ರಾಸ್ತ್ರಗಳ ಖರೀದಿಗೆ ನಾಸರ್ ಬಳಸುತ್ತಿದ್ದ ಎಂಬುದು ಸಾದತ್‌ನ ವಾದ. ಎಂದಿಗೂ ಅದು ಈಜಿಪ್ಟ್‌ನ ಸಾಮಾಜಿಕ, ಆರ್ಥಿಕ, ಸಾಂಸ್ಕೃತಿಕ ಅಭಿವೃದ್ದಿಗೆ ಲಭಿಸುತ್ತಿರಲಿಲ್ಲ. ತನ್ನ ಪ್ರತಿಷ್ಠೆಯನ್ನು ಅರಬ್ ಜಗತ್ತಿನಲ್ಲಿ ಸಮರ್ಥಿಸಿಕೊಳ್ಳಲು ಈಜಿಪ್ಟ್ ಜನತೆಯ ಆಶೋತ್ತರಗಳನ್ನು ಪ್ಯಾಲೇಸ್ತೀನಿಯರ ಸಮಸ್ಯೆಯ ಹೆಸರಿನಲ್ಲಿ ಮಾಡಿಕೊಂಡ ಎಂಬುದು ಸಾದತ್‌ನ ಅಭಿಪ್ರಾಯ. ಹಾಗಾಗಿ, ಅವನ ಕಾಲ ನಂತರ ಅಧಿಕಾರಕ್ಕೆ ಬಂದ ಅನ್ವರ್ ಸಾದತ್‌ಗೆ ಈಜಿಪ್ಟ್ ಮತ್ತು ಈಜಿಪ್ಟ್ ಜನತೆ ಮೊದಲ ಪ್ರಾಶಸ್ತ್ಯ.
ತನ್ನ ದೇಶದ ಕೈಗಾರಿಕೀಕರಣ, ಆರ್ಥಿಕ ಭದ್ರತೆ ಮತ್ತು ಲಾಭದಾಯಕ ಉದ್ಯಮಗಳನ್ನು ಪ್ರೋ ಅನ್ವರ್ ಸಾದತ್ ವಿದೇಶದಿಂದ ಅಧಿಕ ಪ್ರಮಾಣದ ಬಂಡವಾಳ ನಿರೀಕ್ಷಿಸುತ್ತಿದ್ದ. ಆದ್ದರಿಂದ, ಸಮಾಜವಾದಿ ವ್ಯವಸ್ಥೆ ಮತ್ತು ರಷ್ಯಾದಂತಹ ರಾಷ್ಟ್ರದ ಸ್ನೇಹತ್ವದಿಂದ ದೂರ ಸರಿಯುವುದಕ್ಕೂ ಅವನು ಯಾವುದೇ ಅಂಜಿಕೆ ವ್ಯಕ್ತಪಡಿಸಿಲ್ಲ. ಅದೇ ಸಮಯದಲ್ಲಿ ರಷ್ಯಾ ಮತ್ತು ಅಮೆರಿಕಾ ಸಾದತ್‌ನ ಮೇಲೆ ಒತ್ತಾಯ ಹೇರಿ, ಇಸ್ರೇನ್‌ನೊಂದಿಗೆ ಶಾಂತಿ ಮಾತುಕತೆಗೆ ಇಡೀ ಅರಬ್ ಜಗತ್ತನ್ನು ಒಪ್ಪಿಸಲು ಕರೆ ಕೊಟ್ಟವು. ಮಧ್ಯಪ್ರಾಚ್ಯ ಪ್ರದೇಶದಲ್ಲಿರುವ ಅತಂತ್ರ ರಾಜಕೀಯ ಬಿಕ್ಕಟ್ಟಿಗೆ ಖಾಯಂ ಪರಿಹಾರವನ್ನು ತಮ್ಮ ನೇತೃತ್ವದಲ್ಲಿಯೇ ಸಾಧ್ಯವೆಂಬುದನ್ನು ಅರಬ್ ಜಗತ್ತಿಗೆ ಮನದಟ್ಟು ಮಾಡುವ ಹುನ್ನಾರು ಇದು. ಸಾದತ್ ಮಾತ್ರ ತನ್ನ ದುರ್ಬಲ ಮುಖಂಡತ್ವ ದಡಿಯಲ್ಲಿ ಆ ಪ್ರಯತ್ನಕ್ಕೆ ಕೈ ಹಾಕಲು ಸಿದ್ಧವಾಗಿರಲಿಲ್ಲ. ಅದಕ್ಕೆ ವಿರುದ್ಧವಾಗಿ ತನ್ನ ದೇಶದ ಸೈನ್ಯವನ್ನು ಪುನಾರಚಿಸಲು ಹೆಚ್ಚು ಗಮನ ಹರಿಸಿದನು. ಇದಕ್ಕೆ ಕಾರಣವೂ ಇದೆ. ಸಿನೈ ಮರುಭೂಮಿ ನಿಜವಾಗಿ ಈಜಿಪ್ಟ್‌ಗೆ ಸೇರಿದ್ದು. ನಾಸರ್‌ನ ನೇತೃತ್ವದಲ್ಲಿ ನಡೆದ ಎರಡನೆಯ ಅರಬ್-ಇಸ್ರೇಲಿ ಯುದ್ಧದ ಸಮಯದಲ್ಲಿ ಇಸ್ರೇಲ್ ಸಿನೈ ಪ್ರದೇಶದ ಒಂದು ಭಾಗವನ್ನು ಆಕ್ರಮಿಸಿ, ಅದನ್ನು ವಾಪಾಸ್ಸು ಈಜಿಪ್ಟ್‌ಗೆ ಬಿಟ್ಟು ಕೊಟ್ಟಿರಲಿಲ್ಲ. ೧೯೬೭ರ ಈ ಮೂರನೇ ಅರಬ್-ಇಸ್ರೇಲಿ ಯುದ್ಧದ ಸಮಯದಲ್ಲಿ ಸಿನೈಯನ್ನು ಸಂಪೂರ್ಣವಾಗಿ ಇಸ್ರೇಲನ್ನು ಆಕ್ರಮಿಸಿತು. ಅಲ್ಲದೆ, ಅಲ್ಲಿರುವ ಎಲ್ಲ ತೈಲ ಬಾವಿಗಳನ್ನು ತನ್ನ ಸ್ವಾಧೀನಕ್ಕೆ ತೆಗೆದುಕೊಂಡಿತು. ಈಜಿಪ್ಟ್ ದೇಶಕ್ಕೆ ಬೇಕಾದ ಹೆಚ್ಚಿನ ಪ್ರಮಾಣದ ತೈಲವನ್ನು ಈ ಬಾವಿಗಳಿಂದ ಉತ್ಪಾದಿಸಲಾಗುತ್ತಿತ್ತು. ನಾಸರ್‌ನ ಕಾಲದಲ್ಲಿ ಈಜಿಪ್ಟ್ ಸರಕಾರ ರಷ್ಯಾದಿಂದ ಎಷ್ಟೇ ಸೈನಿಕ, ಆರ್ಥಿಕ ಮತ್ತು ತಾಂತ್ರಿಕ ನೆರವನ್ನು ಪಡೆದಿದ್ದರೂ, ನಾಸರ್‌ಗೆ ಕೈ ತಪ್ಪಿ ಹೋದ ಸಿನೈ ಮರುಭೂಮಿಯನ್ನು ಮರು ಆಕ್ರಮಿಸಿಕೊಳ್ಳ ಲಾಗಲಿಲ್ಲ. ಹಾಗಾಗಿಯೇ, ತನ್ನ ಸೈನ್ಯವನ್ನು ಪುನರ್ ನಿರ್ಮಿಸಲಾರಂಭಿಸಿ ಇಸ್ರೇಲ್‌ನೊಂದಿಗೆ ಹೋರಾಟ ನಡೆಸಿ ಸಿನೈ ಪ್ರಾಂತವನ್ನು ಹಿಂದಕ್ಕೆ ಪಡೆಯಬೇಕೆಂಬ ಹಂಬಲ ಅನ್ವರ್ ಸಾದತ್‌ಗಿತ್ತು. ಇದನ್ನು ಗಮನಿಸಿದ ರಷ್ಯಾದ ಸಲಹೆಗಾರರು ೧೯೭೨ರಲ್ಲಿ ಸಾದತ್‌ನನ್ನು ಪ್ರಶ್ನಿಸಿದರು ಮತ್ತು ಇಸ್ರೇಲ್‌ನೊಂದಿಗೆ ಶಾಂತಿ ಸಂಧಾನಕ್ಕೆ ಸಹಕರಿಸಲು ಒತ್ತಾಯಿಸಿದರು. ಆ ತಕ್ಷಣವೇ ಪ್ರತಿಕ್ರಿಯಿಸಿದ ಸಾದತ್ ರಷ್ಯಾದ ಎಲ್ಲ ಅಧಿಕಾರಿಗಳನ್ನು, ತರಬೇತಿದಾರನ್ನು ಮತ್ತು ಸಲಹೆಗಾರರನ್ನು ಈಜಿಪ್ಟ್‌ನಿಂದ ಹೊರ ಹೋಗಲು ಸರಕಾರಿ ಆಜ್ಞೆ ಹೊರಡಿಸಿದನು.
ಹೊಸ ಸೈನಿಕ ಕಾರ್ಯಾಚರಣೆಯನ್ನು ಆರಂಭಿಸುವಾಗ ಸಾದತ್‌ನದ್ದು ಲೆಕ್ಕಾಚಾರದ ವಹಿವಾಟು. ಸಾರ್ವತ್ರಿಕವಾಗಿ ರಷ್ಯಾ ಮತ್ತು ಅಮೆರಿಕ ದೇಶಗಳು ನಿರಂತರವಾಗಿ ಇಸ್ರೇಲ್ ಮೇಲೆ ಒತ್ತಾಯ ಹೇರುತ್ತಲೆ ಇವೆ. ೧೯೬೭ರಲ್ಲಿ ಆಕ್ರಮಿಸಿಕೊಂಡ ಅರಬ್ ಪ್ರಾಂತ್ಯ ಗಳನ್ನು ಹಿಂದಕ್ಕೆ ನೀಡಿ ೨೪೨ ಸಂಖ್ಯೆಯ ವಿಶ್ವಸಂಸ್ಥೆಯ ಠರಾವುವನ್ನು ಗೌರವಿಸಬೇಕೆಂದು ಇಸ್ರೇಲ್‌ಗೆ ಸೂಚಿಸುತ್ತಲೇ ಇವೆ. ಇಸ್ರೇಲ್ ರಾಜ್ಯ ಮಾತ್ರ ಅರಬ್ ಸಮುದಾಯ ತನ್ನ ಅಸ್ತಿತ್ವಕ್ಕೆ ಮತ್ತು ಭದ್ರತೆಗೆ ಮಾನ್ಯತೆ ಸೂಚಿಸುವವರೆಗೆ, ಯಾವುದೇ ಸ್ಪಷ್ಟ ನಿರ್ಣಯಕ್ಕೆ ಬರಲು ಸಾಧ್ಯವಿಲ್ಲವೆಂದೇ ಹೇಳುತ್ತಿತ್ತು. ಈಜಿಪ್ಟ್‌ನ ಅಧ್ಯಕ್ಷ ಸಾದತ್ ಮಾತ್ರ ಇಸ್ರೇಲ್ ರಾಜ್ಯಕ್ಕೆ ಆಶ್ಚರ್ಯವಾಗುವಂತೆ, ಯುದ್ಧ ಘೋಷಿಸಲು ತಯಾರಿ ನಡೆಸಿದನು. ಯುದ್ಧದ ಫಲಿತಾಂಶ ನೋಡಿ ಅರಬರು ಇಸ್ರೇಲ್‌ನೊಂದಿಗೆ ವ್ಯವಹರಿಸಿ, ಶಾಂತಿ ಒಪ್ಪಂದಕ್ಕೆ ಮುಂದಾಗುವ ಎಂದು ಕರೆ ಕೊಟ್ಟನು. ಒಂದು ವೇಳೆ ಈಜಿಪ್ಟ್ ಸೋತರೂ, ೨೪೨ ಸಂಖ್ಯೆ ಠರಾವಿನ ಶರತ್ತಿನ ಪ್ರಕಾರ ಆಕ್ರಮಿತ ಪ್ರದೇಶದಿಂದ ಇಸ್ರೇಲ್ ಹಿಂದಕ್ಕೆ ಸರಿಯಲೇಬೇಕು ಎಂದು ವಾದಿಸಿದನು. ಇಷ್ಟೆಲ್ಲಾ ಒತ್ತಾಯಗಳ ನಡುವೆಯೂ ಇಸ್ರೇಲ್ ಹಿಂದಕ್ಕೆ ಸರಿಯುವ ಲಕ್ಷಣವೇ ಭಾಸವಾಗಲಿಲ್ಲ. ಆದ ಕಾರಣ ಸಾದತ್‌ಗಿರುವುದು ಒಂದೇ ಅಸ್ತ್ರ ಸೈನಿಕ ಕಾರ್ಯಾಚರಣೆ.
೧೯೭೩ರ ಸೆಪ್ಟೆಂಬರ್‌ನಲ್ಲಿ ಸಾದತ್ ಸಿರಿಯಾದ ಅಧ್ಯಕ್ಷ ಹಫಿಜ್-ಅಲ್ ಅಸಾದ್ ನೊಂದಿಗೆ ಗುಪ್ತ ಒಪ್ಪಂದ ಮಾಡಿಕೊಂಡು ಇಸ್ರೇಲ್ ವಿರುದ್ಧ ಜಂಟಿ ಕಾರ್ಯಾಚರಣೆ ಮಾಡಲು ನಿರ್ಧರಿಸಿದನು. ಅಕ್ಟೋಬರ್ ೬ ಎಲ್ಲ ಯಹೂದಿಗಳಿಗೆ ಪವಿತ್ರ ದಿನವಾಗಿದ್ದು ಆ ದಿನ ಇಡೀ ಇಸ್ರೇಲ್ ರಾಜ್ಯ ಪ್ರಾರ್ಥನೆ ಮತ್ತು ಉಪವಾಸ ಆಚರಣೆಯಲ್ಲಿ ಮುಳು ಗಿದ್ದ ಸಮಯದಲ್ಲಿ ಯಹೂದಿಗಳಿಗೆ ಆಶ್ಚರ್ಯವಾಗುವಂತೆ ಸಾದತ್ ಯುದ್ಧ ಘೋಷಿಸಿದನು. ಧೈರ್ಯದಿಂದ ಅರಬ್ ಸೈನ್ಯ ಹೋರಾಡಿದರೂ ಕೂಡ ಇಸ್ರೇಲ್ ತಕ್ಷಣವೇ ಮರು ಹೋರಾಟವನ್ನು ಸಂಘಟಿಸಿತು. ಅಧಿಕೃತವಾಗಿ ಅಕ್ಟೋಬರ್ ೧೫ರಂದು ಇಸ್ರೇಲ್ ಜನರಲ್ ಹಾಗೂ ಈಗಿನ ಪ್ರಧಾನಿ ಏರಿಯಲ್ ಶರೋನ್ ನೇತೃತ್ವದಲ್ಲಿ ಶಸ್ತ್ರಸಜ್ಜಿತವಾದ ಇಸ್ರೇಲ್ ಸೈನ್ಯ ಅರಬ್ಬರ ವಿರುದ್ದ ಪೂರ್ಣ ಪ್ರಮಾಣದ ಯುದ್ಧ ಆರಂಭಿಸಿತು. ಸುಮಾರು ಎರಡು ವಾರಗಳ ಕಾಲ ಈ ಸಂಘರ್ಷ ಮುಂದುವರಿಯಿತು. ಇಸ್ರೇಲ್ ಯುದ್ಧ ವಿರಾಮವನ್ನು ಘೋಷಿಸುವ ಮೊದಲು ಅರಬ್ ಸೈನ್ಯವನ್ನು ದಮನಿಸಿ ಮೇಲುಗೈ ಸಾಧಿಸಿತು. ಅಕ್ಟೋಬರ್ ೨೪ರಂದು ಯುದ್ಧ ವಿರಾಮ ಘೋಷಿಸಲಾಯಿತು. ಈ ಯುದ್ಧವನ್ನು ಯೋಮ್ ಕಿಪ್ಪೂರ್ ಎಂದು ಕರೆಯಲಾಗಿದೆ.
ಯೋಮ್ ಕಿಪ್ಪೂರ್ ಯುದ್ಧ ಸುಮಾರು ಮೂರು ವಾರಗಳ ಕಾಲ ನಡೆದು ಇಡೀ ಮಧ್ಯಪ್ರಾಚ್ಯ ಪ್ರದೇಶದ ವಾತಾವರಣವನ್ನು ಬದಲಿಸಿತು. ಈಜಿಪ್ಟ್ ಕೂಡ ಸೂಯೆಜ್ ಕಾಲುವೆಯನ್ನು ದಾಟಿ, ಆರಂಭದ ಯಶಸ್ಸು ಗಳಿಸಿರುವುದಕ್ಕೆ ಹೆಮ್ಮೆಪಟ್ಟಿತು. ಇಸ್ರೇಲ್ ಕೂಡ ನಂತರ ಮೈಲುಗೈ ಸಾಧಿಸಿದ ಕುರಿತು ಸಂತೋಷಪಟ್ಟಿತು ಮತ್ತು ಏರಿಯಲ್ ಶರೋನ್‌ನ ಸಮಯ ಪ್ರಜ್ಞೆ ಮತ್ತು ಚಾಕಚಕ್ಯತೆಯ ಪ್ರಶಂಸೆಗೆ ಒಳಗಾಯಿತು. ಅರಬ್ ಸಮುದಾಯದ ದೃಷ್ಟಿಯಿಂದ ೧೯೭೩ರ ನಾಲ್ಕನೇ ಅರಬ್-ಇಸ್ರೇಲಿ ಯುದ್ಧ ವಿಶೇಷ ವಾದದ್ದು. ಈ ಯುದ್ಧದ ಸಂದರ್ಭದಲ್ಲಿ ಇಸ್ರೇಲ್ ಮತ್ತು ಅದರ ಕಾರ್ಯಾಚರಣೆಗೆ ಪೋತ್ಸಾಹ ನೀಡುವ ಎಲ್ಲ ಸಾಮ್ರಾಜ್ಯಶಾಹಿ ರಾಷ್ಟ್ರಗಳ ಮೇಲೆ ಒತ್ತಾಯ ಹೇರಿ, ಪ್ಯಾಲೇಸ್ತೀನಿ ಪ್ರಶ್ನೆಗೆ ಉತ್ತರ ಹುಡುಕಲು ತೈಲವನ್ನು ಒಂದು ಆರ್ಥಿಕ ಹಾಗೂ ರಾಜಕೀಯ ಅಸ್ತ್ರವನ್ನಾಗಿ ಬಳಸಿದರು. ಈ ಹಿಂದೆ ಅಂತಹ ಅವಕಾಶವಿದ್ದರೂ, ಬಳಸಿ ಕೊಂಡಿರಲಿಲ್ಲ. ತೈಲ ಉತ್ಪಾದನೆ ಮಾಡುವ ಎಲ್ಲ ಅರಬ್ ದೇಶಗಳು ಒಗ್ಗೂಡಿ ಪಶ್ಚಿಮ ಜಗತ್ತಿಗೆ ಅರಬ್ ದೇಶಗಳಿಂದ ಸರಬರಾಜು ಮಾಡುವ ತೈಲ ಪ್ರಮಾಣದ ಒಟ್ಟು ೫ ಶೇಕಡ ಕಡಿತ ಮಾಡಲಾಗುವುದೆಂದೂ, ಅರಬ್ಬರ ಬೇಡಿಕೆಗಳನ್ನು ಸಹಾನುಭೂತಿಯಿಂದ ಪರಿಹರಿಸದೇ ಹೋದಲ್ಲಿ ತೈಲ ಬೆಲೆಯನ್ನು ಹೆಚ್ಚಿಸುವುದಾಗಿಯೂ ಬೆದರಿಕೆ ಹಾಕಿದವು. ಗಲ್ಫ್‌ನ ತೈಲ ಉತ್ಪಾದನಾ ದೇಶಗಳು ಸುಮಾರು ಶೇಕಡಾ ೭೦ರಷ್ಟು ಬೆಲೆ ಏರಿಸಿದರು. ಸೌದಿ ಅರೇಬಿಯಾ ತನ್ನ ಉತ್ಪಾದನೆಯಲ್ಲಿ ೧೦ ಶೇಕಡ ಇಳಿಸಿತು ಮತ್ತು ಇಸ್ರೇಲನ್ನು ಬೆಂಬಲಿಸುವ ರಾಷ್ಟ್ರಗಳಾದ ಅಮೆರಿಕ, ನೆದರ್‌ಲ್ಯಾಂಡ್ ಮತ್ತು ಇತರ ಇಸ್ರೇಲಿ ಮಿತ್ರ ಐರೋಪ್ಯ ಆರ್ಥಿಕ ಸಮುದಾಯದ ಮೇಲೆ ಒತ್ತಾಯ ಹೇರಿ ಪ್ಯಾಲೇಸ್ತೀನಿಯರ ಬಿಕ್ಕಟ್ಟಿಗೆ ಸಹಾನುಭೂತಿ ತೋರಿಸಲು ಪ್ರಯತ್ನಿಸಲಾಯಿತು. ಈ ರೀತಿಯ ನಿರ್ಧಾರವನ್ನು ಇಡೀ ಅರಬ್ ಸಮುದಾಯ, ಸೌದಿ ಅರೇಬಿಯಾದ ನೇತೃತ್ವದಲ್ಲಿ ತೆಗದುಕೊಳ್ಳಲಾಯಿತು. ಅರಬ್ ತೈಲ ರಾಷ್ಟ್ರಗಳು ತೈಲವನ್ನು ಅಸ್ತ್ರವನ್ನಾಗಿ ಬಳಸಿದ ಪರಿಣಾಮವಾಗಿ ಜಾಗತಿಕ ತೈಲ ಬಿಕ್ಕಟ್ಟು, ತೈಲ ಬೆಲೆ ಹೆಚ್ಚಳ ಮತ್ತು ಆರ್ಥಿಕ ಅಭಿವೃದ್ದಿಗೆ ತೀವ್ರ ಹಾನಿ ಉಂಟು ಮಾಡಿತು. ಸಮಸ್ಯೆಯ ಗಂಭೀರತೆಯನ್ನು ಗಮನಿಸಿದ ಅನೇಕ ಬಂಡವಾಳಶಾಹಿ ರಾಷ್ಟ್ರ ಗಳು, ಅರಬ್ ಸಮುದಾಯ ಈ ನಿರ್ಧಾರವನ್ನು ಹಿಂದಕ್ಕೆ ಪಡೆಯಲು ಯೋಜನೆಗಳನ್ನು ರಚಿಸತೊಡಗಿದವು. ಮುಖ್ಯವಾಗಿ ಈ ಎಲ್ಲ ರಾಷ್ಟ್ರಗಳ ಕೈಗಾರಿಕೋದ್ಯಮ, ಅರಬ್ ರಾಷ್ಟ್ರಗಳಲ್ಲಿ ಉತ್ಪಾದನೆ ಆಗುವ ತೈಲ ಸಂಪತ್ತನ್ನು ಅವಲಂಬಿಸಿದ್ದವು. ಅದರಲ್ಲೂ, ಅಮೆರಿಕದಂತಹ ಸಾಮ್ರಾಜ್ಯಶಾಹಿಗಳಿಗೆ ಸೌದಿ ತೈಲ ಮುಖ್ಯವಾದ ಸಂಪತ್ತಾಗಿತ್ತು. ಅದಕ್ಕಾಗಿ ಅರಬ್ ಮುಖಂಡರ ಮನ ಒಲಿಸಲು ಅಮೆರಿಕ ಸರಕಾರ ಕಾರ್ಯಪ್ರವೃತ್ತವಾಗಿ ಅದರ ವಿದೇಶಾಂಗ ಕಾರ್ಯದರ್ಶಿ ಹೆನ್ರಿ ಕಿಸ್ಸಿಂಜರ್‌ನನ್ನು ನೇಮಕ ಮಾಡಿ ಶಾಂತಿ ಸೂತ್ರಗಳನ್ನು ರೂಪಿಸಲು ಆದೇಶಿಸಿತು. ರಷ್ಯಾದ ಒಪ್ಪಿಗೆ ಪಡೆದ ಅಮೆರಿಕ, ಅರಬ್ಬರ ಬೇಡಿಕೆಯಾದ ಪ್ಯಾಲೇಸ್ತೀನಿ ಸಮಸ್ಯೆಗೆ ಪೂರ್ಣ ಪ್ರಮಾಣದ ಪರಿಹಾರ ಯೋಜನೆಯ ಹೊಣೆಯನ್ನು ಕಿಸ್ಸಿಂಜರ್ ವಹಿಸಿದನು.
ಶಟ್ಲ್ ಡಿಪ್ಲಮಸಿ ೧೯೭೪
೧೯೭೩ರ ಅಕ್ಟೋಬರ್‌ನಲ್ಲಿ ನಾಲ್ಕನೇ ಅರಬ್-ಇಸ್ರೇಲಿ ಯುದ್ಧ ಆರಂಭವಾಗುವಾಗ ಹೆನ್ರಿ ಕಿಸ್ಸಿಂಜರ್, ಅಮೆರಿಕ ಅಧ್ಯಕ್ಷ ರಿಚರ್ಡ್ ನಿಕ್ಸನ್‌ಗೆ ರಾಷ್ಟ್ರೀಯ ಭದ್ರತಾ ಮಂಡಳಿಯ ಸಲಹಗೆಗಾರನಾಗಿದ್ದ. ನಂತರ ವಿದೇಶಾಂಗ ಕಾರ್ಯದರ್ಶಿಯಾಗಿ ನೇಮಕಗೊಂಡು ಮಧ್ಯಪ್ರಾಚ್ಯ ಪ್ರದೇಶದ ಘಟನೆಗಳಿಗೆ ಸಂಬಂಧಿಸಿ ಪ್ರಮುಖ ಪಾತ್ರ ವಹಿಸುತ್ತಾನೆ. ಯುದ್ಧ ಆರಂಭವಾಗುವ ಮೊದಲು ಉದ್ವಿಗ್ನ ಪರಿಸ್ಥಿತಿ ಇದ್ದರೂ ಕೂಡ, ಅಮೆರಿಕ ಸರಕಾರಕ್ಕೆ ಮಧ್ಯಪ್ರಾಚ್ಯ ಪ್ರದೇಶದ ವಿಚಾರವಾಗಿ ರಾಜತಾಂತ್ರಿಕ ವ್ಯವಹಾರ ಮಾಡಲು ಸಮಯ ಪೂರಕವಾಗಿಲ್ಲ ಎಂದೇ ಭಾವಿಸಿದ್ದನು. ಹಿಂದಿನ ಅಮೆರಿಕ ಅಧಿಕಾರಿಗಳಿಗಿಂತ ಕಿಸ್ಸಿಂಜರ್ ಮಧ್ಯಪ್ರಾಚ್ಯ ಪ್ರದೇಶದ ಬಿಕ್ಕಟ್ಟನ್ನು ಬೇರೆಯೇ ಆಗಿ ಅರ್ಥೈಸಿಕೊಂಡು, ಯುದ್ಧ ಆರಂಭವಾದ ನಂತರವೇ ಆ ಪ್ರದೇಶಕ್ಕೆ ಪ್ರವೇಶ ಮಾಡುತ್ತಾನೆ.
ಹೆನ್ರಿ ಕಿಸ್ಸಿಂಜರ್, ‘ಶಟ್ಲ್ ಡಿಪ್ಲಮಸಿ’ ಎಂಬ ಯೋಜನೆಯೊಂದಿಗೆ ಅರಬ್ ದೇಶಗಳ ಬೇರೆ ಬೇರೆ ರಾಜಧಾನಿಗೆ ಭೇಟಿ ನೀಡಿದನು. ೧೯೭೪ ಮತ್ತು ೧೯೭೫ರಲ್ಲಿ ಒಂದು ಬೃಹತ್ ಕಾರ್ಯಕ್ರಮವನ್ನು ಹಮ್ಮಿಕೊಂಡನು. ಅವನ ಮೂಲ ಉದ್ದೇಶ, ಆದಷ್ಟು ಬೇಗ ಅರಬ್ ಮುಖಂಡರನ್ನು ಸಮಧಾನ ಮಾಡಿ ಆಯಿಲ್ ಎಂಬಾರ್ಗೊವನ್ನು ಹಿಂದಕ್ಕೆ ಪಡೆಯಲು ವಾತಾವರಣವನ್ನು ತಿಳಿಗೊಳಿಸುವುದು. ಮತ್ತು ತೈಲ ಸರಬರಾಜು ನಿರಂತರವಾಗಿ ನಡೆಯಲು ನೋಡಿಕೊಳ್ಳವುದು. ಕಿಸ್ಸಿಂಜರ್‌ನ ಗುರಿ ಮುಖ್ಯವಾಗಿ ಈಜಿಪ್ಟ್ ಅಧ್ಯಕ್ಷ ನಾಸರ್, ಸೌದಿ ಅರೇಬಿಯಾದ ದೊರೆ ಪೈಸಲ್, ಸಿರಿಯಾ ಅಧ್ಯಕ್ಷ ಹಪೀಜ್-ಅಲ್-ಅಸಾದ್ ಮತ್ತು ಜೋರ್ಡಾನ್ ದೊರೆ ಹುಸೇನ್‌ರನ್ನು ತನ್ನತ್ತ ಸೆಳೆದುಕೊಳ್ಳುವುದು.
ಮೊದಲಿಗೆ ಅವನು ಈಜಿಪ್ಟ್‌ನ ಅನ್ವರ್ ಸಾದತ್‌ನನ್ನು ರಾಜಧಾನಿ ಕೈರೋದಲ್ಲಿ ಭೇಟಿಯಾದನು. ಸಾದತ್‌ಗೆ ಮೊದಲ ಪ್ರಾಶಸ್ತ್ಯ ನೀಡಲು ಕಾರಣವು ಇದೆ. ಅಬ್ದುಲ್ ನಾಸರ್‌ನ ಕಾಲಾನಂತರ ಸಾದತ್ ಈಜಿಪ್ಟ್‌ನಲ್ಲಿ ಅಧಿಕಾರ ವಹಿಸಿಕೊಂಡಿದ್ದು, ನಾಸರ್ ನಂತೆಯೇ ಅವನು ರಾಜಕೀಯವಾಗಿ ತರಬೇತಿ ಪಡೆದಿರುವುದು ಸಮಾಜವಾದಿ ಪಕ್ಷದ ಕಾರ್ಯಕರ್ತನಾಗಿ. ಆದರೆ, ನಾಸರ್‌ನಂತೆ ಸಾದತ್ ದೈವದತ್ತ ಶಕ್ತಿ ಉಳ್ಳವನಾಗಿರಲಿಲ್ಲ. ಇವನು ಅಧಿಕಾರ ವಹಿಸಿಕೊಂಡಾಗ ಅನೇಕರು ಅವನು ಅಧ್ಯಕ್ಷನಾಗಲು ಅರ್ಹತೆ ಉಳ್ಳವನಲ್ಲವೆಂದು ದಂಗೆ ಎದ್ದಿದ್ದರು. ಅವೆಲ್ಲವನ್ನು ದಮನಿಸಿದ ಸಾದತ್ ಈಜಿಪ್ಟ್ ರಾಜಕೀಯದಲ್ಲಿ ಒಂದು ಶಕ್ತಿಯಾಗಿ ನಿರೀಕ್ಷೆಗೂ ಮೀರಿ ಬೆಳೆದುನಿಂತನು.
ಅಮೆರಿಕದವರು ಗಮನಿಸಿದಂತೆ, ನಾಸರ್‌ನ ನಂಬಿಗಸ್ಥ ಸ್ನೇಹಿತನಾಗಿ, ೧೯೫೦ರ ಆರಂಭದಲ್ಲಿ ಸಮಾಜವಾದಿ ಕ್ರಾಂತಿಯಲ್ಲಿ ಸಕ್ರಿಯವಾಗಿ ಪಾಲ್ಗೊಂಡು, ಈಜಿಪ್ಟ್ ಮನಾರ್ಕಿಯನ್ನು ದುರ್ಬಲಗೊಳಿಸಿದವರಲ್ಲಿ ಒಬ್ಬ ಪ್ರಮುಖ ವ್ಯಕ್ತಿಯಾಗಿದ್ದರೂ ಕೂಡ ಸಾದತ್ ಮಾತ್ರ ನಾಸರ್‌ನಷ್ಟು, ಕಟು ತೀವ್ರಗಾಮಿ ಅಥವಾ ಪಾನ್-ಅರಬಿಸ್ಟ್ ಕೂಡ ಆಗಿರಲಿಲ್ಲ. ನಾಸರ್‌ನ ಹಾಗೆ ಅರಬ್ ಜಗತ್ತಲ್ಲಿ ಸಂಭವಿಸುವ ಎಲ್ಲ ಘಟನೆಗಳಿಗೆ ಭಾವನಾತ್ಮವಾಗಿ ಮುಂಚೂಣಿಯಲ್ಲಿದ್ದು ಸ್ಪಂದಿಸುತ್ತಿರಲಿಲ್ಲ.
ಅಮೆರಿಕದ ರಾಯಬಾರಿ ಕಿಸ್ಲಿಂಜರ್, ಅವನ ವ್ಯಕ್ತಿತ್ವವನ್ನು ಗಮನಿಸಿದ್ದನು. ಸೋವಿಯತ್ ಒಕ್ಕೂಟದ ಬಗೆಗೆ ತಿರಸ್ಕಾರದ ಭಾವನೆ ಅವನಲ್ಲಿತ್ತು. ಮಾಸ್ಕೊದಿಂದ ನಿರಂತರ ಬೆಂಬಲ ಅರಬ್ ಸಮುದಾಯಕ್ಕೆ ಸಿಗುತ್ತಿದ್ದರೂ, ಇಸ್ರೇಲ್ ಆಕ್ರಮಿತ ಪ್ರದೇಶಗಳನ್ನು ಈಜಿಪ್ಟ್ ವಾಪಸ್ಸು ಪಡೆಯಲು ಸಾಧ್ಯವಾಗಲಿಲ್ಲ ಎಂಬ ಭಾವನೆ ಅವನಿಗಿತ್ತು.
೧೯೭೩ರ ಯುದ್ಧಾನಂತರ, ವಿಶ್ವಸಂಸ್ಥೆ ಯುದ್ಧ ವಿರಾಮವನ್ನು ಘೋಷಿಸಿ ೩೩೮ ಸಂಖ್ಯೆಯ ಠರಾವುವನ್ನು ಹೊರಡಿಸಿತು. ಅದರಲ್ಲಿ ಇಸ್ರೇಲ್‌ನ ಮೇಲೆ ಒತ್ತಾಯ ಹೇರಿ ಅರಬ್ ಆಕ್ರಮಿತ ಪ್ರದೇಶಗಳನ್ನು ತೆರವುಗೊಳಿಸಲು ಕರೆ ನೀಡಿತು. ಇದನ್ನು ಉಲ್ಲೇಖಿಸಿ ಕಿಸ್ಸಿಂಜರ್ ತನ್ನ ಕೈರೋ ಬೇಟಿಯ ಸಂದರ್ಭದಲ್ಲಿ ೧. ಸಾದತ್ ಗೆ ಆಶ್ವಾಸನೆಯೊಂದನ್ನು ನೀಡಿ, ಅಮೆರಿಕ ಸರಕಾರ ಈಗ ನಿಜವಾಗಿಯೂ ಅರಬ್ -ಇಸ್ರೇಲಿ ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳಲು ಆಸಕ್ತಿಯಿಂದ ಇದೆ ಎಂಬುದನ್ನು ಮನದಟ್ಟು ಮಾಡಿದನು. ೨. ಕಿಸ್ಸಿಂಜರ್‌ನು ಬುದ್ದಿವಂತಿಕೆಯಿಂದ ಸಾದತ್‌ಗೆ, ಅರಬ್-ಇಸ್ರೇಲಿ ಸಮಸ್ಯೆಯ ಕುರಿತು ವಿಶ್ವಸಂಸ್ಥೆಯು ತೆಗೆದುಕೊಳ್ಳುವ ನಿರ್ಧಾರದಲ್ಲಿ ಅಮೆರಿಕ ಪ್ರಭಾವಿ ಪಾತ್ರ ವಹಿಸುತ್ತದೆ ಎಂಬ ವಿಚಾರವನ್ನು ತಲುಪಿಸಲಾಗಿತ್ತು. ೩. ಮಾಸ್ಕೊದಿಂದ ಬರುವ ಧನ ಸಹಾಯ ಮತ್ತು ಸೈನಿಕ ಸಹಾಯ ಈಜಿಪ್ಟ್ ಕಳೆದುಕೊಂಡ ಸಿನೈ ಪ್ರದೇಶವನ್ನು ಇಸ್ರೇಲಿನಿಂದ ಹಿಂದಕ್ಕೆ ಪಡೆಯಲು ಸಾಧ್ಯವಾಗುವುದಿಲ್ಲ ಎಂದು ತಿಳಿಸುವುದು ಕಿಸ್ಸಿಂಜರ್ ಕೆಲಸವಾಗಿತ್ತು. ಅದನ್ನು ಸಮರ್ಥಿಸುತ್ತಾ ಈಜಿಪ್ಟ್‌ನ ಬೇಡಿಕೆ ಈಡೇರಬೇಕಾದರೆ ಸಾದತ್ ಹೆಚ್ಚು ಹೆಚ್ಚು ಅಮೆರಿಕವನ್ನು ಅವಲಂಬಿಸಬೇಕು. ಮತ್ತು ಬಿಕ್ಕಟ್ಟಿಗೆ ಒಂದು ವಾತಾವರಣವನ್ನು ರಚಿಸಬೇಕು. ಅದು ಅಮೆರಿಕಾದ ಒಡಂಬಡಿಕೆಯಿಂದ ಮಾತ್ರ ಸಾಧ್ಯ ಎಂಬುದನ್ನು ಕಿಸ್ಸಿಂಜರ್ ಸಾದತ್‌ಗೆ ತಿಳಿಸುತ್ತಾನೆ. ಅದಾಗ ಬೇಕಿದ್ದರೆ ಅಮೆರಿಕ ಹಾಕುವ ಒಂದು ಶರತ್ತನ್ನು ಈಜಿಪ್ಟ್ ಪಾಲಿಸಬೇಕು. ಅದೇನೆಂದರೆ, ಎಲ್ಲ ಅರಬ್ ತೈಲ ರಾಷ್ಟ್ರಗಳು ಆಯಿಲ್ ಎಂಬಾರ್ಗೊವನ್ನು ಹಿಂದಕ್ಕೆ ಪಡೆಯಲು ಸಾದತ್‌ನನ್ನು ಒಪ್ಪಿಸಬೇಕು. ಅದಕ್ಕಾಗಿ, ಅವನು ಮಧ್ಯವರ್ತಿಯಾಗಿ ಕಾರ್ಯ ನಿರ್ವಹಿಸಬೇಕು ಎಂದು ಕಿಸ್ಸಿಂಜರ್ ಒತ್ತಾಯಿಸಿದನು. ನಿಜವಾದ ಕಿಸ್ಸಿಂಜರ್ ಬಂದಿರುವುದೇ ಈ ಕೆಲಸಕ್ಕೆ ಅದಕ್ಕೆ ಒಪ್ಪಿಗೆಯನ್ನು ಸಾದತ್‌ನಿಂದ ಪಡೆದನು.
ಸಾದತ್ ಅಲ್ಲದೆ, ಕಿಸ್ಸಿಂಜರ್ ತನ್ನ ಶಟ್ಲ್ ಡಿಪ್ಲಮಸಿಯಲ್ಲಿ ಸೌದಿ ಅರೇಬಿಯಾದ ದೊರೆ ಪೈಸಲ್‌ನನ್ನು ಗುರಿ ಮಾಡಿಕೊಂಡಿದ್ದನು. ಎರಡನೆಯ ಜಾಗತಿಕ ಯುದ್ಧದ ನಂತರ ಅಮೆರಿಕ ಸಾಮ್ರಾಜ್ಯಶಾಹಿ ಪ್ರಭುತ್ವ ಬೇರೂರಲು ಸೌದಿ ಅರೇಬಿಯ ಒಂದು ಪ್ರಬಲ ಪ್ರಾದೇಶಿಕ ಶಕ್ತಿಯಾಗಿ ಕಾರಣವಾಗಿತ್ತು. ರಾಜಕೀಯ ಮತ್ತು ರಾಜತಾಂತ್ರಿಕ ಸಂಬಂಧವನ್ನು ಸೌದಿ ಅರಸೊತ್ತಿಗೆ ಅಮೆರಿಕದೊಂದಿಗೆ ಬೆಳೆಸಿಕೊಂಡಿತ್ತು. ಇದನ್ನು ನಾಸರ್‌ನಂತಹ ತೀವ್ರಗಾಮಿ ಸಮಾಜವಾದಿ ಮುಖಂಡರು ವಿರೋಧಿಸುತ್ತಲೇ ಇದ್ದರು. ಆ ಎಲ್ಲ ಸಂದರ್ಭಗಳಲ್ಲಿ ಅಮೆರಿಕ ಸರಕಾರ ಸೌದಿ ಅರಸೊತ್ತಿಗೆಗೆ ಸೈನಿಕ ಸಹಾಯವನ್ನು ನೀಡಿ ಅಂತಹ ಅರಸೊತ್ತಿಗೆ ವಿರೋಧಿ ಚಟುವಟಿಕೆಗಳನ್ನು ಅಡಗಿಸಲು ಯಶಸ್ವಿಯಾಗಿತ್ತು. ಸೌದಿಗೂ ತಮ್ಮ ಅರಸೊತ್ತಿಗೆ ಮುಂದುವರಿಯಲು ಅಮೆರಿಕದ ಸಾಮ್ರಾಜ್ಯಶಾಹಿ ಬೆಂಬಲವೇ ಕಾರಣವೆಂದು ತಿಳಿದಿತ್ತು.
ರಾಜಕೀಯ ಮತ್ತು ರಾಜತಾಂತ್ರಿಕ ಸಂಬಂಧದ ಜೊತೆಗೆ ಅಮೆರಿಕ ಸೌದಿ ಅರೇಬಿಯ ನಡುವೆ ಆರ್ಥಿಕ ಸಂಬಂಧವು ಗಟ್ಟಿಯಾಗಿತ್ತು. ಅಮೆರಿಕದ ತೈಲ ಕಂಪೆನಿಗಳು ಸೌದಿ ಅರೇಬಿಯಾದಲ್ಲಿ ಬಿಲಿಯಗಟ್ಟಲೆ ಬಂಡವಾಳವನ್ನು ಹೂಡಿ ತೈಲ ಉತ್ಪಾದನಾ ಘಟಕಗಳನ್ನು ಸ್ಥಾಪಿಸಿದ್ದರೂ ಅಲ್ಲದೆ, ಇತರ ವಹಿವಾಟಿನಲ್ಲಿ ಸಕ್ರಿಯ ಪಾಲುದಾರನಾಗಿತ್ತು. ಇದಲ್ಲದೆ, ಅಮೆರಿಕದ ಬಹುರಾಷ್ಟ್ರೀಯ ಕಂಪನಿಗಳು ತೈಲ ಶ್ರೀಮಂತ ಸೌದಿ ಅರೇಬಿಯಾದಲ್ಲಿ ಕಟ್ಟಡಗಳ ನಿರ್ಮಾಣ, ಹೋಟೆಲ್ ಉದ್ಯಮ ಮತ್ತು ಇತರ ಅಭಿವೃದ್ದಿ ಕಾರ್ಯದಲ್ಲಿ ತೊಡಗಿದ್ದವು. ಸೌದಿ ತೈಲ ಉತ್ಪಾದನೆಯನ್ನು ಮತ್ತು ಮಾರಾಟವನ್ನು ಅಮೆರಿಕ ಉದ್ಯಮಿಗಳು ನಿರ್ವಹಿಸುತ್ತಿದ್ದರು. ಸೌದಿ ಅರೇಬಿಯಾ ಕೂಡ ಅಮೆರಿಕವನ್ನು ಅವಲಂಬಿಸಿ ಎಲ್ಲ ತರದ ಆಧುನಿಕ ಸಿದ್ಧ ವಸ್ತುಗಳನ್ನು ಶಸ್ತ್ರಾಸ್ತ್ರಗಳನ್ನು ಆಮದು ಮಾಡಿಕೊಳ್ಳುತ್ತಿತ್ತು ಹಾಗಾಗಿ, ಅಮೆರಿಕ ಮತ್ತು ಸೌದಿ ಅರೇಬಿಯ ಪರಸ್ಪರ ಅವಲಂಬಿತವಾಗಿದ್ದು, ಆ ಸಂಬಂಧ ಇಬ್ಬರಿಗೂ ಲಾಭದಾಯಕವಾಗಿದ್ದವು.
ಇನ್ನೊಂದು ಕಾರಣಕ್ಕೂ ಸೌದಿ ಅರೇಬಿಯಾವನ್ನು ಅಮೆರಿಕ ಗಂಭೀರವಾಗಿ ಪರಿಗಣಿ ಸಿತ್ತು. ಸೌದಿ ದೊರೆ ಪೈಸಲ್ ಇದೇ ಅರಬ್ ಜಗತ್ತಿನಲ್ಲಿರುವ ಸಂಪ್ರದಾಯವಾದಿ ಶಕ್ತಿಗಳಿಗೆ ಪ್ರಭಾವಿ ಮುಖಂಡನಾಗಿದ್ದು, ಮನಾರ್ಕಿಯ ಮುಂದುವರಿಕೆಯನ್ನು ಖಚಿತಪಡಿಸಿ ಕೊಂಡನು. ಅನೇಕ ವರ್ಷಗಳ ಕಾಲ ತೀವ್ರಗಾಮಿ ಸಮಾಜವಾದಿ ನಾಸರ್ ಮತ್ತು ಪೈಸಲ್ ಪರಸ್ಪರ ದ್ವೇಷಿಸುತ್ತಿದ್ದರು. ನಾಸರ್ ನಿರಂತರವಾಗಿ ಪೈಸಲ್‌ನನ್ನು ಸಂಪ್ರದಾಯವಾದಿ ಎಂದು ಟೀಕಿಸಿ, ಅಮೆರಿಕದ ಸಾಮ್ರಾಜ್ಯಶಾಹಿಯ ಬಾತ್ಮಿದಾರನೆಂದೂ, ಮತ್ತು ಅರಬ್ ಜಗತ್ತಿನಲ್ಲಿ ಅಮೆರಿಕ ಅಷ್ಟೊಂದು ಬೆಳೆಯಲು ಸೌದಿ ಅರೇಬಿಯಾದ ದೊರೆಯೇ ಕಾರಣವೆಂದು ಸಾರ್ವತ್ರಿಕವಾಗಿ ಖಂಡಿಸುತ್ತಿದ್ದನು. ಅದೇ ಬಗೆಯ ಟೀಕೆಯನ್ನು ನಾಸರ್ ಕುರಿತು ಪೈಸಲ್ ಕೂಡ ಮಾಡುತ್ತಿದ್ದರು. ನಾಸರನ್ನು ಎಲ್ಲ ತೀವ್ರಗಾಮಿ ಸಮಾಜವಾದಿಗಳ ಒಕ್ಕೂಟವನ್ನು ಪ್ರತಿನಿಧಿಸಿ ಅರಬ್ ಜಗತ್ತಿನಲ್ಲಿ ಅರಸೊತ್ತಿಗೆ ಸರಕಾರದ ವಿರುದ್ಧ ಚಳವಳೀಯನ್ನೇ ಆರಂಭಿಸಿ ಇಡೀ ಅರಬ್ ಜಗತ್ತಿನಲ್ಲಿ ಸಮಾಜ ವಾದಿ ಪ್ರಭುತ್ವವನ್ನು ಸ್ಥಾಪಿಸುವ ಆಶಯ ಇಟ್ಟುಕೊಂಡವನು. ಅದರ ಯಶಸ್ಸಿಗೆ ಅವನು ಹೆಚ್ಚು ಹೆಚ್ಚು ಸೋವಿಯತ್ ಒಕ್ಕೂಟವನ್ನು ಅವಲಂಬಿಸುತ್ತಿದ್ದನು. ಅವನ ಯೋಜನೆ ಅರಸೊತ್ತಿಗೆ ವಿರುದ್ಧವಾಗಿದ್ದು, ಸೌದಿ ಅರಸೊತ್ತಿಗೆಯನ್ನು ಉರುಳಿಸುವುದಾಗಿತ್ತು. ಹಾಗಾಗಿ, ದೊರೆ ಪೈಸಲ್, ನಾಸರ್‌ನನ್ನು ಕಮ್ಯುನಿಸ್ಟ್‌ಗಳ ಕೈಗೊಂಬೆ ಎಂದೂ, ಸೋವಿಯತ್ ಒಕ್ಕೂಟದ ಏಜೆಂಟ್ ಎಂದೂ ಲೇಬಲ್ ಮಾಡಿದ್ದನು. ನಾಸರನು ತೀವ್ರಗಾಮಿ ಶಕ್ತಿಗಳ ಪ್ರತಿನಿಧಿ ಯಾದ ಪೈಸಲ್ ಎಲ್ಲ ಸಂಪ್ರದಾಯವಾದಿಗಳನ್ನು, ಪಶ್ಚಿಮದ/ಅಮೆರಿಕ ಪರವಿರುವ ಪ್ರಾದೇಶಿಕ ಗುಂಪುಗಳನ್ನು ಒಂದುಗೂಡಿಸಿ ಅರಬ್ ರಾಜಕೀಯವನ್ನು ಕೆಡಿಸುವ ನಾಸರ್ ಮತ್ತು ಅವನ ಬೆಂಬಲಿಗರನ್ನು ವಿರೋದಿಸಲಾರಂಭಿಸಿದನು.
ಅಮೆರಿಕ ಮತ್ತು ಸೌದಿ ಅರೇಬಿಯಾ ನಡುವೆ ಒಳ್ಳೆಯ ಸಂಬಂಧ ಮುಂದುವರಿದರೂ, ಅರಬ್-ಇಸ್ರೇಲಿ ಬಿಕ್ಕಟ್ಟು ಆ ಎರಡು ದೇಶಗಳ ನಡುವೆ ನಿಧಾನವಾಗಿ ಭಿನ್ನಾಭಿಪ್ರಾಯಗಳನ್ನು ಸೃಷ್ಟಿಸಿತು. ಇದೊಂದು ದೌರ್ಬಲ್ಯದ ಸಂಗತಿ ಈ ಎರಡು ದೇಶಗಳ ನಡುವೆ. ಅರಬ್ ಜಗತ್ತಿನಲ್ಲಿ ತೀವ್ರಗಾಮಿ ಮುಖಂಡರಿಗೆ ಇದನ್ನು ಒಳ್ಳೆಯ ಅವಕಾಶವನ್ನಾಗಿ ಬಳಸಿಕೊಂಡು ಸಂಪ್ರದಾಯವಾದಿ ಸೌದಿ ಪ್ರಭುತ್ವವನ್ನು ಖಂಡಿಸುವುದು ಮತ್ತು ಶಕ್ತಿ ಮೀರಿ ವಿರೋಧಿ ಸುವುದು ಅನಿವಾರ್ಯವಾಯಿತು. ಅವರ ದೃಷ್ಟಿಯಲ್ಲಿ ಪ್ಯಾಲ್ಯೇಸ್ತಿನಿಯರ ಸಮಸ್ಯೆ ಅಮೆರಿಕ ಸಾಮ್ರಾಜ್ಯಶಾಹಿ ನಿಲುವಿನಿಂದ ಉಲ್ಬಣಗೊಂಡಿದ್ದು, ಆ ದೇಶದೊಂದಿಗೆ ಅರಬ್ ರಾಷ್ಟ್ರವಾದ ಸೌದಿ ಅರೇಬಿಯಾ ಒಳ್ಳೆಯ ಸಂಬಂಧವಿಟ್ಟಿರುವುದನ್ನು ಸಹಿಸಲಾಗು ತ್ತಿರಲಿಲ್ಲ. ಮತ್ತು ಅಷ್ಟೊಂದು ಅನ್ಯೋನ್ಯತೆ ಇದ್ದರೂ ಸೌದಿ ಸರಕಾರ ಅಮೆರಿಕದ ಮೇಲೆ ಒತ್ತಾಯ ಹೇರಿ ಇಸ್ರೇಲಿಗರೇ ಭಯೋತ್ಪಾದನಾ ಚಟುವಟಿಕೆಯನ್ನು ನಿಯಂತ್ರಿಸು ವುದಾಗಲಿ, ಪ್ಯಾಲೇಸ್ತೀನಿ ಸಮಸ್ಯೆ ಪರಿಹಾರಕ್ಕೆ ಅಮೆರಿಕವನ್ನು ಎಚ್ಚರಿಸುವುದಾಗಲಿ ಮಾಡಲಿಲ್ಲ ಎಂದು ನಾಸರ್‌ನಂತೆ ಸಮಾಜವಾದಿ ಮುಖಂಡರು ದೂರುತ್ತಿದ್ದರು. ಸೌದಿ ಅರೇಬಿಯ ತನ್ನ ಅಮೆರಿಕ ಪರ ನಿಲುವಿನ ಕುರಿತು ಬಂದ ಚಟುವಟಿಕೆಗಳನ್ನು ಸರಿಪಡಿಸಿ ಕೊಳ್ಳಲು, ದೊರೆ ಪೈಸಲ್ ೧೯೭೩ರ ಅರಬ್-ಇಸ್ರೇಲಿ ಯುದ್ಧವನ್ನು ಅಸ್ತ್ರ ವನ್ನಾಗಿ ಬಳಸಿಕೊಳ್ಳುತ್ತಾನೆ. ಅವನ ಆಲೋಚನೆ ತನಗೆ ಬರುವ ಟೀಕೆಗಳನ್ನು ನಿಲ್ಲಿಸುವುದು. ಇಲ್ಲಿಯವರೆಗೆ ಪ್ಯಾಲೇಸ್ತೀನಿಯರ ಹಕ್ಕುಗಳ ರಕ್ಷಣೆಯ ಕುರಿತು ಸೌದಿಗಳು ಏನನ್ನೂ ಕೊಡುಗೆಯಾಗಿ ಕೊಟ್ಟಿಲ್ಲ ಎಂಬ ಆಪಾದನೆಯನ್ನು ಸರಿಪಡಿಸಬೇಕು. ಅದಕ್ಕಾಗಿಯೇ ತೈಲ ಸಂಪತ್ತಿನಲ್ಲಿ ಶ್ರೀಮಂತವಾಗಿರುವ ಸೌದಿ ಅರೇಬಿಯಾ ಅರಬ್ ರಾಷ್ಟ್ರಗಳ ಬೆಂಬಲದೊಂದಿಗೆ ಪಶ್ಚಿಮದ ರಾಷ್ಟ್ರಗಳಿಗೆ, ಇಸ್ರೇಲ್‌ಗೆ ಬೆಂಬಲ ಸೂಚಿಸುವ ಐರೋಪ್ಯ ರಾಷ್ಟ್ರಗಳಿಗೆ ತೈಲ ಸರಬರಾಜನ್ನು ನಿಷೇಧಿಸಲಾಯಿತು. ಇದು ಸೌದಿ ದೊರೆ ಫೈಸಲ್‌ನ ನೇತೃತ್ವದಲ್ಲಿ ತೆಗೆದುಕೊಂಡ ನಿರ್ಧಾರವಾಗಿದ್ದು ಸೌದಿ ಅರೇಬಿಯಾದ ನಂಬಿಗಸ್ಥ ಸಾಮ್ರಾಜ್ಯಶಾಹಿ ಅಮೆರಿಕಕ್ಕೂ ಅನ್ವಯಿಸಿತು. ಇದು ಸೌದಿ ಅರೇಬಿಯಾದ ಚಾಣಾಕ್ಷತನವೂ ಹೌದು. ಹೆಚ್ಚು ಹೆಚ್ಚು ಇಸ್ರೇಲ್ ವಿರೋಧಿ ನಿಲುವನ್ನು ಫೈಸಲ್ ಬಹಿರಂಗಪಡಿಸಿದ ಹಾಗೆ ಅಷ್ಟೇ ಪ್ರಚಾರವು ಅವನಿಗೆ ದೊರೆಯಿತು. ಮತ್ತು ಅಮೆರಿಕವನ್ನು ಒತ್ತಾಯಿಸಿ ಅದರ ಇಸ್ರೇಲ್ ಪರ ನಿಲುವಿನಲ್ಲಿ ಸಡಿಲಿಕೆ ಮಾಡಿಕೊಳ್ಳಲು ನೇರವಾಗಿಯೇ ಅಮೆರಿಕ ಸರಕಾರಕ್ಕೆ ಹೇಳಿತು. ಈ ಬದಲಾದ ಸೌದಿಯ ನಿಲುವು ಅಮೆರಿಕವನ್ನು ದಿಗ್ಭ್ರಮೆಗೊಳಿಸಿರುವುದು ನಿಜ.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೯. ಪ್ರಾದೇಶಿಕವಾಗಿ ಇಸ್ರೇಲ್ ರಾಜ್ಯ ಅನನ್ಯತೆ ಮತ್ತು ಪ್ಯಾಲೇಸ್ತೀನಿ ಅರಬ್ಬರ
೧೯೪೮ರ ಮೇ ೧೫ರಂದು ಸಿರಿಯಾ, ಟ್ರಾನ್ಸ್ ಜೋರ್ಡಾನ್, ಲೆಬನಾನ್, ಇರಾಕ್ ಮತ್ತು ಈಜಿಪ್ಟ್ ದೇಶಗಳ ಸೈನ್ಯವು ಅತಂತ್ರ ಸ್ಥಿತಿಯಲ್ಲಿದ್ದ ಪ್ಯಾಲೇಸ್ತೀನಿ ಅರಬ್ಬರ ಬೆಂಬಲಕ್ಕೆ ಬಂದು ಹೊಸತಾಗಿ ಘೋಷಿಸಲ್ಪಟ್ಟ ಇಸ್ರೇಲ್ ರಾಜ್ಯದ ಮೇಲೆ ಸೈನಿಕ ಕಾರ್ಯಾಚರಣೆ ಆರಂಭಿಸಿದವು. ಇದೇ ಮೊದಲ ಅರಬ್ ಇಸ್ರೇಲ್ ಯುದ್ಧ (೧೯೪೮-೪೯). ಅರಬ್ ಸಮುದಾಯದ ಸೈನ್ಯವು ತೋರಿಕೆಗೆ ದೊಡ್ಡ ಮಟ್ಟದ್ದಾದರೂ, ಯಹೂದಿಗಳು ಧೈರ್ಯದಿಂದ ಪ್ರತಿ ದಾಳಿ ಆರಂಭಿಸಿದರು. ಆರ್ಥಿಕವಾಗಿ ಅವರು ಶ್ರೀಮಂತರಾಗಿರುವುದರಿಂದ ಉತ್ಕೃಷ್ಟವಾದ ಶಸ್ತ್ರಾಸ್ತ್ರಗಳನ್ನು, ಫಿರಂಗಿಗಳನ್ನು, ಕೋವಿಗಳನ್ನು ಜಕೋಸ್ಲೋವೇಕಿಯಾದಿಂದ ಖರೀದಿಸಿ, ಅರಬ್ ದೇಶಗಳ ಸೈನ್ಯದ ವಿರುದ್ಧ ಹೋರಾಟ ನಡೆಸಿದರು. ಮತ್ತು ಅರಬ್ಬರ ವಿರುದ್ಧ ಸುಲಭ ಜಯವನ್ನು ಸಾಧಿಸಿದರು. ೧೯೪೯ರ ಜೂನ್ ೯ರಂದು, ವಿಶ್ವಸಂಸ್ಥೆ ಮಧ್ಯಸ್ಥಿಕೆ ನಡೆಸಿ, ಯುದ್ಧ ವಿರಾಮ ಘೋಷಿಸಿತು.
ಯುದ್ಧ ವಿರಾಮಕ್ಕೆ ಅರಬ್ಬರು ಸಮ್ಮತ ಸೂಚಿಸಿದ್ದರೂ, ಇಸ್ರೇಲ್ ಜೊತೆಗೆ ಶಾಂತಿ ಮಾತುಕತೆ ಮತ್ತು ಇಸ್ರೇಲ್ ರಾಜ್ಯದ ಸ್ಥಾಪನೆಯನ್ನು ಗೌರವಿಸುವುದನ್ನು ತಿರಸ್ಕರಿಸಿದರು. ಇಸ್ರೇಲ್ ಎಂಬುದು ಯುರೋಪಿನ ಔಟ್‌ಪೋಸ್ಟ್ ಆಗಿದ್ದು, ಅನಾವಶ್ಯಕವಾಗಿ ಅರಬ್ ಜಗತ್ತಿನ ಮೇಲೆ ಯುರೋಪಿನವರು ಹೇರಿ ಅಮೆರಿಕನ್ ಡಾಲರ್‌ನಿಂದ ರಕ್ಷಿಸಲಾಗುತ್ತದೆ ಅರಬ್ ಎಂದು ಅರಬ್ ಸಮುದಾಯ ಟೀಕಿಸತೊಡಗಿತು. ಪ್ರತೀಕಾರವಾಗಿ ಅರಬ್ ಸಮುದಾಯ, ಇಸ್ರೇಲ್ ವಿರುದ್ಧ ಆರ್ಥಿಕ ವಲಯದಲ್ಲಿ ಯುದ್ಧವನ್ನು ಮುಂದುವರಿಸು ವುದಾಗಿ ಘೋಷಿಸಿ, ಸೂಯೆಜ್ ಕಾಲುವೆ ಮೂಲಕ ಇಸ್ರೇಲ್ ಹಡಗುಯಾನವನ್ನು ತಡೆ ಹಿಡಿಯಿತು. ಇದಕ್ಕುತ್ತರವಾಗಿ, ಯುದ್ಧದ ಸಮಯದಲ್ಲಿ ಪ್ಯಾಲೇಸ್ತೀನ್‌ನನ್ನು ಬಿಟ್ಟು ವಲಸೆ ಹೋದ ಸುಮಾರು ಏಳು ಮಿಲಿಯ ಅರಬ್ ನಿರಾಶ್ರಿತರ ವಾಪಸಾತಿಯನ್ನು ಇಸ್ರೇಲ್ ಸರಕಾರ ವಿರೋಧಿಸಿತು. ಹಾಗಾಗಿ, ಅರಬ್ ನಿರಾಶ್ರಿತರ ಸಮಸ್ಯೆ ಒಂದು ಬಿಕ್ಕಟ್ಟಾಗಿ ಪರಿವರ್ತನೆಗೊಂಡಿತು. ಅವರ ರಕ್ಷಣೆಗಾಗಿ ಗಾಝೂ ಪಟ್ಟಿ ಮತ್ತು ಪಶ್ಚಿಮ ದಂಡೆಯಲ್ಲಿ ನಿರಾಶ್ರಿತರ ಶಿಬಿರಗಳನ್ನು ತೆರೆಯಲಾಯಿತು. ೧೯೪೮ರವರೆಗೆ ಯಹೂದಿಗಳು ನೆಲೆ ಇಲ್ಲದ ನಿರಾಶ್ರಿತರಾಗಿದ್ದರು. ಆದರೆ, ಈಗ ಪ್ಯಾಲೇಸ್ತೀನಿನಲ್ಲಿದ್ದ ಅರಬ್ಬರು ದೇಶವಿಲ್ಲದ ಜನರಾದರು. ಅಂದಿನಿಂದ ಈ ನಿರಾಶ್ರಿತರು ಇಸ್ರೇಲ್‌ನ ಭದ್ರತೆ, ಶಾಂತಿ ಮತ್ತು ಸ್ಥಿರತೆಯನ್ನು ವಿರೋಧಿಸುತ್ತಾ ಬಂದರು.
ಇಸ್ರೇಲ್ ರಾಜ್ಯದ ಭದ್ರತೆ ಪ್ಯಾಲೇಸ್ತೀನಿ ಅರಬ್ಬರು ಮತ್ತು ಅವರಿಗೆ ಬೆಂಬಲ ನೀಡುವ ಎಲ್ಲ ಅರಬ್ ರಾಷ್ಟ್ರಗಳಿಂದ ಮಾನ್ಯತೆ ದೊರಕುವವರೆಗೆ, ನಿರಾಶ್ರಿತರನ್ನು ಪ್ಯಾಲೇಸ್ತೀನಿಗೆ ಪ್ರವೇಶಿಸಲು ಅವಕಾಶ ನೀಡುವುದಿಲ್ಲವೆಂದು ಇಸ್ರೇಲ್ ಸರಕಾರ ಹೇಳಿತು. ಅಲ್ಲದೆ ಇಸ್ರೇಲ್ ರಾಜ್ಯ ಸ್ಥಾಪನೆಯ ಮೊದಲ ಎರಡು ವರ್ಷಗಳ ಇರುವಿಕೆಯ ಸಮಯದಲ್ಲಿ ವಿಶ್ವದಾದ್ಯಂತ ಚದುರಿ ಹೋದ ಸುಮಾರು ಅರ್ದ ಮಿಲಿಯ ಯಹೂದಿಗಳನ್ನು ಸ್ವದೇಶಕ್ಕೆ ಸೇರಿಸಿಕೊಂಡಿತು. ಕೆಲವೇ ವರ್ಷಗಳಲ್ಲಿ ಜಗತ್ತಿನಾದ್ಯಂತ ಇರುವ ಶ್ರೀಮಂತ ಯಹೂದಿಗಳ ನೆರವು ಮತ್ತು ಅಮೆರಿಕದ ಹಣಕಾಸಿನ ನೆರವಿನಿಂದ ಇಸ್ರೇಲ್ ದೇಶಕ್ಕೆ ವಲಸೆ ಬಂದ ಯಹೂದಿಗಳಿಗೆ ವಸತಿ ಸೌಕರ್ಯಗಳನ್ನು ಒದಗಿಸಿತು. ಕೃಷಿ ಚಟುವಟಿಕೆಗಳಿಗೆ ಪ್ರೋ ಕೈಗಾರಿಕೀಕರಣ, ಹೊಸ ನಗರಗಳ ಅಭಿವೃದ್ದಿ, ರಸ್ತೆ ಸಾರಿಗೆ ಸಂಪರ್ಕದ ವ್ಯವಸ್ಥೆಯನ್ನು ಅಚ್ಚುಕಟ್ಟಾಗಿ ಅಭಿವೃದ್ದಿಗೊಳಿಸಿತು. ಆದರೆ ಬಾಹ್ಯವಾಗಿ ಇಸ್ರೇಲ್ ರಾಜ್ಯ ಕೇವಲ ವಿರೋಧಿಗಳನ್ನೇ ಸುತ್ತುವರಿದಿದ್ದು. ಅದರ ಭದ್ರತೆ ಬಹುದೊಡ್ಡ ಸವಾಲಾಗಿ ಅದಕ್ಕೆ ಪರಿಣಮಿಸಿತು.
ಒಂದರ್ಥದಲ್ಲಿ ಪ್ಯಾಲೇಸ್ತೀನಿಯರ ವಲಸೆ, ಯಹೂದಿಯರಿಗೆ ವಸತಿಗಳನ್ನು ಕಲ್ಪಿಸಲು ಅನುಕೂಲವಾಗಿತ್ತಾದರೂ, ಲಕ್ಷಗಟ್ಟಲೆ ಅರಬ್ ನಿರಾಶ್ರಿತರು ಇಸ್ರೇಲ್‌ಗೆ ಆಗಮಿಸುವುದಿರಂದ ಡೇವಿಡ್ ಬೆನ್ ಗುರಿಯನ್ ಸರಕಾರಕ್ಕೆ ಅನೇಕ ಬಗೆಯ ಸಮಸ್ಯೆ ಗಳನ್ನು ಸೃಷ್ಟಿಸಬಹುದೆಂಬ ಅರಿವಿತ್ತು. ಇಸ್ರೇಲ್ ಭೌಗೋಳಿಕವಾಗಿ ಸಣ್ಣ ದೇಶ ವಾಗಿದ್ದು, ಮರುಭೂಮಿ, ಬೆಟ್ಟಗಳ ಮತ್ತು ಇಳಿಜರು ನಿಷ್ಪ್ರಯೋಜಕ ಪ್ರದೇಶವನ್ನೊಳ ಗೊಂಡಿದೆ. ಅದೇ ಭೂಮಿಯ ಉತ್ಪಾದನೆ ಜನರಿಗೆ ಮುಖ್ಯ ಆಹಾರ. ನೈಸರ್ಗಿಕವಾಗಿ ವಿರಳ ಸಂಪತ್ತನ್ನು ಹೊಂದಿದ್ದು, ಕಲ್ಪಿದ್ದಲು ಅಥವಾ ತೈಲ ಸಂಪತ್ತು ಇಲ್ಲದೆ, ಕೆಲವೇ ಕೆಲವು ಖನಿಜ ಸಂಪತ್ತನ್ನು ಹೊಂದಿತ್ತು. ಆದಾಗ್ಯೂ, ಅಲ್ಲಿ ಬಲಿಷ್ಠವಾದ ಕಾರ್ಮಿಕರ ಸಂಘಟನೆಯ ಚಳವಳಿಯು ಇದ್ದು, ಅವರು ತಮ್ಮ ಜೀವನೋಪಾಯಕ್ಕೆ ಹೆಚ್ಚಿನ ಸಂಬಳವನ್ನು ಕೇಳುತ್ತಿದ್ದರು. ಇಸ್ರೇಲಿನ ಆರ್ಥಿಕ ಅಭಿವೃದ್ದಿ ಮತ್ತು ಭದ್ರತೆಯು ಮುಖ್ಯ ವಾಗಿ ವಸ್ತುಗಳನ್ನು, ಶಸ್ತ್ರಾಸ್ತ್ರಗಳನ್ನು ವಿದೇಶದಿಂದ ಖರೀದಿಸುವುದನ್ನು ಅವಲಂಭಿಸಿತ್ತು. ಆದರೆ, ಹೊರ ದೇಶಗಳಿಗೆ ರಫ್ತು ಮಾಡುವ ಯಾವುದೇ ವಸ್ತುಗಳ ಉತ್ಪಾದನೆ ಇಸ್ರೇಲ್‌ನಲ್ಲಿ ಆಗುತ್ತಿರಲಿಲ್ಲ.
ಸರಕಾರ ಕೃಷಿ ಮತ್ತು ಕೈಗಾರಿಕಾ ಅಭಿವೃದ್ದಿಗೆ ಅನೇಕ ಯೋಜನೆಗಳನ್ನು ರೂಪಿಸಿತ್ತು. ಬಂಜರು ಭೂಮಿ ಮತ್ತು ಮರಳು ಭೂಮಿಯಲ್ಲಿ ಕೃಷಿ ಚಟುವಟಿಕೆ ಆರಂಭಿಸಲು ವಿವಿಧ ಪ್ರೋ ಯೋಜನೆಗಳನ್ನು ಸಿದ್ಧಪಡಿಸಿತ್ತು.
೧೯೪೮ರ ದುರ್ಘಟನೆ ಅರಬ್‌ರಿಗೆ ಆದ ಅವಮಾನ, ಹಾಗಾಗಿ ಪಶ್ಚಿಮದ ಸಾಮ್ರಾಜ್ಯಶಾಹಿ ರಾಷ್ಟ್ರಗಳ ಪ್ರವೇಶವನ್ನು ತೀವ್ರವಾಗಿ ವಿರೋಧಿಸಲು ಅರಬ್ ಜಗತ್ತು ಸನ್ನದ್ಧವಾಯಿತು. ಇದಕ್ಕೆ ಅರಬ್ ಮುಖಂಡರ ನಡುವಿನ ವೈಯಕ್ತಿಕ ಭಿನ್ನಾಭಿಪ್ರಾಯಗಳು ಅಂತಹ ಒಗ್ಗಟ್ಟಿಗೆ ಅವಕಾಶ ನೀಡಲಿಲ್ಲ. ಜೋರ್ಡಾನ್ ದೊರೆ ಅಬ್ದುಲ್ಲಾ ಈ ವಿಷಯವಾಗಿ ಸಂಘಟನೆ ಗಟ್ಟಿಗೊಳ್ಳಬೇಕಾದರೆ ಅರಬರು ಹಗಲುಗನಸು ನೋಡುವುದನ್ನು ಬಿಡಬೇಕು ಮತ್ತು ವಾಸ್ತವಕ್ಕೆ ಹತ್ತಿರವಾದುದನ್ನು ನಿರೀಕ್ಷಿಸಬೇಕು ಎಂದು ಅಭಿಪ್ರಾಯ ಪಡುತ್ತಾನೆ. ಯುವ ಪೀಳಿಗೆಯ ಮುಖಂಡರು, ೧೯೪೯ರಲ್ಲಿ ಅರಬರ ಸೋಲಿಗೆ ಅವರ ಮಾರ್ಗದರ್ಶಕರೇ ಕಾರಣವೆಂದು ಹಲುಬತೊಡಗಿದರು. ಅವರೊಳಗಿರುವ ಭಿನ್ನಾಭಿಪ್ರಾಯ, ಸರಿಯಾದ ಸಂಘಟನೆ ರಚನೆಗೆ ವಿಫಲ ಮತ್ತು ಪಶ್ಚಿಮ ರಾಷ್ಟ್ರದೊಂದಿಗೆ, ಅದರಲ್ಲೂ ಬ್ರಿಟಿಷರೊಂದಿಗೆ ಒಳಸಂಚು ಇತ್ಯಾದಿ ಘಟನೆಯ ಫಲಿತಾಂಶ. ೧೯೪೯ರ ನಂತರದ ವರ್ಷಗಳಲ್ಲಿ, ಸಂಪ್ರದಾಯಸ್ಥ ಅರಸರು, ತಮ್ಮ ಅಧಿಕಾರವನ್ನು ನಿಧಾನವಾಗಿ ಯುವ ಮತ್ತು ತೀವ್ರಗಾಮಿ ರಾಷ್ಟ್ರವಾದಿಗಳ ಕೈಗೆ ಹಸ್ತಾಂತರಿಸಿದರು. ಸಾಮಾನ್ಯವಾಗಿ ಅಧಿಕಾರ ಪಡೆದ ಯುವ ಪೀಳಿಗೆಯ ಮುಖಂಡರು ಸೈನ್ಯದಲ್ಲಿ ಸೇವೆ ಸಲ್ಲಿಸಿದರು. ಇವರು ಪ್ಯಾಲೇಸ್ತೀನ್ ಅರಬರು ಯಹೂದಿಯವರಿಂದ ಎದುರಿಸಿದ ಸೋಲನ್ನು ಗಂಭೀರವಾಗಿ ಪರಿಗಣಿಸಿ ಸಂಪ್ರದಾಯವಾದಿಗಳ ಆಡಳಿತದ ಮುಂದುವರಿಕೆಯನ್ನು ವಿರೋಧಿಸಿದರು. ಅಲ್ಲದೆ ಗುರಿ ಇಲ್ಲದೆ ಹೋರಾಡುತ್ತಿರುವ ಅರಬ್ ನಾಗರಿಕರ ಕುರಿತು ಕಳವಳ ವ್ಯಕ್ತಪಡಿಸಿದರು. ೧೯೪೯ರ ನಂತರ ಕಾಲು ಶತಮಾನದಲ್ಲಿ ಅರಬ್ ಜಗತ್ತು ಸರಿ ಸುಮಾರು ೩೦ ಯಶಸ್ವಿ ಕ್ರಾಂತಿಗಳನ್ನು ಮತ್ತು ಹೆಚ್ಚು ಕಡಿಮೆ ೫೦ ಯಶಸ್ವಿ ಕಾಣದ ದಂಗೆಗಳನ್ನು ಕಂಡಿತ್ತು. ಪ್ರಜಪ್ರಭುತ್ವ ಸರಕಾರ ಅರಬ್ ಜಗತ್ತಿನಲ್ಲಿ ಅಷ್ಟೊಂದು ಯಶಸ್ವಿಯಾಗಲಿಲ್ಲ. ಲೆಬನಾನ್ ನಲ್ಲಿ ಅಂತಹ ಪಶ್ಚಿಮ ಶೈಲಿಯ ಪ್ರಜಪ್ರಭುತ್ವ ಸರಕಾರ ರಚನೆಯಾದರೂ, ಅದು ಹಲವು ತರದ ಸಮಸ್ಯೆಗಳನ್ನು ಎದುರಿಸುತ್ತಾ ಬಂದಿದೆ.
ಸಿರಿಯಾದಲ್ಲಿ ನಾಗರಿಕ ಸರಕಾರವನ್ನು ೧೯೪೯ರಲ್ಲಿ ಸೈನ್ಯವು ಪದಚ್ಯುತಗೊಳಿಸಿತು. ನಂತರ ಎರಡು ದಂಗೆಗಳು ಒಂದೇ ವರ್ಷದಲ್ಲಿ ನಡೆದು ಕೊನೆಗೆ ಒಬ್ಬ ಸೈನಿಕನೇ ನಿರಂಕುಶ ಪ್ರಭುವಾಗಿ ಅಧಿಕಾರವನ್ನು ಪಡೆದನು. ೧೯೫೧ರಲ್ಲಿ ಜೋರ್ಡಾನ್ ದೊರೆ ಅಬ್ದುಲ್ದಾನನ್ನು ಪ್ಯಾಲೇಸ್ತೀನಿನ ತೀವ್ರಗಾಮಿಯೊಬ್ಬ ಕೊಲೆ ಮಾಡಿದ. ತದನಂತರ ಅಬ್ದುಲ್ಲಾನ ಮೊಮ್ಮಗ ಹುಸ್ಸೇನ್ ಜೋರ್ಡಾನಿನ ಸೈನ್ಯ ಮತ್ತು ಹಷಿಮೈಟ್ ಕುಲದವರ ಸಹಾಯ ಪಡೆದು ಅಧಿಕಾರಕ್ಕೆ ಬಂದ. ಇವೆಲ್ಲಕ್ಕಿಂತಲೂ ಮುಖ್ಯ ಘಟನೆ ೧೯೫೨ರಲ್ಲಿ ಸಮಾಜವಾದಿ ನಾಯಕ ಅಬ್ದುಲ್ ನಾಸರ್‌ನ ಮುಂದಾಳತ್ವದಲ್ಲಿ ನಡೆದ ಈಜಿಪ್ಟ್ ಕ್ರಾಂತಿ (ಕರ್ನಲ್ ಗಮಾಲ್).
ಸೋಮಾರಿ ಮತ್ತು ಅಡಂಬರದ ಜೀವನಕ್ಕೆ ಮನಸೋತ ದೊರೆ ಫಾರೂಕ್‌ನನ್ನು ಈಜಿಪ್ಟ್ ನಿಂದ ಗಡಿಪಾರು ಮಾಡಲಾಯಿತು. ತದನಂತರ ಈಜಿಪ್ಟ್‌ನಲ್ಲಿ ಸಮಾಜವಾದಿ ರಾಜಕೀಯ ವ್ಯವಸ್ಥೆಯನ್ನು ರಚಿಸಿದ ಅಬ್ದುಲ್ ನಾಸರ್ ನಿಜರ್ಥದಲ್ಲಿ ರಾಷ್ಟ್ರನಿರ್ಮಾಣ ಕ್ರಾಂತಿಯನ್ನೇ ಆರಂಭಿಸಿದನು. ಪಾರ್ಲಿಮೆಂಟನ್ನು ವಿಸರ್ಜಿಸಿ ಎಲ್ಲ ರಾಜಕೀಯ ಪಕ್ಷಗಳನ್ನು ನಾಸರ್ ಸರಕಾರ ನಿಷೇಧಿಸಿತು. ಕ್ರಾಂತಿಕಾರಿ ಸ್ವರೂಪದ ಆಡಳಿತಾತ್ಮಕ ಸುಧಾರಣೆಗಳನ್ನು ಕೈಗೊಂಡು ರೈತರಿಗೆ ಭೂಮಿಯನ್ನು ಹಂಚಿ ಕೃಷಿ ಚಟುವಟಿಕೆಗಳಿಗೆ ಪ್ರೋ ನೀಡಲಾಯಿತು. ಹೊಸ ಕೈಗಾರಿಕೋದ್ಯಮವನ್ನು, ಆಧುನಿಕ ಶಿಕ್ಷಣ ಸಂಸ್ಥೆಗಳನ್ನು, ಶಾಲೆಗಳನ್ನು ತೆರೆಯಲಾಯಿತು. ಆಸ್ವಾನ್ ಪ್ರದೇಶದಲ್ಲಿ ಒಂದು ಬೃಹತ್ ಅಣೆಕಟ್ಟನ್ನು ಕಟ್ಟಿ ಈಜಿಪ್ಟ್‌ನ ಆರ್ಥಿಕ ಅಭಿವೃದ್ದಿಯನ್ನು ಕಾಯ್ದುಕೊಳ್ಳಲು ಪ್ರಯತ್ನ ಮಾಡಲಾಯಿತು. ಸೂಯೆಜ್ ಕಾಲುವೆ ಪ್ರದೇಶದಲ್ಲಿ ಬ್ರಿಟಿಷರ ಸೈನಿಕ ನೆಲೆಗಳನ್ನು ತೆರವುಗೊಳಿಸಲು ಬ್ರಿಟಿಷರನ್ನು ಒತ್ತಾಯಿಸಲಾಯಿತು. ಸುಮಾರು ೭೦ ವರ್ಷಗಳಷ್ಟು ಕಾಲ ಅಧಿಕಾರ ನಡೆಸಿದ ಬ್ರಿಟೀಷರು ೧೯೫೬ರಲ್ಲಿ ಅವರ ಸೈನ್ಯವನ್ನು ಸೂಯೆಜ್ ಕಾಲುವೆಯಿಂದ ತೆರವುಗೊಳಿಸಬೇಕಾಯಿತು. ಕಾಲುವೆ ಭದ್ರತೆ ವಿಚಾರವಾಗಿ ಬೆದರಿಕೆ ಬಂದರೆ ಸೈನ್ಯ ಸಮೇತ ವಾಪಸ್ಸು ಬರುವ ಹಕ್ಕನ್ನು ಬ್ರಿಟಿಷರು ಕಾಯ್ದಿರಿಸಿದರು.
ನಾಸರ್ ಮತ್ತು ಇತರ ಹೊಸ ಪೀಳಿಗೆಯ ನೇತಾರರು ಆಗಷ್ಟೇ ಅತ್ಯುನ್ನತ ಘಟ್ಟಕ್ಕೆ ತಲುಪಿದ್ದ ಶೀತಲ ಯುದ್ಧದ ಲಾಭ ಪಡೆಯಲು ಸಿದ್ಧತೆಗಳನ್ನೂ ನಡೆಸಿದರು. ಅಮೆರಿಕವು ಸೋವಿಯತ್ ಒಕ್ಕೂಟ್ಟದ ವೃದ್ದಿಯನ್ನು ಗಂಭೀರವಾಗಿ ಪರಿಗಣಿಸಿ, ಅದನ್ನು ಹತ್ತಿಕ್ಕಲು ಮಧ್ಯಪ್ರಾಚ್ಯ ಪ್ರದೇಶಗಳಲ್ಲಿ ತಮ್ಮದೇ ಸ್ವತಂತ್ರ ಸೈನಿಕ ನೆಲೆಯನ್ನು ಸ್ಥಾಪಿಸಲು ಹಂಬಲಿಸಿ ಅನೇಕ ಮಿತ್ರರನ್ನು ಪಡೆಯಲು ಪ್ರಯತ್ನಿಸುತ್ತಿತ್ತು. ಬಾಗ್ದಾದ್ ಫ್ಯಾಕ್ಟ್‌ನ್ನು ಆಯೋಜಿಸಿ ಬ್ರಿಟೀಷರು, ತಮ್ಮ ಮೊದಲಿನ ವಸಾಹತುಗಳು, ಆದರೆ ಈಗ ಸ್ವತಂತ್ರ ರಾಷ್ಟ್ರವಾಗಿ ಪರಿವರ್ತನೆಗೊಂಡ ಇರಾಕ್, ಇರಾನ್, ಟರ್ಕಿ ಮತ್ತು ಪಾಕಿಸ್ತಾನ ದೇಶಗಳನ್ನು  ಒಂದು ವೇದಿಕೆಯಲ್ಲಿ ಒಗ್ಗೂಡಿಸಿ ತಮ್ಮ ಮಿತ್ರರನ್ನಾಗಿ   ಮಾಡಿಕೊಂಡರು. ಹಾಗೆಯೇ, ಸೋವಿಯತ್ ಒಕ್ಕೂಟ ಕೂಡ ಮಧ್ಯಪ್ರಾಚ್ಯದ ಅನೇಕ ರಾಜ್ಯಗಳಿಗೆ ಅನುಕಂಪದಿಂದ ಸಹಾಯ ಹಸ್ತ ನೀಡಲು ಮುಂದಾಯಿತು. ಅದು ತೈಲ ಸಂಪತ್ತುಳ್ಳ ಶ್ರೀಮಂತ ಬಂಡವಾಳಶಾಹಿಪ್ರಿಯ ರಾಷ್ಟ್ರಗಳಾಗಿರಬಹುದು ಅಥವಾ ಸೈನಿಕ ನಿರಂಕುಶ ಪ್ರಭುಗಳೇ ಆಗಿರಬಹುದು. ಸೋವಿಯತ್ ಒಕ್ಕೂಟದಿಂದ ಅರಬ್ ಮುಖಂಡರು ಶಸ್ತ್ರಾಸ್ತ್ರ ಅಥವಾ ಹಣಕಾಸಿನ ಸಹಾಯವನ್ನು ನಿರೀಕ್ಷಿಸಿದರೆ, ಅಮೆರಿಕ ಅದೇ ಅರಬ್ ಮುಖಂಡರನ್ನು ಭ್ರಷ್ಟಾಚಾರ ಅಥವಾ ಒಳ ಸಂಚಿನಿಂದ ತನ್ನತ್ತ ಸೆಳೆಯುವ ಯತ್ನವನ್ನು ಮಾಡಿತು. ಕೆಲವು ಅರಬ್ ಮುಖಂಡರು ವಾತಾವರಣದ ಲಾಭ ಪಡೆಯಲು ಅತ್ಯುತ್ಸಾಹ ತೋರಿಸಿದರು.
ಅರಬ್-ಇಸ್ರೇಲಿ ಸಮಸ್ಯೆಯ ಇನ್ನೊಂದು ಮುಖವಾಗಿ ಪ್ಯಾಲೇಸ್ತೀನಿ ಅರಬ್, ನಿರಾಶ್ರಿತರು ಇಸ್ರೇಲ್ ಗಡಿ ಸುತ್ತ ಇರುವ ಅರಬ್ ರಾಷ್ಟ್ರಗಳಲ್ಲಿ ಪ್ರತ್ಯೇಕ ಕ್ಯಾಂಪ್‌ಗಳನ್ನು ಸ್ಥಾಪಿಸಿ ಅತಂತ್ರ ಜೀವನವನ್ನು ಆರಂಭಿಸಿದರು. ವಿಶ್ವಸಂಸ್ಥೆಯು ಈ ನಿರಾಶ್ರಿತರಿಗೆ ವೈದ್ಯಕೀಯ ಹಾಗೂ ಶಿಕ್ಷಣಕ್ಕೆ ಬೇಕಾದ ನೆರವನ್ನು ನೀಡಲಾರಂಭಿಸಿತು. ಕೆಲವು ನಿರಾಶ್ರಿತರು ಬೇರೆ ಬೇರೆ ಅರಬ್ ರಾಜ್ಯಗಳಲ್ಲಿ ಉದ್ಯೋಗವನ್ನೂ ಪಡೆದರು. ಅವರು ವಿದ್ಯಾವಂತರೂ ಆಗಿದ್ದು, ಅವರ ಪರಿಣತಿಗೆ ಬೇಡಿಕೆ ಕೂಡ ಇತ್ತು. ಯಾಸರ್ ಅರಾಫತ್ ಅಂತವರು ಒಂದಷ್ಟು ಸಮಯ ಈಜಿಪ್ಟ್‌ನಲ್ಲಿ ನಂತರ ಕುವೈತ್‌ನಲ್ಲಿ ಇಂಜಿನಿಯರ್‌ಗಳಾಗಿ ಸೇವೆ ಸಲ್ಲಿಸಿದರು. ಆದರೆ, ಹೆಚ್ಚಿನವರು ಕ್ಯಾಂಪ್‌ಗಳಲ್ಲಿ ಚಿಂತಾಜನಕ ಪರಿಸ್ಥಿತಿ ಎದುರಿಸುತ್ತಿದ್ದು, ಅವರನ್ನು ಈ ಜಗತ್ತೇ ಮರೆತಿರುವಂತೆ ಬಾಸವಾಗುತ್ತಿತ್ತು. ಅಂತಹ ಪರಿಸ್ಥಿತಿಯನ್ನು ಎದುರಿಸಿದ ಪ್ಯಾಲೇಸ್ತೀನಿ ನಿರಾಶ್ರಿತರಲ್ಲಿ ಕೆಲವು ನಿರುದ್ಯೋಗಿ ಯುವಕರಲ್ಲಿ ಛಲವಿತ್ತು ಮತ್ತು ಹಠದಿಂದ ಯಹೂದಿಗಳೊಂದಿಗೆ ಸಂಘರ್ಷಕ್ಕಿಳಿದು, ಕಳೆದುಕೊಂಡ ತಮ್ಮ ಭೂಮಿಯನ್ನು ಮರುಪಡೆಯಲು ಗುಪ್ತವಾಗಿ ಅನೇಕ ಬಗೆಯ ಹುನ್ನಾರ ನಡೆಸಿದರು. ಹಾಗಾಗಿ ನಿರಾಶ್ರಿತರ ಸಮಸ್ಯೆಯಿಂದಲೇ ಅನೇಕ ಭಯೋತ್ಪಾದಕರ ಗುಂಪುಗಳು ಹುಟ್ಟಿಕೊಂಡು, ಅವರು ಕಂಗೆಟ್ಟ ಪ್ಯಾಲೇಸ್ತೀನಿಯರ ಸ್ವಾತಂತ್ರ್ಯ ಹೋರಾಟ ಗಾರರೆಂದೂ ಕರೆದುಕೊಂಡರು. ಮಾತ್ರವಲ್ಲ, ಇಸ್ರೇಲ್‌ನೊಂದಿಗೆ ನೇರ ಹಣಾಹಣಿಗೆ ಇಳಿದರು. ಇದಕ್ಕುತ್ತರಾಗಿ ಇಸ್ರೇಲ್ ಕೂಡಾ ನಿರಾಶ್ರಿತರ ನೆಲೆಗಳು/ಅಡಗುತಾಣಗಳ ಮೇಲೆ ವೈಮಾನಿಕ ದಾಳಿಯನ್ನು ನಿರಂತರವಾಗಿ ಆರಂಭಿಸಿತು. ಗಾಝಪಟ್ಟಿ ಮತ್ತು ಸಿನೈ ಪ್ರದೇಶಗಳು ಇಸ್ರೇಲ್‌ನ ದಾಳಿಗೆ ಹೆಚ್ಚು ಬಲಿಯಾದವು. ಈ ಎರಡು ಪ್ರದೇಶಗಳು ಈಜಿಪ್ಟ್‌ಗೆ ಸಮೀಪವಿರುವ ಕಾರಣ ಈಜಿಪ್ಟ್‌ಗೂ ಶಾಂತಿಯಿಂದ ಇರಲು ಸಾಧ್ಯವಾಗಲಿಲ್ಲ. ೧೯೪೯-೬೭ರ ನಡುವೆ ವಿಶ್ವಸಂಸ್ಥೆಯ ವರದಿಯಂತೆ ಒಂದು ಲಕ್ಷಕ್ಕೂ ಹೆಚ್ಚು ಬಾರಿ ಗಡಿರೇಖೆ ಉಲ್ಲಂಘನೆ ಮಾಡಲಾಗಿದೆ. ಅನೇಕ ಬಾರಿ ಈ ಘಟನೆಗಳಲ್ಲಿ ಪ್ಯಾಲೇಸ್ತೀನಿ ನಿರಾಶ್ರಿತರು ಯಹೂದಿಗಳ ಜಮೀನಿಗೆ ನುಗ್ಗಿ, ಕೃಷಿ ಉತ್ಪನ್ನಗಳನ್ನು, ಅವರಲ್ಲಿರುವ ಅಹಾರ ವಸ್ತುಗಳನ್ನು ಲೂಟಿ ಮಾಡುವ ಯತ್ನ ನಡೆಸಿದ್ದರು ಎಂದು ವರದಿಯಲ್ಲಿ ಉಲ್ಲೇಖಿಸಲಾಗಿದೆ. ಪ್ಯಾಲೇಸ್ತೀನಿ ಅರಬ್ ನಿರಾಶ್ರಿತರು ಕಳೆದುಕೊಂಡ ದೇಶವನ್ನು ಪುನಃ ಆಕ್ರಮಿಸಲು ಗೆರಿಲ್ಲಾ ಯುದ್ಧಗಳನ್ನು ಇಸ್ರೇಲ್ ವಿರುದ್ಧ ಆರಂಭಿಸಿದರು. ಇದಕ್ಕೆ ಉತ್ತರವಾಗಿ ಇಸ್ರೇಲ್ ರಾಜ್ಯ ಕೂಡ ಕಾರ್ಯಾಚರಣೆ ಆರಂಭಿಸಿತು. ಎರಡೂ ಗುಂಪುಗಳು ಪರಸ್ಪರ ಹೋರಾಟದಲ್ಲಿ ತೊಡಗಿದ್ದು, ಉನ್ನತ ಶ್ರೇಣಿಯ ಶಸ್ತ್ರಾಸ್ತ್ರಗಳನ್ನು ಖರೀದಿಸಲು ಮತ್ತು ಇತರ ಮಿತ್ರ ರಾಷ್ಟ್ರಗಳೊಂದಿಗೆ ಸ್ನೇಹತ್ವ ಬೆಳೆಸಲು ಆರಂಭಿಸಿದವು. ಪ್ರಾದೇಶಿಕ ನೆಲೆಯಲ್ಲಿ ಭದ್ರತೆಯನ್ನು ಕಾಪಾಡಲು ಬ್ರಿಟನ್, ಫ್ರಾನ್ಸ್ ಮತ್ತು ಅಮೆರಿಕ ೧೯೫೦ರ ದಶಕದಲ್ಲಿ ಪರಸ್ಪರ ಒಪ್ಪಿ ಒಂದು ತೀರ್ಮಾನಕ್ಕೆ ಬಂದು ಅರಬ್ ಮತ್ತು ಯಹೂದಿ ಎರಡು ಗುಂಪುಗಳಿಗೆ ಸರಬರಾಜು ಮಾಡುತ್ತಿದ್ದ ಶಸ್ತ್ರಾಸ್ತ್ರಗಳ ಪ್ರಮಾಣದಲ್ಲಿ ಕಡಿತಗೊಳಿಸಲಾಯಿತು. ಆದರೂ, ಇಸ್ರೇಲ್ ನಿರಂತರವಾದ ಸವಾಲುಗಳನ್ನು ಎದುರಿಸಿದ ಕಾರಣ ಡೇವಿಡ್ ಬೆನ್‌ಗುರಿಯನ್ ಸರಕಾರ ಜಾಗತಿಕ ಮಾರುಕಟ್ಟೆಯಲ್ಲಿ ಲಭ್ಯವಿರುವ ಎಲ್ಲ ತರದ ಶ್ರೇಷ್ಠ ಅಸ್ತ್ರಗಳನ್ನು ಖರೀದಿ ಮಾಡುವುದು ಅನಿವಾರ್ಯ ಎಂಬುದನ್ನು ಸಮರ್ಥಿಸಿಕೊಂಡಿತು. ಪ್ರಾನ್ಸ್ ದೇಶದ ಬೆನ್ ಗುರಿಯನ್‌ಗೆ ಅನುಕಂಪ ತೋರಿಸುವ ಹಲವು ಅಧಿಕಾರಿಗಳಿದ್ದು, ಇಸ್ರೇಲ್ ರಾಜ್ಯದ ಬೇಡಿಕೆಯನ್ನು ಮುಕ್ತವಾಗಿ ಪರಿಗಣಿಸಿತು. ಏಕೆಂದರೆ, ಫ್ರಾನ್ಸ್‌ಗೆ ಈಜಿಪ್ಟ್ ಅಧ್ಯಕ್ಷ ಅಬ್ದುಲ್ ನಾಸರ್ ಬಹಳ ದೊಡ್ಡ ಸವಾಲು ಆಗಿದ್ದು ಫ್ರೆಂಚ್ ವಸಾಹತು ಅಲ್ಜೀರಿಯಾದಲ್ಲಿನ ಅವರ ಆಡಳಿತದ ವಿರುದ್ಧ ಅಲ್ಲಿಯ ರಾಷ್ಟ್ರವಾದಿಗಳಿಗೆ ಚಳವಳಿ ನಡೆಸಲು ಪ್ರೋ ಹಾಗಾಗಿ ೧೯೫೫ರಲ್ಲಿ ಫ್ರೆಂಚ್ ಸರಕಾರ ಇಸ್ರೇಲ್‌ಗೆ ಇಡೀ ಯುರೋಪ್‌ನಲ್ಲಿಯೇ ಶ್ರೇಷ್ಠವಾಗಿರುವ ಯುದ್ಧ ವಿಮಾನಗಳನ್ನು ಸರಬರಾಜು ಮಾಡಿತು. ಈಜಿಪ್ಟ್ ಇಡೀ ಅರಬ್ ಜಗತ್ತಿನಲ್ಲಿ ಪ್ಯಾಲೇಸ್ತೀನಿ ಹೋರಾಟದಲ್ಲಿ ಮಂಚೂಣಿಯಲ್ಲಿದ್ದು, ಇಸ್ರೇಲ್‌ನ ಸ್ಥಾಪನೆಯನ್ನು ಖಂಡಿ ಸಿತ್ತು. ಅದೇ ಸಮಯಕ್ಕೆ ಈಜಿಪ್ಟ್ ದೇಶವು ಕಮ್ಯುನಿಸ್ಟ್ ರಾಷ್ಟ್ರಗಳಿಂದ ಶಸ್ತ್ರಾಸ್ತ್ರಗಳ ಖರೀದಿಗೆ ಬೇಡಿಕೆ ಸಲ್ಲಿಸಿತ್ತು. ೧೯೫೫ರಲ್ಲಿ ಗಾಝ ಪಟ್ಟಿಯ ಮೇಲೆ ಇಸ್ರೇಲ್ ದಾಳಿ ಮಾಡಿದ ಸಂದರ್ಭದಲ್ಲಿ ಸುಮಾರು ೩೬ ಈಜಿಪ್ಟ್ ಸೈನಿಕರು ಹತರಾಗಿ ದ್ದರು. ಘಟನೆಯ ತೀವ್ರತೆಯನ್ನು ಗಮನಿಸಿ ಅಬ್ದುಲ್ ನಾಸರ್ ಜೆಕೋಸ್ಲೋವೇಕಿಯಾದೊಂದಿಗೆ ಒಪ್ಪಂದ ಮಾಡಿಕೊಂಡು, ಶಸ್ತ್ರಾಸ್ತ್ರಗಳನ್ನು ಖರೀದಿಸಲು ಆರಂಭಿಸಿದನು. ರಷ್ಯಾದವರೂ ಕೂಡಾ ನಾಸರ್ ನಂತಹ ಅರಬ್ ಮುಖಂಡರ ಸ್ನೇಹ ಬೆಳೆಸಿ ಮಧ್ಯ ಪ್ರಾಚ್ಯ ಪ್ರದೇಶದ ರಾಜಕೀಯ ಆಗುಹೋಗುಗಳ ಮೇಲೆ ಇಸ್ರೇಲ್ ಅನುಭವಿಸುವ ನಿಯಂತ್ರಣವನ್ನು ಸಡಿಲಗೊಳಿಸಲು ಹವಣಿಸುತ್ತಿದ್ದರು. ಇದನ್ನು ಗಮನಿಸಿದ ಈಜಿಪ್ಟ್ ಸರಕಾರ ತಕ್ಷಣವೇ ಸುಮಾರು ೮೦ ಮಿಗ್, ೧೫ ಪೈಟರ್‌ಗಳನ್ನು, ೪೫ ಇಲ್ಯೂಶಿನ್ ೨೮ ಬಾಂಬರ್‌ಗಳನ್ನು ಮತ್ತು ೧೧೫ ರಷ್ಯಾದ ಶ್ರೇಷ್ಠ ಯುದ್ಧ ಟ್ಯಾಂಕರ್‌ಗಳನ್ನು ಖರೀದಿಸಲು ಅಧಿಕೃತ ಬೇಡಿಕೆ ಸಲ್ಲಿಸಿತು. ನಿಜವಾಗಿ ಇವೆಲ್ಲವೂ ಇಸ್ರೇಲ್ ರಾಜ್ಯದ ವಿರುದ್ಧ ಉಪಯೋಗಿಸಲು ಮತ್ತು ಪ್ಯಾಲೇಸ್ತೀನಿಯರ ಹೋರಾಟವನ್ನು ತೀವ್ರಗೊಳಿಸಲೇ ಎಂದು ಯಹೂದಿಗಳಿಗೂ ಅರಿವಿತ್ತು. ಹಾಗಾಗಿ ಪ್ರತಿ ಹೋರಾಟಕ್ಕೆ ಇಸ್ರೇಲ್ ಸದಾ ಸನ್ನದ್ಧವಾಗಿತ್ತು.
ನಾಸರ್‌ನ ಈ ತಯಾರಿಯು ಒಂದರ್ಥದಲ್ಲಿ, ಇಸ್ರೇಲಿನ ಕಟ್ಟಾ ರಾಷ್ಟ್ರವಾದಿಗಳ ಅಸ್ತಿತ್ವವನ್ನು ಗಟ್ಟಿಗೊಳಿಸಿತು. ಯಹೂದಿ ಮುಖಂಡರಾದ ಬೆನ್ ಗುರಿಯನ್ ಮತ್ತು ಮೊಷೆ ದಯಾನ್‌ನಂತವರು ಅರಬ್ಬರು ದಾಳಿ ಆರಂಭಿಸುವ ಮೊದಲೇ ಅರಬರ ವಿರುದ್ಧ ಇಸ್ರೇಲ್ ರಾಜ್ಯ ಹೋರಾಟಕ್ಕಿರುವ ಆಶಯವನ್ನು ವ್ಯಕ್ತಪಡಿಸಿದರು. ಈ ರಾಷ್ಟ್ರವಾದಿಗಳು ಪ್ಯಾಲೇಸ್ತೀನಿ ಹೋರಾಟಗಾರರನ್ನೂ ಸದೆಬಡಿದು, ಗಡಿರೇಖೆಯಲ್ಲಿ ಭದ್ರತಾ ವ್ಯವಸ್ಥೆಯನ್ನು ಅಭಿವೃದ್ದಿಗೊಳಿಸಲು ಯತ್ನಿಸಿದರು. ತಮ್ಮ ಜಮೀನ್ದಾರರ ಕೃಷಿ ಜಮೀನು ಅರಬ್ಬರ ದಾಳಿಗೆ ಆಗಾಗ ತುತ್ತಾಗುವುದನ್ನು ತಡೆಯುವುದು ಮತ್ತು ಸೂಯೆಜ್ ಕಾಲುವೆಯನ್ನು ತಮ್ಮ ದೇಶದ ಹಡಗುಗಳ ಪ್ರವೇಶಕ್ಕೆ ಅನುಮತಿ ಪಡೆಯುವ ಪ್ರಯತ್ನ ಮಾಡಿದರು. ರಷ್ಯಾದ ನುರಿತ ಸೈನಿಕರಿಂದ ಬಾಂಬ್ ದಾಳಿಯನ್ನು ಅರಬ್ಬರು ನಡೆಸುವುದನ್ನು ತಡೆಯಲು ಇಸ್ರೇಲ್, ಇಲಾತ್ ಬಂದರ್‌ನಲ್ಲಿ ಸೈನಿಕ ನೆಲೆಯನ್ನು ಸ್ಥಾಪಿಸಲು ಅಮೆರಿಕದಂತಹ ಮಿತ್ರ ರಾಷ್ಟ್ರದ ಬೆಂಬಲವನ್ನು ನಿರೀಕ್ಷಿಸುತ್ತಿತ್ತು. ಅದಕ್ಕಾಗಿಯೇ, ಬ್ರಿಟನ್ ಮತ್ತು ಕ್ಯಾನ್ ಬೆರಾ ಬಾಂಬರ್‌ಗಳು, ಸೈಪ್ರಸ್‌ನಲ್ಲಿ ನೆಲೆ ನಿಂತು ಇಸ್ರೇಲ್ ಪರ ಸೈನಿಕ ಕಾರ್ಯಾಚರಣೆ ನಡೆಸಲು ಸಿದ್ಧತೆ ಮಾಡಿದ್ದರು. ಆದರೆ, ೧೯೫೫ರಲ್ಲಿ ಬ್ರಿಟಿಷರು ಅರಬ್ ಸಮುದಾಯದ ಪರವಾದ ನಿಲುವನ್ನು ತೆಗೆದುಕೊಂಡ ಕಾರಣ ಇಸ್ರೇಲ್‌ಗೆ ಸಹಕರಿಸುವ ಯಾವ ಕುರುಹು ಕಂಡುಬಂದಿಲ್ಲ.
ಸೂಯೆಜ್ ಯುದ್ಧ (೧೯೫೬)
ಈಜಿಪ್ಟ್ ಅಧ್ಯಕ್ಷ ಕಮ್ಯುನಿಸ್ಟ್ ರಾಷ್ಟ್ರಗಳಿಂದ ಸೈನಿಕ ಸಹಾಯವನ್ನು ಪಡೆಯು ತ್ತಿದ್ದರೂ, ಆರ್ಥಿಕ ಸಹಾಯವನ್ನು ಪಶ್ಚಿಮದಿಂದ ಪಡೆಯಲು ಪ್ರಯತ್ನಿಸುತ್ತಿದ್ದನು. ಈಜಿಪ್ಟ್ ಆರ್ಥಿಕ ಅಭಿವೃದ್ದಿಯಲ್ಲಿ ಆಸ್ವಾನ್ ಅಣೆಕಟ್ಟು ಮತ್ತು ಅದರಿಂದ ಉತ್ಪಾದಿಸಲ್ಪಡುವ ವಿದ್ಯುಚ್ಛಕ್ತಿ ಪ್ರಮುಖ ಪಾತ್ರ ವಹಿಸುತ್ತದೆಂಬ ದೂರಾಲೋಚನೆ ಅಧ್ಯಕ್ಷ ನಾಸರ್ ನಿಗೆ ಇತ್ತು. ಈ ಯೋಜನೆಯನ್ನು ಪೂರ್ಣಗೊಳಿಸಲು ಆರಂಭದಲ್ಲಿ ಬ್ರಿಟನ್, ಅಮೆರಿಕ ಮತ್ತು ವರ್ಲ್ಡ್‌ಬ್ಯಾಂಕ್ ಹಣಕಾಸಿನ ನೆರವು ನೀಡಲು ಒಪ್ಪಿದವು. ಅದೇ ಸಮಯದಲ್ಲಿ ನಾಸರನು ಕಮ್ಯುನಿಸ್ಟ್‌ರೊಂದಿಗೆ ಹಣಕಾಸಿನ ನೆರವನ್ನು ಏರ್ಪಡಿಸಿಕೊಂಡಿದ್ದನು. ಸೋವಿಯತ್ ಒಕ್ಕೂಟದೊಂದಿಗೆ ನಾಸರ್‌ನ ಸಂಬಂಧ ಬೆಳಕಿಗೆ ಬಂದ ತಕ್ಷಣ ಬ್ರಿಟನ್, ಅಮೆರಿಕ ಮತ್ತು ವರ್ಲ್ಡ್‌ಬ್ಯಾಂಕ್ ನೀಡಿರುವ ಆಶ್ವಾಸನೆ ವಾಸಸ್ಸು ಪಡೆದು, ಆಸ್ವಾನ್ ಅಣೆಕಟ್ಟು ಯೋಜನೆಗೆ ಯಾವುವೇ ಕಾರಣಕ್ಕೂ ಹಣವನ್ನು ಬಿಡುಗಡೆ ಮಾಡುವುದಿಲ್ಲವೆಂದು ಘೋಷಿಸಿದವು. ನಾಸರನು ಈ ನಿರ್ಧಾರಕ್ಕೆ ಪ್ರತಿಕ್ರಿಯಿಸಿ, ಜುಲೈ ೨೬ರಲ್ಲಿ ಹೊರಡಿಸಿದ ಒಂದು ಅಧಿಕೃತ ಆಜ್ಞೆಯಲ್ಲಿ ೧೮೬೯ರಿಂದ ಬ್ರಿಟನ್ ಮತ್ತು ಪ್ರೆಂಚ್ ಮಾಲೀಕತ್ವದಲ್ಲಿದ್ದ ಸೂಯೆಜ್ ಕಾಲುವೆ ಕಂಪೆನಿಯನ್ನು ಈಜಿಪ್ಟ್ ಸರಕಾರ ರಾಷ್ಟ್ರೀಕರಣಗೊಳಿಸಿದೆ ಮತ್ತು ಅದರ ಅಸ್ತಿಯನ್ನು ಮುಟ್ಟುಗೋಲು ಹಾಕಿದೆ ಎಂದು ಬ್ರಿಟಿಷರಿಗೆ ಮಾಹಿತಿ ರವಾನಿಸಿದನು. ಇನ್ನು ಮುಂದೆ ಕಂಪನಿಯು ವಹಿವಾಟನ್ನು ಈಜಿಪ್ಟ್ ಸರಕಾರವೇ ತನ್ನ ದೇಶದ ಆರ್ಥಿಕ ಅಭಿವೃದ್ದಿಗಾಗಿ ನಿರ್ವಹಿಸುವುದಾಗಿಯು ಹೇಳಿತು.
ಬ್ರಿಟನ್‌ಗೆ ಮುಖ್ಯವಾಗಿ ನಾಸರನು ತೆಗೆದುಕೊಂಡ ನಿರ್ಧಾರದ ಸುದ್ದಿ ಬಾಂಬ್ ಹಾಕಿದಷ್ಟು ದಿಗ್ಭ್ರಮೆ ಉಂಟುಮಾಡಿತು. ಅವರಿಗೆ ಇದು ಎರಡನೆ ಬಾರಿಯ ಶಾಕ್, ಮೊದಲನೆಯದು ಇರಾನ್‌ನಲ್ಲಿ ಡಾ. ಮುಸಾದಿಕ್ ನೇತೃತ್ವದಲ್ಲಿ ಬ್ರಿಟಿಷ್ ಮಾಲೀಕತ್ವದ ಆಂಗ್ಲೋ-ಇರಾನಿಯನ್ ಆಯಿಲ್ ಕಂಪನಿಯನ್ನು ಇರಾನ್ ಸರಕಾರ ರಾಷ್ಟ್ರೀಕರಣ ಗೊಳಿಸಿದ್ದು, ಮಿಲಿಯಗಟ್ಟಲೆ ಪೌಂಡನ್ನು ಬ್ರಿಟಿಷರು ಕಳೆದುಕೊಂಡಿದ್ದರು. ಹಾಗೆಯೇ ೧೮೬೯ರಿಂದ ಸೂಯೆಜ್ ಕಾಲುವೆ ಅಭಿವೃದ್ದಿ ಮತ್ತು ಕಂಪನಿಯ ವಹಿವಾಟಿನಲ್ಲೂ ಮಿಲಿಯಗಟ್ಟಲೆ ಪೌಂಡುಗಳನ್ನು ಬ್ರಿಟಿಷರು ಹೂಡಿದ್ದರು. ಕೇವಲ ೫ ವರ್ಷದ ಅಂತರದಲ್ಲಿ ಬ್ರಿಟಿಷರು ಎರಡನೆಯ ಬಾರಿ ಮಧ್ಯ ಪ್ರಾಚ್ಯ ಪ್ರದೇಶದಲ್ಲಿ ಇಂತಹ ನಷ್ಟವನ್ನು ಅನುಭವಿಸುತ್ತಿರುವುದು.
ಈ ಹೊತ್ತಿಗೆ ಇನ್ನೂ ಬ್ರಿಟನ್ ಪೂರ್ವ ಏಷ್ಯಾದ ಕೆಲವು ಭಾಗಗಳಲ್ಲಿ ವಸಾಹತುಶಾಹಿ ಹಾಗೂ ಸೈನಿಕ ನೆಲೆಗಳನ್ನು ಹೊಂದಿತ್ತು. ಪರ್ಶಿಯ ಕೊಲ್ಲಿಯಲ್ಲೂ ಒಂದಷ್ಟು ತೈಲ ಬಾವಿಗಳ ಒಡೆತನ ಹೊಂದಿತ್ತು. ಹಾಗೆಯೇ, ಮಧ್ಯಪ್ರಾಚ್ಯದ ಹಲವು ಪ್ರದೇಶಗಳಲ್ಲಿ ತನ್ನದೇ ಮಿತ್ರರನ್ನು ಹೊಂದಿತ್ತು. ಉದಾಹರಣೆಗೆ ಇರಾಕಿ ಮುಖಂಡ ನೂರಿ-ಎಸ್-ಸೈಯ್ಡ್‌ನು ಬ್ರಿಟಿಷರ ಸ್ನೇಹಿತರು ಮತ್ತು ಬಾಗ್ದಾದ್ ಫ್ಯಾಕ್ಟ್‌ನ ಸಕ್ರಿಯ ಪ್ರತಿನಿಧಿ ಹಾಗೂ ಬ್ರಿಟಿಷರ ಬದ್ಧ ವೈರಿ ನಾಸರನ ವಿರೋಧಿ. ನಾಸರ್ ತೆಗೆದುಕೊಂಡ ನಿರ್ಧಾರದಿಂದ ಬ್ರಿಟೀಷರ ವಸಾಹತುಶಾಹಿ ಆಸಕ್ತಿಗಳಿಗೆ ಮತ್ತು ಅವರ ಸಾಮ್ರಾಜ್ಯಶಾಹಿತ್ವಕ್ಕೆ ಬೆದರಿಕೆ ಉಂಟಾಯಿತು. ನಾಸರನ ನಿಲುವಿನಿಂದ ಕಂಪನಿ ಪಾಲುದಾರರು ನಷ್ಟ ಅನುಭವಿಸಿದರು. ಮತ್ತು ಬ್ರಿಟಿಷ್ ಸರಕಾರ ಪರಿಹಾರ ನೀಡಬೇಕು. ಹಾಗಾಗಿ ಇದು ಬ್ರಿಟಿಷರ ದೃಷ್ಟಿಯಲ್ಲಿ ಕಾನೂನು ಬಾಹಿರ ಮತ್ತು ಆತಂಕಕಾರಿಯಾದುದು. ಬ್ರಿಟಿಷ್ ಪ್ರಧಾನಮಂತ್ರಿ ಆಂತೋನಿ ಇಡೆನ್, ನಾಸರ್‌ನನ್ನು ಫ್ಯಾಸಿಸ್ಟ್ ಡಿಕ್ಟೇಟರ್ ಎಂದು ಕರೆದನು. ಮತ್ತು ಅವನು ಮಧ್ಯಪ್ರಾಚ್ಯ ಪ್ರದೇಶದಲ್ಲಿ ಪಶ್ಚಿಮದ ಸಾಮ್ರಾಜ್ಯಶಾಹಿಗಳ ನಿಲುವುಗಳನ್ನು ಬೆಂಬಲಿಸುವ ಪ್ರಭುತ್ವಗಳ ವೈರಿ ಎಂದು ಬಣ್ಣಿಸಿದರು. ಇದೇ ಕಾರಣವನ್ನು ಮುಂದಿಟ್ಟುಕೊಂಡು ಬ್ರಿಟಿಷರು ಇಸ್ರೇಲ್ ರಾಜ್ಯದೊಂದಿಗೆ ಒಪ್ಪಂದ ಮಾಡಿಕೊಂಡು ನಾಸರನ ಉಚ್ಚಾಟನೆಗೆ ಜಂಟಿ ಹೋರಾಟವನ್ನು ಯೋಜಿಸಿದರು. ಅವರಿಗೆ ಬೇಕಾಗಿರುವುದು ನಾಸರ್ ವಿರುದ್ಧ ಪ್ರತೀಕಾರ ತೀರಿಸಿಕೊಳ್ಳಲು ನಡೆಸುವ ಸೈನಿಕ ಕಾರ್ಯಾಚರಣೆಗೆ ಒಂದಷ್ಟು ಭೂಪ್ರದೇಶ. ಅದನ್ನು ಇಸ್ರೇಲ್ ರಾಜ್ಯ ಕೊಡುವುದಾಗಿ ಒಪ್ಪಿಕೊಂಡಿತು.
ಇಸ್ರೇಲ್ ಸರಕಾರ, ಬ್ರಿಟಿಷರು ನಡೆಸುವ ಈ ಕಾರ್ಯಾಚರಣೆಗೆ ಬೇಕಾದ ಭೂಮಿ ಯನ್ನು ಕೊಡುವುದಾಗಿ ಒಪ್ಪಿಕೊಳ್ಳಲು ಕಾರಣವೂ ಇದೆ. ಇಸ್ರೇಲ್ ಒಂದು ಸ್ವತಂತ್ರ ರಾಷ್ಟ್ರವಾಗಿ ಶಾಂತಿಯಿಂದ ಇರಲು ಸಾಧ್ಯವಾಗದೇ ಇರುವುದು ನಾಸರನ ಮುಂದಾಳತ್ವದಲ್ಲಿ ನಡೆಯುವ ಅರಬ್ ನಿರಾಶ್ರಿತರ ಗೆರಿಲ್ಲಾ ಯುದ್ಧ. ಈ ಚಟುವಟಿಕೆಗಳಲ್ಲಿ ನಿರಂತರವಾಗಿ ಯಹೂದಿಗಳ ವಿರುದ್ಧ ನಡೆಸಲು ಈಜಿಪ್ಟ್ ಸರಕಾರ ಅವರಿಗೆ ಎಲ್ಲ ತರದ ನೆರವು ನೀಡಿರುವ ಕಾರಣವೆಂದು ಇಸ್ರೇಲ್‌ಗೂ ಗೊತ್ತಿತ್ತು. ಸಮಯ ನೋಡಿ ಆತನ ವಿರುದ್ಧ ಸೈನಿಕ ಕಾರ್ಯಾಚರಣೆ ನಡೆಸಿ, ಅವನ ಶಕ್ತಿಯನ್ನು ದುರ್ಬಲಗೊಳಿಸುವ ಅವಕಾಶಕ್ಕೆ ಕಾದಿತ್ತು. ಆ ಅವಕಾಶವನ್ನು ೧೯೫೬ರ ಅಕ್ಟೋಬರ್ ೨೩ ಮತ್ತು ೨೪ರಂದು ಪ್ಯಾರಿಸ್ ಹೊರಗೆ ಇರುವ ನಗರ ಸಿವರೆಸ್‌ನಲ್ಲಿ ಗುಪ್ತವಾಗಿ ಸಭೆ ಸೇರಿ, ಅದರಲ್ಲಿ ಬ್ರಿಟಿಷರು, ಫ್ರೆಂಚರು ಪ್ರೋ ಒಂದು ವೇಳೆ ಈಜಿಪ್ಟ್ ಸರಕಾರ ಪ್ಯಾಲೇಸ್ತೀನಿಯರನ್ನು ಬೆಂಬಲಿಸಿ ಮರು ದಾಳಿ ನಡೆಸಿದರೆ ಬ್ರಿಟಿಷ್ ಸೈನ್ಯ ಅದನ್ನು ನಿಯಂತ್ರಿಸುವುದಾಗಿ ನಿರ್ಣಯ ಕೈಗೊಳ್ಳಲಾಯಿತು. ಬ್ರಿಟಿಷ್ ಮತ್ತು ಫ್ರೆಂಚರು, ಮಾತುಕತೆಯಂತೆ ಇಸ್ರೇಲ್ ದಾರಿ ಆರಂಭಿಸಿದ ತಕ್ಷಣ ಸೂಯೇಜ್ ಕಾಲುವೆ ಪ್ರದೇಶವನ್ನು ಆಕ್ರಮಿಸುವ ಯೋಜನೆಯನ್ನೂ ರೂಪಿಸಿಕೊಂಡಿದ್ದರು. ಆ ಮುಖಾಂತರ ನಾಸರ್‌ನನ್ನು ಅಧಿಕಾರದಿಂದ ಪದಚ್ಯುತಗೊಳಿಸುವುದು ಮತ್ತು ಅಲ್ಲಿನ ನೆಲೆಗಳನ್ನು ತಮ್ಮ ಸ್ವಾಧೀನಕ್ಕೆ ಪಡೆಯುವುದು.
೧೯೫೬ರ ಅಕ್ಟೋಬರ್ ೨೯ರಂದು ಈಜಿಪ್ಟ್ ಇಸ್ರೇಲ್ ನಡೆಸಿದ ದಾಳಿಯ ನೇತೃತ್ವ ವನ್ನು ಇಸ್ರೇಲ್‌ನ ಮಾಜಿ ಪ್ರಧಾನಮಂತ್ರಿ ಏರಿಯಲ್ ಶೆರೋನ್ ವಹಿಸಿದ್ದರು. ಇಂತಹ ದಾಳಿ ಅರಬ್‌ರಿಗೂ ಯಹೂದಿಗಳಿಗೂ ಸಾಮಾನ್ಯವಾದುದು. ಇಸ್ರೇಲ್‌ನ ಸೈನಿಕರಲ್ಲಿ ಮುಖ್ಯರಾದ ಮೊಷೆ ದಯಾನ್, ನಾಸರ್ ಮತ್ತು ಈಜಿಪ್ಟ್ ಸರಕಾರ ಆಯೋಜಿಸಿದ ಭದ್ರತೆಯನ್ನು ಭಗ್ನಗೊಳಿಸಲು ಸಜದನು. ನಿರ್ಧಾರದಂತೆ ದಾಳಿಯ ನಂತರ ಕಾಲುವೆ ಎರಡೂ ಭಾಗದಲ್ಲಿ ೧೬ ಕಿ.ಮೀಟರ್‌ನಷ್ಟು ದೂರಕ್ಕೆ ಸರಿಯಲು ಈಜಿಪ್ಟ್‌ಗೆ ಆಜ್ಞೆಯನ್ನು ಮಾಡಲಾಯಿತು.
ಫ್ರಾಂಕೋ-ಬ್ರಿಟಿಷರ ಬೇಡಿಕೆ ಮಾತ್ರ ಅಸಂಬದ್ಧವಾದುದು. ಏಕೆಂದರೆ, ಸೂಯೆಜ್ ಕಾಲುವೆ ಈಜಿಪ್ಟ್‌ನ ಅವಿಭಾಜ್ಯ ಅಂಗವಾಗಿದ್ದು, ಅದರ ಸಂಪೂರ್ಣ ಲಾಭ ಪಡೆಯುವುದು ಈಜಿಪ್ಟ್ ಜನತೆಯ ಹಕ್ಕು. ಅದನ್ನು ಪ್ರಶ್ನಿಸುವ ಅಥವಾ ಆ ಪ್ರದೇಶದ ಮೇಲೆ ತಮ್ಮ ಮಾಲೀಕತ್ವವನ್ನು ಹೇಳುವ ಬ್ರಿಟಿಷರ ಪ್ರಯತ್ನ ಕಾನೂನುಬಾಹಿರ. ಅಮೆರಿಕ ಮಾತ್ರ ಮೂಕವಾಗಿ ಕುತೂಹಲದಿಂದ ವೀಕ್ಷಿಸುತ್ತಿತ್ತು. ಯಾವುದೇ ಸ್ವತಂತ್ರ ಅರಬ್ ರಾಜ್ಯದ ಮೇಲೆ ದಾಳಿಯನ್ನು ಪ್ರೋ ವಿಶ್ವಸಂಸ್ಥೆಯ ಸಾಮಾನ್ಯ ಸಭೆಯಲ್ಲಿಯೂ ಬ್ರಿಟಿಷರ ಕಾರ್ಯಾಚರಣೆಯ ವಿರುದ್ಧ ಸಾಕಷ್ಟು ವಿರೋಧ ವ್ಯಕ್ತವಾದ ಕಾರಣ ಯುದ್ಧ ನಿಲ್ಲಿಸಲು ಒತ್ತಾಯ ಹೆಚ್ಚಿತ್ತು. ಬ್ರಿಟನ್, ಫ್ರಾನ್ಸ್ ವಿಶ್ವಸಂಸ್ಥೆಯ ಭದ್ರತಾ ಮಂಡಳಿಯ ಖಾಯಂ ಸದಸ್ಯ ರಾಷ್ಟ್ರಗಳಾಗಿರುವುದರಿಂದ, ಆ ಮಂಡಳಿ ಹೊರಡಿಸಿದ ಠರಾವುವನ್ನು ವಿರೋಧಿಸಬಹುದಿತ್ತು. ಹಾಗೆ ಮಾಡದೆ ಕಾರ್ಯಾಚರಣೆಯನ್ನೇ ಮುಂದುವರಿಸಿದವು. ಆದಾಗ್ಯೂ, ಬ್ರಿಟನ್ ಮತ್ತು ಫ್ರಾನ್ಸ್ ದೇಶಗಳಿಗೆ ಜಗತ್ತಿನ ವಿರುದ್ಧ ನಿಲ್ಲಲಾಗದು. ಬ್ರಿಟನ್‌ನಲ್ಲಿಯೂ ಅಭಿಪ್ರಾಯಗಳು ಭಿನ್ನವಾಗಿದ್ದವು. ಕಾಮನ್‌ವೆಲ್ತ್ ಮುಖಂಡರಲ್ಲಿ ಮುಖ್ಯವಾಗಿ ನೆಹರೂ ಪ್ರಬಲವಾಗಿ ವಿರೋಧಿಸಿದರು. ರಷ್ಯಾ ಕೂಡ ಕಾರ್ಯಾಚರಣೆ ಸ್ಥಗಿತಗೊಳಿಸದಿದ್ದರೆ ಮಿಸೈಲ್ ದಾಳಿಯನ್ನು ಲಂಡನ್ ಮೇಲೆ ಮಾಡುವುದಾಗಿಯೂ ಬೆದರಿಸಿತು. ಬ್ರಿಟನ್ ಮೇಲೆ ಅಮೆರಿಕ ಹೇರಿದ ಆರ್ಥಿಕ ನಿರ್ಬಂಧ ಬ್ರಿಟನ್ ಪ್ರಧಾನಿ ಇಡೆನ್‌ನ ಮನಸ್ಸು ಪರಿವರ್ತನೆಗೊಳ್ಳಲು ಮುಖ್ಯವಾಗಿತ್ತು. ಕೊನೆಗೆ ನವೆಂಬರ್ ೬ರಂದು ಯುದ್ಧ ವಿರಾಮವನ್ನು ಘೋಷಿಸಲಾಯಿತು.
ಸೂಯೆಜ್ ಘಟನೆಯಿಂದ ಬ್ರಿಟನ್ ಒಂದು ಜಾಗತಿಕ ರಾಷ್ಟ್ರವಾಗಿ ಮುಂದುವರಿಯಲು ದುರ್ಬಲವಾಯಿತು. ಮತ್ತು ಮಧ್ಯಪ್ರಾಚ್ಯ ಪ್ರದೇಶದ ವಿಪತ್ತುಗಳ ನಿರ್ವಹಣೆ ಹೊರಲು ಅದರ ಅಸಹಾಯಕತೆಯನ್ನು ಬಹಿರಂಗಗೊಳಿಸಿತು. ಬ್ರಿಟಿಷರನ್ನು ವಿರೋಧಿಸಿದ ಅರಬ್ ಸಮುದಾಯ ಜಾಗತಿಕ ಮಟ್ಟದಲ್ಲಿ ತಮ್ಮ ಪರವಾಗಿ ಸೃಷ್ಟಿಯಾದ ಅಭಿಪ್ರಾಯದಿಂದ ಸಂತಸಗೊಂಡರು ಮತ್ತು ರಷ್ಯಾದ ಸಹಾಯ ಮುಂದುವರಿಯಬೇಕೆಂಬ ಆಶಯವನ್ನು ವ್ಯಕ್ತಪಡಿಸಿದರು. ಇನ್ನು ಬ್ರಿಟಿಷರ ಸಹಾಯವನ್ನು ನಿರೀಕ್ಷಿಸುವ ಅರಬ್ ದೊರೆಗಳು ಸಂಕಷ್ಟಕ್ಕೆ ಸಿಲುಕಿಕೊಂಡರು. ಜೊರ್ಡಾನ್ ದೊರೆ ಹುಸೇನನು ಬ್ರಿಟಿಷ್ ಜನರಲ್ ಮತ್ತು ಸಲಹೆಗಾರ ಸರ್ ಜನ್ ಗ್ಲುಬ್‌ನನ್ನು ಉಚ್ಚಾಟನೆ ಮಾಡಿದನು. ೧೯೫೮ರಲ್ಲಿ ನಡೆದ ಇರಾಕ್ ಸಮಾಜವಾದಿ ಕ್ರಾಂತಿಯಲ್ಲಿ ಅಲ್ಲಿನ ದೊರೆ ದ್ವಿತೀಯ ಪೈಸಲ್ ಮತ್ತು ಬ್ರಿಟೀಷರ ವಿರುದ್ಧ ಪ್ರಧಾನ ಮಂತ್ರಿ ನೂರಿ-ಎಸ್-ಸೈಯ್ಡ್ ಇಬ್ಬರನ್ನೂ ಕೊಲೆ ಮಾಡಲಾಯಿತು. ಈ ಘಟನೆಯನ್ನು ಇರಾಕ್‌ನಲ್ಲಿ ಬ್ರಿಟಿಷರ ಸಾಮ್ರಾಜ್ಯಶಾಹಿ ಪ್ರಭುತ್ವ ಹಿನ್ನಡೆ ಕಂಡಿತು.
ಒಂದು ಪ್ರಮುಖ ಬದಲಾವಣೆ ಕಂಡುಬಂತು. ಬ್ರಿಟಿಷರು ತೆರವುಗೊಳಿಸಿದ ಸ್ಥಾನವನ್ನು ರಷ್ಯಾ ಅಲಂಕರಿಸಲು ಎಲ್ಲ ಅರ್ಹತೆಯನ್ನು ಪಡೆದಿತ್ತು ಮತ್ತು ಅದಕ್ಕೆ ಅರಬ್ಬರ ಸಮ್ಮತಿಯು ವ್ಯಕ್ತವಾಗುತ್ತಿತ್ತು. ಇದನ್ನು ಗಮನಿಸಿದ ಅಮೆರಿಕದವರು ತಲ್ಲಣ ಗೊಂಡರು. ಅದಕ್ಕಾಗಿ ಅಮೆರಿಕದ ಅಧ್ಯಕ್ಷ ೧೯೫೮ರಲ್ಲಿ ಒಂದು ಬೃಹತ್ ಯೋಜನೆಯನ್ನು ರೂಪಿಸಿದನು. ಅದನ್ನು ಐಸನ್ ಒವರ್ ಡಾಕ್ಟ್ರಿನ್ ಎಂದು ಅನುಷ್ಠಾನಗೊಳಿಸಲಾಯಿತು. ಇದರ ಉದ್ದೇಶ ಅರಬ್ ಜಗತ್ತಿನಲ್ಲಿ ಸೋವಿಯತ್ ಕಮ್ಯುನಿಸಂನಿಂದ ಬೆದರಿಕೆ ಎದುರಿಸುವ ಎಲ್ಲ ಅರಬ್ ದೇಶಗಳಿಗೆ ಹಣಕಾಸು ಮತ್ತು ಶಸ್ತ್ರಾಸ್ತ್ರಗಳನ್ನು ನೀಡುವ ಯೋಜನೆ ಮತ್ತು ಭವಿಷ್ಯದಲ್ಲಿ ಇಡೀ ಅರಬ್ ಜಗತ್ತನ್ನೇ ತನ್ನ ಸ್ವತ್ತನ್ನಾಗಿ ಪರಿವರ್ತಿ ಸುವ ಆಲೋಚನೆ. ಆದರೆ, ಅರಬ್ ಜಗತ್ತಿನ ಬಹುತೇಕ ದೊರೆಗಳು ರಷ್ಯಾದಿಂದಲೇ ಹಣ/ಶಸ್ತ್ರಾಸ್ತ್ರಗಳನ್ನು ಪಡೆಯಲು ಸಿದ್ಧರಿದ್ದರೆ ವಿನಃ ಅಮೆರಿಕದ ಸಹಾಯವನ್ನು ನಿರೀಕ್ಷಿಸುತ್ತಿರಲಿಲ್ಲ.
ಸೂಯೆಜ್ ಯುದ್ಧದ ನಂತರ ಅರಬ್ ಜಗತ್ತಿನಲ್ಲಿ ಅಬ್ದುಲ್ ನಾಸರ್ ಹೀರೋ ಆಗುತ್ತಾನೆ. ಪಶ್ಚಿಮ ಜಗತ್ತಿನ ಸಾಮ್ರಾಜ್ಯಶಾಹಿ ಪ್ರಭುತ್ವ ಮತ್ತು ಅದನ್ನು ಬೆಂಬಲಿಸುವ ಪ್ರಾದೇಶಿಕ ಶಕ್ತಿಗಳ ವಿರುದ್ಧ ನಡೆಯುವ ಹೋರಾಟದ ಮುಖಂಡತ್ವನ್ನು ನಾಸರ್‌ನ ವ್ಯಕ್ತಿತ್ವದಲ್ಲಿ ಅರಬರು ಕಂಡುಕೊಳ್ಳುತ್ತಾರೆ. ಮೊದಲ ಅರಬ್-ಇಸ್ರೇಲ್ ಯುದ್ಧದಲ್ಲಿ ಅರಬ್ ಸಮುದಾಯ ಎದುರಿಸಿದ ಸೋಲಿನ ಅವಮಾನಕ್ಕೆ ಎರಡನೇ ಅರಬ್-ಇಸ್ರೇಲ್ (೧೯೫೬) ಯುದ್ಧದಲ್ಲಿ ಪ್ರತೀಕಾರ ತೀರಿಸಿಕೊಂಡೆವು ಎಂಬ ಸಮಾಧಾನವು ವ್ಯಕ್ತವಾಯಿತು. ಅದೂ ಕೂಡ ಎರಡು ಬಲಿಷ್ಠ ಸಾಮ್ರಾಜ್ಯಶಾಹಿ ರಾಷ್ಟ್ರಗಳಾದ ಫ್ರಾನ್ಸ್ ಮತ್ತು ಬ್ರಿಟನ್ ಗಳ ವಿರುದ್ಧ ನಾಸರ್ ಅನುಭವಿಸಿದ ಡಿಪ್ಲಾಮ್ಯಾಟಿಕ್ ವಿಕ್ಟರಿ. ಪ್ರಾದೇಶಿಕ, ರಾಷ್ಟ್ರೀಯ ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಅವನ ಗೌರವ ಉತ್ತುಂಗಕ್ಕೇರಿತು. ಇಡೀ ಅರಬ್ ಜಗತ್ತನ್ನೇ ಒಂದುಗೂಡಿಸಿ ಸಾಮ್ರಾಜ್ಯಶಾಹಿಗಳ ಮುಖ್ಯವಾಗಿ ಅಮೆರಿಕದ ವಿರುದ್ಧ ಬಲಿಷ್ಠ ಹೋರಾಟವನ್ನು ಪಾನ್-ಅರಬಿಸಂ ಎಂಬ ಚಳವಳಿಯನ್ನೂ ಆಯೋಜಿಸಿದ. ಆದರೆ, ಅವರವರಲ್ಲಿ ಅನುಮಾನದ ಬೀಜ ಹುಟ್ಟಿಕೊಂಡು ಚಳವಳಿ ಅಂತಹದ್ದೇನು ದೊಡ್ಡದು ಸಾಧಿಸಲಿಲ್ಲ.
ಈಜಿಪ್ಟ್ ಸರಕಾರವೇ ಸ್ವತಂತ್ರವಾಗಿ ಅಲ್ಲಿನ ಆರ್ಥಿಕ ಅಭಿವೃದ್ದಿಯನ್ನು ಗಮನದಲ್ಲಿಟ್ಟು ಕೊಂಡು ಸೂಯೆಜ್ ಕಾಲುವೆ ಕಂಪನಿಯ ವ್ಯವಹಾರವನ್ನು ನೋಡಿಕೊಳ್ಳಲಾರಂಭಿ ಸಿತು. ಇಸ್ರೇಲ್ ರಾಜ್ಯದ ಹಡಗುಗಳ ಪ್ರವೇಶಕ್ಕೆ ಖಾಯಂ ಆಗಿ ಮುಚ್ಚಿತು. ಇಸ್ರೇಲ್ ಯುದ್ಧದ ಸಮಯದಲ್ಲಿ ಏನೆಲ್ಲಾ ಅನುಭವಿಸಿತ್ತೋ, ಅವೆಲ್ಲವನ್ನು ವಾಪಸ್ಸು ನೀಡ ಬೇಕಾಯಿತು. ಎರಡು ಮಾಜಿ ವಸಾಹತುಶಾಹಿ ರಾಷ್ಟ್ರಗಳಾದ ಬ್ರಿಟನ್ ಮತ್ತು ಫ್ರಾನ್ಸ್ ದೇಶಗಳೊಂದಿಗೆ ೧೯೫೬ರ ಘಟನೆಯಲ್ಲಿ ಭಾಗಿಯಾಗಿ ಸೂಯೆಜ್ ಕಾಲುವೆಗೆ ಸಂಬಂಧಿಸಿ ಆರಂಭವಾದ ಯುದ್ಧವನ್ನು ೨ನೇ ಅರಬ್-ಇಸ್ರೇಲಿ ಯುದ್ಧವನ್ನಾಗಿ ಪರಿವರ್ತಿಸಿದ ತಪ್ಪಿಗೆ ಇಸ್ರೇಲನ್ನು ಇಡೀ ತೃತೀಯ ಜಗತ್ತು ಕೆಟ್ಟ ದೃಷ್ಟಿಯಿಂದ ನೋಡತೊಡಗಿತು. ಆದಾಗ್ಯೂ ಇಸ್ರೇಲ್ ಪ್ಯಾಲೇಸ್ತೀನಿಯರ ಅನೇಕ ನೆಲೆಗಳನ್ನು ದ್ವಂಸಗೊಳಿಸಿತು. ಮತ್ತು ವಿಶ್ವಸಂಸ್ಥೆಯ ಎಮರ್ಜೆನ್ಸಿ ಪೋರ್ಸ್, ಈಜಿಪ್ಟ್‌ಗೆ ಸೇರಿದ ಸಿನ್ಯಾ ಪ್ರದೇಶಕ್ಕೆ ಪ್ರವೇಶ ಮಾಡುವಾಗಲೇ ತನಗೆ ಎದುರಾಗುವ ಶಕ್ತಿಗಳನ್ನು ಸದೆ ಬಡಿದ ಕಾರಣ ನಂತರದ ಸುಮಾರು ಒಂದು ದಶಕಗಳ ಕಾಲ ಶಾಂತಿಯಿಂದ ಇರಲು ವಾತಾವರಣ ವನ್ನು ನಿರ್ಮಿಸಿಕೊಂಡಿತು.
ಆರು ದಿನಗಳ ಯುದ್ಧ
ಸೂಯೆಜ್ ಯುದ್ಧದ ನಂತರ ಹತ್ತು ವರ್ಷ ಅರಬ್ ಜಗತ್ತು ಅನೇಕ ಆಂತರಿಕ ಅಂತಃ ಕಲಹ, ಬಂಡುಕೋರರ ದಾಳಿ ಮತ್ತು ಪ್ರಾದೇಶಿಕ ಕ್ರಾಂತಿಗಳಿಂದ ವಿಭಜನೆ ಗೊಳಗಾಗಿತ್ತು. ಇರಾಕ್‌ನಲ್ಲಿ ಸೈನಿಕ ನಿರಂಕುಶ ಪ್ರಭುತ್ವವು ದುರ್ಬಲಗೊಂಡು ಇನ್ನೊಂದು ಆಧಿಪತ್ಯ ಸ್ಥಾಪನೆಗೊಂಡಿತು. ಈ ಹೊಸ ಪ್ರಭುತ್ವ ಕುರ್ದಿಗಳ ದಂಗೆಯನ್ನು ಎದುರಿಸಬೇಕಾಯಿತು ಮತ್ತು ಸಿರಿಯಾ ರಾಜ್ಯದೊಂದಿಗೆ ಭಿನ್ನಾಭಿಪ್ರಾಯದ ಸಂಬಂಧ ವೇರ್ಪಟ್ಟಿತು. ಯಮಾನ್‌ನಲ್ಲಿ ೧೯೬೦-೬೩ರ ನಡುವೆ ಸಂಪ್ರದಾಯವಾದಿಗಳು ಮತ್ತು ಸಮಾಜವಾದಿಗಳ ನಡುವೆ ಶೀತಲ ಯುದ್ಧದಲ್ಲಿ ಈಜಿಪ್ಟ್ ಮತ್ತು ಸೌದಿ ಅರೇಬಿಯಾ ಪರಸ್ಪರ ವಿರೋಧಿ ಬಣಗಳಲ್ಲಿ ಗುರುತಿಸಿಕೊಂಡವು. ಅಧ್ಯಕ್ಷ ನಾಸರ್‌ನ ಪಾನ್-ಅರಬಿಸಂ ಚಳವಳಿಯೂ ಮುಂದುವರಿಯಿತು ಮತ್ತು ತನ್ನದೇ ಏಕಸ್ವಾಮಿತ್ವವನ್ನು ಮಧ್ಯಪ್ರಾಚ್ಯ ರಾಜಕೀಯ ರಂಗದಲ್ಲಿ ಹೇರಲು ಆರಂಭಿಕ ಯಶಸ್ಸನ್ನು ಕಂಡನು. ರಷ್ಯಾದಿಂದ ಆರ್ಥಿಕ, ಸೈನಿಕ ಮತ್ತು ತಾಂತ್ರಿಕವಾಗಿ ಸಹಾಯ ಪಡೆದು ತನ್ನ ದೇಶದ ಆರ್ಥಿಕ ಅಭಿವೃದ್ದಿಯನ್ನು ಕಂಡನು. ಆಸ್ವಾನ್ ಅಣೆಕಟ್ಟನ್ನು ನಿರ್ಮಿಸಿದನು ಮತ್ತು ಸೈನ್ಯವನ್ನು ಉತ್ಕೃಷ್ಟ ಮಟ್ಟದ ಶಸ್ತ್ರಾಸ್ತಗಳಿಂದ ಪುನರ್‌ರಚಿಸಿದನು. ರಷ್ಯಾದ ಪ್ರಭಾವವನ್ನು ಅಡಗಿಸುವ ಬಂಡವಾಳಶಾಹಿ ರಾಷ್ಟ್ರಗಳ ಪರವಾಗಿರುವ ಸೌದಿ ಅರೇಬಿಯಾ, ಲೆಬನಾನ್ ಹಾಗೂ ಜೋರ್ಡಾನ್ ರಾಜ್ಯಗಳಿಗೆ ಅಮೆರಿಕ ಸಹಾಯವನ್ನು ನೀಡಲು ಆರಂಭಿಸಿತು. ಇಸ್ರೇಲ್ ರಾಜ್ಯದ ಸ್ಥಾಪನೆ ಮತ್ತು ಅದರ ಸ್ವತಂತ್ರ ಇರುವಿಕೆಯ ಮುಂದು ವರಿಕೆಯು ಅರಬ್‌ರಿಗೆ ಒಂದು ಪ್ರಾಮುಖ್ಯವಾದ ವಿಷಯವಾಗಿದ್ದು, ಎಲ್ಲ ವರ್ಗದ ಅರಬರನ್ನು ಯಹೂದಿಯರ ವಿರುದ್ಧ ಒಗ್ಗೂಡಿಸಲು ಒಂದು ಅಸ್ತ್ರವಾಗಿಯೂ ಪರಿವರ್ತನೆಗೊಂಡಿತು. ಇದೇ ವಿಚಾರ ಎರಡು ಬಲಿಷ್ಠ ಶಕ್ತಿಗಳಾದ ಅಮೆರಿಕಾ ಮತ್ತು ಸೋವಿಯತ್ ಒಕ್ಕೂಟಕ್ಕೆ ದೇಶಿ ವಿಚಾರದಲ್ಲಿ ನಿರಂತರವಾಗಿ ಹಸ್ತಕ್ಷೇಪ ಮಾಡಲು ಅವಕಾಶಗಳನ್ನು ಕಲ್ಪಿಸಿಕೊಟ್ಟನು.
ಈ ನಡುವೆ ತೈಲ ಸಂಪತ್ತಿನಿಂದ ಬಂದ ಆದಾಯವು ಅರಬ್ ಜಗತ್ತಿನಲ್ಲಿ ಇನ್ನೊಂದು ಬಗೆಯ ಕ್ರಾಂತಿಗೆ ಕಾರಣವಾಯಿತು. ಮುಖ್ಯವಾಗಿ ಸೌದಿ ಅರೇಬಿಯ ಮತ್ತು ಕುವೈತ್‌ನ ಆರ್ಥಿಕ ಅಭಿವೃದ್ದಿ ಹಾಗೂ ಆಧುನೀಕರಣ ಪ್ರಕ್ರಿಯೆಯಲ್ಲಿ ಮಹತ್ವಪೂರ್ಣ ಪಾತ್ರವಹಿಸಿತು. ೧೯೪೫ರ ನಂತರ ಈ ಪ್ರದೇಶಗಳಲ್ಲಿ ಉತ್ಪಾದನೆಯಾಗುವ ತೈಲ ಸಂಪತ್ತನ್ನು ಅನುಭವಿಸುವ ಆಡಳಿತ ವರ್ಗಗಳು ಪಶ್ಚಿಮದಲ್ಲಿರುವ ಎಲ್ಲ ರೀತಿಯ ಆಡಂಬರದ ಜೀವನ ಶೈಲಿಯನ್ನು ಪ್ರತಿನಿಧಿಸುವ ಸೌಲಭ್ಯಗಳನ್ನು ಸಂಸ್ಕೃತಿಗಳನ್ನು ಹುಟ್ಟು ಹಾಕಿದವು. ೧೯೬೧ರಲ್ಲಿ ರಚನೆಯಾದ ಒಪೆಕ್ ಸಂಘಟನೆಯೊಂದಿಗೆ, ಈ ಅರಬ್ ರಾಷ್ಟ್ರಗಳು ಸಂಯೋಜನೆಗೊಂಡುದರ ಪರಿಣಾಮವಾಗಿ ಶ್ರೀಮಂತ ತೈಲ ಅರಬ್ ರಾಷ್ಟ್ರಗಳನ್ನು ಗೌರವದಿಂದ ಜಗತ್ತೇ ನೋಡುವಂತಾಯಿತು. ಅಲ್ಲದೆ, ಈ ರಾಷ್ಟ್ರಗಳು ಇಸ್ರೇಲ್ ವಿರುದ್ಧದ ಯಾವುದೇ ಅರಬ್ ಪ್ರತಿಭಟನೆಗೆ ಎಷ್ಟು ಹಣ ಬೇಕಾದರೂ ನೀಡುವ ಶಕ್ತಿಯನ್ನು ಪ್ರದರ್ಶಿಸಿದವು.
ಇಸ್ರೇಲ್‌ಗೆ ಅಂತಹ ಯಾವುದೇ ತೈಲ ಸಂಪತ್ತು ಇಲ್ಲ. ಅದರ ಬದುಕು ವಿದೇಶದಲ್ಲಿದ್ದ ಶ್ರೀಮಂತ ಯಹೂದಿಗಳ ಸಹಾಯ ಹಾಗೂ ಅಮೆರಿಕ ಸರಕಾರದ ಬೆಂಬಲದಿಂದ ರೂಪಿಸಬೇಕಿತ್ತು. ೧೯೬೦ರ ದಶಕದ ಆರಂಭದಲ್ಲಿ ಇಸ್ರೇಲ್‌ನ ಕೃಷಿ ಚಟುವಟಿಕೆಗಳನ್ನು ಪ್ರೋ ನಿಟ್ಟಿನಲ್ಲಿ ಇಸ್ರೇಲ್ ರಾಜ್ಯದ ದಕ್ಷಿಣ ಭಾಗದ ನೆಗೆವ್ ಮರುಭೂಮಿಗೆ ನೀರು ಸರಬರಾಜು ಮಾಡಲು ಒಂದು ಬೃಹತ್ ನೀರಾವರಿ ಯೋಜನೆಯನ್ನು ಸಿದ್ಧಪಡಿಸಿತು. ೧೯೬೪ರಲ್ಲಿ ಒಂದು ಇಂಜಿನೀಯರಿಂಗ್ ಪ್ಲಾಂಟನ್ನು ಆರಂಭಿಸಿ, ಇದಕ್ಕೆ ಜೊರ್ಡಾನ್ ನದಿಯಿಂದ ನೀರನ್ನು ಪಂಪ್ ಮಾಡಲು ನಿರ್ಧರಿಸಿತು. ಈ ಯೋಜನೆ ಅರಬ್ ಆಸಕ್ತಿಗಳಿಗೆ ವಿರೋಧವಾಗಿತ್ತು. ಏಕೆಂದರೆ, ಜೋರ್ಡಾನ್ ದೇಶವು ಕೂಡ ಇದೇ ನದಿ ನೀರನ್ನು ಅವಲಂಬಿಸಿತ್ತು. ಹಾಗಾಗಿ, ಅರಬ್ ರಾಜ್ಯಗಳು ತುರ್ತಾಗಿ ಈಜಿಪ್ಟ್ ರಾಜಧಾನಿ ಕೈರೋದಲ್ಲಿ ಅರಬ್ ಲೀಗ್ ಸಮ್ಮೇಳನವನ್ನು ಆಯೋಜಿಸಿ, ಲೆಬನಾನ್ ಮತ್ತು ಸಿರಿಯಾದಲ್ಲಿ, ಜೋರ್ಡಾನ್ ನದಿಯ ಕವಲುಗಳನ್ನು ಜೋಡಿಸಿ ದಿಕ್ಕನ್ನು ಬದಲಿಸುವ ನಿರ್ಧಾರವನ್ನು ತೆಗೆದುಕೊಳ್ಳಲಾಯಿತು. ಸುಭದ್ರತೆಗಾಗಿ ಇಸ್ರೇಲ್ ವಿರುದ್ಧ ಅರಬ್ಬರ ಸಹಯೋಗದೊಂದಿಗೆ ಸೈನಿಕ ನೆಲೆಯನ್ನು ಸ್ಥಾಪಿಸಲು ನಿರ್ಧರಿಸಲಾಯಿತು.
ಇದೇ ಸಮ್ಮೇಳನದಲ್ಲಿ ಎಲ್ಲ ಸದಸ್ಯರ ಆಶಯದಂತೆ ಪ್ಯಾಲೇಸ್ತೀನಿ ಲಿಬರೇಶನ್ ಆರ್ಗನೈಜೇಶನ್‌ನನ್ನು(ಪಿಎಲ್‌ಓ) ರಚಿಸಿ, ಎಲ್ಲ ಚದುರಿ ಹೋದ ನಿರಾಶ್ರಿತರನ್ನು ಒಂದೇ ಆಡಳಿತ ಸಂಸ್ಥೆ ಒಳಗೆ ತರುವ ಪ್ರಯತ್ನ ಮಾಡಲಾಯಿತು. ಸೌದಿ ಅರೇಬಿಯಾದ ಹಣಕಾಸಿನ ಸಹಾಯದಿಂದ ಅರಬರು ೧೯೭೦ರಲ್ಲಿ ಜಿಯೋನಿಸ್ಟರ ವಿರುದ್ಧ ಸ್ವಾತಂತ್ರ್ಯದ ಹೋರಾಟವನ್ನು ಆರಂಭಿಸುವ ದಿನಾಂಕವನ್ನು ನಿರ್ಧರಿಸಿದರು.
ಪಿಎಲ್‌ಓದ ಚಟುವಟಿಕೆಗಳು ಮತ್ತು ಅದನ್ನು ಸೇರಿಕೊಂಡ ಅಲ್‌ಪಥಾ ಎಂಬ ಪ್ಯಾಲೇಸ್ತೀನಿಯರ ಗೆರಿಲ್ಲಾ ಗುಂಪುಗಳು ನಿರಂತರವಾಗಿ ಇಸ್ರೇಲ್‌ನ ಭದ್ರತೆಗೆ ಬೆದರಿಕೆ ಯೊಡ್ಡುತ್ತಿದ್ದವು. ಅಲ್‌ಪಥಾ ಗೆರಿಲ್ಲಾ ಗುಂಪು ಯಾಸರ್ ಅರಾಪತ್‌ನ ನೇತೃತ್ವದಲ್ಲಿ ಸಕ್ರಿಯವಾಗಿದ್ದು, ಅವನು ೧೯೬೮ರಲ್ಲಿ ಪಿಎಲ್‌ಓದ ಅಧಿಕೃತ ಅಧ್ಯಕ್ಷನಾಗಿಯೂ ಚುನಾಯಿತನಾದನು. ಅವನ ನೇತೃತ್ವದಲ್ಲಿ ಯುವ ಗೆರಿಲ್ಲಾಗಳು ಯಹೂದಿಗಳನ್ನು, ಅವರ ನೆಲೆಗಳನ್ನು ಗುರಿಯಾಗಿಟ್ಟುಕೊಂಡು ಎರ್ರಾಬಿರ್ರಿಯಾಗಿ ದಾಳಿ ಮಾಡಿದವು. ಇಸ್ರೇಲಿಗರು ಕೂಡ ಪ್ಯಾಲೇಸ್ತೀನಿ ಗೆರಿಲ್ಲಾಗಳ ನೆಲೆಗಳು, ಮತ್ತು ಅವರ ತರಬೇತಿ ಕೇಂದ್ರಗಳ ಮೇಲೂ ಪ್ರತಿ ದಾಳಿಗಳನ್ನು ಸಂಘಟಿಸಿದ್ದರು. ಜೋರ್ಡಾನ್ ಮತ್ತು ಸಿರಿಯಾದಲ್ಲಿರುವ ಹಳ್ಳಿಗಳಲ್ಲಿ ರಚಿಸಿದ ನಿರಾಶ್ರಿತರ ನೆಲೆಗಳ ಮೇಲೂ ಇಸ್ರೇಲ್ ದಾಳಿ ಮಾಡಿತು. ಎರಡೂ ಗುಂಪುಗಳಲ್ಲಿ ಅನೇಕ ಮುಗ್ಧ ಜನರು ಇಂತಹ ದಾಳಿಗೆ ಬಲಿಯಾಗ ಬೇಕಾಯಿತು. ಮುಖ್ಯವಾಗಿ, ಯುವ ಜನರು ಹೆಚ್ಚಾಗಿ ದಾಳಿಯ ಮಂಚೂಣಿಯಲ್ಲಿದ್ದು, ಹೋರಾಟ ನಡೆಸಿದ್ದುದರಿಂದ ದ್ವೇಷ ಮತ್ತು ಗಲಭೆಗೆ ಬಲಿಯಾದರು. ವಾತಾವರಣದ ತೀವ್ರತೆಯನ್ನು ಗಮನಿಸಿದ ಅರಬ್ ಮುಖಂಡರು ಎಲ್ಲ ಅರಬ್ ದೇಶಗಳ ರಾಜಧಾನಿಗಳಿಗೂ ಮಾಹಿತಿ ರವಾನಿಸಿ ಇಸ್ರೇಲ್ ರಾಜ್ಯ ಮತ್ತು ಯಹೂದಿಗಳನ್ನು ನಿರ್ನಾಮ ಮಾಡಲು ಕರೆ ನೀಡಿದರು. ದಿನೇ ದಿನೇ ಹೆಚ್ಚುತ್ತಿದ್ದ ಅರಬರ ವಿರೋಧರಿಂದ, ಇಸ್ರೇಲ್ ರಾಜ್ಯ ಬೃಹತ್ ಪ್ರಮಾಣದಲ್ಲಿ ಯುದ್ಧ ವಿಮಾನಗಳನ್ನು ಟ್ಯಾಂಕರ್‌ಗಳನ್ನು ಮತ್ತು ಇತರ ಶಸ್ತ್ರಾಸ್ತ್ರಗಳನ್ನು ಅಮೆರಿಕ ಮತ್ತು ಐರೋಪ್ಯ ರಾಷ್ಟ್ರಗಳಿಂದ ಖರೀದಿಸತೊಡಗಿತು. ಇದನ್ನು ಪ್ರೋ ಸೈನ್ಯಾಧಿಕಾರಿಗಳು ಇಸ್ರೇಲ್ ರಾಜಕೀಯದಲ್ಲಿ ಪ್ರಮುಖ ಪಾತ್ರ ವಹಿಸಿದ್ದರು. ಈ ಸಂದರ್ಭದಲ್ಲಿ ಇಸ್ರೇಲ್ ರಾಜಧಾನಿ ತೆಲ್ ಅವೀವ್ ಕುರಿತು ವರದಿ ಮಾಡಿದ ಮಾಧ್ಯಮ ಪ್ರತಿನಿಧಿ ಹೀಗೆ ಬರೆಯುತ್ತಾರೆ.
ಈ ದೇಶದ ಬುದ್ದಿವಂತಿಕೆ ಯುದ್ಧಭೂಮಿಗೆ ಬಳಕೆಯಾಗುತ್ತಿದೆ. ಯುದ್ಧ ಟ್ಯಾಂಕ್‌ಗಳು ಹಾಗೂ ಬುಲ್ಡೋಜರ್‌ಗಳು ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳುತ್ತಿವೆ. ಇದು ಸಮಾಜದ ಮೇಲೆ ಕೆಟ್ಟ ಪರಿಣಾಮ ಬೀರಬಹುದು.
೧೯೬೬ ಮತ್ತು ೧೯೬೭ರಲ್ಲಿ ಪರಿಸ್ಥಿತಿ ಗಂಭೀರ ಮಟ್ಟಕ್ಕೆ ತಲುಪಿ, ಎರಡೂ ಕಡೆಯಿಂದ ಬೇಕಾದ ಪೂರ್ವ ತಯಾರಿಯನ್ನು ಪ್ರದರ್ಶಿಸಿಕೊಂಡವು. ಜೋರ್ಡಾನ್ ಮತ್ತು ಸಿರಿಯಾವನ್ನು ಒತ್ತಾಯಿಸಿ, ಈಜಿಪ್ಟ್ ಅಧ್ಯಕ್ಷ ಅಬ್ದುಲ್ ನಾಸರ್, ತನ್ನ ಶಕ್ತಿಯನ್ನು ಜಗತ್ತಿಗೆ ಬಲಾತ್ಕಾರವಾಗಿ ಪಾನ್-ಅರಬಿಸಂ ಹೆಸರಿನಲ್ಲಿ ಪ್ರದರ್ಶಿಸುವ ಅನಿವಾರ್ಯತೆ ಇತ್ತು. ಕೈರೋ ರೇಡಿಯೊ ಮತ್ತು ಪತ್ರಿಕೆಗಳು ಇಸ್ರೇಲ್ ರಾಜ್ಯ ಮತ್ತು ಯಹೂದಿ ಸಮುದಾಯದ ಕುರಿತು ಅವಮಾನಕಾರಿ ಭಾಷೆಗಳಲ್ಲಿ ದೂರುವುದು, ಹೇಳಿಕೆಗಳನ್ನು ಬಿತ್ತರಿಸುವುದನ್ನು ಆರಂಭಿಸಿದವು. ಪೂರ್ವ ಯೋಜನೆಯಂತೆ ನಾಸರ್, ಪ್ಯಾಲೇಸ್ತೀನ್ ಪ್ರದೇಶವನ್ನು ಸ್ವತಂತ್ರಗೊಳಿಸುವುದು ಮತ್ತು ಇಸ್ರೇಲ್ ರಾಜ್ಯವನ್ನು ಧ್ವಂಸ ಮಾಡುವುದು ಎರಡು ಪ್ರಮುಖ ಉದ್ದೇಶಗಳನ್ನಿಟ್ಟುಕೊಂಡಿದ್ದನು. ಆ ಕುರಿತು ಅರಬರ ಮುಂದೆ ಪ್ರತಿಜ್ಞೆಯನ್ನು ನಾಸರ್ ಮಾಡಿದ್ದ. ಅವರ ಹೋರಾಟಕ್ಕೆ ಬೇಕಾದ ಎಲ್ಲ ಸಹಕಾರವನ್ನು ನೀಡುವುದಾಗಿ ಘೋಷಿಸಿದ. ಪಿಎಲ್‌ಓ ಅಧ್ಯಕ್ಷ ಯಾಸರ್ ಅರಾಫತ್ ಭಾವೋದ್ರೇಕದಿಂದ ನಾಸರ್ ನಾಯಕತ್ವದಲ್ಲಿ ಸಂಘಟಿಸುವ ಸೈನಿಕ ಕಾರ್ಯಾಚರಣೆಯಲ್ಲಿ ಬದುಕುಳಿಯುವ ಯಹೂದಿಯರನ್ನು ಅರಬರು ರಕ್ಷಿಸುವರೆಂದು ಹೇಳಿಕೆ ನೀಡಿದ್ದನು. ಅರಾಫತ್‌ನ ದೃಷ್ಟಿಯಲ್ಲಿ ನಾಸರ್ ನಡೆಸುವ ಸೈನಿಕ ಕಾರ್ಯಾಚರಣೆಯಲ್ಲಿ ಯಾವುದೇ ಯಹೂದಿಗಳು ಬದುಕುಳಿಯುವ ಸಾಧ್ಯತೆಯಿಲ್ಲ ಎಂಬುದು ಲೆಕ್ಕಾಚಾರ.
ಇಸ್ರೇಲ್ ರಾಜ್ಯವು ಕೂಡ ಇಂತಹ ಅವಕಾಶವನ್ನು ಮುಂದೆ ನೋಡುತ್ತಿತ್ತು. ೧೮೯೮ರಲ್ಲಿ ಆರಂಭವಾದ ಅವರ ರಾಷ್ಟ್ರೀಯ ಅಂದೋಲನ ಎರಡು ಯೋಜನೆಗಳನ್ನಿಟ್ಟು ಕೊಂಡಿತ್ತು. ಒಂದನೆಯದು, ಜಗತ್ತಿನಾದ್ಯಂತ ಚದುರಿಹೋದ ಯಹೂದಿಗಳನ್ನು ಒಂದುಗೂಡಿಸಿ ೨೦೦೦ ವರ್ಷಗಳಷ್ಟು ಹಿಂದೆ ತಮ್ಮ ಕೈ ತಪ್ಪಿಹೋದ ತಮ್ಮ ದೇಶಕ್ಕೆ ಮರಳುವುದು ಮತ್ತು ಸ್ವತಂತ್ರ ರಾಜ್ಯವನ್ನು ಸ್ಥಾಪಿಸಿ ಪ್ಯಾಲೇಸ್ತೀನ್‌ನಲ್ಲಿ ಹೊಸ ಆರ್ಥಿಕ, ರಾಜಕೀಯ, ಸಾಮಾಜಿಕ ಮತ್ತು ಸಾಂಸ್ಕೃತಿಕ ಜೀವನವನ್ನು ಆರಂಭಿಸಿ ಪ್ಯಾಲೇಸ್ತೀನ್‌ನನ್ನು ಶ್ರೀಮಂತಗೊಳಿಸುವುದು. ಈ ಗುರಿಯನ್ನು ೧೯೪೮ರ ಮೇ ೧೪ರಂದು ಈಡೇರಿಸಿಕೊಂಡರು. ಎರಡನೆಯ ಯೋಜನೆ, ಹೊಸದಾಗಿ ಸ್ಥಾಪಿಸುವ ರಾಜ್ಯದ ಸ್ವಾತಂತ್ರ್ಯವನ್ನು ಉಳಿಸಿಕೊಳ್ಳು ವುದು, ಅದನ್ನು ಸುತ್ತುವರಿದ ವೈರಿಗಳನ್ನು ಧೈರ್ಯದಿಂದ ಎದುರಿಸುವುದು ಮತ್ತು ನಿಧಾನವಾಗಿ ಬೌಗೋಳಿಕವಾಗಿ ಗಡಿಯನ್ನು ವೃದ್ದಿಸಿಕೊಳ್ಳುವುದು, ಗಡಿರೇಖೆಯನ್ನು ವೃದ್ದಿಸಿ ಹೊಸ ಪ್ರದೇಶಗಳ ಆಕ್ರಮಣ ಇಸ್ರೇಲ್ ರಾಜ್ಯಕ್ಕೆ ೧೯೪೮ರ ನಂತರ ಅನಿವಾರ್ಯವೂ ಆಗಿತ್ತು. ಇದಕ್ಕೆ ಕಾರಣ, ಯಹೂದಿಗಳು ೧೯೪೮ರಲ್ಲಿ ತಮ್ಮದೇ ಸ್ವತಂತ್ರ ರಾಜ್ಯವನ್ನು ಸ್ಥಾಪಿಸಿದ ನಂತರ ಜಗತ್ತಿನಾದ್ಯಂತ ಇರುವ ಯಹೂದಿಗಳನ್ನು ಆಹ್ವಾನಿಸಿ ತಮ್ಮದೇ ದೇಶದಲ್ಲಿ ಬಂದು ನೆಲೆಸಲು ಸರಕಾರ ಒಂದು ಆಜ್ಞೆ ಹೊರಡಿಸಿತು. ಸುಮಾರು ಎರಡು ಸಾವಿರ ವರ್ಷಗಳಷ್ಟು ಕಾಲ ನಾಗರಿಕ ಹಕ್ಕುಗಳನ್ನು ಕಳೆದುಕೊಂಡವರು ಆ ಹಕ್ಕುಗಳನ್ನು ಅಧಿಕೃತವಾಗಿ ಅನುಭವಿಸಲು ತಮ್ಮದೇ ದೇಶಕ್ಕೆ ಲಕ್ಷಗಟ್ಟಲೆ  ಯಹೂದಿ ನಾಗರಿಕರು ಆಗಮಿಸತೊಡಗಿದರು. ಹೀಗೆ ಆಗಮಿಸುವ ನಾಗರಿಕರನ್ನು ಸ್ವಾಗತಿಸಿ ಇಸ್ರೇಲ್ ಒಳಗೆ ಸೇರಿಸಿಕೊಳ್ಳುವುದು, ಅವರ ಬದುಕನ್ನು ಹೊಸದಾಗಿ ರೂಪಿಸಲು ಬೇಕಾದ ವಾತಾವರಣವನ್ನು ರಚಿಸುವುದು ಮತ್ತು ವಸತಿ ಸೌಕರ್ಯ ಏರ್ಪಡಿಸುವುದು ಇಸ್ರೇಲ್ ಸರಕಾರಕ್ಕೆ ಸವಾಲಾಗಿಯೇ ಪರಿಣಮಿಸಿತ್ತು. ಇಸ್ರೇಲ್ ಇಡೀ ಮಧ್ಯಪ್ರಾಚ್ಯ ಪ್ರದೇಶದಲ್ಲಿಯೇ ಅತೀ ಸಣ್ಣ ರಾಷ್ಟ್ರವಾಗಿರುವುದರಿಂದ ಯಹೂದಿ ನಾಗರಿಕರಿಗೆ ವಸತಿ ಸೌಕರ್ಯ ಮತ್ತು ಭೂಮಿಯನ್ನು ಹಂಚುವುದು ಕಷ್ಟ ಸಾಧ್ಯವಾಯಿತು. ಅದೇ ಕಾರಣಕ್ಕೆ ಹೊಸ ಪ್ರದೇಶಗಳ ಆಕ್ರಮಣಕ್ಕೆ ಅವಕಾಶಕ್ಕಾಗಿ ಇಸ್ರೇಲ್ ಸರಕಾರ ನಿರೀಕ್ಷಿಸುತ್ತಿತ್ತು. ಆ ಅವಕಾಶವನ್ನು ಅಬ್ದುಲ್ ನಾಸರ್ ಸೃಷ್ಟಿಸಿದಾಗ ಅವರ ಸಂಪೂರ್ಣ ಲಾಭ ಪಡೆಯಲು ಇಸ್ರೇಲ್ ಹಿಂಜರಿಯಲಿಲ್ಲ.
೧೯೬೭ರ ಮೇ ೧೬ರಂದು ನಾಸರ್ ವಿಶ್ವಸಂಸ್ಥೆಯ ಎಮರ್ಜೆನ್ಸಿ ಪೋರ್ಸ್‌ನ್ನು ಈಜಿಪ್ಟ್‌ನ್ನು ಅವಿಭಾಜ್ಯ ಅಂಗವಾಗಿರುವ ಸಿನೈಯಿಂದ ವಾಪಾಸ್ಸು ಕರೆಯಿಸಿಕೊಂಡು ೧೯೫೬ ರಿಂದ ಇಸ್ರೇಲ್ ಆಕ್ರಮಿಸಿಕೊಂಡ ಈ ಪ್ರದೇಶವನ್ನು ತೆರವುಗೊಳಿಸುವ ಒಂದು ಆಜ್ಞೆಯನ್ನು ಹೊರಡಿಸಿದನು. ಪೂರ್ವಬಾವಿಯಾಗಿ, ಈಜಿಪ್ಟ್‌ನ ಸೇನೆ, ಶರ್ಮ, ಎಲ್ .ಶೇಖ್ ಪ್ರದೇಶವನ್ನು ಆಕ್ರಮಿಸಿ ಇಸ್ರೇಲ್‌ನ ಸರಕು ಸಾಗಾಟಕ್ಕೆ ಪ್ರಮುಖ ಬಂದರಾದ ಇಲಾಥ್‌ಗೆ ಯಾವುದೇ ಸೈನಿಕ ತುಕ್ಕಡಿಯ ಪ್ರವೇಶವನ್ನು ನಿಷೇಧಿಸಿತು. ಇದನ್ನು ಗಮನಿಸಿದ ಇಸ್ರೇಲ್ ರಾಜ್ಯ, ತಮ್ಮ ಇರುವಿಕೆಯನ್ನು ರಕ್ಷಿಸಿಕೊಳ್ಳಲು ಅರಬ್ಬರ ವಿರುದ್ಧ ಹೋರಾಟಲೇ ಬೇಕು ಎಂಬ ದೃಢ ನಿರ್ಧಾರಕ್ಕೆ ಬಂತು. ಅದಕ್ಕೆ, ಜೂನ್ ೨ ರಂದು ಇಸ್ರೇಲ್ ಸರಕಾರ ಮೊಷೆ ದಯಾನ್‌ನನ್ನು ರಕ್ಷಣ ಸಚಿವನ್ನಾಗಿ ನೇಮಿಸಿ ಅವನಿಗೆ ಕಾರ್ಯಾಚರಣೆಯ ಉಸ್ತುವಾರಿಯನ್ನು ವಹಿಸಲಾಯಿತು. ಇದೇ ಸಮಯವನ್ನು ಕಾಯುತ್ತಿದ್ದ ಇಸ್ರೇಲಿಗರು ಖಾಯಂ ಆಗಿ ಗಡಿಯನ್ನು ಬದಲಿಸಬೇಕೆಂದು ನಿರ್ಧಾರಕ್ಕೆ ಬಂದು ಅರಬ್ ಭೂಮಿಯನ್ನು ಆಕ್ರಮಿಸತೊಡಗಿತು.
೧೯೪೮ರ ನಂತರ ಅತೀ ದೊಡ್ಡ ಮಟ್ಟದಲ್ಲಿ ನಡೆದ ಸೈನಿಕ ಕಾರ್ಯಾಚರಣೆ ಇದಾಗಿದ್ದು, ಯಹೂದಿಗಳು ಇದನ್ನು ಸವಾಲಾಗಿ ಸ್ವೀಕರಿಸಿದರು. ಸಿರಿಯಾ, ಜೋರ್ಡಾನ್ ಮತ್ತು ಈಜಿಪ್ಟ್ ದೇಶಗಳಿಂದ ಏಕಕಾಲದಲ್ಲಿ ಮೂರೂ ದಿಕ್ಕಿನಿಂದ ಅರಬ್ ಸಮುದಾಯ ಕಾರ್ಯಾಚರಣೆ ಆರಂಭಿಸಬಹುದೆಂಬ ಮಾಹಿತಿ ಇಸ್ರೇಲ್‌ಗೆ ಇತ್ತು. ಅವರ ಕಡೆಯಿಂದ ದಾಳಿ ಖಚಿತವೆಂಬುದನ್ನು ದೃಢೀಕರಿಸಿ, ಅರಬರು ದಾಳಿಯನ್ನು ಮೊದಲು ಆರಂಭಿಸಲಿ ಎಂದು ಕಾದು ನೋಡದೇ, ಇಸ್ರೇಲ್ ಸರಕಾರವೇ ಅರಬರ ಮೇಲೆ ಮೊದಲು ದಾಳಿಯನ್ನು ಆರಂಭಿಸಿತು. ಇದು ಮೂರನೆ ಅರಬ್-ಇಸ್ರೇಲ್ ಯುದ್ಧಕ್ಕೆ ಚಾಲನೆ ನೀಡಿತು. ಮೇ ೫ರ ಬೆಳಿಗ್ಗೆ ಇಸ್ರೇಲ್ ಸೈನ್ಯ ಅರಬ್‌ರಿಗೆ ಸೇರಿದ ಸುಮಾರು ಹತ್ತು ಯುದ್ಧ ವಿಮಾನಗಳನ್ನು ಹೊಡೆದುರುಳಿಸಿತು. ಮೊದಲು ಅವರು ಬಳಸುವ ರನ್ ವೇಗಳನ್ನು ದ್ವಂಸ ಮಾಡಲಾಯಿತು. ನಂತರ ಅನೇಕ ಮಿಗ್ ಪೈಟರ್ ಗಳನ್ನು ನಾಶಪಡಿಸಲಾಯಿತು. ಕಾರ್ಯಾಚರಣೆ ಆರಂಭವಾಗಿ ಮೂರು ಗಂಟೆಯೊಳಗೆ ಈಜಿಪ್ಟ್‌ಗೆ ಸೇರಿದ ೩೦೦ ಯುದ್ಧ ವಿಮಾನಗಳನ್ನು ಧ್ವಂಸ ಮಾಡಲಾಯಿತು. ಅದೇ ಸಮಯದಲ್ಲಿ ಸಿರಿಯಾ, ಜೋರ್ಡಾನ್ ಮತ್ತು ಇರಾಕ್‌ನಲ್ಲೂ ದಾಳಿಯನ್ನು ಇಸ್ರೇಲ್ ಸೈನ್ಯ ಯೋಜಿಸಿತ್ತು. ಒಟ್ಟಿಗೆ ಅರಬ್‌ರಿಗೆ ಸೇರಿದ ೪೦೦ ವಿಮಾನಗಳನ್ನು ಒಂದೇ ದಿನ ಬೆಳಿಗ್ಗೆ ಇಸ್ರೇಲ್ ನಾಶ ಮಾಡಿದ್ದು, ಇಸ್ರೇಲ್ ತನ್ನ ೨೬ ವಿಮಾನಗಳನ್ನು ಕಳೆದುಕೊಂಡಿತು. ಯುದ್ಧದ ಫಲಿತಾಂಶವನ್ನು ಕೆಲವೇ ಗಂಟೆಗಳ ಕಾರ್ಯಾಚರಣೆ ನಿರ್ಧರಿಸಿತು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೯. ಪ್ರಾದೇಶಿಕವಾಗಿ ಇಸ್ರೇಲ್ ರಾಜ್ಯ ಅನನ್ಯತೆ ಮತ್ತು ಪ್ಯಾಲೇಸ್ತೀನಿ ಅರಬ್ಬರ
ನಾಸರ್‌ನ ಮರಣಾನಂತರ ಇಡೀ ಅರಬ್ ಜಗತ್ತಿನಲ್ಲಿ ಒಂದು ಬಲಿಷ್ಠ ಪ್ರಾದೇಶಿಕ ಶಕ್ತಿಯಾಗಿ ಸೌದಿ ಅರೇಬಿಯಾ ಉಗಮವಾಯಿತು. ಇದನ್ನು ಎಲ್ಲ ಅರಬ್ ದೇಶಗಳ ಮುಖಂಡರು ಸೂಕ್ಷ್ಮವಾಗಿ ಗಮನಿಸುತ್ತಿದ್ದರು. ೧೯೬೭ರ ಯುದ್ಧದ ನಂತರ, ಸುಡಾನ್ ದೇಶದ ಖಾರ್ ಟೌಮ್ ನಗರದಲ್ಲಿ ಆಯೋಜಿಸಿದ ಸಮ್ಮೇಳನದಲ್ಲಿ ಶಾಂತಿ ಮಾತು ಕತೆಗೆ ಸಂಬಂಧಿಸಿದ ಚರ್ಚೆಯಲ್ಲಿ ಇಸ್ರೇಲ್ ಸರಕಾರ ಯುದ್ಧದಲ್ಲಿ ಆದ ನಷ್ಟವನ್ನು ಅರಬ್ ಸರಕಾರ ಭರಿಸಬೇಕು ಎಂದು ಶರತ್ತು ಹಾಕಿತು. ಮುಖ್ಯವಾಗಿ ಯುದ್ದಕಾಲದ ನಷ್ಟವನ್ನು ಈಜಿಪ್ಟ್ ಅಧ್ಯಕ್ಷ ಅಬ್ದುಲ್ ನಾಸರ್ ನೀಡಬೇಕಿತ್ತು. ಇದಕ್ಕೆ ತಪ್ಪಿದಲ್ಲಿ ಇಸ್ರೇಲ್ ಯುದ್ಧ ಮುಂದುವರಿಸುವುದಾಗಿಯೂ ಬೆದರಿಕೆ ಒಡ್ಡಿತು. ಈಜಿಪ್ಟ್ ಸರಕಾರ ಆಗಲೇ ಹಲವು ಬಗೆಯ ನಷ್ಟವನ್ನು ಅನುಭವಿಸಿದ್ದು, ಯುದ್ಧೋತ್ತರ ದಿನದ ಈಜಿಪ್ಟ್ ಪುನರ್ ಸಂಘಟನೆಗೂ ಮಿಲಿಯಗಟ್ಟಲೆ ಹಣ ಬೇಕಿತ್ತು. ಈ ಸಂದಿಗ್ಧ ಪರಿಸ್ಥಿತಿಯಲ್ಲಿ ಇಸ್ರೇಲ್ ಹಾಕುವ ಶರತ್ತುಗಳನ್ನು ಒಪ್ಪಿಕೊಳ್ಳಲು ಈಜಿಪ್ಟ್ ಸರಕಾರಕ್ಕೆ ಸಾಧ್ಯವಾಗುವುದಿಲ್ಲ. ಇದೇ ಸಂದರ್ಭದಲ್ಲಿ ಸೌದಿ ದೊರೆ ಪೈಸಲ್ ಪೂರಕವಾಗಿ ಬಳಸಿಕೊಳ್ಳುತ್ತಾನೆ.
ಹಿಂದೆ ಇದೇ ನಾಸರ್ ಸೌದಿ ಅರೇಬಿಯಾವನ್ನು ಟೀಕಿಸುತ್ತಾ, ದೊರೆ ಪೈಸಲ್ ಅಮೆರಿಕ ಸಾಮ್ರಾಜ್ಯಶಾಹಿಯ ಕೈಗೊಂಬೆ ಎಂದು ಟೀಕಿಸಿದ್ದಲ್ಲದೆ, ಎಲ್ಲ ತೀವ್ರಗಾಮಿಗಳನ್ನು ಸೌದಿ ಅರಸೊತ್ತಿಗೆ ವಿರುದ್ಧ ಎತ್ತಿ ಕಟ್ಟಿದ್ದನು. ಆದರೆ, ಖಾರ್‌ಟೌಮ್ ಸಮ್ಮೇಳನದಲ್ಲಿ ನಾಸರ್ ಸಂಕಷ್ಟದಲ್ಲಿ ಸಿಲುಕಿದ್ದಾಗ ಸೌದಿ ದೊರೆ ಮಧ್ಯಪ್ರವೇಶ ಮಾಡಿ ಯಾವುದೇ ಶರತ್ತುಗಳಿಲ್ಲದೆ, ಇಸ್ರೇಲ್ ಹಾಕಿದ ಶರತ್ತಿನನ್ವಯ ಯುದ್ಧ ಕಾಲದ ನಷ್ಟವನ್ನು ಸೌದಿ ಖಜನೆಯಿಂದ ಕೊಡುವುದಾಗಿ ಒಪ್ಪಿಕೊಂಡಿತು. ಇದಕ್ಕಿಂತಲೂ ಮೂರು ಅರಬ್ ರಾಷ್ಟ್ರಗಳಾದ ಈಜಿಪ್ಟ್, ಸಿರಿಯಾ ಮತ್ತು ಜೊರ್ಡಾನಿನ ಆರ್ಥಿಕ, ಸೈನಿಕ ಪುನಾರಚನೆಗೆ ಬೇಕಾದ ಮಿಲಿಯದಷ್ಟು ಹಣಕಾಸಿನ ಸಹಾಯವನ್ನು ಸೌದಿ ಸರಕಾರ ನೀಡುವುದಾಗಿ ಪ್ರತಿಜ್ಞೆ ಮಾಡಿತು. ಯಾವುದೇ ಶರತ್ತುಗಳನ್ನು ಹಾಕದೆ, ವಾಪಸ್ಸು ಈ ದೇಶಗಳಿಂದ ಏನನ್ನು ನಿರೀಕ್ಷಿಸದೆ ಮಾಡಿರುವ ಸೌದಿ ದೊರೆಯ ಸಹಾಯ, ಅರಬ್ ಜಗತ್ತಿನಲ್ಲಿ ಅವನ ಕುರಿತು ಒಂದು ಅಭಿಪ್ರಾಯವನ್ನು ಸೃಷ್ಟಿಸಿತು. ಹಾಗಾಗಿ, ೧೯೬೭ರ ಯುದ್ಧದ ನಂತರ ನಿಧಾನವಾಗಿ ದೊರೆ ಪೈಸಲ್‌ನ ಪ್ರಭುತ್ವದ ಪ್ರಭಾವ ವೃದ್ದಿಸುತ್ತಲೇ ಇತ್ತು.
೧೯೭೩ರ ಅರಬ್-ಇಸ್ರೇಲ್ ಯುದ್ಧ ಸೌದಿ ದೊರೆಗೆ ಮತ್ತಷ್ಟು ಹಿರಿಮೆಯನ್ನು ತಂದಿತು. ಇಡೀ ಅರಬ್ ಜಗತ್ತನ್ನೇ ವಿಶ್ವಾಸಕ್ಕೆ ತೆಗೆದುಕೊಂಡು ಪ್ಯಾಲೇಸ್ತೀನಿ ಅರಬ್ ನಿರಾಶ್ರಿತರ ಸಮಸ್ಯೆಗೆ ಅಂತಾರಾಷ್ಟ್ರೀಯ ಸಮುದಾಯವನ್ನು ಎಚ್ಚರಿಸಲು ತೈಲವನ್ನು ಆರ್ಥಿಕ ಹಾಗೂ ರಾಜಕೀಯ ಅಸ್ತ್ರವನ್ನಾಗಿ ಸೌದಿ ದೊರೆ ಪರಿವರ್ತಿಸಿದನು. ಇದಲ್ಲದೆ, ಸೌದಿ ಅರೇಬಿಯಾ ಜಗತ್ತಿನಲ್ಲಿಯೇ ಅತೀ ಹೆಚ್ಚು ತೈಲ ಸಂಪತ್ತನ್ನು ಹೋರಾಟದ ಮುಂಚೂಣಿಯಲ್ಲಿ ಈಜಿಪ್ಟ್ ಜೊತೆಗೆ ಇಸ್ರೇಲ್ ವಿರುದ್ಧ ಕಾರ್ಯಾಚರಣೆ ನಡೆಸಿದ ಇನ್ನೊಂದು ದೇಶ ಸಿರಿಯಾ. ೧೯೪೯, ೧೯೫೬, ೧೯೬೭ ಮತ್ತು ೧೯೭೩ರಲ್ಲಿ ಆದ ಎಲ್ಲ ನಾಲ್ಕು ಅರಬ್-ಇಸ್ರೇಲ್ ಯುದ್ಧಗಳಲ್ಲಿ ಸಿರಿಯಾದ ಭಾಗವಹಿಸುವಿಕೆ ಇತ್ತು. ಅದಲ್ಲದೆ, ನಿರಂತರವಾಗಿ ಸಿರಿಯಾ ಸರಕಾರ ಶಾಂತಿ ನೆಲೆಸದೇ ಇರಲು ಅಮೆರಿಕ ಸರಕಾರವನ್ನು ತರಾಟೆಗೆ ತೆಗೆದುಕೊಳ್ಳುತ್ತಿತ್ತು. ಹಾಗೇನೆ, ಇಸ್ರೇಲ್ ನೊಂದಿಗೆ ಅದರ ಕಾರ್ಯಾಚರಣೆಯನ್ನು ನಿಲ್ಲಿಸಬೇಕಾದರೆ ಅಮೆರಿಕ ಸರಕಾರ ಅರಬ್ ಜಗತ್ತಿನಲ್ಲಿ ಶಾಂತಿ ಸ್ಥಾಪಿಸಲು ಮಾಡುವ ಪ್ರಯತ್ನದ ಕುರಿತು ಅರಬ್ಬರಿಗೆ ಹಸಿರು ನಿಶಾನೆ ತೋರಿಸಬೇಕು. ಅದು ಕಾರ್ಯರೂಪಕ್ಕೂ ಬರಬೇಕು ಎಂಬುದು ಸಿರಿಯಾ ಸರಕಾರದ ಅಭಿಲಾಷೆ.
ಸಿರಿಯಾ ಅಧ್ಯಕ್ಷ ಕಿಸ್ಸಿಂಜರ್‌ನೊಂದಿಗೆ ಸಕಾರಾತ್ಮಕವಾಗಿ ವ್ಯವಹರಿಸಲು ಇನ್ನೊಂದು ಕಾರಣವೂ ಇದೆ. ಈಜಿಪ್ಟ್ ಹಾಗೆ ೧೯೬೭ರ ಯುದ್ಧದ ಸಂದರ್ಭದಲ್ಲಿ ಇಸ್ರೇಲ್ ಸಿರಿಯಾಕ್ಕೆ ಸೇರಿದ ಗೋಲ್ಡನ್ ಹೈಟ್ಸ್ ಮತ್ತು ಗಾಝ ಪಟ್ಟಿಯನ್ನು ಆಕ್ರಮಿಸಿ, ಅವೆರಡನ್ನೂ ಆ ನಂತರ ಇಸ್ರೇಲ್ ಸರಕಾರ ಸಿರಿಯಾಕ್ಕೆ ಬಿಟ್ಟುಕೊಟ್ಟಿರಲಿಲ್ಲ. ಅನ್ವರ್ ಸಾದತ್ ಆಲೋಚಿಸಿದಂತೆ, ಅಸಾದ್ ಕೂಡ, ಈ ಎರಡು ಪ್ರದೇಶಗಳಿಗಾಗಿ ರಷ್ಯಾ ನೀಡುವ ಸಹಾಯ ಸಾಕಾಗುವುದಿಲ್ಲ ಮತ್ತು ಪ್ಯಾಲೇಸ್ತೀನಿ ಅರಬ್ ಪ್ರಶ್ನೆಯನ್ನು ಸರಿಪಡಿಸಲು ಕೇವಲ ರಷ್ಯಾವನ್ನು ಅವಲಂಬಿಸಿದರೂ ಆಗದು ಎಂದು ಅರಿವು ಇತ್ತು. ಅಮೆರಿಕದಂತಹ ದೇಶ ಅಂತಹದ್ದೊಂದು ಪ್ರಯತ್ನ ಮಾಡಿ ಇಸ್ರೇಲ್‌ನೊಂದಿಗೆ ಸೌಹಾರ್ದದಿಂದ ಬದುಕುವ ವಾತಾವರಣ ರಚಿಸಿದರೆ, ಅದೇ ಸಂದರ್ಭದಲ್ಲಿ ಇಸ್ರೇಲ್ ಮೇಲೆ ಒತ್ತಾಯ ಹೇರಿ, ಅದು ಆಕ್ರಮಿಸಿಕೊಂಡ(ಸಿರಿಯಾಕ್ಕೆ ಸೇರಿದ) ಎರಡು ಪ್ರಾಂತ್ಯ ಗಳನ್ನು ಹಿಂದಕ್ಕೆ ಪಡೆಯಬಹುದೆಂಬ ದೂರಾಲೋಚನೆ ಸಿರಿಯಾ ಅಧ್ಯಕ್ಷನದ್ದು.
ಈ ಬೆಳವಣಿಗೆ ಕಿಸ್ಸಿಂಜರ್‌ಗೆ ಪೂರಕವೇ ಆಗಿತ್ತು. ತನ್ನ ಭೇಟಿಯ ಸಂದರ್ಭದಲ್ಲಿ ಶಾಂತಿ ಮಾತುಕತೆಗೆ ಅಮೆರಿಕದ ಬೆಂಬಲವನ್ನು ಮನದಟ್ಟು ಮಾಡಿದ ಮತ್ತು ಆಯಿಲ್ ಎಂಬಾರ್ಗೊ ವಾಪಸಾತಿಗೆ ಸಿರಿಯಾ ಕೂಡ ಬೆಂಬಲ ಸೂಚಿಸಿತು. ಮುಂಚೂಣಿಯಲ್ಲಿದ್ದು ಇಸ್ರೇಲ್ ವಿರುದ್ದ ಹೋರಾಡಿದ ಇನ್ನೊಬ್ಬ ಅರಬ್ ಮುಖಂಡ ಜೋರ್ಡಾನ್ ದೊರೆ ಹುಸೇನ್. ರಾಜಧಾನಿ ಅಮ್ಮನ್‌ಗೆ ಭೇಟಿ ಮಾಡಿದ ಕಿಸ್ಸಿಂಜರ್ ಅದೇ ರೀತಿಯ ಆಶ್ವಾಸನೆಯನ್ನು ದೊರೆ ಹುಸೇನ್‌ಗೂ ಅಮೆರಿಕ ಪರವಾಗಿ ನೀಡುತ್ತಾನೆ. ಹುಸೇನ್‌ಗೆ ತಿರಸ್ಕರಿಸಲು ಅಸಾಧ್ಯವಾಯಿತು. ಏಕೆಂದರೆ, ೧೯೬೭ರ ಅರಬ್ -ಇಸ್ರೇಲಿ ಯುದ್ಧದ ಸಮಯದಲ್ಲಿ ಜೊರ್ಡಾನ್‌ಗೆ ಸೇರಿದ ಫಲವತ್ತಾದ ಭೂಪ್ರದೇಶದ ಪಶ್ಚಿಮ ದಂಡೆಯನ್ನು ಇಸ್ರೇಲ್ ಆಕ್ರಮಿಸಿಕೊಂಡಿದ್ದು, ವಿಶ್ವಸಂಸ್ಥೆಯ ಒತ್ತಾಯದ ನಡುವೆಯೂ ಇಸ್ರೇಲ್ ಆ ಪ್ರದೇಶವನ್ನು ತೆರವುಗೊಳಿಸುವ ಯಾವ ಲಕ್ಷಣವೂ ಜೋರ್ಡಾನ್ ದೊರೆಗೆ ಕಂಡುಬಂದಿಲ್ಲ. ಅದಕ್ಕಾಗಿಯೇ, ದೊರೆ ಹುಸೇನ್ ಕೂಡ ಕಿಸ್ಸಿಂಜರ್ ಯೋಜನೆಗೆ ಹಸಿರು ನಿಶಾನೆ ತೋರಿಸಿದನು.
ಅರಬ್ ರಾಜಧಾನಿಗಳಲ್ಲಿ ಹಂತ ಹಂತವಾಗಿ ಯಶಸ್ಸನ್ನು ಅನುಭವಿಸಿದ ಹೆನ್ರಿ ಕಿಸ್ಸಿಂಜರ್, ಅರಬ್‌ರೊಂದಿಗೆ ಮಾತುಕತೆಗೆ ಸಿದ್ಧವಾಗಲು ಇಸ್ರೇಲ್ ರಾಜ್ಯವನ್ನು ಒಪ್ಪಿಸಲು ಹರಸಾಹಸ ಮಾಡಬೇಕಾಯಿತು. ಕಿಸ್ಸಿಂಜರ್ ಸುಲಭವಾಗಿ ಅರಬ್ ರಾಜಧಾನಿ ಗಳಲ್ಲಿ ತನ್ನ ಯೋಜನೆಗೆ ಒಪ್ಪಿಗೆ ಪಡೆದರೂ, ಇಸ್ರೇಲ್ ಇನ್ನು ಅರಬ್ಬರ ವಿರುದ್ಧ ಸೇಡು ತೀರಿಸಿಕೊಳ್ಳುವ ಯೋಚನೆಯಲ್ಲೇ ತಲ್ಲೀನವಾಗಿತ್ತು. ಹಾಗಾಗಿ ಅವನ ಜೆರುಸಲೇಂ ಭೇಟಿಯ ಸಂದರ್ಭದಲ್ಲಿ ಇಸ್ರೇಲಿ ಮುಖಂಡರನ್ನು ಒಲಿಸಿ ಅರಬ್‌ರೊಂದಿಗೆ ಸೌಹಾರ್ದ ಯುತ ಶಾಂತಿ ಬದುಕನ್ನು ರೂಪಿಸುವ ಅನಿವಾರ್ಯತೆಯನ್ನು ತಿಳಿಸಿ ಅವರ ಸಮಸ್ಯೆ ಪರಿಹಾರವನ್ನು ಅಮೆರಿಕ ಸರಕಾರವೇ ಕಂಡುಕೊಳ್ಳುವುದೆಂಬ ಹೆಬ್ಬಯಕೆಯನ್ನು ವ್ಯಕ್ತಪಡಿಸಿ ದನು. ಆದರೆ, ಇಸ್ರೇಲ್ ಅಮೆರಿಕದ ಈ ಪ್ರಯತ್ನವನ್ನು ಗುಮಾನಿಯಿಂದಲೇ ನೋಡಿತು. ಅದು ಅಮೆರಿಕ ಅರಬ ಮುಖಂಡರ ಮನ ಒಲಿಸಲು, ಇಸ್ರೇಲಿಗರ ಹಕ್ಕುಗಳನ್ನು ಮಾರಲು ಹೊರಟಿದೆ ಎಂಬ ತೀರ್ಮಾನಕ್ಕೂ ಇಸ್ರೇಲ್ ಸರಕಾರ ಬಂತು. ಅದರಲ್ಲೂ ಈಜಿಪ್ಟಿನವರನ್ನು, ಕೊನೆಗೂ ಇಸ್ರೇಲ್ ತನ್ನ ಒಪ್ಪಿಗೆ ಸೂಚಿಸಿತು.
ಕಿಸ್ಸಿಂಜರ್‌ನ ಉದ್ದೇಶ ನಿಧಾನವಾಗಿ ಹೆಜ್ಜೆ ಇಟ್ಟು ಸಮಸ್ಯೆಗೆ ಪರಿಹಾರ ಹುಡುಕುವ ಆಲೋಚನೆ. ಇಂತಹ ಸಮಸ್ಯೆಯನ್ನು ಏಕ ಕಾಲಕ್ಕೆ ಸರಿಪಡಿಸಲಾಗದು ಎಂಬುದು ಅವನಿಗೂ ಗೊತ್ತಿತ್ತು. ಸದ್ಯದ ಪರಿಸ್ಥಿತಿಯಲ್ಲಿ ಅಮೆರಿಕವು ಶಾಂತಿ ನೆಲೆಸುವಿಕೆಗೆ ಪ್ರಾಮಾಣಿಕ ಪಾತ್ರ ವಹಿಸುವುದೆಂಬ ನಂಬಿಕೆಯನ್ನು ಒಂದು ಅರಬ್ ರಾಜಧಾನಿಯಿಂದ ಇನ್ನೊಂದು ರಾಜಧಾನಿಗೆ, ಅಲ್ಲಿಂದ ಮತ್ತೆ ಜೆರುಸಲೇಂಗೆ ನಿರಂತರವಾಗಿ ಭೇಟಿ ಕೊಟ್ಟು ಎರಡೂ ಗುಂಪಿನಲ್ಲಿ ಆಶಾಭಾವನೆಯನ್ನು ಹುಟ್ಟಿಸಿದನು. ಹಾಗೆ ಮಾಡಿದ ಪ್ರತಿಫಲವಾಗಿ ಎಲ್ಲರೂ, ಇಸ್ರೇಲ್‌ನೊಂದಿಗೆ ಖಾಯಂ ಯುದ್ಧ ವಿರಾಮ ಘೋಷಿಸುವ ಒಪ್ಪಂದಕ್ಕೆ ಬಂದರು. ಮೊದಲಿಗೆ ಈಜಿಪ್ಟ್ ಮತ್ತು ಇಸ್ರೇಲ್ ನಡುವೆ ಅನಂತರ, ಇಸ್ರೇಲ್ ಮತ್ತು ಸಿರಿಯಾದ ನಡುವೆ.
ಅರಬ್ ದೇಶಗಳು ಮತ್ತು ಇಸ್ರೇಲ್ ರಾಜ್ಯದ ನಡುವೆ ನಡೆದ ಈ ಖಾಯಂ ಯುದ್ಧ ವಿರಾಮ ಒಪ್ಪಂದವು ಕಿಸ್ಸಿಂಜರ್‌ನ ವ್ಯಕ್ತಿಗತವಾದ ವಿಜಯ. ಇದೊಂದು ಅಮೆರಿಕದ ರಾಜತಾಂತ್ರಿಕ ಪ್ರಯತ್ನದಲ್ಲಿ ನಡೆದ ಐತಿಹಾಸಿಕ ಘಟನೆ. ಅಲ್ಲಿಯವರೆಗೆ ಯಾವುದೇ ಅಮೆರಿಕದ ಅಧಿಕಾರಿಗಳಿಗೆ ಅರಬ್ ಇಸ್ರೇಲಿ ಪ್ರಶ್ನೆಯನ್ನು ಸಮರ್ಥವಾಗಿ ನಿರ್ವಹಿಸಲಾಗ ಲಿಲ್ಲ. ಅಂತಹ ಸಂದರ್ಭದಲ್ಲಿ ನಿರಂತರವಾಗಿ ಯುದ್ಧದಲ್ಲಿ ಮುಳುಗಿದ್ದ ಗುಂಪುಗಳನ್ನು ಒಂದು ವೇದಿಕೆಯಲ್ಲಿ ಶಾಂತಿ ಒಪ್ಪಂದಕ್ಕೆ ಒಪ್ಪಿಸಿರುವುದು ಅಮೆರಿಕಕ್ಕೆ ಸಂದ ಗೌರವವು ಹೌದು. ಅದು ಮುಂದೆ ಅಮೆರಿಕ ಪ್ರಾಯೋಜಕತ್ವದ ಕ್ಯಾಂಪ್ ಡೇವಿಡ್ ಆಕಾರ್ಡ್‌ಗೆ ಒಂದು ವೇದಿಕೆಯನ್ನು ರಚಿಸಿತು.
೧೯೭೩ರ ಅರಬ್–ಇಸ್ರೇಲಿ ಯುದ್ಧದ ಪರಿಣಾಮಗಳು
ಇದೊಂದು ಅರಬ್-ಇಸ್ರೇಲಿ ಸಮಸ್ಯೆಯ ಇತಿಹಾಸದಲ್ಲಿ ಆದ ಮಹತ್ವದ ಮೈಲಿ ಗಲ್ಲು. ಮೊದಲನೆಯದಾಗಿ, ಪ್ರಾದೇಶಿಕ ನೆಲೆಯಲ್ಲಿ ಸೈನ್ಯದ ಸಮತೋಲನವನ್ನು ತಲೆ ಕೆಳಗು ಮಾಡಿತು ಮತ್ತು ಯುದ್ಧದ ಫಲಿತಾಂಶವು ಇಸ್ರೇಲಿ ಸೈನ್ಯವನ್ನು ಸೋಲಿಸಲಾಗದ ಶಕ್ತಿ ಎಂಬುದು ಒಂದು ಮಿಥ್ಯೆ ಎಂಬುದನ್ನು ಸಮರ್ಥಿಸಿತು. ತೈಲವನ್ನು ರಾಜಕೀಯ ಮತ್ತು ಆರ್ಥಿಕ ಅಸ್ತ್ರವಾಗಿ ಅರಬರು ಬಳಸಲಾರಂಭಿಸಿದರು. ಇದನ್ನು ಗಂಭೀರವಾಗಿ ಚಿಂತಿಸಬೇಕಾದ ವಿಚಾರವೆ.
ಎರಡನೆಯದಾಗಿ, ಸೋವಿಯತ್ ಒಕ್ಕೂಟದ ಪ್ರಭಾವ ದುರ್ಬಲಗೊಂಡಿರುವುದು ಒಂದು ಮಹತ್ವದ ಬೆಳವಣಿಗೆ, ನಾಸರ್ ಆಡಳಿತದ ಕೊನೆಯಲ್ಲಿ ಈ ಹಿನ್ನಡೆ ಬೆಳಕಿಗೆ ಬಂದಿತ್ತು. ಇದು ಮುಂದೆ ಅನ್ವರ್ ಸಾದತ್ ಅವಧಿಯಲ್ಲಿ ದೃಢಪಟ್ಟಿತು. ಅವರ ನಡುವಿನ ಭಿನ್ನಾಭಿಪ್ರಾಯದಿಂದ ಈಜಿಪ್ಟ್ ಅಧ್ಯಕ್ಷ ಸಾದತ್ ರಷ್ಯಾದ ಸೈನಿಕ ತರಬೇತಿದಾರರನ್ನು ಗಡಿಪಾರು ಮಾಡಿದ್ದನು. ಮೂರನೆಯದಾಗಿ, ಅರಬರು, ಅದರಲ್ಲೂ ಈಜಿಪ್ಟಿನವರು ಅರಬ್-ಇಸ್ರೇಲಿ ಶಾಂತಿ ಒಪ್ಪಂದ ನೆರವೇರಲು ಅಮೆರಿಕ ಪ್ರಾಮುಖ್ಯ ಪಾತ್ರ ವಹಿಸಬೇಕೆಂಬುದನ್ನು ಅರಿತರು. ಮಾತ್ರವಲ್ಲ ಇಸ್ರೇಲ್ ಆಕ್ರಮಿಸಿಕೊಂಡು ತಮ್ಮ ಪ್ರಾಂತ ಸಿನ್ಯಾ ಮರುಭೂಮಿ ಹಿಂದಕ್ಕೆ ಪಡೆಯಲು ಅಮೆರಿಕದ ಸಹಕಾರದಿಂದಲೇ ಸಾಧ್ಯವೆಂಬುದು ತಿಳಿಯಿತು. ಆ ನಂತರವು ಮಾಸ್ಕೋ ಸೈನಿಕ, ರಾಜತಾಂತ್ರಿಕ ಮತ್ತು ಆರ್ಥಿಕ ಬೆಂಬಲ ನೀಡಿದ್ದರೂ ಕೂಡ, ಇಸ್ರೇಲ್‌ನೊಂದಿಗಿನ ತನ್ನ ಸಂಬಂಧವನ್ನು ಸಮೃದ್ದಿಗೊಳಿಸಲು ಈಜಿಪ್ಟ್ ಸರಕಾರ ಎಲ್ಲಿಯೂ ಸೋವಿಯತ್ ಒಕ್ಕೂಟಕ್ಕೆ ಅವಕಾಶ ನೀಡಿರಲಿಲ್ಲ.
ನಾಲ್ಕನೆಯದಾಗಿ, ಅರಬ್ ಸಮುದಾಯ ಒಗ್ಗಟ್ಟಿನಿಂದ ಅಮೆರಿಕ ಮತ್ತು ಅದರ ಮಿತ್ರ ರಾಷ್ಟ್ರಗಳ ಮತ್ತು ಜಪಾನ್ ಮೇಲೆ ಹೇರಿದ್ದ ತೈಲ ನಿರ್ಬಂಧ ಇಡೀ ಅರಬ್-ಇಸ್ರೇಲಿ ಸಮಸ್ಯೆಯ ಸ್ವರೂಪವನ್ನೇ ಬದಲಾಯಿಸಿತು. ಪಶ್ಚಿಮ ಯುರೋಪ್ ಮತ್ತು ಜಪಾನ್ ದೇಶಗಳ ಆರ್ಥಿಕ ಅಭಿವೃದ್ದಿಯ ಅರಬ್ ದೇಶಗಳು ಸರಬರಾಜು ಮಾಡುವ ಕಡಿಮೆ ಬೆಲೆಯ ತೈಲವನ್ನೇ ಅವಲಂಬಿಸಿದ್ದವು. ಹಾಗಾಗಿ ತೈಲ ನಿರ್ಬಂಧ ಪಶ್ಚಿಮದ ದೇಶಗಳಿಗೆ ಆಶ್ಚರ್ಯಕರವಾದ ಪಾಕ್ ಟ್ರೀಟ್‌ಮೆಂಟ್‌ನ್ನು ಕೊಟ್ಟಿತು. ಅಲ್ಲದೆ, ಅಮೆರಿಕ ದಂತಹ ಸಾಮ್ರಾಜ್ಯಶಾಹಿ ದೇಶಗಳಲ್ಲಿ ತೈಲ ಅಭಾವ ಒಂದು ರಾಷ್ಟ್ರೀಯ ಸಮಸ್ಯೆಯಾಗಿ ಹುಟ್ಟಿಕೊಂಡಿತು. ಅಮೆರಿಕದವರು ಬಹುತೇಕ ತೈಲ ಸಂಪತ್ತು ಮತ್ತು ಗ್ಯಾಸನ್ನು ಈ ದೇಶಗಳಿಂದ ಅತೀ ಕಡಿಮೆ ಬೆಲೆ ಕೊಟ್ಟು ಸೂರೆ ಮಾಡುತ್ತಿತ್ತು. ಪರಿಸ್ಥಿತಿಯ ಗಂಭೀರತೆಯನ್ನು ಗಮನಿಸಿ ಅಮೆರಿಕದಲ್ಲಿ ಸಾರ್ವಜನಿಕವಾಗಿ ಅಮೆರಿಕ ಸರಕಾರವು ಅರಬ್-ಇಸ್ರೇಲ್ ನಿಲುವಿಗೆ ಸಂಬಂಧಿಸಿದ ನಿರ್ಧಾರಗಳನ್ನು ಪ್ರಶ್ನಿಸಲಾಯಿತು. ಮೊತ್ತ ಮೊದಲ ಬಾರಿಗೆ ಮಧ್ಯಪ್ರಾಚ್ಯ ಪ್ರದೇಶದಲ್ಲಿ ಅಮೆರಿಕದ ಇರುವಿಕೆಯನ್ನು ಸಾರ್ವತ್ರಿಕವಾಗಿ ಪ್ರಶ್ನಿಸಲಾಯಿತು. ಇದು ಅರಬ್-ಇಸ್ರೇಲಿ ಬಿಕ್ಕಟ್ಟಿಗೆ ಸಂಬಂಧಿಸಿ ಅಮೆರಿಕದ ದೃಷ್ಟಿಕೋನದಲ್ಲಿ ಬದಲಾವಣೆ ತರಲು ಕಾರಣವೂ ಆಯಿತು. ಯಹೂದಿ ಲಾಬಿಗಳು ಕೂಡ ಯಹೂದಿಯ ರಾಜ್ಯಕ್ಕೆ ಅಮೆರಿಕ ಸರಕಾರ ನೀಡುವ ಬೆಂಬಲ ಕುರಿತು ವಿಮರ್ಶೆ ಮಾಡಲು ಒತ್ತಾಯ ಹೇರಿತು. ಈ ವಿಚಾರದಲ್ಲಿ ಯಹೂದಿಗಳಲ್ಲೂ ಭಿನ್ನಾಭಿಪ್ರಾಯ ಹುಟ್ಟಿಕೊಂಡವು. ಹಾಗಾಗಿ ಸಾದತ್‌ನು ಕಳೆದುಕೊಂಡ ಪ್ರಾಂತವನ್ನು ಮರುಪಡೆಯಲು ಮಾಡಿದ ಪ್ರಯತ್ನ, ಪ್ರದೇಶದ ಆಂತರಿಕ ಮತ್ತು ಬಾಹ್ಯ ವಾತಾವರಣದಲ್ಲಿ ಸಾಕಷ್ಟು ಬದಲಾವಣೆ ಕಾಣಲು ಅನುವು ಮಾಡಿಕೊಟ್ಟಿತು.
ಕೊನೆಯದಾಗಿ, ಸೋವಿಯತ್ ಒಕ್ಕೂಟಕ್ಕೆ ಸಾದತ್‌ನಿಂದ ಒಂದಷ್ಟು ಬೆದರಿಕೆ ಬಂದರೂ, ಈಜಿಪ್ಟ್‌ಗೆ ಅದು ನೀಡುವ ಬೆಂಬಲ ಮುಂದುವರಿದಿತ್ತು. ಆದಾಗ್ಯೂ, ಸಾದತ್ ಮಾತ್ರ ಅದನ್ನು ಪುರಸ್ಕರಿಸದೇ ಇರುವುದು ಈಜಿಪ್ಟ್‌ನೊಂದಿಗೆ ಅಮೆರಿಕಾದ ದೃಷ್ಟಿಕೋನದಲ್ಲಿ ಪರಿಣಾಮಕಾರಿ ಬದಲಾವಣೆ ಕಂಡುಬಂತು. ಆ ನಂತರ ಅಮೆರಿಕ ಮಧ್ಯಪ್ರಾಚ್ಯಕ್ಕೆ ಸಂಬಂಧಿಸಿದ ಪ್ರತಿಯೊಂದು ನಿರ್ಧಾರಕ್ಕೂ ಸೋವಿಯತ್ ಒಕ್ಕೂಟವನ್ನು ಅವಲಂಬಿಸುವುದನ್ನು ನಿಲ್ಲಿಸಿತು. ಅರಬ್ ಜಗತ್ತಿನಲ್ಲಿ ಸಾಧತ್‌ನನ್ನು ನಂಬಿಗಸ್ಥ ನಾಯಕನನ್ನಾಗಿ ಬೆಳೆಸಲು ಅಮೆರಿಕ ಸರಕಾರ ನಿರ್ಧರಿಸಿತು. ವಾಷಿಂಗ್ಟನ್‌ಗೆ ಈಜಿಪ್ಟ್ ರಾಜಧಾನಿ ಕೈರೋ ಪ್ರಾದೇಶಿಕ ಭದ್ರತೆಯನ್ನು ಕಂಡುಕೊಳ್ಳಲು ಕೇಂದ್ರವಾಗಿ ಪರಿವರ್ತನೆಗೊಂಡಿತು. ಅದು ಸೋವಿಯತ್ ಒಕ್ಕೂಟವನ್ನು ಒಂದು ಸೈದ್ಧಾಂತಿಕ ಚೌಕಟ್ಟಿನಲ್ಲಿ ಇರಿಸಿ ಇಸ್ರೇಲ್ ವಿರುದ್ಧ ಅರಬ್ಬರನ್ನು ಎತ್ತಿ ಕಟ್ಟುವ ಒಳಸಂಚನ್ನು ಮಾಡಲಷ್ಟೇ ಸಾಧ್ಯವೆಂದು ಬಣ್ಣಿಸಿತು. ಅದೇ ಕಾರಣಕ್ಕಾಗಿ ಈಜಿಪ್ಟ್ ಮತ್ತು ಸೋವಿಯತ್ ಒಕ್ಕೂಟದ ನಡುವೆ ವೈಷಮ್ಯ ಬೆಳೆಯುತ್ತಿದ್ದಂತೆ ಅಮೆರಿಕ ಪ್ರವೇಶ ಮಾಡಿ ಪರಿಸ್ಥಿತಿಯ ಪೂರ್ಣ ಲಾಭ ಪಡೆಯಿತು. ಇದನ್ನೇ ಅಮೆರಿಕ ಅವಕಾಶವನ್ನಾಗಿ ಬಳಸಿಕೊಂಡು ಕೈರೋ ಮತ್ತು ಮಾಸ್ಕೋ ನಡುವಿನ ಬಿಕ್ಕಟ್ಟನ್ನು ಮತ್ತಷ್ಟು ಉಲ್ಬಣಗೊಳಿಸಲು ಯಶಸ್ವಿಯಾಯಿತು.
ಕಿಸ್ಸಿಂಜರ್‌ನ ಶಟ್ಲ್ ಡಿಪ್ಲಮಸಿ ಫಲಿತಾಂಶವನ್ನು ಕೊಡಲಿಕ್ಕೆ ಆರಂಭವಾಗುತ್ತಿದ್ದಂತೆ ಅಮೆರಿಕ ಅಧ್ಯಕ್ಷ ರಿಚರ್ಡ್ ನಿಕ್ಸನ್ ವಾಟರ್‌ಗೇಟ್ ಸ್ಕ್ಯಾಂಡಲ್‌ನಲ್ಲಿ ಸಿಲುಕಿಕೊಂಡು ತನ್ನ ಅಧಿಕಾರವನ್ನು ಕಳೆದುಕೊಂಡನು. ಇದರಿಂದ ಕಿಸ್ಸಿಂಜರ್ ಶಾಂತಿ ಮಾತುಕತೆಗೆ ನಡೆಸಿದ ಪ್ರಯತ್ನಗಳು ವ್ಯರ್ಥವಾದವು. ಅಧ್ಯಕ್ಷ ನಿಕ್ಸನ್‌ನ ಉತ್ತರಾಧಿಕಾರಿ ಜರಾರ್ಡ್ ಪೋರ್ಡ್ ಕೇವಲ ನಾಮನಿರ್ದೇಶನ ಅಧ್ಯಕ್ಷನಾಗಿರುವುದರಿಂದ ಸಾರ್ವತ್ರಿಕ ಬೆಂಬಲ ಪಡೆದು, ಸೂಕ್ಷ್ಮ ವಿಚಾರಗಳಾದ ಇಸ್ರೇಲ್-ಅರಬ್ ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳ ಲಾಗಲಿಲ್ಲ. ಇಂತಹ ಹಠಾತ್ ಆಂತರಿಕ ಬಿಕ್ಕಟ್ಟು ಅಮೆರಿಕ ಪ್ರಾಯೋಜಕತ್ವದ ಶಾಂತಿ ಪ್ರಕ್ರಿಯೆ ಅಲ್ಲಿಗೆ ನಿಂತು ಹೋಯಿತು. ಜಿಮ್ಮಿ ಕಾರ್ಟರ್ ಚುನಾಯಿತ ಅಧ್ಯಕ್ಷನಾಗಿ ನೇಮಕವಾಗುವವರೆಗೂ ಈ ಅರಾಜಕತೆ ಮುಂದುವರಿಯಿತು.
೧೯೭೭ರ ಆರಂಭದಲ್ಲಿ ನೇಮಕವಾದ ಜಿಮ್ಮಿ ಕಾರ್ಟರ್, ತನ್ನ ಚುನಾವಣಾ ಪ್ರಚಾರ ಭಾಷಣಗಳಲ್ಲಿ ಇಸ್ರೇಲಿ ಪರ ನಿಲುವನ್ನೇ ಪ್ರಕಟಿಸಿದ್ದನು. ಇದು ಅವನಿಗೆ ಅನಿವಾರ್ಯವು ಹೌದು. ಏಕೆಂದರೆ, ಅಮೆರಿಕದ ಅಧ್ಯಕ್ಷ ಚುನಾವಣೆಯಲ್ಲಿ ಯಹೂದಿ ಮತದಾರರು ನಿರ್ಣಾಯಕ ಪಾತ್ರ ವಹಿಸುತ್ತಿದ್ದು, ಯಾವುದೇ ಅಭ್ಯರ್ಥಿ ಅವರ ಸಹಾನುಭೂತಿ ಪಡೆಯದೇ ಅಮೆರಿಕದ ಅಧ್ಯಕ್ಷ ಗಾದಿಯನ್ನು ಏರಲು ಅಸಾಧ್ಯ. ಅದರ ಸ್ಪಷ್ಟ ಅರಿವಿದ್ದ ಕಾರ್ಟರ್ ತನ್ನ ಚುನಾವಣಾ ಭಾಷಣದುದ್ದಕ್ಕೂ ಯಹೂದಿ ಪರವಾದ ನಿರ್ಧಾರಗಳನ್ನೇ ಹೆಚ್ಚು ಬೆಂಬಲಿಸುತ್ತಿದ್ದ. ಇದು ಅವನ ಕುತಂತ್ರವೂ ಹೌದು. ಅಂತಹ ನಿಲುವನ್ನು ಪ್ರಕಟಿಸಿ ಇಸ್ರೇಲ್ ರಾಜ್ಯವನ್ನು ಮಧ್ಯವರ್ತಿಯಾಗಿ ಬಳಸಿ ಅಮೆರಿಕದಲ್ಲಿ ನೆಲೆ ನಿಂತ ಶ್ರೀಮಂತ ಯಹೂದಿ ಉದ್ಯಮಿಗಳನ್ನು, ಬ್ಯಾಂಕರ್‌ಗಳನ್ನು ತನ್ನತ್ತ ಸೆಳೆದುಕೊಂಡನು. ಆದರೆ, ಅವನು ಅಧ್ಯಕ್ಷನಾಗಿ ಚುನಾಯಿತನಾದ ತಕ್ಷಣವೇ ರಿಚರ್ಡ್ ನಿಕ್ಸನ್ ತಳೆದ ಧೋರಣೆಯನ್ನೇ ಹೆಚ್ಚು ಪಾಲಿಸುತ್ತಾನೆ. ಶಾಂತಿ ಒಪ್ಪಂದದ ಮುಂದುವರಿಕೆಯ ಕುರಿತು ಎಚ್ಚರಿಸುತ್ತಾನೆ. ಎಲ್ಲರನ್ನು ಚಕಿತಗೊಳಿಸಿ, ಹೋದಲ್ಲೆಲ್ಲ ಪ್ಯಾಲೇಸ್ತೀನಿಯರಿಗೆ ಸ್ವತಂತ್ರ ರಾಜ್ಯ ನಿರ್ಮಾಣಕ್ಕೆ ಹೆಚ್ಚು ಒತ್ತು ಕೊಡುವುದು ಅನಿವಾರ್ಯವೆಂದು ಪದೇ ಪದೇ ಹೇಳಿಕೆ ಕೊಡುತ್ತಾನೆ. ಚುನಾವಣೆ ಸಂದರ್ಭದಲ್ಲಿ ಅವನನ್ನು ಬೆಂಬಲಿಸಿದ ಯಹೂದಿಯರ ನಿರೀಕ್ಷೆಗೆ ವಿರುದ್ಧವಾದ ನಿರ್ಧಾರಗಳನ್ನೇ ಪ್ರಕಟಿಸುತ್ತಾನೆ. ಈ ಯಹೂದಿ ಮತದಾರರು, ಅಮೆರಿಕ ರಾಜಕೀಯದಲ್ಲಾಗುವ ಮೇಲಾಟದ ಅರಿವಿಲ್ಲದವರಂತೆ ಆಶ್ಚರ್ಯ ವ್ಯಕ್ತಪಡಿಸಿದರು. ಬಹುಶಃ ಅವರಿಗೆ ಚುನಾವಣಾ ಪ್ರಚಾರದ ಸಂದರ್ಭದಲ್ಲಿ ಮಾಡುವ ಪ್ರತಿಜ್ಞೆಗಳು ಬೇರೆ, ವಾಸ್ತವದಲ್ಲಿ ರಚಿಸುವ ಅಧಿಕೃತ ನಿರ್ಧಾರಗಳು ಬೇರೆ ಎಂಬುದರ ವ್ಯತ್ಯಾಸ ತಿಳಿದಿರಲಿಕ್ಕಿಲ್ಲ.
ಈ ಮಧ್ಯದಲ್ಲಿ ನವೆಂಬರ್ ೧೯೭೭ರಲ್ಲಿ ಇಡೀ ಜಗತ್ತನ್ನೇ ಅಲ್ಲೋಲ ಕಲ್ಲೋಲ ಮಾಡುವಂಥ ಹೇಳಿಕೆಯನ್ನು ಈಜಿಪ್ಟ್ ಅಧ್ಯಕ್ಷ ಅನ್ವರ್ ಸಾದತ್ ಬಹಿರಂಗಪಡಿಸುತ್ತಾನೆ. ಅರಬ್ ಜಗತ್ತಿನ ಬದ್ಧವೈರಿಯಾದ ಇಸ್ರೇಲ್ ರಾಜ್ಯದೊಂದಿಗೆ ಶಾಂತಿ ಮಾತುಕತೆಗೆ ಜೆರುಸಲೇಂಗೆ ಭೇಟಿ ನೀಡುವುದಾಗಿ ಪ್ರಕಟಿಸುತ್ತಾನೆ. ಸಾದತ್‌ನ ಈ ನಿರ್ಧಾರ ಆ ಪ್ರದೇಶದ ರಾಜಕೀಯ ರಂಗದಲ್ಲಿ ಉತ್ಸಾಹಕಾರಿ ಚರ್ಚೆಗೂ ವಾತಾವರಣವನ್ನು ರಚಿಸಿತು.
ಇದೊಂದು ಧೈರ್ಯದಿಂದ, ಆಗುವ ಅನಾಹುತಗಳನ್ನು ತಾನೇ ಸ್ವತಂತ್ರವಾಗಿ ಎದುರಿಸಲು ಸಿದ್ಧವಾಗಿಯೇ ತೆಗೆದುಕೊಂಡ ನಿರ್ಧಾರ. ೧೯೪೮ರಿಂದಲೂ ಎಲ್ಲ ಅರಬ್ ರು ಇಸ್ರೇಲ್‌ನೊಂದಿಗೆ ನೇರ ಮಾತುಕತೆಯನ್ನು, ಬಹಿಷ್ಕರಿಸಿವೆ. ಹಾಗಾಗಿ, ಸಾದತ್‌ನ ಈ ನಿರ್ಧಾರ ಅರಬೀ ಆಶೋತ್ತರಗಳ ಉಲ್ಲಂಘನೆ, ಇದರಿಂದ ಸಾದತ್ ಎಲ್ಲ ಅರಬ್ ಮುಖಂಡರ ಟೀಕಾ ಪ್ರಹಾರಗಳಿಗೆ ಬಲಿಯಾಗಬೇಕಾಯಿತು. ಅವನನ್ನು ಮೋಸಗಾರನೆಂದು, ಮಿತ್ರದ್ರೋಹಿ ಎಂಬ ಹಣೆಪಟ್ಟಿಯಿಂದ ಕರೆಯಲಾಯಿತು. ಮಾತ್ರವಲ್ಲ ಎಲ್ಲ ತೀವ್ರ ಗಾಮಿ ಅರಬ್ ಮುಖಂಡರು ಅವನ ನಿರ್ಧಾರವನ್ನು ಖಂಡಿಸಿ ಇಸ್ರೇಲ್‌ನೊಂದಿಗಿನ ಅವನ ವ್ಯವಹಾರವನ್ನು ಕಟುವಾಗಿ ವಿರೋಧಿಸಿದರು. ಇದೇ ವಿಚಾರ ಇಡೀ ಅರಬ್ ಜಗತ್ತಿನಲ್ಲಿ ವಿಭಜನೆ ಉಂಟಾಗಲು ಕಾರಣವಾಯಿತು.
ಸಾದತ್‌ನ ಧೈರ್ಯದ ನಿರ್ಧಾರವನ್ನು ಇಸ್ರೇಲಿ ಪ್ರಧಾನಮಂತ್ರಿ ಮ್ಯಾನ್‌ಹೆಮ್ ಬೇಗಿನ್, ಸ್ವಾಗತಿಸಿದ್ದು ಅಲ್ಲದೆ, ಕೈರೋಗೆ ಭೇಟಿ ನೀಡಿದನು. ಈ ಎರಡು ಭೇಟಿಯಿಂದ ಮಹತ್ವದ್ದು ಏನೂ ಸಾಧಿಸದಿದ್ದರೂ, ಇಸ್ರೇಲ್ ಮತ್ತು ಅರಬ್ ಸಮುದಾಯದ ನಡುವೆ ಇರುವ ಮಾನಸಿಕ ಸಮಸ್ಯೆಯನ್ನು ಮರೆಯಲು ಸಹಕಾರಿಯಾಯಿತು. ಅದೇ ವಾತಾವರಣ ವನ್ನು ಬಳಸಿಕೊಂಡು ಅಮೆರಿಕ ಕೂಡ ಪ್ರಾದೇಶಿಕ ಶಾಂತಿ ಮತ್ತು ಭದ್ರತೆಯನ್ನು ಉದ್ದೇಶಿಸಿ ಸಕ್ರಿಯವಾಗಿ ಭಾಗವಹಿಸಲು ಮುಂದಾಯಿತು. ಅರಬ್ ಜಗತ್ತಿನಲ್ಲಿ ಸಾದತ್‌ನ ಕೈಯನ್ನು ಬಲಪಡಿಸಲು, ಅಮೆರಿಕ ಅಧ್ಯಕ್ಷ, ಬೆಗಿನ್ ಮೇಲೆ ಒತ್ತಾಯ ಹೇರಿ ಈಜಿಪ್ಟ್‌ಗೆ ಹಲವು ಬಗೆಯ ರಿಯಾಯಿತಿ ನೀಡಲು ನಿರ್ದೇಶಿಸಿದನು.
ಈಜಿಪ್ಟ್-ಇಸ್ರೇಲಿ ಶಾಂತಿ ಸಂದಾನದಲ್ಲಿ ಯಾವುದೇ ಬೆಳವಣಿಗೆ ಕಾಣದ ಹಿನ್ನೆಲೆಯಲ್ಲಿ ಅಧ್ಯಕ್ಷ ಕಾರ್ಟರ್, ಸಾದತ್ ಮತ್ತು ಬೆಗಿನ್ ಇಬ್ಬರನ್ನು ಕ್ಯಾಂಪ್ ಡೇವಿಡ್‌ನಲ್ಲಿ ಆಯೋಜಿಸಿದ ಸಭೆಗೆ ಆಹ್ವಾನಿಸಿದನು. ಕ್ಯಾಂಪ್ ಡೇವಿಡ್‌ನ ಭೇಟಿಯಲ್ಲಿ ಅನೇಕ ದಿನಗಳ ಚರ್ಚೆಗಳು ಮುಂದುವರಿದಿದ್ದು, ಈ ಎರಡು ದೇಶಗಳ ರಾಜತಾಂತ್ರಿಕ ಇತಿಹಾಸ ದಲ್ಲಿ ಮರೆಯಾಗದ ಘಟನೆ. ಈ ಭೇಟಿಯಲ್ಲಿ ಯಾವುದೇ ನಿರ್ದಿಷ್ಟ ಅಜೆಂಡಾವನ್ನಿಟ್ಟು ಕೊಂಡಿರದಿದ್ದರೂ, ಈಜಿಪ್ಟ್ ಮತ್ತು ಇಸ್ರೇಲಿ ಮುಖಂಡರು ಕೊನೆಯ ಪಕ್ಷ ಒಂದು ಒಪ್ಪಂದಕ್ಕೆ ಬರಬೇಕು ಎಂಬುದು ಅಮೆರಿಕ ಅಧ್ಯಕ್ಷ ಕಾರ್ಟರ್ ಆಶಯವಾಗಿತ್ತು.
ಸುಮಾರು ಹದಿಮೂರು ದಿನಗಳ ಸುದೀರ್ಘ ಚರ್ಚೆಯ ನಂತರ ಸೆಪ್ಟೆಂಬರ್ ೧೭, ೧೯೭೮ರಂದು ಮೂರು ಮುಖಂಡರು ಜಿಮ್ಮಿ ಕಾರ್ಟರ್, ಮ್ಯಾನ್‌ಹೆಮ್ ಬೇಗಿನ್ ಮತ್ತು ಅನ್ವರ್ ಸಾದತ್ ಒಂದು ಒಮ್ಮತದ ನಿರ್ಧಾರಕ್ಕೆ ಬಂದರು. ಅದರ ಫಲಿತಾಂಶ ವಾಗಿ, ಶಾಂತಿ ಸಂಧಾನಕ್ಕೆ ಎರಡು ಪ್ರಮುಖ ಚೌಕಟ್ಟನ್ನು ಬಹಿರಂಗಪಡಿಸಲಾಯಿತು. ಒಂದನೆಯದು, ಮಧ್ಯಪ್ರಾಚ್ಯ ಪ್ರದೇಶದಲ್ಲಿ ಶಾಂತಿ ಸ್ಥಾಪನೆಯ ಕುರಿತು. ಎರಡನೆಯದು, ಇಸ್ರೇಲ್ ಮತ್ತು ಈಜಿಪ್ಟ್ ನಡುವೆ ಶಾಂತಿ ಸಂಧಾನಕ್ಕೆ ಸಹಿ ಹಾಕುವುದು.
ಒಂದನೆಯ ಚೌಕಟ್ಟಿನಂತೆ ಪಶ್ಚಿಮ ದಂಡೆ ಮತ್ತು ಗಾಝ ಪಟ್ಟಿಯಲ್ಲಿ ಸ್ವಾಯತ್ತತಾ ಸರಕಾರ ರಚಿಸುವುದು. ಈ ಎರಡೂ ಪ್ರದೇಶಗಳಲ್ಲಿ ಹೊಸ ಯಹೂದಿ ನೆಲೆಗಳು ಸ್ಥಾಪನೆ ಆಗದಂತೆ ನೋಡಿಕೊಳ್ಳುವುದು. ಇಸ್ರೇಲಿ ಸೈನ್ಯವನ್ನು ವಾಪಸ್ಸು ಕರೆಸಿಕೊಳ್ಳುವುದು. ಪ್ರಭುತ್ವಗಳ ಬದಲಾವಣೆಯ ಹಂತದಲ್ಲಿ ಪಶ್ಚಿಮ ದಂಡೆ ಮತ್ತು ಗಾಝ ಪಟ್ಟಿಯ ಅಸ್ತಿತ್ವಕ್ಕೆ ಧಕ್ಕೆ ಉಂಟಾಗದ ಹಾಗೆ ನೋಡಿಕೊಳ್ಳುವುದು.
ಎರಡನೆಯ ಚೌಕಟ್ಟಿನಂತೆ, ಇಸ್ರೇಲ್ ರಾಜ್ಯ ಮತ್ತು ಈಜಿಪ್ಟ್ ನಡುವೆ ಶಾಂತಿ ಒಪ್ಪಂದಕ್ಕೆ ವೇದಿಕೆ ರೂಪಿಸುವುದು. ಇದರ ಪ್ರಕಾರ ಈಜಿಪ್ಟ್ ಸರಕಾರ ಸುಮಾರು ಮೂರು ವರ್ಷಗಳ ಅವಧಿಯಲ್ಲಿ ಇಡೀ ಸಿನೈ ಮರುಭೂಮಿಯನ್ನು ಇಸ್ರೇಲ್ ಹಿಡಿತ ದಿಂದ ವಾಪಸ್ಸು ಪಡೆಯುವುದು. ಇಡೀ ಪ್ರಾಂತವನ್ನು ಈಜಿಪ್ಟ್ ಅಧೀನಕ್ಕೆ ಒಳಪಡಿಸುವುದು ಇಸ್ರೇಲ್ ಸೈನ್ಯದ ಸಂಖ್ಯೆಯನ್ನು ಕಡಿತಗೊಳಿಸಿ ಭದ್ರತಾ ಕೇಂದ್ರಗಳನ್ನು ತೆರೆದು ವಿಶ್ವಸಂಸ್ಥೆಯ ರಕ್ಷಣಾ ಸೇನೆಯನ್ನು ತೆರವು ಮಾಡಿದ ಪ್ರಾಂತದಲ್ಲಿ ನಿಯೋಜಿಸುವುದು. ಕೊನೆಯದಾಗಿ, ಇಸ್ರೇಲ್ ಮತ್ತು ಈಜಿಪ್ಟ್ ನಡುವೆ ರಾಜತಾಂತ್ರಿಕ ಸಂಬಂಧವನ್ನು ವೃದ್ದಿಸಲು ಒಪ್ಪಂದಕ್ಕೆ ಅಧಿಕೃತವಾಗಿ ಸಹಿ ಹಾಕುವುದು.
ಕ್ಯಾಂಪ್ ಡೇವಿಡ್ ಅಕಾರ್ಡ್‌ನಿಂದ ಈಜಿಪ್ಟ್ ಹೆಚ್ಚು ಲಾಭ ಗಳಿಸಿತು. ಕೈರೋ ಕಳೆದುಕೊಂಡ ಪ್ರದೇಶವನ್ನು ಶರತ್ತಿಲ್ಲದೆ ಸಿನೈನ ತೈಲ ಬಾವಿಗಳನ್ನು ಸೇರಿ ಎಲ್ಲವನ್ನು ಯಾವುದೇ ಯುದ್ಧದಲ್ಲಿ ಪಾಲ್ಗೊಳ್ಳದೇ ಹಿಂದಕ್ಕೆ ಪಡೆಯಲು ಸೂಯೆಜ್ ಕಾಲುವೆಯನ್ನು ಇಸ್ರೇಲ್ ಹಡಗು ಯಾನಕ್ಕೆ ಮುಕ್ತವಾಗಿ ತೆರೆಯಲಾಯಿತು. ಹಾಗೆಯೇ ಕಾಲುವೆಯನ್ನು ವ್ಯಾಪಾರ ಮತ್ತು ವಾಣಿಜ್ಯ ವ್ಯವಹಾರಕ್ಕೆ ಉಪಯೋಗಿಸಿಕೊಳ್ಳಲು ಇಸ್ರೇಲ್‌ಗೆ ಅನುಮತಿ ನೀಡಲಾಯಿತು.
ಹಿಂದೆ ನಡೆದ ಎಲ್ಲ ಯುದ್ಧಗಳಲ್ಲಿ ಈಜಿಪ್ಟ್ ನಷ್ಟವನ್ನು ಅನುಭವಿಸಿತ್ತು. ಏಕೆಂದರೆ, ಉಳಿದ ಅರಬ್ ರಾಷ್ಟ್ರಗಳಿಗೆ ಹೋಲಿಸಿದರೆ ಪ್ಯಾಲೇಸ್ತೀನಿ ಅರಬರನ್ನು ಪ್ರತಿನಿಧಿಸಿ, ಇಸ್ರೇಲ್ ವಿರುದ್ಧ ಫ್ರಂಟ್‌ಲೈನ್‌ನಲ್ಲಿದ್ದು ಈಜಿಪ್ಟ್ ಹೋರಾಟ ನಡೆಸಿತ್ತು. ಈಜಿಪ್ಟ್ ನ ನಗರಗಳಾದ ಸೂಯೆಜ್ ಇಸ್ತಮತ್ ಮತ್ತು ರಾಜಧಾನಿ ಕೈರೋ ನಿರಂತರವಾದ ಇಸ್ರೇಲ್ ಬಾಂಬ್ ದಾಳಿಗೆ ತುತ್ತಾಗಿದ್ದವು. ಇದರಿಂದಾಗಿ, ಈ ನಗರದಲ್ಲಿದ್ದ ಸಾವಿರಾರು ಜನರನ್ನು ಸ್ಥಳಾಂತರಿಸಲಾಗಿತ್ತು. ಆರ್ಥಿಕ ಅಭಿವೃದ್ದಿ ಕುಂಠಿತವಾಯಿತು. ಸೈನಿಕ ರಂಗದ ವೆಚ್ಚ ಗಗನಕ್ಕೇರಿತು. ಜನಸಾಮಾನ್ಯರ ನಿರೀಕ್ಷೆಗೆ ಸ್ಪಂದಿಸಲು ಅಸಾಧ್ಯವಾಯಿತು. ಇಡೀ ದೇಶವೇ ಕಂಗೆಟ್ಟು ಅಂತಹ ಯಾವುದೇ ಹೋರಾಟದಲ್ಲಿ ಭಾಗವಹಿಸಲು ಆಸಕ್ತಿಯನ್ನು ಕಳೆದುಕೊಂಡಿತು. ಅರಬ್ ಭ್ರಾತೃತ್ವದ ಬಗ್ಗೆ ಅತೀವ ಪ್ರೇಮವಿದ್ದರೂ, ಇನ್ನು ಮುಂದೆ ಯಾವುದೇ ಯುದ್ಧದಲ್ಲಿ ಪಾಲ್ಗೊಳ್ಳಲು ನಿರಾಸಕ್ತಿಯನ್ನು ವ್ಯಕ್ತಪಡಿಸಿತು. ಹಾಗಾಗಿ, ನಾಸರ್‌ನ ಪಾನ್-ಅರಬಿಸಂ ಸಿದ್ಧಾಂತವನ್ನು ಪಾಲಿಸಿ ಈಜಿಪ್ಟ್ ದಿವಾಳಿ ಆಯಿತು ಮತ್ತು ಆರ್ಥಿಕವಾಗಿ ಸಂಪೂರ್ಣ ನಿರ್ನಾಮದ ಹಂತಕ್ಕೆ ತಲುಪಿತು.
ಆದುದರಿಂದ ನಾಸರ್‌ನಂತೆ ಸಾದತ್ ಅರಬ್ ಭ್ರಾತೃತ್ವದ ಹೆಸರಿನಲ್ಲಿ ಈಜಿಪ್ಟ್ ರಾಷ್ಟ್ರೀಯ ಆಸಕ್ತಿಗಳನ್ನು ಗಾಳಿಗೆ ತೂರಲು ತಯಾರಾಗಿರಲಿಲ್ಲ. ನಾಸರನ ಉತ್ತಾರಾಧಿಕಾರಿ ಹೊಸ್ನಿ ಮುಬಾರಕ್ ಕೂಡ ಇದೇ ನಿಲುವನ್ನು ಪಾಲಿಸಿ ಇಸ್ರೇಲ್‌ನೊಂದಿಗೆ ಸೌಹಾರ್ದದಿಂದ ಬದುಕಲು ಒತ್ತು ಕೊಟ್ಟನು. ಇದು ಈಜಿಪ್ಟ್ ಇನ್ನು ಮುಂದು ಯಾವುದೇ ಕಾರಣಕ್ಕೆ ನಾಸರನ ಕಾಲದ ಪಾನ್-ಅರಬಿಸಂ ರಾಜಕೀಯಕ್ಕೆ ಮರಳುವ ಯಾವ ಸೂಚನೆಯನ್ನು ಖಡಾಖಂಡಿತವಾಗಿ ತಳ್ಳಿ ಹಾಕಿತು.
ಆದಾಗ್ಯೂ ಇಸ್ರೇಲ್‌ನೊಂದಿಗೆ ಪ್ರತ್ಯೇಕ ಶಾಂತಿ ಸಂಧಾನಕ್ಕೆ ಸಹಿ ಹಾಕಿರುವುದರಿಂದ, ಅರಬ್ ರಾಜಕೀಯದ ಮುಖ್ಯ ವಾಹಿನಿಯಿಂದ ಬೇರ್ಪಟ್ಟಿರುವುದನ್ನು ತಳ್ಳಿ ಹಾಕಲಾಗದು. ಬಹುಶಃ ಇದರಿಂದ ಪಡೆದ ಲಾಭ ಅಮೂಲ್ಯವಾದುದು ಹೌದು. ಅದಕ್ಕೆ ಬೆಲೆ ಕಟ್ಟಲು ಅಸಾಧ್ಯ. ಇಸ್ರೇಲ್ ಕೂಡ ಶಾಂತಿ ಸಂಧಾನದಿಂದ ಒಂದಷ್ಟು ಸಮಾಧಾನ ಪಟ್ಟಿತು. ಈಜಿಪ್ಟ್ ಈಗ ನಿರ್ಲಿಪ್ತ ಧೋರಣೆ ತಳೆದಿರುವುದರಿಂದ ಸದ್ಯಕ್ಕೆ ಯುದ್ಧದ ಭೀತಿ ಇಲ್ಲದೆ ಇಸ್ರೇಲ್ ರಾಜ್ಯ ನಿಟ್ಟುಸಿರು ಬಿಡುವಂತಾಯಿತು. ಹಿಂದಿನ ಎಲ್ಲ ಘಟನೆಗಳು ಈಜಿಪ್ಟ್‌ನ ನೇತೃತ್ವದಲ್ಲಿ ನಡೆದಿರುವುದು. ಈಜಿಪ್ಟ್ ಈಗ ಬೇರ್ಪಟ್ಟಿರುವುದರಿಂದ ಉಳಿದ ಯಾವ ಅರಬ್ ರಾಜ್ಯಕ್ಕೆ ಮುಂದೆ ನಿಂತು ಇಸ್ರೇಲ್ ವಿರುದ್ಧ ಯುದ್ಧ ಸಾರುವ ಧೈರ್ಯ ಇಲ್ಲ. ಹಾಗಾಗಿ ಇಸ್ರೇಲ್ ನಿಜಕ್ಕೂ ಹೆಚ್ಚು ಲಾಭ ಪಡೆದಿತ್ತು.
ಕ್ಯಾಂಪ್ ಡೇವಿಡ್ ಒಪ್ಪಂದದಲ್ಲಿ ಕೆಲವು ಮುಖ್ಯ ವಿಷಯಗಳನ್ನು ಕೈ ಬಿಡಲಾಗಿತ್ತು. ಪಿಎಲ್‌ಓ, ಜೆರುಸಲೇಂ ಮತ್ತು ಗೊಲ್ಡನ್ ಹೈಟ್ಸ್‌ಗೆ ಸಂಬಂಧಿಸಿ ಯಾವುದೇ ಪ್ರಸ್ತಾಪವಿರಲಿಲ್ಲ. ಅದರಲ್ಲೂ ಮುಖ್ಯವಾಗಿ ಇಸ್ರೇಲ್ ಆಕ್ರಮಿತ ಪಶ್ಚಿಮ ದಂಡೆಯಲ್ಲಿ ವೃದ್ದಿಸುತ್ತಿರುವ ಯಹೂದಿ ನೆಲೆಗಳನ್ನು ನಿಲ್ಲಿಸುವ/ನಾಶಪಡಿಸುವ ಕುರಿತು ಒಮ್ಮತದ ನಿರ್ಣಯ ಈ ಒಪ್ಪಂದದಲ್ಲಿ ಸೇರಿಸಿರಲಿಲ್ಲ. ಅದು ಭವಿಷ್ಯದ ಕೆಲವು ಆಚರಣೆಗಳನ್ನು ತಿಳಿಸುತ್ತದೆ. ಇವೆಲ್ಲವುಗಳ ನಡುವೆ ಕಾರ್ಟರ್ ಅತ್ಯಂತ ಹೆಚ್ಚು ಯಶಸ್ಸನ್ನು ಸಾಧಿಸುತ್ತಾನೆ. ಅವನ ಒತ್ತಾಯದ ಮೇರೆಗೆ ಗಡಸು ಸ್ವಭಾವದ ಇಸ್ರೇಲ್ ರಾಜ್ಯ ತನ್ನ ನಿಲುವಿನಲ್ಲಿ ಸಡಿಲಿಕೆ ತೋರಿಸಿ ಒಂದಷ್ಟು ಅಕ್ರಮಿತ ಪ್ರದೇಶವನ್ನು ಈಜಿಪ್ಟ್ ಗೆ ಬಿಟ್ಟುಕೊಡಲೊಪ್ಪಿತು. ೧೯೭೯ರ ಮಾರ್ಚ್ ೨೬ರಂದು ಈ ಸಂಬಂಧಿ ಈಜಿಪ್ಟ್ /ಇಸ್ರೇಲ್ ನಡುವೆ ವಾಷಿಂಗ್ಟನ್ ನಲ್ಲಿ ಒಪ್ಪಂದಕ್ಕೆ ಸಹಿ ಹಾಕಲಾಯಿತು. ಮೇ ಹೊತ್ತಿಗೆ ಇಸ್ರೇಲ್ ರಾಜ್ಯ ಸಿನೈಯಿಂದ ತೆರವು ಕಾರ್ಯಕ್ರಮವನ್ನೂ ಆರಂಭಿಸಿತು. ೧೯೮೨ರ ಹೊತ್ತಿಗೆ ಅದನ್ನು ಪೂರ್ಣಗೊಳಿಸಿತು. ಇಸ್ರೇಲ್ ರಾಜ್ಯ ಇವೆಲ್ಲವುಗಳ ನಡುವೆ ವಿರೋಧವನ್ನು ಎದುರಿಸಿಯೂ, ತನ್ನ ಸೈನ್ಯದ ಸಹಾಯದಿಂದ ಸಿನ್ಯಾಯದಲ್ಲಿನ ಹೊಸ ಕಟ್ಟಡಗಳನ್ನು ಯಹೂದಿ ನೆಲೆಗಳನ್ನು ನೆಲಸಮ ಮಾಡಿತು. ಇಸ್ರೇಲ್ ತನ್ನ ಆಕ್ರಮಿತ ಪ್ರದೇಶವನ್ನು ಬಳಸಿಕೊಂಡು ತನ್ನ ಭದ್ರತೆಯನ್ನು ಗಟ್ಟಿಗೊಳಿಸಿತು ಮತ್ತು ಶಾಂತಿಯಿಂದ ಬದುಕುವ ವಾತಾವರಣವನ್ನು ಹುಟ್ಟುಹಾಕಿತು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೧೯. ಪ್ರಾದೇಶಿಕವಾಗಿ ಇಸ್ರೇಲ್ ರಾಜ್ಯ ಅನನ್ಯತೆ ಮತ್ತು ಪ್ಯಾಲೇಸ್ತೀನಿ ಅರಬ್ಬರ
ಒಂದು ಕಾಲದ ಪ್ರಭಾವಿ ರಾಜಕಾರಣಿ ಮತ್ತು ಪ್ಯಾಲೇಸ್ತೀನಿ ಸಮಸ್ಯೆಯ ಹರಿಕಾರ ಸಾದತ್ ೧೯೮೧ರ ಅಕ್ಟೋಬರ್ ೬ರಂದು ಮುಸ್ಲಿಂ ತೀವ್ರಗಾಮಿಗಳಿಂದ ಕೊಲೆಯಾದರು ಅದರೊಂದಿಗೆ ಅವನ ಕನಸಾದ ಅರಬ್-ಇಸ್ರೇಲಿ ಸಂಬಂಧವನ್ನು ಸರಿಪಡಿಸಬೇಕೆಂಬ ಆಶಯ ಈಡೇರಲಿಲ್ಲ. ತದನಂತರ ಯಹೂದಿಗಳು ಮತ್ತು ಪ್ಯಾಲ್ಯೇಸ್ತೀನಿಯರು ಪರಸ್ಪರ ಮೊದಲಿನಂತೆಯೇ ವಿರೋಧಿಸುತ್ತಾ ಬಂದರು.
೧೯೮೧ರವರೆಗೆ ಆಕ್ರಮಿತ ಭಾಗದಲ್ಲಿ ಸುಮಾರು ೧೩೦ ಯಹೂದಿ ನೆಲೆಗಳು ಸ್ಥಾಪನೆಯಾದವು. ಯಹೂದಿ ವಸತಿಗಳು ಮತ್ತು ಎಸ್ಟೇಟ್‌ಗಳ ವೃದ್ದಿಯಿಂದ ಜೆರುಸಲೇಂ ನಲ್ಲಿ ಇಸ್ರೇಲಿ ನಗರ ಅಭಿವೃದ್ದಿಗೊಂಡಿತು. ಇದನ್ನು ಗಮನಿಸಿದ ಅನೇಕ ಹಾರ್ಡ್ ಕೋರ್ ಅರಬ್ ಮುಖಂಡರು ಸೈನಿಕ ಕಾರ್ಯಾಚರಣೆಯೇ ಕೊನೆಯ ಅಸ್ತ್ರವೆಂದು ತೀರ್ಮಾನಕ್ಕೆ ಬಂದರು.
ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನಕ್ಕೆ ಸಿರಿಯಾ ಮತ್ತು ಜೋರ್ಡಾನ್ ಪ್ರತಿನಿಧಿಗಳನ್ನು ಆಹ್ವಾನಿಸಿರಲಿಲ್ಲ. ಪ್ಯಾಲೇಸ್ತೀನಿಯರ ಪ್ರತಿಧ್ವನಿಯಾಗಿ ಕಾರ್ಯನಿರ್ವಹಿಸುತ್ತಿದ್ದ ಈ ಎರಡು ದೇಶಗಳನ್ನು ಗಣನೆಗೆ ತೆಗೆದುಕೊಳ್ಳದೇ ಇದ್ದುದರಿಂದ ಪ್ಯಾಲೇಸ್ತೀನಿ ನಿರಾಶ್ರಿತರ ಸಮಸ್ಯೆ ಹಿನ್ನಡೆ ಕಂಡಿತು. ಸಾದತ್ ಮತ್ತು ಬೆಗಿನ್ ಒಪ್ಪಂದಕ್ಕೆ ಸಹಿ ಹಾಕುವಾಗ ಮೇಲ್ನೋಟಕ್ಕೆ ಅವರು ಪ್ಯಾಲೇಸ್ತೀನಿ ಸಮಸ್ಯೆಗೆ ಅಗ್ರಸ್ಥಾನ ನೀಡಲಾಗಿದೆ ಎಂದು ವಾದಿಸಿದರೂ, ನಿಜವಾಗಿ ಶಾಂತಿ ಸಂಧಾನದಲ್ಲಿ ಆ ಎರಡೂ ದೇಶಗಳ ಸಂಬಂಧವನ್ನು ಗಟ್ಟಿಗೊಳಿಸಲಷ್ಟೇ ಆದ್ಯತೆ ನೀಡಲಾಗಿತ್ತು. ಸಾರ್ವತ್ರಿಕವಾಗಿ ಸಾದತ್ ಶಾಂತಿ ಸಂದಾನದಲ್ಲಿ ಪ್ಯಾಲೇಸ್ತೀನಿ ಸಮಸ್ಯೆಯೊಂದಿಗೆ ರಾಜಕೀಯ ಹೊಂದಾಣಿಕೆಯನ್ನು ಮಾಡಿಕೊಳ್ಳಲಾಗಿದೆ ಎಂದು ಸಮರ್ಥಿಸಿಕೊಂಡರೂ, ಆ ನಂತರದ ಬೆಳವಣಿಗೆಗಳಲ್ಲಿ ಸಾದತ್ ಮತ್ತು ಬೆಗಿನ್ ಪ್ಯಾಲೇಸ್ತೀನಿ ಸಮಸ್ಯೆಯನ್ನು ಬೇಕೆಂದೇ ಕೈಬಿಡುವ ಪ್ರಯತ್ನ ನಡೆಸಿರುವುದು ಗೋಚರ ವಾಗುತ್ತದೆ. ಇದಕ್ಕೆ ಕಾರಣವೂ ಇದೆ. ಈಜಿಪ್ಟ್ ಅನೇಕ ವರ್ಷಗಳಿಂದ ತನ್ನ ದೇಶದ ಸಂಪನ್ಮೂಲವನ್ನು ವ್ಯಯಿಸಿ ಪ್ಯಾಲೇಸ್ತೀನಿಯರ ಪರವಾಗಿ ಇಸ್ರೇಲ್ ವಿರುದ್ಧ ನಾಲ್ಕು ಯುದ್ಧವನ್ನು ಘೋಷಿಸಿತ್ತು. ಮುಂದಿನ ದಿನಗಳಿಗೆ ಈಜಿಪ್ಟ್ ಸರಕಾರಕ್ಕೆ ಇದನ್ನು ಮುಂದುವರಿಸಲು ಅಸಾಧ್ಯವೆಂಬುದನ್ನು ಅರಬ್ ಜಗತ್ತಿಗೆ ಸ್ಪಷ್ಟಪಡಿಸುವ ಪ್ರಯತ್ನ ಸಾದತ್‌ನದ್ದು. ಅಲ್ಲದೆ, ಪ್ಯಾಲೇಸ್ತೀನಿ ಅರಬರ ಹೋರಾಟದಿಂದ ಅದು ವಿಮುಕ್ತಿ ಬಯಸಿದೆ ಎಂಬುದು ತಿಳಿಯುತ್ತದೆ. ಅದೇ ಕಾರಣಕ್ಕೆ ಪ್ಯಾಲೇಸ್ತೀನಿ ಸಮಸ್ಯೆ ಬದಿ ಗೊತ್ತಲ್ಪಡುತ್ತದೆ. ಈಜಿಪ್ಟ್ ಸರಕಾರದಂತೆ, ಬೇರೆ ಯಾವ ಅರಬ್ ಸರಕಾರ ಅಷ್ಟೊಂದು ಹುಮ್ಮಸ್ಸಿನಿಂದ ಅವರ ಪರವಾಗಿ ಮುಂಚೂಣಿಯಲ್ಲಿದ್ದು ಹೋರಾಟ ಮಾಡುವ ಆಸಕ್ತಿ ತೋರಲಿಲ್ಲ. ಇಸ್ರೇಲ್‌ಗೆ ಇದು ಒಳ್ಳೆಯ ವಾತಾವರಣವನ್ನು ಸೃಷ್ಟಿಸಿತು. ಈಗ ಅದು ಪ್ಯಾಲೇಸ್ತೀನಿಯರ ವಿರೋಧಕ್ಕೆ ಹೆಚ್ಚು ಆದ್ಯತೆ ನೀಡಬೇಕಾಗಿಲ್ಲ. ಅವರ ಕಟ್ಟಾ ವಿರೋಧಿ ಈಜಿಪ್ಟ್ ಈಗ ನಂಬಿಗಸ್ಥ ಸ್ನೇಹ ರಾಷ್ಟ್ರವಾಗಿ ಪರಿವರ್ತನೆಗೊಂಡಿತು. ಇದನ್ನು ಗಮನಿಸಿ ಇಸ್ರೇಲ್ ಸರಕಾರ ಪಶ್ಚಿಮ ದಂಡೆ ಮತ್ತು ಗಾಝೂ ಪಟ್ಟಿಯಲ್ಲಿ ಹೊಸ ಯಹೂದಿ ನೆಲೆಗಳನ್ನು ಸ್ಥಾಪಿಸಲು ಆತುರದ ನಿರ್ಧಾರವನ್ನು ತೆಗೆದುಕೊಂಡಿತು. ಶಾಂತಿ ಸಂಧಾನದ ಪರಿಣಾಮದಿಂದ ಇಸ್ರೇಲ್ ಧೈರ್ಯದಿಂದ ಪ್ಯಾಲೇಸ್ತೀನಿಯರನ್ನು ಸಂಪೂರ್ಣ ನಿರ್ನಾಮ ಮಾಡಲು ಈಜಿಪ್ಟ್‌ನ ನಿರ್ಲಿಪ್ತ ಧೋರಣೆಯೇ ಕಾರಣವಾಯಿತು. ಮುಖ್ಯವಾಗಿ ಲೆಬನಾನ್‌ನಲ್ಲಿ ಸ್ಥಾಪಿಸಲ್ಪಟ್ಟ ಪ್ಯಾಲೇಸ್ತೀನಿಯರ ಕ್ಯಾಂಪ್‌ಗಳನ್ನು, ತರಬೇತಿ ಕೇಂದ್ರಗಳನ್ನು ಗುರಿಯಾಗಿಟ್ಟುಕೊಂಡು, ಅವರ ವಿರುದ್ಧ ಸೈನಿಕ ಕಾರ್ಯಾಚರಣೆ ಆರಂಭಿಸಿತು. ಲೆಬನಾನ್ ಮೇಲೆ ಸಂಘಟಿಸಿದ ದಾಳಿ ಬಹುಶಃ ಈಜಿಪ್ಟ್ ನಿರ್ಲಿಪ್ತವಾಗುಳಿಯದಿದ್ದರೆ ಇಸ್ರೇಲ್‌ಗೆ ಧೈರ್ಯ ಬರುತ್ತಿರಲಿಲ್ಲ.
ಇದನ್ನೆಲ್ಲ ಗಮನಿಸಿದರೆ ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನವು ಅಮೆರಿಕ ಅಧ್ಯಕ್ಷ ಜಿಮ್ಮಿ ಕಾರ್ಟರ್‌ಗೆ ಸಿಕ್ಕಿದ ವೈಯಕ್ತಿಕ ಯಶಸ್ಸು ಮತ್ತು ಅವನು ಮಧ್ಯಪ್ರಾಚ್ಯ ಪ್ರದೇಶದ ಕುರಿತು ಯೋಚಿಸಿದ ಡಿಪ್ಲಮಸಿಯ ಕೊಡುಗೆ. ಶಾಂತಿ ಸಂಧಾನದುದ್ದಕ್ಕೂ ಹಿಂದೆ ಸರಿಯದೆ, ಕಾರ್ಟರ್ ಈಜಿಪ್ಟ್ ಮತ್ತು ಇಸ್ರೇಲ್ ನಡುವೆ ಇರುವ ಎಲ್ಲ ಭಿನ್ನಾಭಿಪ್ರಾಯ ಗಳನ್ನು ಬದಿಗೊತ್ತಿ ಒಪ್ಪಂದಕ್ಕೆ ಸಹಿ ಹಾಕಿಸುವಲ್ಲಿ ಒಬ್ಬ ಮಧ್ಯವರ್ತಿಯಾಗಿ, ಮಾಹಿತಿ ದಾರನಾಗಿ, ಸಂಧಾನಕಾರನಾಗಿ ಮತ್ತು ತೀರ್ಪುಗಾರನಾಗಿ ಕಾರ್ಯ ನಿರ್ವಹಿಸಿದ್ದನು. ಒಂದಷ್ಟು ರಿಸ್ಕನ್ನು ತೆಗೆದುಕೊಂಡಿದ್ದನು. ಒಂದು ವೇಳೆ ಇದರಲ್ಲಿ ಅವನು ಯಶಸ್ಸು ಕಾಣದೇ ಇದ್ದಿದ್ದರೆ, ಆಂತರಿಕವಾಗಿ/ಬಾಹ್ಯವಾಗಿಯೂ ಮುಜುಗರ ಸನ್ನಿವೇಶವು ಎದುರಿಸಬೇಕಾಗುತ್ತಿತ್ತು.
ಶಾಂತಿ ಸಂಧಾನಕ್ಕಾಗಿ ಅಮೆರಿಕ ಅಮೂಲ್ಯ ಬೆಲ ತೆತ್ತಿತ್ತು. ಪ್ರಾಮಾಣಿಕ ಸಂಧಾನಕಾರ ನಾಗಿ ಅಲ್ಲದೆ, ವಾಷಿಂಗ್ಟನ್, ಈಜಿಪ್ಟ್ ಮತ್ತು ಇಸ್ರೇಲ್‌ಗೆ ಬೃಹತ್ ಪ್ರಮಾಣದ ಸೈನಿಕ ಮತ್ತು ಆರ್ಥಿಕ ನೆರವನ್ನು ನೀಡುವುದಾಗಿ ಪ್ರತಿಜ್ಞೆಯನ್ನು ಮಾಡಿತು. ಒಂದು ಅಧಿಕೃತ ದಾಖಲೆಯ ಪ್ರಕಾರ, ವಾಷಿಂಗ್ಟನ್ ಸುಮಾರು ಐದು ಮಿಲಿಯ ಡಾಲರ್ ನಷ್ಟು ಆರ್ಥಿಕ ಮತ್ತು ಸೈನಿಕ ನೆರವನ್ನು ಈ ಎರಡು ದೇಶಗಳಿಗೆ ಪ್ರತಿ ವರ್ಷ ನೀಡುತ್ತಿತ್ತು. ಇದು ಅಮೆರಿಕ ನಿರಂತರವಾಗಿ ಬೃಹತ್ ಪ್ರಮಾಣದ ಶಸ್ತ್ರಾಸ್ತ್ರಗಳ ಪೂರೈಕೆಯನ್ನು ಬಿಟ್ಟು, ಅದೇ ಸಂದರ್ಭದಲ್ಲಿ ಆ ಎರಡೂ ರಾಷ್ಟ್ರಗಳು ಶಾಂತಿ ಸಂಧಾನದ ಶರತ್ತುಗಳನ್ನು ಉಲ್ಲಂಘನೆ ಮಾಡಲು ಯಾವ ಅವಕಾಶವನ್ನು ಅಮೆರಿಕ ನೀಡಲಿಲ್ಲ. ಅದರ ಅರ್ಥ ವಾಷಿಂಗ್ಟನ್ ನೇರವಾಗಿ ಇಡೀ ಶಾಂತಿ ಸಂಧಾನದ ನಕಾಶೆಯನ್ನು ರಚಿಸಿತ್ತು ಮತ್ತು ಅದನ್ನು ಅನುಷ್ಠಾನಕ್ಕೆ ತಂದಿತು.
ಅಮೆರಿಕ ಸರಕಾರ ಶಾಂತಿ ಸಂಧಾನಕ್ಕೆ ಬೃಹತ್ ಪ್ರಮಾಣದ ಬೆಲೆ ಕೊಟ್ಟರೂ, ಮಧ್ಯಪ್ರಾಚ್ಯ ಪ್ರದೇಶದಲ್ಲಿ ಅದು ರಾಜತಾಂತ್ರಿಕವಾಗಿ ಮಹತ್ವದ ಪಾತ್ರವನ್ನು ವಹಿಸಿತು. ಯಶಸ್ವಿಯಾಗಿ ಸೋವಿಯತ್ ಒಕ್ಕೂಟವನ್ನು ಶಾಂತಿ ಸಂಧಾನದಿಂದ ಹೊರಗಿಟ್ಟಿತು ಮತ್ತು ಈಜಿಪ್ಟ್ ದೇಶವನ್ನು ತನ್ನ ತೆಕ್ಕೆಗೆ ಸೇರಿಸಿಕೊಂಡ ಕಾರಣ ಕೈರೋದಲ್ಲಿ ರಷ್ಯದ ಇರುವಿಕೆಗೆ ತೀವ್ರ ಹೊಡೆತ ಬಿತ್ತು. ಇದೊಂದು ಸಣ್ಣ ಕಾರ್ಯವೇನೂ ಅಲ್ಲ. ಏಕೆಂದರೆ, ೧೯೫೦ರಿಂದ ಕೈರೋ ಮತ್ತು ಮಾಸ್ಕೋ ಸುಮಾರು ಮೂರು ದಶಕಗಳ ಕಾಲ ಪರಸ್ಪರ ಅವಲಂಬಿತವಾಗಿ ಸಂಬಂಧವನ್ನು ಬೆಳೆಸಿಕೊಂಡಿದ್ದು, ರಾಜಕೀಯ, ಆರ್ಥಿಕ, ರಾಜತಾಂತ್ರಿಕ ಮತ್ತು ಸೈನಿಕ ರಂಗದಲ್ಲಿ ನೇರ ಸಂಪರ್ಕ ಇಟ್ಟುಕೊಂಡಿದ್ದವು. ೧೯೫೦ರ ದಶಕದಿಂದಲೇ ಈ ಸಂಬಂಧ ಬೆಳೆದಿತ್ತು. ಎಲ್ಲ ಅರಬ್-ಇಸ್ರೇಲಿ ಯುದ್ಧಗಳ ಸಂದರ್ಭದಲ್ಲಿ ಮಾಸ್ಕೋ ಸಾರ್ವತ್ರಿಕವಾಗಿ ಹಾಗೂ ನಿರಂತರವಾಗಿ ಈಜಿಪ್ಟ್‌ಗೆ ಶಸ್ತ್ರಾಸ್ತ್ರಗಳ ಪೂರೈಕೆ ಮಾಡಿತ್ತು. ಆದರೆ, ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದ ನಂತರದ ಕೈರೋ ಸೋವಿಯತ್ ಒಕ್ಕೂಟದಿಂದ ಏನನ್ನೂ ನಿರೀಕ್ಷಿಸಲಿಲ್ಲ. ಹಾಗೂ ಅರಬ್ ಜಗತ್ತಿನಲ್ಲಿ ಈಜಿಪ್ಟ್ ಕೂಡ ಇಸ್ರೇಲ್, ಸೌದಿ ಅರೇಬಿಯಾ ಮತ್ತು ಅಮೆರಿಕದ ಪರ ಇರುವ ಇತರ ಪ್ರಾದೇಶಿಕ ಪ್ರಭುತ್ವಗಳಂತೆ ಅಮೆರಿಕದ ನಂಬಿಗಸ್ಥ ಮಿತ್ರ ರಾಷ್ಟ್ರವಾಗಿ ಪರಿವರ್ತನೆಗೊಂಡಿತು. ಯುದ್ಧಾನುಕೂಲದ ದೃಷ್ಟಿಯಿಂದ ಇದೊಂದು ಮುಖ್ಯವಾದ ಸಾಧನೆ. ಇದರ ಫಲಿತಾಂಶಗಳನ್ನು ೧೯೯೦ರ ದಶಕದುದ್ದಕ್ಕೂ ನಡೆದ ಗಲ್ಫ್ ಯುದ್ಧದ ಸಂದರ್ಭಗಳಲ್ಲಿ ನಾವು ಸೂಕ್ಷ್ಮವಾಗಿ ಗಮನಿಸಬಹುದು. ಕುವೈತ್ ಮೇಲೆ ಇರಾಕ್ ದಾಳಿ ಮಾಡಿ ಆಕ್ರಮಿಸಿಕೊಂಡಾಗ, ಈಜಿಪ್ಟ್ ಅಧ್ಯಕ್ಷ ಹೊಸ್ನಿ ಮುಬಾರಕ್ ಅಮೆರಿಕ ಸರಕಾರಕ್ಕೆ ರಾಜತಾಂತ್ರಿಕ ಹಾಗೂ ಸೈನಿಕ ಕಾರ್ಯಾಚರಣೆಗೆ, ಸಾರ್ವತ್ರಿಕವಾಗಿ ಸಹಕರಿಸಿ, ಕುವೈತ್‌ನ್ನು ಇರಾಕಿ ಆಕ್ರಮಣದಿಂದ ಬಿಡುಗಡೆಗೊಳಿಸಲು ಮಹತ್ವದ ಪಾತ್ರ ವಹಿಸಿತ್ತು. ಈಜಿಪ್ಟ್ ಅಂತಹ ಗಟ್ಟಿ ಮನಸ್ಸು ಮಾಡಿ ಅಮೆರಿಕಕ್ಕೆ ಇರಾಕ್ ಯುದ್ಧ ಬೆಂಬಲ ಸೂಚಿಸದೇ ಹೋಗಿದ್ದರೆ, ಅಮೆರಿಕಾ ಕೂಡ ಅಷ್ಟು ಸುಲಭದಲ್ಲಿ ಇರಾಕ್ ವಿರುದ್ಧ ಯುದ್ಧ ಘೋಷಿಸಲು ಸಾಧ್ಯವಾಗುತ್ತಿರಲಿಲ್ಲ. ಕ್ಯಾಂಪ್ ಡೇವಿಡ್ ಸಂಧಾನದ ಸಂದೇಶಗಳು ಅಮೆರಿಕಕ್ಕೆ ಮುಖ್ಯವಾಗುತ್ತವೆ. ಅವುಗಳೆಂದರೆ,
೧. ಅಮೆರಿಕ ಸರಕಾರ ಮಧ್ಯಪ್ರಾಚ್ಯ ಪ್ರದೇಶದ ಆಗುಹೋಗುಗಳನ್ನು ಅಧ್ಯಕ್ಷ ಚಾಣಾಕ್ಷ ನಾಗಿದ್ದರೆ ನಿರ್ವಹಿಸಬಲ್ಲ ಎಂಬುದನ್ನು ದೃಢೀಕರಿಸುತ್ತದೆ.
೨. ಅಮೆರಿಕ ಅಧ್ಯಕ್ಷ ಮನಸ್ಸು ಮಾಡಿದರೆ ಯಹೂದಿ ಲಾಬಿಯ ಪ್ರಭಾವವನ್ನು ಮತ್ತು ಚುನಾವಣಾ ಲೆಕ್ಕಾಚಾರಗಳನ್ನು ಗಾಳಿಗೆ ತೂರಿ ಇಸ್ರೇಲ್ ಕುರಿತು ನಿರ್ಧಾರ ತೆಗೆದು ಕೊಳ್ಳುವ ಸಾಮರ್ಥ್ಯವಿದೆ ಎಂಬುದನ್ನು ತೋರ್ಪಡಿಸುತ್ತದೆ.
೩. ಇದರಿಂದ ಅಮೆರಿಕ ಆಡಳಿತ, ಪ್ರಭಾವಿ ಇಸ್ರೇಲಿ ಮಿತ್ರರು ಕಾಂಗ್ರೆಸ್‌ನಲ್ಲಿ ವ್ಯಕ್ತ ಪಡಿಸುವ ವಿರೋಧವನ್ನು ಎದುರಿಸಬೇಕಾಗಬಹುದೆಂಬ ಅರಿವು ಇದ್ದು ಕಾಂಗ್ರೆಸ್‌ನಲ್ಲಿ ಅಧ್ಯಕ್ಷನಿಗೆ ಬೆಂಬಲ ದೊರೆತರೆ ಅವನು ಇಸ್ರೇಲ್ ಕುರಿತು ಹೊರಡಿಸುವ ನಿರ್ಣಯಕ್ಕೆ ಇಸ್ರೇಲ್ ಕೂಡ ತಲೆಭಾಗಬೇಕೆಂಬ ಸಂದೇಶವು ಅಡಗಿದೆ.
೪. ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದಿಂದ ಇನ್ನೊಂದು ಪಾಠ ಕಲಿತದ್ದು ಏನೆಂದರೆ, ಅಮೆರಿಕ ಸರಕಾರಕ್ಕೆ ರಾಷ್ಟ್ರಮಟ್ಟದಲ್ಲಿ ಒತ್ತಾಯ ಬಂದು ಅದಕ್ಕೆ ಕಾಂಗ್ರೆಸ್‌ನಲ್ಲಿ ಸಾಕಷ್ಟು ಬೆಂಬಲ ವ್ಯಕ್ತವಾದರೆ ಇಸ್ರೇಲ್-ಪ್ಯಾಲೇಸ್ತೀನ್ ಸಮಸ್ಯೆಗೆ ಖಾಯಂ ಪರಿಹಾರ ಕಂಡುಕೊಳ್ಳಲು ಹಿಂಜರಿಯುವುದಿಲ್ಲ ಎಂಬುದು ಅಮೆರಿಕ ತನ್ನ ತಾಕತ್ತನ್ನು ಕಿಸ್ಸಿಂಜರ್‌ನ ಶಟ್ಲ್ ಡಿಪ್ಲಮಸಿ ಯೋಜನೆಯನ್ನು ಕಾರ್ಯರೂಪಕ್ಕೆ ತರುವಾಗ ಮತ್ತು ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದ ಸಂದರ್ಭದಲ್ಲಿ ಸಮರ್ಥಿಸಿಕೊಂಡಿದೆ. ಇನ್ನೊಂದು ಅರ್ಥದಲ್ಲಿ ಹೇಳುವುದಾದರೆ ಜಗತ್ತಿನ ಯಾವುದೇ ಭಾಗಕ್ಕೆ ಸಂಬಂಧಿಸಿದ ಅಮೆರಿಕದ ಧೋರಣೆಯು ಅದರ ಸಾಮ್ರಾಜ್ಯಶಾಹಿ ಆಸಕ್ತಿಗಳನ್ನು ಅವಲಂಬಿಸಿ ರಚಿಸಲಾಗುವುದನ್ನು ಬಹಿರಂಗಪಡಿಸುತ್ತದೆ. ಇದು ಇಸ್ರೇಲ್ ವಿಚಾರವಾಗಿಯೂ ಸತ್ಯ.
ರೊನಾಲ್ಡ್ ರೇಗನ್ ಮತ್ತು ಪ್ಯಾಲೇಸ್ತೀನಿ ಸಮಸ್ಯೆ
ಮಾರ್ಚ್ ೧೯೭೯ರಲ್ಲಿ ಇಸ್ರೇಲಿ ಈಜಿಪ್ಟ್ ಶಾಂತಿ ಒಪ್ಪಂದಕ್ಕೆ ಸಹಿ ಹಾಕಿದ ನಂತರ ಮಧ್ಯಪ್ರಾಚ್ಯ ಪ್ರದೇಶಕ್ಕೆ ಸಂಬಂಧಿಸಿ ಯಾವುದೇ ವಿಶೇಷವಾದ ರಾಜತಾಂತ್ರಿಕ ಚಟುವಟಿಕೆಗಳು ನಡೆದಿಲ್ಲ. ಜಿಮ್ಮಿ ಕಾರ್ಟರನ ಉತ್ತರಾಧಿಕಾರಿ, ರೊನಾಲ್ಡ್ ರೇಗನ್ ಇಡೀ ಸಮಸ್ಯೆಯ ಕುರಿತು ಬೇರೆಯೇ ಗ್ರಹಿಕೆಯನ್ನು ಇಟ್ಟುಕೊಂಡಿದ್ದನು. ಬಲಪಂಥೀಯ ಗುಂಪಿನ ಪ್ರತಿನಿಧಿಯಾಗಿದ್ದ ಇವನು, ಸೋವಿಯತಿಸಂ ಮತ್ತು ಕಮ್ಯುನಿಸಂನ ಬದ್ಧ ವಿರೋಧಿಯಾಗಿದ್ದ ರೇಗನ್, ಮಧ್ಯಪ್ರಾಚ್ಯ ಸಮಸ್ಯೆಯನ್ನು ಸೋವಿಯತ್ ಒಕ್ಕೂಟದ ಪ್ರೇರಣೆಯಿಂದ ಸೃಷ್ಟಿಸಲಾಗಿದೆ ಎಂದು ವಾದಿಸಲಾರಂಭಿಸಿದನು. ಅಂದರೆ, ಸಮಸ್ಯೆಯ ತೀವ್ರತೆಯನ್ನು ಗಮನಿಸಿ ಪರಿಹಾರಕ್ಕೆ ಒತ್ತು ಕೊಡುವುದನ್ನು ಬಿಟ್ಟು ರೇಗನ್ ಸೋವಿಯತ್ ಒಕ್ಕೂಟದ ಪ್ರಭಾವವನ್ನು ದುರ್ಬಲಗೊಳಿಸಲು ಯುದ್ಧಾನುಕೂಲಕ್ಕೆ ಒಮ್ಮತದ ವಾತಾವರಣವನ್ನು ಕಂಡುಕೊಳ್ಳಲು ಆರಂಭಿಸಿದನು. ಹಾಗಾಗಿ, ರೇಗನ್ ತನ್ನ ಆಡಳಿತದಲ್ಲಿ ಹೆಚ್ಚಿನ ಸಮಯವನ್ನು ಶಾಂತಿ ನೆಲೆಸುವಿಕೆಗೆ ಒತ್ತು ನೀಡಿರಲಿಲ್ಲ. ಅದು ಅವನಿಗೆ ಅಗತ್ಯವೂ ಇರಲಿಲ್ಲ. ಆದರೆ, ಲೆಬನಾನ್‌ನಲ್ಲಿ ಸಂಭವಿಸಿದ ಅರಬ್ ಇಸ್ರೇಲಿ ಶೀತಲ ಯುದ್ಧವು ಪರಿಸ್ಥಿತಿಯ ಉದ್ವಿಗ್ನತೆಯನ್ನು ಪ್ರಶ್ನಿಸುತ್ತದೆ. ಪರಿಣಾಮವಾಗಿ ರೇಗನ್ ರಾಜತಾಂತ್ರಿಕ ವ್ಯವಹಾರ ಆರಂಭಿಸಿ ಬಿಕ್ಕಟ್ಟಿಗೆ ಪರಿಹಾರ ಕಂಡುಕೊಳ್ಳಲು ಪಿಲಿಪ್ ಹಬಿಬ್‌ನನ್ನು ಮಧ್ಯ ಪ್ರಾಚ್ಯ ಪ್ರದೇಶಕ್ಕೆ ಕಳುಹಿಸಿಕೊಟ್ಟನು. ನಂತರ ಇಸ್ರೇಲ್ ಪರ ಹೋರಾಡಲು ಅಮೆರಿಕ ನೌಕ ಸೈನ್ಯವನ್ನು ನಿಯೋಜಿಸಿದನು. ಆದರೆ, ಲೆಬನಾನ್‌ನಲ್ಲಿ ಸಂಭವಿಸಿದ ಬಾಂಬ್ ದಾಳಿಯಲ್ಲಿ ಅಮೆರಿಕದ ನೌಕಾ ಯೋಧರು ಬಲಿಯಾದರು. ಈ ಕೃತ್ಯವನ್ನು ಪ್ಯಾಲೇಸ್ತೀನಿ ಭಯೋತ್ಪಾದಕರು ಮಾಡಿರುವುದೆಂಬ ಶಂಕೆಯ ಹಿನ್ನೆಲೆಯಲ್ಲಿ ಅಮೆರಿಕ ತನ್ನ ಸೈನ್ಯವನ್ನು ಲೆಬನಾನ್‌ನಿಂದ ವಾಪಸ್ಸು ಕರೆಸಿಕೊಂಡಿತು ಮತ್ತು ಮುಂದೆಂದು ಇಂತಹ ತಪ್ಪು ಮಾಡುವುದಿಲ್ಲವೆಂದು ಘೋಷಿಸಿತು.
ರೇಗನ್ ಲೆಬನಾನ್‌ನಲ್ಲಿ ಹಿನ್ನಡೆ ಕಂಡು ತನ್ನ ಬೆರಳನ್ನೆ ಸುಟ್ಟುಕೊಂಡ ನಂತರ ಮಧ್ಯಪ್ರಾಚ್ಯ ಸಮಸ್ಯೆಯ ಕುರಿತು ಯಾವುದೇ ಆಸಕ್ತಿ ತೋರಿಸಲಿಲ್ಲ. ಅವನ ನಂತರ ಜರ್ಜ್ ಬುಶ್ ಕೂಡ ಹೆಚ್ಚು ಕಡಿಮೆ ಕುವೈತ್ ಮೇಲೆ ಇರಾಕ್ ದಾಳಿ ಮಾಡುವವರೆಗೆ ಯಾವುದೇ ಆತುರದ ಆಸಕ್ತಿಯನ್ನು ತೋರಿಸಿಲ್ಲ.
ಗಲ್ಫ್ ಯುದ್ಧ ಮತ್ತು ನಂತರದ ಘಟನೆಗಳು
ಗಲ್ಫ್ ಯುದ್ಧದ ಸಮಯದಲ್ಲಿ ಅಮೆರಿಕ ಸರಕಾರ ಇರಾಕಿ ಅಧ್ಯಕ್ಷ ಸದ್ದಾಂ ಹುಸೇನನ ವಿರುದ್ಧ ಎಲ್ಲ ಅರಬ್ ರಾಜ್ಯಗಳ ಬೆಂಬಲ ಪಡೆಯಲು ಒಂದು ಕಾರ್ಯತಂತ್ರ ರಚಿಸಿಕೊಂಡಿತು. ಅರಬ್ ರಾಜ್ಯಗಳಾದ ಈಜಿಪ್ಟ್ , ಸಿರಿಯಾ ಮತ್ತು ಸೌದಿ ಅರೇಬಿಯಾ, ಅಮೆರಿಕ ನೇತೃತ್ವದ ಒಕ್ಕೂಟದೊಂದಿಗೆ ಸೇರಿ ಕುವೈತ್‌ನಿಂದ ಇರಾಕ್ ಸೈನ್ಯವನ್ನು ತೆರವುಗೊಳಿಸಲು ಸಹಕರಿಸಿದವು. ಅಮೆರಿಕ ರಚಿಸಿದ ಒಕ್ಕೂಟಕ್ಕೆ ಬೆಂಬಲ ಸೂಚಿಸಲು ಪ್ರತಿ ಅರಬ್ ರಾಜ್ಯಗಳಿಗೆ ಅವುಗಳದ್ದೇ ಕಾರಣಗಳಿದ್ದರೂ ಕೂಡ ಜರ್ಜ್ ಬುಶ್‌ಗೆ ಅವರ ಸಹಾಯಕತೆಯ ಕುರಿತು ಸ್ಪಷ್ಟ ಅರಿವು ಇತ್ತು. ಇಸ್ರೇಲ್‌ನೊಂದಿಗೆ ಆಪ್ತ ಮಿತೃತ್ವವನ್ನು ಹೊಂದಿದ್ದ ಅಮೆರಿಕ ಸರಕಾರಕ್ಕೆ ಸಾರ್ವತ್ರಿಕವಾದ ಬೆಂಬಲ ಸೂಚಿಸಿರುವುದು ಅರಬ್ ರಾಜ್ಯಗಳಿಗೆ ಅಪಾಯವು ಹೌದು. ಹಾಗಾಗಿ ಅಮೆರಿಕವೇ ಮುಂದೆ ಹೋಗಿ ಅರಬ್ -ಇಸ್ರೇಲಿ ಸಮಸ್ಯೆಯನ್ನು ಉದ್ದೇಶಿಸಿ ಮಾತನಾಡುವುದು ಅನಿವಾರ್ಯವು ಹೌದು ಮತ್ತು ವಾಷಿಂಗ್ಟನ್‌ಗೆ ಅದೊಂದು ಲಾಜಿಕ್ ಕೂಡ.
ಗಲ್ಫ್ ಯುದ್ಧದ ಸಂದರ್ಭದಲ್ಲಿ ಇರಾಕಿ ಅಧ್ಯಕ್ಷ ಸದ್ದಾಂ ಹುಸೇನ್ ಹರ ಸಾಹಸ ಮಾಡಿ ಇಸ್ರೇಲನ್ನು ಪ್ರಚೋದಿಸಿ ಯುದ್ಧರಂಗಕ್ಕೆ ಪ್ರವೇಶಿಸಲು ಪ್ರಯತ್ನ ಮಾಡಿ ಇಡೀ ಘಟನೆಯನ್ನು ಅರಬ್-ಇಸ್ರೇಲಿ ಯುದ್ಧವನ್ನಾಗಿ ಪರಿವರ್ತಿಸುವ ಹುನ್ನಾರ ನಡೆಸಿದ್ದನು. ಆದರೆ, ಅವನ ಈ ಕುತಂತ್ರಕ್ಕೆ ಇಸ್ರೇಲ್ ತಲೆಬಾಗದಂತೆ ಅಮೆರಿಕ ಇಸ್ರೇಲ್‌ಗೆ ಬುಲಾವ್ ಮಾಡಿತ್ತು. ಎಲ್ಲಿಯವರೆಗೆ ಅಂದರೆ ಬೇಕೆಂದೇ ಇರಾಕ್, ಇಸ್ರೇಲಿ ನಗರದ ಮೇಲೆ ಸ್ಕಡ್ ಮಿಸೈಲ್ ದಾಳಿ ಮಾಡಿದಾಗ ಇಸ್ರೇಲ್ ಸರಕಾರ ಅದನ್ನು ಸಹಿಸಿಕೊಂಡು ಇರಲು ಅಮೆರಿಕ ನಿರ್ದೇಶನ ನೀಡುತ್ತಿತ್ತು. ಜೊತೆಗೆ, ಇಸ್ರೇಲ್ ಯುದ್ಧದ ಸಮಯದಲ್ಲಿ ತೋರಿದ ಸಹನೆಗೆ ಪೂರಕವಾಗಿ ಅಮೆರಿಕ ಸರಕಾರ ಎಂದಿನಂತೆ ಬೃಹತ್ ಪ್ರಮಾಣದ ಸೈನಿಕ ಮತ್ತು ಆರ್ಥಿಕ ಸಹಾಯವನ್ನು ನೀಡಿತು.
ಕ್ಯಾಂಪ್ ಡೇವಿಡ್ ಪರಂಪರೆ
ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದಲ್ಲಿ ಎರಡು ಪ್ರಮುಖ ಅಂಶಗಳನ್ನು ಕೈಬಿಡ ಲಾಗಿತ್ತು. ಒಂದು, ಇಸ್ರೇಲ್ ಆಕ್ರಮಿಸಿಕೊಂಡ ಸಿರಿಯಾದ ಗೋಲನ್ ಹೈಟ್ಸ್ ಕುರಿತು ಯಾವುದೇ ತೀರ್ಮಾನ ತೆಗೆದುಕೊಳ್ಳದ ಕಾರಣ ಇಸ್ರೇಲ್ ಮತ್ತು ಸಿರಿಯಾ ನಡುವೆ ಉದ್ವಿಗ್ನತೆ ಉಂಟಾಯಿತು. ಇನ್ನೊಂದು ಪ್ಯಾಲೇಸ್ತೀನಿ ಸಮಸ್ಯೆ ಕುರಿತು ಯಾವುದೇ ಅಧಿಕೃತ ಠರಾವುವನ್ನು ಹೊರಡಿಸದ ಕಾರಣ, ಪ್ರಾದೇಶಿಕವಾಗಿ ಅತಂತ್ರ ರಾಜಕೀಯ ವಾತಾವರಣ ಹುಟ್ಟಿತು. ಜೊತೆಗೆ ಪ್ಯಾಲೇಸ್ತೀನಿ ಅರಬರು ಪಿಎಲ್‌ಓ ನೇತೃತ್ವದಲ್ಲಿ ಸಾರ್ವತ್ರಿಕ ದಂಗೆಯನ್ನು ಇಸ್ರೇಲ್ ವಿರುದ್ಧ ಪಶ್ಚಿಮ ದಂಡೆಯಲ್ಲಿ ಸಂಘಟಿಸಿದರು. ಈ ಘಟನೆಯು ಪ್ಯಾಲೇಸ್ತೀನಿ ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳಲು ಅಮೆರಿಕ ಸರಕಾರ ಪರಿಗಣಿಸಲು ಸೂಚನೆಯನ್ನು ನೀಡಿತು.
ಗಲ್ಫ್ ಯುದ್ಧದ ನಂತರ ವಾಷಿಂಗ್ಟನ್ ಪ್ರಾದೇಶಿಕವಾಗಿ ಇನ್ನಷ್ಟು ತನ್ನ ಪ್ರಭಾವವನ್ನು ವೃದ್ದಿಸಿಕೊಳ್ಳಬೇಕೆಂಬ ಉದ್ದೇಶದಿಂದ ಪ್ರಾಮಾಣಿಕವಾಗಿ ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನ ಹಾಕಿ ಕೊಟ್ಟ ಪರಂಪರೆಯನ್ನು ಪುನರಾವರ್ತಿಸಲು ಪ್ರಯತ್ನ ನಡೆಸಿತು. ಈ ಹಿನ್ನೆಲೆಯಲ್ಲಿ ಅಮೆರಿಕ ವಿದೇಶಾಂಗ ಸಚಿವ ಜೇಮ್ಸ್ ಬೇಕರ್ ಮಧ್ಯಪ್ರಾಚ್ಯದ ಪ್ರದೇಶಕ್ಕೆ ಸುಮಾರು ಎಂಟು ಬಾರಿ ಭೇಟಿ ಕೊಟ್ಟು ಎಲ್ಲ ಅರಬ್ಬರನ್ನು ಮತ್ತು ಇಸ್ರೇಲ್ ಸರಕಾರವನ್ನು ಒಪ್ಪಿಸಿ ಶಾಂತಿ ಸಮ್ಮೇಳನಕ್ಕೆ ಅಣಿಯಾಗಲು ಬೆಂಬಲ ಪಡೆದನು. ಕಿಸ್ಸಿಂಜರ್‌ನ ಯೋಜನೆಯಂತೆ ಅಲ್ಲದಿದ್ದರೂ, ಜೇಮ್ಸ್ ಬೇಕರ್ ಶಾಂತಿ ಸಮ್ಮೇಳನವನ್ನು ಆಯೋಜಿಸಿ ಅರಬ್-ಇಸ್ರೇಲ್ ಸಮಸ್ಯೆಯ ಕುರಿತು ಹೊಸ ಚರ್ಚೆ ಆರಂಭಿಸುವ ಅನಿವಾರ್ಯತೆಯನ್ನು ಎರಡು ಗುಂಪಿನ ಸದಸ್ಯರಿಗೆ ಮನದಟ್ಟು ಮಾಡಲು ಯಶಸ್ವಿಯಾದನು.
ಹಲವು ಬಗೆಯ ಪ್ರಯತ್ನಗಳಿಂದ ಇಸ್ರೇಲ್ ಮತ್ತು ಅರಬ್ ಪ್ರತಿನಿಧಿಗಳು ಅಮೆರಿಕದ ಸಹಯೋಗದೊಂದಿಗೆ ಆಯೋಜಿಸಿದ ಮ್ಯಾಡ್ರಿಡ್ ಸಮ್ಮೇಳನಕ್ಕೆ ಹಾಜರಾಗಲು ಒಪ್ಪಿಗೆ ಸೂಚಿಸಿದವು. ಆರಂಭದಲ್ಲಿ ಇಸ್ರೇಲ್ ಪಿಎಲ್‌ಓವನ್ನು ಒಂದು ಭಯೋತ್ಪಾದನಾ ಗುಂಪು ಎಂದು ಬ್ರಾಂಡ್ ಮಾಡಿರುವುದರಿಂದ ಪ್ಯಾಲೇಸ್ತೀನಿಯರ ಪರವಾಗಿ ಪಿಎಲ್‌ಓ ಭಾಗವಹಿಸುವಿಕೆಯನ್ನು ವಿರೋಧಿಸಿತು ಮತ್ತು ಪಶ್ಚಿಮ ದಂಡೆಯಲ್ಲಿರುವ ಪ್ಯಾಲೇಸ್ತೀನಿ ಅರಬರು ಯಾವುದೇ ಭಯೋತ್ಪಾದನಾ ಚಟುವಟಿಕೆಯ ಹಿನ್ನೆಲೆ ಇಲ್ಲದ ಕಾರಣ ಅವರನ್ನು ಸಮ್ಮೇಳನಕ್ಕೆ ಪಿಎಲ್‌ಓ ಬದಲು ಆಹ್ವಾನಿಸಬೇಕು ಎಂದು ಪಟ್ಟು ಹಿಡಿಯಿತು. ಅದರ ಅರ್ಥ ಪ್ಯಾಲೇಸ್ತೀನಿಯರ ಪ್ರತಿನಿಧಿಯಾಗಿ ಭಾಗವಹಿಸುವ ಜನರ ಪಟ್ಟಿಯನ್ನು ಮೊದಲ ಇಸ್ರೇಲ್ ಪರಿಶೀಲನೆಗೆ ಒಳಪಡಿಸಿ, ಅದರಿಂದ ಅನುಮತಿ ಪಡೆಯಬೇಕು ಎಂದು ಶರತ್ತು ಹಾಕಿತು. ಅಮೆರಿಕ ಇದಕ್ಕೆ ಸಮ್ಮತಿಯನ್ನು ವ್ಯಕ್ತಪಡಿಸಿತು. ಪಿಎಲ್‌ಓಗೆ ಈ ಬೆಳವಣಿಗೆ ಮುಖಭಂಗ ಉಂಟಾಗಿರುವುದು ಸತ್ಯ. ಲೆಬನಾನ್‌ನ ಶೀತಲ ಯುದ್ಧದಲ್ಲಿ ಸೋಲನ್ನು ಅನುಭವಿಸಿದ ನಂತರ ಪಿಎಲ್‌ಓ ತನ್ನ ಕಾರ್ಯಾಚರಣೆಯನ್ನು ತುನಿಷ್‌ಗೆ ವರ್ಗಾಯಿಸಿಕೊಂಡಿದ್ದು, ಪಶ್ಚಿಮ ದಂಡೆಯಲ್ಲಿ ಅದರ ಪ್ರಭಾವ ಹೇಳುವಂತಹದ್ದೇನು ಇರಲಿಲ್ಲ. ಅದರ ಮುಖ್ಯಸ್ಥ ಯಾಸರ್ ಅರಾಫತ್ ಗಂಭೀರ ಟೀಕೆಗೂ ಒಳಗಾಗಿದ್ದನು. ಗಲ್ಫ್ ಯುದ್ಧದ ಸಂದರ್ಭದಲ್ಲಿ ಪಿಎಲ್‌ಓ ನೇರವಾಗಿ ಸದ್ದಾಂ ಹುಸೇನನು ಕುವೈತ್ ಮೇಲೆ ಮಾಡಿದ ಆಕ್ರಮಣವನ್ನು ಸಮರ್ಥಿಸಿ, ಇರಾಕಿಗೆ ಬೆಂಬಲಿಸಿರುವುದರಿಂದ, ಪಿಎಲ್ ಓ ಪ್ರಭಾವ ಮತ್ತಷ್ಟು ದುರ್ಬಲಗೊಂಡಿತು. ಇಂತಹ ಸಂದಿಗ್ಧ ಪರಿಸ್ಥಿತಿಯಲ್ಲಿ ಪಿಎಲ್ ಓಗೆ ಒಂದೇ ಒಂದು ದಾರಿ ಇದ್ದುದು, ತಾನು ಮಾಡಿದ ತಪ್ಪನ್ನು ನುಂಗಿಕೊಳ್ಳುವುದು.
ಅಂತಾರಾಷ್ಟ್ರೀಯ ವಾತಾವರಣದಲ್ಲಾದ ಬದಲಾವಣೆ
ಶೀತಲ ಯುದ್ಧ ಕೊನೆಗೊಂಡ ನಂತರ ಅಮೆರಿಕ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಒಂದೇ ಸೂಪರ್ ಪವರ್ ಸ್ಥಾನವನ್ನು ಅಲಂಕರಿಸಿತು. ಸೋವಿಯತ್ ಒಕ್ಕೂಟ ದುರ್ಬಲ ಗೊಂಡ ನಂತರ ಎಷ್ಟರ ಮಟ್ಟಿಗೆ ಅಮೆರಿಕ ಇಸ್ರೇಲ್ ಮೇಲೆ ತನ್ನ ನಿರ್ಧಾರಗಳನ್ನು ಹೇರುತ್ತದೆ ಎಂಬುದು ಕುತೂಹಲಕಾರಿ ಸಂಗತಿ. ಮೊದಲನೆಯದಾಗಿ ಇಸ್ರೇಲ್ ರಾಜ್ಯಕ್ಕೆ ಸೋವಿಯತ್ ಒಕ್ಕೂಟದಿಂದ ಬರುತ್ತಿದ್ದ ಬೆದರಿಕೆಯು ಮಾಯವಾಯಿತು. ಆ ಮೊದಲು ಸೋವಿಯತ್ ಒಕ್ಕೂಟವನ್ನು ಬೊಟ್ಟು ತೋರಿಸಿ, ಅಮೆರಿಕ ಇಸ್ರೇಲ್ ಒತ್ತಾಯ ಹೇರಿ ಶಾಂತಿ ಸಂಧಾನಕ್ಕೆ ಸಜ್ಜುಗೊಳಿಸುತ್ತಿತ್ತು. ಈಗ ಸೋವಿಯತ್ ಒಕ್ಕೂಟದ ಪ್ರಭಾವ ಸಂಪೂರ್ಣ ನಿಂತು ಹೋಯಿತು. ಎರಡನೆಯದಾಗಿ, ಗಲ್ಫ್ ಯುದ್ಧ ನಂತರದ ಅರಬ್ಬರ ಒಳಗೆ ವಿಭಜನೆಯ ಲಕ್ಷಣ ಎದ್ದು ಕಾಣುತ್ತಿತ್ತು. ಇವತ್ತು ಅರಬ್ ಜಗತ್ತು ಒಂದು ಇಬ್ಭಾಗ ವಾದ ಪ್ರದೇಶ. ಪ್ರತಿಯೊಂದು ರಾಜ್ಯ ಒಂದನ್ನೊಂದು ಪರಸ್ಪರ ವಿರೋಧಿಸತೊಡಗಿವೆ. ಈ ಹಿಂದೆ ಇಸ್ರೇಲ್ ವಿಷಯಕ್ಕೆ ಸಂಬಂಧಿಸಿ ಎಲ್ಲ ಅರಬರು ಒಗ್ಗಟ್ಟಾಗುತ್ತಿದ್ದರು. ಆದರೆ, ಈಗ ಅವರಲ್ಲಿಯೇ ವೈಷಮ್ಯ ಹುಟ್ಟಿಕೊಂಡಿತು. ಇರಾಕ್ ಕುವೈತನ್ನು ಬಲಾತ್ಕಾರದಿಂದ ಆಕ್ರಮಿಸಿದ ಘಟನೆ ಸೌದಿ ಅರೇಬಿಯವನ್ನು ಎಚ್ಚರಿಸಿತು. ಏಕೆಂದರೆ ಇರಾಕ್ ಅಧ್ಯಕ್ಷ ಕುವೈತನ್ನು ಆಕ್ರಮಿಸುವಾಗ ಆರಂಭದಿಂದ ಅದು ಇರಾಕ್‌ನ ಅವಿಭಾಜ್ಯ ಅಂಗವೆಂದೇ ಸಮರ್ಥಿಸಿಕೊಂಡಿದ್ದನು. ಕುವೈತ್‌ನ ಸ್ವಾತಂತ್ರ್ಯ ಘೋಷಣೆ ಬ್ರಿಟಿಷರು ತರಾತುರಿಯಲ್ಲಿ ತೆಗೆದುಕೊಂಡ ಬಲಾತ್ಕಾರದ ನಿರ್ಧಾರವೆಂದು ವಾದಿಸಿದನು. ಆದರೂ ೧೯೬೦ರ ದಶಕದಿಂದಲೇ ಒಂದಲ್ಲ ಒಂದು ಕಾರಣ ಹೇಳಿ ಕುವೈತನ್ನು ತನ್ನ ಸ್ವಾಧೀನಕ್ಕೆ ತೆಗೆದುಕೊಳ್ಳುವ ಹಲವು ಪ್ರಯತ್ನಗಳನ್ನು ಇರಾಕಿ ಸರಕಾರ ಈ ಹಿಂದೆಯೂ ಮಾಡಿತ್ತು. ಅದನ್ನೇ ಪುನರುಚ್ಚರಿಸಿ ಸದ್ದಾಂ ಕುವೈತ್‌ನ್ನು ಆಕ್ರಮಿಸಿಕೊಂಡಿರುವುದು ಸರಕಾರಕ್ಕೆ ಅರಿವಿತ್ತು. ಸೌದಿ ಅರೇಬಿಯಾಕ್ಕೂ ಇದು ಬೆದರಿಕೆ ಒಡ್ಡುವ ಘಟನೆಯೇ. ಏಕೆಂದರೆ, ಆಧುನಿಕ ಸೌದಿ ಅರೇಬಿಯಾದ ಸಂಸ್ಥಾಪಕ ಅಬ್ದುಲ್ -ಅಜೀಜ್ ಇಬ್ನಸೌದ್ ೧೯೦೨ ರಿಂದ ೧೫ರ ನಡುವೆ ತನ್ನ ಸಾಮ್ರಾಜ್ಯ ವಿಸ್ತರಣೆಗೆ ಸಂಬಂಧಿಸಿ ಕೈಗೊಂಡ ಸೈನಿಕ ದಂಡಯಾತ್ರೆಯಲ್ಲಿ ಶರೀಫ್ ಹುಸೇನನು ಪ್ರತಿನಿಧಿಸುವ ಹಷಿಮೈಟ್ ಅರಬ್ ಸಮುದಾಯಕ್ಕೆ ಸೇರಿದ ಹಲವು ಪ್ರಾಂತಗಳನ್ನು ಆಕ್ರಮಿಸಿಕೊಂಡಿತ್ತು. ಅವುಗಳನ್ನು ಇಂದಿಗೂ ಸೌದಿ ಸರಕಾರ ಬಿಟ್ಟು ಕೊಟ್ಟಿಲ್ಲ. ಈ ಆಕ್ರಮಣದಲ್ಲಿ ಮೆಕ್ಕಾ ಮತ್ತು ಮದೀನಾ ಕೂಡ ಸೇರಿತ್ತು. ಹಷಿಮೈಟ್ ಮುಖಂಡ ಶರೀಫ್ ಹುಸೇನ್ ಖಲೀಫನಾಗಿ, ಈ ಎರಡು ಇಸ್ಲಾಂ ಧರ್ಮದ ಪವಿತ್ರ ಪ್ರಾರ್ಥನಾ ಸ್ಥಳಗಳ ಆಡಳಿತವನ್ನು ನಿರ್ವಹಿ ಸುತ್ತಿದ್ದನು. ಬಲಾತ್ಕಾರದಿಂದ ಅವನ ನಿಯಂತ್ರಣದಿಂದ ಬಿಡುಗಡೆಗೊಳಿಸಿ ಮಕ್ಕಾ ಮತ್ತು ಮದೀನಾ ಪವಿತ್ರ ಸ್ಥಳಗಳನ್ನು ಸೌದಿ ಅರೇಬಿಯಾ ಸ್ವಾಧೀನಪಡಿಸಿಕೊಟ್ಟಿತು. ತನ್ನ ನಿಯಂತ್ರಣದಲ್ಲಿಟ್ಟುಕೊಂಡ ಸೌದಿ ಸರಕಾರ ಧರ್ಮದ ಹೆಸರಿನಲ್ಲಿ ಜಾಗತಿಕ ಸಮುದಾಯದ ಧಾರ್ಮಿಕ ಹಾಗೂ ರಾಜಕೀಯ ಮುಖಂಡ ಎಂದು ಪ್ರತಿಪಾದಿಸುತ್ತಿತ್ತು. ಆದರೆ ಕುವೈತ್ ಮೇಲಿನ ಸದ್ದಾಂ ದಾಳಿ ಒಂದು ಸಂದೇಶವನ್ನು ಸೌದಿ ಸರಕಾರಕ್ಕೆ ರವಾನಿಸಿತು. ಸದ್ದಾಂನ ಇರಾಕ್ ಹಷಿಮೈಟ್ ಸಮುದಾಯದ ಅರಬರ ನೆಲೆಬೀಡು ಮತ್ತು ಹಷಿಮೈಟ್ ಅರಬರ ಕಣ್ಮಣಿಯಾಗಿ ಸದ್ದಾಂ ಹುಸೇನ್ ಪ್ರತಿಬಿಂಬಿಸಿಕೊಳ್ಳುತ್ತಿದ್ದು, ಒಂದು ವೇಳೆ ಹಷಿಮೈಟರಿಗೆ ಒಂದು ಕಾಲದಲ್ಲಿ ಸೇರಿದ್ದ ಮಕ್ಕಾ ಮದೀನ ಪವಿತ್ರ ಸ್ಥಳಗಳನ್ನು ಆಕ್ರಮಿಸುವುದಿಲ್ಲ ಎಂಬುದನ್ನು ಸೌದಿ ಸರಕಾರ ತಳ್ಳಿ ಹಾಕುವಂತಿರಲಿಲ್ಲ. ಹಾಗಾಗಿ ಸೌದಿ ಅರೇಬಿಯಾಕ್ಕೆ ಭದ್ರತಾ ವಿಚಾರವಾಗಿ ಸದ್ದಾಂ ಸವಾಲಾಗಿ ಕಾಣುತ್ತಾನೆ.
ಹಾಗೆಯೇ, ಗಲ್ಫ್‌ನಲ್ಲಿರುವ ಅನೇಕ ಶ್ರೀಮಂತ ತೈಲ ಅರಬ್ ರಾಷ್ಟ್ರಗಳು ಅಲ್ಲಿನ ತೈಲ ಸಂಪತ್ತು ಸೌದಿ ಅರೇಬಿಯಾದ ಹಾಗೇ, ಅಮೆರಿಕದ ಬಹುರಾಷ್ಟ್ರೀಯ ಕಂಪೆನಿಗಳ ವ್ಯಾಪ್ತಿಗೆ ಒಳಪಟ್ಟಿತ್ತು. ಅದರ ಅನ್ವೇಷಣೆ, ಉತ್ಪಾದನೆ ಮತ್ತು ಮಾರಟ ಅಮೆರಿಕದ ಸಾಮ್ರಾಜ್ಯಶಾಹಿತ್ವ ಕಂಪನಿಗಳು ನಿರ್ವಹಿಸುತ್ತಿದ್ದವು. ಅದರಿಂದ ಸಂಪತ್ತಿನ ಹೊಳೆಯೇ ಈ ಗಲ್ಫ್ ರಾಷ್ಟ್ರಗಳಿಗೆ ಹರಿದುಬರುತ್ತಿತ್ತು. ಇಲ್ಲಿನ ಅಡಂಬರ ಜೀವನಶೈಲಿ, ಕೃತಕ ಆರ್ಥಿಕ ಅಭಿವೃದ್ದಿ ಅವಲಂಬಿತ ಸೈನಿಕ ಆಧುನೀಕರಣ ಮತ್ತು ಅರಸೊತ್ತಿಗೆಯ ಮುಂದುವರಿಕೆ ಅಮೆರಿಕದ ಸಾಮ್ರಾಜ್ಯಶಾಹಿಯನ್ನೆ ಅವಲಂಬಿಸಿತು. ಸದ್ದಾಂ ಹುಸೇನ್ ಈಗ ಅಮೆರಿಕ ಸಾಮ್ರಾಜ್ಯಶಾಹಿತ್ವ ಪ್ರದೇಶವನ್ನು ವಿರೋಧಿಸುವ ನೆಪದಲ್ಲಿ ಗಲ್ಫ್ ರಾಷ್ಟ್ರಗಳಿಗೂ ಬೆದರಿಕೆಯೊಡ್ಡಬಹುದೆಂಬ ಭೀತಿಯ ವಾತಾವರಣ ಗಲ್ಫ್‌ನಲ್ಲಿ ಹುಟ್ಟಿ ಕೊಂಡಿತು. ತಮ್ಮನ್ನು ರಕ್ಷಿಸಿಕೊಳ್ಳಲು ಅನಿವಾರ್ಯವಾಯಿತು.
ಗಲ್ಫ್ ರಾಷ್ಟ್ರಗಳ ಆರ್ಥಿಕತೆಯ ಭದ್ರತೆಗೆ ಇಸ್ರೇಲ್‌ನಿಂದ ಯಾವುದೇ, ಅಡ್ಡಿ ಆತಂಕ ಗಳು ಬರುವುದಿಲ್ಲ ಎಂಬ ದೃಢ ನಂಬಿಕೆ ಇತ್ತು. ಹಾಗೇ ಅಮೆರಿಕವನ್ನು ಅವಲಂಬಿಸಿರುವ ಇತರ ರಾಷ್ಟ್ರಗಳಿಂದ ಅಂತಹ ಬೆದರಿಕೆ ಬರುವುದಿಲ್ಲ ಎಂಬುದು ಅರಿವಿತ್ತು. ಆದುದರಿಂದ, ಇಡೀ ರಾಜಕೀಯ ಚಿತ್ರಣ ಮತ್ತು ಲೆಕ್ಕಾಚಾರಗಳು ಸಂಪೂರ್ಣವಾಗಿ ಬದಲಾಗಿ ಯಾವಾಗ ಅಂತರ್-ಅರಬ್ ಯುದ್ಧ ಸಂಭವಿಸುತ್ತದೆ ಎಂಬುದನ್ನು ಊಹಿಸಲು ಅಸಾಧ್ಯವಾದ ಪರಿಸ್ಥಿತಿ ಉಂಟಾಯಿತು. ಈಗ ಅರಬ್-ಇಸ್ರೇಲಿ ಯುದ್ಧಕ್ಕೆ ಅವಕಾಶವಿಲ್ಲ. ಹಾಗೇನಾದರೂ ಆದರೆ ಅದು ಅಂತರ್-ಅರಬ್ ಯುದ್ಧ.
ಮೂರನೆಯದಾಗಿ, ಪ್ಯಾಲೇಸ್ತೀನಿಯರು ಅವಮಾನಕ್ಕೆ ಒಳಗಾಗಬೇಕಾಯಿತು. ಈಜಿಪ್ಟ್ ಕೈಕೊಟ್ಟ ನಂತರ ರಾಜಕೀಯ ನೆಲೆಯಲ್ಲಿ ಯಾವುದೇ ಅರಬ್ ಸರಕಾರಗಳು ಪ್ಯಾಲೇಸ್ತೀನಿ ಅರಬರನ್ನು ಬೆಂಬಲಿಸಲು ಮುಂದಾಗಲಿಲ್ಲ. ಶ್ರೀಮಂತ ಅರಬ್ ರಾಷ್ಟ್ರಗಳಾದ ಸೌದಿ ಅರೇಬಿಯಾ ಮತ್ತು ಕುವೈತ್ ಸರಕಾರಗಳು ಈ ಮೊದಲು ನೀಡುತ್ತಿದ್ದ ಆರ್ಥಿಕ ಸಹಾಯವು ಕೂಡಾ ನಿಂತು ಹೋಯಿತು. ಇದೊಂದು ಹಾಸ್ಯಾಸ್ಪದ. ಸದ್ದಾಂ ಹುಸೇನನು ಕುವೈತಿಗಳ ಸ್ವಾತಂತ್ರ್ಯವನ್ನು ಕಸಿದುಕೊಂಡ ಕ್ರಮಕ್ಕೆ ಬೆಂಬಲ ಸೂಚಿಸಿದ ಪ್ಯಾಲೇಸ್ತೀನಿಯರಿಗೆ ತಮ್ಮ ಸ್ವಾತಂತ್ರ್ಯವನ್ನೇ ಕಳೆದುಕೊಂಡಿದುದು ಮಾತ್ರವಲ್ಲ ಸ್ವತಂತ್ರ ರಾಷ್ಟ್ರ ರಚಿಸುವ ಪ್ರಕ್ರಿಯೆಗೆ ಅರಬ್ ಜಗತ್ತಿನ ಬೆಂಬಲವನ್ನು ಕಳೆದುಕೊಂಡಿತು. ಇದೊಂದು ಅವರೆದುರಿಸಿದ ದುರಂತ. ಕೊನೆಯದಾಗಿ, ಅಮೆರಿಕದ ಅಧ್ಯಕ್ಷನಾಗಿ ಜರ್ಜ್ ಬುಷ್ ಎದುರಿಸಿದ ಸಂದಿಗ್ಧತೆಗಳು. ಎಲ್ಲ ಅಧ್ಯಕ್ಷೀಯ ಚುನಾವಣೆಯಲ್ಲಿ ಯಹೂದಿ ಮತದಾರರ ಲಾಬಿ ಮಹತ್ವದ ಪಾತ್ರವನ್ನು ವಹಿಸುತ್ತದೆ. ಹಾಗಂತ ಎಲ್ಲ ಅಧ್ಯಕ್ಷರು ಏಕಾಕಿಯಾಗಿ ನಿರ್ಧಾರ ಗಳನ್ನು ತೆಗೆದುಕೊಳ್ಳಲು ಅಸಾಧ್ಯ. ಇಸ್ರೇಲ್-ಅರಬ್ ಸಮಸ್ಯೆಗೆ ಸಂಬಂಧಿಸಿ ಕೆಲವೊಂದು ಬಲಾತ್ಕಾರದ ನಿರ್ಧಾರ ಸಲ್ಲದು, ಪ್ಯಾಲೇಸ್ತೀನಿಯರಿಗೆ ಮತ್ತು ಸಿರಿಯಾ ರಾಜ್ಯಕ್ಕೆ ಹೆಚ್ಚು ರಿಯಾಯಿತಿ ನೀಡಲು ಒತ್ತಾಯಿಸುವುದು ಸುಲಭವಲ್ಲ. ಹೆಚ್ಚು ಒತ್ತಾಯ ಹೇರಿದರೆ ಅಮೆರಿಕ ಕಾಂಗ್ರೆಸ್‌ನಲ್ಲಿರುವ ಯಹೂದಿ ಪ್ರತಿನಿಧಿಗಳು ವಿರೋಧಿಸಬಹುದು. ಹಾಗಾಗಿ, ಅರಬ್-ಇಸ್ರೇಲಿ ಸಮಸ್ಯೆಯಂತಹ ಸೂಕ್ಷ್ಮ ವಿಚಾರಗಳನ್ನು ಎಚ್ಚರಿಕೆಯಿಂದ ಕೈಗೆತ್ತಿ ಕೊಳ್ಳವುದು ಅನಿವಾರ್ಯ ಮತ್ತು ಅಧ್ಯಕ್ಷೀಯ ಚುನಾವಣೆ ಹತ್ತಿರ ಬಂದಾಗ ಅಧ್ಯಕ್ಷೀಯ ಅಭ್ಯರ್ಥಿಗಳು ಇಸ್ರೇಲ್ ವಿರುದ್ಧ ಮೃದು ಧೋರಣೆ ತಳೆಯಲು ಇಸ್ರೇಲಿ ಪರವಿರುವ ಯಹೂದಿ ಲಾಬಿಗಳು ಕೆಲಸ ಮಾಡುತ್ತವೆ.
ಉದಾಹರಣೆಗೆ, ೧೯೯೨ರ ಸೆಪ್ಟೆಂಬರ್‌ನಲ್ಲಿ ಇಸ್ರೇಲ್ ಸರಕಾರ ಒಂದು ಬೇಡಿಕೆಯನ್ನು ವಾಷಿಂಗ್ಟ್‌ನ್‌ಗೆ ಕಳುಹಿಸಿ ೧೦ ಮಿಲಿಯ ಡಾಲರ್ ಸಾಲವನ್ನು ಕೇಳಿತು. ಸೋವಿಯತ್ ನಿಂದ ಆಗಮಿಸುವ ಯಹೂದಿ ವಲಸೆಗಾರರಿಗೆ ಪುನರ್ವಸತಿ ನಿರ್ಮಿಸಲು ಬೇಕಾದ ಖರ್ಚನ್ನು ಭರಿಸಲು ಈ ಬೇಡಿಕೆಯನ್ನು ಜರ್ಜ್ ಬುಷ್ ಆಡಳಿತದ ಮುಂದಿಟ್ಟಿತು. ಜರ್ಜ್ ಬುಷ್ ಆಡಳಿತ ಹಮ್ಮಿಕೊಂಡ ಶಾಂತಿ ಸಮ್ಮೇಳನ ಮುಗಿಯುವವರೆಗೆ ಈ ವಿಚಾರವಾಗಿ ಯಾವುದೇ ಒತ್ತಡ ಹೇರದಿರಲು ಇಸ್ರೇಲ್ ಸರಕಾರಕ್ಕೆ ಸಂದೇಶ ಕಳುಹಿಸಲಾಯಿತು. ಆದಾಗ್ಯೂ, ಕಾಂಗ್ರೆಸ್ ಸಭೆಯಲ್ಲಿ ಸೆನೆಟರುಗಳು ಮತ್ತು ಇತರ ಸದಸ್ಯರು ಇಸ್ರೇಲ್ ಬೇಡಿಕೆಯ ಪರವಾಗಿ ಸಭೆಯಲ್ಲಿ ಒಂದು ಠರಾವುವನ್ನು ಹೊರಡಿಸಿ ಇಸ್ರೇಲ್‌ನ ಬೇಡಿಕೆಯನ್ನು ಸಮ್ಮತಿಸಲು ಸೂಚಿಸಲಾಯಿತು. ಇದಕ್ಕೆ ಉತ್ತರವಾಗಿ ಜರ್ಜ್ ಬುಷ್ ಬೆದರಿಕೆ ಒಡ್ಡಿ, ಮಸೂದೆಯನ್ನು ತಡೆಯಲಾಗುವುದೆಂದೂ ಹೇಳಿಕೆ ನೀಡಿದನು. ಕೊನೆಗೂ, ಇಸ್ರೇಲಿಗರ ಪರ ಇದ್ದ ಸೆನೆಟರುಗಳು ಕಾಂಗ್ರೆಸ್‌ನಲ್ಲಿ ಬಹುಮತ ಪಡೆದು ಅಧ್ಯಕ್ಷರು ಬಳಸುವ ವಿಟೋ ಅಧಿಕಾರವನ್ನು ಪ್ರಶ್ನಿಸಿದರು. ನಂತರ ಅಧ್ಯಕ್ಷನು ಒತ್ತಾಯಕ್ಕೆ ಮಣಿದು ೧೯೯೨ರಲ್ಲಿ ಇಸ್ರೇಲ್‌ನ ಬೇಡಿಕೆಯನ್ನು ಪರಿಗಣಿಸಿದನು. ಇದು ಅಮೆರಿಕ ಆಡಳಿತದಲ್ಲಿ ಯಹೂದಿ ಲಾಬಿಯ ಪ್ರಭಾವ. ಹಾಗಿರುವಾಗ, ಅಮೆರಿಕ ಅಧ್ಯಕ್ಷನು ಪ್ಯಾಲೇಸ್ತೀನಿ ಸಮಸ್ಯೆಯ ಕುರಿತು ಚಾಣಾಕ್ಷತನದಿಂದ ವ್ಯವಹರಿಸಬೇಕು.
ಶಾಂತಿ ಸಮ್ಮೇಳನ
೧೯೯೧ರ ಅಕ್ಟೋಬರ್ ೩೦ರಲ್ಲಿ ಸ್ಪೇನ್ ರಾಜಧಾನಿ ಮ್ಯಾಡ್ರಿಡ್‌ನಲ್ಲಿ ಶಾಂತಿ ಸಮ್ಮೇಳನ ಜರುಗಿತು. ಅಲ್ಲಿ ಅಂತದ್ದೇನು ಮಿರ್ಯಾಕಲ್ ನಡೆದಿಲ್ಲ. ಆದರೆ ಮೊತ್ತ ಮೊದಲ ಬಾರಿಗೆ ಇಸ್ರೆಲ್ ಮತ್ತು ಅರಬ್ ಪ್ರತಿನಿಧಿಗಳು ಚರ್ಚೆಯಲ್ಲಿ ಪಾಲ್ಗೊಂಡರು. ಇದು ಅವರೊಳಗೆ ಈವರೆಗೆ ಇದ್ದ ಮಾನಸಿಕ ಅಡೆತಡೆಗಳನ್ನು ತೊಡೆದು ಹಾಕಲು ಸಹಕಾರಿಯಾಯಿತು. ಎರಡನೇ ಹಂತದ ಮಾತುಕತೆ ನಿರ್ಧರಿಸಿದಂತೆ ಡಿಸೆಂಬರ್‌ನಲ್ಲಿ ವಾಷಿಂಗ್ಟನ್‌ನಲ್ಲಿ ಕರೆಯಲಾಯಿತು.
ಪ್ಯಾಲೇಸ್ತೀನಿಯರು ಒಂದು ರೀತಿ ಸ್ವಾಯತ್ತತೆಯನ್ನು ಬಯಸಿ, ಪಶ್ಚಿಮ ದಂಡೆ ಮತ್ತು ಗಾಝಾ ಪಟ್ಟಿಯಲ್ಲಿ ತಮ್ಮದೇ ಸ್ವಾಯತ್ತತಾ ಸರಕಾರ ರಚಿಸಲು ಮುಂದಾಗಿದ್ದು, ಅದು ಅವರಿಗೆ ಮುಂದೆ, ಸ್ವತಂತ್ರ ರಾಜ್ಯ ಸ್ಥಾಪನೆಗೆ ವೇದಿಕೆ ರಚಿಸುವುದೆಂಬ ನಂಬಿಕೆ ಇತ್ತು. ಆದರೆ ಜೂಡಿಯಾ ಮತ್ತು ಸುಮೇರಿಯಾ ಪ್ರದೇಶಗಳು ಯಹೂದಿಗಳಿಗೆ ದೇವರು ಕೊಟ್ಟ ಭೂಮಿ ಆಗಿರುವುದರಿಂದ ಪ್ಯಾಲೇಸ್ತೀನಿಯರ ಈ ಬೇಡಿಕೆಗೆ ಒಪ್ಪಿಗೆ ಸೂಚಿಸಲಿಲ್ಲ. ಅಲ್ಲದೆ, ೧೯೬೭ರಿಂದ ಬಿಲಿಯಾದಷ್ಟು ಬಂಡವಾಳ ಹೂಡಿ, ಪಶ್ಚಿಮ ದಂಡೆಯಲ್ಲಿ ಯಹೂದಿಗಳಿಗೆ ಪುನರ್ವಸತಿ ಯೋಜನೆ ರೂಪಿಸಿರುವುದರಿಂದ ಅದನ್ನು ಧ್ವಂಸ ಮಾಡುವ ಯಾವ ಇರಾದೆಯನ್ನು ಇಸ್ರೇಲ್ ತೋರಿಸಲಿಲ್ಲ. ಕ್ಯಾಂಪ್ ಡೇವಿಡ್ ಶಾಂತಿ ಸಂಧಾನದ ನಂತರ ಇಸ್ರೇಲ್ ಇಲ್ಲಿ ವಸತಿಗಳ ನೆಲೆಗಳನ್ನು ಮೂರು ಪಟ್ಟು ವೃದ್ದಿಸಿತ್ತು. ೧೯೯೨ರ ಹೊತ್ತಿಗೆ ಪಶ್ಚಿಮ ದಂಡೆಯಲ್ಲಿ ಸುಮಾರು ೧೦೦,೦೦೦ದಷ್ಟು ಯಹೂದಿಗಳು ನೆಲೆಸಿದ್ದರು. ೧೯೭೯ರಲ್ಲಿ ಸಿನೈದಿಂದ ಸುಮಾರು ೭,೦೦೦ ಯಹೂದಿ ಕುಟುಂಬಗಳನ್ನು ಸ್ಥಳಾಂತರಿಸುವಾಗ ಪರಿಹಾರವಾಗಿ ಬಿಲಿಯ ಡಾಲರ್ ವ್ಯಯಿಸಿತು. ಈಗ ಪಶ್ಚಿಮ ದಂಡೆಯಿಂದ ತೆರವು ಗೊಳಿಸಲು ಯಹೂದಿಯರಿಗೆ ಇಸ್ರೇಲ್ ಸರಕಾರಕ್ಕೆ ಸುಮಾರು ೩೫ ಬಿಲಿಯ ಡಾಲರ್ ಬೇಕಾಗಿರುವುದು. ಇದನ್ನು ಅಮೆರಿಕ ಸರಕಾರ ನೀಡಬಲ್ಲುದೇ ಎಂಬುದು ಪ್ರಶ್ನೆ? ಕೊನೆಯ ಪಕ್ಷ, ಪಶ್ಚಿಮ ದಂಡೆಯಲ್ಲಿರುವ ಪ್ಯಾಲೇಸ್ತೀನಿಯರಿಗೆ ಒಂದಷ್ಟು ಸ್ವಾಯತ್ತತೆ ಯನ್ನು ನೀಡಿ ಯಹೂದಿಯರೊಂದಿಗೆ ಪ್ಯಾಲೇಸ್ತೀನಿಯರು ಹೊಂದಿಕೊಂಡು ಸಹಬಾಳ್ವೆ ನಡೆಸಲು ಅವಕಾಶ ನೀಡಬಹುದಷ್ಟೆ. ಈ ರೀತಿಯ ತೀರ್ಮಾನಗಳೂ ಕೂಡ ಹಲವು ಬಗೆಯ ಭಾವನಾತ್ಮಕ ಹಾಗೂ ವಾಸ್ತವ ಸಮಸ್ಯೆಗಳನ್ನು ಸೃಷ್ಟಿಸಬಹುದು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೦. ಇರಾನ್‌ನಲ್ಲಿ ರಾಷ್ಟ್ರೀಯ ಆಂದೋಲನ ಪ್ರಭುತ್ವ ಮತ್ತು ಧರ್ಮ
ಆಂತರಿಕವಾಗಿ ಆಡಳಿತ ಪುನಾರಚನೆ ಮತ್ತು ರಾಜಕೀಯ ಭದ್ರತೆಯನ್ನು ಕಂಡು ಕೊಂಡಿರುವುದರಿಂದ ರೇಝಾ ಶಾಹ ಪ್ರಭುತ್ವ ಯಶಸ್ವಿಯಾಗಿ ಬುಡಕಟ್ಟು ಸಮುದಾಯಗಳು, ವ್ಯಾಪಾರಿಗಳು ಮತ್ತು ಧಾರ್ಮಿಕ ಗುಂಪುಗಳು ಸಂಘಟಿಸುವ ಪ್ರತಿಭಟನೆಗಳನ್ನು ಸದೆಬಡಿಯಲಾಯಿತು. ಶಾಹನ ಅರಸೊತ್ತಿಗೆ ಭದ್ರವಾದುದರಿಂದ ಕಮ್ಯೂನಿಸ್ಟ್ ಪಾರ್ಟಿ, ಟ್ರೇಡ್ ಯೂನಿಯನ್‌ಗಳನ್ನು ನಿಯಂತ್ರಣದಲ್ಲಿಟ್ಟುಕೊಂಡು, ಪಾರ್ಲಿಮೆಂಟನ್ನು ಕೇವಲ ರಬ್ಬರ್ ಸ್ಟಾಂಪ್‌ನಂತೆ ಬಳಸಿಕೊಳ್ಳಲಾಯಿತು. ಜೊತೆಗೆ, ಎದುರಿಸಬಹುದಾದ ಟೀಕೆಗಳನ್ನು ತಡೆಯಲು ಮಾಧ್ಯಮಗಳ ನಿರ್ಬಂಧ ಹೇರಲಾಯಿತು. ರಾಜಕೀಯ ಸುಭದ್ರತೆಯನ್ನು ಉಳಿಸಿಕೊಳ್ಳಲು ಅರಸೊತ್ತಿಗೆ ಹೆಚ್ಚು ಹೆಚ್ಚು ಭೂಮಾಲೀಕರನ್ನು ಅವಲಂಭಿಸಿತು. ಅವರು ಹೆಚ್ಚು ಹೆಚ್ಚು ಭೂಮಿಯ ಮಾಲೀಕತ್ವವನ್ನು ಹೊಂದಿ ಆರ್ಥಿಕವಾಗಿ ಸದೃಢರಾಗಲು ೧೯೨೮ ಮತ್ತು ೧೯೨೯ರಲ್ಲಿ ಹೊಸ ಭೂಕಾಯ್ದೆಯನ್ನು ಜರಿಗೊಳಿ ಸಲಾಯಿತು. ಇದು ಹೆಚ್ಚು ಹೆಚ್ಚು ಶ್ರೀಮಂತ ಭೂಮಾಲೀಕರ ಪರವಾಗಿದ್ದು, ಬಡವರಿಗೆ ಮುಳುವಾಯಿತು. ಎಲ್ಲ ಬುಡಕಟ್ಟು ಜನಾಂಗಗಳ ಪ್ರಭಾವವನ್ನು ದುರ್ಬಲಗೊಳಿಸಿ ಮೊತ್ತ ಮೊದಲ ಬಾರಿಗೆ ಇರಾನಿನ ಇತಿಹಾಸದಲ್ಲಿ, ಪ್ರಭುತ್ವ ಈ ವರ್ಗಗಳನ್ನು ತನ್ನ ನಿಯಂತ್ರಣಕ್ಕೆ ಒಳಪಡಿಸಿಕೊಂಡಿತು. ಸ್ಥಳೀಯವಾಗಿ ಅವರ ರಾಜಕೀಯ ಶಕ್ತಿಯನ್ನು ದಮನಿಸಲಾಯಿತು.
ಈ ಎಲ್ಲ ಸುಧಾರಣೆಗಳು ವಾಸ್ತವವಾಗಿ, ಉಲೇಮಾಗಳ ಆಸಕ್ತಿಗಳಿಗೆ ವಿರುದ್ಧ ವಾದವುಗಳು. ನಿಜವಾಗಿಯೂ ರೇಜ ಶಾಹ ಖಾಜರ್ ವಂಶವನ್ನು ಅಧಿಕಾರದಿಂದ ಪದಚ್ಯುತಗೊಳಿಸುವಾಗ ಉಲೇಮಾಗಳ ಬೆಂಬಲವನ್ನು ಪಡೆದಿದ್ದನು. ಪಹಲವೀ ರಾಜವಂಶವು, ಇರಾನಿನ ರಾಜಕೀಯ ವಾತಾವರಣದಲ್ಲಿ ಕಾನೂನುಬದ್ಧವಾದ ಬೆಲೆಯನ್ನು ಸ್ಥಾಪಿಸಲು ಶಾಹ ಅದೇ ಉಲೇಮಾಗಳನ್ನು ಮತ್ತು ಬುಡಕಟ್ಟು ಸಮುದಾಯಗಳನ್ನು ಅವಲಂಬಿಸಿದ್ದನು. ಆರಂಭದಲ್ಲಿ ಉಲೇಮಾಗಳ ಜೊತೆಗೂಡಿ ವಿದೇಶಿಯರ ಆಕ್ರಮಣವನ್ನು ವಿರೋಧಿಸಿದ್ದನು. ಆದರೆ, ಅಧಿಕಾರವನ್ನು ಭದ್ರಗೊಳಿಸಿಕೊಂಡ ಶಾಹನ ಅರಸೊತ್ತಿಗೆ ಯಾರಿಂದ ಬೆಂಬಲ ಪಡೆದು ಅಧಿಕಾರದ ಗದ್ದುಗೆಗೆ ಏರಿದ್ದನೋ ಅದೇ ಗುಂಪುಗಳ ವಿರುದ್ಧ ಸೆಟೆದು ನಿಂತನು ಮತ್ತು ಆ ಗುಂಪುಗಳ ದಮನವನ್ನು ತನ್ನ ಒಂದು ಕಾರ್ಯ ಸೂಚಿ ಎಂದು ರಾಜರೋಷವಾಗಿ ಹಮ್ಮಿಕೊಂಡನು. ಮೊದಲು ಇದೇ ಉಲೇಮಾಗಳು ಇರಾನ್ ಸಮಾಜದಲ್ಲಿ ಗೌರವಿಸಲ್ಪಟ್ಟ ಉತ್ಕೃಷ್ಟ ಸಾಮಾಜಿಕ ಗುಂಪು ಇಸ್ಲಾಂ ಶಿಕ್ಷಣ ಸಂಸ್ಥೆಗಳಲ್ಲಿ ವಿದ್ಯಾರ್ಜನೆ ಮಾಡುವ ಅಧಿಕಾರ ಹೊಂದಿದ್ದವರು. ಮಸೀದಿ ಮತ್ತು ಮೊನ್ಯಾಸ್ಟರಿಗಳಲ್ಲಿ ಪ್ರಭಾವಿ ಗುಂಪುಗಳಾಗಿದ್ದು, ಅಲ್ಲಿನ ಅಧಿಕಾರವನ್ನು ಹಂಚಿಕೊಂಡವರು. ಸಮಾಜದ ಬೇರೆ ಬೇರೆ ವರ್ಗಗಳು ಈ ಶಾಸ್ತ್ರೀಯ ಶಿಕ್ಷಣ ಸಂಸ್ಥೆಗಳಿಗೆ, ಮಸೀದಿಗಳಿಗೆ ಮತ್ತು ಮೊನ್ಯಾಸ್ಟರಿಗಳಿಗೆ ದಾನದ ರೂಪದಲ್ಲಿ ಸಂಪತ್ತು ಮತ್ತು ಭೂಮಿ ನೀಡುತ್ತಿದ್ದು ಆ ಶ್ರೀಮಂತಿಕೆಯ ಯಜಮಾನಿಕೆಯನ್ನು ಈ ಉಲೇಮಾಗಳೇ ಅನುಭವಿಸುತ್ತಿದ್ದರು. ಕಾನೂನು ಪಾಲನೆಯಲ್ಲಿ ಹೆಚ್ಚು ಪಾಲು ಇವರದ್ದಾಗಿತ್ತು. ಅರಸನ ಅಳಿವು ಮತ್ತು ಉಳಿಯು ಕೂಡ ಇವರ ಕೈಯಲ್ಲಿತ್ತು. ಹಾಗಾಗಿ ಧಾರ್ಮಿಕವಾಗಿ, ಆರ್ಥಿಕವಾಗಿ, ರಾಜಕೀಯ ವಾಗಿ ಮತ್ತು ಸಾಮಾಜಿಕವಾಗಿ ಎಲ್ಲ ವರ್ಗಗಳಿಂದ ಗೌರವಿಸಲ್ಪಟ್ಟ ಈ ಉಲೇಮಾಗಳನ್ನು ರೇಜ ಶಾಹ ದಮನಿಸಲಾರಂಭಿಸಿದನು. ಸೆಕ್ಯೂಲಾರ್ ಶಿಕ್ಷಣ ಪದ್ಧತಿಯನ್ನು ಅನುಷ್ಠಾನ ಗೊಳಿಸಿ, ಶಾಸ್ತ್ರೀಯ ಮತ್ತು ಇಸ್ಲಾಂ ಶಿಕ್ಷಣ ಪದ್ಧತಿಯ ಬೋಧನೆಯನ್ನು ತಾತ್ಸಾರದಿಂದ ನೋಡಿದನು. ಮಸೀದಿ, ಮೊನ್ಯಾಸ್ಟರಿ ಮತ್ತು ಶಿಕ್ಷಣ ಸಂಸ್ಥೆಗಳು ಹೊಂದಿದ್ದ ಸಂಪತ್ತು ಮತ್ತು ಭೂಮಿ, ಸ್ಟೇಟಿನ ಸಂಪತ್ತು ಎಂದು ಅರಸ ಘೋಷಿಸಿದನು. ಮತ್ತು ಅವು ಸ್ಟೇಟಿನ ನಿಯಂತ್ರಣಕ್ಕೆ ಒಳಪಟ್ಟವು. ನಿಧಾನವಾಗಿ, ಉಲೇಮಾಗಳ ಪ್ರಾಬಲ್ಯ ದುರ್ಬಲಗೊಳ್ಳುತ್ತಾ ಹೋಯಿತು. ೧೯೩೪ರಲ್ಲಿ ಶಿಕ್ಷಕ ತರಬೇತಿ ಖಾಯ್ದೆಯನ್ನು ತಂದು ಹೊಸ ಕಾಲೇಜುಗಳನ್ನು ತೆರೆಯಲಾಯಿತು ಮತ್ತು ಅಲ್ಲಿ ಸೆಕ್ಯುಲರ್ ಶಿಕ್ಷಣ ಬೋಧಿಸಲಾಯಿತು. ಶಿಕ್ಷಣ ಮಂತ್ರಿ ಮಂಡಲವನ್ನೆ ರಚಿಸಿ, ಹೊಸ ಶಿಕ್ಷಣ ಮತ್ತು ತಾಂತ್ರಿಕ ಸಂಸ್ಥೆಗಳಲ್ಲಿ ಬೋಧಿಸುವ ಪಠ್ಯ ಸಿದ್ಧಪಡಿಸುವ ಜವಾಬ್ದಾರಿಯನ್ನು ಕೊಡಲಾಯಿತು. ಧಾರ್ಮಿಕ ಶಿಕ್ಷಣಕ್ಕೆ ಪರ್ಯಾಯವಾಗಿ ತಾಂತ್ರಿಕ ಶಾಲೆಗಳನ್ನು ಶಿಕ್ಷಣ ಮಂಡಳಿ ತೆರೆಯಿತು. ಪ್ರತ್ಯೇಕವಾಗಿ ಕೈಗಾರಿಕಾ, ಆರೋಗ್ಯ, ಕೃಷಿ, ಯುದ್ಧ ಮತ್ತು ಹಣಕಾಸು ಮಂಡಳಿಗಳನ್ನು ತೆರೆಯಲಾಯಿತು. ೧೯೩೫ರಲ್ಲಿ ತೆಹರಾನ್ ವಿಶ್ವವಿದ್ಯಾನಿಲಯ ವನ್ನು ಸ್ಥಾಪಿಸಿ, ಅಲ್ಲಿ ಯುರೋಪ್ ಮಾದರಿಯಲ್ಲಿ ಫ್ಯಾಕಲ್ಟಿಗಳನ್ನು ನೇಮಿಸಲಾಯಿತು. ಪ್ರೌಢ ಶಿಕ್ಷಣವನ್ನು ಹೆಚ್ಚು ಪ್ರೋ ಅಷ್ಟು ಹೊತ್ತಿಗೆ ವಿದೇಶದಲ್ಲಿ ಶಿಕ್ಷಣ ಮುಗಿಸಿ ದೇಶಕ್ಕಾಗಮಿಸಿದ ವಿದ್ಯಾವಂತ ವರ್ಗವು ಇರಾನ್ ಸರಕಾರ, ಶಿಕ್ಷಣ ರಂಗದಲ್ಲಿ ಹಮ್ಮಿಕೊಂಡ ಯೋಜನೆಗಳನ್ನು ಮತ್ತಷ್ಟು ವಿಸ್ತರಿಸಲು ಶ್ರಮ ಪಟ್ಟರು. ಇವರು ಪಶ್ಚಿಮ ಮಾದರಿಯ ಶಿಕ್ಷಣವನ್ನು ಇರಾನ್‌ನಲ್ಲಿ ಪ್ರಚಾರ ಮಾಡುವುದರ ಜೊತೆಗೆ ಈ ಶಿಕ್ಷಣ ಸಂಸ್ಥೆಗಳ ಮೂಲಕ ಹೊಸ ಹೊಸ ವಿದೇಶಿ ಚಿಂತನೆಗಳನ್ನು, ತತ್ವಗಳನ್ನು ಮತ್ತು ಸಿದ್ಧಾಂತಗಳನ್ನು ಇರಾನ್‌ನ ಜನತೆಗೆ/ವಿದ್ಯಾರ್ಥಿ ಸಮೂಹಕ್ಕೆ ಪರಿಚಯಿಸಿದರು. ಇಂತಹ ಆಧುನೀಕರಣ ಪ್ರಕ್ರಿಯೆ ಉಲೇಮಾಗಳ ಅಸ್ತಿತ್ವವನ್ನೆ ತಲೆಕೆಳಗೆ ಮಾಡಿತು.
ಉಲೇಮಾಗಳನ್ನು ಬಹಿರಂಗವಾಗಿ ಬಿಕ್ಕಟ್ಟಲ್ಲಿ ಸಿಲುಕಿಸಿರುವುದು ನ್ಯಾಯಾಡಳಿತದ ಪುನಾರಚನೆ. ೧೯೦೬ರಲ್ಲಿ ಸಿವಿಲ್ ಮತ್ತು ಕ್ರಿಮಿನಲ್ ಕೋರ್ಟ್‌ಗಳನ್ನು ತೆರೆದಿತ್ತಾದರೂ, ನ್ಯಾಯಾಡಳಿತ ಮಾತ್ರ ಉಲೇಮಾಗಳ ಕೈಯಲ್ಲೆ ಇತ್ತು. ಆದರೆ, ರೇಝಾ ಶಾಹ ೧೯೨೮ರಲ್ಲಿ ಹೊಸ ಕಾನೂನು ಕೋಡ್‌ಗಳನ್ನು ಘೋಷಿಸಿದ ಕಾರಣ ಶರಿಯವನ್ನು ಬದಿಗಿಡಲಾಯಿತು. ಸೆಕ್ಯುಲರ್ ಕೋರ್ಟ್‌ಗಳನ್ನು ೧೯೩೨ರಲ್ಲಿ ತೆರೆದು, ಧಾರ್ಮಿಕ ಕೋರ್ಟ್‌ಗಳ ಕಾರ್ಯಗಳನ್ನು ಸ್ಥಗಿತಗೊಳಿಸಲಾಯಿತು. ೧೯೩೫ರಲ್ಲಿ ಒಂದು ಕಾನೂನನ್ನು ತಂದು ಎಲ್ಲ ನ್ಯಾಯವಾದಿಗಳು ತೆಹರಾನ್ ಫ್ಯಾಕಲ್ಟಿ ಆಫ್ ಲಾ ಪದವಿ ಅಥವಾ ಯಾವುದೇ ವಿದೇಶಿ ವಿಶ್ವವಿದ್ಯಾನಿಲಯದ ಕಾನೂನು ಪದವಿ ಪಡೆದವರು ಆಗಿರಬೇಕು. ಮತ್ತು ಅಂತಹವರು ಮಾತ್ರ ನ್ಯಾಯಾಧೀಶ ರಾಗಲು ಅರ್ಹರೆಂದು ಘೋಷಿಸಲಾಯಿತು. ಈ ಕಾನೂನಿನಂತೆ, ಉಲೇಮಾಗಳು ಯಾವುದೇ ನ್ಯಾಯಾಲಯಕ್ಕೆ ನ್ಯಾಯಾಧೀಶರಾಗಿ ನೇಮಕಗೊಳ್ಳುವ ಸಾಧ್ಯತೆಯನ್ನು ತಡೆಯಲಾಯಿತು. ಇಡೀ ನ್ಯಾಯಾಂಗ ವ್ಯವಸ್ಥೆ ಸ್ಟೇಟ್‌ನ ನಿಯಂತ್ರಣಕ್ಕೆ ಒಳಪಟ್ಟಿತು. ಇದು ನೇರವಾಗಿ ಉಲೇಮಾಗಳ ಆಸಕ್ತಿಗಳಿಗೆ ವಿರುದ್ಧವಾಯಿತು ಮತ್ತು ಅವರನ್ನು ನಿಧಾನಗತಿಯಲ್ಲಿ ಅಧಿಕಾರದಿಂದ ಹೊರಗಿಡಲಾಯಿತು.
ನ್ಯಾಯಾಡಳಿತ ಮತ್ತು ಶಿಕ್ಷಣ ವ್ಯವಸ್ಥೆಯ ಆಧುನೀಕರಣವು, ಪ್ರಭುತ್ವದ ಪ್ರಾಯೋಜಕತ್ವದಲ್ಲಿ ಮುಂದುವರಿಯುವ ಆರ್ಥಿಕ ಆಧುನೀಕರಣದ ಇನ್ನೊಂದು ಮುಖವಾಗಿ ಕಂಡುಬರುತ್ತದೆ. ಮೂಲಭೂತ ಸೌಕರ್ಯಗಳನ್ನು ಜನತೆಗೆ ನೀಡಲು ೧೯೨೦ ಮತ್ತು ೧೯೩೦ರ ದಶಕಗಳಲ್ಲಿ ಯೋಜನೆಗಳನ್ನು ರೂಪಿಸಲಾಯಿತು. ಬೆಲ್ಜಿಯಂನಿಂದ ಆಮದು ಮಾಡಿಕೊಂಡ ಅಧಿಕಾರಿಗಳು ಮತ್ತು ಸಲಹೆಗಾರರನ್ನು ಅವಲಂಬಿಸಿ ಹೊಸ ತೆರಿಗೆ ಮತ್ತು ಕಸ್ಟಮ್ಸ್ ಇಲಾಖೆಗಳನ್ನು ತೆರೆಯಲಾಯಿತು. ಅಮೆರಿಕದಿಂದ ಬಂದ ತರಬೇತುದಾರರ ನೆರವಿನಿಂದ ಕಂದಾಯ ಮತ್ತು ಆದಾಯ ವಸೂಲಿ ಕ್ರಮದಲ್ಲಿ ಬದಲಾವಣೆಯನ್ನು ತರಲಾಯಿತು. ಹಣಕಾಸು ಮತ್ತು ವ್ಯವಹಾರವನ್ನು ಉತ್ತಮಗೊಳಿಸುವ ನಿಟ್ಟಿನಲ್ಲಿ, ಜರ್ಮನ್ ಹಣಕಾಸು ತಜ್ಞರ ಸಹಯೋಗದೊಂದಿಗೆ ರಾಷ್ಟ್ರೀಯ ಬ್ಯಾಂಕ್‌ಗಳನ್ನು ಮತ್ತು ಹಣಕಾಸು ಸಂಸ್ಥೆಗಳನ್ನು ತೆರೆಯಲಾಯಿತು. ೧೯೨೬-೧೯೩೮ರ ನಡುವೆ ಕೈಗಾರಿಕೀಕರಣಕ್ಕೆ ಅನುಕೂಲವಾಗುವಂತೆ ರೈಲ್ವೆ ಮಾರ್ಗಗಳ ನಿರ್ಮಾಣವನ್ನು ಕೈಗೆತ್ತಿಕೊಂಡು ಅಭಿವೃದ್ದಿಗೊಳಿಸಲಾಯಿತು. ಪೋಸ್ಟಲ್ ಮತ್ತು ಟೆಲಿಪೋನ್ ಸಂಪರ್ಕಗಳನ್ನು, ವಾಯು ಯಾನವನ್ನು ಆರ್ಥಿಕ ಅಭಿವೃದ್ದಿಯನ್ನು ಗುರಿಯಾಗಿಟ್ಟುಕೊಂಡು ಒದಗಿಸಲಾಯಿತು. ಇದರಿಂದ ಪ್ರಭುತ್ವ ಬೇರೆ ಬೇರೆ ಪ್ರಾಂತ್ಯಗಳಿಗೆ ನಿಕಟ ಸಂಪರ್ಕವನ್ನು ಸಾಧಿಸಿತು. ಮತ್ತು ಪಟ್ಟಣ-ಹಳ್ಳಿಗಳ ನಡುವೆ ಹತ್ತಿರದ ಸಂಬಂಧವನ್ನು ಬೆಳೆಸಿಕೊಂಡಿತು.
೧೯೩೦ರ ನಂತರ ಬಂಡವಾಳದ ಅಭಾವ ಮತ್ತು ಕೈಗಾರಿಕಾ ರಂಗದಲ್ಲಿ ಮತ್ತು ಭೂಮಾಲೀಕರಿಗೆ ದೀರ್ಘಕಾಲದ ಹಣ ಹೂಡಿಕೆ ಸಾಧ್ಯವಾಗದ ಕಾರಣ, ಸ್ವತಃ ಸ್ಟೇಟ್ ಮುಂದೆ ನಿಂತು ಅನೇಕ ಕೈಗಾರಿಕಾ ಪ್ರಾಜೆಕ್ಟ್‌ಗಳನ್ನು ಪ್ರೋ ಮುಖ್ಯವಾಗಿ ದಿನಬಳಕೆಯ ವಸ್ತುಗಳನ್ನು ಸಿದ್ಧಪಡಿಸುವ ಘಟಕಗಳನ್ನು ತೆರೆಯಲು ಹೆಚ್ಚು ಅವಕಾಶಗಳನ್ನು ಸರಕಾರ ನೀಡಿತು. ಹತ್ತಿ, ಉಣ್ಣೆ ಮತ್ತು ಸಿಲ್ಕ್ ಫ್ಯಾಕ್ಟರಿಗಳನ್ನು, ಸಕ್ಕರೆ ಕಾರ್ಖಾನೆಗಳನ್ನು ಮತ್ತು ಆಹಾರ ಸಂಸ್ಕರಣ ಘಟಕಗಳಾದ ಬೇಕರಿ, ಕ್ಯಾನರಿಗಳು ಮತ್ತು ಬಿವಿರೇಜ್‌ಗಳನ್ನು ತೆರೆಯಲು ಹೆಚ್ಚು ಒತ್ತು ಕೊಡಲಾಯಿತು. ಮುಖ್ಯವಾಗಿ, ವಿದೇಶದಿಂದ ದಿನಬಳಕೆಯ ವಸ್ತುಗಳನ್ನು ಅಮದು ಮಾಡುವುದನ್ನು ತಡೆಯಲು, ಇಂತಹ ಯೋಜನೆಗಳನ್ನು ಸರಕಾರ ಬೆಂಬಲಿಸಿತು. ೧೯೪೧ರ ಹೊತ್ತಿಗೆ ಸೋಪ್, ಗ್ಲಾಸ್, ಕಾಗದ, ಬೆಂಕಿಪೆಟ್ಟಿಗೆ ಮತ್ತು ಸಿಗರೇಟ್ ಇತ್ಯಾದಿ ವಸ್ತುಗಳನ್ನು ಸ್ಥಳೀಯವಾಗಿ ಸರಕಾರಿ ಬೆಂಬಲಿತ ಫ್ಯಾಕ್ಟರಿಗಳಲ್ಲೆ ಉತ್ಪಾದಿಸಲಾರಂಭಿಸಲಾಯಿತು. ಇದಲ್ಲದೆ, ಸರಕಾರವೇ ದೇಶದ ವ್ಯಾಪಾರ ವಹಿವಾಟು ಮತ್ತು ವಿದೇಶಿ ವಿನಿಮಯದ ಮೇಲೆ ಹಿಡಿತವನ್ನು ಇಟ್ಟುಕೊಂಡಿತ್ತು. ೧೯೨೫ರಿಂದ ಚಹಾಪುಡಿ ಮತ್ತು ಸಕ್ಕರೆ ಆಮದಿನ ವಹಿವಾಟಿನಲ್ಲಿ ಸರಕಾರವೆ ಏಕಸ್ವಾಮಿತ್ವವನ್ನು ಹೊಂದಿತ್ತು. ಇದರಿಂದ ಸರಕಾರಕ್ಕೆ ವಿದೇಶಿಯರ ವಸಾಹತುಶಾಹಿ ಆಸಕ್ತಿಗಳನ್ನು ನಿಯಂತ್ರಿಸಲೂ ಸಾಧ್ಯವಾಗುತ್ತಿತ್ತು. ಹಾಗಾಗಿ, ೧೯೨೦ ಮತ್ತು ೩೦ರ ದಶಕಗಳಲ್ಲಿ ರಷ್ಯಾ ಮತ್ತು ಬ್ರಿಟಿಷರ ಚಟುವಟಿಕೆಗಳಲ್ಲಿ ಒಂದಷ್ಟು ಸಮತೋಲನವನ್ನು ಕಾಯ್ದು ಕೊಳ್ಳಲಾಯಿತು. ಇದು ಮುಖ್ಯವಾದುದು. ಏಕೆಂದರೆ, ರಷ್ಯಾ ಇರಾನ್‌ನೊಂದಿಗೆ ಪಾರ್ಟನರ್ ಆಗಿ ಕಾರ್ಯ ನಿರ್ವಹಿಸುತ್ತಿತ್ತು. ಬ್ರಿಟಿಷರು ಇರಾನಿನ ತೈಲ ಉತ್ಪಾದನೆಯಲ್ಲಿ ಸಕ್ರಿಯವಾಗಿ ತೊಡಗಿಕೊಂಡಿದ್ದರು. ಇವರಿಬ್ಬರನ್ನು ನಿಯಂತ್ರಿಸಲು ಇರಾನ್ ೧೯೩೦ರ ದಶಕದಲ್ಲಿ ಜರ್ಮನಿಯೊಂದಿಗೆ ವ್ಯಾಪಾರ ಸಂಪರ್ಕ ಬೆಳೆಸಿತು. ಜರ್ಮನಿಯ ಬಂಡವಾಳ ಮತ್ತು ತಂತ್ರಜ್ಞಾನವು, ಇರಾನ್ ಸರಕಾರ ರೂಪಿಸುವ ಹಲವು ಪ್ರಾಜೆಕ್ಟ್‌ಗಳಿಗೆ ಅನುಕೂಲಕರವಾಗಿತ್ತು. ಜರ್ಮನಿ ಕೂಡ ತನ್ನ ಅಸ್ತಿತ್ವವನ್ನು ಭದ್ರಗೊಳಿಸಿಕೊಳ್ಳಲು, ಇರಾನ್‌ನಲ್ಲಿ ಸಂಶೋಧನಾ ಮತ್ತು ಸಾಂಸ್ಕೃತಿಕ ಸಂಸ್ಥೆಗಳನ್ನು ತೆರೆದು, ಗುಪ್ತವಾಗಿ ಮಾಹಿತಿ ಪಡೆದು ರಾಜಕೀಯ ಭದ್ರತೆ ಕಂಡುಕೊಂಡಿತು. ಹಾಗಾಗಿ ೧೯೩೦ರ ದಶಕದಲ್ಲಿ ರಷ್ಯಾದ ಪಾಲು ಬಂಡವಾಳ ೩೪ ಶೇಕಡಾದಿಂದ ಒಂದು ಶೇಕಡಕ್ಕೆ ಇಳಿಮುಖವಾದರೆ ಜರ್ಮನಿಯದ್ದು ೨೦ ಶೇಕಡದಿಂದ ೪೨ ಶೇಕಡಕ್ಕೆ ಏರಿಕೆ ಕಂಡಿತು. ಅಲ್ಲದೆ, ಇರಾನಿ ಸರಕಾರ ಕೂಡ ಸುಮಾರು ೩೩ರಿಂದ ೪೦ ಶೇಕಡಾ ಆಮದು ಮತ್ತು ರಫ್ತು ವಹಿವಾಟನ್ನು ತನ್ನ ಸ್ವಾಧೀನಕ್ಕೆ ಪಡೆದು ನಿಯಂತ್ರಿಸುತ್ತಿತ್ತು.
ತೈಲ ಉತ್ಪಾದನೆ ಮತ್ತು ಅದರಿಂದ ಬರುವ ಆದಾಯ ಸರಕಾರಕ್ಕೆ ಅಮೂಲ್ಯವಾದುದು. ಆರ್ಥಿಕ ಅಭಿವೃದ್ದಿಯ ದೃಷ್ಟಿಯಿಂದಲೂ, ತೈಲ ಆದಾಯ ಮುಖ್ಯವಾದುದು. ೧೯೦೮ರಲ್ಲಿ ಮೊತ್ತ ಮೊದಲ ಬಾರಿಗೆ ಮಸ್ ಜಿತ್-ಇ-ಸುಲೈಮನ್ ತೈಲ ಕಂಪೆನಿಯನ್ನು ಆರಂಭಿಸಿ, ತೈಲ ಉತ್ಪಾದನೆಯನ್ನು ಇರಾನ್‌ನಲ್ಲಿ ಆರಂಭಿಸಲಾಯಿತು. ೧೯೧೪ರಲ್ಲಿ ಬ್ರಿಟಿಷ್ ಸರಕಾರ ಈ ತೈಲ ಘಟಕದ ನಿಯಂತ್ರಣದ ಹಕ್ಕನ್ನು ಪಡೆಯಿತು. ೧೯೧೫ರಲ್ಲಿ ಅಬ್ದಾನ್ ನಲ್ಲಿ ತೈಲ ಶುದ್ದೀಕರಣ ಘಟಕವನ್ನು ಆರಂಭಿಸಲಾಯಿತು. ತೈಲ ಉತ್ಪಾದನೆ ಒಂದು ಲೆಕ್ಕದಲ್ಲಿ, ಇರಾನ್ ಖಜನೆಗೆ ಆದಾಯವನ್ನು ತಂದಿತಾದರೂ, ಇನ್ನೊಂದು ದೃಷ್ಟಿಯಿಂದ ವಿದೇಶಿ ಕಂಪನಿಗಳು ಇರಾನಿ ಸರಕಾರಕ್ಕೆ ಅತ್ಯಂತ ಕಡಿಮೆ ರಾಯಲ್ಟಿಯನ್ನು ಕೊಡುತ್ತಿದ್ದು ದರಿಂದ ತೈಲ ಸಂಪತ್ತು ಸರಕಾರ ಮತ್ತು ಕಂಪನಿಗಳ ನಡುವೆ ವೈಷಮ್ಯ ಬೆಳೆಸುವ ವಸ್ತುವಾಗಿ ಕಂಡುಬಂತು. ಏಕೆಂದರೆ, ಇಡೀ ಉತ್ಪಾದನಾ ಪ್ರಕ್ರಿಯೆಯಲ್ಲಿ ಕೇವಲ ವಿದೇಶಿಯರದ್ದೆ ಕಾರುಬಾರು ಆಗಿದ್ದು ಇರಾನಿಯರ ಭಾಗವಹಿಸುವಿಕೆ ಇರಲಿಲ್ಲ. ಜೊತೆಗೆ ವಿದೇಶಿಯರು ಕೊಡುವ ಆದಾಯದ ಪಾಲು ಬಗ್ಗೆಯೂ, ಇರಾನ್ ಸರಕಾರಕ್ಕೆ ತಕರಾರು ಇತ್ತು. ಆ ಕಾರಣಕ್ಕಾಗಿ ೧೯೩೩ರಲ್ಲಿ ಇರಾನ್ ಸರಕಾರ ವಿದೇಶಿಯರ ತೈಲ ಉತ್ಪಾದನೆಗೆ ಬಳಸಿಕೊಳ್ಳುವ ಪ್ರದೇಶದ ವ್ಯಾಪ್ತಿಯನ್ನು ಕಡಿತಗೊಳಿಸಿತು. ಮತ್ತು ನಿಗದಿತ ಆದಾಯ ನೀಡಲು ಶರತ್ತು ಹಾಕಿತ್ತು. ಅಲ್ಲದೆ, ಈಗಾಗಲೇ ತೈಲ ಉತ್ಪಾದನೆಗೆ ನಿಗದಿಪಡಿಸಿದ ಪ್ರದೇಶಗಳಲ್ಲಿ ಕಂಪನಿಗಳ ಹಕ್ಕನ್ನು ೧೯೯೩ರವರೆಗೆ ಅನುಭವಿಸಬಹುದೆಂದು ನವೀಕರಿಸಿತು. ಹಾಗೆಯೇ ತೈಲ ಕಂಪೆನಿ ತೆರಿಗೆ ವಿನಾಯಿತಿ ಪಡೆಯಿತು. ಈ ನಿರ್ಧಾರಗಳು ನಂತರದ ದಿನಗಳಲ್ಲಿ, ಮುಖ್ಯವಾಗಿ, ಸರಕಾರ ಹಮ್ಮಿಕೊಂಡ ಅಭಿವೃದ್ದಿ ಕಾರ್ಯಕ್ರಮಗಳಿಗೆ ಸಂಗ್ರಹಿಸುವ ಬಂಡವಾಳ ವಿಚಾರದಲ್ಲಿ, ಇರಾನಿ ಆಸಕ್ತಿಗಳಿಗೆ ವಿರುದ್ಧವಾಗಿ ಕಂಡುಬಂತು.
ಆಧುನೀಕೃತ ಇರಾನಿ ಸ್ಟೇಟ್ ತನ್ನ ಅಧಿಕಾರವು ನ್ಯಾಯ ಸಮ್ಮತವಾದುದೆಂದು ರಾಷ್ಟ್ರೀಯವಾದಿ ಹಾಗೂ ಸೆಕ್ಯುಲರ್ ನೆಲೆಯಲ್ಲಿ ಸಮರ್ಥಿಸಿಕೊಂಡಿತು. ಇದಕ್ಕೆ ಪೂರಕವಾಗಿ, ಪರ್ಶಿಯಾ ಇತಿಹಾಸ ಮತ್ತು ಪ್ರಾಚೀನ ಕಾಲದ ಬಂಧುತ್ವವನ್ನು ಬಳಸಿಕೊಂಡು ಸೈನ್ಯದ ಆಧುನೀಕರಣ, ಸರಕಾರದ ಪುನಾರಚನೆ ಮತ್ತು ಆರ್ಥಿಕ ಸಂಸ್ಥೆಗಳ ಪರಿವರ್ತನೆಯು ಕಾನೂನುಬದ್ಧವಾದುದು ಹಾಗೂ ರಾಷ್ಟ್ರದ ಹಿತರಕ್ಷಣೆಯ ಉದ್ದೇಶ ವನ್ನಿಟ್ಟುಕೊಂಡು ಮಾಡಿರುವುದೆಂದು ಘೋಷಿಸಿಕೊಂಡಿತು. ಆದಾಗ್ಯೂ, ಪಹಲವಿ ವಂಶದ ಅರಸೊತ್ತಿಗೆ ಹಮ್ಮಿಕೊಂಡ ರಾಜಕೀಯ ಯೋಜನೆಗಳು ವಿದೇಶಿ ತರಬೇತಿದಾರರು, ಪಶ್ಚಿಮದಲ್ಲಿ ಶಿಕ್ಷಣ ಪಡೆದ ಇರಾನಿನ ಆಡಳಿತಗಾರರು ಮತ್ತು ಚಿಂತಕರ ಬೆಂಬಲವನ್ನೆ ಅನಿವಾರ್ಯವಾಗಿ ಅವಲಂಬಿಸಿ ಕಾರ್ಯರೂಪಕ್ಕೆ ತರಬೇಕಾಯಿತು. ಈ ಬಗೆಯ ಅಭಿವೃದ್ದಿ ಕಾರ್ಯಕ್ರಮಗಳ ಪರಿಣಾಮವಾಗಿ, ಹಿಂದುಳಿದಂತಹ ಇರಾನಿನ ಸಮಾಜದಲ್ಲಿ ಒಂದು ಸಣ್ಣ ಆಧುನಿಕ ವಲಯದ ಉಗಮವಾಯಿತು. ಉತ್ಪಾದನೆ ಚಟುವಟಿಕೆ ಪಟ್ಟಣ ಕೇಂದ್ರೀಕರಿಸಿಕೊಂಡು, ಸಣ್ಣ ಜನಸಮುದಾಯ ಅದರ ಲಾಭ ಪಡೆಯಲಾರಂಭಿಸಿತು. ಕೃಷಿ ರಂಗ ಇನ್ನೂ  ಲಾಭದಾಯಕ  ಉದ್ದಿಮೆಯಾಗಿ ಪರಿವರ್ತನೆಗೊಂಡಿಲ್ಲ. ಸ್ಟೇಟ್‌ನ ಕೇಂದ್ರೀಕರಣ, ಆರ್ಥಿಕ ಆಧುನೀಕರಣ ಮತ್ತು ಆಧುನಿಕ ಶಿಕ್ಷಣ ಪದ್ಧತಿಯನ್ನು ಅನುಸರಿಸಿದ ಪ್ರಭಾವದಿಂದ ಹೊಸ ಸಾಮಾಜಿಕ ಗುಂಪುಗಳು ಹುಟ್ಟಿಕೊಂಡವು. ಅವರು ಹೊಸ ಸೈನ್ಯಾಧಿಕಾರಿಗಳು, ನೌಕರಶಾಹಿಗಳು, ವರ್ತಕರು, ಗುತ್ತಿಗೆದಾರರು, ವೈದ್ಯರು, ನ್ಯಾಯವಾದಿಗಳು, ಇಂಜಿನಿಯರ್‌ಗಳು, ಶಿಕ್ಷಕರು ಮತ್ತು ಬರಹಗಾರರು. ಈ ವರ್ಗಗಳು ಪಾಶ್ಚಾತ್ಯ ಜೀವನ ಶೈಲಿ ಮತ್ತು ಮಲ್ಯಗಳನ್ನು ಅಳವಡಿಸಿಕೊಂಡವರು. ಇವರು ನಿಧಾನವಾಗಿ ಉಲೇಮಾ ಬುಡಕಟ್ಟು ಸಮುದಾಯ ಮತ್ತು ಬಡ ರೈತರಿಗಿಂತ ಬಲಿಷ್ಠವಾಗಿ ಸಮಾಜದ ಮುಖ್ಯವಾಹಿನಿಯಲ್ಲಿ ಗುರುತಿಸಲ್ಪಟ್ಟರು.
ಈ ನಡುವೆ ಎರಡನೆಯ ಜಾಗತಿಕ ಯುದ್ಧವು ಸ್ಟೇಟ್ ಕೇಂದ್ರೀಕರಣ ಮತ್ತು ಆರ್ಥಿಕ ಅಭಿವೃದ್ದಿ ಪ್ರಕ್ರಿಯೆಗೆ ತಡೆವೊಡ್ಡಿತು. ಬ್ರಿಟನ್ ಮತ್ತು ರಷ್ಯಾ ತೈಲ ಉತ್ಪಾದನಾ ಹಕ್ಕನ್ನು ಉಳಿಸಿಕೊಂಡು ನಿಧಾನವಾಗಿ ಇರಾನಿ ಸರಕಾರದ ಮೇಲೆ ಒತ್ತಡ ಹೇರಿ ಜರ್ಮನ್ ಬಂಡವಾಳಶಾಹಿಗಳಿಗೆ ಮತ್ತು ಉದ್ದಿಮೆಗಾರರಿಗೆ ನೀಡಿದ ವಸಾಹತುಶಾಹಿ ಹಕ್ಕುಗಳನ್ನು ಹಿಂದೆ ಪಡೆಯಲು ಹೇಳಿದವು. ನಂತರ ಅವರನ್ನು ದೇಶದಿಂದ ಹೊರ ಹಾಕಲು ನಿರ್ದೇಶಿಸಿದವು. ಸಾಲದಕ್ಕೆ, ಇರಾನಿನಲ್ಲಿ ತಮ್ಮದೇ ಹಿಡಿತವನ್ನು ಸಾಧಿಸಿದವು. ರೇಜ ಶಾಹನನ್ನು ಇಕ್ಕಟ್ಟಿನಲ್ಲಿ ಸಿಕ್ಕಿಸಿ ಅಧಿಕಾರದಿಂದ ಕೆಳಗಿಳಿಯಲು ಸೂಚಿಸಿದವು. ಮಾತ್ರವಲ್ಲ, ಅವನ ಮಗ ಮಹಮ್ಮದ್ ರೇಜ ಶಾಹ ಪಹಲವಿಯನ್ನು ನೇಮಿಸಲಾಯಿತು. ಪರಿಣಾಮ ವಾಗಿ ೧೯೪೧-೧೯೫೩ರ ನಡುವೆ ಇರಾನ್‌ನಲ್ಲಿ ಅರಾಜಕತೆ ರಾರಾಜಿಸುತ್ತಿತ್ತು. ಆಂತರಿಕವಾಗಿ ಪ್ರಭಾವಿ ಗುಂಪುಗಳು ಮತ್ತು ವಿದೇಶಿ ಬಂಡವಾಳಶಾಹಿ ಪರವಿದ್ದ ಇರಾನಿ ಸಾಮಾಜಿಕ ಗುಂಪುಗಳ ನಡುವೆ, ನೇರ ಹಣಾಹಣಿಗೆ ವೇದಿಕೆ ಸಿದ್ಧಗೊಂಡಿತು. ರಾಜಕೀಯ ಬಿಕ್ಕಟ್ಟಿನ ಲಾಭ ಪಡೆದು ಅಮೆರಿಕ ಸಾಮ್ರಾಜ್ಯಶಾಹಿ, ಇರಾನ್‌ನನ್ನು ಪ್ರವೇಶಿಸಿ, ಬ್ರಿಟನ್ ಮತ್ತು ರಷ್ಯಾವನ್ನು ಬದಿಗೊತ್ತಿತ್ತು. ಯುದ್ಧಾನಂತರ ರಚನೆಗೊಂಡ ಮಹಮ್ಮದ್ ರೇಝೊನ ಪ್ರಭುತ್ವಕ್ಕೆ ಮುಖ್ಯ ರಕ್ಷಕನಾಗಿ ಅಮೆರಿಕ ಪ್ರವೇಶ ಮಾಡಿತು. ಅಮೆರಿಕ ಸರಕಾರ ನೇರವಾಗಿ ಇರಾನಿ ಸರಕಾರದ ಅಭಿವೃದ್ದಿ ಕಾರ್ಯಕ್ರಮಗಳಿಗೆ, ಪೊಲೀಸ್ ಮತ್ತು ಸೈನಿಕ ಶಕ್ತಿ ಬಲಪಡಿಸಲು ಬೇಕಾದ ಹಣಕಾಸಿನ ನೆರವನ್ನು ಕೊಡುವುದಾಗಿ ಘೊಷಿಸಿತು. ರಕ್ಷಣೆಗೆ ಸಂಬಂಧಿಸಿ ಇರಾನ್ ಅಮೆರಿಕದ ಶಸ್ತ್ರಾಸ್ತ್ರಗಳನ್ನು ಮಾರಾಟ ಮಾಡಲು ಅವಲಂಬಿತ ಮಾರುಕಟ್ಟೆಯಾಗಿ ಕಾರ್ಯನಿರ್ವಹಿಸಲು ಆರಂಭಿಸಿತ್ತು. ಅಮೆರಿಕದ ಬೆಂಬಲವನ್ನು ಪಡೆದು ಇರಾನ್ ಸೋವಿಯತ್ ಒಕ್ಕೂಟ ಸಲ್ಲಿಸಿದ ಎಲ್ಲ ಬೇಡಿಕೆಗಳನ್ನು (ತೈಲ ಉತ್ಪಾದನಾ ಹಕ್ಕು)ಇರಾನ್ ತಿರಸ್ಕರಿಸಿತು. ಉತ್ತರ ಇರಾನ್‌ನ ಪ್ರತ್ಯೇಕತಾವಾದಿ ಚಳವಳಿ ಸೋವಿಯತ್ ಬೆಂಬಲವನ್ನೇ ನಿರೀಕ್ಷಿತು. ಅದನ್ನು, ಅಮೆರಿಕದ ಸೈನಿಕ ಸಹಾಯದಿಂದ ದಮನಿಸಿತು. ಮುಖ್ಯವಾಗಿ, ಅಝರ್ ಬೈದಾನ್ ಮತ್ತು ಕುರ್ದಿಸ್ಥಾನದಲ್ಲಿ ೧೯೪೦ರ ದಶಕ ಮತ್ತು ೫೦ರ ದಶಕದ ಆರಂಭದಲ್ಲಿ ಇರಾನಿಯರು ಬ್ರಿಟಿಷರ ಅಧೀನಕ್ಕೆ ಒಳಪಟ್ಟಿರುವ ಆಂಗ್ಲೋ-ಇರಾನಿಯನ್ ತೈಲ ಕಂಪನಿಯನ್ನು ವಶಕ್ಕೆ ತೆಗೆದುಕೊಳ್ಳಬೇಕೆಂದು ಸತತ ಹೋರಾಟವನ್ನು ನಡೆಸಲಾಗಿತ್ತು. ಮಹಮ್ಮದ್ ಮಸಾದಿಕ್ ಈ ಹೋರಾಟವನ್ನು ೧೯೫೧ರಲ್ಲಿ ತೀವ್ರಗೊಳಿಸುವ ಪ್ರಯತ್ನ ನಡೆಸಿದನು. ಇದಕ್ಕೆ ಅವನು ನ್ಯಾಶನಲ್ ಫ್ರಂಟ್ ಎಂಬ ರಾಜಕೀಯ ವೇದಿಕೆಯನ್ನು ರಚಿಸಿ ಭೂಮಾಲೀಕರನ್ನು, ವರ್ತಕರನ್ನು, ಬುಡಕಟ್ಟು ಸಮುದಾಯದ ಪ್ರತಿನಿಧಿಗಳನ್ನು, ಎಡಪಂಥೀಯ ಚಿಂತಕರನ್ನು, ಉಲೇಮಾಗಳನ್ನು ಆಕರ್ಷಿಸಿದನು. ಅವರೆಲ್ಲರ ಬೆಂಬಲದೊದಿಗೆ, ಪಾರ್ಲಿಮೆಂಟ್‌ನಲ್ಲಿ ತೈಲ ಘಟಕದ ರಾಷ್ಟ್ರೀಕರಣಕ್ಕೆ ಒಂದು ಮಸೂದೆಯನ್ನು ಮಂಡಿಸಿದನು ಮತ್ತು ಒಪ್ಪಿಗೆಯನ್ನು ಪಡೆದನು. ತದ ನಂತರದ ಮೂರು ವರ್ಷಗಳು ರಾಜಕೀಯ ಬಿಕ್ಕಟ್ಟನ್ನು ಎದುರಿಸ ಬೇಕಾಯಿತು. ಅಮೆರಿಕ ಇರಾನಿನ ತೈಲ ಘಟಕ ರಾಷ್ಟ್ರೀಕರಣಕ್ಕೆ ಸಮ್ಮತಿ ನೀಡಲಿಲ್ಲ. ಬ್ರಿಟನ್ ಹೆಚ್ಚು ನಷ್ಟ ಅನುಭವಿಸಬೇಕಾಗಿತ್ತು. ಏಕೆಂದರೆ, ೧೯೦೯ರಿಂದ ಬ್ರಿಟನ್ ಆಂಗ್ಲೋ-ಇರಾನಿಯನ್ ತೈಲ ಕಂಪನಿಯ ಯಜಮಾನಿಕೆಯನ್ನು ಹೊಂದಿದ್ದು, ಸುಮಾರು ೪೦ ವರ್ಷಗಳ ಅವಧಿಯಲ್ಲಿ ಬಿಲಿಯಗಟ್ಟಲೆ ಪೌಂಡನ್ನು, ಈ ಕಂಪನಿಯ ಅಭಿವೃದ್ದಿಗೆ ಹೂಡಿತ್ತು. ಇದ್ದಕ್ಕಿದಂತೆ ಇರಾನ್ ಆ ಘಟಕವನ್ನು ರಾಷ್ಟ್ರೀಕೃತಗೊಳಿಸಿರುವುದು, ಬ್ರಿಟಿಷರು ಭವಿಷ್ಯದ ವಸಾಹತುಶಾಹಿ ವೃದ್ದಿಯಲ್ಲಿ ಹಿನ್ನಡೆ ಕಂಡರು. ಹೂಡಿದ ಬಂಡವಾಳ ನಷ್ಟ ಅನುಭವಿಸಿತು. ಆದರೆ, ಬ್ರಿಟಿಷ್ ಬೆಂಬಲಕ್ಕೆ ಎಲ್ಲ ಬಂಡವಾಳಶಾಹಿ ರಾಷ್ಟ್ರಗಳು ನಿಂತವು ಮತ್ತು ಒಗ್ಗಟ್ಟಾಗಿ ಇರಾನಿನ ತೈಲ ಸಂಪತ್ತನ್ನು ಬಹಿಷ್ಕರಿಸಿದವು. ಬ್ರಿಟನ್ ಅಂತಾರಾಷ್ಟ್ರೀಯ ನ್ಯಾಯಾಲಯದ ಮೊರೆ ಹೋದರೂ, ಅದು ಇರಾನ್ ಸರಕಾರ ತೆಗೆದುಕೊಂಡ ನಿರ್ಧಾರವನ್ನು ಎತ್ತಿ ಹಿಡಿಯಿತು. ಅದು ಇರಾನಿಯರ ಹಕ್ಕು ಎಂದು ಪ್ರತಿಪಾದಿಸಿತು. ಆದಾಗ್ಯೂ, ಎಲ್ಲ ತೈಲ ಕಂಪನಿಗಳು ಇರಾನಿ ತೈಲವನ್ನು ಬಹಿಷ್ಕರಿಸಿರುವುದರಿಂದ, ಇರಾನಿ ಖಜನೆಗೆ ನಿರಂತರವಾಗಿ ಹರಿದು ಬರುತ್ತಿದ್ದ ತೈಲ ಆದಾಯ ಸ್ಥಗಿತಗೊಂಡಿತು. ಆರ್ಥಿಕ ಬಿಕ್ಕಟ್ಟು ಎದುರಾಯಿತು. ಅಭಿವೃದ್ದಿ ಕಾರ್ಯಗಳು ನಿಂತು ಹೋದವು. ಜನರು ಅರಾಜಕತೆಯನ್ನು ಪುನಃ ಎದುರಿಸುವ ಪರಿಸ್ಥಿತಿ ಉಂಟಾಯಿತು.
ಇದಕ್ಕೆಲ್ಲ ಮಹಮ್ಮದ್ ಮೊಸಾದಿಕ್ ಕಾರಣವೆಂದು ಚಿತ್ರಿಸಲಾಯಿತು. ಅವನನ್ನು ಅಧಿಕಾರದಿಂದ ಪದಚ್ಯುತಗೊಳಿಸುವ ಹುನ್ನಾರು ನಡೆಯಿತು. ಇದನ್ನು ಇರಾನಿ ಅರಸನೆ ಪ್ರೋ ಅದಕ್ಕಾಗಿ ಅಮೆರಿಕದವರ ಸೈನಿಕ ಸಹಾಯವನ್ನು ಪಡೆದನು. ಹೋರಾಟದ ಫಲಿತಾಂಶವಾಗಿ ತೈಲ ಕಂಪನಿ ರಾಷ್ಟ್ರೀಕರಣವನ್ನು ತಡೆಹಿಡಿಯಲಾಯಿತು. ೧೯೫೪ರಲ್ಲಿ ಬಿಕ್ಕಟ್ಟನ್ನು ಪರಿಹರಿಸುವ ಉದ್ದೇಶದೊಂದಿಗೆ ರಾಷ್ಟ್ರೀಯ ಇರಾನಿ ತೈಲ ಕಂಪನಿಯನ್ನು ರಚಿಸಲಾಯಿತು. ಹಾಗೇ, ವಿದೇಶಿ ತೈಲ ಕಂಪನಿಗಳನ್ನೊಳಗೊಂಡ ಘಟಕ ವನ್ನು ಸ್ಥಾಪಿಸಲಾಯಿತು. ಇವರಲ್ಲಿ, ಬ್ರಿಟಿಷರ ಆಂಗ್ಲೋ-ಇರಾನಿಯನ್ ತೈಲ ಕಂಪೆನಿ ಮತ್ತು ಹಲವು ಅಮೆರಿಕ ಕಂಪನಿಗಳು ಸೇರಿಕೊಂಡವು. ಈ ಘಟಕದ ಮೂಲಕ ತೈಲ ಉತ್ಪಾದನೆ, ಮಾರಾಟ ಮತ್ತು ಬಂದ ಆದಾಯ ಪರಸ್ಪರ ಹಂಚಿಕೊಳ್ಳುವ ತೀರ್ಮಾನ ಕೈಗೊಳ್ಳಲಾಯಿತು. ಜೊತೆಗೆ, ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ತೈಲ ಬೆಲೆ ನಿಗದಿ ಪಡಿಸುವ ಹಕ್ಕು ಕೂಡ ಈ ಘಟಕಕ್ಕೆ ನೀಡಲಾಯಿತು.
ಈ ಬಗೆಯ ತೀರ್ಮಾನದಿಂದ ನಿರಂತರವಾಗಿ ನಡೆಯಬಹುದಾದ ಸಂಘರ್ಷಕ್ಕೆ ತೆರೆಯೆಳೆಯಲಾಯಿತು. ರಾಜಕೀಯವಾಗಿ ರೇಜ ಶಾಹ ಪುನಃ ಕೇಂದ್ರೀಕೃತ ರಾಜಕೀಯ ಅಧಿಕಾರವನ್ನು ಬಲಪಡಿಸಿದನು. ಹೊಸದಾಗಿ ರಚಿಸಿದ. ರಚನೆ ಹೆಚ್ಚು ಕಡಿಮೆ ನಿರಂಕುಶ ಪ್ರಭುತ್ವವಾಗಿದ್ದು, ಅಮೆರಿಕ ಬೆಂಬಲವನ್ನು ಪಡೆದು ಇರಾನಿಯರ ಆಸಕ್ತಿಗಳನ್ನು ರಕ್ಷಿಸುವ ದೃಷ್ಟಿಯನ್ನು ಇಟ್ಟುಕೊಂಡು, ಆರ್ಥಿಕ ಅಭಿವೃದ್ದಿ ಮತ್ತು ಆಧುನೀಕರಣಕ್ಕೆ ಹೆಚ್ಚು ಮಹತ್ವ ಕೊಡುವುದಾಗಿ ಪುನರುಚ್ಚರಿಸಿತು. ಹೊಸದಾಗಿ ಪುನಾರಚನೆಗೊಂಡ ಮಹಮ್ಮದ್ ರೇಜ ಶಾಹನ ಅಧಿಕಾರವು, ಶಾಸನಬದ್ಧವಾದ ಅರಸೊತ್ತಿಗೆಯಾಗಿ ಮೇಲ್ನೋಟಕ್ಕೆ ತೋರಿ ಬಂದರೂ, ಶಾಹನೇ ಎಲ್ಲ ಅಧಿಕಾರವನ್ನು ಪಡೆದು ತನ್ನ ಏಕಸ್ವಾಮಿತ್ವವನ್ನು ಬಹಿರಂಗಪಡಿಸತೊಡಗಿದನು. ಇರಾನಿ ಸರಕಾರದ ಸೈನ್ಯ, ಪೊಲೀಸ್ ವ್ಯವಸ್ಥೆ, ಗುಪ್ತಚರ ಇಲಾಖೆಗಳನ್ನು ತನ್ನ ನಿಯಂತ್ರಣಕ್ಕೆ ತೆಗೆದುಕೊಂಡನು. ಮಂತ್ರಿಗಳನ್ನು ತಾನೇ ನೇಮಕ ಮಾಡಿಕೊಂಡನು, ಸೆನೆಟ್‌ಗೆ ಅರ್ಧದಷ್ಟು ಸದಸ್ಯರನ್ನು ತಾನೇ ನೇಮಿಸಿ ದನು ಮತ್ತು ಪಾರ್ಲಿಮೆಂಟ್ ಚುನಾವಣೆಯಲ್ಲಿ ತನಗೆ ಬೇಕಾದಂತೆ ಅಧಿಕಾರವನ್ನು ದುರುಪಯೋಗ ಮಾಡಿಕೊಂಡನು. ಇರಾನಿನ ರಾಜಕೀಯದಲ್ಲಿ ಅರಸೊತ್ತಿಗೆ ಜೊತೆಗೆ ಒಂದಷ್ಟು ಇಲೈಟ್ ಕ್ಲಾಸನ ಅಧಿಕಾರಿಗಳು, ಭೂಮಾಲೀಕರು, ಶ್ರೀಮಂತ ವ್ಯಾಪಾರಿಗಳು ಮತ್ತು ಒಂದಷ್ಟು ಧಾರ್ಮಿಕ ಮುಖಂಡರು ಗುರುತಿಸಿಕೊಳ್ಳುತ್ತಾರೆ.
ಅಭಿವೃದ್ದಿ ಮತ್ತು ಆಧುನೀಕರಣ ಹೆಸರಲ್ಲಿ ಅರಸೊತ್ತಿಗೆ, ಅಮೆರಿಕದ ನವ ವಸಾಹತೀಕರಣಕ್ಕೆ ಹೆಚ್ಚು ಮಾನ್ಯತೆ ನೀಡಿತು. ಇದನ್ನು ಬಳಸಿಕೊಂಡ ಅಮೆರಿಕನ್ ಕಂಪನಿ ಗಳು, ಬಂಡವಾಳಶಾಹಿಗಳು, ಉದ್ದಿಮೆದಾರರು, ಬ್ಯಾಂಕರ್‌ಗಳು, ಹಣಕಾಸು ಸಂಸ್ಥೆಗಳು, ತರಬೇತಿದಾರರು, ಬೇಹುಗಾರರು, ಸೈನ್ಯಾಧಿಕಾರಿಗಳು ಇರಾನ್‌ನಲ್ಲಿ ತಮ್ಮ ಅಸ್ತಿತ್ವವನ್ನು ಗಟ್ಟಿಗೊಳಿಸಿಕೊಂಡರು. ಬಂಡವಾಳ ಹೂಡಿಕೆ, ತಂತ್ರಜ್ಞಾನ ಮತ್ತು ಯಂತ್ರೋಪಕರಣದ ಆಮದು, ಶಸ್ತ್ರಾಸ್ತ್ರಗಳ ಆಮದು ಇತ್ಯಾದಿ ವಿಚಾರದಲ್ಲಿ ಅಮೆರಿಕ ತನ್ನ ವಸಾಹತುಶಾಹಿ ಪ್ರಭುತ್ವವನ್ನು ವೃದ್ದಿಸಿಕೊಂಡಿತು. ಹೆಚ್ಚು ಕಡಿಮೆ ಇರಾನ್ ಅಮೆರಿಕ ಕೈಗೊಂಬೆಯಾಗಿ ಪರಿವರ್ತನೆಗೊಂಡಿತು. ಮತ್ತು ಅಮೆರಿಕ ತನಗೆ ಬೇಕಾದಂತೆ ವರ್ತಿಸಲು ಇರಾನಿಗೆ ಸಲಹೆ ನೀಡಲಾರಂಭಿಸಿತು. ಅಮೆರಿಕದ ಸಹಯೋಗವನ್ನು ಬಲಪಡಿಸಿಕೊಳ್ಳಲು ೧೯೫೫ರಲ್ಲಿ ಇರಾನ್ ಅಮೆರಿಕ ಕೈಗೊಂಬೆಯಾಗಿ ಪರಿವರ್ತನೆ ಗೊಂಡಿತು.ಮತ್ತು ಅಮೆರಿಕ ತನಗೆ ಬೇಕಾದಂತೆ ವರ್ತಿಸಲು ಇರಾನಿಗೆ ಸಲಹೆ ನೀಡಲಾರಂಭಿಸಿತು. ಅಮೆರಿಕದ ಸಹಯೋಗವನ್ನು ಬಲಪಡಿಸಿಕೊಳ್ಳಲು ೧೯೫೫ರಲ್ಲಿ ಇರಾನ್ ಬಾಗ್ದಾದ್ ಪ್ಯಾಕ್ಟ್ ಮತ್ತು ಸೆಂಟ್ರಲ್ ಟ್ರೀಟಿ ಆರ್ಗನೈಜೇಶನ್‌ಗೆ ಸೇರಿತು. ಪಶ್ಚಿಮ ಏಷ್ಯಾದಲ್ಲಿ ಅಮೆರಿಕ ಮಿತ್ರನೆಂದೇ ಗುರುತಿಸಿಕೊಂಡ ಇಸ್ರೇಲ್ ರಾಜ್ಯದೊಂದಿಗೆ ಇರಾನ್ ಅರಸೊತ್ತಿಗೆ ಹೆಚ್ಚು ಹೆಚ್ಚು ಹತ್ತಿರವಾಯಿತು. ಅಮೆರಿಕದೊಂದಿಗಿನ ಈ ನಿಕಟ ಸಂಪರ್ಕದಿಂದಾಗಿಯೂ, ಇರಾನ್ ಸೋವಿಯತ್ ಒಕ್ಕೂಟದ ಜೊತೆಗೆ ಸಂಬಂಧವನ್ನಿಟ್ಟುಕೊಂಡು ಅಮೆರಿಕದಿಂದ ಭವಿಷ್ಯದಲ್ಲಿ ಬರ ಬಹುದಾದ ರಾಜಕೀಯ ಒತ್ತಡವನ್ನು ಎದುರಿಸಲು ಪೂರ್ವ ತಯಾರಿಯನ್ನೂ ಮಾಡಿ ಕೊಂಡಿತ್ತು.
ಇವೆಲ್ಲವುಗಳ ನಡುವೆ ಇರಾನಿ ಸರಕಾರಿ ಪ್ರಾಯೋಜಕತ್ವದಡಿಯಲ್ಲಿ ಅನುಷ್ಠಾನಗೊಂಡ ಹಲವು ಯೋಜನೆಗಳ ಫಲಿತಾಂಶಗಳು ೧೯೭೦ರ ದಶಕದಲ್ಲಿ ಹೊರಬೀಳಲಾರಂಭಿಸಿದವು. ಅದು ಮುಖ್ಯವಾಗಿ, ೧೯೭೯ರ ಇಸ್ಲಾಮಿಕ್ ಕ್ರಾಂತಿಗೆ ಪೂರಕವಾದ ಅಡಿಪಾಯವನ್ನು ಹಾಕಲು ಪೂರ್ಣ ಸಿದ್ಧತೆಯಾಗಿತ್ತು. ೧೯೫೦ರ ಮತ್ತು ೬೦ರ ದಶಕಗಳಲ್ಲಿ ಇರಾನ್ ಸರಕಾರ ಸೆಕ್ಯುಲರ್ ಮತ್ತು ರಾಷ್ಟ್ರೀಯವಾದಿ ನಿಲುವುಗಳನ್ನು ಪ್ರತಿಪಾದಿಸುತ್ತ ಹಲವು ಸುಧಾರಣೆಗಳನ್ನು, ಅಭಿವೃದ್ದಿ ಹೆಸರಲ್ಲಿ ಕಾರ್ಯರೂಪಕ್ಕೆ ತಂದಿತ್ತು. ಭೂಮಾಲೀಕತ್ವ ರಚನೆ, ಕೈಗಾರಿಕೀಕರಣ, ಸಾಮಾಜಿಕ ರಚನೆ, ಸೈನ್ಯಾಡಳಿತಕ್ಕೆ ಸಂಬಂಧಿಸಿ ತೆಗೆದುಕೊಂಡ ನಿರ್ಧಾರಗಳಿಂದ ಹಲವು ಬಗೆಯ ಬದಲಾವಣೆ ಇರಾನ್ ಸಮಾಜದಲ್ಲಿ ಕಂಡುಬಂತು. ಮತ ಚಲಾವಣೆ ಹಕ್ಕನ್ನು ಮಹಿಳೆಯರಿಗೂ ನೀಡಲಾಗಿದ್ದು, ಸರಕಾರಿ ನೌಕರಿಯನ್ನು ಪಡೆಯಲು ಅವರಿಗೆ ಅವಕಾಶವನ್ನು ಕಲ್ಪಿಸಲಾಗಿತ್ತು. ಕೃಷಿ ಚಟುವಟಿಕೆಗೆ ಉತ್ತೇಜನ ನೀಡುವ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡು ಬಂಡವಾಳಶಾಹಿ ಉತ್ಪಾದನಾ ಕ್ರಮವನ್ನು ಪ್ರೋ ಸಾಹಿತ್ಯ ಮತ್ತು ಆರೋಗ್ಯ ವಲಯದಲ್ಲೂ ಆಧುನಿಕತೆಯ ಪ್ರಭಾವ ಬೀರತೊಡಗಿತು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೧. ರಾಷ್ಟ್ರೀಯ ಆಂದೋಲನ ಇಂಡೋನೇಶಿಯಾ ಮತ್ತು ಇಂಡೋಚೈನಾದ ಅನುಭವ
ಬೆನೆಡಿಕ್ಟ್ ಎಂಡರ್ಸನ್‌ರ ‘ಇಮ್ಯಾಜಿನ್ಡ್ ಕಮ್ಯೂನಿಟೀಸ್’ ಎಂಬ ಗ್ರಂಥದಲ್ಲಿ ವಿಶೇಷವಾಗಿ ಗುರುತಿಸಲ್ಪಟ್ಟ ಅಧ್ಯಾಯ ಇಂಡೋನೇಶಿಯಾ ಮತ್ತು ಇಂಡೋಚೈನಾದ ರಾಷ್ಟ್ರೀಯ ಅಂದೋಲನದ ಕುರಿತು. ಇಂಡೋನೇಶಿಯಾ ಡಚ್ಚರ ವಸಾಹತುಶಾಹಿಯಾಗಿ ಕಾರ್ಯ ನಿರ್ವಹಿಸಿದ್ದು, ಇಲ್ಲಿನ ಜನರು ಡಚ್ ವಸಾಹತುಶಾಹಿಯಾಗಿ ಪ್ರಭುತ್ವದ ವಿರುದ್ಧ ಎರಡನೇ ಮಹಾಯುದ್ಧದ ಮೊದಲು ಸಂಘಟಿಸಿದ ಹೋರಾಟದ ಸ್ವರೂಪವನ್ನು ಎಂಡರ್ಸನ್ ಚರ್ಚೆಗೆ ಒಳಪಡಿಸುತ್ತಾರೆ. ಇಂಡೋಚೈನಾದಲ್ಲಿ ಫ್ರೆಂಚ್ ವಸಾಹತುಶಾಹಿ ಪ್ರಭುತ್ವ ಅಸ್ತಿತ್ವದಲ್ಲಿದ್ದು, ಅದರ ಧೋರಣೆ ವಿರುದ್ಧ ಇಂಡೋಚೈನಾದ ಜನರು ನಡೆಸಿದ ಪ್ರತಿಭಟನೆ ಚರ್ಚೆಯ ವಸ್ತುವನ್ನಾಗಿ ಎಂಡರ್ಸನ್ ಬಳಸಿಕೊಳ್ಳುತ್ತಾರೆ. ಇಲ್ಲಿ ಮುಖ್ಯವಾಗಿ ಈ ಎರಡು ರಾಷ್ಟ್ರೀಯ ಅಂದೋಲನ ಎರಡು ಪ್ರಮುಖ ಸಮಕಾಲೀನ ವಸಾಹತುಶಾಹಿ ರಾಷ್ಟ್ರಗಳ ವಿರುದ್ಧ ಏಕಕಾಲದಲ್ಲಿ ನಡೆಯುತ್ತಾದರೂ, ಆ ಆಂದೋಲನಗಳು ಒಂದೇ ಸ್ವರೂಪ ಮತ್ತು ಒಂದೇ ಬಗೆಯ ಫಲಿತಾಂಶವನ್ನು ನೀಡುವುದಿಲ್ಲ. ಪರಸ್ಪರ ಭಿನ್ನ ದಾರಿಯನ್ನು ಹಿಡಿದು ಚಲಿಸುತ್ತವೆ. ಮತ್ತು ಅದರಿಂದ ವ್ಯಕ್ತವಾಗುವ ವ್ಯವಸ್ಥಿತ ಸ್ಥಿತ್ಯಂತರ ವಿಭಿನ್ನವಾಗಿದ್ದವು ಎಂಬುದನ್ನು ಎಂಡರ್ಸನ್ ಗಮನಿಸುತ್ತಾರೆ. ಅವರೇ ಹೇಳುವಂತೆ ಇಂಡೋನೇಶಿಯಾ ರಾಷ್ಟ್ರೀಯ ಚಳುವಳಿಯು ಜನಾಂಗ ಆಧರಿತ ಒಂದುಗೂಡಿಸುವಿಕೆಗೆ ತಿರಸ್ಕರಿಸಿ ಪ್ರತ್ಯೇಕತೆಯನ್ನು ಸಮರ್ಥಿಸುವ ಬಗ್ಗೆ ಉದಾಹರಣೆಯಾಗಿ ಮೂಡಿ ಬರುತ್ತದೆ. ಈ ವಿಭಿನ್ನ ಚಿತ್ರಣವು ವರ್ಗ, ಸೈದ್ಧಾಂತಿಕ ನೆಲೆ ಮತ್ತು ರಾಜಕೀಯ ಅಂಶವನ್ನು ಅವಲಂಬಿಸಿ ಅಲ್ಲ. ಬದಲಾಗಿ ಜನಾಂಗೀಯ ಮತ್ತು ಭೌಗೋಳಿಕ ಲಕ್ಷಣಗಳನ್ನು ಆಧರಿಸಿದ ಘಟನೆಗಳು ಡಚ್ ವಸಾಹತು ಇಂಡೋನೇಶಿಯಾದಲ್ಲಿ ಆಯೋಜಿಸಿದ ರಾಷ್ಟ್ರೀಯ ಆಂದೋಲನವು ಚದುರಿ ಹೋದ ಹಲವು ದ್ವೀಪಗಳನ್ನು ಮತ್ತು ನೂರಾರು ಜನಾಂಗೀಯ ಗುಂಪುಗಳನ್ನು ಒಂದುಗೂಡಿಸಿ ಇಂಡೋನೇಶಿಯಾ ರಾಷ್ಟ್ರೀಯತೆಯನ್ನು ರಚಿಸುವುದನ್ನು ಗುರಿಯಾಗಿಟ್ಟುಕೊಂಡು ವಿಭಿನ್ನತೆಯಲ್ಲಿ ಐಕ್ಯತೆ ಎಂಬ ತತ್ವಕ್ಕೆ ಹೆಚ್ಚು ಒತ್ತು ನೀಡಿರುವುದು ಸ್ಪಷ್ಟವಾಗುತ್ತದೆ. ಆದರೆ, ಇದಕ್ಕೆ ವಿರುದ್ಧವಾಗಿ ಇಂಡೋಚೈನಾದಲ್ಲಿ ಜನಾಂಗೀಯ ಸಂಘರ್ಷ, ವಿಭಜನೆ ಮತ್ತು ದ್ವೀಪ ದ್ವೀಪಗಳಲ್ಲಿನ ಭಿನ್ನಾಭಿಪ್ರಾಯಗಳು ಮುಖ್ಯ ಅಂಶಗಳಾಗಿ ಅವು ಪರಸ್ಪರ ಒಂದುಗೂಡುವ ಪ್ರಕ್ರಿಯೆಗೆ ಸ್ಪಂದಿಸದೆ, ಪ್ರತ್ಯೇಕತೆಗೆ ಹೆಚ್ಚು ಒಲವು ತೋರಿಸಿದ ಕಾರಣ ಹಲವು ದ್ವೀಪಗಳ ಸಮ್ಮಿಲನ ಆಗುವ ಬದಲು ಫ್ರೆಂಚ್ ವಸಾಹತುಶಾಹಿ ವಿರೋಧಿ ಚಳವಳಿಯ ಫಲಿತಾಂಶವಾಗಿ ಇಂಡೋಚೈನಾ ಎಂಬ ಒಂದೇ ರಾಷ್ಟ್ರೀಯತೆ ಹಾಗೂ ರಾಷ್ಟ್ರ ರಚನೆಯಾಗುವ ಬದಲು ವಿಯೆಟ್ನಾಮ್, ಕಾಂಬೋಡಿಯಾ ಮತ್ತು ಲಾವೋಸ್ ಎಂಬ ಮೂರು ರಾಜ್ಯಗಳಾಗಿ ರಚನೆಯಾದವು. ಹಾಗಾಗಿ ಎಂಡರ್ಸನ್ ಇಂಡೋನೇಶಿಯಾ ಮತ್ತು ಇಂಡೋಚೈನೀಯರು ವಸಾಹತುಶಾಹಿ ವಿರುದ್ಧ ನಡೆಸಿದ ಚಳವಳಿಗಳು ಏಕತೆ ಮತ್ತು ಪ್ರತ್ಯೇಕತೆಯ ಸಂಕೇತಗಳೆಂದು ಬಣ್ಣಿಸುತ್ತಾರೆ.
ಎಂಡರ್ಸನ್ ಹೇಳುವ ವಿಭಿನ್ನತೆ ಮತ್ತು ತೌಲನಿಕ ಅಧ್ಯಯನವನ್ನು ಚರ್ಚೆ ಮಾಡಬೇಕಾಗುತ್ತದೆ. ಜೊತೆಗೆ ಈ ಬಗೆಯ ಚಿಂತನೆ ಸೈದ್ಧಾಂತಿಕವಾಗಿ ಎಷ್ಟು ಸಮರ್ಪಕ ವಾದದ್ದು ಎಂಬುದನ್ನು ನಾವು ಗಮನಿಸಬೇಕು. ರಾಷ್ಟ್ರೀಯವಾದ ಪರಿಕಲ್ಪನೆಯ ಹುಟ್ಟಿನ ಕುರಿತು ಇರುವ ಚರ್ಚೆಯ ಸ್ವರೂಪವನ್ನು ಗುರುತಿಸಲು ಕೂಡ ಇಂತಹ ಚಿಂತನೆ ಅಗತ್ಯ ಇದೆ. ಇಲ್ಲಿ ನಡೆಯುವ ಚರ್ಚೆಯ ವಿಷಯ ಎರಡು ಬಗೆಯ ವರ್ಗಗಳನ್ನು ಪ್ರತಿನಿಧಿ ಸುತ್ತವೆ. ಒಂದನೆಯದು, ವಸಾಹತುಪೂರ್ವ ಇತಿಹಾಸದ ಮೂಲವನ್ನಾಧರಿಸಿ ರಾಷ್ಟ್ರೀಯ ಚಳವಳಿ ಆರಂಭಿಸಿದ ಘಟನೆಯಲ್ಲಿ ಜನಾಂಗೀಯ ಮತ್ತು ಭೌಗೋಳಿಕ ಲಕ್ಷಣಗಳಿಗೆ ಹೇಗೆ ಪ್ರಾತಿನಿಧ್ಯ ನೀಡಿತು ಎಂಬುದು, ಎರಡನೆಯದು ಇದೊಂದು ವಸಾಹತುಶಾಹಿ ಪ್ರಭಾವದಿಂದ ಘಟಿಸಿದ ರಾಜಕೀಯ ಚಿಂತನೆಯಾಗಿ ಕೊನೆಯಲ್ಲಿ ವಸಾಹತುಶಾಹಿ ಪ್ರಭಾವ ಮತ್ತು ವಸಾಹತು ಪೂರ್ವ ಲಕ್ಷಣಗಳ ಪರಿಣಾಮಗಳನ್ನಾಧರಿಸಿ ಆಗಿರುವ ಸ್ಥಿತ್ಯಂತರ ಎಂದು ಹೇಳುವ ಪ್ರಯತ್ನ ಮಾಡಲಾಗಿದೆ.
ವಸಾಹತುಗಳಾಗಿ ಆಧುನಿಕ ಯುಗದಲ್ಲಿ ಇಂಡೋನೇಶಿಯಾ ಮತ್ತು ಇಂಡೋಚೈನಾದ ಅನುಭವಗಳು ಬೇರೆ ಬೇರೆಯಾಗಿ ಬಹಿರಂಗಗೊಳ್ಳುತ್ತವೆ. ಈ ಎರಡು ಭೌಗೋಳಿಕ ಸರಹದ್ದಿನ ವ್ಯಾಪ್ತಿಯಲ್ಲಿ ಗುರುತಿಸಲ್ಪಡುವ ನೂರಾರು ದ್ವೀಪಗಳು ಶತಮಾನಗಳಿಂದಲೂ ತಮ್ಮ ಇರುವಿಕೆಯನ್ನು ಸ್ವತಂತ್ರವಾಗಿ ಪ್ರತಿಪಾದಿಸಿಕೊಂಡಿದ್ದವು. ಇತಿಹಾಸದಲ್ಲಿ ಅವು ಗಳೆಂದೂ ಒಂದು ನಿರ್ದಿಷ್ಟ ರಾಜಕೀಯ ವ್ಯವಸ್ಥೆಯಡಿಯಲ್ಲಿ ಏಕೀಕರಣವಾದದ್ದಿಲ್ಲ. ಆದರೆ, ವಸಾಹತುಶಾಹಿ ಪ್ರಭುತ್ವದ ಪ್ರವೇಶ ಮತ್ತು ಅದರ ಧೋರಣೆಯ ಪರಿಣಾಮದಿಂದ ೨೦ನೆಯ ಶತಮಾನದ ಆರಂಭದ ವರ್ಷಗಳಲ್ಲಿ ಇಂಡೋನೇಶೀಯಾ ಮತ್ತು ಇಂಡೋಚೈನಾ ದ್ವೀಪಗಳು ಕ್ರಮವಾಗಿ ಡಚ್ ಮತ್ತು ಪ್ರೆಂಚರ ನೌಕರಶಾಹಿ ರಾಜ್ಯಗಳೊಂದಿಗೆ ವಿಲೀನಗೊಂಡವು. ವಿಭಿನ್ನ ಹಿನ್ನೆಲೆಯುಳ್ಳ ಬೇರೆ ಬೇರೆ ಜನಾಂಗಗಳಿಗೆ, ಸಂಸ್ಕೃತಿಗಳಿಗೆ ಆಶ್ರಯ ನೀಡಿದ ನೂರಾರು ದ್ವೀಪಗಳು ಒಂದೇ ರಾಜಕೀಯ ವ್ಯವಸ್ಥೆಯು ರೂಪಿಸುವ ರಾಜಕೀಯ ಚಟುವಟಿಕೆಗಳಲ್ಲಿ ಪಾಲ್ಗೊಳ್ಳುತ್ತವೆ. ಇಂಡೋಚೈನಾದಲ್ಲಿ ಈ ಪ್ರಕ್ರಿಯೆಯು ಆರಂಭವಾದದ್ದು ಸರಿಸುಮಾರು ೧೮೫೯ರಲ್ಲಿ ಫ್ರೆಂಚರು ಸೈಗೋನ್ ದ್ವೀಪವನ್ನು ಆಕ್ರಮಿಸಿದ ನಂತರ. ಮೊಕೊಂಗ್ ಡೆಲ್ಟಾದ ಪೂರ್ವಕ್ಕಿರುವ ಲಾವೋ ದ್ವೀಪವನ್ನು ಫ್ರೆಂಚ್ ವಸಾಹತುಶಾಹಿ ಪ್ರಭುತ್ವ ೧೮೯೩ರಲ್ಲಿ ಆಕ್ರಮಿಸಿಕೊಂಡು ಫ್ರೆಂಚರು ಇಂಡೋಚೈನಾ ಭೂಭಾಗದ ವಸಾಹತೀಕರಣವನ್ನು ಪೂರ್ಣಗೊಳಿಸಿದರು. ಈ ಮಧ್ಯದಲ್ಲಿ ಫ್ರೆಂಚರು ಇಂಡೋಚೈನೀಸ್ ಯೂನಿಯನ್ ಎಂಬ ರಾಜಕೀಯ ರಚನೆಯನ್ನು ೧೮೮೭ರಲ್ಲಿ ಘೋಷಿಸಿ ಬೇರೆ ಬೇರೆ ದ್ವೀಪಗಳನ್ನು ಆಡಳಿತಾತ್ಮಕವಾಗಿ ಏಕೀಕರಣಗೊಳಿಸಿದರು. ಹಾಗೆಯೇ ಒಂದು ನಿರ್ದಿಷ್ಟ ರಾಜಕೀಯ ನಿಯಂತ್ರಣ ವ್ಯಾಪ್ತಿಗೆ ಚದುರಿಕೊಂಡಿರುವ ಎಲ್ಲ ದ್ವೀಪಗಳನ್ನು ಸೇರಿಸಿದರು. ಸುಮಾರು ಒಂದು ದಶಕದ ನಂತರ ಇದೊಂದು ಪರಿಣಾಮಕಾರಿ ರಾಜಕೀಯ ರಚನೆಯಾಗಿ ಗುರುತಿಸಿಕೊಂಡು. ಇದಕ್ಕೆ ಹೋಲಿಸಿದರೆ ಇಂಡೋನೇಶಿಯಾದ ಅನನ್ಯತೆಯು ನಿಧಾನಗತಿಯ ರಚನೆಯಾಗಿದ್ದು ಅದಕ್ಕೆ ಚಾಲನೆ ನೀಡಿದ್ದು ಸುಮಾರು ೧೭ನೆಯ ಶತಮಾನದಲ್ಲಿ, ಆದಾಗ್ಯೂ ೧೮೫೦ರವರೆಗೂ ಇಡೀ ಇಂಡೋನೇಶಿಯಾ ಆರ್ಕಿಪೆಲೊಗೋದಲ್ಲಿ ಜವಾ ದ್ವೀಪ ಮಾತ್ರ ಡಚ್ಚರ ನೇರ ನಿಯಂತ್ರಣಕ್ಕೆ ಒಳಪಟ್ಟಿತ್ತು. ಅಂದರೆ ಇತರ ದೊಡ್ಡ ದೊಡ್ಡ ದ್ವೀಪಗಳಾದ ಸುಮಾತ್ರ, ಬೋರ್ನಿಯೋ, ಸಿಲೆಬೆಲ್ ಮತ್ತು ಡಚ್ಚ್ ನ್ಯೂಘಾನ ಇತ್ಯಾದಿ ದ್ವೀಪಗಳು ಸುಮಾರು ೨೦ನೆಯ ಶತಮಾನದ ಆರಂಭದವರೆಗೂ ಪ್ರತ್ಯೇಕವಾಗಿ ತಮ್ಮ ಸ್ವತಂತ್ರ ಇರುವಿಕೆಯನ್ನು ಉಳಿಸಿಕೊಂಡಿದ್ದವು. ಫ್ರೆಂಚರಿಗೆ ಹೋಲಿಸಿದರೆ ಡಚ್ಚರದ್ದು ಹೆಚ್ಚು ಕೇಂದ್ರೀಕರಿಸಲ್ಪಟ್ಟ ವಸಾಹತುಶಾಹಿ ಸ್ಟೇಟ್ ಆಗಿದ್ದರೂ ಅದು ಪೂರ್ಣ ಪ್ರಮಾಣದ ನೌಕರಶಾಹಿ ಸ್ವರೂಪ ವನ್ನು ಪಡೆದುದು ೧೯೦೧ರ ಎಥಿಕಲ್ ಪಾಲಿಸಿಯನ್ನು ಅನುಷ್ಠಾನಗೊಳಿಸಿದ ನಂತರದ ದಿನಗಳಲ್ಲಿ. ಫ್ರೆಂಚ್ ಇಂಡೋಚೈನಾ ಹೆಚ್ಚಾಗಿ ಫ್ರೆಂಚ್ ವಸಾಹತುಶಾಹಿ ಚಮತ್ಕಾರದ ಪ್ರತಿಬಿಂಬವೆಂದೆ ಗೌರವಿಸಲ್ಪಟ್ಟಿತ್ತು. ಬಹುಶಃ ಈ ಕಾರಣಕ್ಕಾಗಿಯೇ ಮಾರ್ಟಿನ್ ಹೆಝ್ ಅವರು ‘ಎ ಹಿಸ್ಟರಿ ಆಫ್ ಕಾಂಬೋಡಿಯಾ’ ಎಂಬ ಗ್ರಂಥದಲ್ಲಿ ಇಂಡೋಚೈನಾವು ಫ್ರೆಂಚ್‌ರ ಅಪ್ಪಣೆ ಮೇರೆಗೆ ಅಕ್ರಮವಾಗಿ ರಚಿಸಲ್ಪಟ್ಟ ಇರುವಿಕೆ ಎಂದು ಹೇಳುತ್ತಾರೆ. ಜನಾಂಗೀಯ ಮತ್ತು ಭೌಗೋಳಿಕವಾಗಿ ಇಂಡೋಚೈನಾ ಎಂಬ ರಚನೆ ಅಕ್ರಮದ ಸಂಕೇತವೇ ಸರಿ. ಇಲ್ಲಿನ ಸುಮಾರು ೨೦ ಮಿಲಿಯಕ್ಕಿಂತಲೂ ಹೆಚ್ಚಿನ ಜನಸಂಖ್ಯೆ ಬೇರೆ ಬೇರೆ ಪ್ರಾದೇಶಿಕ ಸಂಸ್ಕೃತಿಯನ್ನು ಪ್ರತಿನಿಧಿಸುವವರು. ಸುಮಾರು ಮೂರನೇ ನಾಲ್ಕು ಭಾಗದಷ್ಟು ವಿಸ್ತೀರ್ಣದ ಭೂಮಿಯ ಗಡಿಯು ೧೮೯೬ರಲ್ಲಿ ಇಂಗ್ಲಿಷರೊಂದಿಗೆ ಫ್ರೆಂಚರ ಪೈಪೋಟಿಯನ್ನು ಸರಿಪಡಿಸಿಕೊಳ್ಳಲು ಮಾಡಿಕೊಂಡ ಒಪ್ಪಂದದಂತೆ ತೀರ್ಮಾನವಾಗಿತ್ತು. ಈ ಗಡಿ ನಿರ್ಧಾರವು ಲಾವೋ ಮತ್ತು ಸೈಯಾಮ್ ನಡುವೆ ಜನಾಂಗೀಯ ವಿಭಜನೆ ಮಾಡಿತು. ಚಾರಿತ್ರಿಕವಾಗಿ ಮೆಕೊಂಗ್ ತಪ್ಪಲಿನಲ್ಲಿ ಪ್ಯಾರಿಸ್ ಮತ್ತು ಬ್ಯಾಂಕಾಕ್ ನಡುವೆಯೂ ವಿಭಜನೆ ಉಂಟಾಯಿತು. ಇವತ್ತು. ಇದರ ಪರಿಣಾಮವಾಗಿ ಲಾವೋ ಜನರೆಂದು ಹೇಳಿಕೊಳ್ಳುವವರು ಲಾವೋದ ಮೂಲನಿವಾಸಿಗಳಲ್ಲ. ಮತ್ತು ಜನಾಂಗೀಯ ನೆಲೆಯಲ್ಲಿ ಹೇಳುವುದಾದರೆ ಮೂಲ ಲಾವೋಗಳು ಇವತ್ತು ಹೆಚ್ಚು ಪ್ರಮಾಣದಲ್ಲಿ ನೆಲೆಸಿರುವುದು ಥೈಲ್ಯಾಂಡ್‌ನಲ್ಲಿ. ಇದೇ ಬಗೆಯ ರಚನೆಯನ್ನು ಡಚ್ಚರ ವಸಾಹತು ಇಂಡೋನೇಶಿಯಾದಲ್ಲಿ ಕಾಣಬಹುದು. ಅದೂ ಕೂಡ ವಸಾಹತೀಕರಣದ ಪ್ರಭಾವದ ಹಿನ್ನೆಲೆಯನ್ನು ಇಂಡೋಚೈನಾದಂತೆ ಹಂಚಿಕೊಳ್ಳುತ್ತದೆ. ಫ್ರೆಂಚ್ ಇಂಡೋಚೈನಾಕ್ಕೆ ಹೋಲಿಸಿದರೆ, ಇಂಡೋನೇಶಿಯಾ ಮೂರುಪಟ್ಟು ವಿಸ್ತಾರದಲ್ಲಿ ದೊಡ್ಡದು. ಜನಸಂಖ್ಯೆ ಯಲ್ಲೂ ವ್ಯತ್ಯಾಸವಿದ್ದು, ಅಲ್ಲಿ ಸುಮಾರು ೪೬೮ರಕ್ಕೂ ಮಿಕ್ಕಿ ಭಾಷೆಯನ್ನಾಡುವ ಬುಡಕಟ್ಟು ಜನಾಂಗಗಳಿವೆ ಎಂಬುದು ಚಾರಿತ್ರಿಕವಾಗಿ ದೃಢಪಟ್ಟಿದೆ. ಉತ್ತರ ಮತ್ತು ಪಶ್ಚಿಮದಲ್ಲಿ ಮಲೇಶಿಯಾ ಜೊತೆ ಅದು ತನ್ನ ಗಡಿಯನ್ನು ಹಂಚಿಕೊಂಡಿದೆ. ಆದಾಗ್ಯೂ ೨೦ನೆಯ ಶತಮಾನದಲ್ಲಿ ಇಂಡೋನೇಶಿಯಾದ ರಾಷ್ಟ್ರೀಯವಾದಿಗಳೂ ತಮ್ಮ ರಾಜಕೀಯ ಅಸ್ತಿತ್ವವನ್ನು ಮತ್ತು ಅನನ್ಯತೆಯನ್ನು ಗಟ್ಟಿಗೊಳಿಸಲು ವಸಾಹತುಪೂರ್ವ ಚಾರಿತ್ರಿಕ ಘಟನಾವಳಿಗಳ ಪ್ರಭಾವವನ್ನು ಕಡೆಗಣಿಸುವುದಿಲ್ಲ. ಉದಾಹರಣೆಗೆ ೧೪ನೆಯ ಶತಮಾನದ ಕಾಲಘಟ್ಟದಲ್ಲಿ ಜವಾ ಕೇಂದ್ರಿತ ಮಜಪಹಿತ್ ಸಾಮ್ರಾಜ್ಯವು ಇಡೀ ಆರ್ಕಿಪೆಲಗೋವನ್ನು ಆವರಿಸಿತ್ತು ಎಂದು ದಾಖಲೆಯನ್ನು ಬಳಸುತ್ತಾನೆ. ಇದು ಐತಿಹಾಸಿಕವಾಗಿ ಸರಿಯಾದ ವಿಶ್ಲೇಷಣಾ ಕ್ರಮವೇ ಎಂಬುದನ್ನು ಚರ್ಚಿಸಬೇಕಾಗುತ್ತದೆ. ಏಕೆಂದರೆ ಇಂಡೋನೇಶಿಯಾ ದಲ್ಲಿ ಮಜಪಹಿತ್ ಸಾಮ್ರಾಜ್ಯದ ಕುರಿತು ಇಂಡೋನೇಶೀಯಾದ ಜನರು ತಿಳಿದು ಕೊಂಡಿರುವುದು ಡಚ್ ವಸಾಹತುಶಾಹಿ ಬರವಣಿಗೆಯಿಂದಲೇ ಹೊರತು ಅಲ್ಲಿನ ಸ್ಥಳೀಯ ಮಖಿಕ ಅಥವಾ ಜನಪದ ಆಕರಗಳಿಂದ ಅಲ್ಲ. ಜವಾ ಸಾಮ್ರಾಜ್ಯದ ಪ್ರಭಾವವೆಂಬುದು ಇಂಡೋನೇಶಿಯಾದ ರಾಷ್ಟ್ರೀಯವಾದಿಗಳಿಗೆ ಭಾವನಾತ್ಮಕವಾದ ಆಕರವೇ ಹೊರತು ಜೀವಂತಿಕೆ ಉಳಿಸಿಕೊಂಡ ನೆನಪುಗಳಲ್ಲ. ಇದಕ್ಕೆ ಹೋಲಿಸಿದರೆ ವಿಯೆಟ್ನಾಮಿ ಸಾಮ್ರಾಜ್ಯದ ವಿಸ್ತರಣೆ(ಮುಖ್ಯವಾಗಿ ಕಾಂಬೋಡಿಯಾ ಮತ್ತು ಲಾವೋ ಪ್ರದೇಶಗಳಲ್ಲಿ) ತೀರ ಇತ್ತೀಚಿನದ್ದು. ಅಂದರೆ ೧೯ನೆಯ ಶತಮಾನದಲ್ಲಿ ನಡೆದದ್ದಾಗಿ, ಫ್ರೆಂಚರ ಅತಿಕ್ರಮಣ ಇದನ್ನೆ ಆಧರಿಸಿ ಗಟ್ಟಿಗೊಂಡಿತ್ತು. ಹಾಗಾಗಿ ಫ್ರೆಂಚರು ಪ್ರೋ ವಿಯೆಟ್ನಾಮಿ ವೃದ್ದಿಯು ಇಂಡೋಚೈನಾ ಒಗ್ಗಟ್ಟಿಗೆ ಅಡ್ಡಿ ಉಂಟುಮಾಡಿತು.
ದಕ್ಷಿಣಪೂರ್ವ ಏಷ್ಯಾದ ಜನತೆಯ ಸಾಂಸ್ಕೃತಿಕ ಚಲನವಲನಗಳನ್ನು ಮುಖ್ಯವಾಗಿ ಇಂಡೋನೇಶಿಯಾ ಮತ್ತು ಮಲೇಶಿಯಾ ಆರ್ಕಿಪೆಲಗೂ ನಡುವಿನ ಸಂಬಂಧದಲ್ಲಿ ವಸಾಹತುಪೂರ್ವದಿಂದಲೇ ಒಂದಷ್ಟು ಸಾಮ್ಯತೆ ಮತ್ತು ಪರಸ್ಪರ ಅನ್ಯೋನತೆ ಇದ್ದದ್ದು ಕಂಡುಬರುತ್ತದೆ. ಜನಾಂಗೀಯ ಮತ್ತು ಸಾಂಸ್ಕೃತಿಕ ರೂಪುರೇಷೆಗಳು ಪರಸ್ಪರ ಸಾಮ್ಯತೆ ಯನ್ನು ಬಹಿರಂಗಗೊಳಿಸಿ ಅವರನ್ನೂ ಒಂದುಗೂಡಿಸುವ ಮಟ್ಟಕ್ಕೂ ಪ್ರಭಾವ ಬೀರುವ ಗುಣಲಕ್ಷಣಗಳನ್ನು ಅವೆರಡು ಭೂಪ್ರದೇಶಗಳು ಹೊಂದಿದ್ದರೂ ಎರಡು ಪ್ರದೇಶಗಳ ನಡುವೆ ಅನಾದಿಕಾಲದಿಂದಲೂ ವ್ಯಾಪಾರ ವಹಿವಾಟುಗಳು ನಿರಂತರವಾಗಿ ನಡೆಯುತ್ತಿದ್ದು, ಮಲಯ ಜನರು ಆಡುವ ಭಾಷೆಯು ಇಡೀ ಇಂಡೋನೇಶಿಯಾದಲ್ಲಿರುವ ದ್ವೀಪಗಳಿಗೆ ಹರಡಿತ್ತು. ಹೆಚ್ಚಿನವರು ಅದೇ ಭಾಷೆಯನ್ನು ಆಧರಿಸಿ ವಹಿವಾಟನ್ನು ಮಾಡುತ್ತಿದ್ದರು. ಸಾಂಸ್ಕೃತಿಕವಾಗಿ ಅನ್ಯೋನ್ಯತೆ ಅವರ ನಡುವೆ ಬೆಳೆದಿತ್ತು. ಆದರೆ ಇದಕ್ಕೆ ವಿರುದ್ಧವಾಗಿ ಮಲೇಶಿಯಾ ಮತ್ತು ಇಂಡೋನೇಶಿಯಾ ಎರಡು ಪ್ರತ್ಯೇಕ ರಾಷ್ಟ್ರಗಳಾಗಿ ರೂಪುಗೊಂಡವು. ಅವೆರಡರ ನಡುವೆ ರಾಜಕೀಯ ಏಕತೆ ಮಾತ್ರ ರೂಪುಗೊಂಡಿರಲಿಲ್ಲ. ಬ್ರಿಟಿಷರು ಮತ್ತು ಡಚ್ಚರು ೧೮೨೪ರ ಸ್ಟ್ರೈಟ್ ಒಪ್ಪಂದದ ಮೇರೆಗೆ ಇಂಡೋನೇಶಿಯಾ ಮತ್ತು ಮಲೇಶಿಯಾ ನಡುವೆ ಗಡಿ ನಿರ್ಧರಿಸಲಾಗಿದ್ದು ಅದೇ ಪ್ರತ್ಯೇಕತೆಯನ್ನು ಇವತ್ತಿಗೂ ಪರಸ್ಪರ ಗೌರವಿಸುತ್ತಿರುವುದು ಗಮನಾರ್ಹ ಅಂಶ. ಹಾಗಾಗದಿದ್ದರೆ, ಇವತ್ತು ಇಂಡೋನೇಶಿಯಾ ಒಂದು ಭೌಗೋಳಿಕ ಸರಹದ್ದಿನೊಳಗೆ ಗುರುತಿಸಲಾಗುತ್ತಿರಲಿಲ್ಲ. ಬದಲಾಗಿ ಸುಮಾರು ೨೦ ಬಲಿಷ್ಠ ಜನಾಂಗಗಳು ಪ್ರತ್ಯೇಕ ರಾಷ್ಟ್ರಗಳನ್ನು ಕಟ್ಟಿಕೊಳ್ಳುತ್ತಿದ್ದರು (ಇಂಡೋಚೈನಾ ದಂತೆ).
ಈ ಬಗೆಯ ಭಾವನಾತ್ಮಕ ಸಂಬಂಧ(ಪ್ರತ್ಯೇಕತಾ ಭಾವನೆಗೆ ವಿರುದ್ಧವಾಗಿ) ವಸಾಹತು ಶಾಹಿ ಬರವಣಿಗೆಯಲ್ಲಿ ವ್ಯಕ್ತವಾಗಿ, ಇಂಡೋನೇಶಿಯಾ ಇತಿಹಾಸ ರಚನೆಯಾಗಿದ್ದು, ಅದು ನಂತರ ರಾಷ್ಟ್ರೀಯವಾದಿ ಇತಿಹಾಸಶಾಸ್ತ್ರದಲ್ಲಿ ಮರುಸೃಷ್ಟಿಯಾಯಿತು. ಬಹುಶಃ ಡಚ್ ವಸಾಹತು ವ್ಯವಸ್ಥೆಯು ಇದಕ್ಕೆ ಪೂರಕವಾದ ವಾತಾವರಣವನ್ನು ನಿರ್ಮಿಸಿತು ಎಂದು ಭಾವಿಸಬಹುದು. ಇದಕ್ಕೆ ಮೂಲಭೂತವಾದ ವಾತಾವರಣವನ್ನು ನಿರ್ಮಾಣ ಮಾಡಿರುವುದು ಡಚ್ ವಸಾಹತುಶಾಹಿ ಸ್ಟೇಟ್. ಅದು ಕೇಂದ್ರೀಕೃತ ಆಡಳಿತವಾದರೂ ಇಂಡೋನೇಶಿಯಾದಲ್ಲಿ ಒಂದು ರಾಜಕೀಯವಾಗಿ ಮತ್ತು ಸಾಂಸ್ಕೃತಿಕವಾಗಿ ಜನತೆ ಜನತೆ ನಡುವೆ ಒಂದು ಭಾವನಾತ್ಮಕವಾದ ಸಂಬಂಧವನ್ನು ಬೆಳೆಸಿರುವುದು ಡಚ್ ವಸಾಹತುಶಾಹಿ ಶಿಕ್ಷಣ ಪದ್ಧತಿ. ಹಿಂದೆಯೇ ಪ್ರಸ್ತಾಪಿಸಿರುವಂತೆ ಇಂಡೋನೇಶಿಯಾ ಹಲವಾರು ಚದುರಿ ಹೋದ ದ್ವೀಪಗಳ ಭೂಮಿಕೆಯಾಗಿದ್ದರೂ ಡಚ್ ವಸಾಹತುಶಾಹಿ ಯುಗದಲ್ಲಿ ಆ ಎಲ್ಲಾ ದ್ವೀಪಗಳು ಸಮ್ಮಿಲನಗೊಂಡು, ಅನೇಕ ಜನಾಂಗಗಳ ನಡುವೆ ಏಕೀಕೃತ ವಾತಾವರಣವನ್ನು ನಿರ್ಮಾಣ ಮಾಡಿತು. ಅವರಿಗೊಂದು ಸ್ವತಂತ್ರ ಇರುವಿಕೆಯ ಭಾವನಾತ್ಮಕ ರಚನೆಯನ್ನು ಹುಟ್ಟು ಹಾಕಿದರು. ಈ ಭಾವನಾತ್ಮಕ ಸಂಬಂಧವನ್ನು ಮತ್ತಷ್ಟು ಬಲಗೊಳಿಸಿರುವುದು ಡಚ್ಚರ ಶಿಕ್ಷಣ ಪದ್ಧತಿ. ಇಡೀ ಇಂಡೋನೇಶಿಯಾದ ಉದ್ದಗಲಕ್ಕೂ ಇರುವ ಶಿಕ್ಷಣ ಸಂಸ್ಥೆಗಳಲ್ಲಿ ಒಂದೇ ಬಗೆಯ ಪಠ್ಯಕ್ರಮವನ್ನು ಅಳವಡಿಸಲಾಯಿತು. ಸುಮಾರು ನಾನೂರಕ್ಕೂ ಹೆಚ್ಚು ಭಾಷೆಗಳನ್ನಾಡುವ ಬುಡಕಟ್ಟು ಜನಾಂಗಗಳು ಬೇರೆ ಬೇರೆ ದ್ವೀಪ ಗಳಲ್ಲಿ ಚದುರಿಕೊಂಡಿದ್ದರೂ, ಶೈಕ್ಷಣಿಕವಾಗಿ ಈ ಜನಾಂಗಗಳಿಗೆ ಸೇರಿದ ವಿದ್ಯಾರ್ಥಿಗಳು ಸೇರ್ಪಡೆ ಪಡೆಯುವ ವಿದ್ಯಾ ಸಂಸ್ಥೆಗಳಲ್ಲಿ ಬೋಧಿಸುವ ಪಠ್ಯಗಳು ಒಂದೇ ತೆರನದ್ದು. ಹಾಗಾಗಿ, ಈ ಶಿಕ್ಷಣ ಸಂಸ್ಥೆಗಳಿಂದ ವಿದ್ಯಾರ್ಜನೆ ಮುಗಿಸಿ ಹೊರ ಬರುವ ವಿದ್ಯಾರ್ಥಿ ಸಮೂಹ ಮುಂದೆ ದೇಶ ರಚಿಸುವ ಆಂದೋಲನದಲ್ಲಿ ಪಾಲ್ಗೊಳ್ಳುವ ಪ್ರಜೆಗಳಾದರು ಮತ್ತು ಅವರೆಲ್ಲರೂ ಸಮಾನ ಮನಸ್ಸಿನವರು. ಅಂದರೆ, ಆರಂಭದಲ್ಲಿ ಈ ಶಿಕ್ಷಣ ಸಂಸ್ಥೆಗೆ ಸೇರುವ ಸಂದರ್ಭದಲ್ಲಿ ಈ ವಿದ್ಯಾರ್ಥಿ ಸಮೂಹ ಬೇರೆ ಬೇರೆ ಹಿನ್ನೆಲೆಯಿಂದ ಬಂದವರಾಗಿರುತ್ತಾರೆ. ಬೇರೆ ಬೇರೆ ದ್ವೀಪಗಳಿಗೆ, ಬುಡಕಟ್ಟು ಸಮುದಾಯ ಗಳಿಗೆ, ಆಚಾರ ವಿಚಾರಗಳಿಗೆ ಸೇರಿದವರಾಗಿರುತ್ತಾರೆ. ಬೇರೆ ಬೇರೆ ಧಾರ್ಮಿಕ ಹಿನ್ನೆಲೆ ಯಿಂದ ಬಂದವರು, ಬೇರೆ ಬೇರೆ ಭಾಷೆಗಳನ್ನಾಡುವವರು. ಆದರೆ ವಸಾಹತುಶಾಹಿ ಶಿಕ್ಷಣ ಸಂಸ್ಥೆಗಳು ಈ ವಿದ್ಯಾರ್ಥಿ ಸಮೂಹಕ್ಕೆ ಒಂದೇ ಬಗೆಯ ವಾತಾವರಣವನ್ನು ಕೊಠಡಿ ಒಳಗೆ ಮತ್ತು ಶಾಲಾ ವಠಾರದೊಳಗೆ ನಿರ್ಮಾಣ ಮಾಡುತ್ತವೆ. ಎಲ್ಲರು ಕಲಿಯುವ ವಿಷಯಗಳು ಒಂದೇ. ಒಂದೇ ಮಾದರಿಯಲ್ಲಿ ಹಾಗು ಒಂದೇ ಭಾಷೆಯಲ್ಲಿ ಬೋಧನೆ ಮಾಡಲಾಗುತ್ತದೆ. ಅದರಲ್ಲೂ, ಎಲ್ಲರಿಗೂ ಸಮಾನವಾದ ಅವಕಾಶಗಳನ್ನು ಅನುಭವಿಸಲು ಪರಿಸ್ಥಿತಿ ನಿರ್ಮಾಣವಾಗುತ್ತದೆ. ಉದಾಹರಣೆಗೆ ಜವಾ ದ್ವೀಪ ಅತ್ಯಂತ ಹೆಚ್ಚು ಪಾಶ್ಚಾತ್ಯೀಕರಿಸಲ್ಪಟ್ಟ ಪ್ರದೇಶ ಮತ್ತು ವಿದೇಶಿ ಸಂಸ್ಕೃತಿಯ ಪ್ರಭಾವ ಹೆಚ್ಚು ಕಾಣ ಬಹುದಾದ ಪ್ರದೇಶವೂ ಹೌದು. ಉಳಿದ ದ್ವೀಪಗಳಿಗಿಂತ ಜವಾ ಹೆಚ್ಚು ಅನುಕೂಲತೆ ಗಳನ್ನು ಅನುಭವಿಸುತ್ತಿರಬಹುದು. ಆದರೆ, ಇಲ್ಲಿರುವ ಶಿಕ್ಷಣ ಸಂಸ್ಥೆಗಳು ಕೇವಲ ಜವಾದ ಪ್ರಜೆಗಳಿಗೆ ಮೀಸಲಿಟ್ಟಿರಲಿಲ್ಲ. ಬದಲಾಗಿ ಇಡೀ ಇಂಡೋನೇಶಿಯಾದ ಮೂಲೆ ಮೂಲೆಗಳಲ್ಲಿ ಚದುರಿಕೊಂಡ ದ್ವೀಪಗಳಿಂದ, ಕುಲಗಳಿಂದ ಬರುವ ವಿದ್ಯಾರ್ಥಿಗಳು ಸೇರ್ಪಡೆಗೊಳ್ಳಲು ಸಮಾನ ಹಕ್ಕುಗಳನ್ನು ಹಂಚಿಕೊಳ್ಳುತ್ತಿದ್ದರು. ಹಾಗಾಗಿ ಶಿಕ್ಷಣ ಸಂಸ್ಥೆಯ ಕೊಠಡಿ ಒಳಗೆ ಬಹುಸಂಸ್ಕೃತಿ ಪ್ರಾತಿನಿಧ್ಯ ಎದ್ದು ಕಾಣುತ್ತದೆ. ಅಂದರೆ ಬೇರೆ ಬೇರೆ ಹಿನ್ನೆಲೆಯಿಂದ ಬಂದು ಒಂದೇ ಬಗೆಯ ಪಠ್ಯಕ್ರಮವನ್ನು ಅನುಸರಿಸಿ ತಮ್ಮ ಶಿಕ್ಷಣವನ್ನು ಪಡೆಯುವುದರಿಂದ ಅವರು ಭಾವನಾತ್ಮಕವಾಗಿ ತಾವೆಲ್ಲರೂ ಇಂಡೋನೇಶಿ ಯಾದವರು ಎಂಬ ಐಕ್ಯತಾ ಭಾವನೆ ಮೂಡಲು ಸಾಧ್ಯವಾಗುತ್ತದೆ. ತಾವು ಬಂದಿರುವ ದ್ವೀಪದ ಬಗ್ಗೆ ಪ್ರೀತಿ ಇದ್ದರೂ, ಕೊನೆಗೆ ಎಲ್ಲೊ ಒಂದು ಕಡೆ ನಾವೆಲ್ಲರೂ ಇಂಡೋನೇಶಿಯಾ ರಾಷ್ಟ್ರಕ್ಕೆ ಸೇರಿದವರು ಎಂಬ ಕಲ್ಪನೆ ಹುಟ್ಟುತ್ತದೆ.
ಈ ವಾತಾವರಣವನ್ನು ನಿರ್ಮಾಣ ಮಾಡಿದವರು ಡಚ್ಚರು ಮತ್ತು ಅವರು ಸ್ಥಾಪಿಸಿದ ವಸಾಹತುಶಾಹಿ ಪ್ರಭುತ್ವ. ಅವರು ಆ ಪ್ರದೇಶವನ್ನು ಮತ್ತು ಅದರ ರಾಷ್ಟ್ರೀಯತೆಯನ್ನು ರಚಿಸಿದ್ದಾರೆ. ಹಾಗಾಗಿ ಈ ಭಾವನೆಯ ಸೃಷ್ಟಿ ಡಚ್ಚರ ಕೊಡುಗೆ ಎಂಬ ವಾದವನ್ನು ಎಂಡರ್ಸನ್ ವಿಸ್ತರಿಸುತ್ತಾನೆ. ಅವನ ಪ್ರಕಾರ ಆಧುನಿಕ ಶಿಕ್ಷಣ ಪಡೆದ ವಿದ್ಯಾವಂತರು ಸಾಮಾನ್ಯ ಅನುಭವಗಳನ್ನು ಹಂಚಿಕೊಳ್ಳುತ್ತ ದೇಶ ಕಟ್ಟುವ ಪ್ರಕ್ರಿಯೆಯಲ್ಲಿ ಪಾಲುಗೊಳ್ಳು ತ್ತಾರೆ. ಅದೊಂದು ಸಮುದಾಯವಾಗಿ ನಿರ್ಮಾಣವಾಗುತ್ತದೆ. ರಾಜಕೀಯ ನೆಲೆಯಲ್ಲಿ ಅವರು ಭಾವನಾತ್ಮಕವಾಗಿ ಇಂಡೋನೇಶಿಯಾ ನಮ್ಮದು, ಎಂಬ ಕಲ್ಪನೆಯನ್ನು ಹಂಚಿ ಕೊಳ್ಳುತ್ತಾರೆ. ಜವಾದಲ್ಲಿ ಶಿಕ್ಷಣ ಪಡೆದ ಒಬ್ಬ ಸುಮಾತ್ರದ ವಿದ್ಯಾರ್ಥಿ, ತಾನು ಬಂದದ್ದು ಸುಮಾತ್ರ ದ್ವೀಪದಿಂದಾದರೂ, ಅವನು ಪಡೆದ ಶಿಕ್ಷಣದ ಮೂಲಕ ಇಡೀ ಇಂಡೋನೇಶಿಯಾ ಅವನಿಗೆ ಒಂದು ನಿರ್ದಿಷ್ಟ ಭೂಮಿಕೆಯಾಗಿ ಕಂಡುಬರುತ್ತದೆ. ಜೊತೆಗೆ ಭಾವನಾತ್ಮಕವಾಗಿ ಅದು ತನ್ನ ದೇಶವೆಂದು ಪರಿಗಣಿಸುತ್ತಾನೆ. ದ್ವೀಪ, ತನ್ನ ಕುಟುಂಬ, ಬುಡಕಟ್ಟು ಸಂಬಂಧಕ್ಕಿಂತಲೂ ದೇಶದೊಂದಿಗಿನ ತನ್ನ ಸಂಬಂಧ ಪವಿತ್ರವಾದದ್ದು ಎಂಬ ಭಾವನೆ ಎಲ್ಲರೂ ಹಂಚಿಕೊಳ್ಳುವ ಪ್ರಕ್ರಿಯೆ ರಾಷ್ಟ್ರ ನಿರ್ಮಾಣದ ಮೊದಲ ಹಂತವೆಂದು ಎಂಡರ್ಸನ್ ಪ್ರತಿಪಾದಿಸುತ್ತಾರೆ.
ಇದಕ್ಕುತ್ತರವಾಗಿ ಎಂ.ಸಿ. ರೆಕ್ಲಿಪ್ಸ್ , ‘ಹಿಸ್ಟರಿ ಆಫ್ ಮಾಡರ್ನ್ ಇಂಡೋನೇಶಿಯಾ’ ಎಂಬ ಗ್ರಂಥದಲ್ಲಿ ಡಚ್ಚರು ಇಂಡೋನೇಶಿಯಾ ರಾಷ್ಟ್ರ ನಿರ್ಮಿಸಲಿಲ್ಲ, ಬದಲಾಗಿ ಅದರ ಭೌಗೋಳಿಕ ವ್ಯಾಪ್ತಿಯಲ್ಲಿ ವಸಾಹತುಶಾಹಿ ಭಾಷೆಯಲ್ಲಿ ವ್ಯಾಖ್ಯಾನಿಸಿದರು ಎಂದು ಅಭಿಪ್ರಾಯಪಡುತ್ತಾನೆ. ಅದರ ವ್ಯಾಪ್ತಿಯನ್ನು ಗುರುತಿಸುತ್ತಾ ಅವರು ಯಾರು ಇಂಡೋನೇಶಿಯನ್ನರು, ಯಾರು ಅಲ್ಲ ಎಂಬುದನ್ನು ನಿರ್ಧರಿಸುತ್ತಾರೆ. ಹಾಗೆಯೇ ಡಚ್ ವಸಾಹತು ಪ್ರಭುತ್ವದ ರಚನೆಯಾಗುವವರೆಗೆ ಬಾಲಿ ದ್ವೀಪದವರಿಗೆ ಬಟಾಕ್ ದ್ವೀಪದವರ‍್ಯಾರು ಎಂಬ ಅರಿವಿರಲಿಲ್ಲ. ಆದರೆ, ಡಚ್ ಪ್ರಭುತ್ವದ ರಾಜಕೀಯ ಏಕೀಕರಣ ಮತ್ತು ಸಮಾನ ಶಿಕ್ಷಣ ಪದ್ಧತಿಯಿಂದ ಎಲ್ಲ ದ್ವೀಪಗಳಿಗೆ ಸೇರಿದ ವಿದ್ಯಾರ್ಥಿಗಳು ಏಕಕಾಲದಲ್ಲಿ ನಿರ್ದಿಷ್ಟ ಸ್ಥಳದಲ್ಲಿ ಒಂದಾಗುವ (ತರಗತಿಗಳಲ್ಲಿ) ಅವಕಾಶವನ್ನು ಕಲ್ಪಿಸಿತು. ತಾವೆಲ್ಲರೂ ಬೇರೆ ಬೇರೆ ಹಿನ್ನೆಲೆಯಿಂದ ಬಂದವರಾದರೂ ಇಂಡೋನೇಶಿಯಾ ತಮ್ಮ ದೇಶ ಎಂಬ ಭಾವನೆಯನ್ನು ಅವರೆಲ್ಲರೂ ಪರಸ್ಪರ ಹಂಚಿ ಕೊಳ್ಳಲು ಸಾಧ್ಯವಾಯಿತು ಎಂದು ರೆಕ್ಲಿಪ್ಸ್ ಹೇಳುತ್ತಾ ಜನರು ವಸಾಹತುಶಾಹಿ ಯುಗದಲ್ಲಿ ತಮ್ಮ ದೇಶದ ವ್ಯಾಪ್ತಿಯನ್ನು ಗ್ರಹಿಸಿಕೊಳ್ಳಲು ಸಾಧ್ಯವಾಯಿತು ಎಂದು ಸಮರ್ಥಿಸುತ್ತಾನೆ.
ಆರಂಭದ ರಾಷ್ಟ್ರೀಯವಾದಿ ಚಳವಳಿಕಾರರಿಗೆ ರಾಷ್ಟ್ರದ ಪರಿಕಲ್ಪನೆಯ ಸ್ಪಷ್ಟತೆ ಇಲ್ಲದಿದ್ದರೂ ೧೯೧೨ರಲ್ಲಿ ಹುಟ್ಟಿಕೊಂಡ ಇಂಡಿಯನ್ ಪಾರ್ಟಿ ಎಂಬ ರಾಜಕೀಯ ಸಂಘಟನೆಯ (ವಿದ್ಯಾವಂತರನ್ನೊಳಗೊಂಡ ಸಂಘಟನೆ) ಇಂಡೋನೇಶಿಯಾ ಪರಿಕಲ್ಪನೆಯ ಪ್ರಚಾರವನ್ನು ಆರಂಭಿಸಿತು. ನಂತರ ಸುಕಾರ್ನೊ ಕಟ್ಟಿದ ಇಂಡೋನೇಶಿಯನ್ ನ್ಯಾಶನಲ್ ಪಾರ್ಟಿಯು ವಸಾಹತುಶಾಹಿ ವಿರುದ್ಧ ಸಂಘಟಿತ ಹೋರಾಟ ಆರಂಭಿಸಿತು. ಅದರ ಹಲವು ಕಾರ್ಯಕ್ರಮಗಳಲ್ಲಿ ಡಚ್ಚರ ವಿರುದ್ಧ ಇಡೀ ಇಂಡೋನೇಶಿಯಾದ ಜನರನ್ನು ಒಗ್ಗೂಡಿಸಿ ವಸಾಹತುಶಾಹಿ ಪ್ರಭುತ್ವವನ್ನು ದುರ್ಬಲಗೊಳಿಸುವುದು ಮುಖ್ಯ ಉದ್ದೇಶವಾಯಿತು. ಸುಕಾರ್ನೊ ಈ ಉದ್ದೇಶವನ್ನು ಪ್ರತಿಪಾದಿಸುವಾಗ ಯಾವುದೇ ದ್ವೀಪದ ಒಗ್ಗಟ್ಟು ಗುರಿಯಾಗಿರಲಿಲ್ಲ. ಯಾವುದೇ ಒಂದು ಜನಾಂಗದ ಒಗ್ಗಟ್ಟಿನ ಬಯಕೆ ಅವನದ್ದಾಗಿರಲಿಲ್ಲ. ಬದಲಾಗಿ ಬಹುಸಂಸ್ಕೃತಿಯನ್ನು ಪ್ರತಿನಿಧಿಸುವ ಎಲ್ಲ ಬುಡಕಟ್ಟು ಸಮುದಾಯಗಳನ್ನು, ಬೇರೆ ಬೇರೆ ಭಾಷೆಗಳನ್ನಾಡುವ ಗುಂಪುಗಳನ್ನು ಮುಖ್ಯ ರಾಜಕೀಯ ವಾಹಿನಿಗೆ ತರುವುದು, ಎಲ್ಲರಿಗೂ ಒಂದು ದೇಶ ರಚಿಸುವುದು ಗುರಿಯಾಯಿತು. ಹಾಗಾಗಿ ರಾಷ್ಟ್ರ ಎಂಬುದು ಭಾವಿತ ರಾಜಕೀಯ ಸಮುದಾಯವಾಗಿ ಅವರ ಹೋರಾಟ ಪರಿವರ್ತನೆ ಗೊಂಡಿತು. ಹಾಲೆಂಡ್ ಕಪಿಮುಷ್ಟಿಯಿಂದ ಬಿಡುಗಡೆಗೊಳ್ಳುವುದು ಮುಖ್ಯವಾಗುತ್ತದೆ ಸುಕಾರ್ನೋಗೆ. ಹಾಗಾಗಿ ಇಂಡೋನೇಶಿಯಾ ರಾಷ್ಟ್ರ ರಚನೆಯೂ ಅವರ ಭಾವನೆಯಾಗುತ್ತದೆ. ಈ ಭಾವನೆ ವಸಾಹತುಶಾಹಿ ಪ್ರಭುತ್ವದ ಪರಿಣಾಮದಿಂದ ರಚನೆಯಾದರೂ ಅದೇ ವಸಾಹತುಶಾಹಿ ಪ್ರಭುತ್ವದ ವಿರುದ್ಧ ಆ ಭಾವನೆ ತಿರುಗಿ ಬೀಳುತ್ತದೆ. ಸೃಷ್ಟಿಕರ್ತರ ವಿರುದ್ಧವೇ ತಿರುಗಿ ಬೀಳುವುದು ಒಂದು ವಿಶೇಷವಾದ ಘಟನೆ. ಹೀಗೆ ಇಂಡೋಚೈನಾದಲ್ಲಿ ಆಗುವುದಿಲ್ಲ.
ರಾಷ್ಟ್ರ ಎಂಬುದು ಭಾವಿಸಿದ ರಾಜಕೀಯ ಸಮುದಾಯವಾಗಿ ಇಂಡೋನೇಶಿಯಾದಲ್ಲಿ ರಚನೆಯಾದಂತೆ ಇಂಡೋಚೈನಾದಲ್ಲಿ ಆಗುವುದಿಲ್ಲ. ಏಕೆ ಎಂಬ ಪ್ರಶ್ನೆಗೆ ನಂತರ ಉತ್ತರ ಹುಡುಕೋಣ. ಅದಕ್ಕಿಂತ ಮೊದಲು ನಾವು ಗಮನಿಸಬಹುದಾದ ಅಂಶವೇನೆಂದರೆ ಇಂಡೋನೇಶಿಯಾ ವಾಸ್ತವವಾಗಿ ಸಾಮಾನ್ಯವಾದ ವಸಾಹತುಶಾಹಿ ವಿರೋಧಿ ರಾಷ್ಟ್ರೀಯ ವಾದಿ ಚಳವಳಿಯನ್ನೇ ಪ್ರತಿನಿಧಿಸುತ್ತದೆ. ಹಾಗೆ ನೋಡಲಿಕ್ಕೆ ಹೋದರೆ ಏಷ್ಯಾ ಮತ್ತು ಆಫ್ರಿಕಾ ಖಂಡಗಳಲ್ಲಿ ನಡೆದ ಬಹುತೇಕ ಎಲ್ಲ ರಾಷ್ಟ್ರೀಯ ಚಳುವಳಿಗಳು ಏಕೀಕರಣ ಮಾದರಿಯನ್ನೇ ಬೆಂಬಲಿಸಿದವುಗಳು ಮತ್ತು ವಾಸ್ತವದಲ್ಲಿ ಈ ದೇಶಗಳು ಒಂದೊಂದೇ ವಸಾಹತುಶಾಹಿ ಪ್ರಭುತ್ವದ ಅಧೀನಕ್ಕೆ ಒಳಪಟ್ಟವುಗಳು. ಅವು ತಮ್ಮ ರಾಷ್ಟ್ರ ರಚನೆಯು ಭೌಗೋಳಿಕವಾಗಿ, ಆಯಾಯ ವಸಾಹತುಶಾಹಿ ಪ್ರಭುತ್ವ ನಿರ್ಧರಿಸಿದ ಗಡಿರೇಖೆಯ ವ್ಯಾಪ್ತಿ ಒಳಗೆ ನಡೆಯುತ್ತವೆ. ನಿರ್ದಿಷ್ಟ ಜನಾಂಗಗಳ ಏಕಸ್ವಾಮಿತ್ವವನ್ನು ಅವಲಂಬಿಸಿಕೊಂಡೆ ಗಡಿರೇಖೆಯನ್ನು ಹಾಕಲಾಗಿತ್ತು. ಉದಾಹರಣೆಗೆ ಅರಬ್ ಜಗತ್ತಿ ನಲ್ಲಿಯೇ ವಸಾಹತುಶಾಹಿ ಅನುಭವಗಳನ್ನು ನೋಡಬಹುದು. ರಾಷ್ಟ್ರೀಯತೆ ನಿರ್ಮಾಣದಲ್ಲಿ ಈಜಿಪ್ಟ್‌ನ ಬಹುಪಾಲು ಬ್ರಿಟಿಷರದ್ದು, ಅಲ್ಜೀರಿಯಾದಲ್ಲಿ ಫ್ರೆಂಚರದ್ದು, ಇರಾಕ್, ಪ್ಯಾಲೆಸ್ತೀನ್, ಕುವೈತ್, ಸೌದಿ ಅರೇಬಿಯಾ, ಗಲ್ಫ್ ದೇಶಗಳಲ್ಲಿ ಮುಖ್ಯವಾಗಿ ಬ್ರಿಟಿಷರ ಪ್ರಭುತ್ವವನ್ನು ಸ್ಥಾಪಿಸುವಾಗ ಆಯಾಯ ಜನಾಂಗಗಳು ತಮ್ಮ ಅಸ್ತಿತ್ವವನ್ನು ಪ್ರಸ್ತುತಪಡಿಸುವ ಚಲನೆಯನ್ನು ಆಧಾರವಾಗಿ ಬ್ರಿಟಿಷ್ ಗಡಿಗಳನ್ನು ನಿರ್ಧರಿಸಿದರು. ಸೌದಿಗಳು ದಕ್ಷಿಣ ಮತ್ತು ಮಧ್ಯ ಅರೇಬಿಯಾದಲ್ಲಿ ಹೆಚ್ಚು ಸಂಖ್ಯೆಯಲ್ಲಿದ್ದು, ಬ್ರಿಟೀಷರು ಆ ಪ್ರದೇಶವನ್ನು ತಮ್ಮ ವಸಾಹತುಶಾಹಿ ನಿಯಂತ್ರಣಕ್ಕೆ ಒಳಪಡಿಸುವಾಗ ಸೌದಿ ಅರೇಬಿಯಾ ಎಂದು ಪ್ರತ್ಯೇಕ ವಸಾಹತು ಎಂದು ಗುರುತಿಸಿಕೊಂಡಿದ್ದರು. ಹಾಗೆ ಇರಾಕ್ ಇತ್ಯಾದಿ. ಇಲ್ಲಿ ಬೇರೆ ಬೇರೆ ಬುಡಕಟ್ಟು ಸಮುದಾಯಗಳು ತಮ್ಮದೇ ಏಕಸ್ವಾಮಿತ್ವವನ್ನು ಹೊಂದಿದ್ದು, ತಮ್ಮ ಸ್ವತಂತ್ರ ಅನನ್ಯತೆಯನ್ನು ರಕ್ಷಿಸಿಕೊಂಡಿದ್ದರು. ಅದನ್ನಾಧರಿಸಿಯೇ ಬ್ರಿಟಿಷರು ಆಕ್ರಮಿಸಿ ಕೊಳ್ಳುವಾಗ ಗಡಿ ನಿರ್ಧರಿಸಿ ಘೋಷಿಸಿದರು. ಅದೇ ವಸಾಹತುಶಾಹಿ ಪ್ರಭುತ್ವ ಅವರನ್ನು ಪ್ರತ್ಯೇಕತಾ ಭಾವನೆಯನ್ನು ಇಟ್ಟುಕೊಂಡು ಅಲ್ಲಿ ಪ್ರತ್ಯೇಕವಾಗಿ ಆಡಳಿತ ವ್ಯವಸ್ಥೆ ರಚಿಸಿದರು. ಅವರ ಆಕ್ರಮಣಕಾರಿ ಪ್ರಭುತ್ವದ ವಿರುದ್ಧ ಅವರು ರಾಜಕೀಯ ಆಂದೋಲನ ನಡೆಸುವಾಗ ಆಯಾಯ ಬುಡಕಟ್ಟುಗಳನ್ನು ಒಂದುಗೂಡಿಸುವುದು, ಆಯಾಯ ಕುಲಗಳು ಇರುವ ವ್ಯಾಪ್ತಿಯನ್ನು ಆಧರಿಸಿ ರಾಷ್ಟ್ರ ಕಟ್ಟುವ ಆಲೋಚನೆಯನ್ನು ಹಂಚಿಕೊಳ್ಳುತ್ತಾರೆ. ಹಾಗಾಗಿಯೇ, ಇಡೀ ಅರಬ್ ಜಗತ್ತು ಜಾಗತಿಕವಾಗಿ ಅರಬಿಯನ್ನರು ವಾಸಿಸುವ ತಾಣವೆಂದು ಗುರುತಿಸಿದ್ದರೂ, ಆ ಅರಬ್ ಜಗತ್ತಿನೊಳಗೆ ಹಲವು ರಾಷ್ಟ್ರಗಳು ನಿರ್ಮಾಣವಾಗುತ್ತವೆ. ಸೌದಿಗಳು ಸೌದಿ ಅರೇಬಿಯಾ ತಮ್ಮ ರಾಷ್ಟ್ರವೆಂದು  ಘೋಷಿಸಿ ಕೊಳ್ಳುತ್ತಾರೆ. ಇರಾಕಿಗಳು ಇರಾಕ್, ಇತ್ಯಾದಿ. ಆದ್ದರಿಂದ, ಎಲ್ಲೊ ಒಂದು ಕಡೆ ವಸಾಹತುಶಾಹಿ ಪ್ರಭುತ್ವಗಳೇ ಈ ಗಡಿಗಳ ನಿರ್ಮಾಣ ಮಾಡಿರು ವುದರಿಂದ ರಾಷ್ಟ್ರ ರಚನಾ ಪ್ರಕ್ರಿಯೇ ಕೂಡಾ ನಿರ್ದಿಷ್ಟವಾಗಿ ಆಯಾಯ ಪ್ರದೇಶಕ್ಕೆ ಸೀಮಿತಗೊಂಡು ಒಂದು ಬಲಿಷ್ಠ ಜನಾಂಗಗಳು ಸ್ವತಂತ್ರ ರಾಷ್ಟ್ರ ರಚಿಸಲು ಅಮೂಲ್ಯ ಕೊಡುಗೆಗಳನ್ನು ನೀಡುತ್ತವೆ. ಆ ಅರ್ಥದಲ್ಲಿ ಇದು ಸ್ಪಷ್ಟವಾಗಿ ವಸಾಹತೀಕರಣದ ಪ್ರಭಾವದಿಂದಲೇ ಎಂದು ತೀರ್ಮಾನಿಸಬಹುದು. ಅದನ್ನು ಒಪ್ಪುವುದು ಬಿಡುವುದು ಬೇರೆಯೇ ಚರ್ಚೆ. ಕುಲವನ್ನಾಧರಿಸಿ ರಾಷ್ಟ್ರ ರಚನೆಗೆ ಪಾಕಿಸ್ತಾನ, ಬಾಂಗ್ಲಾದೇಶ ಬರ್ಮಾ ಮುಖ್ಯ ಉದಾಹರಣೆಗಳು ಆಗುತ್ತವೆ. ಆರಂಭದಲ್ಲಿ ಬ್ರಿಟಿಷರು ಅವೆಲ್ಲವು ಬ್ರಿಟಿಷ್ ಇಂಡಿಯಾ ಎಂದೇ ಆಡಳಿತಾತ್ಮಕವಾಗಿ ನಿಯಂತ್ರಿಸಲಾಗುತ್ತಿತ್ತು. ನಂತರ ಪ್ರತ್ಯೇಕವಾದವು. ಇಲ್ಲಿ ಕುಲಗಳನ್ನಾಧರಿಸಿದ ಏಕೀಕರಣ ಆಗಿರುವುದು ಸ್ಪಷ್ಟವಾಗುತ್ತದೆ.
ಹಾಗೆಂದು ಒಂದಕ್ಕಿಂತ ಹೆಚ್ಚು ಕುಲಗಳಿರುವಲ್ಲಿ, ರಾಷ್ಟ್ರ ರಚನೆಗೆ ಸಂಬಂಧಿಸಿ ಭಾವನಾತ್ಮಕ ಪ್ರತಿಕ್ರಿಯೆ ಉಂಟಾಗುವುದಿಲ್ಲ ಎಂದೇನು ಅಲ್ಲ. ಎಂಡರ್ಸನ್ ಇಂಡೋನೇಶಿ ಯವನ್ನು ಉದಾಹರಣೆಯಾಗಿ ಅಧ್ಯಯನ ಮಾಡುತ್ತಾರೆ ಮತ್ತು ಇಂಡೋಚೈನಾದ ವಿಚಾರದಲ್ಲಿ ಅವನಿಗೆ ಹಲವು ಕುಲಗಳು ಒಂಧಾಗಿ ಭಾವನಾತ್ಮಕ ಅನುಭವಗಳನ್ನು ಹಂಚಿಕೊಳ್ಳುವ ಬದಲು ಫ್ರೆಂಚ್ ವಸಾಹತುಶಾಹಿ ಆಡಳಿತ ಪ್ರತ್ಯೇಕತೆಯನ್ನು ರಚಿಸುತ್ತದೆ ಎಂಬುದು ಅವರ ವಾದ. ಅದೂ ಕೂಡ ನಿರ್ದಿಷ್ಟವಾದ ಕಾರಣಗಳಿಗಾಗಿ. ಆ ಕಾರಣ ಗಳನ್ನು ಅದೇ ವಸಾಹತುಶಾಹಿ ಪ್ರಭುತ್ವ ಹುಟ್ಟುಹಾಕಿರುವುದೆಂದು ಎಂಡರ್ಸನ್ ಪ್ರತಿ ಪಾದಿಸುತ್ತಾನೆ. ಹಾಗಾಗಿ ಇಂಡೋಚೈನಾ ಎಂಬುದು ಫ್ರೆಂಚ್ ವಸಾಹತುಶಾಹಿ ನಿರ್ಮಾಣ ವಾಗುವಾಗ ಆಡಳಿತಾತ್ಮಕವಾಗಿ ಅದು ವಿಯೆಟ್ನಾಮ್, ಕಾಂಬೋಡಿಯಾ, ಲಾವೋಸ್ ಇತ್ಯಾದಿ ಪ್ರದೇಶಗಳನ್ನು ವಿಯೆಟ್ನಾಮ್ ಕೇಂದ್ರಿತ ಆಡಳಿತದ ವ್ಯಾಪ್ತಿಗೆ ಸೇರಿಸುತ್ತದೆ. ಆದರೆ ಆಡಳಿತದ ಪ್ರಭಾವದಿಂದ ಈ ಸಮ್ಮೀಲನದ ಮುಂದೆ ಏಕೀಕರಣ ಗೊಂಡು ಇಂಡೋಚೈನಾ ಎಂದು ಒಂದು ರಾಷ್ಟ್ರವಾಗಿ ರಚನೆಯಾಗಲಿಲ್ಲ. ಬದಲಾಗಿ ಪ್ರತ್ಯೇಕ ಪ್ರತ್ಯೇಕವಾಗಿ ಕಾಂಬೋಡಿಯಾ ಲಾವೋಸ್, ವಿಯೆಟ್ನಾಮ್ ಎಂದು ಪರಸ್ಪರ ಸ್ವತಂತ್ರ ಗೊಂಡವು. ಇಂಡೋನೇಶಿಯಾದಂತೆ ಇಲ್ಲಿಯೂ ಒಂದು ವಸಾಹತುಶಾಹಿ ಪ್ರಭುತ್ವ ಆಡಳಿತ ನಡೆಸುತ್ತದೆ. ಆದರೆ ಡಚ್ ಪ್ರಭಾವದಿಂದ ಇಂಡೋನೇಶಿಯಾ ಹಲವು ದ್ವೀಪಗಳ, ಕುಲಗಳ ಸಮ್ಮಿಲನದಿಂದ ರಾಷ್ಟ್ರವಾಗಿ ನಿರ್ಮಾಣವಾಯಿತು. ಇದಕ್ಕೆ ವಿರುದ್ಧವಾದ ರಾಜಕೀಯ ಸ್ಥಿತ್ಯಂತರ ಫ್ರೆಂಚ್ ಇಂಡೋ ಚೈನಾದಲ್ಲಿ ಸಂಭವಿಸುತ್ತದೆ ಎಂದು ಎಂಡರ್ಸನ್ ಗುರುತಿಸುತ್ತಾರೆ. ಹಾಗಾಗಿ ಇಂಡೋಚೈನಾದಲ್ಲಿ ಮೂರು ಪ್ರತ್ಯೇಕ ರಾಷ್ಟ್ರ ರಚನೆಯ ಮೂಲ ಹಾಗೂ ಇಂಡೋನೇಶಿಯಾದಲ್ಲಿ ಸಮ್ಮಿಳಿತಗೊಂಡು ಒಂದು ರಾಷ್ಟ್ರ ರಚನೆಗೆ ಪ್ರೇರಣೆ ಯಾವುದೆಂದು ಈಗ ಗಮನಿಸೋಣ.
ಸಾಮಾನ್ಯವಾಗಿ ರಾಷ್ಟ್ರೀಯವಾದದ ಕುರಿತು ಅಧ್ಯಯನ ಮಾಡಿದ ಆಧುನೀಕರಣವಾದಿ ಗಳೆಂದು ಗುರುತಿಸಲ್ಪಡುವ ಅನೇಕ ಚಿಂತಕರು ರಾಷ್ಟ್ರೀಯವಾದದ ಉಗಮಕ್ಕೆ ಮೂಲ ಕಾರಣಗಳು – ಇತ್ತೀಚೆಗೆ ಇತಿಹಾಸದಲ್ಲಿ ನಡೆದುಬಂದ ಘಟನೆಗಳು, ಋಣಾತ್ಮಕವಾಗಿ ತಂತ್ರಜ್ಞಾನ ಕ್ಷೇತ್ರದಲ್ಲಿ, ಸಾಮಾಜಿಕ ರಂಗದಲ್ಲಿ ಮತ್ತು ರಾಜಕೀಯವಾಗಿ ಆದ ಬದಲಾವಣೆಗಳ ಪ್ರಭಾವವು ಇಂತಹ ವಾತಾವರಣವನ್ನು ಹುಟ್ಟು ಹಾಕುತ್ತದೆ ಎಂದು ಹೇಳುತ್ತಾರೆ. ಇವೆಲ್ಲವು ಆಗುವುದು ಸುಮಾರು ೧೮ನೆಯ ಶತಮಾನದ ನಂತರದ ದಿನ ಗಳಲ್ಲಿ. ಹಾಗಾಗಿ, ರಾಷ್ಟ್ರೀಯವಾದದ ಉಗಮ ತೀರ ಇತ್ತೀಚಿಗಿನ ರಾಜಕೀಯ ಪ್ರಕ್ರಿಯೆ ಎಂದು ಬೆನೆಡಿಕ್ಟ್ ಎಂಡರ್ಸನ್ ಸ್ಪಷ್ಟವಾಗಿ ಹೇಳುತ್ತಾರೆ. ಅವರ ಪ್ರಕಾರ ಮುಖ್ಯವಾಗಿ ಪರಿವರ್ತನೆ ಆಗುವುದು ಸಮೂಹ ಮಾಧ್ಯಮ ಕ್ಷೇತ್ರದಲ್ಲಿ. ಕಮರ್ಶಿಯಲ್ ಪ್ರಿಂಟಿಂಗ್ ಮತ್ತು ಮಾಸ್ ಲಿಟರಸಿಯಿಂದ ಜನರು, ತಾವು ಬಹುದೊಡ್ಡ ಹೆಸರಿಸಲಾಗದ ಅನಾಮಿಕ ಭಾವಿತ ಸಮುದಾಯಕ್ಕೆ ಸೇರಿದವರೆಂಬ ಭಾವನೆಯನ್ನು ಹಂಚಿಕೊಳ್ಳಲು ಸಾಧ್ಯವಾಗುತ್ತದೆ. ಆ ಸಮುದಾಯ ಒಂದು ನಿರ್ದಿಷ್ಟ ಭೌಗೋಳಿಕ ಸರಹದ್ದಿನೊಳಗೆ ಗುರುತಿಸಿಕೊಳ್ಳುತ್ತದೆ.  ಅಂತಹ ಭಾವನೆಯನ್ನು ಹಂಚಿಕೊಳ್ಳುವ ಪ್ರಕ್ರಿಯೆ ಮುಂದೆ ರಾಷ್ಟ್ರ ರಚನಾ ವಾತಾವರಣವನ್ನು ನಿರ್ಮಿಸುತ್ತದೆ. ಮುದ್ರಿತ ಸುದ್ದಿಗಳನ್ನು ಎಲ್ಲರು ಹಂಚಿಕೊಳ್ಳುತ್ತಾರೆ. ಅದೊಂದು ವಿಶಿಷ್ಟ ಅನುಭವವೂ ಹೌದು. ಬೃಹತ್ ಪ್ರಮಾಣದಲ್ಲಿ ಸುದ್ದಿ ಪ್ರಕಟನೆಯು ರಾಷ್ಟ್ರೀಯ ಭಾವೈಕ್ಯತೆಯನ್ನು ಸೃಷ್ಟಿಸುತ್ತದೆ. ಆ ಸುದ್ದಿಗಳು ನಿರ್ದಿಷ್ಟ ಭೌಗೋಳಿಕ ಸರಹದ್ದನ್ನು ಪ್ರತಿನಿಧಿಸುತ್ತದೆ. ತಾವು ಹಂಚಿಕೊಳ್ಳುವ ಸುದ್ದಿಯು ತಮ್ಮ ಭೂಮಿಯದ್ದು. ಅದು ತಮ್ಮತನವನ್ನು, ಸಂಸ್ಕೃತಿಯನ್ನು ಪ್ರತಿಪಾದಿಸುತ್ತದೆ. ಅದೇ ಆ ಭೂಭಾಗದ ಕುರಿತು ಅವರು ವ್ಯಕ್ತಪಡಿಸುವ ಭಾವನಾತ್ಮಕವಾದ ಪ್ರೀತಿ. ಅದೇ ಮುಂದೆ ತಮ್ಮ ದೇಶದ ಬಗ್ಗೆ ವ್ಯಕ್ತಪಡಿಸುವ ಕಲ್ಪಿತ ಮನೋಭಾವನೆ. ಡಚ್ಚರು ಇಂಡೋನೇಶಿಯಾ ದಲ್ಲಿ ಈ ಮುದ್ರಣ ಬಂಡವಾಳಶಾಹಿಯನ್ನು ಮತ್ತು ವಾಣಿಜ್ಯ ಪ್ರಕಟಣೆಯನ್ನು ದೇಶೀಯ ಭಾಷೆಯ ಮೂಲಕ ಪ್ರಚಾರ ಮಾಡಿದರು. ಇದೇ ಮುಂದೆ ರಾಷ್ಟ್ರ ನಿರ್ಮಾಣಕ್ಕೆ ಭದ್ರ ಅಡಿಪಾಯವನ್ನು ಹಾಕುತ್ತದೆ. ಇಲ್ಲಿ ಮುಖ್ಯವಾಗುವುದು ಡಚ್ಚರ ಶಿಕ್ಷಣ ಪದ್ದತಿ. ಹಿಂದೆ ಅವರು ಪಾಲಿಸಿದ ಒಂದೇ ಮಾದರಿಯ ಪಠ್ಯಕ್ರಮದ ಬಗ್ಗೆ ಚರ್ಚಿಸಲಾಗಿದೆ. ಈ ಹಿನ್ನೆಲೆಯಲ್ಲಿ ಡಚ್ಚರು ಬೃಹತ್ ಪ್ರಮಾಣದಲ್ಲಿ ಮುದ್ರಣವನ್ನು ಪ್ರೊತ್ಸಾಹಿಸಿದರು. ದೇಶಿ ಚರಿತ್ರೆ, ಸಂಸ್ಕೃತಿ ಮತ್ತು ಧಾರ್ಮಿಕ ವಿಚಾರಗಳು ಪ್ರಕಟವಾಗುವ ಸುದ್ದಿಗಳಲ್ಲಿ ಹೆಚ್ಚಾಗಿ ದೇಶಿ ಭಾಷೆ ಯಲ್ಲಿಯೆ ಜನರಿಗೆ ಲಭಿಸಲಾರಂಭಿಸಿದವು. ಇಂಡೋನೇಶಿಯಾದಲ್ಲಿ ಇದು ಅಭೂತಪೂರ್ವ ಯಶಸ್ಸು ಕಂಡಿತು. ಡಚ್ಚರು ಗೊತ್ತಿದ್ದೋ, ಗೊತ್ತಿಲ್ಲದೆಯೋ ಪ್ರಕಟಿಸುವ ಎಲ್ಲ ವಿಚಾರಗಳಿಗೆ ಆಯ್ಕೆ ಮಾಡಿಕೊಂಡಿರುವುದು ಮಲಯ ಭಾಷೆಯನ್ನು. ಅದಕ್ಕೆ ಪೂರಕವಾದ ವಾತಾವರಣವು ಇಂಡೋನೇಶಿಯಾದಲ್ಲಿತ್ತು. ಶತಮಾನಗಳಿಂದಲೂ ಇಂಡೋನೇಶಿಯಾ ಮತ್ತು ಮಲೇಶಿಯಾ ಅನ್ಯೋನ್ಯವಾದ ಸಂಪರ್ಕವನ್ನು ಬೆಳೆಸಿ ಕೊಂಡಿದ್ದವು. ಮಲಯದ ಹೆಚ್ಚಿನ ವರ್ತಕರು ತಮ್ಮ ವ್ಯಾಪಾರ ವಹಿವಾಟಿಗೆ ಕ್ಷೇತ್ರಗಳನ್ನಾಗಿ ಅಯ್ಕೆ ಮಾಡಿ ಕೊಂಡಿರುವುದು ಇಂಡೋನೇಶಿಯಾ ಭೂಜಗತ್ತಿಗೆ ಸೇರಿರುವ ಅನೇಕ ದ್ವೀಪಗಳನ್ನು ಜವಾ, ಸುಮಾತ್ರ, ಬೋರ್ನಿಯೋ, ಸಿಲೆಬೆಲ್ ಇತ್ಯಾದಿ. ನಿರಂತರ ಹಾಗೂ ನಿಕಟ ಆರ್ಥಿಕ ಸಂಪರ್ಕ ಈ ಎರಡು ಭೂಭಾಗದೊಂದಿಗೆ ಜನರು ಬೆಳೆಸಿಕೊಂಡಿದ್ದರು. ಜೊತೆಗೆ ಅವರ ವ್ಯವಹಾರಗಳಲ್ಲಿ ಹೆಚ್ಚಾಗಿ ಬಳಸಿಕೊಂಡಿರುವ ಭಾಷೆ ಮಲಯನ್ ಭಾಷೆ. ಇದು ಡಚ್ಚರು ಆಗಮಿಸುವ ಮೊದಲೇ ಇದ್ದ ಒಂದು ಸಂಪರ್ಕ ಮಾಧ್ಯಮ. ಇದರಿಂದ ಆ ಭಾಷೆ ಇಂಡೋನೇಶಿಯಾದ ಎಲ್ಲ ದ್ವೀಪಗಳಲ್ಲಿ ಪ್ರಚಾರವಾಗಿತ್ತು. ಪ್ರಾದೇಶಿಕವಾಗಿ ಅಲ್ಲಿನ ಜನರು ಬೇರೆ ಭಾಷೆಯಾಡುವವರಾಗಿದ್ದರೂ ಕೂಡ ಮಲೇಶಿಯನ್ ವ್ಯಾಪಾರಿಗಳೊಂದಿಗೆ ತಮ್ಮ ಸಂಪರ್ಕ ಬೆಳೆಯುವುದು ಮಲಯ ಭಾಷೆಯ ಮೂಲಕವೇ. ಸಾಂಸ್ಕೃತಿಕವಾಗಿ ಇದು ಹೊಸ ಆಯಾಮವನ್ನು ಅವರ ಬದುಕಿಗೆ ನೀಡುತ್ತದೆ.
ಡಚ್ ವಸಾಹತುಶಾಹಿ ಪ್ರಭುತ್ವ ಆರಂಭಿಸಿದ ಶಿಕ್ಷಣ ಅಭಿಯಾನಕ್ಕೆ ಇದು ಪೂರಕ ವಾಗಿ ಕಾರ್ಯನಿರ್ವಹಿಸುತ್ತದೆ. ವಸಾಹತುಶಾಹಿ ನಿಧಾನಗತಿಯಲ್ಲಿ ಈ ದೇಶಿ ಬರವಣಿಗೆಗಳು ಜನರಿಗೆ ತಲುಪುವ ಭಾಷೆಯ ಮೂಲಕ ಲಭಿಸುವ ಉದ್ದೇಶದಿಂದ ಎಲ್ಲರಿಗೂ ಒಪ್ಪಿಗೆಯಾಗುವ ಭಾಷೆಯಲ್ಲಿ ಪ್ರಕಟಿಸಲು ಆರಂಭಿಸಿದರು. ಡಚ್ಚರು ಇಂಡೋನೇಶಿಯಾದ ಬೇರೆ ಬೇರೆ ದ್ವೀಪಗಳಲ್ಲಿ ನಡೆಯುವ ಘಟನೆಗಳು, ಅಲ್ಲಿನ ಸಾಂಸ್ಕೃತಿಕ ಚಿತ್ರಣಗಳು, ಸಾಮಾಜಿಕ, ಆರ್ಥಿಕ ಮತ್ತು ರಾಜಕೀಯ ಸ್ಥಿತಿಗತಿಗಳ ಕುರಿತು ಬರೆಯಲಾರಂಭಿಸಿದರು. ಪ್ರಕಟಣೆಗೆ ಬಳಸುವ ಮಾಧ್ಯಮ ಮಲಯನ್ ಭಾಷೆ. ಇಂತಹ ಡಚ್ ಪ್ರಯತ್ನದ ಪ್ರಭಾವ ಶಿಕ್ಷಣ ಸಂಸ್ಥೆಗಳಲ್ಲಿ ಉತ್ತಮ ಫಲಿತಾಂಶ ನೀಡಲಾರಂಭಿಸುತ್ತದೆ. ಉದಾಹರಣೆಗೆ ಹಿಂದೆ ಹೇಳಿದಂತೆ ವಸಾಹತುಶಾಹಿ ಶಿಕ್ಷಣ ಸಂಸ್ಥಗಳು ಎಲ್ಲ ದ್ವೀಪಗಳಿಂದ ಸೇರ್ಪಡೆ ಬಯಸುವ ವಿದ್ಯಾರ್ಥಿಗಳಿಗೆ ಮುಕ್ತವಾಗಿ ತೆರೆದಿಡಲಾಯಿತು. ಹಾಗಾಗಿ ಏಕಕಾಲದಲ್ಲಿ ಶಿಕ್ಷಣ ಸಂಸ್ಥೆಗಳೊಳಗೆ ಬೇರೆ ಬೇರೆ ಚಾರಿತ್ರಿಕ ಸಾಂಸ್ಕೃತಿಕ, ರಾಜಕೀಯ, ಸಾಮಾಜಿಕ ಅಥವಾ ಜನಾಂಗೀಯ ಹಿನ್ನೆಲೆಯಿಂದ ವಿದ್ಯಾರ್ಥಿಗಳು ಬಂದವರಾದರೂ, ತರಗತಿ ಒಳಗೆ ತಾವೆಲ್ಲ ಒಂದು ಎಂಬ ಭಾವನೆ ಹುಟ್ಟಿಕೊಳ್ಳುತ್ತದೆ. ಅವರವರ ದ್ವೀಪಗಳಲ್ಲಿ ಅವರು ಬೇರೆ ಭಾಷೆಗಳಲ್ಲಿ ವ್ಯವರಿಸಿದರೂ, ತರಗತಿಯೊಳಗೆ ಅವರಿಗೆ ವ್ಯವಹರಿಸಲು ಸಾಧ್ಯ ವಾಗುವುದು ಎಲ್ಲರಿಗೂ ಒಪ್ಪಿಗೆಯಾಗುವ ಮತ್ತು ಬೋಧನೆಗೆ ಬಳಸಿರುವ ಮಲಯ ಭಾಷೆ. ಅದೇ ಭಾಷೆಯಲ್ಲಿ ಅವರಿಗೆ ಪಠ್ಯಕ್ರಮ ನೀಡಲಾಗುತ್ತದೆ. ಅವರಿಗೆ ಒದಗಿಸುವ ದೈನಿಕಗಳಲ್ಲಿ ಪ್ರಕಟವಾಗುವ ಸುದ್ದಿಗಳು ಮಲಯ ಭಾಷೆಯಲ್ಲಿಯೇ ಇರುತ್ತವೆ. ಜಗತ್ತಿನ ಮೂಲೆ ಮೂಲೆಯ ಮಾಹಿತಿಗಳು ತಿಳಿದುಕೊಳ್ಳಲು ಈ ಪ್ರಿಂಟ್ ಮೀಡಿಯಾ ಸಂಪರ್ಕಕೊಂಡಿಯಾಗಿ ಕೆಲಸ ಮಾಡುತ್ತದೆ. ಭಾವನಾತ್ಮಕವಾಗಿ ತಾವೆಲ್ಲರೂ ಒಂದೇ ಜನಸಮುದಾಯಕ್ಕೆ ಮತ್ತು ಒಂದೇ ಭೌಗೋಳಿಕ ಸರಹದ್ದಿಗೆ ಸೇರಿದವರು ಎಂಬ ಕಲ್ಪನೆ ಅವರಲ್ಲಿ ನಿರ್ಮಾಣವಾಗುತ್ತದೆ. ಬೇರೆ ಬೇರೆ ದ್ವೀಪಗಳಿಂದ ಬಂದವರಾದರೂ (ಆರಂಭ ದಿಂದ) ಭಾವೈಕ್ಯತೆಯನ್ನು ಹಂಚಿಕೊಳ್ಳುವಾಗ ಇಂಡೋನೇಶಿಯಾ ರಾಷ್ಟ್ರ ಅವರಿಗೆ ಒಂದು ಭಾವನಾತ್ಮಕ ರಾಜಕೀಯ ಸಮುದಾಯವಾಗಿ ಕಂಡುಬರುತ್ತದೆ. ಇಂತಹ ಭಾವನೆ ನಿರ್ಮಾಣವಾಗುವುದು, ಡಚ್ಚರ ಶಿಕ್ಷಣ ವ್ಯವಸ್ಥೆಯ ಅನುಷ್ಠಾನದಿಂದ.
ಇನ್ನೊಂದು ಪೂರಕವಾದ ಅಂಶ ಇದರ ಜೊತೆಗೆ ಕೆಲಸ ಮಾಡುತ್ತದೆ. ಅದೇನೆಂದರೆ, ಶಿಕ್ಷಣ ಸಂಸ್ಥೆಯಲ್ಲಿ ತಮ್ಮ ಶಿಕ್ಷಣ ಮುಗಿಸಿ ಹೊರ ಬಂದಾಗ ಅವರದ್ದೊಂದು ವಿದ್ಯಾವಂತ ಇಲೈಟ್ ಗುಂಪಾಗಿ ಸಾಮಾಜಿಕವಾಗಿ ಮುಖ್ಯವಾಹಿನಿಯಲ್ಲಿ ಗುರುತಿಸಿ ಕೊಳ್ಳುತ್ತದೆ. ಸರಕಾರಿ ಕೆಲಸವನ್ನು ಪಡೆಯುವ ಆಕಾಂಕ್ಷಿಗಳು ಅವರಾಗುತ್ತಾರೆ. ಇದಕ್ಕೆ ಸಂಬಂಧಿಸಿ ಡಚ್ ನೌಕರಶಾಹಿಯು ಕೆಳಹಂತದಲ್ಲಿ ಒಂದಷ್ಟು ಹುದ್ದೆಗಳನ್ನು ಸೃಷ್ಟಿ ಮಾಡುತ್ತದೆ. ಅದು ಡಚ್ ವಸಾಹತುಶಾಹಿ ರಾಜಧಾನಿ ಜಕಾರ್ತದಲ್ಲಿಯೇ ಇರಬಹುದು ಅಥವಾ ಇತರ ನಗರಗಳಾದ ಜವಾ, ಸುಮಾತ್ರ ಇತ್ಯಾದಿ ಕೇಂದ್ರಗಳಲ್ಲೂ ಇರಬಹುದು. ಎಲ್ಲಿಯೇ ಆದರೂ, ಹುದ್ದೆಗಳು ಎಲ್ಲಿಯೇ ಇದ್ದರೂ, ಆ ಹುದ್ದೆಗಳು ಶಿಕ್ಷಣ ಪಡೆದು ಹೊರಗೆ ಬಂದ ಇಡೀ ವಿದ್ಯಾವಂತ ಸಮುದಾಯಕ್ಕೆ ಮುಕ್ತವಾಗಿ ತೆರೆದಿಡಲಾಯಿತು. ಎಲ್ಲರಿಗೂ ಆ ಹುದ್ದೆಗಳನ್ನು ಅಲಂಕರಿಸಲು ಅವಕಾಶಗಳಿದ್ದವು. ಉದಾಹರಣೆಗೆ ಜವಾದಲ್ಲಿ ಒಂದಷ್ಟು ಹುದ್ದೆಗಳನ್ನು ಸರಕಾರ ಪ್ರಕಟಿಸಿದರೆ, ಅದು ಕೇವಲ ಜವಾ ದ್ವೀಪದವರಿಗೇ ಸಿಗಬೇಕೆಂದು ಕಾನೂನು ಇಲ್ಲ. ಅಂದರೆ, ಜವಾದ ಒಂದು ಶಿಕ್ಷಣ ಸಂಸ್ಥೆಯಲ್ಲಿ ಶಿಕ್ಷಣ ಪಡೆದ ಒಬ್ಬ ವಿದ್ಯಾವಂತ ಇಡೀ ಇಂಡೋನೇಶಿಯಾದ ಉದ್ದ ಗಲಕ್ಕೂ ಲಭ್ಯವಿರುವ ಹುದ್ದೆಗೆ ಅರ್ಹತೆ ಪಡೆಯುತ್ತಾನೆ. ಹಾಗಾಗಿ ಈ ಬಗೆಯ ವಸಾಹತುಶಾಹಿ ಧೋರಣೆಯಿಂದ ನಿರ್ದಿಷ್ಟ ದ್ವೀಪಕೇಂದ್ರಿತ ಆಲೋಚನೆ ಹುಟ್ಟಲು ಅವಕಾಶ ಮಾಡಿಕೊಡುವುದಿಲ್ಲ. ಬದಲಾಗಿ ಜೀವನೋಪಾಯಕ್ಕೆ ಬೇಕಾದ ಸರಕಾರಿ ಹುದ್ದೆ ಪಡೆಯಲು ಇಡೀ ಇಂಡೋನೇಶಿಯಾವೇ ಒಂದು ಭೂಮಿಕೆಯಾಗುತ್ತದೆ. ಭಾವನಾತ್ಮಕವಾಗಿ ಈ ಅನುಭವವನ್ನು ಅವರು ಹಂಚಿಕೊಳ್ಳುತ್ತಾರೆ. ಹಾಗಾಗಿ ಇಲ್ಲಿಯೂ ಕೂಡ ರಾಷ್ಟ್ರ ಒಂದು ಭಾವಿತ ಸಮುದಾಯ ಎಂಬ ಅನುಭವವನ್ನು ಹಂಚಿಕೊಳ್ಳಲು ಅವಕಾಶಗಳಿವೆ ಎಂದು ಎಂಡರ್ಸನ್ ಪ್ರತಿಪಾದಿಸುತ್ತಾರೆ. ಈ ಭಾವನೆ ಹುಟ್ಟಿಕೊಳ್ಳುವುದೇ ಶಿಕ್ಷಣ ಸಂಸ್ಥೆಗಳಲ್ಲಿ. ರಾಷ್ಟ್ರ ಎಂಬುದು ಭಾವಿಸಿದ ಸಮುದಾಯ ಎಂಬ ಅಭಿಪ್ರಾಯ ತರಗತಿ ಯಲ್ಲಿಯೇ ಹಂಚಿಕೊಳ್ಳುತ್ತಾರೆ. ಬಹುಸಂಸ್ಕೃತಿ, ಜನಾಂಗ ಮತ್ತು ದ್ವೀಪಗಳಿಂದ ಬಂದಂತ ವಿದ್ಯಾರ್ಥಿಗಳಿಗೆ ಕಲಿಸುವಾಗ, ತೋರಿಸುವ ಭೂಪಟ ಇಡೀ ಇಂಡೋನೇಶಿಯಾ ಭೂಖಂಡದ್ದು. ಅದಕ್ಕೆ ನೀವು ಸೇರಿದವರು, ಕಾನೂನುಬದ್ಧವಾಗಿ ನೀವು ಪ್ರಜೆಗಳೆಂದು, ನಾಗರಿಕರೆಂದು ಗುರುತಿಸಿಕೊಳ್ಳುವುದು ಈ ಭೂಖಂಡದ ಮೂಲಕ. ಇದು ನಿಮ್ಮ ದೇಶ. ಪ್ರಜೆಯೆಂಬ ಅರ್ಹತೆ ನೀವು ದಕ್ಕಿಸಿಕೊಳ್ಳುವಂತಹದ್ದು ತಮ್ಮನ್ನು ತಾವು ಇದೊಂದಿಗೆ ಭಾವನಾತ್ಮಕವಾಗಿ ಮಿಲನಗೊಂಡಾಗ ಎಂಬ ಅಭಿಪ್ರಾಯವನ್ನು ಅವರಿಗೆ ಹಂಚಿಕೊಳ್ಳಲು ಅವಕಾಶಗಳನ್ನು ನಿರ್ಮಾಣ ಮಾಡಲಾಗುತ್ತದೆ. ನೀವು ಮೊದಲು ವಿಧೇಯರಾಗಿರುವುದು ನಿಮ್ಮ ದೇಶಕ್ಕೆ. ಆ ನಂತರ ನಿಮ್ಮ ಪ್ರದೇಶಕ್ಕೆ, ಜನಾಂಗಕ್ಕೆ ಮತ್ತು ಭಾಷೆಗೆ ಇತ್ಯಾದಿ. ಇಂತಹ ಅಭಿಪ್ರಾಯಗಳನ್ನು ಅವರು ಹಂಚಿಕೊಳ್ಳುವುದು ಇಂತಹ ಶಿಕ್ಷಣ ಸಂಸ್ಥೆಗಳಲ್ಲಿ. ಹಾಗಾಗಿ ಎಂಡರ್ಸನ್ ಹೇಳುವಂತೆ ರಾಷ್ಟ್ರ ಅನ್ನುವುದು ಭಾವಿಸಿದ ರಾಜಕೀಯ ಸಮುದಾಯ. ಜೊತೆಗೆ ವಸಾಹತುಶಾಹಿ ಪ್ರಭುತ್ವದ ಪ್ರಭಾವದಿಂದ ಅಲ್ಲಿ ಏಕೀಕರಣಕ್ಕೆ ಬೇಕಾದ ರಚನೆಗಳು ಆರಂಭಗೊಂಡವು. ಇಂಡೋನೇಶಿಯ ರಾಷ್ಟ್ರೀಯತೆ ನಿಧಾನವಾಗಿ ಬೆಳೆಯಲಾರಂಭಿಸಿತು. ಈ ಬಗೆಯ ಏಕತಾ ಭಾವನೆ ಇಂಡೋಚೈನಾದಲ್ಲಿ ಕಂಡುಬರಲು ಅಸಾಧ್ಯ. ಅದಕ್ಕೆ ವಸಾಹತುಶಾಹಿ ಪ್ರಭುತ್ವವೇ ಕಾರಣವೆಂದು ಎಂಡರ್ಸನ್ ಪ್ರತಿಪಾದಿ ಸುತ್ತಾರೆ.
ರಾಷ್ಟ್ರ ರಚನೆಗೆ ಸಂಬಂಧಿಸಿದಂತೆ ಇಂಡೋನೇಶಿಯಾ ಜನರು ಅನುಭವಿಸಿದ ವಾತಾವರಣಕ್ಕೆ ಹೋಲಿಸಿದರೆ ಫ್ರೆಂಚರ ವಸಾಹತು ಇಂಡೋಚೈನಾ ಮೂಲಭೂತವಾಗಿ ಆರಂಭದಿಂದಲೂ ಒಂದು ರಾಜ್ಯವಾಗಿ ರೂಪುಗೊಳ್ಳಲೇ ಇಲ್ಲ. ರಾಜಕೀಯವಾಗಿ ಅದೊಂದು ಐದು ಪ್ರದೇಶಗಳನ್ನೊಳಗೊಂಡ ಸಂಯುಕ್ತ ಸಂಸ್ಥಾನವಾಗಿ ರಚನೆಯಾಗಿತ್ತು. – ಕೊಚೀನ್‌ಚೈನಾ, ಅನ್ನಾಮ್, ಟೋಗ್‌ಕಿಂಗ್, ಕಾಂಬೋಡಿಯ ಮತ್ತು ಲಾವೋಸ್. ಫ್ರೆಂಚ್ ವಸಾಹತು ಸರಕಾರದ ಅಸ್ತಿತ್ವ ಇದ್ದುದ್ದು ಹನೋಯ್‌ನಲ್ಲಿ. ಇಲ್ಲಿನ ರಾಜ್ಯಪಾಲನಿಗೆ ಈ ಐದು ಸಂಸ್ಥಾನಗಳು ತಮ್ಮದೇ ಆಡಳಿತ ವ್ಯೂಹವನ್ನು ರಚಿಸಿ ಕೊಂಡಿದ್ದವು. ಫ್ರೆಂಚರು ೧೮೬೭ರಲ್ಲಿ ಕೋಚಿನ್‌ಚೈನಾವನ್ನು ಆಕ್ರಮಿಸಿಕೊಂಡು ತಮ್ಮ ನೇರ ವಸಾಹತುಶಾಹಿ ನಿಯಂತ್ರಣವನ್ನು ಹೇರುತ್ತಾರೆ. ಅನ್ನಾಮ್ ಮತ್ತು ಟೋಗ್‌ಕಿಂಗ್ ಸಂಸ್ಥಾನಗಳಲ್ಲಿ ಮಾತ್ರ ಫ್ರೆಂಚರು ಅಸ್ತಿತ್ವದಲ್ಲಿರುವ ವಿಯೆಟ್ನಾಮಿ ರಾಜಕೀಯ ರಚನೆಯನ್ನು ಸ್ವಲ್ಪ ಮಾರ್ಪಾಡು ಮಾಡಿ ಅಧಿಕಾರದಲ್ಲಿ ಮುಂದುವರಿಯಲು ಅನುಮತಿ ನೀಡಿದರು. ಅನ್ನಾಮ್‌ನಲ್ಲಿ ಪರೋಕ್ಷವಾಗಿ ಫ್ರೆಂಚ್ ಅಧಿಪತ್ಯದ ಪ್ರಭಾವ ಕಂಡುಬಂದರೂ ಅಲ್ಲಿನ ಸಾಮ್ರಾಟನೆ ನಿರಂಕುಶಾಧಿಕಾರಿಯಾಗಿ ಎಲ್ಲ ಅಧಿಕಾರವನ್ನು ಅನುಭವಿಸುತ್ತಾನೆ. ಕಾಂಬೋಡಿಯಾ ಮತ್ತು ಲಾವೋ ಸಂಸ್ಥಾನಗಳಲ್ಲಿ ಫ್ರೆಂಚರು ಅಲ್ಲಿರುವ ಅರಸೊತ್ತಿಗೆಯನ್ನು ಅಧಿಕಾರದಲ್ಲಿ ಮುಂದುವರಿಯಲು ಅವಕಾಶ ನೀಡಿ ಅದಕ್ಕೆ ಬೇಕಾದ ರಕ್ಷಣೆ ಮಾತ್ರ ಒದಗಿಸುವ ರಾಜಕೀಯ ರಚನೆಗೆ ನಾಂದಿ ಹಾಡಿದರು. ಇದಲ್ಲದೆ, ಪ್ರತಿ ಸಂಸ್ಥಾನಗಳಲ್ಲಿರುವ ಸ್ಥಳೀಯ ಸಂಸ್ಥೆಗಳ ಅಸ್ತಿತ್ವವನ್ನು ಮುಂದುವರಿಸಿ ಪ್ರಾದೇಶಿಕ ಸಭೆಯಲ್ಲಿ ಸ್ಥಳೀಯರಿಗೆ ಹೆಚ್ಚು ಪ್ರಾತಿನಿಧ್ಯ ನೀಡಲಾಯಿತು. ಸ್ಥಳೀಯಾಡಳಿತ ಮುಖ್ಯವಾಗಿ ಪ್ರಾದೇಶಿಕತ್ವವನ್ನು ಪ್ರತಿಪಾದಿಸಲು ಮತ್ತು ಸ್ಥಳೀಯರೇ ಅಧಿಕಾರದಲ್ಲಿ ಮುಂದುವರಿಯಲು ಫ್ರೆಂಚ್ ವಸಾಹತೀಕರಣ ಯಾವುದೇ ಅಡ್ಡಿ ಆತಂಕ ಮಾಡಿರಲಿಲ್ಲ.
ರಾಜಕೀಯವಾಗಿ ಒಂದು ಬಲಿಷ್ಠ ಲೆಜಿಸ್ಲೇಟಿವ್ ಅಸೆಂಬ್ಲಿಯನ್ನು ೧೯೨೮ರವರೆಗೂ ಇಂಡೋಚೈನಾದಲ್ಲಿ ಫ್ರೆಂಚರು ನಿರ್ಮಾಣ ಮಾಡಿರಲಿಲ್ಲ. ಬಹುಶಃ ಐದು ಸಂಸ್ಥಾನಗಳು ಪರಸ್ಪರ ಏಕೀಕರಣಗೊಳ್ಳಲು ಇಂತಹ ರಾಜಕೀಯ ವೇದಿಕೆ ನಿರ್ಣಾಯಕ ಪಾತ್ರ ವಹಿಸು ತ್ತಿತ್ತೇನೋ, ಇಂಡೋನೇಶಿಯಾದಲ್ಲಿ ಇಂತಹದ್ದಕ್ಕೆ ಅವಕಾಶವನ್ನು ಡಚ್ಚರು ಕಲ್ಪಿಸಿದ್ದರು. ವೋಲ್ಕ್ ಶ್ರಾದ್ ಅಥವಾ ಪೀಪಲ್ಸ್ ಕೌನ್ಸಿಲನ್ನು ಡಚ್ಚರು ಸುಮಾರು ೧೯೧೮ರಲ್ಲಿ ರಚಿಸಿದ್ದರು. ಇದರ ಸದಸ್ಯರಾಗಿ ಬಹುತೇಕ ಎಲ್ಲ ದ್ವೀಪಗಳಿಂದ ರಾಷ್ಟ್ರೀಯವಾದಿಗಳು ನೇಮಕವಾಗುತ್ತಾರೆ. ಇದೊಂದು ವೇದಿಕೆಯಾಗಿ ರಾಷ್ಟ್ರೀಯ ಮಟ್ಟದಲ್ಲಿ ಅವರು ಒಂದು ಸಾಮಾನ್ಯ ಉದ್ದೇಶಕ್ಕಾಗಿ, ಮತ್ತು ಸಾಮಾನ್ಯ ಅನನ್ಯತೆಯೊಂದಿಗೆ ಡಚ್ಚರ ವಿರುದ್ಧ ಹೋರಾಟ ನಡೆಸಲು ಸಂಘಟನೆ ಆಗಿ ಹೊರಹೊಮ್ಮಿತು. ಫ್ರೆಂಚರಿಗೆ ಹೋಲಿಸಿದರೆ, ಡಚ್ಚರು ಈ ವೇದಿಕೆಯಲ್ಲಿ ಬೇರೆ ಬೇರೆ ದ್ವೀಪದ ರಾಜಕಾರಣಿಗಳನ್ನು ಒಂದುಗೂಡಲು ರಚನಾತ್ಮಕ ಕಾರ್ಯಕ್ರಮವನ್ನು ಹಮ್ಮಿಕೊಳ್ಳುತ್ತಾರೆ. ಇಂತಹ ಸಾಮಾನ್ಯ ರಾಜಕೀಯ ವೇದಿಕೆ ಫ್ರೆಂಚರು ಇಂಡೋಚೈನಾದ ಜನತೆಗೆ ಒದಗಿಸಲಿಲ್ಲ. ಹಾಗಾಗಿ ಎಲ್ಲಾ ಸಂಸ್ಥಾನಗಳು ಏಕೀಕರಣ ಕೇಂದ್ರಿತ ರಾಷ್ಟ್ರೀಯವಾದವನ್ನು ಆರಂಭಿಸಲು ಸಾಧ್ಯವಾಗುವುದಿಲ್ಲ. ಐಕ್ಯತಾ ಭಾವನೆಗಳು ಹುಟ್ಟುವ ಬದಲು ಪ್ರೆಂಚರ ಪ್ರಭಾವವು ಪ್ರಾದೇಶಿಕತ್ವ/ಪ್ರತ್ಯೇಕತಾ ಭಾವನೆಗಳು ಉಗಮವಾಗಲು ಮಹತ್ತರ ಪಾತ್ರ ವಹಿಸುತ್ತದೆ. ಏಕೆಂದರೆ ಡಚ್ಚರು ಇಂಡೋನೇಶಿಯಾದಲ್ಲಿ ತೀರ್ಮಾನಿಸಿದ ಹಾಗೆ, ಇಂಡೋಚೈನಾದಲ್ಲಿ ಫ್ರೆಂಚರು ಆಧುನಿಕ ಶಿಕ್ಷಣ ಪದ್ಧತಿಯನ್ನು ಪ್ರಚಾರ ಮಾಡಿದ್ದರು. ದೇಶಿ ಭಾಷೆಯನ್ನು ಪ್ರೋ ಆದರೇ ಇಂಡೋಚೈನಿಗರ ಅನುಭವ ಇಂಡೋನೇಶಿಯರಿಗಿಂತ ಭಿನ್ನವಾದುದು. ಏಕೆಂದರೇ ಪ್ರೆಂಚರು ಆಯಾಯ ಸಂಸ್ಥಾನಗಳಲ್ಲಿ ಆಯಾಯಾ ಭಾಷೆ ಯಗಳನ್ನೇ ಪ್ರೋ ವಿನಃ ಐದು ಸಂಸ್ಥಾನಗಳ ಜನರಿಗೆ ಒಪ್ಪಿಗೆ ಆಗುವ ಒಂದು ಭಾಷೆಯನ್ನು ಸಮೂಹ ಮಾಧ್ಯಮದ ಪ್ರಚಾರದಲ್ಲಿ ಬಳಸಿಕೊಳ್ಳಲು ಸಾಧ್ಯವಾಗಲಿಲ್ಲ. ವಿಯೆಟ್ನಾಮ್ ನಲ್ಲಿ ಅಲ್ಲಿನ ಪ್ರಾದೇಶಿಕ ಭಾಷೆಗೆ ಒಟ್ಟು ಕೊಟ್ಟರೆ, ಕಾಂಬೋಡಿಯಾದಲ್ಲಿ ಅಲ್ಲಿನ ಸ್ಥಳೀಯ ಭಾಷೆಗೆ ಪ್ರೋ ನೀಡುತ್ತಾರೆ. ಇದರಿಂದ ಆಯಾಯ ಸಂಸ್ಥಾನ ಗಳೊಂದಿಗೆ ಜನರು ಏಕತೆಯನ್ನು, ಒಗ್ಗಟ್ಟನ್ನು ನಿರೀಕ್ಷಿಸುತ್ತಾರೆ  ಮತ್ತು ಪ್ರತ್ಯೇಕತೆಯನ್ನು ಸಂಸ್ಕೃತಿ/ಭಾಷೆ/ಧರ್ಮ/ನಂಬಿಕೆಗಳಿಗನುಗುಣವಾಗಿ ಬಯಸುತ್ತಾರೆ. ಸ್ವತಂತ್ರ ರಾಜಕೀಯ ಅಸ್ತಿತ್ವಕ್ಕೆ ಹೆಚ್ಚು ಗಮನ ಹರಿಸುತ್ತಾರೆ. ಉದಾಹರಣೆಗೆ ಫ್ರೆಂಚ್ ಶಿಕ್ಷಣ ಪದ್ಧತಿ, ಕಾಂಬೋಡಿಯಾ ವಿಯೆಟ್ನಾಮ್, ಕೋಚಿನ್‌ಚೈನಾ, ಟೋಗ್‌ಕಿಂಗ್ ಮತ್ತು ಲಾವೋಸ್ ಬೇರೆ ಬೇರೆ ಸಂಸ್ಥಾನಗಳಾಗಿ ಗುರುತಿಸಿಕೊಂಡು ಬೇರೆ ಬೇರೆ ಪಠ್ಯಕ್ರಮಗಳಲ್ಲಿ ಆಯಾಯ ಪ್ರದೇಶದ ವಿದ್ಯಾರ್ಥಿಗಳನ್ನು ಆಕರ್ಷಿಸಿದವು. ಆಯಾಯ ಸಂಸ್ಥಾನದ ಚರಿತ್ರೆ, ಸಾಹಿತ್ಯ, ಧಾರ್ಮಿಕ ಸಾಮಾಜಿಕ ಪರಂಪರೆಗಳನ್ನು ಆಯಾಯ ಕೇಂದ್ರದ ವ್ಯಾಪ್ತಿಗೆ ಬರುವ ಜನರಿಗೆ ಪರಿಚಯಿ ಸುವ ಪ್ರಕ್ರಿಯೆ ಆರಂಭವಾಯ್ತು. ಅವರು ಒಂದು ಧಾರ್ಮಿಕ, ಚಾರಿತ್ರಿಕ, ಸಾಮಾಜಿಕ ಮತ್ತು ರಾಜಕೀಯ ಹಿನ್ನೆಲೆಯನ್ನು ಹಂಚಿಕೊಳ್ಳುವವರು. ಆ ಪ್ರದೇಶದ ವ್ಯಾಪ್ತಿಯಲ್ಲಿರುವ ಭಾಷೆಯನ್ನು ಆಡುವ ಜನ ಸಮುದಾಯವೆಂದು ಗುರುತಿಸಿಕೊಂಡು ಅದೇ ಪ್ರದೇಶದ ಐಕ್ಯತೆ ಮತ್ತು ಅಲ್ಲಿಯೇ ತಮ್ಮ ರಾಜಕೀಯ ಅಸ್ತಿತ್ವವನ್ನು ಗಟ್ಟಿಗೊಳಿಸುವ ಆಂದೋಲ ನದಲ್ಲಿ ಪಾಲ್ಗೊಳ್ಳುವರು. ಹಾಗಾಗಿ, ಫ್ರೆಂಚ್ ಇಂಡೋಚೈನಾ ಎಂಬ ಒಂದು ರಾಷ್ಟ್ರ ನಿರ್ಮಾಣವಾಗದೇ ಐದು ಬೇರೆ ಬೇರೆ ರಾಷ್ಟ್ರ ರಚನೆಗೆ ಜನರು ಸಿದ್ಧರಾದರು.
ಇನ್ನೊಂದು ಅಂಶವನ್ನು ನಾವಿಲ್ಲಿ ಗಮನಿಸಬಹುದು. ಫ್ರೆಂಚ್ ವಸಾಹತುಶಾಹಿಯು ಕಾಂಬೋಡಿಯಾ ಮತ್ತು ಲಾವೋ ಸಂಸ್ಥಾನಗಳಲ್ಲಿ ವಿಯೆಟ್ನಾಮಿಯರ ನೆಲೆಗಳನ್ನು ಸ್ಥಾಪಿಸಲಾರಂಭಿಸಿದರು. ಅಂದರೆ ಫ್ರೆಂಚರ ಬಹುತೇಕ ಚಟುವಟಿಕೆಗಳು ವಿಯೆಟ್ನಾಮನ್ನು ಕೇಂದ್ರೀಕರಿಸಿತ್ತು. ಪರಿಣಾಮವಾಗಿ ಉಳಿದ ಸಂಸ್ಥಾನಗಳ ಆಡಳಿತವನ್ನು ನೋಡಿಕೊಳ್ಳಲು ವಿಯೆಟ್ನಾಮಿನವರಿಗೆ ಒಂದಷ್ಟು ರಾಜಕೀಯ ತರಬೇತಿ ನೀಡಿ ಕಾಂಬೋಡಿಯಾ ಮತ್ತು ಲಾವೋ ಸಂಸ್ಥಾನಗಳಿಗೆ ತಮ್ಮ ರಾಜಕೀಯ ಪ್ರತಿನಿಧಿಗಳೆಂದು ನೇಮಕ ಮಾಡಿ ಕಳುಹಿಸಿದರು. ಅಲ್ಲದೆ, ವಿಯೆಟ್ನಾಮಿನಿಂದ ಜನರನ್ನು ಕಾಂಬೋಡಿಯಾ ಮತ್ತು ಲಾವೋಗೆ ವಲಸೆ ಹೋಗಿ ಖಾಯಂ ಆಗಿ ನೆಲೆಸಲು ಪ್ರೋ ನೀಡಿದರು. ಇದರಿಂದ ಕಾಂಬೋಡಿಯಾ ಮತ್ತು ಲಾವೊ ಜನರು ತಾವು ಎರಡು ಬಾರಿ ವಸಾಹತೀಕರಣಕ್ಕೆ ಒಳಪಡುವಂತಾಯಿತು ಎಂದು ಅಭಿಪ್ರಾಯಪಡುತ್ತಾರೆ. ಒಂದನೆಯದು ಫ್ರೆಂಚರ ಆಕ್ರಮಣದಿಂದ ಇನ್ನೊಂದು ವಿಯೆಟ್ನಾಮಿಯರ ಪ್ರವೇಶದಿಂದ ತಮ್ಮ ಸ್ವತಂತ್ರ ಅಸ್ತಿತ್ವಕ್ಕೆ ಅಡ್ಡಿ ಉಂಟು ಮಾಡಿತೆಂಬ ಅರಿವಾಗುತ್ತದೆ. ಇದರಿಂದಾಗಿ, ಆರಂಭದ ಅಂದರೆ ಎರಡನೆಯ ಜಾಗತಿಕ ಯುದ್ಧದ ಮೊದಲಿನ ದಿನಗಳಲ್ಲಿ ಕಾಂಬೋಡಿಯಾ ಮತ್ತು ಲಾವೋ ರಾಷ್ಟ್ರೀಯ ಚಳವಳಿಗಳು ಫ್ರೆಂಚ್ ವಸಾಹತುಶಾಹಿ ವಿರೋಧಿಯಾಗಿ ಉಗಮವಾಗಲಿಲ್ಲ. ಬದಲಾಗಿ ವಿಯೆಟ್ನಾಮಿಯರ ಪ್ರವೇಶ ಮತ್ತು ಅದರ ದಬ್ಬಾಳಿಕೆಯ ವಿರುದ್ಧ ನಡೆಸಿದ ಕಾರ್ಯಾಚರಣೆಯಾಯಿತು. ತಮ್ಮ ಅಸ್ತಿತ್ವಕ್ಕೆ ಧಕ್ಕೆ ಉಂಟಾದ್ದನ್ನು ಗಮನಿಸಿ ಜಾಗೃತರಾಗಲು ಪ್ರಯತ್ನಿಸುತ್ತಾರೆ. ಇಲ್ಲಿ ವಿಯೆಟ್ನಾಮಿಯರು ತಮ್ಮದೇ ಪ್ರತ್ಯೇಕ ರಾಷ್ಟ್ರೀಯತೆಯನ್ನು ನಿರ್ಮಿಸಲು ಹೆಚ್ಚು ಒತ್ತು ಕೊಡುತ್ತಾರೆ ಹೊರತು ಇಂಡೋಚೈನೀಸ್ ಎಂಬ ರಾಷ್ಟ್ರೀಯತೆ ಯನ್ನು ಅಲ್ಲ. ಹಾಗೆಯೇ ಅದರ ಮುಂದಿರುವ ಆಯ್ಕೆ ಕಾಂಬೋಡಿಯನ್/ ಲಾವೋಸ್ ರಾಷ್ಟ್ರೀಯತೆಯು ಕೂಡ ಅಲ್ಲ. ಒಂದು ವೇಳೆ ಇಂತಹದೊಂದು ಆಯ್ಕೆ ಅವರದ್ದಾಗುತ್ತಿದ್ದರೆ, ಇಂಡೋಚೈನಾ ಎಂದು ರಚಿಸಲ್ಪಡುವ ರಾಷ್ಟ್ರದೊಳಗೆ ವಿಯ್ನೆಟ್ನಾಮಿ ಜನಾಂಗದವರು ಬಹುಸಂಖ್ಯಾತ ಗುಂಪಾಗಿ ಗುರುತಿಸಿಕೊಳ್ಳುತ್ತಿದ್ದರು. ಅಂತಹ ಐಕ್ಯತೆಗೆ ಅವರು ಅವಕಾಶ ನೀಡದೆ ಕಾಂಬೋಡಿಯಾ ಮತ್ತು ಲಾವೋದವರಿಂದ ಬೇರೆಯೇ ಆಗಿ ಉಳಿಯಲು ಆಶಿಸುತ್ತಾರೆ ಮತ್ತು ಅದಕ್ಕನುಗುಣವಾಗಿ ವಿಯೆಟ್ನಾಮಿನೊಳಗೆ ರಾಜಕೀಯ ಸ್ಥಿರತೆಯನ್ನು ಕಾಯ್ದುಕೊಳ್ಳಲು ಕಾರ್ಯ ಪ್ರವೃತ್ತರಾಗುತ್ತಾರೆ.
 
ಪರಾಮರ್ಶನಗ್ರಂಥಗಳು
೧. ಬೆನೆಡಿಕ್ಟ್ ಎಂಡರ‍್ಸನ್, ೧೯೮೯, ಇಮ್ಯಾಜಿನ್ಡ್ ಕಮ್ಯೂನಿಟಿ
೨. ಕ್ರಿಸ್ಟಿ ಸಿ.ಜೆ., ೧೯೯೬. ಎ ಮಾಡರ್ನ್ ಹಿಸ್ಟರಿ ಆಫ್ ಸೌತ್ ಈಸ್ಟ್ ಏಷ್ಯಾ, ಲಂಡನ್.
೩. ರೆಕ್ಲಿಪ್ಸ್, ೧೯೯೯. ಎ ಹಿಸ್ಟರಿ ಆಫ್ ಮಾಡರ್ನ್ ಇಂಡೋನೇಶಿಯಾ, ಲಂಡನ್.
೪. ಸಿಕೋಲಸ್ ಟಾರ್ಲಿಂಗ್ (ಸಂ), ೧೯೯೨. ಕೇಂಬ್ರಿಡ್ಜ್ ಹಿಸ್ಟರಿ ಆಫ್ ಸೌತ್ ಈಸ್ಟ್ ಏಷ್ಯಾ, ಸಂಪುಟ ೩, ಕೇಂಬ್ರಿಡ್ಜ್.
 
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೦. ಇರಾನ್‌ನಲ್ಲಿ ರಾಷ್ಟ್ರೀಯ ಆಂದೋಲನ ಪ್ರಭುತ್ವ ಮತ್ತು ಧರ್ಮ
ಆಧುನಿಕ ಕಾಲದ ಇರಾನ್‌ನಲ್ಲಿ ಪ್ರಬಲವಾಗಿ ಗುರುತಿಸಲ್ಪಡುವ ರಾಜಂಗದ ಸ್ವರೂಪ, ಧಾರ್ಮಿಕ ಮತ್ತು ಬುಡಕಟ್ಟು ಸಂಸ್ಥೆಗಳು ಸಫಾನಿದ್ ಕಾಲದಿಂದ ಮುಂದು ವರಿದುಕೊಂಡು ಬಂದವುಗಳು. ೧೭೭೯ರಿಂದ ೧೯೨೫ರವರೆಗೆ ಇರಾನ್‌ನನ್ನು ಆಳಿದ ಖಾಜರ್ ರಾಜವಂಶವು ದುರ್ಬಲ ಕೇಂದ್ರೀಯ ಪ್ರಭುತ್ವವನ್ನು ಹೊಂದಿದ್ದು, ಅದು ತನ್ನ ಉಳಿವಿಗಾಗಿ ಬುಡಕಟ್ಟು ಶಕ್ತಿಗಳನ್ನು ಮತ್ತು ಧಾರ್ಮಿಕ ಪ್ರಭುತ್ವವನ್ನೇ ನಿರಂತರವಾಗಿ ಅವಲಂಬಿಸಿರಬೇಕಾಗಿತ್ತು. ೧೯ನೇ ಶತಮಾನದಲ್ಲಿ ನಡೆದ ಯುರೋಪಿನವರ ಆಕ್ರಮಣ, ಅವರ ಸಾಂಸ್ಕೃತಿಕ ಪ್ರಭಾವ ಮತ್ತು ಆರ್ಥಿಕ ನೆಲೆಯಲ್ಲಿ ನಡೆದ ಪ್ರಾಬಲ್ಯವು ಇರಾನ್‌ನ ರಾಜಂಗವನ್ನು ತಲ್ಲಣಗೊಳಿಸಿತು ಮತ್ತು ಅದರ ಪರಿಣಾಮವಾಗಿ ೧೯೦೫ರಲ್ಲಿ ಸಂವಿಧಾನ ರಚನೆಗೋಸ್ಕರ ರಾಜಕೀಯ ಕ್ರಾಂತಿ ಆರಂಭವಾಯಿತು. ಈ ಘಟನೆಯಲ್ಲಿ ವಿದ್ವಾಂಸರು, ಉಲೇಮಾಗಳು, ವರ್ತಕರು ಮತ್ತು ಕರಕುಶಲ ಕರ್ಮಿಗಳು ಒಗ್ಗಟ್ಟಾಗಿ ಪಾರ್ಲಿಮೆಂಟರಿ ವ್ಯವಸ್ಥೆಯನ್ನು ರಚಿಸಲು ಪ್ರಯತ್ನಿಸಿದರು. ೧೯೨೫ರಿಂದ ೧೯೭೯ರವರೆಗೆ ಅಧಿಕಾರದಲ್ಲಿದ್ದ ಪಹಲವಿ ರಾಜವಂಶವು ಕೂಡ ಹಿಂದಿನ ಇತಿಹಾಸವನ್ನು ಪುನರುಚ್ಚರಿಸಿತು. ಹಾಗಾಗಿ, ಕಳೆದ ೨೦೦ ವರ್ಷಗಳ ಇರಾನಿ ಇತಿಹಾಸವು ರಾಜ್ಯ ಮತ್ತು ಉಲೇಮಾಗಳ ನಡುವೆ ನಡೆದ ಸಂಘರ್ಷ ಇತಿಹಾಸವನ್ನೇ ಹೇಳುತ್ತದೆ.
ಪ್ರಭುತ್ವ ಮತ್ತು ಉಲೇಮಾಗಳ ನಡುವಿನ ಸಂಘರ್ಷ
ಈ ಬಗೆಯ ಕಾಲಚಕ್ರ ಆರಂಭವಾದದ್ದು ಖಾಜರ್ ರಾಜವಂಶದವರ ಕಾಲದಲ್ಲಿ, ಈ ರಾಜವಂಶ ಅಧಿಕಾರಕ್ಕೆ ಬಂದಿರುವುದು ಹಲವು ವರ್ಷಗಳ ಬಿಕ್ಕಟ್ಟು ಮತ್ತು ಬುಡಕಟ್ಟು ಸಮುದಾಯಗಳ ನಡುವಿನ ಸಂಘರ್ಷದ ನಂತರ. ಅದು ಅಧಿಕಾರಕ್ಕಾಗಿ ನಡೆದ ಹೋರಾಟವಾದರೂ ಖಾಜರ್ ರಾಜವಂಶದ ಆಧಿಪತ್ಯದ ಕ್ರೋಡೀಕರಣ ಸುಲಭದಲ್ಲಿ ಆಗಿರಲಿಲ್ಲ. ಇದಕ್ಕೆ ಹಲವು ಕಾರಣಗಳಿವೆ. ಒಂದು ಕಾಲದಲ್ಲಿ ಅವರ ಸೈನ್ಯದ ಸೈನಿಕರು ಟರ್ಕೊಮಾನ್ ಅಂಗರಕ್ಷಕರಾಗಿದ್ದವರು ಮತ್ತು ಜೋರ್ಜಿಯನ್ ಗುಲಾಮರು. ಕೇಂದ್ರಾಡಳಿತ ತುಂಬಾ ದುರ್ಬಲವಾಗಿದ್ದು, ಸಮರ್ಪಕವಾಗಿ ತೆರಿಗೆ ವಸೂಲಿ ಮಾಡಲಾಗುತ್ತಿರಲಿಲ್ಲ. ಅವರ ಆಡಳಿತದ ವ್ಯಾಪ್ತಿಗೆ ಒಳಪಟ್ಟು ಪ್ರಾಂತ್ಯಗಳನ್ನು ಸಮುದಾಯಗಳು ಆಕ್ರಮಿಸಿಕೊಂಡಿದ್ದು, ಬೇರೆ ಬೇರೆ ಪ್ರಾದೇಶಿಕ ಮುಖಂಡರ ಅಧಿಕಾರದ ವ್ಯಾಪ್ತಿಗೆ ಒಳಪಟ್ಟಿದ್ದರು. ರಾಜಕೀಯ ಸ್ಥಿರತೆ ಕಾಯ್ದುಕೊಳ್ಳಲು ಅಸಾಧ್ಯ ವಾಗುತ್ತಿತ್ತು. ಖಾನ್‌ಗಳು ಈ ಬುಡಕಟ್ಟುಗಳನ್ನು ನಿಯಂತ್ರಿಸುತ್ತಿದ್ದರು. ಸರಕಾರಿ ನೇಮಕಗಳು, ಭೂಒಡೆತನದ ಹಕ್ಕುಗಳು, ತೆರಿಗೆ ವಸೂಲಿ ಹಕ್ಕುಗಳು, ನ್ಯಾಯ ತೀರ್ಮಾನ ಮತ್ತು ಬಿಕ್ಕಟ್ಟು ಪರಿಹಾರದ ಹಕ್ಕುಗಳನ್ನು ಈ ಬುಡಕಟ್ಟು ಮುಖಂಡರೇ ಅನುಭವಿಸುತ್ತಿದ್ದು, ರಾಜಂಗದ ಅಧೀನಕ್ಕೆ ಒಳಪಡುತ್ತಿರಲಿಲ್ಲ. ನಗರಗಳು ಮತ್ತು ವರ್ತಕ ಶ್ರೇಣಿಗಳು ಕೂಡ ಸಾಕಷ್ಟು ರಾಜಕೀಯ ಸ್ವಾಯತ್ತತೆಯನ್ನು ಅನುಭವಿಸುತ್ತಿದ್ದವು. ಸ್ಥಳೀಯ ಮಟ್ಟದಲ್ಲಿ ಖಾಜರ್ ಕಾಲದಲ್ಲಿ ಹೆಚ್ಚಾಗಿ ಬುಡಕಟ್ಟು ಮುಖಂಡ, ಅಧಿಕಾರಿಗಳು, ಭೂಮಾಲೀಕರು ಹೆಚ್ಚು ಅಧಿಕಾರವನ್ನು ಪಡೆದಿದ್ದು, ಬಲಿಷ್ಠ ರಾಜಕೀಯ ಶಕ್ತಿಗಳಾಗಿದ್ದರು. ಹಾಗಾಗಿ ಖಾಜರರು ತಮ್ಮ ಅಸ್ತಿತ್ವವನ್ನು ಉಳಿಸಿಕೊಳ್ಳಲು ಹೆಚ್ಚಾಗಿ ದುರ್ಬಲ ಬುಡಕಟ್ಟು ಮುಖಂಡರ ನಡುವಿನ ಜಗಳದ ಲಾಭ ಪಡೆಯಲು ಹವಣಿಸುತ್ತಿದ್ದರು. ಈ ರೀತಿಯ ಖಾಜರ್ ರಾಜಕೀಯ ಅಭದ್ರತೆಯಿಂದ ಇರಾನಿನ ಧಾರ್ಮಿಕ ಶಕ್ತಿಗಳು ಪ್ರಭಾವಿಗಳಾದರು. ೧೮ ಮತ್ತು ೧೯ನೇ ಶತಮಾನದಲ್ಲಿ ಇವರು ಸಾಕಷ್ಟು ಪ್ರಮಾಣದಲ್ಲಿ ಸ್ವಾಯತ್ತತೆಯನ್ನು ಪಡೆದು ಬಲಿಷ್ಠರಾದರು ಹಾಗೂ ಸಂಘಟಿತರಾದರು. ಉಲೇಮಾಗಳು ಧಾರ್ಮಿಕ ನೆಲೆಯಲ್ಲಿ ಭದ್ರಗೊಳ್ಳುತ್ತ, ಸಮಾಜದ ಮುಖ್ಯವಾಹಿನಿಯಲ್ಲಿ ನ್ಯಾಯ ತೀರ್ಪುಗಾರರು, ಕಾನೂನು ರಚನೆಕಾರರು ಆಗಿ ಪರಿವರ್ತನೆಗೊಂಡರು. ಧಾರ್ಮಿಕ ವಿದ್ವಾಂಸರು ಆಗಿ ಸಮಾಜದ ವಿವಿಧ ವರ್ಗಗಳಿಂದ ಗೌರವಿಸಲ್ಪಟ್ಟರು. ಧಾರ್ಮಿಕ ಶಿಕ್ಷಣದ ಪ್ರಚಾರಕರೂ ಆಗಿ, ಚರ್ಚಿನ ಆಗು ಹೋಗುಗಳನ್ನು ನಿರ್ಧರಿಸುವವರಾದರು. ರಾಜಂಗದ ಭವಿಷ್ಯವೂ ಇವರನ್ನು ಅವಲಂಬಿಸಿತ್ತು.
ಕಾಲಕ್ಕನುಗುಣವಾಗಿ ಉಲೇಮಾಗಳು ಸಾಮಾನ್ಯ ಜನರೊಂದಿಗೆ ಸಂಬಂಧವನ್ನು ವೃದ್ದಿಸಿಕೊಂಡರು. ಅವರಿಗೆ ನ್ಯಾಯ ಒದಗಿಸುವುದು, ಚಾರಿಟಿಗಳನ್ನು ಮತ್ತು ಟ್ರಸ್ಟ್ ಗಳನ್ನು ನೋಡಿಕೊಳ್ಳುವುದು, ಪ್ರಾರ್ಥನಾ ಸಭೆಗಳಲ್ಲಿ ಮಧ್ಯಸ್ಥಿಕೆ ವಹಿಸುವುದು, ಧಾರ್ಮಿಕ ಸಭೆ ಸಮಾರಂಭಗಳಲ್ಲಿ ಭಾಗವಹಿಸುವುದರ ಮೂಲಕ ಬಹುಜನರೊಂದಿಗೆ ಸಂಪರ್ಕವನ್ನು ಬೆಳೆಸಿಕೊಂಡರು. ಪಟ್ಟಣ ಜನರೊಂದಿಗೆ, ಕರಕುಶಲ ಕರ್ಮಿಗಳೊಂದಿಗೆ, ಕಾರ್ಮಿಕರೊಂದಿಗೆ ಮತ್ತು ವರ್ತಕರೊಂದಿಗಿನ ಅವರ ಸಂಬಂಧವು ನಿರ್ಣಾಯಕ ಪಾತ್ರ ವಹಿಸಿತು. ಇರಾನ್‌ನ ಹಣಕಾಸು ಭದ್ರತೆ ಉಲೇಮಾಗಳಿಗೆ ಜನರು ನೀಡುವ ದತ್ತಿಯನ್ನು ಹೆಚ್ಚು ಅವಲಂಬಿಸಿತು. ಹಾಗೆ ರಾಜ್ಯ ಭೂಕಂದಾಯ. ಈ ಎಲ್ಲ ಕಾರಣಗಳಿಂದ ಉಲೇಮಾ ಗುಂಪು ಒಂದು ಬಲಿಷ್ಠ ಶಕ್ತಿಯಾಗಿ ಇರಾನಿನ ರಾಜಕೀಯವನ್ನು ನಿಯಂತ್ರಿಸ ತೊಡಗಿತು. ಆಂತರಿಕವಾಗಿ ಸಂಘಟಿಸಲ್ಪಟ್ಟ ಘಟಕವಾಗಿ, ರಾಷ್ಟ್ರ ಮಟ್ಟದಲ್ಲಿ ಸ್ವತಂತ್ರವಾಗಿ, ದೇಶದ ಧಾರ್ಮಿಕ ಮತ್ತು ರಾಜಕೀಯ ಆಗುಹೋಗುಗಳನ್ನು ನಿಯಂತ್ರಿಸುವ ಕಿಂಗ್ ಮೇಕರ್ ಮತ್ತು ಕಿಂಗ್ ಬ್ರೇಕರ್ ಸ್ಥಾನವನ್ನು ಅಲಂಕರಿಸತೊಡಗಿತು.
ಖಾಜರ್ ಆಧಿಪತ್ಯ ಮತ್ತು ಉಲೇಮಾಗಳ ನಡುವಿನ ಸಂಬಂಧವು ಬಹಳ ಸೂಕ್ಷ್ಮವಾದುದು ಎಂದೇ ಹೇಳಬಹುದು. ಖಾಜರರು ದುರ್ಬಲರಾಗಿದ್ದರೂ ಕೂಡ ಅವರ ರಾಜಂಗ ಮತ್ತು ಉಲೇಮಾ ಮುಖಂಡರ ನಡುವಿನ ಒಡಂಬಡಿಕೆಯಲ್ಲಿ ಒಳ್ಳೆಯ ಚಾರಿತ್ರಿಕ ದೃಷ್ಟಾಂತಗಳಿದ್ದವು. ಉಲೇಮಾಗಳು ರಾಜಕೀಯದಲ್ಲಿ ಸಕ್ರಿಯವಾಗಿ ಪಾಲ್ಗೊಳ್ಳ ದಿದ್ದರೂ, ಖಾಜರ್ ಕಾಲದ ಆಗುಹೋಗುಗಳನ್ನು ನಿರ್ಧರಿಸುವವರಾಗಿದ್ದರು. ಆದಾಗ್ಯೂ ಖಾಜರ್ ಅರಸೊತ್ತಿಗೆಯನ್ನು ಕಡೆಗಣಿಸುವ ಶಕ್ತಿ ಅವರಿಗಿರಲಿಲ್ಲ. ಅವರ ಇಡೀ ಭವಿಷ್ಯವು ಸರಕಾರ ಒದಗಿಸುವ ಸವಲತ್ತುಗಳನ್ನು ಅವಲಂಬಿಸಿದ್ದಿತು. ಅವರ ನೇಮಕಾತಿ ಯಿಂದ ಹಿಡಿದು, ಅವರ ನಿಯಂತ್ರಣಕ್ಕೆ ಒಳಪಡುವ ಧಾರ್ಮಿಕ ಸಂಸ್ಥೆಗಳು, ಮಸೀದಿಗಳು, ಶಿಕ್ಷಣ ಕೇಂದ್ರಗಳಲ್ಲಿ ಅವರ ಪಾಲುಗಾರಿಕೆ, ಅಲ್ಲಿನ ಸಂಪತ್ತಿನ ವಿನಿಯೋಗ ಎಲ್ಲವೂ ಉಲೇಮಾಗಳಿಗೆ ಸಾಧ್ಯವಾಗುವುದು ಸರಕಾರವು ಅವರಿಗೆ ನೀಡುವ ಬೆಂಬಲ. ಪ್ರೋ ಅವರ ಬೆಳವಣಿಗೆಗೆ ಸಂಬಂಧಿಸಿ ಸರಕಾರ ತೆಗೆದುಕೊಳ್ಳುವ ನಿರ್ಣಯವನ್ನು ಅವಲಂಬಿಸಿತ್ತು. ಹಾಗಾಗಿ ಖಾಜರ್ ಸ್ಟೇಟ್ ಮತ್ತು ಉಲೇಮಾಗಳ ಸಂಬಂಧವು ಪರಸ್ಪರ ಇಂಟರ್ ಡಿಪೆಂಡೆಂಟ್ ಆಗಿದ್ದು, ಒಂದನ್ನು ಬಿಟ್ಟು ಮತ್ತೊಂದು ಇರಲು ಸಾಧ್ಯವಾಗದ ನಂಟು.
ಆದರೆ, ಐರೋಪ್ಯ ರಾಷ್ಟ್ರಗಳ ಆಗಮನ ಮತ್ತು ಅವರ ಆಕ್ರಮಣವು ಖಾಜರರ ಭವಿಷ್ಯವನ್ನೆ ಬದಲಾಯಿಸಿತು. ಮಾತ್ರವಲ್ಲ ಸ್ಟೇಟ್ ಮತ್ತು ಉಲೇಮಾಗಳ ನಡುವಿನ ಸಂಬಂಧದಲ್ಲಿ ಬಿರುಕು ಬಿಟ್ಟಿತು. ಆರಂಭದಲ್ಲಿ ಯುರೋಪಿನವರು ಇರಾನ್ ನಲ್ಲಿ ಆಕ್ರಮಣಕಾರರಾಗಿ ಪ್ರವೇಶ ಮಾಡಿದರು. ನಂತರ ತಮ್ಮದೇ ವಸಾಹತುಶಾಹಿ ಪ್ರಭುತ್ವವನ್ನು/ವರ್ತುಲ ವಲಯಗಳನ್ನು ಸ್ಥಾಪಿಸತೊಡಗಿದರು. ರಷ್ಯನ್ನರು ಇರಾನ್‌ನ ಉತ್ತರ, ಪಶ್ಚಿಮ ಭಾಗದಲ್ಲಿ ಆಕ್ರಮಣ ಮಾಡಿದರು. ಮುಖ್ಯವಾಗಿ ಜೋರ್ಜಿಯಾ, ದರ್ಬಾಗ್, ಬಾಕು, ಶಿರ್ವಾನ್, ಮತ್ತು ಆರ್ಮೇನಿಯಾದ ಒಂದು ಭಾಗವನ್ನು ತಮ್ಮದಾಗಿಸಿಕೊಂಡರು. ತಾಬ್ರೀಜ ಕೂಡ ಅವರ ಅಧೀನಕ್ಕೆ ಒಳಪಟ್ಟಿತು. ೧೮೨೮ರ ಟರ್ಕ್‌ಮಾಂಚೈ ಒಪ್ಪಂದದ ಮೇರೆಗೆ ಇಡೀ ಅರ್ಮೆಮೇನಿಯಾವನ್ನು ಆಕ್ರಮಿಸಿದರು. ಕ್ಯಾಸ್ಪಿಯನ್ ಸಮುದ್ರ ತೀರ ಅವರದ್ದಾಯಿತು ಮತ್ತು ಈ ಎಲ್ಲ ಪ್ರದೇಶಗಳಲ್ಲಿ ವ್ಯಾಪಾರ ಚಟುವಟಿಕೆಗಳನ್ನು ಸಮೃದ್ಧಗೊಳಿಸಿಕೊಂಡರು. ೧೮೬೪ ಮತ್ತು ೧೮೮೫ರ ನಡುವಿನ ದಿನಗಳಲ್ಲಿ ರಷ್ಯದ ವಸಾಹತುಶಾಹಿ ವೃದ್ದಿ ಮತ್ತಷ್ಟು ನಡೆಯಿತು. ಪರಿಣಾಮವಾಗಿ ಇರಾನ್‌ಗೆ ಹತ್ತಿರವಾಗಿರುವ ಬಹುತೇಕ ಸೆಂಟ್ರಲ್ ಏಷ್ಯಾದಲ್ಲಿ ತಮ್ಮ ಯಜಮಾನಿತ್ವವನ್ನು ಸ್ಥಾಪಿಸಿಕೊಂಡನು. ರಷ್ಯಾಕ್ಕೆ ಹೋಲಿಸಿದಾಗ ಬ್ರಿಟಿಷರೇನು ಕಡಿಮೆ ಇರಲಿಲ್ಲ. ಅವರೂ ಕೂಡ ಅಪಘಾನಿಸ್ತಾ ನವನ್ನು ಆಕ್ರಮಿಸಿ ಭಾರತದಲ್ಲಿನ ಅವರ ಸಾಮ್ರಾಜ್ಯಕ್ಕೆ ರಕ್ಷಣೆ ನೀಡಲು ಒಂದು ರಕ್ಷಣಾ ವ್ಯೂಹವನ್ನೇ ರಚಿಸಿಕೊಂಡರು. ಇದರ ಪ್ರಭಾವವನ್ನು ಗಮನಿಸಿದ ಇರಾನ್ ಬ್ರಿಟಿಷರಿಗೆ ಅನೇಕ ವ್ಯಾಪಾರಿ/ರಾಜಕೀಯ ಹಕ್ಕುಗಳನ್ನು ಬಿಟ್ಟುಕೊಡಬೇಕಾಯಿತು. ಈ ಎಲ್ಲ ಚಟುವಟಿಕೆಗಳ ಪ್ರಭಾವದಿಂದ ಇರಾನ್‌ನ ಉತ್ತರದಲ್ಲಿ ರಷ್ಯಾದ ಪ್ರಭುತ್ವ ಮತ್ತು ದಕ್ಷಿಣದಲ್ಲಿ ಬ್ರಿಟಿಷರ ಏಕಾಧಿಪತ್ಯ ರಚನೆಗೊಂಡು ಇರಾನ್ ಅವೆರಡರ ನಡುವೆ ಸ್ಪಿಯರ್ಸ್ ಆಫ್ ಇನ್‌ಪ್ಲೆಯೆನ್ಸ್ ಆಗಿ ಮಾರ್ಪಟ್ಟಿತು. (ನೇರವಾಗಿ ವಸಾಹತುಶಾಹಿ ಆಡಳಿತ ರಚನೆಗೊಳ್ಳದೆ) ೧೮೫೭ರಲ್ಲಿ ಇರಾನಿ ಸರಕಾರ ಬ್ಯಾರನ್ ಡಿ ರೂಟರ್‌ಗೆ ಹಲವು ರಿಯಾಯಿತಿಗಳನ್ನು ಮಂಜೂರು ಮಾಡಿತು. ಅವುಗಳಲ್ಲಿ ರೂಟರ್‌ಗೆ ಮುಂದಿನ ೨೪ ವರ್ಷಗಳವರೆಗೆ ಕಸ್ಟಮ್ಸ್ ಕಂದಾಯ ವಸೂಲಿ ಹಕ್ಕು, ರೈಲು ಮಾರ್ಗ ನಿರ್ಮಾಣದಲ್ಲಿ ಏಕಸ್ವಾಮಿತ್ವ ಗಣಿ ಉದ್ಯಮವನ್ನು ವೃದ್ದಿಸಲು ಅಧಿಕಾರ, ಕಾಲುವೆ ಮತ್ತು ನೀರಾವರಿ ಯೋಜನೆಯನ್ನು ಅಭಿವೃದ್ದಿ ಪಡಿಸಲು ಹಕ್ಕು, ರಾಷ್ಟ್ರೀಯ ಬ್ಯಾಂಕು ಮತ್ತು ಹಣಕಾಸು ಸಂಸ್ಥೆಗಳನ್ನು ತೆರೆಯಲು ಅನುಮತಿ, ರಸ್ತೆ ನಿರ್ಮಾಣ, ಟೆಲಿಪೋನ್ ಸೇವೆಯ ಆರಂಭ ಮತ್ತು ಮಿಲ್‌ಗಳನ್ನು ತೆರೆಯಲು ಅನುಮತಿ, ಇದಕ್ಕೆ ಖಾಜರ್ ಸರಕಾರಕ್ಕೆ ಒಂದಷ್ಟು ಕಂದಾಯ ಸಲ್ಲಿಸುವ ಏರ್ಪಾಡು ಮಾಡಿಕೊಳ್ಳಲಾಯಿತು. ೧೮೮೯ರಲ್ಲಿ ಇಂಪಿರಿಯಲ್ ಬ್ಯಾಂಕ್ ಆಫ್ ಪರ್ಸಿಯ ತೆರೆಯಲಾಯಿತು. ಇದು ಬ್ರಿಟಿಷರ ಹಿಡಿತದಲ್ಲಿತ್ತು. ೧೮೯೦ ರಲ್ಲಿ ಬ್ರಿಟಿಷ್ ಕಂಪನಿಗೆ ಇರಾನಿನಲ್ಲಿ ಹೊಗೆಸೊಪ್ಪು ಉತ್ಪಾದನೆ, ಮಾರಾಟ ಮಾಡಲು ಮತ್ತು ಅದಕ್ಕೆ ಸಂಬಂಧಿಸಿದ ಕಾರ್ಖಾನೆಗಳನ್ನು ತೆರೆಯಲು ಅನುಮತಿ ನೀಡಲಾಯಿತು. ಆಂತರಿಕ ಮಾರುಕಟ್ಟೆಗಳನ್ನು ಹೊಗೆಸೊಪ್ಪು ಮಾರಾಟ ಮತ್ತು ರಫ್ತು ಮಾಡುವ ಹಕ್ಕು ಬ್ರಿಟಿಷರಿಗೆ ಬಿಟ್ಟು ಕೊಡಲಾಯಿತು. ಇದಕ್ಕೆ ಸಮಾನವಾದ ರಿಯಾಯಿತಿಗಳನ್ನು ರಷ್ಯಾಕ್ಕೂ ಇರಾನ್ ಸರಕಾರ ಬಿಟ್ಟುಕೊಟ್ಟಿತು. ಕ್ಯಾಸ್ಪಿಯನ್ ಕರಾವಳಿಯಲ್ಲಿ ಮೀನುಗಾರಿಕೆ ಹಕ್ಕು, ಡಿಸ್ಕೌಂಟ್ ಬ್ಯಾಂಕ್ ಆಫ್ ಪರ್ಸಿಯ(ರಷ್ಯಾದ ಅಧೀನಕ್ಕೆ ಒಳಪಟ್ಟ), ತದನಂತರ ಇರಾನ್‌ನಲ್ಲಿ ರಷ್ಯಾ ಮುಖ್ಯ ಬಂಡವಾಳ ಹೂಡಿಕೆಗೆ ಅನುಮತಿ ಪಡೆಯಿತು. ಕೊನೆಗೆ ೧೯೦೭ರಲ್ಲಿ ಆಂಗ್ಲೊ-ರಷ್ಯಾ ಒಪ್ಪಂದದಂತೆ ಇರಾನ್ ಬ್ರಿಟಿಷ್ ರಷ್ಯಾ ನಡುವೆ ವಸಾಹತು ವಾಗಿ ವಿಭಜನೆಗೊಂಡಿತು. ಉತ್ತರ ಇರಾನ್ ರಷ್ಯನ್ನರಿಗೆ, ದಕ್ಷಿಣವು ಬ್ರಿಟಿಷರಿಗೆ ಮತ್ತು ಮಧ್ಯ ಭಾಗ ಅರಸೊತ್ತಿಗೆಯ ಅಧೀನಕ್ಕೊಳ ಪಟ್ಟಿತು. ಬಹುತೇಕವಾಗಿ ಇರಾನ್ ವಸಾಹತುಶಾಹಿ ಪ್ರಭುತ್ವದ ನೆರಳಲ್ಲಿ ಬದುಕನ್ನು ರೂಪಿಸುವ ವಾತಾವರಣ ನಿರ್ಮಾಣವಾಯಿತು.
ರಾಷ್ಟ್ರೀಯ ಆಂದೋಲನದ ಆರಂಭ
ಇರಾನಿ ರಾಷ್ಟ್ರೀಯ ಆಂದೋಲನವು ಆರಂಭವಾದದ್ದು ಈ ಬಗೆಯಲ್ಲಿ ಇರಾನ್ ಸರಕಾರ ಯುರೋಪಿನ ಕೈಗೊಂಬೆಯಾಗಿ ಪರಿವರ್ತನೆಯಾಗಿರುವುದರಿಂದ. ಡಿ ರೂಟರ್‌ಗೆ ನೀಡಿರುವ ರಿಯಾಯಿತಿಗಳು ಆತಂಕಕಾರಿ ಪರಿಣಾಮಗಳನ್ನು ಬೀರತೊಡಗಿದವು. ಇದರಿಂದ ನಿಧಾನಗತಿಯಲ್ಲಿ ಇರಾನ್‌ನ ಆಸಕ್ತಿಗಳನ್ನು ಬ್ರಿಟಿಷರಿಗೆ ಮತ್ತು ರಷ್ಯಾದವರಿಗೆ ಮಾಡಿ ಕೊಳ್ಳುವ ಹುನ್ನಾರು ಎಂದು ಉಲೇಮಾಗಳು ವಿರೋಧಿಸತೊಡಗಿದವು. ಒಂದರ್ಥ ದಲ್ಲಿ ಖಾಜರ್ ಸ್ಟೇಟ್ ಮತ್ತು ಉಲೇಮಾಗಳ ನಡುವಿನ ಸಂಬಂಧ ಹದಗೆಡಲು ಇದು ಮುಖ್ಯ ಕಾರಣವಾಯಿತು. ಸಾಮಾನ್ಯ ಜನರ ಧ್ವನಿಯಾಗಿ ಉಲೇಮಾಗಳು ವಸಾಹತುಶಾಹಿ ವಿರೋಧಿ ಆಂದೋಲನದ ನೇತೃತ್ವವನ್ನು ವಹಿಸಿದರು ಮತ್ತು ಬ್ರಿಟಿಷ್ ರಷ್ಯಾ ದೇಶಗಳಿಗೆ ನೀಡಿರುವ ಎಲ್ಲ ರಿಯಾಯಿತಿಗಳನ್ನು ವಾಪಸ್ಸು ಪಡೆದುಕೊಳ್ಳಲು ಒತ್ತಾಯ ಹೇರಿದರು.
೧೮೯೦ರಲ್ಲಿ ಹೊಗೆಸೊಪ್ಪು ಕೇಂದ್ರಿತ ಬ್ರಿಟಿಷ್ ವಸಾಹತುಶಾಹಿ ಏಕಸ್ವಾಮಿತ್ವವನ್ನು ಕೂಡ ಉಲೇಮಾಗಳು ವಿರೋಧಿಸಿದರು. ಈ ಘಟನೆಯಲ್ಲಿ ವರ್ತಕರು, ಉದಾರಿ ವಿದ್ವಾಂಸರು, ಅಧಿಕಾರಿಗಳು ಸಾರ್ವತ್ರಿಕವಾಗಿ ಪ್ರತಿಭಟನೆಯನ್ನು ಯೋಜಿಸಿ ಬ್ರಿಟಿಷರು ಅನುಭವಿಸುತ್ತಿರುವ ಟೊಬ್ಯಾಕೊ ಏಕಸ್ವಾಮ್ಯವನ್ನು ರಾಷ್ಟ್ರೀಯ ಮಟ್ಟದಲ್ಲಿ ಬಹಿಷ್ಕರಿಸಲು ತೀರ್ಮಾನಿಸಿದರು. ಉಲೇಮಾ ನೇತೃತ್ವದ ಈ ಪ್ರತಿಭಟನೆಗಳು ಶಿರಾಜ್, ಇಸ್ಪಾಹನ್, ತಾಬ್ರೀಜ್, ಮಾಶಾದ್‌ನಲ್ಲಿ ದೊಡ್ಡ ಮಟ್ಟದಲ್ಲಿಯೇ ನಡೆಯಿತು. ಮಿಜ ಹುಸೇನ್ ಶಿರಾಜ್ ನೇತೃತ್ವದಲ್ಲಿ ಒಂದು ಫತ್ವಾವನ್ನು ಹೊರಡಿಸಿ, ರಾಷ್ಟ್ರ ಮಟ್ಟದಲ್ಲಿ ಹೊಗೆ ಸೊಪ್ಪಿನಿಂದ ಬ್ರಿಟಿಷ್ ಉದ್ಯಮಿಗಳು ತಯಾರಿಸಿದ ಉತ್ಪನ್ನಗಳನ್ನು ಬಹಿಷ್ಕರಿಸಲು ಕರೆ ನೀಡಲಾಯಿತು. ಇದರಿಂದ ಬ್ರಿಟಿಷರ ವಸಾಹತುಶಾಹಿ ಆಧಿಪತ್ಯಕ್ಕೆ ನೇರವಾಗಿ ವಿರೋಧಗಳು ವ್ಯಕ್ತವಾದವು. ಇಲ್ಲಿ ಇದರಿಂದ ಆಗಬಹುದಾದ ಆರ್ಥಿಕ ನಷ್ಟಕ್ಕೆ ಸಂಬಂಧಿಸಿ ಮತ್ತು ವಿದೇಶಿಯರ ನೇರ ಹಸ್ತಕ್ಷೇಪವನ್ನು ಸೈದ್ಧಾಂತಿಕ ನೆಲೆಯಲ್ಲಿ ವಿರೋಧಿಸಿ ಇರಾನಿನ ರಾಜಕೀಯ ಅಸ್ತಿತ್ವಕ್ಕೆ ಎದುರಾದ ಸವಾಲುಗಳನ್ನು ಹತ್ತಿಕ್ಕುವ ಉದ್ದೇಶವಿತ್ತು. ಉಲೇಮಾ ಗಳು ವಿದೇಶಿಯರ ನಿರಂತರ ಆಕ್ರಮಣವನ್ನು ವಿರೋಧಿಸಿದರು. ವರ್ತಕರು, ವಿದೇಶಿ ಉದ್ದಿಮೆಗಾರರು ಮತ್ತು ಇರಾನಿಯರ ನಡುವೆ ಮಧ್ಯವರ್ತಿಗಳಾಗಿ ಬದಲಾಗುವ ಭಯದ ವಾತಾವರಣವಿತ್ತು. ಕರಕುಶಲಕರ್ಮಿಗಳು ಜೀವನೋಪಾಯ ಚಿಂತಾಜನಕವಾಗಿತ್ತು. ಹತ್ತಿ ಬಟ್ಟೆ ತಯಾರಿಕರು ಮತ್ತು ನೇಕಾರರು ವಿದೇಶಿ ಉತ್ಪನಗಳ ಆಮದಿನಿಂದ ನಷ್ಟ ಅನುಭವಿಸಬೇಕಾಯಿತು.
ಉಲೇಮಾಗಳು, ವರ್ತಕರು ಮತ್ತು ಕರಕುಶಲಕರ್ಮಿಗಳು ಯೋಜಿಸಿದ ಪ್ರತಿಭಟನೆಯು ಸಣ್ಣ ಗಾತ್ರದ ಪಾಶ್ಚಾತೀಕರಿಸಲ್ಪಟ್ಟ ವಿದ್ವಾಂಸರು ಮತ್ತು ಇಸ್ಲಾಂ ಚಿಂತಕರಿಂದಲೂ ಬೆಂಬಲ ಪಡೆಯಿತು. ಇವರು ಸೀಕ್ರೆಟ್ ಸೊಸೈಟಿಗಳಿಂದ, ಬರವಣಿಗೆಗಳಿಂದ ಪ್ರಕಟಣೆಗಳಿಂದ ಜನರನ್ನು ಆಕರ್ಷಿಸಿದರು ಮತ್ತು ಜನರಲ್ಲಿ ಅರಿವನ್ನು ಮೂಡಿಸಿದರು. ಈ ತರದ ಹೊಸ ಸಾಮಾಜಿಕ ಗುಂಪುಗಳ ನಡುವಿನ ಸಂಬಂಧದಿಂದ ಖಾಜರ್ ಅರಸೊತ್ತಿಗೆ ವಿರುದ್ಧ ಪ್ರಪ್ರಥಮ ಬಾರಿಗೆ, ರಾಷ್ಟ್ರೀಯ ಮಟ್ಟದಲ್ಲಿ ಚಳವಳಿ ಆರಂಭಗೊಂಡಿತು.
೧೮೯೨-೧೯೦೫ರ ನಡುವೆ ಈ ಸಮುದಾಯಗಳ ನಡುವಿನ ಸಂಬಂಧಗಳು ಗಟ್ಟಿಗೊಂಡವು. ಮತ್ತು ೧೯೦೫-೧೯೧೧ರ ನಡುವಿನ ಸಾಂವಿಧಾನಿಕ ಬಿಕ್ಕಟ್ಟಿನಲ್ಲಿ ಅವರು ಮತ್ತೊಮ್ಮೆ ರಾಷ್ಟ್ರಮಟ್ಟದಲ್ಲಿ ತಮ್ಮ ಒಗ್ಗಟ್ಟನ್ನು ಪ್ರತಿಪಾದಿಸಿದರು. ೧೮೯೨ರ ನಂತರ ಒಂದಷ್ಟು ಉಲೇಮಾಗಳು ಖಾಜರ್ ಸ್ಟೇಟ್‌ನೊಂದಿಗೆ ರಾಜಕೀಯ ಚಟುವಟಿಕೆಗಳನ್ನು ತಿಳಿಗೊಳಿಸಲು ಪ್ರಯತ್ನಿಸತೊಡಗಿದರು. ಆದರೆ, ಇನ್ನೊಂದಷ್ಟು ಉಲೇಮಾಗಳು, ವ್ಯಾಪಾರಿಗಳು, ವಿದ್ವಾಂಸರು ಭೂಗತರಾದರು ಮತ್ತು ಖಾಜರ್ ಪ್ರಭುತ್ವ ಮತ್ತು ವಿದೇಶಿಯರ ನಡುವಿನ ಸಂಬಂಧದ ಅನಾಹುತಗಳನ್ನು ವಿಮರ್ಶಿಸ ತೊಡಗಿದರು.
ಈ ನಡುವೆ ಶಾಸ್ತ್ರೀಯವಾಗಿ, ಧಾರ್ಮಿಕವಾಗಿ ಮತ್ತು ಆರ್ಥಿಕ ನೆಲೆಯಲ್ಲಿ ಖಾಜರ್ ಸ್ಟೇಟ್‌ನ ಧೋರಣೆಗಳನ್ನು ವಿರೋಧಿಸುವ ಒಂದು ಗುಂಪು ಸಕ್ರಿಯವಾಗಿತ್ತು. ಮತ್ತು ಅವರ ಆಲೋಚನಾ ಕ್ರಮವು ಸಾಂವಿಧಾನಿಕ ಚಿಂತನೆಗಳನ್ನೊಳಗೊಂಡಿದ್ದವು. ಯುರೋಪ್ ಮಾದರಿಯ ಪಾರ್ಲಿಮೆಂಟರಿ ಸ್ಟೇಟ್‌ಗಳು ೧೯೦೪ರಲ್ಲಿ ರಷ್ಯಾ ಮಾದರಿ ಪಾರ್ಲಿಮೆಂಟ್ ಮತ್ತು ಅಟೋಮನ್ ಸಾಮ್ರಾಜ್ಯ ಮತ್ತು ಈಜಿಪ್ಟ್‌ನಲ್ಲಾದ ಆಧುನೀಕರಣವು ಇರಾನಿ ಯರನ್ನು ಎಚ್ಚರಿಸಿತು. ಮತ್ತು ತಮ್ಮ ದೇಶದಲ್ಲಿರುವ ರಾಜಕೀಯ ರಚನೆಯ ನ್ಯೂನತೆಗಳೇನೆಂಬುದನ್ನು ವಿಮರ್ಶಿಸತೊಡಗಿದರು. ರಷ್ಯಾ ಮತ್ತು ನೆರೆ ರಾಜ್ಯಗಳಲ್ಲಿ ಪ್ರಕಟವಾಗಿ ಪ್ರಚಾರದಲ್ಲಿರುವ ಅನೇಕ ಉದಾರಿ ಮತ್ತು ಕ್ರಾಂತಿಕಾರಿ ದೈನಿಕಗಳು ಇರಾನಿ ಸಮಾಜವನ್ನು ಪ್ರವೇಶಿಸಿದವು. ಇವುಗಳ ಓದಿನಿಂದ ಇರಾನ್‌ನಲ್ಲಿ ಹೊಸ ರಾಜಕೀಯ ಅಭಿಪ್ರಾಯಗಳು ಹುಟ್ಟಲಾರಂಭಿಸಿದವು. ಸಾರ್ವತ್ರಿಕ ಸಾರ್ವಭೌಮತ್ವ, ರೂಲ್ ಆಫ್ ಲಾ ಮತ್ತು ದೇಶಾಭಿಮಾನದ ಬಗ್ಗೆ ದೇಶದಲ್ಲೆಡೆ ಚರ್ಚೆ ಆರಂಭಗೊಂಡವು. ಹೊಸ ಚಿಂತನೆಗಳನ್ನು, ಸಿದ್ಧಾಂತಗಳನ್ನು ಪ್ರಚಾರಕರು ತಮ್ಮದೆ ಸಂಘಟನೆಗಳನ್ನು ಗುಪ್ತವಾಗಿ ಸಂಯೋಜಿಸಿದರು. ಇಸ್ಲಾಂ ಧರ್ಮದ ಅಮೆರಿಕನ್ ಮತಾಂತರಗೊಂಡ ಮಾಲ್ ಕುಮ್ ಖಾನ್ ಪ್ಯಾರೀಸ್‌ನಲ್ಲಿ ಶಿಕ್ಷಣ ಮುಗಿಸಿ ಲಂಡನ್ ನಲ್ಲಿ ಖಾನಂ ಎಂಬ ಪತ್ರಿಕೆಯನ್ನು ಆರಂಭಿಸಿ, ಆಧುನೀಕರಣಗೊಳ್ಳುವ ಇರಾನಿ ಸಮಾಜದ ಕುರಿತು ಲೇಖನಗಳನ್ನು ಪ್ರಕಟಿಸಲಾರಂಭಿಸಿದನು. ಅವನ ಬರವಣಿಗೆಯಲ್ಲಿ ಇರಾನ್‌ನಲ್ಲಿ ತಕ್ಷಣ ಬಲಿಷ್ಠ ಮೊನಾರ್ಕಿ ರಚನೆಯಾಗಬೇಕು, ಅದಕ್ಕೊಂದು ಸಲಹಾ ಸಮಿತಿ ಇರಬೇಕು, ಆ ಸಮಿತಿಯ ಸದಸ್ಯರು ಇರಾನ್‌ನಲ್ಲಿ ಪಾಶ್ಚಾತೀಕರಣ ಯೋಜನೆಗಳನ್ನು ಮತ್ತು ಹೊಸ ಶಿಕ್ಷಣ ವ್ಯವಸ್ಥೆಯನ್ನು ಆರಂಭಿಸಲು ಉತ್ತೇಜನ ನೀಡುವ ಕೆಲಸ ಮಾಡಬೇಕೆಂದು ಕರೆ ನೀಡಿದನು. ಈ ಸುಧಾರಣೆಗಳು ಇಸ್ಲಾಂ ಸಂಸ್ಥೆಗಳ ಆಶಯಗಳಿಗೆ ಯಾವುದೇ ಧಕ್ಕೆ ಬರದಂತೆ ನೋಡಬೇಕೆಂದೂ ಕರೆ ಸೂಚಿಸಿದ್ದನು. ಇನ್ನೊಬ್ಬ ವ್ಯಾಪಾರಿ ಅಬ್ದುಲ್-ಅಲ್-ರಹೀಮ್ ತಾಲಿಬೋವ್, ತನ್ನ ಬಹುತೇಕ ದಿನಗಳನ್ನೂ ರಷ್ಯಾದಲ್ಲಿ ಕಳೆದಿದ್ದರೂ, ಅಲ್ಲಿನ ಸಮಾಜವಾದದಿಂದ ಪ್ರಭಾವಿತನಾಗಿ ಇರಾನ್‌ನಲ್ಲಿ ಸಂವಿಧಾನಾತ್ಮಕ ಸರಕಾರ ಮತ್ತು ನಾಗರಿಕ ಸ್ವಾತಂತ್ರ್ಯ ಜನತೆಗೆ ದೊರೆಯಬೇಕೆಂದು ಪ್ರತಿಪಾದಿಸಿದನು. ಸಂವಿಧಾನಾತ್ಮಕ ಚಿಂತನೆಗಳನ್ನು ಮತ್ತು ಆಧುನೀಕರಣವನ್ನು ಪ್ರತಿಪಾದಿಸುವ ಗುಂಪುಗಳು, ಪಾನ್ ಇಸ್ಲಾಮಿ ಪ್ರತಿಭಟನೆಕಾರರ ಬೆಂಬಲವನ್ನು ಪಡೆದರು. ಇವರು ಧಾರ್ಮಿಕ ಭಾಷೆಯಲ್ಲಿ ತಮ್ಮ ಅಭಿಪ್ರಾಯ ವ್ಯಕ್ತಪಡಿಸಿದರು ಮತ್ತು ಅವರ ಉದ್ದೇಶವೂ ಕೂಡ ಇರಾನ್‌ನಲ್ಲಿ ಸರ್ವತೋಮುಖ ಅಭಿವೃದ್ದಿ ಆಗಿರಬೇಕೆಂಬುದು. ಜಮಾಲ್-ದಿನ್-ಅಲ್-ಅಘ್‌ಘಾನಿ ಮತ್ತು ಮಿಜ ಅಖಾ ಖಾನ್ ಕಿರ್ಮಾನಿ, ಇಸ್ಲಾಮಿನ ರಾಜಕೀಯ ಮುಖವನ್ನು ಉದ್ದೇಶಿಸಿ, ಸಾಮ್ರಾಜ್ಯಶಾಹಿ ವಿರೋಧಿ ತತ್ವಗಳು, ರಾಷ್ಟ್ರೀಯ ಭಾವನೆಗಳನ್ನು, ಭಾವೈಕ್ಯತೆ ಅಭಿಮಾನವನ್ನು ಮತ್ತು ರಾಷ್ಟ್ರದ ಬಗ್ಗೆ ತಮಗಿರುವ ಹೆಮ್ಮೆಯನ್ನು ವ್ಯಕ್ತಪಡಿಸಲು ಸಾಧ್ಯವಾಗುತ್ತದೆ ಮತ್ತು ಇಡೀ ಇರಾನಿನ ಮುಸ್ಲಿಂ ಬಾಂಧವರನ್ನು ಒಂದುಗೂಡಿಸಿ ವಿದೇಶಿಯರ ಪ್ರದೇಶವನ್ನು ವಿರೋಧಿಸಲು ಒಂದು ವೇದಿಕೆ ಸೃಷ್ಟಿ ಮಾಡುತ್ತದೆ ಎಂದು ಪ್ರತಿಪಾದಿಸಿದರು. ಉದಾರಿ ಉಲೇಮಾಗಳಾದ ಸಯಿದ್ ಮಹಮ್ಮದ್ ತಬಾ ತಬೈ ಕೂಡ ಪಾಶ್ಚಾತ್ಯ ಮತ್ತು ಸೆಕ್ಯುಲರ್ ಸರಕಾರ ರಚನೆಯನ್ನು ಸಮರ್ಥಿಸಿದರು.
ಮಿಜ ಮಹಮ್ಮದ್ ಹುಸೇನ ನೈನಿ ಬರೆದ ‘ಅಡ್‌ಮೋನಿಶನ್ ಆಂಡ್ ರಿಫೈನ್ ಮೆಂಟ್ ಆಫ್ ದಿ ಪೀಪಲ್’ ಎಂಬ ಗ್ರಂಥದಲ್ಲಿ ಉದಾರಿ ಉಲೇಮಾಗಳ ನಿಲುವುಗಳನ್ನು ಪ್ರಕಟಿಸಲಾಯಿತು. ಈಗಿರುವ ಪ್ರಭುತ್ವದ ನ್ಯೂನ್ಯತೆಗಳು ಅವನ ಪ್ರಕಾರ ನಿರಂಕುಶ ಪ್ರಭುತ್ವ ಗಟ್ಟಿಗೊಳ್ಳಲಷ್ಟೆ ಸಹಕಾರಿಯಾಗುತ್ತದೆ. ಆಡಳಿತ ನಡೆಸುವ ರಾಜರನ್ನು ಹದ್ದುಬಸ್ತಿನಲ್ಲಿಡುವ ಅನಿವಾರ್ಯ ಇದ್ದು, ಅದಕ್ಕೆ ಒಂದೇ ಒಂದು ಮಾರ್ಗ ರಾಷ್ಟ್ರೀಯ ಸಲಹಾ ಸಭೆಯನ್ನು ರಚಿಸಿ ಅವರ ಅಧಿಕಾರ ವ್ಯಾಪ್ತಿಯನ್ನು ನಿಯಂತ್ರಿಸುವುದು. ಆದರೆ, ಇಸ್ಲಾಮಿ ಅಭಿಪ್ರಾಯಗಳು ಮತ್ತು ಪಾಶ್ಚಾತ್ಯ ಸಂವಿಧಾನಾತ್ಮಕ ರಾಜಕೀಯ ಸಂಘಟನೆಗಳ ನಡುವಿನ ಸಂಘರ್ಷ ಸೆಕ್ಯುಲಾರ್ ಕಾನೂನು ಮತ್ತು ಮುಸ್ಲಿಂ ಕಾನೂನು, ನಾಗರಿಕರ ನಡುವೆ ಸಮಾನತೆ ಮತ್ತು ಮುಸ್ಲಿಮೇತರ ಜನರ ಮೇಲೆ ಮುಸ್ಲಿಂರ ವಾಕ್ ಸ್ವಾತಂತ್ರ್ಯ ಮತ್ತು ಧಾರ್ಮಿಕ ಸತ್ಯಗಳ ಪ್ರಚಾರ ಇತ್ಯಾದಿಗಳ ನಡುವೆ ಭಿನ್ನಾಭಿಪ್ರಾಯ ತಲೆದೋರದಂತೆ ಪ್ರಯತ್ನ ಅಗತ್ಯ. ಉದಾರಿ ಉಲೇಮಾಗಳು ಸಂವಿಧಾನಾತ್ಮಕ ರಾಜಶಾಸನಾನುಸಾರ ನಿಯಮಗಳನ್ನು ಪ್ರತಿಪಾದಿಸಲು ಅವರದ್ದೆ ಕಾರಣಗಳಿವೆ. ಕೆಲವರು ಸಂವಿಧಾನಾತ್ಮಕ ಸಮಿತಿಯನ್ನು ಇಸ್ಲಾಮಿ ಕೋರ್ಟ್ ಆಫ್ ಜಸ್ಟೀಸ್‌ನಂತೆ ಅಂದುಕೊಂಡಿದ್ದರು. ಇನ್ನು ಕೆಲವರು ಸಂವಿಧಾನಾತ್ಮಕವಾಗಿ ರಚನೆಯಾಗುವ ಸರಕಾರವು ಸ್ಟೇಟ್ ಅಧಿಕಾರದ ವ್ಯಾಪ್ತಿಯನ್ನು ನಿಯಂತ್ರಿಸುತ್ತದೆಂದು ತಿಳಿದಿದ್ದರು. ಮತ್ತು ಅದರಿಂದ ಜನತೆ ಅನುಭವಿಸುವ ಬಿಕ್ಕಟ್ಟು ನಿವಾರಣೆ ಆಗುತ್ತದೆಂದು ತಿಳಿಸಿದ್ದರು ಇನ್ನು ಕೆಲವು ಉಲೇಮಾಗಳು ಹೊಸ ರಚನೆಯು ಅವರ ಅಧಿಕಾರ ವ್ಯಾಪ್ತಿಯನ್ನು ಸಂಸ್ಥೀಕರಿಸುವಿಕೆ ಎಂದು ತಿಳಿದು, ಹೊಸ ಪಾರ್ಲಿಮೆಂಟ್ ಅವರಿಗೆ ದೇಶದ ಆಡಳಿತದಲ್ಲಿ ಮಹತ್ತರ ಪಾತ್ರವಹಿಸಲು ಅವಕಾಶ ಮಾಡಿಕೊಡುತ್ತದೆಂದು ತಿಳಿದಿದ್ದರು. ಸಂವಿಧಾನಾತ್ಮಕ ಸರಕಾರ ಮತ್ತು ಶಾಸ್ತ್ರೀಯವಾಗಿ ನೀಡುವ ಸಲಹಾ ಪದ್ಧತಿ ನಡುವೆ ಮತ್ತು ಇಸ್ಲಾಮಿ ಕಾನೂನನ್ನು ಅನುಷ್ಠಾನಗೊಳಿಸುವ ಸಂಸ್ಥೆಗಳು/ಪ್ರತಿನಿಧಿಗಳಿಂದ ರಚಿಸಲ್ಪಡುವ ಸರಕಾರ ಇತ್ಯಾದಿಗಳ ನಡುವೆ ಇರುವ ಗೊಂದಲಿದಿಂದಾಗಿ ಉಲೇಮಾಗಳು, ಉದಾರಿಗಳು, ವ್ಯಾಪಾರಿಗಳ ಜೊತೆಗೆ ಒಡಂಬಡಿಕೆ ಮಾಡಿಕೊಂಡು ಮನಾರ್ಕಿಯನ್ನು ಪ್ರತಿಪಾದಿಸಲು ಮುಂದಾದರು.
ಶಾಸನಬದ್ಧ ಸರಕಾರ ರಚನೆಗೋಸ್ಕರ ಚಳವಳಿ ೧೯೦೫ ಮತ್ತು ೦೬ ಸಮಯದಲ್ಲಿ ತೀವ್ರವಾಗಿ ಆರಂಭವಾಯಿತು. ಮುಖ್ಯವಾಗಿ ಖಾಜರ್ ಅರಸ ರೇಜ ಶಾಹ ಪಹಲವಿ ರಷ್ಯಾವನ್ನು ಹೆಚ್ಚು ಹೆಚ್ಚು ಅವಲಂಬಿಸುತ್ತಾನೆ. ವಸಾಹತುಶಾಹಿ ಚಟುವಟಿಕೆಗಳು ಮತ್ತು ಅವರು ರೂಪಿಸಿದ ಯೋಜನೆಗಳನ್ನು ವಿರೋಧಿಸಲು ಸಾರ್ವತ್ರಿಕವಾಗಿ ರಂಗ ಸಜಯಿತು. ಇದಕ್ಕೆ ಪೂರಕವಾಗಿ ೧೯೦೬ರಲ್ಲಿ ರಾಷ್ಟ್ರೀಯ ಮಟ್ಟದ ಶಾಸನ ಸಭೆಯನ್ನು ಕರೆಯಲಾಯಿತು. ಅದರಲ್ಲಿ ೨೬ ಶೇಕಡ ಕರಕುಶಲಕರ್ಮಿಗಳು, ೧೫ ವ್ಯಾಪಾರಿಗಳು ಮತ್ತು ೨೦ ಉಲೇಮಾ ಗಳು. ಈ ಸಭೆಯು ಉಲೇಮಾ, ವ್ಯಾಪಾರಿ ಮತ್ತು ಉದಾರವಾದಿಗಳ ಸಮ್ಮಿಲನವಾಗಿದ್ದು ಸಂವಿಧಾನವನ್ನು ರಚಿಸಲು ನಿರ್ಣಯ ತೆಗೆದುಕೊಳ್ಳಲಾಯಿತು. ಆ ಸಂವಿಧಾನ ೧೯೭೯ ರವರೆಗೂ ಅಧಿಕೃತವಾಗಿ ಚಾಲ್ತಿಯಲ್ಲಿತ್ತು. ಹೊಸ ಶಾಸನದನ್ವಯ ಅರಸನು ಪಾರ್ಲಿಮೆಂಟರಿ ಸರಕಾರಕ್ಕೆ ವಿಧೇಯನಾಗಿರಬೇಕು. ಆದರೆ, ಇಸ್ಲಾಂನ್ನು ಇರಾನ್‌ನ ಅಧಿಕೃತ ಧರ್ಮ ವೆಂದು ಘೋಷಿಸಲಾಯಿತು. ಶರಿಯವನ್ನು ಶಾಸನಬದ್ಧವಾಗಿ ಪಾಲಿಸಲು ಸರಕಾರ ಕ್ರಮ ತೆಗೆದುಕೊಂಡಿತು. ಹಾಗೆಯೇ ಉಲೇಮಾಗಳನ್ನೊಳಗೊಂಡ ಸಮಿತಿ ರಚಿಸಿ ಮುಸ್ಲಿಂ ಕಾನೂನಿಗೆ ಅನುಗುಣವಾಗಿ ಹೊಸ ಕಾನೂನನ್ನು ರೂಪಿಸಲು ತೀರ್ಮಾನ ತೆಗೆದು ಕೊಳ್ಳಲಾಯಿತು.
ಹೊಸ ಸಂವಿಧಾನದ ಘೋಷಣೆಯ ರಾಷ್ಟ್ರೀಯ ಚಳುವಳಿಯ ಮೊದಲ ಹಂತದ ಯಶಸ್ಸು, ಹೊಸ ರಾಜಕೀಯ ವ್ಯವಸ್ಥೆಯ ಹರಿಕಾರರು ಉಲೇಮಾ, ವ್ಯಾಪಾರಿಗಳು, ಕರಕುಶಲ ಕರ್ಮಿಗಳು ಮತ್ತ ಭಕ್ತಿಯಾರಿ ಬುಡಕಟ್ಟು ಸಮುದಾಯದವರ ಬೆಂಬಲ ಪಡೆದಿದ್ದರು. ತಾಬ್ರೀಜ್ ಮತ್ತು ಇಸ್ಪಾಹನ್ ಪ್ರಾಂತಗಳಲ್ಲಿ ಸಾರ್ವತ್ರಿಕವಾಗಿ ಬೆಂಬಲ ವ್ಯಕ್ತವಾಗಿತ್ತು. ಇವರ ಚಳವಳಿಯನ್ನು ರೇಜಶಾಹ, ಸಂಪ್ರದಾಯಸ್ಥ ಉಲೇಮಾ ಮತ್ತು ಶ್ರೀಮಂತ ಭೂಮಾಲೀಕರು ಕಟುವಾಗಿ ಟೀಕಿಸಿದರು ಮತ್ತು ದಮನಿಸಲು ಪ್ರಯತ್ನ ಮಾಡಿದರು. ೧೯೦೭ರಲ್ಲಿ ಮತ್ತು ೧೯೦೮ರಲ್ಲಿ ಶಾಹ, ರಷ್ಯಾ ತರಬೇತಿದಾರರಿಂದ ತರಬೇತಿ ಪಡೆದ ಕೊಸ್ಸಾಕ್ ಬ್ರಿಗೇಡ್ ಸೈನಿಕರಿಂದ ಪಾರ್ಲಿಮೆಂಟನ್ನು ಮುಚ್ಚುವ ಪ್ರಯತ್ನ ಮಾಡಿದರು. ಆದರೆ, ಸಂವಿಧಾನ ಪ್ರತಿಪಾದಕರು ಪುನಃ ೧೯೦೯ ಮತ್ತು ೧೯೧೧ರ ನಡುವೆ ಅಧಿಕಾರದ ಗದ್ದುಗೆಗೇರಿದರು. ಎರಡನೇ ಬಾರಿ ಮಾತ್ರ ಉದಾರವಾದಿ ಸುಧಾರಕರು ಮತ್ತು ಉಲೇಮಾಗಳ ನಡುವಿನ ಒಡಂಬಡಿಕೆಯು ದುರ್ಬಲಗೊಂಡಿತು. ಏಕೆಂದರೆ, ಉದಾರವಾದಿ ಸುಧಾರಕರು ರಾಜಕೀಯದಲ್ಲಿ ಧರ್ಮದ ಪ್ರವೇಶವನ್ನು ವಿರೋಧಿಸಿದರು. ಭೂಮಿ ಹಂಚುವಿಕೆಗೆ ಸಂಬಂಧಿಸಿ ಹಲವು ಯೋಜನೆಗಳನ್ನು ರೂಪಿಸಿದರು ಮತ್ತು ಹೊಸ ವ್ಯವಸ್ಥೆಯಡಿಯಲ್ಲಿ ಸೆಕ್ಯೂಲರ್ ಶಿಕ್ಷಣ ಕ್ರಮ ಜರಿ ಗೊಳಿಸಲು ಪ್ರಯತ್ನ ಮಾಡಿದರು. ಇದರಿಂದ ಉಲೇಮಾಗಳ ಆಸಕ್ತಿಗಳಿಗೆ ಸವಾಲುಗಳು ಎದುರಾದವು. ಈ ಮಧ್ಯದಲ್ಲಿ ೧೯೧೧ರಲ್ಲಿ ರಷ್ಯಾದವರ ಪ್ರದೇಶದಿಂದ ಹೊಸ ರಾಜಕೀಯ ರಚನೆ ನಿರ್ಮಾಣಗೊಂಡಿತು ಮತ್ತು ಶಾಹನ ಸರಕಾರ ಪುನಃ ರಚನೆಯಾಯಿತು.
೧೯೦೫ರಿಂದ ೧೯೧೧ರವರೆಗಿನ ಸಂವಿಧಾನಾತ್ಮಕ ರಾಜಕೀಯ ಬಿಕ್ಕಟ್ಟು ೧೯ನೇ ಶತಮಾನದ ಇರಾನಿನ ಇಸ್ಲಾಮಿ ಸಮಾಜದ ಮೂಲಭೂತ ಸಮಸ್ಯೆಗಳಿಗೆ ಪರಿಹಾರ ಹುಡುಕಿಕೊಳ್ಳಲು ಅನುವು ಮಾಡಿಕೊಟ್ಟಿತು. ೧೯ನೇ ಶತಮಾನದ ಉದ್ದಕ್ಕೂ ಉಲೇಮಾಗಳು ಸ್ಟೇಟನ್ನೆ ಅವಲಂಬಿಸಿದ್ದದು ಅಲ್ಲದೆ ಸ್ಟೇಟಿಗೆ ಎಲ್ಲ ಬಗೆಯ ಸಹಕಾರ ನೀಡಿ, ಸರಕಾರದ ನಿವೃತ್ತಿ ವೇತನ, ಗಿಫ್ಟ್‌ಗಳನ್ನು, ನ್ಯಾಯಾಂಗದಲ್ಲಿ ಉನ್ನತ ಸ್ಥಾನ ಅಥವಾ ಸರಕಾರಿ ಕಚೇರಿಗಳಲ್ಲಿ ಉದ್ಯೋಗ ಮತ್ತು ಭೂಮಾಲೀಕರಾಗಿ ಆಡಳಿತ ವರ್ಗದೊಂದಿಗೆ ಹೆಚ್ಚು ಹೆಚ್ಚು ಗುರುತಿಸಿಕೊಂಡರು. ಉಳಿದವರು ಮನವಾಗಿ ನಡೆಯುತ್ತಿರುವ ರಾಜಕೀಯ ಸ್ಥಿತ್ಯಂತರಗಳನ್ನು ಗಮನಿಸುತ್ತಿದ್ದರು. ಆದರೆ, ವಿದೇಶಿಯರ ಆಕ್ರಮಣ, ಆಡಳಿತ ವರ್ಗ ವಸಹಾತುಶಾಹಿಗಳಿಗೆ ನೀಡುತ್ತಿರುವ ಬೆಂಬಲ ಹಾಗೂ ರಿಯಾಯ್ತಿಗಳು, ಅಧಿಕಾರ ಕೇಂದ್ರೀಕರಣ ಮತ್ತು ಪ್ರಭುತ್ವದ ಬಿಗು ಧೋರಣೆಗಳು, ಉಲೇಮಾಗಳನ್ನು ಇರಾನಿ ರಾಜಕೀಯದಲ್ಲಿ ಸಕ್ರಿಯವಾಗಿ ಭಾಗವಹಿಸುವುದನ್ನು ದುರ್ಬಲಗೊಳಿಸಿತು. ಇದಕ್ಕಾಗಿ ಅವರು ಪ್ರಭುತ್ವದ ವಿರುದ್ಧ ಪ್ರತಿಭಟನೆಗೆ ಇಳಿದರು. ಇವೆಲ್ಲದರ ನಡುವೆ ಅವರು ಆಶಿಸುವುದು ಸ್ಟೇಟ್‌ನ ಬೆಂಬಲ. ಸ್ಟೇಟ್ ಯೋಜನೆ ರೂಪಿಸಬಾರದೆಂಬುದು ಅವರ ಕಾಳಜಿ.
ಈ ಬಗೆಯ ಅವರ ಪ್ರತಿಭಟನೆಯು, ಪ್ರಭುತ್ವದ ನಿಲುವುಗಳ ವಿರುದ್ಧವಾಗಿದ್ದು, ಸಮಾಜದ ಇತರ ಗುಂಪುಗಳ ಜೊತೆಗೆ ಸೇರಿ ಆಂದೋಲನ ನಡೆಸಲಾರಂಭಿಸಿದರು. ಚಾರಿತ್ರಿಕವಾಗಿ ಪ್ರಭುತ್ವ ದುರ್ಬಲವಾಗಿದ್ದು, ಉಲೇಮಾಗಳು ದೇಶದ ಇತರ ಬುಡಕಟ್ಟು ಸಮುದಾಯಗಳನ್ನು, ಶ್ರೇಣಿಗಳನ್ನು ಮತ್ತು ಸ್ಥಳೀಯರನ್ನು ಒಗ್ಗೂಡಿಸಿ ತಮ್ಮದೇ ನೇತೃತ್ವದಲ್ಲಿ ರಾಜಕೀಯ ಸಂಘಟನೆ ರೂಪಿಸಿಕೊಂಡರು. ಪ್ರಭುತ್ವ ರಾಜಕೀಯವಾಗಿ ದುರ್ಬಲಗೊಳ್ಳಲು ಬ್ರಿಟಿಷ್/ರಷ್ಯಾದ ನಿರಂತರ ವಸಾಹತೀಕರಣವೂ ಒಂದು ಕಾರಣ. ಆದರೆ, ಉಲೇಮಾಗಳು ಖಾಜರ ವಂಶದ ವಿರುದ್ಧ ಪ್ರತಿಭಟನೆ ಮಾಡಲು ಜನ ಸಮುದಾಯದ ಬೆಂಬಲವನ್ನು ಪಡೆದು ಬಲಿಷ್ಠಗೊಳ್ಳುತ್ತಾ ಹೋದರು.
ಹಾಗಾಗಿ ೨೦ನೆಯ ಶತಮಾನದ ಆರಂಭದಿಂದಲೇ ಇರಾನ್‌ನಲ್ಲಿ ರಾಜಕೀಯವಾಗಿ ಒಂದು ಚಾರಿತ್ರಿಕ ಬದಲಾವಣೆಯನ್ನು ಗಮನಿಸಬಹುದಾದರೂ, ಪ್ರಭುತ್ವ ಮತ್ತು ಧಾರ್ಮಿಕ ಗುಂಪುಗಳ ನಡುವಿನ ಬಿನ್ನಾಭಿಪ್ರಾಯಗಳು ಪುನಃ ಪುನಃ ಮರುಕಳಿಸುತ್ತಲೆ ಇತ್ತು. ಇದರ ಪರಿಣಾಮವಾಗಿ ಪ್ರಭುತ್ವ ತನ್ನ ಅಧಿಕಾರವನ್ನು ಮತ್ತಷ್ಟು ಬಲಪಡಿಸುವ ನೆಪದಲ್ಲಿ, ಯುರೋಪಿನ ಬಂಡವಾಳಶಾಹಿ ರಾಷ್ಟ್ರಗಳನ್ನೇ ಅವಲಂಬಿಸಿ, ಅನೇಕ ಬಗೆಯ ಅಭಿವೃದ್ದಿ ಯೋಜನೆಗಳನ್ನು ಹಮ್ಮಿಕೊಂಡು, ತಾನು ಜನಪರವಾದಿ ಎಂದು ಸಾರ್ವತ್ರಿಕವಾಗಿ ಸಮರ್ಥಿಸತೊಡಗಿತು. ಇದಕ್ಕುತ್ತರವಾಗಿ ಉಲೇಮಾಗಳು ಸಮಿಶ್ರಗೊಂಡ ಸಾಮಾಜಿಕ ಗುಂಪುಗಳ ಹೋರಾಟದಲ್ಲಿ ಮುಖಂಡತ್ವವನ್ನು ವಹಿಸಿ ರಾಜಕೀಯ ನೆಲೆಯಲ್ಲಿ ಖಾಜರ್ ಆಧಿಪತ್ಯವನ್ನು, ವಿದೇಶಿಯರ ಆಕ್ರಮಣ ಮತ್ತು ಪ್ರಭುತ್ವದ ಜನವಿರೋಧಿ ಧೋರಣೆಯಿಂದ ಇಸ್ಲಾಮಿ ಮಲ್ಯಗಳು ದುರ್ಬಲಗೊಳ್ಳುತ್ತವೆ ಎಂದು ಪ್ರತಿಭಟಿಸುತ್ತಲೇ ಮುಂದುವರಿದವು. ಈ ಬಗೆಯ ಹೋರಾಟವು ೨೦ನೆಯ ಶತಮಾನದಲ್ಲಿ ಸೈದ್ಧಾಂತಿಕ, ಆರ್ಥಿಕ ಮತ್ತು ರಾಜಕೀಯ ಸ್ಥಿತಿಗತಿಗಳಿಗನುಗುಣವಾಗಿ ಪರ್ಯಾಯ ಮಾರ್ಗವನ್ನು ಕಂಡುಕೊಂಡಿತು.
ಬಹುಶಃ ಈ ಕಾರಣಕ್ಕಾಗಿ ಇರಾನಿ ಪ್ರಭುತ್ವ ೧೯೧೧ ಮತ್ತು ೨೫ರ ನಡುವಿನ ಅರಾಜಕತೆಯ ವಿರುದ್ಧವಾಗಿ ರಚನೆಗೊಂಡಿರಬೇಕು. ಈ ಕಾಲಘಟ್ಟದಲ್ಲಿ ಯುರೋಪಿನ ಸಾಮ್ರಾಜ್ಯಶಾಹಿ ಚಟುವಟಿಕೆಗಳು ವೃದ್ದಿಯಾದವು. ಪ್ರಥಮ ಜಾಗತಿಕ ಸಮರದ ಹೊತ್ತಿಗೆ ನಿರ್ಧಾರದಂತೆ ರಷ್ಯಾ ಸೈನ್ಯವು ಇರಾನಿನ ಉತ್ತರದ ಪ್ರಾಂತಗಳನ್ನು ಆಕ್ರಮಿಸಿಕೊಂಡವು. ಬ್ರಿಟಿಷ್ ಸೈನ್ಯವು ದಕ್ಷಿಣ ಭಾಗದಲ್ಲಿ ಸಜದವು. ೧೯೧೭ರ ರಷ್ಯಾ ಕ್ರಾಂತಿಯಿಂದ, ಉತ್ತರದಲ್ಲಿ ರಷ್ಯಾದ ಅಸ್ತಿತ್ವ ದುರ್ಬಲಗೊಂಡ ಹಿನ್ನೆಲೆಯಲ್ಲಿ, ಬ್ರಿಟಿಷರು ಇಡೀ ಇರಾನಿನಲ್ಲಿ ಏಕಸ್ವಾಮಿತ್ವವನ್ನು ಹೇರಿದರು. ೧೯೧೯ರ ಆಂಗ್ಲೋ-ಇರಾನಿ ಒಪ್ಪಂದದಂತೆ, ಇಡೀ ಇರಾನ್ ಬ್ರಿಟಿಷರ ರಕ್ಷಣಾವ್ಯೂಹಕ್ಕೆ ಒಳಪಟ್ಟಿತು. ಈ ಒಪ್ಪಂದದಂತೆ ಬ್ರಿಟಿಷರು ಇರಾನಿನ ಸೈನ್ಯಕ್ಕೆ ತರಬೇತಿದಾರರಾದರು. ಅಲ್ಲಿನ ಆರ್ಥಿಕ ಅಭಿವೃದ್ದಿಗೆ ಬೇಕಾದ ಹಣಕಾಸು ಹೂಡಿಕೆಯ ಹಕ್ಕನ್ನು ಪಡೆದರು ಮತ್ತು ತಂತ್ರಜ್ಞಾನದ ವೃದ್ದಿಗೆ ಸಲಹೆಗಾರರಾಗಿ ಕಾರ್ಯಪ್ರವೃತ್ತರಾಗುತ್ತಾರೆ.
ಈ ನಡುವೆ ಸೋವಿಯತ್ ಒಕ್ಕೂಟ ಹಿಂದಿನ ಝಾರ್ ಸರಕಾರ ಮಾಡಿರುವ ಅನಾಹುತಗಳಿಗೆ ಯಾವುದೇ ಗೌರವ ಕೊಡದೆ ವಿದೇಶಾಂಗ ನೀತಿಯನ್ನು ರಚಿಸಿತು. ಬಾಹ್ಯವಾಗಿ ಯಾವುದೇ ಪ್ರದೇಶದ ಮೇಲೆ ವಸಾಹತುಶಾಹಿ ಆಸಕ್ತಿಗಳನ್ನು ತೋರಿಸುವುದಿಲ್ಲ. ರಷ್ಯಾ ಸರಕಾರದ ಆರ್ಥಿಕ ಸಂಪನ್ಮೂಲಗಳ ಲೂಟಿಗೂ ಯಾವುದೇ ಒತ್ತನ್ನು ನೀಡು ವುದಿಲ್ಲ. ಬದಲಾಗಿ ಎಲ್ಲ ಬಗೆಯ ವಸಾಹತುಶಾಹಿ ವಿರೋಧಿ ರಾಷ್ಟ್ರೀಯ ಚಳವಳಿಗಳನ್ನು ಬೆಂಬಲಿಸುವ ನಿಲುವನ್ನು ಪ್ರಕಟಿಸಿತು. ಸೈದ್ಧಾಂತಿಕ, ಆರ್ಥಿಕ, ತಾಂತ್ರಿಕ ಮತ್ತು ಸೈನಿಕ ಬೆಂಬಲವನ್ನು ನೀಡುವ ಆಶ್ವಾಸನೆಯನ್ನು ನೀಡಿತು. ಇರಾನಿನಲ್ಲಿ ಮುಖ್ಯವಾಗಿ ಬ್ರಿಟಿಷ್ ಬಂಡವಾಳಶಾಹಿಗಳನ್ನು ಸದೆಬಡಿಯಲು ಮತ್ತು ಹೊಸತಾಗಿ ಉತ್ತರ ಇರಾನ್‌ನಲ್ಲಿ ಬ್ರಿಟಿಷ್ ಭದ್ರಪಡಿಸಿಕೊಂಡ ಬ್ರಿಟಿಷ್ ವಸಾಹತುಶಾಹಿ ಪ್ರಭುತ್ವದ ವಿರುದ್ಧ ಇರಾನಿಯರನ್ನು ಸಂಘಟಿಸುವ ನೆಪದಲ್ಲಿ, ಸೋವಿಯತ್ ಒಕ್ಕೂಟ ಉತ್ತರ ಇರಾನ್‌ನ ಜಿಲಾನ್, ಅಝರ್ ಬೈದಾನ್, ತಾಬ್ರೀಜ್ ಮತ್ತು ತೆಹರಾನ್ ಪ್ರಾಂತಗಳಲ್ಲಿ ಆರಂಭವಾದ ಪ್ರತ್ಯೇಕ ವಾದಿ ಚಳವಳಿಗಳನ್ನು ಬೆಂಬಲಿಸತೊಡಗಿತು. ಈ ಚಳವಳಿಗಳನ್ನು ಕಮ್ಯುನಿಸ್ಟ್ ಪಾರ್ಟಿ ನೇತೃತ್ವದಲ್ಲಿ ಯೋಜಿಸಲಾಗಿತ್ತು. ಇದಕ್ಕೆ ಪೂರಕವೆಂಬಂತೆ ೧೯೨೧ರಲ್ಲಿ ಇರಾನ್ ಮತ್ತು ಸೋವಿಯತ್ ಯೂನಿಯನ್ ಒಪ್ಪಂದಕ್ಕೆ ಸಹಿ ಹಾಕಿದವು. ಅದರ ಉದ್ದೇಶಗಳು ಇರಾನ್ ಪರವಾಗಿದ್ದವು. ಝಾರ್ ರಷ್ಯಾ, ಜಿಲಾನ್‌ನಲ್ಲಿ ರಚಿಸಿದ ವಸಾಹತುಶಾಹಿ ಪ್ರಭುತ್ವವನ್ನು ಸೋವಿಯತ್ ಒಕ್ಕೂಟ ಹಿಂದಕ್ಕೆ ಪಡೆಯಿತು. ಇರಾನ್‌ಗೆ ರಷ್ಯಾ ನೀಡಿರುವ ಎಲ್ಲ ಸ್ವರೂಪದ ಸಾಲವನ್ನು ಮನ್ನಾ ಮಾಡಿತು. ಆದರೆ ಕ್ಯಾಸ್ಪಿಯನ್ ಸಮುದ್ರದಲ್ಲಿ ರಷ್ಯಾ ಪಡೆದಿರುವ ಮೀನುಗಾರಿಕಾ ಹಕ್ಕನ್ನು ಸೋವಿಯತ್ ಒಕ್ಕೂಟ ಉಳಿಸಿಕೊಂಡಿತು. ಜೊತೆಗೆ ಇರಾನ್ ಒಳಗೆ ಇತರ ಬಂಡವಾಳಶಾಹಿ ರಾಷ್ಟ್ರ ವಸಾಹತುಶಾಹಿ ಹೆಸರಿನಲ್ಲಿ ಪ್ರವೇಶ ಮಾಡಿದರೆ ಅದನ್ನು ಪ್ರತಿಭಟಿಸುವ ಹಕ್ಕನ್ನು ಸೋವಿಯತ್ ಒಕ್ಕೂಟ ಪಡೆಯಿತು.
ಸೋವಿಯತ್ ಒಕ್ಕೂಟದೊಂದಿಗೆ ಇರಾನ್ ಮಾಡಿಕೊಂಡ ಲಾಭದಾಯಕ ಒಪ್ಪಂದ ದಿಂದ ಬೀಗಿಕೊಂಡ ಸರಕಾರ ೧೯೧೯ರಲ್ಲಿ ಬ್ರಿಟನ್ ಜೊತೆಗೆ ಮಾಡಿಕೊಂಡ ಒಪ್ಪಂದ ವನ್ನು ತಿರಸ್ಕರಿಸಿತು.
ಆಂತರಿಕವಾಗಿ, ಇರಾನ್ ರಾಜಕೀಯ ಅರಾಜಕತೆಯನ್ನು ಎದುರಿಸುತ್ತಿತ್ತು. ಖಾಜರ್ ದೊರೆಗಳು, ದೇಶೀಯ ದಂಗೆಗಳನ್ನು ಮತ್ತು ವಿದೇಶಿಯರ ಪ್ರವೇಶವನ್ನು ಹತ್ತಿಕ್ಕಲು ಸಫಲರಾಗಲಿಲ್ಲ. ಇದನ್ನೆಲ್ಲವನ್ನು ಸೂಕ್ಷ್ಮವಾಗಿ ಗಮನಿಸುತ್ತಿದ್ದ ಸೈನ್ಯದ ಮುಖಂಡ ಮತ್ತು ರಕ್ಷಣಾ ಮಂತ್ರಿ ರೇಜಖಾನ್ ಜಾಗೃತವಾಗುತ್ತಾನೆ. ಸೈನ್ಯ ಮತ್ತು ಪೊಲೀಸ್ ವ್ಯವಸ್ಥೆಯ ಮೇಲೆ ನಿಯಂತ್ರಣ ಸಾಧಿಸುತ್ತಾನೆ. ಎಲ್ಲ ತರದ ಬುಡಕಟ್ಟು ಜನಾಂದ ಮತ್ತು ಪ್ರಾಂತೀಯ ದಂಗೆಗಳನ್ನು ಸದೆಬಡಿಯುತ್ತಾನೆ. ದೇಶದ ಬಹುತೇಕ ಭಾಗಗಳನ್ನು ಸೈನ್ಯದ ಹಿಡಿತಕ್ಕೆ ಸೇರಿಸುತ್ತಾನೆ. ಮತ್ತು ೧೯೨೫ರಲ್ಲಿ ಕಾನೂನುಬದ್ಧವಾಗಿ ಇರಾನ್‌ನ ಅರಸೊತ್ತಿಗೆಯ ಹರಿಕಾರನೆಂದು ಘೋಷಿಸಿಕೊಂಡು ಹೊಸ ರಾಜಕೀಯ ರಚನೆಯನ್ನು ಪಹಲವಿ ವಂಶದ ಮುಖಂಡತ್ವದಲ್ಲಿ ಸ್ಥಾಪಿಸಲು ಯಶಸ್ವಿಯಾಗುತ್ತಾನೆ. ಈ ವಂಶ ೧೯೭೯ರವರೆಗೂ ಅಧಿಕಾರದಲ್ಲಿ ಮುಂದುವರಿಯಿತು.
ಇರಾನ್‌ನ ರಾಷ್ಟ್ರೀಯವಾದಿ ಹೋರಾಟದ ಒಂದು ಹಂತ ಇಲ್ಲಿಗೆ ಮುಗಿಯಿತು. ಆದರೆ, ಇನ್ನೊಂದು ಹಂತದ ಹೋರಾಟದ ಅನಿವಾರ್ಯತೆಯ ಇರಾನಿಯರ ಮುಂದಿತ್ತು. ಅದಕ್ಕೆ ವೇದಿಕೆಯನ್ನು ನಿರ್ಮಾಣ ಮಾಡಿರುವುದು ೧೯೨೫ರ ನಂತರದ ಘಟನೆಗಳು.
ಪಹಲವಿ ವಂಶಾಡಳಿತದ ಅವಧಿಯಲ್ಲಿ ಇರಾನ್‌ನಲ್ಲಿ ಮೊತ್ತ ಮೊದಲ ಬಾರಿಗೆ ಒಂದು ಭದ್ರ ಕೇಂದ್ರೀಕೃತ ಸರಕಾರ ರಚನೆಗೊಂಡಿತು. ರಾಜ್ಯವು, ರಾಷ್ಟ್ರೀಯತ್ವ ಮತ್ತು ಸೈದ್ಧಾಂತಿಕ ನಿಲುವುಗಳನ್ನು ಪ್ರತಿಪಾದಿಸಿ ಜನಬೆಂಬಲ ಪಡೆದು ಅವರ ನಿರೀಕ್ಷೆಗನುಗುಣವಾದ ಸುಧಾರಣೆಯನ್ನು ಅನುಷ್ಠಾನಗೊಳಿಸಲು ಪಣ ತೊಟ್ಟಿತ್ತು. ವಿಶೇಷವಾಗಿ, ಇರಾನ್‌ನಲ್ಲಿ ಆರ್ಥಿಕ ಆಧುನೀಕರಣ ಮತ್ತು ಸಾಂಸ್ಕೃತಿಕ ರಂಗದಲ್ಲಿ ಪಾಶ್ಚಾತ್ಯೀಕರಣವನ್ನು ಬೆಂಬಲಿಸುವ ಯೋಜನೆಗಳನ್ನು ರೂಪಿಸಲಾಯಿತು. ಹಲವು ಶತಮಾನಗಳ ನಂತರ ಕೇಂದ್ರ ಸರಕಾರದ ಅಧೀನಕ್ಕೆ ಬುಡಕಟ್ಟು ಸಮಾಜಗಳು ಮತ್ತು ಉಲೇಮಾಗಳು ಒಳಪಟ್ಟವು. ಅರಸೊತ್ತಿಗೆಯ ಅಧಿಕಾರವನ್ನು ಪಡೆದ ರೇಝಾ ಶಾಹನು ರಾಷ್ಟ್ರಮಟ್ಟದ ಸೈನ್ಯವನ್ನು ರಚಿಸಲು ಹೆಚ್ಚು ಆದ್ಯತೆ ನೀಡಿದನು. ಖಾಜರ್ ಕಾಲದಲ್ಲಿ ಸೈನಿಕ ಸುಧಾರಣೆಗಳಿಗೆ ಒಲವು ತೋರಲಾಗಿತ್ತಾ ದ್ದರೂ, ಅದು ಹತ್ತು ಹಲವು ಸೈನಿಕ ತುಕ್ಕಡಿಗಳ ನಡುವೆ ಸ್ಪರ್ಧಾ ಮನೋಭಾವನೆಯನ್ನು ಹುಟ್ಟು ಹಾಕಿತ್ತು. ಇದಕ್ಕೆ ವಿರುದ್ಧವಾಗಿ, ರೇಝಾ ಶಾಹ ಬಲಿಷ್ಠ ರಾಷ್ಟ್ರ ಸೈನ್ಯವನ್ನು ಸಜ್ಜುಗೊಳಿಸಿದನು. ಫ್ರೆಂಚ್ ತಂತ್ರಜ್ಞಾನವನ್ನೊಳಗೊಂಡ ಸೈನಿಕ ಪುನಾರಚನೆಗೆ ಹೆಚ್ಚು ಒತ್ತು ಕೊಟ್ಟು ಫ್ರೆಂಚ್ ಅಧಿಕಾರಿಗಳಿಂದ ತರಬೇತಿ ನೀಡಲಾರಂಭಿಸಲಾಯಿತು. ಬಜೆಟ್ ನಿಂದ ಸುಮಾರು ೩೩ ಶೇಕಡಾ ಆದಾಯವನ್ನು ಸೈನ್ಯಾಭಿವೃದ್ದಿಗೆ ಮೀಸಲಿಡಲಾಯಿತು. ಸೈನ್ಯವನ್ನು ಪಶ್ಚಿಮದ ತಂತ್ರಜ್ಞಾನವನ್ನವಲಂಬಿಸಿ ರಚನೆಗೊಳಿಸಲು ಪ್ರಯತ್ನಿಸಲಾಯಿತು. ಅಭಿವೃದ್ದಿ ಕಾರ್ಯಕ್ರಮಗಳು ದುಬಾರಿ ಯಾದುದರಿಂದ ಸಂಪನ್ಮೂಲವನ್ನು ಕ್ರೋಡೀಕರಿಸುವ ಉದ್ದೇಶದಿಂದ ತೈಲ ಸಂಪತ್ತನ್ನೆ ಅವಲಂಬಿಸಲಾಯಿತು ಮತ್ತು ತೈಲ ಆದಾಯವನ್ನು ದ್ವಿಗುಣಗೊಳಿಸಲಾಯಿತು. ಆದಾಗ್ಯೂ, ರಷ್ಯಾ ಮತ್ತು ಬ್ರಿಟನ್ ೧೯೪೧ರಲ್ಲಿ ಇರಾನ್ ಒಳಗೆ ಪ್ರವೇಶಿಸುವುದನ್ನು ಇರಾನ್ ಸೇವೆ ತಡೆಯಲು ಸಾಧ್ಯವಾಗಲಿಲ್ಲ.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೦. ಇರಾನ್‌ನಲ್ಲಿ ರಾಷ್ಟ್ರೀಯ ಆಂದೋಲನ ಪ್ರಭುತ್ವ ಮತ್ತು ಧರ್ಮ
ಭೂಸುಧಾರಣೆಗೆ ಸಂಬಂಧಿಸಿ ವೈಟ್ ರೆವಲ್ಯೂಷನ್ ಹೆಚ್ಚು ಉಲ್ಲೇಖನಾರ್ಹ. ಇರಾನ್‌ನಲ್ಲಿ ಮೂಲತಃ ಭೂಮಾಲೀಕತ್ವ ಕಡಿಮೆ ಕುಟುಂಬಗಳಿಗೆ ಸೀಮಿತವಾಗಿತ್ತು. ರೈತರಿಗೆ ಈ ಹಕ್ಕನ್ನು ಅನುಭವಿಸುವ ಅವಕಾಶ ತೀರ ವಿರಳವಾಗಿತ್ತು. ರೈತರು ಹೆಚ್ಚಾಗಿ ದುಡಿಮೆಗಾರರು ಉತ್ಪಾದನೆಯಲ್ಲಿ ಕೇವಲ ಪಾಲುದಾರರಷ್ಟೇ ಆಗಿದ್ದರು. ನಂತರ ೧೯೬೨-೬೪ ಮತ್ತು ೧೯೬೮ರಲ್ಲಿ ಹೊಸ ಭೂ ಕಾಯ್ದೆಯಡಿಯಲ್ಲಿ ಹೆಚ್ಚುವರಿ ಭೂಮಿಯಲ್ಲಿ ಸಣ್ಣ ಭೂಹಿಡುವಳಿದಾರರು ಮತ್ತು ರೈತರೂ ಕೂಡ ಕಾನೂನಿನಡಿಯಲ್ಲಿ ನೊಂದಾಯಿಸಿ ಕೊಳ್ಳಬೇಕಾಯಿತು. ಇದನ್ನು ಅನುಸರಿಸಿ ಒಂದಷ್ಟು ಹೆಚ್ಚುವರಿ ಭೂಮಿಯನ್ನು ಸ್ಟೇಟ್ ಒತ್ತುವರಿ ಮಾಡಿಕೊಂಡರೂ, ಸಮರ್ಪಕವಾಗಿ ರೈತರಿಗೆ ಅದರ ಮರುಹಂಚಿಕೆ ಸಾಧ್ಯ ಆಗಿರಲಿಲ್ಲ. ಹೀಗೆ ಉಗಮವಾದ ಹೊಸ ಭೂಮಾಲೀಕರಲ್ಲಿ ತಮಗೆ ನೀಡಿದ ಭೂಮಿಯನ್ನು ಅಭಿವೃದ್ದಿಪಡಿಸಲು ಬಂಡವಾಳದ ಕೊರತೆಯೂ ಇತ್ತು. ಜೊತೆಗೆ ತಂತ್ರಜ್ಞಾನ ಮತ್ತು ಯಂತ್ರೋಪಕರಣಗಳ ಅಭಾವ, ಸಂಘಟನೆಯ ಕೊರತೆಯೂ ಅವರಲ್ಲಿತ್ತು. ಇದಲ್ಲದೆ, ಸರಕಾರ ನೀಡುವ ಸೇವೆಯಿಂದ ಉತ್ಪಾದನೆಯನ್ನು ವೃದ್ದಿಸುವ ಅನಿವಾರ್ಯತೆ ಅವರ ಮುಂದಿತ್ತು. ಭೂಮಿ ಇಲ್ಲದ ಜನತೆಗೆ ಹೊಸದಾಗಿ ಭೂಮಿ ಕೊಳ್ಳಲು ಹಣದ ಅವಶ್ಯಕತೆ ಇತ್ತು. ಆಧುನೀಕರಣದಿಂದ ಕೃಷಿ ಸಮಾಜದಲ್ಲಿ ದುಡಿಮೆಗೆ ಅವಕಾಶಗಳು ದುರ್ಬಲಗೊಂಡ ಹಿನ್ನೆಲೆಯಲ್ಲಿ, ಅವರು ಪಟ್ಟಣಕ್ಕೆ ವಲಸೆ ಹೋಗಲಾರಂಭಿಸಿ ದರು. ಆ ನಂತರ ಬಂದ ಭೂಮಸೂದೆಯು ರೈತರ ಪರವಾಗಿರಲಿಲ್ಲ. ಏಕೆಂದರೆ, ಸ್ವಲ್ಪ ರೈತರು ಭೂಮಾಲೀಕತ್ವ ಹೊಂದಲು ಅವಕಾಶ ಕಲ್ಪಿಸಿದರೂ ಕೂಡ, ಭೂಮಿಯನ್ನೆ ಅವಲಂಬಿಸಿ ತಮ್ಮ ಜೀವನ ರೂಪಿಸಲು ಬೇಕಾದಷ್ಟು ಭೂಮಿ ಅವರಿಗೆ ಲಭ್ಯವಿರಲಿಲ್ಲ.
ನಿಜವಾಗಿ ಹೇಳುವುದಾದರೆ, ರೇಜ ಶಾಹನ ಮುಖ್ಯ ಉದ್ದೇಶ ಕೃಷಿ ಕೇಂದ್ರಿತ ಸುಧಾರಣೆಗಳಿಂದ ರಾಜ್ಯ ಒಡಂಬಡಿಕೆಯಲ್ಲಿ ದೊಡ್ಡ ಪ್ರಮಾಣದ ಕೃಷಿ ತೋಟಗಳನ್ನು ರಚಿಸುವುದು ಮತ್ತು ಖಾಸಗಿ ಕೃಷಿ ವ್ಯವಹಾರವನ್ನು ಬೆಂಬಲಿಸುವುದು. ಈ ರೀತಿಯ ಫಾರ್ಮ್ ಕಾರ್ಪೋರೇಶನ್‌ಗಳನ್ನು ಸ್ಥಾಪಿಸುವಾಗ ರೈತರು ತಮ್ಮಲ್ಲಿದ್ದ ಭೂಮಿಯನ್ನು ಒಟ್ಟಾಗಿ ಬಳಸುವುದು ಮತ್ತು ದೊಡ್ಡ ಉದ್ದಿಮೆಗಳಲ್ಲಿ ಬಂದ ಲಾಭ ಹಂಚಿಕೊಳ್ಳುವುದು ಅನಿವಾರ್ಯವಾಗಿತ್ತು. ಜೊತೆಗೆ ಯಂತ್ರ ಬಳಕೆಯೂ ಹೆಚ್ಚಿದ್ದರಿಂದ ಒಂದಷ್ಟು ರೈತರು ಕೃಷಿ ಚಟುವಟಿಕೆ ಮತ್ತು ಭೂಮಿಯಿಂದ ದೂರವಾಗುವ ಪರಿಸ್ಥಿತಿಯೂ ಇತ್ತು. ಖಾಸಗಿ ಕೃಷಿ ವ್ಯವಹಾರ ಮತ್ತು ಹೆಚ್ಚು ವಿದೇಶಿ ಬಂಡವಾಳದ ಪ್ರವೇಶದಿಂದ, ಬಂಡವಾಳಶಾಹಿ ಕೇಂದ್ರಿತ, ಯಾಂತ್ರೀಕೃತ ಉದ್ದಿಮೆಯು ಕೂಡ ರೈತರನ್ನು ಭೂಮಿಯಿಂದ ದೂರ ಮಾಡಿತು. ಹಾಗಾಗಿ, ಯಾಂತ್ರೀಕೃತ ಕೃಷಿ ಚಟುವಟಿಕೆಗೆ ಮತ್ತು ಬಂಡವಾಳಶಾಹಿಗೆ ಪೂರಕವಾದ ಕೃಷಿ ವ್ಯವಹಾರದಿಂದ ಅನೇಕರು ದುಡಿಮೆ ಇಲ್ಲದೆ ಚಿಂತಾಜನಕ ಪರಿಸ್ಥಿತಿ ಎದುರಿಸುವಂತಾಯಿತು. ಇದರಿಂದ ಬಹುತೇಕ ಗ್ರಾಮೀಣ ಜನರು ಪಟ್ಟಣದತ್ತ ಕೆಲಸ ಹುಡುಕಿಕೊಂಡು ವಲಸೆ ಹೋಗುವಂತಾಯಿತು.
ಇಡೀ ಕೃಷಿ ಅವಲಂಬಿತ ಸಮಾಜವೇ ಕುಸಿಯಲಾರಂಭಿಸಿತು. ೧೯೬೦ರ ಮತ್ತು ೭೦ ದಶಕಗಳಲ್ಲಿ ಹೆಚ್ಚು ಹೆಚ್ಚು ಕೈಗಾರಿಕಾ ಅಭಿವೃದ್ದಿಗೆ ಇರಾನ್ ಸರಕಾರ ಒತ್ತು ಕೊಟ್ಟಿತು. ಪರಿಣಾಮವಾಗಿ ಮತ್ತು ಮೊದಲ ಬಾರಿಗೆ ಇರಾನ್, ಕೈಗಾರಿಕಾ ರಂಗದಲ್ಲಿ ಹೆಚ್ಚು ಬದಲಾವಣೆಯನ್ನು ಅನುಭವಿಸಲಾರಂಭಿಸಿತು. ಪ್ರಭುತ್ವವೇ ಮುಂದಾಗಿ, ಬಂಡವಾಳ ಹೂಡಿಕೆಯಲ್ಲಿ ಪಾಲ್ಗೊಂಡ ಕಾರಣ ಅರ್ಧಕ್ಕೆ ಅರ್ಧದಂಶ ಬಂಡವಾಳ ಕೈಗಾರಿಕಾ ರಂಗಕ್ಕೆ ತೊಡಗಿಸಲಾಯಿತು. ಅನೇಕ ಬಗೆಯ ಕೈಗಾರಿಕೆಗಳು, ಕಾರ್ಖಾನೆಗಳು ತೆರೆಯಲ್ಪಟ್ಟವು. ಸ್ಟೀಲ್, ರಬ್ಬರ್, ಕೆಮಿಕಲ್ಸ್, ಕಟ್ಟಡ ಸಾಮಗ್ರಿಗಳನ್ನು ತಯಾರಿಸುವ ಘಟಕಗಳು ಮತ್ತು ಅಟೋಮೊಬೈಲ್ ಕೈಗಾರಿಕೆಗಳು ಹೆಚ್ಚು ಪ್ರೋ ಪಡೆದವು. ೧೯೭೩ರ ನಂತರ ತೈಲ ಉತ್ಪಾದನೆಯಲ್ಲೂ ವೃದ್ದಿಯಾಗಿದ್ದು, ಅದರಿಂದ ಖಜನೆಗೆ ಬರುವ ಆದಾಯದ ಪ್ರಮಾಣ ದ್ವಿಗುಣಗೊಂಡಿತು. ಆದಾಗ್ಯೂ, ಸಮರ್ಪಕವಾದ ಮ್ಯಾನೇಜ್‌ಮೆಂಟ್ ಮತ್ತು ತರಬೇತಿ ಹೊಂದಿದ ಹಾಗೂ ಶಿಕ್ಷಣ ಪಡೆದು ದುಡಿಯುವವರ ಸಂಖ್ಯೆ ಹೆಚ್ಚಿರದ ಕಾರಣ ಇರಾನ್‌ಗೆ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಸ್ಪರ್ಧಿಸಲು ಸಾಧ್ಯವಾಗಲಿಲ್ಲ. ದುಬಾರಿ ಯಂತ್ರಗಳ ಖರೀದಿ, ಶಸ್ತ್ರಾಸ್ತ್ರಗಳ ಆಮದು ಮತ್ತು ಕೃಷಿ/ಕೈಗಾರಿಕೆಗಳಿಂದ ಆದಾಯದ ಪ್ರಮಾಣದಲ್ಲಿ ಇಳಿಮುಖ, ಇತ್ಯಾದಿ ಸಮಸ್ಯೆಗಳಿಂದ ಇರಾನ್‌ನಲ್ಲಿ ಹಣದುಬ್ಬರ ತಲೆ ಎತ್ತಿತ್ತು.
೨೦ನೆಯ ಶತಮಾನದ ಆರಂಭದಿಂದಲೂ, ಮಹಿಳೆಯರ ವಿಮೋಚನೆಗೆ ಸಂಬಂಧಿಸಿ ಅನೇಕ ಯೋಜನೆ ರೂಪಿಸಿರುವುದು ಸತ್ಯ. ಆದರೆ, ೧೯೫೦ರ ನಂತರ ಸರಕಾರ ಈ ದಿಕ್ಕಿನಲ್ಲಿ ಹೆಚ್ಚು ಕಾರ್ಯ ಪ್ರವೃತ್ತವಾಯಿತು. ಮಹಿಳೆಯರಿಗೆ ಶಿಕ್ಷಣ, ಮತ ಚಲಾವಣೆ ಹಕ್ಕು, ಸರಕಾರಿ ಕಚೇರಿಗಳಲ್ಲಿ ನೌಕರಿ ಇತ್ಯಾದಿ ಅವಕಾಶಗಳನ್ನು ನೀಡಿರುವುದು, ಸಾಮಾಜಿಕ ನೆಲೆಯಲ್ಲಿ ಒಂದು ಕ್ರಾಂತಿಯನ್ನೇ ಮಾಡಿತು. ಸಮಾನತೆಯನ್ನು ಎತ್ತಿ ಹಿಡಿದು ನಾಗರಿಕ ಸಮಾಜ ನಿರ್ಮಾಣಕ್ಕೆ ಭದ್ರ ಬುನಾದಿಯಾಯಿತು.
ಈ ಎಲ್ಲ ಆಧುನೀಕರಣ ಮತ್ತು ಆರ್ಥಿಕ ಅಭಿವೃದ್ದಿಯನ್ನು ಉದ್ದೇಶಿಸಿ ಕೈಗೊಂಡ ಸುಧಾರಣೆಗಳು, ೧೯೭೦ರ ದಶಕದಲ್ಲಿ ಉತ್ತಮ ಫಲಿತಾಂಶ ನೀಡಲಾರಂಭಿಸಿತು. ಸಾಮಾಜಿಕ ಗುಂಪುಗಳು ರಚನೆಯಾದವು. ಅವುಗಳಲ್ಲಿ ಆಧುನಿಕ ಶಿಕ್ಷಣ ಪಡೆದ ಪ್ರಗತಿಪರರು, ಚಿಂತಕರು, ಅಧಿಕಾರಿಗಳು, ಸೈನ್ಯಾಧಿಕಾರಿಗಳು ಮತ್ತು ಸೈನಿಕರು, ವ್ಯವಹಾರಡಳಿತದಲ್ಲಿ ತರಬೇತಿ ಹೊಂದಿದವರು, ತರಬೇತಿ ಹೊಂದಿದ ಕೂಲಿ ಕಾರ್ಮಿಕರು, ರೈತರು, ಇತ್ಯಾದಿ ವರ್ಗಗಳು, ಆಧುನಿಕ ವ್ಯವಸ್ಥೆಯ ಹರಿಕಾರರಾಗಿ ಬೆಳಕಿಗೆ ಬಂದರು. ಇದರ ಜೊತೆಗೆ, ಶಾಹನ ಅರಸೊತ್ತಿಗೆಯ ನಿರಂಕುಶಾಡಳಿತವನ್ನು ತೀವ್ರತರನಾಗಿ ತರಾಟೆಗೆ ಈ ವರ್ಗಗಳು ತೆಗೆದುಕೊಂಡವು. ಮುಖ್ಯವಾಗಿ ಉಲೇಮಾಗಳು, ವರ್ತಕರು, ಕರಕುಶಲಕರ್ಮಿಗಳು, ಎಡಪಂಥೀಯ ಚಿಂತಕರು ಈ ಹೋರಾಟದ ಮಂಚೂಣಿಯಲ್ಲಿದ್ದರು. ಅವರು ನಡೆಸಿದ ಹೋರಾಟವು ರೇಜ ಶಾಹನು ವಿದೇಶಿಯರನ್ನು ಹೆಚ್ಚು ಹೆಚ್ಚು ಅವಲಂಬಿಸಿ, ತನ್ನ ಅಧಿಕಾರವನ್ನು ಕೇಂದ್ರೀಕರಿಸಿಕೊಂಡ ವಿರುದ್ಧವಾಗಿ ಆಧುನೀಕರಣದ ಹೆಸರಿನಲ್ಲಿ ರೈತರನ್ನು ಇಕ್ಕಟ್ಟಿಗೆ ದೂಡಿದ ಕ್ರಮಗಳನ್ನು ಖಂಡಿಸುವುದು. ಕೆಳಮಧ್ಯಮ ವರ್ಗಗಳಿಗೆ ಪ್ರತಿಕೂಲ ವಾತಾವರಣ ನಿರ್ಮಾಣ ಮಾಡಿರುವುದನ್ನು ವಿರೋಧಿಸುವುದು ಮತ್ತು ಕೊನೆಯದಾಗಿ, ಅವರು ಶಾಹನ ನಿರಂಕುಶಾಡಳಿತದ ವಿರುದ್ಧ ಕಿಡಿಕಾರಿದರು.
೧೯೬೦ರ ಮತ್ತು ೭೦ರ ದಶಕಗಳಲ್ಲಿ, ಇಂತಹ ಅನೇಕ ಹೋರಾಟಗಳು ನಡೆದಿದ್ದವು. ಕುರ್ದಿ ಜನಾಂಗದವರು ಟ್ಯೂಡ ಪಾರ್ಟಿ ಮೂಲಕವೂ ಶಾಹನ ದೋರಣೆಗಳನ್ನು ವಿರೋಧಿಸಿದ್ದರು. ಆದರೆ, ಅವೆಲ್ಲವನ್ನು ಅರಸೊತ್ತಿಗೆ ತನ್ನ ಪುನಾರಚಿಸಿದ ಶಸ್ತ್ರಸಜ್ಜಿತ ಸೇನೆಯಿಂದ ದಮನಿಸಿತ್ತು. ಮಿಲಿಟೆಂಟ್ ಗೆರಿಲ್ಲಾ ಗುಂಪುಗಳು ಮುಖ್ಯವಾಗಿ, ಮಾರ್ಕ್ಸ್‌ವಾದಿ ಪೆದೈಯನ್ ಇ-ಕಾಲ್ಕ ಮತ್ತು ಎಡಪಂಥೀಯ ಮೊಜಬೆದಿನ್- ಇ-ಬಾಲ್ಕ ಗುಂಪುಗಳು ಇಸ್ಲಾಂ ಶಿಯಾವಾದದ ಹೆಸರಿನಲ್ಲಿ ನಿರಂಕುಶ ಪ್ರಭುತ್ವ, ಸಾಮ್ರಾಜ್ಯಶಾಹಿವಾದ ಮತ್ತು ಬಂಡವಾಳಶಾಹಿವಾದವನ್ನು ಹತ್ತಿಕ್ಕುವ ಉದ್ದೇಶವನ್ನಿಟ್ಟುಕೊಂಡು ಚಳವಳಿಯನ್ನು ರಾಷ್ಟ್ರೀಯ ಮಟ್ಟದಲ್ಲಿ ಆರಂಭಿಸಿದರು. ಇಂತಹ ಸರಕಾರಿ ವಿರೋಧಿ ಚಟುವಟಿಕೆಗಳಿಂದ, ರೇಝೊ ಶಾಹನ ಪ್ರಭುತ್ವವನ್ನು ಅಲ್ಲಾಡಿಸಲಾಗಲಿಲ್ಲ. ಬದಲಾಗಿ, ಸರಕಾರವು ಈ ಗುಂಪುಗಳ ಚಟುವಟಿಕೆಗಳಿಗೆ ಮತ್ತಷ್ಟು ಕಡಿವಾಣ ಹಾಕಲಾರಂಭಿಸಿತು.
ಈ ಕಾಲಘಟ್ಟದಲ್ಲಿ ಉಲೇಮಾಗಳು ಅತ್ಯಂತ ಸಂದಿಗ್ಧ ಪರಿಸ್ಥಿತಿಗೆ ಸಿಲುಕಿಕೊಂಡಿದ್ದರು. ೧೯೪೦ರ ದಶಕದಿಂದಲೇ ಇರಾನಿನ ರಾಜಕೀಯ ಸ್ಥಿತ್ಯಂತರವು, ಅವರನ್ನು ರಾಜಕೀಯ ಅಂದೋಲನದ ಮಂಚೂನಿಯಲ್ಲಿ ಗುರುತಿಸಿಕೊಳ್ಳಲು ಅವಕಾಶ ಮಾಡಿಕೊಟ್ಟಿತ್ತು. ೧೯೪೮-೧೯೫೩ರ ನಡುವಿನ ವರ್ಷಗಳಲ್ಲಿ ಇಂತಹ ಪೂರಕ ವಾತಾವರಣವನ್ನೇ ಬಳಸಿ ಕೊಂಡು ಬೀದಿಗಿಳಿದ ಪ್ರವಾದಿಗಳನ್ನು ಮತ್ತು ಕೆಳಹಂತದಲ್ಲಿದ್ದ ಉಲೇಮಾಗಳ ಬೆಂಬಲ ಪಡೆದು ಆಯತುಲ್ಲಾ ಕೊಮೇನಿಯ ನೇತೃತ್ವದಲ್ಲಿ ನಿರಂಕುಶ ಪ್ರಭುತ್ವದ ವಿರುದ್ಧ ಪ್ರತಿಭಟಿಸಿದ್ದರು. ಹಾಗೆಯೇ ತೈಲ ಕೈಗಾರಿಕೆಯ ರಾಷ್ಟ್ರೀಕರಣದ ಪರವಾಗಿದ್ದು, ಬ್ರಿಟಿಷ್ ಮತ್ತು ಸಾಮ್ರಾಜ್ಯಶಾಹಿ ವಿರೋಧಿ ಚಟುವಟಿಕೆಗಳಲ್ಲಿ ಪಾಲ್ಗೊಂಡಿದ್ದರು. ೧೯೫೧ರಲ್ಲಿ ಮಸಾದಿಕ್‌ನ ನೇತೃತ್ವದ ಸರಕಾರಕ್ಕೆ ಬೆಂಬಲ ಸೂಚಿಸಿದ್ದರೂ, ಆಯತುಲ್ಲಾ ಕೊಮೇನಿಯ ೧೯೫೩ರಲ್ಲಿ ಮೊಸಾದಿಕ್ ಅರಸೊತ್ತಿಗೆ ಪರವಾಗಿ ನಿಂತು, ಆಗಿರುವ ಗೊಂದಲ ನಿವಾರಣೆ ಮಾಡಲು ಶ್ರಮಿಸಿದ್ದರು.
ಆದರೆ ಮಹಮ್ಮದ್ ಮೊಸಾದಿಕ್‌ನ ಪದಚ್ಯುತಿಯಿಂದ ಉಲೇಮಾಗಳು, ಹೆಚ್ಚಾಗಿ ಪ್ರಭುತ್ವದೊಂದಿಗೆ ಗುರುತಿಸಿಕೊಳ್ಳುತ್ತಾರೆ. ಸರಕಾರವು ಕೂಡ ಉಲೇಮಾಗಳಿಂದ ಬರಬಹುದಾದ ವಿರೋಧವನ್ನು ತಡೆಯಲು ಅವರಿಗೆ ಪೂರಕವಾಗಿ ಮತ್ತು ಅವರನ್ನು ಸಮಾಧಾನಪಡಿಸಿದ ಕೆಲವು ತೀರ್ಮಾನಗಳನ್ನು ತೆಗೆದುಕೊಳ್ಳುತ್ತದೆ. ನ್ಯಾಯಾಂಗದಲ್ಲಿ ಅವರಿಗೆ ಪ್ರಾತಿನಿಧ್ಯ ಕೊಡಲಾಗುತ್ತದೆ. ಭೂಮಾಲೀಕರೊಂದಿಗೆ ಅವರ ಸಂಬಂಧವನ್ನು ಗಟ್ಟಿಗೊಳಿಸುತ್ತದೆ ಮತ್ತು ಈ ಧಾರ್ಮಿಕ ಗುಂಪುಗಳಿಗೆ ಸೇರಿದ ಕೆಲವು ಕುಟುಂಬಗಳು ಮತ್ತು ಶ್ರೀಮಂತ ಭೂಮಾಲೀಕರ ನಡುವೆ ವೈವಾಹಿಕ ಸಂಬಂಧವನ್ನು ಬೆಳೆಸಲು ಅರಸೊತ್ತಿಗೆ ಪ್ರೋ ಸಾರ್ವತ್ರಿಕ ಶಾಲೆಗಳಲ್ಲಿ ವಿದ್ಯಾರ್ಥಿಗಳಿಗೆ ಧಾರ್ಮಿಕ ಪ್ರವಚನ ನೀಡಲು ಅವಕಾಶಗಳನ್ನು ಕಲ್ಪಿಸಲಾಯಿತು. ಅವರನ್ನು ಸಂತೋಷಗೊಳಿಸುವ ನೆಪದಲ್ಲಿ ಸಿನೆಮಾ ಮಂದಿರಗಳನ್ನು, ಮಧ್ಯದಂಗಡಿಗಳನ್ನು ಮತ್ತು ಸಾರ್ವಜನಿಕರಿಗೆ ತೆರೆಯುವ ಪಾಶ್ಚಾತ್ಯ ಸಂಗೀತ ಮಂದಿರಗಳನ್ನು, ಕೆಲವೊಮ್ಮೆ ಸರಕಾರ ಮುಚ್ಚಲು ಆಜ್ಞೆ ಹೊರಡಿಸುತ್ತಿತ್ತು. ಇದಕ್ಕುತ್ತರವಾಗಿ, ಸಾಮ್ರಾಜ್ಯಶಾಹಿವಾದವನ್ನು ಪ್ರತಿಪಾದಿಸುವ ಬಾಗ್ದಾದ್ ಫ್ಯಾಕ್ಟ್‌ಗೆ ಅರಸೊತ್ತಿಗೆ ಸೇರುವುದನ್ನು ಉಲೇಮಾಗಳು ಒಪ್ಪಿಕೊಂಡವು. ಮಾತ್ರವಲ್ಲ, ವಿದೇಶಿ ಬಂಡವಾಳಶಾಹಿ ಕಂಪನಿಗಳೊಂದಿಗೆ ಅರಸೊತ್ತಿಗೆ ಮಾಡಿಕೊಳ್ಳುವ ಎಲ್ಲ ಒಡಂಬಡಿಕೆಗೆ ವಿರೋಧ ವ್ಯಕ್ತಪಡಿಸದೆ ಮನ ತಾಳಿದರು. ಆಯಾತುಲ್ಲಾ ಬುರುಜಿರ್ಡಿಯ ನೇತೃತ್ವದಲ್ಲಿ ಉಲೇಮಾಗಳು ರಾಜಕೀಯವಾಗಿ ಮನವಾಗುಳಿದು ಆಂತರಿಕವಾಗಿ ತಮ್ಮ ಪ್ರಭಾವವನ್ನು ವಿಸ್ತರಿಸಿಕೊಂಡರು. ೧೯೫೦ ಮತ್ತು ೬೦ರ ದಶಕದು ದ್ದಕ್ಕೂ ಉಲೇಮಾಗಳು ತಮ್ಮ ರಾಷ್ಟ್ರೀಯ ನೆಟ್‌ವರ್ಕ್ ಸಂಪರ್ಕವನ್ನು ಅಭಿವೃದ್ದಿಪಡಿಸಿ ಖುಮ್‌ನಲ್ಲಿ, ಶಿಯಾ ಧಾರ್ಮಿಕ ಕೇಂದ್ರವನ್ನು ಸ್ಥಾಪಿಸಿ, ತಮ್ಮ ಸಂಘಟನೆ ಮತ್ತು ಪ್ರವಚನವನ್ನು ವಿಸ್ತರಿಸಲು ಯಶಸ್ವಿಯಾದರು.
ಈ ಮಧ್ಯದಲ್ಲಿ, ೧೯೬೦ರ ದಶಕದಲ್ಲಿ ಸರಕಾರದ ಆರ್ಥಿಕ ಮತ್ತು ಸಾಮಾಜಿಕ ಸುಧಾರಣೆಗಳು ಉಲೇಮಾಗಳ ಪ್ರಚೋದನೆಗೆ ಬೆಂಬಲ ನೀಡಿದವು. ಮುಖ್ಯವಾಗಿ, ಹೊಸ ಭೂಮಸೂದೆಯನ್ನು ಬಹುತೇಕ ಉಲೇಮಾಗಳು ದೊಡ್ಡ ದೊಡ್ಡ ಭೂಮಾಲೀಕರು ಮತ್ತು ವಕ್ಷ್ ಸಂಪತ್ತಿನ ಒಡೆಯರೂ ಆಗಿದ್ದರು. ಹೊಸ ಭೂ ಮಸೂದೆ, ಅವರ ಈ ಹಕ್ಕಿಗೆ ಪ್ರತಿಕೂಲವಾಗಿತ್ತು. ಮಹಿಳಾ ವಿಮೋಚನಾ ಸುಧಾರಣೆ, ಮುಖ್ಯವಾಗಿ, ಅವರಿಗೆ ಮತದಾನದ ಹಕ್ಕನ್ನು ನೀಡುವ ಸರಕಾರದ ನಿರ್ಧಾರವು ಅವರನ್ನು ಕಂಗೆಡಿಸಿತ್ತು. ಅರಸೊತ್ತಿಗೆ ಬರಬರುತ್ತಾ ಸಾಮ್ರಾಜ್ಯಶಾಹಿ ಶಕ್ತಿಯೊಂದಿಗೆ, ಅದರಲ್ಲೂ ಅಮೆರಿಕದೊಂದಿಗೆ ಹೆಚ್ಚು ಸಂಪರ್ಕವಿಟ್ಟುಕೊಂಡಿರುವುದು ಮತ್ತು ಇಸ್ರೇಲ್‌ನೊಂದಿಗಿನ ಅವರ ಸ್ನೇಹವನ್ನು ಗಂಭೀರವಾಗಿ ಉಲೇಮಗಳು ವಿರೋಧಿಸತೊಡಗಿದರು. ಸಾಹಿತ್ಯವಲಯಗಳನ್ನು ತೆರೆದು ಅಲ್ಲಿ ಸೆಕ್ಯುಲರ್ ನಿಲುವುಗಳನ್ನು ಪ್ರತಿಪಾದಿಸುವ ಹೊಸ ವಿದ್ಯಾವಂತ ವರ್ಗದವರನ್ನು ನೇಮಿಸುವ ಅರಸೊತ್ತಿಗೆಯ ನಿರ್ಧಾರ, ಉಲೇಮಗಳ ಟೀಕೆಗೆ ಗುರಿಯಾಯಿತು. ಇದರಿಂದ, ಸಾಹಿತ್ಯ ವಲಯದಲ್ಲಿ ಉಲೇಮಾಗಳು ಭಾಗವಹಿಸುವಿಕೆ ದುರ್ಬಲಗೊಂಡಿತು ಮತ್ತು ಈ ಬಗೆಯ ಬೆಳವಣಿಗೆಯಿಂದ ಗ್ರಾಮೀಣ ಪ್ರದೇಶದಲ್ಲಿ ಅರಸೊತ್ತಿಗೆಯ ಪ್ರಭಾವ ವಿಸ್ತರಿಸಿತು. ಈ ಎಲ್ಲ ವೈಷಮ್ಯ, ವಾದ ವಿವಾದಗಳ ನಡುವೆ ೧೯೬೩ರಲ್ಲಿ ರೇಝಾ ಶಾಹ ಭೂಸುಧಾರಣೆ ಕುರಿತು ರಾಷ್ಟ್ರೀಯ ಮಟ್ಟದಲ್ಲಿ ಎತ್ತಿರುವ ಚರ್ಚೆ ಮತ್ತು ಪಾರ್ಲಿಮೆಂಟ್ ಒಪ್ಪಿಗೆ ಪಡೆದಿರುವುದು ಸರಕಾರ ಮತ್ತು ಉಲೇಮಾಗಳ ನಡುವೆ ವೈಷಮ್ಯ ಹೆಚ್ಚಿತು. ಈ ಮಸೂದೆಗೆ ವಿರೋಧ ವ್ಯಕ್ತಪಡಿಸಿದ ಖುಮ್ ಕೇಂದ್ರಿತ ಎಲ್ಲ ಉಲೇಮಾ ಸಂಘಟನೆಗಳನ್ನು ಶಾಹನ ಸಹಕಾರ ದುರ್ಬಲಗೊಳಿಸಿತು. ಇದಕ್ಕೆ ಪ್ರತೀಕಾರ ವಾಗಿ, ೧೯೬೪ರಲ್ಲಿ ಉಲೇಮಾಗಳನ್ನು ಒಗ್ಗೂಡಿಸುವ ಪ್ರಯತ್ನವನ್ನು ಆಯತುಲ್ಲಾ ಕೊಮೇನಿ ಕೈಗೆತ್ತಿಕೊಳ್ಳುವನು. ಬೀದಿ ಬೀದಿಗಳಲ್ಲಿ ಸರಕಾರಿ, ವಿರೋಧಿ ಪ್ರತಿಭಟನೆಗಳನ್ನು ಯೋಜಿಸಿದನು. ಸರಕಾರದ ಕಠಿಣ ನಿಲುವು ಮತ್ತು ಎಲ್ಲ ತರದ ಅರಸೊತ್ತಿಗೆ ವಿರೋಧಿ ಚಟುವಟಿಕೆಗಳನ್ನು, ಪೊಲೀಸರು ಹತ್ತಿಕ್ಕಿದರು. ಅರಸೊತ್ತಿಗೆ ವಿರೋಧಿ ಚಟುವಟಿಕೆಗಳಲ್ಲಿ ಪಾಲ್ಗೊಂಡ ಪ್ರಜೆಗಳನ್ನು ದಿಕ್ಕುತಪ್ಪಿಸುವ ಪಿತೂರಿ ಮಾಡಿದನೆಂದು; ಉಲೇಮಾಗಳನ್ನು ಪ್ರಚೋದಿಸತೊಡಗಿ, ಸರಕಾರಿ ವಿರುದ್ಧ ನಿಂತಿರುವ ಕಾರಣಕ್ಕಾಗಿ ಆಯತುಲ್ಲಾ ಕೊಮೇನಿಯನ್ನು ದೇಶಭ್ರಷ್ಟನೆಂದು ಘೋಷಿಸಿ, ಅವನನ್ನು ಗಡಿಪಾರು ಮಾಡಲಾಯಿತು. ಇದರಿಂದ, ಆಯತುಲ್ಲಾ ಕೊಮೇನಿ ಇರಾಕಿಗೆ ಹೋಗಿ ಆಸರೆ ಪಡೆಯುವ ಅನಿವಾರ್ಯತೆ ಎದುರಾಯಿತು.
ಧಾರ್ಮಿಕ ಸುಧಾರಣೆ ಚಳವಳಿ
೧೯೬೦ರ ದಶಕದಲ್ಲಿ ಪ್ರಭುತ್ವದ ವಿರುದ್ದ ಉಲೇಮಾಗಳ ಪ್ರತಿಭಟನೆಯಷ್ಟೇ ಪ್ರಮುಖವಾದ ಇನ್ನೊಂದು ಘಟನೆ, ಧಾರ್ಮಿಕ ಸುಧಾರಣೆ ಚಳವಳಿ. ೧೯೬೨ರಲ್ಲಿ ಧಾರ್ಮಿಕ ಮುಖಂಡ ಮೆಹದಿ ಬಝರ್‌ಗನ್, ಸಾಮಾಜಿಕ ಸುಧಾರಣೆಯನ್ನು ಪ್ರತಿ ಪಾದಿಸುತ್ತಾ, ಪವಿತ್ರ ಗ್ರಂಥದಲ್ಲಿರುವ ತತ್ವಗಳಿಗನುಗುಣವಾಗಿ, ಉಲೇಮಾಗಳು ರಾಜಕೀಯ ರಂಗದಲ್ಲಿ ಪ್ರಾಮುಖ್ಯ ಪಾತ್ರ ವಹಿಸುವ ಅಗತ್ಯ ಇದೆ ಎಂದು ಘೋಷಿಸು ತ್ತಾನೆ. ಆರಂಭದ ಶಿಯಾ ಧಾರ್ಮಿಕ ನಂಬಿಕೆಗಳು ಇಂದಿಗೂ ಪ್ರಸ್ತುತವಿದೆ ಎಂದು ಹೇಳುತ್ತಾ, ಇಸ್ಲಾಂನ ಗತ ವೈಭವದ ದಿನಗಳನ್ನು ಮರು ನಿರ್ಮಿಸುವುದು ನಮ್ಮ ಆದ್ಯ ಕರ್ತವ್ಯ ವಾಗಬೇಕೆಂದು ಕರೆ ನೀಡಿದನು. ರಾಜಕೀಯ ಸಂಘಟನೆ ಮತ್ತು ಒಗ್ಗಟ್ಟಿನ ಹೋರಾಟದಿಂದ ಒಳ್ಳೆಯ ಸಮಾಜ ನಿರ್ಮಾಣ ಮಾಡುವುದು ಇಸ್ಲಾಂ ಧರ್ಮವನ್ನು ರಕ್ಷಿಸುವ ಮತ್ತು ಅನುಸರಿಸುವುದು ಎಲ್ಲ ಪ್ರಜೆಗಳ ಹೊಣೆ ಎಂದು ಉಲೇಮಾಗಳನ್ನು ಬೆಂಬಲಿಸುತ್ತಾನೆ. ಇಮಾಮನ ಆಗಮನವನ್ನು ಮುಂದೆ ನೋಡುತ್ತಾ ಕುಳಿತುಕೊಳ್ಳುವುದಕ್ಕಿಂತ ಅಂತ ದಿನಗಳು ಮುಂದೆ ಬರಬರಲು ದಾರಿ ಸುಗಮ ಮಾಡುವ ಗುರಿ ಇಟ್ಟುಕೊಂಡು ಕಾರ್ಯ ಪ್ರವೃತ್ತರಾಗಬೇಕು ಎಂದೂ ಹೇಳುತ್ತಾನೆ.
ಇದಕ್ಕಾಗಿ ಉಲೇಮಾಗಳು ತಮ್ಮದೆ ಸಮಿತಿಗಳನ್ನು ರಚಿಸಿಕೊಳ್ಳಬೇಕು, ತಮ್ಮದೇ ಹಣಕಾಸು ಸಂಸ್ಥೆಗಳನ್ನು ರಚಿಸಬೇಕು ಮತ್ತು ಸರಕಾರದ ಪ್ರಭಾವ ಹಾಗೂ ರಾಜಕೀಯ ಒತ್ತಡದಿಂದ ಇರುವ ಸಲುವಾಗಿ ಉಲೇಮಾಗಳು ತಮ್ಮ ಸ್ವಾಯತ್ತತೆಯನ್ನು ಕಾಪಾಡಿ ಕೊಳ್ಳುವ ದಿಕ್ಕಿನಲ್ಲಿ ಎಲ್ಲ ಧಾರ್ಮಿಕ ಸುಧಾರಕರು ಕೆಲಸ ಮಾಡಬೇಕು ಎಂಬುದು ಅವನ ಆಶಯವಾಗಿತ್ತು. ೧೯೬೭ ಮತ್ತು ೧೯೭೩ರ ನಡುವಿನ ವರ್ಷಗಳಲ್ಲಿ ಧಾರ್ಮಿಕ ಸುಧಾರಣಾ ಚಳುವಳಿ ಡಾ.ಆಲಿ ಶರಿಯತ್‌ನ ಮುಖಂಡತ್ವದಲ್ಲಿ, ಹೊಸ ರೂಪವನ್ನೆ ತಳೆಯಿತು. ಹುಸೇನಿಯ ಇರ್ಷಾದ್ ಸಂಸ್ಥೆಯನ್ನು ಸ್ಥಾಪಿಸಿ, ಅದರ ಮೂಲಕ ಅವನು ಮತ್ತು ಅವನ ಬೆಂಬಲಿಗರು ಇಸ್ಲಾಂ ಧರ್ಮವನ್ನು ಬೋಧಿಸಲಾರಂಭಿಸಿದರು. ಯುರೋಪಿನ ಸಾಮಾಜಿಕ ವಿಜ್ಞಾನದ ಚಿಂತನೆಗಳನ್ನು, ಪ್ರಚಾರ ಮಾಡುತ್ತ ಧಾರ್ಮಿಕ ಗುಂಪುಗಳನ್ನು ದಮನಿಸುವ ಸರಕಾರವನ್ನು ಪದಚ್ಯುತಗೊಳಿಸುವ ಪಣ ತೊಡಬೇಕೆಂದು ಎಲ್ಲರಿಗೂ ಕರೆ ನೀಡಿದರು. ಏಕೆಂದರೆ, ಡಾ.ಶರಿಯತ್ ಪ್ರಕಾರ ಶಿಯೋಯಿಸಂ ಪ್ರತಿಭಟನೆ ನಡೆಸುವ ಧರ್ಮ.
ಈ ನಡುವೆ ಇರಾಕ್‌ನಲ್ಲಿ ಆಸರೆ ಪಡೆದಿರುವ ಆಯತುಲ್ಲಾ ಖೊಮೇನಿ, ಇರಾನಿನ ಅರಸೊತ್ತಿಗೆ ವಿರುದ್ಧ ನಡೆಯುವ ಪ್ರತಿಭಟನೆಯ ಮುಖ್ಯ ಧ್ವನಿಯಾಗಿ ಗಮನ ಸೆಳೆಯು ತ್ತಾನೆ. ೧೯೬೧ರಲ್ಲಿ ಅವನು ಪ್ರಜಪ್ರಭುತ್ವ ಸರಕಾರ ರಚನೆಯನ್ನು ಸಮರ್ಥಿಸಿದರೆ ೧೯೭೧ರ ಹೊತ್ತಿನಲ್ಲಿ, ಅವನು ಪ್ರಕಟ ಮಾಡಿದ ‘ಇಸ್ಲಾಮಿಕ್ ಗರ್ವನ್‌ಮೆಂಟ್’ ಎಂಬ ಪುಸ್ತಕದಲ್ಲಿ ಜಿಹಾದ್ ತತ್ವಗಳನ್ನು ಅನುಸರಿಸಿ, ಒಳ್ಳೆಯದನ್ನು ಪ್ರತಿಪಾದಿಸಬೇಕು ಮತ್ತು ಉಲೇಮಾಗಳು ನಿರಂಕುಶ ಪ್ರಭುತ್ವ ಸರಕಾರದ ವಿರುದ್ಧ ಸದಾ ಪ್ರತಿಭಟಿಸಬೇಕು ಎಂದು ಕರೆ ನೀಡುತ್ತಾನೆ. ಅವನ ಪ್ರಕಾರ ಅರಸೊತ್ತಿಗೆ, ಇಸ್ಲಾಂ ವಿರೋಧಿ ಸಂಸ್ಥೆಯಾಗಿದ್ದು, ರಾಜಕೀಯ ಸಮಾಜದ ಮರು ನಿರ್ಮಾಣದಲ್ಲಿ ಉಲೇಮಾಗಳೂ ಪ್ರಭಾವಿ ಪಾತ್ರ ವಹಿಸ ಬೇಕು. ಅರಸೊತ್ತಿಗೆ ದುರುಪಯೋಗ ಮಾಡುವ ಪ್ರಸಕ್ತ ಸರಕಾರವನ್ನು ಅಧಿಕಾರದಿಂದ ಪದಚ್ಯುತಗೊಳಿಸುವುದು ಇಸ್ಲಾಂ ಧರ್ಮದ ಮೇಲೆ ನಂಬಿಕೆ ಇರುವ ಎಲ್ಲ ಪ್ರಜೆಗಳ ಗುರಿಯಾಗಬೇಕು. ಖೊಮೇನಿಯ ಈ ನಿಲುವು ಬಹಳ ಕ್ರಾಂತಿಕಾರಿಯಾದುದು ಮತ್ತು ಇರಾನ್ ಸಮಾಜವನ್ನು ಏಕಸ್ವಾಮಿತ್ವ, ನಿರಂಕುಶಪ್ರಭುತ್ವ, ಸಾಮ್ರಾಜ್ಯಶಾಹಿತ್ವ ಮತ್ತು ಬಂಡವಾಳಶಾಹಿತ್ವ ವಿರುದ್ಧ ಹೋರಾಡಿ ಮರು ನಿರ್ಮಿಸುವಲ್ಲಿ ಉಲೇಮಾಗಳ ಪಾತ್ರ ವೇನೆಂಬುದನ್ನು ಒತ್ತಿ ಹೇಳುತ್ತಾನೆ.
ಈ ಎಲ್ಲ ಉದ್ದೇಶಗಳು, ಭ್ರಷ್ಟ ಹಾಗೂ ಬಂಡವಾಳಶಾಹಿಪರವಾಗಿದ್ದು ರೇಝಾ ಶಾಹನ ಅರಸೊತ್ತಿಗೆ ವಿರುದ್ಧ, ನಡೆಸುವ ಸಾರ್ವತ್ರಿಕ ಚಳವಳಿಗೆ ಒಂದು ಅಡಿಪಾಯ ಹಾಕುವಂತಹದ್ದು. ಈ ಚಳುವಳಿಕಾರರ ಪ್ರಭಾವವನ್ನು ಗಮನಿಸಿದ ಸರಕಾರ, ೧೯೭೦ರ ದಶಕದಲ್ಲಿ ಅತ್ಯಂತ ಕ್ರೂರವಾಗಿ ಉಲೇಮಾಗಳ ವಿಚಾರದಲ್ಲಿ ವರ್ತಿಸತೊಡಗಿತು. ಸೈನ್ಯ ಮತ್ತು ಗುಪ್ತ ಪೋಲೀಸರು, ಸಮಾಜದಲ್ಲಿ ಭಯದ ವಾತಾವರಣವನ್ನು ಹುಟ್ಟಿಸಿ, ಶಾಹನ ಅರಸೊತ್ತಿಗೆ ಪರವಾಗಿ ತೀವ್ರತರನಾದ ಶೋಧನೆ, ಜನರನ್ನು ಜೈಲಿಗೆ ಕಳುಹಿಸುವುದು, ಚಿತ್ರಹಿಂಸೆ ನೀಡುವುದು ಮತ್ತು ಕಂಡಲ್ಲಿ ಕೊಲ್ಲುವುದು ಇತ್ಯಾದಿ ಪ್ರವೃತ್ತಿಯನ್ನೆ ಪ್ರತಿಭಟನಕಾರರ ವಿರುದ್ಧ ಮಾಡಲಾರಂಭಿಸಿದರು. ಆದರೂ ಪ್ರತಿಭಟನಾಕಾರರು, ಶಾಹನ ಪ್ರಭುತ್ವವು ಅಮೆರಿಕದವರ ಹಣಕಾಸಿನ ಮತ್ತು ಸೈನಿಕ ಬೆಂಬಲದಿಂದಲೇ ಬದುಕಿರು ವುದು. ಸರಕಾರ ಅನುಷ್ಠಾನಗೊಳಿಸಿರುವ ಸುಧಾರಣೆಗಳು ಇರಾನಿನಲ್ಲಿ ಬೆರಳೆಣಿಕೆಯ ಜನರಿಗೆ ಸಹಾಯವಾಗಿರುವುದೆಂದು ತೀಕ್ಷ್ಣವಾಗಿ ಟೀಕಿಸತೊಡಗಿದರು. ಜನರು ಸರಕಾರವನ್ನು ತರಾಟೆಗೆ ತೆಗೆದುಕೊಂಡು, ಅರಸೊತ್ತಿಗೆ ಮೂಲಭೂತವಾಗಿ ಇರಾನ್‌ನನ್ನು ಅಮೆರಿಕದವರಿಗೆ ಮಾರಾಟ ಮಾಡಿಕೊಳ್ಳಲು ಪ್ರಯತ್ನಿಸುತ್ತಿದ್ದು, ಇರಾನಿನ ರಾಷ್ಟ್ರೀಯ ಆಸಕ್ತಿ ರಕ್ಷಣೆ, ಅರಸೊತ್ತಿಗೆ ಎಜೆಂಡಾದಲ್ಲಿಲ್ಲ ಎಂದು ಆರೋಪಿಸಿದರು. ದುರಂತ ಎಂದರೆ ತೈಲ ಸಂಪತ್ತಿನ ಅಧಿಕ ಅಂಶ ಕೇವಲ ದುಬಾರಿ ಶಸ್ತ್ರಾಸ್ತ್ರಗಳನ್ನು ಕೊಳ್ಳುವುದಕ್ಕೆ ವ್ಯಯಿಸಲಾಗುತ್ತದೆ.  ಶಾಹನೊಂದಿಗೆ ಗುರುತಿಸಿಕೊಂಡ ಕೆಲವೇ ಕೆಲವು ಗಣ್ಯರಿಗೆ ಅದರಿಂದ ಸಹಾಯವಾಗಿದ್ದು ವಿನಃ ಬಹುಸಂಖ್ಯಾತ ಇರಾನಿಯರು ಅದರ ಫಲಾನುಭವಿಗಳಲ್ಲ ಎಂದು ಕೆಂಡ ಕಾರಿದರು ಪ್ರತಿಭಟನಾಕಾರರು. ಇದರಿಂದ ಹಣದುಬ್ಬರ ರಾಷ್ಟ್ರೀಯ ಸಮಸ್ಯೆಯಾಗಿ ಕಂಡುಬಂತು. ಜನರ ಜೀವನ ಮಟ್ಟದಲ್ಲಿ ಕುಸಿತ ಕಂಡಿತು. ಬಜರ್ ವ್ಯಾಪಾರಿಗಳು, ಕರಕುಶಲಕರ್ಮಿಗಳೂ, ರೈತರು ಮತ್ತು ಕೂಲಿ ಕಾರ್ಮಿಕರು ಗಂಭೀರ ಸ್ವರೂಪದ ಬಿಕ್ಕಟ್ಟನ್ನು ಅನುಭವಿಸಿದನು. ಶಾಹನು ಹಣದುಬ್ಬರವನ್ನು ನಿಯಂತ್ರಿಸುವ ನೆಪದಲ್ಲಿ ಬಜರ್ ವ್ಯಾಪಾರಿಗಳ ಮೇಲೆ ಹೆಚ್ಚುವರಿ ಶುಲ್ಕ ಮತ್ತು ತೆರಿಗೆ ವಿಧಿಸಿದನು. ಅಸಹಾಯಕತೆಯಲ್ಲಿ ಮರುಗುವ ಇವರು ಶುಲ್ಕ ಮತ್ತು ತೆರಿಗೆ ಕಟ್ಟಲು ಸಾಧ್ಯವಾಗದಿದ್ದಲ್ಲಿ ಜೈಲಿಗೆ ಅಟ್ಟುವ ಕ್ರೂರ ಕ್ರಮಗಳನ್ನು, ಜನರು ವಿರೋಧಿಸತೊಡಗಿದರು. ಅತ್ಯಂತ ಹೆಚ್ಚು ಆತಂಕದಲ್ಲಿ ಸಿಲುಕಿಕೊಂಡವರು ರೈತರು. ಭೂಮಸೂದೆಯಿಂದ ಭೂಮಿಯನ್ನು ಕಳೆದುಕೊಂಡರು. ಜೀವನೋಪಾಯಕ್ಕೆ ಗ್ರಾಮೀಣ ಪ್ರದೇಶದಿಂದ ಪಟ್ಟಣಕ್ಕೆ ಕೆಲಸ ಹುಡುಕಲು ವಲಸೆ ಬಂದರು. ಆದರೆ, ಯಾಂತ್ರೀಕರಣದಿಂದ ಅವಕಾಶಗಳು ವಿರಳವಾಗಿದ್ದುದರಿಂದ ಸಂಕಷ್ಟದಲ್ಲಿ ಬದುಕು ರೂಪಿಸುವಂತಾಯಿತು. ಬೇರೆ ಯಾವುದೇ ದಿಕ್ಕಿಲ್ಲದ ಇವರು ಪ್ರತಿಭಟನಾಕಾರರ ಜೊತೆ ಸೇರಿ ಚಳವಳಿಯಲ್ಲಿ ಭಾಗವಹಿಸಿದರು.
ಫಲಿತಾಂಶವಾಗಿ, ೧೯೭೯ರ ಹೊತ್ತಿಗೆ ಅಸಮಾಧಾನಗೊಂಡ ಎಲ್ಲ ವರ್ಗದವರು ಒಂದಾಗಿ ಅರಸೊತ್ತಿಗೆ ವಿರುದ್ಧ ಸಾರ್ವತ್ರಿಕ ಹೋರಾಟವನ್ನು ಕೊಮೇನಿ ನೇತೃತ್ವದಲ್ಲಿ ಪಾಲ್ಗೊಂಡರು. ಎಲ್ಲ ಗುಂಪಿನವರು, ರಾಷ್ಟ್ರ ರಕ್ಷಣೆಯ ಪಣ ತೊಟ್ಟು ವಿದೇಶಿಯರ ಕೈ ಸೇರುವ ಮುನ್ನ ಇರಾನ್‌ನಲ್ಲಿ, ಜಗತ್ತಿನಲ್ಲೆ ಗುರುತಿಸಲ್ಪಟ್ಟ ಇಸ್ಲಾಮಿಕ್ ರೆವಲ್ಯೂಶನ್ ಹೆಸರಿನಲ್ಲಿ ಅರಸೊತ್ತಿಗೆ ವಿರುದ್ಧ ಜಯಭೇರಿ ಹಾಡಿದರು. ಇದು ಆಧುನಿಕ ಇರಾನ್‌ನಲ್ಲಿ ಪ್ರಭುತ್ವ ಮತ್ತು ಉಲೇಮಗಳ ನಡುವೆ ಸಂಭವಿಸಿದ ಕೊನೆಯ ಸಂಘರ್ಷ ಮತ್ತು ಉಲೇಮಾಗಳು ತಮ್ಮ ಪ್ರಾಬಲ್ಯವನ್ನು ವೈಭವೀಕರಿಸಿಕೊಂಡರು.
ರಾಷ್ಟ್ರೀಯ ಹೋರಾಟದ ಯಶಸ್ಸಿನ ಜೊತೆಗೆ ಅರಸೊತ್ತಿಗೆಯನ್ನು ಕೊನೆಗೊಳಿಸ ಲಾಯಿತು ಮತ್ತು ಇಸ್ಲಾಮಿ ಸರಕಾರ ರಚನೆಗೊಂಡಿತು. ಕೊಮೇನಿ ಅದರ ಮುಂದಾಳತ್ವವನ್ನು ಅಲಂಕರಿಸಿದನು. ಉಲೇಮಾಗಳು ತಮ್ಮ ಪ್ರತಿಸ್ಪರ್ಧಿಗಳಾದ ಲಿಬರಲ್, ರಾಷ್ಟ್ರೀಯವಾದಿ, ತೀವ್ರಗಾಮಿ ಮಾರ್ಕ್ಸ್‌ವಾದಿಗಳನ್ನು ದಮನಿಸಿ, ಇಸ್ಲಾಂನ ಹೆಸರಿನಲ್ಲಿ ಸರಕಾರ ರಚಿಸಿದರು.
೧೯೭೯ರ ಇಸ್ಲಾಮಿ ಚಳುವಳಿಯು, ಸುಮಾರು ೨೦೦ ವರ್ಷಗಳ ಅವಧಿಯಲ್ಲಿ ಪ್ರಭುತ್ವ ಮತ್ತು ಸಂಘಟಿತ ಉಲೇಮಾಗಳ ನಡುವಿನ ಜಿದ್ದಾಜಿದ್ದಿಯ ಫಲಿತಾಂಶವೇ ಎಂದು ತೀರ್ಮಾನಿಸಬಹುದು. ೧೯ನೇ ಶತಮಾನದಲ್ಲಿ ಪ್ರಭುತ್ವ ದುರ್ಬಲವಾದ ಕಾರಣ ಅನೇಕ ಬುಡಕಟ್ಟು ಮತ್ತು ಮತೀಯ ಸಮುದಾಯಗಳು, ರಾಜಕೀಯ ರಂಗದಲ್ಲಿ ಪ್ರಭಾವಿ ಶಕ್ತಿಗಳಾಗಿ ಅರಸೊತ್ತಿಗೆಯನ್ನು ನಿಯಂತ್ರಿಸಲು ಪ್ರಯತ್ನಿಸಿದವು. ಪರಿಸ್ಥಿತಿಯನ್ನು ಅರಿತು ಉಲೇಮಾಗಳು ರಾಜಕೀಯವಾಗಿ ಜಾಗೃತಗೊಂಡು, ಅರಸೊತ್ತಿಗೆ ವಿರುದ್ಧ ದೊಡ್ಡ ಮಟ್ಟದ ಪ್ರತಿಭಟನೆಗಳನ್ನು ದೇಶದಾದ್ಯಂತ ಮಾಡಿದ್ದರು. ನಂತರ, ಅರಸೊತ್ತಿಗೆಯ ಒಡಂಬಡಿಕೆಯಲ್ಲಿ ಜರಿಗೆ ಬಂದ ಆಧುನೀಕರಣ ಪ್ರಕ್ರಿಯೆ ಮತ್ತು ವಿದೇಶಿಯರ ವಸಾಹತುಶಾಹಿ ಆಕ್ರಮಣ ಪುನಃ ಉಲೇಮಾಗಳನ್ನು ಕೆಣಕಿತು. ೧೮೯೧-೯೨ರಲ್ಲಿ ಬ್ರಿಟಿಷರು ಆರಂಭಿಸಿದ ಟೋಬ್ಯಾಕೊ ಏಕಸ್ವಾಮ್ಯ ರಾಷ್ಟ್ರದಾದ್ಯಂತ ಚಳವಳಿ ಆರಂಭವಾಗಲು ಕಾರಣವಾಯಿತು. ಇದರ ನೇತೃತ್ವವನ್ನು ಉಲೇಮಾಗಳೇ ವಹಿಸಿಕೊಂಡು, ಅರಸೊತ್ತಿಗೆಯನ್ನು ಮತ್ತು ಸಾಮ್ರಾಜ್ಯಶಾಹಿ ಶಕ್ತಿಗಳನ್ನು ತಲ್ಲಣಗೊಳಿಸಿದರು. ಬ್ರಿಟಿಷರಿಗೆ ನೀಡಿದ ಹೊಗೆ ಸೊಪ್ಪು ಬೆಳೆಸುವ ಮತ್ತು ಅದರ ಮಾರಾಟದ ಹಕ್ಕನ್ನು ವಾಪಸ್ಸು ಪಡೆಯಲು ಪ್ರಮುಖ ಪಾತ್ರ ವಹಿಸಿದರು. ೧೮೯೪ ಮತ್ತು ೧೯೦೫ರ ನಡುವೆ ನಡೆದ ಹಲವು ಘಟನೆಗಳು- ಸಾಮ್ರಾಜ್ಯಶಾಹಿ ಶಕ್ತಿಗಳಾದ ಬ್ರಿಟಿಷರು ದಕ್ಷಿಣದಲ್ಲಿ, ರಷ್ಯನ್ನರು ಉತ್ತರದಲ್ಲಿ ತಮ್ಮ ತಮ್ಮ ವಸಾಹತುಶಾಹಿ ಪ್ರಭುತ್ವವನ್ನು ಕ್ರೋಡೀಕರಿಸಿಕೊಂಡರು. ಬಂಡವಾಳಶಾಹಿ ಸಂಸ್ಥೆಗಳ ಪ್ರವೇಶ ಮತ್ತು ಖಾಜರ್ ಅರಸರು ವಿದೇಶಿಯರಿಂದ ಅನಾವಶ್ಯಕವಾಗಿ ಸಾಲ ಪಡೆದು ತಮ್ಮ ವೈಯಕ್ತಿಕ ಕಾರಣಗಳಿಗೆ ವಿನಿಯೋಗಿಸಿರುವುದು, ಇತ್ಯಾದಿ ವಿಚಾರಗಳು ಇರಾನಿಯರನ್ನು ಕಂಗೆಡಿಸಿತು. ಹಾಗಾಗಿ, ಪುನಃ ಉಲೇಮಾಗಳ ನೇತೃತ್ವದಲ್ಲಿ, ಎಲ್ಲ ವರ್ಗದವರು ೧೯೦೫-೬ರಲ್ಲಿ ಸಂವಿಧಾನಾತ್ಮಕ ಕ್ರಾಂತಿಯನ್ನು ದೇಶದಾದ್ಯಂತ ನಡೆಸಿದರು. ಅರಸನ ಇತಿಮಿತಿಯನ್ನು ನಿಯಂತ್ರಿಸಲು ಸಂವಿಧಾನವನ್ನು ರಚಿಸಲಾಯಿತು. ವಿದೇಶಿಯ ರೊಂದಿಗೆ ಅರಸನ ಅಧೀನತೆಯನ್ನು ಪ್ರಶ್ನಿಸಲಾಯಿತು ಮತ್ತು ಮುಂದಿನ ಎಲ್ಲ ನಿರ್ಧಾರ ಗಳು ಜನರಿಂದ ಚುನಾಯಿತರಾದ ಸದಸ್ಯರ ಒಪ್ಪಿಗೆ ಪಡೆಯಬೇಕೆಂಬ ಷರತ್ತು ಹಾಕ ಲಾಯಿತು. ಈ ಚಳವಳಿಯಲ್ಲಿ ಭೂಮಾಲೀಕರು ಚಿಂತಕರು, ವ್ಯಾಪಾರಿಗಳು, ಕರಕುಶಲ ಕರ್ಮಿಗಳು, ವಿದ್ಯಾರ್ಥಿಗಳು ಮತ್ತು ಬುಡಕಟ್ಟು ಸಮುದಾಯಗಳು ಭಾಗವಹಿಸಿದ್ದರು.
ಹಾಗೆಂದು ಹೇಳಿ, ಸ್ಟೇಟ್ ಮತ್ತು ಧಾರ್ಮಿಕ ಗುಂಪುಗಳು ನಿರಂತರವಾಗಿ ಪರಸ್ಪರ ವಿರೋಧಿ ಬಣಗಳಲ್ಲಿ ಕಾರ್ಯ ನಿರ್ವಹಿಸಿದ್ದರು ಎಂದು ಇರಾನಿನ ಸಂದರ್ಭದಲ್ಲಿ ಹೇಳಲಾಗದು. ಅವರ ನಡುವೆ ಬಿಕ್ಕಟ್ಟುಗಳು ಇದ್ದವು. ಉಲೇಮಾಗಳು ರಾಜ್ಯದ ವಿರುದ್ಧ ಎಲ್ಲ ವರ್ಗದವರನ್ನು ಒಗ್ಗೂಡಿಸಿ ಧ್ವನಿ ಎತ್ತಿರುವುದು ಹೌದು. ಇದಕ್ಕೆ ಸುಮಾರು ೨೦೦ ವರ್ಷಗಳ ಇತಿಹಾಸವಿದೆ. ಆದರೆ ಉಲೇಮಾಗಳು ತಮ್ಮ ದೇಶದ ಹಿತರಕ್ಷಣೆಯನ್ನು ಉದ್ದೇಶಿಸಿ ಸಂದರ್ಭಕ್ಕನುಗುಣವಾಗಿ ಪ್ರಭುತ್ವದ ವಿರುದ್ಧ ತಮ್ಮ ಅಸಮಾಧಾನವನ್ನು ವ್ಯಕ್ತಪಡಿಸಿದ್ದರು. ೧೯ನೆಯ ಶತಮಾನದಲ್ಲಿ ಇಂತಹ ಹಲವು ಸಂದರ್ಭಗಳು ಅವರನ್ನು ಕೆಣಕಿದವು ಮತ್ತು ಎಲ್ಲ ಸಂದರ್ಭದಲ್ಲೂ ಪ್ರಭುತ್ವ ಮಾಡಿದ ತಪ್ಪು ಅಥವಾ ಎದುರಾದ ಘಟನೆಗಳನ್ನು ಅರಸೊತ್ತಿಗೆ ಸರಿಯಾಗಿ ನಿಭಾಹಿಸಿತು. ತನ್ನ ಅಸಹಾಯಕತೆಯನ್ನು ವ್ಯಕ್ತಪಡಿಸಿದಾಗ-೧೮೨೦ರ ದಶಕದಲ್ಲಿ ಇರಾನಿನ ಉತ್ತರ ಭಾಗದಲ್ಲಿ ರಷ್ಯ ನಿರಂತರ ಆಕ್ರಮಣ ಮಾಡಿದಾಗ, ಪ್ರಭುತ್ವ ದುರ್ಬಲವಾಗಿತ್ತು. ರಷ್ಯಾದವರೊಂದಿಗೆ ಇರಾನ್ ಆಸಕ್ತಿಗಳ ವಿರುದ್ಧವಾಗಿ ಅನೇಕ ವಸಾಹತುಶಾಹಿತ್ವವನ್ನು ಗಟ್ಟಿಗೊಳಿಸುವ ಒಪ್ಪಂದಗಳಿಗೆ ಸಹಿ ಹಾಕಿದ ಹಿನ್ನೆಲೆಯಲ್ಲಿ, ಉಲೇಮಾಗಳು ದೇಶದಾದ್ಯಂತ ಪ್ರತಿಭಟನೆಯನ್ನು ಅರಸೊತ್ತಿಗೆ ವಿರುದ್ಧ ಹಮ್ಮಿಕೊಂಡವು. ೧೮೭೦ರ ದಶಕದಲ್ಲಿ ಬ್ರಿಟಿಷರು ಸಾಮ್ರಾಜ್ಯಶಾಹಿ ಚಟುವಟಿಕೆಗಳನ್ನು ವೃದ್ದಿಸಲು ಅನೇಕ ಬಗೆಯ ರಿಯಾಯಿತಿಗಳನ್ನು ಖಾಜರ್ ಅರಸ ನೀಡಿದನು. ರೂಟರ್ ರಿಯಾಯಿತಿ ಮುಖ್ಯವಾದುದು. ಇದೂ ಕೂಡ ಉಲೇಮಾಗಳನ್ನು ಪ್ರಚೋದಿಸಿತು ಮತ್ತು ಬಹಿರಂಗವಾಗಿ ಅರಸೊತ್ತಿಗೆ ವಿರುದ್ಧ ತಮ್ಮ ಅಸಮಾಧಾನವನ್ನು ವ್ಯಕ್ತಪಡಿಸಿದ್ದರು. ೧೮೯೦ರ ದಶಕದಲ್ಲಿ ಹೊಗೆಸೊಪ್ಪು ರಿಯಾಯಿತಿಯಿಂದ ಇಡೀ ದೇಶದ ಸಂಪತ್ತನ್ನೇ ವಿದೇಶಿ ಕಂಪನಿ-ಮೇಜರ್ ತಾಲ್‌ಬಾಟ್ ಒಡೆತನದ ಕಂಪನಿಗೆ ಹಸ್ತಾಂತರಿಸುವ ಹುನ್ನಾರವನ್ನು ಅರಸೊತ್ತಿಗೆ ನಡೆಸಿತ್ತು. ಅದಕ್ಕಾಗಿ ದೊಡ್ಡ ಪ್ರಮಾಣದ ಪ್ರತಿಭಟನೆ ದೇಶಾದ್ಯಂತ ಉಲೇಮಾಗಳೂ ನಡೆಸಿದ್ದರು. ಎಲ್ಲ ವರ್ಗಗಳು, ಸಮುದಾಯಗಳು ಇದರಲ್ಲಿ ಭಾಗವಹಿಸಿ ಅರಸೊತ್ತಿಗೆಯನ್ನು ಪ್ರಶ್ನಿಸಿದ್ದರು. ಅದೇ ರೀತಿ ೨೦ನೆಯ ಶತಮಾನದಲ್ಲಿ ೧೯೦೫-೬ರಲ್ಲಿ ನಡೆದ ಚಳವಳಿ, ೧೯೫೦ ಮತ್ತು ೬೦ರ ದಶಕಗಳಲ್ಲಿ ಪಹಲವಿ ಅರಸರು ಅಭಿವೃದ್ದಿ ಹೆಸರಿನಲ್ಲಿ ನಡೆಸಿದ ಅನಾಚಾರವು ಉಲೇಮಾಗಳನ್ನು ಪ್ರಚೋದಿಸಿದ್ದವು. ಅಮೆರಿಕ ಸಾಮ್ರಾಜ್ಯಶಾಹಿಯೊಂದಿಗಿನ ಒಡಂಬಡಿಕೆ, ನಿರಂಕುಶ ಪ್ರಭುತ್ವ, ಏಕಸ್ವಾಮಿತ್ವ, ಹೊಸ ಭೂಮಸೂದೆ ಕಾಯ್ದೆ ಇತ್ಯಾದಿ ವಿಚಾರಗಳು ಉಲೇಮಾಗಳನ್ನು ಅಸಮಾಧಾನಪಡಿ ಸಿತು. ಕೊನೆಗೆ ೧೯೭೯ರ ಇಸ್ಲಾಮಿ ಚಳವಳಿ ಈ ಎಲ್ಲ ಬಿಕ್ಕಟ್ಟಿಗೆ ನಾಂದಿ ಹಾಡಿತು. ಅದರ ನೇತೃತ್ವವನ್ನು ಉಲೇಮಾಗಳೇ ವಹಿಸಿದ್ದರು. ಹಾಗಾಗಿ ಆಯಾಯಾ ಸಂದರ್ಭಕ್ಕೆ ಸರಿಯಗಿ ಉಲೇಮಾಗಳು ದೇಶದ ರಕ್ಷಣೆಯನ್ನು ಅಜೆಂಡಾವಾಗಿಟ್ಟುಕೊಂಡು ಪ್ರಭುತ್ವದ ವಿರುದ್ಧ ಹೋರಾಟ ನಡೆಸಿದ್ದರೆ ವಿನಃ ಅದು ನಿರಂತರವಾದ ಮತ್ತು ಜಗಳಕಾಯಬೇಕೆಂಬ ಉದ್ದೇಶದಿಂದ ಉಲೇಮಾಗಳು ಪ್ರಭುತ್ವದ ಜೊತೆಗೆ ಹೋರಾಟ ನಡೆಸಿರಲಿಲ್ಲ. ಅದೇ ಕಾರಣಕ್ಕೆ ಜಾಗತಿಕ ಮಟ್ಟದಲ್ಲಿ ನಡೆದ ಚಳುವಳಿಯಲ್ಲಿ ೧೯೭೯ರ ಕೊಮೇನಿ ನೇತೃತ್ವದ ಇಸ್ಲಾಮಿ ಚಳವಳಿ ವಿಶೇಷವಾದದ್ದು.

ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೨. ನಿರ್ವಸಾಹತೀಕರಣ ಮತ್ತು ನವವಸಾಹತುಶಾಹಿ ಪದ್ಧತಿ
ವೈಭವ ಮತ್ತು ಆತಿಥ್ಯಕ್ಕೆ ಹೆಸರಾದ ಪೂರ್ವವು ವಸಾಹತು ಪದ್ಧತಿಯನ್ನು ‘‘ಪಶ್ಚಿಮ’’ದ ಸೊಗಸಿನಿಂದ ಮೊದಲು ಸ್ವಾಗತಿಸಿತು. ಈ ನವೀನತೆ ಒಂದು ರೀತಿಯಲ್ಲಿ ವಿಲಕ್ಷಣತೆಯ ಬಗ್ಗೆ ಕುತೂಹಲ ಮತ್ತು ವಿನೋದವೇ ಹೆಚ್ಚಾಗಿತ್ತು. ಬಿಳಿ ಚರ್ಮದ ಅಸಭ್ಯ ಪ್ರದರ್ಶನ, ಚಿತ್ರವಿಚಿತ್ರವಾದ ನಗು ತರಿಸುವಂಥಾ ಉಡುಪುಗಳು, ಅರ್ಥವಾಗದ ಮಾತುಗಳು ಮತ್ತು ಭಾಷೆಗಳನ್ನು ‘‘ಪೂರ್ವ’’ ಎದುರಿಸಿತು. ‘‘ಪಶ್ಚಿಮದ ನಿರಂಕುಶ ಪ್ರಭು’’ವಿನ ಪ್ರಾಬಲ್ಯ ಮತ್ತು ಅಟ್ಟಹಾಸದೆದುರಿಗೆ ಬಾಗಿ, ಹೊಗಳಿ ಈ ಹೊಗಳುಭಟರು ಅವನಿಗೆ ಕಾಣಿಕೆಗಳನ್ನಿತ್ತರು. ಇವು ತಮ್ಮ ಆಸ್ಥಾನಿಕರಿಗೆ ಕೂಡ ನೀಡಲು ಯೋಗ್ಯವಾಗಿರದಂಥ ಕಾಣಿಕೆ(ನಜರಾನಾ)ಗಳಾಗಿದ್ದವು.
೧೭ನೆಯ ಶತಮಾನದ ಈ ದೃಶ್ಯವಿವರ ೧೮ನೆಯ ಶತಮಾನದ ಮಧ್ಯಕಾಲೀನ ಸಮಯಕ್ಕೆ ತೀಕ್ಷ್ಣ ಬದಲಾವಣೆ ಹೊಂದಿತು. ಸಮುದ್ರದಾಚೆಯಿಂದ ಆಶ್ರಯ ಮತ್ತು ವ್ಯಾಪಾರ ನಡೆಸುವುದಕ್ಕೆ ಸಹಾಯ ಯಾಚಿಸಿದ ಅಣಕ ವ್ಯಕ್ತಿಗಳೆಂದು ಯಾರನ್ನು ಕಾಣಲಾಗುತ್ತಿತ್ತೋ, ಅವರು ಅರ್ಧ ಶತಮಾನದ ಅವಧಿಯಲ್ಲಿ ಅಧಿಕಾರ ಕಸಿದುಕೊಳ್ಳುವ, ರಾಜಕೀಯ ಒಳಸಂಚು ನಡೆಸಿ, ಆಸ್ಥಾನದ ನಿರ್ಣಯಗಳಲ್ಲಿ ಹಸ್ತಕ್ಷೇಪ ಮಾಡಿ ಸ್ಥಳೀಯ ರಾಜಕುಮಾರರನ್ನು ಸಿಂಹಾಸನಕ್ಕೇರಿಸುವ ಮತ್ತು ಸಿಂಹಾಸನದಿಂದಿಳಿಸುವಷ್ಟು ಪ್ರಬಲರಾಗಿ ದ್ದರು. ಬಿಳಿವ್ಯಕ್ತಿಯ ವಿಲಕ್ಷಣತೆ ಕಂಡು ಈಗ ಪೂರ್ವದವರು ನಗುತ್ತಿರಲಿಲ್ಲ. ಈಗ ಬಿಳಿಯ, ಹಾಸ್ಯಾಸ್ಪದ ವ್ಯಕ್ತಿಯಾಗಿರುವುದಕ್ಕಿಂತಲೂ ಒಂದು ಗೂಢ ಪ್ರಶ್ನೆಯಾಗಿದ್ದ. ಈ ಬಿಳಿಯ ದೆವ್ವ ಒಂದು ನಿಗೂಢ ಪ್ರಶ್ನೆಯಾಗಿರದೆ ಇದೊಂದು ಸಮಸ್ಯೆಯಾಗಿತ್ತು; ಒಂದು ಒಗಟಾಗಿತ್ತು.
ಅನಂತರ ಸ್ಥಳೀಯ ರಾಜಕುಮಾರರು, ಭೂಮಾಲೀಕರಂಥ ಗಣ್ಯರು, ಗೌರವಾನ್ವಿತರು ಮತ್ತು ಸೈನ್ಯದಲ್ಲಿನ ಪ್ರಮುಖರು ಯುರೋಪಿಯನ್ನರ ಜೊತೆ ಎಚ್ಚರಿಕೆಯಿಂದ ವ್ಯವಹರಿಸ ತೊಡಗಿದರು. ಕೆಲವರು ಯುರೋಪಿಯನ್ನರಿಂದ ಲಾಭ ಪಡೆದುಕೊಂಡರು, ಉಳಿದವರು ಅವರಿಂದ ದೂರ ಉಳಿದರು. ಪೂರ್ವದಲ್ಲಿ ಈ ತೆರನಾದ ಅಹಿತಕರ ಸಂಬಂಧದ ಬೆಳವಣಿಗೆಗೆ, ಯುರೋಪಿಯನ್ನರ ನಿಲುವು, ಕೆಚ್ಚು ಮತ್ತು ಮಹಾದಾಸೆಗಳೇ ಕಾರಣ. ಈ ಘರ್ಷಣೆಯ ಸಮರದಲ್ಲಿ, ಆಳುವ ಮತ್ತು ಶ್ರೀಮಂತ ವರ್ಗದವರು ಸೋಲುವಂತೆ ಕಂಡರು. ರಾಜಕೀಯ, ನ್ಯಾಯಾಂಗ ಮತ್ತು ಕಂದಾಯದ ಅಧಿಕಾರ ಮಟ್ಟದಲ್ಲಿ, ಪರಂಪರಾಗತವಾಗಿ ತೆರಿಗೆ ವಸೂಲಿ ಮಾಡುತ್ತಿದ್ದ ಜಮೀನ್ದಾರರು ಮತ್ತು ಅಂಥ ಕೆಲವರನ್ನು ಬದಲಾಯಿಸಿ ನೇಮಿಸಿದ್ದು ಅವರ ಅಸಮಾಧಾನಗಳನ್ನು ಹೊರಹೊಮ್ಮಿಸಿತು. ಅನೇಕ ಮೇಲ್ವರ್ಗದವರು ಪರಂಪರಾಗತವಾಗಿ ಪಡೆಯುತ್ತಿದ್ದ ಸೌಲಭ್ಯಗಳಿಂದ ವಂಚಿತರಾಗಿದ್ದರಲ್ಲದೆ, ಸ್ಥಳೀಯ ಸಾಮಾಜಿಕ-ಧಾರ್ಮಿಕ ವಿಚಾರಗಳಲ್ಲಿ ಯುರೋಪಿಯನ್ನರು ಹಸ್ತಕ್ಷೇಪ ಮಾಡುವುದು ತೀವ್ರ ಹಾಗೂ ಅಸಂಘಟಿತ ಪ್ರತಿಕ್ರಿಯೆಗೆ ಎಡೆ ಮಾಡಿಕೊಟ್ಟಿತು.
ಆರಂಭಿಕ ಪ್ರತಿಕ್ರಿಯೆಗಳು
೧೯ನೆಯ ಶತಮಾನದ ಮೊದಲರ್ಧದ ಅವಧಿಯಲ್ಲಿ ಯುರೋಪಿಯನ್ನರು ಮತ್ತು ಸ್ಥಳೀಯರ ಆಶೋತ್ತರಗಳ ಮಧ್ಯ ನಡೆದ ಘರ್ಷಣೆಗಳು ಸಂಘಟಿತವಾಗಿರದೆ, ಆವೇಗದ ಮೊದಲ ಪ್ರತಿಕ್ರಿಯೆಗಳಾಗಿದ್ದವು. ಸಹಾಯಕ ಸೈನ್ಯಪದ್ಧತಿ ಇರಲಿ, ಅಥವಾ ದತ್ತು ಮಕ್ಕಳಿಗೆ ಹಕ್ಕಿಲ್ಲ ಎಂಬ ನೀತಿಯೇ ಇರಲಿ ಅಥವಾ ವ್ಯಾಪಾರದಲ್ಲಿ ಹೆಚ್ಚಿನ ಸೌಲಭ್ಯಗಳು ಅಥವಾ ಲೌಕಿಕಕ್ಕೆ ಮೀರಿದ ಹಕ್ಕುಗಳ ವಿಷಯದಲ್ಲಿ, ಅನೇಕ ಸಲ ಯುರೋಪಿಯನ್ನರೇ ಸ್ಥಳೀಯರನ್ನು ಪ್ರಚೋದಿಸಿ ಅವರು ಸಶಸ್ತ್ರ ಹೋರಾಟಕ್ಕಿಳಿಯುವಂತೆ ಮಾಡುತ್ತಿದ್ದರು. ಈ ದಂಗೆಗಳು ಕೂಡ ಯೋಜಿತವಾಗಿ ಅಥವಾ ಸುಸಂಘಟಿತವಾಗಿರುತ್ತಿರಲಿಲ್ಲ. ಅವರು ಯಾವುದೇ ರಾಷ್ಟ್ರೀಯತೆಯ ಭಾವನೆ ಅಥವಾ ಸಾಮ್ರಾಜ್ಯವಾದಕ್ಕೆ ಎದುರಾಗಿ ರಾಷ್ಟ್ರೀಯತೆ, ಪೂರ್ವಕ್ಕೆ ಎದುರಾಗಿ ಪಶ್ಚಿಮ, ಭದ್ರವಾಗಿ ನೆಲೆಸಿದ್ದ ಸಂಪ್ರದಾಯವಾದಕ್ಕೆ ಎದುರಾಗಿ ನುಗ್ಗುತ್ತಿದ್ದ ಆಧುನಿಕತೆ ಮುಂತಾದ ಸಿದ್ಧಾಂತಗಳ ಬಗ್ಗೆ ಕೊಚ್ಚಿಕೊಳ್ಳುತ್ತಿರಲಿಲ್ಲ. ಈ ದಂಗೆಗಳು ಬ್ರಿಟಿಷ್ ವಿರೋಧಿ ಅಥವಾ ಫ್ರೆಂಚ್ ವಿರೋಧಿ ಅಥವಾ ಒಂದು ನಿರ್ದಿಷ್ಟ ಭಾಗದಲ್ಲಿ ಆಳುತ್ತಿದ್ದ ಇತರ ಯುರೋಪಿಯನ್ನರ ವಿರುದ್ಧವಾಗಿರುತ್ತಿತ್ತೆಂಬುದು ಸ್ಪಷ್ಟ.
ಇಂತ ಘಟನೆಗಳು, ಆರಂಭಿಕ ಪ್ರತಿಕ್ರಿಯೆಗಳು, ಇತರ ಎಲ್ಲ ಘಟನೆಗಳು ಮತ್ತು ಬಂಡಾಯಗಳು ಭಾರತದಲ್ಲಿ ೧೮೫೭ರ ಚಳವಳಿಗೆಡೆ ಮಾಡಿಕೊಟ್ಟವಲ್ಲದೆ ಇಂಥ ಚಳವಳಿಗಳ ಉತ್ತಮ ಉದಾಹರಣೆಗಳಾದವು. ಚೀನಾದಲ್ಲಿನ ತೈಪಿಂಗ್ ಬಂಡಾಯ (೧೮೫೧-೬೪), ಇಂಡೋನೇಶಿಯಾದಲ್ಲಿನ ಜವಾ ಮತ್ತು ಪ್ಯಾಡ್ರಿ ಯುದ್ಧ(೧೮೨೦-೨೫)ಗಳು ಮತ್ತು ಜಪಾನದಲ್ಲಿ ವಿವಾದಾತ್ಮಕ ಘಟನೆಯಾದ ಅರಿಸ್ಟ್ರೋಕ್ರ್ಯಾಟಿಕ್ ದಂಗೆ (೧೮೬೮)ಗಳೇ ಇತರ ಉದಾಹರಣೆಗಳು.
ಇದು ಏಷ್ಯಾಯಾದಲ್ಲಿ ವಸಾಹತು ಪದ್ಧತಿಯ ಔನ್ನತ್ಯದ ಕಾಲವಾಗಿತ್ತು. ಆರಂಭಿಕ ಈ ಪ್ರತಿಕ್ರಿಯೆಗಳಲ್ಲಿ ಬಹಳಷ್ಟು ಪ್ರಸಂಗಗಳಲ್ಲಿ ಸಂಘಟನೆ ಇರದ ಕಾರಣ ಅವು ಸ್ಥಳೀಯ ಜನರ ಮನಸ್ಸಿನ ಮೇಲೆ ಗಾಢವಾದ ಗಾಯದ ಕಲೆ ಮಾಡಿದವು. ಅನಂತರದ ಅವಧಿಯು, ಬಿರುಗಾಳಿಯ ಮೋಡಗಳು ಕೂಡುವ ಮೊದಲಿನ ಶಾಂತ ವಾತಾವರಣದಂತಿತ್ತು. ಮೇಲ್ಮೈಯ ಮೇಲೆ ಕಾಣುತ್ತಿದ್ದ ಪ್ರಶಾಂತತೆಯ ಕೆಳಗಡೆ ಚಂಡಮಾರುತ ಅಡಗಿತ್ತು. ಸುಮಾರು ಅರ್ಧಶತಮಾನದವರೆಗೆ ಎರಡೂ ಪಕ್ಷದವರು ಒಪ್ಪಲು ಸಿದ್ಧವಿರದಂಥ ಆತಂಕದ ಯುದ್ಧ ವಿರಾಮ ಕಂಡುಬಂತು. ಇದೇ ಸಮಯಕ್ಕೆ ಪಶ್ಚಿಮ ವಸಾಹತು ಪ್ರದೇಶಗಳ ಮೇಲೆ ತನ್ನ ಪ್ರಭುತ್ವವನ್ನು ಬಿಗಿಗೊಳಿಸಿತಲ್ಲದೆ ಕೆಲವು ಒಪ್ಪಬಹುದಾದ ಮತ್ತು ಕೆಲವು ಒಪ್ಪಲಸಾಧ್ಯವಾದ ತನ್ನ ವಿಚಾರಗಳನ್ನು ಮನಸ್ಸಿರದವರ ಮೇಲೆ ಭದ್ರವಾಗಿ ಹೇರಲೆತ್ನಿಸಿತು. ಹೋರಾಟ ವ್ಯರ್ಥವೆಂದು ಕಂಡುಕೊಂಡ ಕೆಲವು ಸ್ಥಳೀಯರು ವಸಾಹತುಗಾರರ ಜೊತೆಗೆ ಕೈಗೂಡಿಸಿದರಲ್ಲದೆ, ಅವರ ದಾರಿಯನ್ನರಿತುಕೊಂಡರು. ಹೀಗಾಗಿ ವಸಾಹತುಗಾರರ ಸಂಸ್ಥೆಗಳಲ್ಲಿ ಅವರಿಗೆ ಅನುಕೂಲಕರ ಹುದ್ದೆಗಳು ದೊರೆತವು. ಪರಕೀಯರ ಆಳ್ವಿಕೆಯ ಕಟ್ಟಡದ ರಚನೆಯಲ್ಲಿ ಇವರು ಸಹಕಾರಿಗಳೆಂಬ ಹಣೆಪಟ್ಟಿ ತಮಗೆ ಹಚ್ಚುವ ಅಪಾಯವಿದೆಂದು ತಿಳಿದಿದ್ದರೂ, ಅವರು ಎಲ್ಲ ಕೆಲಸಗಳನ್ನು ತಮಗನಿಸಿದಂತೆ ನಡೆಸಲು ದೊರೆತ ಸದವಕಾಶವನ್ನು ಚೆನ್ನಾಗಿ ಬಳಸಿಕೊಂಡು ಲಾಭ ಪಡೆದುಕೊಂಡರು. ಪಶ್ಚಿಮದವರು ತಮ್ಮ ಸಂರಕ್ಷಕರೆಂದು ಪ್ರಾಮಾಣಿಕವಾಗಿ ನಂಬಿದ್ದ ಬಹಳಷ್ಟು ಕೆಂಪು ಬಾಬು (ಭಾರತದ ಸಂದರ್ಭದಲ್ಲಿ)ಗಳೇ ಮೊದಲು ಮನವಿ ಮಾಡಿದ ಸೌಮ್ಯವಾದಿಗಳು.
‘‘ಕೆಂಪು ಬಣ್ಣದ ಆದರೆ ಬಿಳಿಯ ಮನಸ್ಸಿನ’’ (ಮೆಕಾಲೆ) ಗುಮಾಸ್ತರ ಮತ್ತು ಇತರ ಅಧಿಕಾರಿಗಳ ಸಮೂಹದಲ್ಲಿ ಕೂಡಾ, ಪಶ್ಚಿಮದಲ್ಲಿ ಶಿಕ್ಷಣ ಪಡೆದಿದ್ದ ಕೆಲವು ಸ್ಥಳೀಯರಿಂದ ಅಸ್ಪಷ್ಟ ಪ್ರತಿಭಟನೆಗಳು ಮೊದಲಿಗೆ ಕೇಳಹತ್ತಿದವು. ಪಶ್ಚಿಮದ ಜ್ಞಾನ ಮತ್ತು ಸ್ವಾತಂತ್ರ್ಯ, ಸಮಾನತೆ, ಸಹೋದರತ್ವ, ಪ್ರಜರಾಜ್ಯ, ರಾಷ್ಟ್ರೀಯತ್ವ ಮುಂತಾದಂಥ ವಿಚಾರಗಳು ಅಜ್ಞಾನದ ವಿವಿಧ ಮಟ್ಟದಲ್ಲಿ ಸೂಕ್ಷ್ಮವಾಗಿ ಬಸಿಯಹತ್ತಿದವು. ವಸಾಹತು ಪದ್ಧತಿಯ ವಿರುದ್ಧ ಬೆಳೆಯುತ್ತಲಿದ್ದ ಅಸಮಾಧಾನ, ಕೆಲವೊಮ್ಮೆ ಹಿಂಸಾತ್ಮಕ ಪ್ರತಿಭಟನೆಗಳಲ್ಲಿ, ಮತ್ತೆ ಕೆಲವೊಮ್ಮೆ ಅಹಿಂಸಾತ್ಮಕ ಸತ್ಯಾಗ್ರಹದಲ್ಲಿ ವ್ಯಕ್ತವಾಗುತ್ತಿತ್ತು. ಇದು ಕಾಲ ಕಾಲಕ್ಕೆ, ಸ್ಥಳದಿಂದ ಸ್ಥಳಕ್ಕೆ ಬೇರೆಯಾಗಿರುತ್ತಿತ್ತು. ಸ್ಥಳೀಯರಿಗೆ ಗಾಂಧೀಜಿ, ಹೊಚಿಮಿನ್, ಚಿಯಾಂಗಕೈಶೆಕ್, ಮಾವೊತ್ಸೆ ತುಂಗ, ಸುಕಾರ್ನೊ, ಮಸ್ಸಾದಿಕ್, ನಾಸ್ಟರ್ ಮತ್ತು ಬೇರೆ ಇಂಥವರು ಮಾದರಿಯಾದರು.
ಈ ಅವಧಿ, ಅದರಲ್ಲೂ ವಿಶೇಷವಾಗಿ ೨೦ನೆಯ ಶತಮಾನದ ಮೊದಲರ್ಧದ ಅವಧಿ ಯಲ್ಲಿ, ರಾಷ್ಟ್ರೀಯತಾಭಾವ ಹೊಂದಿದ್ದು ರಾಷ್ಟ್ರೀಯ ಅನನ್ಯತೆ ಮತ್ತು ರಾಷ್ಟ್ರತ್ವವನ್ನರಸುವ, ಸುಸಂಘಟಿತ ಹಾಗೂ ಸಂಘಟಿತ ಚಳುವಳಿಯೊಂದು ಕಂಡಿತು. ಭಾರತದಲ್ಲಿ ಇಂಡಿಯನ್ ನ್ಯಾಷನಲ್ ಕಾಂಗ್ರೆಸ್, ಚೀನಾದಲ್ಲಿ ಕುಮಿನ್ ತಾಂಗ್ ಮತ್ತು ಚೈನೀಸ್ ಕಮ್ಯುನಿಸ್ಟ್ ಪಾರ್ಟಿ, ವಿಯೆಟ್ನಾಮಿನಲ್ಲಿ ವಿಯೆಟ್ಕಾಂಗ್ ಮತ್ತು ಇಂಡೋನೇಶಿಯಾ ದಲ್ಲಿ ಸರ್ಕತ್-ಎ-ಇಸ್ಲಾಮ್‌ಗಳ ಉಗಮದಿಂದಾಗಿ ವಸಾಹತು ಪದ್ಧತಿಯ ಆಳ್ವಿಕೆಯ ಮುಂದುವರಿಕೆಗೆ ತಡೆಯುಂಟಾಯಿತು. ಈಗ ಅದು ಆವೇಗದ ಪ್ರತಿಕ್ರಿಯೆಯಾಗಿ ಉಳಿಯದೆ, ಮೊದಲಿ ಗಿಂತಲೂ ಹೆಚ್ಚು ಯೋಜಿತ ಹಾಗೂ ಸಂಘಟಿತವಾಗಿತ್ತು. ಪಶ್ಚಿಮದಲ್ಲಿ ಶಿಕ್ಷಣ ಪಡೆದಿದ್ದವರೇ ಹೆಚ್ಚು ಕಡಿಮೆ ನಾಯಕತ್ವ ವಹಿಸಿದ್ದರಿಂದ ಅವರು ಪಶ್ಚಿಮದ ವಿಚಾರಗಳನ್ನೇ ಅನುಕರಿಸಿದ್ದುಂಟು.
ಒಂದು ರಾಷ್ಟ್ರ, ರಾಷ್ಟ್ರೀಯ ಅನನ್ಯತೆ ಮತ್ತು ರಾಷ್ಟ್ರೀಯತೆಯ ವಿಚಾರ, ಪರಕೀಯರ ಆಳ್ವಿಕೆ ಮತ್ತು ಸ್ಥಳೀಯ ಅನನ್ಯತೆಯ ಅಭಾವವನ್ನು ಕುರಿತು ಪ್ರಶ್ನಿಸತೊಡಗಿದರು. ೨೦ನೆಯ ಶತಮಾನದ ಪ್ರಾರಂಭ ಮತ್ತು ಮಧ್ಯಭಾಗದಲ್ಲಿ, ಪ್ರಸಂಗಕ್ಕನುಸಾರವಾಗಿ, ಮೂಲತಃ ಬ್ರಿಟಿಷ್ ವಿರೋಧಿ ಅಥವಾ ಫ್ರೆಂಚ್ ವಿರೋಧಿಯಾದ ರಾಷ್ಟ್ರೀಯ ಪ್ರಜ್ಞೆ ಹೊರಹೊಮ್ಮಿತು. ರಾಷ್ಟ್ರೀಯ ಚಳವಳಿ ಅಥವಾ ಸ್ವಾತಂತ್ರ್ಯ ಹೋರಾಟಗಳ ಸಂಭ್ರಮದ ಆ ಕ್ಷಣದಲ್ಲಿ ಸಂಕುಚಿತ ಭೇದ ಭಾವಗಳು ಕರಗಿದವೆಂದೆನಿಸಿತು. ರಾಷ್ಟ್ರೀಯತಾವಾದಿಗಳ ಅಲೆಯನ್ನು ಬುಡಮೇಲು ಮಾಡಲು ಮತ್ತು ಅಡಗಿಸಲು ಯುರೋಪಿಯನ್ನರು ತಮಗೆ ಸಾಧ್ಯವಾದ ಎಲ್ಲ ರೀತಿಯಲ್ಲಿ ಪ್ರಯತ್ನಿಸಿದರು. ಅವರು ಅಧಿಕಾರದಲ್ಲುಳಿದುಕೊಳ್ಳಲು ಎಲ್ಲ ಸಮಂಜಸ ಅಥವಾ ಅಸಮಂಜಸ ಮಾರ್ಗಗಳನ್ನನುಸರಿಸಿದರಾದರೂ, ಕೊನೆಗೆ ಎರಡನೆಯ ಜಾಗತಿಕ ಯುದ್ಧದ ನಂತರ, ಸ್ಥಳೀಯ ಜನರ ಆಶೋತ್ತರಗಳಿಗೆ ಮಣಿದು ಹಿಂದೆಗೆದುಕೊಳ್ಳಬೇಕಾಯಿತು. ಅವರ ಮರಳಿಕೆಯ ಜಡಿನಲ್ಲಿ ಏಶಿಯಾದ ಎಷ್ಟೋ ಭಾಗಗಳಲ್ಲಿ ಸ್ವಾತಂತ್ರ್ಯ ಹೋರಾಟಗಾರರ ಆಶೆ ಮತ್ತು ಆಶೋತ್ತರಗಳು ಛಿದ್ರಗೊಂಡಂಥ ಪ್ರಸಂಗಗಳು ಕಂಡುಬಂದವು. ನಿರ್ವಸಾಹತೀಕರಣದ ನಂತರ ಸ್ವತಂತ್ರ ರಾಷ್ಟ್ರಗಳ ಭವಿಷ್ಯ ನಿರ್ಮಾಣದಲ್ಲಿ ಭದ್ರವಾದ ವಾಸ್ತವಿಕತೆಗಳು, ಅತೃಪ್ತಿ ಮತ್ತು ತಮ್ಮ ಮಧ್ಯದ ಭಿನ್ನಾಭಿಪ್ರಾಯಗಳಿಂದಾಗಿ ಅವರಿಗೆ ಭ್ರಾಂತಿ ನಿವಾರಣೆಯಾಯಿತು. ಎಷ್ಟೋ ನಿಷ್ಪ್ರಮಾಣದ ಮತ್ತು ಸ್ವಾರ್ಥ ನಿರ್ಣಯಗಳಿಂದಾಗಿ ಹಳೆಯ ನಾಗರಿಕತೆಗಳಿಗೆ ಧಕ್ಕೆ ತಗುಲಿ, ದೇಶಗಳ ವಿಭಜನೆಯಾಯಿತಲ್ಲದೆ ಜನರು ಮನೆಮಾರು ಕಳೆದುಕೊಂಡರು. ಇದು ನಿರ್ವಸಾಹತೀ ಕರಣದ ದುರಂತ.
ಸ್ವಾತಂತ್ರ್ಯ ಬರುತ್ತಿದ್ದಂತೆ, ಸ್ಥಳೀಯ ಸ್ಥಾನಿಕ ಸರಕಾರಗಳು ತಮ್ಮ ರಾಜಕೀಯ ಮತ್ತು ಆರ್ಥಿಕ ಬಿಕ್ಕಟ್ಟನ್ನು ನಿರ್ವಹಿಸುವುದು ಭಗೀರಥ ಪ್ರಯತ್ನವೆಂಬುದನ್ನು ಮನ ಗಂಡವಲ್ಲದೆ, ಸಮಾಜದಲ್ಲಿ ಕಂಡುಬಂದ ಭಿನ್ನಾಭಿಪ್ರಾಯಗಳ ಜೊತೆ ಹೆಣಗಾಡು ವಂತಾಯಿತು. ಇದರಿಂದಾಗಿ ರಾಜಕೀಯ ಅನನುಭವ, ಸಾಮಾಜಿಕ ಅಶಾಂತಿ, ಆರ್ಥಿಕ ಅವಲಂಬನೆ ಅತಿಯಾದವು. ಹೀಗಾಗಿ ಹೊಸ ಸ್ವತಂತ್ರ ರಾಷ್ಟ್ರಗಳು ಅಸ್ಥಿರತೆ ಮತ್ತು ವಿಚ್ಛಿದ್ರತೆಯ ಅಪಾಯ ಎದುರಿಸಬೇಕಾಯಿತು. ಅಭಿವೃದ್ದಿಶೀಲತೆ ಮತ್ತು ಅಸ್ಥಿರತೆಯಿಂದಾಗಿ ಹೊಸ ರಾಷ್ಟ್ರಗಳು ಆರ್ಥಿಕ ಹಾಗೂ ರಕ್ಷಣೆಗಾಗಿ ಪಶ್ಚಿಮ ಮತ್ತು ಮುಂದುವರೆದ ರಾಷ್ಟ್ರಗಳ ಸಹಾಯ ಯಾಚಿಸಬೇಕಾಯಿತು. ಇದರ ಫಲವೆಂದರೆ, ರಾಜಕೀಯ ಸ್ವಾತಂತ್ರ್ಯ ಪಡೆದುಕೊಂಡದ್ದಾಗಿದ್ದರೂ ಆರ್ಥಿಕ ಮತ್ತು ರಕ್ಷಣಾ ಬೇಡಿಕೆಗಳಿಗಾಗಿ ಮತ್ತೆ ಪಶ್ಚಿಮವನ್ನವಲಂಬಿಸಬೇಕಾಯಿತು. ಆಫ್ರಿಕಾ ಮತ್ತು ಏಷ್ಯಾದ ದೇಶಗಳ ಪಶ್ಚಿಮದ ಮೇಲಿನ ಈ ಹೊಸ ಅವಲಂಬನೆಯಿಂದಾಗಿ, ಹಳೆಯ ವಸಾಹತು ಪದ್ಧತಿಯ ಒಡೆಯರು ಹೊಸರೀತಿ ಅಥವಾ ಹೊಸವೇಷದಲ್ಲಿ ಈ ಭಾಗಕ್ಕೆ ಮರಳಿ ಬಂದರು.
ಎರಡನೆಯ ಸಲದ ಈ ಆಗಮನದ ಹೆಚ್ಚು ಸೂಕ್ಷ್ಮ ಹಾಗೂ ಆಧುನಿಕವಾಗಿದ್ದು, ಇದು ಕೇವಲ ಅಪ್ರತ್ಯಕ್ಷವಾಗಿ ಪ್ರಭಾವ ಬೀರುವ ಮತ್ತು ನಿಯಂತ್ರಿಸುವಂಥದ್ದಾಗಿತ್ತು. ಆರ್ಥಿಕ ಸಹಾಯ ಮತ್ತು ಸೈನಿಕ ಸಾಮಗ್ರಿಗಳ ಪೂರೈಕೆಯ ಅವಕಾಶದಿಂದಾಗಿ ಹೊಸ ರಾಷ್ಟ್ರಗಳು ಪಶ್ಚಿಮಕ್ಕೆ ಉಪಕೃತವಾದವಲ್ಲದೆ ಅವಲಂಬಿತ ಕೂಡಾ ಆದವು. ಇದರಿಂದಾಗಿ ಹಳೆಯ ವಸಾಹತು ಪ್ರದೇಶಗಳ ಬೆಳವಣಿಗೆಗೆ ಮತ್ತು ಅಭಿವೃದ್ದಿಗೆ ಪಶ್ಚಿಮ ಮತ್ತೆ ಅನಿವಾರ್ಯ ವಾಯಿತು. ಇದಕ್ಕಾಗಿ ಜಾಗತಿಕ ವ್ಯಾಪಾರ ವಿನಿಮಯ ಮತ್ತು ಆರ್ಥಿಕ ನಿಯಂತ್ರಣ ಪಶ್ಚಿಮದ ವಶವಾಗುವಂತೆ ಬೆಂಬಲಿಸಿದ್ದು ಅವರು ತೆತ್ತಬೆಲೆ. ಅಂತಾರಾಷ್ಟ್ರೀಯ ಸಭೆಗಳಲ್ಲಿ ಕೂಡಾ ಈ ಅಧೀನ ಹಾಗೂ ಅಭಿವೃದ್ದಿಶೀಲ ದೇಶಗಳಿಗೆ ಬೆಂಬಲದ ಆಶ್ವಾಸನೆ ನೀಡಲಾಯಿತು. ಹೀಗಾಗಿ ಪಶ್ಚಿಮವು ತನ್ನೆಲ್ಲ ಶೋಷಣೆಯ ಕೌಶಲದಿಂದ ಮರಳಿತು. ಆದರೆ ಈ ಸಲ ಸ್ಥಳೀಯರ ರಾಜಕೀಯ ಯಂತ್ರ ಇಷ್ಟಪಟ್ಟೋ ಅಥವಾ ಇಷ್ಟವಿಲ್ಲದೆಯೋ ಅವರು ತಮ್ಮ ಶೋಷಣೆಯ ಕಾರ್ಯ ನಡೆಸುವುದಕ್ಕೆಡೆ ಮಾಡಿಕೊಟ್ಟಿತು.
ಆರ್ಥಿಕ ನೀತಿ, ರಕ್ಷಣಾ ತಂತ್ರ ಮತ್ತು ಅಂತಾರಾಷ್ಟ್ರೀಯ ನಿರ್ಣಯಗಳಿಗೆ ಸಂಬಂಧಿಸಿ ದಂತೆ ತೃತೀಯ ಜಗತ್ತು ಎರಡನೆಯ ಅಥವಾ ಮೂರನೆಯ ಪಾತ್ರ ವಹಿಸಿ ತನ್ನ ಬೆಂಬಲ ಸೂಚಿಸುತ್ತಿರುವುದು, ಈ ನೀತಿಯ ಅಂತಾರಾಷ್ಟ್ರೀಯ ಕವಲೊಡೆಯುವಿಕೆಗೆ ನಿದರ್ಶನ. ವಸಾಹತು ಪದ್ಧತಿಯ ಮನೋಭಾವ ಇನ್ನೂ ಮುಖ್ಯ ಪಾತ್ರವಹಿಸುತ್ತಿರುವಲ್ಲಿ, ವಸಾಹತು ನಂತರದ ಅನನ್ಯತೆಗೆ ಇದು ಸಾಕಷ್ಟು ಭಂಗ ತಂದಿದೆ. ಹೀಗಾಗಿ, ಹೆಚ್ಚು ಮುಂದುವರಿದ ಹಾಗೂ ಯೋಜಿತ ನಿರ್ವಹಣೆ ಮತ್ತು ವಿಶ್ವದಾದ್ಯಂತ ಸಂಪನ್ಮೂಲ ಶೇಖರಣೆ ಮಾಡ ಬಲ್ಲ ಶ್ರೀಮಂತ ಮತ್ತು ಅಭಿವೃದ್ದಿ ದೇಶಗಳದೇ ಇಲ್ಲಿ ಮುಖ್ಯ ಪಾತ್ರ. ಇದು ತೃತೀಯ ಜಗತ್ತು ತೆರುತ್ತಿರುವ ಬೆಲೆ. ವಿಧಿ ವಿಡಂಬನೆಯೆಂದರೆ, ಹಿಂದಿನ ವಸಾಹತು ಪ್ರದೇಶಗಳು ಶೋಷಣೆಯ ಈ ಹೊಸ ಆಟದಲ್ಲಿ ಮನಃಪೂರ್ವಕವಾಗಿ ಪ್ರತ್ಯಕ್ಷ ಹಾಗೂ ಅಪ್ರತ್ಯಕ್ಷವಾಗಿ ಪಾಲುದಾರರಾಗಿವೆಯಲ್ಲದೆ ತಮ್ಮ ಬೆಂಬಲ ಸೂಚಿಸುತ್ತವೆ.

ಮಜಲೀಸ್ ಅರಬ್ ಲೀಗ್‌ನ ಮುಖ್ಯ ಅಂಗವಾಗಿ ಕಾರ್ಯ ನಿರ್ವಹಿಸುತ್ತದೆ. ಇದರಲ್ಲಿ ಎಲ್ಲ ಸದಸ್ಯ ರಾಷ್ಟ್ರಗಳಿಗೆ ಸಮಾನ ಪ್ರತಿನಿಧಿತ್ವವಿದೆ. ವರ್ಷದಲ್ಲಿ ಎರಡು ಸಲ ಇದರ ಸಭೆ ಸೇರುತ್ತದೆ. ಅಲ್ಲದೆ ಕನಿಷ್ಠ ಎರಡು ಸದಸ್ಯ ರಾಷ್ಟ್ರಗಳ ಕೋರಿಕೆಯ ಮೇರೆಗೆ ಲೀಗ್‌ನ ವಿಶೇಷ ಅಧಿವೇಶನವನ್ನು ಕರೆಯಬಹುದು. ಮಜಲೀಸ್ ಸದಸ್ಯರಾಷ್ಟ್ರಗಳ ಬಹುಪಕ್ಷೀಯ ಒಪ್ಪಂದಗಳ ಅನುಷ್ಠಾನವನ್ನು ನಿರೀಕ್ಷಿಸುತ್ತದೆ ಮತ್ತು ಸದಸ್ಯರಾಷ್ಟ್ರಗಳ ನಡುವೆ ಉದ್ಭವಿಸುವ ವ್ಯಾಜ್ಯಗಳನ್ನು ಮಾತುಕತೆಯ ಮೂಲಕ ಶಾಂತಿಯುತವಾಗಿ ಪರಿಹರಿಸಲು ಪ್ರಯತ್ನ ಮಾಡುತ್ತದೆ. ಬೇರೆ ಬೇರೆ ಸಮಿತಿಗಳ ಕಾರ್ಯದೊಂದಿಗೆ ಸಹಕರಿಸುವುದಲ್ಲದೆ ಸದಸ್ಯ ರಾಷ್ಟ್ರಗಳ ರಾಜನೈತಿಕತೆಯನ್ನು ರಾಷ್ಟ್ರೀಯ ಮಟ್ಟದಲ್ಲಿ ರಕ್ಷಿಸುತ್ತದೆ. ಲೀಗ್‌ನ ಅಧ್ಯಕ್ಷರು ರೊಟೇಶನ್ ಪ್ರಕಾರ ಸಮಾನತೆ ಕಂಡುಕೊಳ್ಳಲು ಬೇರೆ ಬೇರೆ ರಾಷ್ಟ್ರಕ್ಕೆ ಮುಕ್ತ ಅವಕಾಶ ಇದೆ. ಇದರ ಕಾರ್ಯಾಲಯ ಈಜಿಪ್ಟಿನ ಕೈರೋದಲ್ಲಿದೆ. ಅದಕ್ಕೊಬ್ಬ ಕಾರ್ಯದರ್ಶಿ ಇರುತ್ತಾನೆ. ಲೀಗ್‌ನ ಒಬ್ಬ ಸ್ಥಾಯಿ ನಿರೀಕ್ಷಕನು ನ್ಯೂಯಾರ್ಕ್‌ನ ಸಂಯುಕ್ತ ರಾಷ್ಟ್ರದ ಮುಖ್ಯಾಲಯದಲ್ಲಿ ಅರಬ್‌ರ ನ್ಯಾಯಬದ್ಧ ಹಕ್ಕುಗಳನ್ನು ಪ್ರತಿನಿಧಿಸುತ್ತಾನೆ. ಅಲ್ಲದೆ ಸಂಯುಕ್ತ ರಾಷ್ಟ್ರ ಸಂಘದಂತಹ ಅಂತಾರಾಷ್ಟ್ರೀಯ ಸಂಘಟನೆ ಗಳೊಂದಿಗೆ ಅನೌಪಚಾರಿಕ ಸಂಬಂಧಗಳನ್ನು ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಸಂದೇಶವಾಹಕವಾಗಿಯೂ ಕಾರ್ಯ ನಿರ್ವಹಿಸುತ್ತದೆ. ಕೆಲವೊಮ್ಮೆ ಸದಸ್ಯರಾಷ್ಟ್ರಗಳ ನಡುವೆ ಔಪಚಾರಿಕ ಒಪ್ಪಂದಗಳನ್ನೂ ಮಾಡಿಕೊಳ್ಳುತ್ತದೆ. ೧೯೮೬ ಮೇ ತಿಂಗಳಲ್ಲಿ ಹೊಸ ದೆಹಲಿಯೂ ಲೀಗ್ ಪ್ರತಿನಿಧಿಗಳಿಗೆ ತಟಸ್ಥ ರಾಷ್ಟ್ರಗಳ ಮಟ್ಟವನ್ನು ನೀಡಿತು.
ಈ ಎಲ್ಲ ಧೋರಣೆಗಳನ್ನಿಟ್ಟುಕೊಂಡು ಬೆಳೆದ ಅರಬ್ ಲೀಗ್ ಲೆಬೆನಾನ್‌ನ ಏಕೀಕರಣದಲ್ಲಿ, ಲಿಬಿಯಾದ ಸ್ವಾತಂತ್ರ್ಯ ಹೋರಾಟದಲ್ಲಿ, ಅಂಗೋಲ-ಯಮನಿ ವ್ಯಾಜ್ಯ ದಲ್ಲಿ ೧೯೫೪ರ ಜುಲೈಯಲ್ಲಿ ನಡೆದ ಅಂಗ್ಲೋ- ಈಜಿಪ್ಪಿನ ಒಪ್ಪಂದದಲ್ಲಿ, ಫ್ರೆಂಚ್ ವಸಾಹತುಶಾಹಿ ಧೋರಣೆಯನ್ನು ವಿರೋಧಿಸುವಲ್ಲಿ ಬಹಳ ಯಶಸ್ವಿಯಾಗಿ ದುಡಿದಿದೆ. ಮುಖ್ಯವಾಗಿ ಪ್ಯಾಲೇಸ್ತೀನ ಪ್ರೆಶ್ಶಿಯಲ್ಲಿ ಲೀಗ್‌ನ ನೀತಿಯಿಂದಾಗಿ ಎಲ್ಲ ಅರಬ್ ರಾಷ್ಟ್ರಗಳು ಇಸ್ರೇಲ್ ವಿರುದ್ಧ ಒಂದೇ ಬಗೆಯ ಹೋರಾಟ ನಡೆಸಲು ಸಹಕಾರಿಯಾಗಿದೆ. ಈ ವಿಚಾರದಲ್ಲಿ ವಿಶ್ವಸಂಸ್ಥೆಯ ಶ್ವೇತಪತ್ರಗಳನ್ನು(ಇಸ್ರೇಲ್ ಪರವಾಗಿರುವುದನ್ನು ಉದಾಹರಣಗೆ ೨೪೨ ಮತ್ತು ೩೩೮ ನಂಬರಿನ ಸೆಕ್ಯೂರಿಟಿ ಕೌನ್ಸಿಲ್‌ನ ರೆಸೆಲೂಶನ್ಸ್) ಖಂಡಿಸಿದ್ದು ಅಲ್ಲದೆ ಪ್ಯಾಲೇಸ್ತೀನರ ಹೋರಾಟವನ್ನು ರಾಷ್ಟ್ರೀಯ ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ವೃದ್ದಿಸಿದೆ. ಉದಾಹರಣೆಗೆ ೧೯೬೫ರಲ್ಲಿ ಲೀಗ್ ಒಂದು ಶ್ವೇತಪತ್ರ ಹೊರಡಿಸಿ ಇಸ್ರೇಲನ್ನು ಗೌರವಿಸುವುದಾಗಲಿ, ಸಹಮತ ಒಪ್ಪಂದವಾಗಲಿ, ಅದರ ಇರುವಿಕೆಯನ್ನು ಮನ್ನಿಸುವುದಾಗಲಿ ಮತ್ತು ಅದರೊಂದಿಗೆ ಸದಸ್ಯರಾಷ್ಟ್ರಗಳ ರಾಜಕೀಯ, ಆರ್ಥಿಕ, ವಾಣಿಜ್ಯ ಸಂಬಂಧಗಳನ್ನು ತಳ್ಳಿಹಾಕಿತು ಮತ್ತು ಪ್ಯಾಲೇಸ್ತೀನ್, ಅರಬರ ರಾಜ್ಯವೆಂದು ಹೇಳಿಕೆ ನೀಡಿತು. ಯಹೂದಿಗಳ ವಸಾಹತುಶಾಹಿ ತತ್ವಗಳನ್ನು ಭಯೋತ್ಪಾದನ ಪ್ರಚೋದಿಸುವಿಕೆಯನ್ನು ಖಂಡಿಸಿತು. ಇಷ್ಟಾಗಿ ಲೀಗ್ ೧೯೬೭ರ ಪ್ಯಾಲೇಸ್ತೀನ್ ಇಸ್ರೇಲ್ ಯುದ್ಧದಲ್ಲಿ ಅರಬರ ಪ್ರಾಂತ್ಯಗಳಾದ ಗೋಲನ್ ಹೈಟ್ಸ್, ಗಾಜ ಸ್ಟ್ಯಾಪ್ಸ್, ವೆಸ್ಟ್ ಬ್ಯಾಂಕ್, ಈಸ್ಟ್ ಜರುಸಲೇಂ, ಸಿನೈ ಮರುಭೂಮಿ, ಇವುಗಳನ್ನು ಇಸ್ರೇಲ್ ವಿರುದ್ಧ ರಕ್ಷಿಸಿಕೊಳ್ಳಲಾಗಿಲ್ಲ. ನಂತರ ಈ ಪ್ರದೇಶದಲ್ಲಿ ಇಸ್ರೇಲ್ ವಸತಿಗ್ರಹಗಳನ್ನು ಅಮೆರಿಕದ ಹಣದ ಸಹಾಯದಿಂದ ಕಟ್ಟುವಾಗ ಲೀಗ್ ಪ್ಯಾಲೇಸ್ತೀನ ನ್ಯಾಯಬದ್ಧ ಹಕ್ಕುಗಳನ್ನು ರಕ್ಷಿಸುವಲ್ಲಿ ವಿಫಲವಾಗಿದೆ. ಇದಕ್ಕೆ ಮುಖ್ಯ ಕಾರಣ ಸದಸ್ಯ ರಾಷ್ಟ್ರದೊಳಗಿರುವ ಆಂತರಿಕ ವ್ಯಾಜ್ಯ, ರಾಜವಂಶಗಳ ಪೈಪೋಟಿ ಮತ್ತು ಈಜಿಪ್ಟ್ ದೇಶದ ಅಧಿಕಾರ ದಾಹ.
ಆದರೂ ಅರಬ್ ಲೀಗ್‌ನ ಸಾಧನೆಗಳನ್ನು ತಳ್ಳಿಹಾಕುವಂತಿಲ್ಲ. ಏಕೆಂದರೆ ಲೀಗ್‌ನ ಮುಖ್ಯ ಉದ್ದೇಶವೂ ಅರಬ್ ಜಗತ್ತನ್ನು ವಸಾಹತುಶಾಹಿಯಿಂದ ಮುಕ್ತಿಗೊಳಿಸುವುದು. ಇದನ್ನು ರಾಷ್ಟ್ರೀಯ ಮಟ್ಟದಲ್ಲಿ ಲೀಗ್ ಗಿಟ್ಟಿಸಿಕೊಂಡಿದೆ. ಜೊತೆಗೆ ಪಾಶ್ಚಿಮಾತ್ಯ ರಾಷ್ಟ್ರಗಳ ದಬ್ಬಾಳಿಕೆಯನ್ನು ೧೯೫೦ರ ಈಚೆಗೆ ತಡೆಗಟ್ಟುವಲ್ಲಿ ಯಶಸ್ಸನ್ನು ಕಂಡಿದೆ. ಸದಸ್ಯರಾಷ್ಟ್ರಗಳ ನಡುವೆ ಲೀಗ್ ಆರ್ಥಿಕ, ವಾಣಿಜ್ಯ, ಮುಕ್ತ ವ್ಯಾಪಾರಕ್ಕಾಗಿ, ಬಡತನ ನಿರ್ಮೂಲನ, ರಸ್ತೆ ಸಾರಿಗೆ, ಬಾಹ್ಯಯಾನ, ಅಂಚೆ ಮತ್ತು ತಂತಿ-ಹೀಗೆ ಹಲವು ರಂಗ ಗಳಲ್ಲಿ ಒಪ್ಪಂದಗಳನ್ನು ಏರ್ಪಡಿಸಿದೆ. ಸಾಂಸ್ಕೃತಿಕ ಹಾಗೂ ರಾಜಕೀಯ ರಂಗದಲ್ಲಿಯೂ ಅನೇಕ ಒಪ್ಪಂದಗಳಿಗೆ ಸಹಿ ಹಾಕಿ ಅರಬ್ ರಾಷ್ಟ್ರೀಯತೆ ಸಂಸ್ಕೃತಿ ವಸ್ತುಶಿಲ್ಪಗಳ ಬೆಳವಣಿಗೆಗೆ ಶಕ್ತಿಮೀರಿ ದುಡಿದಿದೆ.
ಇಷ್ಟೆಲ್ಲಾ ಸಾಧನೆಗಳಿದ್ದರೂ ಕೂಡ ಅರಬ್ ಜಗತ್ತನ್ನು ಒಂದುಗೂಡಿಸಬೇಕೆಂಬ ಈ ಸಂಘಟನೆಯ ಮೂಲ ಉದ್ದೇಶ ಇಂದಿಗೂ ಸಫಲವಾಗಿಲ್ಲ. ಏಕೆಂದರೆ ಅರಬ್ ಜಗತ್ತಿ ನೊಳಗೆ ರಾಜಕೀಯ ಅಸ್ಥಿರತೆ ಮತ್ತು ಭಿನ್ನಾಭಿಪ್ರಾಯ (ಉದಾಹರಣೆಗೆ ಸೌದಿ ಅರೇಬಿಯಾ, ಮತ್ತು ಇರಾಕ್, ಇರಾನ್ ಮತ್ತು ಸಿರಿಯಾ; ಕುವೈತ್ ಮತ್ತು ಇರಾಕ್), ವೈಯಕ್ತಿಕ ನೆಲೆ ಯಲ್ಲಿ ಪೈಪೋಟಿ, ಐಡಿಯಾಲಜಿಕಲ್ ಸಮಸ್ಯೆಗಳು ಅರಬ್ ಸಂಘಟನೆಯನ್ನು ದುರ್ಬಲ ಮಾಡಿದೆ.
ದಕ್ಷಿಣ ಏಷ್ಯಾ ಪ್ರಾದೇಶಿಕ ಸಹಕಾರ ಸಂಘ(ಸೌತ್ ಏಶ್ಯನ್ ಅಸೋಸಿಯೇಶನ್ ಫಾರ್ ರೀಜನಲ್ ಕೊ ಅಪರೇಶನ್, ಸಾರ್ಕ್, ೧೯೮೫)
ದಕ್ಷಿಣ ಏಷ್ಯಾದಲ್ಲಿ ಪ್ರಾದೇಶಿಕ ಒಕ್ಕೂಟದ ಸ್ಥಾಪನೆಗೆ ೧೯೮೦ರ ದಶಕದಲ್ಲಿ ಪ್ರಯತ್ನಪಟ್ಟಿರುವುದು ಭೌಗೋಳಿಕವಾಗಿ, ಸಾಂಸ್ಕೃತಿಕವಾಗಿ ಈ ಪ್ರಾಂತ್ಯದ ಬೆಳವಣಿಗೆಗೆ ಒಂದು ಚೌಕಟ್ಟನ್ನು ಒದಗಿಸಿದೆ. ‘ಸಾರ್ಕ್’ ಒಕ್ಕೂಟದ ಗ್ರಹಿಕೆಯನ್ನು ಮೊದಲ ಬಾರಿಗೆ ಮುಂದಿಟ್ಟವರು ಬಾಂಗ್ಲಾದೇಶದ ಮಾಜಿ ರಾಷ್ಟ್ರಪತಿ ಜಿಯಾಪುರ್ ರೆಹಮಾನ್. ೧೯೭೯ರಲ್ಲಿ ಅಧಿಕೃತವಾಗಿ ಸಾರ್ಕ್ ಶೃಂಗಸಭೆಯನ್ನು ಕರೆದು ದಕ್ಷಿಣ ಏಷ್ಯಾದ ಸಾಮಾಜಿಕ, ಆರ್ಥಿಕ, ಸಾಂಸ್ಕೃತಿಕ, ವಾಣಿಜ್ಯ, ಧಾರ್ಮಿಕ ಮತ್ತು ಕೈಗಾರಿಕಾ ಅಭಿವೃದ್ದಿಯನ್ನು ಸಾಧಿಸಲು ಏಳು ಸದಸ್ಯ ರಾಷ್ಟ್ರಗಳೊಂದಿಗೆ ಚರ್ಚಿಸಲಾಯಿತು. ಈ ಹಿನ್ನೆಲೆಯಲ್ಲಿ ನವಂಬರ್ ೧೯೮೦ರಲ್ಲಿ ಭಾರತ, ಬಾಂಗ್ಲಾದೇಶ, ಪಾಕಿಸ್ತಾನ, ಶ್ರೀಲಂಕಾ, ಭೂತಾನ್, ನೇಪಾಳ, ಮಾಲ್ಡೀವ್ಸ್ ಒಟ್ಟಿಗೆ ಸಭೆ ಸೇರಿ ಒಂದು ಶ್ವೇತಪತ್ರವನ್ನು ಹೊರಡಿಸಲಾಯಿತು. ಈ ಪತ್ರದಲ್ಲಿ ಸದಸ್ಯ ರಾಷ್ಟ್ರಗಳ ನಡುವೆ ಪರಸ್ಪರ ಸಹಕಾರ ಮತ್ತು ಪ್ರಯೋಜನವನ್ನು ಎಲ್ಲ ರಂಗದಲ್ಲಿಯೂ ಸಾಧಿಸುವುದರ ಬಗ್ಗೆ ವ್ಯಾಖ್ಯಾನಿಸಲಾಯಿತು. ಇದರಿಂದ ತಮ್ಮ ನಡುವೆ ಇರುವ ಆಂತರಿಕ ವ್ಯಾಜ್ಯಗಳನ್ನು ಅಭಿವೃದ್ದಿ ಪಥದಲ್ಲಿರುವ ಅಡಚಣೆಗಳನ್ನು, ಗಡಿವಿವಾದಗಳನ್ನು, ವರ್ಣ, ಜನಾಂಗೀಯ ಮತ್ತು ಭಾಷಾವಾರು ಸಮಸ್ಯೆಗಳನ್ನು ಮುಕ್ತವಾಗಿ ಚರ್ಚಿಸಲು ಒಂದು ವೇದಿಕೆ ನಿರ್ಮಾಣವಾಯಿತು. ನಂತರ ಸಾರ್ಕ್ ಒಕ್ಕೂಟದ ಸ್ಥಾಪನೆಗೆ ಅನೇಕ ಪ್ರಾಥಮಿಕ ಸಭೆಗಳನ್ನು ಕೊಲೊಂಬೊ (೧೯೮೧), ಇಸ್ಲಾಮಾಬಾದ್ (೧೯೮೨) ಮತ್ತು ಢಾಕಾದಲ್ಲಿ(೧೯೮೩) ಏರ್ಪಡಿಸಲಾಯಿತು. ಸದಸ್ಯ ರಾಷ್ಟ್ರಗಳ ಕಾರ್ಯದರ್ಶಿಗಳು ಮತ್ತು ವಿದೇಶಿ ಮಂತ್ರಿಗಳ ಒಕ್ಕೂಟದ ಶೃಂಗಸಭೆಯಲ್ಲಿ ಪ್ರಾದೇಶಿಕ ಮಟ್ಟದಲ್ಲಿ ಸಾಧಿಸುವ ಅನೇಕ ಧೋರಣೆಗಳನ್ನು ತೆಗೆದುಕೊಂಡು ಭೌಗೋಳಿಕ ಸರಹದ್ದನ್ನು ಸಹ ನಿರ್ಧರಿಸಲಾಯಿತು.
ಔಪಚಾರಿಕವಾಗಿ ಢಾಕಾದಲ್ಲಿ ೧೯೮೫ರ ಡಿಸೆಂಬರ್ ೮ರ ಶೃಂಗಸಭೆಯಲ್ಲಿ ಸಾರ್ಕ್ ಸ್ಥಾಪನೆಗೊಂಡಿತು. ಇಲ್ಲಿ ಮಂಡಿಸಿದ ದೃಢೀಕರಣ ಪತ್ರ ಮತ್ತು ಶಾಸನದ ಪ್ರಕಾರ ಸಾರ್ಕ್‌ನ ಏಳು ಸದಸ್ಯರಾಷ್ಟ್ರಗಳ ಅಧ್ಯಕ್ಷರು, ಆರ್ಥಿಕ ಮತ್ತು ಸಾಮಾಜಿಕ ಅಭಿವೃದ್ದಿ ರಾಷ್ಟ್ರೀಯ ಮತ್ತು ಕ್ರೋಡೀಕೃತ ಸ್ವಾವಲಂಬನೆಯನ್ನು ವೃದ್ದಿಸಲು, ಶಾಂತಿಪಾಲನೆ, ಅಭಿವೃದ್ದಿ ಮತ್ತು ಸ್ಥಿರತೆಯನ್ನು ದಕ್ಷಿಣ ಏಷ್ಯಾ ಮತ್ತು ಜಾಗತಿಕ ಮಟ್ಟದಲ್ಲಿ ಕಾಪಾಡಿಕೊಳ್ಳುವುದರ ಬಗ್ಗೆ ನಿರ್ಣಯವನ್ನು ತೆಗೆದುಕೊಳ್ಳಲಾಯಿತು. ಮಾತ್ರವಲ್ಲದೆ ಸದಸ್ಯ ರಾಷ್ಟ್ರಗಳ ಮಧ್ಯೆ ಆರ್ಥಿಕ ಹಾಗೂ ಸಾಂಸ್ಕೃತಿಕ ಸಹಯೋಗಕ್ಕಾಗಿ ಒಂದು ನಿಯೋಗರೂಪದಲ್ಲಿ ಕಾರ್ಯ ನಿರ್ವಹಿಸಲು ಸಾರ್ಕ್‌ನ್ನು ರಚಿಸಲಾಯಿತು.
ಸಾರ್ಕ್‌ನ ಮಹತ್ವಪೂರ್ಣ ಅಂಗ ಸಂಸ್ಥೆಗಳು ಹೀಗಿವೆ
೧. ಹ್ಯೂಮನ್ ರಿಸೋರ್ಸ್ ಡೆವೆಲಪ್‌ಮೆಂಟ್ ಸೆಂಟರ್, ಅಲಹಾಬಾದ್.
೨. ರೀಜನಲ್ ಟ್ಯೂಬರ್ ಕ್ಯುಲಾಸಿಸ್ ಸೆಂಟರ್, ಕಠ್ಮಂಡು.
೩. ರೀಜನಲ್ ಡಾಕ್ಯುಮೆಂಟೇಶನ್ ಸೆಂಟರ್, ನವ ದೆಹಲಿ.
೪. ದಿ ಅಗ್ರಿಕಲ್ಚರ್ ಇನ್‌ಫರ್ಮೆಷನ್ ಸೆಂಟರ್, ನವ ದೆಹಲಿ.
ಸಾರ್ಕ್ ಶೃಂಗ ಸಭೆಗಳು

ಈ ಎಲ್ಲ ಶೃಂಗಸಭೆಗಳಲ್ಲಿ ಬಡತನ ನಿವಾರಣೆ, ಭಯೋತ್ಪಾದನೆ ತಡೆಯಲು ಸಹ ಯೋಗ, ಅನಕ್ಷರತೆಯ ನಿರ್ಮೂಲನ, ಆರ್ಥಿಕ ಸಹಯೋಗಗಳ ಬಗೆಗೆ ಚರ್ಚೆಗಳು ನಡೆದವು. ೧೯೯೫ರ ಡಿಸೆಂಬರ್ ೭ರಲ್ಲಿ ಸಾರ್ಕ್ ದೇಶಗಳಲ್ಲಿ ಮುಕ್ತವ್ಯಾಪಾರಕ್ಕಾಗಿ ಒಪ್ಪಂದ ಏರ್ಪಟ್ಟಿತು(ಸಾರ್ಕ್ ಪ್ರಿಪರೆನ್‌ಶ್ಯಲ್ ಟ್ರೇಡ್ ಆಗ್ರಿಮೆಂಟ್)ಪರಸ್ಪರ ವ್ಯಾಪಾರ ವನ್ನು ಸುಗಮಗೊಳಿಸಲು ಈ ವ್ಯವಸ್ಥೆಯಲ್ಲಿ ಆಯಾತ ನಿರ್ಯಾತ ವಸ್ತುಗಳ ಮೇಲೆ ರಿಯಾಯಿತಿ ತೋರಿಸಬೇಕೆಂದು ಒಪ್ಪಂದಕ್ಕೆ ಬರಲಾಯಿತು. ೨೦೦೦ನೆಯ ವರ್ಷದೊಳಗೆ ಅನಕ್ಷರತೆಯ ನಿರ್ಮೂಲನ, ೨೦೦೨ನೆಯ ವರ್ಷದಲ್ಲಿ ಸಂಪೂರ್ಣ ಬಡತನ ನಿರ್ಮೂಲನ, ೧೯೯೧-೨೦೦೦ ಮಕ್ಕಳ ದಶಕವೆಂದು, ೨೦೦೦ದ ಒಳಗೆ ಎಲ್ಲರಿಗೂ ಆಶ್ರಯ ಲಭಿಸುವಂತೆ ಮಾಡುವುದು.
ಸಾರ್ಕ್‌ನ ಉದ್ದೇಶಿತ ಕಾರ್ಯಕ್ರಮಗಳು
ಆದರೆ ಸಾರ್ಕ್ ಆರಂಭದಿಂದಲೆ ಹಲವು ಗಂಭೀರ ಸಮಸ್ಯೆಗಳಿಂದಾಗಿ ಮಂದಗತಿಯಲ್ಲಿ ಸಾಗಬೇಕಾಯಿತು. ಉದಾಹರಣೆಗೆ ರಾಜಕೀಯ ಬಿಕ್ಕಟ್ಟು, ಆರ್ಥಿಕ ಮುಗ್ಗಟ್ಟು, ಧಾರ್ಮಿಕ ಭಾಷಾವಾರು ವರ್ಣಭೇದ ಮತ್ತು ಸೈದ್ಧಾಂತಿಕ ಸಮಸ್ಯೆಗಳು. ಇವು ತಲೆ ಎತ್ತಲು ಕಾರಣ
೧. ವಸಾಹತುಶಾಹಿಯ ಮೂಲ
೨. ಹೊಸ ರಾಷ್ಟ್ರಗಳ ಉದ್ಭವ,ಅವುಗಳ ಇರುವಿಕೆ ಮತ್ತು ರಕ್ಷಣೆ ಬಗ್ಗೆ ಇರುವ ಗೊಂದಲ
೩. ಆಂತರಿಕ ವ್ಯಾಜ್ಯವನ್ನು ಹಿಡಿತದಲ್ಲಿ ಇಟ್ಟುಕೊಳ್ಳಲು ತೃಪ್ತಿದಾಯಕ ಮಾಧ್ಯಮಗಳ ವಿರಳತೆ ಇವು ಸಾರ್ಕ್ ರಾಷ್ಟ್ರಗಳ ನಡುವೆ ಭಿನ್ನಾಭಿಪ್ರಾಯ ಹೆಚ್ಚಿಸಿತು. ಇವುಗಳಲ್ಲದೆ ಇಡೀ ದಕ್ಷಿಣ ಏಷ್ಯಾದ ಭೌಗೋಳಿಕ ಸರಹದ್ದು ಮೂಲಭೂತ ಸಮಸ್ಯೆಗಳನ್ನು ಎದುರಿಸುತ್ತಿದೆ.
ಮೊದಲನೆಯದಾಗಿ ಭೌಗೋಳಿಕ ಅಸಮತೋಲನ
ದಕ್ಷಿಣ ಏಷ್ಯಾದಲ್ಲಿ ಭಾರತ ಎದುರಿಸುವಷ್ಟು ಭೌಗೋಳಿಕ ಅಸಮತೋಲನಗಳನ್ನು ಇನ್ಯಾವ ಸದಸ್ಯರಾಷ್ಟ್ರಗಳು ಎದುರಿಸುವುದಿಲ್ಲ. ಏಕೆಂದರೆ ಉಳಿದ ಸಾರ್ಕ್ ರಾಷ್ಟ್ರಗಳಿಗಿಂತ ಭಾರತ ವಿಭಿನ್ನವಾಗಿದ್ದು, ಭೌಗೋಳಿಕವಾಗಿ ವಿಸ್ತಾರವಾಗಿದ್ದು, ಶಕ್ತಿಯುತವಾಗಿ ಎಲ್ಲ ರಂಗದಲ್ಲಿ ಅಭಿವೃದ್ದಿ ಸಾಧಿಸಿ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ತನ್ನ ಇರುವಿಕೆಯನ್ನು ವಿಶಿಷ್ಟ ರೀತಿಯಲ್ಲಿ ಸೃಷ್ಟಿಸಿಕೊಂಡಿದೆ. ಉಳಿದ ರಾಷ್ಟ್ರಗಳು ಸಾಧಿಸಲು ಇನ್ನೂ ಇದ್ದು ತಮ್ಮ ಇರುವಿಕೆಯನ್ನು ಸ್ಪಷ್ಟಪಡಿಸಲು ಭಾರತವನ್ನು ಮಾದರಿಯಾಗಿ ನೋಡುತ್ತಿವೆ. ಅದರಲ್ಲೂ ಪಾಕಿಸ್ತಾನ, ಭಾರತದ ಅಭಿವೃದ್ದಿಯ ಬಗ್ಗೆ ಪ್ರಾದೇಶಿಕ ಸಮತೋಲನದ ಬಗ್ಗೆ ಹಿಂದಿನಿಂದಲೂ ದ್ವಿಮುಖ ನೀತಿ ತಳೆದುಕೊಂಡು ಬಂದಿದೆ. ಹೀಗಾಗಿ ಅಮೆರಿಕಾದಂಥ ದೈತ್ಯರಾಷ್ಟ್ರ ಇಂದು ಭಾರತದ ಭೌಗೋಳಿಕ ಸರಹದ್ದನ್ನು ಅರಿತು ನೆರೆರಾಷ್ಟ್ರವಾದ ಪಾಕಿಸ್ತಾನಕ್ಕೆ ಪ್ರತ್ಯೇಕವಾಗಿ ಭದ್ರತಾ ವ್ಯವಸ್ಥೆಯಲ್ಲಿ ಸಹಕರಿಸುತ್ತಿರುವುದು.
ಎರಡನೆಯದಾಗಿ, ಪಾಕಿಸ್ತಾನದ ಬೆದರಿಕೆ ಮತ್ತು ಭಾರತದಲ್ಲಿನ ಭಯೋತ್ಪಾದನೆಯಲ್ಲಿ ನೇರವಾದ ಹಸ್ತಕ್ಷೇಪ
ಭಾರತದ ಆಂತರಿಕ ಕಲಹ ಮತ್ತು ಮತೀಯ ಗಲಭೆಯನ್ನು ಉಪಯೋಗಿಸಿಕೊಂಡು ಇಲ್ಲಿನ ರಾಜಕೀಯ ವ್ಯವಸ್ಥೆಯನ್ನು ಅಸ್ಥಿರಗೊಳಿಸುವ ಧೋರಣೆ ಪ್ರಕ್ಷುಬ್ಧ ವಾತಾವರಣವನ್ನು ನಿರ್ಮಿಸಿದೆ. ಒಪ್ಪಂದ ಮತ್ತು ಪರಸ್ಪರ ಮಾತುಕತೆಯ ಆಧಾರದಲ್ಲಿ ತಮ್ಮ ಭಿನ್ನಾಭಿಪ್ರಾಯವನ್ನು ಹೋಗಲಾಡಿಸಲಾಗದ ಪಾಕಿಸ್ತಾನ, ಭಾರತದ ಶ್ರೇಷ್ಠತೆಯನ್ನು ನಿಸ್ಸತ್ವ ಮಾಡುವ ಪ್ರಯತ್ನವನ್ನು ಮಾಡುತ್ತಲೇ ಬಂದಿದ್ದು ಪ್ರಾದೇಶೀಕರಣಕ್ಕೆ ಕುಮ್ಮಕ್ಕು ನೀಡಿದೆ. ಅದಕ್ಕಾಗಿಯೇ ಸಾರ್ಕ್ ರಾಷ್ಟ್ರಗಳ ಕಠ್ಮಂಡು ಶೃಂಗ ಸಭೆಯಲ್ಲಿ ಭಾರತ ಮಂಡಿಸಿದ ಅನಕ್ಷರತೆ ನಿರ್ಮೂಲನೆ, ಪ್ರಾಂತೀಯ ಸಂಬಂಧದ ವೃದ್ದಿ, ಆಯಾತ-ನಿರ್ಯಾತ ವಸ್ತುಗಳ ಮೇಲೆ ರಿಯಾಯಿತಿ, ನಿಯತಕಾಲಿಕೆ ಮತ್ತು ಪ್ರಿಂಟ್ ಮೀಡಿಯಾದ ಪ್ರಯೋಜನವನ್ನು ಉಳಿದ ರಾಷ್ಟ್ರಗಳು ಗಂಭೀರವಾಗಿ ತೆಗೆದುಕೊಂಡಿಲ್ಲ. ಬದಲಾಗಿ ಬಹುರಾಷ್ಟ್ರೀಯ ಹಣಕಾಸು ಯೋಜನೆಯನ್ನು ಸ್ಥಾಪಿಸಲು ಸಹಮತ ಪ್ರಕಟಿಸಿದವು. ಭಾರತವು ಇದನ್ನು ಗಂಭೀರವಾಗಿ ವಿರೋಧಿಸಿದೆ. ಕಾರಣ, ಇದನ್ನು ಸ್ಥಾಪಿಸಿದರೆ ವಿದೇಶಿ ಬಂಡವಾಳಶಾಹಿ – ಸದಸ್ಯರಾಷ್ಟ್ರಗಳಲ್ಲಿ ಹಣ ಹೂಡಲು ಒಂದು ಮಾಧ್ಯಮವಾಗುವುದಲ್ಲದೇ, ಭಾರತದ ಪ್ರಬಲತೆಗೆ ಅಡಚಣೆ ಉಂಟಾಗುತ್ತದೆ ಎಂಬ ದೃಷ್ಟಿಯಿಂದ.
ಮೂರನೆಯದಾಗಿ ಜನಾಂಗೀಯ ಕಲಹ
ಜನಾಂಗೀಯ ವ್ಯಾಜ್ಯ ಸಾರ್ಕ್ ರಾಷ್ಟ್ರಗಳಲ್ಲಿ ಒಂದು ರೀತಿಯಲ್ಲಿ ಭಾರತದಲ್ಲಿ ಕೇಂದ್ರೀಕೃತವಾಗಿದೆ. ಭಾರತಕ್ಕೆ ತನ್ನದೇ ಆದ ಸೂಕ್ಷ್ಮ ಭೌಗೋಳಿಕ ನೆಲೆಯಿರುವುದರಿಂದ, ಈ ಜನಾಂಗೀಯ ಕಲಹ – ತಮಿಳು ಜನಾಂಗೀಯವಾಗಿರಲಿ, ನೇಪಾಳಿ, ಅಸ್ಸಾಮಿ, ಬಂಗಾಲಿ ಆಗಲಿ, ಹಿಂದು ಮತ್ತು ಮುಸ್ಲಿಂ ಕಲಹ ಆಗಲಿ ಅಥವಾ ಬಂಗಾಲಿ ಉರ್ದು ಭಾಷಾಂಧತೆ ಆಗಲಿ, ಕೊನೆಗೆ ಅದು ಇಂಡೋ-ಪಾಕ್ ನಡುವಿನ ಅಪನಂಬಿಕೆಗಳಿಗೆ ಅನುವು ಮಾಡಿಕೊಡುತ್ತದೆ. ಕೆಲವೊಮ್ಮೆ ಈ ಕಲಹಗಳು ಸಾರ್ಕ್ ರಾಷ್ಟ್ರಗಳ ಗಡಿ ವಿವಾದದ ಮೇಲೆ ತೀವ್ರ ಪರಿಣಾಮ ಬೀರುತ್ತದೆ. ಮತ್ತು ಒಳಜನಾಂಗದವರು ಹೊರ ರಾಷ್ಟ್ರದಿಂದ ಸಹಾಯ ಪಡೆದು ಭಯೋತ್ಪಾದನಾ ಶಕ್ತಿಯನ್ನು ಉಲ್ಬಣಿಸುವ ಮಟ್ಟಕ್ಕೆ ಮುಟ್ಟುತ್ತಾರೆ. ಕಾಶ್ಮೀರ ಅಥವಾ ಮೊದಲ ಪಂಜಬ್ ಇದಕ್ಕೆ ಸೂಕ್ತ ಉದಾಹರಣೆ. ಈ ಕಾರಣದಿಂದಲೇ ಸಾರ್ಕ್ ದೇಶದೊಳಗೆ ಎಲ್ಲರಿಗೂ ಗೋಚರಿಸುವಂತೆ, ಜತ್ಯತೀತ ಮತ್ತು ವಿಶ್ವಭ್ರಾತೃತ್ವ ಧೋರಣೆ ಗಳಿಗಿಂತ ಧಾರ್ಮಿಕ, ಜನಾಂಗೀಯ, ಭಾಷಾವಾರು ಮತ್ತು ಗಡಿವಿವಾದಕ್ಕೆ ಹೆಚ್ಚು ಒತ್ತುಕೊಟ್ಟಿರುವುದು ಗಮನಾರ್ಹ ವಿಚಾರ. ಉದಾಹರಣೆಗೆ – ಪಾಕಿಸ್ತಾನದಲ್ಲಿ ಇಸ್ಲಾಂ ಮತ್ತು ಉರ್ದು; ಶ್ರೀಲಂಕಾದಲ್ಲಿ ಬೌದ್ಧ ಧರ್ಮ ಮತ್ತು ಸಿಂಹಳೀ; ನೇಪಾಳದಲ್ಲಿ ಹಿಂದೂ ಧರ್ಮ; ಬಾಂಗ್ಲಾದೇಶದಲ್ಲಿ ಇಸ್ಲಾಂ ಮತ್ತು ಬಂಗಾಲಿ ಆದರೆ ಭಾರತದಲ್ಲಿ ಜತ್ಯತೀತ ಧೋರಣೆಗಳಿಗೆ ಹೆಚ್ಚು ಒತ್ತು ಕೊಟ್ಟರೂ ಸಹ ಇಲ್ಲಿ ಮತಭೇದ ಕೋಮುವಾದಿ, ಜನಾಂಗೀಯ ಮತ್ತು ಭಾಷಾವಾರು ಗುಂಪುಗಳು ಸಾಕಷ್ಟು ಪ್ರಮಾಣದಲ್ಲಿ ಬೆಳೆದು ನಿಂತಿವೆ. ಈ ಕಾರಣದಿಂದಾಗಿ, ಅಲ್ಪಸಂಖ್ಯಾತ ಮತ್ತು ಬಹುಸಂಖ್ಯಾತ ವರ್ಗಗಳು ರಾಷ್ಟ್ರೀಯ ಭಾವೈಕ್ಯತೆಯನ್ನು ಬೆಳೆಸುವಲ್ಲಿ ದೇಶದ ಒಳಗೆ ಮತ್ತು ಹೊರಗೆ ವಿಭಿನ್ನ ರೀತಿಯ ರಾಜಕೀಯ ಮಾಡಿ ಆಂತರಿಕ ಕಲಹವನ್ನು ಮತ್ತಷ್ಟು ಪ್ರಕ್ಷುಬ್ಧಗೊಳಿಸುತ್ತಿವೆ. ಈ ಬೆಳವಣಿಗೆಗೆ, ಸಾರ್ಕ್ ರಾಷ್ಟ್ರಗಳ ಮಧ್ಯೆ ಸಂಬಂಧವನ್ನು ಮತ್ತಷ್ಟು ಬಿಗಡಾಯಿಸುವುದಲ್ಲದೆ, ದ್ವಿಪಕ್ಷೀಯ ಒಪ್ಪಂದಕ್ಕೆ ಕಡಿವಾಣ ಹಾಕಿದೆ. ಆದಕಾರಣ ಸಾರ್ಕ್ ಈ ನೆಲೆಯಲ್ಲಿ ಸದಸ್ಯ ರಾಷ್ಟ್ರಗಳ ನಡುವೆ ಸಮತೋಲನ ಮತ್ತು ಒಗ್ಗಟ್ಟನ್ನು ಬಿಗಿ ಹಾಗೂ ಭದ್ರಗೊಳಿಸಲು ವಿಫಲವಾಗಿದೆ.
ನಾಲ್ಕನೆಯದಾಗಿ ವಿಭಿನ್ನ ರಾಜಕೀಯ ಗ್ರಹಿಕೆಗಳು
ಸಾರ್ಕ್‌ನ ಮೂಲ ಉದ್ದೇಶ ಸದಸ್ಯರಾಷ್ಟ್ರಗಳೊಂದಿಗೆ ಸಂಘಟನಾತ್ಮಕ ಆರ್ಥಿಕ ಪ್ರಯೋಜನವನ್ನು ಪಡೆದುಕೊಳ್ಳುವುದು. ಆದರೆ ಆರ್ಥಿಕ ರಂಗದಲ್ಲಿ ತೆಗೆದುಕೊಳ್ಳುವ ನಿರ್ಣಯಗಳನ್ನು ಪಟ್ಟಭದ್ರ ರಾಜಕೀಯ ಹಿತಾಸಕ್ತಿಗಳು ನಿರ್ದೇಶಿಸುವುದರಿಂದ ಪ್ರಾದೇಶಿಕ ಮಟ್ಟದಲ್ಲಿ ಆರ್ಥಿಕ ಅಭಿವೃದ್ದಿ ದುರ್ಬಲಗೊಂಡಿದೆ. ಏಕೆಂದರೆ ಸಾರ್ಕ್ ರಾಷ್ಟ್ರಗಳ ರಾಜಕೀಯ ವ್ಯವಸ್ಥೆಯಲ್ಲಿ ಮುಖ್ಯವಾಗಿ ಭಾರತ ಮತ್ತು ಪಾಕಿಸ್ತಾನ ಸಂಬಂಧವು ಕೇಂದ್ರ ಬಿಂದುವಾಗಿರುತ್ತದೆ. ಈ ಎರಡು ಸದಸ್ಯ ರಾಷ್ಟ್ರಗಳ ನಡುವೆ ಯಾವುದೇ ಒಂದು ತೃಪ್ತಿದಾಯಕ ಒಪ್ಪಂದ ಈಡೇರದ ಕಾರಣ ಪರಸ್ಪರ ಭಿನ್ನಾಭಿಪ್ರಾಯ ಮತ್ತು ವೈಷಮ್ಯ ಮುಂದುವರಿಯುತ್ತದೆ. ಇದರಿಂದಾಗಿಯೇ ಬೆಂಗಳೂರು(೧೯೮೬) ಸಾರ್ಕ್ ಶೃಂಗ ಸಭೆಯಲ್ಲಿ ಭಾರತವು ಮಂಡಿಸಿದ ವ್ಯಾಪಾರ, ಕೈಗಾರಿಕಾ ಉತ್ಪಾದನೆ ಮತ್ತು ಹಣಕಾಸು ವಿಚಾರದಲ್ಲಿ ಪರಸ್ಪರ ಹೊಂದಾಣಿಕೆಯನ್ನು ವೃದ್ದಿಸಲು ಕೋರಿಕೊಂಡಾಗ(ಬಾಂಗ್ಲಾದೇಶ, ಶ್ರೀಲಂಕಾ, ಭೂತಾನ್ – ಭಾರತದ ಗ್ರಹಿಕೆಗೆ ಸಹಮತ ವ್ಯಕ್ತಪಡಿಸಿದರೂ) ಪಾಕಿಸ್ತಾನ ವಿರೋಧಿಸಿದೆ. ಏಕೆಂದರೆ ಪಾಕಿಸ್ತಾನದ ಪ್ರಕಾರ ಸಾರ್ಕ್ ದೇಶಗಳಲ್ಲಿ ಭಾರತವು ಭದ್ರತಾ ವ್ಯವಸ್ಥೆಯಲ್ಲಿ ಮತ್ತು ವೈಜ್ಞಾನಿಕ ನೆಲೆಯಲ್ಲಿ ಮುಂದುವರಿದಿದ್ದು ಪಾಕಿಸ್ತಾನಕ್ಕೆ ಆಗಾಗ ಬೆದರಿಕೆ ಹುಟ್ಟಿಸುತ್ತಿದೆ ಎಂಬುದು ಮುಖ್ಯ ಆರೋಪ (ಶೃಂಗಸಭೆಯಲ್ಲಿ ಪಾಕಿಸ್ತಾನದ ಪ್ರಧಾನಮಂತ್ರಿ ಜುನೇಜೊ ಅವರ ಹೇಳಿಕೆ). ಆದರೆ ಇದು ಭಾರತಕ್ಕೆ ಅನ್ವಯಿಸದ ಕಾರಣ ರಾಜೀವ್ ಗಾಂಧಿಯವರು ಖಂಡಿಸಿ ಅಲ್ಲಗಳೆದಿದ್ದಾರೆ. ಇಂತಹ ಭಿನ್ನಾಭಿಪ್ರಾಯದಿಂದಾಗಿ ಭಾರತ ಮತ್ತು ಪಾಕಿಸ್ತಾನದ ಮಧ್ಯ ದ್ವಿಪಕ್ಷೀಯ ಒಪ್ಪಂದ ಹಾಗೂ ಶ್ರೀಲಂಕಾದ ಜನಾಂಗೀಯ ಸಮಸ್ಯೆಗೆ ಸಮರ್ಪಕ ನಿರ್ಣಯವನ್ನು ಬೆಂಗಳೂರು ಶೃಂಗಸಭೆ ತೆಗೆದುಕೊಳ್ಳಲು ವಿಫಲವಾಗಿದೆ. ಆದಾಗ್ಯೂ ಈ ಅವಕಾಶವನ್ನು ಉಪಯೋಗಿಸಿಕೊಂಡು ಶ್ರೀಲಂಕಾ ಮತ್ತು ಭಾರತದ ಅಧಿಕಾರಿಗಳು ತಮ್ಮ ಮಧ್ಯೆ ಇರುವ ತಮಿಳು ಜನಾಂಗೀಯ ಕಲಹವನ್ನು ನಿಭಾಯಿಸಲು ಗಂಭೀರವಾಗಿ ಚರ್ಚಿಸಲಾಯಿತು. ಪಾಕಿಸ್ತಾನ, ಶ್ರೀಲಂಕಾ ಮತ್ತು ಭಾರತದ ನಡುವೆ ರಾಜಕೀಯ ಗ್ರಹಿಕೆಯಲ್ಲಿ ವಿಭಿನ್ನತೆ ಇರುವುದರಿಂದ ಸಾರ್ಕ್ ದೇಶಗಳಲ್ಲಿ ಭಯೋತ್ಪಾದನಾಶಕ್ತಿಗೆ ಪ್ರಚೋದನೆ ಸಿಕ್ಕಿದ್ದು ಪ್ರಾದೇಶಿಕ ಭದ್ರತಾ ವ್ಯವಸ್ಥೆಗೆ ತೊಡಕು ಉಂಟುಮಾಡಿದೆ.
ಕೊನೆಯದಾಗಿ ಪರಸ್ಪರ ಅಪನಂಬಿಕೆಗಳು ಇರುವುದರಿಂದ ಪ್ರಾದೇಶಿಕ ಮಟ್ಟದಲ್ಲಿ ಹೆಚ್ಚಿನ ಯಶಸ್ಸನ್ನು ಕಾಣಲು ಸಾರ್ಕ್ ವಿಫಲವಾಗಿದೆ. ಉದಾಹರಣೆಗೆ ಜನವರಿ ೧೯೮೫ ರಲ್ಲಿ ಶ್ರೀಲಂಕಾ ಪ್ರಧಾನಮಂತ್ರಿ ಲಲಿತ ಅತುಲತೆ ಮುದಲಿಯವರ ಹೇಳಿಕೆಯಲ್ಲಿ ಸ್ಪಷ್ಟವಾಗಿ, ತಮ್ಮ ಸರ್ಕಾರಕ್ಕೆ (ತಮಿಳು) ಜನಾಂಗೀಯ ಸಮಸ್ಯೆಯನ್ನು ಬಗೆಹರಿಸಲು ವಿದೇಶೀಯರ ಮಾರ್ಗದರ್ಶನ ಬೇಕಾಗಿಲ್ಲ(ಭಾರತವನ್ನು ಗುರಿಯಾಗಿಟ್ಟು ಹೇಳಿದ ಮಾತು)ಎಂಬ ಹೇಳಿಕೆ ಈ ಎರಡು ರಾಷ್ಟ್ರಗಳ ನಡುವೆ ಭಿನ್ನಾಭಿಪ್ರಾಯ ಮತ್ತು ಅಪನಂಬಿಕೆ ವೃದ್ದಿಸಲು ಅವಕಾಶ ಮಾಡಿಕೊಟ್ಟಿತು. ಹಾಗೆಯೇ ಪಾಕಿಸ್ತಾನದ ವಿದೇಶಾಂಗ ನೀತಿಯಲ್ಲಿ ಭಾರತ ವಿರೋಧಿ ಧೋರಣೆಗಳನ್ನು ಅದರಲ್ಲೂ ಕಾಶ್ಮೀರ ಮತ್ತು ಅಣುಶಕ್ತಿ ವಿಚಾರದಲ್ಲಿ ತೆಗೆದುಕೊಂಡಿರುವುದು ಭಾರತದ ಮೇಲಿರುವ ಅಪನಂಬಿಕೆಯನ್ನು ವ್ಯಕ್ತಪಡಿಸುತ್ತದೆ.
ಆದುದರಿಂದ ಎಲ್ಲಿಯವರೆಗೆ ಈ ದೇಶಗಳ ನಡುವೆ ರಾಜಕೀಯ ಮತ್ತು ಭದ್ರತಾ ಗ್ರಹಿಕೆಗಳಲ್ಲಿ ಸಮನ್ವಯ ಇರುವುದಿಲ್ಲವೋ ಅಲ್ಲಿಯವರೆಗೆ ವ್ಯಾಪಾರ, ವಾಣಿಜ್ಯ ಮತ್ತು ಕೈಗಾರಿಕಾ ರಂಗದಲ್ಲಿ ಸಮಾನ ಅಭಿವೃದ್ದಿ ಕಾಣುವುದು ಅಸಾಧ್ಯ. ಸಾರ್ಕ್‌ನ ಯಶಸ್ಸು, ಪರಸ್ಪರ ಹೊಂದಾಣಿಕೆ, ಸಹಾನುಭೂತಿ, ಸಹಕಾರದಿಂದಲೆ ಗಡಿಸಮಸ್ಯೆಗಳನ್ನೂ, ಜನಾಂಗೀಯ, ಭಾಷಾವಾರು ಮತ್ತು ಮತೀಯ ಕಲಹಗಳನ್ನು ಬಗೆಹರಿಸಿ ಪ್ರಾದೇಶಿಕ ಮಟ್ಟದಲ್ಲಿ ಶಾಂತಿ ಮತ್ತು ಸ್ಥಿರತೆಯನ್ನು ಕಂಡುಕೊಳ್ಳಬಹುದು.
ಕೇಂದ್ರ ಒಪ್ಪಂದ ಸಂಘಟನೆ–ಸೆಂಟೊ
ಜಾಗತಿಕ ಶೀತಲ ಸಮರ ಹಾಗೂ ಕಮ್ಯುನಿಸ್ಟ್ ವಾದವನ್ನು ಹತ್ತಿಕ್ಕುವ ಅಮೆರಿಕಾದ ನೀತಿಯಿಂದ ಪ್ರೇರಿತಗೊಂಡು ಅಮೆರಿಕ ಸಂಯುಕ್ತ ಸಂಸ್ಥಾನವು ಇರಾನ್‌ನೊಂದಿಗೆ ಕೇಂದ್ರ ಒಪ್ಪಂದ ಸಂಘಟನೆ ಎಂಬ ಒಂದು ಪ್ರಾದೇಶಿಕ ಒಪ್ಪಂದಕ್ಕೆ ಬರುವ ತನ್ನ ಬಯಕೆಯನ್ನು ಮೊಸಾದಿಕ್‌ನ(ಇರಾನಿನ ಪ್ರಧಾನಮಂತ್ರಿ ೧೯೫೦-೫೩) ಪರಾಭವಕ್ಕೆ ಮೊದಲೇ ವ್ಯಕ್ತ ಪಡಿಸಿತ್ತು. ೧೯೫೫ರಲ್ಲಿ ಸಹಿ ಹಾಕಲ್ಪಟ್ಟ ‘ಬಾಗ್‌ದಾದ್’ ಒಡಂಬಡಿಕೆಯೊಂದಿಗೆ ‘ಸೆಂಟೊ’ ಅಸ್ತಿತ್ವಕ್ಕೆ ಬಂತು. ಆರಂಭದಲ್ಲಿ ಈ ಒಪ್ಪಂದಕ್ಕೆ ಸಹಿ ಹಾಕಿದ ರಾಷ್ಟ್ರಗಳೆಂದರೆ ಇರಾಕ್ ಹಾಗೂ ಟರ್ಕಿ. ಈ ಉಭಯ ರಾಷ್ಟ್ರಗಳು ಭದ್ರತೆ ಮತ್ತು ರಕ್ಷಣಾ ಕ್ಷೇತ್ರಗಳಲ್ಲಿ ಪರಸ್ಪರ ಸಹಕರಿಸಿಕೊಳ್ಳುವ ನಿರ್ಧಾರಕ್ಕೆ ಬಂದವು. ಈ ಒಪ್ಪಂದವನ್ನು ನಂತರ ಅರಬ್ ಲೀಗ್ ನಲ್ಲಿ ಸಹಭಾಗಿಯಾಗಿರುವ ಎಲ್ಲ ರಾಷ್ಟ್ರಗಳಿಗೂ ಈ ಪ್ರದೇಶದ ಶಾಂತಿ ಹಾಗೂ ಸಂರಕ್ಷಣೆ ಯಲ್ಲಿ ಕ್ರಿಯಾಶೀಲವಾಗಿರುವ ಎಲ್ಲ ರಾಷ್ಟ್ರಗಳಿಗೂ ತೆರೆದಿಡಲಾಯಿತು. ಅದರಂತೆ ಬ್ರಿಟನ್ ಏಪ್ರಿಲ್ ೧೯೫೫ರಲ್ಲಿ, ಪಾಕಿಸ್ತಾನ ಸೆಪ್ಟೆಂಬರ್ ೧೯೫೫ರಲ್ಲಿ, ಇರಾನ್ ನವೆಂಬರ್ ೧೯೫೫ರಲ್ಲಿ ಹಾಗೂ ಅಮೆರಿಕ ಸಂಯುಕ್ತ ಸಂಸ್ಥಾನ ಮೇ ೧೯೫೬ರಲ್ಲಿ ‘ಬಾಗ್‌ದಾದ್’ ಒಡಂಬಡಿಕೆಗೆ ಸೇರಿದವು. ಇದರಲ್ಲಿ ಅಮೆರಿಕಾದ ಸಹಭಾಗಿತ್ವ ಕೇವಲ ಆರ್ಥಿಕ ವಲಯದ ಸಹಕಾರಕ್ಕಷ್ಟೆ ಸೀಮಿತವಾದದ್ದಾಗಿತ್ತು. ಆದರೆ ೧೯೫೮ರಲ್ಲಿ ಇದನ್ನು ಮಿಲಿಟರಿ ವಲಯಕ್ಕೆ ವಿಸ್ತರಿಸಲಾಯಿತು. ೧೯೫೯ರಲ್ಲಿ ಜನರಲ್ ಖಾಸಿಮ್‌ನ ನೇತೃತ್ವದಲ್ಲಿ ನಡೆದ ಯಶಸ್ವಿ ಕ್ರಾಂತಿಯ ಪ್ರತಿಶ್ರುತಿಯಾಗಿ ಇರಾಕ್ ಈ ಒಡಂಬಡಿಕೆಯಿಂದ ಹಿಂತೆಗೆದು ಕೊಂಡಿತು. ಇರಾಕ್ ಹಿಂತೆಗೆದ ನಂತರ ‘ಬಾಗ್‌ದಾದ್’ ಒಪ್ಪಂದವನ್ನು ‘‘ಕೇಂದ್ರ ಒಪ್ಪಂದ ಸಂಘಟನೆ’’ ಎಂದು ಮರು ನಾಮಕರಣ ಮಾಡಲಾಯಿತು. ಈ ಒಪ್ಪಂದದ ಪ್ರಕಾರ ಇದರ ಸಹಬಾಗಿ ರಾಷ್ಟ್ರಗಳು ಪರಸ್ಪರರ ಭದ್ರತೆ ಹಾಗೂ ರಕ್ಷಣೆಯಲ್ಲಿ ಸಹಕರಿಸಿಕೊಳ್ಳಲು ಮತ್ತು ಅದಕ್ಕೆ ಅಗತ್ಯವಾದ ಕ್ರಮಗಳನ್ನು ತೆಗೆದುಕೊಳ್ಳಲು ನಿರ್ಧರಿಸಿದ್ದವು. ಪರಸ್ಪರರ ಆಂತರಿಕ ವಿಷಯ ಗಳಲ್ಲಿ ಮಾತ್ರ ತಲೆ ಹಾಕುವಂತಿರಲಿಲ್ಲ. ಯಾವುದೇ ಅಂತಾರಾಷ್ಟ್ರೀಯ ಒಡಂಬಡಿಕೆಗಳಿಗೂ ಕೂಡ ಈ ರಾಷ್ಟ್ರಗಳು ಸಹಿ ಹಾಕುವಂತಿರಲಿಲ್ಲ. ಈ ಒಪ್ಪಂದಕ್ಕೆ ಮೊದಲಿಗೆ ಐದು ವರ್ಷಗಳ ಅವಧಿಯನ್ನು ನಿರ್ಧರಿಸಲಾಗಿದ್ದು, ನಂತರ ಪ್ರತಿ ೫ ವರ್ಷಗಳಿಗೊಮ್ಮೆ ಅದನ್ನು ನವೀಕರಿಸಬಹುದಾಗಿತ್ತು.
ಈ ಒಪ್ಪಂದದ ಪ್ರಕಾರ ರಚಿತವಾದ ಅಂಗ ಸಂಸ್ಥೆಗಳೆಂದರೆ ಶಾಶ್ವತ ಸ್ಥಾಯಿ ಸಮಿತಿ, ಸೈನಿಕ ಸಮಿತಿ, ಆರ್ಥಿಕ ಸಮಿತಿ ಇತ್ಯಾದಿ, ಶಾಶ್ವತ ಸ್ಥಾಯಿ ಸಮಿತಿಯು ಸದಸ್ಯರಾಷ್ಟ್ರಗಳನ್ನು ಪ್ರತಿನಿಧಿಸುವ ಸಚಿವರನ್ನು ಒಳಗೊಂಡಿದ್ದು ಪರಿಣಾಮಕಾರಿ ಸೈನಿಕ ಸುರಕ್ಷತೆಯನ್ನು ಒದಗಿಸುವುದು ಇದರ ಮುಖ್ಯ ಕಾಳಜಿಯಾಗಿತ್ತು. ಇದರೊಂದಿಗೆ ಆರ್ಥಿಕ ಸಮಿತಿಯನ್ನು ರಚಿಸಿ ಈ ಪ್ರದೇಶದ ಆರ್ಥಿಕ ಸಂಪನ್ಮೂಲಗಳನ್ನು ಅಭಿವೃದ್ದಿಗೊಳಿಸುವ ಪ್ರಯತ್ನವನ್ನು ಮಾಡಲಾಯಿತು.
೧೯೫೬ರ ಏಪ್ರಿಲ್‌ನಲ್ಲಿ ತೆಹರಾನ್ (ಇರಾನ್)ನಲ್ಲಿ ನಡೆದ ತನ್ನ ಸಭೆಯಲ್ಲಿ ಶಾಶ್ವತ ಸ್ಥಾಯಿ ಸಮಿತಿಯ ಎರಡು ಅಥವಾ ಹೆಚ್ಚು ಸದಸ್ಯರಾಷ್ಟ್ರಗಳ ಪ್ರಾದೇಶಿಕ ಆರ್ಥಿಕ ಆಸಕ್ತಿಗಳನ್ನು ಮತ್ತು ನಿರೀಕ್ಷೆಗಳನ್ನು ಅಧ್ಯಯನ ಮಾಡಿ ಅವುಗಳನ್ನು ತಾಂತ್ರಿಕ ಹಾಗೂ ಆರ್ಥಿಕ ಸಹಕಾರಗಳೊಂದಿಗೆ ಕಾರ್ಯಗತಗೊಳಿಸಲು ಒಂದು ಕಾರ್ಯಕಾರಿ ಸಮಿತಿಯನ್ನು ರಚಿಸಿತು. ಅಂತಾರಾಷ್ಟ್ರೀಯ ಮಾರ್ಕ್ಸ್‌ವಾದದ ಮೂಲಗುರಿಗಳು ಬದಲಾಗದೆ ಉಳಿದಿದ್ದು, ಸೆಂಟೊದ ಸದಸ್ಯರಾಷ್ಟ್ರಗಳ ಸಂರಕ್ಷಣಾ ಸಾಮರ್ಥ್ಯದಲ್ಲಿ ಯಾವುದೇ ಸಡಿಲಿಕೆಯನ್ನು ಮಾಡಲಾಗದು ಎಂದು ಕೂಡ ಸ್ಥಾಯಿ ಸಮಿತಿ ಅಭಿಪ್ರಾಯ ಪಟ್ಟಿತು.
ಆದರೆ ಸೆಂಟೊ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಒಂದು ಪರಿಣಾಮಕಾರಿ ಸಂಘಟನೆ ಎಂದು ತೋರಿಬರಲಿಲ್ಲ ಹಾಗೂ ತಾನು ರೂಪಿಸಿಕೊಂಡ ಉದ್ದೇಶಗಳನ್ನು ಈಡೇರಿಸುವಲ್ಲಿ ಅದು ವಿಫಲವಾಯಿತು. ಪಶ್ಚಿಮದ ಕಡೆಗೆ ಅಪಾರ ಒಲವಿನ ಟರ್ಕಿ ಹಾಗೂ ವಿಭಜಿತ ಇರಾಕ್‌ನ ಅಡಿಪಾಯದಲ್ಲಿ ಈ ಒಪ್ಪಂದ ಸ್ಥಾಪಿತವಾದದ್ದೇ ಇದಕ್ಕೆ ಮುಖ್ಯ ಕಾರಣ. ಟರ್ಕಿ ಮತ್ತು ಇರಾನ್‌ಗಳಿಗೆ ವ್ಯತಿರಿಕ್ತವಾಗಿ ಇರಾಕ್ ರಷ್ಯಾದ ಯಾವುದೇ ಒತ್ತಡ, ಅತಿಕ್ರಮಣ ಹಾಗೂ ವಶಪಡಿಕೆಗೆ ಒಳಗಾಗಿರಲಿಲ್ಲ. ಹಾಗಾಗಿ ಇರಾನಿನ ಅಧಿಕಾರಶಾಹಿಗೆ ಮತ್ತು ಬುದ್ದಿವಂತ ವರ್ಗಕ್ಕೆ(ಗತ) ಸೋವಿಯತ್ ಒಕ್ಕೂಟದ ಸಾಮಾಜಿಕ ವ್ಯವಸ್ಥೆಯ ಬಗ್ಗೆ ತೀರ ಮಸುಕಾದ ಗ್ರಹಿಕೆಗಳಷ್ಟೇ ಇದ್ದವು. ಆದರೆ ಇತರ ಅರಬ್ ರಾಷ್ಟ್ರಗಳಂತೆ ಅವರು ಟರ್ಕಿ ಹಾಗೂ ಬ್ರಿಟಿಷರ ಆಳ್ವಿಕೆಯನ್ನು ಅನುಭವಿಸಿದ್ದರು. ಹಾಗಾಗಿ ಈ ರಾಷ್ಟ್ರಗಳ ಮತ್ತು ಇರಾನ್‌ನ ಜೊತೆಗೆ ಒಂದು ಮೈತ್ರಿ ಅರಬ್ ರಾಷ್ಟ್ರಗಳಿಗೆ ಅಸ್ವಾಭಾವಿಕ ವಾಗಿದೆ. ಯಾಕೆಂದರೆ ನಿಜವಾಗಿ ಈ ಒಪ್ಪಂದವು ಟರ್ಕಿ, ಪಾಕಿಸ್ತಾನ, ಬ್ರಿಟನ್ ಮತ್ತು ತಮ್ಮ ವೈಯಕ್ತಿಕ ಅದೃಷ್ಟವೂ ಬ್ರಿಟಿಷ್ ನೆರವಿನ ಮೇಲೆ ಹೊಂದಿಕೊಂಡಿದೆ ಎಂದು ಭಾವಿಸಿದ ಬಾಗ್‌ದಾದಿನ ರಾಜಕಾರಣಿಗಳ ಗುಂಪೊಂದರ ನಡುವಿನ ಮೈತ್ರಿಯಲ್ಲದೆ ಬೇರೇನೂ ಆಗಿರಲಿಲ್ಲ. ಆದರೂ ಈ ಒಪ್ಪಂದವನ್ನು ಆಂಗ್ಲೊ-ಅಮೆರಿಕದ ಮಧ್ಯಪೂರ್ವ ರಕ್ಷಣೆಯ ಮೂಲೆಗಲ್ಲು ಎಂದು ಜಹೀರಾತುಗೊಳಿಸಲಾಯಿತು. ಇಲ್ಲಿ ಗಮನಿಸಲೇಬೇಕಾದ ಇನ್ನೊಂದು ಅಂಶವೆಂದರೆ ‘ಸೆಂಟೊ’ ಸೋವಿಯತ್ ಯೂನಿಯನ್‌ನ ವಿರೋಧಿಯಷ್ಟೇ ಅಲ್ಲದೆ, ಇತರ ಅಲಿಪ್ತ ಅರಬ್ ರಾಷ್ಟ್ರಗಳ ವಿರೋಧಿಯೂ ಆಗಿತ್ತು.
ತನ್ನೆಲ್ಲಾ ವಿಫಲತೆಗಳ ಹೊರತಾಗಿಯೂ ‘ಸೆಂಟೊ’ ಅಮೆರಿಕದ ‘ಶಿಶು’ವಾಗಿ ಉಳಿದಿತ್ತು. ಆದರೆ ಅಮೆರಿಕವು ಅಧಿಕೃತವಾಗಿ ಈ ಒಪ್ಪಂದಕ್ಕೆ ಸಹಿ ಹಾಕಿರಲಿಲ್ಲ. ಇದಕ್ಕೆ ಎರಡು ಕಾರಣಗಳಿದ್ದವು.
೧. ತಾನು ಈ ಒಪ್ಪಂದಕ್ಕೆ ಸಹಿ ಹಾಕಿದರೆ ಅದು ಈಜಿಪ್ಟ್ ಮತ್ತು ಅದರ ಪರವಾಗಿರುವ ಅರಬ್ ರಾಷ್ಟ್ರಗಳನ್ನು ತನ್ನಿಂದ ಇನ್ನಷ್ಟು ದೂರ ಒಯ್ಯಬಹುದೆಂದು ಅಮೆರಿಕ ಭಾವಿಸಿತ್ತು.
೨. ಅರಬ್ ಲೀಗ್‌ನ ಸದಸ್ಯನಾಗಿರುವ ಇರಾಕಿನ ಜೊತೆಗೆ ಅಮೆರಿಕದ ಮೈತ್ರಿ ಇಂತಹದೇ ಪ್ರತಿ ಒಕ್ಕೂಟ ಒಂದನ್ನು ಸ್ಥಾಪಿಸುವಂತೆ ಇಸ್ರೇಲನ್ನು ಪ್ರೇರೇಪಿಸಬಹುದು. ಹೀಗಾದಲ್ಲಿ ಮುಂದಿನ ಅಧ್ಯಕ್ಷೀಯ ಚುನಾವಣೆಯಲ್ಲಿ ಇದೊಂದು ಮುಖ್ಯ ವಿವಾದ ವಾಗಬಹುದು ಎಂದು ಅಮೆರಿಕ ಹೆದರಿತ್ತು. ಇಸ್ರೇಲ್‌ನೊಂದಿಗಿನ ಯಾವುದೇ ಮೈತ್ರಿ ಇರಾಕ್ ಸೇರಿದಂತೆ ಎಲ್ಲ ಅರಬ್ ರಾಷ್ಟ್ರಗಳು ಅಮೆರಿಕಾದ ಜೊತೆಗಿನ ಯಾವುದೇ ಒಪ್ಪಂದವನ್ನು ತಿರಸ್ಕರಿಸಿ ಅವುಗಳನ್ನು ಸೋವಿಯತ್ ಒಕ್ಕೂಟದ ಸನಿಹಕ್ಕೆ ಕೊಂಡೊಯ್ಯುವ ಸಾಧ್ಯತೆಯೂ ಇತ್ತು. ತಾನೇ ಮುಖ್ಯ ಪ್ರಾಯೋಜಕನಾಗಿರುವ ಈ ಒಪ್ಪಂದಕ್ಕೆ ಅಧಿಕೃತ ಸದಸ್ಯನಾಗಲೂ ಹಿಂಜರಿಕೆ ಮತ್ತು ಈ ಒಪ್ಪಂದದ ಪ್ರಕಾರ ರಚಿತವಾದ ಯಾವುದೇ ಸಮಿತಿಗಳಿಗೆ ಮಾನ್ಯತೆ ನೀಡಲು ನಿರಾಕರಣೆ ಇವುಗಳು ಮೈತ್ರಿಕೂಟಕ್ಕೆ ಅಮೆರಿಕಾದ ಬದ್ಧತೆಯ ಕುರಿತು ಸಂದೇಹ ಹುಟ್ಟಿಸುವಂತಿತ್ತು.
ಅಮೆರಿಕದ ಸಹಯೋಗದೊಂದಿಗೆ ಜಂಟಿ ಸೈನಿಕ ನೆಲೆಯೊಂದನ್ನು ಸ್ಥಾಪಿಸಿ ತನ್ನ ಬಲ ವೃದ್ದಿಸಿಕೊಳ್ಳಲು ಪಾಕಿಸ್ತಾನವು ಪ್ರಯತ್ನಿಸತೊಡಗಿತ್ತು. ಆದರೆ ಅರಬರು ಇದು ತಮ್ಮ ಒಗ್ಗಟ್ಟನ್ನು ಮುರಿಯುವ ಪ್ರಯತ್ನ ಎಂದು ವಿರೋಧಿಸಿದರೆ; ಈಜಿಪ್ಟ್, ಭಾರತ ಮತ್ತು ರಷ್ಯಾಗಳು ಇದಕ್ಕೆ ಪ್ರತಿಕೂಲವಾಗಿದ್ದವು. ವಾಸ್ತವವಾಗಿ ಈ ಹೆಜ್ಜೆಯು ಪೂರ್ವ ಏಷ್ಯಾದ ರಾಷ್ಟ್ರಗಳಲ್ಲಿ ರಷ್ಯಾದ ಪ್ರಭಾವ ಮತ್ತು ಗೌರವವನ್ನು ಹೆಚ್ಚಿಸಿದವು. ೧೯೬೦ರ ಆರಂಭಕಾಲದಲ್ಲಿ ಸೆಂಟೊವಿನ ಎಲ್ಲ ಮೂರು ಮುಸ್ಲಿಂ ಸದಸ್ಯ ರಾಷ್ಟ್ರಗಳು ಪೂರ್ವದ ಬಗೆಗಿನ ತಮ್ಮ ಭಾವನೆಗಳನ್ನು ಸಾಕಷ್ಟು ಮೆದುಗೊಳಿಸಿದವು. ಹಾಗು ಮಾಸ್ಕೋದ ಸನಿಹಕ್ಕೆ ಬಾಗತೊಡಗಿದವು. ಅಮೆರಿಕವು ತನಗೆ ಸಾಕಷ್ಟು ಪ್ರಮಾಣದ ಮಿಲಿಟರಿ ಸಲಕರಣೆಗಳನ್ನು ಒದಗಿಸಿಲ್ಲ ಎಂದು ಇರಾನ್ ಭಾವಿಸಿದರೆ; ಸಿಪ್ರೆಸ್‌ನ ಕುರಿತಾದ ಗ್ರೀಸ್‌ನ ಜೊತೆಗಿನ ತನ್ನ ಜಗಳದಲ್ಲಿ ಅಮೆರಿಕ ಪಾಶ್ಚಿಮಾತ್ಯ ಧೋರಣೆ ತಳೆದಿದೆ ಎಂದು ಟರ್ಕಿ ಆಕ್ಷೇಪ ಮಾಡುತ್ತದೆ. ಭಾರತದ ಜೊತೆಗಿನ ವಿವಾದದಲ್ಲಿ ಪಾಶ್ಚಿಮಾತ್ಯ ನಿಲುವಿನ ಬಗ್ಗೆ ಪಾಕಿಸ್ತಾನ ಕೂಡ ಅಸಮಾಧಾನಗೊಂಡಿತ್ತು. ಹೀಗಾಗಿ ಈ ಮೂರು ರಾಷ್ಟ್ರಗಳು ‘‘ಅಭಿವೃದ್ದಿಗಾಗಿ ಪ್ರಾದೇಶಿಕ ಸಹಕಾರ’’ (ರಿಜನಲ್ ಕೋ-ಅಪರೇಟಿವ್ ಫಾರ್ ಡೆವಲಪ್ ಮೆಂಟ್, ಆರ್.ಸಿ.ಡಿ) ಎಂಬ ಸಮಾನಾಂತರ ಒಕ್ಕೂಟವೊಂದನ್ನು ಸ್ಥಾಪಿಸಿ ಕೊಂಡವು. ಮತ್ತು ಅಮೆರಿಕದೊಂದಿಗೆ ವಿನಾಯಿಸಿದ ರಕ್ಷಣಾ ಮೈತ್ರಿಯೊಂದಕ್ಕೆ ಒತ್ತಾಯಿಸಿದ ಇರಾನ್ ಕೂಡ ೧೯೬೯ರ ಮಾರ್ಚ್‌ನಲ್ಲಿ ಕೇಂದ್ರ ಒಪ್ಪಂದ ಸಂಘಟನೆ (ಸೆಂಟೊ)ಯಿಂದ ಹೊರಬಿದ್ದಿತು.
ಇವೆಲ್ಲದರ ನಡುವೆಯೂ ಸೆಂಟೊ ತನ್ನ ಅಸ್ತಿತ್ವವನ್ನು ಮುಂದುವರಿಸಿತು ಮತ್ತು ಒಂದಷ್ಟು ಶಕ್ತಿಯುಳ್ಳ ಮಿಲಿಟರಿ ಜೀವನವನ್ನು ನಡಿಸಿತು. ೧೯೭೪ರಲ್ಲಿ ಅದರ ನೌಕಾದಳ ಮತ್ತು ವಾಯುದಳಗಳು ಮಿಡ್ ಲಿಂಕ್ ಎಂಬ ಕಾರ್ಯಾಚರಣೆ ಒಂದನ್ನು ನಡೆಸಿತು. ಈ ಕಾರ್ಯಾಚರಣೆಗೆ ಅಮೆರಿಕ ತನ್ನ ಏರ್‌ಕ್ರಾಫ್ಟ್ ವಾಹಕಗಳನ್ನು ನೀಡಿತು. ಇರಾನಿನ ದೊರೆ ಮಹಮ್ಮದ್ ರೇಝಾ ಶಾಹನ ಸೋಲು ಮತ್ತು ೧೯೭೮-೭೯ರಲ್ಲಿ ಅಲ್ಲಿ ನಡೆದ ಮೂಲಭೂತವಾದಿಗಳ ಕ್ರಾಂತಿಯಿಂದಾಗಿ ಅಮೆರಿಕಾ ಪಶ್ಚಿಮ ಏಶಿಯದಲ್ಲಿ ಒಂದು ಮುಖ್ಯ ಸೈನಿಕ ರಾಷ್ಟ್ರದ ಸಹಕಾರವೇ ಬಿದ್ದು ಹೋಯಿತು. ಜೊತೆಗೆ ೧೯೭೯ರ ಮಾರ್ಚ್ ೧೦ರಲ್ಲಿ ಅಮೆರಿಕಾದ ಆಲೋಚನೆಯ ಶಿಶುವಾದ ಸೆಂಟೊ ಯಾವುದೇ ಶೋಕಾಚರಣೆ ಇಲ್ಲದೆ ಸತ್ತು ಹೋಯಿತು. ಸೆಂಟೊ ವಹಿಸಬೇಕಾದ ಪಾತ್ರವನ್ನು ನೇರವಾಗಿ ಅಮೆರಿಕಾವು ತನ್ನ ಕೈಗೆ ತೆಗೆದುಕೊಂಡಿತು. ಮೊದಲಿನಂತೆ ಓರ್ವ ವೀಕ್ಷಕನಾಗಿ ಅಲ್ಲ. ಬದಲಾಗಿ ಟರ್ಕಿ, ಪಾಕಿಸ್ತಾನ, ಇಸ್ರೇಲ್ ಮತ್ತು ಈಜಿಪ್ಟ್‌ಗಳಿಗೆ ಎಲ್ಲ ರೀತಿಯ ಆಯುಧಗಳ, ಅಣ್ವಸ್ತ್ರಗಳ ಮತ್ತು ಹಣಕಾಸಿನ ಸರಬರಾಜುದಾರನಾಗಿ.
ಆಗ್ನೇಯ ಏಷ್ಯಾ ಒಪ್ಪಂದ ಸಂಘಟನೆ–ಸೀಟೊ
ಆಗ್ನೇಯ ಏಷ್ಯಾದಲ್ಲಿ ೧೯೫೨ರ ಕಡೆಗೆ ಅಮೆರಿಕವು ಜಾಗತಿಕ ಕೌಶಲ್ಯದ ಆಲೋಚನೆ ಯನ್ನು ನಿರ್ದೇಶಿಸುವ ರಕ್ಷಣೆಯ ಹೊಂದಾಣಿಕೆಯನ್ನು ವ್ಯವಸ್ಥೆಗೊಳಿಸುವ ನಾಯಕತ್ವವನ್ನು ವಹಿಸಿತು. ಮಾರ್ಕ್ಸ್‌ವಾದಿಗಳು ಹೇರಿದ ಬೆದರಿಕೆಯಿಂದ ಆಗ್ನೇಯ ಏಷ್ಯಾ ದೇಶಗಳ ಪ್ರಜಪ್ರಭುತ್ವವನ್ನು ರಕ್ಷಿಸುವುದೇ ‘ಸೀಟೊ’ವನ್ನು ರಚಿಸಿದ ಮುಖ್ಯ ಕಾರಣವಾಗಿತ್ತು. ಮಾರ್ಕ್ಸ್‌ವಾದಿಗಳು ಸೋವಿಯತ್ ಒಕ್ಕೂಟದ ಸಹಕಾರದಿಂದ ಸಶಕ್ತ ದಂಗೆಕೋರರ ಗುಂಪನ್ನು ದಕ್ಷಿಣಪೂರ್ವ ಏಷ್ಯಾದ ಸ್ವತಂತ್ರ ಸರಕಾರದ ವಿರುದ್ಧ ರಚಿಸಿದ್ದನ್ನು ಗುರುತಿಸಬಹುದು. ಈ ಸಶಸ್ತ್ರ ದಂಗೆಕೋರರ ಗುಂಪು ಭಾರತದಲ್ಲಿ ಫಲಪ್ರದವಾಗದಿದ್ದರೂ ಇದು ಮಹತ್ತರ ಸಮಸ್ಯೆಗಳನ್ನು ಬರ್ಮ, ಮಲೇಶಿಯಾ, ಇಂಡೋ-ಚೈನ ಮತ್ತು ಪಿಲಿಫೈನ್ಸ್‌ಗಳಲ್ಲಿ ಉಂಟುಮಾಡಿತು. ಆದರೆ ಬಹುಶಃ ಅತ್ಯಂತ ದೊಡ್ಡ ಫಲಪ್ರದವನ್ನು ಮಾರ್ಕ್ಸಿಸ್ಟ್ ಚೀನಾದಲ್ಲಿ ಗಳಿಸಿತು. ಅಲ್ಲಿ ಅದು ಅದರದ್ದೇ ಆದ ರಾಜ್ಯಭಾರಕ್ರಮವನ್ನು ಸ್ಥಾಪಿಸಿತು. ರೆಡ್ ಚೀನಾ ಹೊರಬಂದುದು ಒಂದು ಪರಿಣಾಮಕಾರಿ ಘಟನೆಯಾಯಿತು ಮತ್ತು ಅದು ಮಾರಕ ಸೋಂಕಾಗಿ ಪಾಶ್ಚಿಮಾತ್ಯ ಶಕ್ತಿಗಳಿಗೆ ಹರಡಿ ಪ್ರಾಂತೀಯ ಒಂದಾಗಿ ಏಕಶಕ್ತಿಯಾಯಿತು.
ದಕ್ಷಿಣಪೂರ್ವ ಏಷ್ಯಾದಲ್ಲಿ ಅಮೆರಿಕದ ಪ್ರಬಲತೆಯನ್ನು ಸ್ಥಾಪಿಸಲು ಒಂದು ಪರಿಣಾಮಕಾರಿಯಾದ ನಾಯಕತ್ವ ಈ ಪ್ರದೇಶದಲ್ಲಿ ಇಲ್ಲದಿರುವುದೇ ಮುಖ್ಯ ಅಡಚಣೆ ಯಾಗಿದೆ. ಈ ಅಡ್ಡಿಯನ್ನು ತೆಗೆದು ಹಾಕುವುದಕ್ಕೆ ಅಮೆರಿಕವು ಪಾಕಿಸ್ತಾನವನ್ನು ಉಪಯೋಗಿಸಿಕೊಂಡು, ಮತ್ತು ಅದಕ್ಕೆ ಭಾರತದೊಂದಿಗಿರುವ ವೈಷಮ್ಯದ ಕಾರಣವನ್ನು ತನ್ನ ಬೇಡಿಕೆಗಳನ್ನು ಈಡೇರಿಸಿಕೊಳ್ಳಲು ೧೯೫೪ರಲ್ಲಿ ಪಾಕ್-ಅಮೆರಿಕ ಒಡಂಬಡಿಕೆಯನ್ನು ಮಾಡಲಾಯಿತು. ಈ ಮಧ್ಯದಲ್ಲಿ ವಿಯೇಟ್ನಾಮ್‌ನಲ್ಲಿ ಫ್ರಾನ್ಸ್‌ನ ಸೈನಿಕ ವ್ಯವಸ್ಥೆ ದುರ್ಬಲಗೊಂಡಿತು. ಈ ಅವಕಾಶದ ಪ್ರಯೋಜನವನ್ನು ಅಮೆರಿಕ ಪಡೆದು ಆಗ್ನೇಯ ಏಶಿಯಾದ ಸಂರಕ್ಷಣಾ ವ್ಯವಸ್ಥೆಯನ್ನು ತನ್ನ ಕೈಗೆತ್ತಿಕೊಂಡಿತು. ಬರ್ಮ, ಶ್ರೀಲಂಕಾ, ಭಾರತ ಮತ್ತು ಇಂಡೋನೇಶೀಯಾ ರಾಷ್ಟ್ರಗಳು ತಮ್ಮ ಅಲಿಪ್ತ ಚಳುವಳಿಯ ಧೋರಣೆಯ ಹಿನ್ನೆಲೆಯಲ್ಲಿ ಅಮೆರಿಕದ ಈ ಉಪಾಯದಿಂದ ದೂರ ಉಳಿದವು.
ಎಂಟು ರಾಷ್ಟ್ರಗಳು – ಅಮೆರಿಕಾ, ಬ್ರಿಟನ್, ಫ್ರಾನ್ಸ್, ಆಸ್ಟ್ರೇಲಿಯಾ, ನ್ಯೂಜಿಲ್ಯಾಂಡ್, ಪಾಕಿಸ್ತಾನ, ಪಿಲಿಫೈನ್ಸ್ ಮತ್ತು ಥಾಯ್‌ಲ್ಯಾಂಡ್‌ಗಳು ಮನಿಲಾದಲ್ಲಿ ಸಭೆ ಸೇರಿ ಆಗ್ನೇಯ ಏಷ್ಯಾದಲ್ಲಿ ಸಂಭವಿಸಿದ ಆಕ್ರಮಣ ಮತ್ತು ಕ್ರಾಂತಿಯ ಬೆಳವಣಿಗೆಯನ್ನು ಸಂಯುಕ್ತವಾಗಿ ಹಿಡಿತದಲ್ಲಿಡಲು ಒಂದು ಒಪ್ಪಂದಕ್ಕೆ ಸಹಿ ಹಾಕಿದವು. ಇದು ದಕ್ಷಿಣಪೂರ್ವ ಒಪ್ಪಂದ ಸಂಘಟನೆಯಾಗಿ ೧೯೫೪ರಲ್ಲಿ ಸ್ಥಾಪನೆಯಾಯಿತು. ಹನ್ನೊಂದು ಪರಿಚ್ಛೇದಗಳನ್ನೊಳಗೊಂಡ ಈ ಸಂಘಟನೆ ಶಾಂತಿ ಮತ್ತು ಸಂರಕ್ಷಣೆಗಾಗಿ ಸಂಯುಕ್ತ ರಾಷ್ಟ್ರದ ಚಾರ್ಟರ್ ಶಾಂತಿಪೂರ್ವ ಸಾಧನೆಗಳು, ಮಾನವೀಯ ಅಧಿಕಾರಿಗಳು, ಸ್ವಯಂ ನಿರ್ಣಯ ಹಾಗೂ ಸಾಮೂಹಿಕ ಏಕತೆಗಳಲ್ಲಿ ಸಕ್ರಿಯವಾಗಿ ಪಾಲುಗೊಳ್ಳುವ ಉದ್ದೇಶವನ್ನು ಪ್ರಕಟಿಸಿತು. ಈ ಒಪ್ಪಂದವು ವಿಶ್ವಸಂಸ್ಥೆಯ ಚಾರ್ಟರ್ ಅಡಿಯಲ್ಲಿ ಕೆಲಸ ಮಾಡುವುದಾಗಿ ಮತ್ತು ಇದರ ಉದ್ದೇಶಗಳನ್ನು ಸಾಧಿಸುವಲ್ಲಿ ಎಲ್ಲ ಸದಸ್ಯ ರಾಷ್ಟ್ರಗಳಿಗೆ ಸಮಾನ ಹಕ್ಕು ಕಲ್ಪಿಸಿಕೊಡಲಾಯಿತು. ಇದು ಸಾಮಾನ್ಯವಾಗಿ ಆಗ್ನೇಯ ಏಷ್ಯಾದ ಎಲ್ಲ ಪ್ರಾಂತ್ಯಗಳಿಗೂ ಅನ್ವಯಿಸುವುದು. ಆದರೆ ಈ ಭೌಗೋಳಿಕ ಸರಹದ್ದಿನ ಪ್ರಜಪ್ರಭುತ್ವ ವ್ಯವಸ್ಥೆಯು ಮಾರ್ಕ್ಸ್‌ವಾದಿಗಳ ಆಕ್ರಮಣಕ್ಕೊಳಗಾದಲ್ಲಿ ಒಪ್ಪಂದದ ಪ್ರಕಾರ ಅಮೆರಿಕವು ನೇರವಾಗಿ ಹಸ್ತಕ್ಷೇಪ ಮಾಡಿ ಅಂತಹ ಬೆಳವಣಿಗೆಯನ್ನು ತಡೆಗಟ್ಟಬಹುದು. ಒಂದು ವೇಳೆ, ಪ್ರಾಂತ್ಯವು ಆಂತರಿಕ ದಂಗೆಗೆ ತುತ್ತಾದರೆ, ಸೀಟೊ ಸದಸ್ಯ ರಾಷ್ಟ್ರಗಳ ನಡುವೆ ಸಮಾಲೋಚನೆಯ ಮೂಲಕ ಶಾಂತಿ ಪೂರ್ವಕವಾಗಿ ಬಗೆಹರಿಸುವುದಾಗಿ ಪ್ರಕಟಿಸಿತು.
ಸೀಟೊದ ಅನುಚ್ಛೇದ ೫ರ ಪ್ರಕಾರ ಒಂದು ಸ್ಥಾಯಿ ಸಮಿತಿಯನ್ನು ಸ್ಥಾಪಿಸಲಾಯಿತು. ಇದು ಒಪ್ಪಂದದ ಉದ್ದೇಶಗಳನ್ನು ಅನುಷ್ಠಾನಕ್ಕೆ ತರಲು ಪರಿಶೀಲಿಸುತ್ತದೆ ಹಾಗೂ ಸೀಟೊದ ಭೌಗೋಳಿಕ ಸರಹದ್ದಿನೊಳಗೆ ಉದ್ಭವಿಸುವ ಬದಲಾವಣೆಗೆ ಅನುಸಾರವಾಗಿ ದೈನ್ಯ ಮತ್ತು ಭದ್ರತಾ ಯೋಜನೆಗೆ ಸಂಬಂಧಿಸಿದ ಪರಾಮರ್ಶೆ ಮಾಡುವ ಗುರಿಯನ್ನು ಇಟ್ಟುಕೊಳ್ಳಲಾಗಿದೆ. ಸದಸ್ಯ ರಾಷ್ಟ್ರಗಳ ಸಚಿವರು ಪಾಲುಗೊಳ್ಳುವ ಸೀಟೊದ ಸಮಿತಿ ವರ್ಷಕ್ಕೆ ಒಂದು ಬಾರಿ ಸಭೆ ಸೇರುತ್ತದೆ ಮತ್ತು ಸೈನಿಕ ಪರಾಮರ್ಶೆಗೆ ಪ್ರತಿ ಸದಸ್ಯ ರಾಷ್ಟ್ರವು ಪ್ರತ್ಯೇಕ ಪ್ರತಿನಿಧಿಯನ್ನು ಸಮಿತಿಗೆ ಕಳುಹಿಸುವ ಸ್ವಾತಂತ್ರ್ಯವನ್ನು ಪಡೆದಿರುತ್ತದೆ. ಆದರೆ ಸೀಟೊದ ಆರ್ಥಿಕ ವಿಶೇಷಜ್ಞರು ಆಗಾಗ್ಗೆ ಸಭೆ ಸೇರುತ್ತಾರೆ. ಅದರೆ ಪ್ರಸ್ತುತ ಸೀಟೊ ಸದಸ್ಯ ರಾಷ್ಟ್ರಗಳೊಂದಿಗೆ ವ್ಯವಹಾರದಲ್ಲಿ ದುರ್ಬಲವಾಗಿದ್ದು ಮಾತ್ರವಲ್ಲ ಅದರ ಪಾತ್ರ ಪ್ರಾದೇಶಿಕ ಹಾಗೂ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಗೌಣವಾಗಿದೆ.
 
ಪರಾಮರ್ಶನಗ್ರಂಥಗಳು
೧. ರವಿಂದರ್ ಕುಮಾರ್, ಮದನ್, ೧೯೯೭. ಸಾರ್ಕ್ : ಆರಿಜಿನ್, ಡೆವಲಪ್‌ಮೆಂಟ್ ಆಂಡ್ ಪ್ರೋ ನ್ಯೂಡೆಲ್ಲಿ.

೩. ನಿಕೋಲಸ್ ಟಾರ್‌ಲಿಂಗ್, ೧೯೯೨. ದಿ ಕೇಂಬ್ರಿಡ್ಜ್ ಹಿಸ್ಟರಿ ಆಫ್ ಸೌತ್ ಈಸ್ಟ್ ಏಷ್ಯಾ, ಸಂಪುಟ-೨.
೪. ಇರಾ ಲಿಪಿಡಸ್ ಎಂ., ೧೯೮೮. ಎ ಮಾಡರ್ನ್ ಹಿಸ್ಟರಿ ಆಫ್ ಇಸ್ಲಾಂಮಿಕ್ ಸೊಸೈಟೀಸ್, ಕೇಂಬ್ರಿಡ್ಜ್.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೩. ಪ್ರಾದೇಶಿಕ ಒಕ್ಕೂಟಗಳು ರಚನೆ ಹಾಗೂ ಸಾಧನೆ
ಪ್ರಾದೇಶಿಕ ಮಟ್ಟದಲ್ಲಿ ಒಕ್ಕೂಟಗಳನ್ನು ರಚಿಸಿಕೊಂಡು ತಮ್ಮೊಳಗಿನ ರಾಜಕೀಯ, ಆರ್ಥಿಕ ಹಾಗೂ ಧಾರ್ಮಿಕ ಬಿಕ್ಕಟ್ಟುಗಳನ್ನು ಬಗೆಹರಿಸಿಕೊಳ್ಳುವುದು ಹಾಗೂ ಅಂತಾರಾಷ್ಟ್ರೀಯ ಮಟ್ಟದ ಸ್ಪರ್ಧೆಗಳನ್ನು ವ್ಯವಸ್ಥಿತವಾಗಿ ಹಾಗೂ ಯೋಜನಾಬದ್ಧ ವಾಗಿ ಎದುರಿಸುವುದು ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳಿಗೆ ಅನಿವಾರ್ಯವಾಗಿತ್ತು. ಈ ಹಿನ್ನೆಲೆಯಲ್ಲಿ ರಚನೆಗೊಂಡಿರುವ ಒಪೆಕ್, ಇಸ್ಲಾಮಿ ಸಂಘಟನಾ ಸಮ್ಮೇಳನ, ಅರಬ್ ಲೀಗ್, ಸಾರ್ಕ್, ಸೆಂಟೊ ಹಾಗೂ ಸೀಟೊ ಸಂಘಟನೆಗಳ ಕುರಿತು ಇಲ್ಲಿ ವಿಶ್ಲೇಷಿಸಲಾಗಿದೆ.
 
ಪೆಟ್ರೋಲಿಯಂ ರಫ್ತುರಾಷ್ಟ್ರಗಳ ಸಂಘಟನೆ
೧೯೭೦ರ ಸೆಪ್ಟೆಂಬರ್ ೧೪ರಂದು ಹುಟ್ಟಿಕೊಂಡ ಪೆಟ್ರೋಲಿಯಂ ರಫ್ತು ಮಾಡುವ ರಾಷ್ಟ್ರಗಳ ಸಂಘಟನೆಗೆ ‘ಒಪೆಕ್’(ಆರ್ಗನೈಜೇಶನ್ ಫಾರ್ ಪೆಟ್ರೋಲಿಯಂ ಎಕ್ಸ್ ಪೋರ್ಟಿಂಗ್ ಕಂಟ್ರೀಸ್) ಎಂದು ಕರೆಯುತ್ತಾರೆ. ಅಲ್ಜೀರಿಯಾ, ಎಕ್ಸುಠುರ್, ಗಾಬನ್, ಇಂಡೋನೇಶಿಯಾ, ಇರಾನ್, ಇರಾಕ್, ಕುವೈತ್, ಲಿಬಿಯಾ, ನೈಜೀರಿಯಾ, ಕಾತಾರ್, ಸೌದಿ ಅರೇಬಿಯಾ, ಸಂಯುಕ್ತ ಅರಬ್ ಎಮಿರೇಟ್ಸ್ ಮತ್ತು ವೆನೆಜುಲಾ ರಾಷ್ಟ್ರಗಳು ‘ಒಪೆಕ್’ನ ಪ್ರಸ್ತುತ ಸದಸ್ಯರುಗಳು. ಇಲ್ಲಿ ಸಂಕ್ಷಿಪ್ತವಾಗಿ ‘ಒಪೆಕ್’ನ ಬೆಳವಣಿಗೆ ಮತ್ತು ಮುಂದುವರಿದ ಹಾಗೂ ಮುಂದುವರಿಯುವ ರಾಷ್ಟ್ರಗಳೊಂದಿಗೆ ಇರುವ ಸಂಬಂಧವನ್ನು ವಿಶ್ಲೇಷಿಸಲಾಗಿದೆ.
೧೯೫೦ರವರೆಗೆ ಪಶ್ಚಿಮ ಏಷ್ಯಾದಲ್ಲಿ ಆಂಗ್ಲ-ಅಮೆರಿಕ ತೈಲ ಕಂಪನಿಗಳು (ಆಂಗ್ಲೊ ಇರಾನಿಯನ್ ಆಯಿಲ್ ಕಂಪನಿ-ಎಐಒಸಿ) (ಅರೇಬಿಯನ್ ಅಮೆರಿಕನ್ ಆಯಿಲ್ ಕಂಪನಿ) ಇರಾನ್ ಮತ್ತು ಪರ್ಶಿಯನ್ ಗಲ್ಫ್ ತೈಲ ಸಂಪನ್ಮೂಲದ ಏಕಸ್ವಾಮ್ಯ ಗುತ್ತಿಗೆದಾರರಾಗಿದ್ದರು. ಮಹಾಯುದ್ಧದ ಪರಿಣಾಮದಿಂದಾಗಿ ಕೈಗಾರಿಕೀಕರಣ ಪಾಶ್ಚಾತ್ಯ ರಾಷ್ಟ್ರಗಳಲ್ಲಿ ಹೆಚ್ಚಾಗಿದ್ದು, ತೈಲ ಸಂಪನ್ಮೂಲಕ್ಕೆ ಸಾಕಷ್ಟು ಬೇಡಿಕೆ ಉಂಟಾಯಿತು. ಗಲ್ಫ್ ರಾಷ್ಟ್ರಗಳಲ್ಲಿ ಕೆಲಸ ಮಾಡುತ್ತಿರುವ ತೈಲ ಕಂಪನಿಗಳು ತೈಲ ಉತ್ಪಾದನೆಯನ್ನು ವೃದ್ದಿಸಿದ್ದು ಅಲ್ಲದೆ ಉಳಿದ ಅರಬ್ ರಾಷ್ಟ್ರಗಳಲ್ಲಿ ಅನ್ವೇಷಣೆ ಮಾಡಿ, ಹೊಸತಾಗಿ ಉತ್ಪಾದನೆಯನ್ನು ಕೈಗೊಂಡವು. ಈ ಪ್ರದೇಶದಲ್ಲಿ ತೈಲ ಬಹಳ ಕಡಿಮೆ ಬೆಲೆಗೆ ದೊರಕುತ್ತಿರುವುದರಿಂದ ಈ ಕಂಪನಿಗಳು ಜಾಗತಿಕ ಮಾರುಕಟ್ಟೆಯಲ್ಲಿ ಮುಗಿಲೆತ್ತರಕ್ಕೆ ಬೆಳೆಯುತ್ತಿರುವ ಬೇಡಿಕೆಗಳನ್ನು ನೀಗಿಸಲು ಗಲ್ಫ್‌ನಲ್ಲಿ ತೈಲ ಉತ್ಪಾದನಾ ಪ್ರಮಾಣವನ್ನು ದ್ವಿಗುಣಗೊಳಿಸಿದವು. ಒಂದು ಬ್ಯಾರಲ್ ತೈಲವನ್ನು ಕೇವಲ ೧೦ ಸೆಂಟ್ಸ್‌ಗೆ ಉತ್ಪಾದಿಸು ತ್ತಿದ್ದರು. ಜಾಗತಿಕ ಮಾರುಕಟ್ಟೆಯಲ್ಲಿ ಬೇಡಿಕೆ ಇಳಿಮುಖವಾದರೂ ಈ ಕಂಪನಿಗಳು ಉತ್ಪಾದನಾ ಪ್ರಮಾಣವನ್ನು ಹೆಚ್ಚಿಸುತ್ತಲೇ ಬಂದವು. ಪರಿಣಾಮವಾಗಿ ತೈಲ ಕಂಪನಿಗಳು ಸಾಕಷ್ಟು ಪ್ರಮಾಣದಲ್ಲಿ ತೈಲದ ಸಂಗ್ರಹಣೆ ಮಾಡಿದವು. ಅಂತಾರಾಷ್ಟ್ರೀಯ ಮಾರುಕಟ್ಟೆ ಯಲ್ಲಿ ತೈಲ ಬೇಡಿಕೆಯ ಇಳಿಮುಖಕ್ಕೆ ನಾಲ್ಕು ಬಲವಾದ ಕಾರಣ ಕೊಡಬಹುದು.
೧. ಕಂಪನಿಗಳಿಂದ ಅತ್ಯಂತ ಹೆಚ್ಚಿನ ಪ್ರಮಾಣದಲ್ಲಿ ಉತ್ಪಾದನೆ.
೨. ಒಂದನೆಯ ಮಹಾಯುದ್ಧದ ನಂತರ ಪಾಶ್ಚಿಮಾತ್ಯ ರಾಷ್ಟ್ರಗಳಲ್ಲಿ ಪುನರ್‌ನಿರ್ಮಾಣ ಮತ್ತು ಕೈಗಾರಿಕೀಕರಣದಲ್ಲಿ ವೃದ್ದಿ.
೩. ಹೊರಗಿನಿಂದ (ಗಲ್ಫ್ ತೈಲ) ಬಂದ ಕಡಿಮೆ ದರದ ತೈಲದಿಂದ ಉದ್ಭವಿಸುವ ಪರಿಣಾಮವನ್ನು ಎದುರಿಸಲು ಅಮೆರಿಕದಂತಹ ರಾಷ್ಟ್ರಗಳ ಆಂತರಿಕ ತೈಲ ಕೈಗಾರಿಕೆಗಳಿಗೆ ರಕ್ಷಣಾತ್ಮಕ ಧೋರಣೆಗಳು.
೪. ತೈಲ ರಫ್ತು ಮಾಡುವ ಪ್ರಬಲ ರಾಷ್ಟ್ರಗಳೊಂದಿಗೆ (ಗತ) ಸೋವಿಯತ್ ಒಕ್ಕೂಟದ ದಿಢೀರ್ ಉಗಮ ಮತ್ತು ಅದು ತೃತೀಯ ಜಗತ್ತಿಗೆ ಆಂಗ್ಲ-ಅಮೆರಿಕಾ ಕಂಪನಿಗಳು ಗೊತ್ತುಮಾಡಿದ ಬೆಲೆಗಿಂತ ೨೫ ಶೇಕಡ ಕಡಿಮೆ ಬೆಲೆಯಲ್ಲಿ ಸರಬರಾಜು ಮಾಡುವ ಭರವಸೆ ನೀಡಿದ್ದು. ಹಾಗೆಯೇ ತೈಲಕ್ಕೆ ಬೇಕಾದ ಹಣವನ್ನು ಪ್ರಾದೇಶಿಕ ಕರೆನ್ಸಿಯಿಂದಲೂ ಅಥವಾ ತೈಲೇತರ ವಸ್ತುಗಳಿಂದಲೂ ಸ್ವೀಕರಿಸುವುದಾಗಿ ಪ್ರಕಟಿಸಿತು.
ಈ ನಾಲ್ಕು ಕಾರಣದಿಂದಾಗಿ ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ತೈಲ ಬೇಡಿಕೆಯ ಇಳಿಮುಖವಾಯಿತು.
ಸೋವಿಯತ್ ಯೂನಿಯನ್‌ನ ಧೋರಣೆಯಿಂದಾಗಿ, ಸಾಮ್ರಾಜ್ಯಶಾಹಿ ಕಂಪನಿಗಳು ಭಯಗೊಂಡು, ೧೯೫೯ರ ಜನವರಿ ಮತ್ತು ಜೂನ್ ನಡುವೆ ತೈಲ ಉತ್ಪಾದನಾ ರಾಷ್ಟ್ರದ ಸರಕಾರಗಳ ಗಮನಕ್ಕೆ ತಾರದೆ ಏಕಪಕ್ಷಿಯವಾಗಿ ಜಾಗತಿಕ ಮಾರುಕಟ್ಟೆಯ ಬೆಲೆಯಲ್ಲಿ ಸರಾಸರಿ ೩೨% ಇಳಿಮುಖಗೊಳಿಸಿದವು. ಇದರಿಂದಾಗಿ ತೈಲ ಉತ್ಪಾದನಾ ರಾಷ್ಟ್ರಗಳು ವರ್ಷಾಂತ್ಯದ ಆದಾಯದಲ್ಲಿ ಅತೀ ಹೆಚ್ಚಿನ ನಷ್ಟ ಅನುಭವಿಸಬೇಕಾಯಿತು. ಇದನ್ನು ಗಂಭೀರವಾಗಿ ಗಣನೆಗೆ ತೆಗೆದುಕೊಂಡ ಅರಬ್ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ೧೯೬೦ರ ಏಪ್ರಿಲ್ ೧೬-೨೨ರವರೆಗೆ ನಡೆದ ಸಮ್ಮೇಳನದಲ್ಲಿ ವಿದೇಶಿ ಕಂಪನಿಗಳ ಏಕಪಕ್ಷೀಯ ನಿರ್ಧಾರವನ್ನು ಖಂಡಿಸಿ, ಅರಬ್ ರಾಷ್ಟ್ರೀಯ ಗುಂಪುಗಳು ಒಂದು ನ್ಯಾಯ ಸಮ್ಮತ ಪೆಟ್ರೋಲಿಯಂ ನೀತಿಯನ್ನು ಪಾಲಿಸಲು ಮತ್ತು ತಾವೇ ಸ್ವತಃ (ತೈಲದ ಯಜಮಾನರಾದ್ದರಿಂದ) ಬೆಲೆ ಕಟ್ಟುವ ಹಕ್ಕನ್ನು ಪಡೆದು ಆಂಗ್ಲ-ಅಮೆರಿಕ ಕಂಪನಿಯ ಏಕಪಕ್ಷೀಯ ನೀತಿಯನ್ನು ವಿರೋಧಿಸಲು ಒಂದು ಸಂಘಟನೆಯನ್ನು ಸ್ಥಾಪಿಸಲು ನಿರ್ಣಯಿಸಿದವು.
ಈ ನಿರ್ಣಯದ ಬೆನ್ನಿಗೆ, ೧೯೬೦ರ ಸೆಪ್ಟಂಬರ್ ೧೪ರಲ್ಲಿ ಇರಾನ್(ತನಗಿರುವ ಭಿನ್ನಾ ಭಿಪ್ರಾಯಗಳನ್ನು ಬದಿಗೊತ್ತಿ)ಸೌದಿ ಅರೇಬಿಯಾ, ಇರಾಕ್, ಕುವೈತ್ ಮತ್ತು ವೆನೆಜುಲಾ- ಬಾಗ್‌ದಾದ್‌ನಲ್ಲಿ ಸಭೆ ಸೇರಿ ‘ಒಪೆಕ್’ ಸಂಘಟನೆಯನ್ನು ಸ್ಥಾಪಿಸಿದವು. ಇದರಲ್ಲಿ ಇರಾಕ್ ಮತ್ತು ವೆನೆಜುಲಾ ಕ್ರಾಂತಿಕಾರಿ ಸರಕಾರಗಳು ಒಂದು ಕಡೆಯಿಂದ, ಸೌದಿ ಅರೇಬಿಯಾ ಮತ್ತು ಇರಾನ್ ಪಾಶ್ಚಾತ್ಯ ಪರ ಸರಕಾಗಗಳು ಮತ್ತೊಂದು ಕಡೆಯಿಂದ ಒಂದಾಗಿ ಒಪೆಕ್ ಎಂಬ ಅಂತರ್ ಸರಕಾರವನ್ನು ನಿರ್ಮಿಸಿ ಈ ಕೆಳಗಿನ ಉದ್ದೇಶಗಳನ್ನು ಸಾಧಿಸಲು ಪ್ರಯತ್ನಿಸಿದವು.
೧. ಸದಸ್ಯ ರಾಷ್ಟ್ರಗಳ ನಡುವೆ ಸಹಯೋಗ ಹಾಗೂ ಸಮಾನ ರೀತಿಯ ಪೆಟ್ರೋಲಿಯಂ ನೀತಿಯನ್ನು ಪಾಲಿಸಿ, ಅವುಗಳ ವೈಯಕ್ತಿಕ ಮತ್ತು ಕ್ರೋಡೀಕೃತ ಬೇಡಿಕೆಗಳನ್ನು ರಕ್ಷಿಸಿಕೊಳ್ಳಲು ಮತ್ತು ಪ್ರಾದೇಶಿಕ ಹಾಗೂ ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ತೈಲದ ಬೆಲೆಯನ್ನು ಭದ್ರಗೊಳಿಸುವ ಹೊಣೆಗಾರಿಕೆ.
೨. ಸಮರ್ಥ ಹಾಗೂ ಕ್ರಮಬದ್ಧವಾಗಿ ಪೆಟ್ರೋಲಿಯಂ ಉಪಯೋಗಿಸುವ ರಾಷ್ಟ್ರಗಳಿಗೆ ಸರಬರಾಜು ಮಾಡುವುದು ಮತ್ತು ಪೆಟ್ರೋಲಿಯಂ ಕೈಗಾರಿಕೆಗೆ ಹಣ ತೊಡಗಿಸುವ ರಾಷ್ಟ್ರಗಳೊಂದಿಗೆ ಉತ್ಪಾದನಾ ರಾಷ್ಟ್ರಗಳು ಯಥಾರ್ಥವಾಗಿ ಲಾಭವನ್ನು ಹಂಚಿಕೊಳ್ಳುವುದು.
ಸರಿಯಾದ ಮಾರ್ಗದರ್ಶನ, ತೈಲ ಉತ್ಪಾದನಾ ರಾಷ್ಟ್ರಗಳಲ್ಲಿ ಒಗ್ಗಟ್ಟು ಮತ್ತು ಜಾಗತಿಕ ಮಾರುಕಟ್ಟೆಯಲ್ಲಿ ಎಣಿಸಿದಷ್ಟು ಬೆಂಬಲ ಸಿಗದ ಕಾರಣ ‘ಒಪೆಕ್’ ತನ್ನ ಮೊದಲ ಕೆಲವು ವರ್ಷಗಳಲ್ಲಿ(೧೯೬೦-೬೬) ಸಾಮ್ರಾಜ್ಯಶಾಹಿ ವಿದೇಶಿ ಕಂಪನಿಗಳ ಮೇಲೆ ಒತ್ತಡವನ್ನು ಹೇರುವಲ್ಲಿ ವಿಫಲವಾಯಿತು. ಅದರಲ್ಲೂ ‘ಒಪೆಕ್’ನ ಇರುವಿಕೆಯನ್ನು ಗೊತ್ತುಪಡಿಸುವಲ್ಲಿ ಯಶಸ್ವಿಯಾಗಲಿಲ್ಲ. ಅಂತಹ ವಿದೇಶಿ ಕಂಪನಿಗಳ ತೈಲ ಉತ್ಪಾದನೆ ಯನ್ನು ತಮ್ಮ ರಾಷ್ಟ್ರದಲ್ಲಿ ಕಡಿಮೆ ಮಾಡಿಸುವುದು ಒಪೆಕ್‌ನ ಮುಖ್ಯ ಗುರಿಯಾಗಿದ್ದರೂ, ತೈಲ ಉತ್ಪಾದನೆಯಲ್ಲಿ ಶ್ರೀಮಂತಿಕೆ ಪಡೆದಿರುವ (ಒಪೆಕ್ ಸದಸ್ಯ ರಾಷ್ಟ್ರಗಳು) ಇರಾನ್ ಮತ್ತು ಸೌದಿ ಅರೇಬಿಯಾ ಈ ನಿಟ್ಟಿನಲ್ಲಿ ಮುಂದೆ ಬಂದಿಲ್ಲ. ಏಕೆಂದರೆ ಆರಂಭದಿಂದಲೂ ಈ ಎರಡು ರಾಷ್ಟ್ರಗಳಲ್ಲಿ ಪೆಟ್ರೋಲಿಯಂ ನಂತರ ಅಮೂಲ್ಯ ವಸ್ತುವನ್ನು ಕಂಡುಹಿಡಿದಿರುವ ಅಮೆರಿಕಾ ಮತ್ತು ಬ್ರಿಟನ್‌ನಂತಹ ಸಾಮ್ರಾಜ್ಯಶಾಹಿ ರಾಷ್ಟ್ರಗಳು ಪೆಟ್ರೋಲಿಯಂ ಕೈಗಾರಿಕೆಗಳನ್ನು ಸ್ಥಾಪಿಸಿ ಉತ್ಪಾದನೆ ಕೈಗೊಂಡು ಜಾಗತಿಕ ಮಾರುಕಟ್ಟೆಗೆ ಸರಬರಾಜು ಮಾಡುತ್ತಿರುವುದು ಗಮನಾರ್ಹವಾಗಿದೆ. ಜೊತೆಗೆ ಪಶ್ಚಿಮ ಏಷ್ಯಾದ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ತಮ್ಮ ದೇಶದ ಆಧುನೀಕರಣಕ್ಕೆ, ಶಿಕ್ಷಣ ಅಭಿವೃದ್ದಿಗೆ, ರಸ್ತೆ ಸಾರಿಗೆ ಬೆಳವಣಿಗೆಗೆ, ಆರ್ಥಿಕ ಸ್ಥಿತಿ ಸುಧಾರಿಸಲು, ಬೇಕಾದ ತಂತ್ರಜ್ಞಾನವನ್ನು ಖರೀದಿಸಲು ಮತ್ತು ಪೆಟ್ರೋಲಿಯಂ ಕೈಗಾರಿಕೆಗೆ ಬೇಕಾದ ಮಾನವನ ಸಂಪನ್ಮೂಲಗಳನ್ನು ಪಡೆಯಲು ಅಮೆರಿಕ ಮತ್ತು ಬ್ರಿಟನ್ ದೇಶಗಳನ್ನು ಅವಲಂಬಿಸಿಕೊಂಡಿದ್ದವು. ಈ ರೀತಿಯ ಸ್ನೇಹ ಸಂಬಂಧದಿಂದಾಗಿ ಇರಾನ್ ಮತ್ತು ಸೌದಿ ಅರೇಬಿಯಾ ‘ಒಪೆಕ್’ ನಿರೀಕ್ಷಿಸಿದ ಹಾಗೆ, ವಿದೇಶಿ ಕಂಪನಿಗಳ(ಅಮೆರಿಕ ಮತ್ತು ಬ್ರಿಟನ್) ವಿರುದ್ಧ ಯಾವುದೇ ನೀತಿಯನ್ನು ಹೇರಲು ನಿರಾಕರಿಸಿದವು. ಒಂದು ವೇಳೆ ಒಪೆಕ್‌ನ ನೀತಿ ಪಾಲಿಸಿದರೆ, ತಮ್ಮ ದೇಶದ ಆದಾಯಕ್ಕೆ ಕುಂದು ಬರುತ್ತದೆಂಬ ಭೀತಿ ಇತ್ತು. ಇದಕ್ಕೆ ಇನ್ನೊಂದು ಕಾರಣವಿದೆ. ಇರಾನ್ ಮತ್ತು ಸೌದಿ ಅರೇಬಿಯಾ ಪಶ್ಚಿಮ ಏಷ್ಯಾದಲ್ಲಿ ಅತ್ಯಂತ ಹೆಚ್ಚಿನ ಜನಸಂಖ್ಯೆ ಯನ್ನು ಹೊಂದಿದ್ದು, ಅದಕ್ಕನುಗುಣವಾಗಿ ಉತ್ಪಾದನಾ ನೀತಿಯನ್ನು ಪಾಲಿಸಿ ತಮ್ಮ ಆದಾಯವನ್ನು ವೃದ್ದಿಸಿಕೊಂಡವು. ಉಳಿದ ರಾಷ್ಟ್ರಗಳು ಮಾತ್ರ ತಮ್ಮ ಅಸ್ತಿತ್ವಕ್ಕನುಗುಣವಾಗಿ ಉತ್ಪಾದನಾ ನೀತಿಯನ್ನು ಪಾಲಿಸುತ್ತಿರಲಿಲ್ಲ. ಆದರೆ ೧೯೬೨ರ ೪ನೇ ‘ಒಪೆಕ್’ ಸಮ್ಮೇಳನದಲ್ಲಿ ತೈಲ ಉತ್ಪಾದನಾ ರಾಷ್ಟ್ರಗಳಿಗೆ ವಿದೇಶಿ ಕಂಪನಿಗಳು ಯಾವುದೇ ಶರತ್ತಿಲ್ಲದೇ ಒಂದೇ ರೀತಿಯ ರಾಯಲ್ಟಿಯನ್ನು ಕೊಡಬೇಕೆಂದು ನಿರ್ಣಯಿಸಲಾಯಿತು. ೧೯೬೬ರ ಕೊನೆಯಲ್ಲಿ ಜಾಗತಿಕ ಮಾರುಕಟ್ಟೆಯಲ್ಲಿ ಪೆಟ್ರೋಲಿಯಂ ಬೆಲೆಯ ಕಡಿತವನ್ನು ರಕ್ಷಿಸುವಲ್ಲಿ ‘ಒಪೆಕ್’ ಸಫಲವಾಯಿತು. ಹೀಗೆ ೧೯೬೦ ಮತ್ತು ೬೫ರ ಮಧ್ಯೆ ‘ಒಪೆಕ್’ ಚಟುವಟಿಕೆಯಲ್ಲಿ ಏರಿಳಿತ ಕಂಡುಬಂದಿತು.
೧೯೬೩ರ ಜನವರಿಯಲ್ಲಿ ಇರಾನಿನ ದೊರೆ ಮಹಮ್ಮದ್ ರೇಝಾ ಶಾಹ ಪಹಲವಿ ‘‘ಬಿಳಿಕ್ರಾಂತಿ’ಯ ಉದ್ಘಾಟನೆ ಮಾಡಿದನು. ಇದರ ಉದ್ದೇಶಗಳು ಹೀಗಿವೆ :
೧. ತನ್ನ ಆಳ್ವಿಕೆಯನ್ನು ಸದೃಢ ಹಾಗೂ ವಿಸ್ತಾರಗೊಳಿಸಿ ಜನರ ಮನಸ್ಸನ್ನು ಗೆಲ್ಲುವುದು;
೨. ಸಾಮಾಜಿಕ ನ್ಯಾಯ ಮತ್ತು ಮಾನವ ಹಕ್ಕುಗಳನ್ನು ಜನರಿಗೆ ಕಲ್ಪಿಸಿ ಇರಾನ್ ಒಂದು ಆಧುನಿಕ ರಾಷ್ಟ್ರವನ್ನಾಗಿ ಪುನಾರಚಿಸುವುದು;
೩. ಸರಕಾರದ ಮೇಲೆ ಇರುವ ಅಮೆರಿಕಾದ ನಿಯಂತ್ರಣವನ್ನು ಕಡಿಮೆ ಮಾಡಿ ಇರಾನಿನ ಅವಲಂಬನೆಯನ್ನು ಸಡಿಲುಗೊಳಿಸುವುದು.
ರೇಜ ಶಾಹನ ‘‘ಬಿಳಿಕ್ರಾಂತಿ’’ಯ ಗುರಿಗಳನ್ನು ಕಾರ್ಯರೂಪಕ್ಕೆ ತರಲು ತನ್ನ ಸರ್ಕಾರಕ್ಕೆ ಸಾಕಷ್ಟು ಆದಾಯದ ಕೊರತೆ ಕಂಡುಬಂತು. ಅದೇ ಸಮಯಕ್ಕೆ ಸರಿಯಾಗಿ ಪಶ್ಚಿಮ ಏಷ್ಯಾದಲ್ಲಿ ಮೂರನೆಯ ಅರಬ್-ಇಸ್ರೇಲ್ ಯುದ್ಧ ಪ್ರಾರಂಭವಾಯಿತು. ಈ ಸಂದರ್ಭದಲ್ಲಿ ಅರಬ್ ತೈಲ ಉತ್ಪಾದನಾ ರಾಷ್ಟ್ರಗಳು ಹಿಂದೆಂದೂ ಉಪಯೋಗಿಸಿದ ಅಸ್ತ್ರವನ್ನು ಉಪಯೋಗಿಸಿ ಇಸ್ರೇಲ್‌ಗೆ ಸಹಾಯ ಮಾಡುವ ಪಾಶ್ಚಾತ್ಯ ರಾಷ್ಟ್ರಗಳ ಮೇಲೆ ಬೆದರಿಕೆ ಹೇರಿತು. ಏಕೆಂದರೆ ೧೯೫೦ರ ಈಚೆಗೆ ಪಶ್ಚಿಮ ಏಷ್ಯಾದ ಶಾಂತಿಗೆ ಭಂಗ ತರುವಲ್ಲಿ ಅಮೆರಿಕಾದ ಸಾಮ್ರಾಜ್ಯಶಾಹಿ ತತ್ವವೇ ಕಾರಣ. ತನ್ನ ಅಣ್ವಸ್ತ್ರಗಳಿಗೆ ಮಾರುಕಟ್ಟೆಯ ನಿರ್ಮಾಣ ಮಾಡಲು ಮತ್ತು ಕಡಿಮೆ ದರದ ಪೆಟ್ರೋಲಿಯಂನ ಲೂಟಿ ಮಾಡಲು ಅಮೆರಿಕಾ ಪಶ್ಚಿಮ ಏಷ್ಯಾದ ಮೇಲೆ ೧೯೪೦ರಿಂದಲೇ ಕಣ್ಣಿಟ್ಟಿತು. ಅಮೆರಿಕಾವು ೧೯೪೮ರಲ್ಲಿ ಯಹೂದಿಗಳು ಸ್ವತಂತ್ರ ರಾಷ್ಟ್ರ ನಿರ್ಮಾಣ ಮಾಡಿದ ಮೇಲೆ ತಮ್ಮ ಹಿತರಕ್ಷಣೆಯನ್ನು ಕಾಪಾಡಿಕೊಳ್ಳಲು, ಒತ್ತಡ ಸೃಷ್ಟಿಸಿ ಇಸ್ರೇಲನ್ನು ಹಿಡಿತದಲ್ಲಿಟ್ಟುಕೊಂಡಿತು. ಮಾತ್ರವಲ್ಲ ಇಸ್ರೇಲ್ ೧೯೫೦ರ ನಂತರ ಜಗತ್ತಿನ ಮೂಲೆ ಮೂಲೆಯಲ್ಲಿ ವಾಸಿಸುತ್ತಿದ್ದ ಯಹೂದಿಗಳನ್ನು ಹೊಸ ರಾಷ್ಟ್ರಕ್ಕೆ ಸ್ವಾಗತಿಸಿತು. ಇದರಿಂದ ಇಸ್ರೇಲಿಗೆ ಹೊರಗಿನಿಂದ ಬರುವ ಯಹೂದಿಗಳ ಪ್ರಮಾಣ ವರ್ಷದಿಂದ ವರ್ಷಕ್ಕೆ ಏರಿತು. ಆದರೆ ಅವರಿಗೆ ವಸತಿ ವ್ಯವಸ್ಥೆಯನ್ನು ಕಲ್ಪಿಸಲು ಇಸ್ರೇಲಿಗೆ ಸ್ಥಳದ ಅಭಾವವಿದ್ದು ಅರಬ್‌ರ ಮತ್ತಷ್ಟು ಸ್ಥಳಗಳನ್ನು ಕಬಳಿಸುವ ಪ್ರಯತ್ನದಲ್ಲಿತ್ತು. ಆ ಸಂದರ್ಭದಲ್ಲಿ ಈಜಿಪ್ಟ್ ದೇಶದ ಅಬ್ದುಲ್ ನಾಸರ್ ಹೊಸ ಅರಬ್ ರಾಷ್ಟ್ರೀಯ ಚಳುವಳಿಯ ನಾಯಕತ್ವವನ್ನು ವಹಿಸಿ, ಪ್ಯಾಲೇಸ್ತೀನ್ ಕೈಯಿಂದ ಪಡೆದುಕೊಳ್ಳಲು ಒಗ್ಗಟ್ಟಿನ ಹೋರಾಟಕ್ಕೆ ಕರೆ ಕೊಟ್ಟನು. ಜೊತೆಗೆ ಇಸ್ರೇಲ್‌ನ ಭಯೋತ್ಪಾದನಾ ಶಕ್ತಿಯನ್ನು ನಾಶಮಾಡುವ ಗುರಿಯಿಂದ ಪ್ಯಾಲೇಸ್ತಿನ ಅರಬರ ಪರವಾಗಿ ಸಿರಿಯಾ, ಈಜಿಪ್ಟ್ ಮತ್ತು ಜೋರ್ಡಾನ್ ಒಟ್ಟಿಗೆ ೧೯೬೭ರಲ್ಲಿ ಇಸ್ರೇಲ್ ವಿರುದ್ಧ ಯುದ್ಧ ಸಾರಿದವು. ಈ ಯುದ್ಧದಲ್ಲಿ ಇಸ್ರೇಲ್ ಸಂಘಟನಾತ್ಮಕವಾಗಿ ಅಮೆರಿಕಾದ ಅಸ್ತ್ರಗಳ ಸರಬರಾಜಿನಿಂದ ದಿಟ್ಟತನದ ಉತ್ತರ ಕೊಟ್ಟು ಅರಬರ ಪ್ರಾಂತ್ಯಗಳಾದ ಗೋಲನ್ ಹೈಟ್ಸ್, ಗಾಜ ಸ್ಟ್ರಾಪ್ಸ್, ಸಿನೈ ಡೆಸ್ಟರ್, ವೆಸ್ಟ್ ಬ್ಯಾಂಕ್ ಮತ್ತು ಈಸ್ಟ್ ಜೆರುಸಲೆಂಗಳನ್ನು ಕಬಳಿಸಿಕೊಂಡಿತು.
ಪರಿಸ್ಥಿತಿಯನ್ನು ಅರ್ಥೈಸಿಕೊಂಡು ಅರಬ್ ಪೆಟ್ರೋಲಿಯಂ ಮಂತ್ರಿಗಳ ಸಭೆ ಕರೆದು ಇಸ್ರೇಲ್ ಮತ್ತು ಸಾಮ್ರಾಜ್ಯಶಾಹಿ ರಾಷ್ಟ್ರಗಳ ವಿರುದ್ಧ ಒಗ್ಗಟ್ಟಿನ ಹೋರಾಟ ಮಾಡಲು ‘ಒಪೆಕ್’ ಸಂಘಟನಾ ರೀತಿಯಲ್ಲಿಯೇ ಮತ್ತೊಂದು ಒಕ್ಕೂಟವನ್ನು ಸ್ಥಾಪಿಸಿತು. ಈ ಹಿನ್ನೆಲೆಯಲ್ಲಿ ಕೇವಲ ಅರಬ್ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳಿಂದ ಕೂಡಿದ ಸಂಘಟನೆಯನ್ನು ‘ಒಎಪೆಕ್’ ಎಂಬ ನಾಮಾಂಕಿತದಿಂದ ಸ್ಥಾಪನೆಯಾಯಿತು(ಆರ್ಗ ನೈಜೇಶನ್ ಫಾರ್ ಅರಬ್ ಪೆಟ್ರೋಲಿಯಂ ಎಕ್ಸ್‌ಪೋರ್ಟಿಂಗ್ ಕಂಟ್ರೀಸ್). ೧೯೬೭ರ ಕೊನೆಯಲ್ಲಿ ‘ಒಎಪೆಕ್’ ಇಸ್ರೇಲ್ ಮತ್ತು ಅದರ ಸಹಚರರಿಗೆ(ವಿದೇಶಿ ರಾಷ್ಟ್ರಗಳಿಗೆ) ಪೆಟ್ರೋಲಿಯಂನ ಸರಬರಾಜನ್ನು ಏಕಪಕ್ಷೀಯವಾಗಿ ಸ್ಥಗಿತಗೊಳಿಸಿತು. ಈ ಘಟನೆ ಯಿಂದಾಗಿ ಜಾಗತಿಕ ಮಾರುಕಟ್ಟೆಯಲ್ಲಿ ದಿಢೀರ್ ಪೆಟ್ರೋಲಿಯಂ ಕೊರತೆ ಉಂಟಾಯಿತು; ವಿದೇಶಿ ಸಾಮ್ರಾಜ್ಯಶಾಹಿ ಪೆಟ್ರೋಲಿಯಂ ಕಂಪನಿಗಳು ಅರಬರ ಒಗ್ಗಟ್ಟಿನ ನಿಲುವಿನಿಂದ ನಿಬ್ಬೆರಗಾದವು.
ಈ ಪ್ರಕ್ಷುಬ್ಧ ವಾತಾವರಣದಲ್ಲಿ ಇರಾನಿನ ದೊರೆ ಬಹಳ ಜಾಗೃತವಾಗಿ ವ್ಯವಹಾರದಲ್ಲಿನ ತನ್ನ ಕೌಶಲವನ್ನು ವ್ಯಕ್ತಪಡಿಸುತ್ತಾನೆ. ಈಗಾಗಲೇ ‘‘ಬಿಳಿಕ್ರಾಂತಿ’’ಯ ಗುರಿ ತಲುಪಲು ಹಣದ ಕೊರತೆಯನ್ನು ಎದುರಿಸುತ್ತಿದ್ದ, ರೇಝಾಶಾಹ ‘ಒಪೆಕ್’ ತೆಗೆದುಕೊಂಡ ನೀತಿಯಿಂದ ದೂರವಿದ್ದು, ಅರಬರ ಪೆಟ್ರೋಲಿಯಂ ಸರಬರಾಜಿನ ಸ್ಥಗಿತದ ಧೋರಣೆಯನ್ನು ಪಾಲಿಸಲು ನಿರಾಕರಿಸಿರುವುದಲ್ಲದೆ, ಸಿಕ್ಕಿದ ಅವಕಾಶವನ್ನು ತನ್ನದಾಗಿಸಿಕೊಂಡು ಪೆಟ್ರೋಲಿಯಂನ್ನು ಒಂದು ರಾಜಕೀಯ ಅಸ್ತ್ರವಾಗಿ ಮಾರ್ಪಡಿಸುತ್ತಾನೆ. ಅಂದರೆ ಇರಾನ್ ಒಂದು ದ್ವಿಮುಖ ನೀತಿಯನ್ನು ಪಾಲಿಸಿ ಒಂದು ಕಡೆಯಲ್ಲಿ ಪರೋಕ್ಷವಾಗಿ ಅರಬ್ ರಾಷ್ಟ್ರಗಳನ್ನು ಪ್ರೇರೇಪಿಸಿ ಸರಬರಾಜನ್ನು ಸ್ಥಗಿತಗೊಳಿಸಿತು. ಮತ್ತೊಂದು ಕಡೆ ಇರಾನ್ ಅರಬ್‌ರ ನೀತಿಯಲ್ಲಿ ಸಹಕರಿಸುವುದರಲ್ಲಿ ದೂರವಿದ್ದು, ವಿದೇಶಿ ಪೆಟ್ರೋಲಿಯಂ ಕಂಪನಿಗಳು ಜಾಗತಿಕ ಮಾರುಕಟ್ಟೆಯಲ್ಲಿ ಸ್ವಲ್ಪ ಕೊರತೆ ಎದುರಿಸುವಾಗ ಇರಾನ್ ಸರಕಾರ ‘ಸಾಮ್ರಾಜ್ಯಶಾಹಿ’ ರಾಷ್ಟ್ರಗಳಿಗೆ ಬೇಕಾಗುವಷ್ಟು ತೈಲ ಸರಬರಾಜನ್ನು ಮುಂದುವರಿಸುವ ಭರವಸೆಯನ್ನು ಕೊಟ್ಟು ಪೆಟ್ರೋಲಿಯಂ ಉತ್ಪಾದನೆಯ ಪ್ರಮಾಣವನ್ನು ಸರಾಸರಿ ೨೦ ಶೇಕಡಾ ಹೆಚ್ಚಿಸಿತು(೧೯೬೭ರ ಕೊನೆಯಲ್ಲಿ). ಆದ ಕಾರಣ ೧೯೭೦ರಲ್ಲಿ ಇರಾನಿನ ಪೆಟ್ರೋಲಿಯಂ ಉತ್ಪಾದನೆ ವರ್ಷಕ್ಕೆ ೧೪೦೩.೮ ಮಿಲಿಯ ಬ್ಯಾರಲ್ ಗಳಾಗಿತ್ತು. ಇದು ೧೯೬೭ರಲ್ಲಿ ಕೇವಲ ೬೮೦ ಮಿಲಿಯ ಬ್ಯಾರಲ್ ಆಗಿತ್ತು. ಪ್ರತಿ ವರ್ಷಕ್ಕೆ ಐರೋಪ್ಯ ಮತ್ತು ಪಾಶ್ಚಾತ್ಯ ರಾಷ್ಟ್ರಗಳು ‘ಒಎಪೆಕ್’ನ ಬೆದರಿಕೆ ಎದುರಿಸಿದರೂ ಈಗ ಇರಾನ್ ಸರಕಾರ ಸಾಕಷ್ಟು ಪ್ರಾಮಾಣದಲ್ಲಿ ಪೆಟ್ರೋಲಿಯಂ ಸರಬರಾಜು ಮಾಡಲು ಒಪ್ಪಿಕೊಂಡಿತು. ಜಾಗತಿಕ ಮಾರುಕಟ್ಟೆಯಲ್ಲಿ ಉಂಟಾದ ಪೆಟ್ರೋಲಿಯಂ ಕೊರತೆಯನ್ನು ಲೂಟಿ ಮಾಡಿ, ತನ್ನ ರಾಷ್ಟ್ರೀಯ ಆದಾಯವನ್ನು ಹೆಚ್ಚಿಸಿತು. ಕ್ಲುಪ್ತ ಸಮಯವುಳ್ಳ ಸಾಮ್ರಾಜ್ಯಶಾಹಿ ರಾಷ್ಟ್ರಗಳ ಬೇಡಿಕೆಗಳನ್ನು ಈಡೇರಿಸಿ ಅವರ ಮನಸ್ಸನ್ನು ಇರಾನ್ ಗೆದ್ದುಕೊಂಡು ಒಳಗಿಂದ ಒಳಗೆ ಒಂದು ರೀತಿಯ ಸ್ನೇಹ ಸೌಹಾರ್ದತೆಯನ್ನು ಸೃಷ್ಟಿಸಿತು. ಅಲ್ಲದೆ ಇನ್ನೂ ಇಂತಹ ಯುದ್ಧದ ಪರಿಣಾಮ ಬೀರಿದರೆ ಇದೇ ರೀತಿಯ ಸಹಕಾರ ಮುಂದುವರಿಸುವುದೆಂದು ಇರಾನ್ ಅಮೆರಿಕಕ್ಕೆ ಭರವಸೆ ಕೊಟ್ಟಿತು. ಇದು ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರ ದೊಳಗಿನ ರಾಜಕೀಯ ಮತ್ತು ವ್ಯವಹಾರ ಕೌಶಲವನ್ನು ವ್ಯಕ್ತಪಡಿಸುತ್ತವೆ. ಈ ರಾಜತಂತ್ರ ವಿದ್ಯೆಯಲ್ಲಿ ‘ಒಪೆಕ್’ ಒಂದು ಉಪಯುಕ್ತ ನಿಯಂತ್ರಣಕಾರಿ ಸಾಧನವಾಗಿ ಇರಾನ್ ಸರಕಾರ ಉಪಯೋಗಿಸಿಕೊಂಡಿತು. ಈ ಕಾರಣಕ್ಕಾಗಿ ‘ಒಪೆಕ್’ ೧೯೬೮ರ ಅಧಿವೇಶನದಲ್ಲಿ ‘ಒಪೆಕ್’ ಪೆಟ್ರೋಲಿಯಂ ರಾಜಕೀಯದಲ್ಲಿ ಇರಾನ್ ಸರಕಾರಕ್ಕೆ ಮಹತ್ವಪೂರ್ಣ ಪಾತ್ರ ವಹಿಸಲು ಅಧಿಕಾರ ಕೊಟ್ಟಿತು. ಜೊತೆಗೆ ಈ ಸಮ್ಮೇಳನದಲ್ಲಿ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳಿಗೆ ಜಾಗತಿಕ ಮಾರುಕಟ್ಟೆಯ ದರದಲ್ಲಿ ಪಡೆಯುವ, ಲಾಭದ ಆಧಾರದ ಮೇಲೆ ತಮ್ಮ ಆದಾಯವನ್ನು ಹೆಚ್ಚಿಸಲು; ವಿದೇಶಿ ಪೆಟ್ರೋಲಿಯಂ ಕಂಪನಿಗಳ ಮೇಲೆ ಸಾಕಷ್ಟು ನಿಯಂತ್ರಣ ಹೇರಿ ಅವುಗಳ ಲೆಕ್ಕ ಪತ್ರವನ್ನು ಪರಿಶೀಲಿಸುವ ಸ್ವಾತಂತ್ರ್ಯವನ್ನು ಕಲ್ಪಿಸಿತು. ಹಾಗೆಯೇ ಉತ್ಪಾದನಾ ರಾಷ್ಟ್ರಗಳಿಗೆ ಪ್ರಾದೇಶಿಕ ಮಾರುಕಟ್ಟೆಯಲ್ಲಿ ಪೆಟ್ರೋಲಿಯಂ ಬೆಲೆಯನ್ನು ನಿರ್ಧರಿಸಿರುವ ಹಕ್ಕನ್ನು ಸಹ ಕೊಟ್ಟಿತು. ಈ ಮಾರ್ಗವನ್ನು ಅನುಸರಿಸಿದ ಲಿಬಿಯಾದ ಅಧ್ಯಕ್ಷ ಜನರಲ್ ಗಢಾಫಿ ಅವರು ಸಾಮ್ರಾಜ್ಯಶಾಹಿ ಪೆಟ್ರೋಲಿಯಂ ಕಂಪನಿಗಳನ್ನು ತಮ್ಮ ದೇಶದಲ್ಲಿ ಮುಚ್ಚಿಸಿ, ತೈಲದ ಬೆಲೆಯನ್ನು ೩೦ ಸೆಂಟ್ಸ್ ಬ್ಯಾರಲ್ ಒಂದಕ್ಕೆ ಪ್ರಾದೇಶಿಕ ಮಾರುಕಟ್ಟೆಯಲ್ಲಿ ವಿಧಿಸಿದನು. ಇರಾನಿನ ದೊರೆ ಗಢಾಫಿಯ ನೀತಿಯನ್ನು ಸ್ವಾಗತಿಸಿ ಬೆಲೆಯೇರಿಸುವುದು ಲಿಬಿಯಾದ ಜನ್ಮಸಿದ್ಧ ಹಕ್ಕು ಎಂದು ಸಾರಿದನು. ಇಲ್ಲಿ ಮತ್ತೆ ಪುನಃ ಇರಾನ್‌ನ ದ್ವಿಮುಖ ನೀತಿಯ ರಾಜಕೀಯ ಬೆಳಕಿಗೆ ಬರುತ್ತದೆ.
೧೯೭೦ರ ಡಿಸೆಂಬರ್‌ನಲ್ಲಿ ನಡೆದ ಕಾರಕಾಸ್ (ವೆನೆಜುಲ) ‘ಒಪೆಕ್’ನ ಸಮ್ಮೇಳನದಲ್ಲಿ ಏಕಪ್ರಕಾರವಾಗಿ ೫ ತತ್ವಗಳನ್ನೊಳಗೊಂಡ ೧೨೦೦ನೇ ದೃಢೀಕರಣ ಪತ್ರ ಒಂದನ್ನು ಮಂಡಿಸಿತು. ಅವು ಹೀಗಿವೆ :
೧. ವಿದೇಶಿ ಪೆಟ್ರೋಲಿಯಂ ಕಂಪನಿಗಳು ಸರಾಸರಿ ೫೫ ಆದಾಯವನ್ನು ‘ಒಪೆಕ್’ನ ಸದಸ್ಯ ರಾಷ್ಟ್ರಗಳಿಗೆ ಹಂಚಬೇಕು;
೨. ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ಅನುಸರಿಸುವ ಬೆಲೆ ಮತ್ತು ಜಾಗತಿಕ ಮಾರುಕಟ್ಟೆಯ ಅನುಸರಿಸುವ ಬೆಲೆಯ ನಡುವಿನ ಅಂತರವನ್ನು ಉತ್ಪಾದಕರ ಪರವಾಗಿ ಕೈ ಬಿಡಬೇಕು;
೩. ಆದಾಯವನ್ನು ಲೆಕ್ಕಕ್ಕೆ ತೆಗೆದುಕೊಳ್ಳುವಾಗ ಪ್ರಾದೇಶಿಕ ಮಾರುಕಟ್ಟೆಯಲ್ಲಿ ಅನುಸರಿಸುವ ಬೆಲೆ ಮತ್ತು ನಿಜವಾಗಿ ಜಾಗತಿಕ ಮಾರುಕಟ್ಟೆಯಲ್ಲಿ ಇರುವ ಬೆಲೆಯ ನಡುವಿನ ಅಂತರದಲ್ಲಿ ಹೊಂದಾಣಿಕೆಯನ್ನು ಮಾಡಿಕೊಳ್ಳಬೇಕು;
೪. ಎಲ್ಲ ಸದಸ್ಯರಾಷ್ಟ್ರಗಳು (ಒಪೆಕ್‌ನ) ಕಟ್ಟಿದ ಬೆಲೆ ಮತ್ತು ಆದಾಯ ಲೆಕ್ಕ ಗಣನೆಗೆ ತೆಗೆದುಕೊಳ್ಳುವಾಗ ಸಮಾನತೆಯನ್ನು ಕಾಪಾಡಿಕೊಳ್ಳಬೇಕು;
೫. ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ವಿದೇಶಿ ತೈಲ ಕಂಪನಿಗಳು ಅನಾವಶ್ಯಕವಾಗಿ ಕೊಡುವ ರಿಯಾಯಿತಿಯನ್ನು ರದ್ದುಗೊಳಿಸ ಬೇಕು. ಹೀಗೆ ಐದು ಪ್ರಾಮುಖ್ಯವಾದ ಶರತ್ತುಗಳನ್ನು ಒಪೆಕ್ ಪಾಶ್ಚಾತ್ಯರಾಷ್ಟ್ರಗಳ ಮೇಲೆ ಹೇರಿತು. ಈ ಧೋರಣೆಗಳು ೧೯೭೧ರ ಜನವರಿ ೨ರಿಂದ ಜರಿಗೊಳಿಸುವುದಾಗಿ ಪ್ರಕಟಿಸಿತು. ‘ಒಪೆಕ್’ನ ಈ ಪರಿಷತ್ ನೀತಿಯನ್ನು ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳು ಹೆಚ್ಚಾಗಿ ಸ್ವಾಗತಿಸಿದವು.
ಮತ್ತೊಮ್ಮೆ ‘ಒಪೆಕ್’ನ ಸಮ್ಮೇಳನ ತೆಹರಾನ್(ಇರಾನ್)ನಲ್ಲಿ ಏರ್ಪಡಿಸಿ ೧೩೧ನೆಯ ನಂಬರಿನ ಕರಡು ಪತ್ರವನ್ನು ಹೊರಡಿಸಿ, ಗಲ್ಫ್ ಪ್ರದೇಶದ ಎಲ್ಲ ಒಪೆಕ್ ಸದಸ್ಯ ರಾಷ್ಟ್ರ ಗಳು ಕಾರಕಾಸ್ ಸಮ್ಮೇಳನದ ಕರಡುಪತ್ರದ(೧೨೦ನೆಯ ನಂಬರ್) ಅನ್ವಯ ನಿಗದಿಪಡಿಸಿದ ಎಲ್ಲ ಶರತ್ತುಗಳನ್ನು ಜರಿಗೊಳಿಸಲು ಕಟ್ಟುನಿಟ್ಟಿನ ಆಜ್ಞೆ ಹೊರಡಿಸಿತು. ಯಾವುದೇ ತೈಲ ಕಂಪನಿಗಳು ಈ ನಿಯಮಗಳನ್ನು (ಮೇಲೆ ಸೂಚಿಸಿದ) ಪಾಲಿಸದಿದ್ದಲ್ಲಿ ಅಧಿಕಾರವನ್ನು ಉರ್ಜಿತಗೊಳಿಸಿ ಸರಬರಾಜನ್ನು ಸ್ಥಗಿತಗೊಳಿಸಲಾಗುವುದೆಂದು ಮುನ್ನೆಚ್ಚರಿಕೆ ನೀಡಿತು.
೧೯೭೧ರ ಫೆಬ್ರವರಿ ೧೪ರಲ್ಲಿ ಎಲ್ಲ ವಿದೇಶಿ ಪೆಟ್ರೋಲಿಯಂ ಕಂಪನಿಗಳು ‘ಒಪೆಕ್’ ರಾಷ್ಟ್ರಗಳಿಗೆ ಶರಣಾಗಿ ಒಂದು ವಿಶೇಷ ಒಪ್ಪಂದಕ್ಕೆ ಸಹಿ ಹಾಕಿದವು. ‘ತೆಹರಾನ್ ಒಪ್ಪಂದದ (೧೯೭೧) ಇದರ ಶರತ್ತುಗಳು ಹೀಗಿವೆ :
೧. ಗಲ್ಫ್ ಮಾರುಕಟ್ಟೆಯಲ್ಲಿ ಬ್ಯಾರಲ್ ಒಂದರ ಬೆಲೆ ೩.೫ ಸೆಂಟ್ಸ್‌ನಿಂದ ಸರಾಸರಿ ೨.೧೫ ಡಾಲರ್‌ನಷ್ಟು ಏರಿಕೆ.
೨. ಒಪೆಕ್‌ನ ಆದಾಯದಲ್ಲಿ ಸರಾಸರಿ ೫೫ ಸ್ಥಿರತೆ ಕಾಪಾಡಿಕೊಳ್ಳುವುದು.
೩. ಆದಾಯವನ್ನು ವಸೂಲಿ ಮಾಡುವಾಗ ಗಂಭೀರ ವ್ಯತ್ಯಾಸವಾಗದ ಹಾಗೆ ನೋಡಿಕೊಳ್ಳಲು ಒಂದು ಹೊಸ ನೀತಿ – (ಐದು ವರ್ಷಕ್ಕೊಮ್ಮೆ ಬೆಲೆ ಏರಿಸುವ ತಟಸ್ಥ ನೀತಿ (ಆದರೆ ಈ ನೀತಿಯನ್ನು ನಂತರ ಉಲ್ಲಂಘಿಸಲಾಗಿದೆ)
೪. ಸಂಬಂಧಪಟ್ಟ ಸರಕಾರಗಳಿಂದ ಉತ್ಪಾದನೆ ಮತ್ತು ಬೆಲೆ ಏರಿಸುವಿಕೆಯಲ್ಲಿ ಇನ್ನು ಐದು ವರ್ಷ ಯಾವುದೇ ಬದಲಾವಣೆ ಇಲ್ಲ ಎಂಬ ಭರವಸೆ (ಕಂಪನಿಗಳಿಗೆ). ಈ ಧೋರಣೆ ಯಿಂದಾಗಿ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳ ಆದಾಯವು ೧೯೭೫ರಲ್ಲಿ ೩ ಬಿಲಿಯಾ ಡಾಲರ್‌ಗಳಷ್ಟಾದವು. ಇದು ೧೯೭೧ರಲ್ಲಿ ಕೇವಲ ೧೨೩೦ ಮಿಲಿಯ ಡಾಲರ್‌ಗಳಾಗಿತ್ತು. ಈ ಕಾರಣದಿಂದಾಗಿ ತೆಹೆರಾನ್ ಒಪ್ಪಂದವು ಪೆಟ್ರೋಲಿಯಂ ಉತ್ಪಾದನಾ ಮತ್ತು ಉತ್ಪಾದಕೇತರ ಸಂಬಂಧದಲ್ಲಿ ಒಂದು ಮೈಲುಗಲ್ಲಾಗಿ ಮಾರ್ಪಟ್ಟಿತು. ಈ ಒಪ್ಪಂದದ ಪರಿಣಾಮಗಳನ್ನು ಹೀಗೆ ಉಲ್ಲೇಖಿಸಬಹುದು:
೧. ಒಪೆಕ್ ಸದಸ್ಯ ರಾಷ್ಟ್ರಗಳು ಮತ್ತು ವಿದೇಶಿ ಪೆಟ್ರೋಲಿಯಂ ಕಂಪನಿಗಳ ನಡುವಿನ ಸಂಬಂಧ ಮತ್ತು ಪೆಟ್ರೋಲಿಯಂ ವ್ಯವಹಾರ ಕೌಶಲ ಹಾಗೂ ಜಗತ್ತಿನ ರಾಜಕೀಯ ತಂತ್ರದಲ್ಲಿ ಮಹತ್ತರ ಪರಿವರ್ತನೆ ಕಂಡುಬಂದಿತು. ಮೊದಲ ಬಾರಿಗೆ ತೈಲ ಉತ್ಪಾದನಾ ರಾಷ್ಟ್ರಗಳ ಹಿತದೃಷ್ಟಿಯಿಂದ ಒಂದು ವೇದಿಕೆ ನಿರ್ಮಾಣವಾಗಿ ಕಂಪನಿಗಳ ಮೇಲೆ ಉತ್ಪಾದನೆ ಮತ್ತು ಬೆಲೆಯ ಏರಿಳಿಕೆಯನ್ನು ನಿಯಂತ್ರಿಸಲು ಒಪೆಕ್ ಸಫಲವಾಯಿತು.
೨. ಬಂಡವಾಳಶಾಹಿ ರಾಷ್ಟ್ರಗಳು ತೈಲ ಉತ್ಪಾದನಾ ರಾಷ್ಟ್ರಗಳಿಗೆ ಅನಿವಾರ್ಯವಿಲ್ಲದೆ ಶರಣಾಗಬೇಕಾಯಿತು ಮತ್ತು ತಮ್ಮ ಕೈಗಾರಿಕೆಗೆ ದಿನನಿತ್ಯದ ಹಾಗೂ ಬೆಲೆಯಲ್ಲಿ ಒಂದು ಸ್ಥಿರತೆಯನ್ನು ಸಾಧಿಸಲು ಒಪೆಕ್‌ನ ಶರತ್ತುಗಳನ್ನು ಒಪ್ಪಿಕೊಳ್ಳಬೇಕಾಯಿತು.
೩. ಒಪೆಕ್ ಇಂದು ವೈಯಕ್ತಿಕ ಹಾಗೂ ಕ್ರೋಡೀಕೃತ ಸಂಪನ್ಮೂಲಗಳ ವ್ಯವಹಾರ ಕೌಶಲದಲ್ಲಿ ಪ್ರಾವೀಣ್ಯತೆ ಪಡೆದು ತೈಲ ಉತ್ಪಾದಕರ ರಕ್ಷಣೆಗೆ ಏಕೈಕ ಸಂಘಟನೆ ಯಾಗಿದೆ.
೪. ಬೆಳವಣಿಗೆ ಹೊಂದುತ್ತಿರುವ (ತೈಲ ಸಂಪನ್ಮೂಲ ಇಲ್ಲದಿರುವ) ತೃತೀಯ ಜಗತ್ತಿನ ರಾಷ್ಟ್ರಗಳಿಗೆ ತಮ್ಮ ಸಂಪನ್ಮೂಲಗಳನ್ನು ರಾಷ್ಟ್ರೀಯ ಅಭಿವೃದ್ದಿಗೆ ಉಪಯೋಗಿಸಿ ಕೊಳ್ಳಲು ವಸಾಹತುಶಾಹಿಯ ದಬ್ಬಾಳಿಕೆ ಮತ್ತು ಶೋಷಣೆ ಧೋರಣೆಗಳನ್ನು ಹತ್ತಿಕ್ಕಲು ಇಂದು ‘ಒಪೆಕ್’ ಒಂದು ‘ಮಾರ್ಗದರ್ಶಿ’ಯಾಗಿದೆ.
೫. ತೆಹೆರಾನ್ ಒಪ್ಪಂದವು ಒಪೆಕ್‌ನ ಆರ್ಥಿಕ ಹಾಗೂ ರಾಜಕೀಯ ವಿಜಯ ಅಲ್ಲದೆ ನೈತಿಕ ವಿಜಯವೆಂದು ತೃತೀಯ ಜಗತ್ತು ವರ್ಣಿಸಿದೆ.
೬. ಕೊನೆಯದಾಗಿ ಈ ತೆಹರಾನ್ ಒಪ್ಪಂದದಿಂದಾಗಿ ಅಮೆರಿಕಾ ಮತ್ತು ಲಿಬಿಯಾದ ನಡುವೆ ಖಾಯಂ ಆದ ದ್ವೇಷ ಬೆಳೆಯಿತು. ಇದರ ಪರಿಣಾಮವಾಗಿ ೧೯೮೬ ಮಾರ್ಚ್‌ನಲ್ಲಿ ಲಿಬಿಯಾ ಅಮೆರಿಕಾದ ದಾಳಿಗೆ ತುತ್ತಾಗಬೇಕಾಯಿತು. ಏಕೆಂದರೆ ಈ ರೀತಿಯ ಪರಿಸ್ಥಿತಿಯನ್ನು ಮಧ್ಯ ಪೂರ್ವ ಜಗತ್ತಿನಲ್ಲಿ ಮೊದಲು ಸೃಷ್ಟಿಸಿದ್ದು ಲಿಬಿಯಾ. ಅದನ್ನು ನಂತರ ಒಪೆಕ್ ಪಾಲಿಸಿ ತೆಹೆರಾನ್ ಒಪ್ಪಂದದ ಮೂಲಕ ತನ್ನ ಪ್ರಬಲತೆಯನ್ನು ಸಾಮ್ರಾಜ್ಯಶಾಹಿ ವಿದೇಶಿ ತೈಲ ಕಂಪನಿಗಳಿಗೆ ಗೊತ್ತುಪಡಿಸಿತು. ಈ ಮೇಲಿನ ಕಾರಣದಿಂದಾಗಿ ತೆಹೆರಾನ್ ಒಪ್ಪಂದವು ಒಪೆಕ್‌ನ ಇತಿಹಾಸದಲ್ಲೇ ಪ್ರಮುಖವಾದುದು ಎಂದು ಹೇಳಬಹುದು.
ತೆಹೆರಾನ್ ಒಪ್ಪಂದದ ಪ್ರೇರಣೆಯಿಂದ ಅಲ್ಜೀರಿಯಾ ಫ್ರಾನ್ಸ್‌ನ ತೈಲ ಉತ್ಪಾದನಾ ರಿಯಾಯಿತಿಯಲ್ಲಿ(೧೯೭೧ರ ಫೆಬ್ರವರಿ ೨೪ರಲ್ಲಿ)೫೧ ಶೇಕಡಾವನ್ನು ರಾಷ್ಟ್ರೀಕರಣ ಗೊಳಿಸಿತು. ಇರಾಕ್ ಸಹ ೧೯೭೨ರಲ್ಲಿ ಕಿರ್‌ಕುಕಿಯಲ್ಲಿ ಆಡಳಿತ ನಡೆಯುತ್ತಿರುವ ವಿದೇಶಿ ಪೆಟ್ರೋಲಿಯಂ ಕಂಪನಿಯನ್ನು ರಾಷ್ಟ್ರೀಕರಣ ಮಾಡಿತು. ಆದರೆ ಇರಾನ್ ಯಾವ ವಿದೇಶಿ ಕಂಪನಿಯ ವಿರುದ್ಧವು ಕ್ರಮ ತೆಗೆದುಕೊಳ್ಳಲಿಲ್ಲ. ಒಂದು ಅರ್ಥದಲ್ಲಿ ಇರಾನ್‌ನ ದೊರೆ ಈ ವಿಚಾರದಲ್ಲಿ ಸುತ್ತಮುತ್ತಲಿನ ಉಗ್ರಗಾಮಿ ನಾಯಕರನ್ನು ಪರೋಕ್ಷವಾಗಿ ಉತ್ಪ್ರೇಕ್ಷಿಸಿದ್ದು ಬಿಟ್ಟರೆ, ತನ್ನ ಸರಕಾರ ಯಾವ ಉಗ್ರನೀತಿಯನ್ನು ಕೈಗೊಳ್ಳಲಿಲ್ಲ. ಇದು ಅದರ ದ್ವಿಮುಖ ನೀತಿಯ ಮತ್ತೊಂದು ಮುಖ.
ಈ ರೀತಿಯ ಇಬ್ಬಗೆ ನೀತಿಯನ್ನು ಅನುಸರಿಸುತ್ತಾ ಬಂದ ಇರಾನ್ ‘ಒಪೆಕ್’ನ್ನು ಪ್ರೇರೇಪಿಸಿ ನಾನಾ ರೀತಿಯ ಉಗ್ರ ಕ್ರಮಗಳನ್ನು ತೆಗೆದುಕೊಳ್ಳಲು ಯಶಸ್ವಿಯಾಯಿತು. ಹಾಗೂ ಇರಾನ್ ವಿದೇಶಿಯರಿಗೆ ಸ್ನೇಹಪರ ರಾಷ್ಟ್ರವಾಗಿ ಪರಿಣಮಿಸಿತು. ಉದಾಹರಣೆಗೆ: ೧೯೭೩ರಲ್ಲಿ ‘ಒಪೆಕ್’ ಉತ್ಪಾದನಾ ರಾಷ್ಟ್ರಗಳ ತೈಲಕ್ಕೆ ಸರಿಯಾದ ಮತ್ತು ಶಾಶ್ವತವಾದ ಬೆಲೆಯನ್ನು ಪ್ರಾದೇಶಿಕ ಮಾರುಕಟ್ಟೆಯಲ್ಲಿ ಅನುಸರಿಸಲು ಕರೆ ಕೊಟ್ಟಿತು. ೧೯೭೩ರ ಸೆಪ್ಟೆಂಬರ್ ೧೬ರಲ್ಲಿ ಪುನಃ ಗಲ್ಫ್‌ನ ತೈಲ ಉತ್ಪಾದನಾ ರಾಷ್ಟ್ರಗಳಿಗೆ ಕ್ರೋಡೀಕೃತ ಹಾಗೂ ವೈಯಕ್ತಿಕ ನೆಲೆಯಲ್ಲಿ ಜಾಗತಿಕ ಮಾರುಕಟ್ಟೆಯ ಸ್ಥಿತಿಗೆ ಅನುಸರಿಸಿ ಬೆಳೆಯುತ್ತಿರುವ ತೈಲ ಬೇಡಿಕೆ ಮತ್ತು ಬೆಲೆ ಏರಿಕೆಗಳ ಕೂಡ ಒಡೆಯಲು ಒಪೆಕ್ ಅನುಮತಿ ನೀಡಿತು. ಈ ತೈಲವನ್ನು ಜಾಗತಿಕ ಮಾರುಕಟ್ಟೆಗೆ ಬಿಡುಗಡೆ ಮಾಡುತ್ತವೆ. ಅದರಲ್ಲೂ ಇರಾನಿನ ತೈಲವನ್ನೇ ಬ್ಯಾರಲ್ ಒಂದಕ್ಕೆ ೧೭.೮೦ ಡಾಲರ್ ಕೊಟ್ಟು ಖರೀದಿಸಲು ಒಪೆಕ್ ಮುಂದೆ ಬಂತು. ಇದಾದ ದಿನಗಳಲ್ಲಿ ಅರಬ್ ರಾಷ್ಟ್ರಗಳು ಒಂದುಗೂಡಿ ನಾಲ್ಕನೆ ಅರಬ್‌ನ ಇಸ್ರೇಲ್ ಯುದ್ಧಕ್ಕೆ ಕರೆ ನೀಡಿತು. ಪರಿಣಾಮವಾಗಿ ಉತ್ಪಾದನಾ ರಾಷ್ಟ್ರಗಳು(ಒಎಪೆಕ್) ಇಸ್ರೇಲ್ ಮತ್ತು ಅದಕ್ಕೆ ಸಹಕರಿಸುವ ವಿದೇಶಿ ರಾಷ್ಟ್ರಗಳಾದ ಅಮೆರಿಕ ಮತ್ತು ನೆದರ್ ಲ್ಯಾಂಡ್‌ಗಳ ಮಾರುಕಟ್ಟೆಗೆ ತೈಲ ಸರಬರಾಜನ್ನು ಸ್ಥಗಿತಗೊಳಿಸಿದವು. ಹಿಂದೆ ಹೇಳಿದ ಹಾಗೆ ಅಮೆರಿಕವು ಒಂದು ಬಲಿಷ್ಠ ರಾಷ್ಟ್ರವಾಗಿದ್ದು ಇಸ್ರೇಲ್‌ಗೆ ಮಾಮೂಲಿನಂತೆ ಕೆಮಿಕಲ್ ಅಸ್ತ್ರಗಳನ್ನು ಸರಬರಾಜು ಮಾಡುತ್ತಿದ್ದು, ಪಶ್ಚಿಮ ಏಷ್ಯಾದಲ್ಲಿ ನವ ವಸಾಹತೀಕರಣವನ್ನು ಸ್ಥಾಪಿಸಿತ್ತು. ಇಸ್ರೇಲ್‌ಗೆ ಹಣದ ವಿಚಾರದಲ್ಲಿ, ವ್ಯಾಪಾರ ಸೈನಿಕ, ಕಚ್ಚಾವಸ್ತುಗಳ ಸರಬರಾಜಿನಲ್ಲಿ ಸಹಕರಿಸುತ್ತಿದ್ದು ಅಮೆರಿಕವು ತನ್ನದೇ ಆದ ಮಾರುಕಟ್ಟೆ ಯನ್ನು, ರಾಜಕೀಯ ಪ್ರಬಲತೆಯನ್ನು ಅರಬ್ ರಾಷ್ಟ್ರಗಳ ಮೇಲೆ ಹೇರಿತ್ತು. ಅದನ್ನು ಪ್ರತಿಭಟಿಸುವ ಮುನ್ನೆಚ್ಚರಿಕೆಯ ಮೇರೆಗೆ ಅರಬರು ಬಹಳ ದೀರ್ಘ ಕಾಲದವರೆಗೆ ತಮ್ಮ ನ್ಯಾಯಸಮ್ಮತ ಬೇಡಿಕೆಗಳನ್ನು ಈಡೇರಿಸುವ ನಿಟ್ಟಿನಲ್ಲಿ ತೈಲ ಸರಬರಾಜನ್ನು ನಿಲ್ಲಿಸಿದ್ದು ಅಲ್ಲದೆ, ಉತ್ಪಾದನೆಯನ್ನು ಕಡಿಮೆ ಮಾಡುವುದಾಗಿ ವಿದೇಶಿ ಕಂಪನಿಗಳಿಗೆ ಬೆದರಿಕೆ ಒಡ್ಡಿತು.
ಇರಾನ್ ಮಾತ್ರ ಪಶ್ಚಿಮ ಏಷ್ಯಾದ ಬೆಳವಣಿಗೆಯನ್ನು ಗಣನೆಗೆ ತೆಗೆದುಕೊಂಡು ೧೯೬೭ರ ಹಾಗೆ ಪುನಃ ಪ್ರಮುಖ ಪಾತ್ರವನ್ನು ವಹಿಸಿ ನಾಟಕವಾಡಿತು. ೧೯೭೩ರ ‘ಅರಬ್ ಆಯಿಲ್ ಎಂಬಾರ್ಗೊ’ಗೆ ಯಾವ ಪ್ರತಿಕ್ರಿಯೆಯು ವ್ಯಕ್ತಪಡಿಸದೆ, ಪರೋಕ್ಷವಾಗಿ ಅರಬ್ ತೈಲ ರಾಷ್ಟ್ರಗಳನ್ನು(ಒಪೆಕ್) ಏಕಪಕ್ಷೀಯವಾಗಿ ಬೆಲೆಯೇರಿಸುವುದಕ್ಕೆ ಒತ್ತಾಯಿ ಸಿತು. ಅದೇ ಪ್ರಕಾರ ‘ಒಪೆಕ್’ ಅಕ್ಟೋಬರ್ ೧೬ಕ್ಕೆ ಸರಾಸರಿ ೭೦ ಶೇಕಡ ಬೆಲೆಯನ್ನು ಪ್ರಾದೇಶಿಕ ಮಾರುಕಟ್ಟೆಯಲ್ಲಿ ಏರಿಸಿತು. (ಹಿಂದಿನಿಂದ ಇರಾನ್ ಸರಕಾರ ನಾಯಕತ್ವವನ್ನು ವಹಸಿತ್ತು) ಒಂದು ವೇಳೆ ವಿದೇಶಿ ಕಂಪನಿಗಳು ‘ಒಪೆಕ್’ನ ಹೊಸ ಬೆಲೆಯಲ್ಲಿ ತೈಲ ಖರೀದಿಸದೇ ಇದ್ದಲ್ಲಿ, ಗಲ್ಫ್ ರಾಷ್ಟ್ರಗಳು ತಮ್ಮ ತೈಲವನ್ನು ಜಗತ್ತಿನ ಯಾವುದೇ ದೇಶದ ಗಿರಾಕಿಗೆ ಸರಬರಾಜು ಮಾಡುವ ಹಕ್ಕನ್ನು ಅನುಸರಿಸುತ್ತದೆ ಎಂದು ಇರಾನ್ ಸರಕಾರ ಅರಬ್‌ರ ಮೂಲಕ ಬೆದರಿಕೆ ಒಡ್ಡಿತು. ಆದರೆ ಸಾರ್ವಜನಿಕವಾಗಿ ವಿದೇಶಿ ದೇಶಗಳ ಸ್ನೇಹ ಸಂಪಾದಿಸಲಿಕ್ಕೋಸ್ಕರ ಅರಬ್ ತೈಲ ಉತ್ಪಾದನಾ ರಾಷ್ಟ್ರಗಳ ಕಠಿಣ ನೀತಿಯಲ್ಲಿ ಇರಾನ್ ಸರಕಾರದ ಕೈವಾಡವೇನೂ ಇಲ್ಲವೆಂದು ಪ್ರಕಟಿಸಿತು. ಮಾತ್ರವಲ್ಲದೆ ‘ಒಎಪೆಕ್’ನ ಏಕಪಕ್ಷೀಯ ಬೆಲೆಯೇರಿಸುವಿಕೆ, ತೈಲ ಉತ್ಪಾದನಾ ಪ್ರಮಾಣದಲ್ಲಿ ಕಡಿತ, ಮತ್ತು ಅವರು ಹೇರಿದ ‘ಆಯಿಲ್ ಎಂಬಾರ್ಗೊ’ಗಳಿಗೆ ತಾನು ಹೊಣೆಯಲ್ಲ ಎಂದು ರೇಜ ಶಾಹನು ತನ್ನ ಒಟ್ಟಾರೆ ನಿಲುವನ್ನು ಬಹಿರಂಗಗೊಳಿಸಿದನು. ಒಂದು ಕಡೆಯಿಂದ ಈ ನೀತಿ ಇರಾನ್ ದೊರೆಯ ಪ್ರೌಢಿಮೆ, ರಾಜಕೀಯ ಕುತಂತ್ರ ಹಾಗೂ ವ್ಯವಹಾರ ಕೌಶಲ್ಯವನ್ನು ವ್ಯಕ್ತಪಡಿಸಿದರೆ, ಮತ್ತೊಂದು ಕಡೆಯಲ್ಲಿ ರೇಝಾ ದ್ವಿಮುಖ ನೀತಿಯೊಂದಿಗೆ ಅವನ ಹಿಪೊಕ್ರಸಿಯನ್ನು ಬೆಳಕಿಗೆ ತರುತ್ತದೆ.
೧೯೭೩ರ ಅರಬ್ ರಾಷ್ಟ್ರಗಳ ‘ತೈಲ ಸರಬರಾಜಿನ ಸ್ಥಗಿತ’ದಿಂದ ಜಗತ್ತಿನಾದ್ಯಂತ ತೈಲ ಕೊರತೆ ಉಂಟಾಯಿತು. ಮುಂದುವರಿದ ಹಾಗೂ ಮುಂದುವರಿಯುತ್ತಿರುವ ರಾಷ್ಟ್ರಗಳ ಕೈಗಾರಿಕೆ ಉದ್ಯಮಕ್ಕೆ ಗಂಭೀರವಾದ ತೊಡಕನ್ನುಂಟುಮಾಡಿತು. ಆದಾಗ್ಯೂ ಅಮೆರಿಕಾ, ಬ್ರಿಟನ್, ಜಪಾನ್‌ನಂತಹ ಮುಂದುವರಿದ ಬಂಡವಾಳಶಾಹಿ ರಾಷ್ಟ್ರಗಳು ಕೈಗಾರಿಕಾ ಉದ್ಯಮಕ್ಕೆ ಬೇಕಾದ ತೈಲವನ್ನು ಇರಾನ್‌ನಿಂದ ಆಮದು ಮಾಡಿಕೊಂಡವು. ಏರುತ್ತಿರುವ ಬೇಡಿಕೆಗಳಿಗನುಗುಣವಾಗಿ ಇರಾನ್ ಸರಕಾರ ತೈಲ ಬೆಲೆಯನ್ನು ಬ್ಯಾರೆಲ್ ಒಂದಕ್ಕೆ ೧೨ ಡಾಲರ್‌ನಿಂದ(೧೯೭೩ರ ಆರಂಭದ ಬೆಲೆ) ೧೫ ಡಾಲರಿಗೆ ಏರಿಸಿತು. ಅಮೇರಿಕ ಈ ನೀತಿಯನ್ನು ಟೀಕಿಸಿದರೂ, ‘ಒಪೆಕ್’ ನಿರ್ಧರಿಸಿದ ಬೆಲೆ ೫.೧೧ ಡಾಲರ್ (ಬ್ಯಾರೆಲ್ ಒಂದಕ್ಕೆ)ನಿಂದ ೧೧.೬೫ ಡಾಲರ್‌ಗೆ ಏರಿಸಿದ್ದನ್ನು ಮರು ಪರಿಶೀಲಿಸಲೇ ಇಲ್ಲ. ‘ಒಪೆಕ್’ನ ಹೊಸ ಬೆಲೆ (ಯುದ್ಧದ ಸಮಯದಲ್ಲಿ ನಿರ್ಣಯಿಸಿದ್ದು) ೧೯೭೪ರ ಜನವರಿ ೧ರ ವಿಶೇಷ ಸಭೆಯಲ್ಲಿ ಸ್ವೀಕೃತವಾಯಿತು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ೨೩. ಪ್ರಾದೇಶಿಕ ಒಕ್ಕೂಟಗಳು ರಚನೆ ಹಾಗೂ ಸಾಧನೆ
ಜಾಗತಿಕ ಮಾರುಕಟ್ಟೆಯಲ್ಲಿ ೧೯೭೩ರ ಅರಬ್-ಇಸ್ರೇಲ್ ಯುದ್ಧದಿಂದ ಸೃಷ್ಟಿಯಾದ ತೈಲ ಕೊರತೆಯ ಸಮಯದಲ್ಲಿ ಇರಾನ್ ಸರಕಾರ ಏಕಪಕ್ಷೀಯವಾಗಿ ಬೆಲೆ ಏರಿಸಿದ್ದನ್ನು ಈ ಕೆಳಗಿನ ಕಾರಣ ಕೊಟ್ಟು ಸಮರ್ಥಿಸಿಕೊಳ್ಳುತ್ತದೆ.
೧. ಕಲ್ಲಿದ್ದಲಿಗಿಂತ ತೈಲಕ್ಕೆ ಕಡಿಮೆ ಬೆಲೆ ಕಟ್ಟುವುದು ಸರಿಯಾದ ನೀತಿಯಲ್ಲ.
೨. ಜಾಗತಿಕ ಮಾರುಕಟ್ಟೆಯಲ್ಲಿ ಉದ್ಭವಿಸಿದ ಹಣದುಬ್ಬರ.
೩. ಪೆಟ್ರೋಲಿಯಂ ಒಂದು ಸುಟ್ಟು ಹೋಗುವ ಅಮೂಲ್ಯ ವಸ್ತು. ಆದ್ದರಿಂದ ಅದರ ಬೆಲೆಯನ್ನು ಹೆಚ್ಚಿಸಲೇಬೇಕು.
೪. ಪೆಟ್ರೋಲಿಯಂ ಅನ್ನು ಪುನಃ ಸೃಷ್ಟಿಸಲಾಗದ ಬೆಲೆ ಬಾಳುವ ವಸ್ತು-ತೈಲ ಉತ್ಪಾದ ಕೇತರ ರಾಷ್ಟ್ರಗಳು ತಮ್ಮ ಕೈಗಾರಿಕಾ ಉದ್ಯಮಕ್ಕೆ ತೈಲ ಸರಬರಾಜಿಗೆ ತಮ್ಮನ್ನೇ ಅವಲಂಬಿಸಿರುವುದರಿಂದ ಲಭಿಸಿರುವ ಅವಕಾಶವನ್ನು ಲೂಟಿ ಮಾಡಿಕೊಳ್ಳಲೇಬೇಕೆಂಬ ಅಹಂಕಾರದ ನೀತಿ.
೫. ವಿದೇಶಿ ತೈಲ ಕಂಪನಿಗಳು ‘ಒಪೆಕ್’ ರಾಷ್ಟ್ರಗಳಿಂದ ಲೂಟಿ ಮಾಡಿದ ಪೆಟ್ರೋಲಿಯಂನಿಂದ ಅಂತಾರಾಷ್ಟ್ರೀಯ ಮಾರುಕಟ್ಟೆಯಲ್ಲಿ ಸಾಕಷ್ಟು ಪ್ರಮಾಣದಲ್ಲಿ ಲಾಭ ಗಳಿಸುತ್ತಿರು ವುದರಿಂದ ಇರಾನ್‌ನ ಬೆಲೆ ಏರಿಕೆ ನೀತಿ ಸಮಂಜಸ.
ಈ ಕಾರಣಗಳ ಆಧಾರದ ಮೇಲೆ ಇರಾನ್‌ನ ನೀತಿಯನ್ನು ಸಮರ್ಥಿಸಿಕೊಂಡಿರುವುದು ವಿಷಾದನೀಯ. ಜೊತೆಗೆ ಇರಾನ್ ೧೯೭೩ರ ಬೆಲೆಯೇರಿಕೆ ಒಂದು ಸಾಮಾನ್ಯವಾದುದು ಹಾಗೂ ನಿಜವಾದ ಬೆಲೆಯನ್ನು ಇರಾನ್ ಸರಕಾರ ಮುಂದೆ ಪ್ರತ್ಯೇಕವಾಗಿ ಪ್ರಕಟಿಸಿತು. ಇದನ್ನು ಒಪ್ಪಿಕೊಳ್ಳಲು ಆಗಿದಿದ್ದ ಪಕ್ಷದಲ್ಲಿ ಪೆಟ್ರೋಲಿಯಂಗೆ ಸರಿಸಾಟಿಯಾದ ವಸ್ತುವನ್ನು ಕಂಡುಹಿಡಿಯಲು ಬಂಡವಾಳಶಾಹಿ ರಾಷ್ಟ್ರಗಳಿಗೆ ಇರಾನ್‌ನ ದೊರೆ ರೇಝಾಶಾಹ ಸವಾಲ್ ಹಾಕಿದನು. ಆದರೆ ಇದು ಇರಾನ್‌ನ ದೌರ್ಬಲ್ಯ.
ಪರಿಣಾಮಗಳು ಜಾಗತಿಕ ನೆಲೆಯಲ್ಲಿ ಏನೇ ಇದ್ದರೂ ಇರಾನಿನ ಆದಾಯವಂತು ಮುಗಿಲೆತ್ತರಕ್ಕೆ ವೃದ್ದಿಸಿತು. ಉದಾಹರಣೆಗೆ-ಇರಾನಿನ ಒಟ್ಟು ಆದಾಯ ೧೯೭೩ರಲ್ಲಿ ಕೇವಲ ೪ ಮಿಲಿಯನ್ ಡಾಲರ್‌ಗಳಾಗಿತ್ತು. ಇದು ೧೯೭೪ರ ಅಂತ್ಯಕ್ಕೆ ೧೭೦೫ ಮಿಲಿಯನ್ ಡಾಲರ್ ಗೆರೆಯನ್ನು ದಾಟಿತು. ಅಂದರೆ ಅರಬ್-ಇಸ್ರೇಲ್ ಯುದ್ಧದಿಂದ ಸೃಷ್ಟಿಯಾದ ಪರಿಸ್ಥಿತಿಯ ಪೂರ್ಣ ಪ್ರಯೋಜನ ಪಡೆದ ಇರಾನ್ ೧೯೭೦ರ ದಶಕದಲ್ಲಿ ತನ್ನ ಪ್ರಬಲತೆಯನ್ನು ರಾಷ್ಟ್ರೀಯ ಹಾಗೂ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ತೋರ್ಪಡಿಸಿತು. ಇದು ‘ಒಪೆಕ್’ ರಾಷ್ಟ್ರದೊಳಗಿನ ಪೆಟ್ರೋಲಿಯಂ ಪಾಲಿಟಿಕ್ಸ್ ಮತ್ತು ಇಕನೋಮಿಕ್ಸ್.
ಇಷ್ಟಾಗಿದ್ದರೂ ಸಹ ಬಂಡವಾಳಶಾಹಿ ರಾಷ್ಟ್ರಗಳಿಗೆ ಕ್ಲಿಪ್ತ ಸಮಯದಲ್ಲಿ ಸಹಕರಿಸಿ, ಅವುಗಳ ಮನ ಒಲಿಸಿ ತಾನು ಪರೋಪಕಾರಿ ಎಂದು ತೋರ್ಪಡಿಸಿ ಜಾಗತಿಕ ಮಾರುಕಟ್ಟೆಯಲ್ಲಿ ಕೃತಕ ತೈಲ ಕೊರತೆಯನ್ನು ಸೃಷ್ಟಿಸಿ ತನ್ನೆಲ್ಲಾ ವೈಯಕ್ತಿಕ ಬೇಡಿಕೆಗಳನ್ನು ‘ಒಪೆಕ್’ ಮತ್ತು ‘ಒಎಪೆಕ್’ ಮೂಲಕ ಈಡೇರಿಸಿಕೊಂಡ ಇರಾನ್ ೧೯೭೪ರ ಕೊನೆಯಲ್ಲಿ ತಿರುಗಿ ಹಳೆಯ ತಂತ್ರವನ್ನು ಪಾಲಿಸಲು ಯತ್ನಿಸಿತು. ಅಮೆರಿಕಾದ ಅಧ್ಯಕ್ಷ ನಿಕ್ಸ್‌ನ್, ಅರಬ್‌ರು ಹೇರಿದ ತೈಲ ಸರಬರಾಜಿನ ಸ್ಥಗಿತವನ್ನು ಹಿಂತೆಗೆದುಕೊಳ್ಳಲು ಅಬರ್ ರಾಷ್ಟ್ರಗಳನ್ನು ಒತ್ತಾಯಿಸುವ ಡಿಪ್ಲೋಮಸಿಯೊಂದಿಗೆ ಪಶ್ಚಿಮ ಏಷ್ಯಾಕ್ಕೆ ಭೇಟಿ ಕೊಟ್ಟಾಗ ಇರಾನ್, ಮುಖಭಂಗವಾದರೂ ಅಮೆರಿಕದ ಪರವಾಗಿ ‘ಒಪೆಕ್’ ಮತ್ತು ‘ಒಎಪೆಕ್’ ರಾಷ್ಟ್ರಗಳಿಗೆ ಹಿಂತೆಗೆದುಕೊಳ್ಳಲು ಒತ್ತಾಯ ಮಾಡುತ್ತಾರೆ. ನಂತರ ‘ಒಎಪೆಕ್’ ತನ್ನ ನೀತಿಯಲ್ಲಿ ಸಡಿಲಿಕೆಯನ್ನು ತೋರಿಸಿ ‘ಆಯಿಲ್ ಎಂಬಾರ್ಗೊ’ವನ್ನು ಹಿಂತೆಗೆದುಕೊಂಡಿತು.
‘ಒಪೆಕ್’ನ ನೀತಿಯಲ್ಲಿ ೧೯೭೪ರ ನಂತರ ಬದಲಾವಣೆ ಆದರೂ ಸಹ, ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳು, ಬಂಡವಾಳಶಾಹಿ ರಾಷ್ಟ್ರಗಳ ಮೇಲೆ ‘ಒಪೆಕ್’ ಹೇರಿರುವ ಶರತ್ತುಗಳನ್ನು ಶ್ಲಾಘಿಸಿದವು. ವಿದೇಶಿ ಕಂಪನಿಗಳಂತೆ ತೃತೀಯ ಜಗತ್ತಿನ ರಾಷ್ಟ್ರಗಳು ಯಾವುದೇ ಕಾರಣಕ್ಕೂ ಲೂಟಿ ಹೊಡೆಯುವ ಪ್ರವೃತ್ತಿಯನ್ನು ಪಾಲಿಸುವುದಿಲ್ಲವೆಂದು ಸಾರಿದವು.
೧೯೭೮-೮೦ರಲ್ಲಿ ಪಶ್ಚಿಮ ಏಷ್ಯಾದ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ಹೊಸ ಬದಲಾವಣೆಗಳನ್ನು ಅನಿವಾರ್ಯವಾಗಿ ಅನುಭವಿಸಬೇಕಾಯಿತು. ೧೯೭೮-೭೯ರಲ್ಲಿ ಇರಾನಿನ ದೊರೆ ರೇಝಾ ಶಾಹ ಪಹಲವಿ ಸೆರೆ ಹಿಡಿಯಲ್ಪಟ್ಟನು. ನಂತರ ಆಯತುಲ್ಲಾ ಕೊಮೇನಿ ನೇತೃತ್ವದಲ್ಲಿ ಮೂಲಭೂತವಾದಿಗಳು ಅಧಿಕಾರಕ್ಕೆ ಬಂದರು. ಇರಾನ್- ಇರಾಕ್ ಯುದ್ಧ, ಇಸ್ರೇಲ್‌ನ ಅಸಂಗತ, ಅನಾಗರಿಕ ಮತ್ತು ಬರ್ಬರ ಧೋರಣೆಗಳು, ಭಯೋತ್ಪಾದನಾ ಶಕ್ತಿಯ ವೃದ್ದಿ, ಲೆಬನಾನ್‌ನಲ್ಲಿ ಶೀತಲ ಯುದ್ಧ, ಪ್ಯಾಲೆಸ್ತೀನ್ ಪ್ರಶ್ನೆ ಇತ್ಯಾದಿ, ಇವೆಲ್ಲವೂ ಗಂಭೀರ ಪರಿಸ್ಥಿತಿಯನ್ನು ತೈಲ ವ್ಯವಹಾರದ ಕೌಶಲದ ವ್ಯವಸ್ಥೆ ಯಲ್ಲಿ ಸೃಷ್ಟಿಸಿತು. ಇದರಿಂದ ೧೯೮೦ರ ದಶಕದುದ್ದಕ್ಕೂ ಪೆಟ್ರೋಲಿಯಂ ಬೆಲೆ ಏರುತ್ತಾ ಸಾಗಿತು. ಉದಾಹರಣೆಗೆ ೧೨ ಡಾಲರ್ ಬ್ಯಾರಲ್ ಒಂದಕ್ಕೆ ೧೯೭೩ರಲ್ಲಿ ಇದ್ದದ್ದು ಸರಾಸರಿ ೪೦ ಡಾಲರ್ ಬ್ಯಾರಲ್ ಒಂದಕ್ಕೆ ೧೯೮೦ರಲ್ಲಿ ಏರಿತು. ಸರಾಸರಿ ೧೦ ಶೇಕಡಾ ತೈಲವನ್ನು ಉಪಯೋಗಿಸಲು ಶಕ್ತವಾದ ಅಭಿವೃದ್ದಿ ಹೊಂದುತ್ತಿರುವ ರಾಷ್ಟ್ರಗಳು ‘ಒಪೆಕ್’ನ ನೀತಿಯಿಂದಾಗಿ ಆರ್ಥಿಕ ಮುಗ್ಗಟ್ಟನ್ನು ಎದುರಿಸಬೇಕಾಯಿತು. ವಿದೇಶಿ ತೈಲ ಕಂಪನಿಗಳು, ಬಂಡವಾಳಶಾಹಿ ರಾಷ್ಟ್ರಗಳಿಗೆ ಯಾವುದೇ ಹಾನಿ ತಂದಿಲ್ಲ. ಏಕೆಂದರೆ ‘ಒಪೆಕ್’ ಮತ್ತು ‘ಒಎಪೆಕ್’ಗಳಲ್ಲಿನ ಪೆಟ್ರೋಲಿಯಂ ಕಂಡುಹಿಡಿಯುವಿಕೆಯಿಂದ ಹಿಡಿದು, ಉತ್ಪಾದನೆಯನ್ನು ಮಾರುಕಟ್ಟೆಗೆ ಸರಬರಾಜು ಮಾಡುವುದು ಮತ್ತು ಅದರಿಂದ ಲಾಭ ಗಳಿಸುವ ಕೆಲಸವನ್ನು ಬಂಡವಾಳಶಾಹಿ ರಾಷ್ಟ್ರಗಳ ಕಂಪನಿಗಳೇ ನಿರ್ವಹಿಸುತ್ತಿವೆ. ಜಾಗತಿಕ ಮಾರುಕಟ್ಟೆಯಲ್ಲಿ ಪೆಟ್ರೋಲಿಯಂ ಬೆಲೆ ಏರಿದಷ್ಟು, ಉತ್ಪಾದಕರು ಮತ್ತು ಕಂಪನಿಗಳು ಬಳಿಸುವ ಲಾಭ ಉಲ್ಬಣವಾಗುತ್ತದೆ. ಅಂತಾರಾಷ್ಟ್ರೀಯ ಹಣಕಾಸು ಸಂಸ್ಥೆಗಳೂ ಸಹ ಒಪೆಕ್, ಒಎಪೆಕ್ ಮತ್ತು ಬಂಡವಾಳಶಾಹಿ ರಾಷ್ಟ್ರಗಳ ಪೆಟ್ರೋಲಿಯಂ ಕಂಪನಿ ಗಳೊಂದಿಗೆ ಸ್ನೇಹ ಸಂಬಂಧವನ್ನು ಕಲ್ಪಿಸಿಕೊಂಡಿವೆ ಅಂತಹ ಹಣಕಾಸು ಸಂಸ್ಥೆಗಳ ವಹಿವಾಟುಗಳು ಹೆಚ್ಚಾಗಿ ಈ ಮಾದ್ಯಮಗಳಿಂದಲೆ ಅವಲಂಬಿತವಾಗಿರುವುದರಿಂದ ತೃತೀಯ ರಾಷ್ಟ್ರಗಳ ಆರ್ಥಿಕ ಮುಗ್ಗಟ್ಟನ್ನು ತೈಲ ಬೆಲೆ ಏರಿಕೆಯಿಂದ ರಕ್ಷಿಸಲು ಈ ಅಂತಾರಾಷ್ಟ್ರೀಯ ಸಂಸ್ಥೆಗಳ ಪಾತ್ರ ತುಂಬಾ ಕಡಿಮೆ. ಆದ್ದರಿಂದ ೧೯೭೫-೮೬ರ ನಡುವಿನ ಜಾಗತಿಕ ಮಾರುಕಟ್ಟೆಯ ಪೆಟ್ರೋಲಿಯಂ ವ್ಯವಹಾರ ಕೌಶಲ್ಯದ ಅಡಿಪಾಯಗಳನ್ನು ಮೂರು ಅಂಗ ಸಂಸ್ಥೆಗಳು ನಿರ್ಧರಿಸುತ್ತವೆ. ೧. ‘ಒಪೆಕ್’ ಮತ್ತು ಒಎಪೆಕ್ ೨. ಅಮೆರಿಕ ಮತ್ತು ಜಪಾನ್ ನಂತರ ಬಂಡವಾಳಶಾಹಿ ರಾಷ್ಟ್ರಗಳ ನಿಯಂತ್ರಣದಲ್ಲಿರುವ ಬಹುರಾಷ್ಟ್ರೀಯ ಪೆಟ್ರೋಲಿಯಂ ಕಂಪನಿಗಳು ೩. ಅಂತಾರಾಷ್ಟ್ರೀಯ ಬ್ಯಾಂಕ್.
ಮಿತಿಮೀರಿದ ತೈಲ ಏರಿಕೆಯನ್ನು ಈ ಮೇಲೆ ಹೇಳಿದ ಯೂನಿಟ್‌ಗಳು ಹೀಗೆ ಸಮರ್ಥಿಸಿಕೊಳ್ಳುತ್ತವೆ.
೧. ಬೆಲೆ ಏರಿಕೆಯು ‘ಒಪೆಕ್’ನ ಆರ್ಥಿಕ ಚಟುವಟಿಕೆಗಳನ್ನು ಸುಗಮಗೊಳಿಸುತ್ತದೆ. (ಇಲ್ಲವಾದರೆ ಸ್ಥಗಿತಗೊಳ್ಳುತ್ತದೆ)
೨. ಹೊಸ ಪೆಟ್ರೋಲಿಯಂನ ಅನ್ವೇಷಣೆಯನ್ನು ಉತ್ಪಾದನಾ ಆದಾಯದಿಂದ ಭರಿಸಬೇಕಾದ್ದರಿಂದ ಬೆಲೆ ಸಾಕಷ್ಟು ಏರಿಸದಿದ್ದರೆ ಹೊಸ ಅನ್ವೇಷಣಾ ಕಾರ್ಯವು ಸ್ಥಗಿತಗೊಳ್ಳುತ್ತದೆ.
೩. ಬೆಲೆ ಇಳಿತವು ಒಂದು ಸಣ್ಣಮಟ್ಟದ ಕ್ರಮವಾಗಿದ್ದು ದಿಢೀರ್ ಏರಿಕೆಯ ಪರಿಣಾಮ ಗಂಭೀರವಾಗಿರುತ್ತದೆ. ಆದ್ದರಿಂದ ಪ್ರತಿವರ್ಷ ನಿಧಾನಗತಿಯ ಏರಿಕೆ ಅನಿವಾರ್ಯ.
೪. ಒಂದು ವೇಳೆ ಜಾಗತಿಕ ಮಾರುಕಟ್ಟೆಯಲ್ಲಿ ವಸ್ತುಗಳ ಬೇಡಿಕೆ ಹೆಚ್ಚಾಗಿ ‘ಒಪೆಕ್’ ಇನ್‌ವೆಸ್ಟ್‌ಮೆಂಟ್ ಪ್ರಮಾಣ ಕಡಿಮೆ ಆದರೆ ಜಾಗತಿಕ ಆರ್ಥಿಕ ಅಭಿವೃದ್ದಿ ಕುಸಿಯುತ್ತದೆ.
ಈ ಕಾರಣದಿಂದಾಗಿ ‘ಒಪೆಕ್’ ಮತ್ತು ‘ಒಎಪೆಕ್’ನ ಏಕಪಕ್ಷೀಯ ಬೆಲೆ ಏರಿಸುವಿಕೆಯ ನೀತಿಯು ಸಮಂಜಸ ಎಂದು ಪ್ರಕಟಿಸುತ್ತವೆ.
ನಿಜವಾಗಿ ಹೇಳುವುದಾದರೆ ಈ ಮೇಲಿನ ಯಾವ ವಾದಗಳು ಸಮರ್ಥವಾದವುಗಳಲ್ಲ. ಮತ್ತು ಈ ಸಂಸ್ಥೆಗಳು ತೃತೀಯ ಜಗತ್ತಿನ ಬೇಡಿಕೆಗಳನ್ನು ಈಡೇರಿಸಲು ಆಸಕ್ತವಾಗಿವೆ. ಪೆಟ್ರೋಲಿಯಂ ಬೆಲೆ ಕಂಪನಿಗಳ ಹಾಗೂ ಉತ್ಪಾದನಾ ರಾಷ್ಟ್ರಗಳ ಆರ್ಥಿಕ ವೆಚ್ಚಕ್ಕೆ ಸೀಮಿತವಾಗಿರಬೇಕೆ ವಿನಃ ಅದು, ‘ಒಪೆಕ್ ’ ಅಥವಾ ‘ಒಎಪೆಕ್’ನ ರಾಜಕೀಯ ದಬ್ಬಾಳಿಕೆ, ಬಲಾತ್ಕಾರ ಮತ್ತು ಲೂಟಿ ಆಗಬಾರದು(ಲಿಬಿಯಾ ಮತ್ತು ಇರಾನ್‌ನ ಹಾಗೆ). ಅದರ ಅರ್ಥ(ಸೌದಿ ಅರೇಬಿಯಾದ ಈಗಿನ ನೀತಿ ಪ್ರಕಾರ) ಕೆಲವು ತಿಂಗಳು ಪೆಟ್ರೋಲಿಯಂ ಉತ್ಪಾದನೆ ನಿಲ್ಲಿಸಬೇಕೆಂದು ಮತ್ತು ಉತ್ಪಾದನಾ ಪ್ರಮಾಣದಲ್ಲಿ ಕಡಿತ ಮಾಡ ಬೇಕೆಂದೂ ಅಲ್ಲ. ಅಥವಾ ಇಡೀ ವ್ಯವಸ್ಥೆಯನ್ನು ಅಂದರೆ ಸರಬರಾಜು, ಉತ್ಪಾದನೆ ಮತ್ತು ಬೆಲೆ ಕಟ್ಟುವಿಕೆಯನ್ನು ‘ಒಪೆಕ್’ ಮತ್ತು ‘ಒಎಪೆಕ್’ ಕೈಗೆ ಬಿಟ್ಟುಕೊಡುವುದು ಸೂಕ್ತಕ್ರಮವಲ್ಲ. ಬದಲಾಗಿ ಜಾಗತಿಕ ನೆಲೆಯಲ್ಲಿ ಶಾಂತಿಯುತವಾಗಿ ಬೇಡಿಕೆಯನ್ನು ನಿಭಾಯಿಸುವುದಾದರೆ ಪೆಟ್ರೋಲಿಯಂ ಬೆಲೆಯ ಸುಮಾರು ೧೦ರಿಂದ ೧೩ ಡಾಲರ್ ಬ್ಯಾರೆಲ್ ಒಂದಕ್ಕೆ ನಿರ್ಧರಿಸಬೇಕು. ಇದು ಒಂದು ರೀತಿಯಲ್ಲಿ ಸಮಂಜಸವಾದದ್ದು. ಏಕೆಂದರೆ ಇಂದಿನ ಉತ್ಪಾದನಾ ವೆಚ್ಚವನ್ನು ಗಣನೆಗೆ ತೆಗೆದುಕೊಂಡರೆ ಪ್ರಾಮಾಣಿಕವಾದದ್ದು (ಮೇಲೆ ಸೂಚಿಸಿದ ಬೆಲೆ) ಮತ್ತು ‘ಒಪೆಕ್’, ‘ಒಎಪೆಕ್’ ಹಾಗೂ ತೈಲ ಕಂಪನಿಗಳ ಲಾಭಕ್ಕೂ ಯಾವ ಹಾನಿ ಉಂಟುಮಾಡುವುದಿಲ್ಲ. ಹೀಗೆ ಮಾಡಿದಲ್ಲಿ ಪೆಟ್ರೋಲಿಯಂನ್ನು ಈ ರಾಷ್ಟ್ರಗಳು ಒಂದು ರಾಜಕೀಯ ಆರ್ಥಿಕ ಅಸ್ತ್ರವಾಗಿ ಉಪಯೋಗಿಸಲು ಆಸ್ಪದ ಮಾಡಿ ಕೊಡುವುದಿಲ್ಲ.
ಅಂದ ಮಾತ್ರಕ್ಕೆ ಈಗಿನ ಪ್ರಚಲಿತ ವ್ಯವಸ್ಥೆಯಲ್ಲಿ ‘ಒಪೆಕ್’ ಮತ್ತು ‘ಒಎಪೆಕ್’ ಪೆಟ್ರೋಲಿಯಂ ವ್ಯವಹಾರ ಕೌಶಲದಲ್ಲಿ ತಮ್ಮ ಪಾತ್ರ ವಹಿಸುತ್ತವೆ ಅಂತೇನೂ ಅಲ್ಲ. ಇದಕ್ಕೆ ಮುಖ್ಯ ಕಾರಣ ಹೊಸ ರಾಷ್ಟ್ರಗಳಲ್ಲಿ ಪೆಟ್ರೋಲಿಯಂ ಕಂಡುಹಿಡಿದಷ್ಟು ಇತ್ತೀಚೆಗೆ ಬೇರೆ ಬೇರೆ ರಾಷ್ಟ್ರಗಳಾದ(ಅಭಿವೃದ್ದಿ ಹೊಂದುತ್ತಿರುವ) ಮಲೇಶಿಯಾ, ಬ್ರೆಜಿಲ್, ಭಾರತ, ಚೀನಾದಲ್ಲಿ ಪೆಟ್ರೋಲಿಯಂ ಕಂಡುಹಿಡಿದು ಉತ್ಪಾದನೆ ಪ್ರಾರಂಭ ಮಾಡಲಾಗಿದೆ. ಈ ಕಾರಣದಿಂದಾಗಿ ‘ಒಪೆಕ್’ ಅಥವಾ ‘ಒಎಪೆಕ್’ ತೈಲ ಬೆಲೆಯೇರಿಕೆ ವಿಚಾರದಲ್ಲಿ ದಬ್ಬಾಳಿಕೆ, ಲೂಟಿತನವನ್ನು ತೋರಿಸಲು ಅಸಾಧ್ಯ. ಎರಡನೆಯದಾಗಿ ಉತ್ಪಾದಕೇತರ ರಾಷ್ಟ್ರಗಳು ಈಗೀಗ ಪೆಟ್ರೋಲಿಯಂಗೆ ಸಮಾನವಾದ ಶಕ್ತಿಯನ್ನು ಕಂಡುಹಿಡಿಯುವಲ್ಲಿ ಬಹಳ ಯಶಸ್ಸನ್ನು ಕಂಡುಕೊಂಡಿದ್ದಾರೆ. ನಿಜವಾಗಿ ಹೇಳುವುದಾದರೆ ಇಂದು ಪೆಟ್ರೋಲಿಯಂ ಉತ್ಪಾದನಾ ಪ್ರಮಾಣ ‘ಒಪೆಕ್’ಕ್ಕಿಂತಲೂ ಒಪೆಕೇತರ ರಾಷ್ಟ್ರಗಳಲ್ಲಿ ಉತ್ಪಾದನಾ ಪ್ರಮಾಣ ಹೆಚ್ಚಾಗಿದೆ. ಉದಾಹರಣೆಗೆ (ಗತ) ಸೋವಿಯತ್ ಒಕ್ಕೂಟ, ಅಮೆರಿಕ, ನಾರ್ವೆ, ಬ್ರಿಟನ್, ಮೆಕ್ಸಿಕೊದಂತ ರಾಷ್ಟ್ರಗಳಲ್ಲಿ ಒಪೆಕ್‌ಗಿಂತಲೂ ಜಸ್ತಿ ಪ್ರಮಾಣದಲ್ಲಿ ಅಂತಾರಾಷ್ಟ್ರೀಯ ಮಾರುಕಟ್ಟೆಗೆ ಪೆಟ್ರೋಲಿಯಂ ಸರಬರಾಜು ಮಾಡುತ್ತಿವೆ. ಈ ನಿಟ್ಟಿನಲ್ಲಿ ಈ ಎಲ್ಲ ರಾಷ್ಟ್ರಗಳು ವ್ಯವಹಾರ ಕೌಶಲ್ಯದಲ್ಲಿ ಬಹಳ ಪ್ರಬಲತೆಯನ್ನು ಪಡೆದಿವೆ ಮತ್ತು ಜಾಗತಿಕ ನೆಲೆಯಲ್ಲಿ ಹಿಂದಿನಂತೆ ಪೆಟ್ರೋಲಿಯಂ ಕೊರತೆಯ ಸಮಸ್ಯೆಯನ್ನು ಸಾಕಷ್ಟು ಪ್ರಮಾಣದಲ್ಲಿ ಸಡಿಲಿಸಿವೆ. ೧೯೭೫ರಲ್ಲಿ ಜಗತ್ತಿನ ಒಟ್ಟು ಪೆಟ್ರೋಲಿಯಂ ಉತ್ಪಾದನೆಯಲ್ಲಿ ಸರಾಸರಿ ಶೇ.೫೫ ಒಪೆಕ್‌ನಷ್ಟೇ ಆಗಿತ್ತು. ಆದರೆ ೧೯೮೬ರಲ್ಲಿ ಇದರ ಪ್ರಮಾಣ ಶೇ.೩೦ಗೆ ಇಳಿಮುಖವಾಗಿದೆ. ಇದು ಒಂದು ಗಮನಾರ್ಹ ಬದಲಾವಣೆ. ಇಂದು ರಷ್ಯಾ ಮತ್ತು ಅದರ ಸ್ನೇಹ ರಾಷ್ಟ್ರಗಳು (ಗತ ಸೋವಿಯತ್ ಒಕ್ಕೂಟದಲ್ಲಿದ್ದ ರಾಷ್ಟ್ರಗಳು) ಪೆಟ್ರೋಲಿಯಂ ಉತ್ಪಾದನೆ ಮತ್ತು ಮಾರಾಟದಲ್ಲಿ ಅತ್ಯಂತ ದೊಡ್ಡ ರಾಷ್ಟ್ರವಾಗಿದೆ. ಇದು ಸೌದಿ ಅರೇಬಿಯಾದಕ್ಕಿಂತಲೂ ಎಷ್ಟೋ ಪಟ್ಟು ಹೆಚ್ಚಾಗಿರುತ್ತದೆ.
ಈ ಹೊಸ ಬೆಳವಣಿಗೆಯಿಂದಾಗಿ ಅರಬ್ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ೧೯೬೦ ಮತ್ತು ೭೦ರ ದಶಕದಲ್ಲಿ ಉಪಯೋಗಿಸಿದ ‘ಆಯಿಲ್ ಎಂಬಾರ್ಗೊ’ವನ್ನು ಹೇರಿ, ಪೆಟ್ರೋಲಿಯಂನ್ನು (ತಮ್ಮ ರಾಜಕೀಯ ಬೇಡಿಕೆಗಳಿಗೆ ದಾರಿ ಹುಡುಕಿಕೊಳ್ಳಲು) ಒಂದು ಅಸ್ತ್ರವಾಗಿ ಮಾರ್ಪಡಿಸಲು ಇನ್ನು ಮುಂದೆ ಸಾಧ್ಯ ಆಗುವುದಿಲ್ಲ. ಏಕೆಂದರೆ : ಒಂದನೆಯದಾಗಿ, ಈ ರಾಷ್ಟ್ರಗಳು ಇಂತಹ ಅಸ್ತ್ರವನ್ನು ಇಸ್ರೇಲ್ ಮತ್ತು ಅದರ ಸ್ನೇಹ ಬಂಡವಾಳಶಾಹಿ ರಾಷ್ಟ್ರಗಳ ಮೇಲೆ ಹೇರುತ್ತಿರುವುದು ಒಂದು ವೇಳೆ ಈ ಪೆಟ್ರೋಲಿಯಂ ಸರಬರಾಜಿನ ಸ್ಥಗಿತ ತುಂಬಾ ಸಮಯ ಮುಂದುವರಿದರೆ, ಅದರಲ್ಲಿ ಉಂಟಾಗುವ ನಷ್ಟದ ಬೆಲೆಯಲ್ಲಿ ಅದೇ ರಾಷ್ಟ್ರಗಳು ಹೊರಬೇಕಾಗುತ್ತದೆ. ಈ ಕ್ರಮ ಎಷ್ಟು ದಿನ ಮುಂದುವರಿಯುತ್ತದೋ ಅಷ್ಟು ದಿನದ ಲಾಭ ಕಡಿಮೆಯಾಗುತ್ತದೆ. ಅಲ್ಲದೆ ಪಶ್ಚಿಮ ಏಷ್ಯಾದ ಶ್ರೀಮಂತ ಅರಬ್ ರಾಷ್ಟ್ರಗಳು ಇಂತಹ ದಬ್ಬಾಳಿಕೆ ನಡೆಸುತ್ತಿರುವುದು ಈ ಪೆಟ್ರೋಲಿಯಂನಿಂದ ಬಂದ ಆದಾಯದಿಂದಲೇ, ಅದಿಲ್ಲದಿದ್ದರೆ ಅವುಗಳಿಗೆ ಬೇರೆ ಯಾವು ಸಂಪನ್ಮೂಲಗಳಿಲ್ಲ. ಇದು ಅಮೆರಿಕಾದಂತಹ ದೈತ್ಯ ರಾಷ್ಟ್ರಗಳಿಗೆ ಹಿಂದೆಯೇ; ಗೊತ್ತಿದ್ದ ವಿಚಾರ.
ಎರಡನೆಯದಾಗಿ, ಅರಬ್ ರಾಷ್ಟ್ರಗಳ ತೈಲಕ್ಕೆ ಸರಿಯದ ಮಾರುಕಟ್ಟೆಯನ್ನು ಒದಗಿಸಿಕೊಡುವುದು ಈ ಬಂಡವಾಳಶಾಹಿ ರಾಷ್ಟ್ರಗಳೆ. ಕೈಗಾರಿಕಾ ಉದ್ಯಮಗಳಿಂದ ಸಾಕಷ್ಟು ಪ್ರಮಾಣದಲ್ಲಿ ಪೆಟ್ರೋಲಿಯಂನ್ನು ಖರ್ಚು ಮಾಡುವುದು ಸಹ ಈ ಬಲವಾದ ರಾಷ್ಟ್ರಗಳು. ಇದಕ್ಕೆ ಈ ಸಾಮ್ರಾಜ್ಯಶಾಹಿ ರಾಷ್ಟ್ರಗಳು ಇನ್ನೂ ಎಷ್ಟೋ ವರ್ಷಕ್ಕೆ ಬೇಕಾಗುವಷ್ಟು ಪೆಟ್ರೋಲಿಯಂನ್ನು ಇದೇ ಅರಬ್ ರಾಷ್ಟ್ರಗಳಿಂದ ೧೯೦೯ ಮತ್ತು ೧೯೬೭ರ ನಡುವೆ ಕಡಿಮೆ ಬೆಲೆ ತೆತ್ತು ಸಂಗ್ರಹಿಸಿಟ್ಟುಕೊಂಡಿವೆ. ಆದ್ದರಿಂದ ಪೆಟ್ರೋಲಿಯಂ ವ್ಯವಹಾರದಲ್ಲಿ ‘ಒಎಪೆಕ್’ ಬೆದರಿಕೆಗೋಸ್ಕರ ಸರಬರಾಜು ಸ್ಥಗಿತಗೊಳಿಸಿದರೆ ಬಂಡವಾಳ ಶಾಹಿ ರಾಷ್ಟ್ರಗಳಾದ ಅಮೆರಿಕ, ಬ್ರಿಟನ್(ಇಸ್ರೇಲ್ ಸ್ನೇಹ ರಾಷ್ಟ್ರಗಳು)ಗೆ ಆಗುವ ನಷ್ಟಕ್ಕಿಂತಲೂ ‘ಒಪೆಕ್’ಗೆ ತುಂಬಾ ಹಾನಿಕರವಾದುದಾಗಿದೆ.
ಮೂರನೆಯದಾಗಿ, ಅಮೆರಿಕ, ಮೆಕ್ಸಿಕೊ, ಬ್ರೆಜಿಲ್‌ನಂತರ ರಾಷ್ಟ್ರಗಳಲ್ಲಿ ಇಂದು ಪೆಟ್ರೋಲಿಯಂ ಸಾಕಷ್ಟು ಪ್ರಮಾಣದಲ್ಲಿ ದೊರಕುವುದರಿಂದ ಅರಬ್ ದೇಶಗಳು ಜಾಗತಿಕ ನೆಲೆಯಲ್ಲಿ ಕೃತಕ ತೈಲ ಕೊರತೆಯನ್ನು ಸೃಷ್ಟಿಸಲು ೧೯೮೦ರ ಈಚೆಗೆ ವಿಫಲವಾಗಿವೆ. ಆದ್ದರಿಂದ ಅವರ ಪ್ರಭಾವಶಾಲಿ ಅಸ್ತ್ರವಾದ ‘ಆಯಿಲ್ ಎಂಬಾರ್ಗೊ’ ಇಂದು ಮೂಲೆ ಪಾಲಾಗಿದೆ. ಪ್ರಚಲಿತ ಬೆಳವಣಿಗೆಯಲ್ಲಿ ಇದು ಸಾಬೀತಾಗಿದೆ. ಉದಾಹರಣೆಗೆ ೧೯೭೪ರ ನಂತರ ಇಂದಿನವರೆಗೆ ಅರಬ್ ದೇಶಗಳು ೧೯೬೭ ಮತ್ತು ೧೯೭೩ರ ಕ್ರಮಗಳನ್ನು ಹೊರತುಪಡಿಸಿ ಇಸ್ರೇಲ್‌ಗೆ ಸಹಕರಿಸುವ ಬಂಡವಾಳಶಾಹಿ ರಾಷ್ಟ್ರಗಳಿಗೆ ಸರಬರಾಜನ್ನು ಸ್ಥಗಿತಗೊಳಿಸಿಯೇ ಇಲ್ಲ. ೧೯೭೫ ಮತ್ತು ೧೯೮೦ರ ಲೆಬನಾನ್ ಶೀತಲ ಯುದ್ಧದಲ್ಲಿ ಇಸ್ರೇಲ್ ಪ್ಯಾಲೇಸ್ತಿನರ ವಿರುದ್ಧ ಲೆಬೆನಾನ್‌ಗೆ ಸೈನಿಕ ಮತ್ತು ಅಣ್ವಸ್ತ್ರದ ವಿಚಾರದಲ್ಲಿ ಬಹಿರಂಗವಾಗಿ ಸಹಕರಿಸಿದರೂ ‘ಒಪೆಕ್’ ಅಂತಹ ನಿರ್ಧಾರ ಕೈಗೊಂಡಿಲ್ಲ. ನಂತರ ೧೯೯೦-೯೧ರಲ್ಲಿ ನಡೆದ ಗಲ್ಫ್ ಯುದ್ಧದಲ್ಲಿ ‘ಒಪೆಕ್’ ವಿಫಲವಾಗಿದೆ. ಇದು ‘ಒಪೆಕ್’ನ ಪೆಟ್ರೋಲಿಯಂ ನೀತಿ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ವಿಫಲವಾಗಿದ್ದು ಮಾತ್ರವಲ್ಲ ಪೆಟ್ರೋಲಿಯಂನ್ನು ಬಂಡವಾಳಶಾಹಿ ಪ್ರಬಲರಾಷ್ಟ್ರಗಳ ವಿರುದ್ಧ ಒಗ್ಗಟ್ಟಿನ ಹೋರಾಟ ಸಲ್ಲದು ಎಂದು ಸಹ ತೋರಿಸಿಕೊಟ್ಟಿದೆ.
ಕೊನೆಯದಾಗಿ ಇಂದು ಅರಬ್ ರಾಷ್ಟ್ರದ ಬೆಳವಣಿಗೆಯ ಎಲ್ಲ ರಂಗದಲ್ಲಿ ಪ್ರಬಲ ಬಂಡವಾಳಶಾಹಿ ರಾಷ್ಟ್ರಗಳ ಕೊಡುಗೆ ಪ್ರಮುಖವಾಗಿದ್ದುದನ್ನು ಅರಬ್ ಪೆಟ್ರೋಲಿಯಂ ಉತ್ಪಾದನಾ ರಾಷ್ಟ್ರಗಳು ತಳ್ಳಿ ಹಾಕುವಂತಿಲ್ಲ. ಅದು ಆರ್ಥಿಕ ರಂಗವಿರಲಿ, ಹೋಟೆಲ್ ಉದ್ಯಮವಿರಲಿ, ಪೆಟ್ರೋಲಿಯಂ ಕೈಗಾರಿಕಾ ಉದ್ಯಮವಿರಲಿ, ಆಧುನೀಕರಣವಿರಲಿ, ಶೈಕ್ಷಣಿಕ ವ್ಯವಸ್ಥೆ ಇರಲಿ, ಭದ್ರತಾ ವ್ಯವಸ್ಥೆ, ಅಣ್ವಸ್ತ್ರಗಳ ಸಂಗ್ರಹಣೆ, ನಗರೀಕರಣ, ವ್ಯಾಪಾರ ಎಲ್ಲವೂ ಬಂಡವಾಳಶಾಹಿ ರಾಷ್ಟ್ರಗಳೇ ನಿರ್ಧರಿಸುತ್ತಿರುವುದು ಗಮನಾರ್ಹ ವಿಚಾರ. ಉದಾಹರಣೆಗೆ ಸೌದಿ ಅರೇಬಿಯಾ; ಇಲ್ಲಿ ಜಗತ್ತಿನಾದ್ಯಂತ ಸಿಗುವ ಎಲ್ಲ ಎಲೆಕ್ಟ್ರಾನಿಕ್ಸ್ ಉಪಕರಣಗಳು ಬೀದಿ ಬೀದಿಯಲ್ಲಿ ಸಿಗುತ್ತಿವೆ. ಅದರ ಅರ್ಥ ಸೌದಿ ಅರೇಬಿಯಾ ಎಲೆಕ್ಟ್ರಾನಿಕ್ ಉದ್ಯಮದಲ್ಲಿ ಜಗತ್ತಿನಲ್ಲಿಯೇ ಅತ್ಯಂತ ಮುಂದುವರಿದ ದೇಶ ಎಂದು ಅಲ್ಲ. ನಿಜ ಹೇಳುವುದಾದರೆ ಇಷ್ಟು ಹಣ ಇಲ್ಲಿ ಚೆಲ್ಲುತ್ತಿದ್ದರೂ ಒಂದೇ ಒಂದು ಸಮರ್ಥ ಸ್ವತಂತ್ರ ಎಲೆಕ್ಟ್ರಾನಿಕ್ ಕೈಗಾರಿಕೆಗಳಿಲ್ಲ. ಇದು ಮಾತ್ರವಲ್ಲ ಇಂದು ಇಡೀ ಪಶ್ಚಿಮ ಏಷ್ಯಾದಲ್ಲಿ ಸೈನಿಕ ಮತ್ತು ಭದ್ರತಾ ರಂಗದಲ್ಲಿ ಅತ್ಯಂತ ಆಧುನಿಕ ಶಸ್ತ್ರಾಸ್ತ್ರಗಳು, ಕೆಮಿಕಲ್ ಮತ್ತು ನ್ಯೂಕ್ಲಿಯರ್ ಅಸ್ತ್ರಗಳನ್ನು ಸಂಗ್ರಹಿಸಿಕೊಂಡಿದೆ. ಅದರ ಅರ್ಥ ಇದು ಮಿಲಿಟರಿ ಅಥವಾ ಡಿಫೆನ್ಸ್ ಉದ್ಯಮದಲ್ಲಿ ಮುಂದುವರಿದಿದೆ ಎಂದೇನು ಅಲ್ಲ. ಬದಲಾಗಿ ಸಾಕಷ್ಟು ಪೆಟ್ರೋಲಿಯಂ ಚೆಲ್ಲಾಡುತ್ತಿದ್ದು ಅಮೆರಿಕಾದಂತ ರಾಷ್ಟ್ರದಿಂದ ಎಷ್ಟೇ ಬೆಲೆ ತೆತ್ತಾದರೂ ಸಂಗ್ರಹಿಸಲು ಸಾಧ್ಯವಾಯಿತು. ಇದರಿಂದ ಸೌದಿ ಅರೆಬಿಯಾಕ್ಕೆ ಬಂದ ಹಣವನ್ನು ಖರ್ಚು ಮಾಡಲು ಒಂದು ಮಾಧ್ಯಮವಾಯಿತು. ಮತ್ತು ಅಮೆರಿಕಾದಂತ ದೈತ್ಯ ರಾಷ್ಟ್ರಗಳಿಗೆ ನವವಸಾಹತೀಕರಣದ ಅಡ್ಡಿಯಲ್ಲಿ ತಾವು ತಯಾರಿಸಿದ ಏರ್‌ಕ್ರಾಫ್ಟ್, ಅಣ್ವಸ್ತಗಳನ್ನು ಮಾರಾಟ ಮಾಡಲು ಒಂದು ಮಾರುಕಟ್ಟೆಯ ನಿರ್ಮಾಣವು ಆಯಿತು. ಅದು ಅಲ್ಲದೆ ಇಡೀ ಸೌದಿ ಅರೇಬಿಯಾದ ಪೆಟ್ರೋಲಿಯಂ ಉದ್ಯಮವನ್ನು ೧೯೮೦ರವರೆಗೆ ನಡೆಸುತ್ತಿದ್ದುದು ಅಮೆರಿಕದ ಕಂಪನಿಗಳು. ಉತ್ಪಾದನೆಯಿಂದ ಹಿಡಿದು ಮಾರುಕಟ್ಟೆಗೆ ತಲುಪಿ ಲಾಭ ಗಳಿಸುವವರೆಗೂ ಅಮೆರಿಕಾದ ಅಧಿಕಾರಿಗಳು ನಿರ್ಧರಿಸುತ್ತಿದ್ದರು. ಎಲ್ಲಿಯಾದರೂ ಈ ಎರಡು ರಾಷ್ಟ್ರಗಳ ನಡುವೆ ಭಿನ್ನಾಭಿಪ್ರಾಯ ಬಂದರೆ ಸೌದಿ ಅರೇಬಿಯಾದ ಆರ್ಥಿಕ ವ್ಯವಸ್ಥೆಗೆ ಅತೀ ಹೆಚ್ಚು ಪೆಟ್ಟು ಬೀಳುವುದರಲ್ಲಿ ಸಂಶಯವಿಲ್ಲ. ಸೌದಿ ಅರೇಬಿಯಾಕ್ಕೆ ಮಾತ್ರ ಸೀಮಿತವಲ್ಲ. ಇದು ಅರಬ್ ರಾಷ್ಟ್ರಗಳೆಲ್ಲಕ್ಕೂ ಅನ್ವಯಿಸುತ್ತದೆ. ಹೀಗಾಗಿ ಬೆಲೆಯೇರಿಸುವ ತಂತ್ರವನ್ನು ಇಂದು ಬಹಳ ಸೂಕ್ಷ್ಮವಾಗಿ ‘ಒಪೆಕ್’ ಪಾಲಿಸಬೇಕಾಗುತ್ತದೆ.
ಈ ಪೆಟ್ರೋಲಿಯಂ ವ್ಯವಹಾರ ಕೌಶಲದಿಂದಾಗಿ ಇನ್ನೊಂದು ಪರಿಣಾಮಕಾರಿ ಬೆಳವಣಿಗೆಯನ್ನು ಉಲ್ಲೇಖಿಸಬಹುದು. ಇಂದು ಹೆಚ್ಚಿನ ಪಶ್ಚಿಮ ಏಷ್ಯಾ ಮತ್ತು ಭಾರತದಲ್ಲಿ ಹುಟ್ಟಿಕೊಂಡಿರುವ ಭಯೋತ್ಪಾದನೆ, ಮೂಲಭೂತವಾದಿಗಳು, ಅಭದ್ರತಾ ಪರಿಸ್ಥಿತಿ ಮತ್ತು ರಾಜಕೀಯ ಕುತಂತ್ರ ಉಲ್ಬಣವಾಗಲು ಕಾರಣ ಪೆಟ್ರೋಲಿಯಂನಿಂದ ಚೆಲ್ಲುತ್ತಿರುವ ಹಣದಿಂದ ಅದರಲ್ಲೂ ಸೌದಿ ಅರೇಬಿಯಾ, ಲಿಬಿಯಾ, ಇರಾನ್ ಮತ್ತು ಇರಾಕ್ ದೇಶಗಳಿಂದ. ಭಾರತದ ಆರ್ಥಿಕ ಅಭಿವೃದ್ದಿ ಕೈಗಾರಿಕಾ ಉದ್ಯಮ ೧೯೮೮ರ ದಶಕದಲ್ಲಿ ಕುಗ್ಗಲು ಏಕೈಕ ಕಾರಣ ೧೯೭೦-೮೫ರ ನಡುವಿನ ಪೆಟ್ರೋಲಿಯಂ ಬೆಲೆ ಏರಿಕೆ. ಅರಬ್ ದೇಶದಿಂದ ಬರುವ ಹಣದ ಸಹಾಯವು ಭಾರತದಲ್ಲಿ ಮುಸ್ಲಿಂ ಕೋಮುವಾದಕ್ಕೆ ಪ್ರೋ ನೀಡಿದವು ಹಾಗೂ ಇಸ್ಲಾಮಿ ಮೂಲಭೂತವಾದಿಗಳ ಪ್ರಬಲತೆ ಪಶ್ಚಿಮ ಏಷ್ಯಾದಲ್ಲಿ ಹೆಚ್ಚಾಗಲು ಇದೇ ಪ್ರಮುಖ ಪಾತ್ರ ವಹಿಸಿರುವುದು ಗಮನಾರ್ಹ ವಿಚಾರ. ಆದ ಕಾರಣ ಸಾಮಾಜಿಕವಾಗಿ ಪೆಟ್ರೋಲಿಯಂ ಹಣವನ್ನು ಇಡೀ ಉತ್ಪಾದನಾ ಸಮೂಹವೇ ನಿಯಂತ್ರಿಸಿಕೊಂಡು ಜಗತ್ತಿನ ಸಂಪನ್ಮೂಲಗಳನ್ನು ಅಂತಾರಾಷ್ಟ್ರೀಕರಣ ಮಾಡಿದರೆ ಸ್ವಲ್ಪಮಟ್ಟಿಗೆ ಭಯೋತ್ಪಾದನಾ ಶಕ್ತಿಯನ್ನು ನಿಗ್ರಹಿಸಬಹುದು.
ಈ ನೀತಿ ಜಾಗತಿಕ ನೆಲೆಯಲ್ಲಿ ಅಸಾಧ್ಯವಾದುದರಿಂದ, ಭಾರತ ಸರಕಾರ ಸೂಚಿಸಿರು ವಂತೆ, ‘ಒಪೆಕ್’ ಪಾಲಿಸುವ ಆಯಿಲ್ ಡಿಪ್ಲೋಮಸಿಯಲ್ಲಿ ‘ಡ್ಯುಯಲ್ ಪೈಸ್ ಸಿಸ್ಟಮ್’ನ್ನು ಅಳವಡಿಸುವುದು ಸೂಕ್ತ ಸಲಹೆಯಾಗಿರುತ್ತದೆ. ಈ ನೀತಿಯ ಪ್ರಕಾರ ‘ಒಪೆಕ್’ ಪ್ರಾದೇಶಿಕ ಮತ್ತು ಜಾಗತಿಕ ಮಾರುಕಟ್ಟೆಯಲ್ಲಿ ಎರಡು ರೀತಿಯ ಬೆಲೆಯನ್ನು ಪಾಲಿಸುವುದು. ಒಂದು ರೀತಿಯ ಶ್ರೀಮಂತ ಬಂಡವಾಳಶಾಹಿ ರಾಷ್ಟ್ರಗಳಿಗೆ (ಉದಾಹರಣೆ- ಸರಾಸರಿ ೪೦ ಡಾಲರ್ ಬ್ಯಾರಲ್ ಒಂದಕ್ಕೆ) ಮತ್ತೊಂದು ನೀತಿ ತೃತೀಯ ಜಗತ್ತಿಗೆ. ಇದು ಕಾರ್ಯರೂಪಕ್ಕೆ ಬಂದರೆ ‘ಪೆಟ್ರೋಲಿಯಂ ರಾಜಕೀಯದಲ್ಲಿ ಮಾರ್ಕ್ಸಿಸಂ’ ‘ಪ್ರಾಕ್ಟೀಸ್’ ಆಗಬಹುದು.
ಇಸ್ಲಾಮಿ ಸಂಘಟನಾ ಸಮ್ಮೇಳನ (ಓಐಸಿ)
ಜಾಗತಿಕ ನೆಲೆಯಲ್ಲಿ ಇಸ್ಲಾಮಿ ಒಕ್ಕೂಟ ಅಥವಾ ಪಾನ್ ಇಸ್ಲಾಮಿಕ್ ಯುನಿಟಿಯ ಅನಿವಾರ್ಯತೆಯನ್ನು ಮೊತ್ತ ಮೊದಲು ೧೮೯೦ರ ದಶಕದಲ್ಲಿ ಆಟೋಮನ್ ಟರ್ಕಿ ಸುಧಾರಕರು ಗ್ರಹಿಸಿದರು. ಆದರೆ ಈ ಚಳುವಳಿ ೧೯೨೩-೨೪ರಲ್ಲಿ ಟರ್ಕರ ಖಲಿಫತ್ ನಿರ್ಮೂಲನದ ದಿಢೀರ್ ನಿರ್ಧಾರದಿಂದ ದುರ್ಬಲಗೊಂಡಿತು. ಇದರಿಂದ ಟರ್ಕರು ೧೯೨೩ರ ನಂತರ ತಮ್ಮ ಗತಕಾಲದ ಇತಿಹಾಸವನ್ನು, ಬಹುರಾಷ್ಟ್ರೀಯತೆಯನ್ನು ತ್ಯಜಿಸಿ ರಾಷ್ಟ್ರೀಯ ಏಕತೆಗೆ ಪ್ರಾಮುಖ್ಯತೆ ಕೊಟ್ಟರು. ಪರಿಣಾಮವಾಗಿ ಇಸ್ಲಾಂ ಜಗತ್ತಿನಲ್ಲಿ ಗತಕಾಲದಿಂದಲೂ ರೂಢಿಯಲ್ಲಿದ್ದ ವಿಶ್ವಭಾತೃತ್ವಕ್ಕೆ ಕಡಿವಾಣ ಬಿತ್ತು. ಅರಬ್ ರಾಷ್ಟ್ರಗಳು ಸಹ ಟರ್ಕಿಯ ಉದಾಹರಣೆಯನ್ನು ಪಾಲಿಸಿ, ತಮ್ಮ ಗತಕಾಲದ ಸಂಸ್ಕೃತಿ ಮತ್ತು ನಾಗರಿಕತೆಯ ಆಧಾರದ ಮೇಲೆ ವಿಭಿನ್ನ ರೀತಿಯ ರಾಷ್ಟ್ರೀಯ ಚಳುವಳಿಯನ್ನು ಪಾನ್ ಅರಬಿಸಂ ಅಬ್ದುಲ್ ನಾಸರ್ ಅಧ್ಯಕ್ಷ ಸ್ಥಾನವನ್ನು ಅಲಂಕರಿಸಿದ ನಂತರ ತೀವ್ರ ಸ್ವರೂಪ ತಾಳಿತು. ಮಾತ್ರವಲ್ಲ ಅರಬ್ ರಾಷ್ಟ್ರಗಳ ಸಂಘಟನೆಗೆ ಒಂದು ವೇದಿಕೆ ಮಾಡಿಕೊಟ್ಟಿತು. ಇಂತಹ ಸಂದರ್ಭದಲ್ಲಿ ‘ಸದಾಬಾದ್’ ಒಡಂಬಡಿಕೆಯ ಆಧಾರದ ಮೇಲೆ ಇರಾನಿನ ದೊರೆ (೧೯೫೦ರ ದಶಕದಲ್ಲಿ) ರೇಝೊ ಶಾಹ ಪಹಲವಿ, ಪಾನ್ ಅರಬಿಸಂ  ಚಳುವಳಿಯನ್ನು ದುರ್ಬಲಗೊಳಿಸಲು, ಜಾಗತಿಕ ಮಟ್ಟದಲ್ಲಿ ಇಸ್ಲಾಮಿ ಒಕ್ಕೂಟವನ್ನು ಪುನರ್ ಚೇತನಗೊಳಿಸಿ ಒಂದು ಕ್ರಿಯಾತ್ಮಕ ಒಗ್ಗಟ್ಟಿಗೆ ಕರೆಕೊಟ್ಟಿತು. ಜೊತೆಗೆ ಸೌದಿ ಅರೇಬಿಯಾದ ದೊರೆ ಪೈಜಲ್ ಪಾಕಿಸ್ತಾನದ ಅಧಿಕಾರಿಗಳು ಸಭೆ ಸೇರಿ ಇಸ್ಲಾಮಿ ಒಕ್ಕೂಟಕ್ಕೆ ತಮ್ಮ ಸಹಮತ ವ್ಯಕ್ತಪಡಿಸಿದರು. ಇದಕ್ಕೆ ಪೂರಕವಾಗಿ ೧೯೬೧ರಲ್ಲಿ ಇಂಡೋನೇಶಿಯಾದ ಪ್ರಧಾನಿ ಟೆಂಕು ಅಬ್ದುಲ್ ರೆಹಮಾನ್ ಮತ್ತು ೧೯೬೭-೬೮ರಲ್ಲಿ ಇಂಡೋನೇಶಿಯಾ ಸರಕಾರ ಔಪಚಾರಿಕವಾಗಿ ಇಸ್ಲಾಮಿ ಸಂಘಟನಾ ಸಮ್ಮೇಳನದ ಸ್ಥಾಪನೆಗೆ ಸೂಚನೆ ಮಾಡಿತು.
ಇದೇ ಸಮಯದಲ್ಲಿ ಯಹೂದಿಗಳು ತಮ್ಮ ಸ್ವಾಧೀನದಲ್ಲಿರುವ ಜೆರುಸಲೇಂನಲ್ಲಿ ಅಟ್-ಅಕ್ಸ್ ಮಸೀದಿಯನ್ನು ಸುಟ್ಟು ಧ್ವಂಸ ಮಾಡಿದರು. ಈ ಘಟನೆಯಿಂದಾಗಿ ಪಶ್ಚಿಮ ಏಷ್ಯಾದಲ್ಲಿ ಒಂದು ರೀತಿಯ ಅರಾಜಕತೆ ಹುಟ್ಟಿಕೊಂಡಿತು ಮತ್ತು ಯಹೂದಿಗಳ ದಾಳಿಯಿಂದಾಗಿ ಅರಬರ ಪವಿತ್ರ ಸ್ಥಳಗಳು ರಕ್ಷಣೆಗೆ ಅಸ್ಥಿರತೆ ಉಂಟಾಯಿತು. ಈ ಪ್ರಕ್ಷುಬ್ಧ ವಾತಾವರಣವನ್ನು ಉಪಯೋಗಿಸಿಕೊಂಡ. ಆದರೆ, ೨೬, ೧೯೬೯ರಲ್ಲಿ ಹದಿನಾಲ್ಕು ಅರಬ್ ರಾಷ್ಟ್ರಗಳ ವಿದೇಶಿ ಮಂತ್ರಿಗಳು ಈಜಿಪ್ಟ್ ದೇಶದ ರಾಜಧಾನಿಯಾದ ಕೈರೋದಲ್ಲಿ ಸಭೆ ಸೇರಿ ಅರಬ್ ಪ್ರಾಂತ್ಯವನ್ನು ವಸಾಹತುಶಾಹಿಯ ಹಿಡಿತದಿಂದ ಮುಕ್ತಿಗೊಳಿಸಲು, ಇಸ್ರೇಲ್‌ನ್ನು ಸದೆ ಬಡಿಯಲು ಸಂಘಟನಾತ್ಮಕ ಒತ್ತಡ ಒಂದೇ ದಾರಿ ಎಂದು ನಿರ್ಣಯವನ್ನು ತೆಗೆದುಕೊಳ್ಳಲಾಯಿತು. ಇಸ್ಲಾಮಿ ಒಕ್ಕೂಟ ಸಮ್ಮೇಳನದ ಸ್ಥಾಪನೆಗೆ ಅರಬರ ಬೆಂಬಲ ಪ್ರಕಟವಾಯಿತು. ಈ ಪ್ರಯುಕ್ತ ಸೆಪ್ಟೆಂಬರ್ ೩, ೧೯೬೯ರಲ್ಲಿ ಯು.ಎ.ಇ. (ಯುನೈಟೆಡ್ ಅರಬ್ ಎಮಿರೆಟ್ಸ್), ಜೋರ್ಡಾನ್, ಸಿರಿಯಾ, ಇರಾಕ್ ಮತ್ತು ಸೂಡಾನ್ ದೇಶದ ಅಧಿಕಾರಿಗಳು ಪುನಃ ಕೈರೋದಲ್ಲಿ ಸಭೆ ಸೇರಿ ಇಸ್ರೇಲ್ ವಿರುದ್ಧ ಯುದ್ಧ ಸಾರಲು ಎಲ್ಲ ಅರಬ್ ರಾಷ್ಟ್ರಗಳಿಗೆ ಸಂಪನ್ಮೂಲಗಳನ್ನು ಒಗ್ಗೂಡಿಸಲು ಕರೆ ನೀಡಿದರು. ಈ ಬೆಳವಣಿಗೆಗೆ ಇಸ್ಲಾಮಿ ದೇಶಗಳ ನ್ಯಾಯ ಸಮ್ಮತ ಹೋರಾಟ, ನಾಡಿನ ಸ್ವಾತಂತ್ರ್ಯ ಉಳಿಸಲು ಮತ್ತು ಒಗ್ಗಟ್ಟಿನ ಚಳುವಳಿ ಕೈಗೊಳ್ಳಲು ಪ್ರೇರಣೆ ನೀಡಿತು. ಹೀಗೆ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಇಸ್ಲಾಮಿ ಸಂಘಟನಾ ಒಕ್ಕೂಟ ಸ್ಥಾಪನೆಯಾಯಿತು.
ಸಂಘಟನೆಯ ಸ್ಥಾಪನೆಗೆ ಸಹಿ ಹಾಕಿದವರು ಒಐಪಿಯ ಚಾರ್ಟರ್ ಪ್ರಕಾರ ಇಸ್ಲಾಂನ ಸಾಮಾಜಿಕ ಮತ್ತು ಆರ್ಥಿಕ ಮಲ್ಯಗಳ ಸುರಕ್ಷತೆಗಾಗಿ ‘ಇಸ್ಲಾಮಿ ಸದಸ್ಯ ರಾಷ್ಟ್ರಗಳನ್ನು ಸಂಘಟಿಸಬೇಕು ಮತ್ತು ವಿಶ್ವಸಂಸ್ಥೆಯ ಮಾನವ ಹಕ್ಕುಗಳನ್ನು ಗೌರವಿಸುವುದಾಗಿ ಪ್ರಕಟಿಸಿದರು. ಒಐಪಿಯ ಮುಖ್ಯ ಧ್ಯೇಯ ಧೋರಣೆಗಳೆಂದರೆ
೧. ಇಸ್ಲಾಮಿ ಸಮನ್ವಯ
೨. ಸದಸ್ಯ ರಾಷ್ಟ್ರಗಳೊಂದಿಗೆ ಆರ್ಥಿಕ, ಸಾಮಾಜಿಕ, ಸಾಂಸ್ಕೃತಿಕ ಮತ್ತು ವೈಜ್ಞಾನಿಕ ರಂಗ ಗಳಲ್ಲಿ ಸಹಕಾರವನ್ನು ಹೆಚ್ಚಿಸುವುದು
೩. ದೇಶೀಯ ಸ್ವಾತಂತ್ರ್ಯ ಮತ್ತು ಪವಿತ್ರ ಸ್ಥಳಗಳ ರಕ್ಷಣೆಯಲ್ಲಿ ಪರಸ್ಪರ ಸಮಾನತೆ ಕಾಪಾಡಿಕೊಳ್ಳುವುದು
೪. ಅಂತಾರಾಷ್ಟ್ರೀಯ ಶಾಂತಿ ಪಾಲನೆ ಮತ್ತು ರಕ್ಷಣೆಗೆ ತಮ್ಮ ಕೊಡುಗೆಯನ್ನು ನೀಡುವುದು
೫. ಜನಾಂಗೀಯ ಕಲಹ, ವಿಭಜನೆ ಮತ್ತು ವಸಾಹತುಶಾಹಿ ತತ್ವಗಳನ್ನು ಒಗ್ಗಟ್ಟಿನಿಂದ ವಿರೋಧಿಸುವುದು.
೬. ಘಟನೆ, ಸ್ವಾತಂತ್ರ್ಯ ಮತ್ತು ಸ್ವಾವಲಂಬನೆಯನ್ನು ಉಳಿಸಿಕೊಳ್ಳುವುದು ಮತ್ತು
೭. ಪರಸ್ಪರ ಹೊಂದಾಣಿಕೆ ಹಾಗೂ ನ್ಯಾಯ ಸಮ್ಮತವಾದ ಪರಿಸರವನ್ನು ಸೃಷ್ಟಿಸಿ ಸಂಘಟಿತರಾಗುವುದು.
ಒಐಸಿಯ ಚಾರ್ಟರ್ ಸಂಘಟನೆಯ ಚಟುವಟಿಕೆಗಳನ್ನು ಸರಳವಾಗಿ ವ್ಯಾಖ್ಯಾನಿಸಿದೆ.
೧. ಸದಸ್ಯ ರಾಷ್ಟ್ರಗಳ ನಡುವೆ ಪೂರ್ಣ ಮಟ್ಟದ ಸಮಾನತೆ
೨. ಒಬ್ಬರನೊಬ್ಬರು ಗೌರವಿಸುವಿಕೆ ಮತ್ತು ಇನ್ನೊಂದು ಸದಸ್ಯರಾಷ್ಟ್ರದ ಆಂತರಿಕ ವ್ಯವಹಾರ ದಲ್ಲಿ ಹಸ್ತಕ್ಷೇಪ ಮಾಡದಿರುವುದು.
೩. ಸ್ವಾವಲಂಬನೆ, ಸ್ವಾತಂತ್ರ್ಯ ಮತ್ತು ಪ್ರಾಮಾಣಿಕತೆಯನ್ನು ಪರಸ್ಪರ ಗೌರವಿಸುವುದು
೪. ಆಂತರಿಕ ಗಲಭೆ, ಗಡಿ ವಿವಾದವನ್ನು ಒಪ್ಪಂದ, ಮಧ್ಯಸ್ಥಿಕೆ ಹಾಗೂ ಶಾಂತಿ ಪೂರ್ವಕ ವಾಗಿ ಬಗೆಹರಿಸಿಕೊಳ್ಳುವುದು.
೫. ರಾಷ್ಟ್ರದ ಭದ್ರತೆಗೆ ರಾಜಕೀಯ ಸ್ವಾತಂತ್ರ್ಯಕ್ಕೆ ಮತ್ತು ರಾಷ್ಟ್ರೀಯ ಒಗ್ಗಟ್ಟಿಗೆ ಬಾಹ್ಯ ಬೆದರಿಕೆಗಳನ್ನು ಸಂಘಟನಾತ್ಮಕವಾಗಿ ತಡೆಗಟ್ಟುವುದು.
ಸದಸ್ಯ ರಾಷ್ಟ್ರಗಳ ಅಧಿಕಾರಿಗಳ ಮತ್ತು ಸರಕಾರಗಳ ಶೃಂಗ ಸಭೆಯು ಒಐಸಿಯ ಮುಖ್ಯ ಅಂಗವಾಗಿರುತ್ತವೆ. ಇದು ಮುಸ್ಲಿಂ ರಾಷ್ಟ್ರದ ಪ್ರಚಲಿತ ಪರಿಸ್ಥಿತಿಯ ಬಗ್ಗೆ, ಅಂತಾರಾಷ್ಟ್ರೀಯ ಚಟುವಟಿಕೆಯಲ್ಲಿ ತಮ್ಮ ಕೊಡುಗೆಯ ಬಗ್ಗೆ ಕೂಲಂಕಷವಾಗಿ ಚರ್ಚಿಸಬೇಕು. ಮುಸ್ಲಿಂ ರಾಷ್ಟ್ರದ ಉಪಾಯಗಳನ್ನು ಸೃಷ್ಟಿಸುವಲ್ಲಿ ಮತ್ತು ಸಾಧಿಸುವಲ್ಲಿ ಕ್ಲುಪ್ತ ಸಮಯದಲ್ಲಿ ನಿರ್ಣಯ ತೆಗೆದುಕೊಳ್ಳಲು ಸಹ ಇಸ್ಲಾಮಿ ಒಕ್ಕೂಟ ಪ್ರಯತ್ನಪಡುತ್ತದೆ. ೧೯೯೦ರವರೆಗೆ ಒಐಸಿಯ ಸುಮಾರು ಆರು ಶೃಂಗ ಸಭೆಗಳನ್ನು ಕರೆದಿತ್ತು.

ವಿದೇಶಿ ಮಂತ್ರಿಗಳ ವಾರ್ಷಿಕ ಇಸ್ಲಾಮಿ ಸಮ್ಮೇಳನ ಒಐಸಿಯ ಎರಡನೇ ಅಂಗ ವಾಗಿದೆ. ಅಂತಾರಾಷ್ಟ್ರೀಯ ಬೆಳವಣಿಗೆ ಬಗ್ಗೆ ಚರ್ಚಿಸುವುದು, ಸದಸ್ಯ ರಾಷ್ಟ್ರಗಳ ಮೇಲೆ ಅವುಗಳು ಬೀರುವ ಪರಿಣಾಮ ಮತ್ತು ಜಾಗತಿಕ ನೆಲೆಯಲ್ಲಿ, ಮುಸ್ಲಿಂ ರಾಷ್ಟ್ರದ ರಾಜಕೀಯ ಮತ್ತು ಆರ್ಥಿಕ ಬದಲಾವಣೆಯ ಪ್ರಸ್ತಾವನೆ ಈ ವಿದೇಶಿ ಮಂತ್ರಿಗಳ ಶೃಂಗಸಭೆಯ ಮೂಲ ಉದ್ದೇಶ. ಅಲ್ಲದೆ ವಸಾಹತುಶಾಹಿಯ ಬಿಗಿ ಹಿಡಿತದಿಂದ ಇಸ್ಲಾಮಿ ರಾಷ್ಟ್ರಗಳಲ್ಲಿ ಉದ್ಭವಿಸಿದ ವಾತಾವರಣದ ಬಗ್ಗೆ ತೀವ್ರ ಗಮನ ಸೆಳೆಯುವುದು ಮತ್ತು ಪರಿಹಾರ ಹುಡುಕಲು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಒತ್ತಡ ತರುವುದು, ಉದಾಹರಣೆಗೆ ಪ್ಯಾಲೇಸ್ತೀನ್ ಪ್ರಶ್ನೆ, ಜೆರುಸಲೇಂ ಸ್ಥಿತಿ, ಪಶ್ಚಿಮ ಏಷ್ಯಾ ಆಂತರಿಕ ವ್ಯಾಜ್ಯ, ಆಪಘಾನಿಸ್ತಾನದಲ್ಲಿ(ಗತ) ಸೋವಿಯತ್ ಹಸ್ತಕ್ಷೇಪ, ಇರಾನ್-ಇರಾಕ್ ಯುದ್ಧ ಮತ್ತು ದಕ್ಷಿಣ ಆಫ್ರಿಕಾದಲ್ಲಿನ ಜನಾಂಗೀಯ ಕಲಹ. ಈ ಸಂಘಟನೆಯು ಮುಸ್ಲಿಂ ಜಗತ್ತಿನ ಸಾಮಾಜಿಕ-ಆರ್ಥಿಕ ಪರಿಸ್ಥಿತಿಯನ್ನು, ಸದಸ್ಯ ಮತ್ತು ಸದಸ್ಯರಲ್ಲದ ರಾಷ್ಟ್ರದೊಂದಿಗೆ ಆರ್ಥಿಕ ಸಂಬಂಧವನ್ನು, ಇಸ್ಲಾಮಿ ಸಂಘಟನೆಯ, ಬೆಳವಣಿಗೆಯನ್ನು ಸದಸ್ಯ ರಾಷ್ಟ್ರಗಳೊಂದಿಗೆ ವ್ಯಾಪಾರ ಸಂಬಂಧವನ್ನು ಯಶಸ್ವಿಯಾಗಿ ಸಾಧಿಸಲು ಒಐಸಿಯ ವಿದೇಶಿ ಮಂತ್ರಿಗಳ ಸಭೆ ಕೆಲಸ ಮಾಡುತ್ತದೆ.
ಜನರಲ್ ಸೆಕ್ರೆಟೇರಿಯಟ್ ಒಐಸಿಯ ಇನ್ನೊಂದು ಅಂಗವಾಗಿ ಕಾರ್ಯ ನಿರ್ವಹಿಸುತ್ತದೆ. ಸೆಕ್ರೆಟರಿ ಜನರಲ್ ಈ ಅಂಗದ ನಿರ್ದೇಶಕನಾಗಿರುತ್ತಾನೆ. ಒಐಸಿಯ ಬ್ರಾಂಚ್‌ಗಳನ್ನು, ಏಜನ್ಸಿಗಳನ್ನು ಮತ್ತು ಕೇಂದ್ರಗಳನ್ನು ವಿವಿಧ ರಾಷ್ಟ್ರಗಳಲ್ಲಿ ತೆರೆಯಲಾಗಿದೆ. ನಾಲ್ಕು ವರ್ಷಕ್ಕೊಮ್ಮೆ ಚುನಾಯಿಸಲ್ಪಡುವ ಈ ಹುದ್ದೆ ಯಾವ ಕಾರಣಕ್ಕೂ ಆಯ್ಕೆಗೆ ಆಸ್ಪದ ವಿಲ್ಲ. ಒಐಸಿಯ ಚಾರ್ಟರ್ ಪ್ರಕಾರ ಹೊರಡಿಸುವ ಧೋರಣೆಗಳನ್ನು, ಶೃಂಗಸಭೆ ಯಲ್ಲಿ ಕೈಗೊಂಡ ನಿರ್ಣಯಗಳನ್ನು ಕಾರ್ಯರೂಪಕ್ಕೆ ತರುವುದು ಮತ್ತು ಇಸ್ಲಾಮಿ ಮಲ್ಯಗಲನ್ನು ಸದಸ್ಯ ರಾಷ್ಟ್ರಗಳು ಉಲ್ಲಂಘಿಸದಿರುವುದನ್ನು ನೋಡಿಕೊಳ್ಳುವುದು ಸೆಕ್ರೆಟರಿ ಜನರಲ್‌ರ ಮುಖ್ಯ ಉದ್ದೇಶವಾಗಿದೆ.
ಅಂತಾರಾಷ್ಟ್ರೀಯ ಇಸ್ಲಾಮಿ ನ್ಯಾಯಾಲಯವು ಒಐಸಿಯ ಮುಖ್ಯ ಅಂಗವಾಗಿದ್ದು ಪರಸ್ಪರ ಭಿನ್ನಾಭಿಪ್ರಾಯ, ಆಂತರಿಕ ವ್ಯಾಜ್ಯ, ಗಡಿವಿವಾದಗಳನ್ನು ಕಾನೂನಿನ ಚೌಕಟ್ಟಿನಲ್ಲಿ ನಿಭಾಯಿಸಲು ಸಹಕರಿಸುತ್ತದೆ. ಸುಮಾರು ಎರಡು ದಶಕದಷ್ಟು ಹಳೆಯದಾದ ಈ ಸಂಘಟನೆ ಇಂದು ಹಲವು ಉಪವಿಭಾಗಗಳನ್ನು ನುರಿತ ಏಜನ್ಸಿಗಳನ್ನು ಹೊಂದಿಕೊಂಡು ಸದಸ್ಯ ರಾಷ್ಟ್ರಗಳ ನಡುವೆ ಆರ್ಥಿಕ, ಸಾಮಾಜಿಕ ಮತ್ತು ಸಾಂಸ್ಕೃತಿಕ ನೆಲೆಯಲ್ಲಿ ಪರಸ್ಪರ ಸಮಾನತೆ, ಸಹಕಾರವನ್ನು ನಿರ್ಮಿಸಿದೆ. ಅವು ಹೀಗಿವೆ
೧. ಇಸ್ಲಾಮಿ ಸಮನ್ವಯ ನಿಧಿ
೨. ಅಲ್ ಕುದ್ಸ್ ಮತ್ತು ವಕ್ಫ್ ನಿಧಿ
೩. ಇಸ್ಲಾಮಿ ಉನ್ನತ ಶೈಕ್ಷಣಿಕ ಸಂಸ್ಥೆ
೪. ಇಸ್ಲಾಂಬುಲ್‌ನಲ್ಲಿ ಇಸ್ಲಾಮಿ ಇತಿಹಾಸ, ಕಲೆ ಮತ್ತು ಸಂಸ್ಕೃತಿ ಸಂಶೋಧನಾ ಕೇಂದ್ರ
೫. ಅಂಕಾರಾದಲ್ಲಿ ಇಸ್ಲಾಮಿ ರಾಷ್ಟ್ರಗಳ ಸಂಖ್ಯಾಶಾಸ್ತ್ರೀಯ, ಆರ್ಥಿಕ, ಸಾಮಾಜಿಕ ಸಂಶೋಧನಾ ಮತ್ತು ತರಬೇತಿ ಕೇಂದ್ರ
೬. ಕಾಸಾ ಬ್ಲಾಂಕಾದಲ್ಲಿ ಇಸ್ಲಾಮಿ ರಾಷ್ಟ್ರಗಳ ವಾಣಿಜ್ಯ ಅಭಿವೃದ್ದಿ ಕೇಂದ್ರ
೭. ಢಾಕಾದಲ್ಲಿ ಇಸ್ಲಾಂ ದೇಶಗಳ ತಾಂತ್ರಿಕ ಮತ್ತು ವೃತ್ತಿಪರ ತರಬೇತಿ ಹಾಗೂ ಸಂಶೋಧನಾ ಕೇಂದ್ರ
ಇವಿಷ್ಟು ಸಂಸ್ಥೆಗಳು ಇಸ್ಲಾಂ ಜಗತ್ತಿನ ಬೆಳವಣಿಗೆಗೆ ಸಹಾಯಕವಾಗಿರುವ ಅಂಗ ಗಳಾಗಿವೆ. ಒಐಸಿಯ ಆಡಳಿತಕ್ಕೆ ಒಳಪಟ್ಟ ಇನ್ನೂ ಹಲವು ಅಂಗೀಕೃತ ಸಂಸ್ಥೆಗಳು ವಿಶಿಷ್ಟ ರೀತಿಯಲ್ಲಿ ಸಂಘಟನೆಗೆ ಸಹಕರಿಸುತ್ತವೆ. ಅವು ಹೀಗಿವೆ
೧. ಇಸ್ಲಾಂ ರಾಷ್ಟ್ರಗಳ ವಾರ್ತಾ ಮತ್ತು ಪ್ರಚಾರ ಸಂಸ್ಥೆ ಇದರ ಕೇಂದ್ರ ಸ್ಥಾನ ಜೆಡ್ಡಾದಲ್ಲಿದೆ.
೨. ರಾಬತ್‌ನಲ್ಲಿ ಇಸ್ಲಾಂ ರಾಷ್ಟ್ರಗಳ ಶೈಕ್ಷಣಿಕ, ವೈಜ್ಞಾನಿಕ ಮತ್ತು ಸಾಂಸ್ಕೃತಿಕ ಸಂಸ್ಥೆ
೩. ಕರಾಚಿಯಲ್ಲಿ ವಾಣಿಜ್ಯ, ಕೈಗಾರಿಕಾ ಮತ್ತು ನಿರ್ಯಾತ ವಸ್ತುಗಳ ಸಂಸ್ಥೆ
ಇವುಗಳಲ್ಲದೆ ವಿಶ್ವಬ್ಯಾಂಕ್‌ನ ಮಾದರಿಯಲ್ಲಿ ಸಾಮಾಜಿಕ, ಆರ್ಥಿಕ, ವಾಣಿಜ್ಯ ಅಭಿವೃದ್ದಿಗಾಗಿ ಇಸ್ಲಾಂ ರಾಷ್ಟ್ರಗಳ ಅಭಿವೃದ್ದಿ ಬ್ಯಾಂಕನ್ನು ಜೆಡ್ಡಾದಲ್ಲಿ ತೆರೆಯಲಾಗಿದೆ. ಇವುಗಳ ಜೊತೆಯಲ್ಲಿ ಒಐಸಿಯ ಸದಸ್ಯ ರಾಷ್ಟ್ರಗಳಾದ, ಮಲೇಶಿಯಾ, ಪಾಕಿಸ್ತಾನ, ಬಾಂಗ್ಲಾದೇಶ, ನೈಜೀರಿಯಾ ಮತ್ತು ಉಗಾಂಡಾದಲ್ಲಿ ಹಲವಾರು ಅಂತಾರಾಷ್ಟ್ರೀಯ ಗುಣಮಟ್ಟದ ಇಸ್ಲಾಮಿ ವಿಶ್ವವಿದ್ಯಾಲಯಗಳನ್ನು ಸ್ಥಾಪಿಸಲಾಗಿದ್ದು, ಆಧುನಿಕ, ವೈಜ್ಞಾನಿಕ, ಧಾರ್ಮಿಕ ಶಿಕ್ಷಣವನ್ನು ಪ್ರಚಾರ ಮಾಡುವಲ್ಲಿ ಯಶಸ್ಸು ಸಾಧಿಸಿವೆ.
ಈ ಎಲ್ಲ ಸಾಧನೆಗಳಿದ್ದರೂ ಸಹ, ೧೯೬೯ರಲ್ಲಿ ಸ್ಥಾಪನೆಯಾದ ಇಸ್ಲಾಮಿ ಸಂಘಟನಾ ಸಮ್ಮೇಳನ ಅಂತಾರಾಷ್ಟ್ರೀಯ ಮಟ್ಟದಲ್ಲಿ ರಾಜಕೀಯ ಪ್ರಕ್ರಿಯೆಗಿಂತ ರಾಜಕೀಯೇತರ ಚಟುವಟಿಕೆಯಲ್ಲಿ ಉತ್ತಮ ಸೇವೆ ಸಲ್ಲಿಸಿದೆ. ಶ್ರೀಮಂತ ಅರಬ್ ರಾಷ್ಟ್ರಗಳಲ್ಲಿ ತೈಲದಿಂದ ಹರಿಯುವ ಹಣವನ್ನು ಒಗ್ಗೂಡಿಸಿ ಇಸ್ಲಾಂ ರಾಷ್ಟ್ರಗಳ ಆರ್ಥಿಕ, ಧಾರ್ಮಿಕ ಹಾಗೂ ಭದ್ರತಾ ವ್ಯವಸ್ಥೆಯನ್ನು ಬಲಪಡಿಸಿಲು ದೊಡ್ಡ ಕೊಡುಗೆ ಕೊಟ್ಟಿದೆ. ಅದರಲ್ಲೂ ಮುಖ್ಯವಾಗಿ ಭಾರತದ ವಿರುದ್ಧ ಪಾಕಿಸ್ತಾನದ ಅಣುಶಕ್ತಿಯನ್ನು ವೃದ್ದಿಸುವಲ್ಲಿ ಒಐಸಿಯು ಪ್ರಮುಖ ಪಾತ್ರ ವಹಿಸಿದೆ. ಸದಸ್ಯ ರಾಷ್ಟ್ರಗಳ ಆಧುನೀಕರಣದಲ್ಲಿ, ವೈಜ್ಞಾನಿಕ ಬೆಳವಣಿಗೆಯಲ್ಲಿ, ಸಾಮಾಜಿಕ ಬದಲಾವಣೆಗಳಲ್ಲಿ, ಶೈಕ್ಷಣಿಕ ವ್ಯವಸ್ಥೆಯಲ್ಲಿ ಈ ಸಂಘಟನೆ ಹಣಕಾಸಿನ ಸಹಾಯ ಸಲ್ಲಿಸಿದೆ. ಆದರೆ ರಾಜಕೀಯ ರಂಗದಲ್ಲಿ ಒಐಸಿಯ ಶಾಸನದ ಪ್ರಕಾರ ಇಸ್ಲಾಮಿ ರಾಷ್ಟ್ರಗಳ ಒಗ್ಗಟ್ಟನ್ನು ಸಾಧಿಸಲು ಹಿಂದೆ ಬಿದ್ದಿದೆ. ಆದಾಗ್ಯೂ ಈ ರಾಷ್ಟ್ರಗಳ ಸಮನ್ವಯ ಮತ್ತು ಸಮಾನ ಅಭಿವೃದ್ದಿ ಸಾಧಿಸಲು ಪ್ರಯತ್ನಿಸುತ್ತಿದೆ. ಆದ್ದರಿಂದ ಈ ಸಂಘಟನೆ ಅಂತಾರಾಷ್ಟ್ರೀಯ ಮಟ್ಟದ ರಾಜಕೀಯ ರಂಗದಲ್ಲಿ ನಿಜಂಶಕ್ಕಿಂತಲೂ ಕಾಲ್ಪನಿಕವಾಗಿರುವುದು ಗಮನಿಸಬೇಕಾದ ಸಂಗತಿ. ಉದಾಹರಣೆ: ಒಐಸಿ ಎರಡು ಪ್ರಬಲ ಸದಸ್ಯ ರಾಷ್ಟ್ರಗಳಾದ ಇರಾನ್ ಮತ್ತು ಇರಾಕ್ ನಡುವಿನ ದುರಾದೃಷ್ಟಕರವಾದ ಸಮರ, ವಿಶ್ವಸಂಸ್ಥೆ ಸೇನೆಯ ವಿರುದ್ಧ(ಅಮೆರಿಕ ಎನ್ನುವುದು ತುಂಬಾ ಉಚಿತ) ಇತ್ತೀಚೆಗೆ ಗಲ್ಫ್‌ನಲ್ಲಿ ಇರಾಕ್ ಪ್ರಧಾನಿ ಸದ್ದಾಂ ಹುಸೇನ್(ಒಐಸಿಯ ಸದಸ್ಯ ರಾಷ್ಟ್ರ) ಯುದ್ಧ ಸಾರಿದಾಗ ಒಐಸಿಯ ಸದಸ್ಯ ರಾಷ್ಟ್ರಗಳಾದ ಸೌದಿ ಅರೇಬಿಯಾ, ಕುವೈತ್, ಈಜಿಪ್ಟ್, ಟರ್ಕಿಯಂತ ಪ್ರಬಲ ಇಸ್ಲಾಮಿ ರಾಷ್ಟ್ರಗಳು ಮುಸ್ಲಿಂ ರಾಷ್ಟ್ರೀಯತೆ, ಸ್ವಾತಂತ್ರ್ಯ, ಸ್ವಾವಲಂಬನೆ ಮತ್ತು ಸ್ವಾಯತ್ತತೆಯನ್ನು ರಕ್ಷಿಸುವ ಬದಲು ಸಾಮ್ರಾಜ್ಯಶಾಹಿ ತತ್ವಗಳನ್ನು ಪಾಲಿಸಿರುವುದು ವಿಪರ್ಯಾಸ. ಈ ಘಟನೆಗಳು ಒಐಸಿಗೆ ನಿಜವಾಗಿ ಶಾಸನದಲ್ಲಿ ಕ್ರೋಡೀಕರಿಸಿರುವ ಧೋರಣೆಗಳನ್ನು ರಾಷ್ಟ್ರೀಯ ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಸಾಧಿಸಲು ಅಡಚಣೆ ಉಂಟುಮಾಡಿದೆ ಮತ್ತು ಮಾರಕವಾಗಿದೆ. ಆದಾಗಿಯೂ ಇಸ್ಲಾಂನ ಸಿದ್ಧಾಂತದ ಪ್ರಕಾರ ವಿಶ್ವ ಸಹೋದರತ್ವವನ್ನು ಬೆಳೆಸುವಲ್ಲಿ ಆಮೆ ನಡಿಗೆ ಯಿಟ್ಟರೂ ಒಐಸಿಯು ಮುಂದೊಂದು ದಿನ ಸಾಧಿಸುವುದು ಖಚಿತ. ಏಕೆಂದರೆ ಈಗಾಗಲೆ ಒಐಸಿ ಸುಮಾರು ಎರಡು ದಶಕಗಳು ಸತತವಾಗಿ ಒಕ್ಕೂಟದ ಹಾದಿಯಲ್ಲಿ ದುಡಿದು ಮೊದಲ ಬಾರಿಗೆ ಎಲ್ಲ ಮುಸ್ಲಿಂ ರಾಷ್ಟ್ರಗಳಾದ ಅರಬ್ ಮತ್ತು ಅರಬೇತರ, ಆಫ್ರಿಕ ಮತ್ತು ಏಷ್ಯಾದ ಮುಸ್ಲಿಮರನ್ನು ಒಂದು ಸಂಘಟನೆಯ ದಾರಿಯಲ್ಲಿ ಕೊಂಡೊಯ್ಯುತ್ತಿದೆ. ಇದು ಒಂದು ಪ್ರಚಲಿತ ಜಾಗತಿಕ ಬೆಳವಣಿಗೆಯಲ್ಲಿ ಗಮನಾರ್ಹ ವಿಚಾರ ಹಾಗೂ ಕೆಳಮಟ್ಟದ ಸಾಧನೆಯೇನೂ ಅಲ್ಲ. ಈ ಮಾತು ತುಂಬಾ ಸಮರ್ಪಕವಾದುದು. ಏಕೆಂದರೆ ಶತಶತಮಾನಗಳಿಂದಲೂ ಆಂತರಿಕ ಗಲಭೆಯಲ್ಲಿ, ವ್ಯಾಜ್ಯದಲ್ಲಿ, ವಿಭಜನೆಗಳಲ್ಲಿ ಒಡೆದು ಆಳುವಿಕೆಯಲ್ಲಿ ಮುಳುಗಿದ ಮುಸ್ಲಿಂ ದೇಶಗಳು ಒಂದಾಗಿ ಸಾಧನೆಯ ಪಥವನ್ನು ೨೦ನೆಯ ಶತಮಾನದಲ್ಲಿ ಮುನ್ನಡೆಯುತ್ತಿರುವುದು ಒಐಸಿಯ ಶ್ರಮದ ಫಲ ಎನ್ನುವುದರಲ್ಲಿ ಅತಿಶಯೋಕ್ತಿ ಏನಲ್ಲ.
ಅರಬ್ ಲೀಗ್ (೧೯೪೫)
ಪಶ್ಚಿಮ ಏಶಿಯಾದಲ್ಲಿ ಅರಬ್ ಲೀಗ್ ಎಂದು ಬೃಹತ್ ಸಂಘಟನೆಯಾಗಿದೆ. ಒಂದನೆಯ ಮಹಾಯುದ್ಧದ ನಂತರ ಯಹೂದಿಗಳು ಅರಬ್ ಪ್ರಾಂತ್ಯದಲ್ಲಿ ಹುಟ್ಟಿಸಿದ ಭಯೋತ್ಪಾದನಾ ಶಕ್ತಿ ವಸಾಹತುಶಾಹಿ ಧೋರಣೆ ಮತ್ತು ಪಾಶ್ಚಾತ್ಯ ರಾಷ್ಟ್ರಗಳ ಪ್ರಚೋದನೆಯಿಂದಾಗಿ ಪ್ಯಾಲೇಸ್ತಿನ್ ಅರಬ್‌ರು ಅಸ್ಥಿರತೆಯನ್ನು ಎದುರಿಸಬೇಕಾಯಿತು. ಮತ್ತು ಅವರ ನ್ಯಾಯಬದ್ಧ ಹಕ್ಕುಗಳಿಗೆ ಚ್ಯುತಿ ಬಂತು. ಇದನ್ನು ಅರಿತ ಪ್ರಬಲ ಅರಬ್ ರಾಷ್ಟ್ರಗಳು ಅರಬ್-ಭ್ರಾತೃತ್ವದ ಆಧಾರದಲ್ಲಿ ಒಂದು ಒಗ್ಗಟ್ಟನ್ನು ಎರಡನೆಯ ಮಹಾ ಯುದ್ಧದ ಸಮಯದಲ್ಲಿ ಸ್ಥಾಪಿಸಲು ಕರೆಕೊಟ್ಟರು. ಇದು ನಂತರ ಅರಬ್ ಲೀಗ್ ಎಂಬ ಸಂಘಟನಾ ರೂಪ ತಾಳಿತು(೧೯೪೫ರ ಮಾರ್ಚ್ ೨೨ರಲ್ಲಿ). ಮೊದಲು ಈಜಿಪ್ಟ್, ಸಿರಿಯಾ, ಲೆಬನಾನ್, ಇರಾಕ್, ಜೋರ್ಡಾನ್, ಸೌದಿ ಅರೇಬಿಯಾ ಮತ್ತು ಯಮಾನ್ ಈ ಒಪ್ಪಂದಕ್ಕೆ ಸಹಿ ಹಾಕಿದವು. ನಂತರ ಅಲ್ಜೀರಿಯಾ, ಕುವೈತ್, ಲಿಬಿಯಾ, ಮೊರೋಕೊ, ಸುಡಾನ್, ಮ್ಯುನಿಶಿಯಾ, ಓಮಾನ್, ಕತಾರ್, ಸೋಮಾಲಿಯಾ, ದಕ್ಷಿಣ ಯಮನ್, ಸಂಯುಕ್ತ ಅರಬ್ ಎಮಿರೇಟ್ಸ್, ಬಹ್ರೈನ್ ಇತ್ಯಾದಿ ರಾಷ್ಟ್ರಗಳು ಇದರಲ್ಲಿ ವಿಲೀನಗೊಂಡವು. ಪ್ರಸ್ತುತ ಇದರಲ್ಲಿ ೨೨ ಸದಸ್ಯ ರಾಷ್ಟ್ರಗಳಿವೆ.
ಅರಬ್ ಲೀಗ್‌ನ ಮುಖ್ಯ ಉದ್ದೇಶಗಳೆಂದರೆ ಸದಸ್ಯ ರಾಷ್ಟ್ರಗಳ ನಡುವೆ ಸಂಬಂಧ ಗಳನ್ನು ಸದೃಢಗೊಳಿಸುವುದು, ಆರ್ಥಿಕ, ಸಾಮಾಜಿಕ, ಸಾಂಸ್ಕೃತಿಕ, ಸಂಚಾರ, ಆರೋಗ್ಯ ಮತ್ತು ರಾಷ್ಟ್ರೀಯತೆಯ ಸಮಸ್ಯೆಗಳ ಸಂದರ್ಭಗಳಲ್ಲಿ ಸದಸ್ಯ ರಾಷ್ಟ್ರಗಳ ಸಹಯೋಗ ತರಲು ಅವುಗಳ ನೀತಿಗಳಲ್ಲಿ ಸಾಮರಸ್ಯ ಉಂಟು ಮಾಡುವುದು ಮತ್ತು ಅವುಗಳ ಸ್ವತಂತ್ರತೆ, ಪ್ರಭುತ್ವಗಳನ್ನು ರಕ್ಷಿಸುವುದು.
ಏಷ್ಯಾ ಚರಿತ್ರೆಯ ವಿವಿಧ ಆಯಾಮಗಳು : ಸಂಪಾದಕರು, ಲೇಖಕರು ಮತ್ತು ಅನುವಾದಕರ ವಿಳಾಸಗಳು
ಪ್ರಧಾನ ಸಂಪಾದಕರು
ಡಾ.ವಿಜಯ್ ಪೂಣಚ್ಚ ತಂಬಂಡ,
ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ,
ಕನ್ನಡ ವಿಶ್ವ ವಿದ್ಯಾಲಯ,
ಹಂಪಿ, ವಿದ್ಯಾರಣ್ಯ
 
ಸಂಪಾದಕರು
ಡಾ.ಕೆ.ಮೋಹನ್‌ಕೃಷ್ಣ ರೈ,
ಸಹ ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ,
ಕನ್ನಡ ವಿಶ್ವವಿದ್ಯಾಲಯ,
ಹಂಪಿ, ವಿದ್ಯಾರಣ್ಯ
 
ಲೇಖಕರು
೧. ಡಾ.ಬಾರ್ಕೂರು ಉದಯ,
ಸಹ ಪ್ರಾಧ್ಯಾಪಕರು, ಇತಿಹಾಸ ವಿಭಾಗ,
ಮಂಗಳೂರು ವಿಶ್ವವಿದ್ಯಾನಿಲಯ,
ಮಂಗಳೂರು
೨. ಹೆಚ್.ಎಸ್.ಜೈಕುಮಾರ್,
ಕೇರಾಫ್, ಹೆಚ್.ಎಲ್.ಶಿವರಾಮು,
ಭೂತನ ಹೊಸೂರು, ಸುಣಗನಹಳ್ಳಿ ಅಂಚೆ,
ಮಂಡ್ಯ ತಾಲ್ಲೂಕು, ಮಂಡ್ಯ ಜಿಲ್ಲೆ
೩. ಡಾ.ಎಸ್.ಎ.ಬಾರಿ,
ಕುಲಪತಿಗಳು, ಕುವೆಂಪು ವಿಶ್ವವಿದ್ಯಾಲಯ,
ಜ್ಞಾನ ಸಹ್ಯಾದ್ರಿ, ಶಂಕರ ಘಟ್ಟ,
ಶಿವಮೊಗ್ಗ
೪. ಡಾ.ಜಿ.ಸರ್ವಮಂಗಳ,
ಸಹ ಪ್ರಾಧ್ಯಾಪಕರು,
ಚರಿತ್ರೆ ಮತ್ತು ಪುರಾತತ್ವ ವಿಭಾಗ,
ಜ್ಞಾನ ಸಹ್ಯಾದ್ರಿ, ಶಂಕರಘಟ್ಟ,
ಶಿವಮೊಗ್ಗ
೫. ಶ್ರೀಮತಿ ಸುಮಿತ್ರಾ ವಿ.ಭಟ್,
ಸಂವಿಧಾ, ಎನ್.ಆರ್.ಪುರ ರಸ್ತೆ,
ವಿದ್ಯಾನಗರ,
ಶಿವಮೊಗ್ಗ
 
ಅನುವಾದಕರು
೧. ಪ್ರೊ.ಗೋಪಾಲ್ ಆಶ್ರಿತ್,
ಪ್ರಾಧ್ಯಾಪಕರು, ಇಂಗ್ಲಿಶ್ ವಿಭಾಗ,
ಬಿ.ಆರ್.ಬಿ.ಕಾಲೇಜು,
ರಾಯಚೂರು
೨. ಶ್ರೀ ಎಂ.ಜೈಕುಮಾರ್,
ಎ ೧೧೫/೧, ರಸ್ತೆ ಜಿ.೨,
ಜೀವನಭೀಮಾನಗರ,
ಬೆಂಗಳೂರು
೩. ಪ್ರೊ.ಮಹದೇವ,
ಮುಖ್ಯಸ್ಥರು, ಇಂಗ್ಲಿಶ್ ವಿಭಾಗ,
ಮೈಸೂರು ವಿಶ್ವವಿದ್ಯಾನಿಲಯ,
ಮಾನಸಗಂಗೋತ್ರಿ, ಮೈಸೂರು
೪. ಶ್ರೀಮತಿ ಶೋಭಾ ಎಂ. ಕಟ್ಟಿ,
೪ನೆಯ ಎ ಮುಖ್ಯರಸ್ತೆ, ೪ನೆಯ ಬ್ಲಾಕ್,
೧ನೆಯ ಹಂತ, ಎಚ್.ಬಿ.ಆರ್.ಬಡಾವಣೆ,
ಬೆಂಗಳೂರು
೫. ಡಾ. ಗೀತಾ ಕೃಷ್ಣಮೂರ್ತಿ,
೧೫೬, ೪ನೆಯ ಮುಖ್ಯರಸ್ತೆ,
ಪದ್ಮನಾಭನಗರ,
ಬೆಂಗಳೂರು

